
Labar Jigan gɛn Isa al‑Masi gɛn
Matiye

Kupmmɛtn taar taaɗjeki ɗoobm gɛn
dooy Labar Jigan gɛn Isa al‑Masi gɛn

Matiye
Taar jiga gɛn Isa al‑Masi kɛn Matiye raaŋin̰o se, naan ̰ raaŋ

jee al‑Masige tun Yaudge. Naaɗe Yaudge se ɓo jeel ɔk mɛtn
KitapmkɛnRaa dɔɔko ute jeege do dɔkin̰ se. Matiye taaɗ jeege
tu ɔɔ Isa se, naan ̰ ɓo debm kɛn utu Ꞌtɛɗn kaasn nakgen kɛn
Kitapm Raa dɔɔko ute jeege do dɔkin̰a taaɗn se. Taa naan ̰ se
ɓo maakŋ taarin̰ kɛn naan ̰ raaŋ se, daayum naan ̰ lee tuun tɔl
taar Kitapm Raa dɔɔko ute jeege do dɔkin̰ se maak ki. Kaaɗ
kɛn Matiye raaŋo Labar Jigan gɛn Isan ese se, jee al‑Masigen
Yaudge se, kꞋtuurɗe tuur naatn maakŋ ɓeege tun Yaudge lee
tusn maak ki gɛn keem Raa. Naaɗe se lee tusu ɔɔ jee kɛn
Yaudge ey se kic ɓo naaɗe took ɔkɗe ute naaɗe. Gɛn Matiye
ki num, Isa ɓomɛl kɛn lee dooy jeege ute tɔɔgin ̰a do nakge tun
kɛn Raa jen ro ki. Isa se taaɗɗen ɗoobm kiji kɛn naaɗe an jeel
kɔkŋko taargenmaakŋKitapkɛnRaadɔɔkoute jeegedodɔkin̰
se. Isa se naan ̰ ɓo al‑Masi kɛn Yaudge iŋg aak kaak kaamin̰ se.
Kɛn naan̰ jaay taaɗɗen taamaakŋ Gaar Raa se, naan ̰ ɗeekɗen
ɔɔ: Raa se naan̰ ɓo gaarge ɔɔ naan ̰ baagga kɔsn gaara do jeege
tun do naaŋ ki ara. Maakŋ kitapin ̰ ki seMatiye taaɗmɛtn taar
Isan dooy jeege ute taargen jɛrl jɛrl gɔtɔ kaammii aan gɔɔ kɛn
naan ̰ dooy jeege do kɔs ki se (kon̰ 5‑7).

Mɛtjil Isa *al‑Masi
(Lk 3.23‑38)

1 Kɛse ɓo mɛtjil Isa al‑Masige. Naan ̰ *goon Daud ɔɔ goon
*Abraam.
2 Abraam ooj Isak, Isak ooj *Yakub ɔɔ Yakub ooj Juda ute

gɛnaan ̰gen gaabge*.
3 Juda ɓo ooj Pɛrɛz ute Zɛra† ɔɔ gaangen se Tamar ɓo kon̰ɗe.
Pɛrɛz ooj Esrom. Esrom ooj Aram.
4 Aram ooj Aminadab. Aminadab ooj Naason. Naason ooj

Salmon.
5 Salmon ooj Booz ɔɔ ko Booz se ron ̰ Raab.
Booz se ɓo ooj Obed ɔɔ ko Obed se ron̰ Rut.
6Obed ooj Jɛsɛ. Jɛsɛ se ɓo ooj Gaar *Daud.
Daud se ɓo ooj Salomon domɛnd Uri ki.
* 1:2 Gɛnaan̰gengaabgen se ɓokɛn ɓaaɗo tɛɗ taa ɓeegaan*Israɛlgen sik‑kaar‑dio.
† 1:3 Naaɗe se rɔŋgɔge.

7 Salomon ooj Roboam. Roboam ooj Abiya. Abiya ooj Asa.
8Asa ooj Yozapat. Yozapat ooj Yɔram. Yɔram ooj Ozias.
9Ozias ooj Yɔtam. Yɔtam ooj Akaz. Akaz ooj Ɛzɛkias.
10Ɛzɛkias ooj Manase. Manase ooj Amon. Amon ooj Jɔsias.
11 Jɔsias ooj Yekonia ute gɛnaan ̰gen gaabge
ɔɔ kaaɗ kɛn se ɓo gaan *Israɛlge kꞋtɔs kꞋɓaanɗe ɓulu taa naaŋ

Babilon ki‡.
12Kɛn naaɗe ɓaa aan Babilon ki se jaay ɓo,

Yekonia ooj Salatiɛl ɔɔ Salatiɛl ooj Zorobabɛl.
13Zorobabɛl ooj Abiud. Abiud ooj Ɛliakim. Ɛliakim ooj Azor.
14Azor ooj Sadok. Sadok ooj Akim. Akim ooj Ɛliud.
15Ɛliud ooj Ɛliɛzɛr. Ɛliɛzɛr ooj Matan. Matan ooj Yakub.
16Yakub ooj Yusup. Yusup se ɓo gaabmMari ɔɔMari se ɓo ooj

Isan kɛn kꞋdaŋin̰ al‑Masi se.
17Mɛtjilɗegen iin ̰ do Abraam ki bini aan do Daud ki se, aas

mɛtjili sik‑kaar‑sɔɔ. Kɛn iin ̰ do Daud ki bini kꞋtɔs kꞋɓaanɗen
ɓulu taanaaŋBabilonki se, aasmɛtjili sik‑kaar‑sɔɔ. Kɛnnaaɗe
ɓaanBabilonki jaaybini aandoal‑Masi ki se, kic ɓoaasmɛtjili
sik‑kaar‑sɔɔ.

Koojn̰ Isa *al‑Masi
(Lk 2.1‑21)

18 Te ɗoobm gay jaay jꞋoojn ̰ Isa al‑Masi: kon̰ Mari se mɛnd
kɛɛsn Yusup, num kɛn naan ̰ ɓaa te ron ̰ ki ey sum ɓo, Mari tɛɗ
mɛndkaama ute tɔɔgŋ *Nirl Salal. 19Gaabm kɛɛsin̰ Yusup se,
debm kɛn lee tɛɗ nakge te ɗoobin ̰a ɔɔ je an ̰ kɔɔɗn mɛtin ̰ naan
jeege tu eyo. Taa naan ̰ se ɓo naan ̰ je an ̰ rɛsɛ taa nam Ꞌbooy
taarɗe eyo.

20Kaaɗ kɛnnaan̰ utu iŋg saap saapdo taar kɛn se, gaŋ *kɔɗn
Mɛljege Raa maakŋ nin ̰ ki se teec naanin ̰ ki taaɗin ̰ ɔɔ: «Yusup,
naai se mɛtjil *Daud, ɔn ̰te ɓeere Mari se ɔkin̰ Ꞌtɛɗn mɛndi, taa
Mari se aam te Nirl Salal. 21Naan̰ se utu Ꞌkoojn̰ goon gaaba
ɔɔ goon se naai an ̰ daŋ Isa§, taa naan ̰ ɓo debm utu kɔɔɗn do
jeen ̰gemaakŋ *kusin ̰ ki.»

22Nakgen paacn ̰ tɛɗ se, taa taar Mɛljege Raa taaɗo do dɔkin̰
ute taar debm taaɗ taar teeco taar Raa ki ron ̰ Ezayi se aanga
ɗoobin̰ ki kɛn ɔɔ: 23 ꞋBooyki! Goon mɛnd kɛn gaaba ɓaa te ron̰
ki eyo, utu Ꞌtɛɗnmɛndkaama ɔɔ koojn̰ goono ɔɔ goon se jeege an ̰
daŋ Emanuel.* Ro Emanuel se je ɗeekŋ ɔɔ: *Raa ute naajege.

24Kɛn Yusup jaay iin ̰maakŋ bin ̰ ki se, naan ̰ took taar kɔɗn
Mɛljege Raa taaɗin ̰o se. Gɔtn se, Mari se naan ̰ ɔkin̰ tɛɗn
mɛndin ̰a. 25 Num gaŋ naan ̰ baate ɓaa ron ̰ ki bini Mari oojn̰
maak ki. Ɔɔ goon jꞋoojin ̰ se, Yusup ɔndin ̰ ron̰ Isa.

‡ 1:11 Aak2Gar24.12‑16. § 1:21 Ron̰ Isa je ɗeekŋ ɔɔ: Mɛljegeaaj jeege. * 1:23
Aak Eza 7.14.

2
Jee jeel k‑dijge ɓaaɗo kaakŋ Isa

1 Isa se jꞋoojin ̰maakŋ gɛgɛr kɛn Betleem kɛn taa naaŋ Jude
ki, do Gaar *Ɛrɔd ki. Kɛn Isa jaay jꞋoojin ̰ se, jee jeel k‑dijge
iin ̰okaamkaaɗa tookŋo ɔɔ ɓaaaanmaakŋgɛgɛrkɛnJeruzalɛm
ki. 2 Kɛn naaɗe jaay aan se, naaɗe tɔnd mɛtn jeege ɔɔ: «Goon
kꞋjꞋoojin ̰ jaay ute kɔsn gaar Yaudge se tap ɓo, gayo? Taa naaje
se jꞋaako k‑dijin ̰ kaam kaaɗa tookŋo ɔɔ naaje kꞋɓaaɗo kɛrgŋ
naanin̰ ki.»

3Kɛn Ɛrɔd jaay booy taar se, nirlin ̰ teece taa gaarin̰a; bin se
ɔl jee Jeruzalɛmki paac se ɓeere ɔkɗe. 4Gɔtn se Gaar Ɛrɔd daŋ
tus magal *jee tɛɗn sɛrkɛ Raage tu paac ɔɔ ute jee jeel taaɗn
tɔɔkŋ mɛtn Ko Taar Raa paac kɛn maakŋ jeen ̰ge tu ɔɔ naan̰
tɔnd mɛtɗe ɔɔ: «*Al‑Masi do dɔkin̰ Raa taaɗ taa koojin̰ se tap
ɓo, jꞋan ̰ koojn̰ gayo?»

5 Gɔtn se, naaɗe tɛrlin̰ ɔɔ: «Naan̰ se jꞋan ̰ koojn̰ maakŋ gɛgɛr
kɛn Betleem kɛn taa naaŋ Jude ki, aan gɔɔ kɛn do dɔkin̰ debm
taaɗ taar teeco taar Raa ki raaŋin̰o ɔɔ:
6Gɛgɛr kɛn Betleem kɛn taa naaŋ Jude ki se,
naai kic lɛmaakŋgɛgɛrge tunmagalmagal kɛn taanaaŋ Judeki.
Taa maakŋ naaŋi ki se ɓo utu aɗe teecn̰ magal kɛn utu Ꞌtɔɔɗn

*Israɛl
jeemge aan gɔɔ debm gaama se*.»
7Gɔtn jaay Ɛrɔd daŋ jee jeel k‑dijge kalɗe ki se, nam kic ɓo jeel
eyo. Kɛn naaɗe aan ɔŋin̰ se, naan̰ tɔnd mɛtɗe ɔɔ: «Kɛn tap ki
se, k‑dijn̰ se tap ɓo naase aakin ̰ki nuŋ ki?» 8Ɔɔ naan ̰ ɗeekɗen
ɔɔ: «ꞋƁaaki Betleem ki je ɔŋumkiro gɔtn goono se tak. Kɛn jaay
ɔŋin̰kiroga num, Ꞌtɛrl Ꞌɓaakiro Ꞌtaaɗumki gɔtin ̰a taa maam kic
ɓomꞋɓaa kɛrgŋ naanin ̰ ki.»

9Kɛn naaɗe jaay booy taar gaarge aas sum se, gɔtn se naaɗe
iin ̰ ɓaa, ɔɔ kɛnnaaɗe ɓaa ɓaa se, k‑dijn̰ kɛnnaaɗe aakin ̰o kaam
gɔtn kaaɗa tookŋo se, tɛr teec naanɗe ki daala. K‑dijn ̰ se tɔɔɗɗe
bini ɓaa ɗaar do ɓee kɛn goon maak ki se. 10 Kɛn naaɗe aak
k‑dijn̰ se maakɗe raap sakan̰.

11Kɛn naaɗe aan se, ɛnd maakŋ ɓee ki ɔɔ ɔŋ goono ute kon̰
Mari. Naaɗe ɛrg naan goon ki ɔɔ tɔɔmin ̰ jaay ɓo naaɗe tɔɔɗ taa
ɓɔɔnɗege ɔɔ ɛɗin ̰ nakgen bɛɛ bɛɛ: daab, nakŋ ooto, ute uubm
ootn kꞋdaŋin̰mir se†.

12Kɛnnaaɗe iin ̰ ɔn ̰Mari sum se, *Raa ɔɔjɗemaakŋniɗe ki ɔɔ
jꞋɔn ̰ten tɛrl kaal gɔtn Gaar Ɛrɔd ki. Taa naan ̰ se ɓo naaɗe uun
ɗoobm kuuy ɔɔ tɛrl ɓaa taa naaŋɗe ki.

Yusup utemɛndin̰ Mari ɔɔ goonɗe aan ̰ ɓaaMasar ki

* 2:6 AakMis 5.1. † 2:11 Mir se kaagŋ kꞋtɛɗn uubm ooto ɔɔ ɔɔn̰ɔ jꞋɔt ro deb kɛn
ooyga kooyo taa ruum eyo.

13Kɛn jee jeel k‑dijge jaay iin ̰ ɓaa sum se, kɔɗn Mɛljege Raa
kalaŋ ɓaaɗo taaɗ Yusup ki maakŋ nin ̰ ki ɔɔ: «Iin̰ ute mɛndi ɔɔ
uun goono aan ̰ Ꞌɓaaki taa naaŋ Masar ki. Iŋg gɔtn naane bini
maammꞋai taaɗ jaay ɓo sɔmnaai aɗe tɛrlɛ. Ɓɛrɛ, Gaar *Ɛrɔd se
je je goono taa an ̰ tɔɔlɔ.» 14Maakŋ nɔɔr ki se sum ɓo, Yusup iin ̰
utemɛndin ̰a uun goono ɔɔ aan ̰ ɓaa taa naaŋMasar ki. 15Naan̰
tiŋg gɔtn naane bini Gaar Ɛrɔd ooyo. Nakŋ se aan ɗoobin ̰ ki
aan gɔɔ kɛn Mɛljege Raa taaɗo ute taar debm taaɗ taar teeco
taar Raa ki do dɔkin̰ ɔɔ: Maam mꞋdaŋ mꞋɔɔɗo goonum gaaba
naatn taa naaŋMasar ki.‡

*Ɛrɔd tɔɔl gaan sɛɛmgenmaakŋ naaŋ kɛn Betleem ki
16 Kaaɗ kɛn se Ɛrɔd utu zɛɛrɛ; ɔɔ naan ̰ kɛn se naan̰ ɓaaɗo

jeel ɔkga mɛtin ̰a kɛn jee jeel k‑dijge dɛrlin ̰ dɛrl se, gɔtn se
naan ̰maakin ̰ taarin̰ makɔn ̰ɔ. Naan ̰ und kulu ɔɔ numgaangen
gaabgen ɔndo do ɓaar di ki jaay bɔɔyɔ bɔɔy paacn ̰ kɛnmaakŋ
gɛgɛr kɛn Betleem ki ute maakŋ naaŋgen cɛɛs ki cɛɛs ki se,
kꞋtɔɔlɗe paac. Taa ɓaar di ese se tum te kaaɗn kɛn jee jeel
k‑dijge taaɗ Ɛrɔd ki gɛn k‑dijn ̰ naaɗe aakin ̰o. 17 Bin ɓo, nakŋ
se aanga ɗoobin ̰ ki aan gɔɔ kɛn debm taaɗ taar teeco taar Raa
ki, ron̰ Jeremi, taaɗɗeno do dɔkin ̰ ɔɔ:
18KꞋbooy nɔɔ eemmaakŋ naaŋ Rama ki
jeege tɔɔyɔ ɔɔ eem nɔɔ dɛna.
Kɛse Rasɛl ɓo eem taa gɛnin̰ge,
naan ̰ kꞋsɛlin ̰ kic ɓo ɗaar eyo gɛn tɔɔyɔ,
taa gɛnin ̰ge utga.§

Yusup utemɛndin̰a ɔɔ goonɗe dɛɛt ɔn̰ taa naaŋMasar
19 Kɛn Gaar *Ɛrɔd jaay ooy sum se, kɔɗn Mɛljege Raa taaɗ

Yusup ki maakŋ nin ̰ ki kaaɗ kɛn naan̰ utu taa naaŋ Masar
ki. 20 Naan̰ taaɗin ̰ ɔɔ: «Iin̰ ute mɛndi ɔɔ uun goono ɔk Ꞌtɛrl
Ꞌɓaaki taa naaŋ *Israɛl ki taa jeegen kɛn je tɔɔl goono se, naaɗe
ooyga.» 21 Ɔɔ Yusup iin ̰ ute mɛndin ̰a, uun goono ɔɔ ɔk tɛrl
taa naaŋ Israɛl ki. 22 Anum kɛn naan ̰ booy ɔɔ Arkɛlɛɔs ɔsga
gaar gɛn taa naaŋ Jude gɔɔ bubin̰ Ɛrɔd ki se, gɔtn se Yusup
ɓeere ɔkin̰ gɛn tɛrl ɓaa taa naaŋ Jude ki. ƆɔMɛljege Raa taaɗin ̰
maakŋ nin ̰ ki ɔɔ n ̰Ꞌiin ̰ ɓaa taa naaŋ Galile ki. 23Naan̰ iin ̰ ɓaa
iŋg maakŋ gɛgɛr kɛn kꞋdaŋin̰ Nazarɛt. Nakgen se aan ɗoobin ̰
ki aan gɔɔ kɛn jee taaɗ taar teeco taar Raa ki taaɗo do dɔkin̰ ɔɔ:
Naan ̰ se jꞋan ̰ daŋin̰ kɔɗNazarɛt.

3
Jan‑Batist *batiz jeege
(Mk 1.2‑8; Lk 3.1‑20)

‡ 2:15 Aak Oz 11.1. § 2:18 Aak Jer 31.15.

1 Kɛn kaaɗin ̰ jaay aan sum se, Jan‑Batist naar teec naan
jeege tu ɔɔbaag taaɗn taar *Raadokɔɗ‑ɓaar kɛn taanaaŋ Jude
ki. Naan̰ taaɗ jeege tu ɔɔ: 2 «ꞋTɛrlki maakse taa *maakŋ Gaar
Raa se ɔɔpga gɔɔrɔ!» 3Taa Jan se ɓo, debm taaɗ taar teeco taar
Raa ki ron ̰ Ezayi taaɗo taarin̰ do dɔkin̰ kɛn ɔɔ:
KꞋbooymind deba taaɗmakɔn̰ do kɔɗ‑ɓaar ki ɔɔ:
ꞋƊaapki ɗoobmMɛljege ɔɔ Ꞌtɛɗin̰sin ̰ki jiga Ꞌtooɗn tal.*

4 Jan uuso kal kꞋɗaapin ̰ ute bɛɛkŋ gin ̰ji ɔɔ dɔɔkmaakin ̰ te kɔl
daara; nakŋ kɔsin̰ iimi ute teeje. 5Gɔtn se jeegen iin ̰o maakŋ
gɛgɛr kɛn Jeruzalɛm ki ute kɛngen taa naaŋ Jude ki paac ɔɔ
ute kɛngen iin ̰o taa ool Jordan ki paac, naaɗe ɓaaɗo gɔtn Jan
ki. 6Naaɗe tɔɔɗ mɛtn *kusin ̰ɗege naan jeege tu ɔɔ Jan‑Batist
batizɗemaakŋ ool magal kɛn kꞋdaŋin̰ Jordan se.

7 Kɛn Jan aak *Parizige ute *Sadusege dɛna ɓaaɗo ɔŋin̰ taa
naan ̰ aɗenbatiz se, naan̰ ɗeekɗen ɔɔ: «Aakumki tuwɔɔjgen ara!
Naŋa jaay ɓo dɛjseno taa aki kaan ̰ kɔtn maak‑taar Raa kɛn
utu bɔɔy do jeege tu se? 8 Naan ki se, Ꞌtɛɗki nakgen jiga kɛn
Ꞌtaaɗn jeege tu ɔɔ naase se Ꞌtɛrlkiga maakse, 9 ɔɔ ɔn ̰te Ꞌtaaɗki
ɔɔki: naaje se lɛ kꞋgaan *Abraamge. ꞋBooyki mꞋasen ɗeeke,
kogen ese se kɛn Raa je kic ɓo an ̰ dɛlin̰ Ꞌtɛɗn gaange Abraam
ki. 10Ɓɛrɛ, alpasa se lɛkꞋɗaarin̰gamɛtn kokaagki. Kokaaggen
paacn̰ jaay ooj jig ey se, jꞋaɗen tɔgŋ tuun naatn ɔɔ jꞋaɗen tɔɔcn
pooɗn.

11 «Maam se, mꞋasen batizn ute maane ɔɔ kɛse je ɗeekŋ ɔɔ
naase Ꞌtɛrlkiga kiŋgse; num gaŋ debm utu ɓaaɗo mɛtum ki
se, naan ̰ magal ciruma. Maam se saa jɛn ̰ ki kic ɓo mꞋaas gɛn
kɔɔɗin ̰ eyo. Debm ese se ɓo utu asen *batizn ute Nirl Salal ɔɔ
ute pooɗo. 12Ute gɛrtmagalin ̰ se naan̰ utu tuuy teen ̰in ̰a ɔɔ kɛn
naan ̰ jaay tuuy aasga num, kaam teen ̰in ̰ se naan ̰ utu an̰ tɔsn
kɔmbmaakŋ giijin ̰ ki; num tɛsin̰ se, naan ̰ utu an̰ kɔmbmaakŋ
pooɗ kɛn ooy eyo.»

Isa *kꞋbatizin̰a
(Mk 1.9‑11; Lk 3.21‑22; Jn 1.32‑34)

13Gɔtn se Isa iin ̰ taanaaŋGalileki ɔɔ ɓaaɗomaakŋoolmagal
gɛn Jordan ki, ɓaaɗo ɔŋ Jan taa an ̰ batizin ̰a. 14 Num Jan se
baate tooko, ɗeek Isaki ɔɔ: «Maam se, naaiɓoambatiz eyɓo, tɛr
naai ɓo ɓaaɗo gɔtnmaam ki la!» 15 Isa tɛrlin ̰ ɔɔ: «Ɓɔrse se naai
Ꞌtooko, taa naajege se jꞋaki tɛɗnnakŋ kɛnRaamaakin̰ jen ro ki
ute ɗoobin ̰a.» Gɔtn se Jan tooko. 16Kɛn Isa kꞋbatizin ̰ jaay ooko
maakŋ maane ki sum se, naan ̰ kɛn se sum ɓo maakŋ raa ɔɔɗ
waŋ ɔɔnaan̰ aak *Nirl Raa bɔɔyo don̰ ki tec aan gɔɔ dɛɛrɛ. 17Ɔɔ
gɔtn se kꞋbooymind deba taaɗmaakŋ raa ki ɔɔ: «Naan̰ se Goon
maak‑jema. Maam ɓomꞋbɛɛr mꞋɔɔɗin ̰o taa naan ̰ tɔɔlumi.»

* 3:3 Aak Eza 40.3.

4
*Bubm sitange naam Isa
(Mk 1.12‑13; Lk 4.1‑13)

1Gɔtn se *Nirl Raa tɔɔɗ ɓaanute Isadokɔɗ‑ɓaarki, taaBubm
sitangean ̰ ɓaanaama. 2Maakŋ ɓiige tun si‑sɔɔ se, nɔɔrɔkatara
se Isa ɔs te ɗim eyo ɔɔ kɛn ɓii si‑sɔɔ jaay aas se, naan ̰ ɓo tɔɔlin ̰a.
3Bubmsitange, naan ̰debmnaamjeege se, ɓaaɗo ɔŋ Isaɗeekin̰
ɔɔ: «Kɛn naai ꞋGoon *Raa ɗeer num, Ꞌtaaɗ koge tun se ai dɛl
nakŋ kɔsɔ.» 4 Isa tɛrlin̰ ɔɔ: «Taar se kꞋraaŋin̰ga raaŋ do dɔkin̰
kɛn ɔɔ: Kɛn tɛɗ debkilimi iŋg se kɔsɔ kalin ̰ ki sum eyo, num ute
taargen paacn ̰ kɛn teeco taar Raa ki.*»

5 Tɛr Bubm sitange ɓaan ute Isa maakŋ gɛgɛr kɛn *salal
Jeruzalɛm ki, ɓaa uun ɔlin̰ do *Ɓee Raa ki raan lɛŋ lɛŋ, 6 ɔɔ
ɗeekin̰ ɔɔ: «Kɛn naai ꞋGoon Raa ɗeer num, do ɓee ki ara se, iin ̰
aal naaŋ ki. Taa taara se kꞋraaŋin̰ga raaŋ do dɔkin̰ kɛn ɔɔ:
Raa Ꞌkund Ꞌkulu kɔɗin̰ge tu ɔɔ naaɗe ai caapm kɔkŋ jiɗege tu,
taa jɛige se Ꞌkɔŋ rɔɔkŋ ro ko kɛn gam eyo.†»

7 Isa tɛrlin ̰ ɔɔ: «Taar se kic kꞋraaŋin̰ga raaŋ do dɔkin̰ kɛn ɔɔ:
Ɓɛrɛ, naai se Ꞌkɔŋ ꞋnaamMɛli Raa eyo.» 8Tɛr Bubm sitange tɔɔɗ
ɓaansin ̰ do ko kɛn jɛrlɛ ɔɔ taaɗin ̰ taa naaŋ gaarin ̰gen do naaŋ
ki paacutenakŋkaakŋbɛɛɗege. 9Gɔtn senaan ̰ ɗeekin̰ ɔɔ: «Kɛn
naai jaay Ꞌɓaaɗo ɛrgga naanumki ɔɔ Ꞌdaanumga num, nakgen
se paac maammꞋaisin̰ kɛɗa.» 10Anum Isa tɛrlin ̰ ɔɔ: «Iik naatn
cɛɛm ki Bubm sitange! Taa taar se kꞋraaŋin̰ga raaŋ do dɔkin̰
kɛn ɔɔ: Mɛli Raa kalaŋ tak se ɓo naai Ꞌkɛrgŋ naanin̰ ki ɔɔ an ̰ Ꞌtɛɗn
naabin̰a.‡»

11 Gɔtn se Bubm sitange iin ̰ ɔn ̰in ̰a ɔɔ *kɔɗn Raage ɓaaɗo
aakin ̰ don̰ ki.

Isa baag tɛɗn naabin ̰ taa naaŋ Galile ki
(Mk 1.16‑20; Lk 4.14‑15; Jn 1.35‑43)

12 Jan‑Batist se kꞋjꞋɔkin̰ga daŋgay ki ɔɔ kɛn Isa jaay booy ɔɔ
Jan jꞋɔkin ̰ga daŋgay ki se, naan̰ iin ̰ tɛrl ɓaa taa naaŋ Galile ki.
13Kɛn naan ̰ aan sum se, ɔn ̰ gɛgɛrin ̰Nazarɛt ɔɔ ɓaa tiŋgmaakŋ
gɛgɛr kɛnKaparnayumki kɛn taa baar ki, taa naaŋ Zabulon ki
ute gɛn Nɛptali ki. 14Taa naan ̰ se ɓo nakŋ kɛn debm taaɗ taar
teeco taar Raa ki ron̰ Ezayi taaɗno do dɔkin̰ se, aanga ɗoobin ̰
ki kɛn ɔɔ:
15Naase jee taa naaŋ Zabulon ki ute jee taa naaŋ Nɛptali ki kɛn

sak kaam aak baar,
naase ɓo jee kɛn iŋgki jɛŋ ool Jordan kaam naane kɛn taa naaŋ

Galile kɛn jeen ̰ge Yaudge ey se;
16 naase jeegen kɛn iŋgki maakŋ gɔt kɛn ɔɔɗɔ utu aki kaakŋ gɔtɔ

asenwɔɔr kɛlɛŋ!
* 4:4 Aak Dt 8.3. † 4:6 Aak KKR 91.11‑12. ‡ 4:10 Aak Dt 6.13‑14.



Matiye 4:17 7 Matiye 5:5

Naasen kɛn iŋgki taa naaŋ kɛn ɔɔɗɔ aan gɔɔ jee ooyga kooy se,
gɔtn wɔɔr, ɓɛrɛ, aanga.§

17 Kaaɗ kɛn se sum ɓo Isa baag taaɗn taar Raa jeege tu ɔɔ:
«ꞋTɛrlki maakse taa *maakŋ Gaar Raa se ɔɔpga gɔɔrɔ!»

Jee sɔɔ deet deetn kɛn iin ̰ ɔkmɛtn Isa
18 Isa jaay aan taa naaŋ Galile ki se, naan̰ ɓaa lee taa baar

ki ɔɔ gɔtn se naan ̰ aak gɛnaage dio: deb kalaŋ ron̰ Simon kɛn
kꞋdaŋin̰ ute ro Piɛr kici ɔɔ gɛnaan ̰ se ron ̰ Andre, tund tund
gɛndɗe maan. Naaɗe se jee toocn̰ kɛn ̰jge. 19Naan̰ ɗeekɗen ɔɔ:
«ꞋƁaaɗo daanumki! ƁɔrsemaammꞋasen tɛɗn naase jee ɓaa Ꞌje
jikilimge aɗe ɓaa ɗoobm Raa ki.» 20Naaɗe naar ɔn ̰ gɛndɗege
ɔɔ daanin ̰a.

21 Utu iik naan ki cɔkɔ se, naan̰ aak gɛnaage di kuuy, Jak
te gɛnaan ̰ Jan, gaan Zebedege, naaɗe ute bubɗe se iŋg kiŋg
maakŋmarkabɗe ki ɗaap ɗaap gɛndɗege ɔɔ gɔtn se Isa daŋɗe.
22Naaɗe naar iin ̰ ɔn ̰ bubɗe te markabɗe ɔɔ naaɗe daan Isa.

Isa dooy jeege ɔɔ ɛɗ lapia jee kɔɔn ̰ge tu
23Tɛr Isa lee dɔɔɗ taa naaŋ Galile se paac dooy jeegemaakŋ

*ɓeeɗege tun Yaudge lee tusn maak ki gɛn keem Raa. Naan̰
taaɗɗen Labar Jiga gɛn *maakŋ Gaar Raa ɔɔ jeegen ɔk kɔɔn̰ge
paac ute jeegen kɛn kɔɔn ̰ge tujɗenga tuju maakɗe ki se, naan̰
ɛɗɗen lapia. 24 Gɔtn se *nookin ̰ eem dɔɔɗ taa naaŋ Siri se
paac. Ɔɔ jeege ɓaano ute jee kɔɔn ̰ge paac kɛn dɔɔl kɔɔn ̰ɗege
kaam kalaŋ eyo ɔɔ lee dabarɗe aan gɔɔ: jee ɔk kɔɔn̰ sitange,
jee ɔkkɔɔn ̰puputu ɔɔ jeekꞋruŋguyge,paac se, naan̰ ɛɗɗen lapia.
25 Jeege dɔɔlɔ dɛna ɔk mɛtn Isa: naaɗe se iin ̰o taa naaŋ Galile
ki, jeegen iin ̰o taa naaŋ kɛnkꞋdaŋin̰ te roGɛgɛrgen Sik, kɛngen
iin ̰o maakŋ gɛgɛr kɛn Jeruzalɛm ki ute kɛngen taa naaŋ Jude
ki ɔɔ jeegen iin ̰o jɛŋ ool Jordan kɛn kaam kaaɗa tookŋo.

Isa dooy jeege do kɔs ki
5

Jeemaakɗe‑raap naan Raa ki
(Lk 6.20‑26)

1 Kɛn Isa aak dɔɔl jeegen dɛn ese se jaay ɓaaɗo cɛɛn̰ ki se,
naan ̰ ookŋ iŋg do kɔs ki ɔɔ jeegen mɛtin ̰ ki ɓaaɗo ɔŋin̰a. 2Gɔtn
se Isa uun taara ɔɔ baagɗen dooyo ɗeekɗen ɔɔ:
3 «Maak‑raapo jeege tun jeel roɗe ki naaɗe se jee daayge naan

*Raa ki, taa *maakŋ Gaar Raa se naaɗe ki!
4Maak‑raapo jeege tun iŋg eem keeme, taa Raa utu aɗen sɛlɛ.
5Maak‑raapo jeege tun dalul, taa do naaŋa se Raa utu aɗesin̰

kɛɗn naaɗe ki.
§ 4:16 Aak Eza 8.23–9.1.

6Maak‑raapo jeege tun kɛn je nakŋ kɛn tɔɔl Raa ki utemaakɗe
paac taa nakŋ naaɗe je se, Raa utu aɗesin̰ kɛɗn ute
maraadin̰a.

7Maak‑raapo jeege tun kɛn ɛɛj do jeege tu, taa naaɗe kic Raa
utu aɗen kɛɛjn ̰ doɗe ki.

8 Maak‑raapo jeege tun maakɗe *salal taa naaɗe utu kaakŋ
Raa.

9Maak‑raapo jeege tun je ano ɓaa ute tɔɔsɛ, taa naaɗe se Raa
utu aɗen daŋ ɔɔ: gɛnin ̰ge.

10Maak‑raapo jeege tun kꞋdabarɗe taa nakŋ kɛn naaɗe lee tɛɗ
jaay tɔɔl Raa ki, taa maakŋ Gaar Raa se naaɗe ki.

11Maak Ꞌraapo naase kɛn jeege jaay naajse, dabarse ɔɔ tɔlsen
taar jig eyo ute taargen mɛt ki eyo dose ki, taa naase
Ꞌtɛɗkiga jee maamge. 12 Ɔn̰ki maakse Ꞌraapm dɛn aak
eyo, taa maakŋ raa ki se, Raa utu asen kɔgŋ bɛɗse dɛn
aak eyo. Bin ɓo jee taaɗ taar teeco taar Raa ki do dɔkin̰
ɓaaɗo naanse ki se kic, kꞋdabarɗeno bin kici.»

Naase ɓo kaata ɔɔ gɔtn wɔɔr gɛn do naaŋa
13 «Naase se ɓo aan gɔɔ kaatn gɛn do naaŋa. Num kɛn kaata

jaay kiŋgin̰nijim se gɔtɔganum, jꞋan ̰ tɛɗn jꞋɔɔ ɗi jaay Ꞌtɛɗnnijim
gɔtin ̰ki se? Kɛnnijimin̰ se jaaygɔtɔganum,naan̰ se tɛɗganakŋ
cɛrɛ, jꞋan ̰ ɓaa si naata ɔɔ jeege lee do ki.

14 «Naase se ɓo gɔtn wɔɔr gɛn *dunia. Gɛgɛr kɛn jaay jꞋɔndin ̰
do kɔs ki raan se, jꞋaakin ̰ tal. 15 Kɛn jꞋɔɔc lɔɔmpɔ se taa jꞋan̰
deebm dugul don ̰ ki eyo, num jꞋan ̰ kuun kɔl ro kaag ki raan
taa wɔɔr gɔtɔ jeege tunmaakŋ ɓee ki se paac. 16Bin num ɔn ̰ki
gɔtn wɔɔrse se wɔɔr naan jeege tu paac, taa naan ̰ se ɓo jeege
kaakŋ naabsen jigan kɛn Ꞌlee tɛɗki se, naaɗe *Ꞌnookŋ Bubsen
maakŋ raa ki.»

Isa dooy jeege do *Ko Taar kɛn Raa ɛɗo *Musa ki
(Lk 16.17, 12.58,59, 16.18)

17«Maakŋ Ko Taar kɛn Raa ɛɗoMusa ki ute taar jee taaɗ taar
teeco taar Raa ki raaŋo ɔɔ dooyno jeege do dɔkin̰ se, ɔn ̰ten
Ꞌsaapki ɔɔki maam mꞋɓaaɗo se taa Ko Taar se tɛɗn gɔtɔ, naɓo
maam mꞋɓaaɗo se taa mꞋan ̰ tɛɗn Ꞌkaasn ɗoobin̰ ki. 18 ꞋBooyki
bɛɛmꞋasen taaɗa: kaaɗ kɛn maakŋ raa ute do naaŋa utu deel
te ey ɓɔrt se, taar kꞋraaŋin̰doKoTaar kɛnRaa ɛɗoMusa ki jaay
naase iŋgki do ki se, maakŋ taar ki se ɗimin ̰ cɔkɔ kic ɓo, Ꞌkɔŋ
Ꞌkut eyo bini, nakgen se paac kaan ɗoobin ̰ ki. 19 Taa naan ̰ se
ɓo, maakŋ Ko Taarge tun kɛn Raa ɛɗoMusa ki taaɗ ɔɔ gɛn tɛɗa
jaay debm baate tɛɗn kɛn kalaŋ cɔkɔ aan gɔɔ ɗi kic ɓo ɔɔ dooy
jeege Ꞌtɛɗn aan gɔɔ kɛn naan ̰ tɛɗ se, debmbin se, Ꞌkɔɔpmdebm
baata *maakŋ Gaar Raa ki. Num debm took do taarge tun se,
tɛɗin ̰paac teɗoobin ̰a ɔɔdooy jeege Ꞌtɛɗnaangɔɔnaan ̰ se, debm
bin se utu Ꞌtɛɗnmagalamaakŋ Gaar Raa ki. 20 ꞋBooykimꞋasen

taaɗa: kɛnnakŋnaase Ꞌtɛɗki jaay tɔɔl teRaaki cir te gɛn jee jeel
taaɗn tɔɔkŋmɛtn Ko Taar Raage ute *Parizige ey se, naase aki
kɔŋ kɛndmaakŋ Gaar Raa ki eyo.»

Isa dooy jeege do taarmaak‑taar ki
21 «Naase Ꞌbooykiroga taar kɛn kꞋtaaɗo bubsege tu do dɔkin̰

kɛn ɔɔ: Ɔn̰te tɔɔl nam murs, ɔɔ debm jaay tɔɔlga nam murs se
jꞋan ̰ kɔkŋ kɔlin ̰ gɔtn kɔjn ̰ bɔɔr ki.* 22Nummaam se, mꞋɗeeksen
mꞋɔɔ: debm kɛn jaay tɛɗ taamooyo ro gɛnaan ̰ ki se jꞋutu jꞋan̰
kɔjn̰ bɔɔrɔ don ̰ ki. Ɔɔ debm jaay naaj gɛnaan̰ ɔɔ: ‹Naai se Ꞌdala›
debm bin se, bɛɛki num, jꞋan ̰ kɔl naan Yaudge tun *jee kaakŋ
mɛtn taarge se. Ɔɔ tɛr debm jaay naaj gɛnaan̰ ɔɔ: ‹Naai se
debm dɛrlɛ› debmbin se, bɛɛki num, jꞋan ̰ kɔkŋ kɔl pooɗn, gɔtn
dubar kɛn gɛn daayum.

23 «Kɛn naai jaay Ꞌɓaa ɓaa kɛɗn *sɛrki gɔtn kɛn kꞋjꞋiin ̰ gɛn lee
tɛɗn sɛrkɛ Raa ki se ɔɔ gɔtn ese se naai Ꞌsaap jaay ɔk taara ute
gɛnaai num, 24ɔn ̰ sɛrki naai Ꞌɓaan ̰ ɓaakɛɗa se ram ɔɔ ɔk tɛrl ɓaa
ɔk taasa te gɛnaai jaay ɓo Ꞌɓaaɗo kɛɗn sɛrki se Raa ki.

25 «Kɛn naai jaay ɔk taar ɗim te debm taamooyi se, kɛn utu
Ꞌɓaaki ɓaa ɗoobki sum ɓo, Ꞌnaar Ꞌɗaapin ̰ki taarse se ute naapa;
eynum, ɓɛrɛ, debmtaamooyi seaiɓaakɔli gɔtndebmkɔjn̰ bɔɔr
ki ɔɔ debm kɔjn ̰ bɔɔrɔ se lɛ ai kɔkŋ kɛɗi ji magal asgarge tu ɔɔ
naan ̰aikɔli daŋgayki. 26 ꞋBooybɛɛmꞋai taaɗa: nakŋdoikipaac
se, bini kɔbɔrɔ kic ɓo ɔg naŋin̰ te ey se, naai Ꞌkɔŋ teecn ̰maakŋ
daŋgay ki eyo.»

Isa taaɗ te jee kɛn lee ɛɛsmɛnd jeege
27 «Naase Ꞌbooykiga kɛn *Ko Taar kɛn Raa ɛɗo Musa ki taaɗ

ɔɔ: Ɔn̰te Ꞌkɛɛsn mɛnd nam, ɔn̰te Ꞌkɛɛsn gaaba nam.† 28Num gaŋ
maam se mꞋɗeeksen mꞋɔɔ: debm kɛn jaay aak mɛnd nam ɔɔ
dɔŋin̰ te maakin ̰ se, debm bin se aan gɔɔ tooɗnsin ̰ga. 29Num
kɛn Ꞌkaami do ji daama ɓo ai kɔlimaakŋ *kusin ̰ki num, kaami
se ɔɔɗ und naatn. Roi kaamkalaŋ se jaay gɔtɔ num, bɛɛ cir kɛn
roi paac ɓo Ꞌɓaamaakŋpooɗkɛngɛndaayum. 30Numkɛnnaai
aak ji daami jaay ɓo ai kɔli maakŋ kusin ̰ ki num, naai Ꞌgaaŋ
undin̰ naatn. Kɛn roi kaam kalaŋ se jaay gɔtɔ num, bɛɛ cir kɛn
roi paac ɓo Ꞌɓaamaakŋ pooɗ kɛn gɛn daayum.»

Isa tɔɔkŋmɛtn taar piir gɛn gaaba temɛnda
31 «Tɛr *Ko Taar kɛn Raa ɛɗo Musa ki taaɗsenga daala ɔɔ:

Debm kɛn jaay piir mɛndin ̰ se an ̰ kɛɗn maktubm gɛn piirin̰
jaayo.‡ 32Num gaŋ maam se mꞋɗeeksen mꞋɔɔ: debm jaay an
piir te mɛndin ̰ se, kɛn mɛndin ̰ ɛɛs kɛɛs gaabge jaayo. Ey num
debm jaay piirmɛndin ̰ se, kɛse gɔɔ ɔɔɗin ̰ kɔɔɗ ɗoobmgɛnkɛɛsn
* 5:21 Aak Ekz 20.13. † 5:27 Aak Ekz 20.14. ‡ 5:31 Aak Dt 24.1. Maktubm
jꞋɛɗin̰ se je taaɗn ɔɔ jꞋundin̰ kulu gɛn kɔkŋ gaabm kuuy.

gaabm nam. Ɔɔ debm ɔk mɛnd nam kꞋpiirin ̰ga piir se lɛ, kɛse
naan ̰ aan gɔɔ debm ɛɛs mɛnd nam kici.»

Isa taaɗ ute jeegen naam taarɗe
33«Daala,naase Ꞌbooykiga taarkɛnkꞋtaaɗobubsege tukɛn ɔɔ:

‹Taar naai naam taari ro ki naanRaa ki gɛn tɛɗa se, ɔn ̰te kuum
kaalin̰ naaŋ ki. Num gaŋ do nakge tun paacn ̰ naai Ꞌnaamga
naam taari naan Mɛli Raa ki se, naai an ̰ tɛɗin ̰a.› 34Num gaŋ
maam semꞋɗeeksenmꞋɔɔ: ɔn ̰ten Ꞌnaamki rose. Ɔn̰ten Ꞌnaamki
rose ute maakŋ raa, taa maakŋ raa se ɓo gɔtn kaag do Raa ro
ki; 35 ɔn ̰ten Ꞌnaamki rose ute do naaŋa, taa do naaŋa se gɔtn
tɔɔbm jɛRaa; ɔn ̰ten Ꞌnaamki roseute Jeruzalɛm, taa Jeruzalɛm
se gɛgɛr gɛn Gaar Magala§. 36 Ɔn̰ten Ꞌnaam roi ute daan doi,
taa bɛɛki doi ki se kalaŋ tap ɓo, naai an ̰ kɔŋ tɛɗin ̰ raap eyo ey
lɛ ilim eyo. 37Kɛn taarse ɓo mɛt ki lɛ ɔɔki: yɛɛmɛt ki; kɛn mɛt
ki ey lɛ ɔɔki: gɔtɔ, mɛt ki eyo. Ey num taar kɛn kꞋziiɗin ̰ ziiɗ do
ki se iin ̰o gɔtn *Ɓubm sitange tu.»

Isa taaɗ ute jee kɛn kꞋtɛɗɗega *kusin ̰ num, je kɔgŋ sɛɛɗe
38 Isa taaɗɗen daala ɔɔ: «Naase Ꞌbooykiga kɛn *Ko Taar Raa

taaɗ ɔɔ: debm kɛn tɔɔkga kaam nam num jꞋan ̰ tɔɔkŋ kaam naan ̰
kici, ɔɔ debmkɛn jaay tɛrɛcga naaŋ nam lɛ, jꞋan ̰ tɛrɛcn ̰naaŋ naan ̰
kici.* 39Num maam se mꞋɗeeksen mꞋɔɔ: debm jaay tɛɗsenga
kusin̰ num ɔn ̰ten Ꞌtɛrlin ̰ki kusin ̰a. Taa naan ̰ se ɓo kɛn nam
jaay ɔndigamɛtn bi kɛndo ji daamanum, Ꞌtɛrlin ̰ kɛndo ji jeele
ki se kici. 40 Kɛn nam jaay ɓaansiga naan debm kɔjn ̰ bɔɔr ki
taa Ꞌkuun kali baat se num, kali magal se kic, ɔn ̰in ̰sin̰a. 41Kɛn
debm jaay ɔli taa tɔɔgɔ ɔɔ Ꞌlee kilɔmɛtir kalaŋ se†, naai Ꞌleen̰
kilɔmɛtir dio sɔrɔk ute naan ̰a. 42Debmkɛn jaay tɔndmɛtn ɗim
gɔti ki num, ɛɗin ̰ ɔɔdebm jaay jedɛm ɗiminum, ɔn ̰te Ꞌkɔɔgin ̰a.»

Isa dooy jeege ɔɔ Ꞌje debm taamooyi
43 «Naase Ꞌbooykiga kɛn *Ko Taar Raa taaɗ ɔɔ: Naai Ꞌje naapi‡

ɔɔ naase ɔɔki: ‹Debm taamooyi se ɔɔɗ undin ̰a.› 44 Num gaŋ
maamse,mꞋɗeeksenmꞋɔɔ: Ꞌjeki jee taamooysege ɔɔ eemki Raa
taa jeegen kɛn dabarse se. 45Bin jaay ɓo aki tɛɗn gaan Bubsen
maakŋ raa ki. Taa Raa se naan̰ ɓo debm lee ooko kaaɗin ̰ do
jee kusin̰ge tu ɔɔ do jeege tun bɛɛ. Ɔɔ naan̰ ɓo lee eeɗ maane
do jeege tun tɛɗn nakgen ute ɗoobin ̰a ɔɔ do jeege tun kɛn tɛɗn
nakgen ute ɗoobin ̰ ey se kici. 46Ɔɔ kɛn naase jaay Ꞌjeki jeegen
jese sum num, ute naan̰ se Ꞌsaapki ɔɔ aki kɔŋ bɛɗse naan Raa
ki ne? Kɛn bin num *jee tɔkŋ miirge kic ɓo ɔŋ tɛɗ bin kici.
47 Num kɛn naase jaay Ꞌlee Ꞌtɛɗki tɔɔsɛ gɛnaase tu sum num,
§ 5:35 GaarMagala gɔtn ara se je taaɗn ute Raa. * 5:38 Ekz 21.24; Lb 24.20; Dt
19.21. † 5:41 Do dɔkin ̰ se asgar *Rɔmɛge se naaɗe ɔk ɗoobo gɛn tɔndmɛtn debm
gay kic ɓo taa aɗen kuun daamɗe ɔɔ an ɓaa gɛn kilɔmɛtir kalaŋ. ‡ 5:43 Aak Lb
19.18.

ɗim jaay naase Ꞌtɛɗki jaay Ꞌcir gɛn jeege se tap ɓo ne ɗi? Taa
jeegen Yaudge ey kic lɛ lee tɛɗ tɔɔsɛ ute naapa kici. 48Bin num
aan gɔɔ Bubsen maakŋ raa ki debm mɛc se, naase kic Ꞌtɛɗki
jeegenmɛc.»

6
Isa dooy jeege gɛnmɛtn taar kɛɗn ɗim jee daayge tu
(Lk 11.2‑4)

1 Tɛr Isa ɗeek daala ɔɔ: «Kɛn aki Ꞌtɛɗn naabm *Raa num,
ɔn̰ten Ꞌtɛɗin ̰ki naan jeege tu taa naaɗe asen kaaka. Ey num
naase aki kɔŋ bɛɗse gɔtn Bubse kɛn maakŋ raa ki eyo. 2 Kɛn
naai Ꞌje kɛɗn ɗim jee daayge tunum, ɔn ̰ten Ꞌtɛɗin ̰naan jeege tu
taa naaɗe ai kaaka aan gɔɔ gɛn jeegen tɛɗ roɗe jee bɛɛ jaay lee
tɛɗ maakŋ *ɓee kɛn Yaudge lee tusn maak ki ɔɔ daan ɗoobge
tun gɔtn jeege lee tusni, taa jeege jaay aakɗeganumaɗen tɔɔm
se. ꞋBooyki bɛɛmꞋasen taaɗa: naaɗe se ɔŋga bɛɗɗe do naaŋ ki
ara sum. 3Num gaŋ kɛn naai se jaay Ꞌje kɛɗn ɗim jee daayge
tu ute ji daama num, ɔn ̰te kɔn ̰ ji jeeli Ꞌjeele*. 4Bin num nakŋ
naai ɛɗ nam ki jaay ɔyin ̰ kɔy kꞋjeel gɔtin ̰ ey se, Raa Bubi se aak
nakŋ naai tɛɗin ̰ se, naan̰ ɓo utu ai kɛɗn bɛɗi.»

Isa dooy jeege gɛn tɔndmɛtn Raa
5 «Kɛn naase jaay aki tɔnd mɛtn Raa num, ɔn ̰ten Ꞌtɛɗki aan

gɔɔ gɛn jeegen tɛɗ roɗe aan gɔɔ naaɗe ɓo jee bɛɛ se. Taa kɛn
naaɗe jaay ɓaaga maakŋ *ɓee kɛn Yaudge lee tusn maak ki,
ey lɛ daan ɗoobge tu se, naaɗe ɗaar ɗaar jaay eem Raa taa je
jeege aɗen kaaka. ꞋBooyki bɛɛmꞋasen taaɗa: jee bin se naaɗe
ɔŋga bɛɗɗe ɓɔrse do naaŋ ki ara. 6Num gaŋ kɛn naai Ꞌje keem
Raa num, ɛnd maakŋ pakar tooɗi ki, Ꞌgaas kaam taara doi ki
ɔɔ gɔtn se Ꞌtɔndmɛtn Bubi Raa kɛn iŋg cɛɛi kɛnnaai ɔŋaakin ̰ ey
se ɔɔ Bubi Raa se, aak nakŋ kɛn naai Ꞌtɛɗin ̰ ɔyin̰ kɔy jaay nam
jeel gɔtin̰ ey se, utu ai kɛɗn bɛɗi.

7 «Kɛn naase aki tɔnd mɛtn Raa num, ɔn ̰ten Ꞌɗɔɔlki taargen
rɛn ̰ rɛn ̰ se cɔk cɔk aan gɔɔ jeegen Yaudge ey lee tɛɗ se. Naaɗe
saap ɔɔ ute taargen naaɗe ɗɔɔlɗen cɔk cɔk se sum ɓo Raa aɗen
booyo. 8 Anum naase ɔn̰te Ꞌtɛɗki aan gɔɔ gɛn naaɗe se, taa
Bubsen Raa se jeele nakŋ naase Ꞌjeki kɛn naase utu Ꞌtɔndki
te mɛtin̰ ey kic num. 9Bin num kɛn naase jaay aki keem Raa
num, Ꞌɗeekki ɔɔki:
Bubjenmaakŋ raa ki,
ɔn̰ jeege paac ai jeeli naai kali ki sum ɓo Raa.
10Ɔn̰ naai ɓo kɔsn gaara do jeege tu paac.
Ɔn̰ jeegen do naaŋ ki ara paac se,
ai tɛɗnmaak‑jei aan gɔɔ gɛn jeegenmaakŋ raa ki.

* 6:3 Do ji jeele se je ɗeekŋ ɔɔ: bɛɛnaai tɛɗ se, debmgɔɔrutenaai kic ɓo ɔn ̰te booyo.

11Ɛɗjeno kɔsn kɛn ajen kaasn jaaki.
12 ꞋTɔɔljen *kusin ̰jen naaje kꞋtujn ̰ naani ki,
aan gɔɔ naaje kic ɓo kꞋtɛɗn kalɗɛ jeege tun kɛn tujjenga naaje

ki kici.
13Ɔn̰te Ꞌkɔn ̰je kꞋkɛndmaakŋ nakŋ naam ki,
num ɔɔɗjen doje maakŋ ji *Ɓubm sitange tu.

[Taa gaara, tɔɔgɔ ɔɔ *nooko se gɛn naai gɛn daayum
daayum. *Amin.]†»

14 Kɛn Isa jaay dooyɗen gɛn keem Raa aas se, tɛr naan̰
taaɗɗen ɔɔ: «Kɛnnaase jaay Ꞌtɛɗki kalɗɛ jeege tun tujsen roseki
se, Bubsenmaakŋraakiasen tɔɔl kusin ̰naasekici. 15Numgaŋ
kɛn naase jaay Ꞌbaateki Ꞌtɛɗn kalɗɛ jeege tu lɛ, Bubsen maakŋ
raa ki se asen tɔɔl kusin̰se ey kici.»

Isa taaɗmɛtn taar kuun *siam
16«Kɛnnaaseuunkikuunsiamnum, ɔn ̰tedɔɔkkinaanseaan

gɔɔ jeegen tɛɗ roɗe aan gɔɔ jee bɛɛ se. Kɛn naaɗe jaay uunga
siamnum, tɛɗ daan‑kaamɗe taa jeege aakɗega num Ꞌɗeekŋ ɔɔ:
jee se uun kuun siam. Anum Ꞌbooyki bɛɛmꞋasen taaɗa: naaɗe
se ɓɔrse ɔŋga bɛɗɗe do naaŋ ki ara. 17 Num naai, kɛn Ꞌkuun
siam num, Ꞌtug daan‑kaami ɔɔ Ꞌtɛɗ uubu roi ki. 18Bin ɓo jeege
kaakŋ jeel eyo kɛn naai uun kuun siam. Num Bubi Raa kalin̰
kɛn iŋg cɛɛi kɛn naai ɔŋ aakin ̰ ey se ɓo, Ꞌjeel sum. Ɔɔ Bubi Raa
kɛn aak nakŋ kɛn naai Ꞌtɛɗin ̰ ɔyin ̰ kɔy nam jeel ey se ɓo, utu ai
kɛɗn bɛɗi.»

Isa taaɗ ɔɔ Ꞌtuski maalsemaakŋ raa ki
(Lk 11.34‑36, 12.15‑34; 1Tim 6.9‑10)

19 «Ɔn̰ten Ꞌdabarki rose gɛn Ꞌtusnmaalse do naaŋ ki ara, taa
maalsen Ꞌtusin ̰ki do naaŋ ki ara se, k‑n ̰ɔɔge ute kuurge an̰ kɔŋ
tujn ̰ naatn ɔɔ jee ɓoogge kic lɛ Ꞌkɛnd ɓeene ɔɔ an ̰ kɔŋ ɓoogo.
20 Bin num Ꞌtuski maalse maakŋ raa ki, gɔtn kɛn k‑n ̰ɔɔge ute
kuurge aɗen kɔŋ tuj eyo ɔɔ jee ɓoogge kic kɔŋ Ꞌkɛnd jaay an̰
ɓoog eyo. 21 Taa gɔtn maali ro ki se, gɔtn ese ɓo maak‑saapi
iŋg ro ki kici.»

Kaama se naan ̰ ɓo aan gɔɔ lɔɔmpɔn roa
(Lk 11.34‑36, 12.22‑31)

22 «Kaama se naan ̰ ɓo lɔɔmpɔn gɛn roa. Bin num kɛn kaami
jaay lapi se, roi te dɛnin ̰ paac se, iŋg maakŋ gɔt kɛn wɔɔrɔ.
23Numkɛn kaamige jaay lapi ey se, roi paac ɓo iŋgmaakŋ gɔt
kɛn ɔɔɗɔ. Kɛnnakŋkɛnaiwɔɔr gɔtɔ se jaay tɛɗga ɔɔɗdɔrɔɗnum,
gɔtɔ ai kilim doi ki dib!»

Raa ey lɛ gurs
24 «Deb kalaŋ se Ꞌkɔŋ tɛɗn naaba gɔtn mɛlge tu di eyo. Kɛn

naan ̰ ɓo tɛɗn naaba gɔtɔ kaam di num, deb kalaŋ naan ̰ an̰
† 6:13 Taara ara se, maakŋ Kitapge tun do dɔkin̰ se, mɛtin ̰gemaakɗe ki se gɔtɔ.

kɔɔɗn kundu ɔɔ deb kalaŋ naan ̰ an ̰ Ꞌjea; ey lɛ deb kalaŋ se,
naan ̰ an ̰ kɔkŋ ɔɔn̰ɔ ɔɔ kɛn kuuy se, naan ̰ an ̰ kaal maak ki eyo.
Taa naan ̰ se ɓo naase aki Ꞌkɔŋ tɛɗn naabm Raa ɔɔ ute gɛn gurs
taa naapki eyo.»

Isa ɗeek ɔɔ ɔn ̰ten Ꞌkuunki nirlse
25 «Taa naan ̰ se ɓo maammꞋɗeeksen mꞋɔɔ: taa kose se ɔn ̰ten

Ꞌkuunki nirlse taa nakŋ naase aki kɔsɔ, aki kaaye ɔɔ taa rose
se ɔn ̰ten Ꞌkuunki nirlse do kal kɛn naase aki tuusu. Taa kose
se, naan ̰ cir nakŋ kɔsɔ ɔɔ rose se lɛ, naan ̰ cir kala. 26Aakki tu
yeelge se, naaɗe lɛ ɔɔc eyo ɔɔ ɔk teen ̰gɛnkɔj eyo ɔɔgiiji lɛ, naaɗe
ɔk eyo ɔɔ ɔmb ɗim maak ki eyo. Ute naan ̰ se kic ɓo Bubsen
maakŋ raa ki ulɗe. Num naase se mɛt kando yeelge se, naase
Ꞌcirɗeki? 27Maakse ki se, naŋa jaay ute kuun nirlin ̰ sum ɓo
Ꞌkɔŋ ziiɗn ɓii kiŋgin̰ do naaŋ ki ne? 28Num gɛn ɗi jaay naase
uunki nirlse do kalge tun aki tuus se? Aakki tu pɔɔn̰ nakgen
taak bɛɛ maakŋ kaag ki se; naaɗe se ɔɓ kuub eyo ɔɔ ɔnd cɛk
eyo. 29 ꞋBooyki mꞋasen taaɗa: Gaar Salomon do dɔkin̰ se ute
maalin ̰ dɛn paac se kic ɓo, ɓii kalaŋ ɔŋ uus te kal aak bɛɛ tec
aan gɔɔ gɛn naaɗe se eyo. 30Mu jaaki ɗaar maakŋ kaag ki ɔɔ
mɛtbeeki sum ɓo jꞋutu jꞋan ̰ tɔɔc se kic Raa tamarin ̰ aak bɛɛ bɛɛ
se ɓo,mɛt kando asen kɔŋ kɛɗnkal tuusu naase ki ey ne? Ɓɛrɛ,
naase se jee kɛn aalki te maakse paac do Raa ki eyo! 31 Bin
num ɔn ̰te Ꞌkuunki nirlse ɔɔki: naaje tap ɓo jꞋkɔsn ɗi, jꞋkaay ɗi,
ey lɛ jꞋtuusn ɗi? 32Nakgen bin se paac jee jeel Raa mal ey se
ɓo daayum iŋg saap do ki. Ey num Bubsen maakŋ raa ki se
jeelenakŋkɛnnaase Ꞌjeki. 33Kɛndeet deet se, Ꞌjeki ɓoRaakɔsn
gaara dose ki ute nakŋ kɛn tɔɔlin̰ ɔɔ nakgen ɔɔp paac se, naan̰
asesin̰ kɛɗn do ki. 34 Bin num ɔn ̰ten Ꞌkuunki nirlse do nakge
tun Ꞌtɛɗn mɛtbeeki: taa nakŋ Ꞌtɛɗn mɛtbeeki se, naase Ꞌjeelki
eyo. Dubar aan jaaki se ɓo aasga gɛn ɓii se sum.»

7
Ɔn̰te Ꞌkɔjki bɔɔrɔ do jeege tu
(Lk 6.37,38,41,42, 11.5‑13)

1 Tɛr Isa ɗeekɗen daala ɔɔ: «Ɔn̰ten Ꞌkɔjki bɔɔrɔ do jeege tu,
bin se naase kic ɓo jꞋasen kɔjn̰ bɔɔrɔ dose ki eyo. 2Taa *Raa se
utu asen kɔjn ̰ bɔɔrɔ dose ki aan gɔɔ kɛn naase Ꞌlee ɔjki do jeege
tu, ɔɔ bin ɓo nakŋ naase Ꞌlee Ꞌdɔɔjn ̰ki nakge jeege tu se, naase
kic jꞋutu jꞋasesin ̰ dɔɔjn ̰ bin kici. 3Mu cɔkɔn kɛn kaam gɛnaai ki
ɓo naai ɔŋ aakin ̰a. Num gɛn ɗi jaay naai ɔŋ aak guɗum kaagŋ
kaami ki ey se? 4 Ute naan ̰ se ɓo naai Ꞌkɔŋ ɗeekŋ gɛnaai ki
ɔɔ: Gɛnaama, Ꞌɓaaɗo mꞋai kɔɔɗn mu kaami ki. Ey num naai
ɔk mɛt‑guɗum kaaga kaami ki se kici! 5 Nakŋ naai Ꞌtɛɗin ̰ se,
mɛt ki eyo. Bɛɛki num, ɔɔɗmɛt‑guɗumkaagŋ kaami ki se ram,

jaay naai Ꞌkaakŋ jiga ɔɔ tɛr kɔɔɗnmu cɔkɔnkɛnkaamgɛnaai ki
kici!

6 «Ɔn̰ten Ꞌkɛɗki nakŋ *salal gɛn Raa se bɛsge* tu, ɓɛrɛ sɔm
ɓaa naaɗe asen tɛrl dose ki ɔɔ asen don ̰ nɛɛpm cɛrɛk cɛrɛk. Ɔɔ
meeɗgen te roɗe se ɔn ̰te siɗeki kin̰zirge tu, sɔm ɓaa naaɗe lee
do ki cɛrɛ.»

ꞋTɔndkimɛta, Ꞌjeki, Ꞌtɔndki kaam‑taara
(Lk 6.31,43‑49)

7«ꞋLee Ꞌtɔndkimɛta ɔɔ jꞋasenkɛɗa, Ꞌlee Ꞌjeki ɔɔnaase aki kɔŋɔ,
Ꞌlee Ꞌtɔndki kaam‑taara ɔɔ jꞋasen kɔɔɗɔ. 8 Ɗeere, debm tɔnd
mɛta se jꞋan ̰ kɛɗɛ, debm je se Ꞌkɔŋɔ ɔɔ debm tɔnd kaam‑taara
se lɛ, jꞋutu jꞋan ̰ kɔɔɗɔ. 9 ꞋSaapki tu, kɛn gooni jaay tɔnd mɛtn
mappa gɔti ki se, maakse ki se naŋa jaay an̰ kɛɗn koa? 10Lɔɓu
kɛn gooni jaay tɔnd mɛtn kɛn ̰je num, maakse ki se naŋa jaay
an ̰kɛɗnwɔɔjɔ? 11Naasen jeegenkɛn jig ey se kic ɓo Ꞌjeelki kɛɗn
nakŋ bɛɛ gɛnsege tu. Num mɛt kando Bubsen maakŋ raa ki
Ꞌkɛɗn nakgen jiga jeege tun tɔndmɛtin ̰ ey ne!

12 «Taa naan ̰ se ɓo, nakŋ paacn̰ jaay naase Ꞌjeki jeege asen
tɛɗn naase ki se, naase kic Ꞌtɛɗki jeege tu bin kici. Kɛse ɓo *Ko
Taar kɛn Raa ɛɗo Musa ki ute jee taaɗ taar teeco taar Raa ki
dooyno jeege do dɔkin̰a.»

Taa ɗoobge kaam dio
13 Tɛr Isa aal naagŋ taara ɗeek ɔɔ: «Ɛndki ute taa ɗoobm

baata! Taa taa ɗoobm magal budul se, naan ̰ ɓo kɛn ɔl jeege
gɔtn kut ki ɔɔ jeege dɛna aal te ɗoobmmagal ese se. 14Gaŋ taa
ɗoobmkɛn ɔl jeege gɔtn kaaj ki se, naan̰ se baata ɔɔ ɗoobin ̰ kic
baat n ̰ɛlɛl, bin num jeegen jaay ɛnd te taa ɗoobmese se, naaɗe
baata.»

Kaaga se kꞋjeelin̰ ute koojin ̰a
15 «Ɔndki kɔnd te jeegen jig eyo tɛɗ roɗe aan gɔɔ jee taaɗ taar

teeco taar Raa ki se. Naaɗe ɓaaɗo ɔŋse ɔɔ tɛɗ roɗe dalul aan
gɔɔ baatge, num gaŋ te maakɗe se naaɗe jee *kusin ̰ aan gɔɔ
k‑sogsogige. 16 Naase aɗeki kaakŋ jeel ro naabɗe ki aan gɔɔ
kꞋjꞋaak kꞋjeel ko kaaga ute koojin̰ se. ꞋJeelki, koojn̰ mɔŋgɔ se
jꞋan ̰ tuugŋ do tɔndɔm ki eyo. Ɔɔ koojn̰ goyab se jꞋan ̰ tuugŋ do
mɛrɛn ̰j ki eyo. 17 Kaagŋ jaay jiga se ooj koojin̰ kic ɓo jiga, ɔɔ
kaagŋ jaay kɔɔn ̰† se, ooj koojin̰ kic ɓo jig eyo. 18 Kaagŋ jaay
jiga se, kꞋkɔŋ koojn̰ kaagŋ jig ey se do ki eyo. Ɔɔ kaagŋ jaay
kɔɔn ̰ se lɛ kꞋkɔŋ koojn̰ kaagŋ jiga se do ki eyo. 19Kaagŋ paacn̰
kɛn ooj koojin̰ jig ey se, jꞋan̰ gaaŋa ɔɔ jꞋan ̰ toocn̰ naata. 20 Bin
num, jeegen jig ey jaay tɛɗ roɗe aan gɔɔ jee taaɗ taar teeco taar
* 7:6 Bɛsge ute kin̰zirge se, Yaudgen kɛn iŋg do Ko Taar kɛn Raa ɛɗo Musa ki se,
ƴɛɛmɗe ƴɛɛmɛ taa daagen se salal eyo naan Raa ki ɔɔ jeegen baate tookŋ taar Raa
se, naaɗe se kic tec aan gɔɔ bɛsge ute kin̰zirge. † 7:17 Kɔɔn ̰ ara se taaɗ ute ɗim
ɛndga ron̰ ki.



Matiye 7:21 15 Matiye 8:4

Raa ki se, ute naabɗen naaɗe tɛɗ se ɓo, naase aɗeki kaakŋ jeel
ro ki bin kici.»

Jeemɛtn Isa kɛnmalamala
21 «Jeegen kɛn daŋum ɔɔ: Mɛluma, Mɛluma se, naaɗe se paac

ɓo kɔŋ kɛnd *maakŋ Gaar Raa ki eyo, num jeegen kɛn tɛɗ
maak‑je Bubum kɛn maakŋ raa ki se sum ɓo Ꞌkɛndɗe. 22 Ɓii
kɛnkaammɔɔtn se jeegedɛnaamɗeekŋ ɔɔ: ‹Mɛluma,Mɛluma,
ute ronaai se ɓonaaje kꞋtaaɗo taarRaa, ute ronaai se ɓonaaje
kꞋtuuro sitange ro jeege tu, ɔɔ ute roi naai se ɓo, naaje kꞋtɛɗo
nakŋ‑kɔɔɓge dɛna!› 23 Ɓii kɛn se maam mꞋaɗen taaɗn mꞋɔɔ:
naase se, maam mꞋjeelseno te eyo. Iikki naatn cɛɛm ki dɔkɔ,
naasen paacn̰ jee tɛɗn kusin̰ge se!»

Ɓeege dio
24 Tɛr Isa aal naagŋ taara ɔɔ: «Debm kɛn jaay booy taaruma

ɔɔ iŋg do ki se, naan ̰ se tec aan gɔɔ debmmɛtɛkŋ kɛn iin ̰ ɓeen ̰
dokoki. 25Ɓee se, kɛnmaaneeeɗe ɔɔoolgekic ɓo ɗooco ɔɔkuul
ɔl makɔn ̰ɔ ɓaaɗo deeb ɓee se bat naɓo, ɔŋ ruin̰ te eyo, taa ɓee
se kꞋjꞋiin ̰in ̰ do ko ki. 26Num gaŋ debm booy taaruma ɔɔ iŋg do
ki ey se, naan ̰ se tec aan gɔɔ debm dɛrl kɛn iin ̰ ɓeen ̰ do kɛɛs ki.
27Ɓee se kɛnmaane eeɗe, oolge kic ɓo ɗooco ɔɔ kuul ɔl makɔn ̰ɔ
ɓaaɗo deeb ɓee se bat, ɔɔ ɓee se ru naŋ tak.»

Isa dooy jeege ute tɔɔgin ̰a
28Kɛn Isa jaay taaɗ naŋ taarin̰ge sum se, jee dɛngen tus se

jaay booy taar naan ̰ dooyɗen se, ɔkɗen taaɗ eyo. 29 Taa dooy
naan ̰ se ɔk tɔɔgɔ‡ ɔɔ tec aan gɔɔ gɛn jeeɗegen jeel taaɗn tɔɔkŋ
mɛtn Ko Taar Raage se eyo.

8
Isa ɛɗ lapi debm bikiɗ ki
(Mk 1.40‑45; Lk 5.12‑14)

1Kɛn Isa bɔɔyo do kɔs ki se dɔɔl jeege dɛna ɔkmɛtin ̰a. 2Gɔtn
se gaaba kalaŋ ɔk kɔɔn̰ bikiɗi ɓaaɗo cɛɛ Isa ki, ɛrg naanin ̰ ki
tɔndmɛtin ̰ ɔɔ: «Mɛlje, kɛn naai Ꞌje num, ɛɗum lapia taa rom se
ɗaapm Ꞌtooɗn kɔlɔn ̰ kɔlɔn ̰.» 3 Isa ɔl jin ̰ utin ̰a ɔɔ ɗeekin̰ ɔɔ: «Yɛɛ,
maam mꞋjea, ɔn ̰ roi Ꞌɗaapm Ꞌtooɗn kɔlɔn ̰ kɔlɔn ̰!» Gɔtn se sum
ɓo, debm kɔɔn ̰ bikiɗn se ɔŋ lapia ɔɔ ron ̰ ɗaap tooɗ kɔlɔn ̰ kɔlɔn ̰.
4Tɛr Isa ɗeekin̰ ɔɔ: «Iin̰ Ꞌɓaao, naɓo ɔn ̰te ɓaa taaɗnnamki; num
Ꞌɓaa Ꞌtaaɗ roi *debm tɛɗn sɛrkɛRaa ki se ɔɔ Ꞌɓaa ɛɗ *sɛrkɛRaa ki
aan gɔɔ kɛn *Musa taaɗin̰o maakŋ Kitap ki. Bin ɓo jeege paac
Ꞌjeele, naai se ɔŋga lapia.»

Isa ɛɗ lapi debm tɛɗn naabm bubm asgarge tu kalaŋ
(Lk 7.1‑10)

‡ 7:29 Dooy naan ̰ ɔk tɔɔgɔ se je taaɗn ɔɔ naan̰ tuun tɔl taar nam gam eyo.

5 Kɛn Isa jaay ɛnd kɛnd maakŋ gɛgɛr kɛn Kaparnayum ki
se ɔɔ gɔtn se bubm asgarge kalaŋ ɓaaɗo ɔŋin̰a ɔɔ eemin ̰ nɔɔ
ɔɔ: 6 «Mɛlje, maam se mꞋɔk debm tɛɗn naabum kalaŋ se kɔɔn ̰ɔ
dɛna tooɗ tooɗ ɓeene. Kɔɔn ̰in ̰ se tɛrɛcin ̰ kꞋruŋguyu ɔɔ dabarin̰
dɛnaakeyo.» 7Gɔtn se Isa tɛrlin̰ ɔɔ: «MaammꞋɓaa ɓei ki ɔɔmꞋan̰
ɓaa kɛɗn lapia.»

8 Gɔtn se bubm asgar *Rɔmɛge se ɗeekin̰ ɔɔ: «Mɛlje, ɓɛrɛ,
maam se mꞋaas te debm naai Ꞌɓaa ɓeem ki eyo. Num gɔtn
ɗaari ki se, naai Ꞌtaaɗ ute taari sum ɓo, debm tɛɗn naabum
se Ꞌkɔŋ lapia. 9 Taa maam se, kic mꞋkaam ji deb kuuy, naɓo
mꞋɔk asgarge kaam ji maam kici. Ɔɔ kɛn maakɗe ki se jaay
mꞋɗeek deb kalaŋ ki mꞋɔɔ: ‹ꞋƁaa se› naan̰ iin ̰ Ꞌɓaa. Ɔɔ mꞋɗeek
deb kuuy ki mꞋɔɔ: ‹ꞋƁaaɗo se› naan̰ iin ̰ ɓaaɗo. Ɔɔ ɓulum ki se
jaay, mꞋɗeekin̰ mꞋɔɔ: ‹ꞋTɛɗ nakŋ ese se› naan ̰ iin ̰ tɛɗin ̰a.»

10 Kɛn Isa jaay booy taar gaabm ese se, taara se ɔkin ̰ taaɗ
eyo. Naan̰ ɗeek jeege tun daanin ̰ se ɔɔ: «Naase Ꞌbooyki bɛɛ
mꞋasen taaɗa: maakŋ gaan *Israɛlge tun ute dɛnɗe se kic ɓo,
maammꞋɔŋ te nam jaay aalmaakin ̰ do *Raa ki aan gɔɔ gaabm
ara se eyo. 11 Anum mꞋɗeeksen mꞋɔɔ: jeege dɛna utu aɗe
kiin̰ ɓaa gɔtn kaam kaaɗa tookŋo, ɔɔ kaam kaaɗa toocn̰ ni,
naaɗe aɗe ɓaa utu tusn Ꞌkiŋg kɔsn ɓii laa ki ute maak‑raapo
ute ɓugjege *Abraam, Isaka ɔɔ *Yakub *maakŋ Gaar Raa ki
tɛlɛ. 12Num gaangen gɛnmaakŋ Gaar Raa tap ɓo, naaɗe se ɓo
jꞋutu jꞋaɗen kɔɔɗɔ ɔɔ jꞋutu jꞋaɗen kɔmbnaatnmaakŋ gɔt kɛn ɔɔɗ
dɔrɔɗ. Gɔtn se ɓo naaɗe ɓaa keeme ɔɔ taan ̰ naaŋɗege.» 13 Tɛr
Isa ɗeek bubm asgar *Rɔmɛge tu se ɔɔ: «Ɔk Ꞌtɛrl Ꞌɓaa ɓei ki. Ute
kaal maaki naai aal dom ki paac se, nakŋ naai Ꞌtɔnd mɛta ro
ki se Ꞌkɔŋ tɛɗa.» Ɔɔ kaaɗ kɛn se sum ɓo, debm tɛɗn naabin ̰ se
ɔŋ lapia.

Isa ɛɗ lapi jee kɔɔn̰ge tu dɛna
(Mk 1.29‑34; Lk 4.38‑41)

14 Tɛr Isa iin ̰ ɓaa ɓee Piɛr ki. Kɛn naan ̰ jaay aan sum se, ɔŋ
moom Piɛr mɛnda se kɔɔn ̰ɔ tooɗ tooɗ daŋal ki ɔɔ naan ̰ ron ̰ ɔŋ
kɛɗɛk. 15Gɔtn se naan̰ ɔl jin ̰ utin̰a ɔɔ ron ̰ ɔŋg kɛɗɛk se tɛrɛc urlu
ɔɔ gɔtn se naan̰ iin ̰ ɗaara ɔɔ baag tɛɗn kɔsɔ Isa ki.

16 Kɛn kaaɗa ooc jaay gɔtɔ tɛɗ ilim se, jeege ɓaano ute jee
kɔɔn ̰ sitange se dɛna gɔtn Isa ki. Ute taarin̰ se sum ɓo, naan̰
tuur sitangenaatn ro jeege tu ɔɔ jee kɔɔn̰ge sepaacnaan ̰ ɛɗɗen
lapia kici. 17Nakŋ Isa tɛɗ se aanga ɗoobin ̰ ki aan gɔɔ taar kɛn
debm taaɗ taar teeco taar Raa ki ron ̰ Ezayi taaɗno do dɔkin̰
kɛn ɔɔ:
Kɔɔn̰jegen tujjeki rojege se, naan ̰ uunin̰ga paac don̰ ki.*

* 8:17 Aak Eza 53.4.

Jeegen kɛn je daan Isa
(Lk 9.57‑62)

18 Kɛn Isa jaay aak jee dɛnge ɔl gurugin ̰ se, gɔtn se naan̰
ɗeek jeege tun mɛtin ̰ ki ɔɔ kꞋgaaŋ kꞋɓaaki jɛŋ baar kɛn kaam
naane. 19Gaŋmaakŋ jee jeel taaɗn tɔɔkŋmɛtn Ko Taar Raage
se, deb kalaŋ iiko cɛɛn ̰ ki ɗeekin ̰ ɔɔ: «Debm dooy jeege, gɔtn
naai Ꞌɓaa gay gay kic ɓo, maam mꞋai daana.» 20 Isa tɛrlin̰
ɔɔ: «ꞋBooyo! K‑bukumbɔɔge kic ɓo ɔk ɓee tooɗɗege, ɔɔ yeelge
kic lɛ ɔk kujɗege. Num gaŋ maam *Goon Deba se mꞋɔk gɔtn
maam mꞋan kɔl dom eyo.» 21 Maakŋ jeege tun mɛtin ̰ ki se,
deb kalaŋ kuuy se ɗeekin̰ ɔɔ: «Mɛlje, ɔn ̰ummꞋaɗe ɓaa duubm
bubum jaayo.» 22Gaŋ Isa tɛrlin ̰ ɔɔ: «Ɔn̰ jeegen aan gɔɔ ooyga
kooy naan Raa ki se Ꞌduubm naapa, num naai se, Ꞌɓaaɗo
Ꞌdaanuma.»

Isa ɔk ɗaar kuulu
(Mk 4.35‑41; Lk 8.22‑25)

23Gɔtn se Isa ook maakŋ markab ki ɔɔ jee mɛtin̰ ki ɓaa ute
naan ̰a. 24 Gɔtn se sum ɓo kuulu dɔɔbɔ ɔɔ ɔl makɔn ̰ɔ do baar
ki. Kuulu se tɛɗ maane aal walak walak ɔɔ iin ̰ ɓaa ɓaa ɗoocn̰
markaba. Num naan ̰ kɛn se, Isa tooɗ tooɗ bia. 25 Jee mɛtin ̰ ki
iiko cɛɛn ̰ ki tɔnd durin ̰a ɔɔ ɗeekin ̰ ɔɔ: «Mɛlje, naakje! Ey num
ɓɛrɛ, naajege jꞋaki kutu.» 26 Isa ɗeekɗen ɔɔ: «Gɛn ɗi jaay naase
Ꞌɓeerki bin se? Naase se aalki te maakse paac do Raa ki eyo.»
Gɔtn se naan̰ iin ̰ ɗaara, aac kaama kuul ki ute maane ki ɔɔ
naan ̰ kɛn se, gɔtɔ ɓaa tooɗ dil. 27Kɛn naaɗe jaay aak nakŋ ese
se, paac ɔkɗen taaɗ eyo ɔɔ ɗeek ɔɔ: «Aakki tu nakage! Kɛse tap
ɓo naŋa bini kɛn taaɗ kuulu utemaane ki kic ɓo tookin ̰ taarin̰
se?»

Isa ɛɗ lapia gaabge tu dio kɛn ɔk kɔɔn̰ sitange
(Mk 5.1‑20; Lk 8.26‑39)

28 Kɛn Isa jaay aan jɛŋ baar kɛn kaam naane, taa naaŋ jee
Gadarge tu se, gɔtn se gaabge dio ɔk kɔɔn ̰ sitange teecomaakŋ
iiɓge tun Yaudge tɛɗin ̰o gɛn tɔl taal yoɗege se, ɓaaɗo dɔɔɗin ̰a.
Gaabgen di se naaɗe kusin̰a ɔɔ gɔtn naaɗe iŋg se nam ɔŋ aal
te ɗoobm se eyo. 29 Kɛn naaɗe jaay aakin ̰ se, gɔtn se naaɗe
baag tɔɔɗn tɔɔyɔ ɔɔ: «Goon Raa, naai Ꞌje ɗi roje ki? Kɛn kaaɗn
Raa ɔndin̰ se aas te ey ɓɔrt sum ɓo, naai Ꞌɓaaɗo Ꞌje ajen dabar
la?» 30Naanɗe ki dɔk cɔkɔ se ɔk dɔɔl kin̰zirge dɛna kꞋgaamɗe
gaama. 31Sitange se eem nɔɔmɛtn Isa ki, ɗeekin̰ ɔɔ: «Kɛn ajen
tuur num, ɔlje naaje kꞋɓaa kɛnd maakŋ dɔɔl kin̰zirge tu se.»
32 Isa ɗeekɗen ɔɔ: «ꞋTeec Ꞌɓaaki.» Gɔtn se sitange se teeco ro
gaabge tun di se ɔɔ ɓaa ɛnd maakŋ kin̰zirge tu. Naan̰ kɛn se
sum ɓo dɔɔl kin̰zirgen te dɛnɗe se dɔɔb rus ɔɔ naar aan̰o girdi
girdi bɔɔy ɓaa si maakŋ baar ki ɔɔ naaɗe ooy ut kap. 33 Kɛn
jee gaam kin̰zirge jaay aak nakŋ tɛɗ se, naaɗe dɔɔb aan ̰ ɓaa

maakŋgɛgɛrki ɔɔ ɓaa taaɗmɛtn taarnakgendeel sepaac jeege
tu nakŋ aan do gaabge tun di kɛn ɔk kɔɔn ̰ sitange se. 34Gɔtn se
jeemaakŋ gɛgɛr ki se paac teec ɓaaɗo ɔŋ Isa. Kɛn naaɗe ɓaaɗo
ɔŋin̰ sum se, naaɗe sɛlin ̰mɛtin ̰a ɔɔ ɗeekin ̰ ɔɔ: «Naai se iin ̰ Ꞌteec
ɔn̰jen naaŋje!»

9
Isa ɛɗ lapi debm kꞋruŋguy ki
(Mk 2.1‑12; Lk 5.17‑26)

1 Tɛr Isa ook maakŋ markab ki, gaaŋ baar ɓaa maakŋ
gɛgɛrin̰* ki. 2 Gɔtn se jeege uuno debm kꞋruŋguyu do nakŋ
tooɗin ̰ ki, ɔɔ ɓaano gɔtn Isa ki. Kɛn Isa jaay aak naaɗe aal
maakɗe don ̰ ki se, ɗeek debm kꞋruŋguy ki se ɔɔ: «Aay kaami
goonuma! *Kusin̰ige se, maammꞋtɔɔlisin̰ga naatn.» 3Gaŋ jee
jeel taaɗn tɔɔkŋ mɛtn Ko Taar Raage kandum se baag taaɗn
ute maakɗe ɔɔ: «Gaabm ese se naan̰ naaj naaj *Raa.» 4Kɛn Isa
jaay jeel saapɗe sum se, ɗeekɗen ɔɔ: «Taa ɗi jaay naase Ꞌsaapki
nakŋ jig eyo ute maakse bin se? 5Gɛn naase ki num kɛn gay
ɓo ɔɔn ̰ ciri kɛnmꞋɗeekŋmꞋɔɔ: ‹Kusin ̰ige se, maammꞋtɔɔlisin ̰ga
naatn› lɔɓukɛnmꞋɗeekŋmꞋɔɔ: ‹Iin̰i ɔɔ Ꞌlea› se ɓo ɔɔn ̰ cir lɛ? 6Bin
num, naase aki Ꞌjeelemaam *mꞋGoon Deba se, do naaŋ ki ara
se, mꞋɔk tɔɔgɔ gɛn tɔɔl kusin ̰ jeege.» Gɔtn se, Isa ɗeek debm
kꞋruŋguy ki ɔɔ: «Iin̰i, uun nakŋ tooɗi se ɔɔ Ꞌɓaa ɓei ki!» 7Gɔtn
se gaaba se iin ̰i ɔɔ ɓaa ɓeen ̰ ki. 8 Kɛn dɔɔl jee dɛnge jaay aak
nakŋ ese se, ɓeere ɓaa ɔkɗe ɔɔ gɔtn se naaɗe tɔɔm Raa kɛn ɛɗ
tɔɔgŋ bin se jikilimge tu.

Isa daŋMatiye
(Mk 2.13‑22; Lk 5.27‑39)

9 Kɛn Isa jaay deel deel naane se, naan ̰ aak gaaba kalaŋ
kꞋdaŋin̰Matiye *debm tɔkŋmiiri iŋg kiŋg gɔtn tɛɗn naabin̰ ki.
Naan̰ ɗeekin̰ ɔɔ: «Iin̰i Ꞌdaanuma!» Gɔtn se sum ɓo Matiye iin ̰i
ɔɔ daanin ̰a.

10Ɓii kalaŋ Isa ute jee mɛtin ̰ ki iŋg ɔs kɔs ɓee Matiye ki se,
*jee tɔkŋ miirge† dɛna te jee kusin ̰ge se ɓaaɗo iŋg ɔs te naaɗe
kici. 11Kɛn *Parizige jaay aak nakŋ ese se, naaɗe ɗeek jeege
tun mɛtn Isa ki ɔɔ: «Gɛn ɗi jaay Debm dooyse se iŋg ɔs te jee
tɔkŋmiirge ɔɔ jee tɛɗnkusin ̰ge se?» 12Kɛn Isa jaaybooy taarɗe
se, ɗeekɗen ɔɔ: «Jee roɗe kiji se, naaɗe je daptor eyo, num kɛn
je daptor se, jee kɔɔn ̰ge. 13 Bin num Ꞌɓaa Ꞌsaapki do taar kɛn
Raa taaɗno se kɛn ɔɔ:MaammꞋje amki tɔjn̰ *sɛrkɛ sumeyo, num
nakŋ maam mꞋje se, Ꞌtɛɗki bɛɛ ɓo jeege tu.‡ Maam mꞋɓaaɗo se

* 9:1 Gɛgɛrin̰ ara se, taaɗ ute Kaparnayum. † 9:10 Jee tɔkŋ miirge se Yaudge
aakɗen aan gɔɔ jee kusin̰ge. ‡ 9:13 Aak Oz 6.6.

gɛn daŋ jee kɛn saap ɔɔnaaɗe aak bɛɛnaanRaa ki se eyo, num
maammꞋɓaaɗo se gɛn jee jeel roɗe ki, naaɗe jee kusin̰ge se.»

Isa taaɗ taar kuun *siam
14Gɔtn se jee mɛtn Jan‑Batist ki ɓaaɗo tɔnd mɛtn Isa ɗeekin̰

ɔɔ: «Naaje jꞋute *Parizige se kꞋlee kꞋtuun siam; anumgɛn ɗi jaay
jee mɛtn naai ki uun siam ey se?» 15 Isa tɛrlɗen ɔɔ: «Jeegen
ɓaaɗo kɔkŋmɛnda jaay gaabmmɛnda utu se, naaɗe Ꞌkɔŋ kiŋg
maak‑tuj ki la? Mɛt ki eyo. Naaɗe se kɔŋ kuun siam eyo kɛn
mɛlmɛnda jaay utu te naaɗe se. Numgaŋ ɓii kalaŋ kaaɗin ̰utu
Ꞌkaana gaabm mɛnda jꞋan ̰ kɔɔɗn naatn se jaay ɓo mɛɗin̰ge se
Ꞌkuun siam.

16 «ꞋBooyki: nam kɔŋ kaal kal kiji ro kal kɛn koon eyo. Ey
numkal kiji se an nɛɛpmute kal koono. Ɔɔ gɔtn nɛɛpin ̰ se Ꞌtɛɗn
magal cir kɛn do dɔkin̰a. 17 Ɔɔ tɔtn koojn̰ bin ̰ utu iin ̰ kiin̰ se
jꞋan ̰kɔŋmaakŋk‑lɛɛtɛrge tunkooneyo. Eynumtɔtn koojn̰ bin ̰
utu iin ̰kiin̰ se andɔɔbmute k‑lɛɛtɛrge. Ɔɔ tɔtɔ se lɛkɔɔynaaŋki
cɛrɛ, ɔɔk‑lɛɛtɛrge se lɛ tujn ̰ kici. Bin num, tɔtn koojn̰ bin ̰utu iin ̰
kiin̰ se jꞋan̰ kɔmbin ̰ maakŋ k‑lɛɛtɛrge tun kiji; taa bin se, tɔtn
maak ki se lɛ tuj eyo ɔɔ k‑lɛɛtɛrge se lɛ kɔŋ Ꞌdɔɔb eyo.»

Isa ɛɗ lapi mɛnd ki ɔɔ dur goonmɛnda daan yoge tu
(Mk 5.22‑43; Lk 8.40‑56)

18Kaaɗ kɛn Isa utu taaɗɗen taaɗ ɓɔrt sum ɓo, maakŋ magal
Yaudge tu se deb kalaŋ ɓaaɗo ɔŋin̰a, ɛrg naanin ̰ ki ɗeekin̰
ɔɔ: «Goonum mɛnda se te ooy kooy ɓɔrse sum, Ꞌɓaaɗo kɔnd
ji don ̰ ki taa naan ̰ duru.» 19 Gɔtn se Isa ute jee mɛtin̰ ki iin ̰
ɔk mɛtin ̰a. 20-21 Kɛn naaɗe utu ɓaa ɓaa ɗoob ki se, gɔtn se,
mɛnda kalaŋ bin se gɔtn moosin̰ aan sum se ɔŋ ɗaar eyo bini
tɛɗ ɓaar sik‑kaar‑dio, naan ̰ ɔko mɛtn Isa ɔɔ taaɗ te maakin ̰ ɔɔ:
«KɛnmaammꞋɓaa jaaymꞋutga taa kalin̰ sum ɓo, mꞋutumꞋkɔŋ
lapia.» Gɔtn senaan ̰ ɓaaɗonaagŋ Isakiut taakalin̰a ɔɔnaar ɔŋ
lapia. 22 Isa ɔk tɛrl aakin ̰a ɔɔ ɗeekin̰ ɔɔ: «Aay kaami goonuma!
Taanaai aalgamaakidomki se, kaalmaaki seaajiga.» Ɔɔkaaɗ
kɛn se sum ɓo, mɛnda se ɔŋ lapia.

23Kɛn Isa jaay aan ɓee gaab kɛn magal Yaudge se, naan ̰ ɔŋ
jee tuuy kaage ɔɔ jee dɛnge se lɛ ɗaar tɔɔy tɔɔymakɔn ̰ɔ. 24Naan̰
ɗeekɗen ɔɔ: «ꞋTeecki naatn! Ɓɛrɛ, goonmɛnda se lɛ ooy te eyo,
naan ̰ tooɗ tooɗ bi sum.» Gaŋ gɔtn se naaɗe ooyin̰ koogomɛtin̰
ki. 25Kɛn jee dɛn jaay jꞋɔɔɗɗeno naatn se, Isa ɛnd maakŋ ɓee
ki ɔɔ ɔk ji goonmɛnda ɔɔ gɔtn se goonmɛnda se iin ̰i. 26Gɔtn se
labarin ̰ se wɔɔk dɔɔɗ taa naaŋ gɔtn ese paac.

Isa ɔɔɗ kaam jee kaam‑tɔɔkge dio
27Kɛn Isa iin ̰ gɔtn se jaay ɓaa ɓaa se, gɔtn se jee kaam‑tɔɔkge

dio ɔkmɛtin ̰a ɔɔ tɔɔɗ tɔɔy ɔɔ: «Ɛɛjjendoje ki, naai *GoonDaud!»
28 Kɛn Isa jaay aan ɓeen se, jee kaam‑tɔɔkge se ɓaaɗo ɔŋin̰a

ɔɔ naan ̰ ɗeekɗen ɔɔ: «Naase Ꞌtook aalki maakse dom ki la kɛn
maammꞋɔk tɔɔgɔ gɛn tɛɗn nakŋ ese se?» Naaɗe tɛrlin̰ ɔɔ: «Yɛɛ
Mɛlje, naaje kꞋtooko.» 29Gɔtn se Isauun jin ̰ tɔndɗenkaamɗege
tu ɔɔ ɗeekɗen ɔɔ: «Aan gɔɔ naase aalkiga maakse dom ki se,
nakŋ naase Ꞌjeki se Ꞌkaan ̰ kaama.» 30 Naan̰ kɛn se sum ɓo,
kaamɗege naar tɔɔɗ taaka. Numgɔtn ese se Isa aacɗen kaama
ɔɔ ɗeekɗen ɔɔ: «Ɔndki kɔndɔ: taar se, ɔn ̰te Ꞌɓaa taaɗin ̰ki nam
ki.» 31Num gaŋ kɛn naaɗe jaay iin ̰ ɓaa ɓaa sum se, nakŋ Isa
tɛɗɗen se, naaɗe ɓaa wɔɔkin̰ taa naaŋ kɛn ese paac.

Isa ɛɗ lapi debm kɛn ɔŋ taaɗ taar eyo
32Gaŋ kɛn jee kaam‑tɔɔkgen di se jaay teec ɓaa ɓaa sum se,

naan ̰ kɛn se, naaɗe ɓaano gɔtn Isa ki ute gaaba kalaŋbin se, ɔk
kɔɔn ̰ sitan kɛn ɔlin ̰ ɔŋ taaɗ taar eyo. 33Gɔtn se Isa tuur te sitan
ro gaab kɛn ese se, ɔɔ gaabm ɔŋ taaɗ taar ey se, baag taaɗn
taara cɛy. Ɔɔ kɛn jee dɛnge aak se nakŋ se deel doɗe ɔɔ ɔkɗen
taaɗ eyo ɔɔ ɗeek ɔɔ: «Maakŋ *Israɛl ki paac se, nakŋ bin se ɓii
kalaŋ kꞋjꞋaak te eyo!» 34Gaŋ *Parizige se ɗeek ɔɔ: «Ute *Ɓubm
sitange se ɓo naan ̰ tuur sitange ro jeege tu.»

Isa ɛɛj do jee dɛnge tu
(Mk 3.6‑19; Lk 6.12‑16, 10.2)

35 Isa lee ɓaamaakŋ gɛgɛrge tu ɔɔmaakŋnaaŋge tu paac, lee
dooy jeege maakŋ *ɓeege tun Yaudge lee tusn maak ki. Naan̰
lee taaɗɗen Labar Jiga gɛn *maakŋ Gaar Raa ɔɔ lee ɛɗ lapi jee
kɔɔn ̰ge tu paac ɔɔ jeegen paacn ̰ kɔɔn ̰ɔ tujɗenga tuju. 36 Kɛn
naan ̰ aak jee dɛnge se, naan ̰ ɛɛjɗen doɗe ki taa naaɗe se ɔɔrga
ɔɔ maakɗe tujga aan gɔɔ baatgen ɔk debm gaam eyo. 37Gɔtn
se Isa ɗeek jeege tun mɛtin̰ ki ɔɔ: «Maakŋ‑gɔtn tɛɗga gɛn kɔjɔ
se dɛna, naɓo jee tɛɗn naabge se, baata§. 38 Bin num, Ꞌtɔndki
mɛtnMɛlmaakŋ‑gɔtɔ taa aɗe kɔl jee tɛɗnnaabgedoki gɛnkɔjn̰
maakŋ gɔtin ̰a.»

10
*Jee kaan̰ naabm Isagen sik‑kaar‑dio

1 Tɛr Isa daŋo jee mɛtin ̰ kɛn sik‑kaar‑dio. Naan̰ ɛɗɗen tɔɔgɔ
gɛn tuur sitange ro jeege tu ɔɔ gɛn kɛɗn lapi jee kɔɔn ̰ge tu
paac ɔɔ jeegen paacn ̰ kɛn kɔɔn̰ɔ tujɗenga tuju. 2 Kɛn ara ɓo
ro jee kaan ̰ naabm Isagen sik‑kaar‑dio: kɛn deet se, Simon
kꞋdaŋin̰ Piɛr se ute gɛnaan̰ Andre; Jak ute gɛnaan̰ Jan, naaɗen
di se gaan Zebedege; 3Pilip ɔɔ Bartelemi; Tɔma ɔɔMatiye kɛn
§ 9:37 Ara se Isa taaɗ te jeegen iŋg aak kaak kaama jꞋaɗen taaɗn labarin̰ kɛn jiga
se naɓo jeegen ɓaa taaɗ se, naaɗe baata.

naabin ̰ tɔkŋ miiri se; Jak goon Alpe ɔɔ Tade; 4 Simon debm je
kujn̰ naaŋin̰a* ɔɔ Judas Iskariɔt, naan ̰ ɓo debmutu kutn Isa se.

Isa ɔl *jee kaan̰ naabin ̰gen sik‑kaar‑di se naaba
(Mk 6.7‑12; Lk 9.1‑6)

5Naaɗe se ɓo jee kaan ̰ naabm Isagen sik‑kaar‑di kɛn naan̰
ɔlɗen naaba. Kɛn ɔlɗe kɔl se, naan ̰ dɛjɗe ɔɔ taaɗɗen ɔɔ: «Ɔn̰te
Ꞌɓaaki maakŋ naaŋge tunmɛlin̰ge Yaudge eyo ɔɔmaakŋ gɛgɛr
*Samarige tu se kalaŋ kic ɓo ɔn ̰te Ꞌkɛndki maak ki. 6 Num
Ꞌɓaaki gɔtn gaan *Israɛlge tu, naaɗen tec aan gɔɔbaatgen iigga
kiig se. 7 Kɛn Ꞌɓaaki ɓaa ɗoob ki se Ꞌtaaɗɗeki taar *Raa ɔɔki:
‹Ɓɛrɛ, *maakŋ Gaar Raa se ɔɔpga gɔɔrɔ!› 8Ɛɗki lapi jee kɔɔn̰ge
tu, Ꞌdurki jeegen ooyga kooyo, ɛɗki lapi jee bikiɗge tu taa roɗe
Ꞌɗaapm tɛɗn aak bɛɛ naan Raa ki ɔɔ Ꞌtuurki sitange ro jeege tu.
Taa naase lɛ ɔŋki cɛrɛ ɗey se, naase kic ɓo ɛɗin ̰ki jeege tu cɛrɛ.

9 «Kɛn naase Ꞌɓaaki ɓaa se, ɔn ̰te Ꞌkuunki daab, pudda ey lɛ
gursmaakŋ pɔs ki. 10Ɔɔ kɛn Ꞌɓaaki ɓaa ɗoob ki se ɔn ̰te Ꞌkuunki
ɓɔɔnɔ, ɔn ̰ten Ꞌtɔski kalge di dio, saage ɔɔ ɔn ̰ten Ꞌkuunki sirɗi.
Taa debm tɛɗn naaba se, bɛɛki num, jꞋan̰ kɛɗn kɔsin̰a.

11«Kɛnnaase jaayaki kɛndmaakŋgɛgɛrki ey lɛmaakŋnaaŋ
ki se, Ꞌjeki debmbɛɛ kɛn asen dɔɔɗn kɔkŋ jiga. Naase iŋgki gɔtn
deb kɛn ese sum bini anki kiin̰ ɓaamaak ki. 12Maakŋ ɓee kɛn
jaay naase ɛndkigamaak ki se, Ꞌtɛɗɗeki tɔɔsɛ. 13Kɛn jeemaakŋ
ɓee ki se jaay dɔɔɗ ɔksenga lɛ, ɔn ̰ tɔɔsɛ se kiŋg te naaɗe. Num
kɛnnaaɗe jaaydɔɔɗ ɔksen te ey lɛ, ɔn ̰ tɔɔsɛ se asen tɛrl kɔŋgɔtin̰
ki. 14Kɛn maakŋ gɛgɛr ki ey lɛmaakŋ ɓee kɛn naase aki kɛnd
maak ki jaay, naaɗe baate dɔɔɗnkɔkse se, ɔɔbaate booy taarse
num,naase Ꞌteec ɔn ̰ɗenkiɓeeɗeey lɛmaakŋgɛgɛrɗe ɔɔkɛn teec
Ꞌɓaaki ɓaa se, kuɗn jɛsege tu sekic ɓo Ꞌtupɗekinaatn. 15 ꞋBooyki
bɛɛ mꞋasen taaɗa: ɓii kɛn Raa Ꞌkɔjn̰ bɔɔrɔ do jeege tu se, jee
maakŋ gɛgɛr kɛn ese se bɔɔr koocn̰ do naaɗe ki se aɗen tɛɗn
ɔɔn ̰ cir gɛn jee taa naaŋ Sɔdɔmute gɛn Gɔmɔr†!»

Dubar utu kaan do jeege tunmɛtn Isa ki
(Mk 13.9‑13; Lk 21.12‑17; Lk 12.2‑9)

16«ꞋƁooyki! MaammꞋɔlse aan gɔɔbaatgemaakŋ k‑sogsogige
tu; naɓo naase se iŋgki do mɛtɛkse ki aan gɔɔ wɔɔjge ɔɔ Ꞌtɛɗki
rose miskinge aan gɔɔ dɛɛrge. 17 Ɔndki kɔndɔ, taa jeege utu
asen tɔkŋ ɓaa gɔtn kɔjn ̰ bɔɔrge tu, naaɗe asen tɔnd ute mɛɛjɛ
maakŋ *ɓeege tun Yaudge lee tusn maak ki. 18 Taa maam se
naaɗe asen tɔkŋ ɓaa naan magalge tu ɔɔ naan gaarin̰ge tu,
taa bin se naase aki tɛɗn saaɗumge naan naaɗe ki ɔɔ naan
jeege tun Yaudge ey se kici. 19Kɛn jaay jꞋɔk kꞋɓaansinga naan
* 10:4 Debm je naaŋin̰ ara se je ɗeekŋ ɔɔ: debm je kuun naaŋin̰ kaam ji jee
wɔɔyɗege tu. Jee wɔɔyɗegen ara se je taaɗn ute *Rɔmɛge, taa kaaɗ kɛn ese se taa
naaŋ *Israɛl se kaam ji Rɔmɛge. † 10:15 Aak Jɛn kon̰ 13, 18 ɔɔ 19.

tɔɔgge tu num, gɔtn naane se ɔn ̰te Ꞌɓeerki do taar kɛn naase
aki ɓaa taaɗa ɔɔute raay naase aki kɔŋ jaay anki taaɗn taar se.
Taa kaaɗ kɛn se, Raa ɓo asen kɛɗn taar kɛn naase aɗeki taaɗa.
20Taa taar naase aki taaɗ se, gɛnnaasemalin ̰ge eyo, num taar
se Nirl gɛn Bubse Raa ɓo asen kɔl naase aki taaɗa. 21 Naan̰
kɛn se, gɛnaa utu kɔl gɛnaan ̰ jꞋan ̰ ɓaa tɔɔlɔ ɔɔ bubu kici utu kɔl
goonin̰a jꞋan ̰ ɓaa tɔɔlɔ. Gaange utu tɛrl naaga bubɗege tu ɔɔ je
yoɗe. 22Taa maam se jeege paac utu asen kɔɔɗn kundu; naɓo
debm jaay aayga kaamin ̰ bini aanga do taar tɔɔlin̰ ki num,
naan ̰ se utu Ꞌkɔŋ kaaja.» 23 Kɛn jaay kꞋdabarse maakŋ gɛgɛr
kɛn kaam kalaŋ num, aan̰ Ꞌɓaaki maakŋ gɛgɛr kɛn kuuyu.
ꞋBooyki bɛɛmꞋasen taaɗa: gɛgɛrgen maakŋ naaŋ *Israɛl ki se,
naase aɗeki lee dɔɔɗ ey sum ɓo, maam *Goon Deba semꞋkaan
ro ki.

24 «Debm lee mɛtn deb kɛn dooyin̰ se, Ꞌkɔŋ cir debm dooyin̰
eyo; ɔɔ debm tɛɗn naaba gɔtn deb ki se, naan ̰ se Ꞌkɔŋ cir mɛlin̰
eyo. 25Anum debm lee mɛtn deb kɛn lee dooyin̰ se n ̰Ꞌtɛɗ aan
gɔɔ debm dooyin̰ se. Ɔɔ debm Ꞌtɛɗ naaba gɔtn deb ki se kic lɛ,
n ̰Ꞌtɛɗ aan gɔɔ mɛlin̰ se. Taa debm kɛn mɛl ɓee se kic naaɗe
naajin̰a ɔɔ naan̰ ɓo Belzebul‡, bin num mɛt kando kꞋnaajn̰
jeegenmaakŋ ɓeen ̰ ki se cir gɛn naan ̰ se daala!»

Ɔn̰te Ꞌɓeerki jeege tu
26 «Taa naan̰ se ɓo jeege se, ɔn̰ten Ꞌɓeerɗeki! Taa kaaɗin ̰

jaay utu Ꞌkaan se, nakŋ paacn̰ jꞋɔyin ̰ga kɔy se, utu Ꞌtooɗn tal.
Ɔɔ nakŋ ɓɔrse kꞋjeelki mɛtin ̰ ey se, jꞋutu jꞋan ̰ki jeele. 27Nakŋ
paacn̰ maam mꞋtaaɗsesin̰ maakŋ nɔɔr ki se, Ꞌɓaa Ꞌtaaɗin ̰ki
jeege tu ute kaam kaaɗa. Nakŋ kɛn naase Ꞌbooyin̰ki kꞋtaaɗsen
naaŋ ki mɛtn bisege tu se Ꞌwɔɔkin̰ki do ɓeege tu kici. 28 Ɔn̰te
Ꞌɓeerki jeege tun Ꞌtɔɔl daa roa, ey num kɔŋ tɔɔl ko ey se; num
Ꞌɓeerki ɓo Raa ki, naan ̰ ɓo debm kɛn ɔk tɔɔgɔ kɛn tɔɔl daa rose
ɔɔ tɔɔl kose maakŋ pooɗ kɛn gɛn daayum se. 29 Yeelge sɛɛm
sɛɛmdi se kꞋdugin̰ ute kɔbɔrɔ kalaŋ sumey la? Ute naan ̰ se kic
ɓo kɛn maakɗe ki se jaay kalaŋ Ꞌkoocn̰ naaŋ ki se kɛn Bubsen
Raa tookga jaayo. 30 Num gaŋ naase se bɛɛkŋ dosege kic ɓo
Raa jeelin̰ kalaŋ kalaŋ. 31Bin se, ɔn ̰te Ꞌɓeerki! Naan Raa ki se,
naase se Ꞌcirki yeelge se dɔkɔ. 32Debm jaay taaɗ naan jeege tu
ɔɔ naan ̰ debmmaam se, maam kic mꞋtaaɗn naan Bubum kɛn
maakŋ raa ki mꞋɗeekŋ mꞋɔɔ: naan̰ se debm maama. 33Num
debm kɛn baatum naan jeege tu se, maam kic mꞋutu mꞋan̰
baatin ̰ naan Bubum kɛnmaakŋ raa ki kici.»

Isa se ɓaano ute tɔɔsɛ ɓo do naaŋ ki eyo num bɔɔrɔ
(Lk 12.51‑53, 14.26‑27)

‡ 10:25 Belzebul se ro *Ɓubm sitange kici taa maakŋ Kitap ki se Bubm sitange se
ɔk ro dɛna.



Matiye 10:34 23 Matiye 11:5

34 Isa taaɗ ɔɔ: «Ɔn̰ten Ꞌsaapki ɔɔkimaamsemꞋɓaanoute lapia
ɓodonaaŋki. MaamsemꞋɓaanoɓoute lapi eyo, nummꞋɓaano
ute bɔɔrɔ. 35Ɗeere,maam semꞋɓaaɗo gɛn:
gaaŋ goon gaaba ute bubin ̰a,
goonmɛnda ute kon̰a,
moommɛnda utemɛnd goonin ̰a.
36 Jeegenmaakŋ ɓei ki se ɓo utu Ꞌtɛɗn jee wɔɔyige.§
37 «Debm jaay je bubin̰ ute kon̰ cirummaam se, naan ̰ se aas te
gɛn tɛɗn debm maam eyo. Ɔɔ debm jaay je goonin ̰ gaaba ute
goonin̰ mɛnda cirummaam se, naan̰ se aas te gɛn tɛɗn debm
maameyo. 38Ɔɔ debm jaay baate kuun kaagŋ jꞋansin ̰ tupm ro
ki ɔɔ ɔkmɛtum ey se, naan ̰ se aas te gɛn tɛɗn debmmaam eyo.
39Debm jaay je kaajn ̰ kon̰ se, naan̰ utu an ̰ kutu, ɔɔ debm jaay
ut kon̰a taamaam se, naan̰ utu an ̰ kaaja.»

Debm ɔksen naase se aan gɔɔ ɔkummaama
40 «Debm jaay dɔɔɗ ɔksen naase se, aan gɔɔ naan ̰ dɔɔɗ ɔkum

maama ɔɔ debm dɔɔɗ ɔkummaam se lɛ, aan gɔɔ naan̰ dɔɔɗ ɔk
debm kɛn ɔlumo. 41 Debm kɛn jaay dɔɔɗ ɔk debm taaɗ taar
teeco taarRaaki, taanaan ̰ jeelin ̰naan̰ sedebmtaaɗ taar teeco
taar Raa ki se, naan ̰ Ꞌkɔŋ bɛɗin ̰a aan gɔɔ gɛn debm taaɗ taar
teeco taar Raa ki se kici. Debm jaay dɔɔɗ ɔk debmkɛn tɛɗnaka
ute ɗoobin ̰a, taa naan ̰ jeelin̰ naan̰ debm daan ki se, naan ̰ se
Ꞌkɔŋ bɛɗin ̰a aan gɔɔ gɛn debm daan ki se kici. 42 ꞋBooyki bɛɛ
mꞋasen taaɗa: maakŋ gaange tun sɛɛm sɛɛm se, debm jaay
ɛɗgamaankurlu cɔkɔdebkalaŋki, taanaan ̰ jeelin̰ naan ̰debm
maamse, debmbin se, bɛɛnaan̰ tɛɗ se Ꞌkutncɛr eyo, numnaan̰
utu Ꞌkɔŋ bɛɗin ̰a.»

11
Isa ute Jan‑Batist
(Lk 7.18‑35)

1 Kɛn Isa jaay dooy jee mɛtin ̰ kɛn sik‑kaar‑di aas sum se,
naan ̰ iin ̰ ɔn ̰ gɔtn ese ɔɔ ɓaa lee taaɗ taar *Raa jeege tunmaakŋ
gɛgɛrge tun gɛn taa naaŋ gɔtn ese ɔɔ dooyɗe.

2Kaaɗ kɛn Jan‑Batist utu maakŋ daŋgay ki se, naan ̰ booyga
nakŋpaacn ̰kɛn*al‑Masi tɛɗ se. Ɔɔnaan̰daŋomaakŋ jeege tun
mɛtin ̰ ki se jeege kandum ɔɔ ɔlɗe gɔtn Isa ki. 3Naaɗe ɓaa tɔnd
mɛtin ̰ ɔɔ: «Naai ɓo debm kɛn jeege iŋg aak kaama jꞋɔɔ utu aɗe
ɓaa se lɔɓu, kꞋbooynamkuuyne?» 4 Isa tɛrlɗen ɔɔ: «ꞋƁaa taaɗki
Jan ki nakŋ naasemala aakin ̰ki ute kaamse se ɔɔ booyin̰ki ute
bise se: 5 jee kaam‑tɔɔkge lɛ, kaamɗege tɔɔɗ taakga, jee cɛkɛɗge
lɛ, leega talam talam, jee bikiɗge lɛ, ɔŋga lapia ɔɔ roɗege tooɗga
kɔlɔn ̰ kɔlɔn̰, jee duguyge lɛ, ɓɔrse booy booyo, jee ooyga kooy
§ 10:36 AakMis 7.6.

kic lɛ, duroga daan yoge tu ɔɔ Labar Jiga se lɛ, kꞋtaaɗin ̰ga jee
daayge tu. 6Maak‑raapo deb kɛn jaay ai kaamin ̰ ɔn ̰te ɗoobm
gɛn kaal maakin̰ domaam ki eyo.»

7Kɛn jee Jan ɔlɗeno naaba jaay ɔk tɛrl ɓaa se, Isa baag taaɗn
taar Jan se jee dɛnge tu ɔɔ: «Do kɔɗ‑ɓaar ki se, naase tap ɓo
iŋgkiro kaakŋ naŋa? Lɔɓu iŋgkiro kaakŋmu taa baar kɛn kuul
teen ̰ ɓaansin ̰ kaam ara kaam ara se la? 8A‑a! Bin num naase
iŋgkiro kaakŋ naŋa? Lɔɓu iŋgkiro kaakŋ gaabm kɛn tus kal
aak bɛɛ se ne? Gɔtɔ. Jee lee tus kalgen aak bɛɛ gɛn koono se
tiŋgmaakŋ ɓee gaarin ̰ge tu. 9Lɔɓu naase tap ɓo iŋgkiro kaakŋ
naŋa? Naase se iŋgkiro kaakŋ debm taaɗ taar teeco taar Raa
ki se la? Ɗeere, Ꞌbooyki mꞋasen taaɗa: naan̰ se debm taaɗ taar
teeco taar Raa ki naɓo naan ̰ magal cir debm taaɗ taar teeco
taar Raa ki se daala. 10 Naan ̰ se ɓo debm kɛn kꞋraaŋo mɛtn
taarin̰ do dɔkin̰ jꞋɔɔ:
ꞋBooyo, maammꞋai kɔl debm kaan̰ naabumnaani ki,
taa ai ɗaapm ɗoobi.*
11 ꞋBooyki bɛɛmꞋasen taaɗa: maakŋ jeege tunmɛndge toojɗen
do naaŋ ki ara bini aan do Jan‑Batist ki se, debm kɛn magal
cirin ̰ Jan se, gɔtɔ. Anumdebm*maakŋGaarRaaki sebaat aan
gɔɔ ɗi kic ɓo, naan ̰ se ɓo magal† cir Jan. 12Kaaɗ kɛn Jan‑Batist
lee taaɗo Taar Raa jeege tu bini aan ɓɔrse se, maakŋ Gaar Raa
se jeege je kɛnd ute taa tɔɔgɔ. Ɔɔ jeegen tɛɗ naka ute taa tɔɔgɔ
se, je an ̰ kuun maakŋ Gaar Raa se kaam jiɗe. 13 Taar kɛn jee
taaɗ taar teeco taar Raa ki taaɗo ute *Ko Taar kɛn Raa ɛɗo
Musa ki do dɔkin̰ se, paac, bini aan do Jan ki se, taaɗo mɛtn
taarGaarRaakɛnutu aɗe ɓaa se. 14Kɛnnaase jaay Ꞌje aki booy
kɔkŋ num, *Ɛli kɛn naase ɔɔki utu aɗe ɓaa se, Jan se ɓo naan ̰a.
15 Debm jaay ɔk bi booyo num, booy ɔk taar se! 16 Jeegen
ɓɔrse tap ɓo mꞋaɗen kɔmb bɛyɛ ute naŋge? Naaɗe tec aan gɔɔ
gaangen iŋg bɔɔr ki jaay taaɗ ute naapa ɔɔ:
17Naaje kꞋtuuysen kaa
naɓo naase Ꞌbaate daamki.
Naaje kꞋjꞋaarsen kaa yoa
naɓo naase Ꞌbaate keemki.

18 «Ey num kɛn Jan ɓaaɗo se, naan ̰ je kɔs dɛn eyo ɔɔ aay tɔtn‡
koojn̰ bin ̰ eyo ɔɔ jeege ɗeek ɔɔ: naan̰ se debm sitan! 19 Kɛn
*GoonDeba jaay ɓaaɗo se ɔsɔ ɔɔaaye, naɓo jeege ɗeek ɔɔ: naan̰
se debm kaam‑kɔsɔ ɔɔ debm kaay‑koono ɔɔ ɔk mɛɗɛ ute *jee
tɔkŋmiirge ɔɔute jee *kusin̰ge! Num jeel‑taar gɛnRaa se jꞋaak
* 11:10 AakMal 3.1. † 11:11 Kɛn ɓaano utemaakŋ Gaar Raa se, Isa. Taa naan̰
se ɓo Matiye taaɗ ɔɔ jee kɛn maakŋ Gaar Raa ki se naaɗe cir Jan‑Batist kɛn ɓaaɗo
naan Isa ki gɛn ɗaapm ɗoobin ̰a. ‡ 11:18 Maakŋ taa naaŋ *Israɛlge tu se jeege
tɛɗ tɔtɔ ute teen̰ eyo num ute koojn̰ bin̰ sum.

kꞋjeelin̰ naan ̰mɛt ki se ute nakgen jikilimge tɛɗa, taa naaɗe se
took aalgamaakɗe do Raa ki§.»

Jee maakŋ gɛgɛrge tun kɛn baate tookŋ kaal maakɗe do Isa
ki

(Lk 10.13‑16)
20Gɔtn se Isa mooy jeegen maakŋ gɛgɛrge tun ese dɛna taa

naaɗe baate Ꞌtɛrl kiŋgɗe, ey num gɔtn ese se ɓo, gɔtn naan̰
tɛɗnonakŋ‑kɔɔɓin ̰ge dɛna. 21Naan̰ ɗeekɗen ɔɔ: «Utu asen kɔɔn ̰
aak eyo naasen jee maakŋ gɛgɛr kɛn Kɔrɔzin ki! Utu asen
kɔɔn ̰ aak eyo naasen jee maakŋ gɛgɛr kɛn Betsaida ki! Taa
nakŋ‑kɔɔɓgen tɛɗ gɔtse ki se jaay Ꞌtɛɗoga tɛɗ maakŋ gɛgɛrge
tun Tir ki ute kɛn Sidɔŋ ki num, kaaɗn do dɔkin̰ naaɗe tɛrloga
maakɗe do Raa ki, naaɗe tuusn kal kɔl doa ɔɔ bɔɔy burku
doɗege tu ɔɔ kɔn ̰ kusin̰ɗege. 22 ꞋBooyki, mꞋasen taaɗa: ɓii kɛn
Raa utu Ꞌkɔjn̰ bɔɔrɔ do jeege tu se, nakŋ utu Ꞌkaan dose ki se
utu Ꞌkɔɔn̰ cir kɛn aano do jeege tun Tir ki ute kɛn Sidɔŋ ki se
daala. 23 Ɔɔ naase, jee maakŋ gɛgɛr kɛn Kaparnayum ki, gɛn
naase ki num, ɔɔki nookse se Ꞌkeem kaan maakŋ raa ki la?
Gɔtɔ! Naase se utu aki kooy Ꞌɓaa gɔtn jee ooyga kooy tusn ro
ki se. Taa nakŋ‑kɔɔɓgen tɛɗo gɔti ki se jaay ɓo tɛɗoga tɛɗ Sɔdɔm
kinum, kaaɗnnaane gɛgɛr Sɔdɔmse ɓɔrse kic tɛɗnutu*. 24Taa
naan ̰ se ɓo, Ꞌbooyki mꞋasen taaɗa: ɓii kɔjn ̰ bɔɔr ki se, nakŋ utu
Ꞌkaan dose ki se utu Ꞌcir nakŋ kɛn utu kaan do jeege tun taa
naaŋ Sɔdɔmki se.»

Isa tɔɔmRaa
(Lk 10.21‑22; 1Kɔr 1.26‑29)

25 Kaaɗ kɛn se Isa ɗeek ɔɔ: «Bua, naai ɓo Mɛl maakŋ raa
ute gɛn do naaŋa, maam mꞋtɔɔmi taa nakgen se naai ɔyin ̰ga
kɔyɔ jee jeel‑taarge tu ute jeemɛtɛkge tu, ɔɔ ɓɔrse naai Ꞌtaaɗga
mɛtin ̰a gaan sɛɛmge tu. 26Ɗeere, Bua, kɛse ɓo nakŋ jigan kɛn
naai maaki Ꞌjen ro ki.

27 «Nakge paac se Bubum ɛɗumsin ̰ga kaam jima. Ey num
Goono se nam tap ɓo jeelin̰ eyo; kɛn jeelin̰ se Raa Bubu kalin̰
ki sum. ƆɔRaaBubu se kic ey num, nam tap ɓo jeelin̰ eyo num
kɛn jeelin ̰ se, Goonin ̰ kalin̰ ki sum ɔɔ Goonin ̰ se ɓo ɓaaɗo taaɗ
Raa Bubu se jeege tu taa an ̰ jeele.

28 «ꞋƁaakiro gɔtum ki, naasen paacn̰ kɛn ɔɔrkiga kɔɔrɔ ɔɔ
daamse deerse se ɔɔ maam mꞋasen kɛɗn gɔtn tɔɔl maaka.
29 Uunki daamum se dose ki ɔɔ Ꞌbooy uunki taaruma. Taa
maam se mꞋɔɔp rom baata ɔɔ mꞋdalul. Ute maam se, naase
aki kɔŋ gɔtn tɔɔl maakse. 30Ɗeere, taarummꞋɔɔ aki kuun se lɛ,
naan ̰ ɔɔn ̰ eyo, ɔɔ daamummꞋɔɔ aki kuun se kic lɛ, naan ̰ cɛɛpɛ.»
§ 11:19 Jeel‑taar gɛn Raa se: naan̰ ɔlo Goonin ̰ do duni ki. * 11:23 Aak Jɛn 13.

12
Isa se naan ̰ ɓoMɛl *ɓii sebit
(Mk 2.23‑28, 3.1‑6; Lk 6.1‑11)

1Kaaɗ kɛn se Isa deel maakŋ gɔtn gɛmki ɓii sebit* ki ute jee
mɛtin ̰ ki. Kɛn naaɗe deel deel se, jee mɛtin ̰ ki jaay, ɓo tɔɔlɗe
se baag tɛrɛcn ̰ do gɛmge ɔɔ ɔsɔ. 2Kɛn *Parizige jaay aak nakŋ
ese se, naaɗe ɗeek Isa ki ɔɔ: «Aaka, jee mɛti ki se tɛɗ nakŋ kɛn
jꞋund te kulu gɛn tɛɗ eyo ɓii sebit ki!» 3 Isa tɛrlɗen ɔɔ: «Naase
Ꞌdooyin̰ki te ey la, nakŋ kɛn *Daud tɛɗ ute jeen ̰ge kaaɗ kɛn
naaɗe ɓo tɔɔlɗe se? 4Gɔtn se Daud ɛndo maakŋ *kɔrɔr magal
gɛn *Raa ki ɔɔ tɔs mappan jꞋɛɗin ̰ga kɛɗ *sɛrkɛ Raa ki, ɔsɔ ɔɔ ɛɗ
jeen ̰ge tun mɛtin̰ ki kici. Ey num mappan se naaɗe kɔŋ kɔs
eyo; kɛn Ꞌkɔs se, *jee tɛɗn sɛrkɛ Raage tu kalɗe ki sum. 5 Lɔɓu
naase Ꞌdooyin̰ki te ey la, maakŋ *Ko Taar kɛn Raa ɛɗoMusa ki
se, ɓii sebit ki se jee tɛɗ sɛrkɛ Raage tu kɛn tɛɗ naaba maakŋ
kɔrɔr magal gɛn Raa ki kic ɓo uum aal te ɓii sebit se naaŋ ki
eyo. 6 ꞋBooyki mꞋasen taaɗa: nam utu gɔtn ara se, magal cir
*Ɓee Raa se daala. 7 Taar kɛn taaɗ ɔɔ: Maam se mꞋje amki tɔjn̰
sɛrkɛ eyo, num mꞋje se naase aki Ꞌkɛɛjn ̰ ɓo do naapge tu† ɔɔ kɛn
taar se jaay Ꞌbooy ɔkkiga mɛtin ̰ num, jee se, naase aɗeki tɔkŋ
mindɗe eyo, taa naaɗe se tuj te ɗim eyo. 8Taa *Goon Deba se
lɛ, naan ̰ ɓoMɛl gɛn ɓii sebit.»

Isa ɛɗ lapi gaab kɛn jin ̰ ooyga kooyo
9 Isa iin ̰ ɔn ̰gɔtn se ɔɔ ɓaa ɛndmaakŋ*ɓeekɛnYaudge lee tusn

maakki. 10Gɔtnese, naan ̰ ɔŋgaabakalaŋ jin ̰ooygakooyo. Taa
*Parizige je ɗoobmankɔkŋmind Isa se, tɔndmɛtin ̰ ɔɔ: «Ɗoobm
naajege tu se, *ɓii sebit ki nam ɔk ɗoobo kɛn kɛɗn lapia debm
kɔɔn ̰ ki la?» 11 Isa tɛrlɗen ɔɔ: «Maakse ki se nam ɔk baata kalaŋ
sum, ɔɔ baatin ̰ se jaay ooc maakŋ gɔɔ ki ɓii sebit ki num, an̰
ɓaa kɔɔɗin ̰ ey ne? 12 ꞋBooyki, debkilimi se naan ̰ ɔɔn ̰ cir baata!
Bin num ɓii sebit ki se, jeege ɔk ɗoobo gɛn tɛɗn bɛɛ jeege tu.»
13Gɔtn se Isa ɗeek gaab kɛn se ɔɔ: «ꞋSɛɛj jii!» Gɔtn se naan ̰ sɛɛj
jin ̰a ɔɔ gɔtn ese sum ɓo jin ̰ se ɔŋ lapia aan gɔɔ naapin ̰ se.

14 Gɔtn se Parizige teeco naatn maakŋ ɓee kɛn Yaudge lee
tusnmaak ki se, ɓaa tus dɔɔk taarɗe gɛn je ɗoobman Ꞌkutn Isa.

Isa se naan ̰ ɓo debm tɛɗn naabm kɛn Raa bɛɛr ɔɔɗin̰o
15 Kɛn Isa jaay booy ɔɔ naaɗe dɔɔkga taarɗe gɛn tɔɔlin̰ se,

naan ̰ iin ̰ ɔn̰ gɔtn ese se ɔɔ jeege dɛna ɔkmɛtin ̰a ɔɔ naan̰ ɛɗ lapi
jee kɔɔn ̰ge tu paac. 16Numnaan ̰ aacɗen kaama ɔɔ jꞋɔn ̰te taaɗn
jeege tu an ̰ jeele. 17Bin ɓo taar kɛn debm taaɗ taar teeco taar
Raa ki ron ̰ Ezayi taaɗno do dɔkin̰ se aanga ɗoobin ̰ ki, kɛn ɔɔ:
18«KɛnaraɓodebmtɛɗnnaabumkɛnmaamRaamꞋbɛɛrmꞋɔɔɗin̰o.
* 12:1 Ɓii sebit se ɓii kɛn Yaudge lee jamakŋ ro ki. † 12:7 Aak Oz 6.6.

Naan ̰ ɓodebmmaak‑jema ɔɔ tɔɔlum jaaymaammꞋbɛɛrmꞋɔɔɗin̰o.
MaammꞋan ̰ bɔɔy Nirlum se don ̰ ki ɔɔ ɗoobmmaamdaan ki se,
naan ̰ an ̰ taaɗin ̰ jikilimge tu paac.
19Naan ̰ se lɛmooy te nam eyo ɔɔ taaɗ te makɔn̰ eyo.
Taar naan ̰ se jꞋan ̰ booyin̰ ɗoobge tun kaamara kaamara se eyo.
20Mu taa baar kɛn ɗug ɗug se kic ɓo, naan ̰ an ̰ tɛrɛc eyo.
Ɔɔ lɔɔmpɔn pooɗin̰ ɓaa ɓaa kooyo se kic lɛ, naan ̰ an ̰ tɔɔl eyo.
Naan ̰ tɛɗ nakge ute ɗoobin̰ se bini Ꞌcir nakgen bɛɛ ey se paac.
21Ɔɔ jee do naaŋ ki se paac kɔnd doɗe do naan ̰ ki.‡»

Isa ute *Ɓubm sitange se taarɗe kalaŋ la?
(Mk 3.20‑27; Lk 11.14‑23)

22Gɔtn se jeege ɔk ɓaano gɔtn Isa ki ute gaaba kalaŋ ɔk kɔɔn ̰
sitan ɔɔ kɔɔn ̰ sitan se tɛɗin ̰ gaabm se tɛɗ kaam‑tɔɔkɔ ɔɔ ɔŋ taaɗ
taar eyo. Gaabm se Isa ɛɗin ̰ lapia, kaamin ̰ ɔɔɗ aaka ɔɔ naan̰
baag taaɗn taara cɛy. 23 Ɔɔ gɔtn se jee dɛnge paac aak nakŋ
se, deel doɗe ɔɔ ɔkɗen taaɗ eyo, ɗeek ɔɔ: «Gaabm ese se, teeco
mɛtjil Gaar *Daud ki ey la?» 24 Num gaŋ kɛn *Parizige jaay
booy taar se, naaɗe ɗeek ɔɔ: «Gaabm se tuur sitange ro jeege
tu ute tɔɔgŋ Belzebul§, naan ̰ kɛn Bubm sitange se.» 25 Gaŋ
Isa jeelmaak‑saapɗe ɗey se ɗeekɗen ɔɔ: «Maakŋ taa naaŋ gaar
kɛn jeen ̰ge taarɗe ɔk mɛtn naap eyo ɔɔ baagga tɛɗn bɔɔrɔ ute
naapa se, naaŋ se utu tɛrɛcɛ. Maakŋ gɛgɛr, ey lɛmaakŋ ɓee kɛn
malin ̰ge tɛɗ taara ute naapa se kic ɓo, malin ̰ge Ꞌkɔŋ kiŋg eyo.
26Kɛn Bubm sitange jaay tuur naapin ̰ Bubm sitange se, kɛse
aan gɔɔnaan ̰ tɛɗbɔɔrɔute ro naan ̰malin ̰a ɔɔbin se naan̰ tɔpga
ron ̰a. Kɛn bin num, gaarin̰ se naan ̰ an ̰ kɔkŋ ɔɔ ɗio? 27Naase
ɔɔkimaammꞋtuur sitangeute roBelzebul se; num jeemɛtse ki
se, kɛn ɛɗɗen tɔɔgɔ jaay tuur sitange se, naŋa? Bin num naaɗe
mala se ɓo asen kɔjn̰ bɔɔrɔ dose ki. 28 Kɛn ɗeer num, maam
se mꞋtuur sitange ute *Nirl Raa, bin se Ꞌjeelki, *maakŋ Gaar
Raa se aanga gɔtse ki. 29Kɛn nam jaay je kɛnd kɔsn ɓee debm
tɔɔg se, debmsenaan̰ ɔkdɔɔkin̰ga jaay ɓo, kɔsn ɓeen ̰a. 30Debm
jaayutemaameyse, naan ̰ sedebmtaamooyuma ɔɔdebmjaay
noogum gɛn tusn jeege ey se, debm bin se wɔɔkɗen wɔɔkɔ.

31 «Taa naan ̰ se ɓo Ꞌbooyki mꞋasen taaɗa: *kusin ̰ paacn̰ kɛn
jikilimge tɛɗa ute naajn ̰ kɛn naaɗe lee naaj Raa se kic ɓo, Raa
aɗesin̰ kɔŋ tɔɔlɔ. Num debm jaay naaj Nirl Raa se, kusin ̰ naan̰
se Raa an ̰sin̰ tɔɔl eyo. 32 Anum debm jaay taaɗ taar iŋg kus
ro maam *Goon Deb ki kic ɓo, Raa an ̰ tɔɔl kusin̰in ̰a. Num gaŋ
debm jaay taaɗ taar iŋg kus ro *Nirl Salal ki se, Raa an ̰ tɔɔl
kusin̰in ̰donaaŋki ara ki eyo ɔɔ ɓii kɛnkaammɔɔtn se ey kici.»

Ko kaaga ute koojin ̰a
‡ 12:21 Aak Eza 11.12. § 12:24 AakMt 10.25.

33 Isa ɗeekɗen ɔɔ: «ꞋBooyki. Kaagŋ jiga se ooj koojin̰ kic ɓo
jiga, num kaagŋ kɛn kɔɔn ̰ɔ se, ooj koojin̰ kic ɓo jig eyo. Taa
kaaga se jꞋaak kꞋjeelin̰ ute koojin̰a. 34 Aakumki tu wɔɔjgen
ara! Naase lɛ jee bɛɛki eyo, num te ɗoobm gay jaay naase
aki taaɗn nakŋ bɛɛ se? Taa taar kɛn jikilimge lee taaɗ paac
se iin ̰o maakɗe ki. 35 Debm bɛɛ se, bɛɛn ̰ se iin ̰o maakin̰ ki ɔɔ
taar kɛn teec taarin ̰ ki kic ɓo bɛɛ, ɔɔ debm *kusin ̰ se, kusin̰in ̰
se kic ɓo iin ̰o maakin ̰ ki ɔɔ taar kɛn teec taarin̰ ki kic ɓo iŋg
kusu. 36 ꞋBooyki mꞋasen taaɗa: ɓiin Raa kɔjn ̰ bɔɔr do jeege
tu se, taargen jeege taaɗin ̰ rɛn ̰ rɛn ̰ paac se, Raa utu ɓaa tɔnd
mɛtɗe. 37 Taa ute taar kɛn Ꞌteec taari ki se jaay ɓo ai ɗaapa ey
lɛ ai kutu.»

Jeege je kaakŋ nakŋ‑kɔɔɓɔ
(Lk 11.24‑32)

38 Gaŋ gɔtn se jee jeel taaɗn tɔɔkŋ mɛtn Ko Taar Raage
kandum ute *Parizige naaɗe ɗeek Isa ki ɔɔ: «Debm dooy jeege,
naaje kꞋje jꞋai kaakŋnaai ajen tɛɗnnakŋ‑kɔɔɓmkɛn jꞋankaakŋ
jeel ro ki naai se iin ̰o gɔtn Raa ki.» 39Naan ̰ ɗeekɗen ɔɔ: «Jee
ɓɔrse jig eyo ɔɔ Ꞌtuj ɔrmɗe naan Raa ki se je kaakŋ nakŋ‑kɔɔɓɔ,
naɓo nakŋ‑kɔɔɓm naaɗe an kaakŋ jeel ro ki se, tecn̰ aan gɔɔ
kɛn gɛn debm taaɗ taar teeco taar Raa ki kɛn kꞋdaŋin̰ Yunus*
se sum. 40Aan gɔɔ Yunus tɛɗo ɓii mɔtɔmaakŋ kɛn ̰j kɛn magal
se, *Goon Deba se kic ɓo Ꞌtɛɗn ɓii mɔtɔ maakŋ naaŋ ki. 41Ɓii
kɛn jaay Raa an kɔjn ̰ bɔɔrɔ do jeege tu se, jeegen Ninib ki se
kic utu Ꞌkɔkŋ mind jeegen duni kɛn ɓɔrse. Taa naaɗe se booy
uunga taar Yunus ɔɔ tɛrlga maakɗe do Raa ki, anum Ꞌbooyki
debm ara se, cir Yunus se daala. 42Ɓii kɛn Raa an kɔjn̰ bɔɔrɔ
do jeege tu se, nɛɛlgen iin ̰o kaam kaam bɔɔyɔ† gɔtn duni ɗaar
ro ki se utu kɔkŋmind jeegen duni kɛn ɓɔrse se. Taa naan ̰ iin ̰o
gɔtn dɔkɔ gɛn booy taar Gaar Salomon debm jeel‑taara se, ɔɔ
Ꞌbooyki, debm jeel‑taar ara se, cir Salomon se daala.»

Sitan ɔk tɛrlo gɔtin ̰ ki
43Tɛr Isa taaɗɗen ɔɔ: «Kɛn sitan jaay teec ɔn ̰ga nam se, naan̰

ɓaa leeɗo do kɔɗ‑ɓaarge tu je gɔtn kiŋgi, naɓo naan̰ ɔŋo te eyo.
44 Kɛn naan ̰ jaay ɔŋ te ey num, baag taaɗn ute maakin̰ ɔɔ:
maam semꞋkɔkŋmꞋtɛrl gɔtn kɛnmꞋiin ̰no ro ki. Kɛn naan̰ jaay
ɔk tɛrl aan se, ɔŋ ɓee se kꞋɗaapin ̰ga aak bɛɛ aac walak ɔɔ nam
maak ki se gɔtɔ. 45 Gɔtn se naan ̰ ɔk tɛrlɛ ɔɔ ɓaa ɔŋo sitangen
kuuy cili kɛn kusin̰ cirin ̰ naan ̰ se daala. Naaɗe ɓaaɗo tɛlɛ ɛnd
iŋgmaakŋ gaab kɛn se ɔɔ kiŋg gaabm se tɛrl ɓaa tɛɗ kusin̰ cir
kɛn deet se daala. Ɗeere, naan ̰ se ɓo nakŋ kɛn utu kaan do
jeegen do duni kɛn ɓɔrse jig ey se.»
* 12:39 Aak Yunus 3.3‑5. † 12:42 Aak 1Gar 10.1‑13.

Gɛnaa Isage ute kon̰ɗe
(Mk 3.31‑35; Lk 8.19‑21)

46Kaaɗ kɛn Isa utu taaɗ taaɗ jee dɛnge tu ɓɔrt sum ɓo, gɔtn
se gɛnaan ̰ge ute kon̰ɗe ɗaar naatn je taaɗn te naan ̰a. 47 [Deb
kalaŋ ɓaaɗo taaɗin ̰ ɔɔ: «ꞋƁooyo! Koi ute gɛnaaige se utu naatn
ɔɔ naaɗe se je ai kaaka.»]‡ 48Gaŋ Isa tɛrl deb kɛn jꞋɔlin̰o se ɔɔ:
«Koyuma ute gɛnaamge se tap ɓo naŋge?» 49 Tɛr gɔtn se, naan̰
uun jin̰ tɔj ro jeen ̰ge tun mɛtin ̰ ki ɔɔ ɗeekɗen ɔɔ: «Aakki jee se
ɓo koyumge ute gɛnaamge. 50Taa debm jaay tɛɗ nakŋ Bubum
maakŋ raa ki maakin ̰ jen ro ki se, naan ̰ se ɓo gɛnaam gaaba,
kɛnmɛnda ɔɔ koyuma.»

13
Kaal naagŋ taar gɛn debm kɔnd buru*
(Mk 4.1‑20; Lk 8.4‑15)

1 Ɓii kɛn se sum ɓo, Isa teec ɔn̰ ɓea ɔɔ ɓaa iŋg taa baar kɛn
Galile ki. 2 Ɔɔ gɔtn se dɔɔl jeege dɛna tus cɛɛn ̰ ki ɔlin̰ naan̰
iin ̰ ook iŋg maakŋ markab ki ɔɔ jee ute dɛnɗe se ɗaar do jɛŋ
baar ki. 3Gɔtn se naan ̰ taaɗɗenga taarge dɛna ute ɗoobmkaal
naagŋ taara ɗeekɗen ɔɔ: «ꞋBooyki, deb kalaŋ tɔs kupin̰a ɔɔ
teec ɓaa kɔnd buru. 4Kɛn naan ̰ jaay ɔnd kɔnd burin ̰ se, kupm
mɛtin ̰ si jɛŋ ɗoob ki ɔɔ yeelge bɔɔy ɓaaɗo tuun ɔsin̰ naatn paac.
5Kupmmɛtin ̰ si do naaŋ kɛn gɔtin̰ ɔk koa. Kupm se naar teeco
yɔkɔɗɔ taa gɔtn se, naaŋin̰ cɛɛpɛ. 6 Num gaŋ kɛn kaaɗa jaay
baag tɔŋgɔ se, naan ̰ lawaka ɔɔ tuutu, taagɔtn se iirin̰ ɔŋ ɛndɓaa
te dɔk eyo. 7Kupmmɛtin ̰ se si maakŋ ji kaag kɛn ɔk kɔrɔndɔ.
Ji kaagŋ ute kɔrɔndɔ se teepe ɔɔ aayin̰ taara. 8Kupmmɛtin ̰ si
do naaŋ kɛn jiga. Kupm se am tɔɔk doa ɔɔ ɔk kaama. Kɛngen
mɛtin ̰ge se ɔk kaama bɛɛ bɛɛ, kɛngen kuuy ɔk kaama dɛna ɔɔ
kɛngen kuuy se ɔk kaama dɛn ciri.» 9Gɔtn se Isa ɗeekɗen ɔɔ:
«Debm jaay ɔk bi booyo num, booy ɔk taar se.»

Gɛn ɗi Isa taaɗɗen ute kaal naagŋ taara
10 Jee mɛtn Isa ki ɓaaɗo ɔŋin̰a ɔɔ tɔnd mɛtin ̰ ɔɔ: «Gɛn ɗi jaay

naai Ꞌtaaɗ jeege tu ute ɗoobm kaal naagŋ taara se?» 11Naan̰
tɛrlɗen ɔɔ: «Nakŋ jꞋɔyin ̰ga kɔy maakŋ *Gaar Raa ki se, naase
se *Raa taaɗsenga naase Ꞌjeelin̰kiga. Gaŋ jee kuuy se, nakŋ se
Raa ɔŋ taaɗɗen temɛtin ̰eyo. 12Taanaan ̰ sedebmkɛn ɔk se jꞋan̰
kɔmb do ki Ꞌtɛɗn dɛna, num debm kɛn ɔk ey se lɛ, kɛn cɔkɔn
naan ̰ ɔk se kic ɓo jꞋan tɔsn naatn. 13 Taa naan ̰ se ɓo, maam
mꞋtaaɗɗen ute kaal naagŋ taara se:
taa naaɗe aaka ɔɔ ɔŋ aak ɔk eyo,
naaɗe booyo ɔɔ ɔŋ booy ɔk taar se eyo.
‡ 12:47 Bersen ara se,maakŋKitapge tun do dɔkin ̰ se, mɛtin̰gemaakɗe ki se, gɔtɔ.
* 13: Taa naaŋ Yaudge tu se gɛmɛ se naaɗe ɔɔcin ̰ se naaɗe sin aan gɔɔ kɔnd buru.

14Bin ɓo taar kɛn debm taaɗ taar teeco taar Raa ki ron ̰ Ezayi
taaɗɗen do dɔkin̰ se aanga ɗoobin ̰ ki kɛn ɔɔ:
Taar se naase utu aki booy ute bise, naɓo aki booy kɔk eyo
ɔɔ naase utu aki kaakŋ ute kaamse, naɓo aki kaakŋ kɔk eyo.
15Ɗeere, jee semaakɗemɔŋgɔ,
naaɗe tɔlga kamba biɗege tu ɔɔ turumga kaamɗege,
ey numnaaɗe Ꞌkɔŋ kaaka, Ꞌkɔŋ booyo,
ɔɔutemaakɗekic naaɗe Ꞌkɔŋbooykuun jaayaɗe tɛrl romaamki,
ɔɔ kaaɗn naane se, maamRaamꞋaɗen kaaja.†»
16 Isa taaɗ ɔɔ: «Gaŋ naase maakse raapo taa kaamsege lɛ aak
kaaka ɔɔbisege lɛbooybooyo! 17 ꞋBooyki bɛɛmꞋasen taaɗa: jee
taaɗ taar teeco taarRaaki dɛnaute jeegen tɛɗnakŋute ɗoobin ̰
se, je ɔɔ aɗe kaakŋ nakŋ ɓɔrse naase aakki se, naɓo ɔŋ aakin ̰
te eyo, ɔɔ je ɔɔ aɗe booy nakŋ ɓɔrse naase Ꞌbooyki se, naɓo ɔŋ
booyin̰ te eyo.»

Isa taaɗ tɔɔkmɛtn kaal naagŋ taar gɛn debm kɔnd buru
18 «Naase Ꞌbooyki mɛtn taar gɛn kaal naaŋ taar gɛn debm

kɔnd buru se. 19 Jeegen booymɛtn taar Gaar Raa jaay ɔŋ booy
ɔkin̰ ey se, tec aan gɔɔ kupm kɛn si jɛŋ ɗoob ki se. Taar naaɗe
booyga se, *Ɓubm sitange ɓaaɗo ɔɔɗɗesin̰ naatn maakɗe ki.
20Numjeemɛtin ̰ge se tec aangɔɔkupmsi donaaŋkɛnmaakin̰
ɔkko se; naaɗe se kɛnbooyga taar Raa se, naar ɔkin̰maakɗe ki
utemaak‑raapo. 21Naɓonaaɗe se ɔŋ ɔn ̰ taarRaa ɔl iirimaakɗe
ki eyo, taa naaɗe ɔŋ ɔn ̰ te maakɗe kaam kalaŋ eyo. Kɛn dubar
ɔŋɗenga ey lɛ kꞋbaagɗenga dabar gɛn taar Raa sum ɓo, naaɗe
naar rɛsn ute kaal maakɗen do Raa ki se naatn. 22 Kupm si
maakŋ ji kaag ki se tec aan gɔɔ jeegen booy taar Raa, naɓo
uun nirlɗe do nakge tun do duni ki ute je maala. Nakgen se
ɓo, ɓaaɗo maakŋ saapɗe ki ɔɔ gaasin ̰ taar Raa se ɔŋ tɛɗ naaba
maakɗe ki eyo. 23Kupm si do naaŋ kɛn jiga se tec jeegen booy
taar Raa ɔɔ took aal maakɗe do ki. Ɔɔ taar Raa se ɔlɗe naaɗe
tɛɗn nakgen bɛɛ bɛɛ. Jee mɛtin̰ge se tec aan gɔɔ gɛm kɛn ɔk
kaama bɛɛ bɛɛ, kɛngenmɛtin ̰ge tec aan gɔɔ gɛmkɛn ɔk kaama
dɛna ɔɔ kɛngen kuuy se tec aan gɔɔ gɛm kɛn ɔk kaama dɛn cir
se.»

Isa aal naagŋ taara ro dɛrɛŋgɛl‡ ki
24 Tɛr Isa taaɗɗen ute kaal naagŋ taar kuuy daala ɔɔ:

«*Maakŋ Gaar Raa se tec aan gɔɔ gaabm tɔs kupm jiga ɔɔ ɓaa
kɔɔcn ̰ maakŋ‑gɔtin ̰ ki se. 25 Num kaaɗ kɛn jeege tooɗ tooɗ
bi nɔɔr se, debm wɔɔyin ̰ ɓaaɗo ɔɔc dɛrɛŋgɛlɛ maakŋ teen ̰ kɛn
naan ̰ ɔɔcin̰ se ɔɔ naan̰ teec ɓaa. 26Kɛn teen ̰e jaay ɓaa teepe ɔɔ
tɔk do se, gɔtn se dɛrɛŋgɛlɛ kic ɓaa tɔk kici. 27Gɔtn se jee tɛɗn
naabge se ɓaaɗo ɔŋmɛlɗe ɔɔ ɗeekin̰ ɔɔ: ‹Mɛlje, naai ɔɔco kupm
† 13:15 Aak Eza 6.9‑10. ‡ 13:23 Dɛrɛŋgɛlɛ se jee mɛtin ̰ge daŋin̰ biziri.



Matiye 13:28 31 Matiye 13:40

jiga ɓo maakŋ‑gɔti ki ey la? Num dɛrɛŋgɛl maak ki se tap ɓo
iin ̰o gay?› 28Naan̰ tɛrlɗen ɔɔ: ‹Kɛse debmwɔɔyɔ ɓo tɛɗin ̰ naan̰
se.› Jee tɛɗn naabge se tɔnd mɛtn mɛlɗe ɔɔ: ‹ꞋJe dɛrɛŋgɛlge se
jꞋaɗen ɓaa tɔɔɗn si naatn la?› 29Mɛlɗe ɗeekɗen ɔɔ: ‹Dɛrɛŋgɛlge
se ɔn ̰te Ꞌtɔɔɗɗeki, ey num sɔm aki tɔɔɗn teen ̰gen maak ki se,
cɛrɛ. 30 Ɔn̰ɗeki naaɗe teepm kalaŋ bini kaan kaaɗn kɔj ki, ɔɔ
kɛn kaaɗn kɔjɔ aanga jaay ɓomaammꞋtaaɗn jee kɔjge tumꞋɔɔ:
Deet deet se dɛrɛŋgɛlge se Ꞌdɔɔk Ꞌtusɗeki kaam kalaŋ taa aɗeki
tɔɔcn ̰ pooɗo. Ɔɔ teen ̰e se lɛ ɔj Ꞌtusɗeki kaam kalaŋ Ꞌɓaaɗo Ꞌtɔnd
ɔmbin̰ki maakŋ giijum ki.›»

Isa aal naagŋ taar ute kaam nakŋ kꞋdaŋin̰mutard
(Mk 4.30‑32; Lk 13.18‑21)

31 Tɛr Isa taaɗɗen ute kaal naagŋ taara kuuy daala ɔɔ:
«*Maakŋ Gaar Raa se tec aan gɔɔ kaam nakŋ kꞋdaŋin̰ mutard,
kɛn gaaba kalaŋ uun ɔɔcin ̰ maakŋ‑gɔtin̰ ki. 32 Kaam nakŋ
kꞋdaŋin̰mutard se, naan̰ baat cir kaam nakgen do naaŋ ki se
paac. Num kɛn jꞋɔɔcin ̰ga teecga se, naan ̰ teepe tɛɗ magal cir
nakgen teecmaakŋ ɓar ki se paac bini yeelgen kic ɓo ɓaaɗo uj
kujɗege tɛlɛtin ̰ge tu.»

Isa aal naagŋ taara ute ɔrɔmɔ
33 Tɛr Isa taaɗɗen ute kaal naagŋ taar kuuy daala ɔɔ:

«*Maakŋ Gaar Raa se tec aan gɔɔ ɔrɔm kɛn mɛnda jaay tɔsga
rujn̰ gɛmɛ ɗooc gɔrn magala ɔɔ kɛn naan ̰ jaay deepin ̰ga ɔɔ
ɔmbin̰gamaak ki num, iin ̰in ̰ paac se.»

Taa ɗi jaay Isa taaɗɗen ute kaal naagŋ taara
34Taargen paac se Isa dooy jee dɛnge ute kaal naagŋ taara.

Ɔɔ ɗim jaay naan̰ dooyɗen ute kaal naagŋ taar ey se, gɔtɔ.
35 Bin ɓo taar kɛn debm taaɗ taar teeco taar Raa ki taaɗo do
dɔkin̰ se aanga ɗoobin ̰ ki, kɛn ɔɔ:
MaammꞋutumꞋaɗen taaɗn ute kaal naagŋ taara,
donakge tunkokꞋkɔyin ̰adodɔkin ̰kaaɗkɛnRaautuaalo kaal do

naaŋa se.§
Isa taaɗ tɔɔkmɛtn taar kaal naagŋ taar ro dɛrɛŋgɛl ki

36 Gaŋ gɔtn se Isa iin ̰ ɔn ̰ jee dɛnge ɔɔ ɔk tɛrl ɓaa ɓeene. Jee
mɛtin ̰ ki ɓaaɗo ɔŋin̰a tɔnd mɛtin ̰ ɔɔ: «ꞋTaaɗ tɔɔkjen tu mɛtn
taar kaal naagŋ taar ro dɛrɛŋgɛl kɛn maakŋ‑gɔt ki se?» 37 Isa
ɗeekɗen ɔɔ: «Debm ɔɔc kupm jiga se, kɛse maam *Goon Deba.
38Maakŋ‑gɔtɔ se lɛdonaaŋa ɔɔ kupm jiga se lɛ, kɛse jeegen gɛn
*maakŋ Gaar Raa, dɛrɛŋgɛlɛ se lɛ taaɗn ute jee *Ɓubm sitange.
39Debmwɔɔy ɔɔco dɛrɛŋgɛlɛ se, kɛse Bubm sitange*, kɔjɔ se lɛ
taaɗ te ɓiinduniaannaŋa, ɔɔ jeekɔjge se lɛ *kɔɗnRaage. 40Aan
gɔɔ dɛrɛŋgɛlɛ se kꞋtusin ̰ jaay kꞋtɔɔcin̰ pooɗn se, ɓiin dunia naŋ
§ 13:35 Aak KKR 78.2. * 13:39 Ara se ɓo Bubm sitange ron̰ Iblis kici.



Matiye 13:41 32 Matiye 13:56

se kic ɓo utu tɛɗn bin kici. 41 Bin ɓo maam Goon Deba mꞋaɗe
mꞋkɔl kɔɗumge ɔɔ jeegen jaay ɔl jeege ɔn ̰ ɗoobm Raa, ɔɔ ɔlɗe
tɛɗ *kusin ̰a se, kɔɗn Raage aɗen tuur naatn maakŋ gaarin ̰ ki.
42Kɔɗn Raage aɗen tɔsn kɔmbmaakŋ baal pooɗ ki, ɔɔ gɔtn se
ɓo gɔtn naaɗe tɔɔyɔ ɔɔ taan̰ naaŋɗege. 43Anum jeegen jaay tɛɗ
naka ute ɗoobin ̰ naan Raa ki se, naaɗe se wɔɔr aan gɔɔ kaaɗa
maakŋ gaar Bubɗe ki. Debm ɔk bi booyo num booy ɔk taar se
jiga!»

Isa aal naagŋ taara ro kɔrbɔt ki utemeeɗe
44 «*Maakŋ Gaar Raa se tec aan gɔɔ kɔrbɔtn kꞋjꞋɔyin̰

maakŋ‑gɔt ki ɔɔ deba ɓaaɗo rɛk ɔŋin̰a ɔɔ naan ̰ ɔyin ̰ gɔtin̰ ki
ɔɔ iin ̰ ɓaa. Ute maak‑raapm naan ̰ ɔk se, naan ̰ ɓaa dugŋ ute
nakŋ naan ̰ ɔk se paac, ɔɔ ɔk tɛrl ɓaaɗo dugmaakŋ‑gɔtn ese se.

45 «Tɛrmaakŋ Gaar Raa se tec aan gɔɔ debm tɛɗn suukŋ kɛn
je meeɗgen zoɗe ɔɔn ̰ɔ. 46 Kɛn naan ̰ je ɔŋ meeɗn zon̰ ɔɔn ̰ se,
naan ̰ ɔk tɛrl ɓaa dugno ute nakŋ naan ̰ ɔk se paac, ɔɔ ɓaaɗo dug
meeɗn ese se.»

Isa aal naagŋ taara ute gɛndɛ
47 «Tɛr *maakŋ Gaar Raa se tec aan gɔɔ gɛnd jꞋundin̰ maakŋ

baar ki ɔɔ tɔsonapar kɛn ̰jge dɛna. 48Kɛngɛndɛ jaay tɔso kɛn ̰jge
ɗooc se, naaɗe iik teecsin̰ taar ki, iŋg naaŋ ki, bɛɛr kɛngen jiga
jiga ɔmbmaakŋ ɛɛs ki ɔɔkɛngennaapak ey senaaɗe sinnaatn.
49Bin ɓo ɓiin dunia an naŋ se tecn̰ bini. *Kɔɗn Raage utu ɓaa
nigŋ jeege kaamdio: jee *kusin ̰ge gɛn doɗe ɔɔ jee tɛɗ nakŋ ute
ɗoobin̰ se tɛɗngɛndoɗe kici. 50 Jee kusin̰ge se kɔɗnRaage aɗen
si maakŋ baal pooɗ ki ɔɔ gɔtn se ɓo, gɔtn naaɗe tɔɔyɔ ɔɔ taan̰
naaŋɗege.»

51 Isa tɔndmɛtn jee mɛtin̰ ki ɔɔ: «Taar se, naase Ꞌbooy ɔkkiga
la?» Naaɗe tɛrlin ̰ ɔɔ: «Yɛɛ, kꞋbooy jꞋɔkga.» 52 Isa ɗeekɗen ɔɔ:
«Debm jeel taaɗn tɔɔkŋ mɛtn Ko Taar Raa jaay kꞋdooyin̰ga ute
nakgen gɛn maakŋ Gaar Raa se, naan ̰ se tec aan gɔɔ mɛl ɓee
kɛn ɔɔɗ taa kɔrbɔtin ̰ num ɔŋ nakgen kiji maak ki ɔɔ kɛngen do
dɔkin̰ se kici.»

Jee Nazarɛt ki baate tookŋ kaalmaakɗe do Isa ki
(Mk 6.1‑6; Lk 4.16‑30)

53Kɛn Isa jaay dooy jee mɛtin ̰ ki ute kaal naagŋ taarge aas
se, naan̰ iin ̰ ɔn ̰ gɔtn se. 54Gɔtn se naan ̰ iin ̰ ɓaa maakŋ naaŋin̰
ki† ɔɔ kɛnnaan̰ aan se, baag dooy jeegemaakŋ ɓee kɛnYaudge
lee tus maak ki. Ɔɔ kɛn jee se jaay booy taar kɛn naan ̰ dooyɗe
se, tap ɓo ɔkɗen taaɗ eyo ɗeek ɔɔ: «Jeel‑taara ute nakŋ‑kɔɔɓgen
naan ̰ tɛɗ se tap ɓo, ɔŋin̰o gayo? 55 Naan ̰ ɓo goon debm tirɗn
lee cɔɔc ɗaapnakge se ey la? Kon ̰ ron ̰Mari ey la? Gɛnaan ̰ge ɓo
Jak, Yusup, Simon ɔɔ Jud seey la? 56Gɛnaan ̰genmɛndge ɓoutu
† 13:54 Maakŋ naaŋin̰ ki se ron ̰Nazarɛt, gɔtn kɛn naan̰ teepmnomaak ki.

tiŋg ute naajege ara ki ey la? Anum tap ɓo tɔɔgŋ se paac naan̰
ɔŋin̰o gayo?» 57Kɛse ɓo nakŋ kɛn tɛɗɗen naaɗe ɔŋ aal maakɗe
don̰ ki ey se. Gɔtn se Isa ɗeekɗen ɔɔ: «Debm taaɗ taar teeco taar
Raa ki se jeege paac aalin̰maak ki; anum jeemaakŋnaaŋin̰ ki
ute jeemaakŋ ɓeen ̰ ki se ɓo aalin ̰maak ki eyo.» 58Taa naan ̰ se
ɓo, gɔtn se, Isa ɔŋ tɛɗ te nakŋ‑kɔɔɓge dɛn eyo taa naaɗe baate
tookŋ kaal maakɗe don̰ ki.

14
Kooy Jan‑Batist
(Mk 6.14‑29; Lk 9.7,9)

1Kaaɗ kɛn se, Gaar *Ɛrɔd Antipas naan ̰ ɓo magal taa naaŋ
Galile se, booy jeege ɔɔs kɔɔs maan Isa. 2Naan̰ ɗeek jee tɛɗn
naabin ̰ge tu ɔɔ: «Kɛse Jan‑Batist ɓo duroga daan yoge tu! Taa
naan ̰ se ɓo *Raa ɛɗin ̰ga tɔɔgɔ gɛn tɛɗn nakŋ‑kɔɔɓge se.»

3 ꞋJeelki do dɔkin̰ se, Ɛrɔd ɔl kꞋjꞋɔk kꞋdɔɔko Jan ute zin ̰ziri ɔɔ ɔl
kꞋɓaa kꞋjꞋɔlin̰ maakŋ daŋgay ki, taa Ɛrɔdiadmɛnd gɛnaan̰ Pilip
kɛn naan̰ ɔkin̰ mɛnda se. 4Taa Jan taaɗin ̰ga taaɗ ɔɔ gɛnaai utu
te kaamin ̰ se, naai ɔk ɗoobm jaay an kɔkŋ mɛndin ̰ eyo. 5 Ɛrɔd
se je tɔɔl Jan, naɓo ɓeer jee dɛnge tu taa jee dɛnge se, Jan se
naaɗe aakin ̰ aan gɔɔ debm taaɗ taar teeco taar Raa ki. 6 Ɓii
kalaŋ gaar Ɛrɔd tɛɗ tɛɗ maak‑raapm gɛn ɓii koojin̰ se, goon
Ɛrɔdiadmɛnda se daam naan jeege tun kꞋdaŋɗeno ɓaaɗo gɔtn
tɛɗn maak‑raap ki se ɔɔ daamin ̰ se tɔɔl Gaar Ɛrɔd ki. 7 Gɔtn
se Gaar Ɛrɔd naam taarin̰ naan jeege tu ɔɔ ɗeekin̰ ɔɔ: «Nakŋ
paacn̰ naai tɔndga mɛta ro ki ɓo, maam mꞋai kɛɗa.» 8 Kon̰
ɔlin̰ mɛtin̰ ɔɔ ɓaa ɗeekin̰ ɔɔ: «ꞋGaaŋ ɛɗumo maakŋ supura ki
ara, do Jan‑Batist.» 9Do taar kɛn se gaarge maakin ̰ tuju, naɓo
naan ̰ lɛ naamga naam taarin̰ naan jeege tu se, naan ̰ took ɔl
kꞋgaaŋo do Jan jꞋɛɗ goon mɛnd ki se. 10 Gɔtn se naan ̰ ɔl deba
ɓaa maakŋ daŋgay ki ɓaa gaaŋo do Jan. 11 Do Jan se kꞋgaaŋ
kꞋjꞋaalin̰o maakŋ supura ki, jꞋɛɗin ̰ goon mɛnd ki se, ɔɔ goon
mɛnd se uun ɓaa ɛɗin ̰ kon̰ ki. 12 Jee mɛtn Jan ki ɓaaɗo uun ɓaa
duubin̰a, jaay ɓo ɓaa taaɗmɛtn taar nakŋ deel se Isa ki.

Isa ɛɗ kɔsɔ gaabge tu dupu‑mii
(Mk 6.30‑44; Lk 9.10‑17; Jn 6.1‑14)

13 Kɛn Isa jaay booy naan ̰ se, naan̰ iin ̰ ook maakŋ markab
ki ɔɔ gaaŋ ɓaa do kɔɗ‑ɓaar ki kalin ̰ ki. Kɛn jee dɛnge jaay
booy labar se, naaɗe teeco maakŋ gɛgɛrge tun cɛɛs ki cɛɛs ki
ɔɔ uun jɛn ̰a aal te taa baar. 14 Kɛn Isa aan jaay bɔɔyo maakŋ
markab ki se, naan̰ aak jee dɛnge se, naan ̰ ɛɛjɗen doɗe ki ɔɔ
jee kɔɔn ̰ɗege se naan̰ ɛɗɗen lapia. 15Aan tɛgɛr se jee mɛtn Isa
ki ɓaaɗo ɔŋin̰a ɔɔ ɗeekin̰ ɔɔ: «Ɓɛrɛ, kaaɗa se ɓaaga, gɔtɔ se kic
lɛ daanin ̰ kɔɗ‑ɓaara dɔk ute ɓea. Jee dɛnge se ɔn ̰ɗe wɔɔkŋ ɓaa
maakŋ naaŋge tun cɛɛs ki cɛɛs ki ɓaa dugŋ nakŋ kɔsɔ.» 16Gaŋ

Isa tɛrlɗen ɔɔ: «Jee se ɓaa eyo, naase mala ɓo ɛɗɗeki kɔsɔ.»
17Gɔtn se naaɗe tɛrlin ̰ ɔɔ: «Naaje se jꞋɔk ɓomappamii ɔɔ kɛn ̰jge
di sum.» 18 Isa ɗeekɗen ɔɔ: «ꞋƁaanɗekiro naanum ki ara ki.»
19Tɛr Isa ɗeek jee dɛnge tu se ɔɔ jꞋiŋg naaŋ ki do mu ki ɔɔ gɔtn
se, naan ̰ tɔs mappan mii ute kɛn ̰jgen di se jin ̰ ki, uun kaamin̰
raan, tɔɔm Raa, dup mappa ɔɔ ɛɗin ̰ jeege tun mɛtin ̰ ki ɔɔ jee
mɛtin ̰kinigin ̰ jeedɛnge tu. 20Naaɗepaac ɔsdɛrɛŋ temaraadɗe
ɔɔ togŋ ɔɔp se kꞋtuunin̰ se ɗooc gɔrnɔ sik‑kaar‑dio. 21 Jeegen
ɔs paac se gaabge kalɗe ki sum ɓo ɓaa ɓaa nakŋ dupu‑mii.
Mɛndge ute gaange se maak ki eyo.

Isa lee domaane ki
(Mk 6.45‑56; Jn 6.15‑21)

22 Naan̰ kɛn se, Isa naar ɗeek jeege tun mɛtin̰ ki ɔɔ kꞋjꞋook
maakŋ markab ki, kꞋgaaŋ kꞋdeel kꞋɓaa naan ki jɛŋ baar kɛn
kaamnaanekɔr naan ̰utuwɔɔkwɔɔk jeege ɓɔrt se. 23Kɛnnaan̰
jaay wɔɔk jee dɛnge aas sum se, naan ̰ iin ̰ ɓaa ook do kɔs ki
kalin̰ ki gɛn keem Raa. Kɛn kaaɗa ooc sum se, Isa ɔɔp kalin̰
ki sum. 24Markabm jee Isagemaak ki se ɓaaga daanmaan ki
dɔkɔ ɔɔ kɛn kuulu jaay ɔl deeb doɗe ki se, uuno maane undin̰
ro markaba ki se das das. 25Kɛn gɔtɔ ɔɔpga baata aki kiip se,
Isa ɓaa kɔŋ jeen̰ge se, leeɗo do maane ki. 26 Kɛn jee mɛtin ̰ ki
jaay aakin ̰naan ̰ leeɗo domaane ki se, naaɗe nirlɗe teece ɗeek
ɔɔ: «Kɛse nirl nam!» Kɛn naaɗe jaay ɓeere ɔkɗen sum se, gɔtn
se naaɗe baag tɔɔɗn tɔɔyɔ. 27 Gaŋ Isa naar taaɗɗen ɔɔ: «Ɔkki
maakse tɔɔgɔ. Ɔn̰te Ꞌɓeerki, kɛsemaama!» 28Gɔtn se Piɛr tɛrlin̰
ɔɔ: «Mɛluma, kɛn ɗeernaainum, ɔn ̰ummꞋleedomaanekimꞋai
ɓaa kɔŋɔ.» 29 Isa ɗeekin ̰ ɔɔ: «ꞋƁaaɗo.» Piɛr iin ̰ bɔɔyo maakŋ
markab ki ɔɔ lee do maane ki sak Isa. 30 Gaŋ kɛn naan ̰ jaay
aakkuulu ɔl dɛna ɔɔkɛn ɓeere ɓaa ɔkin̰ sumse, naan ̰baagbɔɔy
maan. Gɔtn se naan ̰ ɔɔɗ ɔɔy ɔɔ: «Mɛluma Ꞌnaakuma!» 31Gaŋ
Isa naar ɔl jin̰ ɔkin̰a ɗeekin̰ ɔɔ: «Gɛn ɗi maaki naaja? Kɛn bin
num naai aal te maaki paac dom ki eyo.» 32Gɔtn se naaɗe di
paac ook maakŋ markab ki ɔɔ kuulu ɗaara. 33 Jeegen paacn̰
maakŋ markab ki se ɛrg naanin ̰ ki ɔɔ ɗeekin̰ ɔɔ: «Ɗeere, naai
se ꞋGoon Raa!»

Isa ɛɗ lapi jee kɔɔn̰ge tun taa naaŋ Genezarɛt ki
34 Kɛn Isa ute jee mɛtin ̰ ki gaaŋ baar jaay aan taa naaŋ

Genezarɛt ki se, naaɗe ɓaa ɗaar jɛŋ ki. 35 Jee gɔtn se ɓaa aak
jeel Isa, ɔɔ taa naaŋ kɛn se paac, naaɗe taaɗ labarin ̰ jeege tu ɔɔ
jeege ɓaano ute jee kɔɔn ̰ge paac gɔtn Isa ki. 36Gɔtn se naaɗe
eem nɔɔ mɛtn Isa ki ɔɔ n̰Ꞌɔn ̰ɗe naaɗe kutn taa kalin ̰ sum. Ɔɔ
jeegen paacn ̰ ut taa kalin̰ se ɔŋ lapia.

15
Isa taaɗ te nakŋ bubgen do dɔkin ̰a
(Mk 7.1‑23)

1 *Parizige mɛtin ̰ge ute jee jeel taaɗ tɔɔkŋ mɛtn Ko Taar
Raagen mɛtin ̰ge iin ̰o Jeruzalɛm ki ɓaaɗo ɔŋ Isa ɔɔ ɗeekin̰ ɔɔ:
2 «Gɛn ɗi jaay jee mɛti ki baate tookŋ gɛn tɛɗn nakŋ bubjegen
do dɔkin ̰ se? Taa naaɗe tug te jiɗege aan gɔɔ gɛn bubgen do
dɔkin̰ ey sum ɓo ɔsɔ.» 3 Isa tɛrlɗen ɔɔ: «Nakŋ kɛn *Raa taaɗ ɔɔ
gɛn tɛɗa tap ɓo, naase ɔn ̰in ̰ki ɔɔ Ꞌtɛɗki nakŋ bubsege ɓo cir se,
gɛnɗi? 4EynumRaase taaɗga taaɗa ɔɔ: ꞋSookkoiki tebubin ̰ki*
ɔɔ Debm jaay naam kon̰ te bubi se jꞋan ̰ tɔɔlɔ.† 5Num gaŋ naase
se, Ꞌtaaɗki ɔɔki: ‹Debm jaay ɗeek kon̰ ki ey lɛ bubin̰ ki ɔɔ: nakŋ
maammꞋai kɛɗ jaay ai noog se,maammꞋɛɗin ̰ga *sɛrkɛRaa ki.›
6Naase ɔɔki debmbin se kɔŋ sookŋ kon̰ ki te bubin ̰ ki eyo. Bin
ɓo naase Ꞌrɛsŋki ute ɗoobm taar Raa ɔɔ Ꞌtɛɗki nakŋ bubsege ɓo
ciri. 7Naase maa jee maakse dio! Ezayi debm taaɗ taar teeco
taar Raa ki se taaɗga taaɗ taar se ro naase ki ɔɔ:
8 Jeegen ese se tɔɔmum ute taarɗe sum, ey nummaakɗe se dom

ki eyo.
9 «Kɛn naaɗe ɓaaɗoga kɛrgŋ naanum ki gɛn keemum kic ɓo, cɛr

sum,
taa nakŋ kɛn naaɗe lee dooy jeege se lɛ, dooyɗe ute nakŋ kɛn

jikilimge lee tɛɗ se sum.‡»
10 Gɔtn se Isa daŋo jee dɛnge ɔɔ ɗeekɗen ɔɔ: «Uɗki bia ɔɔ

Ꞌbooyki bɛɛ! 11 Kɛn tuj debkilimi naan Raa ki se, nakŋ kɛn
naan ̰ ɔs jaay booy maakin ̰ ki se eyo, num gaŋ nakŋ kɛn naan̰
saapin ̰a ɔɔ teec jig eyo taarin̰ ki se ɓo, tujin ̰a.» 12Gaŋ gɔtn se
jeemɛtn Isaki ɓaaɗo ɔŋin̰a ɔɔ tɔndmɛtin̰ ɔɔ: «Naai Ꞌjeeleute taar
naai Ꞌtaaɗ se, Parizigemaakɗe tujga ɗaamo?» 13 Isa tɛrlɗen ɔɔ:
«Kaaggen paacn ̰ Bubummaakŋ raa ki ɓo duubɗen ey se, jꞋutu
jꞋaɗen tɔɔɗnnaatn§. 14Ɔn̰ɗeki naaɗe se jee kaam‑tɔɔkge ɔɔ tɔɔɗ
jee kaam‑tɔɔkge. Kɛn debm kaam‑tɔɔkɔ jaay tɔɔɗ naapin ̰ se,
naaɗen di paac se Ꞌsi maakŋ gɔɔ ki!»

15Gɔtn se Piɛr tɔnd mɛtn Isa ɔɔ: «ꞋTaaɗ tɔɔkjen tu mɛtn kaal
naagŋ taar se.» 16 Isa tɛrlɗen ɔɔ: «Naase kic taar se Ꞌbooy
ɔkki mɛtin̰ ey ne? 17 Naase Ꞌjeelki ey la nakŋ kɛn debkilimi
ɔs paac jaay bɔɔy ɓaa maakin ̰ ki se, tɛɗga num, naan ̰ ɓaa
naamin̰ ci naagŋ boog ki naatn. 18Num gaŋ nakŋ iin ̰o saapin ̰
ki jaay teecga taarin̰ ki se ɓo, kɛn tuj debkilimi naan Raa ki.
19 Saapgen jig ey paac se iin ̰o maak ki. Kɛse ɓo kɛn ɔl jeege
tɔɔl jeege, lee ɛɛs naapa rɛn ̰ rɛn ̰, lee ɛɛs mɛnd jeege ɔɔ gaabm
jeege, ɓoogo, taaɗ taargenmɛt ki eyo ro jeege tu ɔɔ naaj jeege.
* 15:4 Aak Ekz 20.12 ɔɔDt 5.16. † 15:4 Aak Ekz 21.17. ‡ 15:9 Aak Eza 29.13.
§ 15:13 Ara ɓo Isa taaɗ taa Parizige.

20Kɛse ɓonakŋ kɛn tuj debkilimi naanRaa ki. Ey numkɛn ɓaa
ɓaakɔsɔ jaay tug te ji ey kic num, an ̰kɔŋ tujn̰ naanRaaki eyo.»

Mɛnd semɛnd Yaud eyo ɔɔ aalmaakin ̰ do Isa ki
(Mk 7.24‑30)

21 Isa iin ̰ ɔn ̰ gɔtn se, ɔɔ ɓaa taa naaŋ kɛn Tir ute gɛn Sidɔŋ
ki. 22Gɔtn se mɛnda kalaŋ mɛnd *Kanan iŋg taa naaŋ kɛn se
ɓaaɗo ɔŋ Isa ɔɔ baag tɔɔy mɛtin ̰ ki ɔɔ: «Ɛɛjum dom ki Mɛluma
*Goon Daud! Goonum mɛnda se ɔk kɔɔn ̰ sitan ɔɔ sitan se
dabarin̰ dɛna.» 23Gaŋ Isa tɛrlin ̰ taar eyo. Jeemɛtin ̰ ki iiko cɛɛn ̰
ki ɔɔ ɗeekin̰ ɔɔ: «Mɛnd se Ꞌtuurin ̰ naatn, taa naan ̰ lɛ tɔɔy ɔn ̰ eyo
ɔɔ ɔkmɛtjege tak kaammɔɔtn.» 24 Isa tɛrlɗen ɔɔ: «Maam se, Raa
ɔlumo taa gaan *Israɛlge iigga kiig aan gɔɔ gaan baatge se.»
25 Gaŋ mɛnda se ɓaaɗo ɛrg naanin ̰ ki ɔɔ ɗeekin̰ ɔɔ: «Mɛluma,
Ꞌnaakuma!» 26 Isa tɛrlin ̰ ɔɔ: «Mɛt ki eyo kɛn gaange ɔs dɛrɛŋ te
ey sum ɓo kꞋtɔsn kɛɗn kɔsn se gaan bɛsge tu.» 27Mɛnda tɛrlin̰
ɔɔ: «Mɛluma, taari mɛt ki, naɓo gaan bɛsge kic ɓo ɔs kɔsgen si
mɛtn tabil mɛlɗege tu.» 28 Gaŋ Isa tɛrlin̰ ɔɔ: «Mɛnda, naai se
aalgamaaki paac dom ki! Ɔn̰ Raa ai kɛɗn nakŋmaaki jea.» Ɔɔ
kaaɗ kɛn se sum ɓo goonin̰ se ɔŋ lapia.

Isa ɛɗ lapi jee kɔɔn̰ge tu dɛna
(Mk 7.31‑37)

29 Isa iin ̰ gɔtn se ɔɔ ɓaa taa baar kɛn kꞋdaŋin̰ Galile. Ɔɔ gɔtn
se naan ̰ ook ɓaa iŋg do kɔs ki. 30Dɔɔl jeege dɛna ɓaaɗo ɔŋin̰a.
Naaɗe ɓaaɗo ute jee cɛkɛɗge, jee kaam‑tɔɔkge, jee ɗukurge,
jee ɔŋ taaɗ taar eyo ute jee kɔɔn ̰ɗegen kuuy kic dɛna. Naaɗe
ɓaanɗeno naan Isa ki ɔɔnaan ̰ ɛɗɗen lapia. 31Gɔtn se dɔɔl jeege
se jaay aak nakŋ se, paac ɓo ɔkɗen taaɗ eyo, kɛn naaɗe jaay
aak jee ɔŋ taaɗ taar eyo baag taaɗa, ɔɔ jee ɗukurge ɔŋ lapia,
jee cɛkɛɗge baaga lee talam talam ɔɔ jee kaam‑tɔɔkge baaga
kaaka. Gɔtn se naaɗe *nook Raa gɛn *Israɛl.

Isa ɛɗ kɔsɔ gaabge tun dupu‑sɔɔ
(Mk 8.1‑10;Mt 14.25‑31)

32 Isa daŋo jeemɛtin̰ ki ɔɔ ɗeekɗen ɔɔ: «Jee semaammꞋaakɗe
ɔɔ mꞋɛɛjɗenga doɗe ki, taa naaɗe tɛɗga ɓii mɔtɔ ute maama ɔɔ
ɗim kɔsɗe gɔtɔga. Maam mꞋaɗe kɔn ̰ naaɗe ɓaa te ɓoɗe se eyo,
ey num naaɗe ɓaa baatn ɗoob ki.» 33 Jee mɛtin ̰ ki ɗeekin̰ ɔɔ:
«Do kɔɗ‑ɓaar kɛn ara jꞋakiro kɔŋ mappa gay jaay jꞋaki kɛɗn
jeege tun dɛn se kɔsn dɛrɛŋ se?» 34 Isa tɔnd mɛtɗe ɔɔ: «Naase
ɔkkimappa kando?» Naaɗe tɛrlin̰ ɔɔ: «JꞋɔk cili ute kɛn ̰jge sɛɛm
sɛɛmkandum.» 35Gɔtn se Isa ɗeek jee dɛnge tu ɔɔ jꞋiŋgnaaŋki.
36Naan ̰ tɔs mappan cili se ute kɛn ̰jge se jin ̰ ki, tɔɔm Raa, dup
ɛɗin ̰ jeege tun mɛtin̰ ki ɔɔ jee mɛtin ̰ ki nigin ̰ jee dɛnge tu. 37Ɔɔ
gɔtn se jeege paac se ɔs dɛrɛŋ ute maraadɗe. Ɔɔ jee mɛtin ̰ ki
se tɔs togŋ ɔɔp se, ɗooc gɔrnɔ cili. 38 Jeegen ɔs paac se gaabge

kalin̰ ki dupu‑sɔɔ ɔɔ mɛndge ute gaange maak ki eyo. 39 Kɛn
Isa jaay ɔl jee dɛnge ɓaa sum se, naan ̰ ook maakŋ markab ki
ɔɔ ɔmb gaaŋ baar ɓaa taa naaŋMagadan* ki.

16
*Parizige ute *Sadusege tɔnd mɛtn nakŋ‑kɔɔɓm aɗe kiin̰

maakŋ Raa ki
(Mk 8.11‑21;Mt 12.38‑42)

1Parizige ute Sadusege ɓaaɗo ɔŋ Isa. Naaɗe je an ̰ goom kɔk
se tɔnd mɛtin ̰ ɔɔ: «Naaje kꞋje ajen tɛɗn nakŋ‑kɔɔɓm kɛn jꞋan
kaakŋ jeel ro ki, kɛn iin ̰o maakŋ *Raa ki.» 2Naan̰ tɛrlɗen ɔɔ:
«Kɛn aanga tɛgɛr kaaɗa aki kooc jaay, naase aakki maakŋ raa
aac aan gɔɔ pooɗo se, naase Ꞌtaaɗki ɔɔki gɔtɔ Ꞌtɛɗn jiga. 3 Ɔɔ
tanɔɔrin̰ jaay naase aakkiga maakŋ raa se aac ilim zum zum
se, naase Ꞌtaaɗki ɔɔki: ‹Jaaki segɔtɔ tɛɗn jigeyo.› Utenakgen tɛɗ
maakŋ raaki se ɓonaase Ꞌjeelki nakgenutu Ꞌtɛɗa. Anumgɛn ɗi
jaay naase aak Ꞌjeelki nakgen aan ɓɔrse ey se? 4 Jee ɓɔrsen jig
eyo ɔɔ Ꞌtuj ɔrmɗenaanRaaki se. Naaɗe je ɔɔkaakŋnakŋ‑kɔɔɓɔ,
naɓo nakŋ‑kɔɔɓm naaɗe an kaakŋ jeel ro ki se, tecn̰ aan gɔɔ
kɛn gɛn Yunus se sum.» Gɔtn se tɛr Isa iin ̰ ɔn ̰ɗe ɔɔ ɓaa.

Ɔndki kɔndɔ ute dooy gɛn *Parizige ute gɛn *Sadusege
5Kɛn jee mɛtn Isa ki jaay gaaŋ ɔmb baar ɓaa jɛŋ kɛn kaam

naane se, kɛn naaɗe ɓaa ɓaa se dirigo tɔso temapp eyo. 6Gɔtn
se Isa ɗeekɗen ɔɔ: «Ɔɔɗki dose ɔɔ ɔndki kɔndute ɔrɔm*Parizige
ute gɛn Sadusege se!» 7 Jee mɛtin ̰ ki baag taaɗn ute naapa ɔɔ:
«Naan̰ taaɗ bin se taa naaje kꞋtɔskiro te mappa eyo.» 8Gaŋ Isa
se jeelga saapɗe ɔɔ ɗeekɗen ɔɔ: «Naase aalki te maakse paac
dom ki eyo, ey num gɛn ɗi jaay naase Ꞌtaaɗki ute naapa ɔɔki:
‹Naan ̰ taaɗ bin se taa naaje kꞋtɔskiro te mapp ey se?› 9Ɓɔrse
kic naase Ꞌbooy ɔkki te ey rɔk la? Naase Ꞌsaapin̰ki tu, kɛn
ute mappa mii sum ɓo gaabge dupu‑mii ɔso ɔɔmɛt kɔɔpin ̰ se,
naase Ꞌtɔskiro gɔrnɔ kando? 10Ɔɔ gɛnmappan cili jaay gaabge
dupu‑sɔɔ ɔso se, mɛt kɔɔpin ̰ se naase Ꞌtɔskiro gɔrnɔ kando?
11 Taar maam mꞋtaaɗsen mꞋɔɔ: ɔndki kɔnd ute ɔrɔm Parizige
ute gɛn Sadusege se, maammꞋje mꞋtaaɗ te mappa eyo. Anum
gɛn ɗi jaay naase Ꞌbooy ɔkumki ey se?» 12 Gɔtn se jee mɛtn
Isa ki se ɓaa booy ɔkga taar Isan taaɗɗen se taa jꞋan kɔnd ɓo
ute ɔrɔm kꞋtɛɗ mappa se eyo, num jꞋan kɔnd ɓo ute dooy gɛn
Parizige ute gɛn Sadusegen lee dooy jeege se.

Piɛr taaɗ ɔɔ Isa se naan ̰ ɓo *al‑Masi
(Mk 8.27‑30; Lk 9.18‑21)

* 15:39 Taa naaŋ Magadan se ɓɔrse jeege jeel gɔtin̰ eyo lɛ ɗaam, Ꞌtɛɗn Magdala.
* 16:6 Ara se ɔrɔmse je taaɗute dooy kɛnParizige ute Sadusege lee dooy jeege se.

13 Kɛn Isa jaay aan taa naaŋ Sezare kɛn gɛn Pilip ki se,
naan ̰ tɔnd mɛtn jee mɛtin ̰ ki ɔɔ: «Gɛn jeege tu num, *Goon
Deba se tap ɓo naŋa?» 14Naaɗe tɛrlin ̰ ɔɔ: «Jeemɛtin ̰ge ɔɔ naai
Jan‑Batist, jee mɛtin ̰ge ɔɔ naai *Ɛli, kɛngen mɛtin ̰ge ɔɔ naai
Jeremi ey lɛ debm taaɗ taar teeco taar Raa kɛn gam.» 15 Isa
tɔndmɛtɗe ɔɔ: «Gɛn naase ki num, ɔɔkimaam tap ɓomꞋnaŋa?»
16 Simon Piɛr tɛrlin ̰ ɔɔ: «Naai se al‑Masi, Goon Raa zɛɛrɛ.»
17 Gaŋ Isa ɗeekin̰ ɔɔ: «Simon goon Jan, naai maaki raapo taa
taar naai taaɗ se, debkilimi ɓo taaɗio mɛtin ̰ eyo, num Bubum
maakŋ raa ki ɓo taaɗio taar se. 18 Bin num Ꞌbooyo Piɛr: roi
Piɛr se je ɗeekŋ ɔɔ dɛlbɛ ɔɔ do dɛlɛb kɛn ese ɓo, maam mꞋkiin̰
*eglizuma ɔɔ yoa ute tɔɔgin ̰ se kic ɓo an ̰ kɔŋ tɛɗn ɗim eyo.
19 Maam mꞋai kɛɗn lɛkɛrlɛgen gɛn *maakŋ Gaar Raa. Nakŋ
paacn̰ jaay naai Ꞌdɔɔkin ̰ga do naaŋ ki se,maakŋ raa kic ɓoRaa
dɔɔkin̰ga. Ɔɔ nakŋ paacn̰ jaay naai Ꞌtuutin̰ga do naaŋ ki ara
ki se, maakŋ raa ki kic ɓo Raa an̰ tuutu.» 20Gɔtn se jee mɛtin̰
ki naan ̰ aacɗen kaama ɔɔ taar kɛn naan̰ ɓo al‑Masi se ɔɔ jꞋɔn ̰te
taaɗn nam ki.

Isa taaɗ ɔɔ naan ̰ utu Ꞌkooyo ɔɔ duru
21 Naan̰ kɛn se, Isa baag taaɗn jeege tun mɛtin ̰ ki tal ɔɔ:

«Maam se, bɛɛki num mꞋɓaa Jeruzalɛm ki, ɔɔ magal taa ɓee
Yaudge,magal jee tɛɗn*sɛrkɛRaage tu, ute jee jeel taaɗn tɔɔkŋ
mɛtn Ko Taar Raage se, naaɗe se utu am dabar dɛna, am tɔɔlɔ
ɔɔ ɓii k‑mɔtɔge tu se mꞋaɗe Ꞌdur daan yoge tu.» 22 Piɛr daŋ
ɓaansin ̰ cɛɛs ki ɔɔ baagin ̰mooyo ɔɔ: «Mɛluma, Raa ai bɔɔbɔ! Ɔn̰
nakŋ se Ꞌkaan doi ki eyo! Ɔn̰ Raa ai bɔɔbɔ!» 23Numgaŋ Isa tɛrl
aak Piɛr ɔɔ ɗeekin̰ ɔɔ: «*Ɓubm sitange iik naatn cɛɛm ki gam
naane! Taa naai se Ꞌje am gaasn naabm kɛn Raa je ɔɔmꞋan ̰ tɛɗ
se ɔɔ saapm naai se gɛn Raa eyo, kɛse saapm jikilimge.»

Isa se jꞋan ̰ daan jꞋɔɔ ɗi
24Tɛr Isa ɗeek jeege tunmɛtin ̰ ki daala ɔɔ: «Debm jaay je am

daan num, Ꞌbaatn ron̰ mala, Ꞌkuun kaagŋ yon̰a† jaay ɓo am
daana. 25 Taa debm je kaajn ̰ kon̰ se utu an̰ kutu naan Raa ki
ɔɔ debm ut kon̰a taamaam se, utu an ̰ kaaja. 26Kɛn debm jaay
*duni ute magalin ̰ ɓo kaam jin̰ kic num, kɛn naan̰ kutn kon̰
naan Raa ki se, naan̰ an kɔŋ ɗi ro ki? Lɔ debkilimi se kon̰a se,
naan ̰ an ̰ dugin ̰ ute ɗio? 27Taa naan ̰ se ɓo, *Goon Deba utu aɗe
ɓaamaakŋ gaarBubin ̰ki ute kɔɗin ̰ge ɔɔnaŋanaŋakic ɓonaan̰
an ̰ kɛɗn bɛɗin ̰a ro naabin ̰ kɛn naan ̰ tɛɗa. 28Ɗeere, Ꞌbooyki bɛɛ
mꞋasen taaɗa: maakŋ jeege tun ɓɔrse utu ara se, mɛtin ̰ge se
kooy ey sum ɓo utu kaakŋ Goon Deba aɗe ɓaa maakŋ gaarin̰
ki.»
† 16:24 Kɛse je ɗeekŋ ɔɔ ɔn ̰ roi dabara bini kooy taa Isa.

17
*Raa ooj ro Isa
(Mk 9.2‑13; Lk 9.28‑36; 2Pr 1.16‑18)

1Kɛn ɓii mɛcɛ jaay deel se, Isa daŋ Piɛr, Jak ute gɛnaan ̰ Jan.
Naaɗe ɓaa do ko ki jɛrlɛ kalɗe ki. 2Kɛn naaɗe aan se, gɔtn se
Raa ooj tɛrlin ̰ ron ̰a naanɗe ki. Daan kaamin ̰ se ɓaa tɛɗ raap
aan gɔɔ kaaɗa ɔɔ kalin ̰ge kic ɓaa tɛɗ raap lak lak aan gɔɔ gɔtn
wɔɔrɔ. 3Gɔtn se jee mɛtin ̰ kɛn mɔtɔ se naar aak *Musa ɔɔ *Ɛli,
teec naanɗe ki. Ɔɔ kɛn naaɗe aakɗe se, naaɗe ɗaar taaɗ taaɗ
ute Isa. 4 Gaŋ Piɛr ɗeek Isa ki ɔɔ: «Mɛluma, bɛɛki num, jꞋaki
kiŋg gɔtn ara. MaammꞋtaal daabgemɔtɔ: kalaŋ naai ki, kalaŋ
Musa ki ɔɔ kɛn kalaŋ Ɛli ki.» 5Kaaɗ kɛnnaan ̰utu taaɗ taaɗ ɓɔrt
sum ɓo, gapar wɔɔr gɔtɔ se ɓaaɗo naar deebɗe bat. Ɔɔmaakŋ
gapar ki se kꞋbooy mind deba taaɗ ɔɔ: «Naan̰ se Goonuma,
Goonmaak‑jema ɔɔ naan ̰ tɔɔlum jaaymaammꞋbɛɛrmꞋɔɔɗin ̰o,
Ꞌbooy uunki taarin̰a!» 6 Kɛn jee mɛtin ̰ ki jaay booy taar se,
nirlɗe teece, ɓeere ɔkɗe se ɔɔnaaɗe taal tooco ɔɔ tɔndnaanɗege
naaŋ ki. 7 Isa ɓaaɗo iiko cɛɛɗe ki ɔl jin ̰ tuutɗe ɔɔ ɗeekɗen ɔɔ:
«Iin̰ Ꞌɗaarki! Naase ɔn ̰te Ꞌɓeerki!» 8Kɛn jee mɛtin̰ ki jaay uun
kaamɗe aak se, ɔɔp Isa kalin̰ ki sum, namkuuygɔtɔ. 9Kaaɗkɛn
naaɗe utu bɔɔyɔ bɔɔy kon se, Isa dɛjɗe ɔɔ: «Ɓɛrɛ, nakŋ naase
aakkiro se, ɔn ̰te Ꞌtaaɗki nam ki, bini *Goon Deba se aɗe dur
daan yoge tu jaayo.»

Jeemɛtn Isa ki tɔndmɛtin ̰ taa *Ɛli
10 Gaŋ jee mɛtn Isa ki tɔnd mɛtin ̰ ɔɔ: «Gɛn ɗi jaay jee jeel

taaɗn tɔɔkŋ mɛtn Ko Taar Raage taaɗ ɔɔ Ɛli aɗe ɓaa jaay
*al‑Masi aɗe ɓaa se?» 11 Naan̰ tɛrlɗen ɔɔ: «Ɗeere, Ɛli utu aɗe
ɓaao ɔɔ naan ̰ ɓo utu tɔnd ɗaapm nakge paac ute ɗoobin ̰a.
12 Num Ꞌbooyki mꞋasen taaɗa: Ɛli se lɛ ɓaaɗoga, naɓo jeege
jeelin̰ te eyo, tɛɗin ̰ga nakŋ maakɗe je don̰ ki. Ɔɔ bin ɓo *Goon
Deba kic naaɗe utu an ̰ dabar bini.» 13Do taar kɛn se jaay jee
mɛtin ̰ ki se ɓaa booy ɔkga taar Isa taaɗɗen se, naan ̰ taaɗ ute
Jan‑Batist.

Isa ɛɗ lapia goon kɛn ɔk kɔɔn̰ puputu
(Mk 9.14‑32; Lk 9.37‑45)

14Kɛn Isa ute jeemɛtin ̰ ki jaay aan cɛɛ jee dɛnge tu se, gaaba
kalaŋ ɓaaɗo ɛrg naan Isa ki, 15 ɔɔ ɗeekin̰ ɔɔ: «Mɛluma, goonum
se ɛɛjin ̰ don ̰ ki. Naan ̰ se ɔk kɔɔn ̰ puputu ɔɔ lee dabarin ̰ dɛna,
daayum ɔlin̰ naan ̰ tooc maakŋ pooɗ ki ey lɛ maakŋ maane
ki. 16MaammꞋɓaansin ̰o gɔtn jeege tunmɛti ki, naɓo naaɗe ɔŋ
ɛɗin ̰o te lapi eyo.» 17 Isa ɛɛp taarin̰a ɔɔ ɗeek ɔɔ: «Jee do naaŋ
kɛn ɓɔrse se, jee naaj taarge ɔɔ jee bɛɛki eyo. Maam tap ɓo
mꞋkiŋg ute naase bini nuŋ ki? Maam tap ɓomꞋasen sɛrkŋ bini
nuŋ ki? Goono se ɔk Ꞌɓaamsin ̰kiro tu ara!» 18 Isa aac kaama



Matiye 17:19 40 Matiye 18:5

sitan kɛn tɛɗ goono puputu se ɔɔ n ̰Ꞌteec naatn ro goon ki se.
Ɔɔ kaaɗ kɛn se sum ɓo goono se ɔŋ lapia. 19 Tɛr jee mɛtn Isa
ki daŋ ɓaansin ̰ cɛɛs ki ɔɔ tɔnd mɛtin̰ ɔɔ: «Gɛn ɗi jaay ɓo sitan
se naaje kꞋjꞋɔŋ kꞋtuurin ̰ te ey se?» 20 Isa tɛrlɗen ɔɔ: «Taa naase
kaal maakse baata. ꞋBooyki bɛɛmꞋasen taaɗa: kɛn naase jaay
ɔkki kaalmaakŋ do Raa kimagal aan gɔɔ kaam koobi se num,
naase aki ɗeekŋ ko kɛn ese se ɔɔ iin ̰ ɗɛɛtɛ ɔɔ ko se kiin̰ ɗɛɛtɛ.
Nakŋ jaay asen cir se gɔtɔ.» 21 [Tɛr Isa ɗeekɗen ɔɔ: «Napar sitan
bin se kɛn naase jaay ɔŋ uunki te *siam gɛn tɔndmɛtn Raa ey
num, naan ̰ se Ꞌkɔŋ teec eyo.»]*

Isa taaɗ daala ɔɔ naan ̰ utu kooyo ɔɔ duru
22 Ɓii kalaŋ jee mɛtn Isa ki tus paac taa naaŋ kɛn Galile ki

ɔɔ gɔtn se, Isa ɗeekɗen ɔɔ: «*Goon Deba se jꞋutu jꞋan ̰ kɔkŋ kɔl ji
jeege tu. 23Naaɗe utu an ̰ tɔɔlɔ ɔɔ ɓii k‑mɔtɔge tu se naan̰ aɗe
dur daan yoge tu.» Kɛn jee mɛtin̰ ki jaay booy taar se, naaɗe
roɗe oojɗe walak.

Isa ute Piɛr ɔgmiir gɛn *Ɓee Raa
24 Kɛn Isa ute jee mɛtin ̰ ki jaay aan maakŋ gɛgɛr kɛn Ka-

parnayumki se, jeegen lee tɔkgursnmiir gɛnƁeeRaa se ɓaaɗo
ɔŋ Piɛr ɔɔ tɔnd mɛtin̰ ɔɔ: «Mɛlse tap ɓo, lee ɔg miir taa gɛn Ɓee
Raa lɔɓu gɔtɔ?» 25 Piɛr tɛrlin ̰ ɔɔ: «Yɛɛ naan ̰ ɔgɔ.» Kɛn jaay Piɛr
ɓaa ɓeen se, Isa ɓo uun taara deete ɔɔ ɗeekin̰ ɔɔ: «Gɛn naai
ki num saap ɔɔ ɗi, Simon Piɛr: gaarin ̰gen do naaŋ ki se, kɛn
lee ɔgɗen miiri tap ɓo naŋge? Jee maakŋ naaŋɗege tu lɔɓu
mɛrtge?» 26 Piɛr tɛrlin̰ ɔɔ: «Mɛrtge.» Isa kic tɛrlin ̰ ɔɔ: «Kɛn
ɗeer num, gaan naaŋge se lee ɔg miiri eyo! 27Naɓo, naaje se
kꞋje jee se maakɗe tuj eyo, taa naan ̰ se ɓo Piɛr, Ꞌɓaa taa baar ki
und kuuyi maan, ɔɔ kɛn ̰j kɛn naai an ̰ kɔkŋ deet deet se, ɛɛpin ̰
taarin̰a ɔɔ kɔŋ tamma kalaŋ aas kɔgŋ miir jeege dio. Uunin̰a
ɔɔ Ꞌɓaa ɛɗɗen taa tɔɔl bɛɗ gɛnmiir maama ɔɔ gɛn naai.»

18
Maakŋ *Gaar Raa ki se naŋa ɓo tɛɗnmagala
(Mt 5.29‑30;Mk 9.33‑50; Lk 9.46‑50)

1 Kaaɗ kɛn se jee mɛtn Isa ki ɓaaɗo ɔŋin̰a ɔɔ tɔnd mɛtin̰ ɔɔ:
«Naŋa ɓo Ꞌtɛɗnmagal cir jeegepaac *maakŋGaarRaaki?» 2 Isa
daŋo goon cɔkɔ ɓaaɗo ɗaar daanɗe ki, 3ɔɔ ɗeekɗen ɔɔ: «ꞋBooyki
bɛɛ mꞋasen taaɗa: kɛn naase Ꞌtɛrlki te maakse te eyo ɔɔ Ꞌtɛɗki
te rose aan gɔɔ gɛn gaangen sɛɛm ey se, naase aki kɔŋ kɛnd
maakŋ Gaar Raa ki eyo. 4 Taa naan ̰ se ɓo debm jaay ɔɔp ron̰
baat aan gɔɔ goon cɔkɔn ese se, naan ̰ ɓo debm Ꞌtɛɗnmagal cir
jeege paac maakŋ Gaar Raa ki. 5 Taa maam jaay, debm ɔkga
* 17:21 Taargen ara se maakŋ Kitapge tun do dɔkin̰ se, mɛtin̰ge maakɗe ki se,
gɔtɔ.

goon cɔkɔ jiga aan gɔɔ goon ese se, kɛse aan gɔɔ naan ̰ ɔkum
maammala.»

Ɔn̰te kɔl gɛnaaimaakŋ *kusin ̰ ki
6 «Gaŋmaakŋ gaange tun sɛɛmkɛn aalga kaal maakɗe dom

ki se jaay, nam ɔlga deb kalaŋ maakŋ kusin ̰ ki se, debm
kɛn ɔlin ̰ se ɔn ̰ bɛɛki num, jꞋuuno ko tootn magala ɔɔ kꞋdɔɔkin̰
mindin̰ ki ɔɔ jꞋuun jꞋundin̰ maakŋ baar kɛn jɛrlɛ. 7 Jeegen do
duni ki se utu aɗen tɛɗn ɔɔn̰ aak eyo taa nakgen kɛn utu kɔl
jeege maakŋ kusin ̰ ki se utu Ꞌtɛɗn dɛn aak eyo. Ɗeere, nakgen
bin se utu tap, naɓo ɔɔn ̰ɔ deb kɛn Ꞌkɔl jeegemaakŋ kusin̰ ki se.
8Kɛn jii ey lɛ jɛi jaay ɓo ai kɔl maakŋ kusin ̰ ki num, gaaŋ siɗen
dɔkɔ. Kɛn ɔɔpi jii kalaŋ ey lɛ jɛi kalaŋ jaay kɔŋ kaaja se, bɛɛ
cir kɛn Ꞌkiŋg te jige dio ey lɛ jɛige dio ɔɔ ɓaa maakŋ pooɗ kɛn
gɛn daayum. 9Kɛn kaami jaay ɓo ai kɔli maakŋ kusin̰ ki num,
kaami se ɔɔɗ und naata. Kɛn ɔɔpi kaami kalaŋ jaay kɔŋ *kaajn ̰
gɛn daayum se, bɛɛ cir kɛn Ꞌkiŋg te kaamige dio ɔɔ ɓaa maakŋ
pooɗ kɛn gɛn daayum.»

Mɛtn taar baatn iig jaay jꞋɔŋin̰a
10 «Ɔndki kɔndɔ gaan sɛɛmgen ese se, nam kalaŋ kic ɓo

ɔn̰te aakin ̰ki aan gɔɔ nakŋ cɛrɛ! Anum Ꞌbooyki mꞋasen taaɗa:
kɔɗɗegen iŋg cɛɛ Bubum ki maakŋ raa ki se, daayum utu
aakɗen doɗe ki. 11 [Taa maam *Goon Deba mꞋɓaaɗo se taa
kaajn ̰ jeegen iigga kiigi.]*

12 «Naase tap ɓo Ꞌsaapin ̰ki ɔɔki ɗi? Kɛn deba jaay ɔk
baatge kaaru ɔɔ maakɗe ki se kɛn kalaŋ iigga num, baatgen
sik‑jɛrnaŋ‑kaar‑jɛrnaŋ kuuy se naan ̰ aɗe kɔn ̰maakŋ ko ki taa
Ꞌɓaa je kɛn kalaŋ iig kiig se ey la? 13 ꞋBooyki bɛɛmꞋasen taaɗa:
kɛn naan ̰ jaay je ɔŋin̰ga se, naan ̰maakin ̰ raapm dɛna do baat
kɛn se cir do kɛnge tun si‑jɛrnaŋ‑kaar‑jɛrnaŋ kɛn iig te ey se.
14 Taa naan̰ se ɓo Bubsen maakŋ raa ki kic num, je ɔɔmaakŋ
gaange tun sɛɛm se, nam kalaŋ tap ɓo kut eyo.»

ꞋTɛɗki kalɗɛ naapge tu
15 «Kɛn gɛnaai jaay tɛɗiga *kusin̰a num, Ꞌɓaa ɔŋin̰ kali ki ɔɔ

Ꞌmooyin̰a. Kɛn naan ̰ jaay booy uunga taari num, kɛse naai
Ꞌɗaapin ̰ga. 16Kɛn naan̰ jaay baate booy kuun taari se, ɔk Ꞌtɛrl
Ꞌɓaa ɔŋo deb kalaŋ ey lɛ jeege dio taa naan jeege tun dio ey
lɛ mɔtɔ se ɓo, ai tɛɗn saaɗige ɔɔ ute naaɗe se ɓo, naase aki
naŋ taarse†. 17 Kɛn jee se jaay naan ̰ baate booyɗe taarɗe kic
num, Ꞌɓaa Ꞌtaaɗn mɛtn taar se *egliz ki. Ɔɔ kɛn jee egliz ki
ɓaa ɔŋin̰ jaay naan ̰ baate booy kuun taarɗe daal num, naai
aakin ̰ aan gɔɔ debm jeel *Raa mal eyo ey lɛ aan gɔɔ *debm
tɔkŋmiiri. 18 ꞋBooykibɛɛmꞋasen taaɗa: nakŋpaacn̰ jaaynaase
* 18:11 Bersen ara se,maakŋKitapge tun do dɔkin ̰ se,mɛtin̰gemaakɗe ki se, gɔtɔ.
† 18:16 Aak Dt 19.15.

Ꞌdɔɔkin̰kiga do naaŋ ki se, maakŋ raa kic ɓo Raa an̰ dɔɔkɔ. Ɔɔ
nakŋ paacn̰ jaay naase Ꞌtuutin̰ga do naaŋ ki ara ki se, maakŋ
raa ki kic ɓo Raa an̰ tuutu.

19 «ꞋBooyki mꞋasen taaɗn daala: do naaŋ ki ara jaay jeege
dio maakse ki taarɗe kalaŋ ɔɔ tɔnd mɛtn ɗim se, nakŋ naaɗe
je se, Bubum kɛn maakŋ raa ki aɗesin ̰ kɛɗa. 20Ɗeere, taa gɔtn
jaay jeege dio ey lɛmɔtɔ jaay tus ute romaam se,maammꞋutu
daanɗe ki.»

21 Gaŋ Piɛr ɓaaɗo ɔŋ Isa ɔɔ tɔnd mɛtin ̰ ɔɔ: «Mɛluma, kɛn
gɛnaam jaay tɛɗumga kusin ̰a num, mꞋan̰ tɛɗn kalɗɛ mɛt
kando? Bin nummꞋan̰ tɛɗn ɗɔɔl cili ne?» 22 Isa tɛrlin ̰ ɔɔ: «Maam
mꞋɗeeki mꞋɔɔ: ɗɔɔl cili sum eyo, num sik‑cili‑cili mɛt cili.»

Mɛtn taar debm sɛɛ baate tɛɗn kalɗɛ gɛnaan ̰ ki
23«Taanaan ̰ se ɓo ꞋbooykimꞋɔɔ: *maakŋGaar Raa se tec aan

gɔɔ gaar kɛn tus jee tɛɗn naabin ̰ge taa kaakŋ sɛɛn ̰ do jeege tu.
24Kɛn naan̰ utu baag baag kaakŋ gursin̰ sum ɓo, jꞋɔk kꞋɓaano
ute gaaba kalaŋ kɛn an ̰ kɔgŋ gurs dupu‑kaar kando kando‡.
25 Aan gɔɔ gaabm se ɔk ɗim naan ̰ an kɔgŋ sɛɛn ̰ gɔtɔ ɗey se,
gaarge ɗeek ɔɔ: ‹ꞋƁaa Ꞌdugin̰ki naan ̰a, mɛndin ̰a, gɛnin ̰ge ɔɔ
nakŋ naan ̰ ɔk paac se, kꞋdugin̰a ɔɔ gursin ̰ se kꞋɓaaɗo kꞋjꞋɔgum
sɛɛma.› 26 Gɔtn se gaabm ese se ɓaaɗo ooc mɛtn jɛn ̰ ki ɔɔ ɛrg
naanmɛlin ̰ ki ɔɔ ɗeekin̰ ɔɔ: ‹Aay kaami, uɗumbia, sɛɛi se paac
mꞋutumꞋaisin̰ kɔgɔ!› 27Gɔtn semɛlin̰ ɛɛjin ̰don̰ ki, ɔɔ tɔɔl te sɛɛn ̰
se naata ɔɔ ɔn ̰in ̰ iin ̰ ɓaa. 28Kɛn gaabm ese jaay teec ɓaa ɓaa se,
ɓaa dɔɔɗ utemɛɗin ̰ kalaŋ kɛn naaɗe tɛɗ naaba kalaŋ. Debm se
ɔkoga kɔkŋ sɛɛn ̰ tamma kaaru§. Gɔtn se naan ̰ ɔkin̰ bɔrlin ̰ ki ai
karat ɔɔ ɗeekin̰ ɔɔ: ‹Ɔgumo sɛɛma!› 29Gɔtn semɛɗin ̰ se oocmɛtn
jɛn ̰ ki ɔɔ eemin ̰ nɔɔmɛtin̰ ki ɔɔ: ‹Aay kaami, uɗum bia, sɛɛi se
maam mꞋutu mꞋaisin̰ kɔgɔ!› 30 Gaabm se baate, ɔk mɛɗin ̰ se
ɓaa ɔlin ̰ daŋgay ki kɔr naan ̰ an̰ kɔgŋ naŋ sɛɛn ̰ se. 31Mɛɗɗegen
kꞋtɛɗ naaba kalaŋ jaay aak nakŋ kɛn gaabm ese tɛɗ se, naaɗe
paacmaakɗe tuju ɔɔ ɓaa taaɗ taar semɛlɗe ki. 32Gɔtn semɛlɗe
se ɔl kꞋdaŋo gaabm ese se ɔɔ ɗeekin̰ ɔɔ: ‹Naai se debm jig eyo!
Ey numnaai eemumnɔɔ sum ɓo sɛɛige se, maammꞋtɔɔlin ̰sin̰o
naatn. 33Aan gɔɔmaammꞋɛɛji doi ki se, naai kic ɛɛj domɛɗi ki
ey la!› 34Kɛnmɛlin̰ jaay maakin ̰ tuj se, gaabm se naan ̰ ɔk ɔlin̰
daŋgay ki taa jꞋan ̰ ɓaa dabara bini kɔgŋ naŋ sɛɛn ̰ se maak ki.»
35Gɔtn se Isa ɗeekɗen ɔɔ: «Kɛn naase jaay debm ɔŋ tɛɗ te kalɗɛ
gɛnaan ̰ ki te maakin ̰ paac ey se, Bubum maakŋ raa ki kic an̰
tɛɗn kalɗɛ ey bin kici.»

‡ 18:24 Gurs naan̰ an̰ kɔg se aas gɛn kɔgŋ debm tɛɗ naaba gɛn ɓaara sik‑kaar‑mii.
§ 18:28 Gurs naan̰ an̰ kɔg se aas gɛn kɔgŋ debm tɛɗ naaba gɛn ɓii kaaru.

19
Isa taaɗmɛtn taar piiri
(Mk 10.1‑12; Dt 24.1‑4;Mt 5.31‑32)

1 Kɛn Isa taaɗ naŋ taarin̰ se, naan̰ iin ̰ ɔn ̰ Galile ɔɔ ɓaa taa
naaŋ Jude ki, kaam aak jɛŋ ool kꞋdaŋin̰ Jordan kɛn kaam
naane. 2Dɔɔl jeege dɛna ɔkmɛtin̰a ɔɔ gɔtn se naan ̰ ɛɗɗen lapia.
3 *Parizige mɛtin ̰ge se ɓaaɗo ɔŋ Isa je ɗoobm an ̰ goom kɔk se,
naaɗe tɔndmɛtin ̰ ɔɔ: «Deba se, do taar ɗim kɛn gay kic ɓo, naan̰
ɔkɗoobokɛn Ꞌpiirmɛndin ̰ la?» 4 Isa tɛrlɗen ɔɔ: «Naase Ꞌdooyin̰ki
te ey la, taar kꞋraaŋin̰omaakŋ Kitap ki se? Do kupmmɛt ki se,
*RaaMɛl Kaala aalo gaabautemɛnda, 5ɔɔ ɗeek ɔɔ: Taanaan ̰ se
ɓogaaba teecn ̰kɔn ̰kon̰ te bubin ̰a, ɓaa tumtemɛndin̰a, ɔɔnaaɗen
di se tumtɛɗgadaarokalaŋ.* 6Bin senaaɗe se tɛɗga aangɔɔ jee
di eyo, num aan gɔɔ deb kalaŋ sum. Nakŋ jaay Raa dɔɔkin ̰ga
dɔɔk se, debkilimi ɔn ̰te tuutin̰a!»

7 Parizige tɔnd mɛtin̰ ɔɔ: «Gɛn ɗi jaay *Musa ɗeek ɔɔ gaaba
raaŋmaktubmgɛn piiri, kɛɗnmɛndin ̰ ki jaay an ̰ piir se?» 8 Isa
tɛrlɗen ɔɔ: «Kɛse taa do‑mɔŋgse ɓo, Musa ɔɔɗsen ɗoobm piir
mɛndsege. Ey num do kupm mɛt ki se bin eyo. 9 ꞋBooyki
mꞋasen taaɗa: nam jaay Ꞌpiir mɛndin̰ se, kɛn mɛndin ̰ ɛɛs kɛɛs
gaabge jaayo, ɔɔ kɛn naan̰ jaay ɔkga mɛnd kuuy se, naan ̰ se
aan gɔɔ debm ɛɛs mɛnd nam.»

10 Jeemɛtn Isa ki ɗeekin ̰ ɔɔ: «Kɛndaan gaabautemɛnda jaay
kiŋgɗe bin num, naan ̰ se kɛn debm ɔk te mɛnda ey kic num
bɛɛ kaca!» 11 Isa tɛrlɗen ɔɔ: «Jeege paac se kɔŋ booy kɔkŋ taar
se eyo. Jeegen an ̰ booy kɔk se, jeegen kɛn Raa ɛɗɗenga jeele
gɛn booy kɔkŋmɛtn taar se jaayo. 12Ɗeere, ɗoobm jaay gaasn
gaabgegɛn tɔkŋmɛndge sedɛna: jeemɛtin̰ge se jꞋoojɗe ɓo roɗe
gɔtɔ, jeemɛtin̰ge se lɛ jikilimge ɓo tɛɗɗe roɗe tɛɗ gɔtɔ, ɔɔ kɛngen
mɛtin ̰ge se taa taar Raa ɓo naaɗe baate tɔkŋ mɛndge. Debm
kɔŋ booy kɔkŋ taar se num, ɔn ̰in ̰ an ̰ booy kɔkɔ!»

Isa ɔɔɗ ɓooro gaange tu
(Mk 10.13‑16; Lk 18.15‑17)

13Gɔtn se jeegeɓaanoutegaangensɛɛmɛgɔtn Isaki taanaan̰
aɗen tɔnd jin ̰ doɗe ki ɔɔ tɔnd mɛtn Raa taa naaɗe, naɓo jee
mɛtin ̰ ki uunɗe kaamɗe naatn. 14Gaŋ Isa ɗeekɗen ɔɔ: «Ɔn̰ɗeki
gaangen sɛɛmse aɗe ɓaa gɔtum ki, ɔn ̰te Ꞌgaasɗeki, taa *maakŋ
Gaar Raa se gɛn jeegen tec aan gɔɔ gaangen sɛɛm se.» 15Kɛn
naan ̰ jaay tɔnd jin ̰ doɗege tu aas se, naan ̰ iin ̰ ɔn ̰ gɔtn se, ɔɔ ɓaa.

Isa ute debmmaala
(Mk 10.17‑31; Lk 18.18‑30; 1Tim 6.9‑10)

16 Gaŋ gaaba kalaŋ ɓaaɗo ɔŋ Isa ɔɔ ɗeekin̰ ɔɔ: «Debm dooy
jeege, bɛɛ maam mꞋtɛɗ jaay am kɛɗn *kaajn ̰ gɛn daayum se,
* 19:5 Aak Jɛn 2.24.

kɛn gay?» 17 Isa tɛrlin ̰ ɔɔ: «Gɛn ɗi Ꞌtɔnd mɛtum ro nak kɛn bɛɛ
se? Kɛn bɛɛ se, Raa kalin ̰ ki sum. Kɛn naai jaay Ꞌje Ꞌkɔŋ kaajn̰
gɛn daayum num, Ꞌtɛɗn nakŋ kɛn Raa taaɗ ɔɔ gɛn tɛɗa se.»
18Gaaba se ɗeekin ̰ ɔɔ: «Kɛngayo?» Isa tɛrlin ̰ ɔɔ: «Ɔn̰te Ꞌtɔɔl nam,
ɔn̰te Ꞌkɛɛsn mɛnd nam, ɔn ̰te Ꞌkɛɛsn gaabm nam, ɔn ̰te Ꞌɓoogo, ɔn ̰te
Ꞌtɔkŋ taar‑kɔɔɓɔ do nam ki, 19 Ꞌsook koi ki te bubi ki†ɔɔ Ꞌje naapi
aan gɔɔ ro naaimala.‡»

20 Gaaba se tɛrlin ̰ ɔɔ: «Nakgen se maam mꞋlee mꞋtɛɗin ̰o tɛɗ
paac tap, anum ɔɔpum kɛn gay daala?» 21 Isa ɗeekin̰ ɔɔ: «Kɛn
naai jaay je tɛɗn debmbɛɛmalamala naan Raa ki num,maali
naai ɔkpaac se, Ꞌɓaa Ꞌdugin̰naatn ɔɔgursin̰ se Ꞌnigin ̰ jeedaayge
tu. Kɛn tɛɗin ̰ga bin se, ai tooɗn kɔrbɔtɔ maakŋ raa ki. Ɔɔ
naai lɛ, Ꞌɓaaɗo Ꞌdaanuma.» 22Kɛn goon kɔɗɔ se jaay booy taar
kɛn Isa taaɗin ̰ se, ɔk tɛrl ɓaa ɓaa se maakin̰ tuj kasak kasak,
taa naan̰ debm nak dɛna. 23 Isa ɗeek jeege tun mɛtin ̰ ki ɔɔ:
«ꞋBooyki bɛɛ mꞋasen taaɗa: debm nak dɛna se kɛndin ̰ kɔɔn ̰ɔ
*maakŋGaar Raa ki. 24MꞋɗeekmꞋɗɔɔlsen daala: kɛn gin ̰ji jaay
deel ute ɓee luppara se ɔɔn ̰ɔ; naɓo debm nak dɛna jaay Ꞌkɛnd
maakŋGaar Raa ki se, ɔɔn̰ cir naan̰ se daala!» 25Kɛn jeemɛtin̰
ki jaay booy taar se, ɔkɗen taaɗ eyo ɗeek ɔɔ: «Kɛn bin num
naŋa jaay Ꞌkɔŋ kaaja?» 26 Isa uun kaamin ̰ aakɗe ɔɔ ɗeekɗen
ɔɔ: «Gɛn jikilimge tu sumnumnakŋ se ɔɔn ̰ɔ, numRaa ki se, ne
ɗim ɔɔn ̰in ̰ gɔtɔ.»

27 Gɔtn se Piɛr ɗeek Isa ki ɔɔ: «ꞋBooyo, naaje se kꞋjꞋɔn ̰oga
nakge paac taa jꞋai daan naai, num naaje tap ɓo jꞋkɔŋ ɗi?»
28 Isa tɛrlɗen ɔɔ: «ꞋBooyki bɛɛmꞋasen taaɗa: kaaɗ kɛn Raa utu
tɛɗn nakge paac Ꞌtɛɗn kiji se, maam *GoonDebamꞋutumꞋkiŋg
do kaag do kɛn iin ̰o gɔtn Raa ki ɔɔ naasen sik‑kaar‑di kɛn
lee daanumkiro se, utu aki kiŋg do kaag do kɛn sik‑kaar‑dio
gɛn kɔjn ̰ bɔɔrɔ do taa ɓee gaan *Israɛlge tun sik‑kaar‑di se.
29 Ɔɔ debm jaay ɔn̰o ɓeen ̰ge, gɛnaan ̰gen gaabge ute kɛngen
mɛndge, bubin̰a, kon̰a, gɛnin ̰geey lɛmaakŋ‑gɔtin̰ge taamaam
se, nakgen se paac se naan ̰ utu aɗen kɔŋ dɛn cir kɛn naan ̰ ɔn ̰o,
ɔɔ Ꞌkɔŋkaajn ̰ gɛndaayum. 30Nummaakŋ jeege tun ɓɔrsenaan
ki se, dɛnin ̰ utu kɔɔpmmɔɔtn. Ɔɔmaakŋ jeege tun ɓɔrsemɔɔtn
se, dɛnin ̰ utu tɛɗn jee naan ki.»

20
Isa aal naagŋ taara utemɛl jinɛnɛ ɔɔ jee tɛɗn naabin ̰ge

1 Tɛr Isa ɗeek daala ɔɔ: «*Maakŋ Gaar Raa se tec aan gɔɔ
mɛl ɓee kɛn iin ̰ tanɔɔrin̰ nɔɔrin̰ je jeege taa aɗen kɔl ɓaa tɛɗn
naaba maakŋ jinɛnin ̰ ki. 2Mɛl jinɛnɛ se taaɗ dɔɔk taarin ̰ ute
jee tɛɗn naabge se kɛn naaɗe tɛɗ naaba lɛkga se, deba kic ɓo
† 19:19 Aak Ekz 20.12‑16 ɔɔ Dt 5.16‑20. ‡ 19:19 Aak Lb 19.18.

naan ̰ an ̰ kɛɗn tamma* kalaŋ kalaŋ. Bin jaay ɓo naan ̰ ɔlɗen
maakŋ jinɛnin ̰ ki. 3Kɛn aan kaaɗnmɛs ki se, naan̰ teeco ɓeen ̰
ki ɔŋ jeege iŋg kiŋg cɛrɛ. 4Gɔtn se naan ̰ ɗeekɗen ɔɔ: ‹Naase kic
Ꞌɓaa Ꞌtɛɗki naaba maakŋ jinɛnum ki ɔɔ maam mꞋasen kɔgŋ te
ɗoobin̰a.› 5Gɔtn se jee tɛɗn naabge se iin ̰ ɓaamaakŋ jinɛnɛ ki.
Kɛn aan katar ki tir se, tɛr naan̰ teeco ɔɔ katar do tɛgɛr ki kic
naan ̰ teeco. Ɔɔ kɛn naan ̰ teeco jaay ɔŋ jeegen kuuy iŋg kiŋg
cɛrɛ daal se, naan ̰ ɔlɗen ɔɔ kꞋɓaa tɛɗn naaba maakŋ jinɛnin̰
ki kici. 6 Kɛn aan tɛgɛr se, naan ̰ teeco daala ɔɔ ɔŋ jeegen iŋg
kiŋg cɛr se, naan ̰ ɗeekɗen ɔɔ: ‹Gɛn ɗi jaay naase iŋg Ꞌlɛkki cɛr
se?› 7 Naaɗe tɛrlin̰ ɔɔ: ‹Nam ajen kuun gɛn naaba ɓo gɔtɔ.›
Naan̰ ɗeekɗen ɔɔ: ‹Naase kic Ꞌɓaa Ꞌtɛɗki naabamaakŋ jinɛnum
ki.› 8Kɛn aan tɛgɛr kaaɗa ɓaa ɓaa kooco se, mɛl jinɛnɛ se ɗeek
debm tɛɗn naabin ̰ ki ɔɔ: ‹ꞋƁaa Ꞌdaŋo jee tɛɗn naabge se paac
ɔɔ naŋa naŋa kic ɓo ɔgin ̰ nakin ̰ nakin ̰a. ꞋBaag do jeege tun
kaam mɔɔtn bini Ꞌkaan do jeege tun kɛn ɓaaɗo deete.› 9Gɔtn
se jeegen jaay baag tɛɗn naaba kaam mɔɔtn ɗɛs se, ɓaaɗo ɔɔ
naŋa kic ɓo jꞋɛɗin ̰ tamma kalaŋ kalaŋ. 10Kɛn gɛn kɔgŋ jeegen
baag naaba deet se, naaɗe saap ɔɔ kaaɗn naane, naaɗe Ꞌkɔŋ
cir naapɗege. Naɓo deba kic ɓo ɔŋ tamma kalaŋ kalaŋ sum.
11Kɛn naaɗe jaay aak bɛɗɗen jꞋɛɗɗen se, maakɗe taarɗe mooy
naaŋ ki dir dir do mɛl ɓee ki se. 12 Ɔɔ ɗeekin̰ ɔɔ: ‹Jee se ɓaaɗo
kaam mɔɔtn ɔɔ naaba kic ɓo naaɗe tɛɗ lɛr kalaŋ sum, ɔɔ naai
ɔgɗen aas kaas ute naajen kɛn kꞋdabar kꞋlɛk tɛc maakŋ kaaɗ
ki.› 13Gaŋmɛl jinɛnɛ se ɗeek deb kalaŋ ki ɔɔ: ‹Mɛɗuma,maam
mꞋtuji te ɗim eyo ɔɔ taarje se lɛ kꞋtaaɗ kꞋtɔɔlin̰oga tɔɔlɔmꞋɔɔ kɛn
jaay naai Ꞌtɛɗn naaba lɛkga num, mꞋai kɔgŋ tamma kalaŋ se,
naai Ꞌtookoga took ey la? 14 Ɓɔrse, ɔk bɛɗi ɔɔ Ꞌɓaa ɓei ki. Ɔɔ
debm tɛɗn naabm baag kaam mɔɔtn se, kɛn maam mꞋje se
maam mꞋan̰ kɛɗn bɛɗin̰ aan gɔɔ gɛn naai se sum kici. 15 Ute
gursum se, nakŋmaammꞋje ɓomꞋan tɛɗn ro ki ey la? Lɔɓu do
bɛɛkɛnmaammꞋtɛɗ se, naai Ꞌmaaki ilim roki la?›» 16Taanaan̰
se ɓo Isa ɗeek ɔɔ: «Jeegen kaammɔɔtn se, utu tɛɗn jeegen naan
ki. Ɔɔ jeegen naan ki se lɛ, utu kɔɔpm kaammɔɔtn.»

Isa taaɗ gɛn k‑mɔtɔge tu ɔɔ naan ̰ utu kooyo ɔɔ aɗe dur daan
yoge tu

(Mk 10.32‑34; Lk 18.31‑34)
17 Isa ook ɓaa Jeruzalɛm ki ɔɔ kɛn naaɗe ɓaa ɓaa ɗoob ki

se, naan ̰ daŋ jee mɛtin ̰ sik‑kaar‑di kalɗe ki ɔɔ ɗeekɗen ɔɔ:
18 «ꞋBooyki, ɓɔrse naaje kꞋjꞋook kꞋɓaaki ɓaa Jeruzalɛm ki ɔɔ
*Goon Deba se, jꞋutu jꞋan ̰ kɔkŋ kɔl ji *magal jee tɛɗn sɛrkɛ
Raage tu ute jee jeel taaɗn tɔɔkŋmɛtn Ko Taar Raa. Naaɗe utu
an ̰kɔjn ̰bɔɔrɔdon ̰ki ɔɔan ̰kɔl jꞋan ̰ ɓaa tɔɔlɔ. 19Naaɗean ̰kɔkŋkɔl
* 20:2 Tamma kalaŋ se aas kɔgŋ debm tɛɗ naaba gɛn ɓii kalaŋ.

ji jeege tun Yaudge eyo, utu an ̰ tooy koogomɛtin ̰ ki, an ̰ tɔnd te
mɛɛjɛ jaay an ̰ tupm tɔɔl ro kaag ki. Ɔɔ ɓii k‑mɔtɔge tu se, naan̰
aɗe dur daan yoge tu.»

Jak te gɛnaan ̰ Jan kon ̰ɗe tɔndɗemɛta gɔtn Isa ki
(Mk 10.35‑45; Lk 22.24‑47)

20 Gɔtn se gaan Zebedege ɓaaɗo ute kon̰ɗe naan Isa ki.
Kon ̰ɗe se ɛrg naaŋ ki taa tɔnd mɛtin ̰a. 21 Kɛn Isa aakin ̰ se
ɗeekin̰ ɔɔ: «Naai tap ɓo Ꞌje ɗi?» Mɛnda se tɛrlin̰ ɔɔ: «Ɔn̰
gɛnumgen di naani ki semaakŋ gaari ki se, ɔn ̰ deb kalaŋ Ꞌkiŋg
do ji daami ki ɔɔ kɛn kalaŋ do ji jeeli ki.» 22 Isa tɛrlɗen ɔɔ:
«Nakŋ naase Ꞌtɔndki mɛta ro ki se, naase Ꞌjeel ɔkki te mɛtin̰
eyo. *Kɔɔpm dubar maam mꞋutu mꞋkaay se, naase an ̰ki kɔŋ
kaasn gɛn kaayin ̰ la?» Naaɗe tɛrlin ̰ ɔɔ: «Yɛɛ, naaje jꞋan̰ kɔŋ
kaasa.» 23 Isa ɗeekɗen ɔɔ: «Ɗeere, kɔɔpm dubarum se naase
an ̰ki kaayin̰a, naɓo gɛn gɔtn kiŋg jaay do ji daamum ki ey lɛ
do ji jeelum ki se, ɔlum maam eyo. Gɔtn se Bubum ɗaapin ̰ga
ɗaapmalin ̰ge tu.»

24Kɛn jee mɛtn Isa kɛn sik jaay ɓaa booy taar ese se, naaɗe
maakɗe tuj do gɛnaa naapge tun di se. 25 Gaŋ gɔtn se Isa
daŋɗeno paac ɔɔ ɗeekɗen ɔɔ: «ꞋJeelki, jeegen kꞋtɔlɗe gaarge se
iŋg do jeege tu ɔɔ magalgen kꞋtɔndɗe se tɛɗ jeege te taa tɔɔgɔ.
26 Num naase se ɔn ̰te Ꞌtɛɗki bini. Kɛn maakse ki jaay nam
je tɛɗn magalse se, ɔn ̰ ron ̰ tɛɗn debm kaan ̰ naabse. 27 Kɛn
maakseki se jaaynamje tɛɗnnaanse se ɔn ̰ ron ̰asen tɛɗn ɓulse.
28 Taa *Goon Deba ɓaaɗo se, taa jeege ɓo an ̰ tɛɗn naab eyo,
num naan ̰ ɓaaɗo se taa naan ̰ ɓo tɛɗn naaba jeege tu ɔɔ kɛɗn
kon̰ gɛn dugŋ do jee dɛna.»

Isa ɛɗ lapi jee kaam‑tɔɔkge tu dio
(Mk 10.46‑52; Lk 18.35‑43)

29 Kɛn Isa ute jee mɛtin ̰ ki jaay teec teec maakŋ gɛgɛr kɛn
Jeriko ki se, jeege dɛna ɔk mɛtin̰a. 30 Gɔtn se naaɗe ɔŋ jee
kaam‑tɔɔkge di iŋg kiŋg jɛŋ ɗoob ki. Kɛn jee kaam‑tɔɔkge
se booy jaay ɔɔ Isa ɓo deel deel se, naaɗe baag tɔɔɗn tɔɔyɔ
ɔɔ: «Mɛlje, *Goon Daud ɛɛjjen doje ki!» 31 Gɔtn se jee dɛnge
uunɗe kaamɗe ɔɔ ɗeekɗen ɔɔ: «ꞋƊoki!» Gaŋ jee kaam‑tɔɔkgen
se tɛr tɔɔɗ tɔɔy makɔn ̰ daala ɔɔ: «Mɛlje, Goon Daud ɛɛjjen doje
ki!» 32 Gɔtn se Isa ɔk ɗaara, daŋɗeno ɔɔ ɗeekɗen ɔɔ: «Naase
Ꞌjeki mꞋasen tɛɗn ɗi?» 33Naaɗe tɛrlin ̰ ɔɔ: «Mɛlje, ɔn ̰ kaamjege
Ꞌtɔɔɗn taaka!» 34 Gɔtn se Isa ɛɛjɗen doɗe ki, uun jin ̰ tɔndɗen
kaamɗege tu ɔɔ kaamɗege naar tɔɔɗ taaka ɔɔ naaɗe ɔkmɛtin ̰a.

21
Isa ɛnd Jeruzalɛmki aan gɔɔ gaarge
(Mk 11.1‑10; Lk 19.28‑44; Jn 12.12‑19; Eza 12.6)

1 Kɛn Isa ute jee mɛtin̰ ki jaay aan gɔɔr ute Jeruzalɛm, cɛɛ
naaŋ kɛn kꞋdaŋin̰ Bɛtpajɛ do *kɔsn ɔlib ki se, gɔtn se, maakŋ
jeege tun mɛtin ̰ ki se, Isa ɔl jeege di naaba. 2 Naan̰ ɗeekɗen
ɔɔ: «ꞋƁaaki maakŋ naaŋ kɛn naanse ki se, ɔɔ naase aki ɓaa
naar kɔŋ ko buuru kꞋdɔɔkin̰ga dɔɔkɔ ute goonin ̰ cɛɛn ̰ ki. Kon̰
se Ꞌtuutin̰kiro ɔɔ naaɗe di paac Ꞌɓaamɗekiro. 3 Kɛn nam jaay
ɗeeksenga taar ɗim num, Ꞌtɛrlin ̰ki ɔɔki: Kɛse Mɛlje ɓo jeɗe.
Ɔɔ naan ̰ asesin̰ naar kɔn ̰ɔ naase anɗekiro Ꞌɓaa.» 4 Nakŋ se
paac jaay aan se taa taar kɛn debm taaɗ taar teeco taar Raa
ki raaŋin̰o do dɔkin̰ se kaan ɗoobin ̰ ki, kɛn ɔɔ: 5 ꞋƊeekki jeege
tunmaakŋ gɛgɛr kɛn Sion*ki ɔɔki:
Aakki, gaarse te ɓaaseno kɔŋɔ,
naan ̰ se debm dalul ooko do ko buur ki,
ɔɔ do goonin̰ ki kɛn kon ̰ kꞋlee kꞋjꞋuun daama se.†

6 Gɔtn se jee mɛtn Isa ki iin ̰ ɓaa ɔɔ ɓaa tɛɗin̰ aan gɔɔ kɛn
Isa taaɗɗeno ro ki. 7 Naaɗe tuut ko buuru ute goonin ̰a ɔɔ
ɓaanɗeno. Gɔtn senaaɗe tɔɔɗ taal kalmagalɗegedobuurge tu‡
se jaay Isa iŋg do ki. 8 Jeege dɛna tɔɔɗ taal kal magalɗege ɗoob
ki ɔɔ jee mɛtin̰ge gaaŋo doomo ɓaaɗo tɔmbin ̰ ɗoob ki. 9 Jee te
dɛnɗe paacn ̰ daanin̰ se, jee naan ki, jee mɔɔtn ɗɔɔb ɔɔy ɔɔ:
«Ozaana *Goon Daud!»
«*Raa tɛɗn bɛɛn ̰ do deb kɛn ɓaaɗo te roMɛljege Raa!»
«Ozaana Raa kɛn raanmaakŋ raa ki!»

10 Kɛn Isa jaay ɛnd maakŋ gɛgɛr kɛn Jeruzalɛm ki se, jee
maakŋgɛgɛrki sepaac taaɗgajalaŋ ɔɔ taaɗutenaapa ɔɔ: «Naan̰
se tap ɓo naŋa?» 11 Jee dɛngen ɔko mɛtin ̰ se tɛrlin̰ ɔɔ: «Kɛse
Isan debm taaɗ taar teeco taar Raa ki, kɛn iin ̰o Nazarɛt kɛn
taa naaŋ Galile ki.»

Isa tuur te jee lee tɛɗn zogen daan bɔɔr *Ɓee Raa ki
(Mk 11.15‑19; Lk 19.45‑48; Jn 2.13‑22)

12Naan̰ kɛn se Isa ɓaa ɛnd daan bɔɔr Ɓee Raa ki ɔɔ gɔtn se
naan ̰ baag tuur jeegen ɓaano te nakɗege gɛn zoa ute jeegen
ɓaaɗo dugu. Naan ̰ tɔt tɔl tuun te tabil jee pɛlɛkŋ gursge naatn
ɔɔ tɔt tɔl te nakgen jee tɛɗn zo dɛɛrge lee tiŋg do ki se kici.
13Ɔɔ ɗeekɗen ɔɔ: «Taar se kꞋraaŋin̰ga raaŋmaakŋ Kitap ki jꞋɔɔ:
Ɓeemaam se tɛɗn ɓee kɛn jeege ansum keeme,§ num gaŋ naase
Ꞌtɛɗin ̰ki tɛɗga gɔtn jee ɓoogge!*»

14Gɔtn se jee kaam‑tɔɔkge ute jee cɛkɛɗge ɓaaɗo ɔŋ Isa daan
bɔɔr Ɓee Raa ki ɔɔ naan ̰ ɛɗɗen lapia. 15 Kɛn *magal jee tɛɗn
sɛrkɛ Raage tu, ute jee jeel taaɗn tɔɔkŋ mɛtn Ko Taar Raage
jaay aak nakŋ‑kɔɔɓgen Isa tɛɗo se, ɔɔ booy gaangen jaay tɔɔɗ
* 21:5 Sion se ro Jeruzalɛm kici. † 21:5 Aak Zak 9.9. ‡ 21:7 Ɗeeremaakŋ
Matiyeki se taaɗ ɔɔ Isa ookdobuurkiutedogoonin̰ ki nummaakŋKitapmMarkki
se, 11.2 taaɗ ɔɔ Isa se ookodo goonbuur ki sum. § 21:13 AakEza 56.7. * 21:13
Aak Jer 7.11.

tɔɔy daan bɔɔr Ɓee Raa ki ɔɔ: Ozaana, *kꞋnookki *Goon Daud
se; gɔtn se naaɗe maakɗe tuj aak eyo. 16 Ɔɔ naaɗe taaɗ Isa ki
ɔɔ: «Taar gaangen taaɗ se, naai utu Ꞌbooy ɗey?» Isa tɛrlɗen ɔɔ:
«Yɛɛ,mꞋutumꞋbooyo. Numnaase tap ɓo Ꞌdooyin̰ki te ey la, taar
kɛn Kitap ɔɔ:
Ute taar gaangen sɛɛmɛ ɔɔ kɛngen kꞋtaacege se ɓo,
naai Ꞌnook roi aan gɔɔ kɛn naaimaaki jen ro ki?†»

17Gɔtn se Isa iin ̰ ɔn ̰ɗe ɔɔ ɓaa tooɗ naaŋ kɛn Bɛtani ki.
Isa naam ko ba
(Mk 11.12‑14,19‑26; Lk 13.6‑9)

18Mɛtbeen̰ki tanɔɔrin̰ kɛn Isa iin ̰Bɛtani ki jaay ɔk tɛrlo ɓaaɗo
ɓaa Jeruzalɛm ki se, naan ̰ naam ɓo tɔɔlin̰a. 19Naan̰ aak ko ba
se ɗaar ɗaar cɛɛ ɗoob ki. Naan ̰ ɓaaɗo mɛtn ko ba ki se, naɓo
ɔŋ kamba sum. Gɔtn se naan̰ taaɗ ko ba ki se ɔɔ: «Naan ki se,
mɔɔtn naai kooj ey sum!» Ɔɔ gɔtn se sum ɓo ko ba se naar
tuutu. 20Kɛn jee mɛtin ̰ ki jaay aak nakŋ Isa tɛɗ se, ɔkɗen taaɗ
eyo, ɗeek ɔɔ: «Tɛɗ ɔɔ ɗi jaay ko ba se naar tuut yɔkɔɗ bin se?»
21 Isa tɛrlɗen ɔɔ: «ꞋBooyki bɛɛ mꞋasen taaɗa: kɛn naase jaay
aalki maakse do Raa ki ɔɔ ɔkki naaja maakse ki ey se, naase
aki kɔŋ tɛɗnnakŋmaammꞋtɛɗdokobaki se sumeyo, numaki
ɗeekŋ kɔs ki ɔɔki: ‹Iin̰ ooc maakŋ baar ki› ɔɔ naan ̰ Ꞌkiin ̰ kooco.
22Kɛn nakŋ paacn̰ naase Ꞌtɔndki mɛta ro ki jaay aalki maakse
paac do Raa ki se, naase utu an ̰ki kɔŋɔ.»

Magal Yaudge ɗem tɔɔgŋ Isa
(Mk 11.27‑33; Lk 20.1‑8)

23 Isa ɓaaɗo ɛnd daan bɔɔr *Ɓee Raa ki ɔɔ baag dooy jeege.
Gaŋ *magal jee tɛɗn sɛrkɛ Raage tu ɔɔ magal taa ɓee Yaudge
ɓaaɗo ɔŋin̰a ɔɔ tɔnd mɛtin̰ ɔɔ: «Naai tap ɓo tɔɔgi se ɔŋin̰o gay
jaay ɔli Ꞌtɛɗ nakgen bin se? Kɛn undi kulu tɛɗ nakgen se tap ɓo
naŋa?» 24 Isa tɛrlɗen ɔɔ: «Maam kic mꞋɔk taara kalaŋ mꞋje tɔnd
mɛtse. Kɛn naase jaay ɔŋ Ꞌtɛrlumkiga num, maam kic mꞋasen
taaɗndebmkɛnundumkulu gɛn tɛɗnnakgen se. 25 ꞋTaaɗumki
tu: kɛn ɔlo Jan‑Batist *batiz jeege se, Raa lɔɓu jikilimge lɛ?»
Naaɗe baag taaɗ ute naapa ɔɔ: «Kɛn kꞋtaaɗkiga jꞋɔɔki: Raa ɓo
ɔlin̰o lɛ, naan̰ ajeki ɗeekŋ ɔɔ: Gɛn ɗi jaay Ꞌbaate Ꞌkuunki taar
Jan se? 26 Kɛn kꞋɗeekkiga jꞋɔɔki: ‹Jikilimge ɓo ɔlin̰o› lɛ, jee
dɛnge ajeki kɔn ̰ eyo, taa naaɗe jeel Jan se debm taaɗ taar teeco
taarRaaki.» 27Gɔtn senaaɗe tɛrl Isa ki ɔɔ: «Naaje se kꞋjeel eyo.»
Tɛr Isakicɗeekɗen ɔɔ: «Maamkicnum,mꞋasenkɔŋ taaɗndebm
kɛn undum kulu gɛn tɛɗn nakgen se eyo.»

Isa aal naagŋ taara ro gaange tu dio
28 Tɛr Isa ɗeekɗen daala ɔɔ: «Saapm naase ki num ɔɔki ɗi:

gaaba kalaŋ ɔk gaangen gaabge dio. Naan̰ ɓaa ɔŋ goonin̰ deet
† 21:16 Aak KKR 8.3.

se ɔɔ ɗeekin̰ ɔɔ: ‹Goonuma, jaaki se Ꞌɓaa tɛɗo naaba maakŋ
jinɛnɛ ki.› 29 Goonin ̰ tɛrlin ̰ ɔɔ: ‹Maam mꞋɓaa eyo.› Naan̰ iŋg
cɔkɔ se taar naan ̰ taaɗ se saapin ̰ jig eyo, ɔɔnaan ̰ iin ̰ ɓaamaakŋ
jinɛnɛ ki. 30 Tɛr bubɗe ɓaaɗo ɔŋ goonin ̰ kuuy se taaɗin ̰ aan
gɔɔ kɛn naan ̰ taaɗo goonin ̰ kɛn deet se kici. Goonin ̰ se tɛrlin̰
ɔɔ: ‹Yɛɛ, maammꞋɓaao› naɓo gaŋ baate ɓaa. 31Maakŋ gaange
tun di se kɛn gay ɓo took uunga taar bubin̰a?» Naaɗe tɛrlin̰
ɔɔ: «Goon deete.» Isa taaɗɗen ɔɔ: «ꞋBooyki bɛɛ mꞋasen taaɗa:
*jee tɔkŋmiirge utemɛndkɛɛsn gaabge se, kɛnd *maakŋGaar
Raa ki dose ki. 32Ɗeere, Jan‑Batist se ɓaaɗo taaɗsenga ɗoobm
gɛn tɛɗn nakgen ute ɗoobin ̰a, naɓo naase Ꞌtookkiro te taarin̰
eyo. Eynum*jee tɔkŋmiirge, utemɛndkɛɛsn gaabge sekic ɓo,
tookga taarin̰a. Gaŋ naase se, kɛn aakɗeki naaɗe took taarin̰
se kic ɓo, naase Ꞌbaate Ꞌtɛrlki maakse ɔɔ ɔŋ Ꞌtookki te taarin̰
eyo.»

Isa aal naagŋ taara ute jee tɛɗn naabgen jig eyo
(Mk 12.1‑12; Lk 20.9‑19; Eza 5.1‑7)

33 Tɛr Isa taaɗɗen ɔɔ: «ꞋBooyki kaal naagŋ taar kuuy daala!
Gaaba kalaŋ tɛɗ jinɛn bin ̰, iin ̰ gurugin ̰ te durdur, naan ̰ uɗ gɔɔ
do ko ki gɛn rii koojn̰ bin ̰in ̰a ɔɔ iin ̰ gɔtɔ jɛrlɛ gɛn kiŋg bɔɔbm
jinɛnin ̰a. Gɔtn semaakŋ jinɛnin ̰ se, naan ̰ ɔn ̰in ̰ kaam ji jee tɛɗn
naabge tu ɔɔ naan̰ iin ̰ ɓaa mɛrtɛ. 34Kɛn kaaɗn kugŋ koojn̰ bin ̰
jaay aan se, naan ̰ ɔl jee tɛɗn naabin̰ge se gɔtn jeege tun naan̰
ɔn̰ɗe jinɛnin ̰ kaam jiɗe se, taa an̰o kɔkŋ bɛɗin ̰a. 35 Num gaŋ
jee kɛn naan ̰ ɔn ̰ɗe jinɛnin ̰ kaam jin ̰ se tɔk jee kɛn naan ̰ ɔlɗeno
se. Deb kalaŋ naaɗe tɔnd dɛrɛŋin̰a ɔɔ deb kalaŋ kuuy se naaɗe
tɔɔlin̰a ɔɔkɛnkuuykalaŋ se, kic naaɗe tund tɔɔlin̰ te koa. 36Tɛr
naan ̰ ɔl jee tɛɗn naabgen kuuy dɛn cir jeegen deet se daala,
naɓo naaɗe se kic ɓo, naaɗe tɛɗɗen bini. 37 Bin num kaam
mɔɔtn se naan ̰ ɔlɗeno goonin̰a, taa naan ̰ saap ɔɔ: ‹Goonum
mala se naaɗe utu tookŋ kuun taarin̰a.› 38Gaŋ kɛn naaɗe jaay
aak goonin ̰ se, naaɗe taaɗute naapa ɔɔ: ‹Naan ̰ se ɓo kɛnbubin̰
ooyga numutu Ꞌtɛɗnmɛl jinɛnɛ se! Bin num Ꞌɓaakiro kꞋtɔɔlin̰ki
ɔɔ jinɛnɛ se lɛ, ajenki kɔɔpm naajege tu!› 39 Gɔtn se naaɗe ɔk
ɔɔɗo goono se maakŋ jinɛn ki se naata ɔɔ ɓaa tɔɔlin ̰a.» 40Gɔtn
se Isa tɔnd mɛtɗe ɔɔ: «ꞋBooyki mɛtn taar se: kɛn mɛl jinɛnɛ se
jaay ɓaaɗoga num, jee tɛɗn naabgen maakŋ jinɛn kɛn ese se
naan ̰ aɗen tɛɗn ɔɔ ɗi?» 41Naaɗe tɛrlin ̰ ɔɔ: «Jee tɛɗ bɛɛ ey bin se,
naan ̰ aɗen kɛɛjn ̰ doɗe ki eyo ɔɔ aɗen tɔɔl naatn ɔɔ jinɛnɛ se lɛ,
naan ̰ an ̰ kɛɗn ji jeege tun kuuy taa an̰sin ̰ kaaka. Ɔɔ kɛn aanga
kaaɗn koojn̰ bin ̰ ki se, jee se an ̰o kɔkŋ bɛɗin ̰a.» 42 Isa tɛrlɗen
ɔɔ: «Naase Ꞌdooyin̰ki te ey la taar kɛn Raa taaɗmaakŋ Kitap ki
se ɔɔ:
Kokɛn jee kiin ̰ ɓeegebaatin ̰ se, naan ̰ se ɓo tɛɗgakokɛn Ꞌgakŋ ɓea;

kɛse ɓo naabm Mɛljege Raa ɔɔ naajege tu se jꞋaakin ̰ki se ɔkjeki
taaɗ eyo.‡

43 «Taa naan ̰ se ɓo Ꞌbooyki mꞋasen taaɗa: *maakŋ Gaar Raa se
jꞋutu jꞋasesin̰ kɔɔɗ naatn jise ki ɔɔ Raa utu an ̰ kɛɗin ̰ jeege tun
an ̰ga tɛɗnnaabin̰a. 44Nam jaay oocga do ko kɛn jee kiin̰ ɓeege
baatin ̰ se lɛ, Ꞌtɛrɛcɛ ɔɔdebmkɛnkoseoocgadon ̰ki lɛ, an ̰daala.»
45Num*magal jee tɛɗn sɛrkɛRaage tu ute *Parizige booy kaal
naagŋ taar ese se, naaɗe ɓaa jeel ɔkga roɗe ki kaal naagŋ taar
se taaɗ ute naaɗe se. 46Gɔtn se naaɗe je ɗoobm an ̰ kɔkɔ, naɓo
naaɗe ɓeer jee dɛnge tu, taa jeedɛnge se jeel Isa se, naan ̰debm
taaɗ taar teeco taar Raa ki.

22
Isa aal naagŋ taara ute jee kꞋdaŋɗe gɔtn kɔs ki ɓii kɔkŋmɛnd

ki
(Lk 14.16‑24)

1 Tɛr Isa baagɗen taaɗn ute kaal naagŋ taara daala ɔɔ:
2 «*Maakŋ Gaar Raa se tec aan gɔɔ gaar kɛn tɛɗ kɔsɔ dɛna ɓii
kɔkŋ mɛnd goonin ̰ ki. 3 Naan ̰ ɔl jee tɛɗn naabin ̰ge taa aɗe
ɓaa daŋ jeegen kꞋdaŋɗeno gɔtn kɔkŋ mɛnd ki se, naɓo jee se
baate ɓaaɗo. 4 Tɛr naan̰ ɔl jee tɛɗn naabgen kuuy ɓaa ɗeek
jeege tun kꞋdaŋɗeno se ɔɔ: ‹Ɓɔrse kɔsɔ se bɛɛga, kɔs taarumge
ute maalumgen teer se mꞋtɔɔlɗenga. Ɔɔ ɓɛrɛ, kɔsɔ se ooyga,
Ꞌɓaakiro aki kɔsɔ!› 5Naɓo jee se taar se naaɗe an ɗim eyo ɔɔ
wɔɔk ɓaa naabɗege tu. Deb kalaŋ ɓaa maakŋ‑gɔtin ̰ ki ɔɔ kɛn
kalaŋ ɓaa gɔtn tɛɗn zo nakin ̰ge tu. 6 Jeegen kuuy se kic iin ̰ tɔk
jee tɛɗn naabge se dabarɗe ɔɔ tɔɔlɗe naatn. 7 Gɔtn se gaarge
maakin ̰ taarin̰a, ɔl asgarin̰ge gɛn ɓaa tɔɔl jeegen tɔɔlo jee tɛɗn
naabin ̰ge se ɔɔ tɔɔcn̰ gɛgɛrɗe se naatn. 8Gɔtn se naan ̰ ɗeek jee
tɛɗn naabin ̰ge tu ɔɔ: ‹Kɔsɔ se ooyga, naɓo jeegen kꞋdaŋɗeno se
ɔŋ aasin ̰ te gɛn kɔsn kɔsn ese se eyo. 9 ꞋƁaaki gɔtn jeege tun
lee tusn daan ɗoobge tu se, jeegen paacn ̰ naase ɔŋɗekiga ɓo
Ꞌdaŋɗekiro aɗe ɓaa gɔtn kɔkŋ mɛnd ki se.› 10 Jee tɛɗn naabge
se ɓaa daan ɗoobge tu ɔɔ daŋ tuso jeegen naaɗe ɔŋɗeno paac
sekaamkalaŋ,kɛn jeebɛɛ, kɛn jeebɛɛeyo; ɔɔ ɓaanɗenomaakŋ
ɓee kɛn jeege utu an kɔsn maak ki se ɔɔmaakŋ ɓee se jee kɛn
kꞋdaŋɗeno se ɓaaɗo ɗoocin ̰ tal. 11 Gɔtn se gaarge ɛnd maakŋ
ɓee ki gɛnkaakŋ jeegenmaak ki se, gaŋ aak deb kalaŋ se uuso
kal tec gɛn jeegen ɓaaɗo gɔtn kɔkŋ mɛnd ki se eyo. 12Gɔtn se
gaarge ɗeekin̰ ɔɔ: ‹Mɛɗuma, tɛɗ ɔɔ ɗi jaay naai ɛndo gɔtn ara?
Naai lɛ ɔkkal tecaangɔɔ jeegen ɓaaɗogɔtnkɔkŋmɛndki ey se.›
Num gaabm se ɔk taar kɛn an ̰ tɛrl eyo. 13Gɔtn se gaarge ɗeek
jee tɛɗnnaabin̰ge tu ɔɔ: ‹Gaabm se, Ꞌdɔɔkin̰ki jin̰ge ute jɛn ̰ge ɔɔ
uunundin̰ki naatnmaakŋ gɔt kɛn ɔɔɗɔ, ɔɔ gɔtn se ɓo gɔtn naan̰
‡ 21:42 Aak KKR 118.22‑23.

an tɔɔyɔ ɔɔ an taan ̰ naaŋin̰a.›» 14 Tɛr Isa ɗeek ɔɔ: «Ɗeere, *Raa
se daŋga jeege dɛna, naɓo jeegen naan ̰ bɛɛr tɔɔɗɗenga tɔɔɗ se
baata.»

Mɛtn taar kɔgŋmiiri
(Mk 12.13‑17; Lk 20.20‑26)

15Gɔtn se *Parizige ɓaa tusdɔɔk taarɗegɛngoomkɔkŋ Isado
taarin̰ ki. 16Naaɗe ɔl maakŋ jeege tunmɛtn Parizige tu ute jee
*Ɛrɔdge kandum se gɔtn Isa ki ɔɔ naaɗe ɓaa ɗeekin̰ ɔɔ: «Debm
dooy jeege, naaje kꞋjeele naai se taaɗ taar mɛt ki. Ɔɔ ɗoobm
Raa se naai Ꞌdooy jeege ute kɛn mɛt ki ɔɔ naai lɛ taar jeegen
kuuy se naai Ꞌtɛɗn naaba ro ki eyo. 17 Maak‑saapm naai ki
num, taaɗjen tu Sezar se jꞋɔk ɗoobm jꞋan ̰ kɔgŋmiiri lɔɓu gɔtɔ?»
18Num gaŋ Isa se jeel saapɗen jig ey se ɗeekɗen ɔɔ: «Naase se
jeegen Ꞌtɛɗki rose aan gɔɔ jee taaɗ taar mɛt ki se. Gɛn ɗi naase
oomumki bin se? 19 ꞋTaaɗumki tu tamman gɛn kɔgŋ miiri se,
mꞋan ̰ kaaka.» Gɔtn se naaɗe uun taaɗin ̰ tammakalaŋ. 20Naan̰
tɔndmɛtɗe ɔɔ: «Kaam‑nirl doa te ro kɛn kꞋraaŋin̰ ro ki se tap ɓo
gɛnnaŋa?» 21Naaɗe tɛrlin ̰ ɔɔ: «Gɛn Sezar.» Gɔtn se Isa ɗeekɗen
ɔɔ: «Kɛn bin num, nakŋ gɛnGaar Sezar se ɛɗin ̰ki nakin̰a ɔɔ gɛn
Raa lɛ ɛɗin ̰ki nakin ̰ kici.» 22Kɛn naaɗe jaay booy taar Isa taaɗ
se, taar se ɔkɗen taaɗ eyo. Gɔtn se Isa se naaɗe ɔn ̰in ̰a ɔɔ iin ̰ ɓaa.

Jee naaj mɛtn taar jeegen aɗe duru daan yoge tu
(Mk 12.18‑27; Lk 20.27‑40)

23Ɓii kɛn se sum ɓo, jeegen kꞋdaŋɗe *Sadusege kɛn taaɗ ɔɔ
jeege ooyga num dur ey sum se ɓaaɗo ɔŋ Isa ɔɔ tɔnd mɛtin ̰ ɔɔ:
24 «Debm dooy jeege, *Musa se taaɗjenga taaɗmaakŋ Kitap ki
ɔɔ: kɛn deba jaay ɔk mɛnda ɔɔ ooy ɔn ̰ te goon ey se, ɔn ̰ gɛnaan̰
kɔkŋ mɛndin ̰a ɔɔ koojn̰ mɛtjili gɛnaan ̰ kɛn ooy se. 25 Gaŋ
maakjege tu se gɛnaage cili kon̰ɗe kalaŋ. Debmdeet deet se ɔk
mɛndanaɓoooyooj te gooneyo, ɔɔmɛndase ɔɔpgɛnaan̰ gɔɔsin̰
ki. 26Gɔɔsin̰ kic ɓaaɗo ɔk mɛnd se ɔɔ naan ̰ kic ooy ooj te goon
eyo. Tɛr debm gɛn k‑mɔtɔge tu se kic ɓo ɓaaɗo ɔk mɛnd se ɔɔ
naan ̰ ooyo ooj te goon eyo; bini aan do deb kɛn gɛn k‑cilige tu.
27Kɛnnaaɗen cili se jaayooypaac se, kaammɔɔtn semɛnda se
kic ɓaaɗo ooyo. 28Bin num ɓii kɛn jaay jeegen ooyga kooy aɗe
dur daanyoge tu se,maakŋ gɛnaage tun cili se,mɛnd se tap ɓo
Ꞌtɛɗnmɛndnaŋa? Taanaaɗe paac lɛ tɔknaamin ̰ganaammɛnd
se.» 29 Isa tɛrlɗen ɔɔ: «Naase se, ɓɛrɛ, iigkiga, taa taar Raa se lɛ
Ꞌjeelki eyo ɔɔ tɔɔgŋ Raa kic lɛ naase ɔndki te mɛtin ̰ eyo. 30 Taa
ɓii kɛn jaay jeegenooygakooyaɗedurdaanyoge tu se, gaabge
te mɛndge se Ꞌtɔkŋ naap ey sum. Num naaɗe se tecn ̰ aan gɔɔ
*kɔɗn Raagen maakŋ raa ki. 31 Gɛn jeegen ooyga kooy jaay
utudurdaanyoge tu se, taarRaa taaɗsenmaakŋKitapin̰ ki se,
naase Ꞌdooyin̰ki te ey la kɛn ɔɔ: 32MaamsemꞋRaagɛn*Abraam

mꞋgɛn Isaka ɔɔmꞋgɛn *Yakub.* Raa se, naan ̰ Raa jeegen ooyga
kooy eyo, num naan ̰ se, Raa jee zɛɛrɛ.» 33Kɛn jee dɛnge jaay
booy taar kɛn Isa dooyɗe se, taar se tap ɓo ɔkɗen taaɗ eyo.

Kɛse taarmagal cir paacmaakŋ *Ko Taar Raa ki
(Mk 12.28‑34; Lk 10.25‑37)

34 Kɛn *Parizige jaay booy ɔɔ *Sadusege ɔŋ aasin ̰ te ro Isa
ki ey se, naaɗe daŋ tus naapa. 35Maakɗe ki se, deb kalaŋ se
debm jeel taaɗn tɔɔkŋ mɛtn Ko Taar Raa, je ɗoobm an goom
kɔkŋ Isa se, ɓaaɗo tɔnd mɛtin ̰ ɔɔ: 36 «Debm dooy jeege, maakŋ
Ko Taar kɛn Raa ɛɗo Musa ki se taar gɛn tɛɗa kɛn cirɗe paac
se, kɛn gay?» 37 Isa tɛrlin ̰ ɔɔ: «Mɛli Raa se, Ꞌjen̰ ute maaki paac
ute roi paac ɔɔ ute saapi paac.† 38Kɛse ɓo taar deet deetn gɛn
tɛɗa kɛn cirɗe paac paac. 39Tɛr kɛnmɛtin ̰ ki tecin ̰ tec se kɛn ɔɔ:
ꞋJe naapi aan gɔɔ ro naai mala.‡ 40Maakŋ Ko Taar Raa ki ute
taargen jee taaɗ taar teeco taar Raa ki taaɗo paac se, don ̰ ɓo
ɔɔs do taarge tun di ese sum.»

*Al‑Masi ute *Daud
(Mk 12.35‑37; Lk 20.41‑44)

41Aan gɔɔ *Parizige lɛ tusga ɗey se, Isa tɔndmɛtɗe ɔɔ: 42«Gɛn
naase ki num, al‑Masi se tap ɓo naŋa? Naan ̰ tap ɓo goon
naŋa?» Naaɗe tɛrlin ̰ ɔɔ: «Naan̰ se mɛtjil Daud.» 43 Isa ɗeekɗen
ɔɔ: «Num tɛɗ ɔɔ ɗi jaay *Nirl Raa ɔl Daud daŋin̰ ɔɔ: Mɛluma? Ɔɔ
naan ̰mala taaɗga taaɗmaakŋ Kitap ki ɔɔ:
44Mɛljege Raa taaɗoMɛlum ki ɔɔ:
ꞋƁaaɗo iŋg do ji daamumki
bini jee taamooyige semꞋaɗen tɛɗn naai utu Ꞌkiŋg doɗe ki.§
45Kɛn Daud jaay daŋ al‑Masi ɔɔ Mɛluma, anum tɛɗ ɔɔ ɗi jaay
Mɛlin ̰ Ꞌtɛɗn goon Daud se?» 46Maakɗe ki se, nam jaay an ̰ tɛrl
taara kalaŋ Isa ki kic ɓo gɔtɔ ɔɔ naan ̰ kɛn semɔɔtn nam tɔnd te
mɛtin ̰ do taar ɗim kɛn kuuy ey sum.

23
Isa ɗeek ɔɔ jꞋɔnd kɔnd ute jee jeel taaɗn tɔɔkŋmɛtn taar Raage

te *Parizige
(Mk 12.38‑39; Lk 11.39‑52, 20.45‑46)

1 Isa ɗeek jee dɛnge tu ute jeege tun mɛtin ̰ ki ɔɔ: 2 «Parizige
ute jee jeel taaɗn tɔɔkŋ mɛtn Ko Taar Raage se, naaɗe se ɓo
kɛn lee dooy jeege ute *Ko Taar kɛnRaa ɛɗoMusa ki. 3Kɛn bin
num Ꞌtookɗeki taarɗe ɔɔ Ꞌtɛɗkinakgenpaacn ̰naaɗe lee taaɗsen
se. Naɓo ɔn̰ten Ꞌtɛɗki aan gɔɔ naaɗe, taa naaɗe nakgen naaɗe
taaɗ paac se, naaɗe ɔŋ tɛɗin ̰ eyo. 4Naaɗe dɔɔk daam deere ɔɔ
tɔnd do jeege tu ɔɔ naaɗe malin ̰ge tap ɓo baate kutin̰ te goon

* 22:32 Aak Ekz 3.6. † 22:37 Aak Dt 6.5. ‡ 22:39 Aak Lb 19.18. § 22:44
Aak KKR 110.1.

jiɗe. 5Naabɗen naaɗe tɛɗ paac se je taa jeege aɗen kaaka. Ɔɔ
taar Raagenmɛtin ̰gen kꞋraaŋ jaay naaɗe ɔɔsin ̰ aan gɔɔ laaye ɔɔ
lee dɔɔk do naanɗege tu ey lɛ kɛyɗege tu se, naaɗe tɛɗin ̰magal
magal cir gɛn jeege. Ɔɔ taa kalɗege se, naaɗe tɔɔs ziiɗin ̰ taar ki
tɛɗn jɛrl cir gɛn jeege*. 6Kɛn kꞋdaŋɗenga gɔtn kɔs ki se, naaɗe
je gɔtn kiŋg naan ki. Ɔɔ kɛn ɓaaga maakŋ ɓeege tun Yaudge
lee tusn maak ki se, naaɗe je gɔtn kiŋg naan ki kici. 7 Kɛn
aanga bɔɔr ki kic lɛ, naaɗe je jꞋaɗen tɛɗn tɔɔsɛnaaɗe ki ɓo deete
ɔɔ je jꞋaɗen daŋ: jee dooy jeege. 8 Num naase ɔn ̰ten Ꞌkɔn ̰ki
jꞋasen daŋ jee dooy jeege taa naase Ꞌpaacki se gɛnaage ɔɔ debm
dooyse lɛ kalaŋ sum. 9 Do naaŋ ki ara se ɔn ̰ten Ꞌdaŋki nam
ɔɔki: Bubje, taa naase ɔkki Bubu kalaŋ sum ɔɔ naan ̰ kɛn iŋg
maakŋ raa ki. 10Ɔn̰ten Ꞌkɔn ̰ki jꞋasen daŋ Debm dooy jeege, taa
naase mɛl dooyse se *al‑Masi kalin ̰ ki sum. 11Debm jaay tɛɗn
magala maakse ki se, ɔn ̰ ron ̰ tɛɗn debm tɛɗn naabse. 12 Taa
debm magal ron̰ se utu kɔɔpm baata, ɔɔ debm jaay ɔɔp ron̰
baat se, ron ̰ utu kookŋ raan.

13 «Naasen jee jeel taaɗn tɔɔkŋ mɛtn Ko Taar Raage ute
Parizigen kɛn Ꞌtɛɗki rose aan gɔɔ jee taaɗn taar mɛt ki se utu
asen tɛɗn ɔɔn ̰ aak eyo; taa naase Ꞌgaaski ɗoobm *maakŋ Gaar
Raa jeege tu. Ɔɔ naase mala kic lɛ baate kɛndki, ɔɔ jeegen je
kɛndɛ se lɛ, naase Ꞌgaasɗeki ɗoobo. 14 [Naasen jee taaɗn tɔɔkŋ
mɛtn taarRaageute Parizigenkɛn Ꞌtɛɗki rose aan gɔɔ jee taaɗn
taarmɛt ki seutuasen tɛɗn ɔɔn ̰aakeyo! Taanaase ɔski jimɛnd
daayge ɔɔ tɔndkimɛtn *Raa ɔn̰ki eyo taa jeege asenkaaka. Taa
naan ̰ se ɓo bɔɔrɔ utu koocn̰ dose ki se utu asen tɛɗn ɔɔn ̰ aak
eyo.]† 15Naasen jee jeel taaɗn tɔɔkŋ mɛtn Ko Taar Raage ute
Parizige se, naasen kɛn Ꞌtɛɗki rose aan gɔɔ jee taaɗ taar mɛt ki
utu asen tɛɗn ɔɔn ̰ aak eyo. Naase Ꞌleeki do baarge tu ɔɔ gɔtɔ
ɓaa se paac ɔɔ jeki aki tɛɗn jeege Ꞌtɛɗn Yaudge aan gɔɔnaase se
ɔɔ kɛn naase ɔŋkiga deb kalaŋ jaay uunga ɗoobse se, debm se
naase Ꞌtɛɗin ̰ki debm aas gɛn ɓaa maakŋ pooɗ ki mɛt dio cirse
naase se.

16«Naasen jee kaam‑tɔɔkgen jee tɔɔɗn jeegeutu asen tɛɗn ɔɔn ̰
aak eyo! Naase taaɗki ɔɔki: ‹Kɛn nam jaay naam te ro *Ɓee
Raa se tɛɗ ɗim eyo. Num nam jaay naam te ro daabmmaakŋ
Ɓee Raa ki se, kɛse ɓo kɛn ɔɔn̰ɔ.› 17 Naase jee kaam‑tɔɔkgen
jee dɛrlge ara! Kɛn gay ɓo ɔɔn ̰ ciri? Daab lɔɓu Ɓee Raa kɛn
kꞋɓaanoga te daab maak ki jaay daabm se, tɛɗ gɛn Raa se ne?
18Tɛr naase Ꞌɗeeki ɔɔ: ‹Kɛn nam jaay naam ron ̰ te *gɔtn kꞋjꞋiin ̰
kꞋɗaapin ̰ gɛn tɛɗn sɛrkɛ do ki se, tɛɗ ɗim eyo, num kɛn naan̰
jaay naam ron ̰ te nakŋ kꞋɓaano do ki gɛn tɛɗn *sɛrkɛ Raa ki
* 23:5 Nakŋ naaɗe tɛɗ se kꞋraaŋin̰oga raaŋ maakŋ Ko Taar kɛn Raa ɛɗo Musa ki
naɓo naaɗe se tɛɗin̰ magal magal ɔɔ jɛrlɛ taa jeege aɗen kaaka aan gɔɔ naaɗe ɓo
jee daan Raa cir jeege. † 23:14 Bersen ara se, maakŋ Kitapge tun do dɔkin ̰ se,
mɛtin̰ge maakɗe ki se, gɔtɔ.

se, kɛse ɓo kɛn ɔɔn ̰ɔ.› 19 Jee kaam‑tɔɔkge Ꞌtaaɗumki tu: nakŋ
kꞋɓaano gɛn tɛɗn sɛrkɛ se ɓo cir lɔɓu, gɔtn kꞋjꞋiin ̰ kꞋɗaapin ̰ gɛn
tɛɗnsɛrkɛ ɔɔ sɛrkŋkꞋjꞋɔmbin ̰gadokinum, taaɗ ɔɔ sɛrkŋse tɛɗga
gɛn Raa se ɓo cir ne? 20Bin num debm jaay naam ron ̰ te gɔtn
kꞋjꞋiin ̰ ɗaapin̰ gɛn tɛɗn sɛrkɛ do ki se, kɛse naan ̰ naam te ro
nakgen paacn ̰ kꞋɓaano gɛn tɛɗn sɛrkɛ do ki se kici. 21 Debm
kɛn naam ron ̰ te Ɓee Raa se, kɛse naan̰ naam ron̰ te ro mɛlin̰
Raa kɛn iŋgmaak ki se kici. 22Debm jaay naam ron ̰ te maakŋ
raa se naan ̰ naam ron̰ ute kaag do Raa ɔɔ utemɛlin̰ kɛn iŋg do
ki.

23 «Naasen jee jeel taaɗn tɔɔkŋ mɛtn Ko Taar Raage ute
Parizigen kɛn tɛɗki rose aan gɔɔ jee taaɗn taar mɛt ki se, utu
asen tɛɗn ɔɔn ̰ aak eyo! Nakgen naase ɔkki sɛɛm sɛɛm kɛn Ꞌlee
Ꞌtɔmbkimaakŋ taaɗsege tu kɛn tɛɗin ̰nijim se kic ɓo, naase Ꞌlee
Ꞌnigin ̰ki gɔtɔ kaam sik ɔɔ kɛn kaam kalaŋ se ɛɗki Raa ki. Naɓo
taargen maakŋ Ko Taar kɛn Raa ɛɗo *Musa kɛn bɛɛ bɛɛ tap
ɓo, naase aalin ̰ki maak ki eyo kɛn taaɗsen ɔɔ Ꞌtɛɗki nakŋ ute
ɗoobin̰a, kɛɛjn ̰do jeege tu ɔɔ gɛn tujn ̰ ɔrmeyo. Kɛse ɓonakgen,
bɛɛki num, an ̰ki lee tɛɗa ɔɔnakgen kɛnnaase lee gaaŋɗeki gɔtɔ
kaam sik jaay kɛn kalaŋ ɛɗki Raa ki se kic ɓo ɔn ̰ten Ꞌdirigin̰ki
kici. 24 Jee kaam‑tɔɔkgen Ꞌlee tɔɔɗki jeege! Naase ɔɔykimaanse
te rɛɛsɛ taabɔtɔrkalaŋbɔɔymaakki eyo, gaŋnaase tap ɓo tulki
gin ̰jge‡.

25 «Naasen jee jeel taaɗn tɔɔkŋ mɛtn Ko Taar Raage ute
Parizigen Ꞌtɛɗki rose aan gɔɔ jee taaɗ taar mɛt ki se, asen Ꞌtɛɗn
ɔɔn ̰ aak eyo! Taa naase Ꞌtugki naagŋ nakgen naase Ꞌlee aayki
ɔɔ ɔsnki se aacwalak, numgaŋmaakin ̰ tap ɓo, naase Ꞌɗoocin̰ki
ute nakgen naase Ꞌɓoogkiro ɔɔ Ꞌtujkiro gɛn jeege. 26Kɔɗ Parizi
naai se debmkaam‑tɔɔkɔ! ꞋTug Ꞌɗaapmaakŋnaki kɛnnaai lee
aaymaak ki se jaay ɓo naagin ̰ kic Ꞌtɛɗn aak bɛɛ.

27 «Naase jee jeel taaɗn tɔɔkŋ mɛtn Ko Taar Raage ute
Parizigen kɛn tɛɗki rose aan gɔɔ jee taaɗ taar mɛt ki se, asen
tɛɗn ɔɔn ̰ aak eyo! Taa naase Ꞌtecki do ɓaaɗgen kꞋtɛɗɗen raap
kaar kaar aak bɛɛ kaam ki, gaŋ maakɗege ɗooc te cɛŋ jeegen
ooyga kooyo ɔɔ ruumga ruumumaak ki se paac. 28Naase kic
Ꞌtecki bini, taa naan jeege tu se, naase Ꞌtɛɗki rose jee bɛɛ, gaŋ
maakse ɗooc te taar mɛt ki eyo ɔɔ te *kusin ̰a.

29 «Naasen jee jeel taaɗn tɔɔkŋ mɛtn Ko Taar Raage ute
Parizigen kɛn tɛɗki rose aan gɔɔ jee taaɗ taar mɛt ki se, asen
tɛɗn ɔɔn ̰ aak eyo! Naasen Ꞌlee iin ̰ Ꞌɗaapki do ɓaaɗn jee taaɗ
taar teeco taar Raa ki do dɔkin̰a, ɔɔ jeegen kɛn leeɗo ute kɛn
mɛt ki se, naase Ꞌtamarɗeki do ɓaaɗɗege aak bɛɛ bɛɛ. 30 Ɔɔ tɛr
naase Ꞌɗeekki ɔɔki: Kɛn do bubjege tu naane jaay naaje jꞋutu
‡ 23:24 Maakŋ nakge tun sɛɛm sɛɛm kɛn Yaudge lee ƴeemɗe se bɔtɔrɔ se ɓo kɛn
baat cirɗe ɔɔ maakŋ daage tun magal magal kɛn Yaudge lee ƴeemɗe se gin̰ji se ɓo
kɛnmagal cirɗe.

num,naaje kꞋtookɗe taarɗeeyogɛn tɔɔl jee taaɗ taar teeco taar
Raa ki. 31Kɛn bin num naase mala ɓo Ꞌtaaɗki ɔɔki naase se ɓo
mɛtjil jee kɛn tɔɔlo jee taaɗ taar teeco taar Raa ki. 32Kɛn bin
num Ꞌɓaaki ute naan se, naabmbubsege lee tɛɗo se, naase Ꞌtɛɗ
naŋin̰ki sɔrɔk cir gɛn naaɗe se.

33«Aakumki tuwɔɔjgen ara ɔɔmɛtjil kꞋmɔrpɔpgen ara! Naase
aki kɔŋ kaan ̰ kɔtn dubar pooɗ kɛn gɛn daayum se ɔɔ ɗi? 34Taa
naan ̰ se ɓo Ꞌbooyki mꞋɗeekseni: maam mꞋaseno kɔl jee taaɗ
taar teeco taar Raa ki, jee jeel‑taarge ute jee jeel taaɗn tɔɔkŋ
mɛtn Ko Taar Raage. Num jee mɛtin̰ge utu aɗeki tɔɔlɔ ɔɔ jee
mɛtin ̰ge aɗeki tupm tɔɔl ro kaag ki, jee mɛtin ̰ge utu aɗeki
tɔnd te mɛɛjɛmaakŋ *ɓeege tun naase lee tusnki maak ki. Ɔɔ
kɛngen mɛtin ̰ge aɗeki tuuru ɔɔ aɗeki lee je maakŋ gɛgɛrge tu.
35Ɔɔ jee kɛn lee ute kɛnmɛt kɛnnaase tɔɔlɗeki jaaymoosɗe ɔɔy
do naaŋ ki se, kɛn iin ̰o do yo Abɛl ki bini aan do yo Zakari kɛn
goon Baraci, kɛn naase Ꞌtɔɔlin ̰ki daan Ɓee Raa ute *gɔtn kɛn
kꞋlee kꞋtɛɗn sɛrkɛ Raa ki se asen kɔɔpm mindse ki. 36 ꞋBooyki
bɛɛmꞋasen taaɗa: moosn jeegen kꞋtɔɔlɗe paac se utu kɔɔpmdo
jeege tun ɓɔrse utu se.»

Isa eem nɔɔ taa Jeruzalɛm
37 Isa ɗeek ɔɔ: «Waay Jeruzalɛm, waay Jeruzalɛm, naai kɛn

debm tɔɔl jee taaɗ taar teeco taar Raa ki ɔɔ jee kɛn Raa ɔlɗeno
gɔti ki kic ɓo, naai ɓo debm tund tɔɔlɗe! Mɛt kando, maam
mꞋje mꞋtusn gɛnige aan gɔɔ ko kɔrɔn ̰j kɛn lee tus gɛnin̰ge taa
bɛɛkŋ kɛyin ̰ ki tu, naɓo naase Ꞌjeki te eyo. 38 ꞋBooyki, kɛn bin
num*ƁeeRaase seutu Ꞌtooɗnkuuɗu. 39Taanaan ̰ se ɓo Ꞌbooyki
mꞋasen taaɗa: naan ki se mɔɔtn naase amki kɔŋ kaak ey sum,
bini kaan kaaɗ kɛn aki ɗeekŋ ɔɔki: Ɔn̰Mɛlje Raa tɛɗn bɛɛn̰a do
deb kɛn utu ɓaaɗo ute ro naan ̰a!§»

24
Isa taaɗ ɔɔ *Ɓee Raa se jeege utu an ̰ tɔɔkɔ
(Mk 13.1‑37; Lk 21.5‑30, 17.22‑37)

1 Kaaɗ kɛn se Isa teecoga naatn maakŋ Ɓee Raa ki ɔɔ kɛn
ɓaa ɓaa se, jee mɛtin ̰ ki ɓaaɗo ɔŋin̰a taa an ̰ taaɗn Ɓee Raa kɛn
kꞋjꞋiin ̰in ̰ga aak bɛɛ se. 2 Isa tɛrlɗen ɔɔ: «Ɓee se paac aakin ̰ki
se jiga ɗaamo? Naɓo Ꞌbooyki bɛɛ mꞋasen taaɗa: ɓee ɗaar aak
bɛɛ se jeege utu an ̰ ru naŋ tak. Kon̰gen rɛɛs aak bɛɛ bɛɛ se,
utu wɔɔkŋ kalaŋ kalaŋ ɔɔ ko tap ɓo Ꞌkɔŋ tooɗn do naapin̰ ko
ki eyo.»

Dubar utu kaan do jeege tu
3Naan̰ kɛn se, Isa iŋg do *kɔsn ɔlib ki. Gɔtn se jee mɛtin ̰ ki

ɓaaɗo ɔŋin̰a ɔɔ tɔndmɛtin ̰ ɔɔ: «ꞋTaaɗjen tunakgen se Ꞌkaannuŋ
§ 23:39 Aak KKR 118.26.

ki? Ɔɔ naan ̰ se Ꞌtɛɗn ɔɔ ɗi jaay ɓo naaje jꞋan kaakŋ jeel ro ki gɛn
ɓii kaani ɔɔ ɓiinduniaannaŋ se?» 4 Isa tɛrlɗen ɔɔ: «Ɔndkikɔndɔ
nam ɔn ̰ten Ꞌdɛrlse!» 5 Taa jeege dɛna utu aɗe ɓaa ute roma ɔɔ
naŋa kic utu asen taaɗn ɔɔ: maam ɓo *al‑Masi! Ɔɔ kɛn naaɗe
Ꞌtɛɗ bin se utu Ꞌdɛrl jeege dɛna. 6Naase utu aki booy gɔtn bɔɔrɔ
ɔɔ jeege utu asen kɔɔsn maan bɔɔrɔ, anum ɓɛrɛ, ɔndki kɔndɔ,
ɔn̰ten Ꞌɓeerki! Taa nakgen se utu Ꞌkaana, naɓo duni se Ꞌkɔŋ
naŋ ey ɓɔrtɔ. 7 Jee taa naaŋ kaam kalaŋ utu kiin̰ bɔɔrɔ ute jee
taa naaŋ kuuy. Taa naaŋ gaar kaam kalaŋ utu kiin̰ bɔɔrɔ te
taa naaŋ gaar kɛn kuuy. Maakŋ naaŋge tun mɛtin̰ naaŋa utu
Ꞌtea ɔɔ gɔtnmɛtin ̰ ɓo utu tɔɔl jeege. 8Aan gɔɔmɛnd kɛnmaakin̰
tuunin̰ gɛn koojo se, nakgen se paac kic ɓo baaga kaana num,
kɛse je taaɗn ɔɔ dunia ɔɔpga gɔɔrɔ.

9 «Kaaɗ kɛn se jꞋutu jꞋasen dabar dɛna ɔɔ jꞋasen tɔɔlɔ. Ɔɔ taa
maam se jee do naaŋ ki se paac utu asen kɔɔɗn kundu. 10Gaŋ
kaaɗ kɛn se jeege dɛna utu an rɛsn ute kaal maakɗen do *Raa
ki. Naaɗe kutn naapge naan tɔɔgge tu ɔɔ tɔɔɗn tund naapa.
11 Jee tɛɗ roɗe aan gɔɔ jee taaɗ taar teeco taar Raa ki se, utu
aɗe ɓaa dɛna ɔɔ dɛrl jeege dɛna. 12 *Kusin̰ se ziiɗn ɓaa ute
naanin̰a ɔɔ jeege dɛna maakjeɗege utu tɛɗn baata do naapge
tu. 13Naɓo debm jaay aayga kaamin ̰ bini aanga do taar tɔɔlin̰
ki num, naan ̰ se utu Ꞌkɔŋ kaaja. 14 Labar Jigan gɛn *maakŋ
Gaar Raa ese se jꞋutu jꞋan ̰ taaɗin ̰ jeege tun do naaŋ ki paac,
kɛse tɛɗn saaɗa jeege tun ɓaa se paac jaay ɓo sɔmkaammɔɔtn
duni naŋa.»

Dubar ɔɔn̰ utu ɓaaɗo
15 «Naase utu aki kaakŋ Deb tuj deelga te gɔtin ̰ se utu kɛnd

kiŋg maakŋ *Ɓee Raa ki, gɔt kɛn *salal se, aan gɔɔ debm taaɗ
taar teeco taar Raa ki, ron̰ Daniɛl, taaɗo do dɔkin̰ se. Bin num
debm jaay dooy taar ese se n ̰Ꞌbooy n̰Ꞌɔkin̰ jiga jaayo! 16Kaaɗ
kɛn se ɔn̰ jee kɛn iŋg taa naaŋ Jude ki se, kꞋjꞋaan ̰ jꞋook maakŋ
koge tu. 17 Debm iŋg kiŋg do ɓeen ̰ ki raan se, n ̰Ꞌɔn ̰te bɔɔyo
naaŋ ki gɛn tɔsn nakin ̰genmaakŋ ɓeen̰ ki. 18Debm jaay ɓaaga
maakŋ‑gɔtin ̰ ki kic lɛ, n ̰Ꞌɔn ̰ten tɛrlo ɓeene gɛn kuun kalin ̰a.
19Ɓii kɛn se, mɛndgen mɛndkaamge ute ko gaangen gɛnɗege
aay kaay si se, aɗen tɛɗn ɔɔn ̰ aak eyo. 20Eemki Raa taa nakgen
se Ꞌkaan kaaɗn kuul ki eyo ey lɛ *ɓii sebit ki eyo. 21 Kaaɗ
kɛn se jeege utu dabar dɛna ɔɔ dubar se gɔtn Raa aal dunia
tap ɓo nam naam te eyo, ɔɔ mɔɔtn dubar naan ki jaay Ꞌkɔɔn ̰
cir naan ̰ ese se gɔtɔ. 22 Num Raa se ɓii dubar ese se, naan̰
gaaŋin̰ga duuku taa jeegen naan̰ bɛɛr tɔɔɗɗe se. Kɛn ɓiigen se
jaaynaan ̰gaaŋɗen teduukeynum,nam Ꞌkɔŋkaaja tapɓogɔtɔ.
23Kaaɗ kɛn se jaay nam taaɗsenga ɔɔ: ꞋƁaaɗo aakki, *al‑Masi
utu ara ey lɛ taaɗsen ɔɔ: Naan̰ utu naane! Ɔn̰ten Ꞌtookki
taarin̰a. 24 ꞋBooyki! Jeegen kɛn tɛɗ roɗe ɔɔ naaɗe ɓo al‑Masige

ute jeegen tɛɗ roɗe ɔɔ naaɗe jee taaɗ taar teeco taar Raa ki se
utu aɗe ɓaao. Naaɗe utu Ꞌtɛɗn nakŋ‑kɔɔɓge ute nakgen deel
doa, taa Ꞌkaan ̰ jeege dala. Ɔɔ jee kɛn Raa bɛɛr tɔɔɗɗenga tɔɔɗ
se kɛn naaɗe ɔŋga ɗoobo num, aɗen kaan ̰ dal kici. 25 ꞋBooyki!
Ɓɛrɛ, taar se lɛ, maammꞋaalsenga kaal bise ki.

26 «Kɛn kꞋtaaɗsenga jꞋɔɔ: Al‑Masi utu do kɔɗ‑ɓaar ki naane
num, ɔn ̰ten ɓaaki. Ey lɛ kɛn jꞋɔɔ: naan ̰ utu oom ara! Num
ɔn̰ten Ꞌtookki taarɗe. 27 Taa ɓii kɛn *Goon Deba aɗe ɓaa se
tecn̰ aan gɔɔ maan aalo kaam kooko wusuk bini dɔɔk te gɔtn
kaaɗa toocn̰ni. 28 Ɓii kaanum kic tecn̰ aan gɔɔ gɔtn daa ɗim
gam ooyga jaay ɓomarlge kic lee bɔɔy tus ro ki se.
29 «Kɛn ɓiigen gɛn dubarge se jaay naar deelga num,
kaaɗa se utu Ꞌtɛɗn ilim dib
ɔɔ laapa se lɛwɔɔr eyo.
K‑dijgenmaakŋ raa ki aɗe si naaŋ ki
ɔɔ nakgen ɔk tɔɔgɔmaakŋ raa ki se utu Ꞌtea.*

30 «Gɔtn se jeege an kaakŋ nakŋ jeel maakŋ raa ki kɛn taaɗ
ɔɔ Goon Deba utu ɓaaɗo ɔɔ jeegen do naaŋ ki paac keem nɔɔ
an kaakŋ Goon Deba aɗe bɔɔymaakŋ gapara ki ute tɔɔgŋ Raa
ɔɔ gɔtɔwɔɔr kɛlɛŋ. 31Pulu Ꞌkeemmakɔn ̰ɔmaakŋ raa ki ɔɔGoon
Deba aɗe kɔl kɔɗin ̰ge taa te Ꞌtusn jee kɛnnaan ̰bɛɛr tɔɔɗɗemɛtn
naaŋ kɛnkaamsɔɔ ɔɔ kɛn iŋgmɛtn raa kɛnkaamgay gay kici.»

Isa aal naagŋ taara ute ko ba
32 «Naase ɔndki doa te ko ba: kɛn naan ̰ jaay baaga kɔɔɗn

taa‑oomo ɔɔdɔɔb kamba se, naase Ꞌjeelki ɔkkimɛt‑kijiri aanga
ɔɔ ɓara ɔɔpga gɔɔrɔ. 33 Bin num naase kic ɓo, kɛn aakkiga
nakgen se paac jaay aanga num, Ꞌjeelki *Goon Deba se naan̰
aan ɔŋsega gɔɔr kaam taarse ki. 34 ꞋBooyki bɛɛ mꞋasen taaɗa:
jee duni kɛn ɓɔrse se Ꞌkooy naŋ ey sum ɓo nakgen se paac utu
Ꞌkaana. 35 Maakŋ raa ute do naaŋa se utu Ꞌdeele, num taar
maam se Ꞌkɔŋ deel eyo.

Nam jaay jeel ɓii kaan Isa se gɔtɔ
36 «Num gaŋ kɛn gɛn kaaɗin̰ ute ɓiin ̰ *Goon Deba ano ɓaa se,

nam tap ɓo jeel eyo. *Kɔɗn Raagemaakŋ raa ki kic lɛ jeel eyo,
ɔɔ Goono kic lɛ jeel eyo. Nam jeel ɓiin ̰ se, gɔtɔ. Kɛn jeel se,
Bubu kalin̰ ki sum. 37Ɓii kɛn Goon Deba aɗe ɓaa se, Ꞌtecn ̰ aan
gɔɔ nakgen deelo do Noe† ki. 38Naan̰ kɛn naane se, kaaɗ kɛn
maanmagala bɔɔyo gɔɔb te jeege ey ɓɔrt se, jeege ɔsɔ, aaye, tɔk
mɛndge, tɔk gaabge ɔɔ ɔl gɛnɗege kic ɓo tɔkŋ naapge bini aan
ɓii kɛn Noe ɛnd maakŋ markab kɛn magala. 39Gɔtn se jeege
se, nakŋutu kaandoɗe ki se, naaɗe ɔndeyobinimaanmagala
ɓaaɗo gɔɔb tɔɔlɗe paac. Kɛn Goon Deba aɗe ɓaa se kic ɓo Ꞌtecn̰
bini. 40Ɓii kɛn se gaabge dio tɛɗ tɛɗ naaba maakŋ‑gɔtɗe ki se,
* 24:29 Aak Eza 13.10 ɔɔ 34.4. † 24:37 Aak Jɛn kon̰ 6–8.

deb kalaŋ jꞋan ̰ kuunu ɔɔ deb kalaŋ Ꞌkɔɔpɔ. 41 Ɔɔ mɛndgen di
ɗaar uus kuus do toot ki se kic, deb kalaŋ jꞋan ̰ kuunu ɔɔ deb
kalaŋ Ꞌkɔɔpɔ. 42 Iŋgki zɛɛrɛ daayum, taa naase kic ɓo Ꞌjeelki
eyo ɓiinMɛlse aɗe ɓaa se. 43Naase Ꞌjeelki kɛnmɛl ɓee jaay jeel
kaaɗn debm ɓoogo ano ɓaa nɔɔr num, naan ̰ tooɗn bi eyo ɔɔ
kɔn ̰ debm ɓoogo an ̰ tɛrɛcn̰ ɓeen ̰ eyo. 44 Taa naan̰ se ɓo naase
kic Ꞌɗaapki rose, iŋgki do mɛtɛkse ki, taa Goon Deba jaay aɗe
ɓaa se lɛ, kaaɗ kɛn naase Ꞌjeelki eyo.»

Debm tɛɗn naabmmɛtɛkɛ ɔɔ tuj ɔrmin̰ eyo
(Lk 12.41‑48)

45 Isa ɗeek ɔɔ: «Debm tɛɗn naabm mɛtɛkɛ ɔɔ tuj ɔrmin ̰ ey
se kɛn gay? Naan̰ ɓo debm kɛn mɛlin̰ ɔn̰in ̰ jee tɛɗn naabgen
kuuy kaam jin ̰a, ɔɔ kɛn aanga kaaɗin ̰ ki num, lee ɛɗɗen kɔsɔ.
46Maak‑raapodebmtɛɗnnaabmkɛnmɛlin ̰aan jaay ɔŋin̰naan̰
utu tɛɗin ̰ tɛɗn naabmkɛn naan ̰ ɔn ̰in ̰sin̰ kaam jin ̰ se. 47 ꞋBooyki
bɛɛmꞋasen taaɗa: debm tɛɗn naabm bin se, mɛlin̰ utu an ̰ kɔn ̰
nakin ̰ge paac kaam jin ̰a. 48Num gaŋ kɛn naan ̰ ɓo debm tɛɗn
naabm jig eyo ɔɔ taaɗ ute maakin ̰ ɔɔ: Mɛlum se aɗe kɔŋ tɛrl
yɔkɔɗ eyo, 49 ɔɔ gɔtn se iin ̰ baag tɔnd jeen̰gen kꞋtɛɗ naaba tɛl
se, naan ̰ ɔsɔ ɔɔ aay te jee kaay koonge. 50Gaŋ mɛl gaabm ese
se, ɓiin jaay naan ̰ ano tɛrl se, naan̰ ɔnd eyo ɔɔ kaaɗ kɛn naan̰
aan kaan kic lɛ, naan ̰ saap do ki eyo. 51Debm tɛɗn naabm bin
se, kɛn mɛlin̰ jaay aanga num, utu an ̰ tuur naata ɔɔ an̰ kɔlin̰
Ꞌdabar ute jeegen tɛɗ roɗe aan gɔɔ jee taaɗ taar mɛt ki. Ɔɔ gɔtn
se ɓo gɔtn naaɗe tɔɔyɔ ɔɔ taan ̰ naaŋɗege.»

25
Isa aal naagŋ taara gɛn gaanmɛndgen sik

1Tɛr Isa aal naagŋ taara ɗeek ɔɔ: «Maakŋ *Gaar Raa se, naan̰
tec aan gɔɔ gaan mɛndgen sik tɔs lɔɔmpɗege ɔɔ teec ɓaa dɔɔɗn
gaabm ɓaa kɔkŋmɛnda*. 2Nummaakŋ gaanmɛndge tun sik
se, jeemii semɛnddɛrlge ɔɔkɛngenkuuymii semɛndmɛtɛkge.
3Mɛnd dɛrlge se, tɔs ɓaan te lɔɔmpɗege ɔk uubumaak ki, naɓo
uun te zaaɗn uubm kuuy ey sum. 4 Gaŋ mɛndgen mii mɛnd
mɛtɛkge se tɔs ɓaan te lɔɔmpɗege ɔk uubu maak ki ɔɔ tɛr ɔk
maakŋ nakge tun kuuy do ki. 5Aan gɔɔ gaabm mɛnda lɛ aan
yɔkɔɗ ey ɗey se, gaan mɛndgen se bi ɓaa tɔɔlɗe ɔɔ naaɗe paac
tooɗ bia. 6Kɛn aan daan ɓee se kꞋbooy nambaag taaɗnmakɔn ̰
ɔɔ: ꞋBooyki! Gaabmmɛnda se, ɓɛrɛ, aanga. ꞋTeec ɓaa Ꞌdɔɔɗin ̰ki!
7 Gɔtn se gaan mɛndgen sik se paac iin ̰ duru ɔɔ tɔɔc tɔl tɔnd
ɗaap lɔɔmpɗege. 8Num gaŋ mɛnd dɛrlge se tɔnd mɛtn mɛnd
mɛtɛkge se ɔɔ: ‹Ɛɗjekiro uubsege se cɔkɔ, ey num lɔɔmpjege se
uubin̰ ɓaa ɓaa naŋa.› 9Gaŋ mɛnd mɛtɛkge se tɛrlɗen ɔɔ: ‹A‑a,
* 25:1 Gaabm ɓaa kɔkŋ mɛnda se, mɛnd naan̰ ɓaa kɔkɔ se maakŋ gaan mɛndge
tun sik se eyo.

uubu se ajenki kɔŋ kaasn kꞋpaacki eyo! Naase Ꞌɓaa Ꞌdugkiro
gɔtn jee zoge tu.› 10Kaaɗ kɛnmɛnd dɛrlge se iin ̰ ɓaa gɛn dugŋ
uubu se, gaŋ gaabm mɛnda se iin ̰ aana. Ɔɔ naan ̰ ɔŋ gaan
mɛndgen mɛnd mɛtɛkge se iŋg aak kaak kaamin ̰a. Naan̰ ɛnd
ute naaɗe maakŋ ɓee mɛndmɔrɔb ki se ɔɔ kɛn naaɗe jaay ɛnd
se, kaam‑taara se kꞋgaasin ̰a. 11 Cɔkɔ se, mɛnd dɛrlge se aana
ɔɔ baag tɔnd kaam taara ɗeek ɔɔ: Mɛlje, Mɛlje, ɔɔɗjen kaam
taara! 12Gaŋ naan̰ tɛrlɗen ɔɔ: ꞋBooyki bɛɛmꞋasen taaɗa: ɓɛrɛ,
maam se mꞋjeelsen eyo.» 13 Tɛr Isa taaɗɗen ɔɔ: «Taa naan ̰ se
ɓo, iŋgki zɛɛrɛ! Taa ɓii ute kaaɗn maam mꞋano ɓaa se, naase
Ꞌjeelki eyo.»

Isa aal naagŋ taara ute jee tɛɗn naabgenmɔtɔ
(Lk 19.12‑27)

14 «Tɛr daala, kɛse tec aan gɔɔ debm ɓaa ɓaa mɛrtɛ jaay
daŋ tus jee tɛɗn naabin̰ge ɔɔ ɔn ̰ɗen maalin ̰ paac se kaam jiɗe.
15 Deb kalaŋ naan ̰ ɛɗin ̰ gɔkɔl† daab magal magal mii, debm
kuuynaan̰ ɛɗin ̰ gɔkɔl daabmagalmagal dio, ɔɔ kɛnkuuynaan̰
ɛɗin ̰ gɔkɔl daab magal kalaŋ. Naŋa kic ɓo naan ̰ ɛɗin ̰ kaam do
ron ̰ ron̰a, jaay ɓo naan ̰ naar iin ̰ ɓaa gɔtn mɛrtin̰ ki. 16 Debm
jꞋɛɗin ̰ gɔkɔl daabmagalmagalmii se, naan̰ naar ɓaa tɛɗin ̰ oojo
gɔkɔl daab magal magal kuuy mii do ki. 17Debm jꞋɛɗin ̰ gɔkɔl
daab magal magal di se, naan ̰ kic ɓaa tɛɗin ̰ oojo gɔkɔl daab
magalmagal kuuy di do ki. 18Naɓo debmkɛnmɛlin̰ ɛɗin ̰ gɔkɔl
daab magal kalaŋ se, naan ̰ ɓaa uɗ gɔɔ duubin ̰ naaŋ ki, nam
jeel gɔtin̰ eyo.

19 «Gɔtn mɛrtin ̰ ki se, mɛlɗe se ɓaa iŋgoga dɛn jaay ɔk tɛrl
ɓaaɗo. Ɔɔ kɛn naan̰ jaay aan se, daŋ tɔnd mɛtɗe do gɔkɔl
daabge tun magal magal kɛn naan ̰ nigɗesin̰ se. 20Debm kɛn
jꞋɛɗin ̰ gɔkɔl daabmii se iiko cɛɛn ̰ ki ɔɔ ɗeekin̰ ɔɔ: ‹Mɛluma, naai
ɛɗumo gɔkɔl daabmii ɔɔmaammꞋtɛɗin ̰ oojga kɛn kuuymii do
ki daala.› 21 Mɛlin̰ ɗeekin ̰ ɔɔ: ‹Kɛse jiga. Naai se debm tɛɗn
naabm bɛɛ ɔɔ tuj ɔrmi ey se. Ute nakŋ maam mꞋɛɗi cɔkɔ se
kic, naai tuj te ɔrmi ey se; ɓɔrse maam mꞋai kɛɗn nakge dɛna
kaam ji. ꞋƁaaɗo Ꞌtɛɗ maak‑raapo ute maama.› 22 Debm kɛn
jꞋɛɗin ̰ gɔkɔl daab di se kic iiko cɛɛn ̰ ki ɔɔ ɗeekin̰ ɔɔ: ‹Mɛluma,
naai ɛɗumo gɔkɔl daab dio ɔɔmaammꞋtɛɗin ̰ oojga kɛn kuuy di
do ki daala.› 23Mɛlin̰ ɗeekin̰ ɔɔ: ‹Kɛse jiga! Naai se debm tɛɗn
naabm bɛɛ ɔɔ tuj ɔrmi ey se. Ute nakŋmaammꞋɛɗi cɔkɔ se kic,
naai tuj te ɔrmi ey se; ɓɔrsemaammꞋai kɛɗnnakge dɛna kaam
ji. ꞋƁaaɗo Ꞌtɛɗmaak‑raapo ute maama.›

24Debm kɛn jꞋɛɗin ̰ gɔkɔl daab kalaŋ se, naan ̰ kic iiko cɛɛn ̰ ki
ɔɔ ɗeekin ̰ ɔɔ: ‹Mɛluma, maammꞋjeele naai se debm aali ɔɔn ̰ɔ.
Maakŋ‑gɔtn naai ɔɔc te ey kic ɓo, naai ɔj naai ki ɔɔ gɔtn naai
† 25:15 Gɔkɔl se ɔɔn̰ dɛna kaam kɔgŋ deba laapa kando kando.

duub te ey kic ɓo, naai ɔjɔ. 25Bin nummaam se ɓeere ɔkuma.
Taa naan̰ se ɓo gɔkɔl daabi kɛn naai ɛɗumsin ̰ se, maammꞋɓaa
duubin̰o naaŋ ki ɔɔ ɓɔrse ara ɔk naki.› 26Gaŋ mɛlin̰ tɛrlin ̰ ɔɔ:
‹Naai se debm tɛɗn naabm jig eyo ɔɔ debm kaar naaba! Naai
Ꞌjeelummaam semaakŋ‑gɔtnmaammꞋɔɔc te ey kic ɓo,maam
mꞋɔjɔ ɔɔ gɔtnmaammꞋduub te ɗim ey kic lɛ, maammꞋɔj maam
ki. 27Bɛɛkinum, gɔkɔl daabumse, naaian ̰okɔmbmaakŋbaŋki
ki; ɔɔ kɔr maam mꞋaɗe tɛrl se, mꞋan ̰ kɔŋin̰ am koojn̰ ziiɗn do
ki. 28Gɔkɔl daabm jin ̰ ki se, uunin̰ki ɔɔ ɛɗin ̰ki deb kɛn ɔk gɔkɔl
daabge sik se. 29Taa, debmkɛn ɔk se, jꞋan ̰kɛɗndoki, taanakin ̰
an ̰ ziiɗn tɛɗn dɛna. Num gaŋ debm ɔk ey se lɛ, kɛn naan ̰ ɔk
cɔkɔn se kic ɓo, jꞋan kuun naatn. 30 Num debm tɛɗn naabm
jaay tɔɔl sɛr ey se, ɔk undin̰ki naatn maakŋ gɔt kɛn ɔɔɗɔ. Ɔɔ
gɔtn se ɓo gɔtn tɔɔyɔ ɔɔ gɔtn taan̰ naaŋa.›»

Ɓii kɔjn ̰ bɔɔr kaammɔɔtn
31 Isa ɗeek daala ɔɔ: «Ɓii kɛn maam *mꞋGoon Deba mꞋaɗe

bɔɔy maakŋ gaarum ki ute kɔɗumge paac se, maam mꞋutu
mꞋkiŋg do kaag do gaarum ki. 32 Jee do naaŋ ki paac tus
naanum ki ɔɔ maam mꞋaɗen nigŋ aan gɔɔ debm gaam nigŋ
baatin ̰ge ute bɛn ̰in ̰ge se. 33 Baatge se, maam mꞋaɗen kɔl
do ji daamum ki ɔɔ bɛn ̰ge se lɛ, do ji jeelum ki. 34 Gɔtn
se maam gaarge mꞋɗeekŋ jeege tun do ji daamum ki mꞋɔɔ:
‹ꞋƁaakiro, naasen kɛn Bubum tɛɗsenga tɛɗn bɛɛn ̰ se; ɛndki
maakŋgaarin̰ kɛnnaan ̰ ɗaapsesin̰ga ɗaapdodɔkin̰a, kaaɗkɛn
naan ̰ utu aalo kaal do naaŋa se. 35 Taa maam ɓo tɔɔlumo ɔɔ
naase ɛɗumkiroga kɔsɔ; maane tɔɔlumo ɔɔ naase ɛɗumkiroga
mꞋaayga; mꞋiŋgoga mɛrtɛ gɔtse ki ɔɔ naase ɔkumkiroga jiga.
36 Kɛn maam mɛt‑beere, naase ɛɗumkiroga kal kuusu. Kɛn
maam mꞋkɔɔn ̰o naase Ꞌɓaa aakumkiroga. Kɛn maam jꞋɔkum
daŋgay ki, naase Ꞌɓaa aakumkiroga.›

37 «Gaŋ jeegen tɛɗo nakŋ ute ɗoobin ̰ se utu an ̰ tɛrl ɔɔ: ‹Mɛlje,
nuŋ ki jaay naaje kꞋjꞋaakio naai ɓo tɔɔlio jaay kꞋjꞋɛɗio kɔsɔ se?
Ey lɛkɛnmaane tɔɔlio jaaykꞋjꞋɛɗiomaankaaye se? 38Naai iŋgo
mɛrtɛ gɔtje ki nuŋ ki jaay naaje kꞋjꞋɔkkio jiga se? Ey lɛ nuŋ
ki jaay naaje kꞋjꞋaakio naai Ꞌmɛt‑beere jaay naaje kꞋjꞋɛɗio kal
tuusu se? 39Nuŋ ki jaay naai ooco kɔɔn ̰ɔ ey lɛ maakŋ daŋgay
ki, jaay naaje kꞋɓaaɗo kꞋjꞋaakkiga se?› 40Gɔtn se gaarge aɗen
tɛrl ɔɔ: ‹ꞋBooyki bɛɛ mꞋasen taaɗa: maakŋ gɛnaamge tun se
debm baat aan gɔɔ ɗi kic jaay, naase Ꞌtɛɗin ̰kiroga bɛɛ se, kɛse
gɔɔ Ꞌtɛɗin ̰kiro maam ki.›

41 «Tɛr gaarge utu ɗeekŋ jeege tun do ji jeelin ̰ ki se ɔɔ:
‹Iikki naatn cɛɛm ki dɔkɔ, naasen jee *Raa naamsenga naam
se! ꞋƁaaki maakŋ pooɗ kɛn gɛn daayum kɛn Raa tɛɗin ̰ gɛn
*Ɓubm sitange ute kɔɗin ̰ge. 42 Taa maam ɓo tɔɔlumo ɔɔ naase
ɛɗumkiro te kɔs eyo; maane tɔɔlumo ɔɔ naase ɛɗumkiro te

maan kaay eyo. 43 Maam mꞋiŋgo mɛrtɛ gɔtse ki ɔɔ naase
dɔɔɗ ɔkumkiro te eyo. Maam mɛt‑beere ɔsumo kic ɓo, naase
ɛɗumkiro te kal kuus eyo; kɛnmꞋooco kɔɔn ̰ɔ ɔɔ jꞋɔkumodaŋgay
kic ɓo, naase Ꞌɓaa aakumkiro te eyo.›

44 «Gaŋ jee do ji jeelin̰ ki utu an ̰ tɛrl ɔɔ: ‹Mɛlje, nuŋ ki jaay
kɛn naaje kꞋjꞋaaki naai ɓo tɔɔlio, ey lɛmaane tɔɔlio, kɛnmɛrtɛ,
kɛnmɛt‑beere, kɔɔn̰ɔey lɛmaakŋdaŋgayki, jaaynaajekꞋɓaaɗo
kꞋnaaki te ey se?› 45 Gɔtn se naan̰ utu aɗen tɛrl ɔɔ: ‹ꞋBooyki
bɛɛmꞋasen taaɗa: maakŋ gaange tun sɛɛm se, debm baat aan
gɔɔ ɗi kic jaay naase Ꞌtɛɗin ̰kiro te bɛɛ ey se, kɛse gɔɔ naase
Ꞌtɛɗumkiro te maam ki eyo.› 46 Jee do ji jeelin̰ ki se utu ɓaa
tiŋgmaakŋdubar ki gɛndaayum, ɔɔ jeegenkɛn tɛɗnakgenute
ɗoobin̰ se lɛ, kɔŋ *kaajn ̰ gɛn daayum.»

26
Jeemagalge ɛnd tɛl kutn Isa
(Mk 14.1‑2; Lk 22.1‑2)

1 Kɛn Isa jaay dooy jeege aas sum se, naan ̰ taaɗ jeege tun
mɛtin ̰ ki ɔɔ: 2 «ꞋJeelki *laa Paak gɛn Yaudge se ɔɔpga ɓii di
sum ɓo Ꞌkaana ɔɔ *Goon Deba se jꞋutu jꞋan̰ kɔkŋ kɔl ji jeege tu
ɔɔ naaɗe an̰ ɓaa tupm tɔɔl ro kaag ki.» 3 Gɔtn se *magal jee
tɛɗn sɛrkɛ Raage tu ɔɔ magal taa ɓee Yaudge tus maakŋ ɓee
magal debm tɛɗn sɛrkɛ Raa ki kɛn ron ̰ Kayip se, 4 naaɗe tus
dɔɔk taarɗe je ɗoobman ̰goon ̰kɔkŋ Isa taaan ̰ ɓaa tɔɔlɔ. 5Naaɗe
taaɗ ute naapa ɔɔ: «JꞋɔn ̰te kɔkin̰ki ɓii laa ki, ey num jeege kiin̰
gɛn tɛɗn taara ɔɔ gɔtɔ tuju.»

Mɛnda ɓaaɗo ɔɔy itir do Isa ki
(Mk 14.3‑9; Jn 12.1‑8; Lk 7.36‑50)

6Kaaɗ kɛn Isa Betani kimaakŋ ɓee SimonkɛnkꞋdaŋin̰debm
bikiɗi se, 7mɛnda kalaŋ ɓaaɗo ɔŋin̰a. Naan̰ se ɔk naka kalaŋ
aan gɔɔ k‑ɓɔkɔlɔ, nakŋ se ko ɓo kꞋcɔɔc kꞋɗaapin ̰a. K‑ɓɔkɔl se
kꞋdaŋin̰ albatir. Ɔɔ itirmaak ki se itir salal ɔɔ ɔɔn ̰ɔ. Naan ̰ ɓaaɗo
ɔɔyin ̰ do Isa ki, kaaɗ kɛn Isa iŋg ɔs kɔsɔ. 8Kɛn jee mɛtin ̰ ki jaay
aak nakŋmɛnd se tɛɗ se,maakɗe tuju ɔɔ baag taaɗnute naapa
ɔɔ: «Gɛn ɗi jaay itir se naan̰ tujin ̰ bin se? 9 Itir se jꞋan ̰ dugin ̰ te
zo ɔɔn ̰ɔ ɔɔ gursin ̰ se jꞋan ̰ nigin ̰ jee daayge tu.» 10Kɛn Isa jaay
booy taarɗe se, naan ̰ ɗeekɗen ɔɔ: «Gɛn ɗi jaay naase Ꞌtɛrɛcki
mind mɛnda se? Nakŋ naan ̰ tɛɗum maam ki se, kɛse nakŋ
jiga. 11 Jee daayge se daayum utu te naase. Num gaŋ maam
se, daayummꞋkɔŋ kiŋg te naase eyo. 12 Itir mɛnd ɔɔyum rom
ki se, ɗaapumga roma gɛn kɛndmaakŋ ɓaaɗ ki. 13 ꞋBooyki bɛɛ,
mꞋasen taaɗa: donaaŋautemagalin̰ se gɔtn gay gaykic ɓo, kɛn
jeegeutu ꞋtaaɗnLabar Jiga se, nakŋkɛnmɛndse jaay tɛɗumse,
jeege paac utu kɔɔsn maanin ̰a ɔɔ saapm do nak kɛn naan ̰ tɛɗ
ese se.»

Judas ut Isa
(Mk 14.10‑11; Lk 22.3‑6)

14 Tɛr Judas Iskariɔt, naan ̰ maakŋ jee mɛtn Isa kɛn
sik‑kaar‑di se, ɓaa ɔŋo *magal jee tɛɗn sɛrkɛ Raage tu, 15 ɔɔ
ɗeekɗen ɔɔ: «KɛnmaammꞋɔkmꞋɛɗsenga Isa num, naase amki
kɛɗn ɗio?» Gɔtn se naaɗe mɛɗ ɛɗin ̰ gurs tamma si‑mɔtɔ.
16Naan̰ kɛn se sum ɓo Judas baag je ɗoobm an kutn Isa.

Isa tɛɗ *laa Paak gɛn Yaudge ute jeemɛtin̰ ki
(Mk 14.12‑31; Lk 22.7‑34; Jn 13.1‑38; 1Kɔr 11.23‑25)

17Ɓii deet deetn gɛn laamappan ɔk ɔrɔmey se, jee mɛtn Isa
ki ɓaaɗo tɔnd mɛtin ̰ ɔɔ: «Kɔsn gɛn laa Paak se, naai Ꞌje jꞋaisin̰
tɛɗnkaamgay?» 18 Isa ɗeekɗen ɔɔ: «ꞋƁaakimaakŋgɛgɛrki, gɔtn
gaab ki kalaŋ bini ɔɔ ɗeekin ̰ki ɔɔki: ‹Debmdooyje ɗeek ɔɔ ɓɛrɛ,
kaaɗin ̰ ɔɔpga gɔɔrɔ ɔɔ naan ̰ ute jee mɛtin̰ ki se je ɓaa tɛɗn laa
Paak se ɓei ki.›» 19 Jee mɛtin ̰ ki ɓaa tɛɗin ̰ aan gɔɔ kɛn Mɛlɗe
taaɗɗeno ɔɔ naaɗe ɓaa tɛɗ kɔsn gɛn laa Paak se gɔtn ese.

Isa taaɗ jeege tunmɛtin̰ ki ɔɔ deb kalaŋ utu an ̰ kutu
20 Kɛn aan do tɛgɛr gɔtɔ ɓaa ɔk jin ̰ se, Isa ute jee mɛtin ̰ kɛn

sik‑kaar‑di se ɓaaɗo iŋg ɔs do tabil ki. 21Kaaɗ kɛn naaɗe iŋg ɔs
kɔs se, Isa ɗeekɗen ɔɔ: «ꞋBooyki bɛɛ mꞋasen taaɗa: maakse ki
se, deb kalaŋ utu am kutu.» 22Gɔtn se jee mɛtin ̰ ki se maakɗe
tuj kasak kasak ɔɔ naŋa naŋa kic ɓo baag tɔnd mɛtn Isa ɔɔ:
«Mɛluma, lɔ nakŋ se tɛɗn maam lɛ?» 23 Isa tɛrlɗen ɔɔ: «Debm
kɛn ɔl jin ̰maakŋ baay ki ute maam se, naan ̰ ɓo debm utu am
kutu. 24 Ɗeere, *Goon Deba se, utu Ꞌkooy aan gɔɔ kɛn *Raa
taaɗnomaakŋKitap ki, numgaŋ ɔɔn ̰ deb kɛn an ̰ kut se! Debm
bin se kɛn jꞋoojin̰ te ey kic ɓobɛɛkaca.» 25 Judas, naan ̰ ɓodebm
kɛn utu kutn Isa se, tɔnd mɛtin ̰ ɔɔ: «Debm dooyje, lɔ nakŋ se
tɛɗnmaam lɛ?» Ɔɔ Isa tɛrlin ̰ ɔɔ: «Aan gɔɔ kɛn naai ɗeekin̰ se.»

Isa ɛɗɗen kɔsn taaɗmɛtn taar yon̰a
26Kaaɗ kɛn naaɗe ɔs kɔs se, Isa uun mappa jin ̰ ki, tɔɔm Raa

ɔɔdup ɛɗin ̰ jeege tunmɛtin̰ ki ɗeekɗen ɔɔ: «Ɔk ɔski, kɛse roma.»
27 Tɛr naan ̰ uun *kɔɔp ɗooc te tɔtn koojn̰ kaagŋ kꞋdaŋin̰ bin ̰
se jin̰ ki, tɔɔm Raa ɔɔ ɛɗɗesin̰a, ɗeekɗen ɔɔ: «Paacki se, naŋa
naŋa kic ɓo ɔk aaye aaye, 28 kɛse moosuma kɛn taaɗ ɔɔ *Raa
dɔɔkga ute naase. Moosn se ɔɔy taa jee dɛna, taa Raa aɗen tɔɔl
*kusin ̰ɗege. 29 ꞋƁooykimꞋasen taaɗa: tɔtn ese se, mɔɔtn maam
mꞋkaay ey sum, bini mꞋɓaa kaay tɔtn koojn̰ bin ̰ kiji ute naase
se maakŋ gaar Bubum ki jaay sum.»

Isa taaɗ ɔɔ Piɛr utu an ̰ baate
30 Kɛn naaɗe aar kaa gɛn keem Raa aas se, naaɗe teec ɓaa

ook do *kɔsn ɔlib ki. 31Kɛn naaɗe utu ɓaa ɓaa sum ɓo, Isa taaɗ
jeege tun mɛtin ̰ ki ɔɔ: «Maakŋ nɔɔr kɛn jaaki se, naase paacki
utu amki kaan ̰ rɛsɛ. Taa Raa taaɗga taaɗ maakŋ Kitapin ̰ ki

ɔɔ: MaammꞋutumꞋtɔɔl debm gaam baatge, ɔɔ baatin̰ge se lɛ utu
Ꞌkaan̰ wɔɔkɔ.* 32Num kɛn maam jaay mꞋooy mꞋduroga num,
maam mꞋkɔnd naana mꞋasen ɓaa booy taa naaŋ Galile ki.»
33Gɔtn se Piɛr ɗeekin ̰ ɔɔ: «Kɛn jee mɛti ki jaay rɛsi paac kic ɓo,
maam se mꞋai kɔŋ rɛs eyo!» 34 Isa tɛrlin ̰ ɔɔ: «ꞋƁooy bɛɛ mꞋai
taaɗa: maakŋ nɔɔr kɛn jaaki se, kɔr kɔrɔn ̰jɔ Ꞌkɔɔy ey sum ɓo,
naai am Ꞌbaatn ɗɔɔl mɔtɔ Ꞌɗeekŋ ɔɔ Ꞌjeelum eyo.» 35Piɛr ɗeekin̰
ɔɔ: «Maam se kɛn amkaan te yoa kic ɓo,mꞋai baati eyo!» Ɔɔ jee
mɛtin ̰ kɛn kuuy se kic ɓo paac taaɗ aan gɔɔ gɛn Piɛr se.

Isa tɔndmɛtn Raa Getsemane ki
(Mk 14.32‑42; Lk 22.39‑46; Ɛb 5.7)

36 Gɔtn se Isa ute jeegen mɛtin ̰ ki aan gɔt kɛn kꞋdaŋin̰ Get-
semane ki se ɔɔ naan ̰ ɗeekɗen ɔɔ: «Iŋgki gɔtn ara, kɔr maam
mꞋkiikŋ cɔkɔ mꞋaɗe ɓaa tɔnd mɛtn Raa se.» 37 Naan̰ ɔk ɓaan
ute Piɛr ɔɔ gaan Zebedege dio, gɔtn se maakin̰ baag tuju ɔɔ
taar maakin ̰ ki naŋ tak. 38Gɔtn se naan ̰ ɗeekɗen ɔɔ: «Maam se
maakum tujga ɔɔ nirlum teecga aan gɔɔ mꞋaki kooyo. Anum
naase se iŋgki gɔtn ara; ɔɔ ɔn ̰ten Ꞌtooɗki bia, iŋgki zɛɛrɛ ute
maama.» 39Naan̰ iin ̰ iik naan ki cɔkɔ se, ɓaa ɛrg ɔnd naanin̰
naaŋ ki ɔɔ baag tɔnd mɛtn Raa ɗeek ɔɔ: «Bubuma, kɛn naai Ꞌje
num iikum *kɔɔpm dubar se† rom ki naata! Naɓo Ꞌtɛɗ aan gɔɔ
kɛn naai maaki jea, num aan gɔɔ kɛnmaam ɓomꞋje se eyo.»

40 Kɛn naan ̰ ɔk tɛrl ɓaaɗo ɔŋ jee mɛtin ̰ kɛn mɔtɔ se, tooɗ
tooɗ bia, ɔɔ naan ̰ ɗeek Piɛr ki ɔɔ: «Lɛr kalaŋ kic ɓo naase ɔŋ
aasin ̰ki te gɛn kiŋg zɛɛr te maam ey ne? 41Naase iŋgki zɛɛrɛ,
Ꞌtɔndki mɛtn Raa, taa naase aki koocn̰ maakŋ nakŋ naam ki
eyo. Maakŋ debkilimi se je tɛɗn nakŋ bɛɛ, naɓo daa ron ̰ ɓo ɔŋ
aasin ̰ eyo.»

42 Tɛr naan ̰ ɔk tɛrl gɛn k‑dige iik naan ki cɔkɔ daala ɔɔ ɓaa
tɔnd mɛtn Raa ɔɔ: «Bubuma, kɔɔpm dubar se jaay naai amsin̰
kiik eyo ɔɔ kɛn mꞋan ̰ kaay tak num ɔn ̰ maakje naai ɓo Ꞌtɛɗa!»
43 Kɛn naan̰ ɔk tɛrlo daal se, ɓaaɗo ɔŋ jee mɛtin ̰ ki tooɗ tooɗ
bia ɔɔ kɛn bi ɔkɗe se, kaamɗe kic ɔŋ aak eyo. 44 Isa iin ̰ ɔn ̰ɗe
kɛn naan ̰ iik naan ki cɔkɔ se, naan ̰ baag tɔnd mɛtn Raa gɛn
k‑mɔtɔge, ɔɔmaakŋ tɔndmɛtin̰ ki senaan ̰ iŋgɗɔɔl taarese sum.
45Tɛr naan ̰ ɔk tɛrl ɓaaɗo ɔŋ jee mɛtin ̰ ki ɔɔ ɗeekɗen ɔɔ: «Maakŋ
tooɗn bise ki se naase utu Ꞌtooɗ Ꞌtɔɔlki tɔɔl kɔɔrse rɔk la? Bɛrɛ,
bɛɛga, kaaɗin ̰ aasga ɔɔ *Goon Deba se jꞋan ̰ kɔkŋ kɔl ji jee tɛɗn
kusin̰ge tu. 46 Iin ̰ki, kꞋɓaaki! Aakki, debm am kut se aanga.»

Isa jeege ɔkin ̰a
(Mk 14.43‑50; Lk 22.47‑53; Jn 18.3‑11)

* 26:31 Aak Zak 13.7. † 26:39 Kɔɔpmara taaɗnute kaaɗn kɛnnaan ̰utu dabara
dɛna do kaag ki aan gɔɔ debm kusin̰a.

47Kaaɗ kɛn Isa utu taaɗ naŋ te taarin̰ ey sum ɓo, gaŋmaakŋ
jeege tun mɛtin ̰ kɛn sik‑kaar‑di se, debm ron ̰ Judas se aana.
Naan̰ ɓaaɗo ute dɔɔl jeege dɛna mɛtin ̰ ki kɛn ɔk gɔrɗ‑jɛrlɗege
ɔɔ te sirɗɗege. Jee se *magal jee tɛɗn sɛrkɛ Raage tu ute magal
taa ɓee Yaudge ɓo ɔlɗeno. 48 Judas, naan̰ ɓo debmutu kutn Isa
se, taaɗoga taaɗ jeege tun ese se ɔɔ: «Debm jaay maam mꞋan̰
baamkɔkɔ ɔɔmꞋkaay ciilin ̰ se, kɛse ɓo naan ̰a! Ɔkin̰ki.» 49 Judas
naar ɓaaɗo cɛɛ Isa ki ɔɔ ɗeekin̰ ɔɔ: «Debm dooyje, tɔɔsɛ!» Gɔtn
se naan ̰baam ɔkin̰a ɔɔ aay ciilin ̰a. 50Ɔɔ Isa tɛrlin ̰ ɔɔ: «Mɛɗuma,
nakŋ naai Ꞌɓaaɗo tɛɗa se, Ꞌtɛɗin ̰a.» Gɔtn se jee dɛngen kꞋɓaaɗo
tɛl se, iij‑ɔkin̰a. 51 Gaŋ kɛn Isa jaay jꞋɔkin̰ se, maakŋ jeege
tun mɛtin ̰ ki se, deb kalaŋ ɔɔɗo gɔrɗ‑jɛrlin ̰a ɔɔ ɔg gaaŋ te bi
debm tɛɗn naabm magal debm tɛɗn sɛrkɛ Raa ki. 52 Gɔtn se
Isa ɗeekin̰ ɔɔ: «Gɔrɗ‑jɛrli se Ꞌtɛrl ɔlin̰ maakŋ saapin ̰ ki gɔtin̰ ki.
Taa jeegen tɔɔl jeege ute gɔrɗ‑jɛrlɗege se, naaɗe jꞋutu jꞋaɗen
tɔɔl ute gɔrɗ‑jɛrlɛge kici. 53 Naai Ꞌjeel ey la, kɛn maam jaay
mꞋtɔndga mɛtn Bubum num, naan̰ am naar naakŋ ute dɔɔl
kɔɗin ̰ge sik‑kaar‑di se? 54 Kɛn bin ey num taar Kitap taaɗ se
Ꞌkaan ɗoobin ̰ ki ɔɔ ɗio?» 55 Naan̰ kɛn se Isa ɗeek jee dɛnge
tu se ɔɔ: «Naase Ꞌteeckiro ute gɔrɗ‑jɛrlsege ɔɔ te sirɗsege jaay,
Ꞌɓaamkiro kɔkɔ aan gɔɔ debm ɓoogo se. Ey num ɓii‑raamaam
mꞋlee dooy jeege daan bɔɔr *Ɓee Raa ki se, naɓo naase ɔŋ
ɔkumkiro te eyo. 56Numgaŋ nakŋ se jaay aan se, taa taar kɛn
jee taaɗ taar teeco taarRaaki raaŋin̰omaakŋKitapkidodɔkin̰
se, Ꞌkaan ɗoobin ̰ ki.» Gaŋ gɔtn se, jee mɛtin ̰ ki paac baatin ̰a ɔɔ
aan ̰ rɛsin̰a.

Isa jꞋɔk kꞋɓaansin̰ naan Yaudge tun *jee kaakŋmɛtn taarge
(Mk 14.53‑65; Lk 22.54,63‑65; Jn 18.12,13,19‑24)

57 Jee ɔko Isa se ɓaansin ̰o ɓeeKayipki, naan ̰ ɓo*magaldebm
tɛɗn sɛrkɛ Raa ki. Ɔɔ maakŋ ɓee naan̰ ki se ɓo jee jeel taaɗn
tɔɔkŋ mɛtn Ko Taar Raage ute magal taa ɓee Yaudge ɓaaɗo
tusnmaak ki. 58Piɛr ɔkomɛtn Isa daanɗe goon dɔkɔ, daanin ̰o
bini aan daan bɔɔr ɓee magal debm tɛɗn sɛrkɛ Raa ki. Piɛr
ɛndo ɓaa iŋgute jee tɛɗnnaabge, taakaakŋnakŋkɛnutu Ꞌkaan
do Isa ki.

59Anummagal jee tɛɗn sɛrkɛ Raage tu, ute magal Yaudgen
kuuy paacn ̰ jee kaakŋmɛtn taarge se, naaɗe je tɔl taara do Isa
ki taa an ̰ kɔkŋ mindin̰ num jꞋan ̰ ɓaa tɔɔlɔ, 60 naɓo naaɗe ɔŋ te
taar ɗim eyo. Ey num saaɗge dɛna ɓaaɗo tɔlin̰ taar‑kɔɔɓɔ don̰
ki taa an̰ kɔkŋmindin̰a.
Cɔkɔ semaakŋnaaɗe ki se jeegedi ɓaaɗo, 61ɔɔ taaɗ ɔɔ: «Naaje

kꞋbooygagaabmese se taaɗo ɔɔ: *ƁeeRaa semaammꞋan ̰ tɔɔkŋ
naatn ɔɔmaakŋ ɓiige tunmɔtɔ sum ɓomꞋan̰ kiin̰in ̰ gɔtin ̰ ki.»

62Gɔtn se magal debm tɛɗn sɛrkɛ Raa ki se iin ̰ ɗaara ɔɔ ɗeek
Isa ki ɔɔ: «Naai tap ɓo Ꞌtɛrlɗen taar ɗim ey la do taarge tun



Matiye 26:63 65 Matiye 27:2

naaɗe tɔli doi ki se?» 63Gaŋ Isa do ɗɛk ɔɔ tɛrlin ̰ taar ɗim eyo.
Tɛr magal debm tɛɗn sɛrkɛ Raa ki se taaɗin ̰ daala ɔɔ: «Ute ro
Raa zɛɛrɛmꞋtɔnd mɛti, Ꞌtaaɗjen tu naai ɓo *al‑Masi, Goon Raa
se la?» 64 Isa tɛrlin ̰ ɔɔ: «Kɛse naai ɓo Ꞌɗeekin̰a. Naɓo Ꞌbooyki
mꞋasen taaɗa: naan ki se, naase utu aki kaakŋ *Goon Deba
se, iŋg kiŋg do ji daam Sidburku ki ɔɔ kɛn naan ̰ aɗe bɔɔy se
aɗe kiŋg do gapar ki.» 65Gɔtn semagal debm tɛɗn sɛrkɛRaa ki
iin ̰ nɛɛpm te kalin̰a ɔɔ ɗeek ɔɔ: «ꞋBooyki! Gaabm se naan ̰ naaj
Raa! Naase nakage kꞋjeki saaɗn nam kuuy se, gɛn ɗi daala!
Naase lɛ Ꞌbooykiga te bise kɛn naan̰ naaj Raa se. 66 Anum
naase Ꞌsaapki ɔɔki ɗi?» Jee dɛn se tɛrlin ̰ ɔɔ: «Ɗeere, naan̰ se
nakin ̰ yoa!» 67Gɔtn se naaɗe tupin̰ ɓooro daan‑kaamin ̰ ki ɔɔ
tɔndin ̰a. Jee kuuy se tɔndin ̰ mɛtn bin ̰ ki, 68 ɗeekin̰ ɔɔ: «Naai
al‑Masi, debm kɛn taaɗ taar teeco taar Raa ki se, Ꞌtaaɗjen tu:
debm kɛn tɔndi se, naŋa?»

Piɛr naaj ɔɔ naan ̰ jeel Isa eyo
(Mk 14.66‑72; Lk 22.55‑62; Jn 18.15‑18,25)

69 Naan̰ kɛn se, Piɛr ɔɔp iŋg naata daan bɔɔr ki. Gɔtn se
mɛnda kalaŋ, mɛnd tɛɗn naaba, ɓaaɗo ɔŋin̰a ɔɔ ɗeekin̰ ɔɔ:
«Ɓɛrɛ, naai kic ɓo debm Isan kɔɗ Galile.» 70 Gaŋ naan jeege
tu paac se, naan ̰ naaja ɗeek ɔɔ: «Taar naai Ꞌtaaɗ se lɛ, maam
mꞋbooy mꞋɔk mɛtin ̰ eyo.» 71 Tɛr Piɛr iin ̰ ɔn̰ gɔtn se ɔɔ ɓaa ɓaa
kaam taa ɗoob kɛn magal se, mɛnd tɛɗn naabm kuuy aakin ̰a
ɔɔ ɗeek jeege tun gɔtn ese se ɔɔ: «Ɓɛrɛ, gaabm ese kic debm
Isan kɔɗ Nazarɛt se!» 72 Gɔtn se Piɛr baag naaja daala ɔɔ
naam taarin̰ ɔɔ: «Ɓɛrɛ, gaabm se maammꞋjeelin̰ eyo!» 73Kɛn
naaɗe jaay iŋg cɔkɔ se, jeegen paacn̰ iŋg gɔtn ese se iiko cɛɛn ̰
ki ɗeekin̰ ɔɔ: «Ɗeer ɗeer, naai se mɛtn naaɗe, taa taari taaɗ
se kic ɓo tec gɛn naaɗe!» 74 Gɔtn se Piɛr baag naam taarin̰
ɔɔ: «Ɓɛrɛ, maammꞋnaam rom te Raa, mꞋtaaɗsen mꞋɔɔ: gaabm
se maam mꞋjeelin ̰ eyo!» Gaŋ gɔtn se sum ɓo kɔrɔn ̰jɔ naar ɔɔɗ
ɔɔyɔ. 75Gɔtn se, Piɛr naar saap do taar kɛn Isa taaɗin ̰o ɔɔ: «Kɔr
kɔrɔn ̰jɔ tɔɔy ey sum ɓo, naai ambaatn ɗɔɔlmɔtɔ.» Gɔtn se naan̰
teeco ɔɔ baag keem gab gab.

27
Isa jꞋɔk kꞋɓaansin̰ naan tɔɔg ki ron̰ Pilat
(Mk 15.1; Lk 22.66‑71, 23.1)

1Tanɔɔrin̰ nɔɔrin ̰ se, *magal jee tɛɗnsɛrkɛRaage tupaac, ute
magal taa ɓee Yaudge tus dɔɔk taarɗe kalaŋ gɛn tɔɔl Isa. 2Gɔtn
se naaɗe ɔl jꞋɔk kꞋdɔɔk Isa ɔɔ naaɗe ɓaa ɛɗin ̰magal *Rɔmɛge tu,
ron ̰ Pilat.

Kooy Judas
(NJKN 1.16‑20)

3 Judas, debm kɛn ut Isa se, kɛn naan ̰ jaay aak Isa jꞋɔkin ̰ga
gɛn ɓaa kutu se, gɔtn se naan ̰ nirlin ̰ teece. Gursn tamman
si‑mɔtɔ kɛn jꞋɛɗin ̰ se, naan ̰ ɔk tɛrl ɓaa ɛɗin ̰ *magal jee tɛɗn sɛrkɛ
Raage tu utemagal taa ɓee Yaudge tu gɔtin̰ ki. 4Naan̰ ɗeekɗen
ɔɔ: «Maam se mꞋtujga naan *Raa ki, kɛn mꞋkutn debm kɛn tuj
te ɗim ey se!» Gaŋ naaɗe tɛrlin ̰ ɔɔ: «ꞋƁaa tɛɗn gam naane, kɛse
ɔljen naaje eyo!» 5Gɔtn se Judas ɓaa sin te gurs semaakŋ *Ɓee
Raa ki ɔɔ naan̰ malin ̰ ɓaa aal ooc ooyo. 6Magal jee tɛɗn sɛrkɛ
Raage tu tɔs gursn se ɔɔ ɗeek ɔɔ: «Gursn se naaje jꞋɔkki ɗoobm
jaay jꞋan ̰ki kɔmbmaakŋ Ɓee Raa ki eyo, taa gursn se, gursn ut
kodebkilimi.» 7Naaɗe tus dɔɔk taarɗe kalaŋ ɔɔ gursn senaaɗe
ɓaa dugŋ maakŋ‑gɔtn debm kɔɓm dukulge ɔɔ maakŋ‑gɔtn se
naaɗe ɔn ̰in ̰ gɔtn duubmmɛrtge. 8Taa naan ̰ se ɓo maakŋ‑gɔtn
se ɓɔrse kic naaɗe utu daŋin̰Maakŋ‑gɔtn ut ko debkilimi. 9Bin
ɓo taarkɛndebmtaaɗ taar teeco taarRaaki ron ̰ Jeremi taaɗno
do dɔkin̰ se, aanga ɗoobin ̰ ki kɛn ɔɔ: Naaɗe took ɔkga tamman
si‑mɔtɔ se, kɛse ɓo zo kɛn gaan *Israɛlge jen ro ki, 10 ɔɔ gursn
se naaɗe dugŋ maakŋ‑gɔtn debm kɔɓ dukulge ɔɔ kɛse ɓo taar
Mɛljege Raa ɔlum ɔɔmꞋaɗen taaɗa.*

Pilat tɔndmɛtn Isa
(Mk 15.2‑20; Lk 23.1‑4,13‑25; Jn 18.28–19.16)

11 Isa kꞋjꞋɔk kꞋɓaansin ̰ naan magal *Rɔmɛge tu ron ̰ Pilat ɔɔ
naan ̰ tɔnd mɛtin ̰ ɔɔ: «Naai ɓo Gaar Yaudge la?» Isa tɛrlin ̰ ɔɔ:
«Aan gɔɔ kɛn naai Ꞌɗeekin ̰ se.» 12Gɔtn se *magal jee tɛɗn sɛrkɛ
Raage tu ute magal taa ɓee Yaudge ɔkin̰ mindin ̰a, naɓo naan̰
tɛrlɗen taar ɗim eyo. 13Gɔtn se Pilat se ɗeekin̰ ɔɔ: «Naai Ꞌbooy
ey la taar naaɗe tɔli doi ki taa ai kɔkŋ mindi se?» 14Naɓo do
taarge tun kꞋtɔlin ̰ don̰ ki se, taar ɗim tap ɓo Isa tɛrlin̰ te eyo.
Kɛn magal Rɔmɛge jaay aakin ̰ se paac ɓo, ɔkin̰ taaɗ ey paac
paac.

Jeege je yo Isa
15Kɛnaanga *laa Paak gɛnYaudge se tak ɓo,magal *Rɔmɛge

se lee tɔɔɗ tɔlɗen tɔl debmdaŋgay kalaŋ kɛn jee dɛnge jenga ro
ki. 16Kaaɗkɛnse, naaɗe ɔkdebmdaŋgaykalaŋkɛn jeege jeelin̰
paac, ron̰ Isan Barabas. 17Gɔtn se Pilat tɔnd mɛtn jee dɛngen
tus se ɔɔ: «Naase ꞋjekimꞋasen kɔɔɗnkɔl naŋa: Isan Barabas lɔɓu
Isan kꞋdaŋin̰ *al‑Masi se?» 18 Taa Pilat se jeele kɛn naaɗe ɔk
ɓaano ute Isa se, naaɗe tɛɗ tɛɗmaak‑kilimi ɓo ron ̰ ki.

19 Kaaɗ kɛn Pilat utu gɔtn kɔjn ̰ bɔɔr ki se, mɛndin ̰ ɔlo jeege
ɓaaɗo taaɗin ̰ ɔɔ: «Gaabm ese senaan ̰debmbɛɛ ɔɔ tuj te ɗimeyo!
Ɓɛrɛ, ɔn ̰tenkɔl doimaakŋ taarin ̰ki taamaakŋnɔɔrkɛndeel se,
maakŋ nim ki se, maammꞋdabarga dɛna taa naan ̰a.»
* 27:10 Aak Zak 11.12‑13 ɔɔ Jer 18.2‑3; 19.1‑2; 32.6‑15.

20 Gaŋ *magal jee tɛɗn sɛrkɛ Raage tu ute magal taa ɓee
Yaudge ɔl mɛtn jee dɛnge ɔɔ kꞋtɔndmɛtn Pilat num aɗen kɔɔɗn
kɔl Barabas ɔɔ Isa se lɛ, kꞋtɔɔlin ̰ naatn. 21Magal Rɔmɛge se ɛɛp
taarin̰ daala ɔɔ: «Maakŋ naaɗe kɛn di se, Ꞌjeki mꞋasen kɔɔɗn
kɔl naŋa?» Naaɗe tɛrlin ̰ ɔɔ: «Barabasi.» 22 Pilat tɔnd mɛtɗe ɔɔ:
«Num debm kꞋdaŋin̰ Isa al‑Masi se mꞋan ̰ tɛɗn mꞋɔɔ ɗi?» Naaɗe
paac tɛrlin ̰ ɔɔ: «KꞋtupkꞋtɔɔlin ̰ rokaagki!» 23Pilat tɔndmɛtɗe ɔɔ:
«Naan̰ tap ɓo tujga ɗi?» Tɛr naaɗe dɔɔb ɔɔymakɔn ̰ cir daala ɔɔ:
«KꞋtup kꞋtɔɔlin̰ ro kaag ki!» 24Kɛn Pilat jaay aak naan ̰ Ꞌkɔŋ tɛɗn
ɗim eyo, ɔɔ jeege lɛ tɔɔy dɔɔk taara ɔn ̰ ey se, naan̰ uunmaane,
tug jin ̰ naan jee dɛnge tu ɔɔ ɗeekɗen ɔɔ: «Yo gaabm se ɔlum
maam eyo. Kɛse naase mala aakin ̰ki!» 25 Jeege paac se tɛrlin̰
ɔɔ: «Ɔn̰moosn naan ̰ se ajen kɔɔpmmindje ki ɔɔmind gɛnjege
tu!» 26Gɔtn se Pilat ɔl kꞋɓaa kꞋjꞋɔɔɗ jꞋɔlɗen Barabas. Gaŋ gɛn Isa
se, naan ̰ ɔl kꞋjꞋɔndin ̰ ute mɛɛjɛ ɔɔ ɔk ɔlin̰ ji jeege tu taa jꞋan̰ ɓaa
tupm tɔɔl ro kaag ki.

Asgarge tooy koogomɛtn Isa ki
27Gɔtn seasgargengɛnmagal *Rɔmɛge ɔk ɓaan te Isamaakŋ

ɓee magalɗe ki maak ki naane, ɔɔ gɔtn se dɔɔl asgarge paac
ɓaaɗo tus ɔl gurugin ̰a. 28Naaɗe tɔɔɗn te kalin̰ge naata ɔɔ uun
uusin̰ kalkuuyaacboŋ†. 29Tɛrnaaɗeujɗaapo jɛkɛgɛnkɔrɔndɔ
ɓaaɗo ɔndin̰ don ̰ ki ɔɔ ɛɗin ̰ naka aan gɔɔ naala ji daamin ̰ ki.
Gɔtn senaaɗe ɛrgnaanin ̰ki ɔɔ tooyin̰ koogomɛtin̰ ki ɔɔ: «ꞋTɔɔsɛ
naai ki, Gaar Yaudge!» 30 Naaɗe tupin̰ ɓooro ron ̰ ki ɔɔ uun
kaagŋ tec naala se, tɔndin ̰ don ̰ ki. 31Kɛn naaɗe tooyin̰ koogo
mɛtin ̰ ki aas se, naaɗe ɔk ɔɔɗn naatn te kal aac boŋ kɛn naaɗe
uusin̰o se, ɔɔ tuusin ̰ kal naan̰ge gɔtin ̰ ki, jaay ɔk ɓaansin̰ naata
taa jꞋan ̰ ɓaa tupm tɔɔl ro kaag ki.

Isa kꞋtupin̰ga ro kaag ki
(Mk 15.21‑41; Lk 23.26‑49; Jn 19.16‑30)

32Kɛn asgarge ɔko Isa teecn̰sin̰o teec naatn maakŋ gɛgɛr ki
se, naaɗedɔɔɗutegaabakalaŋkɔɗSirɛnkꞋdaŋin̰Simon. Naaɗe
ɔkin̰ taa tɔɔgɔ gɛn kuun kaagŋ jꞋan ̰ tupm Isa ro ki. 33Naaɗe ɔk
ɓaansin ̰ gɔt kɛn kꞋdaŋin̰ Golgota; Golgota se je ɗeekŋ ɔɔ: gɔtn
kaaɗn do deba. 34 Gɔtn se naaɗe ɛɗin ̰ n ̰Ꞌaay tɔtn koojn̰ bin ̰
deep te ƴɔrlɔ, naɓo kɛn Isa jaay uum naamin ̰ se, baate kaaye.
35Kɛnnaaɗe jaay tup tɔɔlo Isa ro kaag ki ɔɔuun ɗaarin̰ raan se,
kalin̰ge se naaɗe tɛɗin ̰ salatia jaay ɓo nigin ̰a ɔɔ debm oocin ̰ga
ɓo uunu uunu. 36 Tɛr naaɗe iŋg naaŋ ki gɔtn ese ɔɔ bɔɔb Isa.
37Naaɗe raaŋ ɔlin̰ kaam don̰ ki mɛtn taar kɛn naaɗe tɔɔlsin ̰ ro
ki ɔɔ: Kɛse ɓo Isan, Gaar Yaudge se. 38Gɔtn se asgarge tup jee
ɓoogge dio ro kaagge tu cɛɛ Isa ki se kici, deb kalaŋ kꞋjꞋuun
† 27:28 Kal aac boŋ jꞋuusin ̰ se kɛse kal gaarin̰ge.

kꞋɗaarin ̰ do ji daamin̰ ki ɔɔ deb kalaŋ kꞋjꞋuun kꞋɗaarin ̰ do ji
jeelin̰ ki.

39 Jee deel deel gɔtn se jaay ɗaar aakin ̰ se, naaɗe siik doɗe
ɔɔ naajin ̰a, 40 ɗeek ɔɔ: «Naai ɓo kɛn ɔɔ tɔɔkŋ *Ɓee Raa ɔɔ an ̰ kiin̰
kuuy daan ɓiige tunmɔtɔ se, aaj roi mala. Kɛn naai jaay Goon
Raa num, Ꞌbɔɔyɔ do kaag ki se naata!» 41 *Magalgen jee tɛɗn
sɛrkɛ Raage tu, jee jeel taaɗn tɔɔkŋ mɛtn Ko Taar Raage ute
magal taa ɓee Yaudge se kic, tooyin̰ koogo mɛtin ̰ ki ɔɔ ɗeek
ɔɔ: 42 «Jee kuuy se, naan̰ aajɗenoga num ɔŋ aasin ̰ gɛn kaajn̰
ro naan ̰malin ̰ eyo! Naan ̰Gaar *Israɛlge ɗey se, n̰Ꞌbɔɔyɔ naatn
ɓɔrse ro kaagki ɔɔnaaje jꞋtookŋkaalmaakje don ̰ki. 43Naan ̰ ɔɔ
aalmaakin ̰doRaaki, ɔɔkɛnRaa jaay ɓo jen ̰ ɗeernum, ɔn ̰ ɓɔrse
an ̰ kaaja! Taa naan ̰ taaɗga taaɗ ɔɔ: Maam se mꞋGoon Raa.»
44 Jee ɓooggen kꞋtup tɔɔlɗe do kaagge tun cɛɛsn Isa ki se kic ɓo
naajin̰ bin kici.

Kooy gɛn Isa
45Aan katar tir se, do naaŋa te magalin ̰ se gɔtɔ ɓaa tɛɗ ilim

dib bini aan katar do tɛgɛr ki. 46Aan katar do tɛgɛr ki se, Isa
ɔɔɗ ɔɔy makɔn ̰ ute taar naaŋin̰a ɔɔ: «Ɛli, Ɛli‡, lɛma sabaktani?»
Taar se je ɗeekŋ ɔɔ: Raama Raama, naai Ꞌrɛsum gɛn ɗi§?
47Maakŋ jeege tun ɗaar gɔtn ese se kɛn booyin ̰ naan ̰ taaɗ bin
se, jee mɛtin ̰ge taaɗ ute naapa ɔɔ: «ꞋƁooyki tu, naan ̰ daŋ daŋ
*Ɛli.» 48 Deb kalaŋ naar aan̰ ɓaa uuno naka kalaŋ kɛn uun
maane, ɔlin̰ maakŋ tɔtn koojn̰ bin ̰ kɛn mooyo jaay uun ɔlin̰
taa garɗ ki ɔɔ uun ɔlin̰ taar Isa ki taa n ̰Ꞌsuubu. 49 Jee mɛtin̰ge
ɔɔp se taaɗ ɔɔ: «Ɔn̰ki jaay sɔm jꞋutu jꞋan ̰ kaaka kɛn Ɛli jaay utu
aɗe ɓaa an ̰ kaajin ̰ se!» 50Gɔtn se Isa ɔɔɗ ɔɔy makɔn ̰ɔ daala ɔɔ
ɔn̰ kon̰ teece. 51 Gɔtn se, kal deer kꞋgaaŋ maakŋ *Ɓee Raa se
nɛɛporaanbiniaannaaŋki tak. Naaŋa tea ɔɔ liŋge tɔppakpak.
52Taa ɓaaɗn jeegen *salal ooyga kooy do dɔkin̰ se tɔɔɗ kalɗe ki
ɔɔ naaɗe duro daan yoge tu, 53 ɔɔ teecomaakŋ ɓaaɗɗege tu. Ɔɔ
kɛn Isa jaay ooy duro se, naaɗe ɓaa ɛndmaakŋ gɛgɛr kɛn salal
Jeruzalɛmki, ɔɔ jeegedɛnaaakɗenga. 54Kɛnbubmasgargeute
asgargen kuuy kɛn ɗaar bɔɔb Isa se, aak naaŋa tea ute nakgen
deel paac se, ɓeere ɔkɗe taaɗ ɔɔ: «Ɗeer ɗeer, gaabmara seGoon
Raa!»

Isa jꞋɔlin ̰gamaakŋ ɓaaɗ ki
(Mk 15.42‑47; Lk 23.50‑56; Jn 19.38‑42)

55 Gɔtn se mɛndge dɛna ɗaar dɔkɔ aak Isa. Mɛndgen se,
baago kɔkŋ mɛtin ̰ taa naaŋ Galile ki ɔɔ naaɗe tɛɗin ̰o naaba.
56Maakɗe ki se Mari kɛn iin ̰oMagdala ki, Mari ko Jak ute gɛn
Yusup ɔɔ ko gaan Zebedege.
‡ 27:46 Maakŋ kitapgen kuuy se: Ɛli, Ɛli. Ara se Isa taaɗ ute taar naaŋin̰a kɛn
kꞋdaŋin̰ Aramayik. § 27:46 Aak KKR22.2.

57 Kɛn kaaɗa ɓaa ɓaa kooco se, gaaba kalaŋ debm maala,
kɔɗ Arimate ron ̰ Yusup ɓaaɗo. Naan̰ kic debm maakŋ jeege
tunmɛtn Isa ki. 58Gaabm se ɓaa ɔŋ Pilat ɔɔ tɔndmɛtin ̰a taa an̰
kɔn ̰ ro Isa se naan̰ an ̰ ɓaa kɔl maakŋ iiɓ ki. Gɔtn se Pilat tooko
undin̰ kulu ɔɔ kꞋbɔɔyin ̰sin̰o. 59 Yusup uun ro Isa se ɔɔ teelin̰
ute kal duubmkiji. 60Naan̰ uun ɓaa ɔl aalin̰maakŋ iiɓ kɛn jꞋɔŋ
ko sum ɓo jꞋuɗ* kꞋɗaapin ̰a ɔɔ ɓaaɗn se lɛ kiji, ɔɔ dircil aalin̰ ko
magal taar ki jaay ɓo naan̰ ɓaa. 61Mari kɛn iin ̰o Magdala ki
ute Mari kuuy se, naaɗe utu iŋg dɔk cɔkɔ ute taa ɓaaɗa.

Asgarge bɔɔb do ɓaaɗn Isa
62Ɓii kɛn Yaudge ɗaap ɗaap roɗe gɛn *ɓii sebit jaay deel se,

mɛtbeen ̰ki se, *magal jee tɛɗn sɛrkɛ Raage tu ute *Parizige
tusonaapa ɓaaɗo ɔŋPilat, 63ɔɔ ɗeekin̰ ɔɔ: «Jaamus,naaje kꞋsaap
jꞋɔŋga taar kɛn debm taar‑kɔɔɓm se taaɗo kaaɗ kɛn naan ̰ utu
zɛɛr se ɔɔ: ‹Maakŋ ɓiige tun mɔtɔ se maam mꞋutu mꞋaɗe dur
daan yoge tu.› 64 ꞋƊeek asgarge tu se, Ꞌbɔɔbm taa ɓaaɗa se bini
kaan ɓii k‑mɔtɔge tu, ey num sɔm jee mɛtin ̰ ki se aɗe ɓaa te
an ̰ ɓoogo ɔɔ taaɗn jeege tu ɔɔ: ‹Naan̰ duroga daan yoge tu!›
Kɛn bin num taar‑kɔɔɓmnaaɗe tɛɗ se Ꞌcir kɛn deete†.» 65Pilat
ɗeekɗen ɔɔ: «Naase kic ɔkki asgarge kaam jise. Bin num ɔlɗeki
asen bɔɔbmdo ɓaaɗa aan gɔɔ kɛn naase Ꞌjenki ro ki.» 66Naaɗe
ɓaa ɗaap roɗe gɛn bɔɔbm do ɓaaɗa se, ɔɔ ko magal kɛn naaɗe
dircil aalin̰ taa ɓaaɗ ki se, naaɗe gaasn taa ɓaaɗa tak tak tɛɗin ̰
nakŋ kaakŋ jeele ro ko kɛn naaɗe gaasin̰ se ɔɔ ɔl asgarge ɗaar
bɔɔbin ̰a.

28
Isa duroga daan yoge tu
(Mk 16.1‑8; Lk 24.1‑12; Jn 20.1‑20; 1Kɔr 15.4‑7)

1Kɛn *ɓii sebit jaay deel se, ɓii dumas ki tanɔɔrin ̰ nɔɔrin̰ se,
Mari kɛn iin ̰oMagdala ki uteMari kɛn kuuy se, naaɗe ɓaa gɛn
kaakŋ taa ɓaaɗa. 2Gɔtn ese sum ɓo naaŋa naar te makɔn ̰ɔ ɔɔ
kɔɗnMɛljege bɔɔyomaakŋ raa ki ɓaaɗo dircil ko taa ɓaaɗ ki se
ɔɔ iŋg do ki. 3Naan̰ se ron ̰wɔɔr gɔtɔ aan gɔɔmaan aal wusuk
wusuk ɔɔ kalin ̰ kic ɓo raap lak lak aan gɔɔ kuubu. 4 Anum
asgargen ɗaar bɔɔb do ɓaaɗa gɔtn ese se, kɛn naaɗe aakin ̰ se,
ɓeere ɔkɗe se, roɗe ook marga jɛg jɛg ɔɔ si naaŋ ki aan gɔɔ jee
ooyga kooyo. 5Gaŋ *kɔɗn Raa se ɗeekmɛndge tu se ɔɔ: «Naase
se, ɔn̰ten Ꞌɓeerki. Maam mꞋjeele naase Ꞌjeki je Isan kɛn kꞋtup
kꞋtɔɔlin̰ ro kaag ki se. 6 Ɓɛrɛ, gɔtn ara se naan̰ gɔtɔ! Naan ̰ se
duroga daan yoge tu aan gɔɔ kɛn naan ̰ mala taaɗo. ꞋƁaaɗo
aakki gɔtnkɛn jꞋɔl jꞋaalsin ̰a. 7 ꞋNaar Ꞌɓaa Ꞌtaaɗki jeege tunmɛtin̰
* 27:60 Yaudge se uɗ ɓaaɗa maakŋ koge tu se. † 27:64 Isa tɛɗ ron̰ ɔɔ naan̰ ɓo
*al‑Masi kɛn utu aɗe ɓaa. Kɛse ɓo taar‑kɔɔɓm kɛn Yaudge saap ɔɔ Isa taaɗ jeege tu
deet deet se.

ki ɔɔki: naan ̰ se duroga daan yoge tu ɔɔ ɔndga naana asen
ɓaa booy taa naaŋ Galile ki. Gɔtn naane se ɓo naase an ̰ki Ꞌɓaa
kaaka.» Kɛse ɓo taar mꞋtaaɗseno.

8Ey nummɛndge ɓeere ɔkɗega, naɓomaakɗe raap aak eyo.
Naaɗe iin ̰ taa ɓaaɗkinaaraan ̰ ɓaa taaɗ labar se jeege tunmɛtn
Isa ki. 9Kɛn naaɗe jaay ɓaa ɓaa se, naaɗe aak Isa naar teeco
piris naanɗe ki, ɗeekɗen ɔɔ: «ꞋTɔɔsɛ ki.» Gɔtn se, naaɗe iiko
cɛɛn ̰ki, baam ɔk jɛn ̰a ɔɔ ɛrgnaanin̰ ki. 10Gɔtn se, Isa taaɗɗen ɔɔ:
«Ɔn̰te Ꞌɓeerki! ꞋƁaa Ꞌtaaɗki gɛnaamge tu kꞋɓaa taa naaŋ Galile
ki. Gɔtn naane ɓo, naaɗe utu am kaakŋ te kaamɗe.»

Magal Yaudge rɛj asgargen bɔɔb do ɓaaɗa
11Kaaɗ kɛn mɛndgen ese iin ̰o taa ɓaaɗ ki jaay ɔk tɛrlo tɛrlɛ

aan te ey sum ɓo, gaŋasgargen jeebɔɔbmdo ɓaaɗa se,mɛtin̰ge
ɓaa maakŋ gɛgɛr ki, ɔɔ ɓaa taaɗ *magal jee tɛɗn sɛrkɛ Raage
tu nakgen deel paac se. 12Kɛn magal jee tɛɗn sɛrkɛ Raage tu
jaay booy taar se, daŋ tusomagal taa ɓee Yaudge. Naaɗe dɔɔk
taarɗe kalaŋ, uun gurs dɛna ɔɔ ɛɗ asgarge tu, 13dɛjɗe ɔɔ: «ꞋƁaa
Ꞌtaaɗki ɔɔkinum: ‹Nɔɔrkaamje ɔkbi sum ɓo, jeemɛtin ̰ki ɓaaɗo
ɓoog ɔɔɗ uun ɓaansin ̰ga.› 14Ɔɔ kɛn taar se jaay oocga bimagal
*Rɔmɛge tu kic ɓo, naaje jꞋan ̰ kurl maakin ̰a ɔɔ taar ɗim tap ɓo
Ꞌkoocn̰ dose ki eyo.» 15Gɔtn se asgarge took uun gurs ɔɔ ɓaa
taaɗ jeege tu aan gɔɔ taar kꞋdɛjɗeno se. Anum taar se Yaudge
paac ɓaa booyin̰a ɔɔ ɓɔrse kic ɓo taar se jꞋutu kꞋlee kꞋtaaɗin ̰
taaɗa.

Isa ɔl jeemɛtin̰ ki naaba
16 Anum jee mɛtn Isa kɛn sik‑kaar‑kalaŋ se, naaɗe iin ̰ ɓaa

taa naaŋ kɛn Galile ɔɔ ɓaa ook do ko kɛn Isa taaɗɗen ɔɔ kꞋɓaa
do ki se. 17Kɛn naaɗe jaay aan do ko ki se, gɔtn se naaɗe aak
Isa ɔɔ ɛrg naanin ̰ ki. Naɓo maakɗe ki se, jee mɛtin̰ge maakɗe
naaja. 18Gɔtn se, Isa iiko cɛɛɗe ki ɔɔ ɗeekɗen ɔɔ: «*Raa ɛɗumga
tɔɔgɔ do nakge tu paac kɛn maakŋ raa ki ɔɔ kɛn do naaŋ ki.
19 ꞋƁaa Ꞌtaaɗki mɛtjil jeege tun do naaŋ ki se paac ɔɔ Ꞌtɛɗɗeki
naaɗe tɛɗn jee mɛtum ki. *ꞋBatizɗeki ute ro Bubu, Goono, te
*Nirl Salal. 20 ꞋDooyɗeki naaɗe tookŋ kuun taar kɛn maam
mꞋdooyseno paac se ɔɔ kiŋg do ki. Maam se, daayum mꞋutu
te naase, bini ɓii kɛn dunia an naŋ ro ki.»

Labar Jigan gɛn Isa al‑Masi gɛn
Mark

Kupmmɛtn taar taaɗjeki ɗoobm gɛn
dooy Labar Jigan gɛn Isa al‑Masi gɛn

Mark
Labar Jiga gɛn Isa al‑Masi kɛnMark raaŋin̰o se, jee kɛnnaan̰

raaŋɗen se, naaɗe paac Yaudge eyo. Labar Jigan gɛn Isa kɛn
jee kuuy raaŋin̰o se, Labar Jigan kɛn Mark raaŋin̰ se, naan̰
duuk cirɗe paac. Taa naan ̰ se ɓo maakŋ kitapin ̰ ki se, naan̰
taaɗ te mɛtn taar Isan utu baat se eyo. Mɛtn taar Isan kɛn
lee dooy jeege jɛrl jɛrl se kic ɓo gɔtɔ maakŋ kitapin ̰ ki. Num
gaŋ jꞋɔŋ ɓomɛtn taargen kɛnnaan̰ ɛɗ lapia ute naajn ̰ kɛnnaan̰
naajo ute jeege se gɔtɔ kaam dɛna. Ɔɔ gɔtn mɛtin ̰ se, taar kɛn
naan ̰ taaɗ se, maakŋ labarge tun jiga gɔt kuuy se, gɔtɔ. Mɛtn
taar kɛnMark raaŋin̰ se, taaɗ jeege tu ɔɔ: «Isa se tap ɓo naŋa?»
Marknoog jeege cɔkɔ cɔkɔbini Ꞌjeel kɔkŋ Isa. Gaŋ Isa jaay taaɗ
ute ronaan ̰malin ̰ se, naan ̰ taaɗ ɔɔnaan ̰GoonDeba. Ɔɔ ro goon
deba se je taaɗn ɔɔ Raa ɛɗin ̰ga tɔɔgɔ do nakge tu paac ɔɔ gɛn
kɔjn̰ bɔɔrɔ do jeege tu ɔɔ gɛn tɔɔl kusin̰ jeege kici. Tɛr Goon
Deba se je ɗeekŋ ɔɔ Isa se, debkilim mala mala. Kɛse je taaɗn
ute nakgen kꞋjeel mɛtin ̰ eyo kɛn taaɗ ro Isa ki ɔɔ do naabin ̰ ki.
Mark taaɗ jeege tu ɔɔ Isa se naan̰ GoonRaa (kon̰ 1.1) ɔɔ do taar
tɔɔl taarin̰ ki se, naan ̰ raaŋ ɔɔ Goon Raa ooy se, kꞋtup kꞋtɔɔlin̰
ro kaag ki (kon̰ 15.39).

Jan‑Batist *batiz jeege
(Mt 3.1‑12; Lk 3.1‑18)

1Kupmmɛtn Labar Jiga gɛn Isa *al‑Masi, Goon *Raa. 2Aan
gɔɔ kɛn Ezayi debm taaɗ taar teeco taar Raa ki taaɗnomaakŋ
Kitapin ̰ ki do dɔkin̰ kɛn ɔɔ:
ꞋBooyo, maammꞋai kɔl debm kaan̰ naabumnaani ki
taa ai ɗaapm ɗoobi.
3Tɛr Ezayi ɗeek ɔɔ:
KꞋbooymind deba taaɗmakɔn̰ do kɔɗ‑ɓaar ki ɔɔ:
ꞋƊaapki ɗoobmMɛljege ɔɔ Ꞌtɛɗin̰sin ̰ki jiga Ꞌtooɗn tal.*

4Debm taaɗ taar teeco taar Raa ki ron ̰ Ezayi taaɗn se, naan̰
ɓo Jan‑Batist. Naan̰ naar teec naan jeege tu do kɔɗ‑ɓaar ki se.
Gɔtn se naan ̰ taaɗɗen ɔɔ: «ꞋTɛrlki maakse ɔɔ ɔn̰ jꞋasen batizi ɔɔ
Raa asen tɔɔl *kusin ̰sege.» 5 Jee taa naaŋ Jude ki paac ute jee
paacn̰ iin ̰omaakŋ gɛgɛr kɛn Jeruzalɛmki se, naaɗe ɓaaɗo gɔtn
* 1:3 Aak Eza 40.3.

Jan ki. Naaɗe tɔɔɗmɛtn kusin ̰ɗege naan jeege tu ɔɔ Jan‑Batist
batizɗemaakŋ ool magal kɛn kꞋdaŋin̰ Jordan se.

6 Jan uuso kal kꞋɗaapin ̰ ute bɛɛkŋ gin ̰ji ɔɔ dɔɔkmaakin ̰ te kɔl
daara; nakŋkɔsin̰ iimiute teeje. 7Naan̰ taaɗ jeege tu ɔɔ: «Debm
utu aɗe ɓaa mɛtum ki se, naan ̰ magal ciruma. Maam se kɔl
saan ̰ kic ɓo mꞋaas gɛn no tuutin̰ eyo. 8Maam se mꞋbatizsenga
ute maane, num gaŋ naan ̰ se ɓo utu asen *batizn ute Nirl
Salal.»

Isa kꞋbatizin̰a ɔɔ *Ɓubm sitange naamin̰a
(Mt 3.13‑17, 4.1‑11; Lk 3.21‑23, 4.1‑13)

9 Anum, maakŋ ɓiige tun se, Isa iin ̰o maakŋ gɛgɛr kɛn
Nazarɛt, kɛn taa naaŋ Galile ki, ɓaa ɔŋ Jan‑Batist ɔɔ Jan *ba-
tizin ̰maakŋ ool Jordan ki. 10Kɛn Isa jaay teeco naatn maakŋ
maane ki sum ɓo, aak maakŋ raa ɔɔɗ waŋ ɔɔ *Nirl Raa bɔɔyo
don̰ ki tec aan gɔɔ dɛɛrɛ. 11Naan̰ booy mindi taaɗmaakŋ raa
ki, ɗeek ɔɔ: «Naai se ꞋGoonmaak‑jema,mꞋbɛɛrmꞋɔɔɗio taa naai
Ꞌtɔɔlumi.»

12Gɔtn se Nirl Raa naar tɔɔɗ ɔlin̰ do kɔɗ‑ɓaar ki. 13Naan̰ tiŋg
ɓii si‑sɔɔ do kɔɗ‑ɓaar ki. Maakŋ ɓiige tun se, Bubm sitange
ɓaaɗo naamin̰a. Naan̰ iŋg ute daagenmaakŋ kaag ki ɔɔ *kɔɗn
Raage ɓaaɗo ɔŋin̰a ɔɔ naaɗe aakin ̰ don̰ ki.

Isa bɛɛr tɔɔɗ jeemɛtin̰ ki sɔɔ
(Mt 4.12‑22; Lk 4.14‑15, 5.1‑11; Jn 1.35‑43)

14Kɛn Jan‑Batist kꞋjꞋɔkin ̰ga daŋgay ki jaay ɓo Isa iin ̰ ɓaa taa
naaŋ Galile ki ɔɔ baag wɔɔkŋ Labar Jiga gɛn Raa se jeege tu
15ɔɔ: «Kaaɗin ̰aasga, GaarRaa se ɓaaɗoga gɔɔrɔ. ꞋTɛrlkimaakse
ɔɔ aalki maakse do Labar kɛn Jiga.»

16Kaaɗ kɛn Isa deel deel taa baar kɛnGalile ki se, aak Simon
ute gɛnaan̰ Andre tund tund gɛndɗemaan. Naaɗe se jee toocn̰
kɛn̰jge. 17 Isa ɗeekɗen ɔɔ: «ꞋƁaakiro Ꞌdaanumki! Ɓɔrse maam
mꞋasen tɛɗn naase jee ɓaa Ꞌje jikilimge aɗe ɓaa ɗoobmRaa ki.»
18Naaɗe naar ɔn̰ gɛndɗege ɔɔ daanin ̰a. 19Utu iik naan ki cɔkɔ
se, naan ̰ aak Jak te gɛnaan̰ Jan; naaɗe se gaan Zebedege iŋg
kiŋgmaakŋ markabɗe ki, ɗaap ɗaap gɛndɗege. 20Gɔtn se Isa
naar daŋɗe. Naaɗe iin ̰ ɔn ̰ bubɗe Zebedemaakŋmarkab ki ute
jee tɛɗn naabin̰ge ɔɔ naaɗe ɓaamɛtn Isa ki.

Gaaba kalaŋ ɔk kɔɔn ̰ sitan
(Mt 8.14‑17; Lk 4.31‑44; NJKN 10.38)

21 Isa ɛndmaakŋ gɛgɛr kɛnKaparnayumute jeemɛtin ̰ ki. Ɔɔ
kɛn *ɓii sebit jaay aan se naan ̰ ɛnd maakŋ *ɓee kɛn Yaudge
lee tusn maak ki ɔɔ baag dooy jeege. 22 Jeegen booy taar kɛn
naan ̰ dooyɗe se, ɔkɗen taaɗ eyo. Taa dooy naan ̰ se ɔk tɔɔgɔ ɔɔ
tec aan gɔɔ gɛn jee jeel taaɗn tɔɔkŋmɛtn Ko Taar Raage se eyo.
23Maakŋ ɓee kɛn Yaudge lee tusn maak ki se, debm ɔk kɔɔn ̰

sitan naar ɛndo gɔtn se ɔɔ ɔɔɗ ɔɔyɔ, 24 ɔɔ: «Naai Isan Nazarɛt.
Naai tap ɓo naaje jꞋɔŋ ɗi ute naai? Naai se Ꞌɓaaɗo gɛn kutje la?
Maam semꞋjeeli, naai se Debm *Salal kɛn Raa ɓo ɔlio.» 25Gaŋ
Isa aacin̰ kaama ɔɔ: «ꞋƊoa! ꞋTeecnaatn ro gaabkɛn se!» 26Gɔtn
se sitan baag tiikŋ gaaba se zak zak, ɔɔɗ ɔɔy makɔn ̰ɔ ɔɔ teec
naatn ron ̰ki. 27 Jeegepaac taar se ɔkɗen taaɗeyo ɔɔnaaɗe tɔnd
mɛtn naapa ɔɔ: «Kɛse tap ɓo taar ɔɔ ɗio? Kɛse dooy kiji ɔɔ naan̰
dooy jeege ute tɔɔgin ̰mala. Naan ̰ taaɗ sitange tu ɔɔ sitange kic
ɓo tookin ̰ taarin̰a.» 28Gɔtn se nookin̰ naar eem dɔɔɗ taa naaŋ
Galile ute magalin ̰a.

Isa aaj jee kɔɔn ̰ge dɛna
29Kɛn naaɗe iin ̰ teec naatnmaakŋ *ɓee kɛn Yaudge lee tusn

maak ki se sum ɓo, Isa ɓaa ɓee Simon te gɛn Andre ki. Jak ɔɔ
Jan daanin ̰a. 30 Gɔtn se moom Simon mɛnda se kɔɔn ̰ɔ, tooɗ
tooɗ daŋal ki, naan ̰ ron ̰ ɔŋ kɛɗɛk. Kɛn Isa jaay aan se, jeege
naar taaɗin ̰ taa mɛnd se. 31 Naan ̰ iik cɛɛn ̰ ki, ɔk jin̰a, uun
ɗaarin̰a. Gɔtn se ron ̰ kɛn ɔŋg kɛɗɛk se tɛrɛc urlu, naan ̰ iin ̰i ɔɔ
baagɗen tɛɗn kɔsɔ.

32Kɛn kaaɗa ooc jaay gɔtɔ tɛɗ ilim se, jeege baag ɓaano te jee
kɔɔn ̰ge ute jee ɔk kɔɔn ̰ sitange paac. 33 Jeegen maakŋ gɛgɛr ki
se paac tus taa ɓee kɛn ese. 34Gɔtn se Isa ɛɗ lapia jee kɔɔn ̰ge tu
dɛna ɔɔ kɔɔn ̰ɗege se naparin̰ dɛna. Ɔɔ naan ̰ tuur sitange dɛna
ro jeege tu. Gaŋ sitange se Isa ɔn ̰ɗen ɗoobo gɛn taaɗn taar eyo,
taa naaɗe se jeelin̰a.

Isa lee taa naaŋ Galile ki
35Mɛtbeen ̰ki tanɔɔrin̰‑nɔɔrin̰ gɔt utu ilim sum ɓo, Isa iin ̰ teec

naatnmaakŋnaaŋ kɛn se, ɓaa do kɔɗ‑ɓaar ki gɔtɔ kaamkalaŋ.
Gɔtn se, naan ̰ iŋg eem *Raa. 36Simon utemɛɗin ̰ge teec ɓaa lee
jen ̰a. 37Kɛn naaɗe jaay ɔŋin̰ se, ɗeekin̰ ɔɔ: «Jeege paac jei jea.»

38 Isa ɗeekɗen ɔɔ: «KꞋɓaaki maakŋ naaŋge tun kuuy kɛn cɛɛs
ki cɛɛs ki, mꞋɓaa taaɗn Labar Jiga gɔtn naane kici. Anum, taa
naan ̰ se ɓo maam mꞋteecn ̰ mꞋɓaaɗo se.» 39Naan ̰ lee dɔɔɗ taa
naaŋ Galile ute magalin ̰a, taaɗɗen taar Raa maakŋ *ɓeeɗege
tun kɛn naaɗe lee tusn maak ki ɔɔ naan̰ tuur sitange ro jeege
tu.

Isa ɛɗ lapia debm bikiɗ ki
(Mt 8.2‑4; Lk 5.12‑16, 17.12‑19)

40 Gaaba kalaŋ ɔk kɔɔn ̰ bikiɗi ɓaaɗo cɛɛ Isa ki, ɛrg naanin̰
ki, eemin̰ nɔɔ ɔɔ ɗeekin̰ ɔɔ: «Kɛn naai Ꞌje num, ɛɗum lapia taa
rom se ɗaapm Ꞌtooɗn kɔlɔn ̰ kɔlɔn ̰.» 41 Isa aakin ̰ se, ɛɛjin ̰ don̰
ki, ɔl jin ̰ utin ̰a ɔɔ ɗeekin̰ ɔɔ: «Yɛɛ, maam mꞋjea, ɔn ̰ roi ɗaapm
Ꞌtooɗn kɔlɔn ̰ kɔlɔn ̰!» 42Gɔtn se sum ɓo, gaabm se bikiɗin ̰ ɔn̰in ̰a
ɔɔ ron̰ ɗaap tooɗ kɔlɔn̰ kɔlɔn ̰. 43 Gɔtn se, Isa aacin ̰ kaama ɔɔ
naar tuurin̰a, 44 ɔɔ ɗeekin̰ ɔɔ: «ꞋBooy bɛɛ: ɔn ̰te ɓaa taaɗn nam

ki. Num gaŋ Ꞌɓaa Ꞌtaaɗ roi *debm tɛɗn sɛrkɛ Raa ki ɔɔ ɛɗ *sɛrkɛ
Raa ki aan gɔɔ kɛn *Musa taaɗin ̰omaakŋKitap ki, taa naai roi
ɗaapga tooɗga kɔlɔn̰ kɔlɔn ̰ se. Bin ɓo jeege paac Ꞌjeele, naai se
ɔŋga lapia.»

45Numkɛn gaabm se jaay iin ̰ ɓaa se ɔɔ gɔtɔ ɓaa se paac naan̰
baag taaɗn labar nakŋ aanin ̰ don̰ ki se jeege tu. Taa naan̰ se
ɓo, naan jeege tu se Isa ɔŋ ɛnd temaakŋ gɛgɛr ki eyo, num ɓaa
tiŋg do kɔɗ‑ɓaar ki ɔɔ jeege iin ̰o gɔtɔ ɓaa se paac, ɓaaɗo ɔŋin̰a.

2
Isa ɛɗ lapi debm kꞋruŋguy ki
(Mt 9.1‑8; Lk 5.17‑26)

1 Kɛn tɛɗ ɓii kandum se, Isa ɔk tɛrl maakŋ gɛgɛr kɛn Ka-
parnayum ki, kꞋbooy jꞋɔɔ naan ̰ utu ɓeene. 2 Jeege ɓaaɗo tus
dɛna ɛnd ɗooc maakŋ ɓee se tak, bini aan kaam taar ki kic
ɓo gɔtɔ gɔtɔ. Gɔtn se Isa taaɗɗen taar *Raa. 3Kaaɗ kɛn Isa utu
taaɗ taaɗ ɓɔrt se, jeege ɓaano ute debm kꞋruŋguyu. Daanɗe ki
se gaabge sɔɔ ɓo uunin̰o. 4 Taa jeegen dɛn dɛn se, naaɗe ɔŋ
ɓaansin ̰ te gɔtn Isa ki eyo. Gɔtn ese naaɗe ook do ɓee ki, uɗ
buut do ɓee kɛn Isa iŋgmaak ki ɔɔ uun bɔɔyo debm kꞋruŋguyu
do nakŋ tooɗin ̰ ki. 5Kɛn Isa jaay aak naaɗe aal maakɗe don̰ ki
se, ɗeek debm kꞋruŋguy ki ɔɔ: «Goonuma, *kusin̰ige se, maam
mꞋtɔɔlisin ̰ga naatn.» 6 Gɔtn se jee jeel taaɗn tɔɔkŋ mɛtn Ko
TaarRaagekandumutu iŋg gɔtn ese jaaybooy taar Isa taaɗ se,
naaɗe taaɗ ute maakɗe ɔɔ: 7 «Gaabm se, je taaɗn ɔɔ ɗio? Naan̰
naaj naaj Raa. Kɛn Ꞌkɔŋ tɔɔl kusin̰ deba se Raa kalin̰ ki sum ey
la?» 8Numgaŋ taar naaɗe taaɗ utemaakɗe se, Isa naar jeelga
ɔɔ ɗeekɗen ɔɔ: «Taa ɗi jaay naase Ꞌtaaɗki ute maakse bin se?
9 Gɛn naase ki num, kɛn gay ɓo ɔɔn̰ ciri: kɛn mꞋɗeekŋ debm
kꞋruŋguy ki mꞋɔɔ: ‹Kusin̰ige se, maammꞋtɔɔlisin̰ga naatn› lɔɓu
mꞋɗeekŋ mꞋɔɔ: ‹Iin ̰i, uun nakŋ tooɗi se ɔɔ Ꞌlea› se ɓo ɔɔn ̰ cir lɛ?
10Binnum,naaseaki Ꞌjeelemaam*mꞋGoonDeba semꞋɔk tɔɔgɔ
gɛn tɔɔl kusin̰ jeege do naaŋ ki ara.» Gɔtn se, Isa ɗeek debm
kꞋruŋguy ki ɔɔ: 11 «MꞋɗeeki mꞋɔɔ: iin ̰i, uun nakŋ tooɗi ɔɔ Ꞌɓaa
ɓei ki.» 12 Gaaba se naar iin ̰ uun nakŋ tooɗin ̰a ɔɔ teec naan
jeege tun te dɛnɗe se. Jeegen iŋg aakin ̰ se, nakŋ se ɔkɗen taaɗ
eyo. Naaɗe tɔɔm Raa ɗeek ɔɔ: «Nakŋ bin se ɓii kalaŋ jꞋaak te
eyo.»

Isa daŋ Lɛbi
(Mt 9.1‑17; Lk 5.27‑39)

13 Isa ɔk tɛrl jɛŋ baar kɛn Galile ki daala. Jeege dɛna ɓaaɗo
ɔŋin̰a ɔɔ naan ̰ dooyɗe ute taar Raa. 14Kɛn naaɗe deel deel gɔtn
ese se, Isa uun kaamin ̰ aak Lɛbi goon Alpe, *debm tɔkŋmiiri,
iŋg kiŋg gɔtn tɛɗn naabin̰ ki. Naan̰ ɗeekin̰ ɔɔ: «Iin̰i Ꞌdaanuma.»
Gɔtn se sum ɓo Lɛbi iin ̰i ɔɔ daanin ̰a.

15Ɓii kalaŋ Isa ute jee mɛtin ̰ ki iŋg ɔs kɔs ɓee Lɛbi ki se; *jee
tɔkŋ miirge dɛna te jee *kusin ̰ge se ɓaaɗo iŋg ɔs te naaɗe, taa
jeege dɛna ɔko mɛtn Isa. 16 Jee jeel taaɗn tɔɔkŋ mɛtn Ko Taar
Raagen maakŋ *Parizige tu se aakin ̰ naan ̰ iŋg ɔs kɔs ute jee
kusin̰ge ɔɔ te jee tɛɗn miirge se, ɗeek jeege tun mɛtin ̰ ki ɔɔ:
«Aakki tu naan ̰ iŋg ɔs kɔs te jee tɔkŋ miirge ute jee kusin̰ge!»
17 Kɛn Isa jaay booy taarɗe se, ɗeekɗen ɔɔ: «Jee roɗe kiji se,
naaɗe je daptor eyo, num kɛn jee je daptor se, jee kɔɔn ̰ge.
MaammꞋɓaaɗo se gɛn daŋ jee kɛn saap ɔɔ naaɗe aak bɛɛ naan
Raaki seeyo, nummaammꞋɓaaɗosegɛn jee jeel roɗeki, naaɗe
jee kusin̰ge se.»

Dooy Isa se tec aan gɔɔ dooy *Parizige eyo
18Ɓii kalaŋ se jee mɛtn Jan‑Batist ki ute Parizige uun kuun

*siam. Naaɗe ɓaaɗo tɔnd mɛtn Isa ɔɔ: «Jeemɛtn Jan ki ute gɛn
Parizige se uun siam; anum gɛn ɗi jaay jee mɛtn naai ki uun
ey se?» 19 Isa tɛrlɗen ɔɔ: «Jeegen ɓaaɗo kɔkŋmɛnda jaay gaabm
mɛnda utu se, naaɗe kuun siam ɔɔ ɗio? Mɛt ki eyo. Naaɗe
se kɔŋ kuun siam eyo kɛn mɛl mɛnda jaay utu te naaɗe se.
20Num gaŋ ɓii kalaŋ kaaɗin ̰ utu Ꞌkaan se gaabmmɛnda jꞋutu
jꞋan ̰ kɔɔɗn naata. Kaaɗ kɛn se jaay ɓo, mɛɗin̰ge se Ꞌkuun siam.

21 «ꞋBooyki, nam Ꞌkɔŋ kaal kal kiji ro kal kɛn koono eyo. Ey
num kal kiji se an nɛɛpm ute kal koono ɔɔ gɔtn nɛɛpin ̰ se Ꞌtɛɗn
magal cir kɛn do dɔkin̰a. 22 Ɔɔ tɔtn koojn̰ bin ̰ utu iin ̰ kiin̰ se,
jꞋɔmbin ̰ maakŋ k‑lɛɛtɛrge tun koono eyo. Ey num tɔtn koojn̰
bin ̰ se an dɔɔbm ute k‑lɛɛtɛrge se naatn. Tɔtn se lɛ Ꞌkɔɔy naaŋ
ki cɛrɛ ɔɔk‑lɛɛtɛrge se lɛ, Ꞌdɔɔbm tuju. Numgaŋbɛɛki num, tɔtn
koojn̰ bin ̰ utu iin ̰ kiin ̰ se, kꞋjꞋɔmbin ̰maakŋ k‑lɛɛtɛrge tun kiji.»

Isa taaɗ taa *ɓii sebit
(Mt 12.1‑4; Lk 6.1‑11)

23 Ɓii kalaŋ ɓii sebit ki se, Isa ute jee mɛtin ̰ ki deel maakŋ
gɔtn gɛmki. Kɛnnaaɗe deel deel se jeemɛtin̰ ki baag tɛrɛcn̰ do
gɛmge. 24Kɛn *Parizige aak nakŋ ese se, taaɗ Isa ki ɔɔ: «Aaka,
jee mɛti ki tɛɗ nakŋ kɛn jꞋund te kulu gɛn tɛɗ eyo ɓii sebit ki!»
25 Isa tɛrlɗen ɔɔ: «Ɓii kalaŋ naase Ꞌdooyin̰ki te ey la, nakŋ kɛn
*Daud tɛɗ ute jeen ̰ge kaaɗ kɛn naaɗe ɔk nakŋ kɔs eyo ɔɔ ɓo
tɔɔlɗe se? 26Kaaɗ kɛn se, Abiatar ɓo *magal debm tɛɗn sɛrkɛ
Raa ki. Gɔtn se Daud ɛndo maakŋ *kɔrɔr magal gɛn Raa ki,
tɔsmappan jꞋɛɗin ̰ga kɛɗ *sɛrkɛ Raa ki se ɔɔ ɔsɔ. Ey num, kɛn ɔk
ɗoobm Ꞌkɔs se jee tɛɗnsɛrkgeRaaki sum. GaŋDaud tɔs ɛɗ jeege
tun mɛtin ̰ ki se kici.» 27Tɛr Isa ɗeekɗen daala ɔɔ: «Ɓii sebit se,
Raa tɛɗin ̰ taa debkilimi ey num debkilimi ɓo Raa tɛɗin ̰ taa ɓii
sebit eyo. 28 Taa naan̰ se ɓo *Goon Deba se, naan ̰ ɓo Mɛl gɛn
ɓii sebit.»

3
Isa ɛɗ lapi gaab kɛn jin ̰ ooyga kooyo

1Ɓiikalaŋ Isa ɓaa ɛndmaakŋ*ɓeekɛnYaudge lee tusnmaak
ki se daala. Gɔtn ese, ɔk gaaba kalaŋ jin̰ ooyga kooyo. 2 Jee
iŋg gɔtn se ɔnd kaama Isa ki tak, taa naaɗe je an̰ kaaka kɛn
n ̰Ꞌkɛɗn lapia gaab kɛn se *ɓii sebit ki num, taa naaɗe an ̰ kɔkŋ
mindin̰a. 3 Isa taaɗ gaab kɛn jin̰ ooyga kooy se ɔɔ: «Iin̰i, Ꞌɗaar
naan jeege tu.» 4 Isa tɔnd mɛtn jeegen iŋg aakin ̰ se ɔɔ: «Ɓii
sebit ki se, jꞋundsenga kulu gɛn tɛɗn bɛɛ lɔɓu, gɛn tɛɗn *kusin̰
lɛ? Ɔɔ ɔŋ deba num an̰ kaaj, lɔɓu an ̰ tɔɔl lɛ?» Gaŋ naaɗe se do
ɗɛk. 5Gɔtn se Isa uun kaamin ̰ aak dɔɔɗɗe paac. Naan̰ maakin̰
taarin̰ doɗe ki ɔɔ bɔɔbɗe makɔn̰ɔ. Ute do‑mɔŋgɗe se, naaɗe tuj
naŋin̰maakin ̰ tak tak. Naan̰ ɗeek gaab kɛn jin ̰ ooyga kooy se
ɔɔ: «ꞋSɛɛj jii!» Ɔɔ gaabm se sɛɛj jin ̰a ɔɔ gɔtn ese sum ɓo jin̰ ɔŋ
lapia. 6 Kɛn *Parizige jaay teeco maakŋ ɓee kɛn Yaudge lee
tusnmaak ki sum se, naaɗe naar ɓaaɗo tus dɔɔk taarɗe ute jee
*Ɛrɔdge taa naaɗe je ɗoobm an Ꞌkutn Isa.

Jeege dɛna ɔkmɛtn Isa
(Mt 10.1‑15; Lk 6.12‑19; NJKN 1.13)

7-8 Isa iik tɔk ɓaa te jee mɛtin ̰ ki jɛŋ baar Galile ki. Gɔtn se
jeege dɔɔlɔdɛna ɔkomɛtin ̰a. Naaɗe se iin ̰o taanaaŋkɛnGalile.
Kɛn dɔɔl jeege jaay booy nakgen naan ̰ lee tɛɗ se, jee mɛtin̰ge
iin ̰o taa naaŋ Jude ki kɛngen mɛtin̰ge iin ̰o maakŋ gɛgɛr kɛn
Jeruzalɛm ki, kɛngen se iin ̰o taa naaŋ Idumɛ ki, ɔɔ kɛngen
kuuy se iin ̰o jɛŋ ool Jordan kɛnkaamnaane ɔɔ kɛngen kuuy se
iin ̰o taa naaŋTir ute gɛn Sidɔŋki. Naaɗe ɓaaɗo ɔŋin̰a. 9Gɔtn se
naan ̰ taaɗ jeege tun mɛtin̰ ki ɔɔ kꞋɗaapin ̰markaba kaam jin̰a
taa jee dɛnge se an ̰ kɔtn kɔl kund eyo. 10 Isa se ɛɗga lapia jee
kɔɔn ̰ge tu dɛna. Taa naan ̰ se ɓo, jeegen paacn̰ ɔk kɔɔn̰ge se
ɓaaɗo tooc ron ̰ ki je an̰ kutn te jiɗe. 11Kɛn jee ɔk kɔɔn ̰ sitange
jaay aakin ̰ se, naaɗe taal tooc mɛtn jɛn ̰ ki tɔɔɗ tɔɔy ɔɔ: «Naai se
Goon *Raa.» 12Gaŋ Isa aacɗen kaama makɔn ̰ɔ ɔɔ jꞋɔn ̰te taaɗn
jeege tu an̰ jeele.

Isa bɛɛr tɔɔɗ jee kaan ̰ naabin ̰ge sik‑kaar‑dio
13 Gɔtn se, Isa ɓaa ook do kɔs ki ɔɔ daŋ jee kɛn naan̰ jeɗe

ɔɔ naaɗe ɓaaɗo ɔŋin̰a. 14Maakɗe ki se naan ̰ bɛɛr tɔɔɗ gaabge
sik‑kaar‑dio, kɛn naan ̰ daŋɗe jee kaan ̰ naabin̰ge, taa Ꞌkiŋg te
naan ̰a ɔɔ aɗen kɔl gɛn lee taaɗn taar Raa jeege tu, 15 ɔɔ naan̰
ɛɗɗen tɔɔgɔ gɛn tuur sitange. 16Kɛse ɓo ro jee sik‑kaar‑di kɛn
naan ̰bɛɛr tɔɔɗɗe: Simonnaan ̰ ɔndin ̰ ron ̰Piɛr*, 17 Jak te gɛnaan̰
Jan, naaɗe se gaan Zebedege kɛn Isa daŋɗe ute ro Bonɛrgɛs
kɛn je ɗeekŋ ɔɔ: jeegen se tec aan gɔɔ raa taata. 18 Kɛngen
kuuy se, Andre, Pilip, Bartelemi,Matiye, Tɔma, Jak goonAlpe,
* 3:16 Piɛr se je ɗeekŋ ɔɔ: dɛlbɛ.

Tade, Simon debm je kujn̰ naaŋin̰a, 19 ɔɔ Judas Iskariɔt, naan̰
ɓo debm utu kutn Isa.

Isa taasin̰ge ɓaan ̰o jea
(Mt 12.22‑37; Lk 11.14‑23)

20 Isa tɛrl ɓaa ɓeene. Gɔtn se jeege ɓaaɗo tus dɛn daala, bini
naan ̰ ute jee mɛtin̰ ki se gɔtn naaɗe Ꞌkɔŋ jaay an kɔs kic ɓo
gɔtɔ. 21Kɛn taasin ̰ge jaay booy bin se, naaɗe je ansin ̰ kɔkŋ ɓaa
ɓeene, taa naaɗe taaɗ ɔɔ: «Isa se don̰ biga.»

*Ɓubm sitange ute Isa taarɗe ɓaa eyo
22 Jee jeel taaɗn tɔɔkŋ mɛtn Ko Taar Raagen iin ̰o Jeruzalɛm

ki se, naaɗe taaɗ ɔɔ: «Naan̰ se ɔk Belzebul†.» Ɔɔ: «Ute Bubm
sitange se ɓo naan ̰ tuur sitange ro jeege tu.» 23 Kɛn Isa jaay
booy taarɗe se, naan ̰ daŋɗeno cɛɛn ̰ ki ɔɔ taaɗɗen ute kaal
naagŋ taara ɔɔ: «Bubm sitange jaay tuur ron ̰mala se, an ̰ tuur
ɔɔ ɗio? 24Kɛnmaakŋ taa naaŋ gaar kɛn jeen̰ge taarɗe ɔkmɛtn
naap ey se, naaɗe Ꞌkɔŋ kiŋg kalaŋ eyo. 25 Jee maakŋ ɓee ki
jaay taarɗe ɔk mɛtn naap ey se, jil jee se kiŋgɗe kɔŋ ɓaa eyo.
26KɛnBubm sitange jaay baagga tɛɗn bɔɔrɔ ute ro naan ̰malin ̰
se bin se naan ̰ tɔpga ron ̰a, naan ̰ se tɔɔgin ̰ tɛɗn gɔtɔ ɔɔ gaarin̰
kic lɛ Ꞌtɛɗn gɔtɔ.

27 «Kɛn nam jaay je kɛnd kɔsn ɓee debm tɔɔg se, debm se
naan ̰ ɔk dɔɔkin ̰ga jaay ɓo, Ꞌkɔsn ɓeen ̰a. 28 ꞋBooyki bɛɛ mꞋasen
taaɗa: *kusin ̰ kɛn jikilimge tɛɗ paac ute naajn ̰ kɛn naaɗe naaj
Raa se kic ɓo, Raa aɗesin̰ tɔɔlɔ. 29 Num gaŋ debm jaay naaj
*Nirl Salal se, kusin ̰ naan ̰ se mɔɔtn Raa an ̰sin̰ tɔɔl eyo, anum
kusin̰ naan ̰ se, an ̰ tiŋg yɛmin ̰a.» 30 Isa taaɗɗenbin se taanaaɗe
taaɗga taaɗa ɔɔ naan ̰ n ̰Ꞌɔk sitan.

Gɛnaa Isage ute kon̰ɗe
(Mt 12.46‑50; Lk 8.19‑21)

31 Gɔtn se gɛnaa Isage ute kon̰ɗe jaay aan se, naaɗe ɗaar
naatn ɔl ɔɔ kꞋdaŋɗeno Isa. 32 Gɔtn ese jeege dɛna iŋg gurug
Isa, kꞋɗeekin̰ jꞋɔɔ: «ꞋBooyo! Koi ute gɛnaaigen mɛndge ute kɛn
gaabge utu naatn, je ai kaaka.» 33 Isa tɛrlɗen ɔɔ: «Koyuma ute
gɛnaamge se tap ɓo naŋge?» 34 Ɔɔ naan ̰ uun kaamin ̰a aak jee
iŋggurugin ̰ se, ɗeek ɔɔ: «Aakki, jee seɓokoyumautegɛnaamge.
35 Taa debm jaay tɛɗ nakŋ Raa maakin ̰ jen ro ki se, kɛse ɓo
gɛnaam gaaba, kɛnmɛnda ɔɔ koyuma.»

4
Kaal naagŋ taar gɛn debm kɔnd buru
(Mt 13.1‑23; Lk 8.1‑15)

† 3:22 Belzebul ro kuuy gɛn Bubm sitange lɔɓu Iblis, naan ̰ kɛn tɔkmind jeege.

1 Tɛr daala Isa baag dooy jeege taa baar kɛn Galile ki. Taa
jeegen tus ron ̰ ki dɛn se ɓo, ɔlin ̰ naan ̰ ook iŋgmaakŋ markab
kɛn do maane ki. Ɔɔ jee ute dɛnɗe se lɛ, ɗaar do jɛŋ baar ki.
2Gɔtn se naan̰ dooyɗen te nakge dɛna ute ɗoobm kaal naagŋ
taara. Maakŋ dooyin̰ ki se, naan ̰ ɗeekɗen ɔɔ: 3 «ꞋBooyki! Deba
kalaŋ tɔs kupin̰a ɔɔ teec ɓaa kɔnd buru. 4Num kɛn naan̰ jaay
ɔnd kɔnd burin ̰ se, kupm mɛtin ̰ si jɛŋ ɗoob ki ɔɔ yeelge bɔɔy
ɓaaɗo naar tuun ɔsin̰ naatn. 5Kupmmɛtin ̰ si do naaŋ kɛn gɔtn
maakin ̰ ɔk koa. Kupm se naar teeco yɔkɔɗɔ taa gɔtn se, naaŋin̰
cɛɛpɛ. 6Num gaŋ kɛn kaaɗa jaay baag tɔŋgɔ se, naan ̰ lawaka
ɔɔ tuutu, taa gɔtn se iirin ̰ ɔŋ ɛnd ɓaa te dɔk eyo. 7Kupmmɛtin̰
se si maakŋ ji kaag kɛn ɔk kɔrɔndɔ. Ji kaagŋ ute kɔrɔndin ̰ se
teepe ɔɔ aayin̰ taara ɔɔ bur se, ɔŋ ooj te eyo. 8 Num kupm
mɛtin ̰ se si do naaŋ kɛn jiga. Gɔtn se naan ̰ teece, teepe, am
tɔk doa ɔɔ ɔk kaama. Do kalaŋ ɔk kaama bɛɛ bɛɛ, kɛngen kuuy
ɔk kaama dɛna ɔɔ kɛngen kuuy se ɔk kaama dɛn ciri.» 9Gɔtn
se Isa ɗeekɗen ɔɔ: «Debm ɔk bi booyo num, booy ɔk taar se!»

10Kɛn Isa iik tɔk naatn cɛɛ jee dɛnge tu se, jee cɛɛn ̰ ki ute jee
mɛtin ̰kɛn sik‑kaar‑di se tɔndmɛtin ̰ ɔɔn ̰Ꞌaɗen taaɗn tɔɔkŋmɛtn
kaal naagŋ taargen se. 11Naan̰ tɛrlɗen ɔɔ: «Nakŋ jꞋɔyin ̰ga kɔy
maakŋ *Gaar Raa ki se, *Raa taaɗsenga mɛtin ̰ naase ki. Num
gaŋ jee kuuy se taargen se paac, naaɗe booyin̰ aan gɔɔ kaal
naagŋ taara, 12 taa naan ̰ se ɓo:
Naaɗe aaka naɓo ɔŋ aak ɔk eyo,
naaɗe booyo naɓo ɔŋ booy ɔk eyo.
Kɛn naaɗe booy ɔkga num, daan naane,
naaɗe tɛrlgamaakɗe do Raa ki ɔɔ naan ̰ aɗen tɔɔl *kusin̰ɗe.*»

Isa tɔɔkmɛtn kaal naagŋ taar gɛn debm kɔnd buru
13 Gɔtn se, Isa ɗeekɗen ɔɔ: «Kaal naagŋ taar maam

mꞋtaaɗsesin̰ ese se jaay naase Ꞌbooy ɔkin ̰ki ey se, num kaal
naagŋ taar kɛn kuuy paac se, an ̰ki Ꞌbooy kɔkŋ ɔɔ ɗi? 14Debm
kɔnd buru se lɛ tec aan gɔɔ debm taaɗ taar Raa. 15 Jeemɛtin̰ge
se tec aan gɔɔ kupm kɛn si jɛŋ ɗoob ki se. Kɛn naaɗe jaay
booyga taar Raa se, *Ɓubm sitange naar ɓaaɗo ɔɔɗ taar se
maakɗe ki naatn. 16 Num jee mɛtin ̰ge se, tec aan gɔɔ naaŋ
maakin ̰ ɔk koa. Jee se jaay booyga taar Raa se, naar ɔkin̰
maakɗe ki ute maak‑raapo. 17Naɓo naaɗe se ɔŋ ɔkin̰ tɔɔg eyo,
ɔn̰ taar Raa ɔl iiri maakɗe ki eyo, taa naaɗe ɔŋ ɔn ̰ te maakɗe
kaam kalaŋ eyo. Kɛn dubar ɔŋɗenga ey lɛ kꞋbaagɗenga dabar
gɛn taar Raa sum ɓo, naaɗe naar rɛsn ute kaal maakɗen do
Raa ki se naatn. 18 Jee mɛtin ̰ge se, tec aan gɔɔ gɔtn ɔk jii kaagŋ
ute kɔrɔndin ̰a. Naaɗe se booyga taar Raa, 19 naɓo naaɗe uun
nirlɗe do nakge tun do *duni ki, jemaala ute nakgen jeege lee

* 4:12 Aak Eza 6.9‑10.

dɔŋ se. Nakgen se ɓo, ɓaaɗomaak‑saapɗe ki ɔɔ gaasin ̰ taarRaa
se ɔŋ tɛɗnaabamaakɗeki eyo. 20 ꞋBooyki, kupmsi donaaŋkɛn
jiga se tec aan gɔɔ jeegen booy taar Raa ɔɔ took aalmaakɗe do
ki. Ɔɔ taar Raa se ɔlɗe naaɗe tɛɗn nakgen bɛɛ bɛɛ. Jee mɛtin̰ge
se tec aan gɔɔ gɛm kɛn ɔk kaama bɛɛ bɛɛ, kɛngen mɛtin ̰ge tec
aan gɔɔ gɛmkɛn ɔk kaama dɛna ɔɔ kɛngen kuuy se tec aan gɔɔ
gɛmkɛn ɔk kaama dɛn cir se.»

Kaal naagŋ taar gɛn lɔɔmpɔ
(Lk 8.16‑18)

21Tɛr Isa ɗeekɗendaala ɔɔ: «Namɔɔcga lɔɔmpin ̰num,deebin ̰
dukulu don̰ ki ne? Lɔ ɔndin ̰ mɛtn daŋal ki la? Bɛɛki num, an̰
kuun kɔl raan ey la, taawɔɔr gɔtɔ? 22Taa ɗi nakŋ ko kꞋkɔyin ̰ se
utu tooɗn tal, nakŋ kɛn jeege jeel mɛtin̰ ey se, jeege utu Ꞌjeel
mɛtin ̰ paac. 23 ꞋBooyki bɛɛ. Debm ɔk bi booyo num, booy ɔk
taar se!» 24 Isa tɛrl ɗeekɗen daala ɔɔ: «Ɔndki kɔndɔ ute taar
naase Ꞌlee Ꞌbooyki se. Taar kɛnRaa ɛɗsesin ̰ se, utu asesin̰ dɔɔjɔ,
ute nakŋ kɛn naase Ꞌlee Ꞌdɔɔjn ̰ki nakge jeege tu se, naase kic
jꞋutu jꞋasesin̰ dɔɔjn̰ ɗoocn̰ cirr cirr daala. 25 Taa debm ɔk se
jꞋan ̰ kɔmb do ki, num debm ɔk ey lɛ, kɛn cɔkɔn naan ̰ ɔk se kic
ɓo, jꞋan tɔsn naatn.»

Kaal naagŋ taar gɛn nakŋ teec kalin ̰ ki
(Mt 13.31,32; Lk 13.18,19)

26 Isa tɛrl taaɗ daala ɔɔ: «*Maakŋ Gaar Raa se tec aan gɔɔ
nakŋ ese: deba kalaŋ ɓaa kɔnd buru maakŋ gɔtin ̰ ki. 27 Kɛn
maakŋ nɔɔr kɛn naan ̰ tooɗ tooɗo lɔ, katar kɛn lɛk lɛkɛ, gɔtn se
kupu teec kalin ̰ ki ɔɔ teepe, gaŋ naan̰ jeel mɛtin ̰ eyo. 28Naaŋ
se, tɛɗ kupu teec kalin ̰ ki, teepe, am tɔɔk doa ɔɔ do se ɔk kaama
jiga. 29Kɛn debm maakŋ‑gɔtɔ jaay aak nakin ̰ aacga se, naan̰
uun gɔrɗɔ, baag kɔjn ̰ nakin ̰a, taa kaaɗn kɔjɔ se aanga.»

Kaal naagŋ taar gɛn kaamnakŋ kꞋdaŋin̰mutard
30 Tɛr Isa taaɗ ɔɔ: «*Maakŋ Gaar Raa se maam mꞋan ̰ kɔmb

bɛyɛute ɗi? Ɔɔutekaal naagŋ taar gay jaaymaammꞋan ̰ taaɗin ̰
jeege tu se? 31 Maakŋ Gaar Raa se tec aan gɔɔ kaam nakŋ
kꞋdaŋin̰mutard. Kɛn jꞋutu jꞋɔɔcin ̰ kɔɔc naaŋ ki se, naan̰ baat cir
kaamnakgen do naaŋ ki se paac. 32Numgaŋ kꞋjꞋɔɔcin ̰ga num,
naan ̰magal cir nakgen teec maakŋ ɓar ki se paac. Naan̰ teep
tɛɗmagala, tɔp tɛɗ lɛtɛ ɔɔbini yeelge kic ɓo ɓaaɗo uj kujɗege do
ki.»

33 Isa dooy jeege ute kaal naagŋ taarge dɛna tec aan gɔɔ
napar naan ̰gen ese se ɔɔ naan ̰ taaɗɗen Taar Raa kɛn naaɗe an̰
kɔŋ kaasn gɛn booy kɔkɔ. 34Naan̰ dooy jeege ute kaal naagŋ
taara salal. Numkɛnnaan ̰ ɔɔpga kalin̰ ki ute jeemɛtin ̰ki num,
naan ̰ iŋg tɔɔkɗenmɛtin ̰a.



Mark 4:35 80 Mark 5:13

Isa ɔk ɗaar kuulu
(Mt 8.18‑27; Lk 8.22‑25)

35 Ɓii kɛn se sum ɓo, aan tɛgɛr se, Isa ɗeek jee mɛtin ̰ ki ɔɔ:
«KꞋgaaŋ kꞋɓaaki jɛŋ baar kɛn kaam naane.» 36 Jee mɛtin ̰ ki se
iin ̰ ɔn ̰ jee dɛn se ɔɔ naaɗe uun markabm kɛn Isa iŋg maak ki
se ɔɔ ɓaansin ̰a. Gɔtn se markabgen kuuy kic ɓo ɓaa te naaɗe.
37Gɔtn se kuulu dɔɔbɔ makɔn ̰ɔ, ɔl maane aal walak walak ɔɔ
iin ̰ ɗooc ɗooc maakŋ markaba. 38 Gaŋ Isa aal don ̰ do wasad
ki tooɗ tooɗ bia kaam mɔɔtn maakŋ markab ki. Jee mɛtin ̰ ki
tɔnd durin ̰a ɗeekin̰ ɔɔ: «Debm dooyje, ɓɛrɛ, naajege jꞋaki kutu
ɔɔ naai Ꞌtɔnd mɛt ey bin se gɛn ɗio?» 39 Isa jaay dur se, iin ̰ aac
kaama kuul ki ɔɔ ɗeekmaane ki ɔɔ: «ꞋDoa, Ꞌtooɗ kaam kalaŋ!»
Gɔtn se kuulu ɗaara ɔɔ gɔtɔ do dil. 40 Isa ɗeekɗen ɔɔ: «Gɛn ɗi
jaay naase Ꞌɓeerki bin se? Ɓɔrse kic ɓo ɔŋ aalki temaakse dom
ki ey la?» 41Naaɗe aak nakŋ Isa tɛɗ se, nirlɗe teece ɔɔ gɔtn se
naaɗe baag taaɗn ute naapa ɔɔ: «Kɛse tap ɓo naŋa bini, kɛn
kuulu ute maane ki kic ɓo tookin ̰ taarin̰ se?»

5
Isa ɛɗ lapia debm kɔɔn ̰ sitan ki
(Mt 8.28‑34; Lk 8.26‑39)

1 Gɔtn se naaɗe aan taa baar Galile kɛn kaam naane taa
naaŋ jeege tun kꞋdaŋɗen Gɛrazɛnige. 2 Kɛn Isa ute jee mɛtin̰
ki jaay bɔɔyo naatn maakŋ markab ki sum se, gɔtn se gaaba
kalaŋ naar teeco maakŋ iiɓge tun Yaudge tɛɗin ̰o gɛn tɔl taal
yoɗege se ɔɔnaan̰ ɓaa dɔɔɗ Isa. Gaabmse ɔk kɔɔn ̰ sitan. 3Naan̰
tiŋg maakŋ iiɓge tun se ɔɔ gaabm se kꞋdɔɔkin̰ ute zin̰ziri kic
ɓo, ɔŋ ɔkin̰ eyo. 4Daayum jꞋaalin̰ dɔkɔɗɔmmaala jɛn ̰ ki ɔɔ jin̰
kꞋdɔɔkin̰ te zin ̰ziri, num gaŋ naan ̰ gaaŋ ute dɔkɔɗɔmmaala ɔɔ
tɔnd tɛrɛcn̰ ute zin ̰ziri se naatn. Nam nam tɔɔg jaay an ̰ kɔkŋ
ɗaar se gɔtɔ. 5Nɔɔrɔ katara, daayum, naan ̰ tiŋg maakŋ iiɓge
tu ɔɔ do kɔsge tu, naan̰ tɔɔɗ tɔɔyɔ ɔɔ tɔnd gaaŋ ron ̰ ute koge.
6Kɛn naan ̰ aak Isamɛt dɔk se, naan ̰ aan ̰ ɓaa ɛrg naanin ̰ ki, 7 ɔɔ
naan ̰ ɔɔɗ ɔɔymakɔn ̰ɔ ɔɔ: «IsaGoon *Raa Taaro, jꞋɔŋ ɗi ute naai?
Ɓɛrɛ, mꞋaali Raa mindi ki, ɔn ̰te Ꞌdabaruma.» 8Kɛn naan̰ taaɗ
bin se taa Isa taaɗin̰ga taaɗa ɔɔ: «Sitan, Ꞌteec naatn ro gaab kɛn
se!» 9Tɛr Isa tɔnd mɛtn gaaba se ɔɔ: «Naai roi naŋa?» Ɔɔ naan̰
tɛrlin ̰ ɔɔ: «Maam se rom Dɔɔl asgarge, taa naaje kꞋro naap ki.»
10Naan ̰ eemin ̰ nɔɔ mɛtin ̰ ki kɔni kɔni ɔɔ n̰Ꞌɔn ̰te tuurɗe naatn
maakŋ taa naaŋ kɛn ese se.

11 Kaam mɛtn kɔs ki se ɔk dɔɔl kin̰zirge dɛna gaam gaama.
12 Gɔtn se sitange eem nɔɔ mɛtn Isa ki ɗeekin̰ ɔɔ: «Ɔlje naaje
se kꞋɓaa kɛnd maakŋ kin̰zirge tun ese se.» 13Ɔɔ naan ̰ undɗen
kulu. Gɔtn se sitange se teeco ro gaab kɛn se ɔɔ ɓaa ɛndmaakŋ
kin̰zirge tu. Dɔɔl kin̰zirgen te dɛnɗe se dɔɔbɔ rus ɔɔ naar aan ̰o

girdi girdi bɔɔy ɓaa si maakŋ baar ki ɔɔ paac maane ɔsɗe.
Kin ̰zirge se ɓaa ɓaa nakŋ dupu‑dio. 14Kɛn jee gaam kin̰zirge
jaay aak nakŋ tɛɗ se, naaɗe dɔɔb an ̰ ɓaa taaɗ nakŋ se jeege
tun maakŋ gɛgɛr ki ute jeegen iŋg ɓee naatge tu. Ɔɔ jeege se
ɓaaɗo aak nakŋ kɛn tɛɗ se. 15Kɛn naaɗe aan ɔŋ Isa se, naaɗe
aak gaabmkɛndɔɔl sitange iŋgo ron ̰ ki se, naan̰mɛtɛkga ɔɔ iŋg
kiŋgutekalin̰ ron ̰ki. Kɛnnaaɗeaakin ̰ se, ɓeere ɓaa ɔkɗe. 16 Jee
kɛn aako nakŋ aan do gaab kɛn ɔk sitange ute gɛn kin̰zirge se,
naaɗe ɔɔs maanin ̰ jeege tu, 17 ɔɔ jee se ɓaa eem nɔɔmɛtn Isa ki
ɔɔ n ̰Ꞌiin ̰ n ̰Ꞌɔn ̰ɗen taa naaŋɗe.

18Kɛn Isa ookmaakŋmarkabki ɓaa ɓaa se, gaabm tɛɗokɔɔn ̰
sitange se eemin ̰ nɔɔ mɛtin ̰ ki ɔɔ Ꞌɓaa te naan ̰a. 19Gɔtn se Isa
undin̰ te kul eyo, gaŋ naan ̰ ɗeekin̰ ɔɔ: «ꞋƁaa ɓei ki ɔŋ jeeige se,
Ꞌtaaɗɗen nakgen paacn̰ Raa tɛɗi naai ki se, ɔɔ kɛɛjn̰ kɛn naan̰
ɛɛji doi ki se.» 20 Kɛn naan ̰ jaay ɓaa ɓaa se, baag taaɗn jeege
tun taa naaŋ kɛn kꞋdaŋin̰ Gɛgɛrgen‑Sik taa bɛɛ paacn ̰ kɛn Isa
tɛɗin ̰ naan ̰ ki se. Ɔɔ jeegen booy taar se, paac se, ɔkɗen taaɗ
eyo.

Isa tɔɔg cir kɔɔn̰ɔ ute yoa
(Mt 9.18‑26; Lk 8.40‑56)

21 Isa iin ̰ gɔtn se ook maakŋ markab ki ɔɔ ɔk tɛrl ɓaaɗo jɛŋ
baar kɛn kaam naane. Kɛn naan ̰ jaay aan se, jee dɛnge se
ɓaaɗo tus cɛɛn ̰ ki. 22Gɔtn se gaaba kalaŋ kꞋdaŋin̰ Jayrus, naan̰
se magal gɛn ɓee Yaudgen lee tusn maak ki, ɓaaɗo jaay aak
Isa se, ɛrg mɛtn jɛn ̰ ki. 23Naan̰ eemin ̰ nɔɔ mɛtin̰ ki kɔni kɔni
ɔɔ ɗeekin̰ ɔɔ: «Maam se, goonummɛnd baat se ɓaa ɓaa kooyo.
ꞋƁaaɗo ɔnd ji ron ̰ ki, taa naan ̰ Ꞌkɔŋ lapia ɔɔ Ꞌkiin̰i.» 24 Isa tooko
ɔɔ ɓaa te naan̰a. Ɔɔ jee te dɛnɗe se ɔk mɛtin ̰a ɔɔ tuurin ̰ kaam
ara kaam ara.

25Gɔtn semɛndakalaŋbini, gɔtnmoosin ̰aan sumse ɔŋ ɗaar
eyo. Moosin ̰ se, ɔkga ɓaara sik‑kaar‑dio ron ̰ ki. 26 Naan̰ lee
dabarga ron̰ dɛna gɔtn jee dawage tu ɔɔ utga jin ̰ paac naɓo ɔŋ
te lapi eyo. Num gaŋ kɔɔn ̰in ̰ se cirin ̰ cir do ki daala. 27-28Num
naan ̰ booyga kɛn jꞋɔɔs maan Isa se, taa naan ̰ se ɓo, naan̰ taaɗ
ute maakin ̰ ɔɔ: «Kɛn maam mꞋɓaa jaay mꞋutga kalin̰ sum ɓo,
mꞋutumꞋkɔŋ lapia.» Naan̰ ɛnd daan jeege tu, ɓaaɗo naagŋ Isa
ki ɔɔ ut kalin̰a. 29 Naan̰ kɛn se sum ɓo, moosin ̰ nɔŋ ɗaara ɔɔ
naan ̰ naam ɔk ron ̰a. 30 Gɔtn se Isa naar naam tɔɔgɔ teec ron̰
ki se, naan ̰ tɛrl aak jee dɛnge ɔɔ tɔnd mɛtɗe ɔɔ: «Naŋa jaay ut
kalum se?» 31Gaŋ jee mɛtin ̰ ki tɛrlin̰ ɔɔ: «Aaka, jeege ɓo tuuri
kaamarakaamara, jaay tɛrlnaai Ꞌtɔndmɛta ɔɔ: ‹Naŋa ɓoutum
se?› Gɛn ɗi?» 32Num gaŋ Isa tɛrl aak jeegen gurugin̰ se, taa
kaakŋ nam jaay utin̰ se. 33 Gɔtn se mɛnda se ɓeer ɓaa ɔkin̰a
ɔɔ ron ̰ ook marga, taa naan̰ jeel nakŋ aan ron ̰ ki se. Naan̰
ɓaaɗo ooc mɛtn jɛn ̰ ki ɔɔ taaɗin̰ nakŋ kɛn aan don ̰ ki se paac.

34 Isa ɗeekin̰ ɔɔ: «Goonuma, taa naai aalga maaki dom ki se,
kaal maaki se aajiga. ꞋƁaa ute lapia; kɔɔn ̰i se ai tɛɗn ɗim ey
sum.»

35Kɛn Isa utu ɗaar taaɗ taaɗ ɓɔrt se sum ɓo, jeegen iin ̰o ɓee
Jayruski, naan ̰kɛnmagal *ɓeekɛnYaudge lee tusnmaakki se,
ɓaaɗo taaɗin ̰ ɔɔ: «Ɓɛrɛ, gooni mɛnda se lɛ, ooyga; Debm dooy
jeege se ɔn ̰in ̰ kaam kalaŋ.» 36Gaŋ taar naaɗe se Isa tɔnd mɛt
eyo. Naan̰ ɗeek Jayrus ki ɔɔ: «Ɔn̰te Ꞌɓeere; ɔnd maaki kaam
kalaŋ.» 37 Isa ɔn ̰nam ɔkmɛtin ̰ eyo ɔɔp Piɛr, Jak, ute gɛnaan ̰ Jan
sum. 38Kɛn naaɗe jaay aanmaakŋ ɓee kɛn gɛnmagal ɓee kɛn
Yaudge lee tusn maak ki se, Isa aak jeege se tɛɗ gaaja gaaja,
jee mɛtin ̰ge eem keeme, kɛngen mɛtin ̰ge tɔɔy tɔɔyɔ se. 39 Isa
ɛnd maakŋ ɓee ki se ɗeekɗen ɔɔ: «Gɛn ɗi jaay naase eemki ɔɔ
Ꞌtɛɗki gaaja gaaja se? Bɛrɛ, goon se lɛooy te eyo; naan ̰ tooɗ tooɗ
bi sum.» 40Gɔtn se naaɗe baagin ̰ tooy koogomɛtin ̰ ki. Gaŋ Isa
tuur ɔɔɗ jee se paac naatn, ɔɔp bubmgoonoute kon̰a ɔɔ jeegen
ɓaaɗo ute naan ̰ se. Gɔtn se, Isa ɛndmaakŋ ɓee kɛn jꞋaal goono
maak ki se. 41Naan̰ ɔk ji goono ɔɔ ɗeekin̰ ɔɔ: «Talita kuum!»
Taar se je ɗeekŋ ɔɔ: mꞋɗeeki mꞋɔɔ goonmɛnda, iin ̰i!

42Gɔtn se goonmɛnda naar iin ̰i ɔɔ baag lea. Goonmɛnda se
goon ɓaara sik‑kaar‑dio. Kɛn jeege jaay aak nakŋ se, ɓaa deel
doɗe ɔɔ ɔkɗen taaɗ eyo. 43 Gaŋ Isa dɛjɗen ɔɔ: «Nakŋ se, jꞋɔn ̰te
taaɗn nam ki.» Tɛr ɗeekɗen ɔɔ: «Goonmɛnda se jꞋɛɗin ̰ kɔsɔ.»

6
Jee Nazarɛt aal Isamaak ki eyo
(Mt 13.54‑58; Lk 4.16‑30)

1 Isa iin ̰ ɔn ̰ gɔtn se ɓaa maakŋ naaŋin̰ ki ɔɔ jee mɛtin ̰ ki ɓaa
te naan ̰a. 2 *Ɓii sebit jaay aan se, naan ̰ ɛnd maakŋ *ɓee kɛn
Yaudge lee tusn maak ki ɔɔ baag dooy jeege. Jee dɛn iŋg booy
taar naan ̰ iŋg taaɗ se, taar se tap ɓo ɔkɗen taaɗ eyo. Naaɗe
taaɗ ɔɔ: «Nakgen se tap ɓo naan ̰ ɔŋin̰o gay? Ɔɔ jeel‑taar se
naŋa ɓo taaɗin ̰o, jaay ɔlin̰ tɛɗ nakŋ‑kɔɔɓgen bin se? 3 Naan̰
se debm tirɗn goon Mari, kɛn lee cɔɔc ɗaap nakge se ey la?
Naan̰ se gɛnaa Jak, gɛn Joos, gɛn Jud, ute gɛn Simon ey la? Ɔɔ
gɛnaan ̰gen mɛndge ɓo utu tiŋg te naajege ara ki ey la?» Kɛse
ɓo nakŋ kɛn tɛɗɗen naaɗe ɔŋ aal maakɗe don̰ ki ey se. 4Gɔtn
se Isa taaɗɗen ɔɔ: «Debm taaɗ taar teeco taar Raa ki se, jeege
paac aalin̰ maak ki, num kɛn aalin̰ maak ki ey se, jee maakŋ
naaŋin̰ ki, taasin̰ge, ute jee kɛn maakŋ ɓeen ̰ ki.» 5Gɔtn se Isa
ɔŋ tɛɗ te nakŋ‑kɔɔɓm gam eyo, naɓo tɔnd jin̰ ɓo do jee kɔɔn̰ge
tu kandum bin sum ɔɔ naaɗe se ɔŋ lapia. 6Kɛn Isa jaay aakɗe
naaɗe baate tookŋ kaal maakɗe don̰ ki se, tap ɓo, ɔkin̰ taaɗ
eyo.

Isa ɔl jeen ̰gen sik‑kaar‑di se naaba
(Mt 10.5‑14; Lk 9.1‑6, 10.1‑20)
Gɔtn se Isa iin ̰ ɓaa leedooy jeegemaakŋnaaŋge tuncɛɛgɛgɛr

Nazarɛt ki. 7Naan̰ daŋo jeemɛtin ̰ kɛn sik‑kaar‑di se baagɗe tɔl
naaba jeege di dio. Gɔtn se naan ̰ ɛɗɗen tɔɔgɔ gɛn cir sitange,
8 ɔɔ dɛjɗen ɔɔ: «Ɔn̰te Ꞌkuunki ɗim gɛn kɔkŋ ɗoobo; ɔn ̰te Ꞌkuunki
kɔsɔ, ɔn ̰te Ꞌkuunki ɓɔɔnɔ, ɔn ̰te Ꞌkuunki gurs, numkɛn Ꞌɓaaki ɓaa
se, Ꞌtɔski sirɗge ɓo jisege tu sum. 9 ꞋTɔlki saasege jɛsege tu num
gaŋ ɔn ̰te Ꞌtɔski kalge di dio.»

10 Tɛr naan̰ ɗeekɗen daala ɔɔ: «Kɛn naase aankiga jaay,
ɛndkiga ɓee nam ki num, iŋgki gɔtn ese sum bini anki kiin̰
ɓaa maak ki. Ɔn̰te ɓaaki ɓee nam kɛn kuuyu. 11 Gɔtn naase
Ꞌɓaaki jaay jeege baate dɔɔɗn kɔkse se ɔɔ baate booy taarse
num, naase Ꞌteec ɔn ̰ɗeki naaŋɗe ɔɔ kɛn Ꞌteecki teec se, Ꞌkuɗn
jɛsege tu kic ɓo Ꞌtupɗenki naatn. Taa kɛse aɗen tɛɗn saaɗa.»
12 Kɛn naaɗe jaay ɓaa se taaɗ taar *Raa jeege tu ɗeekɗen ɔɔ
kꞋtɛrl maakɗe. 13 Naaɗe tuur sitange dɛna ro jeege tu ɔɔ jee
kɔɔn ̰ge dɛna naaɗe ɔtɗen uubu roɗe ki ɔɔ naaɗe ɛɗɗen lapia.

*Ɛrɔd tɔɔl Jan‑Batist
(Mt 14.1‑12; Lk 3.19‑20, 9.7‑9)

14 Gaar Ɛrɔd se booy jeege ɔɔs maan Isa, taa nookin ̰ eem
dɔɔɗ gɔtɔ ɓaa se paac. Jee mɛtin ̰ge ɔɔ: «Jan‑Batist ɓo duroga
daan yoge tu. Taa naan̰ se ɓo Raa ɛɗin ̰ga tɔɔgɔ gɛn tɛɗn
nakŋ‑kɔɔɓge.» 15 Jeemɛtin ̰genkuuy se ɗeek ɔɔ: «Naan̰ ɓo *Ɛli*.»
Ɔɔ jeegen kuuy daala ɗeek ɔɔ: «Naan̰ se debm taaɗ taar teeco
taar Raa ki tec deb kalaŋ maakŋ jeejege tun taaɗ taar teeco
taar Raa kɛn do dɔkin̰ se.» 16Gaŋ kɛn Ɛrɔd booy jꞋɔɔsin̰ maan
Isa se, ɗeek ɔɔ: «Kɛse Jan‑Batist kɛn maammꞋɔl kꞋgaaŋ don̰ se
ɓo duroga daan yoge tu.»

17-18Kɛn naan̰ taaɗ bin se taa naan ̰ ɔkga kɔk Ɛrɔdiad, mɛnd
gɛnaan ̰ Pilip. Num gaŋ Jan ɓaaɗo ɗeekin̰ ɔɔ: «Kɔkŋ naai ɔk
mɛnd gɛnaai se ɗoobin ̰ eyo.» Taa naan ̰ se ɓo, Ɛrɔd ɔl kꞋjꞋɔk
kꞋdɔɔko Jan ɔɔ ɔl kꞋɓaa kꞋjꞋɔlin̰ maakŋ daŋgay ki. 19 Taa naan̰
se ɓo, Ɛrɔdiad kic ɓo ɔk Jan ute taar‑maaka. Naan̰ je ɗoobm
an ̰ tɔɔl ɓo, gaŋ ɔŋ eyo. 20 Ɛrɔd se aal Jan maak ki taa naan̰
jeele Jan se tɛɗ nakge te ɗoobin ̰a, naan ̰ se debm *salal. Taa
naan ̰ se ɓo, Ɛrɔd aakin ̰ don̰ ki. Kɛn Jan jaay baaga taaɗn taara
num, ɗoobm ron ̰ tap ɓo, naan ̰ jeel eyo. Ute naan̰ se kic ɓo,
kɛn Jan jaay baaga taaɗn taara num, Ɛrɔd booy se, maakin̰
raapo. 21 Gaŋ ɓii kalaŋ se, Ɛrɔdiad ɔŋ ɗoobm gɛn tɛɗn nakŋ
kɛn naan ̰maakin ̰ jen ro ki, kaaɗ kɛn Ɛrɔd tɛɗ tɛɗmaak‑raapm
ɓii koojin̰ se. Ɛrɔd tɛɗ kɔsɔ te kaaye dɛna, daŋo jee magalgen

* 6:15 *Ɛli se debm taaɗ taar teeco taar Raa ki do dɔkin ̰a ɔɔ naan̰ se Raa uun
ɓaansin̰ga maakŋ raa ki, ooy te eyo. Aak 2Gar 2.11.

cɛɛn ̰ ki, magal asgarin̰ge ɔɔ magalgen taa naaŋ Galile ki kici.
22 Kɛn jeege jaay tus maakŋ ɓee ki gɛn tɛɗn maak‑raapɗe se,
gɔtn se goonƐrɔdiadmɛnda se, ɓaaɗo ɛnd ɔŋɗe ɔɔbaagdaama.
Kɛn Ɛrɔd te jeen ̰ge jaay aakin ̰ naan ̰ daam daama se, naaɗe
paac maakɗe raapo. Taa naan ̰ se, gaarge taaɗin ̰ ɔɔ: «Nakŋ
naaimaaki je se, Ꞌtɔndmɛtuma,mꞋaisin̰ kɛɗa.» 23Naan ̰ ɗeekin̰
ɔɔ: «Maam se mꞋnaam roma, nakŋ naai Ꞌje ɗi ɗi bini cɛɛsn taa
naaŋum kic ɓo, mꞋaisin̰ kɛɗa.» 24 Ɔɔ goono se teec ɓaa tɔnd
mɛtn kon̰a ɔɔ: «Kaaya,maam se mꞋtɔnd mɛtn nakŋ gay?» Gaŋ
kon̰ tɛrlin ̰ ɔɔ: «ꞋƁaa Ꞌɗeek ɔɔ: maam se mꞋje do Jan‑Batist.»
25 Gɔtn se, goono naar ɛnd ɓaa ɔŋ gaarge, ɗeekin̰ ɔɔ: «ꞋGaaŋ
ɛɗumo yɔkɔɗɔ do Jan‑Batist se maakŋ supura ki.»

26Kɛn gaarge jaay booy taar se, maakin ̰ tuju. Naɓo aan gɔɔ
naan ̰ naamga naam taarin̰ naan jeege tu se, ɗoobm naan ̰ an
kɔɔɗndon̰a se, gɔtɔ. 27Gɔtn se sum ɓo, gaarge naar ɔl asgar taa
ano ɓaa ute do Jan‑Batist. Asgar se iin ̰ ɓaa gaaŋo do Jan‑Batist
maakŋ daŋgay ki. 28Naan̰ uunin̰o do Jan semaakŋ supura ki,
ɓaaɗo ɛɗin ̰ goonmɛnd ki ɔɔ goonmɛnd se uun ɓaa ɛɗin ̰ kon̰ ki.
29Kɛn jee mɛtn Jan jaay booyo ɔɔ mɛlɗe ooyga se, naaɗe uun
ɓaa duubin̰a†.

Isa ɛɗ kɔsɔ jeege tun dupu‑mii
(Mt 14.13‑21; Lk 9.10‑17; Jn 6.1‑14)

30*Jee kaan ̰ naabm Isage ɓaaɗo tus cɛɛn ̰ ki ɔɔ taaɗin ̰ nakgen
paacn̰ naaɗe tɛɗo ɔɔ dooy kɛn naaɗe dooyo jeege. 31Gɔtn se ɔk
jeege dɛna, jee ɓaa ɓaao, jee tɛrlo tɛrlɛ, gɔtn naaɗe ankɔs kic ɓo
gɔtɔ. Taa naan ̰ se, Isa ɗeekɗen ɔɔ: «Naase se, iik Ꞌtɔɔk Ꞌɓaaki do
kɔɗ‑ɓaar ki taa aki ɓaa tɔɔl kɔɔr se cɔkɔ.» 32Gɔtn se naaɗe ook
maakŋ markab ki ɔɔ gaaŋ ɓaa do kɔɗ‑ɓaar ki kalɗe ki. 33Gaŋ
naaɗe jaay ɓaa ɓaa se, jee dɛn se aak jeelɗega. Gɔtn se naaɗe
naar teeco maakŋ gɛgɛrge tu paac, naaɗe aan ̰ deel naan ki te
jɛɗe. Gɔtn naaɗe ɓaa ɓaa se, naaɗe ɓo nɔŋ aan deete.

34Kɛn Isa aan jaay bɔɔyomaakŋmarkab ki se, naan ̰ aak jee
dɛnge se, naan ̰ ɛɛjɗen doɗe ki, taa jeege se tec aan gɔɔ baatgen
ɔk debm gaam eyo ɔɔ gɔtn se naan ̰ baagɗe dooy ute taarge
dɛna. 35 Gɔtn se, jee mɛtin̰ ki aak kaaɗa ɓaa se, ɓaaɗo ɔŋin̰a
ɗeekin̰ ɔɔ: «Ɓɛrɛ, gɔtn ese daanin ̰ kɔɗ‑ɓaara, dɔk ute ɓea ɔɔ
kaaɗa lɛ kic ɓo ɓaaga. 36 Jeege se ɔn ̰ɗewɔɔkŋ ɓaa ɓee naatge tu
utemaakŋnaaŋge tungɔɔr gɔɔrute gɔtn ese se, gɛn ɓaa jedugŋ
nakŋ kɔsɔ.» 37Gaŋ Isa tɛrlɗen ɔɔ: «Jeege se, naase mala ɛɗɗeki
kɔsɔ!» Gɔtn se naaɗe ɗeekin ̰ ɔɔ: «ꞋJe jꞋaɗe ɓaa dugŋmappa gɛn
tammakaarudi‡ jaay jꞋaɗenkɛɗnnaaɗekɔs la?» 38 Isaɗeekɗen
ɔɔ: «Naase ɔkki mappa kando? ꞋƁaa aakin ̰ki tu!» Kɛn naaɗe
† 6:29 Yaudge se naaɗe duub yoɗege naaŋ ki eyo, num naaɗe tɔl taalin̰ maakŋ
iiɓge tu. ‡ 6:37 Tamman kɛn kaaru di se aas te gursn debm tɛɗn naabm jꞋɔgin̰
gɛn ɓii kaaru dio.

ɓaa aakin ̰ se, tɛrl ɓaaɗo taaɗin ̰ ɔɔ: «Naaje se jꞋɔkmappamii ute
kɛn̰jge dio.»

39Gɔtn se Isa taaɗ jeege tunmɛtin ̰ ki ɔɔ jee se paac gaaŋɗeki
dɔɔlɔ dɔɔlɔ ɔɔ kꞋjꞋiŋg do mu zɛɛrge tu. 40 Naaɗe iŋg rɛɛs se:
jee mɛtin ̰gen kaaru kaaru, jee mɛtin̰gen si‑mii si‑mii. 41Gɔtn
se Isa tɔs mappan mii ute kɛn ̰jgen di se jin ̰ ki, uun kaamin̰
raan, tɔɔm Raa, mappa se naan ̰ dupin̰a ɔɔ ɛɗin ̰ jeege tun
mɛtin ̰ ki ɔɔ naaɗe ɓaa nigin̰ jeege tu. Ɔɔ kɛn ̰jgen di se kic, Isa
gaaŋ nigin̰ jeege tu paac. 42 Ɔɔ gɔtn se naaɗe paac ɔs dɛrɛŋ
ute maraadɗe. 43 Togŋ mappan naaɗe ɔs ɔɔp se, kꞋtuunin̰ se
ɗooc gɔrnɔ sik‑kaar‑dio ɔɔ kɛn ̰jgen naaɗe ɔs se kic ɓo ɔɔpga.
44 Jeegen ɔs paac se, naaɗe gaabge dupu‑mii.

Isa lee domaane ki
(Mt 14.22‑36; Jn 6.15‑22)

45Naan ̰ kɛn se sum ɓo, Isa ɗeek jeege tunmɛtin̰ ki ɔɔ kꞋjꞋook
maakŋmarkab ki, kꞋgaaŋ kꞋdeel kꞋɓaa do jɛŋ kɛn naane kaam
aak gɛgɛr Betsaida kɔr naan̰ utuwɔɔkwɔɔk jeege se. 46Kɛn Isa
wɔɔk jeege aas se, naan̰ iin ̰ ɓaa ook do kɔs ki gɛn keem Raa.
47Kɛnmarkaba jaay aan daanmaane ki se, kaaɗa ɓaaga ɔɔ Isa
ɔɔp do jɛŋ ki kalin̰ ki. 48Kaaɗ kɛn Isa jaay aakɗe, naaɗe dabar
gɛn deepmmaane taa kuulu ɔl deeb doɗe ki se. Kɛn gɔtɔ ɔɔpga
baata aki kiip se, Isa ɓaa kɔŋ jeen ̰ge se, leeɗo do maane ki,
sakɗe ɔmb bɛyɛ aan gɔɔ aɗega deele. 49Kɛn naaɗe jaay aak Isa
lee lee do maane ki se, naaɗe aakin ̰ se saap ɔɔ nirl nam. Gɔtn
se naaɗe baag tɔɔɗn tɔɔyɔ, 50 taa naaɗe paac aakin ̰ga, kɛse ɓo
teecɗen nirlɗe. Gaŋ Isa naar taaɗɗen ɔɔ: «Ɔkki maakse tɔɔgɔ.
Ɔn̰te Ꞌɓeerki, kɛsemaama.» 51Naan̰ ookmaakŋmarkab ki ute
naaɗe. Gɔtn se kuulu ɗaara, num nakŋ se deel doɗe ɔɔ ɔkɗen
taaɗ eyo. 52 Taa nakŋ‑kɔɔɓm naan ̰ tɛɗ ro mappa ki se, naaɗe
ɔnd te te mɛtin ̰ eyo, taa biɗe ɔŋ booy ɔkmɛtn nakŋ se eyo.

Isa ɛɗ lapia jee kɔɔn ̰ge tun taa naaŋ Genezarɛt ki
53Kɛn naaɗe gaaŋ baar jaay aan taa naaŋ Genezarɛt ki se,

naaɗe ɓaa ɗaar jɛŋ ki ɔɔ dɔɔk markabɗe. 54 Kɛn naaɗe jaay
bɔɔyomaakŋmarkab ki naatn se, jee se naar ɓaa aak jeel Isa.
55 Jeege se aan̰ wɔɔk taa naaŋ kɛn se paac ɔɔ tuuno jee kɔɔn̰ge
do nakŋ tooɗɗege tu ɔɔ ɓaano gɔtn naaɗe booy jꞋɔɔ Isa utu se.
56Gɔtn naan̰ aanga tak se, kɛnmaakŋ gɛgɛrge tu,maakŋ naaŋ
baat ki, kɛn maakŋ naaŋ magal ki, lɔ kɛn ɓee naat ki, jeege
ɓaano ute jee kɔɔn ̰ɗege bɔɔr ki. Ɔɔ naaɗe sɛl mɛtn Isa ɔɔ n ̰Ꞌɔn ̰ɗe
num naaɗe kutn taa kalin ̰ sum. Ɔɔ jeegen paacn̰ ut taa kalin̰
se, ɔŋ lapia.

7
Isa taaɗ te nakŋ ɓugŋ Yaudge
(Mt 15.1‑9; Lk 11.37‑41)

1 *Parizige ute jee jeel taaɗn tɔɔkŋ mɛtn Ko Taar Raage
kandum iin ̰o Jeruzalɛm ki, ɓaaɗo tus gɔtn Isa ki. 2 Gɔtn se
naaɗe aak jee mɛtin ̰ kɛn mɛtin̰ge se, tug te jiɗege aan gɔɔ gɛn
ɓugɗege ey sum ɓo, baag kɔsɔ. 3Taa Parizige ute Yaudge paac
se uun nakŋ ɓugɗege. Kɛn naaɗe jaay tug te jiɗege aan gɔɔ gɛn
ɓugɗege ey se, naaɗe ɔs ɗim eyo. 4 Kɛn naaɗe ɓaaga suuk ki
jaay ɓaaɗoga num, naaɗe tug roɗe jaay baag kɔsɔ. Num naan̰
se sum eyo, tɛɗ nakŋ ɓugɗegen kuuy kic dɛna aan gɔɔ kɛn ɔɔp
kɔɔpɗege, nakŋ takŋmaanɗege ɔɔ gidirɗege.

5Parizigeute jee jeel taaɗn tɔɔkŋmɛtnKoTaarRaage se tɔnd
mɛtn Isa ɔɔ: «Taa ɗi jaay jee mɛti ki baate kuun nakŋ ɓugjege
se? Gɛn ɗi jaay naaɗe tug te jiɗege aan gɔɔ gɛn ɓugjege ey sum
ɓo, baag kɔsɔ se?» 6 Isa tɛrlɗen ɔɔ: «Naase maa jee maakse
dio! Do dɔkin̰ kic se Ezayi debm taaɗ taar teeco taar Raa ki
se taaɗga taaɗ taar se ro naase ki ɔɔ:
Jeegen ese se tɔɔmumute taarɗe sum,
ey nummaakɗe se dom ki eyo.
7 Kɛn naaɗe ɓaaɗoga kɛrgŋ naanum ki gɛn keemum kic ɓo, cɛr

sum,
taa nakŋ kɛn naaɗe lee dooy jeege se lɛ,
dooyɗe ute nakŋ kɛn jikilimge lee tɛɗ se sum.*
8Nakŋ kɛn *Raa taaɗ ɔɔ gɛn tɛɗa tap ɓo, naase ɔn ̰ki ɔɔ uunki
nakŋ jikilimgen lee tɛɗ se ɓo ciri.»

9 Tɛr Isa taaɗɗen daala ɔɔ: «Nakŋ kɛn Raa taaɗ gɛn tɛɗa tap
ɓo, naase Ꞌrɛsin̰ki naatn ɔɔ Ꞌtɛɗki ɓo nakŋ ɓugsege. 10 Ey num
*Musa taaɗ ɔɔ ne: ꞋSook koi ki te bubi ki.† «Tɛr naan ̰ taaɗ daala
ɔɔ: Debm jaay naam kon̰ te bubin ̰ se kꞋtɔɔlin ̰a.‡
11-12«Num gaŋnaase se, Ꞌtaaɗki ɔɔki nakŋkɛndeba kɛɗnkon̰ ki
ey lɛ bubin̰ ki se, jaay ɗeekga ɔɔ: ‹Kɛse tɛɗga kɔrban.› Kɔrban
se je ɗeekŋ ɔɔ: nakŋ se ɔɔpga gɛn Raa. Ɔɔki, debm bin se kɔŋ
noogŋkon̰utebubin̰ ey sum. Kɛnbin senaan̰ je tɛɗnbɛɛkon̰ki
ute bubin ̰ ki kic num, naase Ꞌgaasin ̰ki. 13 ꞋTɛɗki bin se, naase
Ꞌtujki taar Raa, Ꞌdooyki jeege ɓo ute nakŋ ɓugsege. Ɔɔ naase
utu Ꞌtɛɗki nakgen kuuy dɛna tec napar nakgen se.»

Nakŋ tuj debkilimi naan Raa ki
14Gɔtn se Isadaŋo jeedɛngedaala ɔɔ ɗeekɗen ɔɔ: «Uɗkibia ɔɔ

Ꞌbooy ɔkki taar kɛnmaammꞋasen taaɗ se! 15Kɛn tuj debkilimi
naan Raa ki se nakŋ naan ̰ uun ɔl taarin̰ ki jaay ɓaamaakin ̰ ki
se eyo, num gaŋ nakŋ iin ̰o saapin ̰ ki jaay teec taarin̰ ki se ɓo,
* 7:7 Aak Eza 29.13. † 7:10 Aak Dt 5.16. ‡ 7:10 Aak Ekz 20.12, 21.17 ɔɔ Dt
5.16.

kɛn tujin ̰ naan Raa ki. 16 [ꞋBooyki bɛɛ, debm ɔk bi booyo num,
Ꞌbooy ɔk taar se.]§

17 Kɛn Isa jaay iin ̰ ɔn ̰ jee dɛnge ɔɔ ɓaa ɓeen se, gɔtn se jee
mɛtin ̰ki tɔndmɛtin ̰a ɔɔ: «ꞋTaaɗjen tumɛtnkaalnaagŋ taar se.»
18Ɔɔnaan ̰ tɛrlɗen ɔɔ: «Naase kic taar se Ꞌbooy ɔkkimɛtin̰ ey ne?
Naase Ꞌjeelki ey la nakŋkɛndebkilimi ɔs jaay bɔɔy ɓaamaakin̰
ki se an ̰ kɔŋ tujin ̰ naan Raa ki eyo. 19 Taa nakŋ debkilimi
jaay ɔs se, bɔɔy ɓaa maakin ̰ ki ɔɔ tɛɗga num, ɓaa naamin ̰ ci
naatn.» Kɛn Isa taaɗ bin se ɔɔ nakŋ kɔsɔ paac se ɔk taar eyo,
debkilimi Ꞌkɔŋ kɔsɔ. 20 Isa tɛrl taaɗɗen daala ɔɔ: «Nakŋ iin ̰o
saapmdebkilimki jaay teec taarin̰ ki se ɓo, kɛn tujin ̰naanRaa
ki. 21Taa saapgen jig eypaac se teecomaakŋdebkilimki. Kɛse
ɓo kɛn ɔl jeege lee ɛɛs naapa rɛn ̰ rɛn ̰, ɓoogo, tɔɔl jeege, 22 ɛɛs
mɛnd jeege ɔɔ gaabm jeege, tɛɗ jee tamage, tɛɗ *kusin ̰ ɓaa ute
naanɗe, aan ̰ jeege dala, tɛɗ nakŋmaakɗe jea, tɛɗmaak‑kilimi
ro jeege tu, naaj jeege, nook roɗe ɔɔ ɔlɗe naaɗe tɛɗ jee dɛrlge.
23Nakgen kusin ̰ ese paac se teeco saapm debkilim ki, kɛse ɓo
kɛn tujin ̰ naan Raa ki.»

Mɛnd semɛnd Yaud eyo ɔɔ aalmaakin ̰ do Isa ki
(Mt 15.21‑28)

24Kɛn Isa taaɗ naŋ taarin̰ se, naan̰ iin ̰ ɔn ̰ gɔtn se ɔɔ ɓaa taa
naaŋ Tir ki. Naan̰ aan se, ɛnd maakŋ ɓee ki. Naan ̰ je nam
jeel gɔtin ̰ eyo, naɓo ɔŋ te gɔtn naan̰ an koom eyo. 25-26Gɔtn se
mɛnda kalaŋ bini, mɛnd Yaud eyo. Naan̰ se mɛnd Penisi tiŋg
taa naaŋ Siri ki ɔɔ naan ̰ ɔk goon mɛnda ɔɔ goonin ̰ se ɔk kɔɔn ̰
sitan. Mɛnd se booyga jꞋɔɔs kɔɔs maan Isa, gɔtn se naan ̰ naar
ɓaaɗo ɔŋin̰a, ɛrg mɛtn jɛn ̰ ki ɔɔ tɔnd mɛtin ̰ ɔɔ n ̰Ꞌtuurin ̰ sitan ro
goonin̰ ki se naatn. 27Gaŋ Isa taaɗin ̰ ɔɔ: «Ɔn̰ gaange se ɔs aasɗe
jaayo. Mɛt ki eyo kɛn gaange ɔs dɛrɛŋ te ey sum ɓo kꞋtɔsn kɛɗn
kɔsn se gaan bɛsge tu.» 28Num gaŋmɛnda se tɛrlin ̰ ɔɔ: «Ɗeere
Mɛluma, kɔsn si ji gaange* tu mɛtn tabil ki se ɓo gaan bɛsge
tuun ɔsɔ.» 29 Isa tɛrlin ̰ ɔɔ: «ꞋƁaa, do taari ki se gooni sitan teec
ɔn̰in ̰ga.» 30Kɛnmɛnda jaay tɛrl aan ɓeen ̰ ki se, ɔŋ goonin̰ sitan
teec ɔn ̰in ̰ga ron̰ tɔɔlin̰ga, tooɗ tooɗ daŋal ki.

Isa ɛɗ lapia debm duguy ki
(Mt 15.29‑31)

31Naan̰ kɛn se, Isa iin ̰ ɔn ̰ taa naaŋ Tir ɔɔ tɛrl ɓaa taa naaŋ
Sidɔŋ ki ɔɔ naan ̰ aal kaam taa naaŋ kɛn kꞋdaŋin̰ Gɛgɛrgen Sik
jaay ɔk tɛrlo kaam aak taa baar Galile. 32Gɔtn se jꞋɔk kꞋɓaano
ute debmduguyu ɔɔdebmduguy se kɛn taaɗkic ɓo jꞋɔŋkꞋbooy
kꞋjꞋɔkmɛc eyo, jeege eemnɔɔmɛtn Isa ki ɔɔn ̰Ꞌɔnd jin ̰don ̰ ki taa
§ 7:16 Bersen ara se maakŋ kitapgenmɛtin ̰ge se gɔtɔ. * 7:28 Gaan Yaudge se
naaɗe tɛɗ roɗe aan gɔɔ gaangenmaakŋ ɓee ki ɔɔ jeemɛtjil naaɗe ey se naaɗe aakɗe
aan gɔɔ bɛsge.

an ̰ kɛɗn lapia. 33 Isa ɔk gaabm se, ɓaansin ̰ dɔk ute jee dɛnge,
ɔl jin̰a bin ̰ ki ɔɔ tɛrl tup ɓooro jin ̰ ki ɔɔ ut rɔɔn ̰in ̰a. 34 Gɔtn se
naan ̰ uun kaamin̰ raan ɔɔ ɔl kon̰ pirr ɔɔ naan ̰ ɗeek gaab kɛn
se ɔɔ: «Eppata!» Eppata se je ɗeekŋ ɔɔ: ɔɔɗɔ! 35Gɔtn se gaaba
naar booyo, rɔɔn ̰in ̰ tɛrlɛ ɔɔ naan ̰ baag taaɗn cɛy. 36 Isa taaɗɗen
ɔɔ jꞋɔn ̰te taaɗn nam ki. Gaŋ jee se taaɗ jeege tu uun sird sird.
37 Naaɗe aak nakŋ se deel doɗe ɔɔ ɔkɗen taaɗ eyo, ɗeek ɔɔ:
«Naan̰ se tɛɗnnakgenpaacn̰ jig aakeyo. Tɛɗ jeeduguygebooyo
ɔɔ jee ɔŋ taaɗ taar ey kic ɓo taaɗa!»

8
Isa ɛɗ kɔsɔ jeege tun dupu‑sɔɔ
(Mt 15.32‑39;Mk 6.35‑44; 2Gar 4.42‑44)

1 Maakŋ ɓiige tun se, jeege ɓaaɗo tus dɛn daala num ɗim
naaɗe kɔs kic ɓo gɔtɔ. Gɔtn se Isa daŋo jee mɛtin ̰ ki ɔɔ taaɗɗen
ɔɔ: 2 «Jee dɛn ese maam mꞋaakɗe se mꞋɛɛjɗenga doɗe ki, taa
naaɗe tɛɗga ɓii mɔtɔ ute maama ɔɔ ɗim kɔsɗe gɔtɔga. 3 Kɛn
mꞋɔn ̰ɗen naaɗe ɓaaga ute ɓoɗe num, naaɗe ɓaa baatn ɗoob ki,
taa jeemɛtin ̰ge se iin ̰o gɔtn dɔkɔ.» 4 Jeemɛtin ̰ ki tɛrlin ̰ ɔɔ: «Gɔtɔ
lɛ dɔk ute ɓea; gɔtn ara se jꞋaɗe kɔŋmappa gay jaay jꞋaɗe kɛɗn
naaɗe kɔsn dɛrɛŋ se?» 5 Isa tɔnd mɛtɗe ɔɔ: «Naase tap ɓo ɔkki
mappa kando?» Ɔɔ naaɗe tɛrlin ̰ ɔɔ: «Naaje kꞋjꞋɔk cili.» 6Gɔtn se
Isa ɗeek jee dɛnge tu ɔɔ kꞋjꞋiŋg naaŋ ki. Naan̰ tɔs mappan cili
se jin ̰ ki, tɔɔm *Raa aas se, naan̰ dup ɛɗin ̰ jeege tun mɛtin ̰ ki
ɔɔ naaɗe ɓaa nigin ̰ jee dɛnge tu. 7Naaɗe ɔk kɛn ̰jge sɛɛm sɛɛm
kandum bin kici. Taa naan ̰ se Isa tɔɔm Raa kici ɔɔ ɗeek jee
mɛtin ̰ ki ɔɔ ɓaa nigɗesin̰ki kici. 8 Gɔtn se jeege ɔs dɛrɛŋ ute
maraadɗe. Ɔɔ togŋ ɔɔpse, jeemɛtin ̰ki tɔs ɔmbin ̰maakŋgɔrnge
tu cili. 9 Jeegen ɔs se ɓaa ɓaa nakŋ dupu‑sɔɔ. Jaay Isa ɔlɗen
kꞋwɔɔk kꞋɓaa. 10Gɔtn se naan ̰ naar ook maakŋ markab ki ute
jee mɛtin ̰ ki ɔɔ gaaŋ ɓaa taa naaŋ kɛn kꞋdaŋin̰ Dalmanuta*.

Isa utemagal Yaudge
(Mt 16.1‑12, 12.38,39; Lk 11.16,29)

11 *Parizige ɓaaɗo baag naajn ̰ ute Isa. Naaɗe je an ̰ goom
kɔkŋ do taarin̰ ki, tɔndmɛtin ̰ ɔɔ n ̰Ꞌtɛɗɗen nakŋ‑kɔɔɓmkɛn iin ̰o
gɔtn Raa ki. 12 Isa ɔl kon̰ pirr, ɗeek ɔɔ: «Jee duni kɛn ɓɔrse jaay
jenakŋ‑kɔɔɓɔ se gɛn ɗi? ꞋBooykibɛɛ,mꞋasen taaɗa, jee se jꞋaɗen
tɛɗn nakŋ‑kɔɔɓm gam eyo.» 13Gɔtn se Isa ute jee mɛtin̰ ki iin ̰
ɔn̰ɗe, ook maakŋ markab ki ɔɔ gaaŋ deel ɓaa jɛŋ kɛn kaam
naane.

Ɔndki kɔndɔ ute dooy gɛn *Parizige ute gɛn *Ɛrɔd
14Kɛn naaɗe ɓaa ɓaa temarkabɗe domaane ki se, jeemɛtin̰

ki aak se ɔɔpɗenga mappa kalaŋ sum, taa naaɗe dirigɗenoga
* 8:10 Dalmanuta se naan̰ gɛgɛr ute baar Galile ki se, naan̰ sak kaam kaaɗa
toocn̰ni.

tɔso te mapp eyo. 15Gɔtn se Isa baagɗe dɛjɛ ɔɔ: «Ɔɔɗki dose ɔɔ
ɔndki kɔndɔute ɔrɔmParizige ɔɔute gɛnƐrɔd se.» 16Gɔtn se jee
mɛtin ̰ ki baag naajn ̰ ute naapa se, taa naaɗe tɔso temapp eyo.
17Gaŋ Isa jeelgamaak‑saapɗe seɗeekɗen ɔɔ: «Taa ɗi jaaynaase
Ꞌnaajki ute naapa ɔɔ kꞋjꞋuunkiro te mapp ey se? Ɓɔrse kic ɓo
naase aak ɔkki te eyo ɔɔ Ꞌbooy ɔkki te ey rɔk la? Lɔɓu Ꞌbooy ɔkki
temɛtn taar se ey lɛ? 18NakŋmaammꞋtɛɗ se, naase aakin ̰kiga
naɓo aak ɔkin̰ te eyo ɔɔnakŋmaammꞋtaaɗsen se Ꞌbooyki naɓo
Ꞌbooy ɔkin̰ te eyo. Naase Ꞌsaapki tu, 19kɛnmꞋdupmappanmii
jaay mꞋɛɗ gaabge tun dupu‑mii ɔs se, kɛn ɔɔp se naase Ꞌtuun
Ꞌɗoockiro gɔrnɔ kando?» Naaɗe tɛrlin̰ ɔɔ: «Sik‑kaar‑dio.» 20«Ɔɔ
kɛnmꞋdupomappagen cili jaaymꞋɛɗ jeege tun dupu‑sɔɔ ɔs se,
mɛt kɔɔpin ̰ se naase Ꞌtɔskiro gɔrnɔ kando?» Naaɗe tɛrlin̰ ɔɔ:
«Cili.» 21Gɔtn se Isa tɛrl taaɗɗen daala ɔɔ: «Te naan ̰ se kic ɓo,
naase Ꞌbooy ɔkki te ey ɓɔrt la?»

Isa ɛɗ lapia debm kaam‑tɔɔk ki
(Mk 10.46‑52; Jn 9.1‑11)

22 Isa ute jeemɛtin ̰ ki jaay aan naaŋ kɛn Bɛtsaida ki se. Gɔtn
se jeege ɔk ɓaan̰o ute debm kaam‑tɔɔkɔ ɔɔ eemin ̰ nɔɔ ɔɔ n ̰Ꞌɔl
jin ̰ n ̰Ꞌutin ̰a. 23 Isa ɔk ji debm kaam‑tɔɔkɔ ɔɔ tɔɔɗ teecn̰sin̰ naata
maakŋ naaŋ kɛn se. Ɔɔ naan ̰ baagin ̰ tupm ɓooro kaamin ̰ ki
ɔɔ ɔnd jin ̰ don̰ ki ɔɔ tɔnd mɛtin ̰a ɔɔ: «Naai aak ɗim lɔɓu gɔtɔ?»
24 Debm kaam‑tɔɔkɔ se ɔɔɗ kaamin̰a ɔɔ ɗeek ɔɔ: «Yɛɛ, maam
mꞋaak jeege lee lea, naɓo mꞋaakɗen tec aan gɔɔ kaagge.»
25 Gɔtn se, Isa tɛrl ɔnd jin ̰ kaam gaab kɛn se daala ɔɔ gaabm
se ɔŋ lapia, kaamin̰ ɔɔɗ aak kɛlɛŋ. 26 Isa taaɗin ̰ ɔɔ: «Ɔn̰te Ꞌkaal
ute maakŋ ɓea ɔɔ uun ɗoobi, Ꞌɓaa ɓei ki.»

Piɛr taaɗ ɔɔ Isa se naan ̰ ɓo *al‑Masi
(Mt 16.13‑28; Lk 9.18‑27)

27 Isa iin ̰ ɓaaute jeemɛtin ̰ki, ɓaamaakŋnaaŋge tuncɛɛgɛgɛr
Sezare kɛn taa naaŋ Pilip ki. Kɛn naaɗe ɓaa ɓaa ɗoob ki se, Isa
tɔnd mɛtɗe ɔɔ: «Gɛn jeege tu num, maam se tap ɓo mꞋnaŋa?»
28 Naaɗe tɛrlin̰ ɔɔ: «Jee mɛtin̰ge ɔɔ naai Jan‑Batist, jee kuuy
ɔɔ naai *Ɛli; kɛngen kuuy taaɗ ɔɔ naai se deb kalaŋ maakŋ
jeege tun taaɗ taar teeco taar Raa ki do dɔkin̰ se.» 29 Num
Isa tɔndmɛtɗe daala ɔɔ: «Gɛn naase ki num, ɔɔki maam tap ɓo
mꞋnaŋa?» Piɛr tɛrlin̰ ɔɔ: «Naai ɓoal‑Masi.» 30Gɔtn se Isa aacɗen
kaama ɔɔ taar se jꞋɔn ̰te ɓaa taaɗn nam ki.

Isa taaɗ taa yon ̰a ute gɛn durin̰a
31Gɔtn se, Isa baag dooy jeemɛtin̰ ki ɔɔbɛɛki se, *GoonDeba

se utu Ꞌdabar kusin̰ aak eyo. Magal taa ɓee Yaudge, *magal
jee tɛɗn sɛrkɛ Raage tu, ute jee jeel taaɗn tɔɔkŋ mɛtn Ko Taar
Raage, naaɗe se utu an̰ kɔɔɗn kundu ɔɔ utu an ̰ tɔɔlɔ. Naan̰ ooy,
tɛɗga ɓii mɔtɔ jaay ɓo sɔm, aɗe duru. 32Taar se naan̰ taaɗɗesin̰

tal tal. Gaŋ gɔtn se Piɛr daŋ ɓaansin ̰ cɛɛs ki ɔɔ baagin ̰mooyo.
33Num gaŋ Isa tɛrl aak jeemɛtin ̰ ki, aac kaama Piɛr ki, ɗeekin̰
ɔɔ: «*Ɓubm sitange, iik naatn cɛɛm ki gam naane! Taa saapm
naai se gɛn Raa eyo, kɛse saapm jikilimge.»

Isa se jꞋan ̰ daan jꞋɔɔ ɗi
34 Gɔtn se Isa daŋo jee dɛnge ute jee mɛtin ̰ ki, taaɗɗen ɔɔ:

«Debm jaay je am daan num, Ꞌbaatn ron ̰ mala, Ꞌkuun kaagŋ
yon̰a† jaay ɓo am daana. 35Taa debm jaay je kaajn̰ kon̰ se utu
an ̰ kutu naanRaa ki, ɔɔ debmut kon̰a taamaama ɔɔ taa Labar
Jiga se utu an ̰ kaaja. 36 Kɛn debm jaay *duni ute magalin̰ ɓo
kaam jin̰ kic num, kɛn naan ̰ kutn kon̰ naan Raa ki se, naan ̰ an
kɔŋ ɗi ro ki? 37 Ey num debkilimi se kon̰a se, naan ̰ an ̰ dugin̰
ute ɗio? 38 Ɔɔ jee dunia kɛn ɓɔrse tɛɗga jee *kusin ̰ge ɔɔ tujga
ɔrmɗe naan Raa ki se, naan naaɗe ki se jaay debm tɛɗ sɔkɔn ̰ɔ
taamaama ɔɔ taa taarum se, maam *Goon Deba kic ɓo sɔkɔn ̰ɔ
utu am tɔɔl taa naan ̰ kici, ɓiin mꞋaɗe ɓaa maakŋ Gaar Bubum
ki ɔɔ ute gɛn kɔɗin ̰gen *salal se.»

9
1 Gɔtn se Isa ɗeekɗen daala ɔɔ: «Ɗeere, Ꞌbooyki bɛɛ, mꞋasen

taaɗa: maakŋ jeege tun ɓɔrse utu ara se, mɛtin̰ge se kooy ey
sum ɓo utu kaakŋmaakŋ *Gaar Raa kɛn aɗe bɔɔy te tɔɔgin ̰a.»

*Raa ooj ro Isa
(Mt 17.1‑13; Lk 9.28‑36; 2Pr 1.16‑18)

2Kɛn ɓiimɛcɛ jaay deel se, Isa daŋ Piɛr, Jak ute Jan ɔk ɓaanɗe
do ko ki jɛrlɛ kalɗe ki. Kɛn naaɗe aan se, gɔtn se Raa ooj tɛrlin̰
ron ̰a naanɗe ki. 3 Kalin̰ge ɓaa tɛɗ raap lak lak ɔɔ ɔmb mɛt ki
birin̰ birin ̰. Debm do naaŋ ki jaay kɛcn̰ kɔɔɗn kalin ̰ aan gɔɔ
naan ̰ se, gɔtɔ. 4 Gɔtn se, jee mɛtin ̰ kɛn mɔtɔ se naar aak *Ɛli
ute *Musa teec naanɗe ki, ɗaar taaɗ taaɗ ute Isa. 5 Piɛr ɗeek
Isa ki ɔɔ: «Debm dooyje, bɛɛki num, jꞋaki kiŋg gɔtn ara ki ɓo
jiga; ɔn ̰ jꞋasen taal daabgemɔtɔ, kalaŋnaai ki, kalaŋMusaki ɔɔ
kalaŋ Ɛli ki.» 6Kɛn naaɗe ɓeere jaay ɓaa ɔkɗe se, taar kɛn Piɛr
taaɗ se kic ɓo taaɗ rɛn ̰ sum, jeel mɛtin ̰ eyo. 7Gɔtn se, gapara
naar ɓaaɗo deebɗe bat. Ɔɔ maakŋ gapar ki se, kꞋbooy mind
deba taaɗ ɔɔ: «Naan̰ se Goonuma, kɛnmaam jen ̰a. ꞋBooyuunki
taarin̰a!» 8Gɔtn se, jeemɛtin ̰ ki naar tɛrl aak cɛɛsɗe ki se, nam
gɔtɔ ɔɔp Isa kalin̰ ki ɓo ute te naaɗe sum. 9Kaaɗ kɛn naaɗe utu
bɔɔyɔ bɔɔy kon se, Isa dɛjɗe ɔɔ: «Ɓɛrɛ, nakŋ naase aakkiro se,
ɔn̰te Ꞌtaaɗki nam ki, bini *Goon Deba se aɗe dur daan yoge
tu jaayo.» 10 Gɔtn se naaɗe uun taarin ̰a, gaŋ naaɗe naaj ute
naapa do taar kɛn naan ̰ taaɗ ɔɔ utu aɗe dur daan yoge tu se,
taar se tap ɓo, je taaɗn ɔɔ ɗi?
† 8:34 Kɛse je ɗeekŋ ɔɔ naai Ꞌtookŋ dabar bini gɛn kooy taa Isa aan gɔɔ kɛn Isa
dabar ooy ro kaag ki taa naai se.

11 Gɔtn se naaɗe tɔnd mɛtin ̰ ɔɔ: «Gɛn ɗi jaay jee jeel taaɗn
tɔɔkŋmɛtn Ko Taar Raage taaɗ ɔɔ Ɛli aɗe ɓaa jaay *al‑Masi aɗe
ɓaa se?» 12-13Naan̰ tɛrlɗen ɔɔ: «Ɗeere, Ɛli utu aɗe ɓaao ɔɔ naan̰
ɓo utu tɔnd ɗaapmnakge paac ute ɗoobin ̰ jaayo. Num Ꞌbooyki
mꞋasen taaɗa: Ɛli se lɛ ɓaaɗoga, naɓo jeege tɛɗin ̰ga nakŋnaaɗe
maakɗe je don̰ ki, aan gɔɔ kɛn Kitap taaɗo do dɔkin̰a. Num tɛr
maakŋ Kitap ki se, Raa taaɗga taaɗ kic ey la ɔɔ Goon Deba se,
utu dabar kusin̰a ɔɔ jeege utu an ̰ baate.»

Isa ɛɗ lapia goon kɛn ɔk kɔɔn̰ sitan
(Mt 17.14‑21; Lk 9.37‑43)

14Kɛn Isa ute jeemɛtin ̰ kɛnmɔtɔ jaay ɓaaɗo ɔŋ jeemɛtin ̰gen
kuuy se, naaɗe aak jeege dɛna iŋg gurugɗe. Gɔtn se jee jeel
taaɗ tɔɔkŋ mɛtn Ko Taar Raage kic ɓo utu daan jeege tun se.
Naaɗe iŋg naaj naaj ute jee mɛtin ̰ kɛn se. 15 Kɛn jeege jaay
aak Isa utu ɓaaɗo se, naaɗe paac dɔrlɔ ɔɔ aan ̰ ɓaaɗo tɛɗin ̰ tɔɔsɛ.
16 Isa tɔnd mɛtɗe ki ɔɔ: «Ɔŋki ɗi jaay naase iŋg Ꞌnaajki taara
ute naaɗe se?» 17 Deb kalaŋ maakŋ jee dɛnge tu se ɗeekin̰
ɔɔ: «Debm dooy jeege, maam se mꞋɓaano ute goonum gaaba
ɔɔ goonum se ɔk kɔɔn ̰ sitan gaasin ̰ ɔŋ taaɗ taar eyo. 18 Gɔtn
mɛtin ̰ se kɛn sitan ɔkin̰ga tak ɓo, uun undin̰ naaŋ ki, tɛɗin ̰
taarin̰ tiin̰ gupiyu, ɔlin̰ taan̰ naaŋin̰a, tɛɗga num, ron ̰ buj biŋ.
MaammꞋtɔndomɛtn jeemɛti kimꞋɔɔ am tuur sitan ro goonum
ki, naɓo naaɗe ɔŋ aasin ̰ te eyo.» 19 Isa ɗeekɗen ɔɔ: «Naase jee
do duni kɛn ɓɔrsen aalki maakse do Raa ki ey se, maam tap
ɓo mꞋkiŋg ute naase bini nuŋ ki jaayo? Maam tap ɓo mꞋasen
sɛrkŋ bini nuŋ ki? Goono se ɔk Ꞌɓaamsin̰kiro!» 20 Naaɗe
jaay ɔk ɓaano ɓaa ute goono se ɔɔ kɛn sitan jaay aak Isa se,
baag tiikŋ goono, uun undin̰ naaŋ ki ɔɔ dircilin ̰a ɔɔ taarin̰ tiin̰
gupiyu. 21 Isa tɔndmɛtn bubin̰a ɔɔ: «Kɔɔn̰in ̰ se tɛɛsin̰ nuŋ ki?»
Bubm goono se tɛrlin ̰ ɔɔ: «Kɔɔn ̰in ̰ se tɛɛsin̰ baatin ̰ ki. 22 Gɔtn
mɛtin ̰ge sitan se iin ̰ga num ɔlin ̰naan̰ toocmaakŋ pooɗ ki ey lɛ
maakŋmaaneki taa je an ̰ tɔɔlɔ. Ɛɛjjendoje ki, Ꞌnoogje kɛnnaai
jaayan ̰kaasin̰ num.» 23Gaŋ Isa tɛrlin ̰ ɔɔ: «Gɛn ɗi jaaynaai taaɗ
ɔɔ: ‹Kɛn an ̰ kaasin̰ num› se? ꞋBooyo, ne ɗim ɔɔn ̰ cir deb kɛn
aal maakin̰ do Raa ki se gɔtɔ.» 24 Gɔtn se, bubm goono naar
ɔɔɗ ɔɔyɔ ɔɔ: «MaammꞋaal maakuma naɓo Ꞌɓaaɗo Ꞌnooguma taa
maammꞋkaal maakum paac don̰ ki.»

25Kɛn Isa jaay aak jeege dɛna aan ̰ ɓaaɗo ɔŋɗe kɔŋ se, naan̰
aac kaama sitan ki ɔɔ: «Naai sitan debm tɛɗn jeege duguyu ɔɔ
gaasɗe ɔŋ taaɗ taar ey se, mꞋɗeeki: Ꞌteec naatn ro goon ki se ɔɔ
mɔɔtn Ꞌɓaaɗoeyo!» 26Numsitan se tɔɔymakɔn ̰ɔ, tiikin ̰ zakzak,
jaay teece. Gɔtn se jeege baag taaɗn ɔɔ: «Goono se ooyga!» Taa
naaɗe aakin ̰ naan ̰ tooɗ pɛyɛd. 27Gaŋ Isa ɔk ji goono, uunin̰a
ɔɔ goono se iin ̰ ɗaar te jɛn ̰a. 28 Kɛn Isa jaay ɔk tɛrl ɓaa ɓeen
se, ɔɔpin ̰ kalin ̰ ki ute jee mɛtin̰ ki sum se, naaɗe tɔnd mɛtin̰a

ɔɔ: «Gɛn ɗi jaay ɓo sitan se naaje jꞋɔŋ kꞋtuurin̰ te ey se?» 29 Isa
tɛrlɗen ɔɔ: «Napar sitangen bin se, kɛn kꞋtɔnd te mɛtn Raa ey
num, ɔŋ teec eyo.»

Isa taaɗ taa yon ̰a ɔɔ taa durin ̰ daala
(Mt 17.22‑23; Lk 9.43‑45;Mk 8.31‑33)

30Naaɗe iin ̰ ɔn ̰ gɔtn se ɔɔ gaaŋ ɓaa taa naaŋ Galile ki. Naan̰
kɛn se, Isa je jeege Ꞌjeel gɔtin ̰ eyo, 31 taa naan̰ dooy dooy jee
mɛtin ̰ ki ɔɔ taaɗɗen ɔɔ: «*Goon Deba se jꞋutu jꞋan ̰ kɔkŋ kɔl ji
jeege tu. Naaɗe utu an̰ tɔɔlɔ ɔɔ ɓii k‑mɔtɔge tu se naan ̰ aɗe dur
daan yoge tu.» 32Num gaŋ jee mɛtin ̰ ki se, taar se, naaɗe ɔŋ
booy ɔk te mɛtin ̰ eyo, gaŋ naaɗe ɓeere gɛn tɔndmɛtin ̰a.

Maakjege tu se naŋa ɓomagal ciri
(Mt 18.1‑9, 5.29‑30; Lk 9.46‑50;Mk 10.35‑45)

33Naaɗe aan Kaparnayum ki. Kɛn naaɗe jaay ɛnd ɓeen se,
gɔtn se Isa tɔnd mɛtɗe ɔɔ: «Taa ɗi jaay naase Ꞌnaajkiro taara
ɗoob ki se?» 34Gaŋ naaɗe do ɗɛk, taa ɗoob ki se, naaɗe naajo
ute naapa ɔɔ maakɗe ki se, naŋa ɓo magal ciri. 35 Gɔtn se,
Isa iŋg naaŋ ki ɔɔ daŋo jee mɛtin̰ kɛn sik‑kaar‑dio ɗeekɗen ɔɔ:
«Debm jaay je tɛɗn magal se, n ̰Ꞌɔɔp ron ̰ baata ɔɔ n ̰Ꞌtɛɗ debm
tɛɗn naabm jeege paac.» 36 Isa uuno goon cɔkɔ ɓaano ɗaarin̰
daanɗe ki, uun ɔkin̰ kaaɗin ̰ ki ɗeekɗen ɔɔ: 37 «Taamaam jaay,
debm ɔkga goon cɔkɔ jiga aan gɔɔ goon ese se, kɛse aan gɔɔ
naan ̰ ɔkum maam mala. Ɔɔ debm ɔkum maam se, ɔkum
maam sum eyo, num ɔk debm kɛn ɔlumo.»

Jee tɛɗn naaba ute ro Isa
38Gɔtn se Jan ɗeek Isa ki ɔɔ: «Debm dooyje, naaje jꞋɔŋo deb

kalaŋbin se lee tuur tuur sitangeute roi. Numnaaje kꞋje jꞋan ̰o
gaasa, taa naan ̰ lɛ, lee ute naajege eyo.» 39 Gaŋ Isa tɛrlɗen
ɔɔ: «Ɔn̰te Ꞌgaasin ̰ki, taa debm jaay tɛɗ nakŋ‑kɔɔɓɔ te rom se,
kɔŋ naar tɛrl taaɗn kusin ̰ rom ki eyo. 40 Debm jaay debm
taamooyjege ey se, naan ̰ se debm naajege. 41 ꞋBooyki bɛɛ,
mꞋasen taaɗa: debm jaay tak ɛɗsenga maan kaaye cɔkɔ taa
naan ̰ jeelin̰ naase Ꞌtɛɗkiga tɛɗ jee *al‑Masige se, debm bin se,
bɛɛ naan ̰ tɛɗ se Ꞌkutn cɛr eyo, num naan ̰ utu Ꞌkɔŋ bɛɗin ̰a.»

Ɔn̰te kɔl gɛnaaimaakŋ *kusin ̰ ki
42«Gaŋmaakŋ gaange tun sɛɛmkɛn aalga kaalmaakɗe dom

ki se jaay, nam ɔlga deb kalaŋ maakŋ kusin ̰ ki se. Debm kɛn
ɔlin̰ se, ɔn ̰ bɛɛki num, jꞋuuno ko tootnmagala kꞋdɔɔkin ̰mindin̰
ki ɔɔ jꞋuun jꞋundin̰ maakŋ baar ki. 43Kɛn nakŋ naai Ꞌtɛɗ te jii
sum ɓo ai kɔlmaakŋ kusin̰ ki num, jii se Ꞌgaaŋundnaata. Ɔɔpi
jii kalaŋ ɔɔ kɔŋ kaaja gɛn daayum, bɛɛ cir kɛn Ꞌkiŋg te jii dio ɔɔ

Ꞌɓaa maakŋ pooɗ kɛn gɛn daayum. 44 [*] 45Kɛn nakŋ naai Ꞌtɛɗ
te jɛi jaay ai kɔl maakŋ kusin ̰ ki num, jɛi se Ꞌgaaŋ und naata.
Ɔɔpi jɛi kalaŋ ɔɔ kɔŋ kaaja gɛn daayum se, bɛɛ cir kɛn Ꞌlee te jɛi
dio ɔɔ Ꞌɓaamaakŋ pooɗ kɛn gɛndaayum se. 46 [†] 47Kɛn Ꞌkaami
jaay ɓoai kɔlimaakŋkusin̰ ki num, kaami se ɔɔɗundnaata. Ai
kɔɔpmkaami kalaŋ ɔɔ Ꞌɓaa *maakŋGaar Raa ki bɛɛ cir kɛn Ꞌlee
te kaami dio ɔɔ jꞋai Ꞌɓaa kundi maakŋ pooɗ kɛn gɛn daayum
se. 48Ɔɔ gɔtn naane se: kuurge lee tɔs daayum jee roɗe tiŋg aan
gɔɔ ruumga ruumu ɔɔ iŋgmaakŋ pooɗ kɛn gɛn daayum se.‡ 49Ey
num aan gɔɔ pooɗo ɗaap nakge se, Raa kic ɓo ɔn ̰ dubar, taa
ɗaapm debkilimi tɛɗn bɛɛ naanin ̰ ki.

50 «Kaata se naan̰ nakŋ jiga, num kɛn nijim kaata se naŋga
num, jꞋan ̰ tɛɗn jꞋɔɔ ɗi jaay nijim gɔtin ̰ ki se? Bin se, naase kic ɓo
Ꞌtɛɗki jee jiga aan gɔɔ kaatn iŋg bɛɛ se ɔɔ iŋgki lapia te naapa.»

10
Isa taaɗmɛtn taar piiri
(Mt 19.1‑12; Dt 24.1‑4;Mt 5.31,32)

1 Tɛr Isa iin ̰ gɔt kɛn se ɔɔ ɓaa taa naaŋ Jude ki, kaam aak
jɛŋ ool kꞋdaŋin̰ Jordan kɛn kaam naane. Jee dɛnge ɓaaɗo tus
cɛɛn ̰ ki daala ɔɔ naan ̰ baagɗe dooyo aan gɔɔ kɛn naan ̰ lee
dooy jeege. 2Gɔtn se *Parizigenmɛtin̰ge ɓaaɗo taa an ̰ naama.
Naaɗe tɔndmɛtin ̰ ɔɔ: «Deba se jꞋundin̰ga kulu gɛn piir mɛndin ̰
la?» 3Naan̰ tɛrlɗen ɔɔ: «Do taar kɛn se, *Musa tap ɓo taaɗseno
ɔɔ ɗi maakŋ Kitap ki?» 4 Naaɗe tɛrlin ̰ ɔɔ: «Musa se und kulu
ɔɔ kꞋraaŋ maktubm gɛn piiri, jꞋɛɗ mɛnd ki jaay ɓo jꞋan ̰ piiri.»
5Gaŋ Isa taaɗɗen ɔɔ: «Taa do‑mɔŋgse ɓo Musa raaŋsen taar se.
6Eynumdokupmmɛt ki se, *Raaaalogaabautemɛnda.* 7Taa
naan ̰ se ɓo gaaba teecn ̰ kɔn̰ kon̰ te bubin ̰a, ɓaa tum te mɛndin̰a,
8 ɔɔ naaɗen di se tum tɛɗga daa ro kalaŋ.†Bin se naaɗe se tɛɗga
aan gɔɔ jee di eyo, num aan gɔɔ deb kalaŋ sum. 9 Nakŋ jaay
Raa dɔɔkin̰ga dɔɔk se, debkilimi ɔn ̰te tuutin ̰a!» 10 Kɛn naaɗe
jaay aan ɓeen se, jee mɛtin ̰ ki tɔndmɛtin ̰ do taar kɛn se daala.
11Naan ̰ tɛrlɗen ɔɔ: «Kɛn deba jaay piir te mɛndin ̰a ɔɔ ɔk mɛnd
kuuy se, aan gɔɔ debm teec ɔn ̰mɛndin ̰a ɔɔ ɓaa ɛɛs mɛnd nam.
12 Ɔɔ mɛnda kic ɓo, kɛn piir te gaabin̰a ɔɔ ɔk gaabm kuuy se,
naan ̰ se aan gɔɔmɛnd teec ɔn ̰ gaabin ̰a ɔɔ ɓaa ɛɛs gaabmnam.»

Isa ɔɔɗ ɓooro gaange tu
(Mt 19.13‑15; Lk 18.15‑17)

13Gɔtn se, jeege ɓaano te gaangen sɛɛmɛ gɔtn Isa ki, taa aɗe
tɔnd jin ̰doɗe ki, naɓo jeemɛtin ̰ki uunɗe kaamɗenaatn. 14Kɛn
* 9:44 Bersen ese se maakŋ Kitapgen mɛtin ̰ge se, gɔtɔ. «Gɔtn naane se, kuurge
lee tɔs daayum jee roɗe tiŋg aan gɔɔ ruumga ruumu ɔɔ iŋg maakŋ pooɗ kɛn gɛn
daayum.» † 9:46 Aak berse 44. ‡ 9:48 Aak Eza 66.24. * 10:6 Aak Jɛn 1.27.
† 10:8 Aak Jɛn 2.24.

Isa jaay aak nakŋ naaɗe tɛɗ se, maakin ̰ tuju, ɗeekɗen ɔɔ: «Ɔn̰ki
gaangen sɛɛm se aɗe ɓaa gɔtum ki, ɔn ̰te Ꞌgaasɗeki. Taa jeegen
tec aan gɔɔ gaangen se ɓo utu Ꞌkɔŋ gɔtɔ *maakŋ Gaar Raa ki.
15 ꞋBooyki bɛɛ, mꞋasen taaɗa: debm jaay took te Raa kɔsn gaar
don̰ ki aan gɔɔ goon cɔkɔ ey se, naan ̰ se Ꞌkɔŋ kɛndmaakŋ Gaar
Raa ki eyo.» 16 Gɔtn se naan̰ tuun tɔkɗe kaaɗin ̰ ki, tɔnd jin̰
doɗege tu ɔɔ ɔɔɗɗen ɓooro.

Debmmaala ɓaaɗo ɔŋ Isa
(Mt 19.16‑30; Lk 18.18‑30)

17Kɛn Isa jaay ɓaa ɓaa ɗoob ki se, gaaba kalaŋ aan̰ ɓaaɗo ɛrg
naanin̰ ki ɔɔ tɔndmɛtin ̰a ɔɔ: «Debm dooy jeege, naai debm bɛɛ
se,maam tap ɓomꞋtɛɗnmꞋɔɔ ɗi jaaymꞋkɔŋ *kaajn ̰ gɛndaayum
se?» 18 Isa tɛrlin ̰ ɔɔ: «Gɛn ɗi jaay naai ɔɔ maam debm bɛɛ
se? Debkilim bɛɛ se tap ɓo gɔtɔ; kɛn bɛɛ se, Raa kalin̰ ki sum.
19Naai lɛ Ꞌjeele nakŋ kɛn Raa taaɗ gɛn tɛɗ se, kɛn ɔɔ: Ɔn̰te Ꞌtɔɔl
nam, ɔn̰te Ꞌkɛɛsnmɛnd nam, ɔn̰te Ꞌkɛɛsn gaabmnam, ɔn̰te Ꞌɓoogo,
ɔn̰te Ꞌtɔkŋ taar‑kɔɔɓɔ do nam ki, ɔn ̰te Ꞌkujun nam, Ꞌsook koi ki te
bubi ki.» 20Gaabm se tɛrl Isa ki ɔɔ: «Debm dooy jeege, nakgen
se paac, gɔtn mꞋiin ̰ baatum ki tap ɓo, maam mꞋlee mꞋtɛɗin ̰
tɛɗ tap.» 21 Isa jaay aak gaabm se, maakin ̰ jen ̰a ɔɔ ɗeekin̰ ɔɔ:
«Ɔɔpiga naka kalaŋ sum. Nakŋ naai ɔk paac se, Ꞌɓaa dugin̰
naatn ɔɔ gursin ̰ se Ꞌɓaa Ꞌnigin ̰ jee daayge tu, bin se ai tooɗn
kɔrbɔtɔ maakŋ raa ki. Ɔɔ naai lɛ, Ꞌɓaaɗo Ꞌdaanuma.» 22Num
gaŋ kɛn gaaba jaay booy taar se, ron̰ tɛrɛcin ̰ bardak, ɔk tɛrl
ɓaa ɓaa se maakin ̰ tuj kasak kasak, taa naan ̰ debm nak dɛna.

23 Isa uun don ̰a aak jee mɛtin̰ kɛn iŋg cɛɛn ̰ ki se, ɗeekɗen
ɔɔ: «Kɛn jee nak dɛnge jaay, kɛnd *maakŋ Gaar Raa ki se ɔɔn ̰
aak eyo!» 24 Jee mɛtin ̰ ki jaay booy taar se ɔkɗen taaɗ eyo,
num Isa tɛrl ɗeekɗen ɔɔ: «Gɛnumge, kɛnd maakŋ Gaar Raa ki
se ɔɔn ̰ aak eyo! 25Ɗeere, kɛn gin ̰ji jaay deel ute ɓee luppara
se ɔɔn ̰ɔ; naɓo debm nak dɛna jaay Ꞌkɛnd maakŋ Gaar Raa
ki se, ɔɔn ̰ cir naan ̰ se daala!» 26 Jee mɛtin̰ ki jaay booy taar
se, ɔkɗen taaɗ eyo cir daala. Naaɗe taaɗ te naapa ɔɔ: «Kɛn
bin num, naŋa ɓo Ꞌkɔŋ kaaja?» 27 Isa uun kaamin ̰ aakɗe ɔɔ
ɗeek ɔɔ: «Gɛn jikilimge tu sum num nakŋ se ɔɔn̰ɔ, num Raa
ki se, ne ɗim ɔɔn ̰in ̰ gɔtɔ.» 28 Gɔtn se Piɛr taaɗin ̰ ɔɔ: «Anum
Ꞌbooyo, naaje sekꞋjꞋɔn ̰oganakgepaac taa jꞋai daannaai.» 29 Isa
tɛrlin ̰ ɔɔ: «ꞋBooyki bɛɛ, mꞋasen taaɗa. Kɛn nam jaay ɔn ̰o ɓeege,
gɛnaagen gaabge ute kɛngen mɛndge, koa, bubu, gaange ey
lɛmaakŋ‑gɔtin ̰ge taamaama ɔɔ taa Labar Jiga se, 30nakgen se
paac se, naan ̰utu aɗenkɔŋmɛt kaaru ɓeege, gɛnaagen gaabge
ute kɛngen mɛndge, koge, gaange, maakŋ gɔtge, ɔɔ ute dubar
kɛn jeege utu an̰ dabar taamaamse. Ɔɔkɛnkaaɗin ̰ jaay aanga
num, naan ̰ Ꞌkɔŋ kaajn ̰ gɛn daayum. 31Maakŋ jeege tun ɓɔrse

naan ki se, dɛnin ̰ utu kɔɔpmmɔɔtn. Ɔɔmaakŋ jeege tun ɓɔrse
mɔɔtn se, dɛnin ̰ utu Ꞌtɛɗn jee naan ki.»

Isa taaɗ gɛn k‑mɔtɔge tu ɔɔ naan ̰ utu kooyo ɔɔ aɗe dur daan
yoge tu

(Mt 20.17‑19; Lk 18.31‑34;Mk 8.31‑33)
32Naan̰ kɛn se, naaɗe uun ɗoobo gɛn kookŋ ɓaa Jeruzalɛm

ki ɔɔ kɛnnaaɗe jaay ɓaa ɓaa se, Isa deel naanɗe ki. Jeemɛtin ̰ ki
se nakŋ se deel doɗe ɔɔ jee dɛn ɔkmɛtin ̰ se lɛ, ɓeere ɔkɗe. Gɔtn
se naan ̰ daŋ jee mɛtin ̰ sik‑kaar‑di kalɗe ki ɔɔ baagɗen taaɗn
nakŋ utu kaan don ̰ ki se daala. 33Naan̰ ɗeekɗen ɔɔ: «ꞋBooyki,
ɓɔrse naaje kꞋjꞋook kꞋɓaaki ɓaa Jeruzalɛmki ɔɔ *Goon Deba se,
jꞋutu jꞋan ̰kɔkŋkɔl ji *magal jee tɛɗnsɛrkɛRaage tuute ji jee jeel
taaɗn tɔɔkŋmɛtn Ko Taar Raage. Naaɗe utu an ̰ kɔjn ̰ bɔɔrɔ don̰
ki kɛn jꞋan̰ ɓaa tɔɔlɔ ɔɔ utu an ̰ kɔkŋ kɔlin̰ ji jeege tun Yaudge
eyo. 34Naaɗe se utu an ̰ tooy koogo mɛtin ̰ ki, an ̰ tupm ɓooro
ron ̰ ki, an ̰ tɔnd temɛɛjɛ ɔɔ utu an ̰ tɔɔlɔ. Anum, kɛn ooy tɛɗga ɓii
mɔtɔ se, naan ̰ utu aɗe dur daan yoge tu.»

Jak ute gɛnaan ̰ Jan tɔndmɛta gɔtn Isa ki
(Mt 20.20‑28; Lk 22.24‑27; Jn 13.3‑17)

35 Jak te Jan gaan Zebedege ɓaaɗo ɔŋ Isa ɔɔ tɔnd mɛtin ̰a ɔɔ:
«Debm dooyje, bɛɛki num, nakŋ naaje kꞋje kꞋtɔndmɛti ro ki se,
naai ajen tooko.» 36 Isa tɛrlɗen ɔɔ: «Naase ꞋjekimꞋasen tɛɗn ɗi?»
37Naaɗe tɛrlin̰ ɔɔ: «Kɛn naai aɗe tɛrl maakŋ gaari ki se, ɔn ̰jen
deb kalaŋ kiŋg do ji daami ki ɔɔ kɛn kalaŋ do ji jeeli ki.» 38Gaŋ
Isa tɛrlɗen ɔɔ: «Nakŋ naase Ꞌtɔndki mɛta ro ki se, naase Ꞌjeel
ɔkki te mɛtin ̰ eyo.» Gɔtn se naan ̰ ɗeekɗen ɔɔ: «*Kɔɔpm dubar
maammꞋutu mꞋkaay se, naase an ̰ki kɔŋ kaasn gɛn kaayin̰ la?
Lɔ *batɛm maam mꞋutu mꞋtɛɗ se, naase an ̰ki Ꞌkɔŋ kaasn gɛn
tɛɗin ̰ la?» 39Naaɗe tɛrlin ̰ ɔɔ: «Yɛɛ, naaje jꞋan ̰ kɔŋ kaasa.» Naɓo
Isa ɗeekɗen ɔɔ: «Ɗeere, naase utu aki kaay kɔɔpm kɛn maam
mꞋutu mꞋkaay se ɔɔ utu aki tɛɗn batɛm aan gɔɔ kɛn maam
mꞋutu mꞋtɛɗ se. 40 Naɓo gɛn gɔtn kiŋg jaay do ji daamum ki,
ey lɛ do ji jeelum ki se, ɔlummaam eyo. Gɔtn se Raa ɗaapin ̰ga
ɗaapmalin ̰ge tu.»

41Kɛn jeemɛtn Isa kɛn sik jaay ɓaa booy taar ese se,maakɗe
tuju do Jak te Jan ki. 42 Isa daŋɗeno paac ɔɔ ɗeekɗen ɔɔ:
«ꞋJeelki, jeegen kꞋtɔlɗe gaarge do mɛtjil jeege tun ɓaa se paac
se, naaɗe iŋg doɗe ki ɔɔ magalgen kꞋtɔndɗe se tɛɗ jeege te taa
tɔɔgɔ. 43Num daan naase ki se ɔn ̰te Ꞌtɛɗn bini. Kɛn maakse ki
jaay nam je tɛɗn magalse se, ɔn ̰ ron̰ tɛɗn debm kaan ̰ naabse.
44Ɔɔmaakse ki se jaay nam je tɛɗn naanse se ɔn ̰ ron ̰ asen tɛɗn
ɓulse paac. 45 Taa *Goon Deba ɓaaɗo se, taa jeege ɓo an ̰ tɛɗn
naab eyo; numnaan ̰ ɓaaɗo se taa naan ̰ ɓo tɛɗn naaba jeege tu
ɔɔ kɛɗn kon̰ gɛn dugŋ do jee dɛna.»

Isa ɛɗ lapia debm kaam‑tɔɔk kɛn ron̰ Bartime
(Mt 20.29‑34; Lk 18.35‑43)

46 Isa te jee mɛtin ̰ ki aan maakŋ gɛgɛr kɛn kꞋdaŋin̰ Jeriko
ki. Kɛn naaɗe deel deel jaay aan taar ki se, jeege dɛna ɔk
mɛtɗe. Gɔtn se naaɗe ɔŋdebmkaam‑tɔɔkɔ jɛŋ ɗoob ki iŋgbaay
baaya ron̰ Bartime, goonTime. 47Kɛnnaan ̰booy jaay jꞋɔɔ Isan
Nazarɛt ɓo deel deel se, naan ̰ baag tɔɔy ɔɔ: «Isa, naai *Goon
Daud‡, ɛɛjum dom ki!» 48 Jeege dɛna uunin̰ kaamin ̰a ɔɔ n ̰Ꞌdoa,
gaŋ naan ̰ tɔɔɗ tɔɔy makɔn ̰ɔ cir daala ɔɔ: «Goon Daud, ɛɛjum
dom ki!» 49 Isa ɔk ɗaara ɔɔ ɗeek ɔɔ: «ꞋDaŋumsin̰kiro.» Naaɗe
ɓaa ɔŋin̰a, ɗeekin̰ ɔɔ: «Isa daŋi. Ɔk Ꞌmaaki tɔɔgɔ, iin ̰i.» 50Gɔtn
ese debmkaam‑tɔɔkɔ ɔɔɗund te kalmagalin ̰a, naar iin ̰ kirit ɔɔ
ɓaa gɔtn Isa ki. 51 Isa tɔnd mɛtin ̰ ɔɔ: «ꞋJe mꞋai tɛɗn ɗi?» Debm
kaam‑tɔɔkɔ tɛrlin ̰ ɔɔ: «Debm dooyje, ɔɔɗum kaamuma.» 52 Isa
taaɗin ̰ ɔɔ: «ꞋƁaa. Taa naai aalga maaki dom ki se, ɔŋga lapia.»
Gɔtn se kaamin̰ naar ɔɔɗ aaka ɔɔ naan ̰ ɔk ɗoobo ute Isa tɛlɛ.

11
Isa ɛnd Jeruzalɛmki aan gɔɔ gaarge
(Mt 21.1‑11,14‑17; Lk 19.20‑44; Jn 12.12‑19)

1Kɛn Isa te jeemɛtin ̰ ki jaay aan gɔɔr te Jeruzalɛm se, naaɗe
aan do *kɔsn ɔlib ki kɛn cɛɛ naaŋge tun kꞋdaŋɗe Bɛtpajɛ te
Betani. Gɔtn se maakŋ jeen̰ge tun mɛtin ̰ ki se, Isa ɔl jeege di
naaba. 2Naan ̰ ɗeekɗen ɔɔ: «ꞋƁaakimaakŋ naaŋ kɛn naanse ki
se. Kɛn naase ɛndki kɛnd se, aki kɔŋ goon buuru kꞋdɔɔkin ̰ga
dɔɔkɔ ɔɔ nam ɓii kalaŋ ook te do ki eyo. ꞋTuut Ꞌɓaansin ̰kiro.
3Kɛn nam jaay ɗeeksenga ɔɔ: gɛn ɗi jaay naase Ꞌtɛɗki nakŋ se?
ꞋTɛrlin ̰ki ɔɔki: Mɛlje ɓo jen ̰a ɔɔ tɛɗga sum ɓo, asesin ̰o naar tɛrl
gɔtin ̰ ki.» 4 Kɛn naaɗe jaay ɓaa aan se, ɔŋ goon buuru ɗoob
ki kꞋdɔɔkin̰ga dɔɔk taa ɓee ki ɔɔ naaɗe tuutin̰o. 5 Jee kɛn naaɗe
ɔŋɗe gɔtn ese se, jeemɛtin ̰ge aakɗe se ɗeekɗen ɔɔ: «Goonbuuru
se, Ꞌtuutin̰ki gɛn ɗi?» 6Naaɗe tɛrlɗen aan gɔɔ kɛn Isa taaɗɗeno
ɔɔ jee se ɔn ̰ɗe naaɗe tuuto goon buuru se. 7Naaɗe ɔk ɓaansin ̰
Isa ki, tɔɔɗ taal kal magalɗege do buur ki se jaay Isa iŋg do ki.
8 Jeege dɛna tɔɔɗ taal kal magalɗege ɗoob ki. Ɔɔ jee mɛtin̰ge
gaaŋo doomo maakŋ kaag ki, ɓaaɗo tɔmbin ̰ ɗoob ki se kici.
9 Jee deel naanin ̰ ki ɔɔ jee ɔkmɛtin ̰a ɗɔɔb ɔɔy ɔɔ:
«Ozaana! Ozaana!»*
«*Raa tɛɗn bɛɛn̰ do deb kɛn ɓaaɗo te roMɛljege Raa!»
10 «Raa tɛɗn bɛɛn ̰ do deb kɛn ɔs gaar gɛn bubjege *Daud!»
«Ozaana Raa kɛn raanmaakŋ raa ki!»
11 Isa ɛnd maakŋ gɛgɛr kɛn Jeruzalɛm ki ɔɔ naan ̰ ɓaa ɛnd
maakŋ *ƁeeRaa ki. Kɛnnaan ̰bɛɛr aak dɔɔɗnakge paac aas se,
‡ 10:47 GoonDaudsegoonin̰mal eyo, numtaaɗ taa *al‑Masi kɛnaɗe teecn ̰maakŋ
mɛtjilin̰ ki. * 11:9 Ozaana se je ɗeekŋ ɔɔ: Raa aaja.

kaaɗ kɛn se kaaɗa ɓaaga. Gɔtn se naan ̰ teec ɓaa ute jee mɛtin̰
kɛn sik‑kaar‑di se Betani ki.

Isa naam ko ba
(Mt 21.12‑13,18‑19; Lk 19.45‑48; Jn 2.13‑17; Lk 13.6‑9)

12 Mɛtbeen ̰ki, kɛn naaɗe iin ̰o Betani ki se, Isa naam ɓo
tɔɔlin̰a. 13Kɛn naan ̰ jaay uun kaamin ̰ aak ko ba ɗaar ɗaar te
kambin ̰ dɔk naane se ɔɔ kaaɗn naane kɔŋ koojin̰ kɔsɔ. Naɓo
kɛn naan̰ jaay ɓaa mɛtin ̰ ki se naan ̰ ɔŋ kamba sum taa kaaɗn
koojn̰ ko ba se ute ɓɔrtɔ. 14Gɔtn se Isa taaɗ ko ba ki se ɔɔ: «Naan
ki semɔɔtn namkɔsnnaamkooji ey sum.» Gaŋ taar naan̰ taaɗ
se jee mɛtin ̰ ki se booyga.

Isa tuur jee tɛɗn zogenmaakŋ *Ɓee Raa ki
15Naaɗe aan Jeruzalɛm ki ɔɔ gɔtn se, Isa ɓaa ɛnd daan bɔɔr

Ɓee Raa ki ɔɔ naan ̰ baag tuur jeegen ɓaano te nakɗege gɛn zoa
ɔɔ jeegen ɓaaɗo dugu gɔtn ese se. Naan ̰ tɔt tɔl tuun te tabil jee
pɛlɛkŋ gursge naatn ɔɔ tɔt tɔl te nakgen jee tɛɗn zo dɛɛrge lee
tiŋg do ki se kici. 16Naan̰ gaasɗe ɔɔ nam ɔn ̰te deel ɓaano ute
ne ɗim daan bɔɔr Ɓee Raa ki. 17Gɔtn se naan ̰ dooyɗe, taaɗɗen
ɔɔ: «Raa taaɗmaakŋ Kitap ki ɔɔ:
Ɓee maam se tɛɗn ɓee kɛn mɛtjil jeegen ɓaa se paac ansum

keeme.†
Num gaŋ naase Ꞌtɛɗin ̰ki tɛɗga gɔtn jee ɓoogge!‡»

18 *Magal jee tɛɗn sɛrkɛ Raage tu ɔɔ ute jee jeel taaɗn tɔɔkŋ
mɛtn Ko Taar Raage jaay booy nakŋ kɛn Isa tɛɗ se, naaɗe je
ɗoobm an ̰ tɔɔlɔ. Naɓo naaɗe ɓeerin ̰ ɓeere, taa jee dɛngen tus
se jaay booy taar Isa dooyɗen se, ɔkɗen taaɗ eyo. 19 Kɛn aan
tɛgɛr gɔtɔ ɔk jin ̰ se, Isa te jee mɛtin ̰ ki teec naatn maakŋ gɛgɛr
kɛn Jeruzalɛmki se.

Mɛtn taar ko ba kɛn tuutu
20 Mɛtbeen ̰ki tanɔɔrin ̰‑nɔɔrin ̰a, kɛn naaɗe tɛrlo tɛrl

Jeruzalɛm ki se, naaɗe aak ko ba kɛn Isa naamin̰ se, tuutga
n ̰ɛs. 21 Gɔtn se Piɛr saap do taar kɛn Isa taaɗo se, ɗeekin̰ ɔɔ:
«Debm dooyje, aaka! Ko ba naai Ꞌnaamin ̰ se, tuutga n ̰ɛs.» 22 Isa
tɛrl taaɗ jeege tun mɛtin̰ ki ɔɔ: «Naase se aalki maakse do Raa
ki! 23 ꞋBooyki bɛɛ, mꞋasen taaɗa. Kɛn deba jaay ɗeek ko ki ɔɔ:
‹Iin ̰i ooc maakŋ baar ki› ɔɔ debm se jaay ɔk naaja maakin ̰ ki
eyo ɔɔ aalmaakin ̰ do taar kɛn naan ̰ taaɗ se, nakŋ se Raa ansin ̰
kɔŋ tɛɗa. 24 Taa naan ̰ se ɓo, maam ɗeeksen mꞋɔɔ: nakŋ paacn̰
naase Ꞌje aki tɔnd mɛta gɔtn Raa ki se, aalki maakse aan gɔɔ
ɔŋin̰kiga ɔɔ Raa asesin ̰ kɛɗa. 25 Kɛn naase iin ̰ ɗaarkiga raan
Ꞌɓaaki Ꞌɓaa tɔnd mɛtn Raa jaay, ɔkki taar te nam num, Ꞌɓaa
† 11:17 Aak Eza 56.7. ‡ 11:17 Aak Jer 7.11.

ɔkin̰ki naagin ̰ jaayo. Bin jaay Bubsen maakŋ raa kic ɓo asen
tɔɔl *kusin ̰sege.» 26 [§]

Magal Yaudge ɗɛm tɔɔgŋ Isa
(Mt 21.23‑27; Lk 20.1‑8)

27 Isa ute jee mɛtin ̰ ki tɛrl ɓaaɗo Jeruzalɛm ki daala. Kaaɗ
kɛn naan ̰ lee ɓaa kaam ara kaam ara daan bɔɔr *Ɓee Raa ki se
ɓo, *magal jee tɛɗn sɛrkɛ Raa ki, jee jeel taaɗn tɔɔkŋ mɛtn Ko
Taar Raage utemagal taa ɓee Yaudge se ɓaaɗo ɔŋin̰a. 28Naaɗe
tɔnd mɛtin ̰ ɔɔ: «Naai tap ɓo kɛn undi kulu gɛn tɛɗn nakgen se
tap ɓo naŋa? Ey lɛ kɛn ɛɗi tɔɔgɔ gɛn tɛɗn nakgen se, tap ɓo
naŋa?» 29 Isa tɛrlɗen ɔɔ: «Maam mꞋje tɔnd mɛtse naka kalaŋ
sum. Kɛn naase jaay Ꞌtɛrlumkiga num, maam kic mꞋasen
taaɗndebmkɛnundumkulu gɛn tɛɗnnakgen se. 30 ꞋTaaɗumki
tu, naŋa jaay ɔlo Jan‑Batist *batiz jeege se: Raa lɔɓu jikilimge
lɛ?» 31Ɔɔ gɔtn senaaɗebaag saapa ɔɔ taaɗ tenaapa ɔɔ: «Naan̰ se
jꞋan ̰ki tɛrl ɔɔ ɗio? Kɛn kꞋtaaɗkiga jꞋɔɔki: ‹Raa ɓo ɔlin ̰o› lɛ, naan̰
ajeki ɗeekŋ ɔɔ: ‹Gɛn ɗi jaay baate tookŋ kuunki taar Jan se?›
32AnumkɛnkꞋtaaɗkiga jꞋɔɔki: ‹Jikilimge ɓo ɔlin̰o› lɛ? A‑a.» Taa
naaɗe se ɓeer ɓeer jeege tu, taa jeege paac se jeel maakɗe ki
Jan se debm taaɗ taar teeco taar Raa kɛn mala mala. 33Gɔtn
se naaɗe tɛrl Isa ki ɔɔ: «Naaje se kꞋjeel eyo.» Tɛr Isa tɛrlɗen ɔɔ:
«Maam kic num, mꞋasen kɔŋ taaɗn debm kɛn undum kulu gɛn
tɛɗn nakgen se eyo.»

12
Isa aan̰ kaa taara romagal Yaudge tu
(Mt 21.33‑46; Lk 20.9‑19; Eza 5.1‑7)

1 Gɔtn se Isa baag taaɗn jeege tu ute kaal naagŋ taara ɔɔ:
«Gaaba kalaŋ tɛɗ jinɛn bin ̰, iin ̰ gurugin ̰ te durdur, uɗ gɔɔ do ko
ki gɛn rii koojn̰ bin ̰in ̰a ɔɔ iin ̰ gɔtɔ jɛrlɛ gɛn kiŋg bɔɔbm jinɛnin ̰a.
Gɔtn semaakŋ jinɛnin ̰ se naan ̰ ɔn ̰in ̰ kaam ji jee tɛɗnnaabge tu
ɔɔ jee tɛɗn naabge se tɛɗga num utu kɔŋ bɛɗɗe ɔɔ gɔtn se naan̰
iin ̰ ɓaa mɛrtɛ. 2 Kɛn kaaɗn kugŋ koojn̰ bin ̰ jaay aan se, naan̰
ɔl debm tɛɗnnaabin ̰ se gɔtn jeege tun naan ̰ ɔn ̰ɗe jinɛnin ̰ kaam
jiɗe se, taa an ̰o kɔkŋ bɛɗin̰a. 3Numkɛndebm tɛɗnnaabin ̰ jaay
aan jinɛnɛ ki se, jee se ɔk tɔnd dɛrɛŋin̰a ɔɔ tuurin̰ ɔn̰in ̰ ɓaa jin̰
sik. 4Kɛn mɛl jinɛnɛ jaay aakin ̰ naan ̰ ɓaaɗo jin ̰ sik se, naan ̰ ɔl
debm tɛɗnnaabmkuuy daala. Naan̰ kic kɛn ɓaa aan se, naaɗe
ɔk tɔndin ̰ don̰ ki ɔɔ naajin̰a. 5Naan̰ kɛn se, tɛr debm jinɛnɛ ɔl
debm tɛɗn naabm kuuy daala. Naan̰ se naaɗe ɔk tɔɔlin ̰a. Tɛr
debm jinɛnɛ se ɔlo jee tɛɗn naabgen kuuy dɛn daala. Naaɗe
se kic ɓo jee mɛtin ̰ge naaɗe tɔnd dɛrɛŋɗe ɔɔ kɛngen mɛtin̰ge
§ 11:26 Bersen ese se maakŋ kitapgen mɛtin̰ge se naan̰ gɔtɔ. «Kɛn naase jaay
Ꞌbaateki kɔkŋnaagŋnaapge lɛ, Bubsenmaakŋ raa ki kic ɓo asen kɔŋ tɔɔl kusin ̰sege
eyo.»

naaɗe tɔɔlɗe. 6Debmkɛn ɔɔpin ̰ se, kɛse goonmaak‑jen̰a. Naan̰
saap ɔɔ: ‹Goonummala senaaɗeutu tookŋkuun taarin̰a.› Taa
naan ̰ se ɓo, naan ̰ ɔlin ̰okaammɔɔtn. 7Gaŋ jee tɛɗnnaabgenese
jaay aakin ̰ se, baag taaɗn te naapa ɔɔ: ‹Naan̰ se ɓo kɛn bubin̰
ooyga num utu Ꞌtɛɗn mɛl jinɛnɛ se; kɛn bin num Ꞌɓaakiro,
kꞋtɔɔlin̰ki ɔɔ jinɛnɛ se ajeki kɔɔpm naajege tu.› 8Gɔtn se naaɗe
ɔkin̰a, tɔɔlin ̰a ɔɔmaakŋ jinɛn ki se, naaɗe uun undin̰ naatn.»

9Num Isa tɔndmɛtɗe ɔɔ: «Kɛnmɛl jinɛnɛ jaay ɓaaɗoga num,
jee se naan ̰ aɗen tɛɗn ɔɔ ɗi? Kɛn naan̰ ɓaaɗoga num, jee se
naan ̰ aɗen tɔɔl naatn ɔɔ jinɛnin ̰ se lɛ, naan ̰ an̰ kɛɗn kaam ji
jeege tun kuuy. 10 Naase Ꞌdooyin̰kiga te ey la taar kɛn *Raa
taaɗnmaakŋ Kitap ki se ɔɔ:
Ko kɛn jee kiin̰ ɓeege baatin̰ se,
naan ̰ se ɓo tɛɗga ko kɛn Ꞌgakŋ ɓea;
11kɛse ɓo naabmMɛljege Raa
ɔɔ naajege tu se jꞋaakin ̰ki se ɔkjeki taaɗ eyo!*»

12Nummagal Yaudge se jeelga kaal naagŋ taar kɛn Isa taaɗ
se, taaɗ te naaɗe. Gɔtn se naaɗe je ɗoobm kɛn an ̰ kɔkɔ, naɓo
naaɗe ɓeer jee dɛnge tu. Gɔtn se naaɗe iin ̰ ɔn ̰in ̰a.

Mɛtn taar kɔgŋmiiri gɛn Gaarmagal ron̰ Sezar
(Mt 22.15‑22; Lk 20.20‑26)

13 Magal Yaudge ɔl *Parizigen mɛtin ̰ge te jee *Ɛrɔdgen
mɛtin ̰ge, taa ɓaa goom kɔkŋ Isa do taarin̰ ki. 14Naaɗe ɓaaɗo
taaɗin ̰ ɔɔ: «Debm dooy jeege, naaje kꞋjeele naai se Ꞌtaaɗ taar
mɛt ki ɔɔ taar jeegen kuuy se naai Ꞌtɛɗn naaba ro ki eyo ɔɔ
jeegen jeege jeelɗe jeemagalge se, taarnaaɗege senaai ɔli ɗim
maak ki eyo. Num naai dooy jeege te ɗoobm taar Raa mɛt ki.
Ɓɔrse Ꞌtaaɗjen tu: jꞋɔk ɗoobo gɛn kɔgŋ miir Sezar ki lɔɓu gɔtɔ?
JꞋan ̰ kɔg lɔɓu jꞋan̰ kɔg ey lɛ?» 15Num gaŋ Isa jeele taar naaɗe
taaɗ se, taarmaakɗe eyo. Naan̰ ɗeekɗen ɔɔ: «Gɛn ɗi jaay naase
oomumki bin se? Uun Ꞌɓaankiro te tamma kalaŋ, mꞋan ̰ kaak
tu.» 16Naaɗe uun ɓaano te tamma kalaŋ ɔɔ Isa tɔnd mɛtɗe ɔɔ:
«Kaam‑nirl doa te ro kɛn kꞋraaŋin̰ ro ki se tap ɓo gɛn naŋa?»
Naaɗe tɛrlin̰ ɔɔ: «Gɛn Gaar Sezar.» 17 Gɔtn se Isa tɛrlɗen ɔɔ:
«Kɛn bin num, nakŋ gɛn Gaar Sezar se ɛɗin ̰ki nakin ̰a ɔɔ nakŋ
gɛn Raa lɛ, ɛɗin ̰ki nakin ̰ kici.» Num kɛn naaɗe jaay booy taar
Isa taaɗ se, ɔkɗen taaɗ eyo.

Jeege naaj mɛtn taar jeegen utu kooy duru
(Mt 22.23‑33; Lk 20.27‑40)

18 Jeegen kꞋdaŋɗe *Sadusege kɛn taaɗ ɔɔ jeege ooyga num
dur ey sumse, ɓaaɗo gɔtn Isa ki ɔɔ tɔndmɛtin ̰ ɔɔ: 19«Debmdooy
jeege, *Musa raaŋjenomaakŋ Kitap ki ɔɔ: kɛn deba ɔk mɛnda
jaay ooy ɔn ̰ te goon ey se, bɛɛki num, gɛnaan ̰ se Ꞌkɔkŋmɛndin̰a
* 12:11 Aak KKR 118.22‑23.

taa koojn̰ mɛtjili gɛnaan ̰ kɛn ooy se. 20Num Ꞌbooyo, gɛnaage
cili, kon̰ɗe kalaŋ. Debmdeet deet se ɔkmɛnda naɓo ooy ooj te
goon eyo. 21Debmmɛtin ̰ ki ɓaaɗo ɔkmɛndin ̰a ɔɔ naan ̰ kic ooy
ooj te goon eyo. Debm k‑mɔtɔge tu se kic ɓo ɓaaɗo ɔk mɛnd
se, naan ̰ kic ɓo ooy ooj te goon eyo kici. 22 Ɔɔ naaɗen cili se
paac tɔkŋ naamga mɛnd se, naɓo naaɗe paac ooyo ɔɔ goono
kalaŋ kic ɓo nam ooj te eyo. Ɔɔ kaam mɔɔtn se, mɛnda se kic
ɓaaɗoooyo. 23Binnum, ɓii kɛn jaay jeegenooygakooyaɗedur
daan yoge tu se, mɛnd se tap ɓo Ꞌtɛɗnmɛnd naŋa? Taa naaɗen
cili se lɛ, tɔk naamin̰ga paac.» 24 Isa tɛrlɗen ɔɔ: «Naase se, ɓɛrɛ,
iigkiga, taa taar Raa se lɛ Ꞌjeelki eyo ɔɔ tɔɔgŋ Raa kic lɛ, naase
ɔndki te mɛtin ̰ eyo. 25 ꞋBooyki, ɓii kɛn jaay jeegen ooyga kooy
aɗe dur daan yoge tu se, gaabge te mɛndge se tɔkŋ naap ey
sum. Num naaɗe se tecn̰ aan gɔɔ *kɔɗn Raagenmaakŋ raa ki.
26Gɛnmɛtn taar jeegen ooyga kooy jaay utu dur daan yoge tu
se, taarmaakŋKitapmMusaki se, naase Ꞌdooyin̰ki te ey la kɛn
ɔɔ: Musa aako pooɗo ɔk kɔk maakŋ ji kaag ki ɔɔ maakŋ pooɗ
kɛn se Raa taaɗin ̰ ɔɔ:MaamsemꞋRaagɛn *AbraammꞋgɛn Isaka
ɔɔmꞋgɛn *Yakub?† 27Raa se, naan̰ Raa jeegen ooyga kooy eyo,
num naan̰ se, Raa jee zɛɛrɛ. Naase se, ɓɛrɛ, ɗeer ɗeer iigkiga.»

Maakŋ *KoTaarRaaki se kɛse ɓo taar gɛn tɛɗakɛnmagal cir
paac

(Mt 22.34‑46; Lk 10.25‑37; Rm 13.8‑10)
28Kaaɗ kɛn Isa naaj naaj ute *Sadusege se, debm jeel taaɗn

tɔɔkŋmɛtnKoTaarRaakalaŋbini utu tenaaɗe. Kɛnnaan ̰ jaay
booy Isa taaɗ tɔɔkmɛtn taara nijim bin se, naan ̰ iiko cɛɛn ̰ ki ɔɔ
tɔnd mɛtin ̰ ɔɔ: «Maakŋ taarge tun kɛn Raa taaɗ ɔɔ kꞋtɛɗ paac
se, kɛn gay ɓo cirɗe?» 29 Isa tɛrlin ̰ ɔɔ: «Taar cirɗe paac se kɛn
ɔɔ: ꞋBooyki gaan *Israɛlge,Mɛljege Raa se, naan ̰ kalin ̰ ki sum ɓo
Raa. 30 Naai Ꞌje Mɛli Raa se ute maaki paac, ute roi paac, ute
saapi paac ɔɔ ute tɔɔgi paac.‡»

31 Tɛr kɛn mɛtin ̰ ki ɔɔ: «ꞋJe naapi aan gɔɔ Ꞌje ro naai mala.§
Maakŋ taarge tun kɛn Raa taaɗ ɔɔ gɛn tɛɗa se, kɛn cir taargen
ese se gɔtɔ.» 32Debm jeel taaɗn tɔɔkŋ mɛtn Ko Taar Raa ɗeek
Isa ki ɔɔ: «Debm dooy jeege, kɛse jiga. Taar naai Ꞌtaaɗ se
taar mɛt ki. Raa se naan ̰ kalin̰ ki sum ɔɔ Raa kuuy se, gɔtɔ.
33Debkilimi je Raa se, an ̰ je te maakin ̰ paac, ute saapin ̰ paac,
ute tɔɔgin ̰ paac ɔɔ je naapin ̰ aan gɔɔ ro naan ̰ mala. Taargen
se cir *sɛrkŋ kɛn naan̰ ɛɗ Raa ki ɔɔ cir sɛrkŋ kɛn naan̰ tɔjɔ ɔɔ
tɔɔcin ̰ se.» 34 Isa jaaybooy taar gaabmtɛrlin ̰nijimbin se, naan̰
ɗeekin̰ ɔɔ: «Naai se Ꞌdɔk te *maakŋ Gaar Raa eyo.» Gɔtn se
naaɗemɔɔtn nam tɔnd te mɛtin ̰ gɛn taar ɗim kuuy ey sum.
† 12:26 Kɛn Raa jaay ɗeek bin se, je taaɗn ɔɔ naan naan̰ ki se, jeegen do dɔkin̰ se
utu zɛɛrɛ. ‡ 12:30 Aak Dt 6.4‑5. § 12:31 Aak Lb 19.18.

*Daud daŋ *al‑Masi ɔɔ: Mɛluma
(Mt 22.41‑45; Lk 20.41‑44)

35 Gaŋ kɛn Isa dooy dooy jeege daan bɔɔr *Ɓee Raa ki se,
naan ̰ tɔnd mɛtɗe ɔɔ: «Gɛn ɗi jaay jee jeel taaɗn tɔɔkŋ mɛtn Ko
Taar Raage taaɗ ɔɔ al‑Masi naan ̰ goon Daud se? 36Daudmala
kic ɓo *Nirl Salal ɔlin̰ ɗeek ɔɔ:
Mɛljege Raa taaɗoMɛlum ki ɔɔ:
ꞋƁaaɗo iŋg do ji daamumki,
bini jee taamooyige semꞋaɗen tɛɗn naai utu Ꞌkiŋg doɗe ki.*
37Daud mala kic ɓo daŋin̰ ɔɔ: Mɛluma, anum Ꞌtɛɗn goonin ̰ se,
Ꞌtɛɗn ɔɔ ɗi daala?»
Kɛn jee dɛn jaay booy taar se ɛɗɗenmaak‑raapo.
Isa ɗeek jeege tu ɔɔ jꞋɔnd kɔnd te jee jeel taaɗn tɔɔkŋ mɛtn Ko

Taar Raage se
(Mt 23.1‑14; Lk 20.45‑47)

38 Tɛr Isa ɗeek jeege tun naan ̰ dooyɗe dooy se ɔɔ: «Ɔndki
kɔndɔ te jee jeel taaɗn tɔɔkŋmɛtn Ko Taar Raage se, taa naaɗe
se je lee te kal magalɗege gɛnmagal roɗe ɔɔ kɛn ɓaaga bɔɔr ki
se, naaɗe je jeege aɗen tɛɗn tɔɔsɛnaaɗe ki. 39Ɔɔ kɛnnaaɗe jaay
aanga maakŋ *ɓee Yaudge lee tusn maak ki se, naaɗe je kiŋg
gɔtnnaanki. Ɔɔkɛnaanga gɔtn kɔs ki kic lɛ, naaɗe je gɔtnnaan
ki. 40Naaɗe se ɓo kɛn baagga keem Raa num, eem lɛk tɛc tɛɗ
aan gɔɔ naaɗe ɓo jee bɛɛ taa jeege aɗen kaaka ɔɔ naaɗe ɓo jee
kɛn ɔs naŋ jimɛnd‑daayge. Numgaŋ naaɗe se, bɔɔr utu koocn̰
doɗe ki se ɔɔn ̰ aak eyo.»

Mɛnd‑daaye ɛɗ *sɛrkɛ Raa ki
(Lk 21.1‑4)

41Gɔtn se, daan bɔɔr *Ɓee Raa ki, Isa utu iŋg cɛɛ tukul kaag
kɛn jeege lee tɔmbsɛrkɛmaakki ɔɔnaan ̰ aak jee dɛngen ɓaaɗo
ɔmb sɛrkɛ Raa ki maakŋ tukul kaag ki se. Gɔtn se jee maalge
ro naap ki ɓaaɗo ɔmb gurs dɛna. 42Gɔtn se, mɛnd‑daay kalaŋ
ɓaaɗo ɔmb tammage sɛɛm sɛɛm dio ɔɔ tammagen se kɔbɔrɔ
kic ɓo aas eyo. 43 Gɔtn se Isa daŋ jee mɛtin ̰ ki ɔɔ ɗeekɗen ɔɔ:
«ꞋBooyki bɛɛ, mꞋasen taaɗa. Mɛnd‑daay kɛn daay naŋ takŋ ese
se, nakŋ naan ̰ ɔmbmaakŋ tukul kaag ki se dɛn cir gɛn jee ɓaa
se paac. 44Taa jeegen se ɛɗ do nak dɛnɗege tu, gaŋmɛnd‑daay
se ute daayin̰ se kic ɓo, nakŋ naan̰ ɔkŋ kɛn an tiŋg se ɓo, naan̰
ɓaaɗo ɔmbin̰ paac.»

13
Isa taaɗ ɔɔ *Ɓee Raa se jeege utu an ̰ tɔɔkɔ
(Mt 24.1‑51; Lk 21.5‑36;Mt 10.16‑23; Lk 17.22‑37)

1Kaaɗkɛn Isa teeco teecmaakŋƁeeRaaki se,maakŋ jeen̰ge
tun mɛtin ̰ ki se, deb kalaŋ ɗeekin̰ ɔɔ: «Debm dooyje, aak tu
* 12:36 Aak KKR 110.1.

kogen aak bɛɛ kɛn jꞋiin ̰ ɓee se! Aak tu ɓee se jꞋiin ̰in ̰ga aak bɛɛ
aak eyo!» 2 Isa tɛrlin ̰ ɔɔ: «Aaka, ɓee magal ɗaar aak bɛɛ bɛɛ
ese se, jeege utu an ̰ ru naŋ tak. Kon̰gen rɛɛs aak bɛɛ bɛɛ se,
utuwɔɔkŋ kalaŋ kalaŋ ɔɔ ko tap ɓo Ꞌkɔŋ tooɗn do naapin ̰ ko ki
eyo.»

Jee Raage jꞋutu jꞋaɗen dabara
3Naan̰ kɛn se, Isa ook iŋg do *kɔsn ɔlib ki ɔɔ ɔl kaamin ̰ aak

kaam sak *Ɓee Raa. Gɔtn se jee mɛtin̰ ki se, Piɛr, Jak, Jan ɔɔ
Andre naaɗe se sum ɓo ute te naan ̰a ɔɔ naaɗe tɔnd mɛtin̰ ɔɔ:
4 «ꞋTaaɗjen tu, nakgen se Ꞌkaan nuŋ ki? Ɔɔ naan ̰ se Ꞌtɛɗn ɔɔ ɗi
jaay ɓo naaje jꞋan kaakŋ jeel ro ki kɛn nakgen se jaay kaaɗin ̰
Ꞌkaan se?»

5Gɔtn se Isa baagɗen taaɗa ɔɔ: «Ɔndkikɔndɔ, ɔn ̰te Ꞌkɔn ̰ki nam
ɔn̰ten Ꞌdɛrlse. 6 Jeege dɛna utu aɗe ɓaa ute roma ɔɔ asen taaɗn
ɔɔ: ‹Maam ɓo *al‑Masi!› Ɔɔ kɛnnaaɗe Ꞌtɛɗ bin se utu Ꞌdɛrl jeege
dɛna. 7 Kɛn Ꞌbooykiga jeege jaay baaga kɔɔsn maan bɔɔrge,
kɛn gɔɔr utu naase lɔɓu Ꞌdɔkɔ, anum ɓɛrɛ, ɔn ̰ten Ꞌɓeerki. Taa
nakgen se utu Ꞌkaana, naɓo duni se Ꞌkɔŋ naŋ ey ɓɔrtɔ. 8 Jee
taa naaŋ kaam kalaŋ utu kiin̰ bɔɔrɔ ute jee taa naaŋ kuuy.
Taa naaŋ gaar kaamkalaŋ utu kiin̰ bɔɔrɔ te taa naaŋ gaar kɛn
kuuy. Maakŋ naaŋge tun mɛtin̰ naaŋa utu Ꞌtea ɔɔ gɔtn mɛtin̰
ɓo utu tɔɔl jeege. Aan gɔɔmɛnd kɛn maakin̰ tuunin ̰ gɛn koojo
se, nakgen se kic ɓo baaga kaana num, kɛse je taaɗn ɔɔ dunia
ɔɔpga gɔɔrɔ. 9 Num naase jee mɛtum ki se iŋgki do mɛtɛk se
ki. Taa jeege se utu asen kɔnd bɔɔrɔ ɔɔ asen ɓaa tɔnd dɛrɛŋ
maakŋ *ɓeege tun Yaudge lee tusn maak ki. Taa maam se
naaɗe asen tɔkŋ ɓaanaanmagalge tu ɔɔnaangaarin̰ge tu. Taa
bin se, naase aki tɛɗn saaɗumge naan naaɗe ki. 10Anumbɛɛki
se Labar Jigan gɛn Isa al‑Masi se, jꞋutu jꞋan ̰ taaɗn mɛtjil jeege
tun donaaŋ ki se paac jaayo. 11Kɛn jꞋɔk kꞋɓaanse ɓaa gɔtn kɔjn̰
bɔɔr ki se, nirlse ɔn ̰te kaay se do taar kɛn naase aki ɓaa taaɗa,
taa taar kɛn naase aki ɓaa taaɗ kaaɗ kɛn se naase mala eyo,
num *Nirl Salal ɓo asen kɔl naase aki Ꞌtaaɗa. 12Naan ̰ kɛn se
gɛnaautukɔl gɛnaan̰ jꞋan ̰ ɓaa tɔɔlɔ ɔɔbubukici utukɔl goonin̰a
jꞋan ̰ ɓaa tɔɔlɔ. Gaange utu tɛrl naaga bubɗege tu ɔɔ je yoɗe.
13Taamaam se jeege paac utu asen kɔɔɗn kundu; naɓo debm
jaay aayga kaamin ̰ bini aanga do taar tɔɔlin ̰ ki num, naan ̰ se
utu Ꞌkɔŋ kaaja.»

Dubar ɔɔn̰ kusin̰a utu ɓaaɗo
(Mt 24.15‑51; Lk 21.20‑36; Lk 17.22‑37)

14«Kaaɗin ̰ utu kaan se naase utu aki kaakŋ Debm tuj deelga
te gɔtin ̰ se utu Ꞌkɛnd kiŋg maakŋ *Ɓee Raa ki, gɔt kɛn *salal
se, kɛn bɛɛki num, naan ̰ kɛnd eyo. Bin num debm jaay dooy
taar ese se booy n ̰Ꞌɔkin̰ jiga jaayo! Kɛn jaay aakkiga nakgen se
num, ɔn ̰ jee kɛn iŋg taa naaŋ Jude ki se, kꞋjꞋaan ̰ jꞋook maakŋ

koge tu. 15Debm iŋg kiŋg do ɓeen ̰ ki raan se, kɛn naan ̰ bɔɔy
jaay aan ̰ kaan ̰ se, n ̰Ꞌɔn ̰te bɔɔyo gɛn tɔsn nakin ̰genmaakŋ ɓeen ̰
ki. 16 Debm jaay maakŋ gɔtin ̰ ki kic lɛ n ̰Ꞌɔn ̰te tɛrlo ɓeene gɛn
kuun kal magalin ̰a. 17Ɓii kɛn se, mɛndgen mɛndkaamge ute
ko gaangen gɛnɗege aay kaay si se, aɗen tɛɗn ɔɔn ̰ aak eyo.
18Eemki *Raa taa nakgen se Ꞌkaan kaaɗn kuul ki eyo. 19Kaaɗ
kɛn se jeege utu dabar dɛna ɔɔ dubar se gɔtn Raa aal dunia
tap ɓo nam naam te eyo ɔɔ mɔɔtn dubar naan ki jaay Ꞌkɔɔn ̰
cir naan ̰ ese se gɔtɔ. 20Num Mɛljege Raa, ɓii dubar se, naan̰
gaaŋin̰ga duuku taa jeegen naan ̰ bɛɛr tɔɔɗɗe se, kɛn ɓiigen se
jaaynaan ̰ gaaŋɗen te duuk eynum, namkɔŋkaaja tap ɓo gɔtɔ.
21Kaaɗ kɛn se jaay nam taaɗsenga ɔɔ: ‹ꞋƁaaɗo aakki, *al‑Masi
utu ara!› Ey lɛ taaɗsen ɔɔ: ‹Aakki! Naan̰ utu naane!› Naase,
ɔn̰ten Ꞌtookki taarin ̰a. 22 ꞋBooyki! Jeegen kɛn tɛɗ roɗe ɔɔ naaɗe
ɓo al‑Masige ute jeegen tɛɗ roɗe ɔɔ naaɗe jee taaɗ taar teeco
taar Raa ki se utu aɗe ɓaao. Naaɗe utu Ꞌtɛɗn nakŋ‑kɔɔɓge ute
nakgen deel doa, taa Ꞌkaan ̰ jeege dala. Ɔɔ jee kɛn Raa bɛɛr
tɔɔɗɗenga tɔɔɗ se kɛn naaɗe ɔŋga ɗoobo num, aɗen kaan ̰ dal
kici. 23 Num, naase se ɔndki kɔndɔ! Ɓɛrɛ, taar se lɛ, maam
mꞋaalsenga kaal paac bise ki.»

*Goon Deba utu aɗe tɛrlɛ
24Tɛr Isa taaɗɗen daala ɔɔ:

«Kɛn ɓiigen gɛn dubarge se jaay deelga num,
kaaɗa se utu Ꞌtɛɗn ilim dib
ɔɔ laapa se lɛwɔɔr eyo.
25K‑dijgenmaakŋ raa ki aɗe si naaŋ ki
ɔɔ nakgen ɔk tɔɔgɔmaakŋ raa ki paac se, utu Ꞌtea.*

26 «Gɔtn se jꞋkaakŋ *Goon Deba aɗe bɔɔy maakŋ gapara ki
ute tɔɔgŋ Raa kɛn wɔɔr gɔtɔ kɛlɛŋ. 27 Ɔɔ Goon Deba se aɗe kɔl
*kɔɗn Raage ɔɔ naaɗe utu Ꞌtusn jee kɛn naan ̰ bɛɛr tɔɔɗɗe, mɛtn
naaŋ kɛn kaam sɔɔ, gɔtn do naaŋa iin ̰ ro ki bini ɗaar ro ki ɔɔ
bini gɔtn mɛtn raa ɗaar ro ki.»

Isa aal naagŋ taara ute ko ba
28 «Naase ɔndki doa te ko ba: kɛn naan ̰ jaay baaga kɔɔɗn

taa‑oomo ɔɔdɔɔb kamba se, naase Ꞌjeelki ɔkkimɛt‑kijiri aanga
ɔɔ ɓara ɔɔpga gɔɔrɔ. 29 Bin num naase kic ɓo, kɛn aakkiga
nakgen se jaay aanga num, Ꞌjeelki *Goon Deba se, naan ̰ aan
ɔŋsega gɔɔr kaam‑taarse ki. 30 ꞋBooyki bɛɛ, mꞋasen taaɗa: jee
duni ki ɓɔrse se Ꞌkooy naŋ ey sum ɓo, nakgen se utu Ꞌkaana.
31Maakŋ raa ute do naaŋa se utu Ꞌdeele, num taar maam se
Ꞌkɔŋ deel eyo.»

Raa kalin ̰ ki sum ɓo jeel ɓii kaan *Goon Deba
* 13:25 Eza 13.10 ɔɔ 34.4.

32 «Num gaŋ kɛn gɛn kaaɗin ̰ ute ɓiin ̰ Goon Deba ano ɓaa se,
nam tap ɓo jeel eyo. Kɔɗgen maakŋ raa ki kic lɛ jeel eyo, ɔɔ
Goono kic ɓo, jeel eyo. Nam jeel ɓiin ̰ se, gɔtɔ. Kɛn jeel se, Bubu
kalin̰ ki sum. 33 Ɔndki kɔndɔ, ɔn̰te Ꞌtooɗki bia, taa kaaɗn Goon
Deba aɗe ɓaa se, naase Ꞌjeelki eyo. 34 Kɛse tec aan gɔɔ debm
ɓaa ɓaa mɛrtɛ. Naan ̰ ɔn ̰ ɓeen ̰ kaam ji jee tɛɗn naabin ̰ge. Naŋa
kic naan̰ taaɗin ̰ naabin ̰ naabin ̰a ɔɔ debm bɔɔbm taa ɗoobo se
naan ̰ taaɗin ̰ ɔɔ n ̰Ꞌɔn ̰te tooɗn bia. 35 Iŋgki zɛɛrɛ daayum, taa
naase kic ɓo Ꞌjeelki eyo kaaɗnkɛnmɛl ɓee aɗe ɓaa se, kɛnnaan̰
ɓo Ꞌkaan tɛgɛr, daan ɓea, do‑mɛtbɛɛki, lɔ tanɔɔrin ̰a. 36 Ɔndki
kɔnd ey num sɔm naan ̰ asen kaan kɔŋ pirsil kaaɗ kɛn naase
utu tooɗki tooɗ bia. 37Taar kɛnmaammꞋtaaɗsen se, mꞋtaaɗin ̰
jeege tu paac: daayum iŋgki zɛɛrɛ.»

14
Jeemagalge ɛnd tɛl kutn Isa

1Ɔɔpga ɓii di sum ɓo, Yaudge Ꞌtɛɗn*laaPaakute laamappan
ɔk ɔrɔmeyo. Gɔtn se *magal jee tɛɗn sɛrkɛRaage tu ute jee jeel
taaɗn tɔɔkŋmɛtnKoTaarRaage je ɗoobmangoon ̰kɔkŋ Isa taa
an ̰ ɓaa tɔɔlɔ. 2Naaɗe taaɗ ɔɔ: «JꞋɔn ̰te Ꞌkɔkin̰ki ɓii laa ki, ey num
jeege kiin ̰ gɛn tɛɗn taara ɔɔ gɔtɔ tuju.»

Mɛnda ɓaaɗo ɔt itir ro Isa ki
(Mt 26.6‑13; Jn 12.1‑8; Lk 7.36‑50)

3 Isa ɓaa maakŋ naaŋ kɛn Betani ki ɔɔ kaaɗ kɛn naan ̰ iŋg
ɔs kɔsɔ maakŋ ɓee Simon kɛn kꞋdaŋin̰ debm bikiɗi se, mɛnda
kalaŋ ɓaaɗouunonaka aan gɔɔ k‑ɓɔkɔlɔ kalaŋ ɔɔnakŋ se ko ɓo
kꞋcɔɔc kꞋɗaapin ̰a. K‑ɓɔkɔl se kꞋdaŋin̰ albatir. Ɔɔ itir maak ki se
itir salal ɔɔ ɔɔn̰ɔ ɔɔ kꞋdaŋin̰ nard. Mɛnd se ɓaaɗo tɔɔk k‑ɓɔkɔlɔ
se ɔɔ ɔɔy itirmaak ki se do Isa ki. 4 Jeemɛtin ̰gen iŋg gɔtn se aak
se, maakɗe tuju ɔɔ baag taaɗn te naapa ɔɔ: «Gɛn ɗi jaay itir se
naan ̰ tujin ̰ bin se? 5 Itir se jaay kꞋɓaa kꞋdugin ̰ga num, ano ɓaa
te tamma cir kaar‑mɔtɔ ɔɔ gursn se jꞋan ̰ nigin̰ jee daayge tu*!»
Taa naan ̰ se ɓo naaɗe taaɗ taargen iŋg kusu romɛnd kɛn se.

6Gaŋ Isa ɗeekɗen ɔɔ: «Mɛnda se ɔn ̰in ̰ki jɛlɛk, ɔn ̰te Ꞌtɛrɛcin̰ki
mindin̰a. Nakŋnaan ̰ tɛɗummaamki se, nakŋ jig aakeyo. 7 Jee
daayge se daayum utu te naase ɔɔ kɛn naase Ꞌjeki num aɗeki
kɔŋ tɛɗn bɛɛ. Num gaŋmaam se mꞋkɔŋ kiŋg te naase daayum
eyo. 8 Ey num, mɛnd se naan̰ tɛɗga bɛɛ kɛn naan ̰ kɔŋ tɛɗa. Ɔɔ
itir naan ̰ ɔtum se ɗaapumga roma kɛn tɛɗga num jꞋutu jꞋam
kɔl maakŋ ɓaaɗ ki se. 9 ꞋBooyki bɛɛ, mꞋasen taaɗa: do naaŋa
utemagalin ̰ se gɔtn gay gay kic ɓo, kɛn jeege utu Ꞌtaaɗn Labar
Jiga se, nakŋ kɛnmɛnd se jaay tɛɗum se, jeege paac utu kɔɔsn
maanin̰a ɔɔ saapm do nakŋ kɛn naan̰ tɛɗn ese se.»

* 14:5 Tamman kaar‑mɔtɔ se aas te gursn debm kɛn tɛɗ naaba ɔŋmaakŋ ɓaar ki.

Judas ut Isa
(Mt 26.14‑16; Lk 22.3‑6)

10 Judas Iskariɔt se, naan ̰ maakŋ jee mɛtn Isa kɛn
sik‑kaar‑dio. Naan ̰ iin ̰ ɓaa taaɗ *magal debm tɛɗn sɛrkɛ
Raage tu taa naan ̰ je aɗen taaɗn ɗoobm kɛn naaɗe an kɔkŋ
Isa. 11Kɛn naaɗe booy taar Judas se, maakɗe raapo ɔɔ naaɗe
taaɗin ̰ga taaɗ ɔɔ utu an ̰ kɛɗn gurs. Naan ̰ kɛn se, Judas baag je
ɓo ɗoobm an kutn Isa sum.

Isa ɔl jeemɛtin̰ ki tɛɗɗen kɔsn gɛn *laa Paak
(Mt 26.17‑36; Lk 22.7‑18,21‑39; Jn 13.1‑38; 1Kɔr 11.23‑25)

12 Ɓii deet deetn gɛn laa mappan ɔk ɔrɔm eyo jaay aan se,
ɓii kɛn se ɓo kꞋtɔjn̰ gaan baatge gɛn laa Paak gɛn Yaudge. Jee
mɛtn Isa ki tɔndmɛtin ̰ ɔɔ: «Kɔsn gɛn laa Paak se, naai Ꞌje jꞋaisin̰
tɛɗn kaam gay?» 13Gɔtn se Isa ɔl maakŋ jeege tun mɛtin ̰ ki se
jeege dio, ɗeekɗen ɔɔ: «ꞋƁaakimaakŋ gɛgɛr ki ɔɔ kɛn Ꞌɓaaki ɓaa
se, naase aakki dɔɔɗn ute gaaba uuno kɔɔyɔ ɗooc temaane se.
Ɔkki mɛtin ̰a, 14 ɔɔ gɔtn naan ̰ an kɛnd maak ki se, Ꞌtaaɗki mɛl
ɓee ki se ɔɔki debmdooy jeege ɔljeno, ɔɔ kꞋtɔndmɛti ɔɔ ɓee gay
jaay ɓo naan ̰ an kɔsn kɔsn laa Paak te jee mɛtin ̰ ki se? 15Gɔtn
se naan ̰ asen taaɗn ɓee magala kɛn do ɓee ki raan, ɔɔmaakŋ
ɓee ki se, nakin̰ge paac aas kart. Gɔtn ese ɓo ajeki tɛɗn kɔsn
gɛn laa Paak se.» 16Kɛn jeemɛtin ̰ ki jaay ɓaa aanmaakŋ gɛgɛr
kɛn ese se, naaɗe ɔŋ nakge se paac aan gɔɔ kɛn Isa taaɗɗeno.
Gɔtn se ɓo naaɗe tɛɗ kɔsn gɛn laa Paak.

17Kɛn aan tɛgɛr gɔtɔ ɓaa ɔk jin ̰ se, Isa ɓaaɗo ute jeemɛtin̰ kɛn
sik‑kaar‑dio. 18Kɛn naaɗe jaay iŋg gɔtn kɔs ki baag kɔsɔ se, Isa
ɗeekɗen ɔɔ: «ꞋBooyki bɛɛ, mꞋasen taaɗa: maakse ki se, debm
iŋg ɔs kɔs temaam se ɓo utu amkutu.» 19Kɛn naaɗe jaay booy
taar ese se, naaɗemaakɗe tuju. Gɔtn se naŋa naŋa kic ɓo baag
tɔndmɛtn Isa ɔɔ: «Lɔ, nakŋ se tɛɗnmaam lɛ?» 20 Isa tɛrlɗen ɔɔ:
«Maakŋ naase kɛn sik‑kaar‑di se, debm ɔl kɔl jin ̰maakŋ baay
ki ute maam se ɓo, naan ̰a. 21Ɗeere, *Goon Deba se, utu Ꞌkooy
aan gɔɔ kɛn *Raa taaɗnomaakŋKitap ki, numgaŋ ɔɔn ̰deb kɛn
an ̰ kut se! Debm bin se kɛn jꞋoojin ̰ te ey kic ɓo, bɛɛ kaca.»

Isa ɛɗ kɔsn taaɗnmɛtn taar yon̰a
22Kaaɗ kɛn naaɗe ɔs kɔs se, Isa uun mappa jin ̰ ki, tɔɔm Raa

ɔɔdup ɛɗin ̰ jeege tunmɛtin̰ ki ɗeekɗen ɔɔ: «Ɔk ɔski, kɛse roma.»
23Tɛr naan ̰ uun *kɔɔp ɗooc te tɔtn koojn̰ kaagŋ kꞋdaŋin̰ bin ̰ se
jin ̰ ki, tɔɔm Raa, ɛɗɗesin̰a ɔɔ naaɗe paac naŋa kic ɓo ɔk aaye
aaye. 24 Isa ɗeekɗen ɔɔ: «Kɛse moosuma kɛn taaɗ ɔɔ *Raa
dɔɔkga ute naase. Moosn se ɔɔy taa jee dɛna. 25 ꞋBooyki bɛɛ,
mꞋasen taaɗa: tɔtn koojn̰ bin ̰ ese se, mɔɔtn maam mꞋkaay ey
sum, bini mꞋɓaa kaay tɔtn koojn̰ bin ̰ kiji se, *maakŋ Gaar Raa
ki jaayo.»

26 Kɛn naaɗe aar kaa gɛn keem Raa aas se, naaɗe teec ɓaa
ook do *kɔsn ɔlib ki.

Isa taaɗ ɔɔ Piɛr utu an ̰ baate
27Gɔtn se Isa taaɗ jeege tun mɛtin ̰ ki ɔɔ: «Naase Ꞌpaacki utu

amki kaan ̰ rɛsɛ, taa Raa taaɗga taaɗmaakŋ Kitap ki ɔɔ:
MaammꞋutumꞋtɔɔl debm gaam baatge,
ɔɔ baatin ̰ge se lɛ utu Ꞌkaan̰wɔɔkɔ.†
28Num kɛn maam jaay mꞋooy mꞋduroga num, maammꞋkɔnd
naana, mꞋasen ɓaa booy taa naaŋ Galile ki.» 29 Gɔtn se Piɛr
ɗeekin̰ ɔɔ: «Kɛn jee mɛti ki jaay aan ̰ rɛsi paac kic ɓo, maam se
mꞋai kɔŋ rɛs eyo.» 30Gaŋ Isa tɛrlin ̰ ɔɔ: «ꞋBooy bɛɛ, mꞋai taaɗa:
maakŋ nɔɔr kɛn jaaki se, kɔr kɔrɔn ̰jɔ Ꞌkɔɔy ɗɔɔl di ey sum ɓo,
naai Ꞌnaajn ̰ ɗɔɔl mɔtɔ Ꞌɗeekŋ ɔɔ naai Ꞌjeelum eyo.» 31Gaŋ Piɛr
ɗeekin̰ ɔɔ: «Gɔtɔ! Maam se kɛn am kaan te yoa kic ɓo, mꞋai
baati eyo!» Ɔɔ jee mɛtin ̰ kɛn kuuy se kic ɓo paac taaɗ aan gɔɔ
gɛn Piɛr se.

Isa tɔndmɛtn Raa Getsemane ki
(Mt 26.36‑46; Lk 22.40‑46)

32Naan ̰ kɛn se, naaɗe aan gɔt kɛn kꞋdaŋin̰ Getsemane. Kɛn
naaɗe aan se, Isa taaɗn jee mɛtin ̰ ki ɔɔ: «Iŋgki gɔtn ara, kɔr
maam mꞋaɗe ɓaa tɔnd mɛtn Raa se.» 33Naan ̰ ɔk ɓaan te Piɛr,
Jak ɔɔ Jan. Gɔtn se nirlin ̰ baag teece ɔɔ taarmaakin ̰ ki naŋ tak.
34 Isa ɗeekɗen ɔɔ: «Maam se maakum tujga ɔɔ nirlum teecga
aan gɔɔ mꞋaki kooyo. Anum naase se iŋgki gɔtn ara ɔɔ ɔn ̰ten
Ꞌtooɗki bia.» 35Naan̰ iin ̰ iik naan ki cɔkɔ, ooc naaŋ ki ɔɔ baag
tɔndmɛtnRaa ɗeek ɔɔ: «Kɛnnaai Ꞌjenum, kaaɗndubarkɛnutu
kaan dom ki se, iikin̰ naatn dɔkɔ.» 36Naan̰ tɛrl taaɗ daala ɔɔ:
«Abba, Bua, nakŋ ɔɔn ̰ ciri naai ki se, gɔtɔ. Iikum *kɔɔpm dubar
se rom ki naata. Num gaŋ Ꞌtɛɗ aan gɔɔ kɛn naai maaki jen ro
ki, aan gɔɔkɛnmaam ɓomꞋje se eyo.» 37Kɛnnaan ̰ tɛrl ɓaaɗo ɔŋ
jee mɛtin ̰ ki se, kaamɗe ɔkga bia. Naan ̰ ɗeek Simon Piɛr ki ɔɔ:
«Simon, naai Ꞌtooɗ tooɗ bi la? Lɛr kalaŋ kic ɓo naai ɔŋ aasin ̰ te
gɛn kiŋg zɛɛr ey ne? 38Naase iŋgki zɛɛrɛ, Ꞌtɔndki mɛtn Raa, taa
naase aki koocn̰ maakŋ nakŋ naam ki eyo. Maakŋ debkilimi
se je tɛɗn nakŋ bɛɛ, naɓo daa ron ̰ ɓo ɔŋ aasin ̰ eyo.»

39 Tɛr Isa iik naan ki cɔkɔ daala, ɓaa tɔnd mɛtn Raa, naan̰
iŋg ɗɔɔl taar ese sum. 40 Kɛn naan ̰ ɔk tɛrlo daal se, ɓaaɗo ɔŋ
jee mɛtin ̰ ki tooɗ tooɗ bia ɔɔ kɛn bi ɔkɗe se, kaamɗe kic ɔŋ aak
eyo. Gɔtn se taar naaɗe an ̰ taaɗ kic ɓo jeel eyo. Isa ɔk tɛrl ɓaa
tɔndmɛtn Raa daala. 41Kɛnnaan ̰ tɛrl ɓaaɗo ɔŋɗe gɛn k‑mɔtɔge
se, ɗeekɗen ɔɔ: «Maakŋ tooɗn bise ki se naase utu Ꞌtooɗ Ꞌtɔɔlki
tɔɔl kɔɔrse rɔk la? Bɛɛga, kaaɗin ̰ aanga. ꞋBooyki, *Goon Deba
se, jꞋutu jꞋan̰ kɔkŋ kɔl ji jee tɛɗn *kusin ̰ge tu. 42 Iin ̰ki, kꞋɓaaki!
Aakki, debm am kut se aanga!»
† 14:27 Aak Zak 13.7.

Isa jꞋɔkin ̰ga
(Mt 26.47‑56; Lk 22.47‑53; Jn 18.2‑12)

43 Kɛn Isa utu taaɗ naŋ te taarin̰ ey sum ɓo, gɔtn se Judas
aana; naan ̰ se maakŋ jeege tun mɛtn Isa kɛn sik‑kaar‑dio.
Naan̰ ɓaaɗo ute dɔɔl jeege dɛna mɛtin ̰ ki kɛn ɔk gɔrɗ‑jɛrlɗege
ɔɔ te sirɗɗege. Jee se, *magal jee tɛɗn sɛrkɛ Raage tu, jee jeel
taaɗn tɔɔkŋ mɛtn Ko Taar Raage ute magal taa ɓee Yaudge
ɓo ɔlɗeno. 44 Judas, naan ̰ ɓo debm utu kutn Isa se, taaɗga
taaɗ jeege tun ese se ɔɔ: «Debm jaay maammꞋan ̰ baam kɔkɔ ɔɔ
mꞋkaay ciilin ̰ se ɓo, kɛse ɓo naan ̰a! Ɔk Ꞌɓaansin ̰ki ɔɔ Ꞌbɔɔbin ̰ki
jiga.» 45 Kɛn Judas jaay ɓaaɗo aan se, naar ɓaa cɛɛ Isa ki ɔɔ
ɗeekin̰ ɔɔ: «Debm dooyje!» Gɔtn se naan ̰ baam ɔkin̰a ɔɔ aay
ciilin ̰a. 46 Jee kuuy kꞋɓaaɗo tɛl se ɔɔ iij‑ɔkin̰a. 47Nummaakɗe
ki se, deb kalaŋ ɔɔɗo gɔrɗ‑jɛrlin ̰a, ɔg gaaŋ te bi debm tɛɗn
naabm magal debm tɛɗn sɛrkɛ Raa ki se. 48Gaŋ Isa ɗeekɗen
ɔɔ: «Naase Ꞌteeckiro ute gɔrɗ‑jɛrlsege ɔɔ te sirɗsege se, aan gɔɔ
Ꞌɓaakiro kɔkŋ debm ɓoogo. 49 Ey num ɓii‑raa maam mꞋtiŋgo
ute naase daan bɔɔr *Ɓee Raa ki mꞋlee dooy jeege, naɓo naase
ɔŋ ɔkumkiro te eyo. Num jaaki jaay mꞋɓaamkiro kɔkɔ se,
taa taar kꞋraaŋin̰o maakŋ Kitap ki do dɔkin̰ se, Ꞌkaan ɗoobin ̰
ki.» 50 Gaŋ gɔtn se, jee mɛtin̰ ki paac baatin ̰a ɔɔ aan ̰ rɛsin̰a.
51Anum, gɔtn se goon kɔɗɔ kalaŋ bini ɔk mɛtn Isa ɔɔ naan ̰ aal
kal kuulu sum ɓo ron ̰ ki. Jee se ɔkin̰a, 52 naɓo naan ̰ an ̰ ɔn ̰ɗe
kalin̰ jiɗe ki, aan̰ ɓaamɛt‑beere.

Isa jꞋɔk kꞋɓaansin̰ naan magal Yaudge tun *jee kaakŋ mɛtn
taarge

(Mt 26.57‑68; Lk 22.54,63‑65; Jn 18.13‑24)
53Naaɗe ɔk ɓaan te Isa ɓee *magal debm tɛɗn sɛrkɛ Raa ki.

Gɔtn se magal jee tɛɗn sɛrkɛ Raage tu, magal taa ɓee Yaudge
ute jee jeel taaɗn tɔɔkŋ mɛtn Ko Taar Raage se, paac tus gɔtn
ese. 54 Piɛr ɔko mɛtn Isa daanɗe goon dɔkɔ, ɛnd ɓaa bini aan
daan bɔɔr ɓeemagal debm tɛɗn sɛrkɛ Raa ki. Gɔtn se naan ̰ iŋg
riib riib pooɗo te jee tɛɗn naabge.

55Anummagal jee tɛɗn sɛrkɛ Raage tu, ute magal Yaudgen
kuuy paacn ̰ jee kaakŋmɛtn taarge se, naaɗe je tɔl taara do Isa
ki taa an ̰ kɔkŋ mindin ̰ num, jꞋan ̰ ɓaa tɔɔlɔ, naɓo naaɗe ɔŋ te
taarɗimeyo. 56Eynumsaaɗgedɛnaɓaaɗo tɔlin̰ taar‑kɔɔɓɔdon̰
ki, naɓo saaɗɗege ɔk mɛtn naap eyo. 57 Jee mɛtin̰ge uun taar
mɛt ki eyo, ɔlin ̰ don̰ ki taa an ̰ kɔkŋ mindin ̰a, ɗeek ɔɔ: 58 «Naaje
kꞋbooyo naan̰ taaɗ ɔɔ: ‹*Ɓee Raa kɛn jeege ɓo iin ̰in ̰ te jiɗe se,
maam mꞋan ̰ tɔɔkŋ naatn ɔɔ daan ɓiige tun mɔtɔ se, maam
mꞋkiin̰ kɛn kuuy gɔtin ̰ ki. Ɓee maam mꞋan̰ kiin̰ se, jikilimge
ɓo an̰ kiin ̰ te jiɗe eyo.›» 59Ute naan ̰ se kic ɓo, saaɗgen ɓaaɗo
taaɗ taar se, taarɗe ɔk mɛtn naap eyo. 60Gɔtn se magal debm
tɛɗn sɛrkɛ Raa ki se iin ̰ ɗaar daan jeege tu ɔɔ tɔnd mɛtn Isa ɔɔ:

«Naai tap ɓo Ꞌtɛrlɗen taar ɗim ey la do taarge tun naaɗe tɔli doi
ki se?» 61Gaŋ Isado ɗɛk ɔɔ tɛrlin ̰ taar ɗimeyo. Tɛrmagal debm
tɛɗn sɛrkɛ Raa ki tɔnd mɛtin ̰ daala ɔɔ: «Naai ɓo *al‑Masi kɛn
GoonRaa kɛn jeege lee tɔɔmin ̰ se la?» 62 Isa tɛrlin ̰ ɔɔ: «Yɛɛ, kɛse
maama. Ɔɔ naase utu aki kaakŋ *Goon Deba se, iŋg kiŋg do ji
daam Sidburku ki ɔɔ kɛn naan ̰ aɗe bɔɔy se aɗe kiŋg do gapar
ki.» 63 Gɔtn se magal debm tɛɗn sɛrkɛ Raa ki, iin ̰ nɛɛpm te
kalin̰ge ɔɔ ɗeek ɔɔ: «ꞋBooyki! Naase nakage kꞋjeki saaɗn nam
kuuy se, gɛn ɗi daala! 64Naase lɛ Ꞌbooykiga te bise kɛn naan̰
naaj naaj Raa se! Anum naase Ꞌsaapki ɔɔki ɗi?» Jee gɔtn ese
paac ɔjin ̰ bɔɔrɔ don ̰ ki ɔɔ: «Naan̰ se nakin ̰ yoa!» 65 Jee mɛtin̰ge
baagin ̰ tupm ɓooro ron ̰ ki, teelin ̰ kaamin ̰a, tɔndin ̰ ute kutupu
ɔɔ tɔnd mɛtin ̰ ɔɔ: «ꞋTaaɗjen tu, debm taaɗ taar teeco taar Raa
ki, kɛn tɔndi se, naŋa?» Gɔtn se asgarge kic ɓo ɔk ɓaansin ̰a ɔɔ
tɔndin ̰mɛtn bin ̰ ki.

Piɛr baate Isa
(Mt 26.59‑75; Lk 22.55‑62; Jn 18.15‑18,25‑27)

66KaaɗkɛnPiɛr jaayutunɛŋdaanbɔɔr ki se,maakŋmɛndge
tun jee tɛɗn naabm *magal debm tɛɗn sɛrkɛ Raa ki se, deb
kalaŋ ɓaaɗo. 67Kɛnnaan ̰ aakPiɛr iŋg riib riib pooɗo se, gɔtn se
naan ̰ ɔndin ̰kaama tak, ɗeekin̰ ɔɔ: «Ɓɛrɛ, naai kic ɓodebm Isan
kɔɗ Nazarɛt se.» 68Gɔtn se Piɛr baag naaja ɗeek ɔɔ: «Gaabm se
maammꞋjeelin̰ eyo ɔɔ taar naai Ꞌtaaɗ se lɛ, maammꞋbooymꞋɔk
mɛtin ̰ eyo.» Gɔtn se Piɛr iin ̰ teec naatn ɓaamaakŋ ɓee kɛn taa
ɗoob ki. [Gaŋ gɔtn se sum ɓo kɔrɔn ̰jɔ ɔɔɗ ɔɔyɔ]‡. 69Nummɛnda
se tɛrl aakin ̰a ɔɔ baag taaɗn jeege tun iŋg gɔtn ese ɔɔ: «Gaabm
ese kic ɓo mɛtn naaɗe!» 70 Gaŋ Piɛr tɛrl naaj daala. Tɛr cɔkɔ
sum ɓo, jee iŋg gɔtn ese ɗeekin̰ daala ɔɔ: «Ɗeer ɗeer, naai se
mɛtnnaaɗe, taanaaikicɓokɔɗGalile.» 71NumPiɛrbaagnaam
taarin̰ ɔɔ: «Ɓɛrɛ, maam mꞋnaam rom te Raa, mꞋtaaɗsen mꞋɔɔ:
gaabmsemaammꞋjeelin̰ eyo ɔɔkɛnmꞋtaaɗga taar‑kɔɔɓɔkic ɓo
ɔn̰ Raa am naama.» 72Gaŋ gɔtn se sum ɓo kɔrɔn ̰jɔ ɔɔɗ ɔɔy gɛn
k‑dige ɔɔPiɛrnaar saapdo taar kɛn Isa taaɗin ̰o ɔɔ: «Kɔr kɔrɔn ̰jɔ
kɔɔy ɗɔɔl di se, naai ambaatn ɗɔɔlmɔtɔ.» Gɔtn se naan̰ saap do
taar kɛn se, naar teeco ɔɔ baag keeme.

15
Isa jꞋɔk kꞋɓaansin̰ naan Pilat ki
(Mt 27.1‑2,11‑14; Lk 22.66‑71, 23.1‑5; Jn 18.28‑38)

1 Tanɔɔrin ̰ nɔɔrin̰ se, *magal jee tɛɗn sɛrkɛ Raage tu, ute
magal taa ɓee Yaudge ɔɔ jee jeel taaɗn tɔɔkŋ mɛtn Ko Taar
Raage, naaɗe se ɓo magal Yaudgen *jee kaakŋ mɛtn taarge,
naaɗe paac tus taaɗ dɔɔk taarɗe kalaŋ. Kɛn naaɗe taarɗe tɛɗ
‡ 14:68 Taara se maakŋ kitapge tunmɛtin ̰ge se gɔtɔ.

kalaŋ se, gɔtn se ɔl kꞋjꞋɔk kꞋdɔɔk Isa ɔɔ ɔk ɓaa ɛɗin ̰ Pilat ki. 2Kɛn
naaɗe aan se, Pilat tɔndmɛtn Isa ɔɔ: «Naai ɓoGaar Yaudge la?»
Isa tɛrlin ̰ ɔɔ: «Yɛɛ aan gɔɔ kɛn naai Ꞌɗeekin̰ se.» 3Magal jee tɛɗn
sɛrkɛRaage tu se tɔlin ̰ taargedɛnadon ̰ki taaan ̰kɔkŋmindin ̰a.
4Tɛr Pilat tɔndmɛtin ̰ daala ɔɔ: «Naai Ꞌtɛrlɗen ey la? Naai Ꞌbooy
ey la taar naaɗe tɔli doi ki taa ai kɔkŋ mindi se?» 5Num gaŋ
Isa tɛrlin̰ te taar ɗim eyo. Kɛn Pilat aakin ̰ se, ɔkin̰ taaɗ eyo.

Isa jꞋutin̰ga
(Mt 27.11‑31; Lk 23.1‑4,13‑25; Jn 18.28‑40, 19.1‑16)

6Kɛn aanga *laa Paak gɛn Yaudge se tak ɓo, jeege se ɓaaɗo
tɔnd mɛtn Pilat ɔɔ jꞋɔɔɗ jꞋɔlɗen debm daŋgay kalaŋ kɛn naaɗe
jenga ro ki. 7 Naan̰ kɛn se, gaaba kalaŋ bini debm daŋgay
kꞋdaŋin̰ Barabas, jꞋɔkin̰ daŋgay ki te sawarge. Kaaɗ kɛn jeege
teec sawar se, naaɗe tɔɔlga deba. 8 Gaŋ ɓii kɛn se sum ɓo,
jeege dɔɔlɔ ook ɔŋ Pilat ɔɔ tɔndmɛtin ̰ ɔɔ aɗe kɔɔɗn debɗe kalaŋ
aan gɔɔ kɛn naan̰ n ̰Ꞌlee n ̰Ꞌtɛɗa. 9 Pilat tɛrlɗen ɔɔ: «ꞋJeki mꞋasen
kɔɔɗn kɔl Gaar Yaudge se la?» 10Taa Pilat se jeele, kɛn *magal
jee tɛɗn sɛrkɛ Raage tu jaay ɔk ɓaan ̰o ute Isa se, naaɗe tɛɗ tɛɗ
maak‑kilimi ɓo ron ̰ ki. 11Anummagal jee tɛɗn sɛrkɛ Raage tu
ɔlmɛtn jee dɛnge ɔɔkꞋtɔndmɛtn Pilat num, taa jꞋaɗenkɔɔɗnkɔl
Barabasi. 12Ɔɔ jeege se, Pilat tɔndmɛtɗedaala ɔɔ: «Numgaabm
naase Ꞌdaŋin̰ki Gaar Yaudge se, mꞋan ̰ tɛɗn mꞋɔɔ ɗi?» 13 Gɔtn
se, tɛr jeege ɗɔɔb ɔɔy caa ɔɔ: «Naan̰ se, Ꞌtup Ꞌtɔɔlin̰ ro kaag ki!»
14Pilat tɛrlɗen ɔɔ: «Naan̰ tap ɓo tujga ɗi?» Numgaŋ jeege se tɔɔy
dɔɔk taara ɔn ̰ eyo ɔɔ: «Naan̰ se, Ꞌtup Ꞌtɔɔlin̰ ro kaag ki!» 15 Pilat
je raapm maakŋ jee dɛnge se, ɔl kꞋɓaa kꞋjꞋɔɔɗ jꞋɔlɗen Barabas.
Gaŋ gɛn Isa se, naan ̰ ɔl kꞋjꞋɔndin ̰ utemɛɛjɛ ɔɔ ɔk ɔlin̰ asgarge tu
taa jꞋan ̰ ɓaa tupm tɔɔl ro kaag ki.

Asgarge tooy koogomɛtn Isa ki
16Asgarge ɔk ɓaan te Isa daan bɔɔr ɓee kɛnmaak ki ɔɔ ɓee se

gɛnmagal taa naaŋ gɔtn ese. Gɔtn se naaɗe daŋo dɔɔl asgarge
paac. 17 Naaɗe uun uusin ̰ kal gaarin̰ge aac boŋ ɔɔ uj ɗaapo
jɛkɛ* gɛn kɔrɔndɔ, ɓaaɗo ɔndin ̰ don̰ ki. 18 Naaɗe baagin̰ tɛɗn
tɔɔsɛ ɔɔ: «Tɔɔsɛ naai ki, Gaar Yaudge!» 19 Gaŋ gɔtn se, naaɗe
tɔndin ̰ don̰ ki te kaagŋ tec naala, tupin̰ ɓooro ron̰ ki, ɓaaɗo
tɛrgɛ ɔɔ no naanin ̰ ki. 20Kɛn naaɗe tooyin̰ koogo mɛtin ̰ ki aas
se, kal aac boŋ se naaɗe ɔɔɗin ̰naatn ɔɔ tuusin̰ kal naan ̰ge gɔtin̰
ki jaay ɔk ɓaansin ̰ naata, taa jꞋan ̰ ɓaa tupm tɔɔl ro kaag ki.

Isa kꞋtupin̰ga ro kaag ki
(Mt 27.32‑56; Lk 23.26‑49; Jn 19.17‑37)

21 Gɔtn se, gaaba kalaŋ kꞋdaŋin̰ Simon kɔɗ Sirɛn. Naan̰ se
bubm Alekzandɛr te gɛn Rupus. Naan̰ iin ̰o naatn ɔɔ deel deel
* 15:17 Jɛkɛ se laatn gaarin ̰ge.

te ɗoobm se. Asgarge ɔkin̰ taa tɔɔgɔ gɛn kuun kaagŋ jꞋan̰
tupm Isa ro ki se. 22 Naaɗe ɔk ɓaan te Isa gɔt kɛn kꞋdaŋin̰
Golgota; Golgota se je ɗeekŋ ɔɔ: gɔtn kaaɗn do deba†. 23Naaɗe
ɛɗin ̰ tɔtn koojn̰ bin ̰ deep te dawa kꞋdaŋin̰ mir, gaŋ Isa baate
kaaye. 24Gɔtn se, naaɗe tupin̰ ro kaag ki ɔɔ uun ɗaarin̰ raan
ɔɔ kalin ̰ge se, asgarge tɛɗin ̰ salatia jaay ɓo nigin ̰a ɔɔ debm
oocin̰ga ɓo uunu uunu. 25Naaɗe tup Isa ro kaag ki se kaaɗn
mɛs ki. 26Naaɗe tupin̰ aas se, raaŋ ɔlin̰ kaamdon̰ kimɛtn taar
kɛn naaɗe ansin ̰ tɔɔlɔ, naaɗe raaŋ ɔɔ: Kɛse ɓo Gaar Yaudge.
27Naaɗe iin ̰ tup jee ɓoogge dio ro kaagge tu kici. Deb kalaŋ
kꞋjꞋuun kꞋɗaarin̰ do ji daamin ̰ ki ɔɔ deb kalaŋ kꞋjꞋuun kꞋɗaarin̰
do ji jeelin̰ ki. 28 [‡]

29 Jee deel deel gɔtn se jaay ɗaar aakin ̰ se, naaɗe siik doɗe
ɔɔ naajin̰ ɔɔ: «Waya! Naai ɓo debm ɔɔ Ꞌtɔɔkŋ *Ɓee Raa ɔɔ an̰
kiin̰ kuuy daan ɓiige tun mɔtɔ se, 30 aaj roi mala; Ꞌbɔɔy do
kaag ki se naata!» 31*Magalgen jee tɛɗn sɛrkɛRaage tu ute jee
jeel taaɗn tɔɔkŋ mɛtn Ko Taar Raage se kici, taaɗ te naapa ɔɔ
tooyin̰ koogo mɛtin̰ ki ɔɔ: «Jee kuuy se, naan ̰ aajɗenoga num,
ɔŋ aasin ̰ gɛn kaajn ̰ ro naan̰ mal eyo. 32 Naan̰ *al‑Masi kɛn
Gaar *Israɛlge ɗey se, n ̰Ꞌbɔɔyɔ naatn ɓɔrse ro kaag ki ɔɔ kɛn
naaje jaay jꞋaakin ̰ga naan ̰ bɔɔyoga num, jꞋkaal maakje don̰
ki.» Jee ɓooggen kꞋtup kꞋtɔɔlɗe do kaagge tun cɛɛsn Isa ki se
kic ɓo naajin ̰a.

Isa ooyga
33Kɛnkaaɗa jaayaaskatar tir se, donaaŋa temagalin̰ se gɔtɔ

ɓaa tɛɗ ilimdib bini aan katar do tɛgɛr ki. 34Aankatar do tɛgɛr
ki se, Isa ɔɔɗ ɔɔymakɔn ̰ ute taar naaŋin̰a ɔɔ: «Eloyi, Eloyi, lɛma
sabaktani?» Taar se je ɗeekŋ ɔɔ: Raama, Raama, naai Ꞌrɛsum
gɛn ɗi?§

35Maakŋ jeege tun ɗaar gɔtn ese se kɛn booyin̰ naan̰ taaɗ
bin se, jee mɛtin ̰ge taaɗ ute naapa ɔɔ: «ꞋƁooyki tu, naan̰ daŋ
daŋ *Ɛli!» 36Gɔtn se deb kalaŋ aan ̰ ɓaa uuno naka kalaŋ kɛn
uun maane, ɔlin̰ maakŋ tɔtn koojn̰ bin ̰ kɛn mooyo jaay, uun
ɔlin̰ taa garɗ ki ɔɔ uun ɔlin̰ taar Isa ki taa n ̰Ꞌsuubu. Tɛr ɗeek
ɔɔ: «Ɔn̰ki jaay sɔm jꞋaakin ̰ki, kɛn Ɛli jaay utu aɗe ɓaa an ̰ bɔɔyin̰
naatn ro kaag ki se num.» 37Gɔtn se, Isa ɔɔɗ ɔɔymakɔn ̰ɔ ɔɔ kon̰
teece.

38Naan̰ kɛn se, kal deer kꞋgaaŋ maakŋ *Ɓee Raa se, nɛɛpo
raan bini aan naaŋ ki tak. 39 Bubm asgarge kalaŋ kɛn ɗaar
kaaɗn Isa ki se, jaay booy Isa ɔɔɗ ɔɔyɔ ɔɔ kaakŋ naan ̰ aak
kooyin̰ se, ɗeek ɔɔ: «Ɗeer ɗeer, gaabm ara se Goon *Raa!»
† 15:22 Golgota se kɔsn baata ɔɔ kɛn aakin̰ num tec aan gɔɔ kaaɗn do deba.
‡ 15:28 Kitapgɛnmɛtin̰ge ziiɗnnaan̰ se: Taanaan ̰ se ɓo, taarkɛnRaa taaɗnmaakŋ
Kitap ki se aanga te ɗoobin ̰a kɛn taaɗn ɔɔ: «Naan̰ se, jꞋaakin̰ aan gɔɔ debm kusin̰a
daan jee kusin̰ge tu.» Aak Eza 53.12 ɔɔ Luk 22.37 kici. § 15:34 Aak KKR 22.2.

40Gɔtn semɛndge ɗaar dɔkɔ ɔɔ aakin ̰a. Maakɗe ki se Mari kɛn
iin ̰o Magdala ki, Mari ko Jakŋ baata te gɛn Yozɛ ɔɔ ute mɛnda
ron ̰ Salome. 41Kɛn Isa utuGalile ki se, naaɗe leeɗo te naan ̰a ɔɔ
tɛɗin ̰o naaba. Gɔtn se mɛndgen kuuy kic dɛna ɓaaɗo te naan̰a
Jeruzalɛmki tɛlɛ.

Isa jꞋɔlin ̰ ɓaaɗn
(Mt 27.57‑61; Lk 23.50‑56; Jn 19.38‑42)

42 Ɓii kɛn se ɓo, Yaudge ɗaap ɗaap roɗe gɛn *ɓii sebitn kɛn
Ꞌbaagŋ tɛgɛr kɛn gɔtɔ ɔkga jin ̰ se. Kɛn kaaɗn tɛgɛr jaay aan
se, 43 gaaba kalaŋ bini kɔɗ Arimate ron ̰ Yusup ɓaaɗo. Maakŋ
magal Yaudge tun jee lee kaakŋ mɛtn taarge se, naan̰ kic
ɓo debm kꞋjeel jeel gɔtin ̰a. Ɔɔ naan ̰ kic iŋg aak kaak kaam
*maakŋ Gaar Raa kɛn utu Ꞌkaan se. Naan̰ aay kaamin ̰ ɓaa ɛnd
ɔŋ Pilat ɔɔ tɔnd mɛtin ̰a taa an ̰ kɔn ̰ ro Isa se naan ̰ an ̰ ɓaa kɔl
maakŋ ɓaaɗ ki. 44 Kɛn Pilat jaay booy jꞋɔɔ Isa ooyga se, ɔkin̰
taaɗ eyo. Naan̰ ɔl kꞋdaŋo bubm asgarge tɔnd mɛtin ̰ ɔɔ: «Isa
ooy se daanin ̰ dɔkga la?» 45Kɛn bubm asgarge jaay ɗeekin̰ ɔɔ:
«Yɛɛ» naan̰ kɛn se jaay Pilat ɔn̰ Yusup ɓaa ɔɔɗ ro Isa. 46Num
Yusup iin ̰ dugo kal duubu, bɔɔyo ro Isa naatn ro kaag ki
ɔɔ teelin̰ te kal se, uun ɔlin̰ maakŋ ɓaaɗ kɛn jꞋɔŋ ko ɓo jꞋuɗ
kꞋɗaapin ̰a ɔɔ dircil aalin ̰ ko taar ki. 47Mari kɛn iin ̰o Magdala
ki ute Mari ko Yozɛ, naaɗe aak gɔtn jꞋɔl jꞋaalsin ̰a.

16
Isa duroga daan yoge tu
(Mt 28.1‑8; Lk 24.1‑8; Jn 20.1‑2)

1Kɛn *ɓii sebit jaay deel se, Mari kɛn iin ̰o Magdala ki, Mari
ko Jak ute Salome dugo nakŋ oot nijimi gɛn ɓaa kɔtn ro Isa ki
aan gɔɔ kɛn Yaudge lee tɛɗa. 2-3 Num ɓii dumas* ki tanɔɔrin̰
nɔɔrin ̰, naaɗe iin ̰ ɓaa ɓaa taa ɓaaɗ kɛn jꞋɔl jꞋaalo ro Isa maak
ki se, taaɗ te naapa ɔɔ: «Naŋa jaay ajeki dircil ko taa ɓaaɗ ki
se?» Kɛn naaɗe jaay aan taa ɓaaɗ ki se, kaaɗa utu ooko kooko.
4 Kɛn naaɗe jaay uun kaamɗe aak se, ko taa ɓaaɗ ki se nam
dircilin̰ga, ey num, ko se magal bɛɛ eyo. 5 Kɛn naaɗe aan se,
ɛnd maakŋ ɓaaɗ ki. Kaam do ji daamɗe ki se, aak goon kɔɗɔ
iŋg ute kalin̰ raap raapo. Kɛn naaɗe aakin ̰ se, dɔrlɔ ɔɔ nirlɗe
teece. 6 Gaŋ goon kɔɗɔ se taaɗɗen ɔɔ: «Ɔn̰ten Ꞌɓeerki! Naase
se Ꞌjeki je Isan kɔɗ Nazarɛtn kɛn kꞋtup kꞋtɔɔlin̰ ro kaag ki se;
naan ̰ se duroga daan yoge tu; gɔtn ara se, naan ̰ gɔtɔ. Aakki tu,
kɛse ɓo gɔtn kɛn jꞋɔl jꞋaalsin ̰a. 7Bin num, Ꞌɓaa Ꞌtaaɗki Piɛr ki te
jee mɛtn Isa kɛn kuuy se ɔɔki: naan ̰ se ɔndsenga naana, asen
ɓaa booy taa naaŋ Galile ki. Gɔtn naane se ɓo, naase an ̰ki Ꞌɓaa
kaaka, aan gɔɔ kɛn naan̰ taaɗseno.» 8Naaɗe teec aan ̰ ɔn ̰ taa
* 16:2-3 Maakŋ suuk kalaŋ ki se ɓii dumas se ɓo ɓiin baag deet deet.

ɓaaɗa taa naaɗe se nirlɗe teecga ɔɔ roɗe kic ɓo ɔk marga jɛg
jɛg. Kɛn ɓeere ɔkɗe se, taar ɗim kic ɓo naaɗe ɔŋ taaɗ nam ki
eyo.

Isa teec naan jeen ̰ge tu
(Mt 28.9‑10; Jn 20.11‑18)

†[ 9 Isa duro daan yoge tu se ɓii dumas ki tanɔɔrin ̰ nɔɔrin ̰.
Deet deet se naan̰ teec naan Mari kɛn iin ̰o Magdala ki, naan̰
ɓo kɛn Isa tuurin ̰o sitange cili ron ̰ ki. 10Mɛnd se ɓaa taaɗ jeege
tun tiŋgo te Isa ɔɔ kɛn naan ̰ ɔŋɗe se, naaɗe maakŋ kɔl do ki ɔɔ
iŋg eem keeme. 11Kɛn naaɗe jaay booy taar naan̰ taaɗɗen ɔɔ
Isa se durogadaanyoge tu ɔɔnaan̰mala aakin ̰ogaute kaamin̰
se, gaŋ jee se baate tookŋ taarin̰a.

12Kɛn nakgen se jaay deel se, jee mɛtin ̰ kɛn dio ɓaa ɓaa ɓee
naata. Kɛn naaɗe jaay ɓaa ɓaa ɗoob ki se, Isa teec naanɗe ki
ute ro kuuy. 13 Jee se tɛrl ɓaaɗo taaɗ jeeɗege tun kuuy ɔɔ jee se
kic ɓo naaɗe baate tookŋ taarɗe.

14Tɛr Isa ɓaaɗo teecnaan jeemɛtin ̰kɛn sik‑kaar‑kalaŋ, kaaɗ
kɛn naaɗe iŋg ɔs kɔsɔ. Gɔtn se naan̰ mooyɗe taa naaɗe baate
kaal maakɗe don ̰ ki ɔɔ taa do‑mɔŋgɗen kɛn ɔlɗe naaɗe baate
tookŋ taar jeegen ɓaaɗo taaɗɗen ɔɔ naan ̰ duroga ɔɔ naaɗe
aakin ̰ga te kaamɗe se. 15Naan̰ taaɗɗen ɔɔ: «ꞋƁaaki do naaŋ ki
paac ɔɔ Ꞌtaaɗki Labar Jiga se jeege tu paac. 16Debm took aalga
maakin ̰ se jꞋan ̰ *batizi ɔɔ naan ̰ kɔŋ kaaja, num debm baate
tookŋ kaal maakin ̰ lɛ bɔɔr utu kɔjn ̰ don ̰ ki.» 17-18 ꞋBooyki! Jee
aalga maakɗe dom ki se, naaɗe kɔŋ tuur sitange te roma ɔɔ
naaɗe kɔŋ taaɗn taar naaŋgen kuuy. Naaɗe tɔkŋwɔɔjge te jiɗe
ɔɔ kɛn aayga kaagŋ tɔɔlɔ kic ɓo, aɗe kɔŋ tɛɗn ɗim eyo. Naaɗe
tɔnd jiɗege do jee kɔɔn ̰ge tu ɔɔ jee kɔɔn ̰ge Ꞌkɔŋ lapia. Kɛse ɓo
nakŋ‑kɔɔɓgen naaɗe tɛɗa.

Isa ɔk tɛrl gɔtn *Raa ki
19KɛnMɛljege Isa jaay taaɗ naŋ taarin̰ se, Raa uun ɓaansin ̰

maakŋ raa ki ɔɔ naan ̰ iŋg do ji daamin ̰ ki. 20 Ɔɔ jee mɛtin ̰ ki
se ɓaa gɔtɔ ɓaa se paac taaɗ Labar Jiga gɛn Isa se jeege tu. Ɔɔ
Mɛlje Isa noogɗe maakŋ naabɗe ki, naaɗe tɛɗga nakgen deel
doa taa jeege jeele taar naaɗe taaɗ se, taar mɛt ki.]

† 16:8 Taar naan ki se (kon̰ 16.9‑20) maakŋ kitapge tunmɛtin̰ge se taar se gɔtɔ.

Labar Jigan gɛn Isa al‑Masi gɛn
Luk

Kupmmɛtn taar taaɗjeki ɗoobm gɛn
dooy Labar Jigan gɛn Isa al‑Masi gɛn

Luk
Luk kɛn raaŋ Labar Jigan ese se, naan ̰ ɓo debm kɛn raaŋ

kitapmgɛnNaabm jee kaan ̰naabm Isage se kici. Maakŋkitap
kɛn deet deet kɛn naan̰ raaŋin̰o se, naan̰ raaŋ mɛɗin ̰ Teopil
ki ɔɔ ute ɗoobm Teopil se naan̰ taaɗ jeege tun jee al‑Masige
tun Yaudge eyo ɔɔ naaɗe taaɗ taar Grɛk. Naan ̰ taaɗ tɔɔkɗen
mɛtn taarnakgennaaɗe jeel ɔkmɛtin̰ eyoutekiŋgYaudge. Bin
ɓo jeegen Yaudge ey gɔtɔ ɓaa se paac se Ꞌjeele Isa se naan ̰ ɓo
Mɛl Kaajɗe. Maakŋ raaŋin̰ ki se, nakŋ kɛn naan ̰ ɔŋin̰ jiga cir
paac se, mɛtn taar kɛn Isa dooy jeege ute kiŋgin̰a naan ̰ ɔɔ: Raa
ɔlo goonin ̰ Isa al‑Masi se taa kaajn ̰ jeegen kɛn tookin ̰ taarin̰a.
Jee kɛn jeege aalɗe maak ki ey se, Isa ɔkɗen ɔɔn ̰ɔ aan gɔɔ:
jee kusin ̰ge, gaan sɛɛmge, jee daayge, jee kɔɔn ̰ge ɔɔ mɛrtge.
Jee al‑Masigen Luk raaŋɗen taar ara ese se, jee mɛtin ̰ge jee
maalge. Taa naan̰ se ɓo naan ̰ raaŋɗe mɛtn taarge dɛna kɛn
Isa taaɗ taa maala, aan gɔɔ mɛtn taar kɛn jꞋɔŋin̰ maakŋ kon̰
12.16‑21 ɔɔkon̰ 16. Taanaan ̰ se ɓo, Luk taaɗ jee al‑Masige tu ɔɔ
maalɗe se kꞋtɛɗn naabm Raa ɔɔ kꞋnoogŋ jeege. Maakŋ kitapin ̰
ki se Luk taaɗ ɔɔ: Isa se naan ̰ ɓoMɛlɛ.

Mɛtn Taar Jigan gɛn Isa *al‑Masi kɛn Luk raaŋo
(Mk 1.1; NJKN 1.1‑3)

1Teopil, jeegedɛnaraaŋogamɛtn taarnakgendeel daanjege
tu se. 2 Jeegen ɓaaɗo taaɗjeki mɛtn taar nakgen deel ese se
ɔɔ naaɗe se ɓo jee saaɗgen mɛtn‑jiki aako ute kaamɗe, ɓɔrse
naaɗe se ɓo kɛn tɛɗga jee lee wɔɔk taar *Raa se. 3 Taa naan̰
se ɓo, Jaamus, gɔtn nakŋ se jaay uuno mɛtin ̰ sum se, maam
mꞋtuuro mɛtin̰ tak tak jaay ɓo maakin ̰ tɔɔlumi ɔɔmꞋje mꞋaisin̰
raaŋ te ɗoobin ̰a. 4Bin ɓo do nakge tun kꞋtaaɗio mɛtin̰ se, naai
Ꞌjeele kɛse ɓo taar mɛt ki.

*Kɔɗn Raa ɓaaɗo taaɗ taar koojn̰ Jan‑Batist
5 Kaaɗ kɛn *Ɛrɔd iŋgo gaar taa naaŋ Jude se, gaaba kalaŋ,

*debm tɛɗn sɛrkɛRaa ki kꞋdaŋin̰ Zakari. Naan̰ semɛtn jee Abi-
age ɔɔmɛndin ̰ se ron ̰a Elizabet; naan̰ kicmɛtjil gɛn *Aarunge.
6Naaɗen di se paac jee bɛɛ naan Raa ki, naaɗe iŋg do *Ko Taar
kɛnRaa ɛɗo *Musa ki ɔɔnakgen kɛnRaa ɔɔ kꞋtɛɗ se, naaɗe paac
tɛɗin ̰ te ɗoobin ̰a. 7 Gaŋ naaɗe se ɔk gaange eyo, taa mɛndin ̰
Elizabet se mɛndkarta ɔɔ naaɗe di se lɛ paac gɔɔlga.

8Ɓii kalaŋ se, aan kaabm Zakari ki ute jeen ̰ge gɛn ɓaa tɛɗn
*sɛrkɛ maakŋ *Ɓee Raa ki. 9 Aan gɔɔ jee tɛɗn sɛrkgen naan
Raage tu kɛn lee tɛɗ do dɔkin̰ se, kɛn kaaɗin ̰ jaay aanga num,
naaɗe bɛɛr ɔɔɗdeb kalaŋ te salatia gɛn ɓaa kɛnd ɓeeMɛljege tu
Raa ki ɔɔ taa Ꞌɓaa tɔɔcn nakŋ oot nijim naanin̰ ki. 10Kaaɗ kɛn
jaay Zakari ɛndmaakŋƁee Raa ki gɛn tɔɔcn nakŋ oot nijim se,
jee dɛn se iŋg naatn eem keem Raa. 11Gɔtn se, kɔɗn Mɛljege
Raa teec naan Zakari ki ɔɔ naan ̰ ɗaar do ji daam ki gɔtn kɛn
kꞋlee kꞋtɔɔcn nakŋ oot nijim se. 12 Kɛn Zakari jaay aakin ̰ se,
nirlin ̰ teece ɔɔ ɓeere ɔkin̰a. 13 Gaŋ kɔɗn Raa ɗeekin̰ ɔɔ: «Ɔn̰te
ꞋɓeereZakari! TaaRaa senaan ̰booyigakeemi. MɛndiElizabet
se utu ai koojn̰ goon gaaba ɔɔ naai an ̰ kɔnd ron ̰ Jan. 14Goon
se ai tɛɗi naai maaki ute raapm dɛn aak eyo ɔɔ ɓii koojin ̰ ki
se, jeege dɛna maakɗe utu Ꞌraapm kici. 15 Taa naan ̰ se utu
Ꞌtɛɗn debmmagala naanMɛljege tu. Tɔtn koojn̰ bin ̰ ute tɔtn te
ɔrɔmin̰ se, naan ̰ Ꞌkaay eyo. Num kɛn naan ̰ utu maakŋ kon̰ ki
sum ɓo, Raa utu an̰ ɗoocin̰ te *Nirl Salal. 16Naan ̰ an tɔɔɗn ɓaa
ute gaan *Israɛlge dɛna naanMɛlɗe Raa ki. 17Ɔɔ naan̰ utu Ꞌlee
naan Raa ki ute tɔɔgŋ *Ɛli ɔɔ ute Nirl Raa kɛn bɔɔyo don̰ ki se,
taa naan̰ Ꞌtɛɗn bubge ute gaange se Ꞌkɔkŋ taasa ute naapa, ɔɔ
jeegen kɛn baate tookŋ taar Raa se lɛ, naan ̰ aɗen tɛrl maakɗe
Ꞌtɛɗn jee kɛn tɛɗ nakge ute ɗoobin ̰a. Bin jaay ɓo, naan ̰ Ꞌtɛɗn
jeege se Ꞌɗaap roɗe gɛn booyMɛlɗe.»

18Zakari ɗeek kɔɗn Raa ki ɔɔ: «Naan̰ semaammꞋan ̰mꞋjeelin̰
mꞋɔɔ ɗio? TaamaamlɛmꞋgɔɔlga ɔɔmɛndumkic lɛgɔɔlga gɔɔlɔ.»
19Gɔtn se kɔɗn Raa tɛrlin ̰ ɔɔ: «Maam ɓo mꞋGabriɛl kɛn mꞋɗaar
naan Raa ki gɛn tɛɗn naabin ̰a. Naan̰ ɓo ɔlumo taa mꞋtaaɗn te
naai ɔɔmꞋai taaɗn labar jigan ese se. 20 ꞋBooyo! Aan gɔɔ naai
uun te taarum ey se, naan ki se, naai Ꞌbooyo, naɓo Ꞌkɔŋ taaɗn
taar eyo bini, taar maam taaɗi se Ꞌkaan ɗoobin ̰ ki.»

21 Kaaɗ kɛn se jee dɛn se iŋg aak kaamin̰a ɔɔ nakŋ se deel
doɗe kɛn Zakari ɛndmaakŋ Ɓee Raa ki jaay teeco yɔkɔɗ ey se.
22 Kɛn naan̰ teeco sum se, naan ̰ ɔŋ taaɗ taar eyo. Naan̰ kɛn
se, jee dɛn se saap jeelga ɔɔ Zakari aakoga ne ɗim maakŋ Ɓee
Raa ki. Kɛnnaan ̰ jaay teeco se, naan ̰ taaɗ te jin ̰a, ɔŋ taaɗga ute
taarin̰ ey sum. 23Kɛn ɓii tɛɗn naabin ̰ jaay aas se, Zakari ɔk tɛrl
ɓaa ɓeen ̰ ki.

24 Kɛn nakgen se jaay deel se, mɛndin ̰ Elizabet tɛɗ
mɛndkaama. Kɛn Elizabet jaay uun maaka sum se, maakŋ
laap kɛn mii se, naan ̰ ɔy ron̰ maak ki ɔɔ taaɗ te maakin ̰ ɔɔ:
25 «Kɛse ɓo bɛɛ kɛn Mɛlum tɛɗum maam ki ɔɔ sɔkɔn ̰um se,
naan ̰ ɔɔɗumsin ̰ga naatn naan jeege tu.»

*Kɔɗn Raa taaɗmɛtn taar koojn̰ Isa
(Mt 1.18‑23)

26Kɛn Elizabet jaay uun maaka ɔɔ ɔk laapa mɛcɛ se, tɛr Raa
ɔlo kɔɗin ̰ Gabriɛl daala taa naaŋ Galile ki, maakŋ gɛgɛr kɛn
kꞋdaŋin̰ Nazarɛt, 27 gɔtn goon mɛnd ki. Ɔɔ goon mɛnd se jeel
te gaab eyo. Naan ̰ se ron ̰ Mari, gaabm kɛɛsin̰ se ron̰ Yusup
ɔɔ Yusup se, naan ̰ mɛtjil *Daud. 28 *Kɔɗn Raa ɛnd ɔŋin̰ ɓeen ̰
ki ɔɔ ɗeekin̰ ɔɔ: «Tɔɔsɛ Mari, naai se ɔn ̰ maaki raapm sakan̰.
TaaMɛljege Raa se naan ̰ tɛɗiga bɛɛ ɔɔnaan ̰utu te naai.» 29Kɛn
Mari jaay booy taar ese se, taar se deel don̰a ɔɔ naan ̰ taaɗ te
maakin ̰ ɔɔ: «Kɛse ɓo tɛɗn tɔɔsn ɔɔ ɗio bini?» 30Kɔɗn Raa tɛrlin̰
ɔɔ: «Mari, ɔn ̰te gɛn ɓeere, taa naai se ɔŋga bɛɛ naan Raa ki!
31 ꞋBooyo. Naai utu Ꞌtɛɗn mɛndkaama utu Ꞌkoojn̰ goon gaaba
ɔɔ goon se an ̰ kɔnd ron̰ Isa. 32 Naan̰ utu Ꞌtɛɗn magala naan
Raa ki ɔɔ jꞋan ̰ daŋin̰ Goon Raa Taaro. Mɛljege Raa utu an ̰ kɛɗn
gaar ɓugin̰ Daud. 33 Naan̰ Ꞌkɔsn gaara gɛn daayum do gaan
*Israɛlge tu ɔɔ gaar naan ̰ se Ꞌkɔŋ naŋ eyo.» 34Mari tɔnd mɛtn
kɔɗn Raa ɔɔ: «Nakŋ se tap ɓo Ꞌtɛɗn ɔɔ ɗio? Maam lɛ mꞋjeel te
gaab ey ɓɔrtɔ.» 35Kɔɗn Raa tɛrlin̰ ɔɔ: «*Nirl Salal utu aɗe bɔɔy
doi ki, ɔɔ tɔɔgŋ Raa Taaro se utu ai deebm ute Nirlin̰ bat. Taa
naan ̰ se ɓo, goon naai an ̰ kooj se Ꞌtɛɗn goon *salal ɔɔ naan ̰ se
jꞋan ̰ daŋin̰ Goon Raa. 36 ꞋBooyo: taasi Elizabet kɛn mɛndkarta
se kic ɓo do gɔɔlin̰ ki se, tɛɗga mɛndkaama ɓɔrse ɔkga laapa
mɛcɛ. 37Ɓɛrɛ, ne ɗim jaay ɔɔn ̰ Raa ki se, gɔtɔ.» 38Gɔtn se Mari
ɗeek ɔɔ: «Maam se mꞋɓul gɛn Raa. Maam mꞋtooko do taari ki.
Ɔn̰ Ꞌtɛɗn aan gɔɔ kɛn naai Ꞌtaaɗum ro ki se.»
Ɔɔ gɔtn se kɔɗn Raa iin ̰ ɔn ̰in ̰a.
Mari ɓaa kaakŋ Elizabet
(1Sam 2.1‑10; KKR 113)

39Naan̰ kɛn se,Mari naar ook ɓaamaakŋ koge tun taa naaŋ
Jude ki maakŋ gɛgɛr ki kalaŋ bini. 40Naan ̰ ɓaa ɛnd ɓee Zakari
ki ɔɔ tɛɗ tɔɔsɛ mɛndin ̰ Elizabet ki. 41 Kɛn Elizabet jaay booy
tɛɗn tɔɔsn Mari se, goon maakin̰ ki kic ɓo baag tɔɔbm ron̰a ɔɔ
*Nirl Salal se ɗoocmaakŋkon̰ Elizabet. 42Gɔtn se naan ̰ ɔɔɗ ɔɔy
makɔn ̰ɔ ɔɔ ɗeekMari ki ɔɔ:
«Maakŋmɛndge tu se,
naai sum ɓo kɛn Raa tɛɗiga bɛɛ cir paac
ɔɔ goon kɛnmaaki ki se kic ɓo, Raa tɛɗin ̰ga bɛɛn ̰a!
43Maam ara ɓomꞋnaŋa kaca jaay ɓo
koMɛluma ɓaaɗo ɓaa gɔtum ki taa am kaak se!

44 «ꞋBooyo: kɛn jaay maam booy tɛɗn tɔɔsn naai sum se,
goon maakum ki kic ɓo maakin̰ ɓaa raapo ɔɔ baag tɔɔbm
maakum ki. 45Naai se Ꞌmaaki raapo taa naai Ꞌtookga taar kɛn
Mɛljege taaɗi se, taa nakŋ naan̰ taaɗi se utu Ꞌkaan ɗoobin̰ ki.»

Mari tɔɔmRaa ute kaa
46Gɔtn se Mari ɗeek ɔɔ:

«Maam se *mꞋnookMɛlum Raa ute maakum paac.

47Maakum ɗooc te maak‑raapo do Raa ki; naan̰ se Mɛl Kaa-
juma.

48Maam mꞋɓulin ̰ kɛn jeege aalum maak ey se, naan ̰ saapga
dom ki.

Ɗeere, naan ki se, kɛngen jꞋutu jꞋaɗega tooj paac se,
utu am daŋummɛndmaak‑raapo.
49Taa Raa Sidburku se tɛɗumga nakgen bɛɛ dɛn aak eyo
ɔɔ ro naan ̰ se, ro kɛn *salal.
50Daayum naan ̰ tɛɗ bɛɛn ̰a do jeege tun ɓeerin ̰.
51Raa se taaɗga tɔɔgin ̰a
ɔɔ jee kɛnmagal roɗe se, naan̰ wɔɔkɗenga.
52Gaarin ̰gen tɔɔgŋ kꞋjeel jeel gɔtɗe se,
naan ̰ tuurɗege naatnmaakŋ gaarɗege tu.
Num gaŋ jee ɔɔp roɗe baat se, naan ̰ uunɗega roɗe raan.
53 Jee ɓo tɔɔlɗe se, naan ̰ ɛɗɗenga kɔsɔ ute maraadɗe
ɔɔ jee maalge se lɛ, naan̰ tuurɗega te jiɗe sik.
54Raa se naan ̰ dirig te gɛn tɛɗn bɛɛn ̰ jeen̰ge tu eyo
«ɔɔ naan ̰ ɓaaɗoga noogŋ jee tɛɗn naabin ̰gen gaan *Israɛlge.
55Kɛse ɓo nakŋ kɛn naan ̰ taaɗo bubjege tu
ɔɔ utu Ꞌtɛɗn *Abraam ki ute mɛtjilin ̰ ki gɛn daayum daayum

se.»
56 Tɛr gɔtn se, Mari tiŋg te Elizabet se ɓaa ɓaa nakŋ laapa

mɔtɔ jaay, ɔk tɛrl ɓaa ɓeen ̰ ki.
Ɓii koojn̰ Jan‑Batist

57Ɓii kɛn Elizabet an kooj jaay aan se, naan̰ ooj goon gaaba.
58 Kɛn jee do daamboogin̰ge ute taasin ̰ge jaay booy bɛɛ kɛn
Raa tɛɗin ̰ se, naaɗe tɛɗmaak‑raapo ute naan̰a.

59Kɛn ooj jaay ɔk ɓii marta se, naaɗe uun ɓaano ute goono
taa jꞋan ̰ *kɔjn ̰ pɔndɔ. Gɔtn se jeege ɔɔ goono se jꞋan ̰ daŋin̰ ute
ro bubin̰ Zakari. 60Gɔtn se kon̰a ɛɛp taarin̰a ɔɔ taaɗɗen ɔɔ: «Bin
eyo! Goono se jꞋan ̰ daŋin̰ Jan.» 61Naaɗe tɛrlin ̰ ɔɔ: «Taa ɓeese ki
se nam ron̰a bin se, ɓɛrɛ, gɔtɔ.» 62 Ɔɔ naaɗe tɔnd mɛtn bubin̰a
ute jiɗe, taa n̰Ꞌaɗen taaɗa goono se tap ɓo naan ̰ je jꞋan ̰ daŋin̰
naŋa? 63 Bubin ̰ taaɗɗen ute jin̰a ɔɔ kꞋɓaano ute kaaga paak
paaka*. Naan̰ raaŋ ro ki ɔɔ: goono se ron ̰ Jan. Jeegen paacn̰
iŋg gɔtn ese jaayaaknakŋ se tap ɓo ɔkɗen taaɗ eyo. 64Gaŋgɔtn
se sum ɓo, Zakari, Raa ɛɛpin ̰ taarin̰a baag taaɗn taara ɔɔ naan̰
tɔɔmRaa. 65 Jeedodaamboogɗege jaaybooy se, ɓeere ɓaa ɔkɗe
ɔɔ jeegen iŋg maakŋ koge tun kɛn taa naaŋ Jude ki paac se,
naaɗe lee ɔɔs maana do nakge tun deel se. 66 Jeegen paacn̰
booy mɛtn taar nakgen ese se, taar se naaɗe ɔkin̰ maakɗe ki
ɔɔ naaɗe taaɗ ute naapa ɔɔ: «Goon se tap ɓo Ꞌtɛɗn goon ɔɔ ɗi?»
Anum goon se, ɗeere, Raa utu te naan ̰a.
* 1:63 Kaagŋ paak paaka se nakŋ raaŋ ro ki aan gɔɔ gɛn paakarmajige.

Zakari tɔɔmRaa
67Gɔtn se, Zakari bubm Jan se, maakin ̰ ɗooc ute *Nirl Salal

ɔɔNirl Salal se ɔlin̰ taaɗ ɔɔ:
68 «KꞋtɔɔmkiMɛljege, naan ̰ ɓo Raa gɛn gaan *Israɛlge,
taa naan̰ ɓaaɗoga kaakŋ jeen̰ge ɔɔ dugɗenga doɗe.
69Maakŋ ɓee gɛn ɓulin̰ Gaar *Daud se,
naan ̰ ɛɗjekiga DebmKaajn ̰ tɔɔgɔ.
70Kɛse ɓo taar kɛn jeegen *salal kɛn taaɗ taar teeco taar Raa

ki
taaɗo do dɔkin̰ jeege tu se.
71Naan̰ taaɗjekiga ɔɔ
naan ̰ utu ajeki kɔɔɗn dojegemaakŋ ji jee taamooyjege tu
ɔɔ ji jeege tun paacn̰ jejeki eyo.
72Taa naan ̰ tɛɗga bɛɛ do bubjege tu
ɔɔnaan ̰ se saapga do *dɔɔk kɛn salal kɛnnaan ̰dɔɔkoute naaɗe

se,
73aan gɔɔ kɛn naan̰ naamo taarin̰a bubjege tu *Abraam ki.
74Kɛn naan ̰ jaay ɔɔɗjekiga dojege ji jee taamooyjege tu se,
naan ̰ utu ajeki tɛɗn bɛɛ ɔɔ naajege jꞋan ̰ki keem kic ɓo jꞋan ̰ki

ɓeer eyo,
75 ɔɔ daayum naanin ̰ ki se jꞋaki tɛɗn jee salal,
jꞋaki kɔkŋ taarin̰ ɔɔn ̰ɔ ɔɔ jꞋaki tɛɗn nakge ute ɗoobin ̰a.
76Anum, naai goonum se,
jꞋutu jaay daŋi debm kɛn taaɗ taar teeco taar Raa kɛn Taaro.
Taa naai se utu Ꞌlee naanMɛli Raa ki taa an ̰ ɗaapm ɗoobin ̰a,
77 ɔɔ naai Ꞌtɛɗn jeen ̰ge Ꞌjeele, Raa se debm tɔɔl *kusin ̰ɗe
ɔɔ naan ̰ ɓo debm aɗen kɛɗn kaaja.
78Taa Raa naajege se, naan̰ debm bɛɛ dɛn aak eyo.
Taa bɛɛ naan ̰ se ɓo, naan ̰ utu ajekiro kɔl gɔtn wɔɔrɔ
taa ajeki wɔɔr gɔtɔ aan gɔɔ bɔɔr kaaɗn utu ooko kook se.
79Naan̰ utu wɔɔr jeegen iŋgmaakŋ gɔt kɛn ɔɔɗɔ
ɔɔ jee kɛn iŋg taa yo ki,
taa naan̰ ajeki tɔɔɗn te ɗoobm kɛn jꞋanki kɔŋ lapia.»
[Gɔtn se Zakari taaɗ naŋ taarin̰ bini†.]
80Goono se teepe ɔɔmɛtɛk ɓaa te naanin ̰a. Naan ̰ ɓaa iŋg do

kɔɗ‑ɓaarki ɔɔ tiŋgbini aan ɓii kɛnnaan ̰baag tɛɗnnaabin ̰naan
gaan *Israɛlge tu.

2
Kaaɗn koojn̰ Isa
(Mt 1.18‑25;Mis 5.1‑2; Eza 7.14, 9.5)

1 Kaaɗ kɛn se, Gaar magal iŋg *Rɔm ki kɛn kꞋdaŋin̰ Sezar
Ogust se, ɔlo ɔɔ jee taa naaŋin̰ ki paac se jꞋaɗen Ꞌɓaa mɛɗɛ.
2Mɛɗn deet deet bin se baag kaaɗ kɛn Kirinius ɓo magal jee
† 1:79 Taargen ara se maakŋ Kitap ki eyo.

taa naaŋ Siri ki. 3 Jeege paac, naŋa naŋa kic ɓo iin ̰ ɓaa maakŋ
naaŋin̰ ki taa jꞋan ̰ ɓaa mɛɗɛ. 4 Taa naan̰ se ɓo Yusup iin ̰o
maakŋ gɛgɛr kɛn Nazarɛt kɛn taa naaŋ Galile ki, naan ̰ kic ook
ɓaa maakŋ gɛgɛr kɛn Betleem kɛn taa naaŋ Jude ki. Betleem
se, gɔtn jꞋoojn ̰ Gaar *Daud. Kɛn ɔlin̰ Yusup jaay ɓaa naane
se, taa naan ̰ kic iin ̰o mɛtjil Daud ki ɔɔ teeco kaagŋ ɓee naan̰
ki. 5 Naan̰ ɓaa ute mɛnd kɛɛsin̰ Mari mɛndkaama maakin̰
magalgamagala taa jꞋan̰ ɓaamɛɗɛ.

6 Kɛn naaɗe aan Betleem ki se, kaaɗ kɛn naaɗe tiŋg naane
se ɓo, ɓii kɛn Mari an kooj se, aasa. 7 Gɔtn se Mari ooj goon
paragin ̰ gaaba. Naan̰ teelin̰ ute kala ɔɔuun aalin̰maakŋ kɔlay
ki taa naaɗe ɔŋ te gɔt eyomaakŋ ɓee tooɗnmɛrtge tu se.

*Kɔɗn Raage ɓaaɗo ɔŋ jee gaam baatge
8 Maakŋ taa naaŋ gɔtn ese se naatn cɛɛs ki cɛɛs ki se, jee

gaam baatge tiŋg lee gaam baatɗege nɔɔr. 9 Gɔtn se sum ɓo
kɔɗnRaanaar teecnaanɗe ki, ɔɔMɛljege *Raa tɛɗɗen gɔtɔwɔɔr
kɛlɛŋ ɔɔ naaɗe nirlɗe teece. 10 Num kɔɗn Raa se ɗeekɗen ɔɔ:
«Ɔn̰ten Ꞌɓeerki! ꞋBooyki: maam ɓaanseno ute Labar Jiga kɛn
utu Ꞌraapm maakŋ jeege paac dɛn bɛɛ eyo. 11 Taa nɔɔr jaaki
ara se, jꞋoojsega Debm Kaaja maakŋ gɛgɛr gɛn Gaar *Daud ki.
Naan̰ ɓo *al‑Masi kɛn Raa taaɗo mɛtn taarin̰ do dɔkin̰a. Naan̰
se ɓo,Mɛljege. 12Kɛn naase jaay ɓaa aankiga se, naase aki kɔŋ
goon kꞋtaace se kꞋteelin̰ga teel ute kala ɔɔ jꞋaalin̰ga tooɗ tooɗ
maakŋ kɔlay ki. Kɛse ɓo nakŋ kɛn naase anki kaakŋ jeel ro
ki.» 13Gɔt kɛn se sum ɓo kɔɗn Raagen kuuy dɔɔlɔ naar ɓaaɗo
ɔŋ debɗe se ɔɔ baag tɔɔmRaa tɛlɛ ute kaa ɔɔ:
14 «*KꞋnookki Raa kɛn iŋg raanmaakŋ raa ki.
Naan ̰ ɓo debm ɛɗ tɔɔsɛ jeege tun do naaŋ ki kɛn naan ̰ jeɗe.»

15Kɛn kɔɗn Raage jaay iin ̰ ɔn ̰ɗe ɔɔ ɔk tɛrl ɓaa maakŋ raa ki
se, gɔtn se jee gaam baatge baag taaɗn ute naapa ɔɔ: «KꞋɓaaki
ɓɔrse Betleem ki jꞋaki ɓaa kaakŋ nakŋ kɛn tɛɗ jaay Mɛljege
taaɗjekiromɛtin ̰ se.» 16Gɔtn se naaɗe naar iin ̰ ɓaa. Kɛn naaɗe
aan se ɔŋ Mari, Yusup ɔɔ goon kꞋtaace tooɗ tooɗmaakŋ kɔlay
ki. 17Kɛnnaaɗe jaay aakin ̰ se, naaɗe baag kɔɔsnmaanin ̰ jeege
tu taar kɛn kɔɗn Raa taaɗɗeno ro goon ki se. 18 Ɔɔ jee paacn̰
kɛn booy maan jee gaam baatge paac se, naaɗe booy taar se
ɔkɗen taaɗ eyo. 19 Gaŋ Mari se, taargen deel paac se, naan̰
ɔkin̰ maakin ̰ ki tak ɔɔ tiŋg saap do ki. 20 Gɔtn se jee gaam
baatge ɔk tɛrl uun ɗoobm baatɗege. Kɛn naaɗe ɓaa ɓaa se,
nook Raa ɔɔ tɔɔmin ̰ ute kaa taa nakgen naaɗe aako ɔɔ booyo
se, taa nakgen se paac, naaɗe ɓaa ɔŋin̰ te ɗoobin ̰a aan gɔɔ kɛn
kɔɗn Raa taaɗɗeno se.

21 Kɛn goono kꞋjꞋoojin ̰ jaay ɔk ɓii marta se, kɛse ɓo ɓii kɛn
jꞋɔjin ̰ pɔndɔ. Goono se jꞋɔndin̰ ron̰ Isa, ro se ɓo kɛn kɔɗn Raa
taaɗɗesin̰ kaaɗ kɛn kon̰a utu aam te ey ɓɔrtɔ.

Isa jꞋuun kꞋɓaansin̰ maakŋ *Ɓee Raa ki
22 Kɛn nakgen se jaay deel paac se, kaaɗin ̰ aas se naaɗe

ɓaaɗomaakŋgɛgɛr kɛn Jeruzalɛmki ɛndmaakŋƁeeRaaki gɛn
tugŋ ɗaapm roɗe. Naaɗe tɛɗin ̰ aan gɔɔ *Ko Taar kɛn Raa ɛɗo
Musa ki taaɗno. Ɔɔ kaaɗ kɛn se ɓo naaɗe uun ɓaano ute goono
ɓaaɗo taaɗin ̰ naan Mɛljege tu Raa ki kici. 23 Taa maakŋ Ko
Taar kɛn Raa ɛɗo Musa ki se kꞋraaŋga raaŋ jꞋɔɔ: Gaan paragen
gaabge paac se, jꞋɛɗin̰ Mɛljege tu Raa ki.* 24 Taa naan̰ se tɛr Ko
Taar kɛn Raa ɛɗo Musa ki se taaɗ ɔɔ gɛn tɛɗn *sɛrkɛ Raa ki se
jꞋano ɓaa ute: dɛɛrge dio ey lɛ napar gaan dɛɛrgen kuuy dio.†

Simɛon tɔɔmRaa taa Isa
25 Anum maakŋ Jeruzalɛm ki se, gaaba kalaŋ ron̰ Simɛon.

Naan̰ se debm daan ki ɔɔ ɔk ɗoobm Raa ɔɔn̰ɔ. Naan̰ iŋg aak
kaam debm kɛn utu Ꞌkaajn ̰ gaan *Israɛlge ɔɔ *Nirl Salal utu te
naan ̰a. 26Nirl Salal taaɗin ̰oga taaɗa ɔɔ: «Naai se Ꞌkooy eyo Ꞌtiŋg
bini utu Ꞌkaakŋ ute kaami *al‑Masi kɛn Mɛljege Raa utu an ̰o
kɔl se jaayo.» 27Nirl Salal ɔl Simɛon iin ̰ ɓaamaakŋ *ƁeeRaa ki
ɔɔ kaaɗ kɛn se ɓo bubm Isa ute kon̰a ɓaansin ̰o naan Raa ki gɛn
tɛɗn nakŋ kɛn *Ko Taar kɛnRaa ɛɗoMusa ki ɔɔ kꞋtɛɗ se. 28Gɔtn
se Simɛon uun Isa jin ̰ ki ɔɔ tɔɔmRaa ɗeek ɔɔ:
29 «Ɓɔrse Mɛluma, taar naai Ꞌtaaɗum se aanga ɗoobin ̰ ki,
ɔn̰ ɓuli se Ꞌkooy ɓaa ute lapia.
30Taa kaamum se aakga Debm‑kaajn̰ kɛn naai ɔlin ̰o se.
31Kɛse ɓo Debm‑kaajn ̰ kɛn naai ɔlo jeege tu paac.
32Naan̰ ɓo debm kɛn utu wɔɔr gɔtɔ
ɔɔ tɛɗn jeegen Yaudge eyo Ꞌjeel Raa
ɔɔ ute ro naan ̰ se, gaan Israɛlge roɗe utu Ꞌkookŋ raan.»

33Taar kɛn Simɛon taaɗ ro goon ki, jaay bubin ̰ ute kon̰ booy
se, taar se tap ɓo ɔkɗen taaɗ eyo. 34 Gɔtn se Simɛon ɔɔɗɗen
ɓooro ɔɔ ɗeek Mari kon̰ ki ɔɔ: «ꞋJeele, ute goon ese se gaan
Israɛlgendɛnmɛtin ̰ge se, utu Ꞌkiigi ɔɔ jeemɛtin ̰ge seutu Ꞌkaaja.
Taa naan ̰ ɓo Ꞌtɛɗn debm kɛn jeege an jeel Raa, naɓo jeegen
mɛtin ̰ge se Ꞌtook eyo. 35 Ute naan̰ se maak‑saapm naaɗe se,
Raa utu an̰ Ꞌtɛɗin ̰ Ꞌtooɗn tal ɔɔ naai, Mari kon̰ se, utu Ꞌdabara
aan gɔɔ debm kꞋjꞋɔɔsin̰ ute gɔrɗ‑jɛrlɛ.»

Ann ɔŋ Isamaakŋ *Ɓee Raa ki
36 Gɔtn se mɛnd gɔɔlɔ kalaŋ se, ron̰ Ann. Naan ̰ se, goon

Panuel, mɛtjil gɛn Asɛrge. Naan ̰ se mɛnd taaɗ taar teeco taar
Raa ki. Ute gaabin ̰ se, naaɗe tiŋgo ɓaara cili sum. 37 Gɔtn
gaabin ̰ ooy sum se, naan ̰ ɔɔpmɛnd‑daaye ɔɔ kaaɗ kɛn se naan̰
ɓaarin̰ sik‑marta‑kaar‑sɔɔnaan ̰ leemaakŋƁeeRaaki daayum
gɛn tɛɗn naabm Raa. Ɔɔ nɔɔrɔ katara naan ̰ eem Raa ɔɔ iin ̰ga
num lee uun *siam. 38Num kaaɗ kɛn jaay kꞋɓaano ute goon
* 2:23 Aak Ekz 13.2. † 2:24 Aak Lb 12.8.

Isa naan Raa ki se, naan ̰ baag tɔɔmRaa ɔɔ taaɗmɛtn taar goon
se jeege tunpaacn̰ kɛn iŋgaakkaakkaamdebmkɛnutu Ꞌkɔɔɗn
do jee kɛn Jeruzalɛmki.

Yusupge ɔk tɛrl ɓaaNazarɛt ki
39Kɛnnaaɗe jaay tɛɗ aas nakŋ kɛn *KoTaar kɛnMɛljege Raa

ɛɗo *Musa ki jaay aas se, naaɗe ɔk tɛrl ɓaa taa naaŋ Galile
ki, maakŋ gɛgɛrɗe kɛn Nazarɛt ki. 40 Goono se teep ɓaa ute
naanin̰a ɔɔ naan ̰ mɛtɛkɛ ɔɔ jeel‑taara dɛna ɔɔ daayum Raa se
tɛɗin ̰ bɛɛn ̰a.

Isa aas goon ɓaara sik‑kaar‑dio
41 Aanga ɓaara tak ɓo, ko Isa ute gaabin̰ se lee ɓaaɗo

Jeruzalɛm ki gɛn tɛɗn *laa Paak gɛn Yaudge. 42 Kɛn Isa jaay
ɓaarin̰ aas sik‑kaar‑di se, naaɗe ɔk ɓaansin ̰ Jeruzalɛm ki gɛn
tɛɗn Laaɗen kɛn naaɗe lee tɛɗ se. 43Kɛn ɓii Laa Paak jaay naŋ
sum se, naaɗe ɔk tɛrl ɓaa Nazarɛt ki. Num goonɗe Isa se ɔɔp
iŋg Jeruzalɛm ki, naɓo kon̰ ute bubin ̰ se, gɔtn goonɗe ɔɔp se,
naaɗe jeel te eyo. 44Gɛn kon̰ te bubin̰ ki num ɔɔ kaaɗn naane,
naan ̰ utu ɓaaɗo ute jeeɗegen kꞋɓaaɗo ɓaa kalaŋ se. Kɛn naaɗe
lee lɛk tɛc se jaay ɓo naaɗe ɓaa saap don̰ ki ɔɔ gɔtn se, naaɗe
baagin ̰ je gɔtn jee jeelɗege tu ɔɔ gɔtn taasɗege tu. 45Kɛn naaɗe
jaay je bini ɔŋin̰ ey se, naaɗe ɔk tɛrl ɓaan ̰ je Jeruzalɛmki.

46Naaɗe jen ̰ ɓii mɔtɔ jaay ɓo ɓaa ɔŋin̰maakŋ *Ɓee Raa ki iŋg
kiŋg daan jee jeel tɔkŋ mɛtn Ko Taar Raage. Naan̰ iŋg booy
booy taarɗe ɔɔ do taarɗege tu se naan ̰ tɔnd mɛtɗe. 47 Jeegen
paacn̰ iŋg uɗ bi do taar kɛn naan ̰ tɛrlɗen se, naaɗe booy jeelin̰
se deel doɗe ɔɔ ɔkɗen taaɗ eyo. 48 Kɛn kon̰ge jaay ɔŋin̰ se,
naaɗe aakin ̰ se tap ɓo, ɔkɗen taaɗ eyo. Ɔɔ gɔtn se kon̰ ɗeekin̰
ɔɔ: «Goonuma, kɛse naai Ꞌtɛɗjen nakŋ‑kɔɔɓm ɗi bini? ꞋBooyo,
maam ute bubi se, nirlje teecga kꞋlee kꞋjei jea.» 49Num gɔtn
se Isa tɛrlɗen ɔɔ: «Naase Ꞌjemki gɛn ɗi? Naase Ꞌjeelki ey la kɛn
maammꞋɓaaɗo tap ɓo gɛnmaakŋ ɓee Bubum se?» 50Gaŋ taar
kɛn naan ̰ taaɗɗen se, naaɗe ɔŋ booy ɔk te mɛtin ̰ eyo. 51 Gɔtn
se naan ̰ iin ̰ bɔɔy ɓaa ute naaɗe Nazarɛt ki ɔɔ daayum naan̰
lee took taarɗe. Anum nakgen deel paacn ̰ ese se, kon̰ se ɔkin̰
maakin ̰ ki.

52Ɔɔ Isa se teepe ɔɔ jeel‑taara ɓaa te naanin ̰a. KɛnRaa aakin ̰
se, tɔɔlin̰ ɔɔ tɔɔl jeege tu kici.

3
Jan‑Batist ɗaap ɗoobmMɛljege
(Mt 3.1‑12;Mk 1.1‑8; Jn 1.6‑8,19‑28)

1 Kaaɗ kɛn Tiber Sezar, Gaar magal iŋg *Rɔm ki, jaay ɔk
ɓaara sik‑kaar‑mii maakŋ gaarin̰ ki se ɔɔ naan ̰ kɛn se Pons
Pilat ɓomagal gɛn taa naaŋ Jude ɔɔ *Ɛrɔd se gaar gɛn taa naaŋ

Galile ɔɔ gɛnaan̰ Pilip se gaar gɛn taa naaŋ Iturɛ ute taa naaŋ
Trakonitis ɔɔ Lisanias se gaar gɛn taa naaŋ Abilɛn. 2Kaaɗ kɛn
se Annan ute Kayip ɓo *magal jee tɛɗn sɛrkɛ Raage tu. Naan̰
kɛn se ɓo *Raa ɓaaɗo taaɗ Jan goon Zakari kɛn iŋg do kɔɗ‑ɓaar
ki se. 3 Ɔɔ Jan se ɓaa lee taa naaŋ ool magal kɛn Jordan ki
se paac ɔɔ naan ̰ taaɗ jeege tu ɔɔ: «ꞋTɛrlki maakse ɔɔ ɔn ̰ jꞋasen
*batizi ɔɔ Raa asen tɔɔl *kusin ̰sege. 4Aan gɔɔ kɛn Ezayi debm
taaɗ taar teeco taar Raa ki raaŋo do dɔkin̰a maakŋ Kitapin ̰ ki
kɛn ɔɔ:
KꞋbooymind deba taaɗmakɔn̰ do kɔɗ‑ɓaar ki ɔɔ:
ꞋƊaapki ɗoobmMɛljege ɔɔ Ꞌtɛɗin̰sin ̰ki jiga Ꞌtooɗn tal.
5Gɔɔgen daan koge tu se, kꞋtuurumɗe naata
ɔɔ koge ute kɔsge se kꞋtɔɔkɗe naatn.
Ɔɔ ɗoobgen ɗug ɗug se kꞋtɛɗɗe Ꞌtɔɔjn̰ Ꞌtooɗn tal
ɔɔ ɗoobm kɛn ɔk koge kɔrcɔm kɔrcɔm se kic lɛ kꞋɗaapɗe Ꞌtooɗn

kɔlɔn ̰.
6Bin jaay jeegepaacutukaakŋdebmkɛnRaautuaɗenokɔlɔ jaay

aɗen kaaj se.*»
7Gɔtn se jee dɛngen ɓaaɗo tɛɗn *batɛm gɔtn Jan ki se, naan̰

ɗeekɗen ɔɔ: «Aakumki tuwɔɔjgen ara! Naŋa jaay ɓo dɛjseno taa
aki kaan ̰ kɔtn maak‑taar gɛn Raa kɛn utu bɔɔy do jeege tu se?
8 Naan ki se, Ꞌtɛɗki nakgen jiga kɛn Ꞌtaaɗn jeege tu ɔɔ naase
se Ꞌtɛrlkiga maakse do Raa ki ɔɔ ɔn ̰te Ꞌtaaɗki ɔɔki: naaje se lɛ
kꞋgaan *Abraamge. ꞋBooyki mꞋasen ɗeeke: kogen ese se kɛn
Raa je kic ɓo an ̰ dɛlin ̰ Ꞌtɛɗn gaangeAbraamki. 9Ɓɛrɛ, alpasa se
lɛ kꞋɗaarin̰ga mɛtn ko kaag ki. Ko kaaggen paacn̰ jaay ooj jig
ey se, jꞋaɗen tɔgŋ tund naatn ɔɔ jꞋaɗen tɔɔcn ̰ pooɗn.»

10 Gɔtn se jee dɛnge ɓaaɗo tɔnd mɛtn Jan ɔɔ: «Naaje tap ɓo
kꞋtɛɗn roje ɔɔ ɗio?» 11 Jan tɛrlɗen ɔɔ: «Maakse ki se, debm ɔk
kal di se uun ɛɗ kalaŋ se deb kɛn ɔk eyo ɔɔ debm ɔk nakŋ kɔsɔ
kic ɓo nigin ̰ ute debm kɛn ɔk eyo.» 12Gɔtn se, jee tɛɗn miirge
kic ɓaaɗo taa jꞋaɗen batizi ɔɔ naaɗe tɔndmɛtin̰ ɔɔ: «Debm dooy
jeege, naaje tap ɓo kꞋtɛɗn roje ɔɔ ɗio?» 13Naan̰ tɛrlɗen ɔɔ: «Miir
kɛn kꞋtaaɗsen jꞋɔɔ aki kɔkŋ gɔtn jeege tu se, ɔn ̰te Ꞌziiɗin ̰ki ɗim
do ki.» 14Asgarge ɓaaɗo tɔndmɛtin ̰ ɔɔ: «Naaje kic ɓo kꞋtɛɗn roje
jꞋɔɔ ɗio?» Jan tɛrlɗen ɔɔ: «Ɔn̰te Ꞌkuunki gursn namute taa tɔɔgɔ
ɔɔ ɔn ̰te Ꞌtɔlki taara do nam ki. Num iŋgki do gursn laapse ki
sum.»

Jan taaɗ taa debm kɛn utu ɓaaɗomɛtin̰ ki
15Aangɔɔkaaɗ kɛn se jeege iŋg aak kaak kaamnakŋutu Ꞌtɛɗ

se ɔɔ kɛn naaɗe jaay aak Jan se, gɔtn se naaɗe saap‑maakɗe ki
ɔɔ: «Kɛse ɓo Ꞌtɛɗn *al‑Masi lɛ ɗaam?» 16 Jan tɛrlɗen naaɗe ki
paac ɔɔ: «Maam se, mꞋasen *batizn utemaane, num gaŋ debm
kɛn utu ɓaaɗo mɛtum ki se, naan̰ magal ciruma. Maam se
* 3:6 Aak Eza 40.3‑5.

kɔl saan ̰ kic ɓo mꞋaas gɛn no tuutin ̰ eyo. Debm ese se ɓo utu
asen *batizn ute Nirl Salal ɔɔ ute pooɗo. 17Ute gɛrtmagalin̰ se
naan ̰utu tuuy teen̰in ̰a ɔɔ kɛnnaan̰ jaay tuuy aasganumkaam
teen ̰in ̰ se, naan ̰utuan ̰ tɔsnkɔmbmaakŋgiijin̰ ki, numtɛsin ̰ se,
naan ̰ utu an ̰ kɔmbmaakŋ pooɗ kɛn ooy eyo.»

18Do taarge tun naan ̰ taaɗɗen se tɛr Jan dɛjɗenga ute taar-
gen kuuy kic dɛna. Gɔtn ese se naan ̰ taaɗɗen Labar Jiga se
jeege tu.

*Ɛrɔd ɔk Jan‑Batist daŋgay ki
19Num kɛn Gaar Ɛrɔd jaay ɔk Ɛrɔdiad mɛnd gɛnaan ̰a ɔɔ do

kɛn se tɛr tɛɗn nakgen kuuy kusin̰ kici, gɔtn se Jan taaɗin ̰sin̰
tal. 20Naɓo do *kusin ̰ kɛn naan ̰ lee tɛɗ se, tɛr do kɛn se naan̰
iij‑ɔk ɔl Jan daŋgay ki daala.

*Batɛmgɛn Isa
(Mt 3.13‑17;Mk 1.9‑11; Jn 1.32‑34)

21Kɛn jeege paac jaay kꞋbatizɗe aas se, Isa kic ɓo kꞋbatizin ̰a.
Kɛnnaan ̰eemkeemRaase, gɔtn semaakŋraa ɔɔɗwaŋ. 22Gɔtn
se, *Nirl Salal se tec aan gɔɔ dɛɛrɛ ɓaaɗo bɔɔy do Isa ki. Gɔtn se
kꞋbooy mind deba taaɗ maakŋ raa ki ɔɔ: «Naai se ꞋGoonuma.
Maam ɓomꞋbɛɛr mꞋɔɔɗio ute maak‑raapuma.»

Mɛtjil gɛn Isa
23 Kaaɗ kɛn Isa baagŋ naabin ̰ se, naan ̰ ɔk ɓaara ɓaa ɓaa

si‑mɔtɔ. Jeege se saap ɔɔ naan ̰ goon Yusup,
Yusup se goon Ɛli, 24Ɛli se goonMatat,
Matat se goon Lɛbi, Lɛbi se goonMɛlki,
Mɛlki se goon Yanay, Yanay se goon Yusup,
25Yusup se goonMatatias, Matatias se goon Amɔs,
Amɔs se goon Naum, Naum se goon Ɛsli,
Ɛsli se goon Nagay, 26Nagay se goonMaat,
Maat se goonMatatias, Matatias se goon Semeyin,
Semeyin se goon Yɔsɛk, Yɔsɛk se goon Yɔda,
27Yɔda se goon Yɔanan, Yɔanan se goon Rɛsa,
Rɛsa se goon Zorobabɛl, Zorobabɛl se goon Salatiɛl,
Salatiɛl se goon Neri, 28Neri se goonMɛlki,
Mɛlki se goon Addi, Addi se goon Kɔsam,
Kɔsam se goon Ɛlmadam, Ɛlmadam se goon Ɛr,
29Ɛr se goon Jɛzu, Jɛzu se goon Ɛliɛzɛr,
Ɛliɛzɛr se goon Yɔrim, Yɔrim se goonMatat,
Matat se goon Lɛbi, 30Lɛbi se goon Simɛon,
Simɛon se goon Juda, Juda se goon Yusup,
Yusup se goon Yɔnam, Yɔnam se goon Ɛliakim,
31Ɛliakim se goonMɛlɛa, Mɛlɛa se goonMɛnna,
Mɛnna se goonMatata, Matata se goon Natan,
Natan se goon *Daud, 32Daud se goon Jɛsɛ,



Luk 3:33 123 Luk 4:11

Jɛsɛ se goon Obed, Obed se goon Booz,
Booz se goon Sala, Sala se goon Naason,
33Naason se goon Aminadab, Aminadab se goon Admin,
Admin se goon Arni, Arni se goon Ɛzrɔm,
Ɛzrɔm se goon Pɛrɛz, Pɛrɛz se goon Juda,
34 Juda se goon *Yakub, Yakub se goon Isak,
Isak se goon *Abraam, Abraam se goon Tɛra,
Tɛra se goon Naɔr, 35Naɔr se goon Sɛruk,
Sɛruk se goon Ragau, Ragau se goon Pɛlɛg,
Pɛlɛg se goon Ɛbɛr, Ɛbɛr se goon Sala,
36 Sala se goon Kaynam, Kaynam se goon Arpakzad,
Arpakzad se goon Sɛm, Sɛm se goon Noe,
Noe se goon Lɛmɛk, 37Lɛmɛk se goonMatuzala,
Matuzala se goon Ɛnɔk, Ɛnɔk se goon Yɛrɛd,
Yɛrɛd se goonMaalalɛɛl, Maalalɛɛl se goon Kaynam,
38Kaynam se goon Ɛnɔs, Ɛnɔs se goon Sɛt,
Sɛt se goon Adum, Adum se goon Raa.

4
*Ɓubm sitange naam Isa
(Mt 4.1‑11;Mk 1.12‑13)

1Gɔtn se Isa ɗooc te *Nirl Salal se, iin ̰o taa oolmagal Jordan
ki ɔɔ Nirl Salal se tɔɔɗ ɔlin ̰ do kɔɗ‑ɓaar ki. 2Maakŋ ɓiige tun
si‑sɔɔ se, Bubm sitange ɓaaɗo naamin̰a. Nɔɔrɔ katara se Isa
ɔs te ɗim eyo ɔɔ kɛn ɓiigen si‑sɔɔ jaay aas se, naan̰ ɓo tɔɔlin ̰a.
3 Gɔtn ese se, Bubm sitange ɗeekin ̰ ɔɔ: «Kɛn naai ꞋGoon *Raa
ɗeer num, Ꞌtaaɗ ko ki se ai dɛl nakŋ kɔsɔ.» 4 Ɔɔ Isa tɛrlin̰ ɔɔ:
«Taar seKitap taaɗga taaɗa ɔɔ: Kɛn tɛɗdebkilimi iŋg sekɔsɔkalin ̰
ki sum eyo.*»

5Tɛr Bubmsitange tɔɔɗ ɔlin̰ gɔtn raan. Gɔtn ese sum ɓonaan̰
naar taaɗin ̰ taa naaŋ gaarin ̰gen donaaŋ ki paac se. 6ƆɔBubm
sitange ɗeekin ̰ ɔɔ: «MaammꞋai kɛɗn tɔɔgɔ paac ute nakgen aak
bɛɛ kɛn do naaŋ ki kaam jii, taa nakgen se jꞋɛɗumsin ̰ga kɛɗ
maam ki ɔɔmaammꞋan ̰ kɛɗn deb kɛn maakum jen̰a. 7Ɔɔ kɛn
naai jaay Ꞌɓaaɗo ɛrgga naanumki ɔɔ Ꞌdaanumga num, nakgen
se paac maammꞋaisin̰ kɛɗa.» 8 Isa tɛrlin ̰ ɔɔ: «Taa Kitap taaɗga
taaɗ ɔɔ: Mɛli Raa kalaŋ tak se ɓo naai Ꞌkɛrgŋ naanin̰ ki ɔɔ an ̰
Ꞌtɛɗn naabin̰a.†» 9Tɛr Bubm sitange tɔɔɗ ɓaansin ̰maakŋ gɛgɛr
kɛn Jeruzalɛmki ɔɔ ɓaa uun ɔlin̰ do *Ɓee Raa ki raan lɛŋ lɛŋ ɔɔ
ɗeekin̰ ɔɔ: «Kɛn naai ꞋGoon Raa ɗeer num, do ɓee ki ara se iin ̰
aal naaŋ ki. 10Taa Kitap se taaɗga taaɗ ɔɔ:
Raa Ꞌkund Ꞌkulu kɔɗin̰ge tu ai bɔɔbɔ
11 ɔɔ naaɗe ai caapm kɔkŋ jiɗege tu
* 4:4 Aak Dt 8.3. † 4:8 Aak Dt 6.13‑14.

taa jɛige se Ꞌkɔŋ rɔɔkŋ ro ko kɛn gam eyo.‡»
12 Isa tɛrlin ̰ ɔɔ: «Kitap taaɗga taaɗ ɔɔ: Ɓɛrɛ, naai se Ꞌkɔŋ Ꞌnaam

Mɛli Raa eyo.§» 13Kɛn Bubm sitange naamin̰ kaam ara kaam
ara jaay aas se, naan ̰ iin ̰ ɔn ̰in ̰a ɔɔ booy bini aan kaaɗ kɛn Raa
mala ɔndin̰ se jaayo.

Isa aan taa naaŋ Galile ɔɔ baag tɛɗn naabin ̰a
14Gɔtn se Isa ɗooc te tɔɔgŋ *Nirl Salal, ɔk tɛrl ɓaa taa naaŋ

Galile ki ɔɔ nookin ̰ eem dɔɔɗ taa naaŋ gɔtn ese paac. 15Naan̰
lee dooyɗe maakŋ *ɓeege tun kɛn Yaudge lee tus maak ki ɔɔ
jeege paac tɔɔmin ̰a.

Jee Nazarɛt ki baate Isa
16 Isa tɛrlmaakŋ gɛgɛr kɛnNazarɛt gɔtn naan̰ teepmno ro ki.

Kɛn *ɓii sebit jaay aanga num, aan gɔɔ daayum naan ̰ lee ɓaa
maakŋ *ɓee kɛn Yaudge lee tusn maak ki gɛn keem Raa ɗey
se, naan̰ ɛndmaak ki ɔɔ ɓii kɛn se ɓo, naan ̰ iin ̰ ɗaara gɛn dooy
Kitap naan jeege tu. 17Gɔtn se jꞋuun jꞋɛɗin̰ Kitapm gɛn debm
taaɗ taar teeco taar Raa ki kɛn kꞋdaŋin̰ Ezayi. Naan̰ wɔrgin̰a,
ɔɔ ɔŋ gɔtn kɛn kꞋraaŋin̰ jꞋɔɔ:
18Nirl gɛnMɛljege se, utumaakum ki,
taa naan ̰ bɛɛr ɔɔɗumo gɛn taaɗn Labar Jiga se jee daayge tu.
Naan ̰ ɔlumo taamꞋtaaɗn ɓulge tu se
jꞋutu jꞋaɗen kɔɔɗn doɗe
ɔɔ jee kaam‑tɔɔkge se utu Ꞌkaaka
ɔɔ jee kɛn jꞋɔɔɗɗe yɛɛɓɗe cɛrɛ se, jꞋutu jꞋaɗen kɔɔɗn doɗe,
19 ɔɔmaammꞋɓaaɗo semꞋasen taaɗn
ɓaar kɛn Raa tɛɗn bɛɛn̰ jeege tu kici.*

20 Kɛn naan ̰ jaay dooy Kitap aas se, naan ̰ teelin ̰a†, ɔɔ ɛɗin ̰
gaab kɛn tɛɗn naaba gɔtn ese se ɔɔ naan̰ tɛrl iŋg gɔtin ̰ ki ɔɔ jee
iŋgmaakŋ ɓee kɛn gɔtn ese paac ɔndin ̰ kaama. 21Gɔtn se naan̰
baagɗen taaɗa ɔɔ: «ꞋBooyki, taar Kitapm kɛn naase Ꞌbooyin̰ki
jaaki se, aanga ɗoobin ̰ ki.»

22Gɔtn se jeegen paacn̰ iŋg booy taarin̰ se taaɗ taargen jiga
ron ̰ ki ɔɔ taarin ̰ nijim kɛn naan ̰ taaɗɗen se, ɔkɗen taaɗ eyo.
Naaɗe ɗeek ɔɔ: «Kɛse tap ɓo goon Yusup ey la?» 23 Gɔtn se
Isa ɗeekɗen ɔɔ: «Ɗeere, kaan ̰ kaa taar kɛn jeege lee taaɗ se
utu amsin ̰ki tɛɗn dom ki kɛn taaɗ ɔɔ: ‹Kɛn naai jaay daptor
num, aaj roi mala.› Bin se naase kic utu amki taaɗn ɔɔ: nakŋ
naaje kꞋbooy kɛn naai Ꞌtɛɗo maakŋ gɛgɛr kɛn Kaparnayum ki
se, ɓɔrse naai Ꞌtɛɗin ̰ maakŋ naaŋi ki ara kici.» 24 Tɛr naan̰
taaɗɗen ɔɔ: «Ɗeere, Ꞌbooyki mꞋasen taaɗa: ɓii kalaŋ debm taaɗ
taar teeco taar Raa ki gam jꞋɔkin̰ te ɔɔn ̰maakŋ naaŋin̰ ki eyo.
25 ꞋBooyki bɛɛ mꞋasen taaɗa: do dɔkin̰ do *Ɛli ki se, *Israɛl ɔk
‡ 4:11 Aak KKR 91.11‑12. § 4:12 Aak Dt 6.16. * 4:19 Eza 61.1‑2. † 4:20
Kitap do dɔkin ̰ se kꞋteelin ̰ teele aan gɔɔ raaga.

mɛnd‑daayge dɛna ɔɔ kaaɗ kɛn se ɓaara mɔtɔ ute laapa mɛcɛ
se, maane baate keeɗe ɔɔ ɓo tɔɔl tɛɗ daama maakŋ naaŋ ki.
26 Num gaŋ Ɛli se, Raa ɔlin ̰ te gɔtn mɛnd‑daay kɛn gam kɛn
maakŋ taa naaŋ Israɛl ki se eyo; num ɔlin̰ gɔtnmɛnd‑daay kɛn
iŋg maakŋ gɛgɛr kɛn kꞋdaŋin̰ Sarepta kɛn taa naaŋ Sidɔŋ ki.
27Do dɔkin̰ do Ɛlizɛ ki kɛn debm taaɗ taar teeco taar Raa ki se
kic ɓo, Israɛlge se ɔk jee bikiɗge dɛna. Naɓomaakɗe ki paac se,
deb kalaŋ kic ɓo Ɛlizɛ ɛɗin ̰ te lapi eyo; num gaŋ ɛɗ lapi ɓo gaab
ki kalaŋ kɛn kꞋdaŋin̰Naaman kɛn kɔɗ Siri.»

28Kɛn jeemaakŋ ɓee kɛnYaudge lee tusnmaak ki jaay booy
taar kɛn naan ̰ taaɗɗen se, naaɗe maakɗe taarɗe don ̰ ki pirin ̰.
29 Aan gɔɔ gɛgɛr se lɛ do ko ki se, naaɗe iin ̰ iij‑ɔkin̰ teecn̰sin̰
naatn ɔɔ ɓaansin ̰ taa an ̰ Ꞌkɔtn kɔl ziri ki. 30Num gɔtn se naan̰
iik uj jiɗe ki ɔɔ but aal daanɗe ki se ɔɔ uun ɗoobin ̰ ɓaa.

Isa taaɗ tɔɔgin ̰a
31 Gɔtn se Isa bɔɔy ɓaa maakŋ gɛgɛr kɛn Kaparnayum kɛn

taa naaŋ Galile ki. *Ɓii sebit jaay aan se, naan ̰ ɓaa dooy jeege.
32 Jeegen booy taar kɛn naan ̰ dooyɗe se ɔkɗen taaɗ eyo, taa
naan ̰ dooyɗen ute tɔɔgin ̰mala.

33 Jee iŋgmaakŋ *ɓee kɛn Yaudge lee tusn maak ki gɔtn ese
se, gaaba kalaŋ se ɔk kɔɔn ̰ sitan. Kɛn naan ̰ aak Isa se ɔɔɗ ɔɔy
makɔn ̰ɔ ɔɔ: 34 «Waay! Naai Isan Nazarɛt. Naai tap ɓo naaje jꞋɔŋ
ɗi ute naai? Naai se Ꞌɓaaɗo gɛn kutje! Maam semꞋjeeli, naai se
Debm*SalalkɛnRaaɓo ɔlio.» 35GaŋIsaaacin̰ kaama ɔɔ: «ꞋƊoa!
ꞋTeec naatn ro gaab kɛn se!» Gɔtn se gaabm se ooc daan jeege
tu ɔɔ sitan se teec naatn ron ̰ ki ɔɔ tɛɗin ̰ te ɗim eyo. 36 Jee paacn̰
aak nakŋ se, ɓeer ɔkɗe ɔɔ lee taaɗ ute naapa ɔɔ: «Kɛse taar ɔɔ ɗi
ɓo bini! Gaabm se ute tɔɔgin̰ se, naan ̰ taaɗ sitange tu ɔɔ naaɗe
teec aan ̰a.» 37Gɔtn se nookin ̰ eemdɔɔɗ taa naaŋ gɔtn ese paac.

Isa ɛɗ lapia jee kɔɔn ̰ge tu
38Kɛn Isa jaay teeco maakŋ *ɓee kɛn Yaudge lee tusnmaak

ki se, naan̰ ɓaa ɓee Simon ki ɔɔ ɔŋ moomin̰ mɛnda se ron ̰ ɔŋg
kɛɗɛk kɛɗɛk. Gɔtn ese naaɗe tɔnd mɛtn Isa ɔɔ n ̰Ꞌsaapm don̰ ki.
39 Isa ɓaaɗo no don ̰ ki aac kaama kɔɔn ̰ ki ɔɔ ron ̰ ɔŋg kɛɗɛk se
tɛrɛcurlu. Gɔtnese sumɓomɛndasenaar iin ̰ ɗaara ɔɔbaagɗen
tɛɗn kɔsɔ.

40Kaaɗ kɛn jaay kaaɗa ɓaa ɓaa kooco se, jeege dɛna ɓaano
ute jeekɔɔn ̰genaparnapargɔtn Isaki ɔɔnaŋanaŋakicɓonaan̰
ɔndin̰ jin ̰ don ̰ ki, ɔɔ jee kɔɔn ̰gen se paac ɔŋ lapia. 41 Gɔtn ese
kic sitange dɛna teec naatn ro jeege tu ɔɔ kɛn naaɗe teec teec
se tɔɔɗ tɔɔy makɔn ̰ ɔɔ: «Naai se, ꞋGoon Raa.» Gaŋ Isa aacɗen
kaama ɔɔ jꞋɔn ̰te taaɗa, taa naaɗe se jeelin̰a naan ̰ ɓo *al‑Masi.

Isa ɓaa taaɗ Labar Jiga taa naaŋ Jude ki

42 Tanɔɔrin̰‑nɔɔrin ̰ se, Isa iin ̰ teec ɓaa do kɔɗ‑ɓaar ki gɔtɔ
kaam kalaŋ. Gɔtn se jee dɛnge se iin ̰ taa jen ̰a ɔɔ kɛn naaɗe
jaay ɔŋin̰ se, jee se je naan̰ aɗe kɔn ̰ɔ eyo, num Ꞌkɔɔpm kiŋg ute
naaɗe. 43Gaŋ Isa tɛrlɗen ɔɔ: «Bɛɛki se,mꞋɓaa taaɗnLabar Jigan
gɛn Gaar Raa se, maakŋ gɛgɛrge tun kuuy kici. Taa naan̰ se ɓo
Raa ɔlumo.»

44 Isa lee taaɗ taar Raa maakŋ *ɓeege tun kɛn Yaudge lee
tusnmaak ki kɛn taa naaŋ Jude ki se paac.

5
Jee sɔɔ deet deet kɛn took gɛn tɛɗn jeemɛtn Isa ki
(Mt 4.18‑22;Mk 1.16‑20)

1Ɓiikalaŋ, Isaɗaarɗaar taabaarkɛnkꞋdaŋin̰Genezarɛt se ɔɔ
gɔtn se jee dɛnge ɓaaɗo deebin ̰ bat gɛn booy taar *Raa. 2Gɔtn
se Isa aak markabge dio ɗaar ɗaar taa baar ki ɔɔ jee toocn̰
kɛn̰jgen bɔɔyo maak ki se ɗaar tug tug gɛndɗege. 3Gɔtn se Isa
ook maakŋ markab kɛn kalaŋ ɔɔmarkabm ese se gɛn Simon.
Naan̰ taaɗ Simon ki ɔɔ: «Iik Ꞌɓaa naan ki cɔkɔ.» Gɔtn se Isa iŋg
maakŋmarkab ki ɔɔ baag dooy jee dɛnge.

4Kɛn naan̰ jaay taaɗ naŋ taarin̰ se, naan̰ ɗeek Simon ki ɔɔ:
«Iik Ꞌɓaa gɔtn kɛnmaanin ̰ jɛrlɛ, ute jeeige se, Ꞌtuunki gɛndsege
maan gɛn toocn̰ kɛn ̰jge.» 5 Simon tɛrlin ̰ ɔɔ: «Debm dooy jeege,
daan nɔɔr ki ute magalin ̰ se, naaje kꞋdabarga dɛna naɓo jꞋɔŋ
te ɗim eyo. Num gaŋ do taari ki se, gɛndge se maam mꞋaɗen
tuunmaan.» 6Kɛn naaɗe jaay tuun gɛndɗege maan se, naaɗe
uuno kɛn ̰jge dɛna; bini gɛndɗege kic ɓo ɓaa ɓaa nɛɛpɛ! 7Naaɗe
daŋ mɛɗɗegen maakŋ markab kɛn kuuy se te jiɗe taa aɗe ɓaa
num, aɗen noogo. Mɛɗɗege jaay ɓaaɗo ɔŋɗe se, markabɗegen
di se paac naaɗe ɗoocin̰ tal tal ute kɛn ̰jge, bini ɓaa ɓaa duubm
maan.

8Kɛn Simon Piɛr jaay aak nakŋ ese se, naan ̰ ɓaaɗo oocmɛtn
jɛ Isa ki ɗeekin̰ ɔɔ: «Mɛluma, iik naatn cɛɛm ki; taa maam se
mꞋdebm *kusin ̰a.» 9 Taa kɛn ̰jgen dɛn kɛn naaɗe uuno se, Piɛr
ute mɛɗin ̰ge se ɓeere ɓaa ɔkɗe. 10Mɛɗin ̰gen Jak ute Jan kɛn
gaan Zebedege se aak se, ɓeere ɔkɗe kici. Gɔtn se Isa ɗeek
Simon ki ɔɔ: «Ɔn̰te ɓeere! Naan ki se, naai Ꞌɓaa je jikilimge ɓo
anɗeno ɓaa ɗoobmRaaki.» 11Markabɗege senaaɗe tiik ɓaano
taa jɛŋ ki ɔɔ gɔtn ese sum ɓo, naaɗe rɛsn te nakɗege paac ɔɔ
daanin ̰a.

Isa ɛɗ lapia debm bikiɗ ki
(Mt 8.2‑4;Mk 1.40‑45)

12 Ɓii kalaŋ Isa iin ̰ ɓaa maakŋ gɛgɛr kɛn kalaŋ ɔɔ gɔtn se
debm bikiɗi ɓaaɗo ɔŋin̰a. Gaabm se ron ̰ paac taal aace. Kɛn
naan ̰ aak Isa se, naan̰ ooc mɛtn jɛn ̰ ki ɔɔ tɔndmɛtin ̰ ɔɔ: «Mɛlje,
kɛn naai Ꞌje num, ɛɗum lapia taa rom se ɗaapm Ꞌtooɗn kɔlɔn ̰

kɔlɔn ̰.» 13 Isa ɔl jin ̰ utin ̰a ɔɔ ɗeekin̰ ɔɔ: «Yɛɛ, maammꞋjea, ɔn ̰ roi
ɗaapm Ꞌtooɗn kɔlɔn ̰ kɔlɔn ̰!» Gɔtn se sum ɓo, gaabm se kɔɔn̰in ̰
ɔn̰in ̰a. 14Gɔtn se Isa ɗeekin̰ ɔɔ: «Ɔn̰te ɓaa Ꞌtaaɗn nam ki. Taa
naai ɔŋga lapi se Ꞌɓaa Ꞌtaaɗ roi *debmtɛɗnsɛrkɛRaaki se ɔɔ Ꞌɓaa
ɛɗ *sɛrkɛRaaki aangɔɔkɛn*Musa taaɗin̰omaakŋKitapki, taa
naai se roi ɗaapga tooɗga kɔlɔn ̰ kɔlɔn ̰ se. Bin ɓo, jeege paac
Ꞌjeele, naai se ɔŋga lapia.» 15Gɔtn se jeege baag kɔɔsn maanin̰
gɔtɔ ɓaa se paac ɔɔ jeege dɛna lee tusu gɛn booy taarin̰a ɔɔ jee
kɔɔn ̰ge se lɛ ɓaaɗo se gɛn je lapia roɗe. 16Gaŋ Isa se teec ɓaa
do kɔɗ‑ɓaar ki kalin̰ ki gɛn tɔndmɛtn Raa.

Isa ɛɗ lapia debm kꞋruŋguy ki
(Mt 9.1‑8;Mk 2.1‑12)

17 Ɓii kalaŋ Isa dooy dooy jeege ɔɔ maakŋ jeege tun naan̰
dooyɗe dooy se ɔk *Parizige ute jee jeel taaɗn tɔɔkŋ mɛtn Ko
Taar Raage. Naaɗe se iin ̰o maakŋ naaŋge tun taa naaŋ Galile
ki ute kɛngen taa naaŋ Jude ki ɔɔ ute kɛngen iin ̰omaakŋ gɛgɛr
kɛn Jeruzalɛm ki. Gɔtn se Isa ute tɔɔgŋ Mɛljege se, ɛɗ lapi jee
kɔɔn ̰ge tu. 18Gɔtn ese sum ɓo jeege uuno debm kꞋruŋguyu do
nakŋ tooɗin ̰ ki. Kɛnnaaɗe aan se, naaɗe je ɗoobmankɛndkɔŋ
Isa. 19Naɓo taa jeege dɛn dɛn se naaɗe ɔŋ te ɗoobm an kɛnd
kɔŋ Isa eyo. Taa naan ̰ se ɓo naaɗe uun ookŋsin̰ do ɓee ki raan
ɔɔ ɔɔɗ taa bɔlɔ ɔɔ naaɗe bɔɔyin ̰o do nakŋ tooɗin ̰ ki naan Isa ki
daan jeege tu. 20Kɛn Isa jaay aak naaɗe aal maakɗe don̰ ki se,
ɗeek ɔɔ: «Gaaba, *kusin ̰ige se, maammꞋtɔɔlisin̰ga naatn.»

21Kɛn jee jeel taaɗn tɔɔkŋ mɛtn Ko Taar Raage ute Parizige
jaay booy se, naaɗe baag naajn ̰ te naapa ute mind naaŋ ki
ɔɔ: «Naan̰ se tap ɓo naŋa jaay naaj Raa bin se? Kɛn Ꞌkɔŋ tɔɔl
kusin̰ deba se, Raa kalin ̰ ki sum ey la?» 22 Aan gɔɔ Isa jeel
maak‑saapɗe se, naan̰ tɛrlɗen ɔɔ: «Taa ɗi jaay naase Ꞌtaaɗki ute
maakse bin se? 23Gɛn naase ki num, kɛn gay ɓo ɔɔn ̰ ciri, kɛn
mꞋɗeekŋ mꞋɔɔ: ‹Kusin̰ige se, maam mꞋtɔɔlisin ̰ga naatn› lɔɓu
mꞋɗeekŋ mꞋɔɔ: ‹Iin̰i ɔɔ Ꞌlee› se lɛ? 24 Bin num, naase aki Ꞌjeele
maam *mꞋGoon Deba semꞋɔk tɔɔgɔ gɛn tɔɔl kusin̰ jeege.» Gɔtn
se, Isa ɗeekdebmkꞋruŋguyki ɔɔ: «MꞋɗeekimꞋɔɔ: iin ̰i, uunnakŋ
tooɗi se ɔɔ Ꞌɓaa ɓei ki.»

25Gɔtn ese se sum ɓo, gaabmse, iin ̰ ɗaaranaan jeege tu, uun
nakŋ tooɗin ̰a ɔɔ ɓaa ɓeen ̰ ki. Kɛn naan ̰ ɓaa ɓaa se naan ̰ tɔɔm
Raa. 26 Jee gɔtn ese paac nakŋ se deel doɗe ɔɔ naaɗe tɔɔmRaa
kici. Gɔtn se naaɗe ɓeere ɔkɗe se, taaɗ ute naapa ɔɔ: «Nakage,
jaaki se, jꞋaakkiga nakgen kɛn deel do aak eyo!»

Isa daŋ Lɛbi
(Mt 9.9‑17;Mk 2.13‑22)

27Kɛnnakgense jaaydeel se, Isa teec teec seaak*debmtɔkŋ
miiri ron̰ Lɛbi iŋg kiŋg gɔtn tɛɗn naabin ̰ ki. Naan̰ ɗeekin̰ ɔɔ:

«Iin̰i Ꞌdaanuma!» 28Gɔtn se sum ɓo Lɛbi iin ̰i, ɔn ̰ nakin̰ge paac
ɔɔ daan Isa.

29Gɔtn se Lɛbi tɛɗ kɔsɔ dɛna ɔɔ daŋ Isa ɓeen ̰ ki gɛn ɓaa kɔsɔ.
Ɔɔ jeege dɛna iŋg ɔs te naaɗe ɔɔmaakɗe ki se *jee tɔkŋ miirge
ɔɔ jee kuuy sekici ute tenaaɗe. 30Gɔtn se, *Parizigeute jee jeel
taaɗn tɔɔkŋ mɛtn Ko Taar Raage se jaay aakɗe se mooy naaŋ
ki dir dir ɔɔ taaɗ jeege tunmɛtn Isa ki se ɔɔ: «Gɛn ɗi jaay naase
ɔski ɔɔ aayki ute jee tɔkŋ miirge ɔɔ jee *kusin̰ge se?» 31 Isa
tɛrlɗen ɔɔ: «Jee roɗe kiji se, naaɗe je daptor eyo, num kɛn je
daptor se, jee kɔɔn ̰ge. 32 Maam mꞋɓaaɗo se gɛn daŋ jee kɛn
saap ɔɔnaaɗe aak bɛɛnaanRaa ki se eyo, nummaammꞋɓaaɗo
se gɛn jee jeel roɗe ki naaɗe jee kusin̰ge, taa Ꞌtɛrl maakɗe do
Raa ki.»

Mɛtn taar *siam
33Naan̰ kɛn se jeege ɓaaɗo taaɗ Isa ki ɔɔ: «Jeemɛtn Jan‑Batist

ki ute jee mɛtn *Parizige se tɛɗga num lee tuun siam ɔɔ tɔnd
mɛtn Raa. Num jee mɛtn naai ki se ɔsɔ ɔɔ aaye.» 34 Isa tɛrlɗen
ɔɔ: «Jeegen ɓaaɗo kɔkŋmɛnda jaay gaabmmɛnda utu te naaɗe
se, kaaɗ kɛn se naaɗe Ꞌkɔŋ kuun siam la? Mɛt ki eyo. 35Num
gaŋ ɓii kalaŋ kaaɗin ̰ utu kaana gaabm mɛnda se jꞋutu jꞋan̰
kɔɔɗn naata ɔɔ naan ̰ kɛn se jaay ɓo, mɛɗin ̰ge se lee tuun siam
gɛn tɔndmɛtn Raa.»

36 Isa taaɗɗen ute kaal naagŋ taara daala ɔɔ: «Nam ɔk kala
koono nɛɛpga nɛɛp se, aɗe kɔŋ nɛɛpm taar kal kiji jaay an ̰ kal
do ki eyo; ey num taa kal kijin kɛn kꞋnɛɛpo se cɛrɛ sum, ɔɔ kɛn
jꞋaalin ̰ga kic num, naaɗe se kɔŋ tum eyo. 37 Ɔɔ tɔtn koojn̰ bin ̰
utu iin ̰ kiin̰ se, jꞋɔmbin̰ maakŋ k‑lɛɛtɛrge tun koono eyo; ey
num tɔtn koojn̰ bin ̰ se, an dɔɔbm ute k‑lɛɛtɛrge se naatn. Ɔɔ
tɔtn koojn̰ bin ̰ se lɛ Ꞌkɔɔy naaŋ ki cɛrɛ ɔɔ k‑lɛɛtɛrge se lɛ, dɔɔbm
tujn ̰ kici*. 38Num gaŋ bɛɛki num, tɔtn kaam ki se jꞋan ̰ kɔmb
maakŋ k‑lɛɛtɛrge tun kiji kici. 39 Ɔɔ debm aayga kaay tɔtn†
cooɗi tɔɔlum se lɛ, tɔtn kaamki se, ɓon̰ tɔɔlin ̰ ey sum. Taa naan̰
ɗeek ɔɔ: kɛn nijim cir paac se tɔtn kɛn cooɗi tɔɔlum se.»

6
Isa se naan ̰ ɓomɛl *ɓii sebit
(Mt 12.1‑14;Mk 2.23‑28, 3.1‑6)

1 Ɓii kalaŋ ɓii sebit ki se, Isa ute jee mɛtin ̰ ki deel maakŋ
gɔtn gɛmki. Gɔtn se jee mɛtin ̰ ki tɛrɛc do gɛmge ɔɔ ɔɔɗ kaamin̰
maakŋ jiɗe ki ɔɔ taan ̰e. 2 Num *Parizigen kandum gɔtn ese
taaɗɗen ɔɔ: «Gɛn ɗi jaaynaase Ꞌtɛɗki nakŋkɛn jꞋund te kulu eyo
gɛn tɛɗ ɓii sebit ki se?» 3 Isa tɛrlɗen ɔɔ: «Naase Ꞌdooyin̰ki te ey
la, nakŋ kɛn *Daud tɛɗ ute jeen ̰ge kaaɗ kɛn naaɗe ɓo tɔɔlɗe se?
* 5:37 Yaudge se tɔmb tɔtɗegen gɛn koojn̰ bin̰ se maakŋ k‑lɛɛtɛrge tu. † 5:39
Tɔtn Yaudge se daayum taaɗ ute tɔtn koojn̰ bin ̰ se sum.

4Naan ̰ ɛndomaakŋ *kɔrɔr gɛn *Raa ki, ɔɔ tɔs mappan jꞋɛɗin ̰ga
kɛɗ *sɛrkɛ Raa ki, ɔso ɔɔ ɛɗo jeen ̰ge tun mɛtin ̰ ki kici. Ey num,
kɛn ɔk ɗoobm Ꞌkɔsn se jee tɛɗn sɛrkge Raa ki kalɗe ki sum.»

5Ɔɔ tɛr Isa ɗeekɗen ɔɔ: «*GoonDeba se lɛ, naan ̰ ɓoMɛl gɛn ɓii
sebit.»

6Kɛn aan ɓii sebit kɛn kuuy se, Isa ɓaa ɛnd maakŋ *ɓee kɛn
Yaudge lee tusn maak ki se ɔɔ dooy jeege. Gɔtn ese, naan̰ ɔŋ
gaabakalaŋ ji daamin̰ ooygakooyo. 7 Jee jeel taaɗn tɔɔkŋmɛtn
Ko Taar Raage ute Parizige se ɔnd kaama Isa ki tak taa naaɗe
jean ̰kaakakɛnn ̰Ꞌkɛɗn lapiagaabkɛnse ɓii sebit kinum,bin se
naaɗean ̰kɔkŋmindin̰a. 8Aangɔɔ Isa jeel saapm‑maakɗeki se,
naan ̰ ɗeek gaab kɛn jin ̰ ooyga kooy se ɔɔ: «Iin̰i Ꞌɗaar naan jeege
tu.» Ɔɔ gaabm se iin ̰ ɗaara. 9 Gɔtn se Isa taaɗɗen ɔɔ: «Maam
mꞋje tɔnd mɛtse: ɓii sebit ki se, jꞋundsenga kulu gɛn tɛɗn bɛɛ
lɔɓu gɛn tɛɗn *kusin ̰ lɛ? Ɔɔ ɔŋ deba jaay ɗim an don̰ ki num,
an ̰ kaaj lɔɓu an̰ kɔn ̰in ̰ naan ̰ Ꞌkut lɛ?» 10Gɔtn se Isa uun kaamin̰
aak dɔɔɗɗe paac ɔɔ ɗeek gaabmkɛn jin ̰ ooyga kooy se ɔɔ: «ꞋSɛɛj
jii!» Ɔɔ gaabmse sɛɛj jin ̰a ɔɔ gɔtn ese sum ɓo jin ̰ ɔŋ lapia. 11Kɛn
Parizige ute jee jeel taaɗn tɔɔkŋmɛtn Ko Taar Raage jaay aak
nakŋ se, maakɗe taarɗe don ̰ ki pirin ̰ ɔɔ taaɗ ute naapa do nak
kɛn naaɗe utu Ꞌtɛɗn do Isa ki.

Isa bɛɛr tɔɔɗ jee kaan ̰ naabin ̰gen sik‑kaar‑dio
(Mk 3.13‑19;Mt 10.1‑15; NJKN 1.13)

12 Kaaɗ kɛn se sum ɓo, ɓii kalaŋ Isa ɓaa ook do ko ki gɛn
keem Raa ɔɔ maakŋ nɔɔr kɛn te magalin ̰ se, naan ̰ eem Raa.
13 Kɛn gɔtɔ jaay iip se, naan̰ daŋ jee mɛtin ̰ ki ɔɔ maakɗe ki
se, naan ̰ bɛɛr tɔɔɗ jeege sik‑kaar‑dio kɛn naan ̰ daŋɗe jee kaan ̰
naabin ̰ge. Kɛse ɓo ro jee se: 14Simon se, naan ̰ daŋin̰ te ro Piɛr,
Andre se gɛnaan ̰a, Jak, Jan, Pilip, Bartelemi, 15Matiye, Tɔma,
Jak goonAlpe, Simon debm je kujn ̰naaŋin̰a, 16 Jud goon Jak ɔɔ
Judas Iskariɔt, naan ̰ ɓo debm utu kutn Isa se.

Isa dooy jeege ɔɔ ɛɗ lapia jee kɔɔn ̰ge tu
(Mt 5.2‑12)

17Kɛn Isa jaay bɔɔy do ko ki ute jee mɛtin ̰ kɛn sik‑kaar‑di se
naan ̰ ɔŋ gɔtn tooɗ tal jaay naan ̰ ɗaara ɔɔ gɔtn se naan̰ ɔŋ jee
dɛnmɛtin ̰ ki ute jeege dɔɔlɔ dɛna iin ̰o taa naaŋ Jude ki, kɛngen
iin ̰omaakŋ gɛgɛr kɛn Jeruzalɛmki, ɔɔ kɛngen kuuy se iin ̰o taa
naaŋ Tir ute gɛn Sidɔŋ ki kɛn iŋgmaakŋ gɛgɛrge tun taa baar
ki. 18Naaɗe ɓaaɗo se gɛn booy taarin̰a ɔɔ gɛn je lapi roɗe, ɔɔ
jee ɔk kɔɔn ̰ sitangen kɛn lee dabarɗe se kic ɓo ɔŋ lapia. 19 Jee
dɛngen tus paac se naŋa naŋa kic ɓo je kutn ro Isa taa debm
utga ron̰ num, tɔɔg Isan Ꞌteec ron ̰ ki se, ɛɗɗen lapia.

Jeemaak‑raapge ute jee kɛn aɗen kaan nakŋ ɔɔn ̰ɔ
20Gɔtn se Isa uun kaamin ̰a aak jee mɛtin ̰ ki ɔɔ taaɗɗen ɔɔ:

«Maak‑raapo naase jee daayge tu,
taa *maakŋ Gaar Raa se naase ki.
21Maak‑raapo naase jee ɓo tɔɔlsen ɓɔrse se,
taa naase utu aki kɔsn dɛrɛŋ te maraad se!
Maak‑raapo naase kɛn ɓɔrse maakŋ kaa‑maan ki,
taa naase se utu aki kooy koogo.
22Maak‑raapo naase kɛn jeege jese eyo, ɔɔɗ undse naatn,
naajse ɔɔ tɔlsen taar jig eyo dose ki,
taa naase aalki maakse do *Goon Deb ki*.

23 «Kɛn nakgen se jaay aanga dose ki num, ɓii kɛn se ɔn ̰ki
maakse Ꞌraap sakan̰ ɔɔ Ꞌdaamki te maak‑raapo! Taa maakŋ
raa ki se, Raa utu asen kɔgŋ bɛɗse dɛn aak eyo. Bin ɓo
ɓugɗegen do dɔkin̰ se lee dabaro jee taaɗ taar teeco taar Raa
ki se bin kici.
24 «Num gaŋ asen kɔɔn̰ naasen jee nak dɛnge
taa ɓɔrse naase ɔŋkiga dose.
25Asen kɔɔn ̰ naasen kɛn ɓɔrse ɗim daaysen ey se,
taa naase ɓo utu asen tɔɔlɔ.
Asen kɔɔn ̰ naasen jee iŋg Ꞌtooyki koogo ɓɔrse,
taa naase se maakse utu Ꞌtuju ɔɔ utu aki keeme.
26Asen kɔɔn ̰ naasen kɛn jeege paac taaɗ taargen nijim rose ki

sum se,
bin ɓo ɓugɗegen do dɔkin̰ se tɛɗo ute jeegen tɛɗ roɗe aan gɔɔ

jee taaɗ taar teeco taar Raa ki bin kici.»
ꞋJeki jee taamooysege
(Mt 5.38‑48; Rm 12.17‑21)

27 «Gaŋ maam mꞋtaaɗsen naase kɛn iŋg booyki taarum se,
mꞋɔɔ: Ꞌjeki jee taamooysege, Ꞌtɛɗki bɛɛ jeege tun jese eyo.
28 Ɔɔɗki ɓooro do jeege tun naamse ɔɔ eemki Raa taa jeegen
kɛn dabarse se. 29Kɛn nam jaay ɔndigamɛtn bi ki num, Ꞌtɛrlin̰
kɛn do ji kuuy se kici. Kɛn nam jaay uunga kali magal se, kali
baatnmaak ki se kic num, ɔn ̰te Ꞌkɔɔgin ̰. 30Debmkɛn jaay tɔnd
mɛtn ɗim gɔti ki num, ɛɗin ̰ ɔɔ nam jaay uunga ɗimi num, ɔn ̰te
Ꞌɓaa baayin̰a. 31Bɛɛ kɛn naase Ꞌjeki jeege asen tɛɗse, naase kic
num, Ꞌtɛɗki jeege tu bin kici.

32 «Kɛn naase jaay Ꞌjeki jeegen jese sum num, bin se nakŋ
jaay jꞋasen tɔɔm ro ki tap ɓo gɔtɔ. Taa jee *kusin ̰ge kic lɛ je
naapa bin kici! 33Ɔɔ kɛn naase jaay Ꞌtɛɗki bɛɛ jeege tun Ꞌtɛɗsen
bɛɛ naase ki sum num, bin se nakŋ jaay jꞋasen tɔɔm ro ki se
tap ɓo gɔtɔ. Taa jee kusin̰ge kic lɛ lee tɛɗ bɛɛ ute naapa kici!
34 Kɛn naase jaay ɛɗki sɛɛ ɓo jeege tun utu asesin̰ tɛrl kɔgŋ
gɔtin ̰ ki sum num, bin se nakŋ jaay jꞋasen tɔɔm ro ki se tap
ɓo gɔtɔ. Taa jee kusin ̰ge kic ɓo lee ɛɗ kɛɗ sɛɛ ute naapa, taa
naaɗe jeele jꞋaɗesin ̰ kɔgŋ gɔtin ̰ ki! 35Num gaŋ naase se, Ꞌjeki
* 6:22 Goon Deba je taaɗ te Isa *al‑Masi.

jee taamooysege; Ꞌtɛɗki bɛɛ jeege tu ɔɔ kɛn ɛɗkiga sɛɛ jeege tu
num, ɔn ̰te Ꞌsaapki ɔɔki jꞋasesin̰ kɔgɔ. Bin ɓo Raa utu asen tɛɗn
bɛɛn ̰ dɛn aak eyo ɔɔ naase se jꞋutu jꞋasen daŋ gaan Raagen
Taaro. Taa Raa se naan ̰ debm jiga ɔɔ naan̰ tɛɗ bɛɛn ̰a do jeege
tun kꞋtɛɗɗen bɛɛ kic ɓo naaɗe jeel eyo ɔɔ tɛɗ bɛɛ jee kusin̰ge tu
kici. 36 ꞋKɛrcɛlki aan gɔɔ Bubsenmaakŋ raa ki, kɛrcɛl se.»

Ɔn̰te Ꞌkɔjki bɔɔrɔ do jeege tu
(Mt 7.1‑5,15‑20, 12.33‑37)

37 «Ɔn̰ten Ꞌkɔjki bɔɔrɔ do jeege tu, ɔɔ naase kic ɓo jꞋasen kɔjn̰
bɔɔrɔ dose ki eyo. Ɔn̰ten Ꞌkɛndki tɛl nam gɛn kutin̰a, bin se
naase kic jꞋasen kɔŋ kut eyo. Kɛn naase jaay Ꞌlee ɔkki naagŋ
naapa num, Raa kici asen tɔɔl kusin ̰se. 38 Ɛɗki naka jeege
tu taa jꞋutu jꞋasen kɛɗn naase ki kici: ute gɔrn kɛn naase Ꞌlee
Ꞌdɔɔjn ̰ki jeege tu se, Raautuasesin̰ dɔɔjn ̰, ɗoocn ̰kɔndgazagaza
ɔɔ asesin̰ dɔɔjn̰ cir cir. Bin ɓo ute nakŋ kɛn naase Ꞌlee Ꞌdɔɔjn̰ki
nakge jeege tu se, naase kic jꞋutu jꞋasesin̰ dɔɔjn ̰ bin kici.

39 «Tɛr Isa taaɗɗen ute kaal naagŋ taara kuuy daala ɔɔ:
debm kaam‑tɔɔkɔ Ꞌkɔŋ tɔɔɗn naapin ̰ debm kaam‑tɔɔkɔ la?
Naaɗen di paac se Ꞌsi maakŋ gɔɔ ki ey ne? 40Debm lee mɛtn
deb kɛn dooyin̰ se Ꞌkɔŋ cir debm dooyin̰ eyo. Num gaŋ debm
mɛtn deb ki jaay mɛlin ̰ dooy ɔkin ̰ga se, naan̰ utu Ꞌtɛɗn aan gɔɔ
mɛlin ̰a.

41«Mu cɔkɔnkɛnkaamgɛnaai ki ɓonaai ɔŋaakin ̰a. Numgɛn
ɗi jaaynaai ɔŋaakguɗumkaagŋkaamiki ey se? 42Utenaan̰ se
ɓo, naai Ꞌkɔŋ ɗeekŋ gɛnaai ki ɔɔ: Gɛnaama, Ꞌɓaaɗo mꞋai kɔɔɗn
mu kaami ki. Nakŋ naai Ꞌtɛɗin ̰ se, mɛt ki eyo! Ey num naai ɔk
mɛt‑guɗumkaagŋkaami ki se kici! Bɛɛki num, ɔɔɗmɛt‑guɗum
kaagŋ kaami ki se ram, jaay ɓo kaami Ꞌkɔɔɗn kaakŋ jiga bin
jaay Ꞌkɔɔɗnmu cɔkɔn kɛn kaam gɛnaai ki se!»

Kaaga ute koojin̰a
43 «Kaagŋ jiga se koojin̰ aak kus eyo ɔɔ kaagŋ kɔɔn ̰ɔ lɛ ɔŋ

ooj koojin̰ jig ey kici. 44 Taa kaagge se jꞋaak kꞋjeelɗe ute
koojɗege: taa naan ̰ se ɓo jꞋkɔŋ tuugŋ koojn̰ mɔŋgɔ do kaag kɛn
ute kɔrɔndin ̰ eyo ɔɔ kɔŋ tuugŋ koojn̰ k‑ƴooko se do k‑lili ki ey
kici. 45Debm bɛɛ se, bɛɛn ̰ se iin ̰o maakin ̰ ki, ɔɔ debm *kusin̰
se, kusin̰in ̰ se kic ɓo iin ̰omaakin̰ ki. Taa taar kɛn jikilimge lee
taaɗ paac se iin ̰omaakɗe ki.»

Ɓeegen dio
(Mt 7.21‑29; 2Pr 1.5‑10)

46 «Naase iŋg Ꞌdaŋum ki: Mɛluma, Mɛluma. Num gɛn ɗi jaay
ɓonaase Ꞌbaateki gɛn tɛɗnnakŋkɛnmaammꞋtaaɗsenmꞋɔɔ aki
tɛɗ se? 47Debm ɓaaɗo gɔtum ki, booy taaruma ɔɔ iŋg do ki se,
ꞋbooykimꞋasen taaɗn nakŋ kɛn naan̰ tecin̰ tece. 48Naan ̰ se tec
aan gɔɔ debm ɓaa kɔɓm ɓeen̰a: naan ̰ uɗ gɔɔ jɛrlɛ bini aan do

ko ki jaay ɓo ɔndo mɛtn ɓeen̰a. Kɛn naan̰ jaay iin ̰in ̰ aas sum
se, maane eeɗ dɛna ɔɔ oolge kic ɓo ɗooco ɔɔ ɔɔymakɔn ̰ɔ ɓaaɗo
deeb ɓee se bat naɓo, ɔŋ tɛɗin ̰ te ɗim eyo, taa ɓee se kꞋjꞋiin ̰in ̰ga
jiga. 49Numgaŋdebmbooy taaruma ɔɔ iŋgdoki ey se, naan̰ se
tec aan gɔɔ debm kɛn uɗ te gɔɔ ey sum ɓo iin ̰ ɓeen ̰a. Kɛn oolge
ɗooco jaay ɔɔyɔmakɔn ̰ɔ ɔɔ ɓaaɗo deebin ̰ bat se, ɓee se ru naŋ
tak.»

7
Isa ute bubm asgarge
(Mt 8.5‑13)

1Kɛn Isa jaay taaɗnaŋ taarin̰ naan jeege tu aas se, naan ̰ ɓaa
ɛndmaakŋ gɛgɛr kɛnKaparnayumki. 2Gɔtn se bubmasgarge
se ɔk ɓulukalaŋbin senaan̰ jen̰ dɛnaakeyo. Naɓo ɓulin ̰ se ooc
kɔɔn ̰ɔ kaam yoa. 3Kɛn gaabm se jaay booy jꞋɔɔs maan Isa se,
gɔtn se naan̰ iin ̰ ɔl magal Yaudge kandum taa ɓaa sɛl mɛtn Isa
num, aɗe ɓaa utu kɛɗn lapia ɓulin̰ ki se. 4Kɛn magal Yaudge
jaay aan gɔtn Isa ki se, naaɗe eemin ̰ nɔɔ ɔɔ: «Bɛɛki num, gɛn
tɛɗn bɛɛ se, Ꞌtɛɗn gaab kɛn se. 5Taa naaje Yaudge se, gaabm se
jejeki dɛna ɔɔ naan̰ mala ɓo iin ̰jeki ɓee kɛn kꞋlee kꞋtusn maak
ki se.»

6 Gɔtn se Isa ɓaa ute naaɗe. Num kɛn naan̰ aan te cɛɛ ɓee
magal asgarge tu ey sum ɓo, bubmasgar *Rɔmɛge ɔlomɛɗin̰ge
taa an ̰ taaɗn ɔɔ: «Mɛluma, ɔn ̰te dabar roi gɛn ɓaaɗo ɓeem ki,
taa maam semꞋaas ɗim naani ki eyo. 7Taa naan̰ se ɓo, maam
mꞋɔŋmꞋɓaa te gɔti ki ey se. Numgɔtn ɗaari ki se, naai Ꞌtaaɗ ute
taari sum ɓo, debm tɛɗnnaabum se Ꞌkɔŋ lapia. 8Taamaam se,
kicmꞋkaam ji debkuuy, naɓomꞋɔkasgargekaam jimaamkici.
Kɛn mꞋiŋgga nummꞋɗeek deb kalaŋ ki mꞋɔɔ: ꞋƁaa se, naan̰ iin ̰
Ꞌɓaa. Ɔɔ mꞋɗeek deb kuuy ki mꞋɔɔ: ꞋƁaaɗo se, naan ̰ iin ̰ ɓaaɗo.
Ɔɔ ɓulum ki se jaay, mꞋɗeekin̰ mꞋɔɔ: ꞋTɛɗn nakŋ ese se, naan̰
iin ̰ tɛɗin ̰a.» 9Kɛn Isa jaay booy taar ese se, taara se ɔkin̰ taaɗ
eyo. Gɔtn senaan̰ tɛrl aak jeedɛngen ɓaaɗomɛtin ̰ki se ɔɔnaan̰
ɗeekɗen ɔɔ: «ꞋBooykimꞋasen taaɗa: maakŋ gaan *Israɛlge tun
ute dɛnɗe kic ɓo maammꞋɔŋ te nam jaay aal maakin̰ do *Raa
ki aan gɔɔ gaabm ara se eyo.» 10 Kɔr jee naan ̰ ɔlɗeno naaba
jaay aan ɓeen se, naaɗe ɔŋ ɓul se ɔŋga lapia.

Isa dur goonmɛnd‑daay daan yoge tu
11 Naan̰ kɛn se jaay, Isa iin ̰ ɓaa maakŋ gɛgɛr kɛn kꞋdaŋin̰

Nayn. Jee mɛtin ̰ ki ute jeege dɛna ɓaa ute naan ̰a. 12 Kɛn Isa
ute jeege jaay aan taa ɗoob kɛn jꞋan kɛnd maakŋ gɛgɛr ki se,
naaɗe aak jeege uuno yoa ɔɔ kɛn ooy se goon mɛnd‑daaye ɔɔ
naan ̰ kalin ̰ ki sum ɓo maakŋ kon̰ ki. Gɔtn se jeege dɛna daan
mɛnd se. 13Kɛn Mɛljege jaay aak ko goono se, naan ̰ ɛɛjin̰ don̰
ki ɔɔ ɗeekin̰ ɔɔ: «Ɔn̰te Ꞌtɔɔyɔ.» 14Gɔtn se Isa iiko cɛɛ jeege tun

uuno yo se, ɔnd jin ̰ do baraŋgal ki ɔɔ gɔtn se, jee ɓaan ɓaa ute
yo se ɗaara ɔɔ Isa ɗeek goon kɔɗ ki se ɔɔ: «MꞋɗeeki mꞋɔɔ, iin ̰i!»
15Gɔtn se goon kɔɗn ooyga kooy se duru iin ̰ iŋg ute mɛtin̰a ɔɔ
baag taaɗn taara. Ɔɔ Isa ɔk ɛɗin ̰ kon̰ ki. 16Kɛn jeege jaay aak
nakŋ se, ɓeere ɓaa ɔkɗe paac ɔɔ naaɗe *nook Raa ɔɔ: «Debm
taaɗ taar teeco taar Raa ki magal se, ɓɛrɛ, ɓaaɗoga daanjege
tu. Kɛse Raa mala ɓo ɓaaɗoga kaakŋ jeen ̰ge!» 17 Taa naan ̰ se
ɓo jee taa naaŋ Jude ki ute jee kɛn taa naaŋge tun cɛɛs ki se,
paac se iŋg ɓo gɛn kɔɔsnmaana do nakge tun kɛn Isa tɛɗo se.

Jan‑Batist ute Isa
(Mt 11.2‑19)

18 Gɔtn se jee mɛtn Jan‑Batist ki ɓaaɗo taaɗ mɛlɗe ki. Kɛn
Jan jaay booy taarɗe sum se, maakɗe ki se naan ̰ daŋ jeege
dio, 19 ɔɔ ɔlɗe gɔtn Mɛlje Isa ki taa Ꞌɓaa tɔnd mɛtin̰ ɔɔ: «Naai ɓo
debm kɛn jeege iŋg aak kaama jꞋɔɔ utu aɗe ɓaa se lɔɓu kꞋbooy
nam kuuy lɛ?» 20Kɛn naaɗe jaay aan gɔtn Isa ki se, jee se taaɗ
ɔɔ: «Naaje se Jan‑Batist ɓo ɔljeno gɔti ki ɔɔ kꞋtɔnd mɛti: naai ɓo
debm kɛn jeege iŋg aak kaama jꞋɔɔ utu aɗe ɓaa se lɔɓu kꞋbooy
namkuuy lɛ?» 21Naanɗeki se sum ɓo, Isa ɛɗ lapia jeekɔɔn ̰ɗege
tu dɛna. Maakɗe ki se jeegen kɛn kɔɔn ̰ɔ tujɗenga tuju ute jee
ɔk kɔɔn ̰ sitange se kic naan̰ ɛɗɗen lapia ɔɔ jee kaam‑tɔɔkge dɛn
se kic ɓo naan ̰ ɔɔɗɗen kaamɗege. 22Gɔtn se Isa ɗeek jeege tun
Jan ɔlɗeno naaba se ɔɔ: «ꞋƁaa Ꞌtaaɗki Jan ki nakŋ naase mala
aakin ̰kigaute kaamse ɔɔbooyin̰kigautebise: jee kaam‑tɔɔkge
lɛ aakga, jee cɛkɛɗge lɛ leega talam talam, jee bikiɗge lɛ ɔŋga
lapia ɔɔ roɗege lɛ tooɗga kɔlɔn ̰ kɔlɔn ̰, jee duguyge lɛ ɓɔrse booy
booyo, jee ooyga kooy kic lɛ duroga daan yoge tu ɔɔLabar Jiga
se lɛ, kꞋtaaɗin ̰ga jee daayge tu. 23Maak‑raapo debm kɛn jaay
ai kaamin̰ ɔn ̰te ɗoobm gɛn kaal maakin ̰ domaam ki ey se.»

24Kɛn jee Jan ɔlɗenonaaba jaay ɔk tɛrl ɓaa se, Isa baag taaɗn
taar Jan se jee dɛnge tu ɔɔ: «Do kɔɗ‑ɓaar ki se naase tap ɓo
iŋgkiro kaakŋ naŋa? Lɔɓu iŋgkiro kaakŋmu taa baar kɛn kuul
teen ̰ ɓaansin ̰ kaam ara kaam ara se la? 25A‑a! Bin numnaase
iŋgkiro kaakŋ naŋa? Lɔɓu iŋgkiro kaakŋ gaabm kɛn tus kalge
aak bɛɛ se lɛ? Gɔtɔ. Jee lee tus kalgen aak bɛɛ gɛn koono se ute
jee maalge se, naaɗe se tiŋg maakŋ ɓee gaarin̰ge tu. 26 Lɔɓu
naase tap ɓo iŋgkirokaakŋnaŋa? Naase se iŋgkirokaakŋdebm
taaɗ taar teeco taar Raa ki se la? Ɗeere, Ꞌbooyki mꞋasen taaɗa:
naan ̰ se debm taaɗ taar teeco taar Raa ki naɓo naan ̰magal cir
debm taaɗ taar teeco taar Raa ki se daala. 27Naan̰ se ɓo debm
kɛn Raa taaɗo taarin̰ do dɔkin̰ maakŋ Kitap ki ɔɔ:
ꞋBooyo, maammꞋai kɔl debm kaan̰ naabumnaani ki,
taa ai Ꞌɗaapm ɗoobi.*
* 7:27 AakMal 3.1.

28 «ꞋBooyki mꞋasen taaɗa: maakŋ jeege tunmɛndge toojɗen
do naaŋ ki ara bini aan do Jan ki se, debmkɛnmagal cirin ̰ Jan
se, gɔtɔ. Anum debm *maakŋ Gaar Raa ki se baat aan gɔɔ ɗi
kic ɓo, naan̰ se ɓomagal cir Jan.

29 «Jee dɛnge ute *jee tɔkŋ miirge jaay booy taarin̰ se, Jan
*batizɗe taa naaɗe jeelga Raa se tɛɗ naka ute ɗoobin ̰a. 30Num
gaŋ *Parizige utu jee jeel taaɗn tɔɔkŋ mɛtn Ko Taar Raage se,
naaɗe se baate tookŋ do nakge tun kɛn Raa je ɔɔ aɗen tɛɗn
naaɗe ki se. Bin ɓo, naaɗe baate tookŋ kɛn Jan aɗen batizi.»

31 Tɛr Isa taaɗɗen ɔɔ: «Jee ɓɔrse tap ɓo, mꞋaɗen kɔmb bɛyɛ
ute naŋge? Naaɗe tap ɓo tec naŋge? 32 Naaɗe se tec aan gɔɔ
gaangen iŋg bɔɔr ki jaay taaɗ ute naapa ɔɔ:
Naaje kꞋtuuysen kaa
naɓo naase Ꞌbaate daamki.
Naaje kꞋjꞋaarsen kaa yoa
naɓo naase Ꞌbaate keemki.

33«Eynum Jan‑Batist ɓaaɗo se, naan ̰ ɔsmapp eyo ɔɔ aay tɔtn
koojn̰ bin ̰ eyo ɔɔ naase ɔɔki num: naan ̰ se debm sitan! 34Kɛn
*Goon Deba jaay ɓaaɗo se ɔsɔ ɔɔ aaye, naɓo naase ɔɔki num:
naan ̰ se debm kaam‑kɔsɔ ɔɔ debm kaay‑koono ɔɔ ɔk mɛɗɛ ute
jee tɔkŋ miirge ɔɔ ute jee *kusin̰ge! 35Num gaŋ jee took aal
maakɗe don ̰ ki se, aak ɔkga jeel‑taar Raa se ute ɗoobin ̰a.»

Isa utemɛnd tɛɗn *kusin ̰a
36Ɓii kalaŋ kɔɗ *Parizi kalaŋ bini, daŋ Isa ɓeen ̰ ki, gɛn ɓaa

kɔsn ute naan ̰a. Kɛn Isa jaay ɓaa ɓeen ̰ ki se, gɔtn se naaɗe tooɗ
ute cɛɛsɗe jaay ɓo baag kɔsɔ do tabil ki. 37Mɛnda kalaŋ iin ̰o
maakŋ gɛgɛr kɛn se ɔɔ jeege paac jeelin̰ naan̰ se, mɛnd tɛɗn
kusin̰a. Naan̰ ɓaaɗo ɔŋɗe taa naan ̰booyga booy jꞋɔɔ Isa utu iŋg
ɔs kɔs gɔtn kɔɗ Parizi ki se. Kɛn naan̰ ɓaaɗo ɓaa se, naan̰ uuno
naka aan gɔɔ k‑ɓɔkɔlɔ kalaŋ ko ɓo kꞋcɔɔc kꞋɗaapin ̰a. K‑ɓɔkɔl se
kꞋɗaapin ̰utenakŋkɛnkꞋdaŋin̰ albatir†, ɔɔnaan ̰ se ɗoocute itir.
38Naan̰ ɓaaɗo kaam jɛ Isa ki ɔɔ naan ̰ eeme ɔn ̰ kaa‑maanin ̰ se
neet jɛ Isa ɔɔnaan ̰ ɔtin ̰sin̰ ute bɛɛkin̰a ɔɔbaam ɔk aay jɛn ̰ se ute
maak‑raapo ɔɔ ɔɔyin ̰ itir do jɛn ̰ ki.

39Kɔɗ Parizi kɛn daŋ Isa ɓeen ̰ ki jaay aak nakŋ bin se, taaɗ
ute maakin ̰ ɔɔ: «Kɛn gaabm se jaay debm taaɗ taar teeco taar
Raa ki ɗeer num, mɛnd ɓaaɗo utin ̰ se, naan̰ an ̰ Ꞌjeelin̰ naan̰
se, mɛnd tɛɗn kusin ̰a.» 40Gɔtn se Isa taaɗin ̰ ɔɔ: «Simon,maam
se mꞋɔk taara mꞋai ɗeeke.» Naan̰ tɛrlin ̰ ɔɔ: «Debm dooy jeege,
Ꞌtaaɗa.» 41 Isa ɔɔ: «ꞋBooyo. Debm kalaŋ ɔk jee sɛɛge dio. Deb
kalaŋ se ey num an ̰ kɔgŋ tamma kaar‑mii ɔɔ debm kuuy se lɛ
eynuman ̰kɔgŋ tammasi‑mii. 42Numgaŋɗimnaaɗeaankɔgŋ
sɛɛɗe gɔtɔ se, naaɗe di se paac, naan ̰ tɔɔlɗen sɛɛɗege se naata.
Nummaakŋ naaɗe kɛn di se, debm ɛɗɗen sɛɛ se kɛn gay ɓo an̰
† 7:37 Albatir se napar koa aama kɛn kꞋcɔɔc kꞋɗaapin ̰a gɛn kɔmb itir.

Ꞌje ciri?» 43 Simon tɛrlin ̰ ɔɔ: «Gɛn maam ki num mꞋɔɔ, debm
kɛn sɛɛn ̰ dɛn jaay ɓo kꞋtɔɔlin ̰sin̰ se.» Isa ɗeekin̰ ɔɔ: «Kɛse naai
Ꞌtaaɗga taar mɛt ki.»

44 Gɔtn se Isa uun tɛrl aak mɛnd se, ɔɔ ɗeek Simon ki ɔɔ:
«Naai aak mɛnd se ɗaamo! Gɔtn maam mꞋɛndo ɓei ki se, naai
ɛɗum te maan tugŋ jɛm eyo; num gaŋ mɛnd se neetum jɛm
ute kaa‑maanin ̰a ɔɔ ɔtumsin ̰ ute bɛɛkin̰a. 45 Ɔɔ naai Ꞌbaam ɔk
aay te taarum ute maak‑raap eyo; num mɛnd se kɛn maam
mꞋaan sum se, gɔtn naan̰ baam ɔk aay jɛma ute maak‑raapo
sum se, ɔn ̰um te eyo. 46Naai ɔtum te uubm oot dom ki eyo;
num mɛnd se ɔtum itir jɛm ki. 47 ꞋƁooyo mꞋai taaɗa: mɛnd se
kusin̰in ̰gen dɛn se, Raa tɔɔlisin̰ga naatn. Taa naan ̰ se ɓo, naan̰
jem dɛn se. Gaŋ debm kꞋtɔɔlin̰ kusin ̰in̰ baat se, naan ̰ kic ɓo ɔk
maak‑je baata.» 48Tɛr Isa taaɗmɛnd ki ɔɔ: «Kusin̰ige se maam
mꞋtɔɔlisin ̰ga naata.» 49 Jeegen iŋg ɔs ute naaɗe se, baag taaɗn
ute naapa ɔɔ: «Kɛse tap ɓo naŋa jaay taaɗ taa Ꞌtɔɔl kusin ̰ jeege
se?» 50 Isa ɗeek mɛnd ki ɔɔ: «Mɛnda, ute kaal maaki kɛn naai
aal dom ki se, aajiga. Iin̰i, Ꞌɓaa ute lapia.»

8
Mɛndgen leemɛtn Isa ki

1Naan̰ kɛn se jaay Isa ɓaa lee maakŋ gɛgɛrge tu ɔɔ maakŋ
naaŋge tu. Naan̰ taaɗwɔɔk Labar Jigan gɛn Gaar Raa se jeege
tu. Gɔtn se jee kaan ̰ naabin̰gen sik‑kaar‑dio, 2 ute mɛndge
kandum se lee ute naan ̰a. Mɛndgen se ɓo kɛn naan̰ ɛɗɗeno
lapia gɛn kɔɔn ̰ roɗege tu ɔɔ tuurɗeno sitange roɗege tu se.
Maakɗe ki se, Mari iin ̰o Magdala ɔɔ ro naan̰ ki se ɓo, Isa
tuurin ̰o sitange cili se. 3 Ɔɔ Yoanna kɛn mɛnd Kuza, gaabin̰
se Gaar *Ɛrɔd ɔn ̰in ̰ maalin ̰ paac kaam jin ̰a ɔɔ Suzaan ute
mɛndgen kuuy dɛn kici. Naaɗe se ɓo kɛn lee noog Isa ute jee
mɛtin ̰ ki ute nakgen naaɗe ɔkɔ.

Isa aal naagŋ taara te debm kɔnd buru
(Mt 13.1‑23;Mk 4.1‑25)

4 Jeegedɛna iin ̰omaakŋgɛgɛrge tupaac ɔɔ ɓaaɗo tus gɔtn Isa
ki ɔɔ naan̰ taaɗɗen ute kaal naagŋ taara ɔɔ: 5 «Ɓii kalaŋ deba
kalaŋ teec ɓaa kɔnd buru. Kɛn naan ̰ jaay ɔnd kɔnd burin̰ se,
kupm mɛtin ̰ si jɛŋ ɗoob ki; gɔtn se jeege tuumin ̰a ɔɔ yeelge
ɓaaɗo tuun ɔsin̰ naatn paac. 6 Kupm mɛtin ̰ge se si gɔt kɛn
naaŋin̰ maakin̰ ɔk koa. Kɛn naan̰ jaay utu teec teec sum ɓo
naar tuutu taagɔtn senaaŋin̰ cɛɛpɛ. 7Kupmmɛtin ̰ se, simaakŋ
ji kaag kɛn ɔk kɔrɔndɔ se, naan ̰ teece naɓo aan gɔɔ teepmaakŋ
ji kaag ki se, ji kaaga aayin̰ taara. 8Num kupm kɛn si do naaŋ
kɛn jiga se, gɔtn se naan ̰ teece, teepe, tɔk doa ɔɔ ɔk kaama dɛn
aak eyo.» Do taar kɛn se, Isa uun mindin̰ raan ɗeekɗen ɔɔ:
«Debm jaay ɔk bi booyo num, booy ɔk taar se.»

9 Jee mɛtn Isa ki se tɔnd mɛtin ̰ ɔɔ: «Kaal naagŋ taar kɛn naai
Ꞌtaaɗ se tap ɓo je ɗeekŋ ɔɔ ɗio?» 10 Isa tɛrlɗen ɔɔ: «Nakŋ jꞋɔyin ̰ga
kɔy *maakŋ Gaar Raa ki se, naase se *Raa taaɗsenga naase
Ꞌjeelin ̰kiga. Num gaŋ jee kuuy se kꞋtaaɗɗen ute kaal naagŋ
taara se, taa:
Naaɗe Ꞌkaakŋ ute kaamɗe naɓo Ꞌkaakŋ kɔk eyo,
Ꞌbooy ute biɗe naɓo Ꞌbooy kɔk eyo.*»

Kaal naagŋ taar se, Isa taaɗ tɔɔkmɛtin̰a
11 «ꞋBooyki kaal naagŋ taar ese se je ɗeekŋ ɔɔ: kupmmaam

mꞋtaaɗn se, kɛse taar Raa. 12Kupm kɛn si jɛŋ ɗoob ki se, kɛse
taaɗ ute jeegen booy taar Raa naɓo *Ɓubm sitange ɓaaɗo ɔɔɗ
taar semaakɗe ki naatn, taa sɔmnaaɗe booy uunga num Ꞌkɔŋ
kaaja. 13Kupm kɛn si gɔtn naaŋin̰ ɔk ko maak ki se, kɛse taaɗ
te jeegen mɛtn‑jiki booy uun taar Raa ute maak‑raapo naɓo
naaɗe ɔŋ ɔkin̰ tɔɔg eyo. Kaaɗ kɛn gɔtɔ utu bɛɛ se naaɗe ɔk taar
Raa se ɔɔn ̰ɔ, gaŋ nakŋ naama jaay aanga doɗe ki num, naaɗe
rɛsn naatn ute taar Raa se. 14 Kupm si maakŋ ji kaag kɛn ɔk
kɔrɔndɔ se, kɛse taaɗ te jeegen booy ɔk taar Raa naɓo, naaɗe
uunnirlɗe, jemaal *dunia ɔɔ je nakŋ kɛndaa roɗe ɓo jea. Kɛse
ɓo tɛɗɗen kaal maakɗe ɓaa tɛɗn nakŋ cɛrɛ sum se. 15 Num
kupm kɛn si do naaŋ kɛn jiga se, kɛse taaɗ te jeegen maakɗe
bɛɛ, booy uun taar Raa ɔɔ ɔkin̰ maakɗe ki jiga ɔɔ jee se, naaɗe
aay kaamɗe aal maakɗe do Raa ki ɔɔ tɛɗn nakgen jiga.»

Isa aal naagŋ taar ute lɔɔmpɔ
(Mk 4.21‑26)

16«Nam Ꞌkɔɔcn̰ lɔɔmpɔ jaay an ̰ deebmdukulu don̰ ki, ey lɛ an̰
kɔl kɔndmɛtn daŋal ki se, gɔtɔ. Gaŋ lɔɔmpɔ se kꞋjꞋɔɔcin ̰ga num,
jꞋuun jꞋɔlin̰ raan ro kaag ki taa jee ɛnd gɔtn ese se, Ꞌkaakŋ gɔtn
wɔɔrɔ. 17 Taa nakŋ jꞋɔyin ̰ kɔy se jꞋutu jꞋan ̰ kaakŋ Ꞌtooɗn tal ɔɔ
nakŋ jeege jaay jeel mɛtin ̰ ey se jeege utu Ꞌjeel mɛtin ̰ paac ɔɔ
jꞋutu jꞋan ̰ kaakŋ kaam kaaɗ ki utu Ꞌtooɗn tal. 18Bin se kɛn aki
booy taar Raanum, ɔndki kɔndɔ! Taa debm ɔk se jꞋan̰ kɔmbdo
ki, num debm ɔk ey se lɛ, kɛn nakŋ naan̰ saap ɔɔ ɔk se kic ɓo,
jꞋan tɔsn naatn.»

Gɛnaa Isage ute kon̰ɗe
(Mt 12.46‑50;Mk 3.31‑35)

19 Gɔtn se gɛnaa Isage ute kon̰ɗe ɓaan ̰o kaaka, naɓo taa
jeegen dɛn se, naaɗe ɔŋ aan te gɔtin ̰ ki eyo. 20Nam ɓaaɗo taaɗ
Isa ki ɔɔ: «Koi ute gɛnaaige se utu naatn ɔɔ naaɗe je ai kaaka.»
21 Isa tɛrlɗen ɔɔ: «Koyuma ute gɛnaamge se, kɛse jee kɛn booy
taar Raa ɔɔ took iŋg do ki.»

Isa ɔk ɗaar kuulu
(Mt 8.23‑27;Mk 4.35‑41)

* 8:10 Aak Eza 6.9.

22Ɓii kalaŋ se, Isa ook maakŋ markab ki ute jee mɛtin̰ ki ɔɔ
naan ̰ ɗeekɗen ɔɔ: «KꞋgaaŋ kꞋɓaaki jɛŋ baar kɛn kaam naane.»
Ɔɔ gɔtn se naaɗe iin ̰ ɓaa. 23Kɛn naaɗe ɓaa ɓaa domaane ki se,
gɔtn se Isa kaamin ̰ ɓaa ɔk bia. Kaaɗ kɛn se guduray dɔɔbɔ do
baar ki ɔɔ ɔl maane ɛnd ɗooc ɗoocmaakŋmarkaba se ɔɔ naan̰
kɛn se gɔtɔ ɓaa tɛɗɗen ɔɔn ̰ɔ. 24 Naaɗe iiko cɛɛ Isa ki, durin̰a
ɔɔ ɗeekin̰ ɔɔ: «Debm dooyje, Debm dooyje, ɓɛrɛ, naajege jꞋaki
kutu!» Kɛn naan ̰ jaay iin ̰ se, naan̰ aac kaama kuul ki ute
maane ki ɔɔ gɔtn se, kuulu ute maan se ɔk ɗaara ɔɔ gɔtɔ do dil.
25 Gɔtn se naan̰ ɗeekɗen ɔɔ: «Kaal maaksen jaay naase aalki
dom ki se, tap ɓo gay?»
Kɛn naaɗe jaay aak nakŋ ese se, ɔkɗen taaɗ eyo ɔɔ ɓeere ɓaa

ɔkɗe ɔɔ gɔtn se, naaɗe baag taaɗn ute naapa ɔɔ: «Kɛse tap ɓo
naŋa bini, kɛn taaɗ kuul ki ute maane ki kic ɓo tookin ̰ taarin̰
se?»

Isa ɛɗ lapia debm kɔɔn ̰ sitan ki
(Mt 8.28‑34;Mk 5.1‑20)

26 Gɔtn se naaɗe ɓaa aan taa naaŋ jeege tun kꞋdaŋɗen
Gɛrazɛnige kɛn sak kaam taa naaŋ Galile ki. 27Kɛn naaɗe aan
taa jɛŋ ki jaay Isa bɔɔy bɔɔy naaŋ ki se, gɔtn se gaab kalaŋ bini
ɔk kɔɔn̰ sitan iin ̰o maakŋ gɛgɛr kɛn ese ɔɔ ɓaaɗo dɔɔɗ Isa. Ɔɔ
gaabmse, naan̰ tiŋg ɓeeneyo ɔɔ lee ute kal ey sedaanin̰ dɔkga,
num naan̰ se tiŋg maakŋ iiɓge tun Yaudge tɛɗin ̰o gɛn tɔl taal
yoɗege se. 28Kɛnnaan ̰ jaay aak Isa se, ɔɔɗ ɔɔymakɔn ̰ɔ ɔɔ ɓaaɗo
ooc mɛtn jɛn ̰ ki ɔɔ ɗeekin ̰ ɔɔ: «Isa Goon Raa Taaro, jꞋɔŋ ɗi ute
naai? MꞋeemi nɔɔ mɛti ki, ɔn ̰te gɛn dabaruma!» 29 Kɛn ɔlin̰
taaɗ bin se, taa Isa ɗeekin̰ga ɗeek ɔɔ n ̰Ꞌteec naatn ro gaab kɛn
se. Taa sitan se, iin ̰ga num tɛɗ gaabm se kusin̰a ɔɔ ɔl kꞋdɔɔkin̰
ute sɛsɛrɛ ɔɔ jꞋaalin̰ dɔkɔɗɔmmaala se kic ɓo, naan ̰ gaaŋ naatn
ɔɔ sitan se ɔlin ̰ aan ̰ teec ɓaa do kɔɗ‑ɓaar ki. 30Ɔɔ Isa tɔndmɛtin̰
ɔɔ: «Naai, Ꞌroi naŋa?» Naan̰ tɛrlin ̰ ɔɔ: «Maam romDɔɔl asgarge,»
taa gaabmse ɔk sitange ron ̰ki dɛna. 31Gɔtn se sitange eemnɔɔ
mɛtn Isa ki ɔɔ ɗeekin̰ ɔɔ: «Ɔn̰te Ꞌtɔkŋ kɔmbjemaakŋ gɔɔ kɛn jɛrl
zuzu se.»

32 Gaŋ gɔtn se ɔk dɔɔl kin̰zirge dɛna lee gaam gaam do kɔs
ki. Gɔtn se sitange se sɛl mɛtn Isa ɔɔ: «Ɔn̰je naaje kꞋɓaa kɛnd
maakŋ kin̰zirge tu se.» Gɔtn se Isa tookɗen. 33 Ɔɔ sitange
se teeco ro gaab kɛn se ɓaa ɛnd maakŋ kin ̰zirge tu se ɔɔ dɔɔl
kin̰zirgen te dɛnɗe se dɔɔbɔ rus ɔɔ naar aan ̰o girdi girdi bɔɔy
ɓaa si maakŋ baar ki ɔɔmaane ɔsɗe paac.

34 Kɛn jee gaam kin̰zirge jaay aak nakŋ tɛɗ se, naaɗe dɔɔb
aan ̰ ɓaa taaɗ jeege tun maakŋ gɛgɛr ki ute jeege tun iŋg ɓee
naatge tu. 35 Kɛn jeege jaay ɓaa booy se, naaɗe ɓaaɗo gɛn
kaakŋ nakŋ tɛɗ se. Kɛn naaɗe jaay aan ɔŋ Isa se, ɔŋ gaabm
debm sitan se, sitanin ̰ge se teecga naatn ron ̰ ki ɔɔ naan ̰ iŋg

kiŋgmɛtn jɛ Isa ki ɔɔ tusga kala ron ̰ ki jiga jiga. Kɛnnaaɗe jaay
aakin ̰ se, ɓeere ɓaa ɔkɗe. 36 Jeegen aako nakŋ se ute kaamɗe
se, ɓaaɗo taaɗ jeege tu nakŋ kɛn Isa tɛɗo do gaabm kɛn debm
sitan jaay ɓo ɔŋ lapi se. 37 Gɔtn se jee iŋg taa naaŋ Gɛrazɛ ki
paac se, kɛn naaɗe jaay ɓeere ɓaa ɔkɗe se, naaɗe taaɗ Isa ki
ɔɔ: «Iin̰ ɔn ̰je, Ꞌɓaa dɔkɔ.» Gɔtn se Isa ookmaakŋmarkab ki gɛn
tɛrl ɓaa. 38Gaabm kɛn sitange teec ɔn ̰in ̰ se, tɔnd mɛtn Isa ɔɔ:
«Ɔn̰ummꞋɓaa ute naai.» Gaŋ Isa taaɗin ̰ ɔɔ: 39 «ꞋTɛrl ɓaa ɓei ki
ɔɔ taaɗnakŋpaacn ̰ kɛnRaa tɛɗi naai ki se.» Kɛn gaabm se jaay
ɔk tɛrl ɓaa ɓeen ̰ ki se, ɓaa taaɗin ̰ jeege tun maakŋ gɛgɛr ki se
paac nakŋ kɛn Isa tɛɗin ̰o naan ̰ ki se.

Isa ɛɗ lapiamɛnd ki ɔɔ dur goon Jayrusmɛnda daan yoge tu
(Mt 9.1,18‑26;Mk 5.21‑43)

40Kɛn Isa jaayaan se, jeedɛngedɔɔɗin ̰a, taanaaɗe se iŋgaak
kaak kaamin ̰a. 41Gaaba kalaŋ kꞋdaŋin̰ Jayrus; naan ̰ se magal
*ɓee kɛn Yaudge lee tusnmaak ki. Naan ̰ ɓaaɗo oocmɛtn jɛ Isa
ki eemin ̰ nɔɔ ɔɔ n ̰Ꞌɓaaɗo ɓeen ̰ ki. 42 Taa naan ̰ ɔk goon mɛnda
kalaŋ lak, ɓaarin ̰ ɓaa ɓaa sik‑kaar‑dio ɔɔ goonin ̰ se tooɗ kɔɔn ̰ɔ
kaam yoa.
Kaaɗ kɛn Isa ɓaa ɓaa gɔtn goon mɛnd ki se, jeege dɛna tus

ron ̰ ki ɔɔ gɔtn lee kic naan ̰ ɔŋ eyo. 43Maakŋ jee dɛnge tu se,
mɛnda kalaŋ bin se, gɔtnmoosin ̰ aan sum se ɔŋ ɗaar eyo ɔkga
ɓaara sik‑kaar‑dio ron ̰ ki. Naan̰ utga jin̰ paac gɔtn jee dawage
tu, naɓo nam ɔŋ ɛɗin ̰ te lapi eyo. 44Mɛnd se ɓaaɗo naagŋ Isa ki
ɔɔ ut taa kalin̰a ɔɔ gɔtn ese sum ɓo, moosin̰ naar ɗaara. 45 Isa
tɔnd mɛta ɔɔ: «Kɛn ɔl jin̰ utum se naŋa?» Aan gɔɔ jeege paac
baaganaaja se, gɔtn se Piɛr ɗeek Isa ki ɔɔ: «Mɛluma, aaka jeege
ɓo lee urimakmak se ɗey!» 46Gaŋ Isa ɗeek ɔɔ: «Num nam ɔlga
jin ̰ utumga, taa maam mꞋnaamga tɔɔgŋ kɛn teec rom ki se.»
47Kɛnmɛnd se jaay jeel jeege an ̰ jeel se, ɓeere ɓaa ɔkin̰ se ron̰
ookmarga ɔɔ ɓaaɗo oocmɛtn jɛ Isa ki. Gɔtn se naan ̰ taaɗ naan
jeege tu paac nakŋ kɛn ɔlin ̰ jaay ɓo, naan̰ ɔl jin ̰ ut taa kal Isa
se. Mɛnd se taaɗɗen ɔɔ: «MaammꞋnaar mꞋut kali sum ɓo, mꞋɔŋ
lapia.» 48Gɔtn se Isaɗeekin̰ ɔɔ: «Goonuma, taanaaiaalgamaaki
dom ki se, kaal maaki se aajiga. ꞋƁaa ute lapia.»

49Kɛn Isa utu ɗaar taaɗ taaɗ ɓɔrt se sum ɓo, deb kalaŋ iin ̰o
gɔtn Jayrus ki ɔɔ ɓaaɗo taaɗin ̰ ɔɔ: «Ɓɛrɛ, gooni mɛnda se lɛ
ooyga. Ɔn̰te dabar Debm dooy jeege se cɛrɛ.» 50Num kɛn Isa
jaay booy taar se, naan ̰ taaɗ Jayrus ki ɔɔ: «Ɔn̰te ɓeere; ɔnd
maaki kaam kalaŋ. Gooni mɛnda se utu Ꞌkaaja.» 51 Kɛn Isa
jaay aan ɓee Jayrus ki se, jee dɛn se naan ̰ gaasɗe naatn. Gɔtn
se ɔɔp Piɛr, Jan, Jak ɔɔ ko goono ute bubm goono sum ɓo ɛnd
ute naan ̰a. 52 Jeege paac eeme ɔɔ tɔɔy makɔn ̰ɔ do yo ki se.
Num gaŋ Isa ɗeekɗen ɔɔ: «Ɔn̰te Ꞌkeemki. Goono se ooy te eyo;
naan ̰ lɛ tooɗ tooɗ bi sum.» 53 Kɛn naaɗe jaay booy taarin̰ se,

naaɗe baag tooy koogo mɛtin ̰ ki taa naaɗe jeele goon mɛnda
se lɛ, ooyga ɗeere. 54Gɔtn se Isa ɔk jin̰a, uun mindin̰ raan ɔɔ:
«Goonuma, iin ̰i!»

55 Gɔtn se sum ɓo goono se duru ɔɔ naar iin ̰ ɗaara. Tɛr Isa
taaɗɗen ɔɔ: «Goono se, jꞋɛɗin ̰ kɔsɔ.» 56Kɛn bubin ̰ ute kon̰ jaay
aak nakŋ se, nakŋ se ɓaa deel doɗe ɔɔ ɔkɗen taaɗ eyo. Gɔtn se
Isa dɛjɗen ɔɔ nakŋ deel se, jꞋɔn ̰te ɓaa taaɗin ̰ nam ki.

9
Isa ɔl jee kaan ̰ naabin ̰ge sik‑kaar‑di se naaba
(Mt 10;Mk 6.7‑13)

1Ɓii kalaŋ Isa tus jee kaan ̰ naabin ̰gen sik‑kaar‑dio ɔɔ naan̰
ɛɗɗen tɔɔgɔ do sitange tu paac ɔɔ ɛɗɗen tɔɔgŋ gɛn kɛɗn lapia
jee kɔɔn ̰ge tu. 2 Naan̰ ɔlɗen naaba se taa Ꞌɓaa taaɗn labar
gɛn *maakŋ Gaar Raa se jeege tu ɔɔ gɛn kɛɗn lapi jee kɔɔn̰ge
tu. 3Naan̰ taaɗɗen ɔɔ: «Kɛn Ꞌɓaaki ɓaa mɛrtɛ se, ɔn ̰te Ꞌkuunki
ɗim, ɔn ̰te Ꞌkuunki sirɗi, ɓɔɔnɔ, kɔsɔ ɔɔ ɔn ̰te Ꞌkuunki gurs kici.
Ɔɔ maakse ki se, nam ɔn ̰te Ꞌtɔsn kalge dio. 4 Ɓee kɛn naase
Ꞌbɔɔykigamaak ki se, Ꞌtooɗki gɔtn ese, bini anki kiin ̰ ɓaamaak
ki. 5Gɔtn naase Ꞌɓaaki jaay jeege baate dɔɔɗn kɔkse num, kɛn
naase Ꞌteecki teecmaakŋ gɛgɛrɗe kɛn ese se, kuɗn jɛsege se kic
ɓo Ꞌtupɗenki naatn, kɛse aɗen tooɗn saaɗa.» 6Bin ɓo, *jee kaan ̰
naabmIsage se ɓaa leemaakŋnaaŋge tu, taaɗLabar Jiga jeege
tu ɔɔ gɔtɔ ɓaa se paac, naaɗe ɛɗ lapia jee kɔɔn ̰ge tu.

Nookŋ Isa se ɛɗ saapmmaaka *Ɛrɔd ki
(Mt 10;Mk 6.7‑13)

7 Kɛn Gaar Ɛrɔd Antipas naan ̰ ɓo magal taa naaŋ Galile se
jaay booy jꞋɔɔsmaan nakgen deel se, taar se ɓaa deel don̰a taa
jeemɛtin ̰ge ɗeek ɔɔ: «Kɛse Jan‑Batist ɓo duroga daan yoge tu.»
8Ɔɔ jee mɛtin̰gen kuuy taaɗ ɔɔ: «*Ɛli do dɔkin̰ se ɓo, ɓaaɗoga.»
Ɔɔ kɛngen kuuy kic taaɗ ɔɔ: «Kaaɗn naane maakŋ jeege tun
taaɗ taar teeco taar Raa ki do dɔkin̰ se ɓo, deb kalaŋ duroga
daanyoge tu.» 9Taanaan̰ se ɓo ɔl Ɛrɔd taaɗ ɔɔ: «Nakage, eynum
Jan‑Batist se lɛ maam mala ɓo mꞋɔl kꞋgaaŋo ute don̰a. Num
kɛse tap ɓo debm gay daala jaay mꞋbooy tɛɗ nakgen bin se?»
Gɔtn se naan̰ je Isa taa an ̰ kaaka.

Isa ɛɗ kɔsɔ gaabge tu dupu‑mii
(Mt 14.13‑21;Mk 6.30‑44; Jn 6.1‑14)

10Kɛn *jee kaan ̰ naabm Isage jaay tɛrl ɓaa ɔŋ Isa se, taaɗin ̰
mɛtn nakgen naaɗe tɛɗo paac se. Gɔtn se naan ̰ ɔk ɓaanɗe cɛɛs
ki kaam gɛgɛr kɛn sak Betsaida. 11 Kɛn jee dɛnge jaay booy
labar se, naaɗe ru ɓaa mɛtin̰ ki. Ɔɔ Isa dɔɔɗ ɔkɗe ɔɔ gɔtn se,
naan ̰ taaɗɗen taar *maakŋ Gaar Raa ɔɔ jee kɛn ɓaaɗo je lapi
roɗe se, naan ̰ ɛɗɗen lapia.

12Gaŋ kɛn kaaɗa ɓaa ɓaa kooco se, jee kaan ̰ naabm Isagen
sik‑kaar‑di se, ɓaaɗo taaɗin ̰ ɔɔ: «ꞋƊeek jeege tu se kꞋwɔɔk kꞋɓaa
maakŋ naaŋge tu ɔɔ maakŋ ɓee naatge tun gɔɔr gɔɔr se. Taa
gɔtn naane se, naaɗe Ꞌkɔŋ nakŋ kɔsɔ ɔɔ Ꞌkɔŋ gɔtn tooɗo kici. Ey
num gɔtn ara se, naajege kꞋdo kɔɗ‑ɓaar ki.» 13Gaŋ Isa tɛrlɗen
ɔɔ: «Naasemala ɛɗɗeki kɔsɔ.» Gɔtn se naaɗe tɛrlin ̰ ɔɔ: «Mappan
jꞋɔk se lɛ cirmii eyo ɔɔkɛn ̰jge kic lɛkꞋjꞋɔkdi sum. Kɛn jee se jaay
Ꞌkɔŋkɔsɔpaacnum, naan ̰ se naaje jꞋaɗe ɓaadugŋkɔsɔkuuydo
ki.» 14 Jee tus gɔtn ese paac se, gaabge kalɗe ki sum ɓo ɓaa ɓaa
nakŋ dupu‑mii.
Gɔtn se Isa taaɗ jeege tunmɛtin ̰ki ɔɔ: «ꞋTaaɗki jeege tukꞋjꞋiŋg

naaŋ ki ɔɔ Ꞌgaaŋɗeki jeege se si‑mii si‑mii.» 15Naaɗe tɛɗ jeege
paac iŋg naaŋ ki. 16Num Isa tɔs mappanmii ute kɛn ̰jgen di se
jin ̰ ki, naan ̰ uun kaamin ̰ raan, tɔɔm *Raa, dup mappa ɔɔ ɛɗin ̰
jeege tunmɛtin ̰ki taa Ꞌkɛɗn jeedɛnge tu. 17Naaɗepaac ɔsdɛrɛŋ
ute maraadɗe ɔɔ togŋ ɔɔp se kꞋtuun kꞋtusin̰ maakŋ gɔrnge tu
sik‑kaar‑dio.

Piɛr taaɗ ɔɔ Isa se naan ̰ ɓo *al‑Masi
(Mt 16.13‑28;Mk 8.27–9.1)

18Ɓii kalaŋ se, Isa iik took cɛɛs ki kalin̰ ki gɛn tɔndmɛtn Raa.
Naan̰ kɛn se, jee mɛtin ̰ ki utu te naan ̰a. Gɔtn se naan ̰ tɔnd
mɛtɗe ɔɔ: «Jee dɛnge tap ɓo taaɗ ɔɔ maam mꞋnaŋa?» 19Naaɗe
tɛrlin ̰ ɔɔ: «Jeemɛtin ̰ge ɔɔnaai Jan‑Batist ɔɔ jee kuuy ɔɔnaai *Ɛli
kɛn do dɔkin̰a ɔɔ kɛngen kuuy daala ɔɔ naai se kaaɗn naane
maakŋ jeege tun taaɗ taar teeco taar Raa ki do dɔkin̰ se ɓo,
deb kalaŋ duroga daan yoge tu ɗaam.» 20 Ɔɔ Isa ɗeekɗen ɔɔ:
«Kɛn maak‑saap naase ki num ɔɔki maam mꞋnaŋa?» Piɛr ɛɛp
taarin̰ ɔɔ: «Naai ɓo al‑Masi kɛn Raa ɔlo.» 21Gɔtn se Isa aacɗen
kaama ɔɔ taar se jꞋɔn ̰te ɓaa taaɗn nam ki. 22Tɛr naan ̰ taaɗɗen
mɛtin ̰ ɔɔ: «Bɛɛki num, *Goon Deba utu Ꞌdabar kusin̰a. Magal
taa ɓee Yaudge, *jeemagal tɛɗn sɛrkɛ Raa ki, ute jee jeel taaɗn
tɔɔkŋmɛtnKoTaarRaage, naaɗe se utu an ̰ kɔɔɗnkundu ɔɔutu
an ̰ tɔɔlɔ ɔɔdaan ɓii k‑mɔtɔge tu se, naan ̰utu aɗe dur daan yoge
tu.»

Jee je daan Isa
23 Gɔtn se naan̰ taaɗɗen paac ɔɔ: «Debm jaay je am daan

maam se, naan ̰ Ꞌbaatn ron ̰ mala ɔɔ ɓii‑raa Ꞌkuun kaagŋ yon̰a
jaay ɓo am daana. 24 Taa debm je kaajn ̰ kon̰ se utu an̰ kutu
naanRaaki ɔɔdebmutkon̰a taamaamse, utu an ̰kaaja. 25Kɛn
debm jaay *duni ute magalin ̰ ɓo kaam jin ̰ kic num, kɛn naan̰
kutn kon̰ naan Raa ki se, an kɔŋ ɗi ro ki? 26 Taa naan̰ se ɓo,
debm jaay tɛɗ sɔkɔn ̰ɔ taa maama ɔɔ ro taarum ki se, maam
*Goon Deba kic ɓo, ɓiin mꞋaɗe ɓaa maakŋ *nookum ki gɛn
Bubum ki ɔɔ ute gɛn kɔɗin ̰gen *salal se, maam kic sɔkɔn ̰ɔ utu
am tɔɔl taa naan ̰ kici. 27Ɗeere, Ꞌbooyki mꞋasen taaɗa: maakŋ

jeege tun ɓɔrse utu ara se, mɛtin̰ge se kooy ey sum ɓo, utu
Ꞌkaakŋ Raa Ꞌkɔsn gaara doɗe ki.»

Raa ooj ro Isa
(Mt 17.1‑9;Mk 9.2‑10; 2Pr 1.16‑18)

28 Kɛn Isa taaɗ aas taarin ̰ jeege tu jaay ɔk nakŋ ɓaa ɓaa ɓii
marta se, naan ̰ ɔk Piɛr, Jan ɔɔ Jak ɔɔ naaɗe ook do ko ki gɛn ɓaa
keemRaa. 29Kaaɗ kɛn Isa eemkeemRaa se, daan‑kaamin ̰ ɓaa
tɛrl kuuy ɔɔ kalin ̰ se ɓaa tɛɗ raap lak lak ɔɔ ɔmb mɛt ki birin̰
birin̰. 30Gɔtn se naaɗe aak gaabge dio ɗaar taaɗ taaɗ ute Isa
ɔɔ jee di ese se, *Musa ute *Ɛli. 31Ɔɔ gɔtn Musa ute Ɛli ɗaar ro
ki se, Raa tɛɗin ̰ gɔtɔ wɔɔr kɛlɛŋ. Gɔtn se naaɗe taaɗ mɛtn taar
kɛn tɛɗga num, Isa utu Ꞌkooy Jeruzalɛm ki se. 32Gaŋ Piɛr ute
mɛɗin ̰ge se bi ɓaa cirɗe. Num kɛn naaɗe duro maakŋ biɗe ki
se, naaɗe aak Isa se ron ̰wɔɔr gɔtɔ kɛlɛŋ ɔɔ naaɗe aak jee di se
ɗaar ɗaar cɛɛn ̰ ki. 33 Kɛn Musa ute Ɛli jaay iin ̰ ɔn ̰ kɔn ̰ Isa se,
Piɛr ɗeek Isa ki ɔɔ: «Debm dooyje, bɛɛki num, jꞋaki kiŋg gɔtn
ara ki ɓo jiga; ɔn ̰ jꞋasen taal daabge mɔtɔ, kalaŋ naai ki, kalaŋ
Musa ki ɔɔ kalaŋ Ɛli ki.» Gaŋ taar naan ̰ taaɗ se tap ɓo, ɔnd te
mɛtin ̰ eyo. 34KɛnPiɛr utu taaɗ taaɗ sum ɓo, gaparanaar ɓaaɗo
deebɗe bat. Kɛn naaɗe jaay aak gapara ɓaa deebɗe se, ɓeere
ɓaa ɔkɗe. 35 Tɛr naaɗe booy mind deba taaɗ maakŋ gapar ki
ɔɔ: «Kɛse goonum kɛn maam mꞋbɛɛr mꞋɔɔɗin ̰o. ꞋBooy uunki
taarin̰a.» 36Kaaɗ kɛn naaɗe booymind deba utu taaɗ taaɗ se,
kɔr naaɗe aak ɔk se, ɔɔp Isa kalin̰ ki sum. Nakŋ naaɗe aakin ̰
paac se, kaaɗ kɛn se naaɗe taaɗin ̰ te nam ki eyo, num naaɗe
bɔɔbin ̰maakɗe ki.

Isa ɛɗ lapia goon gaab ki kɛn ɔk kɔɔn ̰ sitan
(Mt 17.14‑21;Mk 9.14‑29;Mk 1.23‑27)

37 Ɔɔ mɛtbeen ̰ki se, kɛn naaɗe bɔɔyɔ bɔɔy do ko ki se, jeege
dɛna ɓaaɗo dɔɔɗn Isa. 38Maakŋ jeege tu se, gaaba kalaŋ daŋin̰
makɔn ̰ɔ ɔɔ: «Debm dooy jeege, mꞋeemi nɔɔ Ꞌɓaaɗo aakum tu
goonumara se. Ɓɛrɛ, goonum ɓo kalaŋ ese sum. 39Gɔtnmɛtin̰
sekɛnsitan ɔkin ̰ga tak ɓo, goono tɔɔymakɔn ̰ɔ, uunundin ̰naaŋ
ki, tiikin ̰ zak zak ɔɔ taarin̰ kic ɓo tiin̰ gupiyu. Kɛn sitan se
jaay ɔkin̰ga num, tɛɗin ̰ ɔɔn ̰ jaay teec ron̰ ki dabarin ̰ bini naŋin̰
tɔɔgin ̰ jaay ɔn ̰in ̰a. 40MaammꞋtɔndo mɛtn jee mɛti ki mꞋɔɔ am
tuur sitan ro goonumki senaatn, naɓonaaɗe ɔŋaasin ̰ te eyo.»
41 Isa ɗeekɗen ɔɔ: «Naase jee donaaŋkɛn ɓɔrse aalkimaaksedo
Raa ki ey se. Naase se jee naajn ̰ taarge ɔɔ jee bɛɛki eyo! Maam
tap ɓo mꞋkiŋg ute naase se bini nuŋ ki ɔɔ mꞋasen sɛrkŋ bini
nuŋ ki? Ɔk ɓaano ute gooni se ara.»

42Kɛngoono jaay kꞋɓaano ɓaa gɔtn Isa ki se, sitanuunundin̰
naaŋ ki ɔɔ naan ̰ baag tiikŋ zak zak. Gaŋ kɛn Isa jaay aakin ̰ se,
naan ̰ aac kaama sitan ki ɔɔ sitan teec ɔn ̰ goono. Ɔɔ goono se,

Isa uun ɛɗin ̰ bubin̰ ki. 43 Kɛn jeege jaay aak nakŋ tɛɗ se, ɓaa
deel doɗe ɔɔ ɔkɗen taaɗ eyo ɔɔ ɗeek ɔɔ: «Ɗeere, Raa se magal
aak eyo.»

Tɛr Isa taaɗ taa dubar kɛn utu Ꞌkaan don̰ ki
Kaaɗ kɛn jeege paac utu aak kaak nakŋ kɛn Isa tɛɗ jaay

ɔkɗen taaɗ ey se, Isa ɗeek jeege tunmɛtin ̰ ki ɔɔ: 44«Uɗki bi jiga
ro taar kɛn maam mꞋje mꞋasen taaɗse. *Goon Deba se, jꞋutu
jꞋan ̰ kɔkŋ kɔl ji jeege tu.» 45Num gaŋ jee mɛtin ̰ ki se, taar se,
naaɗe ɔŋbooy ɔk temɛtin̰ eyo; taa taar semɛtin ̰ute don ̰naaɗe
ɔnd te eyo. Ɔɔ gɛn tɔndmɛtin ̰ lɛ, naaɗe ɓeerin ̰ ɓeere.

Jeemɛtn Isa ki naarmagala
(Mt 18.1‑7;Mk 9.33‑42)

46 Jee mɛtn Isa ki baag naajn ̰ ute naapa ɔɔ maakɗe ki se,
naŋa ɓo Ꞌtɛɗn magalɗe. 47 Aan gɔɔ Isa jeel maak‑saapɗe se,
naan ̰ uuno goon cɔkɔ ɓaaɗo ɔndin ̰ cɛɛn ̰ ki. 48Ɔɔ naan ̰ ɗeekɗen
ɔɔ: «Goon ese se jaay debm ɔkin̰ jiga taa maam se, kɛse naan̰
ɔkum maam mala. Ɔɔ debm ɔkum maam se, naan ̰ ɔk debm
kɛn ɔlumo. Taa naan ̰ se ɓo, maakŋ naase kɛn paac se, debm
ɔɔp ron ̰ baat se, naan ̰ ɓo asen Ꞌtɛɗnmagalse.»

Jee tɛɗn naaba ute ro Isa
49 Gɔtn ese Jan ɛɛp taarin̰ ɗeekin̰ ɔɔ: «Debm dooyje, naaje

jꞋɔŋodeb kalaŋ bin se lee tuur tuur sitange ute roi. Numnaaje
kꞋje jꞋan ̰o gaasa, taa naan ̰ lɛ lee ute naajege eyo.» 50 Gaŋ Isa
ɗeekin̰ ɔɔ: «Ɔn̰te Ꞌgaasin̰ki! Debm jaay debm taamooyse ey se,
naan ̰ se debm naase.»

Jee *Samari baate dɔɔɗn kɔkŋ Isa naaŋɗe ki
51 Kaaɗn naan ̰ aan kiin̰ kɔn ̰ do naaŋa jaay aan se, Isa uun

doa ute maakin ̰ paac gɛn ɓaa Jeruzalɛm ki. 52Gɔtn se naan ̰ ɔl
jeege naanin̰ ki ɔɔ jee se jaay ɓaa aan maakŋ naaŋ kɛn kalaŋ
gɛn taanaaŋ Samari ki se, naaɗe je an ̰ ɗaapmgɔtɔ. 53Numgaŋ
taa naan ̰ ɓaa ɓaa Jeruzalɛm ki se, jee se baate kɔkin̰ gɔtɗe ki.
54 Kɛn naaɗe jaay aak nakŋ ese se, jee mɛtin ̰ kɛn Jak ute Jan
se ɗeekin̰ ɔɔ: «Mɛlje, kɛn naai je num jꞋaki Ꞌtɔnd mɛtn Raa aɗe
bɔɔy pooɗo doɗe ki taa aɗen kɔsn naŋa.» 55Kɛn Isa jaay booy
taarɗe se, naan ̰ ɔk tɛrl mooyɗe. 56 Gɔtn se naaɗe uun ɗoobm
naaŋ kuuy.

Debm je daan Isa
(Mt 8.19‑22)

57 Kɛn naaɗe ɓaa ɓaa ɗoob ki se, deb kalaŋ ɗeek Isa ki ɔɔ:
«Gɔtn naai Ꞌɓaa gay gay kic ɓo,maammꞋai daana.» 58 Isa tɛrlin̰
ɔɔ: «ꞋBooyo! K‑bukumbɔɔge kic ɓo ɔk ɓee tooɗɗege, ɔɔ yeelge
kic lɛ ɔk kujɗege. Num gaŋ maam *Goon Deba se mꞋɔk gɔtn
maammꞋan kɔl dom eyo.»

59Naan̰ ɗeek deb kuuy ki ɔɔ: «ꞋDaanuma!» Gaabm se tɛrlin̰
ɔɔ: «Ɔn̰ummꞋaɗe ɓaa duubm bubum jaayo.» 60Gaŋ Isa tɛrlin̰
ɔɔ: «Ɔn̰ jeegen aan gɔɔ ooyga kooy naan Raa ki se Ꞌduubm
naapa. Num naai se, Ꞌɓaa taaɗ labar gɛn *maakŋ Gaar Raa se
jeege tu.» 61 Tɛr deb kuuy daala ɓaaɗo ɔŋin̰ ɗeekin̰ ɔɔ: «Mɛlje,
maam semꞋjemꞋai daana, naɓo ɔn ̰ummꞋaɗe tɛɗn tɔɔsɛ jeemge
tun maakŋ ɓeem ki jaayo.» 62 Isa tɛrlin̰ ɔɔ: «Debm kɛn naab
naab ute maraŋge jaay tɛrl aak mɛtin̰ ki se, debm bin se aas
gɛn Ꞌkɔŋ tɛɗn naabamaakŋ Gaar Raa ki eyo.»

10
Isa ɔl jeemɛtin̰ kɛn sik‑cili‑kaar‑di se naaba
(Mt 10.7‑16)

1 Kɛn nakgen se jaay deel se, Mɛljege bɛɛr tɔɔɗ jee kuuy
sik‑cili‑kaar‑dio, nigɗe di dio ɔɔ ɔlɗen naaba maakŋ gɛgɛrge
tu ɔɔmaakŋ naaŋge tun kɛn naan ̰mala utu ɓaa maak ki kici.
2Gɔtn se Isaɗeekɗen ɔɔ: «Maakŋ‑gɔtn tɛɗgagɛnkɔjɔ seutudɛna,
naɓo jee tɛɗn naabge se, baata. Bin num, Ꞌtɔndki mɛtn Mɛl
maakŋ‑gɔtɔ taa aɗe kɔl jee tɛɗn naabge do ki gɛn kɔjn̰ maakŋ
gɔtin ̰a.» 3 Isa ɗeekɗen ɔɔ: «Iin̰ Ꞌɓaaki! Naɓo Ꞌbooyki: maam
se mꞋɔlsen aan gɔɔ gaan baatge maakŋ k‑sogsogige tu. 4 Kɛn
Ꞌɓaaki ɓaa se, ɔn ̰te ꞋkuunkikꞋbɔndgurs, ɓɔɔnɔ, saa ɔɔdaanɗoob
ki se, ɔn ̰te Ꞌɗaarki gɛn tɛɗn tɔɔsɛ nam ki.

5«Maakŋɓeekɛnnaase ɛndkigamaakkideetdeet se, Ꞌtɛɗɗeki
tɔɔsɛ. 6Maakŋ ɓee kɛn jaay ɔŋkiga debm jaay je tɔɔsɛ se, ɔn ̰ki
tɔɔsɛ se Ꞌkɔɔpm maakŋ ɓeen ̰ ki; kɛn ɔŋki nam jaay je tɔɔsɛ ey
num, tɔɔsɛ se Ꞌtɛrlutenaase. 7Maakŋ ɓee jaaymɛlin̰ge ɔksenga
jiga num, iŋgki gɔtn ese; ɔski ɔɔ aayki, taa debm tɛɗn naaba se,
bɛɛki num, jꞋan ̰ kɔgŋ dal dubarin ̰a. Ɔɔ iŋgki kaam kalaŋ, ɔn ̰te
Ꞌleeki ɓee jeege tu.

8 «Maakŋ gɛgɛr kɛn naase ɛndkiga jaay mɛlin̰ge ɔksenga jiga
se, kɔsn kɛn naaɗe ɓaansenoga se ɔn ̰te Ꞌbaatin ̰ki, ɔski. 9 Jee
kɔɔn ̰gengɔtnese ɛɗɗeki lapia ɔɔ jee se Ꞌtaaɗɗeki ɔɔki: ɓɛrɛ, ɓɔrse
*maakŋ Gaar Raa se aanga gɔtse ki. 10Num gaŋ,maakŋ gɛgɛr
kɛn naase ɛndkiga jaay, mɛlin̰ge baatsenga kɔkŋ num, Ꞌteecki
naatnbɔɔrki ɔɔ Ꞌɗeekɗeki ɔɔki: 11Kuɗnmaakŋgɛgɛr sekɛnuun
naagŋ jɛje ki se kic ɓo, kꞋtupsesin ̰naatnnaanse ki. Ɓɛrɛ Ꞌjeelki:
maakŋGaarRaa seaangagɔtseki! 12 ꞋBooykimꞋasen taaɗa: ɓii
kɛn *Raa Ꞌkɔjn ̰bɔɔrɔdo jeege tu se, jee ese se bɔɔr kɛnkoocn̰ do
naaɗe ki se aɗen tɛɗn ɔɔn ̰ cir gɛn jee maakŋ gɛgɛr Sɔdɔm ki se
dɔkɔ*.»

Jeemaakŋ gɛgɛr kɛn baate kaal maakɗe do Isa ki
* 10:12 Aak Jɛn 19.24.

13 Isa ɗeekɗen ɔɔ: «Utu asen kɔɔn ̰ aak eyo naasen jeemaakŋ
gɛgɛr kɛn Kɔrɔzin ki ɔɔ utu asen kɔɔn ̰ aak eyo naasen jee
maakŋ gɛgɛr kɛn Betsaida ki! Taa nakŋ‑kɔɔɓgen kɛn tɛɗo
gɔtse ki se, jaay Ꞌtɛɗoga tɛɗ maakŋ gɛgɛrge tun Tir ki ute kɛn
Sidɔŋ kɛn jee *kusin ̰ge se num, kaaɗn do dɔkin̰ naaɗe tɛrlɗega
maakɗe do Raa ki, naaɗe tuusn kal kɔl doa ɔɔ bɔɔy burku
doɗege tu. 14 Ɗeere, ɓii kɛn Raa utu Ꞌkɔjn ̰ bɔɔrɔ do jeege tu
se, nakŋ utu Ꞌkaan dose ki se utu Ꞌkɔɔn ̰ cir kɛn aano do jeege
tun Tir ki ute Sidɔŋ ki se daala. 15 Ɔɔ naase jee gɛgɛr kɛn
Kaparnayumki, gɛn naase ki num, ɔɔki nookse se Ꞌkeemkaan
maakŋ raaki la? Gɔtɔ! Naase seutu aki kooy Ꞌɓaa ɓee yoge tu.»

16 Tɛr Isa taaɗɗen ɔɔ: «Debm booy uun taar naase se, booy
uun taar maam kici ɔɔ debm baatse naase se, baatummaam
kici. Anum debm kɛn baatum maam se, baate debm kɛn
ɔlumo se kici.»

Jeemɛtin ̰ kɛn sik‑cili‑kaar‑di se ɔk tɛrl ɓaaɗo
17Kɛn jee mɛtn Isa kɛn sik‑cili‑kaar‑di jaay naŋo naabɗe se,

naaɗe ɔk tɛrl ɓaaɗo ɔŋ Isa utemaak‑raapo ɔɔ ɗeekin̰ ɔɔ: «Mɛlje,
kɛnnaaje kꞋtuuro sitangeute ronaai se, naaɗe kic ɓo tookjeno
taarje.» 18Gɔtn se Isa tɛrlɗen ɔɔ: «MaammꞋaak *Ɓubm sitange
bɔɔy ooco maakŋ raa ki aan gɔɔ maan kɛn aal wusuk wusuk
se. 19 ꞋBooyki, kɛse ɓo tɔɔgŋ kɛnmaammꞋɛɗsen taa anki tuum
wɔɔjge ute iin ̰ge ɔɔ ute tɔɔgŋ se, naase anki cir jee wɔɔysege ɔɔ
naaɗe se paac asen Ꞌkɔŋ tɛɗn ɗim eyo. 20Bin nummaakse ɔn ̰te
raapo taa sitange ɓeersenoga ɔɔ booysenoga taarse, num gaŋ
Ꞌtɛɗkimaak‑raapo taa rosege se Raa raaŋin̰ga raaŋmaakŋ raa
ki.»

Maak‑raapm gɛn Isa
(Mt 11.25‑27)

21 Naan ̰ kɛn se sum ɓo, Isa ɗooc ute *Nirl Salal, ɔɔ gɔtn se
maakin ̰‑raap sakan̰ ɔɔ baag tɔɔm Raa ɔɔ: «Bua, naai ɓo Mɛl
maakŋ raa ute gɛn do naaŋa, maam mꞋtɔɔmi taa nakgen se
naai ɔyin ̰ga kɔyɔ jee jeel‑taarge tu ute jee mɛtɛkge tu, ɔɔ ɓɔrse
naai Ꞌtaaɗga mɛtin ̰a gaan sɛɛmge tu. Ɗeere, Bua, kɛse ɓo nakŋ
jigan kɛn naai maaki jen ro ki. 22 Nakge paac se Bubum
ɛɗumsin ̰ga kaam jima. Ey num Goono se nam tap ɓo jeelin̰
eyo; kɛn jeelin̰ se Raa Bubu kalin ̰ ki sum. Ɔɔ Raa Bubu se kic
eynum, nam tap ɓo jeelin̰ eyonumkɛn jeelin̰ se, Goonin ̰ kalin̰
ki sum ɔɔ Goonin ̰ se ɓo je an ̰ taaɗn Raa Bubu se jeege tu.»

23Gɔtn se Isa tɛrl aak jee mɛtin ̰ ki ɔɔ taaɗɗen naaɗe kalɗe ki
sum ɔɔ: «Naase Ꞌmaakse raapo taa nakŋ kɛn naase aakin ̰ki ute
kaamse se. 24 ꞋBooyki mꞋasen taaɗa: jee taaɗ taar teeco taar
Raa ki dɛna ute gaarin̰gen do dɔkin̰ dɛn se, je ɔɔ aɗe kaakŋ
nakŋ kɛn ɓɔrse naase aakki se, naɓo ɔŋ aakin ̰ te eyo, ɔɔ je ɔɔ
aɗe booy nakŋ ɓɔrse naase Ꞌbooyki se, naɓo ɔŋ booyin̰ te eyo.»

Isa aal naagŋ taara ute kɔɗ *Samari debm bɛɛ
25Ɓii kalaŋ debm jeel taaɗn tɔɔkŋ mɛtn Ko Taar Raa kalaŋ

bini iin ̰ ɗaar tɔnd mɛtn Isa taa an ̰ naama ɔɔ ɗeekin̰ ɔɔ: «Debm
dooy jeege,mꞋtɛɗnmꞋɔɔ ɗi jaaymꞋkɔŋ *kaajn ̰ gɛn daayum se?»
26 Isa tɛrlin ̰ ɔɔ: «Do *KoTaar kɛnRaa ɛɗoMusa ki se kꞋraaŋo jꞋɔɔ
ɗi? Kɛn naai Ꞌdooyin̰ se Ꞌbooy ɔkin̰ ɔɔ ɗio?» 27Gaaba se tɛrlin̰
ɔɔ: «Kɛnmaamdooyin̰ seɗeek ɔɔ: Naai ꞋjeMɛliRaaseutemaaki
paac, ute roi paac, ute tɔɔgi paac, ute saapi paac ɔɔ Ꞌje naapi se
aan gɔɔ Ꞌje ro naai mala.†»

28 Isa tɛrlin ̰ ɔɔ: «Taar se, naai Ꞌtɛrlin ̰ga ute ɗoobin ̰a. ꞋƁaa Ꞌtɛɗn
naan ̰ se ɔɔ naai Ꞌkɔŋ kaajn ̰ gɛn daayum.»

29 Num gaaba je ɗaapm taarin̰ se tɔnd mɛtn Isa ɔɔ: «Naa-
pum tap ɓo naŋa?» 30 Isa ɗeekin̰ ɔɔ: ꞋBooy mꞋai taaɗn mɛtn
taara kalaŋ. Ɓii kalaŋ se, gaaba kalaŋ iin ̰o maakŋ gɛgɛr kɛn
Jeruzalɛmkibɔɔy ɓaa ɓaamaakŋgɛgɛr kɛn Jerikoki. Kɛnnaan̰
ɓaa ɓaa se, ɓaa ooc ji jee ɓoogge tu. Gɔtn se jee ɓoogge se
ɔkin̰a, tɔɔɗn te kalin ̰ naatn, ɔɔ tɔnd aalin̰ par kaam yoa; jaay
ɓo naaɗe aan ̰ rɛsin ̰a. 31Num gɔtn se, *debm tɛɗn sɛrkɛ Raa ki
kalaŋ bini, ɓaaɗo ɓaa te ɗoobm se rɛn̰ sum ɓo, gaŋ kɛn naan̰
aak gaabm tooɗ par se, naan̰ aal cɛɛs ki dɔkɔ uun ɗoobin ̰ ɓaa.
32Tɛr kɔɗ Lɛbi‡ kalaŋ bin kic, aalo te ɗoobm se. Numkɛnnaan̰
jaay aan gɔtn se, naan ̰ aak gaabm tooɗ par se ɔɔ naan ̰ kic aal
cɛɛs ki dɔkɔ ɔɔ uun ɗoobin ̰ ɓaa kici. 33Num gaŋ kɔɗ Samari§
kalaŋ bin kic ɓaa ɓaa mɛrtɛ ute ɗoobm se. Kɛn naan ̰ jaay aak
gaabm tooɗ par se, naan ̰ ɛɛjin̰ don̰ ki. 34 Naan̰ ɓaaɗo ɔŋin̰a,
tugin ̰ taan‑dun̰a ute tɔtn koojn̰ bin ̰, ɔtin ̰ uubu ɔɔ saamin ̰sin̰a;
jaay ɓo uun ɔndin ̰ do buurin ̰ ki ɔɔ ɓaansin ̰ ɓee bɔɔy mɛrtge tu
ɔɔ iŋg don̰ ki. 35Mɛtbeen ̰ki se, naan̰ ɔɔɗ tamma dio, ɛɗ debm
tɛɗn mɛrtge tu se ɔɔ ɗeekin̰ ɔɔ: «Gaabm se, aakin ̰ don̰ ki. Nakŋ
naai utga cir naan̰ se num,maammꞋtɛrloga se, mꞋutumꞋaisin̰
kɔgŋ gɔtin ̰ ki.»

36Gɔtn se Isa tɔndmɛtn debm jeel taaɗn tɔɔkŋmɛtn Ko Taar
Raa se ɔɔ: «Maakŋ naai ki num,maakŋ jeege tunmɔtɔ se, gaab
kɛn jee ɓoogge tɔndin̰o se kɛn gay ɓo naapin̰a?» 37Naan̰ tɛrl
Isa ki ɔɔ: «Jaay debm kɛn tɛɗ bɛɛ deb kɛn jee ɓoogge tɔndin ̰ se.»
Gɔtn se Isa ɗeekin̰ ɔɔ: «Naai kic Ꞌɓaa Ꞌtɛɗ bin kici.»

Isa ɓaa ɓeeMart ute gɛnMari ki
38Kɛn Isa jaay ɓaa ɓaa ɗoob ki ute jee mɛtin ̰ ki se, naan̰ ɓaa

ɛnd maakŋ naaŋ ki kalaŋ bini, ɔɔ gɔtn se mɛnda kalaŋ ron̰
Mart dɔɔɗ ɔkin̰ ɓeen ̰ ki. 39 Naan̰ ɔk gɛnaa ron ̰ Mari ɔɔ Mari
se, ɓaaɗo iŋg mɛtn jɛ Mɛljege tu ɔɔ naan ̰ iŋg booy booy taar
Mɛljege taaɗ se. 40KɛnMart jaay naaba ɓaa deel don̰ se, naan̰
† 10:27 Aak Dt 6.4‑5. ‡ 10:32 Lɛbige, naaɗe se mɛtjil Lɛbi ki se ɔɔ naaɗe lee
noog jee tɛɗ sɛrkɛ Raage tu maakŋ Ɓee Raa ki. § 10:33 Samarige se ute Yaudge
se taarɗe ɓaa eyo.

ɓaaɗo ɗeek Isa ki ɔɔ: «Mɛluma, aaka gɛnaamse. Naaba se paac
ɔn̰umsin ̰domki. Kɛse tap ɓonaai an ɗimeyne? ꞋƊeekin̰ Ꞌɓaaɗo
utu am noogo!» 41NumMɛljege tɛrlin ̰ ɔɔ: «Mart,Mart, naai se
uun nirli do nakge tun paacn̰ kɛn naai tɛɗ se; taa naan ̰ se ɓo
naai Ꞌbaate roi tak tak ɔɔ Ꞌtɛɗi ɓaa kaam ara kaam ara. 42Num
Mart, Ꞌbooyo. Naka kalaŋ sum ɓo jiga cir paac. Kɛn se ɓoMari
bɛɛr uunga. Num nakŋMari bɛɛr uun se, nam an ̰sin̰ kɔŋ kɔɔɗ
eyo.»

11
Isa dooy jeemɛtin̰ ki gɛn keem *Raa
(Mt 6.9‑13, 7.7‑11)

1Ɓii kalaŋ Isa iŋg gɔtɔ kaam kalaŋ bini, gɛn keem Raa. Kɛn
naan ̰ jaay eem Raa aas se, maakŋ jeege tun mɛtin ̰ ki se, deb
kalaŋ ɓaaɗo tɔndmɛtin ̰a ɔɔ: «Mɛlje, Ꞌdooyje gɛn keem Raa aan
gɔɔ kɛn Jan dooy jee mɛtin ̰ ki se.» 2 Isa taaɗɗen ɔɔ: «Kɛn naase
jaay aki keem Raa num, Ꞌɗeekki ɔɔki:
Bua, ɔn ̰ jeege paac ai jeeli naai kali ki sum ɓo Raa.
Ɔn̰ naai ɓo kɔsn gaara do jeege tu paac.
3Ɛɗjeno kɔsn kɛn ajen kaasn ɓii‑raa.
4 ꞋTɔɔlje *kusin ̰je taa naaje kic ɓo kꞋtɛɗn kalɗɛ jeege tun paacn̰

kɛn tujjenga naaje ki kici.
Ɔn̰te Ꞌkɔn ̰je kꞋkɛndmaakŋ nakŋ naam ki.»

5Gɔtn se Isa ɗeekɗen daala ɔɔ: «Kɛn maakse ki se jaay, deb
kalaŋ ɔkmɛɗɛ ɔɔmɛɗin ̰ se ɓaaɗo ɔŋin̰daannɔɔr ki ɔɔ tɔndmɛtin̰
ɔɔ: ‹Mɛɗuma, ɛɗumo tu mappa mɔtɔ, 6 taa maakŋ mɛɗumge
tu se, deb kalaŋ ɓaaɗoga mɛrtɛ gɔtum ki, naɓo maam mꞋɔk
ɗim mꞋan̰ kɛɗ eyo.› 7 Num kɛn debm maak ki se jaay, tɛrlin̰
ɔɔ: ‹Ɔn̰um, mꞋtooɗn kaam kalaŋ. Ɓɔrse kaam taarum lɛ
mꞋgaasin ̰ga, ɔɔmaammꞋutegɛnumgepaackic lɛ, kꞋtooɗga. Bin
num, maam se mꞋkɔŋ kiin ̰ jaay mꞋai kɛɗn mapp eyo.› 8 Gaŋ
ꞋbooykimꞋasen taaɗa: naan ̰ Ꞌkiin̰ an̰ kɛɗ se taa gaaba semɛɗin ̰
sum eyo, num taa naan ̰ dɔɔk taar tɔndmɛta ɔn ̰ ey se ɓo, naan̰
Ꞌkiin ̰i an̰ kɛɗa.

9«MaammꞋɗeeksenmꞋɔɔ: Ꞌlee Ꞌtɔndkimɛta ɔɔ jꞋasen kɛɗa, Ꞌlee
Ꞌjeki ɔɔ naase aki kɔŋɔ, Ꞌlee Ꞌtɔndki kaam‑taara ɔɔ jꞋasen kɔɔɗɔ.
10Ɗeere, debm tɔndmɛta se jꞋan ̰ kɛɗɛ, debm je se Ꞌkɔŋɔ ɔɔdebm
tɔnd kaam‑taara se lɛ, jꞋutu jꞋan ̰ kɔɔɗɔ. 11 ꞋSaapki tu, maakse ki
se bubm gay jaay, goonin̰ tɔnd mɛtn kɛn̰jɛ gɔtin ̰ ki num, naan̰
an ̰ kɔŋkɛɗnwɔɔjɔne? 12Ey lɛ, kɛn tɔndmɛtn kaaɓmkɔrɔn ̰jɔ se,
an ̰kɔŋkɛɗn iin ̰i ne? 13Naasen jeegenkɛn jig ey se kic ɓo Ꞌjeelki
kɛɗn nakŋ bɛɛ gɛnsege tu. Nummɛt kando Bubm kɛn maakŋ
raa ki Ꞌkɛɗn *Nirl Salal jeege tun tɔndmɛtin ̰ ey ne!»

Isa ɔɔ *Bubm sitange
(Mt 12.22‑45;Mk 3.22‑30)

14Gaaba kalaŋ bini ɔk kɔɔn ̰ sitan ɔɔ naan ̰ ɔŋ taaɗ taar eyo.
Ɓii kalaŋ, Isa tuurin ̰ sitan se naatn ron ̰ ki. Kɛn sitan jaay
teec ɔn ̰in ̰ se, gaabm ɔŋ taaɗ taar ey se baag taaɗn taara cɛy.
Ɔɔ kɛn jee dɛnge aak se nakŋ se deel doɗe ɔɔ ɔkɗen taaɗ eyo.
15Num gaŋ maakɗe ki se jee kandum ɗeek ɔɔ: «Ute Belzebul,
naan ̰ kɛn Bubm sitange se ɓo, naan̰ tuur sitange ro jeege tu.»
16Mɛtin ̰gen kuuy se je an ̰ naam se, tɔnd mɛtin ̰ ɔɔ n ̰Ꞌaɗen tɛɗn
nakŋ‑kɔɔɓm kɛn naaɗe an kaakŋ jeel ro ki, kɛn bɔɔyo maakŋ
raa ki. 17Gaŋ Isa jeel maak‑saapɗe ɗey se, ɗeekɗen ɔɔ: «Maakŋ
taa naaŋ gaar kɛn jeen ̰ge taarɗe ɔk mɛtn naap eyo ɔɔ baagga
tɛɗn bɔɔrɔ ute naapa se, naaŋ se utu tɛrɛcɛ ɔɔ gɔtin ̰ utu Ꞌtooɗn
kuuɗu. 18 Naase ɔɔki: ute tɔɔgŋ Bubm sitangen Belzebul se
ɓo, maam mꞋtuur sitange ro jeege tu. Kɛn Bubm sitange tɛɗ
bɔɔrɔ ute ro naan ̰ malin ̰ se, bin se naan̰ tɔpga ron̰a. Kɛn bin
num, gaarin̰ se naan̰ an ̰ kɔkŋ ɔɔ ɗio? 19 Naase ɔɔki: maam
mꞋtuur sitange ute ro Belzebul se; num jee mɛtse ki se, kɛn
ɛɗɗen tɔɔgɔ jaay tuur sitange se, naŋa? Bin num naaɗe mala
se ɓo asen kɔjn̰ bɔɔrɔ dose ki. 20 Num gaŋ kɛn maam jaay
mꞋtuur sitangeute tɔɔgŋRaa ɗeernum, kɛse *maakŋGaarRaa
se bɔɔy aanga gɔtse ki. 21Kɛn debm gaabm bɔɔrɔ jaay iŋg ute
bɔɔrin ̰ ɓeen ̰ ki ɔɔ kɛn naan ̰ jaay bɔɔb ɓeen ̰ jiga se, maalin ̰ge se
Ꞌkɔŋ kut eyo. 22Num gaŋ debm kuuy kɛn tɔɔg cirin ̰ jaay ɓaaɗo
oocin̰ga ɔɔ cirin ̰a jaay tɔsn ute bɔɔrin ̰gen naan ̰ ɔndo do ki se
num, maalin ̰ge se, naan ̰ an̰ tɔsn nigin ̰ jeege tu.

23«Debm jaayutemaameyse, naan̰ sedebmtaamooyuma ɔɔ
debm jaay noogumgɛn tusn jeege ey se, debmbin sewɔɔkɗen
wɔɔkɔ.»

Sitan ɔk tɛrl gɔtin̰ ki
24Tɛr Isa taaɗɗen ɔɔ: «Kɛn sitan jaay teec ɔn ̰ga nam se, naan̰

ɓaa leeɗo do kɔɗ‑ɓaarge tu je gɔtn an tɔɔl maakin ̰a naɓo naan̰
jaay ɔŋo te ey se. Kɛn naan̰ jaay ɔŋ te ey num, baag taaɗn ute
maakin ̰ ɔɔ: ‹Maam se mꞋkɔkŋ mꞋtɛrl gɔtn kɛn mꞋiin ̰no ro ki.›
25 Kɛn naan ̰ jaay ɔk tɛrl aan se, ɔŋ ɓee se jꞋɔtin ̰ga aac walak
ɔɔ nakin ̰ge se kꞋrɛɛs kꞋɗaapin ̰ga ute ɗoobin ̰a. 26Gɔtn se naan̰
ɔk tɛrlɛ ɔɔ ɓaa ɔŋo sitangen kuuy cili kɛn kusin ̰ cirin ̰ naan ̰ se
daala. Naaɗe ɓaaɗo tɛlɛ ɛnd iŋg maakŋ gaab kɛn se ɔɔ kiŋg
gaabm se tɛrl ɓaa tɛɗ kusin̰ cir kɛn deet se daala.»

Maak‑raapo jeege tun uun taar Isa
27 Kɛn Isa jaay utu taaɗ taaɗ taarin̰ se, mɛnda kalaŋ uun

mindin̰ raan daan jee dɛnge tu ɔɔ ɗeekin̰ ɔɔ: «Mɛnd kɛn ooji
naai ɔɔ kɛn naai aayo sin̰ se, ɔn ̰ maakin̰ Ꞌraapm aak eyo.»
28 Gaŋ Isa tɛrlin ̰ ɔɔ: «Jeegen booy taar Raa ɔɔ ɔkin̰ maakɗe ki
se ɓo ɔn ̰maakɗege Ꞌraapm cir daala.»

Isa uunmaan nakŋ‑kɔɔɓmkɛn Raa tɛɗo ute Yunus
(Mt 12.38‑42)

29 Aan gɔɔ jeege baag tus tɛɗn dɛn se, Isa baagɗen taaɗ
ɔɔ: «Jeegen duni kɛn ɓɔrse se, jee jig eyo. Ɔɔ naaɗe je kaakŋ
nakŋ‑kɔɔɓɔ, naɓo nakŋ‑kɔɔɓm naaɗe an kaakŋ jeel ro ki se,
tecn̰ aan gɔɔ kɛn gɛn Yunus se sum. 30 Aan gɔɔ nakŋ aan do
Yunus ki jaay taaɗ jeege tun Ninib ki taa an kaakŋ jeel ro ki
Raa ɓo ɔlin̰o gɔtɗe ki se*, *Goon Deba se utu Ꞌtɛɗn bin kici, taa
Ꞌtaaɗn jeege tunduni kɛn ɓɔrse se, an Ꞌkaakŋ jeel roki naan ̰kic
Raa ɓo ɔlin ̰o. 31ƁiikɛnRaaankɔjn̰ bɔɔrɔdo jeege tu se, nɛɛlgen
iin ̰o kaam kaam bɔɔyɔ† gɔtn duni ɗaar ro ki se utu kɔkŋmind
jeegendunikɛnɓɔrse se. Taanaan ̰ iin ̰ogɔtndɔkɔgɛnbooy taar
Gaar Salomon debm jeel‑taara se, ɔɔ Ꞌbooyki, debm jeel‑taar
ara se, cir Salomon se daala. 32Ɓii kɛn jaay Raa an kɔjn ̰ bɔɔrɔ
do jeege tu se, jeegen Ninib ki se kic utu Ꞌkɔkŋ mind jeegen
duni kɛn ɓɔrse. Taa naaɗe se booy uunga taar Yunus ɔɔ tɛrlga
maakɗe do Raa ki, anum Ꞌbooyki, debm ara se cir Yunus se
daala.»

Kaama se aan gɔɔ lɔɔmpɔn roa
(Mt 5.15, 6.22‑23)

33Tɛr Isa taaɗɗen ɔɔ: «Nam jaay ɔɔcga lɔɔmpɔnum ɔyin̰mɛtn
ɗim ki eyo ey lɛ deebin ̰ ute ɗim eyo, num jꞋuun jꞋɔlin̰ raan ro
kaag ki taa jee ɛnd gɔtn ese Ꞌkaakŋ gɔtn wɔɔrɔ. 34 Kaami se,
naan ̰ ɓo lɔɔmpɔngɛnroi. Binnumkɛnkaami jaay lapi se, roi te
dɛnin̰ paac kic iŋgmaakŋ gɔt kɛnwɔɔrɔ. Num kɛn kaami jaay
kɔɔn ̰ɔ num, roi ute dɛnin ̰ paac kic maakŋ gɔt kɛn ɔɔɗɔ. 35 Bin
se, ɔndkɔndɔute gɔtnwɔɔr kɛnnaai ɔkse, ɔn ̰te kɔn̰in ̰ Ꞌtɛɗn gɔtn
ɔɔɗɔ. 36Kɛn kiŋgi jaay paac iŋg gɔt kɛn wɔɔr se ɔɔ kɛn ɗim ɔɔɗ
cɔkɔ kic gɔtɔ roi ki num, bin se, kiŋgi ute dɛnin ̰ paac se, Ꞌtɛɗn
gɔtn wɔɔrɔ aan gɔɔ lɔɔmpɔn kɛn lee wɔɔri gɔtɔ kɛlɛŋ se.»

Isamooy *Parizige
(Mt 23.1‑36)

37 Kɛn Isa utu taaɗ taaɗ ɓɔrt sum ɓo, kɔɗ Parizi kalaŋ bini
daŋin̰ ɔɔ kꞋɓaa kɔsn ɓeen ̰ ki. Kɛn naaɗe jaay aan se, naaɗe tooɗ
ute cɛɛsɗe jaay ɓo baag kɔsɔ do tabil ki. 38Kɛn kɔɗ Parizi jaay
aak Isa tug te jin ̰ aan gɔɔ kɛn naaɗe lee tug se ey sum ɓo, baag
kɔsɔ se, naan ̰ aak se ɔkin̰ taaɗ eyo. 39 Gɔtn se Mɛljege ɗeek
kɔɗ Parizi ki ɔɔ: «Naase Parizige se, naase Ꞌtugki naagŋ nakgen
naase Ꞌlee aayki ɔɔ ɔsnki se aacwalak, numgaŋmaakin ̰ tap ɓo
ɔn̰in ̰ki ɗooc ute saapm gɛn ɓoogo ute nakgen *kusin ̰a. 40Kalɛ
jee dɛrlge! Raa kɛn ɔɓo daa roi se, kɛn maak ki kic naan ̰ ɓo
debm kɔɓin̰ ey la? 41Nakŋ naase ɔkki maakŋ baay kɔssege tu
* 11:30 Aak Yunus 3.3‑5. † 11:31 Aak 1Gar 10.1‑13.

se, ɛɗin ̰ki *sɛrkɛ jee daayge tu, bin jaay ɓo maakse Ꞌtɛɗn aak
bɛɛ naan Raa ki.

42 «Num naasen Parizige utu asen tɛɗn ɔɔn ̰ aak eyo, taa
nakgen naase ɔkki sɛɛmsɛɛmkɛn Ꞌlee tɔmbkimaakŋ taaɗsege
tu kɛn tɛɗin ̰ nijimi ute naksegen maakŋ jinɛn ki se kic ɓo,
naase Ꞌlee Ꞌnigin ̰ki gɔtɔ kaam sik ɔɔ kɛn kaam kalaŋ se, naase
Ꞌlee ɛɗin ̰ki Raa ki. Naɓo naase Ꞌtɛɗki nakge ute ɗoobin ̰ eyo ɔɔ
Ꞌjeki Raa eyo. Bɛɛki num, naase aki tɛɗn nakgen ute ɗoobin̰a
ɔɔ aki je Raa jaay ɓo, naksegen kɛn naase Ꞌlee ɛɗki sɛrkɛ Raa ki
sɛɛm sɛɛm se kic ɓo, ɔn̰ten Ꞌdirigin̰ki kici.

43 «Naasen Parizige utu asen tɛɗn ɔɔn ̰ aak eyo, naasen kɛn
Ꞌɓaakigamaakŋ *ɓee kɛnYaudge lee tusnmaak ki se, Ꞌjeki ɔɔki
naase ɓo aki kiŋg naan ki. Ɔɔ kɛn aankiga bɔɔr ki kic lɛ, Ꞌjeki
ɔɔki jeege ɓo asen tɛɗn tɔɔsɛ naase ki ɓo deete.

44 «Utu asen tɛɗn ɔɔn ̰ aak eyo, naasen kɛn Ꞌtecki aan gɔɔ
yogen kꞋduubɗe maakŋ ɓaaɗ ki kɛn jeege ɔŋ aakɗe eyo, jaay
lee do ki se‡.»

45Gɔtn sedebmjeel taaɗn tɔɔkŋmɛtnKoTaarRaakalaŋbini
ɗeek Isa ki ɔɔ: «Debmdooy jeege, taar kɛnnaai iŋg Ꞌtaaɗ se, kɛse
naai Ꞌnaajjen naaje kici.»

46Gaŋ Isa tɛrlin ̰ ɔɔ: «Naasen jee jeel taaɗn tɔɔkŋmɛtnKoTaar
Raage se utu asen tɛɗn ɔɔn ̰ aak ey kici, taa naase Ꞌtuun Ꞌtɔndki
daam deer se do jeege tu, num naase, ute goon jisen baat se
kic ɓo utin ̰ki eyo.

47«Utuasen tɛɗn ɔɔn ̰aakeyonaasen Ꞌlee iin ̰ Ꞌɗaapkidoɓaaɗn
jee taaɗ taar teeco taar Raa ki do dɔkin̰a ɔɔ naaɗe se ɓugsege
ɓo kɛn tɔɔlɗeno. 48Kɛn bin num, naase ute bubsege se taarse
kalaŋ; jee taaɗ taar teeco taar Raa ki se, naaɗe ɓo jee tɔɔlɗeno
ɔɔ naase ɓo jee kiin ̰ do ɓaaɗɗege. 49 Taa naan ̰ se ɓo, Raa kɛn
jeel‑taar mala mala se taaɗo ɔɔ: MꞋutu mꞋaseno kɔl jee taaɗ
taar teeco taarumki ute jee kaan ̰naabumge ɔɔmɛtin ̰ge naaɗe
utu aɗen tɔɔlɔ ɔɔ mɛtin̰gen kuuy se, naaɗe utu aɗen dabara.
50 Taa naan ̰ se ɓo, jee duni kɛn ɓɔrse se, taa moosn jeegen
taaɗ taar teeco taar Raa ki se, naan ̰ utu aɗen kɔkŋ mindɗe do
yoɗege tun baago kaaɗ kɛn Raa utu aalo kaal do dunia, 51kɛn
iin ̰o do yo Abɛl ki bini aan do yo Zakari, kɛn kꞋtɔɔlin̰o daan
*gɔtn kɛn kꞋlee kꞋtɛɗn sɛrkɛ Raa ki ute *Ɓee Raa. Ɗeere, Ꞌbooyki
mꞋasen taaɗa: jeedunikɛn ɓɔrse seRaautuaɗenkɔkŋmindɗe.

52 «Naasen jee jeel taaɗn tɔɔkŋ mɛtn Ko Taar Raage se utu
asen tɛɗn ɔɔn ̰ aak eyo! Taa naase Ꞌgaaskiga ɗoobm kɛn Ꞌkɔl
jeege gɔtn Raa ki ɔɔ naase malin ̰ge lɛ Ꞌbaate kɛndki, ɔɔ jeegen
je kɛndɛ se lɛ, naase Ꞌgaasɗeki ɗoobo.»

53Kɛn Isa jaay taaɗ naŋ taarin̰a ɔɔ teeco teec gɔtn ese se, jee
jeel taaɗn tɔɔkŋmɛtn Ko Taar Raage ute Parizige se iin ̰ ron ̰ ki
‡ 11:44 Do dɔkin ̰ se Yaudge jaay leega do ɓaaɗ ki num, saap ɔɔ naaɗe tɛɗga aak
kusu naan Raa ki.

cɛy ɔɔ naaɗe baag tɔnd mɛtin ̰ do taarge tu dɛna. 54Do taarge
tun Isa taaɗ se, naaɗe goomin̰ kɛnnaan ̰ jaay taaɗ tujin ̰ganum,
naaɗe an ̰ kɔkŋmindin ̰a.

12
Jee taaɗ tal ɔɔ naaɗe se jee Isage
(Mt 6.12, 10.16‑39)

1Kaaɗ kɛn se, jeege tus dupu kando kando bini baag tuum
naapa. Gɔtn se Isa baag taaɗn jeege tun mɛtin ̰ ki se ɓo deete
ɗeekɗen ɔɔ: «Naase se, ɔndki kɔndɔ ute ɔrɔm *Parizige. Ɔrɔm
naaɗe se je taaɗn ɔɔ naaɗe tɛɗ roɗe aan gɔɔ naaɗe ɓo jee taaɗ
taar mɛt ki.

2 «Taa kaaɗin ̰ jaay utu Ꞌkaan se, nakŋ paacn̰ jꞋɔyin̰ga kɔy se,
utu tooɗn tal. Ɔɔ nakŋ ɓɔrse kꞋjeelki mɛtin ̰ ey se, jꞋutu jꞋan ̰ki
jeele. 3 Bin ɓo, nakŋ paacn ̰ naase Ꞌtaaɗin ̰ki maakŋ nɔɔr ki
se, Ꞌɓaa Ꞌtaaɗin ̰ki jeege tu ute kaam kaaɗa. Nakŋ kɛn naase
Ꞌbooyin̰ki kꞋtaaɗsen naaŋ ki mɛtn bisege tu maakŋ ɓee ki se,
Ꞌwɔɔkin̰ki do ɓeege tu kici.

4 «Mɛɗumge, taar semaammꞋtaaɗsen naase ki: ɔn ̰te Ꞌɓeerki
jeege tun Ꞌtɔɔl daa roa, num mɔɔtn asen kɔŋ tɛɗn ɗim ey se.
5 Num Ꞌbooyki mꞋasen taaɗn debm kɛn naase an ̰ki ɓeere:
Ꞌɓeerki deb kɛn ooykiga kic ɓo, naan ̰ ɔk tɔɔgŋ kɛn asen kɔl
maakŋ pooɗ kɛn gɛn daayum. Ɗeere, Ꞌbooyki mꞋasen taaɗa:
kɛse ɓo debm kɛn naase an ̰ki ɓeere.

6«ꞋJeelki, yeelge sɛɛmsɛɛmmii se kꞋdugin̰ ute kɔbɔrɔ di sum
ey la? Ute naan ̰ se kic ɓo, *Raa ɔŋ dirig kalaŋ maakɗe ki eyo.
7 Num gaŋ naase se bini bɛɛkŋ dosege se kic ɓo, Raa jeelin̰
kalaŋ kalaŋ. Bin se, ɔn ̰te Ꞌɓeerki! Naan Raa ki se naase Ꞌcirki
yeelge se dɔkɔ.

8 «ꞋBooyki mꞋasen taaɗa: debm taaɗ naan jeege tu ɔɔ naan̰
debm maam se, maam *Goon Deba kic ɓo maam mꞋtaaɗn
naan *kɔɗnRaage tumꞋɔɔnaan ̰ se debmmaama. 9Numdebm
kɛn baatum naan jeege tu se, maam kic mꞋutu mꞋan ̰ baatin̰
naan kɔɗnRaage tu. 10Ɔɔdebmkɛn tuj taarin̰a roGoonDebki
se, Raa an ̰ tɔɔl *kusin ̰in ̰ ese se; num debm kɛn jaay naaj *Nirl
Salal se, naan̰ se Raa an ̰ tɔɔl kusin ̰in̰ se eyo. 11Kɛn naase jaay
kꞋtɔk kꞋɓaansenga maakŋ *ɓee kɛn Yaudge lee tusn maak ki
se ey lɛ naan gaarin̰ge tu ɔɔ gɔtn tɔɔgge tu se num, naase ɔn ̰te
Ꞌɓeerki do taar kɛn naase aki ɓaa taaɗn naanɗe ki kɛn anki
nakŋ kɔɔɗn dose. 12 Taa kaaɗ kɛn se, Nirl Salal ɓo asen kɔl
naase aki jeel taaɗn taara naanɗe ki.»

Debmmaal debm dɛrlɛ
13 Maakŋ jee dɛnge tu se, deb kalaŋ bini ɓaaɗo ɔŋ Isa ɔɔ

ɗeekin̰ ɔɔ: «Debm dooy jeege, gɛnaam se ɔl nam ɓaa Ꞌtaaɗin ̰,
n ̰Ꞌɓaaɗo nummaal bubje se ɔn ̰ naai ɓo ajesin ̰ nigi.» 14Gɔtn se

Isa tɛrlin ̰ ɔɔ: «Debm kɛn ɔndum gɛn kaakŋ mɛtn taarsege ey lɛ
gɛn nigŋ maalsege se, tap ɓo naŋa?» 15Tɛr naan̰ taaɗ jeege tu
paac ɔɔ: «Ɔndki kɔndɔ! Ɔɔ naase se ɔndki dose daan ki, bɔɔbki
rose ro tama ki. Taa debkilim se, maalin ̰ dɛn aan gɔɔ ɗi kic ɓo,
kɛn ɔlin̰ iŋg se, maalin ̰ eyo.» 16Gɔtn se tɛr Isa taaɗɗen ute kaal
naagŋ taara ɔɔ: «Debm maala kalaŋ bin se, maakŋ gɔtin ̰ ooj
tuun karat karat. 17Kɛn naan̰ aak nakin ̰ jaay ooj dɛn se, naan̰
baag taaɗn ute maakin̰ ɔɔ: ‹Ɓaar jaaki tap ɓo, maam mꞋtɛɗn
rom mꞋɔɔ ɗi? Ɓɛrɛ, gɔtn am kaasn mꞋan kɔmb nakumge se lɛ
gɔtɔ.› 18 Tɛr naan ̰ taaɗ ute maakin ̰ ɔɔ: ‹Ɓɔrse, kɛse ɓo nakŋ
maam mꞋutu mꞋtɛɗa: giijumge se mꞋaɗen tɔɔkŋ paac naatn
ɔɔmꞋkɔɓm kɛngen kuuymagala magala cir naaɗege se daala.
KɛnmꞋɔɓɗenga jaay aasga num, teen̰umge ute nakumge paac
se, mꞋaɗen tusn kɔmb maak ki. 19 Gɔtn se maam mꞋɗeekŋ
rom ki mꞋɔɔ: ai roma, Ꞌtɔɔl kɔɔri gɛn ɓaara ɓaara, taa kɔsɔ ute
kaayi lɛ, dɛna. Taa naan ki se maammꞋkɔsɔ, mꞋkaaye ɔɔmꞋtɛɗ
nakgen kɛn maakum jea.› 20 Num gaŋ Raa ɗeekin̰ ɔɔ: ‹Kalɛ
debm dɛrlɛ, maakŋ nɔɔr kɛn ese sum ɓo, naai lɛ Ꞌkooyo; num
nakigen naai Ꞌtusin̰ se, tap ɓo Ꞌkɔɔpmnaŋ ki?› 21 ꞋBooyki! Kɛse
nakŋ kɛn utu Ꞌkaan do deb kɛn tusn maala dɛna do duni ki,
naɓo naan Raa ki se, naan ̰ ɔk ɗim ey se.»

Aalki maakse do Raa ki
(Mt 6.19‑34)

22 Gɔtn se Isa taaɗ jeege tun mɛtin ̰ ki ɔɔ: «Taa naan ̰ se ɓo,
maam mꞋɗeeksen mꞋɔɔ: taa kose se ɔn ̰ten Ꞌkuunki nirlse taa
nakŋ naase aki kɔsɔ ɔɔ taa rose se ɔn ̰ten Ꞌkuunki nirlse do kal
kɛn naase aki tuusu. 23Taa kose se, naan ̰ cir nakŋ kɔsɔ ɔɔ rose
se lɛ, naan ̰ cir kala. 24Aakki tu gaakge se; naaɗe lɛ ɔɔc eyo ɔɔ ɔk
teen ̰ gɛn kɔj eyo ɔɔ giiji lɛ, naaɗe ɔk eyo ɔɔ gɔtn kɔmb kɔrbɔtɗe
kic ɓo, naaɗe ɔk eyo. Ute naan̰ se kic ɓo, Raa ulɗe. Num naase
se mɛt kando yeelge se, naase Ꞌcirɗeki? 25Maakse ki se, naŋa
jaayute kuunnirlin ̰ sum ɓo Ꞌkɔŋ ziiɗn ɓii kiŋgin̰donaaŋki ne?
26Kɛn ese jaay naase ɔŋ aasin ̰ki te ey num, gɛn ɗi jaay naase
uunki nirlse do nakge tun ɔɔp ɓaa se?

27 «Aakki tu pɔɔn ̰ nakgen taak bɛɛ maakŋ kaag ki se; naaɗe
se ɔɓ kuubu eyo ɔɔ ɔnd cɛkɛ eyo. Naɓo Ꞌbooyki mꞋasen taaɗa:
Gaar Salomon do dɔkin̰ se, ute maalin ̰ dɛn paac se kic ɓo, ɓii
kalaŋ ɔŋ uus te kal aak bɛɛ tec aan gɔɔ gɛn naaɗe se eyo. 28Mu
jaaki ɗaarmaakŋ kaag ki ɔɔmɛtbeeki sum ɓo jꞋutu jꞋan ̰ tɔɔc se
kic ɓoRaa tamarin̰ aakbɛɛbɛɛ se,mɛt kandoasenkɔŋkɛɗnkal
tuusu naase ki ey ne? Ɓɛrɛ, naase se jee kɛn aalki te maakse
paac do Raa ki eyo. 29Ɔɔ ɔn ̰te Ꞌkuunki nirlse gɛn je nakŋ naase
aki kɔsɔ ɔɔ aki kaaye. 30Nakgen bin se paac, jee jeel Raa mal
ey ɓo daayum iŋg saap do ki. Ey num, Bubsen maakŋ raa ki
se jeele nakŋ kɛn naase Ꞌjeki. 31 Num naase se Ꞌjeki ɓo Raa

kɔsn gaara dose ki ɔɔ nakgen ɔɔp se, naan ̰ asesin ̰ kɛɗn do ki.
32 Naasen dɔɔl baatgen cɔkɔ ara, ɔn ̰te Ꞌɓeerki! Taa Bubsen
maakŋ raa ki se, nakŋ kɛn tɔɔlin̰ naan ̰ ki se, naase utu aki kiŋg
ute naan ̰amaakŋ gaarin ̰ ki.»

Kɔrbɔtnmaakŋ raa ki
33 «Bin se, nakŋ naase ɔkki se, dugin̰ki naatn ɔɔ gursin̰ se,

ɛɗin ̰ki *sɛrkɛ jee daayge tu. Bin se gɔɔ naase ɔmbkiga naksege
gɔtn Ꞌkɔŋ Ꞌtuj eyo ɔɔ daayum asen tooɗn kɔrbɔtɔmaakŋ raa ki.
Gɔtn naane se, debm ɓoogo gɔtɔ ɔɔ k‑n ̰ɔɔ kic ɓo an ̰ kɔŋ tuj eyo.
34 Taa gɔtn maalse ro ki se, gɔtn ese ɓo maak‑saapse iŋg ro ki
kici.»

Ɔn̰te Ꞌtooɗki bia
(Mk 13.33‑37;Mt 24.42‑51)

35 «Iŋgki daayum ute kal tɛɗn naabse rose ki, ɔɔ ɔn ̰te Ꞌkɔn ̰ki
lɔɔmpsege Ꞌkooyo. 36 Ɔɔ naase iŋgki aan gɔɔ jeegen kɛn iŋg
aak kaak kaammɛlɗen kɛn utu aɗe tɛrl gɔtn kɔkŋ mɛnd ki se.
Taa kɛnnaan ̰ jaay aanga ɔɔ tɔndga kaam taara num, naaɗe an̰
naar kɔɔɗɔ. 37Maak‑raapo naaɗe kɛnmɛlɗe ɓaaɗo ɔŋɗega jaay
naaɗe utu iŋg kiŋg zɛɛr se. ꞋƁooyki bɛɛmꞋasen taaɗa: mɛlɗe se,
naan ̰mala Ꞌkuun kuusn kal tɛɗn naabin ̰a aɗen kɔŋ naaŋ ki ɔɔ
naan ̰ ɓo aɗen kɛɗn kɔsɔ. 38Maak‑raapo naaɗe kɛnmɛlɗe Ꞌkaan
daannɔɔr ki lɔdomɛtbeeki kɛnaɗen kɔŋnaaɗe utu iŋg zɛɛr se.

39 «Naase Ꞌjeelki, kɛn mɛl ɓee jaay jeel kaaɗn debm ɓoogo
ano ɓaa num, naan ̰ Ꞌkɔn ̰ ɓeen ̰ se debm ɓoogo an ̰ tɛrɛc eyo.
40 Naase kic Ꞌɗaapki rose, iŋgki do mɛtɛkse ki, taa kaaɗn kɛn
*Goon Deba jaay aɗe ɓaa se lɛ, naase Ꞌjeelki eyo.»

41Gɔtn se Piɛr tɔnd mɛtin ̰ ɔɔ: «Mɛluma, kaal naagŋ taar kɛn
naai taaɗ se, taaɗ ute naaje sum lɔɓu ute jeege paac lɛ?»

42Mɛljege tɛrlin ̰ ɔɔ: «Debm tɛɗn naabm mɛtɛkɛ ɔɔ tuj ɔrmin ̰
ey se kɛn gay? Naan̰ ɓo debm kɛn mɛlin̰ utu an ̰ kɔn ̰ jee tɛɗn
naabgen kuuy kaam jin ̰a ɔɔ kɛn aanga kaaɗin ̰ ki num, aɗen
lee Ꞌnigŋ nakŋ kɔsɔ. 43Maak‑raapo debm tɛɗn naab kɛnmɛlin̰
aan jaay ɔŋin̰ naan̰ utu tɛɗin ̰ tɛɗn naabm kɛn naan ̰ ɔn ̰in ̰sin̰
kaam jin ̰ se. 44 ꞋBooyki bɛɛ mꞋasen taaɗa: debm tɛɗn naabm
bin se, mɛlin ̰ utu an ̰ kɔn ̰ nakin ̰ge paac kaam jin ̰a. 45Num gaŋ
kɛn debm tɛɗn naabm se jaay taaɗ ute maakin ̰ ɔɔ: Mɛlum se
aɗe kɔŋ tɛrl yɔkɔɗ eyo, ɔɔ gɔtn se naan ̰ iin ̰ baag tɔnd jee tɛɗn
naabgenmɛndgeute gaabge, jaaynaan̰ ɔsɔ ɔɔaayoono. 46Gaŋ
mɛl gaabm ese se, ɓiin jaay naan ̰ ano tɛrl se, naan̰ ɔnd eyo ɔɔ
kaaɗ kɛnnaan ̰ aan kaan kic lɛ, naan ̰ saap do ki eyo. Kɛnmɛlin̰
jaay aanga num, utu an ̰ tuur naata ɔɔ an ̰ kɔlin̰ Ꞌdabar ute jee
kɛn baate kaal maakɗe do Raa ki. 47 Debm tɛɗn naabm kɛn
jeel naabm kɛn mɛlin̰ maakin ̰ jen ro ki se, naɓo ɔŋ tɛɗin ̰ te ey
se, naan̰ se mɛlin̰ utu an ̰ kɔnd dɛn aak eyo.

48 «Num gaŋ debm tɛɗn naabm jeel eyo naabm kɛn mɛlin̰
maakin ̰ jen ro ki se, kɛn naabin ̰ se jaay tujga kic num, jꞋan̰
kɔndin ̰ kaam dɔɔɗin ̰ki sum.
«Taanaan ̰ se ɓo, debmkɛn jꞋɛɗin ̰ganakgedɛnnum, kꞋje gɔtin̰

ki kicɓodɛna ɔɔdebmkɛn jꞋɔn ̰in ̰ganakgedɛnkaamjin ̰ se, jꞋutu
kꞋtɔndmɛtn nakge dɛna gɔtin ̰ ki kici.»

Taa Isa se jeege utu Ꞌgaaŋ ute taasɗege
(Mt 10.34‑36)

49 Isa taaɗ ɔɔ: «Maam semꞋɓaanoutepooɗodonaaŋki ɔɔmꞋje
pooɗn se Ꞌkɔkɔ. 50 Kɔr naan ̰ se kaan se, maam mꞋɔk *batɛm
dubar kɛn maam mꞋutu mꞋbatizi. Naan̰ se ɓo, nakŋ deerum
kɛn iŋg booyum bini mꞋutumꞋan ̰ tɛɗn Ꞌkaasn jaay se.

51«Ɔn̰ten Ꞌsaapki ɔɔkimaamsemꞋɓaanoute lapia ɓodonaaŋ
ki. Gɔtɔ! ꞋBooyki,mꞋasen taaɗa: maamsemꞋɓaaɗo ɓo gɛngaaŋ
jeegeutenaapa. 52Taanaan̰ se ɓo, naanki se, jeemaakŋ ɓeeɗe
ki mii se utu gaaŋ ute naapa. Maakɗe ki se, jee mɔtɔ taarɗe
Ꞌkɔŋ kɔkŋ mɛtn naapa ute jee di eyo ɔɔ jee di se kic ɓo taarɗe
Ꞌkɔŋ kɔkŋmɛtn naapa ute jee mɔtɔ eyo. 53Naaɗe utu gaaŋ ute
naapa: bubu se, utu Ꞌgaaŋ te goonin̰ gaaba ɔɔ goon gaaba se,
utu Ꞌgaaŋ ute bubin̰ kici; ko se, utu Ꞌgaaŋ ute goonin ̰ mɛnda
ɔɔ goon mɛnda se, utu Ꞌgaaŋ ute kon̰a kici. Moom mɛnda se,
utu Ꞌgaaŋ ute mɛnd goonin̰a ɔɔmɛnd goono se, utu Ꞌgaaŋ ute
moomin̰ mɛnda kici.»

Jee se jeel kaakŋ kaaɗn nakge
54 Isa taaɗ jee dɛnge tu daala ɔɔ: «Kɛn naase jaay aakkiga

gapara ɔsga mɛtn raa ki num, ɓɔrse sum ɓo naase naar ɔɔki
maane utu aɗe ɓaao. Ɔɔ maane se ɓaaɗo ɗeere. 55Kɛn naase
jaay aakkiga kuulu baagga kɔl ɓaa kaam kaam bɛrɗe se*,
naase ɔɔki, jaaki se gɔtɔ utu Ꞌkɔŋgɔ ɔɔ gɔtɔ ɓaaɗo ɔŋg ɗeere.
56 Kɛn naase jaay Ꞌjeelki kaakŋ jeel kaaɗn nakgen kɛn tɛɗ do
naaŋ ki, ute kɛn tɛɗn maakŋ raa ki num, Ꞌtɛɗ ɔɔ ɗi jaay Ꞌjeel
ɔkki mɛtn nakgen kɛn deel daanse ki ey se? Naase se jee kɛn
saap ɔkki mɛtn nakge eyo.

ꞋƊaap taari ute debm taamooyi
57 «Gɛn ɗi jaay naase ɔŋ aak ɔkki mɛtn nakgen gɛn tɛɗ ute

ɗoobin̰ ey se? 58 Taa naan ̰ se ɓo, kɛn naai Ꞌɓaa ɓaa gɔtn kɔjn̰
bɔɔr ki num, ɗoob ki se, ute debm taamooyi se naai ai kaami
ɗaap taari. Ey num, ɓɛrɛ, naan̰ ai ɓaa kɔli gɔtn debm kɔjn ̰ bɔɔr
ki ɔɔ debmkɔjn ̰ bɔɔrɔ se lɛ ai kɔli gɔtn asgarge tu ɔɔ asgarge se,
ai kɔkŋ kɔli daŋgay ki. 59 ꞋBooy mꞋai taaɗa: nakŋ doi ki paac
se, bini kɔbɔrɔ kic ɓo ɔg naŋin̰ te ey se, naai Ꞌkɔŋ teecn ̰maakŋ
daŋgay ki eyo.»
* 12:55 Taa naaŋ *Israɛl se gapara ute maane se ɓaaɗo kaam kaaɗ toocn̰ni.

13
Ɓɔrse Ꞌtɛrlki maakse do *Raa ki

1 Kaaɗ kɛn se, jee mɛtin ̰ge ɓaaɗo taaɗ Isa ki taa Galilegen
ɓaaɗo tɛɗn *sɛrkɛ jaay ɓo, Pilat tɔɔlɗe kaaɗ kɛn naaɗe tɛɗ tɛɗ
sɛrkɛ se. 2 Gɔtn se Isa tɛrlɗen ɔɔ: «Saapm naase ki num, ɔɔki
Galilegen kɛn Pilat tɔɔlɗe se ɓo, tɛɗga jee *kusin ̰ cir Galilegen
ɓaa se paac la? 3Gɔtɔ! ꞋBooyki mꞋasen taaɗa: kɛn naase jaay
Ꞌtɛrlki te maakse do Raa ki te ey se, naase paac utu aki Ꞌkutn
bin kici. 4Lɔ jeegen sik‑kaar‑martn ɓee jɛrlɛ kꞋdaŋin̰ Siloe kɛn
ooc doɗe ki jaay tɔɔlɗe se, gɛn naase ki num, jee Jeruzalɛm ki
te dɛnɗe se, ɔɔki naaɗen kɛn ooy se ɓo, jee kusin̰ge cir jee ɓaa
se paac la? 5Gɔtɔ! ꞋBooykimꞋasen taaɗa: kɛnnaase jaay Ꞌtɛrlki
te maakse do Raa ki ey se, naase paac utu aki Ꞌkutn bin kici.»

Kaal naagŋ taara ro ko ba kɛn ooj eyo
6Gɔtn se Isa taaɗ ute kaal naagŋ taara ɔɔ: «Gaaba kalaŋ ɔk ko

bamaakŋ jinɛnin ̰ki ɔɔnaan ̰ ɓaaɗo jekoojin̰a, naɓo ɔŋ tekoojin̰
eyo. 7 Gaŋ naan̰ ɗeek deb kɛn tɛɗin ̰ naaba maakŋ jinɛnin ̰ ki
se ɔɔ: ‹Aaka, ko kaagŋ se maam mꞋleega ɓaara mɔtɔ ɔɔ mꞋje
koojin̰ naɓomꞋɔŋ eyo. Ɓɔrse ɔg Ꞌgaaŋ undin̰ naatn, taa naan̰ lɛ
ɗaar gaas gɔtɔ cɛrɛ sum.› 8Num debm tɛɗn naaba se tɛrlin ̰ ɔɔ:
‹Mɛluma, ɔn ̰umsin ̰ gɛn ɓaara kalaŋ daala; maam mꞋan ̰ kuɗn
mɛtin ̰a ɔɔ mꞋutu mꞋan ̰ kɔmb yɛɛn ̰ɛ. 9 Bin sum ɓo ute naan ̰ se
kɔr ɓaar kuuy se, sɔmutu Ꞌkoojo ɗaam; kɛnnaan ̰ jaay ooj te ey
lɛ, an ̰ kɔgŋ kund naatn.›»

Isa ɛɗ lapiamɛnd ki *ɓii sebit ki
10Ɓii kalaŋ, ɓii sebit ki se, maakŋ *ɓeege tun kɛn Yaudge lee

tusn maak ki se, gɔtn se Isa ɓaa ɛnd maakŋ ɓee kɛn kalaŋ ɔɔ
baag dooy jeege. 11Gɔtn se, mɛnda kalaŋ ɔk kɔɔn ̰ sitan ɔɔ gɔtn
kɔɔn ̰in ̰ ɔkin̰ sum se, ɔkga ɓaara sik‑kaar‑marta. Ɔɔ kɔɔn ̰in ̰ se
ɔkin̰ durunin ̰ki tɛɗin ̰ tap ɓo ɔŋ sɛɛj eyo. 12Kɛn Isa jaay aakin ̰
se, daŋin̰a ɔɔ taaɗin ̰ ɔɔ: «Mɛnda Ꞌbooyo, maam se mꞋɔɔɗiga
doi maakŋ kɔɔn ̰i kɛn lee dabari se.» 13 Gɔtn se Isa ɔnd jin̰a
do mɛnd kɛn se, ɔɔ mɛnd se naar ɔŋ lapia, iin ̰ ɗaara sɛɛj tal
ɔɔ baag *nookŋ Raa. 14 Gaŋ magal ɓee kɛn Yaudge lee tusn
maak ki jaay aak Isa ɛɗ lapia mɛnd ki, ɓii sebit ki se, naan̰
maakin ̰ taarin̰a. Gɔtn se naan ̰ uun mindin̰ raan taaɗ jeege tu
ɔɔ: «ꞋBooyki! Naajege se, jꞋɔkki ɓii mɛcɛ gɛn tɛɗn naaba. Bin
se, debm je lapia ron ̰ num, n ̰Ꞌɓaaɗo daan ɓiige tun se. Ey num
ɓii sebit se, ɓii tɛɗn naab eyo.» 15 Gaŋ Mɛljege tɛrlin ̰ ɔɔ: «Aak
jeegenkɛntɛɗ roɗeaangɔɔ jee taaɗ taargenmɛt ki ara! Maakse
ki se, naŋa jaay aanga ɓii sebit ki num, kɔŋ kɔn ̰ maraŋin̰a ey
lɛ buurin ̰a mɛtn bɛlɛn ̰ ki ɔɔ an̰ tuutn gɛn ɓaa kɛɗn maan ey
se? 16 Num mɛnd se lɛ, naan ̰ mɛtjil *Abraam mala, ɔɔ aaka,
gɔtn *Ɓubm sitange ɔkin̰ sum se ɔkga ɓaara sik‑kaar‑marta.

Bɛɛki num, ɓii sebit ki se ɓo, jꞋan̰ kɔɔɗn don̰a maakŋ ji Bubm
sitange tu se ey la?» 17Kɛn jee taamooyin ̰ge jaay ɓaabooy taar
se, sɔkɔn ̰ɔ ɓaa tɔɔlɗe; gaŋ jee dɛngen aak nakŋ‑kɔɔɓgen paacn̰
naan ̰ tɛɗ se, maakɗe raapo.

Isa aal naagŋ taara ute kaam nakŋ kꞋdaŋin̰mutard
(Mt 13.31‑33;Mk 4.30‑32)

18Gɔtn se, Isa tɛr taaɗɗen daala ɔɔ: «Kɛn Raa utu Ꞌkɔsn gaar
do jeege tu tap ɓo Ꞌtecn̰ aan gɔɔ ɗi? MaammꞋan̰ kɔmb bɛyɛ ute
ɗi? 19 *Maakŋ Gaar Raa se, tecn ̰ aan gɔɔ kaam nakŋ kꞋdaŋin̰
mutardn ese se, kɛn gaaba kalaŋ uun ɔɔcin̰ maakŋ jinɛnin ̰ ki.
Kɛn naan ̰ jaay ɔɔcin̰ sum se, naan ̰ teece ɔɔ teep tɛɗ ko kaaga.
Bini yeelge kic ɓo ɓaaɗo uj kujɗege tɛlɛtin ̰ge tu.»

Isa taaɗ kaal naagŋ taara ute ɔrɔmɔ
20 Isa ɗeek daala ɔɔ: «*Maakŋ Gaar Raa se tap ɓomꞋan ̰ kɔmb

bɛyɛuteɗi? 21Naan̰ se tecaangɔɔ ɔrɔmkɛnmɛnda jaay tɔs rujn̰
gɛmɛ ɗooc gɔrnmagala ɔɔ kɛn naan̰ jaay deepin ̰ga ɔɔ ɔmbin ̰ga
maak ki num, iin ̰in ̰ paac se.»

Ɗoobm kɛn ɔl jeege *maakŋ Gaar Raa ki
(Mt 7.13‑14,21‑23, 8.11‑12)

22 Kɛn Isa jaay ɓaa ɓaa Jeruzalɛm ki se, naan̰ aal teeco
maakŋ gɛgɛrge tu ɔɔ maakŋ naaŋge tu ɔɔ naan ̰ kɛn se, naan̰
lee dooy jeege. 23 Gɔtn se nam kalaŋ bini tɔnd mɛtin ̰ ɔɔ:
«Mɛluma, jee kɛn utu kaaj se, baat ey ne?» Gɔtn se Isa tɛrlɗen
ɔɔ: 24 «Aayki kaamse ɛndki ute taa ɗoobm baata, taa maam
mꞋɗeeksen mꞋɔɔ: jeege dɛna utu Ꞌje ɗoobm Ꞌkɛndɛ naɓo naaɗe
an ̰ kɔŋ kaas eyo. 25Kɛn kaaɗin ̰ jaay utu kaan se, mɛl ɓee utu
kiin̰i ɔɔ Ꞌgaasn kaam taarin̰a ɔɔ naasen aki kɔɔpm naatn se
aki baagŋ tɔnd kaam taara aki ɗeekŋ ɔɔki: Mɛlje, ɔɔɗjen kaam
taara! Gaŋ naan ̰maak ki se asen tɛrl ɔɔ: Naase tap ɓo, iin ̰kiro
gayo? Maam se, mꞋjeelsen eyo. 26 Kaaɗ kɛn naane se, naase
an ̰ki taaɗn ɔɔki: naaje se jꞋɔso ɔɔ jꞋaayo ute naai tɛlɛ ɔɔ naai
dooy jeege daan ɗoobjege tu kici. 27 Gaŋ naan ̰ utu asen tɛrl
ɔɔ: Naase iin ̰kiro gay gay se, maammꞋjeelsen eyo. Iikki naatn
cɛɛmkidɔkɔ, naasenpaacn̰ jee tɛɗn*kusin ̰ge se! 28Gɔtnnaane
se, naaseaki ɓaakeeme ɔɔaki taan ̰naaŋsegekɛnaki ɓaakaakŋ
*Abraam, Isak ɔɔ *Yakub ute jee taaɗ taar teeco taar Raa ki
paac maakŋ Gaar Raa ki; naɓo naase se, jꞋasen tuur naatn.
29Ɓii kɛn se, jee mɛtin ̰ge se aɗe kiin̰ gɔtn kaaɗa tookŋo ɔɔ jee
mɛtin ̰ge se aɗe kiin ̰ gɔtn kaaɗa toocn ̰ni, ɔɔ kɛngenmɛtin ̰ge aɗe
kiin̰ kaamkaamkooko ɔɔkɛngenkuuy se aɗe kiin̰ kaamkaam
bɔɔyɔ, ɔɔ paac naaɗe aɗe ɓaa utu tusn Ꞌkiŋg kɔsn ɓii laa ki ute
maak‑raapo maakŋ Gaar Raa ki. 30 ꞋBooyki! Bin ɓo, jee kaam
mɔɔtn se ɓo, utu Ꞌtɛɗn jee deet deete ɔɔ jee deet deet se ɓo, utu
Ꞌtɛɗn jee kaammɔɔtn.»

Isa ute *Ɛrɔd
(Mt 23.34‑39)

31Naan̰ kɛn se sum ɓo, *Parizige kandum bini ɓaaɗo ɔŋ Isa
ɔɔ ɗeekin̰ ɔɔ: «Ɓɛrɛ, iin ̰ gɔti ki se Ꞌɓaa; taa Ɛrɔd se lɛ je ai tɔɔlɔ.»
32 Isa tɛrlɗen ɔɔ: «ꞋƁaa ɔŋki k‑bukumbɔɔ kɛn ese ɔɔ Ꞌtaaɗin ̰ki
ɔɔki: ꞋBooyo, maam se mꞋtuur tuur sitange ɔɔ mꞋɛɗ kɛɗ lapia
jee kɔɔn ̰ge tu jaaki ɔɔ mɛtbeeki; ɔɔ maakŋ ɓii k‑mɔtɔge tu se,
maam mꞋnaŋ naabuma. 33 Bin num, jaaki, mɛtbeeki ɔɔ pɛlɛn ̰
se, maammꞋɓaa ute naanuma, taa ɗoobin ̰ eyo kɛn debm taaɗ
taar teeco taar Raa ki jaay Ꞌkooy Jeruzalɛmki ey se.»

Isa eem taa Jeruzalɛm
34 Isa ɗeek ɔɔ: «Waay Jeruzalɛm, waay Jeruzalɛm, naai kɛn

debm tɔɔl jee taaɗ taar teeco taar Raa ki ɔɔ jee kɛn Raa ɔlɗeno
gɔti ki kic ɓo, naai ɓodebmtund tɔɔlɗe! Mɛt kando,maammꞋje
mꞋtusn gɛnige aan gɔɔ ko kɔrɔn ̰j kɛn lee tus gɛnin̰ge taa bɛɛkŋ
kɛyin̰ ki se, naɓo naase Ꞌjeki te eyo. 35 ꞋBooyki! *Ɓee Raase se
utu Ꞌtooɗn kuuɗu. ꞋBooyki mꞋasen taaɗa: naan ki se, naase Ꞌje
amki kaak kic ɓo amki Ꞌkɔŋ eyo, bini utu Ꞌkaan kaaɗ kɛnnaase
utu aki ɗeekŋ ɔɔki: Ɔn̰Mɛlje Raa tɛɗn bɛɛn ̰a do debm kɛn utu
ɓaaɗo ute ro naan ̰a!»

14
Tɛr Isa ɛɗ lapia debm kɔɔn ̰ ki *ɓii sebit ki
(Lk 6.6‑11, 13.10‑17)

1 Ɓii kalaŋ se, Isa ɓaa kɔsn maakŋ ɓee magal *Parizige tu
kalaŋ bini, gaŋ ɓiin se, ɓii sebit. Ɔɔ jee iŋg gɔtn ese ɔndin ̰
kaama tak. 2Gɔtn se gaaba kalaŋmɔɔɓga mɔɔɓ se, ɓaaɗo ɗaar
naanin̰ ki. 3Naan̰ kɛn se, Isa taaɗ jee jeel taaɗn tɔɔkŋmɛtn Ko
TaarRaage tuuteParizige tu ɔɔ: «Gɛnnaaseki num, ɓii sebit ki
se, debmkɔɔn ̰ɔ se jꞋɔkɗoobmjꞋan ̰kɛɗn lapia lɔɓugɔtɔ lɛ?» 4Gaŋ
naaɗe do ɗɛk ɔɔ baate tɛrlin ̰ taara. Gɔtn se Isa ɔk debm kɔɔn ̰ɔ
se, ɛɗin ̰ lapia ɔɔ ɔn ̰in ̰ ɓaa ɓeen ̰ ki. 5Tɛr Isa ɗeekɗen ɔɔ: «Maakse
ki se jaay, debm kɛn goonin ̰a ey lɛ maraŋin̰a ooc maakŋ buɗ
ki ute ɓii sebit se, Ꞌbɔɔy an ̰ naar kuun ey ne?» 6Gɔtn ese, taar
kɛn naaɗe Ꞌkɔŋ jaay an ̰ tɛrl tap ɓo, ɔk eyo.

ꞋBɛɛr gɔtn kiŋg kaammɔɔtn
7Kɛn Isa aak jeegenkꞋdaŋɗenogɔtn kɔs ki jaay je je gɔtn kiŋg

naanki se, naan̰ aan̰ɗenkaa taara ɔɔ: 8«Kɛnnaai jaay kꞋdaŋiga
gɛn ɓaa kɔsn gɔtn kɔkŋ mɛnd ki num, ɔn ̰te Ꞌɓaa kiŋg naan ki.
Ey num sɔm,maakŋ jeege tun kꞋdaŋɗeno se, namkuuymagal
ciri naai se utu aɗe ɓaa. 9Ɔɔ debmkɛn daŋseno se, utu aɗe ɓaa,
ai ɗeekŋ ɔɔ: ‹Mɛɗuma, iin ̰ ɔn ̰ gɔtn ese; kɛse gɔtn kiŋg naai eyo.›
Kɛn naai Ꞌkiin̰ gɔtn ese jaay ɓo, Ꞌɓaa kiŋg gɔtn kaammɔɔtn se,
naan ̰ kɛn se, naai sɔkɔn ̰ɔ ai tɔɔlɔ. 10Num taa naan ̰ se ɓo, kɛn

kꞋdaŋiga num, Ꞌɓaa iŋg gɔt kɛn kaammɔɔtn. Bin se debm daŋi
se jaay aanganum ɔɔaaki naai iŋgkiŋgkaammɔɔtn se, gɔtn se
naan ̰ ai ɗeekŋ ɔɔ: ‹Mɛɗuma, iin ̰ Ꞌɓaaɗo iŋg naan ki ara.› Naan̰
kɛn se, jee kɛnkꞋdaŋɗeno gɔtn kɔs ki se paac ute naai se, naaɗe
ai kaaki se ai kaali maak ki. 11Taa debm nookŋ ron ̰a raan se,
utu Ꞌkɔɔpm baate ɔɔ debm ɔɔp ron ̰a baat se, ron ̰a utu Ꞌkookŋ
raan.»

Ɗoobm kɛn anki daŋ jeege gɛn kɔsɔ
12Gɔtn se Isa taaɗ gaab kɛn daŋin̰o ɓeen ̰ ki se kici, ɗeekin̰ ɔɔ:

«Kɛnnaai jaay Ꞌdaŋ jeegekatar ki ey lɛ tɛgɛr gɛnkɔsɔ, ɔn ̰te daŋo
mɛɗige, gɛnaaige, taasige ɔɔ ɔn ̰te daŋ jee do daamboogigen
jee maalge. Ey num sɔm, ɓiin kuuy se, naaɗe utu ai daŋ kici
ɔɔ nakŋ naai ɛɗɗesin̰ga se lɛ, naaɗe aisin̰ tɛrl gɔɔn ̰ ki. 13Num
gaŋ kɛn naai jaay Ꞌje kɛɗn kɔsn ɓii laa ki utemaak‑raapo num,
Ꞌdaŋo jee daayge, jee kɛn kɔɔn ̰ tujɗege tuju, jee cɛkɛɗge ɔɔ jee
kaam‑tɔɔkge. 14 Bin se, ai Ꞌtɛɗi maaki Ꞌraapo, taa nakŋ naai
ɛɗɗen se lɛ, naaɗe aisin̰ kɔŋ tɛrl gɔɔn ̰ki eyo. Numnaan ̰ se, *Raa
mala ɓo aisin ̰ tɛrl gɔɔn ̰ ki, kaaɗ kɛn naan̰ utu Ꞌdur jee kɛn tɛɗ
nakge ute ɗoobin ̰a daan yoge tu se.»

Isa aal naagŋ taara ute debm kɛn daŋ jeege ɓeen ̰ ki gɛn kɔsɔ
(Mt 22.2‑14)

15Maakŋ jeege tun kɛn ɓaaɗo kɔsn gɔtn ese se, deb kalaŋ
jaay booy taar Isa taaɗ se, naan ̰ ɗeek Isa ki ɔɔ: «ꞋMaak‑raapo
deb kɛn jaay utu Ꞌɓaa kɔsn *maakŋ Gaar Raa ki se!» 16Gɔtn se
Isa tɛrlin ̰utekaalnaagŋ taara ɔɔ: «Gaabakalaŋ se, tɛɗkɔsɔdɛna
ɔɔ naan̰ daŋo jeege kic ɓo dɛna. 17Kɛn kaaɗn kɔsɔ jaay aas se,
gaabm se ɔl debm tɛɗn naabin ̰ gɛn ɓaa daŋ jeegen kꞋdaŋɗeno
gɔtn kɔs ki se, ɗeekɗen ɔɔ: ‹ꞋƁaakiro ɓɔrse! Ɓɛrɛ, kɔsɔ se ooyga.›
18Gaŋ gɔtn se, jee kɛn kꞋdaŋɗe paac se baag ɗaapm taarɗege.
Debm deet deet se ɗeek debm kɛn jꞋɔlin̰o se ɔɔ: ‹Maam se,
mꞋutumꞋdugudugmaakŋgɔtɔ. Bɛɛkinum,mꞋan ̰mꞋɓaakaakin̰
jaayo. Bin se Ꞌɓaa ɗeekin̰ n ̰Ꞌmooyuma, maam se mꞋkɔŋ kaan
eyo.› 19 Ɔɔ deb kuuy se ɗeekin̰ ɔɔ: ‹Maam se mꞋutu mꞋdugu
dug maraŋge sik gɛn tɛɗn naaba ɔɔ maam mꞋje mꞋaɗen ɓaa
naam gɛn tɛɗn naaba. Bin se Ꞌɓaa ɗeekin̰ n ̰Ꞌmooyuma, maam
se mꞋkɔŋ kaan eyo.› 20 Tɛr deb kuuy ɗeekin̰ ɔɔ: ‹Maam se,
mꞋutu mꞋɔk kɔk mɛnda. Taa naan ̰ se ɓo, maam mꞋkɔŋ kaan
eyo.› 21Kɛndebmtɛɗnnaabmse jaay tɛrl ɓaa ɔŋmɛlin̰ se, naan̰
taaɗin ̰ mɛtn taargen kꞋtaaɗin ̰o se paac. Kɛn mɛlin̰ jaay booy
se, maakin ̰ taarin̰a ɔɔ ɗeek debm tɛɗn naabin ̰ ki se ɔɔ: ‹Yɔkɔɗɔ,
Ꞌɓaa gɔtn jeege lee tusni daan ɗoobge tu maakŋ gɛgɛr ki, Ꞌɓaa
daŋo jee daayge, jee kɛn kɔɔn ̰ɔ tujɗeki tuju, jee kaam‑tɔɔkge
ute jee cɛkɛɗge Ꞌɓaanɗeno gɔtn ara.› Gɔtn se debm tɛɗnnaabin̰
se iin ̰ ɓaa. 22 Kɛn naan ̰ jaay tɛrl ɓaaɗo ɔŋ mɛlin̰ se ɗeekin̰ ɔɔ:
‹Mɛluma, naabm naai ɔlum taarin̰ se, maammꞋtɛɗin ̰oga, gaŋ

ute naan ̰ se kic ɓo, gɔtɔ utu tap.› 23 Gɔtn se mɛlin̰ ɗeekin̰ ɔɔ:
‹ꞋƁaa daan ɗoobge tu ɔɔ naagŋ salige tu, jee se Ꞌɓaanɗeno ute
taa tɔɔgɔ taa aɗe Ꞌɓaa utu Ꞌɗoocn̰ maakŋ ɓeem se.› 24Taa naan̰
se ɓo, maam mꞋɗeeksen mꞋɔɔ: maakŋ jeege tun kꞋdaŋɗeno
paac jaay baate ɓaaɗo se, maakɗe ki se deb kalaŋ kic ɓo, Ꞌkɔŋ
nam kɔsum se eyo.»

Debm kɛn baate te ron̰ ey se, Ꞌkɔŋ tɛɗn debmmɛtn Isa ki eyo
(Mt 10.37‑39)

25Kɛn jee dɛnge jaay ɓaa ɓaa ɗoob ki ute Isa se, gɔtn se naan̰
tɛrl aakɗe ɔɔ ɗeekɗen ɔɔ: 26 «Debm kɛn je aɗe ɓaa mɛtum ki
jaay, je bubin̰a, kon̰a, mɛndin̰a, gɛnin ̰ge, gɛnaan ̰gen gaabge
ute kɛngenmɛndge cir maama ɔɔ jem temaam cir ron ̰mal ey
se, naan ̰ Ꞌkɔŋ tɛɗndebmmɛtnmaamki eyo. 27Debmkɛnbaate
kuun kaagŋ jꞋansin ̰ tupm ro ki ɔɔ ɔkmɛtum ey se, naan ̰ se Ꞌkɔŋ
tɛɗn debmmɛtn maam ki eyo kici.

28 «Taa naan ̰ se ɓo, maakse ki se nam jaay je kiin̰ ɓee jɛrlɛ
numn ̰Ꞌiŋgnaaŋ ki,mɛɗn kaakŋ gursin ̰ kɛn an ̰ kaasn kiin̰ ɓeen ̰
se, jaay ey la? 29Eynum, kɛnnaan ̰ jaayuungamɛta ɔɔ ɔɓnaŋin̰
te ey se, jee deel deel gɔtn ese jaay aakga num, an ̰ tɛrɛcn ̰mɛtin̰
ki, 30 an ̰ ɗeek ɔɔ: ‹Aakki tu! Gaabm ara ɔɔ iin ̰ kiin̰ ɓeen ̰ kaca,
naɓo ɔŋ aasin ̰ te eyo.› 31 Kɛn gaar gam jaay ɓaa tɛɗn bɔɔrɔ
ute gaar kuuy num, naan ̰ Ꞌkiŋg naaŋ ki, Ꞌkaakŋ asgarin ̰gen
dupu‑sik se, Ꞌkaasn tɛɗn bɔɔrɔ ute asgargen dupu‑si‑di jaay ey
la? 32Ey num, kɛn gaar naane utu dɔk sum ɓo, naan ̰ Ꞌkɔl jeege
gɔtin ̰ki taa jꞋkɔkŋ taasa. 33Bin ɓo,maakseki sedebm jaay ɔn ̰te
nakin ̰ge ey paac se, Ꞌkɔŋ tɛɗn debmmɛtn maam ki eyo.

34 «Ɗeere, nakŋ nijim aan gɔɔ kaata se gɔtɔ. Num kɛn kaata
jaay kiŋgin̰nijim se gɔtɔganum, jꞋan ̰ tɛɗn jꞋɔɔ ɗi jaay Ꞌtɛɗnnijim
gɔtin ̰ ki se? 35Kɛn kaata jaay kiŋgin̰ teecga se, kꞋsin̰ naaŋ ki lɛ
ɔŋ ɗaapmnaaŋ eyo ɔɔ ɔŋ tɛɗ gɔtɔ gur eyo. Naan ̰ se, bɛɛki num,
nakin ̰ si naatn sum.» Tɛr naan ̰ ɗeekɗen ɔɔ: «Debm kɛn jaay ɔk
bi gɛn booyo num, Ꞌbooy taar se.»

15
Mɛtn taar baatn iig jaay jꞋɔŋin̰a
(Mt 18.12‑14)

1 Gɔtn se *jee tɔkŋ miirge ute jeegen jeege paacn ̰ jeelɗe
naaɗe se jee *kusin ̰ge se, paac utu ɓaaɗo gɔtn Isa ki gɛn booy
taarin̰a. 2 *Parizige ute jee jeel taaɗn tɔɔkŋ mɛtn Ko Taar
Raage kɛn gɔtn ese se, mooy naaŋ ki dir dir ɗeek ɔɔ: «Gaabm
se tiŋg ɓo gɛn kɔkŋ jee kusin̰ge ron ̰ ki sum ɔɔ tɔs ute naaɗe!»

3 Gɔtn se Isa taaɗɗen ute kaal naagŋ taara ɔɔ: 4 «Aan gɔɔ
maakse ki se, debm kɛn ɔk baatge kaaru jaay maakɗe ki
se kalaŋ iigga num, baatgen sik‑jɛrnaŋ‑kaar‑jɛrnaŋ kuuy se
naan ̰ aɗe kɔn ̰ kɔɗ‑ɓaar ki, taa Ꞌɓaa je kɛn kalaŋ iig kiig se, an̰

je bini an ̰o kɔŋ jaay ey la? 5 Kɛn jaay ɓaa ɔŋin̰ga se, naan̰
an ̰o kuun kaal daamin̰ ki ute maak‑raapo. 6 Ɔɔ kɛn naan̰
jaay tɛrl ɓaaɗoga ɓeen se, naan ̰ Ꞌdaŋ tusn mɛɗin ̰ge ute jee do
daamboogin̰ge ɔɔ ɗeekɗen ɔɔ: ‹ꞋƁaakiro, jꞋaki tɛɗnmaak‑raapo
ute maama, taa baatum iigo se, maam mꞋɔŋin̰ga.› 7 Bin ɓo
ꞋbooykimꞋasen taaɗa: maakŋ jee kusin̰ge tu se, debkalaŋ jaay
tɛrlgamaakin ̰ado*Raakinum, taadebmese se jeemaakŋraa
ki paac semaakɗe‑raapm don̰ ki cir jee si‑jɛrnaŋ‑kaar‑jɛrnaŋ
kɛn an ɗim eyo gɛn tɛrl maakɗe do Raa ki se.»

Mɛtn taar tamman iig jaay jꞋɔŋin̰a
8 «Lɔ aan gɔɔ mɛnd jaay ɔk tamma* sik. Ɔɔ kɛn kalaŋ jaay

oocga num, naan̰ utu Ꞌkɔɔcn̰ lɔɔmpɔ ɔɔ Ꞌkɔtn maakŋ ɓeen ̰a se
bini an ̰ je kɔŋ jaay ey la? 9 Kɛn naan ̰ jaay ɔŋin̰ga num, naan̰
aɗe daŋ tusnmɛɗin̰ge ute jee do daamboogin ̰ge ɔɔ aɗen taaɗn
ɔɔ: ‹ꞋƁaakiro, jꞋaki tɛɗn maak‑raapo ute maama, taa tamman
iigo se, maammꞋɔŋin̰ga.› 10Bin ɓo, Ꞌbooyki mꞋasen taaɗa: kɛn
debm *kusin ̰ kalaŋ sum ɓo tɛrlga maakin̰ do Raa ki se, taa
debm ese se, *kɔɗn Raagemaakɗe raapo.»

Kaal naagŋ taar gɛn goon gaabm teec ɔn̰ ɓee bubin ̰a
11 Gɔtn se Isa tɛr taaɗɗen daala ɔɔ: «Gaaba kalaŋ ɔk gaan-

gen gaabge dio. 12 Goon baat se ɗeek bubin̰ ki ɔɔ: ‹Bua,
maakŋmaalige tun kɛnnaai ooyganum jꞋajesin ̰nig se, ɛɗumo
bɛɗuma.› Gɔtn se bubin̰ tooko ɔɔ nigɗesin̰a. 13Kɛn jꞋɛɗin ̰ bɛɗin ̰
jaay tɛɗ ɓii kandumse, nakin ̰ge se, naan ̰ tɔs dugɗenaatn ɔɔute
gursn se, naan ̰ iin ̰ ɓaa taa naaŋ dɔkɔ. Gɔtn naane se, naan ̰ iŋg
cɛɛpm te gursin ̰ se cɛrɛ. 14 Kɛn naan ̰ jaay ut naŋ gursin ̰ sum
se, gɔtn se, ɓo ɛnd maakŋ naaŋ kɛn se ɔɔ tɔɔl tɛɗ daama jeege
tu ɔɔ ɓo se, ɔlin̰ maakŋ daay ki. 15 Gɔtn se, naan̰ iin ̰ ɓaa tɛɗn
naaba gɔtn gaab ki kalaŋ bini, gaabm se ɔlin ̰ n ̰Ꞌɓaa n̰Ꞌbɔɔbm
kin̰zirin̰ge† maakŋ‑gɔt ki. 16 Naan̰ je Ꞌkɔsn kɔjn ̰ mɔrɔmb kɛn
kin̰zirge lee ɔs se kic ɓo, gaŋ nam ɛɗin ̰ eyo.

17 «Gɔtn se, naan ̰ baag saapm do ron̰ ki ɔɔ taaɗ te maakin̰
ɔɔ: ‹Nakage, bubum se ɔk jee tɛɗn naabge kando kando kɛn
ɔs ɔɔp taarɗe ki, naɓo maam mꞋkɔn ̰ rom gɔtn ara mꞋkooy gɛn
ɓo ne? 18 Ɓɔrse, maam mꞋkiin̰ tɛrl ɓaa gɔtn bubum ki, mꞋan̰
ɓaa ɗeekŋmꞋɔɔ: bua, maam semꞋtujga naan Raa ki ɔɔmꞋtujga
naai ki kici; 19ɔɔmaamse,mꞋaas te gɛnkɔŋ tɛɗn gooni ey sum;
aakum aan gɔɔ jee tɛɗn naabige se sum.› 20 Gɔtn se naan ̰ iin ̰
uun ɗoobm ɓee bubin̰a.
«Kɛn naan ̰ ɓaa ɓaa jaay utu teeco dɔk naane sum ɓo, bubin̰

aakin ̰ se, ɛɛjin ̰ don̰ ki ɔɔ naan ̰ aan ̰ ɓaa dɔɔɗin ̰a, baam ɔkin̰
kaaɗin ̰ ki. 21Gɔtn se goonin̰ ɗeekin̰ ɔɔ: ‹Bua, maam semꞋtujga
* 15:8 Tammaara se aas kɔgŋnamkɛn tɛɗnaaba gɛn ɓii kalaŋ. † 15:15 Yaudge
saap ɔɔ kin ̰zirge se tɛɗɗega aak kusu naan Raa ki.

naanRaa ki ɔɔmꞋtujiga naai ki. Ɔn̰te Ꞌkaakumaan gɔɔmꞋgooni
sum.› 22Gaŋ bubin̰ ɗeek jee tɛɗn naabin ̰ge tu ɔɔ: ‹ꞋƁaankiro ute
kal aak bɛɛ se yɔkɔɗɔ, uusin̰sin̰ki ron̰ ki, ɔlin̰ki kɔɗɔkɔ jin̰ ki ɔɔ
Ꞌtɔlin̰ki saa jɛn ̰ ki. 23 Ɔk Ꞌɓaankiro ute goon maraŋ kɛn eer sal
sal se, Ꞌtɔɔlin̰ki, ɔɔ Ꞌtɛɗjeki kɔsɔ, taa jꞋaki tɛɗn maak‑raapjege.
24Taa goonumkɛn ey numooyga kooy ɗɛl ɗɛl se, aajga ɔɔnaan̰
kɛn iigga kiig ɗɛl ɗɛl se, ɔk tɛrl ɓaaɗoga ɓeene.› Gɔtn se naaɗe
baag tɛɗnmaak‑raapɗe.

25 «Kaaɗ kɛn se, goonin̰ magal se utu maakŋ‑gɔt ki. Kɛn
naan ̰ ɓaaɗo ɓaa jaay aan gɔɔr ute ɓee se, naan ̰ booy kaa ɔkga
lɛt ɔɔ jeege daam daama. 26 Gɔtn se maakŋ jee tɛɗn naabm
bubin̰ge tu se, naan ̰ daŋo deb kalaŋ ɔɔ tɔnd mɛtin ̰ ɔɔ: ‹Ɗi ɓo
tɛɗa?› 27 Gaabm se tɛrlin̰ ɔɔ: ‹Gɛnaai ɓo ɓaaɗoga. Taa naan̰
tɛrl ɓaaɗo ɔŋga bubi ute lapi se ɓo, bubi tɔɔlin ̰ga goon maraŋ
eer sal sal se.› 28Gɔtn se goon magal se maakin ̰ tuju ɔɔ naan̰
baate kɛnd ɓeene. Naan̰ kɛn se, bubin̰ teec ɓaaɗo ɔŋin̰a ɔɔ sɛlin̰
mɛtin ̰a. 29 Naɓo naan̰ tɛrl bubin ̰ ki ɔɔ: ‹ꞋBooyo! Ɓaara ɓaara
ɓo, maam mꞋlee mꞋtɛɗi naabige se aan gɔɔ debm tɛɗn naabi
sum ɔɔ ɓii kalaŋ tap ɓo, mꞋbaate te taari eyo. Ute naan ̰ se kic
ɓo, ɓii kalaŋ jaay naai am kɛɗn goon bin ̰i kalaŋ taa mꞋan tɛɗn
maak‑raapo ute mɛɗumge kic ɓo gɔtɔ. 30Num gaŋ gooni kɛn
ut naŋomaalige ute mɛnd kɛɛsn gaabge jaay ɔk tɛrlo se, naai
Ꞌtɔɔlin̰ goon maraŋ eer sal sal se!› 31 Gɔtn se bubin ̰ tɛrlin ̰ ɔɔ:
‹Goonuma, naai se daayumutu temaama ɔɔmaalmaammꞋɔk
se lɛ, paac gɛn naai. 32Gaŋ bɛɛki num, ɓaaɗo jꞋaki kɔsɔ ɔɔ jꞋaki
tɛɗn maak‑raapjege. Aaka! Gɛnaai se ey num ooyga kooy ɗɛl
ɗɛl, naɓo aajga ɔɔ naan ̰ kɛn iigga kiig ɗɛl ɗɛl se, ɔk tɛrl ɓaaɗoga
ɓeene.›»

16
Kaal naagŋ taara debmmaala ute debm tɛɗn naabin ̰a

1Gɔtn se Isa taaɗ jeege tun mɛtin ̰ ki ɔɔ: «Debmmaala kalaŋ
bin se ɔk debm kɛn naan̰ ɔn̰in ̰ maalin ̰ kaam jin̰a. Ɓii kalaŋ
kꞋɓaaɗo kꞋtaaɗin ̰ jꞋɔɔ: ‹Debm tɛɗn naabi se, ɓɛrɛ, utn kut ute
maalige.› 2Naan ̰ ɔl kꞋdaŋ kꞋɓaansin ̰o ɔɔ tɔnd mɛtin ̰ ɔɔ: ‹Taar
kɛn kꞋtaaɗ roi ki se, maam mꞋbooyga. Bin se, Ꞌɓaaɗo mɛɗum
maalumge se naanum ki. Taa naan ki se, maam mꞋai kɔŋ
kɔn ̰ maalum kaam ji ey sum.› 3 Gɔtn se debm kɛn kꞋjꞋɔn̰in ̰
maala kaam jin ̰ se baag saapa ɔɔ taaɗ ute maakin ̰ ɔɔ: ‹Maam
se mꞋtɛɗn rommꞋɔɔ ɗi? Mɛlum lɛ ɔkga te maalin ̰ jim ki naatn.
Ɓɔrse, gɛn kursu lɛ, maam tɔɔgum gɔtɔ ɔɔ kɛnmꞋɓaa lee baaya
lɛ, sɔkɔn ̰ am tɔɔlɔ. 4 Maam se mꞋsaap mꞋɔŋga nakŋ maam
mꞋtɛɗa. Kɛn mɛlum se jaay tɔsnga ute maalin ̰ jim ki kic num,
mꞋutu mꞋkɔŋ jeegen utu am kɔkŋ jiga.› 5 Taa naan̰ se ɓo,
naan ̰ ɔl kꞋdaŋo jeegen ɔk sɛɛmɛlin ̰ se kalaŋ kalaŋ. Debm deet

deet se, naan ̰ tɔnd mɛtin ̰ ɔɔ: ‹Gɔtn mɛlum ki se, naai tap ɓo
uunga sɛɛ kando?› 6 Gaabm se tɛrlin ̰ ɔɔ: ‹Maam se mꞋuunga
birmil uubu kaaru.› Num debm kɛn naan̰ ɔn ̰in ̰maalin ̰ kaam
jin ̰a se tɛrlin̰ ɔɔ: ‹ꞋBooyo: maktubm sɛɛi se utu jim ki ara.
Iŋg naaŋ ki kɛskɛ, Ꞌnaar Ꞌraaŋ ɔɔ: maam se mꞋuunga birmil
uubu si‑mii.› 7 Tɛr naan ̰ ɗeek deb kuuy ki ɔɔ: ‹Naai uunga
sɛɛ kando gɔtn mɛlum ki se?› Naan̰ tɛrlin̰ ɔɔ: ‹MaammꞋuunga
suwal teen ̰ kaaru.› Num debm tɛɗn naabm se ɗeekin̰ ɔɔ:
‹ꞋBooyo: maktubmsɛɛi se utu jimki ara. Ɓɔrse Ꞌraaŋ ɔɔ: maam
mꞋuunga suwal sik‑marta.› 8 Debm kɛn naan ̰ ɔn ̰in ̰ maalin ̰
kaam jin̰a kɛn dɛrlmɛlin̰ se, mɛlin ̰ jaay booy nakŋ naan̰ tɛɗ se,
naan ̰ tɔɔmin ̰a, taa naan̰ ɔŋin̰ naan ̰ se debmmɛtɛkɛ. Taa naan̰
se ɓo, jee *duni ki ute naapa se, naaɗe mɛtɛk cir gaan gɔt kɛn
wɔɔrɔ.»

Gurs ute *Raa se debkilimi aɗe kɔŋ je taa naap ki eyo
9Tɛr Isa taaɗɗen ɔɔ: «ꞋBooyki mꞋasen taaɗa: ɔkki mɛɗge ute

maalsegen ɔŋin̰kidonaaŋki kɛn tɛɗga sum ɓoutu Ꞌdeel se. Kɛn
maalse se jaay ɓaaɗo utga kic ɓo, bɛɛ kɛn naase lee Ꞌtɛɗki jeege
tu se an ̰ki ɓaa kɔŋmaakŋ *Ɓee Raa ki gɛn daayum.

10 «Debm jꞋɔn ̰in ̰ nakŋ cɔkɔ kaam jin ̰ jaay ɔkin̰ jiga se, kɛn
jꞋɔn ̰in ̰ nakŋ dɛn kic ɓo naan ̰ an ̰ kɔkŋ jiga. Ɔɔ debm jꞋɔn̰in ̰ nakŋ
cɔkɔ kaam jin ̰a jaay naan̰ ɔŋ ɔkin ̰ te jig ey se, kɛn jꞋɔn̰in ̰ nakŋ
dɛn kic ɓo, naan ̰ an ̰ kɔŋ kɔkŋ jig ey kici. 11Kɛn maal do naaŋ
kɛn utu Ꞌdeel se jaay naase ɔŋ ɔkin̰ki te jig ey se, Raa se asen
kɔŋ kɛɗn maal mala mala kɛn maakŋ raa ki ey se kici. 12Kɛn
maal naase ey jaay ɔkin̰ki te jig ey se, naŋa jaay ase kɛɗnmaal
naase maalin ̰ge kaam jise se?

13 «Deb kalaŋ se Ꞌkɔŋ tɛɗn naaba gɔtn mɛlge tu kaam di eyo.
Kɛn naan ̰ ɓo tɛɗ naaba gɔtɔ kaam di num, deb kalaŋ naan ̰ an̰
kɔɔɗnkundu ɔɔdebkalaŋnaan ̰an ̰ jea; ey lɛdebkalaŋ se, naan̰
an ̰ kɔkŋ ɔɔn ̰ɔ ɔɔ kɛn kuuy se, naan ̰ an ̰ kaal maak ki eyo. Taa
naan ̰ se ɓo naase aki Ꞌkɔŋ tɛɗn naabm Raa ɔɔ ute gɛn gurs se
taa naap ki eyo.»

14 Gaŋ *Parizigen jee je gursge se jaay booy taar Isa taaɗ
paac se, naaɗe tɛrɛcin ̰ mɛtin ̰ ki. 15 Isa ɗeekɗen ɔɔ: «Naase se
Ꞌjeki Ꞌtaaɗn rose naan jeege tu aan gɔɔ jee kɛn tɛɗn nakge ute
ɗoobin̰a; numgaŋRaa se, jeel nakŋmaakse ki. Taa naan ̰ se ɓo
nakŋ aak bɛɛ naan jikilimge tu se, naan Raa ki se naan ̰ aakin ̰
se aakin ̰ kus.

16 «Kaaɗn kɛn Raa ɛɗo *Ko Taarin̰ *Musa ki ute gɛn jeegen
taaɗ taar teeco taar Raa ki se iŋg bini aan do Jan‑Batist ki.
Num kɛn Jan‑Batist aan sum se, kꞋbaago taaɗ Labar Jiga gɛn
*maakŋ Gaar Raa se jeege tu ɔɔ naan ̰ kɛn se, naŋa naŋa kic ɓo
aay kaamin ̰ je kɛnd maak ki. 17Maakŋ raa ute do naaŋa se

deelin̰ Ꞌkɔɔn ̰ eyo, naɓo taargen kꞋraaŋin̰o maakŋ Ko Taar kɛn
Raa ɛɗoMusa ki se, ɗimin ̰ cɔkɔ kic ɓo, Ꞌkoocn̰ naaŋ ki eyo.

18 «Debm jaay piir te mɛndin ̰ se ɔɔ ɔk mɛnd kuuy se, debm
bin se aan gɔɔ debm teec ɔn̰ mɛndin ̰a ɔɔ ɓaa ɛɛs mɛnd nam. Ɔɔ
debm ɔkmɛnd gaabin̰ piirin̰ga piir se, naan̰ kic aan gɔɔ debm
teec ɔn ̰mɛndin ̰a ɔɔ ɓaa ɛɛs mɛnd gaaba.»

Debmmaala ute Lazar
(Lk 12.15‑21, 6.20‑21,24‑25)

19 «Gaaba kalaŋ bin se ɔk maala dɛna. Naan̰ tuus kal ute
ron ̰a ɗɛrɛc ɔɔ ɓii‑raa ɔs bɛɛ ɔɔ iŋg utemaraadin̰a. 20Gaŋ gaaba
kalaŋ bin se, kꞋdaŋin̰ Lazar. Naan̰ se debm daaye ɔɔ ron ̰ se
taan‑du sum. Naan ̰ lee tooɗ taa ɗoobm gaab kɛn debmmaala
se. 21Naan ̰ je kɔsn kɛn si bɔɔr gaab kɛn se kic ɓo ɔŋ eyo. Num
tɛr do naan ̰ ki se, bɛsge ɓaaɗo tɔɔn taan‑dun̰a. 22 Kɛn debm
daay jaay ooy se, *kɔɗn Raage uun ɓaansin ̰ maakŋ raa ki cɛɛ
*Abraam ki ɔɔ gɔtn se, debm maala se kic ɓo ooyo ɔɔ kꞋɓaa
kꞋduubin̰a.

23 «Maakŋ ɓee yoge tu se, debmmaala baag kɔɔɗ yɛɛɓin̰a, ɔɔ
maakŋ kɔɔɗ yɛɛɓin ̰ ki se, naan ̰ und kaamin ̰ aak Abraam ute
Lazar iŋg kiŋg cɛɛn ̰ ki dɔk naane. 24Kɛn naan ̰ aak Abraam se,
naan ̰ ɔɔɗ ɔɔy daŋin̰ ɔɔ: ‹Abraam, bua, ɛɛjum dom ki. Ɔl Lazar
Ꞌɓaa Ꞌkɔl goon‑jin̰ maan taa aɗe ɓaa am kaaɗnmaane rɔɔn̰um
ki, taa maakŋ pooɗ kɛn ara se, maam mꞋutu mꞋɔɔɗ yɛɛɓum
kusin̰ aak eyo.› 25Gɔtn se Abraam ɗeekin ̰ ɔɔ: ‹Goonuma, Ꞌsaap
tu. Do naaŋ ki se naai ɔŋoga bɛɛ, gaŋ Lazar se ɔɔɗoga yɛɛɓin ̰a.
Ɔɔ ɓɔrse gɔtn ara se, naan ̰ ɔŋga gɔtn bɛɛ ɔɔ gaŋ naai lɛ ɔŋga
gɔtn kɔɔɗn yɛɛɓɛ. 26 ꞋJeele, daan naaje ute naase se, jꞋɔkki gɔɔ
magala ɔɔ jɛrl zuzu, taa jee gɔtn ara jaay je ɓaa gɔtn naase ki se
naaɗe Ꞌkɔŋ ɓaa eyo ɔɔ jee gɔtn naase ki jaay je ɔɔ aɗe ɓaa gɔtn
naaje kic ara lɛ aɗe kɔŋ ɓaa ey kici.›

27«Gɔtn sedebmmaala ɗeekin̰ ɔɔ: ‹Kɛnbinnum,mꞋeeminɔɔ
mɛti ki, Bua, ɔl Lazar se Ꞌɓaa kɔŋ jee kɛnmaakŋ ɓee bubum ki
se. 28 Taa maam se mꞋɔk gɛnaagen gaabge mii. Ɔn̰ naan ̰ aɗen
ɓaa taaɗa, taa naaɗe aɗe ɓaa gɔtn kɔɔɗ yɛɛɓ kɛn ara ey sum.›
29 Abraam ɗeekin̰ ɔɔ: ‹Naaɗe ɔk *Ko Taar kɛn Raa ɛɗo Musa
ki ute Kitapm gɛn jee taaɗ taar teeco taar Raa ki do dɔkin̰a;
ɔn̰ɗe naaɗe Ꞌbooy taar naaɗen se.› 30Gaŋ debm maala se tɛrl
Abraam ki ɔɔ: ‹Bin eyo, Abraam bua. Kɛn debm ooyga kooy
jaay ɓaa ɔŋɗega ɔɔ taaɗɗenga se, naaɗe Ꞌtooko ɔɔ Ꞌtɛrl maakɗe
do Raa ki.›

31Naan̰ kɛn seAbraam tɛrlin ̰ ɔɔ: ‹Kɛnnaaɗe jaay tookuun te
Ko Taar kɛnRaa ɛɗoMusa ki eyo ɔɔ ute taar jee taaɗ taar teeco
taarRaaki dodɔkin̰ ey se, kɛndebmooygakooy jaaydurdaan
yoge tu ɔɔ ɓaa ɔŋɗe kic ɓo, naaɗe Ꞌkɔŋ tookŋ taarin ̰ eyo.›»

17
Nakŋ ɔɔt deba ɗoobm *Raa ki
(Mt 18.6‑9,21‑22;Mk 11.22‑26)

1Tɛr ɓii kalaŋ Isa ɗeek jeege tunmɛtin ̰ ki ɔɔ: «Nakŋ utu Ꞌtujn̰
jeege naan Raa ki se utu tap, naɓo ɔɔn ̰ debm kɛn jaay ɓo Ꞌkɔl
jeege Ꞌtujn ̰naanRaaki se. 2Bɛɛkinum, debmbin se, jꞋan ̰dɔɔkŋ
ko tootomagalamindin̰ ki ɔɔ jꞋuun jꞋundin̰ naatnmaakŋ baar
ki kic ɓo kɛse ɔɔn ̰ eyo. Numkɛnmaakŋ gaan sɛɛmge tu se jaay
naan ̰ tujga deb kalaŋ naan Raa ki se, nakŋ utu kaan don ̰ ki
se, ɔɔn̰ cir kɛse daala. 3Kɛn bin num, ɔndki kɔndɔ! Kɛn gɛnaai
jaay tujiga num, Ꞌmooyin̰a. Kɛn naan ̰ jaay jeelga *kusin ̰in ̰ se,
Ꞌtɛɗin ̰ kalɗɛ. 4Kɛnmaakŋ ɓii ki ɓo, naan̰ tuj ɗɔɔli mɛt cili kic ɓo
kɛn naan ̰ jaay ɓaaɗo taaɗi ɔɔ: ‹Gɛnaama, maam se mꞋtujn ̰ga
roi ki, mꞋɔki naagi.› Gɔtn se naai an ̰ tɛɗn kalɗɛ.»

5 Gɔtn se jee kaan ̰ naabin ̰ge tɛrlin ̰ ɔɔ: «Mɛlje, Ꞌziiɗjen kaal
maakje do Raa ki.» 6 Isa tɛrlɗen ɔɔ: «Kɛn naase jaay ɔkki kaal
maakŋdoRaa kimagal aan gɔɔ kaamkoobi se num, naase aki
kɔŋ ɗeekŋ ko kaag kɛnmagal ese se ɔɔki: ‹Iin̰ gɔtn se, Ꞌɓaa ɗaar
maakŋ baar ki naane› ɔɔ naan̰ Ꞌtookŋ taar se.»

Ɓul kɛn jeel tɛɗn naabmmɛlin ̰a
7 Tɛr Isa ɗeekɗen ɔɔ: «Maakse ki se, nam kɛn ɔk ɓulu jaay

ɓulin ̰ iŋgo naaba, ey lɛ iŋgo gaam maalge, kɛn naan ̰ utu aan
kaan ɓeen sum ɓo, naan ̰ an ̰ naar taaɗn ɔɔ: ‹ꞋƁaaɗo, yɔkɔɗɔ iŋg
naaŋki ɔɔ Ꞌkɔsɔ›binne? 8Numbin eyo! Gaŋnaan ̰ an̰ ɗeekŋ ɔɔ:
‹Kali se Ꞌɓaa tooɗin ̰a, uusukal tɛɗnnaabi ɔɔ Ꞌɓaaɗo Ꞌtɛɗumkɔsɔ.
Kɛn ɛɗumgamaammꞋɔsga ɔɔmꞋaayga jaay ɓosɔm,naaikicutu
Ꞌkɔsɔ ɔɔutu Ꞌkaaye.› 9Taa nakŋnaan̰ tɛɗ se, ɓul semɛlin̰ an ̰ kɔŋ
tɔɔmeyo. 10Naase kic kɛn Ꞌtɛɗkiga naabmkɛnkꞋtaaɗsenoga se
num Ꞌtaaɗki ɔɔki: ‹Naaje se, kꞋɓulge cɛrɛ sum ɔɔ naabm naaje
kꞋtɛɗ se lɛ, naabm kɛn kꞋtaaɗjen taaɗ sum.›»

Isa ɛɗ lapia jee bikiɗge tu sik
11 Kɛn Isa ɓaa ɓaa Jeruzalɛm ki se, naan ̰ aal teec daan taa

naaŋ *Samari ute taa naaŋ Galile ki. 12 Kɛn naan ̰ jaay aan
maakŋ naaŋ ki kalaŋ bin se, jee bikiɗge sik ɓaaɗo ɔŋin̰a. Gɔtn
se, naaɗe ɗaar dɔkɔ, 13 ɔɔ uun mindɗe raan ɗeekin̰ ɔɔ: «Isa,
Debm dooy jeege, ɛɛjjen doje ki.» 14Kɛn Isa aakɗe se, ɗeekɗen
ɔɔ: «ꞋƁaa Ꞌtaaɗki rosege se *jee tɛɗn sɛrkɛ Raage tu.» Ɔɔ kɛn
naaɗe utu ɓaa ɓaa sum ɓo, naaɗe ɔŋ lapia ɔɔ roɗe ɗaap tooɗ
kɔlɔn ̰ kɔlɔn ̰.

15Deb kalaŋmaakɗe ki jaay aak naan ̰ ɔŋga lapia se, naan ̰ ɔk
tɛrl ɓaaɗo gɔtn Isa ki, uun mindin̰ raan ɔɔ *nook Raa. 16Gɔtn
se naan ̰ ɓaaɗo ooc mɛtn jɛ Isa ki ɔɔs don̰ naaŋ ki ɔɔ tɔɔmin ̰a.
Gaŋ gaabm se, naan ̰ kɔɗ Samari. 17 Naan ̰ kɛn se Isa ɗeekin̰
ɔɔ: «Naaɗen sik se ɔŋ te lapia paac ey la? Num jee ɔɔp jɛrnaŋ

se gay? 18 Bini maakɗe ki se, mɛrtɛ jaay ɓaaɗo nook Raa se.»
19Anum Isa ɗeek kɔɗ Samari ki se ɔɔ: «Iin̰ Ꞌɓaa ute lapia. Kaal
maaki kɛn naai aal dom ki se, aajiga.»

Gaar Raa se ɓaaɗoga gɔtse ki
(Mt 24.3‑42)

20Ɓii kalaŋ *Parizige tɔndmɛtn Isa ɔɔ: «Nuŋ ki jaay Raa utu
kɔsngaarado jeege tu se?» Naan ̰ tɛrlɗen ɔɔ: «KɛnRaa jaaykɔsn
gaara do jeege tu se jꞋan ̰ kɔŋ kaakŋ ute kaam eyo. 21 JꞋaki kɔŋ
ɗeekŋ jꞋɔɔki naan ̰ utu ara ey lɛ utu naane eyo. Taa Raa se ɔsga
gaara daanse ki.»

Ɓiin *Goon Deba aɗe ɓaa
22Gɔtn se Isa ɗeek jeege tun mɛtin ̰ ki ɔɔ: «Kaaɗin ̰ utu Ꞌkaan

se, naase utu aki je gɛn kaakŋ Goon Deba, naɓo gɛn kaakŋ ɓii
kalaŋ kic ɓo, an ̰ki kɔŋ kaak eyo. 23 JꞋasen taaɗn jꞋɔɔ naan ̰ utu
naane ey lɛ naan ̰ utu ara. Anum ɔn ̰te Ꞌɓaaki ɔɔ ɔn ̰te Ꞌnaarki
rose. 24 Taa ɓii kɛn Goon Deba aɗe ɓaa se tecn̰ aan gɔɔ maan
aal wusuk jaay wɔɔr maakŋ raa bɛrɗ gɔtɔ lak se. 25Num kɔr
nakgen se jaay Ꞌkaan se, naan ̰ Ꞌdabar dɛna ɔɔ jee do duni kɛn
ɓɔrse se, an ̰ kɔɔɗn kundu.

26«Ɓii kɛnGoonDeba aɗe ɓaa se, Ꞌtecn̰ aan gɔɔnakgen deelo
do Noe ki. 27 Kaaɗ kɛn naane se jeege ɔsɔ, aaye, tɔk mɛndge
ɔɔ tɔk gaabge, bini aan ɓii kɛn Noe ɛnd maakŋ markab kɛn
magala. Naan̰ kɛn se, maan magala bɔɔyɔ ɔɔ ɓaaɗo gɔɔb tɔɔl
te jeege paac.

28«Ey lɛ nakŋ utu Ꞌkaan se Ꞌtecn̰ aan gɔɔ nakgen kɛn aano do
Lɔt ki se kici. Kaaɗ kɛn se jeege se ɔsɔ ɔɔ aaye, dugŋ nakge ɔɔ
dugŋ ute nakɗege, duub jinɛnɛge ɔɔ iin ̰ ɓeeɗege. 29Num gaŋ,
ɓii kɛn jaay Lɔt teec ɔn ̰ Sɔdɔm se, Raa bɔɔyɗen pooɗo ute kuɗn
ɔŋg se doɗe ki tɔɔl utɗe kap. 30Ɓiin Goon Deba aɗe ɓaa se, utu
Ꞌtɛɗn bin kici.

31«Ɓii kɛn se, debm iŋg kiŋg do ɓeen ̰ ki raan se, n ̰Ꞌɔn ̰te bɔɔyo
gɛn Ꞌtɔsn nakin ̰genmaak ki ɔɔ debmmaakŋ gɔt ki se lɛ, n ̰Ꞌɔn ̰te
tɛrl ɓeen ̰ ki gɛn Ꞌtɔsn nakin ̰ge kici. 32 ꞋSaapki tu do mɛtn taar
mɛndLɔt ki! 33Debm je kaajn ̰kon̰ se utu an ̰kutu ɔɔdebmutga
kon̰ lɛ, utu Ꞌkaaja. 34 ꞋBooykimꞋasen taaɗa: maakŋnɔɔr kɛn se,
jeege di jaay tooɗ tooɗ do daŋal ki kalaŋ se, deb kalaŋ se, Raa
an ̰ kuun ɓaa ɔɔ debm kuuy se, naan ̰ an ̰ rɛsɛ. 35 Ɔɔ mɛndgen
di ɗaar uus kuus do toot ki se kic, deb kalaŋ se, Raa an ̰ kuun
ɓaa ɔɔ debm kuuy se, naan ̰ an ̰ rɛsɛ.» 36 [Ɔɔ gaabge di kɛn iŋg
kiŋgmaakŋ gɔt ki se kic lɛ, deb kalaŋ Raa an ̰ kuun ɓaa ɔɔ deb
kuuy se, naan ̰an ̰ rɛsɛ.]* 37Gɔtn se jeemɛtn Isaki tɔndmɛtin ̰ ɔɔ:
«Mɛlje, nakgen se Ꞌdeel kaam gay?» Isa tɛrlɗen ɔɔ: «Gɔtn jaay
daa ooy tooɗn se ɓo, gɔtn ese ɓomarlge kic lee bɔɔy tus ro ki.»
* 17:36 Taar se, maakŋ Kitapge tun do dɔkin ̰ se, mɛtin̰ge maakɗe ki se gɔtɔ.

18
Kaal naagŋ taara utemɛnd‑daaye

1 Tɛr Isa taaɗ jeege tun mɛtin̰ ki ute kaal naagŋ taara, taa
naan ̰ je aɗen taaɗn ɔɔ jꞋaay kaamɗe daayum jꞋeem *Raa ɔɔ
jꞋɔn ̰te kɔn ̰ɔ. 2Naan̰ taaɗɗen ɔɔ: «Maakŋ gɛgɛr ki kalaŋ bin se,
ɔk gaaba kalaŋ, debm kɔjn̰ bɔɔrɔ ɔɔ gaabm se lɛ, ɓeer Raa ki
eyo ɔɔ nam tap ɓo, naan̰ aalin̰ maak ki eyo. 3 Ɔɔ gɔtn ese
ɔk mɛnd‑daay kici, ɔɔ mɛnd‑daay se, ɓii‑raa ɓaaɗo gɔtin̰ ki
ɗeekin̰ ɔɔ: ‹Aakum tu mɛtn taaruma ute debm taamooyum
se.› 4Mɛnd‑daay se lee ɗɔɔl gɔtin ̰ ki cɔk cɔk, naɓo naan ̰ baate
kaakin̰ mɛtn taarin̰a. Gaŋ aan gɔɔ mɛnd se ɔn ̰in ̰ ey se, naan̰
taaɗ ute maakin̰ ɔɔ: ‹Ey num maam se, Raa kic ɓo mꞋɓeerin̰
eyo ɔɔ nam tap ɓo maam mꞋaalin̰ maak ki eyo, 5 naɓo mɛnd
se lɛ, ɔn ̰um ey ɗey se, maammꞋan ̰ kaakŋ mɛtn taarin̰ se. Kɛn
mꞋaakin ̰ temɛtn taarin ̰ ey num,mɛnd se sɔmamkaal kɔɔɗum
cɛrɛ.›»

6Tɛr Mɛljege taaɗɗen daala ɔɔ: «ꞋBooyki tu mɛtn taar debm
kɔjn̰ bɔɔr kɛn bɛɛ ey se. 7 Anum Raa se, Ꞌkɔŋ koocn̰ mɛtn
jeen ̰gen kɛn tɔnd mɛtin ̰ jaay eemin̰ nɔɔ nɔɔrɔ ɔɔ katara se ey
ne? Naan̰ aɗe Ꞌkɔn ̰ Ꞌkiŋg kaakŋ kaama bin sum ne? 8 ꞋƁooyki,
mꞋasen taaɗa: Raa se Ꞌnaar utu aɗen koocn̰ mɛtɗe! Naɓo kɛn
*Goon Deba jaay utu aɗe tɛrl ɓaa do naaŋ ki se, naan ̰ utu Ꞌkɔŋ
jeegen aal maakɗe don ̰ ki ɗey?»

Kɔɗ *Parizi ute *debm tɔkŋmiiri
9 Gɔtn se tɛr Isa taaɗɗen ute kaal naagŋ taara daala, do

jee mɛtin ̰ge tun aak roɗe aan gɔɔ naaɗe ɓo jee tɛɗ nakge ute
ɗoobin̰a ɔɔ jee kuuy se naaɗe aalɗe maak ki eyo. 10 Naan̰
ɗeekɗen ɔɔ: «Gaabgedioook ɓaa*ƁeeRaaki gɛnkeemRaa. Deb
kalaŋ se, naan ̰ kɔɗ Parizi ɔɔ debm kuuy se, naan̰ *debm tɔkŋ
miiri. 11Kɔɗ Parizi jaay iin ̰ ɗaar gɛn keemRaa se, naan ̰ taaɗ te
maakin ̰ ɔɔ: ‹Raama,maam semꞋtɔɔmi, taamaam semꞋtec aan
gɔɔ jee mɛtin ̰ge se eyo. Naaɗen kɛn jee kujun jeege ɔɔ jee tɛɗ
naka ute ɗoobin ̰ eyo, jee kɛɛsnmɛnd jeege ey lɛmaamaan gɔɔ
debm tɔkŋ miir kɛn ɗaar se eyo. 12Maakŋ ɓii cili ki se, maam
mꞋuun *siam ɓii dio ɔɔ nakŋ kɛnmꞋɔk paac se nigin̰ gɔtɔ kaam
sik, ɔɔ kɛn kaam kalaŋ semꞋɔɔɗmꞋɛɗi naai ki.›

13«Num gaŋdebm tɔkŋmiiri se, iin ̰ ɗaar dɔkɔ ɔɔdon ̰ raankic
ɓo uun eyo. Gɔtn se naan ̰ tɔnd tarkaaɗin ̰a* ɗeek ɔɔ: ‹Raama,
ɛɛjum dom ki taa maam se mꞋdebm *kusin̰ naani ki.›» 14 Isa
ɗeekɗen ɔɔ: «ꞋBooyki mꞋasen taaɗa: debm tɔkŋ miiri se, kɛn
naan ̰ jaay tɛrl ɓaa ɓeen ̰ ki se, tɛɗga debm aak bɛɛ naan Raa ki
ɔɔ kɔɗ Parizi se lɛ ɔŋ tɛɗ te aak bɛɛ naan Raa ki eyo. Taa debm

* 18:13 Tɔnd tarkaaɗn ara je ɗeekŋ ɔɔ ɔnd jin̰ kaaɗin ̰ ki kɛn je ɗeekŋ ɔɔ: naan̰ se
maakin̰ tujga kasak kasak.

uun ron ̰ raan se, ute Ꞌkɔɔpm baata ɔɔ debm jaay ɔɔp ron̰ baat
se, Raa utu an ̰ kuun ron̰ raan.»

Isa ɔɔɗ ɓooro gaange tu
(Mt 19.13‑15;Mk 10.13‑16)

15Ɓii kalaŋ jeege ɓaano te gaangen utu aay kaay sia gɔtn Isa
ki, taa Isa aɗen tɔnd jin̰ doɗe ki. Naɓo kɛn jeemɛtin ̰ ki jaay aak
kꞋɓaano ute gaange gɔtn Isa ki se, jee se naaɗe uunɗe kaamɗe
naatn. 16Kɛn Isa jaay aak nakŋ naaɗe tɛɗ se, ɔl ɔɔ kꞋɓaano ute
gaange se cɛɛn ̰ ki ɔɔ gɔtn se naan ̰ ɗeekɗen ɔɔ: «Ɔn̰ki gaangen
sɛɛm se aɗe ɓaa gɔtum ki, ɔn ̰te Ꞌgaasɗeki. Taa jeegen tec aan
gɔɔ gaangen se ɓoutu Ꞌkɔŋ gɔtɔ *maakŋGaar Raa ki. 17 ꞋBooyki
bɛɛ, mꞋasen taaɗa: debm jaay took te Raa kɔsn gaar don̰ ki aan
gɔɔ goon cɔkɔn ey se se, naan ̰ se Ꞌkɔŋ kɛndmaakŋ Gaar Raa ki
eyo.»

Debmmaala ute Isa
(Mt 19.16‑30;Mk 10.17‑31)

18Ɓii kalaŋmagal Yaudge kalaŋ bini ɓaaɗo tɔndmɛtn Isa ɔɔ:
«Debm dooy jeege, naai debmbɛɛ se, maam tap ɓomꞋtɛɗnmꞋɔɔ
ɗi jaay mꞋkɔŋ *kaajn ̰ gɛn daayum se?» 19 Isa tɛrlin̰ ɔɔ: «Gɛn ɗi
jaay naai ɔɔ maam debm bɛɛ se? Debkilim bɛɛ se tap ɓo gɔtɔ;
kɛnbɛɛ se, Raa kalin̰ ki sum. 20Naai lɛ Ꞌjeele nakŋ kɛnRaa taaɗ
ɔɔ gɛn tɛɗa se, naan ̰ ɔɔ: Ɔn̰te Ꞌkɛɛsnmɛndnam, ɔn̰te Ꞌkɛɛsn gaabm
nam, ɔn ̰te Ꞌtɔɔl deba, ɔn ̰te Ꞌɓoogo, ɔn̰te Ꞌtɔkŋ taar‑kɔɔɓɔ do namki,
ɔɔ Ꞌsook koi ki ute bubi ki.†»

21Gaabm se tɛrl Isa ki ɔɔ: «Nakgen se, gɔtn mꞋiin ̰ baatum ki
kic ɓo, maammꞋlee mꞋtɛɗin ̰ tɛɗ paac tap.»

22Kɛn Isa jaay booy taarin̰ se, ɗeekin̰ ɔɔ: «Ɔɔpiga naka kalaŋ
sum. Nakŋ naai ɔk paac se, Ꞌɓaa dugin̰ naatn ɔɔ gursin ̰ se Ꞌɓaa
Ꞌnigin ̰ jee daayge tu. Bin se, ai tooɗn kɔrbɔtɔmaakŋ raa ki; ɔɔ
naai lɛ Ꞌɓaaɗo Ꞌdaanuma.» 23Kɛn gaabm se jaay booy taar se,
maakin ̰ tuj kasak kasak, taa naan ̰ debmmaal mala mala.

24Kɛn Isa jaay aakin ̰ naan ̰ ron ̰ tɛrɛcin ̰ bardak se, naan ̰ ɗeek
ɔɔ: «Kɛn jee nak dɛnge jaay, kɛnd *maakŋ Gaar Raa ki se ɔɔn ̰
aak eyo! 25Ɗeere, kɛn gin ̰ji jaay deel ute ɓee luppara se ɔɔn ̰ɔ;
naɓo debm nak dɛna jaay Ꞌkɛndmaakŋ Gaar Raa ki se, ɔɔn ̰ cir
naan ̰ se daala!»

26 Jeegen iŋgbooy taarin̰ se jaay, booy taar seɗeekin̰ ɔɔ: «Kɛn
bin num, naŋa jaay Ꞌkɔŋ kaaja?» 27 Isa tɛrlɗen ɔɔ: «Nakŋ ɔɔn ̰
jikilimge tu se, Raa ki se ɔɔn ̰in̰ eyo.»

28 Gɔtn se Piɛr taaɗ Isa ki ɔɔ: «ꞋBooyo, naaje se kꞋjꞋɔn ̰oga
nakge paac taa jꞋai daan naai.» 29 Isa tɛrlɗen ɔɔ: «ꞋBooyki
bɛɛmꞋasen taaɗa: taa maakŋ Gaar Raa jaay debm ɔn ̰o ɓeen ̰a,
mɛndin ̰a, gɛnaan ̰gen gaabge, kon̰ te bubin̰a ey lɛ gɛnin ̰ge se,
30debm bin se, kɔr naan ̰ utu do naaŋ ki ara sum ɓo, naan ̰ utu
† 18:20 Aak Ekz 20.12‑16.

kɔŋdɛncirnakgenkɛnnaan ̰ ɔn ̰o; ɔɔnaanki se, kɛnkaaɗin ̰ jaay
aanga num, naan ̰ Ꞌkɔŋ kaajn ̰ gɛn daayum.»

Isa taaɗmɛtn taar kooyin̰a ute gɛn durin ̰a daala
(Mt 20.17‑19;Mk 10.32‑34; Lk 9.22,44‑45)

31Gɔtn se Isa iik tɔɔk cɛɛs ki ute jee mɛtin ̰ kɛn sik‑kaar‑di se
ɔɔ naan ̰ ɗeekɗen ɔɔ: «ꞋBooyki, ɓɔrse naaje kꞋjꞋook kꞋɓaaki ɓaa
Jeruzalɛm ki ɔɔ taargen jee taaɗ taar teeco taar Raa ki raaŋo
do dɔkin̰ paac kɛn taaɗ ro *Goon Deb ki se, utu Ꞌkaan ɗoobin ̰
ki. 32Naaɗe se utu an̰ kɔkŋ kɔl ji jeege tun Yaudge eyo, naaɗe
utu an ̰ tɛrɛcn ̰mɛtin ̰ ki, an ̰ naaja ɔɔ an ̰ tupm ɓooro ron ̰ ki, 33 tɛr
naaɗe utu an ̰ tɔnd ute mɛɛjɛ ɔɔ utu an̰ tɔɔlɔ. Ɔɔ kɛn naan ̰ jaay
ooy tɛɗga ɓii mɔtɔ num, utu aɗe dur daan yoge tu.»

34Gaŋ jee mɛtin ̰ ki se ɔnd te mɛtn taar se eyo, taa taar se lɛ,
Raa taaɗɗen te mɛtin ̰ eyo; ɔɔ taar Isa taaɗɗe se tap ɓo, naaɗe
booy ɔkmɛtin ̰ eyo.

Isa ɛɗ lapia debm kaam‑tɔɔk ki
(Mt 20.29‑34;Mk 10.46‑52)

35 Kɛn Isa jaay aan gɔɔr ute gɛgɛr Jeriko ki se, naan̰ ɔŋ ɔŋ
debm kaam‑tɔɔkɔ jɛŋ ɗoob ki iŋg baay baaya. 36 Kɛn debm
kaam‑tɔɔkɔ jaay booy jee dɛnge deel deel se, naan̰ tɔnd mɛta
ɔɔ: «Ne ɗi ɓo tɛɗa?» 37Gɔtn se kꞋtaaɗin ̰ jꞋɔɔ: «Kɛn deel se, Isan
Nazarɛt.» 38Kɛnnaan̰ jaaybooybin se, ɔɔɗ ɔɔymakɔn ̰ ɔɔ: «Isan,
*Goon Daud, naai ɛɛjum dom ki!» 39 Jee kɛn deel naan ki se,
uunin̰ kaamin̰a ɔɔ n ̰Ꞌdoa, gaŋ naan ̰ tɔɔɗ tɔɔy makɔn ̰ cir daala
ɔɔ: «Goon Daud, ɛɛjum dom ki!»

40 Kɛn Isa jaay booy taarin ̰ se, naan ̰ ɔk ɗaara ɔɔ ɔl kꞋdaŋ
kꞋɓaansin ̰o. Kɛn naan̰ jaay aan ɔŋ Isa se, naan ̰ tɔndmɛtin̰a ɔɔ:
41 «Naai tap ɓo Ꞌje mꞋai tɛɗn ɗi?» Gaabm se tɛrlin̰ ɔɔ: «Mɛluma,
maammꞋje kaamum Ꞌkɔɔɗn kaaka.» 42 Isa tɛrlin ̰ ɔɔ: «Ɔn̰ kaami
Ꞌkɔɔɗn kaaka; taa kaal maaki naai aal dom ki se, aajiga.»
43Gɔtn se sum ɓo, kaamin ̰ naar ɔɔɗ aaka, naan ̰ ɔk mɛtn Isa ɔɔ
*nook Raa. Kɛn jee dɛnge paac jaay aak nakŋ se, naaɗe tɔɔm
Raa kici.

19
Isa ɓaa ɓee Zaka ki

1 Kɛn Isa jaay ɛnd maakŋ gɛgɛr kɛn Jeriko ki se, naan ̰ aal
teec daan ki. 2Kɛn naan̰ aal teec teec daan ki se, gɔtn se gaaba
kalaŋ kꞋdaŋin̰ Zaka. Gaabm semagal *jee tɔkŋmiirge ɔɔ naan̰
debm nak dɛna. 3Naan̰ je kaakŋ Isa naɓo naan ̰ ɔŋ ɗoob eyo,
taa jeege lɛ dɛna ɔɔ naan ̰ kic lɛ debm duuku. 4Naan̰ aan ̰ deel
naan ki ɔɔ ɓaa ook do kaag kɛn kꞋdaŋin̰ sikamor, gɛn kaakŋ
Isan utu Ꞌdeel gɔtn ese.

5Kɛn Isa jaay aan gɔt kɛn ese se, naan ̰ uun kaamin̰ aakin ̰a
ɔɔ ɗeekin̰ ɔɔ: «Zaka, Ꞌbɔɔyɔ kɛskɛ! Jaaki se, maam mꞋje mꞋɓaa

kiŋg ɓee naai ki.» 6 Zaka naar aal bɔɔyo jɛs ɔɔ dɔɔɗ ɔkin̰ ute
maak‑raapo. 7 Kɛn jee dɛnge paac jaay aak nakŋ se, naaɗe
baag mooy naaŋ ki dir dir ɔɔ: «Aakki tu, gaabm se ɓaaga kiŋg
ɓee debm tɛɗn *kusin ̰ ki.» 8Num Zaka ɗaar naan Mɛljege tu,
ɗeekin̰ ɔɔ: «ꞋBooyo, Mɛluma. Mɛtn maalum se, maam mꞋan̰
kɛɗn jee daayge tu ɔɔ kɛn maam ɓo mꞋuunga nakŋ nam lɛ,
mꞋan ̰sin̰ kɔgŋmɛt sɔɔ.»

9Gɔtn se Isa tɛrlin̰ ɔɔ: «Jaaki, jee maakŋ ɓee kɛn ese se ɔŋga
kaaja, taa naai kic Ꞌteeco maakŋ mɛtjil *Abraam ki. 10 Taa
*Goon Deba se, ɓaaɗo je jee kɛn iigga kiigi ɔɔ aɗen kaaja.»

Isa aal naagŋ taara ute jee tɛɗn naabgen sik
(Mt 25.14‑30)

11 Kɛn jeege jaay booy booy taarin ̰ se, kaaɗ kɛn se naan̰
aanga gɔɔr te Jeruzalɛm. Gɔtn se, jeege saap ɔɔ kɛn naan ̰ jaay
aanga sum ɓo, *Raa utu kɔsn gaara do jeege tu. Taa naan̰
se ɓo, Isa taaɗɗen ute kaal naagŋ taara. 12 Naan ̰ taaɗɗen ɔɔ:
«Gaaba kalaŋ bin se, jꞋoojin̰ ɓo naan ̰ deb gaara. Naan̰ iin ̰ ɓaa
taa naaŋ kɛn dɔkɔ, taa jꞋan ̰ ɓaa kɔl gaara jaay ɓo sɔm aɗe
tɛrlɛ. 13Kɛn naan ̰ iin ̰ ɓaa ɓaa se, daŋo jee tɛɗn naabin ̰ge sik ɔɔ
nigɗen tammage gɛndaab; deba kic naan ̰ ɛɗin ̰ kalaŋ kalaŋ* ɔɔ
ɗeekɗen ɔɔ: ‹Tammagen se, oojin ̰ki don̰a kɔrmaammꞋaɗe tɛrl
se.› 14Gaŋ jee naaŋin̰ ki mala se, ɔɔɗ undin̰a ɔɔ naaɗe ɔl jeege
ɓaa taaɗ deb kɛn an ̰ kɔl gaara se ɔɔ: ‹Gaabm se naaje kꞋje ajen
tɛɗn gaarje eyo.›

15 «Kɛn naan ̰ jꞋɔlin̰o gaara jaay ɔk tɛrl ɓaaɗo naaŋin̰ ki se,
naan ̰ ɔl kꞋdaŋo jee tɛɗn naabin ̰gen naan̰ nigɗen gurs se, taa
Ꞌkaakŋnakŋkɛnnaaɗe ɔŋdoki se. 16Debmdeet deet se, ɓaaɗo
ɗeekin̰ ɔɔ: ‹Mɛluma, tammi gɛn daab kɛn naai ɛɗum se, maam
mꞋtɛɗin ̰ oojga kɛn kuuy sik do ki daala.› 17 Mɛlin ̰ ɗeekin̰ ɔɔ:
‹Kɛse jiga! Naai se debm tɛɗn naabm mɛc; taa nakŋ cɔkɔn
maam mꞋɛɗi jaay, naai ɔkin̰ga jiga se, ɓɔrse, do gɛgɛrge tun
sik se, maammꞋai kɔnd naai ɓo Ꞌtɛɗn magalin ̰a.› 18Debm gɛn
k‑dige jaay aan se, ɗeekin ̰ ɔɔ: ‹Mɛluma, tammi gɛn daabm kɛn
naai ɛɗum se, maammꞋtɛɗin ̰ oojga kɛn kuuy mii do ki daala.›
19 Naan ̰ ɗeek deb kɛn se ɔɔ: ‹Kɛse jiga! Naai kic, mꞋai kɔnd
magal do gɛgɛrge tun mii se.› 20 Deb kuuy ɓaaɗo ɗeekin̰ ɔɔ:
‹Mɛluma, aaka! Kɛse ɓo tamman gɛn daabi se. MaammꞋdɔɔk
mꞋɔyisin ̰ maakŋ koon kal ki. 21 Taa maam lɛ mꞋɓeeri ɓeere,
naai lɛ tɛɗi ɔɔn ̰ɔ. Kɛn nakŋ naai ey kic ɓo, naai uun naai ki
ɔɔ maakŋ‑gɔtn kɛn naai ɔɔc te ey kic ɓo, naai ɓaa oojin̰ naai
ki.› 22 Gaŋ mɛlin̰ se ɗeekin̰ ɔɔ: ‹Do taari kɛn naai taaɗum se
sum ɓo,maammꞋjeeli, naai se debm tɛɗn naabm jig eyo. Naai
lɛ Ꞌjeelummaam se tɛɗum ɔɔn ̰ɔ ɔɔ nakŋmaam ey kic lɛ, maam

* 19:13 Tamman gɛn daab se ɔɔn ̰ dɛna kaam kɔgŋ deba laapa kando kando.

mꞋuunmaamki, ɔɔmaakŋ‑gɔtnmaammꞋɔɔc teeykic lɛ,maam
mꞋɔj maam ki. 23 Num gɛn ɗi jaay Ꞌbaate kɔmbum gursum
baŋki ki se? Bin se, ɓii kɛnmaammꞋaɗe tɛrl se, mꞋan ̰ kɔŋin̰ am
koojn̰ ziiɗn do ki!›

24Gɔtn se, tɛr naan ̰ taaɗ jeege tun iŋg cɛɛn ̰ ki gɔtn ese se ɔɔ:
‹Tammin̰ jin ̰ ki se, uunin̰ki ɔɔ ɛɗin ̰ki deb kɛn ɔk tamma sik se.›
25 Jee se ɗeekin̰ ɔɔ: ‹Mɛlje, naan̰ ɓo ɔk tammage siki!› 26Gɔtn se
mɛlɗe ɗeekɗen ɔɔ: ‹ꞋBooykimꞋasen taaɗa: debm kɛn ɔk se, jꞋan̰
kɛɗn do ki. Num debm ɔk ey se lɛ, kɛn cɔkɔn naan̰ ɔk se kic ɓo
jꞋan tɔsnnaatn. 27Numjee taamooyumgen je ɔɔmaammꞋaɗen
tɛɗngaarɗeey se, Ꞌtɔk Ꞌɓaanɗekiroara ɔɔ Ꞌtɔɔlɗekinaanumki.›»

Isa ɛndmaakŋ gɛgɛr kɛn Jeruzalɛmki aan gɔɔ gaarge
(Mt 21.1‑9;Mk 11.1‑10; Jn 12.12‑19)

28Kɛn Isa jaay taaɗ naŋ taarin ̰ se, naan̰ deel naan jeege tu
ɔɔ uun ɗoobo gɛn kookŋ ɓaa Jeruzalɛm ki. 29Kɛn Isa aan gɔɔr
ute Bɛtpajɛ ute Betani kɛn cɛɛsn *kɔsn ɔlib ki se, maakŋ jeege
tun mɛtin ̰ ki se, naan̰ ɔl jeege di naaba, 30 ɔɔ naan ̰ ɗeekɗen ɔɔ:
«ꞋƁaaki maakŋ naaŋ kɛn naanse ki se. Kɛn naase ɛndki kɛnd
se, aki kɔŋ goon buuru kꞋdɔɔkin̰ga dɔɔkɔ, kɛn ɓii kalaŋ nam
ook te do ki eyo. ꞋTuut Ꞌɓaansin ̰kiro. 31Kɛn nam jaay tɔndga
mɛtse ɔɔ: Goon buuru se, Ꞌtuut Ꞌɓaanki gay num, Ꞌtɛrlin̰ki ɔɔki:
kɛse Mɛlje ɓo jen ̰a.»

32 Jee kɛn jꞋɔlɗe naaba se, ɓaa ɔŋ nakŋ se aan gɔɔ kɛn Isa
taaɗɗeno. 33Kɛn naaɗe jaay tuut tuut goon buuru se, mɛlin̰ge
ɗeekɗen ɔɔ: «Goon buuru se, Ꞌtuut Ꞌɓaanki gay?» 34 Naaɗe
tɛrlɗen ɔɔ: «KɛseMɛlje ɓo jen̰a.» 35Gɔtn se, naaɗe ɔk ɓaano ute
goon buuru se Isa ki, ɔɔnaaɗe tɔɔɗ taal kalmagalɗege do buur
ki ɔɔ uun ɔnd Isa do ki. 36Kɛn naan̰ jaay ɓaa ɓaa se, jeege tɔɔɗ
taal kal magalɗege ɗoob kɛn naan ̰ aan deel se.

37 Kɛn naan ̰ bɔɔy bɔɔy do *kɔsn ɔlib ki se, jee mɛtin ̰ kɛn
te dɛnin ̰ se, maakɗe raapo ɔɔ baag tɔɔm Raa makɔn ̰ɔ taa
nakŋ‑kɔɔɓgen kɛn naaɗe aako se. 38Naaɗe ɗeek ɔɔ:
«Ɔn̰ Raa Ꞌtɛɗn bɛɛn ̰a do Gaar kɛn ɓaaɗo ute roMɛljege Raa se!
Ɔn̰ tɔɔsɛ Ꞌtɛɗn maakŋ raa ki ɔɔ Raa kɛn raan maakŋ raa ki se ɔn̰

jꞋan ̰ *nooko†.»
39Gɔtn se *Parizigen kandum maakŋ jee dɛnge tu se, ɗeek

Isa ki ɔɔ: «Debm dooy jeege, jee mɛti ki se, uunɗen kaamɗe
kꞋdoa!» 40 Isa tɛrlɗen ɔɔ: «ꞋBooyki mꞋasen taaɗa: kɛn naaɗe
jaay doga kic lɛ, kogen tooɗ ɓaa se ɓo Ꞌtɔɔɗn tɔɔyɔ.»

Isa eem taa Jeruzalɛm
41Kɛn Isaaancɛɛ Jeruzalɛmki jaayuunkaamin ̰aakgɛgɛr se,

naan ̰baagkeeme, 42ɗeek ɔɔ: «Jeruzalɛm,bɛɛkinum, ɓii jaaki se
ɓo naai Ꞌjeel ɗoobm kɛn naai an Ꞌkɔŋ lapia naɓo aaca, nakŋ se
† 19:38 Aak KKR 118.26.

naai ɔŋ aak ɔk te mɛtin ̰ eyo. 43Ɗeere, ɓiigen utu aɗe ɓaa naan
ki se, jee wɔɔyige utu kiin̰ gurugŋ nakŋ kɛn Ꞌgaasn jeeige kɔŋ
teec eyo, jaay ɓo naaɗe utu ai kooco. 44 Jee wɔɔyige se utu ai
tɛrɛcɛ ɔɔ an tɔɔl ute jeeige ɔɔ ɓeigen jꞋiin ̰in ̰ se, naaɗe utu an ̰ ru
naŋ tak tak ɔɔ ko gam tap ɓo jꞋan ̰ kɔŋ do naapin̰ ki eyo. Taa ɓii
kɛn Raa ɓaayo kaaka se lɛ, naai Ꞌjeel te eyo.»

Isa tuur jee tɛɗn zogen daan bɔɔr *Ɓee Raa ki
(Mt 21.10‑16;Mk 11.15‑18; Jn 2.13‑17)

45 Naan̰ kɛn se, Isa ɓaa ɛnd daan bɔɔr Ɓee Raa ki, ɔɔ naan̰
baag tuur jeegen ɓaano te nakɗege gɛn zoa. 46Naan̰ taaɗɗen
ɔɔ: «Taar se kꞋraaŋin̰ga raaŋ maakŋ Kitap ki, jꞋɔɔ: Ɓee maam
se tɛɗn ɓee kɛn jeege ansum keeme.‡ Naɓo gaŋ naase, Ꞌtɛɗin ̰ki
tɛɗga: gɔtn jee ɓoogge.§»

47 Ɓii‑raa, Isa se lee dooy jeege daan bɔɔr Ɓee Raa ki; gɔtn
se *magal jee tɛɗn sɛrkɛ Raage tu, jee jeel taaɗn tɔɔkŋmɛtn Ko
Taar Raage ute magal Yaudge se, je ɗoobm an ̰ tɔɔlɔ. 48Naɓo
nakŋ jaay naaɗe an ̰ tɛɗn don̰ ki se, naaɗe ɔŋ te ɗoobin ̰ eyo, taa
jeege paac je ɓo gɛn kiŋg booy taarin̰ kɛn naan ̰ lee dooyɗe se
sum.

20
Jeege ɗɛm tɔɔgŋ Isa
(Mt 21.23‑27;Mk 11.27‑33)

1 Ɓii kalaŋ kɛn Isa dooy dooy jeege daan bɔɔr *Ɓee Raa ki,
ɔɔ taaɗɗen taaɗn Labar Jiga se, gɔtn se, *magal jee tɛɗn sɛrkɛ
Raage tu, jee jeel taaɗn tɔɔkŋ mɛtn Ko Taar Raage ute magal
taa ɓee Yaudge se, ɓaaɗo ɔŋin̰a, 2 ɔɔ tɔnd mɛtin̰a ɔɔ: «ꞋTaaɗjen
tu, naai tap ɓo tɔɔgi se ɔŋin̰o gay jaay ɔli Ꞌtɛɗ nakgen bin se? Ey
lɛ, kɛn ɛɗi tɔɔgɔ jaay ɔɔ Ꞌtɛɗnnaan̰ se, tap ɓo naŋa?» 3 Isa tɛrlɗen
ɔɔ: «MaamkicmꞋɔk taara kalaŋ,mꞋje tɔndmɛtse. ꞋTaaɗumki tu:
4kɛn ɔlo Jan‑Batist jaay *batiz jeege se, *Raa, lɔɓu jikilimge?»

5 Gɔtn se, naaɗe baag saapa ɔɔ taaɗ te naapa ɔɔ: «Naan̰ se,
jꞋan ̰ki tɛrl jꞋɔɔki ɗio? Kɛn kꞋtaaɗkiga jꞋɔɔki: ‹Raa› lɛ, naan̰ ajeki
ɗeekŋ ɔɔ: ‹Gɛn ɗi jaay Ꞌbaate Ꞌkuunki taar Jan se?› 6Num kɛn
kꞋtaaɗkiga jꞋɔɔki: ‹Jikilimge ɓo ɔlin̰o› lɛ, jee dɛnge se ajeki tund
tɔɔl ute koa, taa jeege se lɛ paac jeel maakɗe ki Jan‑Batist se,
naan ̰ debm taaɗ taar teeco taar Raa ki.» 7Gɔtn se, naaɗe tɛrlin̰
ɔɔ: «Gɔtn naan ̰ ɓaano se, naaje kꞋjeel eyo.» 8 Isa tɛrlɗen ɔɔ:
«Maam kic num, mꞋasen kɔŋ taaɗn debm kɛn ɛɗum tɔɔgɔ gɛn
tɛɗn nakgen se eyo.»

Kaal naagŋ taara te jee tɛɗn naabgen jig eyo
(Mt 21.33‑46;Mk 12.1‑12)

‡ 19:46 Aak Eza 56.7. § 19:46 Aak Jer 7.11.

9 Gɔtn se, Isa baag taaɗn jeege tu ute kaal naagŋ taara ɔɔ:
«Gaabakalaŋ tɛɗ jinɛnbin ̰, ɔn ̰in ̰kaam ji jeege ɔɔ taaɗɗen ɔɔ: kɛn
jinɛnɛ se jaay oojga num naase kic aki kɔŋ bɛɗse. Ɔɔ naan ̰ iin ̰
ɓaa mɛrtɛ se gɛn tɛrl kɛskɛ eyo. 10 Kɛn kaaɗn kugŋ koojn̰ bin ̰
jaay aan se, naan ̰ ɔlo debm tɛɗnnaabin ̰ gɔtn jeege tun lee tɛɗin ̰
naabamaakŋ jinɛnin ̰ ki se, taa an ̰o Ꞌkɔkŋ bɛɗin ̰a. Numgaŋ jee
se ɔk tɔnd dɛrɛŋ debm kɛn naan ̰ ɔlin ̰o naaba se ɔɔ ɔn ̰in ̰ ɓaa jin̰
sik. 11Kɛnmɛl jinɛnɛ jaay aakin ̰ naan ̰ ɓaaɗo jin̰ sik se, naan ̰ ɔl
debm tɛɗnnaabmkuuy daala. Naan̰ kic kɛn ɓaa aan se, naaɗe
naajin̰a ɔɔ tɔnddɛrɛŋin̰a tuurin̰ ɓaa jin ̰ sik. 12Tɛr naan ̰ ɔl debm
tɛɗn naabm kuuy gɛn k‑mɔtɔge. Naan̰ se, naaɗe tɔnd awarin ̰a
ɔɔ tuurin ̰ naatn.

13 «Gɔtn se, mɛl jinɛnɛ se baag taaɗ ute maakin̰ ɔɔ: ‹Kɛse
tap ɓo mꞋan ̰ tɛɗn mꞋɔɔ ɗi? Ɓɔrse maam mꞋaɗen kɔl goon
maak‑jema; bin sum ɓo sɔm naaɗe Ꞌtookŋ kuun taarin̰a.›
14Numkɛn goonmaak‑jen ̰ jaay ɓaa ɔŋɗe se, ɔɔ jee tɛɗnnaabge
maakŋ jinɛnɛ ki jaay aakin ̰ se, naaɗe baag taaɗn ute naapa ɔɔ:
‹Naan ̰ se ɓo, kɛn bubin ̰ ooyga num utu Ꞌtɛɗmɛl jinɛnɛ se; iin ̰ki
kꞋtɔɔlin̰ki ɔɔ jinɛnɛ se, ajeki kɔɔpmnaajege tu!› 15Bin se, naaɗe
ɔk teecn̰sin̰ naatnmaakŋ jinɛnɛ ki se ɔɔ ɓaa tɔnd tɔɔlin̰a.»
Isa tɔndmɛtɗe ɔɔ: «Bin se, kɛnmɛl jinɛnɛ jaay ɓaaɗoga num,

jee se naan ̰ aɗen tɛɗn ɔɔ ɗi? 16 Kɛn naan ̰ jaay ɓaaɗoga se, jee
se naan ̰ aɗen tɔɔl naatn, ɔɔ jinɛnin ̰ se lɛ naan ̰ an ̰ kɛɗin ̰ kaam
ji jeege tun kuuy.» Kɛn jeege jaay booy taar kɛn Isa taaɗɗen
bin se, naaɗe ɗeek ɔɔ: «Nakgen bin se, ɔn ̰te Ꞌkaana!» 17Gɔtn se,
Isa aakɗe daan kaamɗe ki tɛn ̰ɛn ̰ ɔɔ ɗeekɗen ɔɔ: «Taar kɛn Raa
taaɗnmaakŋ Kitap ki gɔtn ese, je ɗeekŋ ɔɔ ɗi kɛn ɔɔ:
Kokɛn jee kiin ̰ ɓeege baatin ̰ se, naan ̰ se ɓo tɛɗgakokɛn Ꞌgakŋ ɓea.
18Ɔɔdebm jaayoocgadokokɛn jeekiin ̰ ɓeegebaatin̰ se lɛ, Ꞌtɛrɛcɛ,
ɔɔ debm kɛn ko se oocga don ̰ ki lɛ, an ̰ daala.*»

19Gɔtn ese sum ɓo, jee jeel taaɗn tɔɔkŋmɛtn Ko Taar Raage
ute *magal jee tɛɗn sɛrkɛ Raage tu jaay booy taar se, naaɗe
naar je an ̰ kɔkɔ, naɓo naaɗe ɓeer jeege tu. Ey num, kaal naagŋ
taar kɛn Isa taaɗ se, naaɗe jeelga, kɛse naan ̰ taaɗ ute naaɗe.

Mɛtn taar kɔgŋ miiri gɛn Gaar magal kɛn iŋg *Rɔm kꞋdaŋin̰
Sezar

(Mt 22.15‑22;Mk 12.13‑17)
20Naan̰ kɛn se, jee jeel taaɗn tɔɔkŋ mɛtn Ko Taar Raage ute

*magal jee tɛɗnsɛrkɛRaage tu sebaagin ̰ tɔndbaala; naaɗe ɔlin̰
jeege gɔtin ̰ ki ɔɔ jee se aal raay aan gɔɔ naaɗe jee tɛɗn nakgen
ute ɗoobin̰a. Naaɗe je kɛn Isa jaay taaɗ tujn ̰ga num, naaɗe an̰
kɔkŋ kɔlin̰ kaam ji magal taa naaŋ gɔtn ese. 21 Naaɗe ɓaaɗo
taaɗin ̰ ɔɔ: «Debm dooy jeege, naaje kꞋjeeli naai se Ꞌtaaɗ taara
ɔɔ Ꞌdooy jeege ute ɗoobin ̰a, ɔɔ naai lɛ Ꞌtaaɗ Ꞌbɛɛr nam ki eyo;
* 20:18 Aak KKR 118.22.

ɗoobm Raa se naai Ꞌdooyin̰ jeege tu ute kɛn mɛt ki. 22Ɓɔrse,
Ꞌtaaɗjen tu: do *KoTaar naajege tu se, Sezar se jꞋan ̰ kɔgŋmiiri,
lɔɓu jꞋan ̰ kɔg ey lɛ?» 23 Gaŋ Isa jeel raayɗe se, ɗeekɗen ɔɔ:
24 «Uun Ꞌɓaankiro te tamma kalaŋ,mꞋan ̰ kaak tu.» Naaɗe uun
ɓaano ute tamma se Isa ki ɔɔ naan ̰ tɔnd mɛtɗe ɔɔ: «Kaam‑nirl
doa te ro kɛn kꞋraaŋin̰ maak ki se tap ɓo gɛn naŋa?» Naaɗe
tɛrlin ̰ ɔɔ: «Gɛn Gaar Sezar.» 25 Gɔtn se naan ̰ tɛrlɗen ɔɔ: «Kɛn
bin num, nakŋ gɛn Gaar Sezar se, ɛɗin ̰ki nakin ̰a, ɔɔ gɛn Raa lɛ,
ɛɗin ̰ki nakin ̰ kici.» 26Ute taar kɛn Isa jaay taaɗɗen naan jeege
tu se, naaɗe ɔŋin̰ naan ̰ taaɗ tujin ̰ te eyo. Num taar kɛn naan̰
tɛrlɗesin̰ se, ɔkɗen taaɗ eyo ɔɔ gɔtn se ɔlɗe naaɗe do ɗɛk.

Mɛtn taar jeegen utu Ꞌdur daan yoge tu
(Mt 22.23‑33;Mk 12.18‑27; 1Kɔr 15)

27Gɔtn se jeegen kꞋdaŋɗe *Sadusege se, kandumbini, ɓaaɗo
ɔŋ Isa. Ɔɔnaaɗe se ɓokɛnnaaj ɔɔ jeegenooygakooy se, aɗekɔŋ
dur daan yoge tu ey sum. Taa naan̰ se ɓo, naaɗe tɔndmɛtn Isa
ɔɔ: 28«Debmdooy jeege, *MusaraaŋjenomaakŋKitapki ɔɔ: kɛn
deba ɔkmɛnda jaay ooy ɔn ̰ te goon ey se, bɛɛki num, gɛnaan̰ se
Ꞌkɔkŋ mɛndin ̰a taa koojn̰ mɛtjili gɛnaan̰ kɛn ooy se. 29 ꞋƁooyo,
gɛnaage cili, kon̰ɗe kalaŋ. Debm deet deet se ɔk mɛnda, naɓo
ooy ooj te goon eyo. 30Debm k‑dige se kic ɓaaɗo ɔk mɛnd se.
31Ɔɔ debm gɛn k‑mɔtɔge tu se kic ɓo ɓaaɗo ɔk mɛnd se, bini ɔl
naaɗen cili se tɔkŋ naamgamɛnd se paac. Naɓomaakɗe ki se,
deb kalaŋ tap ɓo ooj te goon eyo. 32Ɔɔ kaammɔɔtn se, mɛnda
se kic ɓaaɗo ooyo. 33 Bin se, ɓii kɛn jaay jeegen ooyga kooy
aɗe dur daan yoge tu se, mɛnd se tap ɓo Ꞌtɛɗnmɛnd naŋa? Taa
naaɗen cili se lɛ, tɔk naamin̰ga paac.»

34Gaŋ Isa tɛrlɗen ɔɔ: «ꞋBooyki: jee do naaŋ ki ara se, gaabge
ute mɛndge se lee tɔkŋ naapa. 35Num ɓii kɛn Raa dur jeegen
ooyga kooy daan yoge tu se jee kɛn naan̰ bɛɛr tɔɔɗɗenga tɔɔɗn
kɛn ɓaa tiŋgmaakŋ duni kɛn kuuy se, naaɗe se Ꞌkɔŋ tɔkŋ naap
ey sum. 36 Anum mɔɔtn naaɗe Ꞌkɔŋ kooy eyo, taa naaɗe se
Ꞌtec aan gɔɔ *kɔɗn Raage. Ɔɔ naaɗe se Ꞌtɛɗga gaan Raage taa
naaɗe duroga daan yoge tu se. 37Ɔɔmɛtn taar jeegen utu Ꞌdur
daan yoge tu se, Musa mala, taaɗin ̰ga taaɗ do dɔkin̰a, kaaɗ
kɛn naan ̰ aako pooɗo ɔk kɔk maakŋ ji kaag ki. Naan̰ kɛn se
ɓo, Musa daŋ Mɛljege Raa ɔɔ Raa gɛn *Abraam, Raa gɛn Isaka
ɔɔRaa gɛn *Yakub. 38Raa se, naan ̰Raa jeegen ooyga kooy eyo,
numnaan̰ se, Raa jee zɛɛrɛ; gɔtn naan ̰ ki se, jeege paac utu iŋg
zɛɛrɛ.» 39 Gɔtn ese, jee jeel taaɗn tɔɔkŋ mɛtn Ko Taar Raage
kandum, ɗeekin̰ ɔɔ: «Debm dooy jeege, taari se, naai taaɗin ̰ga
jig aak eyo.» 40Taanaan̰ se, gɛn tɔndmɛtin ̰do taarge tunkuuy
se, mɔɔtn nam tɔnd te mɛtin ̰ ey sum.

*Daud ute *al‑Masi
(Mt 22.41‑46;Mk 12.35‑37)

41 Tɛr Isa tɔnd mɛtɗe ɔɔ: «ꞋTɛɗ ɔɔ ɗi jaay naase Ꞌtaaɗki ɔɔki
al‑Masi, naan̰ Goon Daud se? 42 Taa Daud mala, taaɗ maakŋ
Kitapm Kaa Keem Raa ki ɗeek ɔɔ:
Mɛljege Raa taaɗoMɛlum ki ɔɔ:
ꞋƁaaɗo iŋg do ji daamumki,
43bini jee taamooyige semꞋaɗen tɛɗn naai utu Ꞌkiŋg doɗe ki.†

44 «Kɛn Daud jaay ɓo daŋin̰ Mɛlum se, anum tɛɗ ɔɔ ɗi jaay
Mɛlin ̰ Ꞌtɛɗn goon Daud se?»

Ɔndki kɔnd te jee jeel taaɗn tɔɔkŋmɛtn Ko Taar Raage
(Mt 23.1‑33;Mk 12.38‑40)

45Kaaɗ kɛn jee dɛnge paac iŋg booy booy taarin̰ se, Isa ɗeek
jeege tun mɛtin ̰ ki ɔɔ: 46 «Ɔɔɗki dose ro jee jeel taaɗn tɔɔkŋ
mɛtn Ko Taar Raage se, taa naaɗe se je lee te kal magalɗege
gɛn magal roɗe, ɔɔ kɛn ɓaaga bɔɔr ki se, naaɗe je jeege aɗen
tɛɗn tɔɔsɛ naaɗe ki. Ɔɔ kɛn naaɗe jaay aanga maakŋ *ɓee kɛn
Yaudge lee tusn maak ki se, naaɗe je kiŋg gɔtn naan ki ɔɔ kɛn
aanga gɔtn kɔs ki se, naaɗe je gɔtn naan ki kici. 47Naaɗe se ɓo
jee kɛn ɔs naŋ ji mɛnd‑daayge ɔɔ kɛn naaɗe jaay ɓaaga keem
Raa num, naaɗe uulu uulu taa jeege aɗe kaaka. Num gaŋ
naaɗe se, Raa utu aɗe dabar kusin̰ aak eyo.»

21
Mɛnd‑daaye ɛɗ *sɛrkɛ Raa ki
(Mk 12.41‑44)

1 Gɔtn se, daan bɔɔr *Ɓee Raa ki se, Isa uun kaamin ̰ aak
jee maalgen ɔmb kɔmb sɛrkɛ Raa ki maakŋ tukul kaag ki se.
2 Maakɗe ki se, naan̰ aak mɛnd‑daay kalaŋ kic kɛn ɔɔɗ kɔɔɗ
yɛɛɓin ̰a ɓaaɗo ɔmb tammage sɛɛm sɛɛm dio. 3 Ɔɔ Isa ɗeekɗen
ɔɔ: «ꞋBooyki bɛɛ, mꞋasen taaɗa: mɛnd‑daay kɛn daay naŋ takŋ
ese se, ɔmbga dɛn cir jee ɓaa se paac. 4 Taa jeegen se paac se
ɛɗ do nak dɛnɗe ki, gaŋ mɛnd‑daay se nakŋ naan̰ ɔkŋ kɛn an
tiŋg se ɓo, naan ̰ ɓaaɗo ɔmbin ̰ paac.»

Isa taaɗ ɔɔ *Ɓee Raa se, jeege utu an ̰ tɔɔkɔ
(Mt 24.1‑5;Mk 13.1‑37)

5 Gɔtn se jee mɛtin ̰ge taaɗ ɔɔ: «*Ɓee Raa se, ute kogen
jꞋiin ̰in ̰ga ute nakgen jeege ɓaano *sɛrkɛ Raa ki jaay kꞋtamarin̰
tɛɗ aak bɛɛ bɛɛ se.» Gaŋ Isa ɗeekɗen ɔɔ: 6 «Ɓii kalaŋ se, ɓee kɛn
aakin ̰ki ɗaar aak bɛɛ bɛɛ se, jeege utu an ̰ ru naŋ tak. Kon ̰gen
rɛɛs aak bɛɛ bɛɛ se, utu wɔɔkŋ kalaŋ kalaŋ ɔɔ ko tap ɓo Ꞌkɔŋ
tooɗn do naapin̰ ko ki eyo.»

Ɓiigen kaammɔɔtn se gɔtɔ utu Ꞌtuju
† 20:43 Aak KKR 110.1.



Luk 21:7 174 Luk 21:24

7 Gɔtn se, jee mɛtin ̰ ki se tɔnd mɛtin ̰a ɔɔ: «Debm dooyje,
Ꞌtaaɗjen tu, nakgen se Ꞌkaan nuŋ ki? Ɔɔ naan ̰ se Ꞌtɛɗn ɔɔ ɗi
jaay ɓo naaje jꞋan kaakŋ jeel ro ki se?» 8 Isa taaɗɗen ɔɔ: «Ɔndki
kɔndɔ! Ɔn̰te Ꞌkɔn̰ki jeege asen kaan ̰ dala. Taa jeege dɛna utu
aɗe ɓaa ute roma ɔɔ utu asen taaɗn ɔɔ: ‹Maam ɓo *al‑Masi› ɔɔ:
‹Ɓɛrɛ, kaaɗn dunia aan naŋ se, ɔɔpga gɔɔrɔ.› Jee bin se, ɔn ̰te
Ꞌtookki taarɗe.

9«Kɛn Ꞌbooykiga jeege jaay baaga kɔɔsnmaanbɔɔrɔ, ɔɔ jeege
baagga tɛɗn pitini te naapa num, ɔn ̰te Ꞌɓeerki. Taa nakgen se
jaay utu Ꞌkaana naɓo, duni se Ꞌkɔŋ naŋ ey ɓɔrtɔ.»

10Tɛr Isa taaɗɗen ɔɔ: «Naaseutuaki kaakŋ jee taanaaŋkaam
kalaŋ utu kiin̰ bɔɔrɔ ute jee taa naaŋ kuuy. Taa naaŋ gaar
kaamkalaŋutukiin̰ bɔɔrɔ te taanaaŋgaarkɛnkuuy. 11Maakŋ
naaŋge tunmɛtin ̰naaŋautu Ꞌtemakɔn ̰ɔ ɔɔgɔtgenmɛtin̰ge se ɓo
utu Ꞌtɔɔlɔ ɔɔkɔɔn ̰gen ɗɛt ɗɛt se utu Ꞌkaando jeege tu. Maakŋ raa
ki se, naase utu aki kaakŋ nakŋ‑kɔɔɓgenmagalmagal kɛn utu
Ꞌteecn ̰ nirl jeege.

12«Kɔr jaaynakgen se Ꞌkaan se, naase jꞋutu jꞋasen tɔkɔ, jꞋasen
dabara ɔɔ jꞋutu jꞋasen kɔjn̰ bɔɔrɔmaakŋ *ɓee kɛn Yaudgen lee
tusn maak ki se ɔɔ jꞋutu jꞋasen tɔl daŋgay ki. Ɔɔ taa maam
se, jꞋutu jꞋasen ɓaa naan gaarin̰ge tu ute naan magal taa
naaŋge tu. 13 Kɛn nakgen se jaay Ꞌkaan dose ki se, naase
amki tɛɗn saaɗumge. 14 Kɛn Ꞌɓaaki ɓaa se ɔndin ̰ki dose ki
jiga ɔɔ ɔn ̰te Ꞌsaapki do taar kɛn naase anki nakŋ dose, 15num
maam mala ɓo mꞋutu mꞋasen kɛɗn jeel‑taara ute taargen
naase aki ɓaa taaɗa; kɛn naase jaay Ꞌbaagkiga taaɗa se, jee
taamooysege sepaac Ꞌkɔŋnaajn ̰do taarseki eyo ɔɔ Ꞌkɔŋɗoobm
kɛn asen Ꞌkɔŋ tɛrl taar eyo. 16 Ɔɔ tɛr kɛn ̰sege ute bubsege,
gɛnaasege, taassegen gɔɔrɔ utemɛɗsege se, utu asen tɔkŋ tɔl ji
jee wɔɔysege tu ɔɔmaakse ki se, jee mɛtin ̰ge jꞋutu jꞋaɗen tɔɔlɔ.

17 «Taamaam se, jeege paac utu asen kɔɔɗn kundu. 18Naɓo
bɛɛkŋ dose kic ɓo, kalaŋ Ꞌkɔŋ kut eyo. 19 Ɔkki maakse tɔɔgɔ.
Aayki kaamse ɔɔ naase aki kɔŋ *kaajn ̰ gɛn daayum.»

Jeruzalɛmutu Ꞌtɛrɛcɛ
20 Tɛr Isa taaɗɗen daala ɔɔ: «Kɛn naase jaay aakkiga as-

garge ɓaaɗo ɔl gurugga Jeruzalɛm num, Ꞌjeelki kɛse kaaɗn
tɛrɛcin ̰, ɓɛrɛ aanga. 21 Bin se, jee kɛn iŋg taa naaŋ Jude ki se
kꞋjꞋaan ̰ kꞋjꞋook maakŋ koge tu ɔɔ jeegen iŋg maakŋ gɛgɛr kɛn
Jeruzalɛmki se, kꞋjꞋaan ̰ kꞋteecn ̰ naatn ɔɔ jeegen naatn lɛ, jꞋɔn ̰te
tɛrlo ɓeene. 22 Taa ɓii kɛn se ɓo, *Raa utu Ꞌkɔjn ̰ bɔɔrɔ do jeege
tu aan gɔɔ kɛn Kitapm Raa taaɗno. 23 Ɓii kɛn se, mɛndgen
mɛndkaamge ute ko gaangen gɛnɗege aay kaay si se, aɗen
tɛɗn ɔɔn ̰ aak eyo. Taa Raa se, maakin ̰ taarin̰ do jeege tun taa
naaŋ kɛn gɔtn ese ɔɔ naaɗe se, utu Ꞌkɔɔɗn yɛɛɓɗe dɛna. 24 Jee
Jeruzalɛm ki se, jꞋutu jꞋaɗen tɔɔl ute gɔrɗ‑jɛrlɛ ɔɔ jꞋaɗen dirin̰

ɓulu ɔɔ jꞋaɗen wɔɔkŋ maakŋ naaŋge tu paac. Ɔɔ Jeruzalɛm se,
jꞋutu jꞋan ̰ kɔsɔ, ɔɔ jeegen Yaudge ey se utu kiŋg doɗe ki bini
kaaɗɗe utu Ꞌkaas jaayo.»

*Goon Deba utu aɗe tɛrlɛ
25Tɛr Isa taaɗɗen daala ɔɔ: «Naan̰ kɛn se, daan kaaɗ ki, laap

ki ɔɔmaakŋ k‑dijge tu se utu aki kaakŋ nakŋ‑kɔɔɓge. Ɔɔ kuulu
utu Ꞌkɔl do baar ki ɔɔ Ꞌtɛɗnmaane Ꞌtɔnd te naapa Ꞌkeemmakɔn ̰
pum pum ɔɔ Ꞌtɛɗn jeegen do naaŋ ki paac se, ɓeere aɗen kɔkɔ
ɔɔ nirlɗe utu Ꞌteece. 26 Jeege jaay Ꞌkaakŋ nakgen ɔɔn ̰ utu ɓaaɗo
do naaŋ ki se, jee mɛtin̰ge se ɓeere sum ɓo utu aɗen tɔɔlɔ, taa
nakgen ɔk tɔɔgɔ maakŋ raa ki paac se, utu Ꞌtea. 27 Gɔtn se,
jeege ꞋkaakŋGoonDebautuaɗebɔɔymaakŋgaparaki aɗe ɓaa
ute tɔɔgŋ Raa, kɛn Ꞌtɛɗn gɔtɔwɔɔr kɛlɛŋ. 28Kɛn nakgen se jaay
baagga kaan num, Ꞌɗaapki rose ɔɔ uunki dose raan, taa Raa se
ɔɔpga gɔɔrɔ asen kɔɔɗn dose.»

Kaal naagŋ taara ute ko ba
29Tɛr Isa aalɗen naagŋ taara ɔɔ: «Aakki tu ko ba ute kaaggen

kuuy paac se. 30 Kɛn naaɗe jaay baagga dɔɔb kamba num,
naase Ꞌjeelki ɔɔki mɛt‑kijiri aanga ɔɔ ɓara ɔɔpga gɔɔrɔ. 31 Bin
num, naase kic ɓo aakkiga nakgen se jaay baagga kaan se,
Ꞌjeelki *maakŋ Gaar Raa se ɔɔpga gɔɔrɔ. 32 ꞋBooyki bɛɛmꞋasen
taaɗa: jee duni kɛn ɓɔrse se Ꞌkooy naŋ ey sum ɓo, nakgen se
paacutu Ꞌkaana. 33Maakŋraautedonaaŋa seutu Ꞌdeele, num
taarumge se, Ꞌkɔŋ deel eyo.»

Iŋgki domɛtɛkse ki
34 Isa taaɗɗen daala ɔɔ: «Ɔndki kɔndɔ. Ɔn̰te Ꞌdɛrlki rose gɛn

kaaykoono, rokɔsmagal ki ɔɔ ɔn ̰te kuunkinirlsedonakge tun
*duni ki; ey num ɓii kɛn *Goon Deba aɗe ɓaa se, asen kɔkŋ do
jise ki, 35aan gɔɔ gakala lee tɔnd daage se. Jeege paac do naaŋ
ki se kic ɓo nakŋ se utu aɗen kaan doɗe ki bini. 36Num naase
iŋgki domɛtɛkse ki; eemki Raa daayum taa nakgen se kɛn aan
dose kic ɓo asen tɛɗ ɗim eyo. Ɔɔ ɓii kɛnnaane se, naase aki ɓaa
ɗaar naan Goon Deb ki.»

37 Ɓii‑raa Isa lee dooy jeege daan bɔɔr *Ɓee Raa ki ɔɔ kɛn
aanga nɔɔr num, naan ̰ teec ɓaa lee tooɗdo *kɔsn ɔlib ki. 38Kɛn
gɔtɔ iipga num, jeege paac ɓaaɗo lee ɔŋin̰ daan bɔɔr Ɓee Raa ki
gɛn booy taarin̰a.

22
Magalge ɛnd tɛl kutn Isa
(Mt 26.1‑16;Mk 14.1‑16)

1Ɓii laamappan ɔk ɔrɔmeyo kɛn kꞋdaŋin̰ *laa Paak jaay ɔɔp
gɔɔr se, 2 gɔtn se, *magal jee tɛɗn sɛrkɛ Raage tu ute jee jeel



Luk 22:3 176 Luk 22:20

taaɗn tɔɔkŋ mɛtn Ko Taar Raage je ɗoobm an goon̰ kɔkŋ Isa
taa an̰ ɓaa tɔɔlɔ, naɓo naaɗe ɓeer ɓeer jeege tu.

3Gɔtn se *Ɓubm sitange ɓaaɗo ɛndmaakŋ Judas, kɛnkꞋdaŋin̰
Iskariɔt se ɔɔnaan ̰kicmɛtn jee Isagenkɛnsik‑kaar‑dio. 4Naan̰
ɓaa taaɗ ute magal jee tɛɗn sɛrkɛ Raage tu ute magal jee kɛn
lee bɔɔb *Ɓee Raa se, taa Ꞌkɔŋ raay kɛn naan ̰ an kɔkŋ Isa
aɗesin̰ kɛɗa. 5Kɛn naaɗe booy taar se, maakɗe raapo ɔɔ naaɗe
taaɗin ̰ga taaɗ ɔɔ utu an ̰ kɛɗn gurs. 6Naan̰ kɛn se, Judas tooko
ɔɔ baag toom Isa taa kɛn naan ̰ jaay aak jeege gɔtɔ num, naan̰
aɗesin̰ taaɗa ɔɔ naaɗe an ̰ kɔkɔ.

Isa tɛɗ *laa Paak ute jeemɛtin̰ ki
(Mt 26.17‑29;Mk 14.12‑25; 1Kɔr 11.23‑29)

7 Ɓii gɛn laa mappan ɔk ɔrɔm ey jaay aan se, ɓii kɛn se ɓo
bɛɛki num, kꞋtɔjn ̰ gaan baatge gɛn laa Paak gɛn Yaudge. 8Taa
naan ̰ se ɓo, Isa ɔl Piɛr ute Jan ɗeekɗen ɔɔ: «ꞋƁaa Ꞌtɛɗjeki kɔsɔ
gɛn laa Paak taa jꞋaki ɓaa kɔsɔ.» 9Naaɗe tɔnd mɛtin̰ ɔɔ: «Naai
Ꞌje jꞋaisin̰ tɛɗnkaamgay?» 10 Isa tɛrlɗen ɔɔ: «ꞋƁooyki: kɛn Ꞌɓaaki
ɓaa maakŋ gɛgɛr ki se, naase aki dɔɔɗn ute gaaba uuno kɔɔyɔ
ɗooc te maane se. Ɔkki mɛtin ̰a ɔɔ Ꞌɓaaki maakŋ ɓee kɛn naan̰
an kɛndmaak ki se. 11Kɛn aankiga num, Ꞌtaaɗki mɛl ɓee ki se
ɔɔki: ‹Debm dooy jeege ɔljeno ɔɔ kꞋtɔndmɛti ɔɔ ɓee gay jaay ɓo
naan ̰ an kɔsn kɔsn laa Paak te jee mɛtin ̰ ki se?› 12Num naan̰
asen taaɗn ɓeemagala kɛn jꞋiin ̰in̰ do ɓee ki raan, ɔɔmaakŋ ɓee
se, nakin ̰ge paac aas kart. Gɔtn ese ɓo ajeki tɛɗn kɔsn gɛn laa
Paak.» 13Kɛn naaɗe ɓaa aan se, ɔŋ nakge se paac aan gɔɔ kɛn
Isa taaɗɗeno. Gɔtn se ɓo naaɗe tɛɗ kɔsn gɛn laa Paak.

Kɔsn gɛnMɛljege
14Kɛnkaaɗnkɔsɔ jaayaan se, Isa ɓaaɗo iŋgkaaɗn tabil ki ute

jee kaan ̰ naabin ̰ge. 15Gɔtn se Isa ɗeekɗen ɔɔ: «MaammꞋje ute
maakum paac mꞋkɔsn *laa Paak ute naase jaay ɓo mꞋdabara.
16 ꞋBooyki mꞋasen taaɗa: maam mɔɔtn tap ɓo Laa Paak se,
mꞋkɔŋkɔs ey sum, bininakŋkɛnLaaPaak je taaɗa seutu Ꞌkaan
ɗoobin̰ ki *maakŋ Gaar Raa ki.»

17 Gɔtn se naan ̰ uun *kɔɔpm kɛn ɔk tɔtn koojn̰ bin ̰ se jin̰
ki, tɔɔm *Raa ɔɔ ɗeekɗen ɔɔ: «Ɔkki ɔɔ Ꞌnig aayin̰ki ute naapa.
18 ꞋBooykimꞋasen taaɗa: tɔtn koojn̰ bin ̰ ese se,mɔɔtnmꞋan ̰ kɔŋ
kaaye ɗɔɔl ute naase ey sum, bini maakŋ Gaar Raa aɗe ɓaa.»

19 Tɛr naan ̰ uun mappa jin ̰ ki, tɔɔm Raa ɔɔ dup ɛɗɗesin̰a ɔɔ
ɗeekɗen ɔɔ: «Kɛse ɓo roma kɛn mꞋɛɗin ̰ *sɛrkɛ taa naase. Nakŋ
se Ꞌlee Ꞌtɛɗin ̰ki bini ɔɔ Ꞌsaapki dom ki.» 20Kɛn naaɗe ɔs aas se,
naan ̰ uun kɔɔpm ɔk tɔtn koojn̰ bin ̰ se ɔɔ tɛɗin ̰ bin kici, taaɗɗen
ɔɔ: «Tɔtn koojn̰ bin ̰ kɛn maakŋ kɔɔpm ese se kɛse je taaɗn
ɔɔ: *Raa dɔɔkga kiji ute naase ɔɔ kɛse ɓo moosum kɛn ɔɔy taa
naase.»

21Kɛn naaɗe iŋg ɔs kɔs se, Isa ɗeekɗen ɔɔ: «Aakki, debm am
kut se ɔlga jin ̰ maakŋ baay ki ute maam tɛlɛ. 22 *Goon Deba
se, utu Ꞌkooy aan gɔɔ kɛn Raa taaɗni, num gaŋ ɔɔn ̰ deb kɛn an̰
kut se!» 23Kɛn naaɗe jaay booy taar se, naaɗe baag taaɗn ute
naapa ɔɔmaakɗe ki se, naŋa ɓo Ꞌkɔŋ tɛɗn nakŋ se.

Jeemɛtn Isa ki naarmagala
(Jn 13.2‑17;Mt 18.1‑4;Mk 10.35‑45)

24Gɔtn se, jeemɛtn Isa ki baag tɛɗndɛkɛn ̰ɛ ɔɔnaaj ute naapa
ɔɔ maakɗe ki se, naŋa ɓo Ꞌtɛɗn magala. 25 Gaŋ Isa ɗeekɗen
ɔɔ: «ꞋJeelki, gaarin̰gen do naaŋ ki se iŋg do jeege tu tɛɗ jeege
kusin̰a, ɔɔmagalgen tiŋg do jeege tu se, je jeege aɗen daŋ jee
bɛɛ. 26 Num naase se, ɔn ̰te Ꞌtɛɗki bini. Anum maakse ki se,
debm je Ꞌtɛɗn magal se, ɔn ̰ Ꞌtɛɗ ron ̰ aan goon cɔkɔ ɔɔ debm je
tɛɗn naana se, ɔn ̰ Ꞌtɛɗn debm kaan ̰ naabse. 27 Debm magal
ɓo kɛn gay: debm kɛn iŋg ɔs kɔs lɔɓu debm kɛn kɔsɔ ooyga
num lee ɓaaɗo tɔndin ̰ jeege tu se ne? Debm ɔs kɔs se ɓo debm
magal ey la? AnummaammꞋiŋgmaakseki se aangɔɔmꞋdebm
tɛɗn naabse. 28 Kɛn maam maakŋ dubar ki se, naase ɓo, jee
daayum iŋgkiro ute maama. 29 Aan gɔɔ Bubum ɔn ̰um gaara
maam ki se, maam kic mꞋɔn ̰sen gaara naase ki, 30 taa naase
aki ɓaa kɔsɔ ɔɔ aki kaaye ute maama maakŋ gaarum ki. Ɔɔ
naase utu aki kiŋg do kaag doge tu gɛn kɔjn ̰ bɔɔrɔ do taa ɓee
gaan *Israɛlge tun sik‑kaar‑di se.»

Isa ɔɔ Piɛr utu an ̰ baatin̰a
31 Gɔtn se Isa ɗeek Simon ki ɔɔ: «Simon, Simon, Ꞌbooyo!

*Ɓubm sitange se tɔndgamɛta ɔɔ je ai lɔɔyɔaangɔɔ teen ̰kꞋlɔɔyin̰
maakŋ gɛrt ki se. 32Gaŋ maam mꞋtɔndga mɛtn Raa taa naai,
taakaalmaakikɛnnaaiaaldomki se, Ꞌtɛɗncɛreyo. Ɔɔkɛnnaai
jaay tɛrloga gɔtum ki num, gɛnaaige se, ɛɗɗen kaay kaama taa
Ꞌtɛɗn jee tɔɔgɔ naan maam ki.» 33Gaŋ Piɛr tɛrlin ̰ ɔɔ: «Mɛluma,
maammꞋtookŋmꞋɓaa daŋgay ki ute naai ɔɔmꞋkooy ute naai.»
34 Tɛr Isa tɛrlin ̰ ɔɔ: «ꞋBooyo, Piɛr, mꞋai taaɗa: jaaki se, kɔr
kɔrɔn ̰jɔ Ꞌkɔɔy ey sum ɓo, naai Ꞌnaajn̰ ɗɔɔl mɔtɔ ɔɔ Ꞌɗeekŋ ɔɔ
Ꞌjeelum eyo.»

ꞋƊaapki rose
35Gɔtn se, Isa ɗeekɗen daala ɔɔ: «Kaaɗ kɛn mꞋɔlseno naaba

jaay mꞋtaaɗsen mꞋɔɔ ɔn̰te Ꞌkuunki gursi, ɓɔɔnɔ ɔɔ saa se, ɗim
baatsege la?» Naaɗe tɛrlin ̰ ɔɔ: «Ɗim baatje te eyo.» 36Tɛr naan̰
ɗeekɗen daala ɔɔ: «Ɓɔrse se, debm ɔk gurs lɛ, uunu ɔɔ debm
ɔk ɓɔɔnɔ kic lɛ, uunu; ɔɔ debm ɔk gɔrɗ‑jɛrlɛ ey lɛ dugŋ naatn
ute kal magalin ̰a ɔɔ n ̰Ꞌdugŋ gɔrɗ‑jɛrlɛ. 37 Taa naan ̰ se, maam
mꞋɗeekseni: taar kɛnKitap taaɗ romki se, utu Ꞌkaan ɗoobin ̰ ki
kɛn ɔɔ: naan ̰ se se jꞋaalgamun ̰maakŋ jee tujge tu.*

* 22:37 Aak Eza 53.12.

«Taar se ɓo ɓɔrse aanga ɗoobin̰ ki.»
38 Gaŋ jee mɛtin ̰ ki tɛrlin̰ ɔɔ: «Mɛlje, naaje jꞋɔk gɔrɗ‑jɛrlɛ di

ara.» Naan̰ tɛrlɗen ɔɔ: «Kɛse bɛɛga sum, taarse se ɔn ̰in ̰ki.»
Isa tɔndmɛtn Raa do *kɔsn ɔlib ki
(Mt 26.36‑46;Mk 14.32‑42; Jn 18.1‑2)

39Gɔtn se Isa teec ɓaa ook do kɔs ɔlib ki, gɔtn kɛn naan ̰ lee
ɓaan ro ki. Ɔɔ jee mɛtin ̰ ki se, ɓaa ute naan ̰a. 40 Kɛn naaɗe
aan gɔtn ese se, naan ̰ ɗeekɗen ɔɔ: «ꞋTɔndkimɛtn Raa taa naase
aki koocn̰ maakŋ nakŋ naam ki eyo.» 41Tɛr Isa iik tɔɔk cɛɛs ki
daanɗe ute jee mɛtin ̰ ki se kaam kund koa; gɔtn se naan ̰ ɛrg
naaŋ ki ɔɔ baag tɔnd mɛtn Raa, 42 ɗeek ɔɔ: «Bua, kɛn naai Ꞌje
num, *kɔɔpmdubarutu Ꞌkaandomki se, naai iikin̰ naatndɔkɔ
rom ki. Num gaŋ Ꞌtɛɗ aan gɔɔ kɛn naai maaki jen ro ki, aan
gɔɔ kɛn maam ɓo mꞋje se eyo.» 43 Gɔtn ese *kɔɗn Raa bɔɔyo
maakŋ raa ki ɓaaɗo ɛɗin ̰ gaab tɔɔgɔ. 44Kɛn Isa jaaymaakin ̰ tuj
kasak kasak se, naan ̰ tɔnd mɛtn Raa bini gɔtɔŋgin̰ teec ron ̰ ki
jaay taɗ naaŋ ki se tec aan gɔɔmooso. 45Kɛn naan ̰ tɔnd mɛtn
Raa jaay aas se, iin ̰ ɓaaɗo ɔŋ jee mɛtin ̰ ki ɔɔ ute maak‑tujɗe se
ɔlɗen naaɗe tooɗ bia. 46Naan ̰ ɗeekɗen ɔɔ: «Gɛn ɗi jaay Ꞌtooɗki
bi se? Iin̰ki raan ɔɔ Ꞌtɔndki mɛtn Raa, taa aki koocn̰ maakŋ
nakŋ naam ki eyo.»

Jeege ɔk Isa
(Mt 26.47‑56;Mk 14.43‑50; Jn 18.3‑12)

47Kɛn Isa utu taaɗ taaɗ ɓɔrt sum ɓo, jee dɛnge teeco ɔɔ debm
tɔɔɗɗeno se ron ̰ Judas. Naan ̰ se mɛtn jee Isagen sik‑kaar‑di
se. Naan̰ ɓaaɗo cɛɛ Isa ki, baam ɔkin̰a ɔɔ aay ciilin ̰. 48 Ɔɔ Isa
tɛrlin ̰ ɔɔ: «Judas, ute baam kɔkŋ kɛn naai Ꞌbaam ɔkuma ɔɔ aay
ciilum se ɓo, naai an kutn *Goon Deba ne?» 49 Jee kɛn cɛɛ Isa
ki jaay aak nakŋ kɛn utu Ꞌtɛɗ se, naaɗe ɗeekin̰ ɔɔ: «Mɛlje, jee
ese jꞋaɗen tɔgŋ ute gɔrɗ‑jɛrljege se la?» 50Maakɗe ki se, deb
kalaŋ ɔɔɗo gɔrɗ‑jɛrlin ̰a ɔɔ ɔg gaaŋ te bi do ji daama gɛn debm
tɛɗn naabm *magal debm tɛɗn sɛrkɛ Raa ki. 51Num gaŋ Isa
taaɗɗen ɔɔ: «Ɔn̰ki! Ɔn̰te Ꞌtɛɗki bini.» Ɔɔ Isa ɔl jin ̰ ut bi gaabm
se ɔɔ gaabm se ɔŋ lapia. 52 Gɔtn se Isa taaɗ jeege tun ɓaan ̰o
kɔkɔ ɔɔ jee se, magal jee tɛɗn sɛrkɛ Raage tu, magal jee kɛn lee
bɔɔb *Ɓee Raa utemagal taa Ɓee Yaudge ɔɔ ɗeekɗen ɔɔ: «Naase
Ꞌteeckiro ute gɔrɗ‑jɛrlsege ɔɔ sirɗsege se, aan gɔɔ Ꞌɓaakiro kɔkŋ
debm ɓoogo. 53Ey num ɓii‑raa,maammꞋtiŋgo ute naase daan
bɔɔrƁeeRaaki ɔɔnamtap ɓo ɔŋ ɔl te jin ̰ romki eyo. Naɓo ɓɔrse
se, kaaɗn naasen ɔkki tɔɔgɔmaakŋ gɔt kɛn ɔɔɗ se ɓo, aanga.»

Piɛr naaj ɔɔ naan ̰ jeel Isa eyo
(Mt 26.57‑75;Mk 14.53‑72; Jn 18.12‑27)

54 Kɛn naaɗe jaay ɔk Isa se, naaɗe ɓaansin ̰o maakŋ ɓee
*magal debm tɛɗn sɛrkɛRaaki. Naan̰ kɛn se, Piɛr lee tɔl goosɗe

kaammɔɔtndɔkɔ. 55Kɛnnaaɗe jaayaan se, ɔŋgɔtn sekꞋtuuyga
tuuy pooɗo daan bɔɔr ki ɔɔ jeege iŋg riib riibi ɔɔ Piɛr ɓaaɗo iŋg
riib ute naaɗe kici. 56Mɛnd tɛɗn naabm gɔtn ese jaay aakin ̰
naan ̰ iŋg riib riib pooɗo se, naan ̰ ɔndin ̰ kaama tak ɔɔ ɗeek ɔɔ:
«Gaabm se kic debm naan ̰a.» 57 Gaŋ Piɛr naaj ɔɔ: «Mɛnd ara,
ɓɛrɛ, gaabm se maam mꞋjeelin̰ eyo.» 58 Tɛr cɔkɔ sum ɓo, deb
kuuy aakin ̰ se, ɗeekin̰ ɔɔ: «Naai kic Ꞌmɛtn naaɗe.» Ɔɔ Piɛr tɛrlin̰
ɔɔ: «A‑a, maam mɛtn naaɗe eyo.» 59 Cɔkɔ sum se, deb kuuy
ɓaaɗo ɗeekin̰ daala ɔɔ: «Ɗeer ɗeer, gaabm ese debm naan̰ kici,
taa naan̰ se kic kɔɗ Galile.»

60Gaŋ Piɛr tɛrlin ̰ ɔɔ: «Taari se tap ɓo, naai Ꞌje ɗeekŋ ɔɔ ɗio?»
Gaŋ kɔr naan ̰ utu taaɗ taaɗ ɓɔrt se sum ɓo, kɔrɔn ̰jɔ naar ɔɔɗ
ɔɔyɔ. 61Gɔtn se, Mɛljege tɛrl aak Piɛr, ɔɔ kɛn kaamɗe jaay dɔɔɗ
se, Piɛr naar saap do taar kɛn Mɛljege taaɗin ̰o, kɛn ɔɔ: «Jaaki,
kɔr kɔrɔn ̰jɔ tɔɔy ey sum ɓo, naai am baatn ɗɔɔl mɔtɔ.» 62Gɔtn
se naan ̰ teeco ɔɔ baag keeme gab gab.

63 Jee iŋg bɔɔb Isa se, naaɗe tɛrɛcin ̰ mɛtin ̰a ɔɔ tɔndin ̰a.
64Naaɗe teelin̰ kaamin ̰a, tɔndin ̰a ɔɔ taaɗin ̰ ɔɔ: «Debm taaɗ taar
teeco taar Raa ki se, Ꞌtaaɗjen tu: debm kɛn tɔndi se tap ɓo
naŋa?» 65Gɔtn ese, naaɗe naajin̰ rap rap.

Isa jꞋɔk kꞋɓaan̰ naan Yaudge tun *jee kaakŋmɛtn taarge
66Tanɔɔrin̰ nɔɔrin̰ se,magal taa ɓee Yaudge, *magal jee tɛɗn

sɛrkɛ Raage tu ute jee jeel taaɗn tɔɔkŋ mɛtn Ko Taar Raage,
naaɗe se ɓo jee kɛn lee aak mɛtn taarge, naaɗe tusu paac ɔɔ
ɔl jꞋɔk kꞋɓaano te Isa naanɗe ki. 67 Aan gɔtn se, naaɗe tɔnd
mɛtin ̰a ɔɔ: «Kɛn naai ɓo *al‑Masi lɛ, Ꞌɗeekjeni.» Isa tɛrlɗen
ɔɔ: «MaammꞋtaaɗsenga kic lɛ, naase aki Ꞌtookki eyo. 68 Ɔɔ kɛn
mꞋtɔnd mɛtse kic lɛ, naase amki Ꞌkɔŋ tɛrl eyo. 69Num naan ki
se, *Goon Deba se utu Ꞌɓaa kiŋg do ji daam Raa Sidburku ki.»
70Naaɗe paac tɛrlin ̰ ɔɔ: «Do taari ki se, naai je ɗeekŋ ɔɔ naai
ɓo ꞋGoon Raa ɗaamo?» Isa tɛrlɗen ɔɔ: «Kɛse naase malin ̰ge ɓo
Ꞌtaaɗki ɔɔkimaamGoon Raa.» 71Gɔtn se naaɗe ɗeek ɔɔ: «Naase
nakage kꞋjeki saaɗn nam kuuy se, gɛn ɗi daala! Naajege lɛ,
kꞋbooyin̰kiga te bijege, naan ̰mala ɓo taaɗjeki ute taarin̰a.»

23
Isa jꞋɔk kꞋɓaansin̰ naan Pilat ki
(Mt 27.2,11‑14;Mk 15.2‑5; Jn 18.28‑37)

1 Jee se iin ̰o paac taa naap ki, ɔko Isa ɔɔ ɓaansin ̰ naanmagal
*Rɔmɛge tu kꞋdaŋin̰ Pilat. 2 Gɔtn se, naaɗe baagin ̰ tɔɔl taara
don̰ ki ɔɔ: «Naaje kꞋjꞋɔŋo gaabm se tɛɗ tɛɗ pitini maakŋ naaŋje
ki. Naan ̰ gaas jeege ɔɔ jꞋɔn ̰te kɔgŋ miiri Gaar magal iŋg Rɔm
ki kɛn kꞋdaŋin̰ Sezar se ɔɔ ɗeek jeege tu ɔɔ naan ̰ ɓo *al‑Masi,
naan ̰ ɓo gaarge.» 3Gɔtn se Pilat tɔnd mɛtin ̰ ɔɔ: «Naai ɓo Gaar
Yaudge la?» Isa tɛrlin ̰ ɔɔ: «Aan gɔɔ kɛn naai Ꞌɗeekin̰ se.» 4 Ɔɔ

Pilat tɛrl aak *magal jee tɛɗn sɛrkɛRaage tu ute jee dɛnge se ɔɔ
ɗeekɗen ɔɔ: «Gaabm se, maam mꞋɔŋin̰ tuj te ɗim kɛn aas kutin̰
eyo.» 5 Gaŋ naaɗe dɔɔk taar ɔn ̰ eyo ɔɔ ɗeek ɔɔ: «Gaabm se ɔɔs
mɛtn jeege ute dooy kɛn naan ̰ lee dooy jeege se. Naan̰ baago
dooy jeege taa naaŋGalile ki ute taa naaŋ Jude ki ɔɔ bini ɓɔrse
aanga gɔtjege tu Jeruzalɛmki ara kici.»

Isa naan Gaar *Ɛrɔd ki
6Kɛn Pilat jaay booy taarɗe se, tɔnd mɛta ɔɔ: «Gaabm se tap

ɓo, Ꞌtɛɗn kɔɗ Galile la?» 7Kɛn kꞋtaaɗin ̰ jꞋɔɔ Isa se mɛtn jee Gaar
Ɛrɔdge se, gɔtn se naan ̰ ɔlin̰ gɔtn Ɛrɔd ki, taa ɓii kɛn se, Ɛrɔd kic
utu Jeruzalɛmki.

8KɛnƐrɔd jaay aak Isa se,maakin̰ raapaak eyo, taadodɔkin̰
tap ɓo, naan̰ je an ̰kaaka taanaan ̰ se, booygabooy jeege lee ɔɔs
kɔɔs maanin ̰a. Ɔɔ naan ̰ je an ̰ tɛɗn nakŋ‑kɔɔɓm gam naanin̰ ki
ɔɔ naan ̰ Ꞌkaaka. 9Naan̰ tɔndmɛtin ̰ ɗɔɔl cɔk cɔk, naɓo Isa tɛrlin̰
taar ɗimeyo. 10Kaaɗkɛn se, *magal jee tɛɗn sɛrkɛRaage tuute
jee jeel taaɗn tɔɔkŋ mɛtn Ko Taar Raage se tɔlin̰ taargen deer
deer don̰ ki. 11Ɔɔ Ɛrɔd ute asgarin̰ge se tɛɗin ̰ rɛn ̰ rɛn ̰ ɔɔ tɛrɛcin̰
mɛtin ̰ ki. Tɛr naaɗe uusin ̰ kal ute ron̰a ɔmb birin ̰ birin ̰, jaay
ɓo naaɗe ɔlin ̰ gɔtn Pilat ki. 12Ey num, do dɔkin̰ Ɛrɔd te Pilat se
taarɗe ɓaa eyo; num gaŋ ɓii kɛn se sum ɓo, naaɗe tɛɗn mɛɗn
naapge.

Isa kꞋjꞋutin̰ga
(Mt 27.15‑30;Mk 15.6‑19; Jn 18.38–19.16)

13 Gɔtn ese Pilat daŋ tus *magal jee tɛɗn sɛrkɛ Raage tu,
magalgen gɔtn ese ɔɔ ute jee dɛnge paac, 14 ɔɔ naan ̰ ɗeekɗen
ɔɔ: «Naase ɔk Ꞌɓaamkiro te gaabmese se ɔɔkinaan̰ ɔɔs kɔɔsmɛtn
jeege ɔɔnaanse ki se sum ɓo,maam tɔndmɛtin ̰a do taarge tun
naase Ꞌtɔlin̰ki don̰ ki paac se, naɓo maam mꞋɔŋin̰ naan ̰ tuj te
ɗim kɛn aas kutin̰ eyo. 15 *Ɛrɔd kic ɓo ɔŋ te taar kɛn aas tɔɔlin̰
eyo jaay ɔlumsin̰o gɔtn ara se. Ɔɔ gaabm se ne ɗim naan ̰ tuj
jaay jꞋansin ̰ tɔɔl ro ki se gɔtɔ. 16 Ɓɔrse, maam mꞋan ̰ kɔnd ute
mɛɛjɛ ɔɔ mꞋan ̰ kɔn ̰ Ꞌɓaa.» 17 [Kɛn *laa Paak jaay aanga tak ɓo,
maakŋ jeeɗege tun kꞋtɔkɗe daŋgay ki se, Pilat lee tɔɔɗ tɔlɗe tɔl
debmdaŋgay kalaŋ.]* 18Gɔtn se naaɗe dɔɔb ɔɔɗ ɔɔy taa naapki
caa ɔɔ: «Gaabm se, Ꞌtɔɔlin̰a ɔɔ ɔɔɗ ɔljeno Barabasi!» 19 Ey num
Barabas se, jꞋɔkin̰ daŋgay ki taa pitin kɛn naan ̰ tɛɗo maakŋ
gɛgɛr kɛn Jeruzalɛm ki. Naan̰ kɛn se naan ̰ tɔɔloga tɔɔl deba.
20Tɛr Pilat tɔndmɛtɗe daala, taa naan̰ je ɗoobm kɛn an ̰ kɔɔɗn
kɔl Isa. 21Kɛnnaaɗe jaaybooy taar se, tɛrdɔɔb ɔɔycaa ɔɔ: «Naan̰
se, Ꞌtup Ꞌtɔɔlin ̰ ro kaag ki! ꞋTup Ꞌtɔɔlin ̰ ro kaag ki!»

22Gɔtn se Pilat tɔndmɛtɗe gɛn k‑mɔtɔge tu ɔɔ: «Gaabm se tap
ɓo tujga ɗi? Ey nummaammꞋɔŋ te ne ɗim kɛn aas tɔɔlin̰ eyo.

* 23:17 Taar se, maakŋ Kitapge tun do dɔkin ̰ se, mɛtin̰ge maakɗe ki se gɔtɔ.

Ɓɔrse, maam mꞋan̰ kɔnd te mɛɛjɛ ɔɔ mꞋan ̰ kɔɔɗn kɔlɔ.» 23Gaŋ
naaɗe tɔɔy makɔn ̰ɔ ɔn ̰ eyo ɔɔ taaɗ ɔɔ: «Gaabm se kꞋtup kꞋtɔɔlin̰
ro kaag ki.» Kɛn naaɗe tɔɔy se, tɛɗ dir dir ɓaa deel doa.

24Gɔtn se Pilat took gɛn tɛɗn nakgen kɛn naaɗe maakɗe jen
ro ki se. 25Naan ̰ ɔl kꞋɓaa kꞋjꞋɔɔɗ jꞋɔlɗen gaabmkɛnnaaɗe jen ̰ se;
ey num naan ̰ ɓo debm pitin tɔɔlɔ deba jaay jꞋɔlin ̰ daŋgay ki se.
Gaŋ gɛn Isa se, naan ̰ ɛɗɗesin̰ kaam jiɗe ɔɔ ɗeekɗen ɔɔ: «ꞋTɛɗin ̰ki
aan gɔɔ kɛn naasemaakse jen ro ki.»

Isa kꞋtupin̰ga ro kaag ki
(Mt 27.31‑56;Mk 15.20‑41; Jn 19.16‑37)

26Kɛn naaɗe ɓaan ɓaa te Isa se, naaɗe dɔɔɗ ute gaaba kalaŋ
kꞋdaŋin̰ Simon kɔɗ Sirɛn. Naan̰ iin ̰o naatn ɔɔ deel deel te
ɗoobm se. Naaɗe ɔkin̰ taa tɔɔgɔ gɛn kuun kaagŋ jꞋan ̰ ɓaa tupm
Isa ro ki se ɔɔ naan ̰ uun kaagŋ se ɔɔ leen mɛtn Isa ki. 27 Kɛn
Isa ɓaa ɓaa se, jeege dɛna ɔk mɛtin̰a. Maakɗe ki se mɛtin̰ge
mɛndge ɔɔmɛndgen se jaay aakin ̰ se, tɔnd tarkaaɗɗege† tɔɔyɔ
eemin̰nɔɔ. 28 Isa tɛrl aakɗe ɔɔ ɗeekɗen ɔɔ: «Mɛndgen Jeruzalɛm
ki, ɔn ̰te Ꞌkeemki taamaama. Numeemki ɓo taanaasemalin ̰ge
ɔɔ taa gɛnsege. 29 ꞋBooyki, kaaɗin ̰ utu Ꞌkaan se kꞋɗeekŋ jꞋɔɔ:
maak‑raapo mɛndkartge tu, mɛndgen ooj nam te te eyo ɔɔ
kɛngen siɗege gaange aay nam te te eyo. 30Ɓii kɛn naane se,
jeege Ꞌtaaɗn koge tu ɔɔ: ‹ꞋToocki doje ki› ɔɔ Ꞌtaaɗn kɔsge tu ɔɔ:
‹ꞋDeebki doje ki›.‡ 31 Taa nakgen se jaay aan do ko kaag kɛn
zɛɛrɛ se, do ko kaag kɛn tuutu se, tap ɓo Ꞌtɛɗn ɔɔ ɗio?»

32Gɔtn se kꞋtɔk kꞋɓaano ute jeege dio ɔɔ jee se, jee kɛn tujga
tuj ɗim, taa jꞋaɗen ɓaa tɔɔl ute Isa.

33Kɛnnaaɗe jaay aan gɔtn kꞋdaŋin̰: kaaɗndo deba se, naaɗe
tup Isa ro kaag ki ɔɔ jee kɛn tujga tuj ɗim se kic kꞋtupɗe ro
kaagge tu. Deb kalaŋ kꞋjꞋuun kꞋɗaarin ̰ do ji daamin ̰ ki ɔɔ deb
kalaŋ kꞋjꞋuun kꞋɗaarin̰ do ji jeelin̰ ki. 34 Kɛn Isa jaay kꞋtup
kꞋɗaarin ̰ ro kaag ki se, ɗeek ɔɔ: «Bua, Ꞌtɔɔlɗe *kusin̰ɗe, taa nakŋ
naaɗe tɛɗ se, naaɗe jeel eyo.»
Gɛn nigŋ kal Isa se, naaɗe tɛɗin ̰ salatia ɔɔ debm kɛn oocin ̰ga

ɓo uunu uunu.
35 Gɔtn se jee dɛnge ɗaar aakin ̰a; ɔɔ jee magalge se, ɔɔyin̰

koogo mɛtin ̰ ki ɔɔ ɗeek ɔɔ: «Jee kuuy se, naan ̰ aajɗenoga; kɛn
naan ̰ ɓo*al‑Masi kɛn*Raabɛɛr ɔɔɗin ̰ ɗeernum, ɓɔrsen ̰Ꞌaaj ron̰
mala.» 36Asgarge kic ɓo tɛrɛcin̰ mɛtin ̰ ki; naaɗe ɓaaɗo cɛɛn ̰ ki
ɔɔ ɛɗin ̰ tɔtn koojn̰ bin ̰ kɛn mooy se, 37 ɔɔ ɗeekin̰ ɔɔ: «Kɛn naai
jaay ꞋGaar Yaudge num, aaj roi mala!» 38Kɛn naaɗe jaay utu
tupin̰ tup rokaagki se ɓo, naaɗe raaŋ ɔlin̰ kaamdon̰ki ɔɔ: Kɛse
ɓo Gaar Yaudge.
† 23:27 Tɔnd tarkaaɗ gɔtn naaɗe ki se je ɗeekŋ ɔɔ: keem nɔɔ. ‡ 23:30 Aak Oz
10.8.

39Maakŋ jeege tun di kɛn tujga tuj ɗim jaay kꞋtup kꞋtɔɔlɗe ro
kaagge tu ute naan̰ se, deb kalaŋ naajin̰ ɔɔ: «Naai ɓo al‑Masi ey
la? Kɛn bin num, naai mala aaj roi ɔɔ aajje naaje kici.» 40Gaŋ
deb kalaŋ uunin ̰ kaamin ̰ ɗeekin̰ ɔɔ: «Naai se, Ꞌɓeer Raa ki eyo.
Ey num, naai Ꞌmaakŋ dubar ki aan gɔɔ naan̰ kici. 41Gɛn naaje
se, kɛn kꞋdabarje kic ɗoobin̰a. Taa naaje se kꞋtujga tuju. Num
gaŋnaan ̰ se, tuj te ɗimeyo.» 42Gɔtn senaan ̰ ɗeek Isa ki ɔɔ: «Isa,
ɓiin naai aɗe ɓaamaakŋ gaari ki se, Ꞌsaap domki.» 43 Isa tɛrlin̰
ɔɔ: «ꞋBooybɛɛmꞋai taaɗa: jaaki sum ɓo, naai Ꞌɓaa temaamgɔtn
Raa ki.»

Kooy Isa
44Kɛnkaaɗa jaay ɓaakaasnkatar tir se, donaaŋa temagalin ̰

se gɔtɔ ɓaa ilim dib bini aan katar do tɛgɛr ki. 45Kaaɗa paac,
jꞋɔŋ jꞋaakin ̰ eyo. Naan̰ kɛn se, kal deer magal kɛn kꞋgaaŋ
maakŋ *Ɓee Raa se, nɛɛpo raan daan ki bini aan naaŋ ki tak.
46Gɔtn ese, Isa ɔɔɗ ɔɔymakɔn ̰ɔ ɔɔ: «Bua, kom se,mꞋɔn̰isin ̰ kaam
ji.» Kɛn naan̰ taaɗ taarin̰ aas se, ɔn ̰ kon̰ teece.

47Kɛnbubmasgarge jaay aaknakŋdeel se, naan̰ *nookRaa
ɔɔ ɗeek ɔɔ: «Ɗeer ɗeer, gaabm se, naan ̰ debm daan ki!» 48 Ɔɔ
jeegenkɛn ɓaaɗoaaknakŋdeel se, kɛnnaaɗe jaayuun tɛrl ɓaa
ɓaa se,maakɗe tuj se tɔnd tarkaaɗɗege. 49Numjeedeelgadeel
ute naan ̰a ɔɔmɛndgen baago kɔkŋmɛtin ̰ taa naaŋGalile ki se,
naaɗe se paac ɗaar gɔtn dɔkɔ jaay ɓo aakin ̰a.

Isa kꞋjꞋɔlin ̰maakŋ iiɓ ki
(Mt 27.57‑61;Mk 15.42‑47; Jn 19.38‑42)

50Gɔtn se, gaaba kalaŋ ron ̰ Yusup ɔɔ naan̰ se, maakŋmaga-
lge tun kɛn lee aakmɛtn taarge se. Naan̰ se debmbɛɛ ɔɔ debm
daan ki. 51 Gaabm se iin ̰o maakŋ gɛgɛr Yaudge tun kꞋdaŋin̰
Arimate. Ɔɔ nakŋ jeen ̰ge tɛɗ paac se, naan ̰ ɔl te taarin̰ maak
ki eyo. Taa naan ̰ iŋg aak kaak kaam *maakŋ Gaar Raa kɛn
utu Ꞌkaan se. 52 Gaabm se ɓaa ɔŋ Pilat ɔɔ tɔnd mɛtin ̰a taa an̰
kɔn ̰ ro Isa se, naan ̰ an ̰ ɓaa kɔl maakŋ iiɓ ki. 53 Pilat ɔn ̰in ̰sin̰a
ɔɔ naan̰ ɓaa bɔɔy ro Isa naatn ro kaag ki. Gɔtn se Yusup teelin̰
ute kal duubu ɔɔ ɓaa ɔl aalin̰ maakŋ iiɓ kɛn jꞋɔŋ ko sum ɓo jꞋuɗ
kꞋɗaapin ̰a. Ɔɔ iiɓmse, ɓii kalaŋ jꞋɔl kꞋnaamtenammaakki eyo.
54Ɓiin se, jeege ɗaap ɗaap roɗe taa tɛgɛr sum ɓo, *ɓii sebit se
baaga.

55Mɛndgen baago daan Isa Galile ki se, ɓaa te Yusup kalaŋ
gɛn ɓaa kaakŋ iiɓm kɛn jꞋɔl jꞋaal ro Isa maak ki se. 56 Ɔɔ kɛn
naaɗe jaay ɔk tɛrl ɓeen se, naaɗe ɓaa tɛɗo nakŋ oot nijimi ute
itir gɛn ɓaa kɔtn ro Isa ki. Ɓii sebit ki se, naaɗe iŋg tɔɔl maakɗe
taa *Ko Taar kɛn Raa ɛɗoMusa ki se gaasɗenga gaasa ɔɔ jꞋɔn ̰te
tɛɗn ɗim.

24
Isa duroga daan yoge tu
(Mt 28.1‑10;Mk 16.1‑11; Jn 20.1‑10)

1Ɓii dumas ki, tanɔɔrin ̰ nɔɔrin̰ sum ɓo, mɛndgen se iin ̰ ɓaa
taa ɓaaɗ kɛn jꞋɔl jꞋaalo ro Isamaak ki se, ute nakŋ oot nijimi ɔɔ
ute itir kɛn naaɗe tɛɗin ̰o se. 2Kɛn naaɗe jaay aan se, ɔŋ ko kɛn
kꞋgaasn taa ɓaaɗa se, kꞋdircilin̰ganaatn. 3Numkɛnnaaɗe jaay
ɛndmaak ki se, ɔŋ te ro Mɛljege Isa eyo. 4Naaɗe aak nakŋ se,
ɔkɗen taaɗ eyo. Gɔtn ese sum ɓo, naaɗe naar aak gaabge dio
ute kalɗege raap lak lak. 5 Kɛn naaɗe aak jeegen se, dɔrlɔ ɔɔ
nirlɗe teece ɔɔ gɔtn se naaɗe no doɗe naaŋ ki. Ɔɔ gaabgen se
taaɗɗen ɔɔ: «Debm zɛɛrɛ jaay Ꞌjen̰ki daan jeege tun ooyga kooy
se tap ɓo, gɛn ɗi? 6Gɔtn ara se, naan ̰ gɔtɔ! Gaŋ naan ̰ se duroga
daan yoge tu. Naase Ꞌsaapki tu do taar kɛn naan̰ taaɗseno taa
naaŋ Galile ki, 7 kɛn naan ̰ ɗeekseno ɔɔ: ‹*Goon Deba se jꞋutu
jꞋan ̰ kɔkŋ kɔl ji jee *kusin ̰ge tu. Naaɗe utu an ̰ tupm ro kaag ki
ɔɔ ɓii k‑mɔtɔge tu se, naan̰ utu Ꞌduru.›»

8 Gɔtn ese se naaɗe naar saap do taar kɛn Isa taaɗɗeno
se. 9 Taa ɓaaɗ ki se, naaɗe ɔk tɛrlo ɓaaɗo taaɗ jee mɛtin ̰ kɛn
sik‑kaar‑kalaŋute jee kuuypaacn̰ iŋg te naaɗe se. 10Mɛndgen
ɓaano ute labar se, naaɗe Mari kɛn iin ̰o Magdala ki ute Jaan,
Mari ko Jak ute mɛndgen mɛtin ̰ge kuuy kici; naaɗe ɓaaɗo
taaɗn nakŋ se *jee kaan ̰ naabm Isage tu. 11 Kɛn jee kaan ̰
naabm Isage jaay booy taar se, naaɗe baate tooko, booyɗesin̰
aan gɔɔ taar jee dɛrlge. 12AnumPiɛr se, iin ̰ aan̰ ɓaa taa ɓaaɗki.
Ɔɔ kɛn naan ̰ jaay aan se, no aakmaakŋ ɓaaɗa, aak kalge kalin̰
ki sum ɔɔ num nakŋ kɛn deel se, ɔkin̰ taaɗ eyo. Gɔtn se naan̰
ɔk tɛrl ɓaa ɓeen ̰ ki.

Ɗoob Emaus ki se, Isa teec naan jeemɛtin ̰ kɛn dio
(Mk 16.12‑13)

13Ɓiikɛn se sum ɓo, jeemɛtn Isa kɛndi se, iin ̰ ɓaa ɓaamaakŋ
naaŋ kɛnkꞋdaŋin̰Emaus. Emaus ute Jeruzalɛmse, daanin ̰dɔk
cɔkɔ. 14 Kɛn naaɗe ɓaa ɓaa se, uun maan nakgen kɛn deelo
Jeruzalɛm ki se. 15Kɛn naaɗe jaay maan maan ute naapa se,
gɔtn se Isa mala ɔŋ mɛtɗe ɔɔ ɔk ɗoob ute naaɗe tɛlɛ. 16Naaɗe
aakin ̰ ute kaamɗe, naɓo ɗim gaasɗe naaɗe ɔŋ aak ɔkin̰ eyo.

17Gɔtn se Isa tɔndmɛtɗe ɔɔ: «Mɛtn taar ɗi jaay Ꞌɓaaki ɓaa jaay
Ꞌlee Ꞌnaajki te naapa se?» Gɔtn se naaɗe ɔk ɗaar yip ɔɔmaakɗe
tuju. 18Maakɗe ki se, deb kalaŋ kꞋdaŋin̰ Klɛopas se tɛrlin ̰ ɔɔ:
«Jee Jeruzalɛm ki paac booyga nakgen deel ɓiin naane se. Ɔɔ
naai Ꞌkali ki sum ɓo, Ꞌbooy te ey ne!» 19 Isa tɔnd mɛtɗe ɔɔ «Ɗi
ɓo tɛɗa?» Naaɗe tɛrlin ̰ ɔɔ: «Nakŋ jaay aan do Isan iin ̰o Nazarɛt
ki se. Naan̰ se debmmagal taaɗ taar teeco taar Raa ki. Naan
*Raa ki ɔɔ naan jeege tu se, naan ̰ taaɗ taara ute tɔɔgŋ Raa ɔɔ

tɛɗ nakgen deel doa. 20Gaŋ *magal jee tɛɗn sɛrkɛ Raajege tu,
ute magaljege se ɔk ɔlin ̰ ji jeege tu ɔɔ ɔjin ̰ bɔɔrɔ don ̰ ki taa jꞋan̰
ɓaa tɔɔlɔ ɔɔ naaɗe ɓaa tup tɔɔlin̰ ro kaag ki. 21 Ey num, naaje
kꞋjꞋiŋg kꞋjꞋɔnd doje jꞋɔɔ, naan ̰ ɓo debm kɛn utu kɔɔɗn do gaan
*Israɛlge. Num nakgen se jaay deel sum se, ɓɔrse tɛɗga ɓii
mɔtɔ. 22Ɗeere,mɛndgen kandummaakje ki se, ɓaaɗo taaɗjen
taar deel doa, taa naaɗe, tanɔɔrin̰ nɔɔrin ̰ se, iin ̰ iŋgo taa iiɓ
ki, 23 ɔɔ naaɗe ɔŋ te ro Isa eyo. Naaɗe ɔk tɛrl ɓaaɗo taaɗjen
ɔɔ naaɗe aako *kɔɗn Raage ɔɔ kɔɗn Raage se ɗeekɗeno ɔɔ: ‹Isa
num, utu te kaamin ̰a!› 24 Jeejegen mɛtin ̰ge kic iin ̰ iŋgo taa iiɓ
ki ɔɔ ɔŋo nakge se aan gɔɔ kɛn mɛndge taaɗjeno se sum, naɓo
yon̰ se, naaɗe aakin ̰ te te eyo.»

25Gɔtn se Isa ɗeekɗen ɔɔ: «Naase se dose biga ɔɔ taargen jee
taaɗ taar teeco taar Raa ki taaɗo se lɛ, naase booy ɔkki mɛtin̰
eyo ɔɔ naase lɛ Ꞌtook aalki maakse do ki yɔkɔɗ eyo! 26Bɛɛki se,
*al‑Masi Ꞌdabar, jaay ɓo Raa an ̰ *nooko.» 27 Ɔɔ naan ̰ baagɗen
tɔɔkŋ mɛtn taargen kɛn Kitap taaɗ ron ̰ ki ɔɔ naan ̰ uun mɛtin̰
ute Kitapm *Musa bini aan do Kitapm jee taaɗ taar teeco taar
Raa ki paac.

28Kɛn naaɗe jaay aan cɛɛ naaŋ kɛn naaɗe ɓaa ɓaa maak ki
se, Isa ɓaa aan gɔɔ aki gaaŋ taaro. 29Num gaŋ naaɗe ɔk ɗaar
mɛtin ̰ ki tak ɗeekin̰ ɔɔ: «Ɔɔp te naaje, taa kaaɗa ɓaaga ɔɔ gɔtɔ
kic lɛ, ɔkga jin ̰a.» Ɔɔ naan̰ tooko ɛnd ɓaa iŋg ute naaɗe. 30Kɛn
naaɗe iŋg ɔs kɔs do tabil ki se, Isa uunmappa jin ̰ ki, tɔɔmRaa,
dupin̰a ɔɔ ɛɗɗesin̰a. 31Gɔtn se kaamɗe ɔɔɗ aaka ɔɔ naaɗe aak
jeelin̰a; naɓo kaaɗ kɛn se sum ɓo, naan ̰ iig naanɗe ki.

32Naaɗe taaɗ ute naapa ɔɔ: «Kɛn kꞋɓaakiro ɓaa ɗoob ki jaay,
naan ̰ taaɗ tɔɔkjeki mɛtn taar maakŋ Kitap ki se, taarin̰ se ɔs
maakjege aak eyo.»

33Naan ̰ kɛn se sum ɓo, naaɗe naar iij‑ɔk tɛrl Jeruzalɛmki; ɔɔ
naaɗe ɓaa ɔŋ jeegen sik‑kaar‑kalaŋ se, tusga ute jee kɛn leeɗo
ute naaɗe kalaŋ se. 34 Kɛn naaɗe jaay aan se, jee se dɔɔɗɗen
ute taargen se ɔɔ ɗeekɗen ɔɔ: «Ɗeere,Mɛljege se, duroga daan
yoge tu ɗeer ɗeer ɔɔ teecoga naan Simon ki!» 35 Ɔɔ naaɗe kic
taaɗɗennakŋkɛnaanɗeno ɗoobki ɔɔkaaɗkɛn Isauunmappa,
tɔɔmRaa jaay ɓo, naaɗe aak jeelin̰ ro ki se.

Isa teec naan jeege tunmɛtin̰ kɛn sik‑kaar‑kalaŋ
(Mk 16.14‑18; Jn 20.19‑29)

36 Kɛn naaɗe utu taaɗ taaɗ sum ɓo, gɔtn se naaɗe aak Isa
mala ɗaar ɗaar daanɗe ki. Ɔɔ naan ̰ ɗeekɗen ɔɔ: «Ɔn̰ tɔɔsn Raa
Ꞌtɛɗn te naase!» 37 Num kɛn naaɗe aakin ̰ se, nirlɗe teece ɔɔ
ɓeere ɔkɗe ɔɔ naaɗe saap ɔɔ kaaɗn naane nirl nam. 38Gɔtn se
Isa ɗeekɗen ɔɔ: «Nirlse teec bin se gɛn ɗi? Gɛn ɗi jaay maakse
naaj bin se? 39Aakki jimgeute jɛmge. Kɛsemaammala. Aakki
ɔɔ Ꞌɓaaɗo utu Ꞌnaamum ki ute jise. Nirl se, naan̰ ɔk cɛŋge ute

daa ro aan gɔɔ gɛn maam se eyo.» 40 Kɛn naan ̰ jaay taaɗɗen
aas se, naan̰ taaɗɗen jin ̰ge ute jɛn ̰ge. 41 Kɛn naaɗe aakin ̰ se,
maakɗe‑raapo naɓo, maakɗe ɔk naaja taa nakŋ se deel doɗe
ɔɔ ɔkɗen taaɗ eyo. Gɔtn se Isa ɗeekɗen ɔɔ: «Gɔtse ki ara se, ɔkki
nakŋ kɔsɔ la?» 42 Ɔɔ naaɗe ɛɛp ɛɗin ̰ kɛn ̰j kɛn naaɗe naaŋin̰ga
naaŋ se. 43Naanɗe ki se sum ɓo, naan ̰ uun ɔsɔ.

44 Tɛr Isa ɗeekɗen ɔɔ: «Kɛse ɓo taargen mꞋiŋg mꞋtaaɗseno,
kaaɗ kɛn mꞋtiŋgo te naase. Bɛɛki num, taargen *Ko Taar kɛn
Raa ɛɗoMusa ki, jee taaɗ taar teeco taar Raa ki ute Kaa Keem
Raa taaɗo rom ki se, utu Ꞌkaan ɗoobin ̰ ki paac.» 45 Gɔtn se,
naan ̰ ɔɔɗɗen biɗe gɛn booy kɔkŋ mɛtn taar maakŋ Kitap ki.
46 Tɛr naan̰ ɗeekɗen daala ɔɔ: «Taa naan ̰ se ɓo, Kitap taaɗ
ɔɔ: *al‑Masi se utu Ꞌdabara ɔɔ Ꞌkooyo ɔɔ daan ɓii k‑mɔtɔge tu
se, naan ̰ utu Ꞌdur daan yoge tu. 47 Anum jꞋaɗe kupm mɛta
Jeruzalɛm ki ɔɔ kꞋɓaa taaɗn mɛtjil jeege tun do naaŋ ki paac
ute roma gɛn tɛrl maakɗe do Raa ki taa Raa se aɗen tɔɔl
*kusin ̰ɗege. 48 Ɔɔ naase se ɓo amki Ꞌtɛɗn saaɗumge. 49 Ɔɔ
maammꞋutu mꞋaseno kɔl nakŋ kɛn Bubum taaɗ ɔɔ utu aseno
Ꞌkɛɗ se. Bin num, naase se, iŋgki Jeruzalɛm ki ara bini aki kɔŋ
tɔɔgŋ aɗe kiin̰ gɔtn Raa ki se.»

Raa uun ɓaan ute Isamaakŋ raa ki
(Mk 16.19‑20; NJKN 1.4‑12)

50 Gɔtn se Isa ɓaanɗe naatn kaam aak Betani ɔɔ kɛn naaɗe
jaay aan gɔtn ese se, naan ̰ uun jin̰ raan ɔɔ ɔɔɗɗen ɓooro. 51Kɛn
naan ̰ utu ɔɔɗɗen kɔɔɗ ɓooro sum ɓo, gɔtn se naan̰ iik took ute
naaɗe cɔkɔ ɔɔ Raa uun ɓaansin ̰maakŋ raa ki.

52 Kɛn naaɗe jaay ɛrgo naanin̰ ki ɔɔ tɔɔmin̰o aas se, naaɗe
iij‑ɔk tɛrl ɓaa Jeruzalɛmki ute maak‑raapo dɛna. 53Ɔɔ ɓii‑raa,
naaɗe lee tɔɔmRaa daan bɔɔr *Ɓee Raa ki.

Labar Jigan gɛn Isa al‑Masi gɛn
Jan

Kupmmɛtn taar taaɗjeki ɗoobm gɛn
dooy Labar Jigan gɛn Isa al‑Masi gɛn

Jan
Labar Jiga gɛn Isa al‑Masi kɛn Jan raaŋin̰o se, naan ̰ raaŋin̰

jeege tun iŋg taa naaŋge tun kuuy kɛn maakŋ naaŋ Yaudge
tu eyo. Jan se raaŋ tɔnd ɗaap taarin̰ge kaam kuuy tec aan
gɔɔ taar jigan kɛn jee kuuy raaŋɗen se eyo ɔɔmaakŋ taarin̰ge
tun naan ̰ taaɗ se kic ɓo tec kuuy. Ɔɔ ko taargen maak ki se
kic ɓo kaam kuuy. Taargen kɛn naan̰ aakin ̰ jiga cir paac se,
taargenkɛn jeege jeelmɛtin ̰ eyokɛn Isa taaɗ ɔɔutenakgenkɛn
naan ̰ tɛɗa. Labar Jigangɛn Isakɛn Janraaŋin̰ se, dɛnin ̰ taaɗute
Yaudge. Ɔɔ tap tap se naan ̰ taaɗ ute magalgen jeel tɔɔkŋmɛtn
Ko Taar kɛn Raa ɛɗo Musa ki. Naaɗe se ɓo jee taamooy Isage.
Ey num Isa, ute jee mɛtin̰ ki se kic ɓo, Yaudge aan gɔɔ naaɗe.
Kɛn Jan jaay taaɗmɛtn taar ro Yaudge tu se, ute Yaudgen ute
dɛnɗe sum eyo, num naan ̰ taaɗ ute jeegen paacn ̰ do naaŋ ki
kɛn baate tookŋ taarin̰a. Maakŋ kitapm kɛn Jan raaŋ se, taaɗ
te mɛtn taar koojn̰ Isa eyo ute mɛtn kuun naabin̰ naan jeege
tu ey kici. Naɓo kɛn naan ̰ utu uun kuunmɛtn taarin̰ se, naan̰
taaɗga dɛna kɛn ɔɔ Isa se naan ̰ ɓo Taara ɔɔ Taara se ɓaaɗo uun
ro deba ɔɔ tiŋg daan jeege tu taa aɗen Ꞌtɛɗn gaan Raage.

Isa se naan ̰ ɓo debm kɛn kꞋdaŋin̰ Taara se
1 Do dɔkin̰ kɛn *Raa utu aalo kaal do naaŋa se, debm kɛn

kꞋdaŋin̰ Taara se, naan ̰ utu tap. Ɔɔ naan̰ tiŋg te Raa ɔɔ naan̰
mala kic ɓo Raa. 2 Anum do dɔkin̰ kɛn Raa utu aalo kaal do
naaŋa se, debmkꞋdaŋin̰Taarase, naan ̰ iŋg teRaa tɛlɛ. 3Nakgen
kɛn Raa aalɗe paac se, naan ̰ aalɗe te debm kɛn kꞋdaŋin̰ Taara
se ɔɔ ne ɗim kɛn Raa aalin̰ jaay te naan ̰ ey se, gɔtɔ. 4Debm kɛn
kꞋdaŋin̰ Taara se, naan ̰ ɓo debm ɛɗ kaaja jeege tu. Ɔɔ kaajn̰
naan ̰ ɛɗɗen se ɓo, wɔɔrɗen gɔtɔ. 5Ɔɔ gɔtn wɔɔr se, wɔɔr maakŋ
gɔtn kɛn ɔɔɗɔ naɓo gɔtn ɔɔɗ se ɔŋ gaasin ̰ te eyo.

6 Ɓii kalaŋ se Raa ɔlo debm kaan ̰ naabin ̰a ɔɔ naan ̰ se ron̰
Jan*. 7Naan̰ ɓaaɗo gɛn tɛɗn saaɗa, taa taaɗn saaɗn gɔtn wɔɔr
se jeege tu, kɛn bin se jeege paac jaay booy ɔkga taarin̰ num,
Ꞌkuunu. 8 Jan se, naan ̰ ɓo gɔtn wɔɔr eyo, num naan ̰ se ɓaaɗo
taaɗn saaɗn debm kɛn kꞋdaŋin̰ gɔtn wɔɔr se ɓo jeege tu.
* 1:6 Jan ara se kꞋtaaɗ ute Jan‑Batist.

9Debm kꞋdaŋin̰ Taara se, naan̰ se ɓo gɔtn wɔɔr mala mala,
kɛn naan ̰ jaay ɓaaɗo do naaŋ ki se, wɔɔr gɔtɔ jeege tu paac.
10 Num debm kꞋdaŋin̰ Taara se, naan̰ ɓaaɗoga do naaŋ ki ɔɔ
Raa aalo do naaŋa se utu ro naan ̰a, naɓo jee do naaŋ ki se, ɔŋ
jeelin̰ te eyo. 11 Naan ̰ ɓaaɗo gɔtn taasin ̰ge tu, naɓo taasin̰ge
mala kic ɓo baate dɔɔɗn kɔkin̰a. 12 Num gaŋ jee mɛtin ̰gen
took uunga taarin̰a ɔɔ aalgamaakɗe don ̰ ki se, naan̰ ɔɔɗɗenga
ɗoobo taa naaɗe tɛɗn gaan Raage. 13Kɛn naaɗe jaay tɛɗ gaan
Raage se, naaɗe se jikilimge ɓo toojɗe eyo ɔɔ kɛse ute maakje
jikilimge eyo, numRaamala ɓo tɛɗɗennaaɗe se tɛɗga gɛnin ̰ge.

14DebmkɛnkꞋdaŋin̰Taara se, tɛɗgadebkilimi ɔɔnaan ̰ ɓaaɗo
iŋgdaanjege tu ɔɔnaaje se jꞋaakga *nookin̰a; ɔɔnookŋnaan ̰ se
Bubin ̰ Raa ɓo ɛɗin ̰o, naan̰ ɓo Goonin ̰ kalaŋ lak se. Ɔɔ naan̰ se,
debm bɛɛ aak eyo ɔɔ taaɗ taar mɛt ki ɔɔ kɛn taaɗ jeege tu jaay
ɔlɗen naaɗe jeel Raamala mala se kic ɓo, naan̰a.

15Kɛn Jan jaay aakin ̰ se naan ̰ taaɗ saaɗn naan̰ se jeege tu ɔɔ:
«Aakki! Kɛse ɓo gaabm maam taaɗseno taarin̰a mꞋɔɔ: ‹Debm
utu ɓaaɗo mɛtum ki se, naan ̰magal cirummaama ɔɔ naan ̰ se
do dɔkin̰ kɛn jꞋoojum te ey kic ɓo, naan ̰ utu tap.›» 16Taa naan̰
se ɓo aan gɔɔnaan̰maakin ̰ jiga do jeege tu se, tɛɗjekiga bɛɛdɛn
aak eyo. Ɔɔ bɛɛn ̰ se ɓɔrse kic ɓo, utu tɛɗjeki tɛɗ rɔk. 17Do dɔkin̰
se Raa ɔlo *Musa ɓo ɓaaɗo taaɗ *Ko Taarin̰ jeege tu. Num kɛn
ɓaaɗo taaɗbɛɛRaaute taarmɛt ki se, Isa *al‑Masi. 18Namnam
ɓii kalaŋ aak te Raa eyo. NumGoonin ̰ kalaŋ lakŋ tiŋg te Bubin̰
tɛlɛ se ɓo, taaɗ jeege tu ɔlɗen naaɗe jeel Raa se.

Jan‑Batist taaɗ saaɗin̰a
(Mt 3.1‑12;Mk 1.1‑8; Lk 3.15‑18; Jn 5.33‑36)

19 Gɔtn se magal Yaudgen maakŋ gɛgɛr kɛn Jeruzalɛm ki
ɔlo *jee tɛɗn sɛrkɛ Raage tu ute Lɛbige ɓaaɗo tɔnd mɛtn Jan
ɔɔ: «Naai tap ɓo naŋa?» 20 Ɔɔ Jan se ɔyɗen te taar ɗim eyo,
ɗeekɗensin ̰ naanɗe ki tal ɔɔ: «Maam se, *mꞋal‑Masi eyo.» 21Tɛr
naaɗe tɔndmɛtin ̰daala ɔɔ: «Bin se naai tap ɓonaŋa? Lɔnaai ɓo
*Ɛli do dɔkin̰ se la?» Naan̰ tɛrlɗen ɔɔ: «Maam se mꞋnaan ̰ eyo.»
Tɛr naaɗe tɔnd mɛtin ̰ kuuy daala ɔɔ: «Lɔ naai ɓo debm taaɗ
taar teeco taar Raa ki kɛn taaɗo do dɔkin̰ se la?» Naan ̰ tɛrlɗen
ɔɔ: «Gɔtɔ.» 22Gɔtn se naaɗe ɗeekin̰ ɔɔ: «ꞋTaaɗjen tu naai tap ɓo
naŋa? Taa naaje se, jꞋɔljeno kɔl naaba gɔti ki taa naaje kꞋɓaa
taaɗn jeege tun ɔljeno se. Naaimala tap ɓo taaɗjen tu, naai tap
ɓo naŋa?» 23 Jan‑Batist tɛrlɗen ute taar debm taaɗ taar teeco
taar Raa ki kꞋdaŋin̰ Ezayi kɛn taaɗo do dɔkin̰ ɔɔ:
Maam ɓomind debm kɛn taaɗ do kɔɗ‑ɓaar ki mꞋɔɔ:
ƊoobmMɛljege se Ꞌtɛɗin̰sin ̰ki jiga tooɗn tal.†

24Gaŋ jeegen magal Yaudge ɔlɗeno gɔtn Jan‑Batist ki se jee
mɛtin ̰ge se, *Parizige. 25 Gɔtn se naaɗe tɔnd mɛtin ̰ ɔn ̰ eyo ɔɔ:
† 1:23 Aak Eza 40.3.

«Kɛnnaaiɓoal‑Masieyo, ɔɔ*Ɛlieyo, ɔɔ tɛrdebmtaaɗ taar teeco
taar Raa ki kɛn utu aɗe ɓaa se eyo, num naŋa taa ɗi jaay ɔɔ
*batiz jeege se?» 26Gaŋ Jan‑Batist tɛrlɗen ɔɔ: «Maam semꞋbatiz
jeege ute maane sum. Anum debm kalaŋ utu maakse ki se,
naase Ꞌjeelin̰ki eyo. 27Naan̰ ɓo debm kɛn utu ɓaaɗo mɛtum ki
ɔɔmaam se, kɔl saan ̰ kic ɓomꞋaas gɛn no tuutin̰ eyo.»

28Nakgen se paac deel maakŋ naaŋ Betani ki do ool Jordan
kɛn kaam naane, gɔtn se ɓo gɔtn kɛn Jan‑Batist lee batizn
jeege.

Isa se naan ̰ ɓo *Goon Baatn Raa
29Mɛtbeen ̰ki se, Jan‑Batist jaay aak Isa utu ɓaaɗo gɔtin ̰ ki

se, naan ̰ ɗeek ɔɔ: «Aakki! Kɛse ɓo Goon Baatn Raa kɛn utu
kɔɔɗn *kusin ̰ jeegen do naaŋ ki se. 30 Taa naan ̰ se ɓo maam
mꞋtaaɗomꞋɔɔ: debmutuɓaaɗomɛtumki se, naan ̰magal cirum
maama. Kɛn do dɔkin ̰ jꞋoojum te ey ɓɔrt se, naan ̰ utu tap.
31Maammala kic ɓomꞋjeelin̰ eyo kɛn kɛse ɓo naan ̰a se, anum
mꞋɓaaɗo *mꞋbatiz jeege te maane se, taa mꞋan ̰ taaɗin ̰ gaan
*Israɛlge tu an̰ jeele.»

32 Tɛr Jan‑Batist taaɗ saaɗn gɛn Isa ɗeek ɔɔ: «Maam mꞋaako
*Nirl Raa bɔɔyɔ maakŋ raa ki aan gɔɔ dɛɛrɛ ɓaaɗo iŋg don̰ ki.
33Ey nummaam se,mꞋjeelin ̰ eyo naɓo debm ɔlumo ɔɔmꞋbatiz
jeege utemaane se, naan ̰ ɓodebm taaɗumo ɔɔ: debmnaai utu
Ꞌkaakŋ Nirl Raa Ꞌbɔɔy ɓaaɗo kiŋg don ̰ ki se, naan̰ se ɓo debm
kɛn utu *batizn jeege ute Nirl Salal. 34 Nakŋ se maam mala
mꞋaako te kaamuma ɔɔmaam se mꞋsaaɗa, naan̰ se Goon Raa
ɗeere.»

Jeemɛtn Isa kɛn deet deet
(Mt 4.18‑22)

35Mɛtbeen ̰ki se, Jan‑Batist ɓaaɗo iŋg te jee mɛtin ̰ kɛn di se
gɔtn ese daala. 36 Kɛn jaay Isa deel deel se, Jan‑Batist ɔndin ̰
kaama tak ɔɔ ɗeek ɔɔ: «Aakki! Kɛse ɓo *GoonBaatnRaa.» 37Kɛn
jeemɛtn Jan‑Batist kɛndi jaaybooynaan ̰ taaɗɗen se, naaɗe iin ̰
ɔkmɛtn Isa. 38 Isa jaay tɛrl aakɗe naaɗe utu ɓaaɗomɛtin ̰ ki se,
naan ̰ ɗeekɗen ɔɔ: «Naase Ꞌjekiɗio?» Naaɗe tɛrlin ̰ ɔɔ: «Raabi,naai
iŋg gay?» (Raabi se, je ɗeekŋ ɔɔ: Debm dooy jeege.) 39Gɔtn se
Isa tɛrlɗen ɔɔ: «ꞋƁaakiro aki ɓaa kaaka.» Ɔɔnaaɗe tumo te naan̰
tɛlɛ ɔɔ ɓaaɗo aak gɔtn kɛn naan̰ iŋg. Ɔɔ naaɗe ɔɔp iŋg te naan ̰a.
Kaaɗ kɛn naaɗe aan gɔt kɛn ese se tɛgɛr.

40 Gaŋ maakŋ jeege tun di kɛn booyo taar Jan‑Batist, jaay
ɔkomɛtn Isa se, deb kalaŋ se ron ̰Andre; naan ̰ ɓo gɛnaa Simon
Piɛr. 41 Kɛn Andre jaay iin ̰ ɔn ̰ Isa se, naan ̰ ɓaa ɔŋ gɛnaan̰
Simon Piɛr ɓo deete. Gɔtn se naan ̰ ɗeekin̰ ɔɔ: «Naaje se, jꞋɔŋoga
*al‑Masi. (Al‑Masi ute taar Grɛk se je ɗeekŋ ɔɔ: *Krist)‡.»
‡ 1:41 Krist se je ɗeekŋ ɔɔ: naan̰ ɓo debm Raa ɓo ɔlin̰o gɛn kaajn̰ jeege.

42Andre se ɔk ɓaan te gɛnaan ̰ gɔtn Isa ki. Kɛn naaɗe jaay aan
se, Isa ɔnd kaama ro Simon ki ɔɔ ɗeekin̰ ɔɔ: «Naai se Simon
goon Jan, num naan ki se jaay daŋi Sepas.» (Ro Sepas se, ute
taar *Ɛbre se je ɗeekŋ ɔɔ: dɛlbɛ.)

43Mɛtbeen̰ki se Isa uun doa gɛn ɓaa taa naaŋ Galile ki. Gɔtn
se, naan ̰ ɔŋ Pilip ɔɔ ɗeekin̰ ɔɔ: «Naai se ɔkmɛtuma.» 44Pilip se,
naan ̰ goon jee Betsaida ɔɔBetsaida se ɓo,maakŋnaaŋPiɛr ute
gɛn gɛnaan̰ Andre kici.

45Tɛr Pilip se ɓaa ɔŋNatanaɛl ɗeekin̰ ɔɔ: «Naaje jꞋɔŋoga debm
kɛn Raa ɔl *Musa raaŋin̰o maakŋ *Ko Taar Raa ki ute kɛngen
jee taaɗ taar teeco taar Raa ki raaŋo taarin̰ se kici. Naan̰ ɓo,
IsankɔɗNazarɛt kɛngoonYusup se.» 46Gɔtn seNatanaɛl tɛrlin̰
ɔɔ: «Maakŋ naaŋ kɛn Nazarɛt ki se ɓo, aɗe kɔŋ teecn̰ nakŋ bɛɛ
kic ɗey la?» Gaŋ Pilip ɗeekin̰ ɔɔ: «ꞋƁaaɗo aaka.»

47Kɛn Isa jaay aak Natanaɛl utu ɓaaɗo gɔtin ̰ ki se, naan ̰ taaɗ
jeege tu ɔɔ: «Aakki! Kɛse ɓo kɔɗ *Israɛl mala. Naan̰ taaɗ taar
mɛt ki *salal.» 48 Gɔtn se Natanaɛl tɛrlin̰ ɔɔ: «A‑a naka, naai
Ꞌjeel ɔŋum gay?» Gaŋ Isa tɛrlin ̰ ɔɔ: «Kɛn Pilip jaay utu ɓaai
ɓaa daŋa se, maam mꞋaaki naai iŋg kiŋg mɛtn ko ba ki se.»
49Natanaɛl tɛrlin ̰ ɔɔ: «Debmdooy jeege, naai se GoonRaa; naai
ɓo Gaar Israɛlge.» 50Gaŋ Isa tɛrlin ̰ ɔɔ: «Taamaam taaɗiga taaɗ
mꞋɔɔ mꞋaakiga kaak mɛtn ko ba ki se ɓo, naai aal maaki dom
ki la? Naan ki se, naai utu kaakŋ nakgen magal cir naan ̰ se
daala.» 51Tɛr Isa taaɗin ̰ ɔɔ: «ꞋBooyki bɛɛmꞋasen taaɗa: utu aki
kaakŋ maakŋ raa utu kɔɔɗ waŋ ɔɔ ute ɗoobm *Goon Deba se
*kɔɗn Raage utu ano bɔɔyo ɔɔ an kooko.»

2
Isa ute jeemɛtin̰ ki ɓaa gɔtn kɔkŋmɛnd ki

1Kɛnɓii di jaaydeele ɔɔaanɓii k‑mɔtɔge tu se, jeegeɓaakɔkŋ
mɛnda maakŋ naaŋ kɛn Kana kɛn taa naaŋ Galile ki. Ɔɔ ɓiin
se ko Isa kic ɓo utu gɔtn ese. 2 Gɔtn se Isa kic ute jee mɛtin̰
ki, kꞋdaŋɗeno ɓaaɗoga gɔtn kɔkŋ mɛnd kɛn se kici. 3Gaŋ tɔtn
koojn̰ bin ̰ kɛn jꞋɛɗ jeege tun ɓaaɗo se ɓaa naŋa. Gɔtn se ko Isa
ɓaa taaɗ goonin ̰ Isa ki ɔɔ: «Ɓɛrɛ, tɔtɗe se naŋga.» 4 Num gaŋ
Isa tɛrl kon̰ ki ɔɔ: «Kaaya, naabm maam mꞋtɛɗ se, naai ɓo am
taaɗ eyo, ɔɔ kaaɗn maam mꞋan tɛɗn naabm se lɛ, utu aan te
ey ɓɔrtɔ.» 5 Gɔtn se ko Isa taaɗ jee tɛɗn naabge tu ɔɔ: «Nakŋ
naan ̰ utu asen taaɗ paac se, Ꞌtɛɗin ̰sin̰ki.» 6 Anum gɔtɗe ki se,
ɔk dugulgen gɛn koa mɛcɛ kɛn Yaudge tɔmb maane gɛn lee
tugŋ roɗe taa tɛɗn aak bɛɛ naan *Raa ki ɔɔ dugulɗege se ɔs
kɔɔyɔ sɔɔ ey lɛ ɔs kɔɔyɔ mii. 7 Isa taaɗ jee tɛɗn naabge tu ɔɔ:
«Dugulge se ɓaa ɗoocɗeki ute maane.» Ɔɔ jee tɛɗn naabge se,
ɓaa tak ɗoocmaanedugulge tun se cɛlɛl cɛlɛl. 8Kɛnnaaɗe ɗooc
dugulge aas se, Isa taaɗ jee tɛɗn naabge tu ɔɔ: «Ɓɔrse se, Ꞌtak

Ꞌɓaa ɛɗki debmkɛn jꞋɔndin ̰naan gɛn kɔsɔ se.» Ɔɔnaaɗe tak ɓaa
ɛɗin ̰. 9Kɛn naan ̰ jaay uumnaammaane se, naamin ̰ dɛlga tɔtn
koojn̰ bin ̰. Numtɔtn senaan ̰ jeel gɔtnkꞋɓaansin ̰eyo. Anumjee
tɛɗnnaabgen takomaanese, naaɗekalɗeki sum ɓo jeel gɔtin ̰a.
Gɔtn se debm kɛn jꞋɔndin ̰ naan gɛn kɔsɔ se, naar daŋo gaabm
mɛnda se, 10 ɔɔ naan ̰ ɗeekin̰ ɔɔ: «Jeege paac kɛn jaay ɓaaɗoga
gɔtn kɔkŋ mɛnd ki num, jꞋɛɗɗen tɔtn koojn̰ bin ̰ atak ɓo deete.
Ɔɔ kɛnnaaɗe aay dɛrɛŋga temaraadɗe jaay ɓo, jꞋɛɗɗen tɔtn kɛn
atak baat se, kaam mɔɔtn. Gaŋ naai num ɛɗ tɔtn atak baat se
ɓo deete ɔɔ ɔn ̰ kɛn atak tap ɓo kaammɔɔtn.»

11 Kana kɛn taa naaŋ Galile ki se ɓo, gɔtn kɛn Isa baag
tɛɗn nakŋ‑kɔɔɓin ̰gen deet deetn kɛn jꞋansin ̰ kaakŋ jeele.
Nakŋ‑kɔɔɓgen naan̰ tɛɗ se, naan ̰ taaɗ *nookin̰ jeege tu ɔɔ jee
mɛtin ̰ ki se took aal maakɗe don̰ ki.

12Kɛn nakgen se jaay deel se, Isa iin ̰ te kon̰a, jee mɛtin ̰ ki ɔɔ
te gɛnaan ̰ge bɔɔy ɓaamaakŋ gɛgɛr kɛn Kaparnayum ki. Naɓo,
Kaparnayum ki se, naaɗe tiŋgo ɓii kandum sum.

Isa tuur jee tɛɗn zogenmaakŋ *Ɓee Raa ki
(Mk 11.15‑18;Mt 12.38‑40; Lk 19.45,46)

13 Kɛn Isa jaay aak *laa Paakŋ gɛn Yaudge ɔɔpga gɔɔr se,
naan ̰ iin ̰ ook ɓaa Jeruzalɛm ki. 14 Kɛn naan ̰ aan Jeruzalɛm
ki, jaay ɛnd daan bɔɔr Ɓee Raa ki se, ɔŋ jee tɛɗn zo maraŋge,
gɛn baatge, ute gɛn dɛɛrge ɔɔ gɔtn se, naan ̰ ɔŋ jee lee pɛlɛkŋ
gursgengɛn taanaaŋgenkuuyutu iŋgkiŋg gɔtn ese kici. 15Kɛn
Isa jaay aakɗe se naan ̰ tɔs kɔlɔ ɔɔ tɛɗin ̰ ria. Gɔtn se naan̰ tuurɗe
paac daan bɔɔr Ɓee Raa ki se, baatɗege ute maraŋɗege. Naan̰
tɔt tɔɔl tund te tabil jee pɛlɛkŋ gursgen ese, ɔɔ gursɗege se kic
ɓo si wɔɔk kalaŋ kalaŋ. 16Ɔɔ naan ̰ taaɗ jee tɛɗn zo dɛɛrge tu ɔɔ:
«Naksege se ɔɔɗ teecɗeki naatn gɔtn ara! Ɔn̰te Ꞌtɛɗki ɓee Bubum
se Ꞌtɛɗn gɔtn tɛɗn suuk!» 17 Jee mɛtin ̰ ki jaay saap do nakŋ
naan ̰ tɛɗ se, naaɗe saap ɔŋ taar kɛn kꞋraaŋin̰o do dɔkin̰ kɛn ɔɔ:
Raama, maam se mꞋje ɓei. Maakje kɛn maammꞋɔk do ɓee naai
ki se dɛn aak eyo ɔɔ tulummaakum ki aan gɔɔ pooɗo.*

18 Gaŋ magal Yaudge taaɗin ̰ ɔɔ: «Nakŋ kɔɔɓm gay kɛn naai
ajen Ꞌtɛɗ jaaynaaje jꞋankaakŋ jeel ro ki ɔɔ ajen taaɗn ɔɔnaai se
ɔk ɗoobo gɛn tɛɗn nakgen se?» 19 Isa tɛrlɗen ɔɔ: «Ɓee Raa ɗaar
se, Ꞌtɔɔkin̰ki naatn, daan ɓiige tun mɔtɔ sum ɓo maam mꞋan̰
kiin̰in ̰ gɔtin ̰ ki.» 20Gɔtn ese magal Yaudge tɛrlin ̰ ɔɔ: «Ɓee Raa
se, naaje jꞋɔk ɓaara si‑sɔɔ‑kaar‑mɛcɛ jaay jꞋiin ̰ jꞋaasin ̰a. Gaŋ
naai num ɔɔdaan ɓiige tunmɔtɔ ki sum ɓo an ̰ Ꞌkiin̰ kaasn gɔtin̰
ki bin ne?» 21Kɛn Isa jaay taaɗɗen taa ɓee bin se, naan ̰ aalɗen
kaal naagŋ taara. Ey num naan ̰ taaɗ te ron ̰mala. 22Taa naan̰
se ɓo kɛn Isa jaay ooy duro daan yoge tu se, jee mɛtin ̰ ki ɓaa
* 2:17 Aak KKR 69.10.

saap ɔŋ taar kɛn naan ̰ taaɗɗeno se ɔɔ tɛr naaɗe took do taar
kɛn kꞋraaŋin̰o do dɔkin̰a ɔɔ ute taargen Isa taaɗɗeno.

Isa jeel naŋ nakŋmaakŋ debkilim ki
23 Kaaɗ kɛn Isa utu Jeruzalɛm ki maakŋ *laa Paak gɛn

Yaudge se, naan ̰ tɛɗoga nakŋ‑kɔɔɓge dɛna kɛn taaɗ jeege tu
an kaakŋ jeel ro ki ɔɔ kɛn jeege jaay aak nakŋ‑kɔɔɓgen naan̰
tɛɗ se, maakɗe ki se, jeege dɛna aal maakɗe don ̰ ki. 24Gaŋ Isa
aalɗemaak ki eyo, taa naan ̰ se jeel naŋmaakɗe paac. 25Nakŋ
maakŋ debkilim ki se naan ̰ je nam ɓo an ̰ tɛɗn saaɗin ̰ eyo, taa
naan ̰mala se jeel naŋ nakŋ kɛnmaakŋ debkilim ki.

3
Nikodem ɓaa tɔndmɛtn Isa
(Mt 18.3; Jn 1.12‑13; 1Pr 1.3,23)

1Maakŋ jeege tunkꞋdaŋɗe *Parizige se, gaabakalaŋkꞋdaŋin̰
Nikodem ɔɔ naan ̰ se debmmaakŋ magal Yaudge tu kici. 2Ɓii
kalaŋ naan ̰ ɓaaɗo ɔŋ Isa nɔɔr tɔndmɛtin ̰ ɔɔ: «Debm dooy jeege,
naaje se kꞋjeeli naai se debm dooy jeege *Raa ɓo ɔlio, taa
nakŋ‑kɔɔɓgen naai Ꞌtɛɗin ̰ se, debm kɛn Raa te naan ̰ ey num
an ̰ kɔŋ tɛɗin ̰ eyo.» 3 Gaŋ Isa tɛrlin ̰ ɔɔ: «ꞋBooy bɛɛ mꞋai taaɗa:
debkilim jaay jꞋooj kꞋɗɔɔlin̰ te kuuy ey se, naan ̰ kɔŋ kaakŋ
*maakŋGaar Raa eyo.» 4Gɔtn se Nikodem tɛrlin̰ ɔɔ: «Debkilimi
gɔɔlga gɔɔl kic ɓo jꞋan ̰kɔŋkoojn̰ ɗɔɔl la? Naan̰ Ꞌkɔŋkɛndmaakŋ
kon̰ ki daal jaay jꞋan ̰ koojn̰ ɗɔɔl ne?» 5 Isa tɛrlin ̰ ɔɔ: «ꞋBooy bɛɛ
mꞋai taaɗa: debm jaay jꞋoojin ̰ te utemaane eyo ɔɔ te *Nirl Raa
ey se, naan ̰ Ꞌkɔŋ kɛnd maakŋ Gaar Raa ki eyo. 6 Debm kɛn
debkilimi ɓo oojin̰ se, naan ̰ goon debkilimi, num gaŋ debm
kɛnNirlRaa ɓooojin̰ se, naan̰ segɛnNirlRaa. 7Taarkɛnmaam
mꞋtaaɗi mꞋɔɔ: bɛɛki num jꞋasen koojn̰ ɗɔɔl kuuy se, ɔn ̰te deel
doi. 8Kɛn kuulu jaay baagga kɔlɔ se, naan ̰ ɔl ɓaa gɔtn naan ̰ jen
ro ki; naai se Ꞌbooy booy ɓo gɔtin ̰ sum, ey numgɔtn naan ̰ iin ̰no
ɔɔ gɔtn naan ̰ ɔl ɓaa se, naai Ꞌjeel eyo. Bin ɓo debm kɛn jꞋoojin̰
te Nirl Raa se, tec aan gɔɔ naan ̰ se kici.»

9 Gɔtn se Nikodem ɗeekin̰ ɔɔ: «Nakŋ se Ꞌtɛɗn ɔɔ ɗio?» 10 Isa
tɛrlin ̰ ɔɔ: «Naai debm dooy *Israɛlge kic ɓo, taar se naai Ꞌjeel
ɔk mɛtin ̰ ey la! 11 ꞋBooy bɛɛmaammꞋai taaɗa: naaje se kꞋtaaɗ
nakgennaaje kꞋjeel jꞋɔkmɛtin ̰a, ɔɔkꞋtaaɗsennakŋnaaje jꞋaako
te kaamje, gaŋ naase se ɔŋ Ꞌtookki te do saaɗn naaje ki eyo.
12KɛnmaammꞋtaaɗsen te nakgen do naaŋ ki se kic ɓo, naase
Ꞌtookki eyo. Ɔɔ kɛn mꞋbaagsega taaɗn te nakgen maakŋ raa
ki se, naase aakki kuun taarum ɔɔki ɗio? 13 Taa ɓii kalaŋ
nam ook aan te maakŋ raa ki eyo; kɛn bɔɔyo maakŋ raa ki
se, *Goon Deba kalin̰ ki sum. 14Aan gɔɔ *Musa do kɔɗ‑ɓaar ki

se, ɗaap wɔɔjn ̰ maala* ɔɔ uun ɗaarin ̰ raan do kaag ki, maam
Goon Deba kic ɓo jꞋutu jꞋam kuun kɔlum raan bini. 15 Bin ɓo
debm kɛn aalga maakin̰ do maam ki se, naan ̰ Ꞌkɔŋ *kaajn ̰ gɛn
daayum. 16 Taa Raa se, naan ̰ je jeege dɛn aak eyo, naan ̰ ɔlo
Goon naan̰ kalaŋ lak, taa debm jaay aal maakin ̰ do naan ̰ ki
se, naan ̰ Ꞌkɔŋ kut eyo, gaŋ naan ̰ se kɔŋ kaajn ̰ gɛn daayum.
17 Raa jaay ɔlo Goonin ̰ do naaŋ ki se, gɛn kɔjn ̰ bɔɔrɔ do jeege
tu eyo. Num gaŋ naan ̰ ɔlin ̰o do naaŋ ki se gɛn kaajn ̰ jeege.
18Debm jaay aalga maakin ̰ do naan̰ ki se, bɔɔrɔ koocn̰ don̰ ki
eyo. Numgaŋdebmbaate kaalmaakin ̰ donaan ̰ ki se, naan ̰ se
bɔɔrɔ oocga don ̰ ki. Taa naan̰ baatega kaal maakin ̰ do Goon
Raa kalaŋ lak se. 19 Kɛse ɓo bɔɔr kɛn Raa utu kɔjn̰ do jeege
tu. Taa debm kɛn kꞋdaŋin̰ gɔtn wɔɔr se ɓaaɗo do naaŋ ki, naɓo
jikilimge se je gɔtn ɔɔɗ se ɓo cir gɔtn wɔɔrɔ taa nakgen naaɗe
tɛɗ se, nakgen *kusin ̰a. 20Taa debm tɛɗn nakŋ kusin ̰ se, naan̰
je gɔtn wɔɔr eyo ɔɔ je aɗe ɓaa gɔt kɛn wɔɔr eyo taa naan̰ ɓeere
sɔm nakgen naan ̰ tɛɗ se mɛtin ̰ teece. 21 Gaŋ debm kɛn lee te
kɛnmɛt ki se, naan ̰ ɓaa gɔt kɛnwɔɔrɔ taa jꞋkaakŋ naabmnaan̰
tɛɗ se Ꞌtooɗ tal ɔɔ naabin ̰ naan̰ tɛɗin ̰ se aan gɔɔ kɛn Raa jen ro
ki.»

Jan‑Batist taaɗ taar Isa daala
22 Kɛn nakgen se jaay paac deel se, Isa iin ̰ ɓaa te jee mɛtin̰

ki taa naaŋ Jude ki. Naaɗe ɓaa tiŋg gɔtn ese ɔɔ Isa lee *batiz
jeege. 23 Kaaɗ kɛn se Jan‑Batist kici utu iŋg Aynon ki kɛn cɛɛ
Salim ki, naan ̰ kic lee batiz jeege, taa gɔtn se ɔk maane dɛna.
Gɔtn se jeege ɓaaɗo gɔtin ̰ ki ɔɔ naan ̰ batizɗe. 24 Taa kaaɗ kɛn
se, Jan‑Batist jꞋɔkin̰ te daŋgay ki ey ɓɔrtɔ.

25Gaŋ ɓii kalaŋmaakŋ jeemɛtn Jan‑Batist ki se, baag naajn̰
te kɔɗ Yaud kalaŋ bini taa tug ro kɛn debkilimi tɛɗn aak bɛɛ
naan Raa ki se. 26 Jee mɛtn Jan‑Batist ki se, ɓaa ɔŋ Jan ɗeekin̰
ɔɔ: «Debm dooy jeege, debm kɛn iŋgo te naai do jɛŋ ool Jordan
kɛn kaam naane se, ɔɔ kɛn naai Ꞌtaaɗo saaɗin ̰ jeege tu se,
ɓɔrse naan ̰ kic baagga batizn jeege ɔɔ jeege se paac ru ɓaa ɓaa
gɔtn naan ̰ ki.» 27 Jan‑Batist tɛrlɗen ɔɔ: «Debkilimi se, kɛn Raa
jaay undin̰ te kul ɗim ey se, naan ̰ kalin ̰ ki kɔŋ tɛɗn ɗim eyo.
28Naase mala saaɗumge kɛnmaam taaɗseno mꞋɔɔ: maam se,
*mꞋal‑Masi eyo, num gaŋ maam Raa ɔlumo kɔl ɓo naanin ̰ ki.
29Naase kic Ꞌjeelki, debm ɔk mɛnda se, naan ̰ ɓo gaabmmɛnd
se ɔɔ mɛɗn gaabm mɛnd iŋg cɛɛn ̰ ki se booy taarin̰a ɔɔ taarin̰
se ɛɗin ̰ maak‑raap dɛn aak eyo. Maam kic maakum‑raapo
ɔɔ maak‑raapm se dɛn aak eyo. 30 Bɛɛki se, ɔn̰ naan̰ magal
ɓaa ute naanin ̰a ɔɔ maam mꞋkɔɔpm baata mꞋbɔɔy mꞋɓaa ute
naanuma.»
* 3:14 Taa debmwɔɔjɔ dɔɔn ̰in̰ga jaay tɛrl aakga wɔɔjn̰ kɛn kꞋɗaapin ̰ ute maala se
ɔŋ lapia. Aak Nmb 21.9.

Debm kɛn bɔɔyomaakŋ raa ki
31 Jan taaɗ daala ɔɔ: «Debm kɛn bɔɔyomaakŋ raa ki se, naan̰

magaldonakge tunɓaasepaac. Gaŋdebmkɛn jꞋoojin ̰donaaŋ
ki se, naan ̰ se debm do naaŋ ki ɔɔ naan ̰ taaɗ kic ɓo te nakgen
donaaŋki ese sum. Numdebmkɛnbɔɔyoraanse, naan̰magal
do nakge tun ɓaa se paac. 32Naan ̰ se saaɗa do nakŋ kɛn naan̰
aako te kaamin ̰a ɔɔ kɛn naan̰ booyo te bin ̰a, naɓo nam jaay
tookŋ do saaɗn naan̰ ki se gɔtɔ. 33 Gaŋ debm took do saaɗn
naan ̰ ki se, naan ̰ jeel maakin ̰ ki, Raa se taaɗ taarmɛt ki *salal.
34Taa debm kɛn Raa ɔlin̰o se, naan ̰ taaɗ taar Raa, taa Raa ɛɗin ̰
Nirlin̰a ɔɔ ɛɗin ̰sin̰ te maraadin̰a. 35Raa Bubu se je Goonin ̰a ɔɔ
naan ̰ ɔn ̰in ̰ nakge paac kaam jin ̰a. 36Debm jaay aalga maakin̰
do Goon ki se lɛ, naan ̰ kɔŋ *kaajn ̰ gɛn daayum. Ɔɔ debm jaay
baate kaalmaakin ̰adoGoonkɛn se lɛ, naan ̰kɔŋkaaj eyo, num
gaŋ daayum Raa semaak‑taarin̰ iŋg don ̰ ki.»

4
Isa taaɗ te mɛnd *Samari

1 Kɛn Isa jaay booy ɔɔ *Parizige booyga ɔɔ naan ̰ jee mɛtin̰
ki tɛɗga dɛna ɔɔ naan̰ lee *batiz jeege dɛn cir gɛn Jan se, 2 kɛn
tap se, Isa mala ɓo lee batiz jeege eyo, num jee mɛtin ̰ ki ɓo
lee batiz jeege. 3Gɔtn se Isa iin ̰ ɔn ̰ taa naaŋ Jude se ɔɔ ɔk tɛrl
ɓaa taa naaŋ Galile ki daala. 4 Gɛn ɓaa Galile ki se, bɛɛki se,
naan ̰ utu Ꞌkaal taa naaŋ Samari ki jaayo. 5Kɛn naan̰ jaay aal
kaal taa naaŋ Samari ki se, naan̰ aanmaakŋnaaŋ kɛnkꞋdaŋin̰
Siikar. Ɔɔ Siikar se, naan̰ cɛɛ maakŋ gɔt kɛn *Yakub ɛɗo do
dɔkin̰ goonin ̰ Yusup ki. 6Gɔtn ese ɔk buɗu ɔɔ buɗn se kꞋdaŋin̰
buɗn Yakub. Kɛn Isa jaay aan gɔtn ese se, kaaɗa aasga katara
tir ɔɔ naan ̰ jaay lee ɔɔr se ɓaa iŋg cɛɛ buɗ kɛn ese.

7 Gɔtn se mɛnd Samari kalaŋ bini ɓaaɗo gɛn takŋ maane.
Isa ɗeekin̰ ɔɔ: «Ɛɗumo tu maane mꞋkaaye.» 8Kaaɗ kɛn se jee
mɛtin ̰ ki ɓaaga maakŋ gɛgɛr ki taa aɗeno ɓaa dugŋ nakŋ kɔsɔ.
9 Gaŋ mɛnd kɛn mɛnd Samari se ɗeek Isa ki ɔɔ: «Naai lɛ kɔɗ
Yaud, num Ꞌtɔnd mɛtn maan kaaye gɔtn maam mɛnd Samari
ki se, gɛn ɗio?» (Taa Yaudge ute Samarige se lɛ, taarɗe ɓaa
eyo.) 10Gɔtn se, Isa tɛrlin ̰ ɔɔ: «Kɛnnaai jaay Ꞌjeel nakŋkɛn*Raa
utu kɛɗn jeege tu se num, debm kɛn ɗeeki ɔɔ ɛɗumo maane
mꞋkaay se, ey num naai ɓo Ꞌtɔnd mɛtn maan kaaye gɔtin ̰ ki.
Ɔɔ naan ̰ se ai kɛɗnmaan daayum tooɗ ɔɔy kɔl kɔl ɔɔ ɛɗ kaaja.»
11Gaŋ mɛnda se ɗeekin̰ ɔɔ: «Naka, buɗu se lɛ jɛrlɛ ɔɔ naai lɛ ɔk
dɛlɛ eyo. Num maan daayum tooɗ ɔɔy kɔl kɔl ɔɔ ɛɗ kaaja se
an ̰ kɔŋ gay? 12 Ɓugje Yakub kɛn uɗjeno buɗn se, naan ̰ mala,
gɛnin ̰ge ɔɔ te maalin ̰ge kic ɓo aayo buɗ kɛn ara. Num naai se,
magal cir ɓugjeYakub la?» 13 Isa tɛrlin̰ ɔɔ: «Debmkɛnaaymaan
buɗ kɛn ese se, tɛɗga sum ɓo maane utu an ̰ tɔɔl kuuy daala.

14Num debm kɛn jaay Ꞌkaay maan maammꞋan ̰ kɛɗ se, mɔɔtn
kuuymaanean ̰ tɔɔl eyo, taamaanmaammꞋan ̰kɛɗ se, daayum
tooɗn kɔɔy kɔl kɔl maakin ̰ ki ɔɔ an ̰ kɛɗn *kaajn ̰ gɛn daayum.»
15Gɔtn se mɛnda ɗeekin̰ ɔɔ: «Naka, ɛɗumo maan se taa mɔɔtn
kuuy maane am tɔɔlum eyo, ɔɔmaam lɛmɔɔtn mꞋaɗe ɓaa ara
gɛn takŋ maan ey sum.» 16 Isa ɗeekin̰ ɔɔ: «ꞋƁaa daŋo gaabi ɔɔ
tum Ꞌɓaakiro kalaŋ gɔtn ara.»

17Gaŋmɛnda se tɛrlin̰ ɔɔ: «Maam semꞋɔk gaab eyo.» Gɔtn se,
Isa tɛrlin ̰ ɔɔ: «Taar kɛn naai Ꞌtaaɗ ɔɔmaam se mꞋɔk gaab ey se,
kɛsemɛt ki. 18Taa naai se Ꞌtɔkoga gaabgemii, numgaabmkɛn
naai iŋg ɓɔrse se gaabi eyo. Taanaan̰ se, taar naai Ꞌtaaɗ se taar
mɛt ki.» 19Gɔtn semɛnda ɗeekin̰ ɔɔ: «Naka,maammꞋaaki naai
se, debm taaɗ taar teeco taar Raa ki. 20Ey numbubmnaajege
se, eem Raa do ko kɛn ese, num naase Yaudge lɛ ɔɔki gɔtn
keem Raa se, maakŋ gɛgɛr Jeruzalɛm ki kalin ̰ ki sum.» 21 Isa
ɗeekin̰ ɔɔ: «Ko naka, Ꞌtook taar kɛn maam mꞋtaaɗi se: kaaɗin ̰
utu kaana gɛnkeemRaaBubu se, naase an ̰ki ɓaa kɔŋ keemdo
ko kɛn ara ki eyo ɔɔ Jeruzalɛmki eyo kici. 22Naase jee Samari
ki se lɛ, eemki Raa kɛn naase Ꞌjeel ɔkki mɛtin ̰ eyo. Num gaŋ
naaje Yaudge se naaje kꞋjꞋeemRaakɛnnaaje kꞋjeel jꞋɔkmɛtin ̰a,
taa debmutukaajn ̰ jeege se aɗe teecn ̰daanYaudge tu. 23Num
kaaɗin ̰ se utu Ꞌkaana ɔɔ ɓɔrse kaaɗin ̰ se aasga, *Nirl Raa se utu
tɛɗn jeege se Ꞌjeel keem Raa mala mala. Jeegen eem Raa bin
se ɓo kɛn Raa Bubu jen ro ki. 24 Raa se naan ̰ ɓo Mɛl‑kaaja
ɔɔ jee jaay an ̰ keemin̰ naan ̰ mala mala se, jee se kɛn Nirlin̰
tɛɗɗenga naaɗe aasga jee an ̰ lee keeme. Naaɗe se ɓo kɛn naan̰
ɛɗɗenga kaaja.» 25 Gɔtn se mɛnda taaɗin ̰ ɔɔ: «Maam se mꞋjeel
debmkꞋdaŋin̰ *al‑Masi, kɛnute taarGrɛkkꞋdaŋin̰ *Krist se, utu
aɗe ɓaao. Kɛn naan̰ jaay ɓaaɗoga se utu ajen taaɗn tɔɔkŋmɛtn
nakgen se paac kalaŋ kalaŋ.» 26 Isa tɛrlin̰ ɔɔ: «Debm kɛn taaɗi
se ɓo, maama.»

27Gɔtn se jee mɛtin ̰ ki ɓaaɗo ɔŋin̰a. Kɛn naaɗe jaay aak Isa
taaɗ taaɗ te mɛnda se*, paac ɔkɗen taaɗ eyo. Num gaŋ debm
kɛn jaay an̰ taaɗn ɔɔ naai Ꞌje ɗi? Lɔ taaɗ te mɛnd se, gɛn ɗi se
gɔtɔ? 28 Gɔtn ese mɛnda iin ̰ ɔn ̰ kɔɔyin ̰a ɔɔ ɔk tɛrl ɓaa maakŋ
gɛgɛr ki ɔɔ ɓaa taaɗ jeege tu ɔɔ: 29 «ꞋƁaaɗo aakki tu. Maam
mꞋɔŋo gaabm naane se, taaɗ tɔɔɗumo mɛtuma do nakge tun
maamtɛɗo sepaac. Naan̰ se ɓo Ꞌtɛɗnal‑Masi lɛ ɗaam?» 30 Jeege
se teecomaakŋ gɛgɛr ki ɔɔ ɓaaɗo ɔŋ Isa.

31Kaaɗ kɛnmɛnda jaay tɛrl ɓaa ɓeen se, jee mɛtn Isa ki taaɗ
dɔɔkin̰ taara ɔɔ: «Debm dooyje, ɓaaɗo ɔs jaayo.» 32 Gaŋ naan̰
tɛrlɗen ɔɔ: «Nakŋ kɔsn kɛn maam mꞋlee mꞋɔs se naase Ꞌjeelki
eyo.» 33 Gɔtn se jee mɛtin ̰ ki taaɗ te naapa ɔɔ: «Kaaɗn naane

* 4:27 Taa debm dooy jeegenmaakŋ Yaudge tu se taaɗ ute mɛndge eyo.

nam ɛɗin ̰ga nakŋ kɔsɔ lɛ ɗaam?» 34 Tɛr Isa taaɗɗen daala ɔɔ:
«Kɛse ɓo nakŋ kɔsuma: maam Raa ɔlumo se, taa mꞋan ̰ Ꞌtɛɗn
nakŋ kɛn maakin ̰ jen ro ki, ɔɔ naabm kɛn naan̰ ɛɗumsin ̰ se
mꞋan ̰ tɛɗ kaas te ɗoobin ̰a. 35 Naase lee Ꞌtaaɗki ɔɔki: ‹Kaaɗn
kɔjɔ se, ɔɔpga laapa sɔɔ jaayo.› Num maam mꞋɗeeksen mꞋɔɔ:
uunki kaam se, aakki maakŋ‑gɔtɔ se tɛɗga gɛn kɔjɔ. 36Debm
kɔjn̰ maakŋ gɔtɔ se ɓɔrse ɓo baagga kɔŋ bɛɗin ̰a, taa naan ̰ tus
tusnakgennaan ̰ ɔj† se gɛn tiŋggɛndaayum. Taanaan ̰ sedebm
kɔɔcɔ ute debm kɔjn̰ maakŋ gɔtɔ se, naaɗe paac maakɗe raap
aas kaasa. 37Kaan ̰ kaa taar ese se, taaɗ taar mɛt ki, kɛn ɗeek
ɔɔ: ‹Deb kalaŋ ɓaaɗo ɔɔcɔ, debm kuuy ɓo ɓaaɗo ɔjɔ.› 38Maam
se mꞋɔlse gɛn kɔjn̰ maakŋ gɔtn kɛn naase Ꞌnaamki te dubar
naabin ̰ eyo; jee kuuy naab dabaro, num gaŋ naase se, Ꞌɓaaɗo
ɔŋki ɓo ɔjki kɔj sum.»

39 Maakŋ gɛgɛr kɛn ese se *Samarige dɛna kɛn took aal
maakɗe do Isa ki, do taar mɛnd kɛn ɗeekɗeno ɔɔ: «Naan̰ taaɗ
tɔɔɗumomɛtuma do nakge tunmaammꞋtɛɗo se paac.» 40Kɛn
Samarige jaay ɓaaɗo ɔŋ Isa se, naaɗe tɔnd mɛtin ̰ ɔɔ: «Iŋg te
naaje.» Gɔtn se Isa ɔɔp iŋg te naaɗe ɓii dio. 41Gɔtn se do taar
kɛn Isa taaɗɗen se, jee took aalmaakɗe don ̰ ki se dɛn cir daala.
42Gɔtn se naaɗe taaɗmɛnd ki ɔɔ: «Naaje jꞋaalmaakje don ̰ ki se,
do taar naai ki sum eyo. Num naaje mala kꞋbooyga te bije ɔɔ
kꞋjeelin̰ga ɗeere, naan ̰ se ɓo DebmKaajn ̰ jeegen do naaŋ ki.»

Magala kalaŋ bin se Isa ɛɗ lapi goonin̰ kɛn gaaba
(Lk 7.1‑10)

43 Gɔtn se Isa tɛɗ ɓii dio, jaay ɓo iin ̰ ɔn ̰ gɔtn ese ɔɔ ɔk tɛrl
ɓaa taa naaŋ Galile ki daala. 44 Taa naan ̰ mala taaɗga taaɗ
te taarin̰a ɔɔ debm taaɗ taar teeco taar Raa ki se, jee maakŋ
naaŋin̰kimala seaalin̰maakki eyo. 45Numkɛnnaan̰ jaayaan
taa naaŋ Galile ki se, jee Galile ki dɔɔɗ ɔkin̰ jiga taa naaɗe kic
iŋgo Jeruzalɛm ki gɛn *laa Paak ɔɔ naaɗe kic aakkiga nakgen
paacn̰ kɛn Isa tɛɗo se.

46Gɔtn se Isa tɛrlo maakŋ naaŋ Kana ki kɛn taa naaŋ Galile
ki; gɔtn se ɓo kɛn naan ̰ dɛl maane tɛɗ tɔtn koojn̰ bin ̰ se. Gaŋ
maakŋ Kaparnayum ki se magala kalaŋ bin se goonin ̰ gaaba
kɔɔn ̰ɔ. 47 Kɛn gaabm se jaay booy jꞋɔɔ Isa iin ̰o taa naaŋ Jude
ki ɔɔ ɓaaɗoga taa naaŋ Galile ki se, gɔtn se naan̰ ɓaaɗo ɔŋin̰a
ɔɔ tɔndmɛtin ̰ ɔɔ: «Jaamus, Ꞌbɔɔy Ꞌɓaaɗo ɛɗum lapia goonum kɛn
ɔɔpga baata ɓaa ɓaa kooyo se.» 48 Isa ɗeekin̰ ɔɔ: «Kɛn naase se,
jaay aakki te nakŋ‑kɔɔɓ eyo, te nakŋ kɛn deel do debkilimi ey
se, naase maakse Ꞌtook eyo.» 49Magal se ɗeekin̰ ɔɔ: «Jaamus,
kɔr goonum ooy te ey ɓɔrt se Ꞌbɔɔy Ꞌɓaaɗo.» 50 Isa tɛrlin̰ ɔɔ: «Iin̰
Ꞌɓaa, gooni gaaba se aajga.» Gaabm se aalmaakin̰ do taar kɛn
† 4:36 Nakgen naan̰ ɔj tus se je taaɗn ute jeegen took aal maakɗe do Isa ki.

Isa taaɗin ̰ se ɔɔ naan ̰ uun ɗoobin ̰a ɔk tɛrl ɓaa. 51 Kɛn gaabm
se jaay uun ɗoobo tɛrl bɔɔy ɓaa ɓaa se, jee tɛɗn naabin ̰ge an̰
ɓaaɗo dɔɔɗin ̰a ɔɔ ɗeekin̰ ɔɔ: «Gooni gaaba se aajga.» 52 Naan̰
tɔnd mɛtɗe ɔɔ: «Goono se ɔŋ lapia kaaɗ ɗi?» Naaɗe tɛrlin ̰ ɔɔ:
«Tɛrko katar do tɛgɛr ki sum ɓo ron̰ ɔŋ kɛɗɛk se tɔɔlin̰.» 53Gɔtn
se bubm goono saap ɔŋ kaaɗn ese ɓo, kaaɗn kɛn Isa taaɗin ̰ ɔɔ:
«Gooni kɛn gaaba se aajga.» Gɔtn ese se sum ɓo, naan ̰ ute jee
maakŋ ɓeen ̰ ki se paac took aal maakɗe do Isa ki. 54 Kɛse ɓo
nakŋ‑kɔɔɓm gɛn k‑dige, kɛn Isa tɛɗin ̰ taa naaŋ Galile ki kaaɗ
kɛn naan ̰ iin ̰o taa naaŋ Jude ki.

5
Isa ɛɗ lapi debm kꞋruŋguy ki
(Jn 7.19‑24, 9.1‑17)

1Kɛn nakgen se jaay deel se, ɓii kalaŋ Yaudge tɛɗ tɛɗ laaɗe,
ɔɔ Isa ook ɓaa Jeruzalɛm ki taa laaɗe se. 2 Jeruzalɛm ki se ɔk
taa ɗoobo, ɔɔ taa ɗoobm se kꞋdaŋin̰ taa ɗoobm baatge, ɔɔ gɔɔr
te gɔtn ese ɔk gɔɔ kɛn jꞋiin ̰ kꞋɗaapin ̰ gɛn kɔkŋ maane. Gɔɔ se,
kꞋdaŋin̰ te taar *Ɛbre Betzata, ɔɔ gɔtn se ɔk daabgen gɛn lɛkɛ,
gɔtɔ kaammii, kɛn ɔl gurug gɔɔ ese. 3Ɔɔmɛtn daabgen se, jee
kɔɔn ̰ge tooɗ ɗooc tak tak, jee kaam‑tɔɔkge jee cɛkɛɗge ute jee
kɛn jiɗege ute jɛɗege ooyga kooyo. [Naaɗe se iŋg booy kaaɗn
maane utu tɛɗ dagalec dagalec. 4 Taa tɛɗga num *kɔɗn Raa
kalaŋ lee bɔɔy bɔɔy maakŋ maan kɛn se, ɔɔ kɛn maane jaay
baagga tɛɗndagalec dagalec se, debmkɔɔn ̰ jaaybɔɔydeet deet
maakŋmaan kɛn se, kɛn kɔɔn ̰in ̰ se kɔɔn ̰ ɔɔ ɗi kic ɓo, ɔŋ lapia.]*
5Taanaan ̰ se ɓo gaaba kalaŋ bin se kꞋruŋguyu, ɔɔ gɔtn naan ̰ tɛɗ
kꞋruŋguyu sum se ɔkga ɓaara sik‑mɔtɔ‑kaar‑marta. 6 Kɛn Isa
jaay aak gaabm se tooɗ tooɗo, ɔɔ Isa se jeele, gaabm se gɔtn
naan ̰ tɛrɛc kꞋruŋguyu sum se, daanin ̰ dɔkga. Naan̰ ɗeekin̰ ɔɔ:
«Naai Ꞌje kɔŋ lapi la?» 7Gaŋ debmkꞋruŋguyu se tɛrlin ̰ ɔɔ: «Naka,
kɛnmaane jaaybaagga tɛɗndagalecdagalec se, namamkuun
kɔlummaakki se gɔtɔ. Kɔr jaaymꞋɔɔmꞋkiin̰ ɓaa se lɛ, deb kuuy
naar booy deet naanumki.» 8Gɔtn se Isa ɗeekin̰ ɔɔ: «Iin̰i! ꞋTeel
raagi ɔɔ Ꞌlee Ꞌɓaa.» 9 Gɔtn se sum ɓo gaaba se naar ɔŋ lapia,
naan ̰ uun raagin ̰a ɔɔ baag lea. Gaŋ ɓii se, *ɓii sebit. 10Gɔtn se
magal Yaudge ɗeek gaab kɛn ɔŋ lapi se ɔɔ: «Jaaki se ɓii sebit;
naai ɔk ɗoobm gɛn kuun raagi eyo.» 11Gaŋ gaabm se tɛrlɗen
ɔɔ: «Gaabm kɛn ɛɗum lapi se ɓo ɗeekumo ɔɔ: Uun raagi se, iin ̰
Ꞌlee Ꞌɓaa.» 12Gɔtn se naaɗe tɔnd mɛtin ̰ ɔɔ: «Debm kɛn taaɗi ɔɔ:
Uun raagi ɔɔ Ꞌlee Ꞌɓaa se, naŋa?» 13Num gaŋ gaabm se debm
jaay ɛɗin ̰ lapi senaan ̰ jeelin̰ eyo. Taa Isa se, ɛndgamaakŋ jeege
tun dɛn se, naan ̰ jeel te gɔtin ̰ eyo.
* 5:4 Taar se, maakŋ Kitapge tun do dɔkin̰ se, mɛtin ̰gemaakɗe ki se gɔtɔ.

14 Num gaŋ cɔkɔ se, Isa ɓaa ɔŋin̰ maakŋ bɔɔr *Ɓee Raa ki
ɔɔ ɗeekin̰ ɔɔ: «ꞋBooyo, ɓɔrse naai ɔŋga lapia. Mɔɔtn ɔn ̰te tɛɗn
*kusin ̰ sum, eynumnaanki senaaiutu Ꞌkɔŋnakŋ ɔɔn ̰ cirnaan̰
se daala.» 15Ɔɔ gaabm se ɓaa taaɗmagal Yaudge tu ɔɔ kɛn ɛɗin ̰
lapi se, Isa. 16Gɔtn se magal Yaudge baag je tɛɗn kusin ̰ Isa ki,
taa naan ̰ tɛɗga tɛɗ nakŋ se ɓii sebit ki. 17Num gaŋ Isa tɛrlɗen
ɔɔ: «Bubum *Raa se ɓɔrse kic utu tɛɗ tɛɗ naabin ̰ rɔk, ɔɔ maam
kicmꞋtɛɗnnaabmese kici.» 18Taa naan ̰ se ɓomagal Yaudge je
ɔŋ ɗoobm taar kuuy kɛn Ꞌcir naan̰ se daala kɛn an tɔɔl Isa. Taa
Isa se aal deelga do taarɗe, ɔŋ bɔɔb te ɓii sebit se eyo; naan̰ se
sumeyo, numgaŋnaan ̰ taaɗga taaɗ kici ɔɔRaa se bubin̰mala.
Bin se naan ̰ tɛɗ ron ̰ aas te Raamala.

Raa ɛɗ tɔɔgɔ goonin̰ ki
19 Isa tɛrl taaɗɗen daala ɔɔ: «ꞋBooyki bɛɛ mꞋasen taaɗa:

goono se kɔŋ kuun do kalin ̰ ki jaay Ꞌtɛɗn nakŋ gɛn don̰ eyo,
num nakŋ kɛn Bubin ̰ tɛɗ se ɓo, naan ̰ aaka ɔɔ tɛɗin ̰ kici. Taa
nakŋ kɛnBubu lee tɛɗ se ɓo, Goono kic lee tɛɗin ̰bin kici. 20Taa
Bubu se je Goonin ̰a, ɔɔ taaɗin ̰ nakgen naan ̰ mala iŋg tɛɗ se
paac ɔɔ naan̰ utu an ̰ taaɗn nakgen magal cir kɛngen deel kɛn
naaseaakkiro sedaala. Bin senaaseutuaki kaak seasenkɔkŋ
taaɗ eyo. 21Aan gɔɔ Bubu dur jee ooyga kooyo ɔɔ ɛɗɗen kaaja
se, Goono kic ɛɗ kaaja jeege tun aan gɔɔ kɛn naan ̰ jen ro ki.
22Bubu se naan ̰ ɔj bɔɔrɔ do namki eyo, num gaŋ gɛn kɔjn̰ bɔɔr
do jeege tu paac se, naan̰ ɔn ̰in ̰ kaam ji Goonin ̰a. 23Taanaan ̰ se
ɓo jee paac aal Goonomaak ki se, kɛse aan gɔɔnaaɗe aal Bubu
ɓo maak ki ɔɔ debm jaay baate kaal Goono maak ki se, Bubm
kɛn ɔlin ̰o se kic ɓo naan ̰ aalin̰ maak ki eyo.

24 «ꞋBooyki bɛɛ mꞋasen taaɗa: debm jaay booy uun taar
maama ɔɔ aal maakin ̰ do deb kɛn ɔlumo se, naan ̰ ɔŋga *kaajn ̰
gɛn daayum. Naan ̰ se bɔɔrɔ koocn̰ don ̰ ki eyo. Num gaŋ naan̰
se teecga naatnmaakŋ yo ki ɔɔ ɔŋga kaaja.

25 «ꞋBooyki bɛɛmꞋasen taaɗa: ɓii kalaŋ kaaɗin ̰ utu Ꞌkaana ɔɔ
ɓɔrse kaaɗin ̰ se aasga kɛn jeegen aan gɔɔ jee ooyga kooy naan
Raa ki se utu booy mind Goon Raa ɔɔ jee kɛn booy uunga se,
utu Ꞌkɔŋ kaaja. 26Taa aan gɔɔ Raa Bubu se naan ̰ ɓoMɛl‑kaaja,
taa naan ̰ se ɓo Goonin ̰ kic naan ̰ tɛɗin ̰ tɛɗga Mɛl‑kaaja kici.
27Gɛn kɔjn ̰ bɔɔr do jeege tu se, naan ̰ ɔn ̰in ̰sin̰ga kaam jin ̰a taa
naan ̰ se *Goon Deba. 28Naase taar se ɔn ̰te gɛn deel dose, ɓii
kalaŋkaaɗin ̰utu Ꞌkaan se jeegenooygakooypaac seutu Ꞌbooy
mindin̰a. 29 Jee kɛn tɛɗganakŋaakbɛɛ se, utu Ꞌduru ɔɔutu Ꞌtiŋg
gɛn daayum. Ɔɔ jee kɛn tɛɗ nakŋ aak kus se lɛ, naaɗe se kic
utu Ꞌduru, naɓo bɔɔrɔ utu koocn̰ doɗe ki. 30Nakŋmaam tɛɗ se,
mꞋuun dom ki kalum ki ɓo mꞋtɛɗ eyo, maammꞋɔj bɔɔrɔ te kɛn
maammꞋbooyo ɔɔkɔjn̰ bɔɔrmaamsekɛnmɛt ki. Taamaamse,

mꞋtɛɗ nakŋ do maak‑jem ki eyo, num gaŋ maam mꞋtɛɗ nakŋ
kɛn domaak‑je deb kɛn ɔlumo.»

Saaɗn kɛn Raa taaɗ ro Isa ki
31 «Kɛnmaammala ɓo mꞋtɛɗ saaɗa gɛn dom sum num, saaɗ

maam se Ꞌkɔsn kaay eyo. 32 Num gaŋ deb kuuy ɓo tɛɗum
saaɗuma, ɔɔ maam mꞋjeele saaɗn naan ̰ se saaɗn kɛn mɛt ki.
33Ɓii kalaŋ naase ɔlkiro jeege gɔtn Jan‑Batist ki ɔɔ saaɗn kɛn
naan ̰ taaɗseno ro maam ki paac se, kɛn mɛt ki. 34Maam se
mꞋje nam kuuy ɓo am taaɗn saaɗum eyo, num gaŋ kɛn ɔlum
maam taaɗ bin se taa naase aki Ꞌkɔŋ kaaja. 35 Ɔɔ Jan‑Batist
se, naan̰ tecn̰ aan gɔɔ lɔɔmpɔn kɛn jꞋɔɔcin̰ga num wɔɔr gɔtɔ
se. Kaaɗ kɛn naane se, naase maakse raapo do gɔtn wɔɔr kɛn
wɔɔrseno gɔtɔ se. 36Numgaŋ saaɗmaam se cir gɛn Jan‑Batist.
Kɛse ɓo naabm kɛn Bubum ɛɗumo ɔɔ mꞋan ̰ tɛɗn kaasn ute
ɗoobin̰ se. Naabgen se ɓo kɛn taaɗ saaɗnmaama, ɔɔ naaɗe se
ɓo taaɗ ɔɔmaamseBuɓo ɔlumo. 37Bukɛn ɔlumose, naan ̰mala
kic ɓo saaɗuma, naɓo naase se ɓii kalaŋ Ꞌbooyki temindin ̰ eyo
ɔɔ aakin ̰ki te te eyo. 38 Ɔɔ naase lɛ ɔkki taarin̰ maakse ki eyo,
taa ɗi naase Ꞌbaate kaalki maakse do deb kɛn naan̰ ɔlin̰o se.
39Naase iŋg Ꞌdooyki taargen kꞋraaŋin̰o do dɔkin̰ ese, maakse
ki se, Ꞌsaapki ɔɔki te naan ̰ ese sum ɓo, naase aki Ꞌkɔŋ *kaajn ̰
gɛn daayum. Gaŋ taar kɛn taaɗ taargen se, taaɗ te maama.
40 Kɛn akiro ɓaa gɔtum ki jaay, gɛn kɔŋ kaajn ̰ gɛn daayum se
lɛ, naase Ꞌbaateki.

41 «Maam mꞋje jeege ɓo am nook eyo. 42 Anum maam se
mꞋjeelse naase se Ꞌjeki Raa eyo. 43 Maam ɓaaɗo se, te ro
Bubuma, numgaŋnaase Ꞌbaate Ꞌtookki taaruma. Ɔɔdeb kuuy
kɛn utu aɗe ɓaa gɛn don ̰ se, naan̰ se naase utu aki tookŋ
taarin̰a. 44 Ɔɔ naase se Ꞌjeki ɓo tɔɔm naapa sum. Ey num
naase se Ꞌjeki Raa ɓo asen tɔɔmeyo. Bin se naase aki Ꞌkɔŋ kaal
maakse dom ki ɔɔ ɗio? 45 Ɔn̰te Ꞌsaapki ɔɔki maam ɓo mꞋasen
ɓaa kɔkŋmindse naan Bu ki. Num kɛn asen ɓaa kɔkŋmindse
se, *Musan kɛn naase ɔndki dose don̰ ki se. 46Kɛn naase jaay
aalkimaaksedoMusakiɗeernum,naaseakikɔŋkaalmaakse
do maam ki kici. Taa Musa se taar kɛn naan ̰ raaŋo se, taaɗ te
maama. 47Num kɛn naase Ꞌtookki te taar kɛn naan̰ raaŋo do
dɔkin̰ ey se, naase aki tookŋ taar maam taaɗsen se ɔɔ ɗi?»

6
Isa ɛɗ kɔsɔ gaabge tu dupu‑mii
(Mt 14.13‑21;Mk 6.30‑44; Lk 9.10‑17)

1 Kɛn nakgen se jaay deel paac se, Isa gaaŋ ɓaa taa baar
Galile ki kɛn kaam naane ɔɔ baar Galile se ɓo kꞋdaŋin̰ baar
Tiberiad se kici. 2 Gɔtn se jeege dɛna ɔk mɛtin̰a, taa naaɗe
aakga kaak nakŋ‑kɔɔɓgen Isa tɛɗo do jee kɔɔn ̰ge tu se. 3 Taa



Jan 6:4 199 Jan 6:22

naan ̰ se ɓo, Isa ute jee mɛtin ̰ ki se iin ̰ ook ɓaa iŋg do kɔs ki.
4Kaaɗkɛnse, laaYaudgenkꞋdaŋin̰ *Paak se, ɔɔpgagɔɔrɔ. 5Gɔtn
se, Isa uun kaamin ̰a ɔɔ aak jee dɛnge utu ɓaaɗo gɔtin ̰ ki. Naan̰
ɗeek Pilip ki ɔɔ: «ꞋJe jꞋakiro ɓaa dugŋ mappa kaam gay jaay
Ꞌkaasn kɔsn jeegen se?» 6Kɛn Isa jaay taaɗ bin se, naan ̰ je naŋ
taar maakŋ Pilip ki sum. Ey num Isa se jeele nakŋ kɛn jaay
naan ̰ ɓaan ̰ tɛɗa se. 7Gɔtn se Pilip tɛrlin ̰ ɔɔ: «Kɛn jꞋuuno tamma
kaar‑dio* jaay kꞋdugŋ mappa ɔɔ kꞋnigɗesin̰ cɔkɔ cɔkɔ kic ɓo
aɗen kɔŋ kaas eyo.» 8Maakŋ jeege tun mɛtin ̰ ki se deb kalaŋ
ron ̰ Andre, naan ̰ se ɓo gɛnaa Simon Piɛr ɗeekin̰ ɔɔ: 9 «Goon
gaaba utu ese se ɔk mappa mii kɛn kꞋtɛɗin ̰ ute rujn̰ ɔrj† ute
kɛn̰jge sɛɛm sɛɛm dio. Num jee te dɛnɗe se kɛse aɗen kaasn
ɗi?» 10Gɔtn se ɔk mu zɛɛrɛ dɛna; Isa ɗeek jee mɛtin ̰ ki ɔɔ: «Jee
se Ꞌtaaɗɗeki jꞋiŋg naaŋ ki.» Gɔtn se naaɗe taaɗɗen ɔɔ naaɗe iŋg
naaŋ ki. Ɔɔ jee se gaabge kalin̰ ki ɓo ɓaa ɓaa nakŋ dupu‑mii.
11Gɔtn se Isa tɔsmappa jin ̰ki, tɔɔm*Raa ɔɔdup ɔl kꞋnigin ̰ jeege
tun se paac. Ɔɔ kɛn ̰jge kic naan ̰ tɛɗin ̰ bini naaɗe ɔs dɛrɛŋ te
maraadɗe. 12Kɛn naaɗe jaay ɔs dɛrɛŋ te maraadɗe aas se, Isa
ɗeek jeege tun mɛtin ̰ ki ɔɔ: «Togŋ ɔɔp se Ꞌtuunin̰ki, ɔn ̰te kɔn ̰ki
kalaŋ Ꞌkutn cɛrɛ.» 13 Togŋ mappan mii ute kɛn ̰jgen naaɗe ɔs
ɔɔp se, kꞋtɔsin̰ se ɗooc gɔrnɔ sik‑kaar‑dio. 14Kɛn jeege jaay aak
nakŋ‑kɔɔɓmkɛn Isa tɛɗ se, naaɗe ɗeek ɔɔ: «Ɗeere, kɛse ɓodebm
taaɗ taar teeco taar Raa ki mala mala, kɛn jꞋɔɔ te aɗe ɓaa do
naaŋ ki se, kɛse ɓo naan ̰a.» 15Anum Isa se jeele, jee se utu an̰
kuun kɔl gaara taa tɔɔg se, gɔtn se naan ̰ iin ̰ iik cɛɛs ki ɓaa iŋg
do ko ki kalin̰ ki.

Isa lee domaane ki
(Mt 14.22‑34;Mk 6.45‑53)

16 Kɛn kaaɗn tɛgɛr jaay aan se, jee mɛtn Isa ki se, iin ̰ bɔɔy
ɓaaɗo taa baar ki. 17 Naaɗe ook maakŋ markab ki, gɛn ɓaa
Kaparnayum ki, jɛŋ baar kɛn kaam naane. Kaaɗ kɛn se gɔtɔ
tɛɗga nɔɔrɔ, ɔɔ Isa se aan ɔŋɗen te ey ɓɔrtɔ. 18 Gɔtn se kuulu
dɔɔbɔ ɔɔ ɔl makɔn ̰ɔ do maane ki. Ɔɔ ɔlin ̰ maane se aal walak
walak. 19Kaaɗ kɛn se naaɗe ɓaaga nakŋ kilɔmɛtir mii lɔmɛcɛ
do maane ki kɛn jee mɛtn Isa ki jaay aak Isa lee do maane ki
ɔɔ utu ɓaaɗo ɓaa cɛɛ markab ki se. Gɔtn se naaɗe ɓeere ɔkɗe.
20Gaŋ Isa ɗeekɗen ɔɔ: «Ɔn̰te Ꞌɓeerki, kɛse maama.» 21Gɔtn se
naaɗe je an ̰ kuunin ̰maakŋmarkab ki, naɓomarkaba se naar
aanga jɛŋ ki, gɔt kɛn naaɗe ɓaan ɓaa ro ki se.

Isa se naan ̰ aan gɔɔ kɔsn bɔɔyɔ raan
(Jn 3.14‑16; 1Jn 5.10‑13; 1Kɔr 11.23‑26)

22Mɛtbeen ̰ki se, jee dɛngen ɔɔpo do jɛŋ kɛn kaam naane se,
naaɗe aako markaba se ɔɔpga kalaŋ sum, ɔɔ Isa ute jee mɛtin̰
* 6:7 Kaaɗ kɛn se tamma kalaŋ se aas kɔgŋ deba gɛn naabm ɓii kalaŋ. † 6:9 Ɔrj
se napar gɛmɛ kici.

ki se ook te maakŋ markab kɛn se eyo. Jee mɛtin ̰ ki se ɓaaga
kalɗe ki. 23 Kaaɗ kɛn se, markabgen kuuy iin ̰o Tiberiad ɔɔ
ɓaaɗo gɔɔr ute gɔtn kɛn Isa tɔs mappa jin̰ ki, jaay tɔɔm Raa ɔɔ
ɛɗ jeege tu ɔs se. 24 Kɛn jee dɛnge jaay aak Isa ute jee mɛtin̰
ki, gɔtɔ gɔtn ese se, naaɗe took maakŋ markabge tu ɔɔ ɓaa
Kaparnayum ki taa ɓaa je Isa.

25 Kɛn naaɗe jaay ɓaa ɔŋin̰ naaŋ baar kɛn kaam naane se,
naaɗe tɔnd mɛtin ̰ ɔɔ: «Debm dooy jeege, naai tap ɓo aan gɔtn
ara nuŋ ki?» 26 Gɔtn se Isa tɛrlɗen ɔɔ: «ꞋBooyki bɛɛ maam
mꞋasen taaɗa: naase Ꞌjemki se, taa nakŋ‑kɔɔɓm maam mꞋtɛɗ
se ɓo naase Ꞌjeel ɔkkiga kɔk mɛtin ̰ eyo, num gaŋ naase Ꞌjemki
se, taa nakŋ kɔsn naase ɔs Ꞌdɛrɛŋkiro te maraadse se. 27 Ɔn̰te
Ꞌtɛɗki naaba kalin ̰ ki gɛnnakŋ kɔsn kɛn tɛɗga sum ɓo Ꞌruum se.
Num Ꞌtɛɗki naaba taa nakŋ kɔsn kɛn Ꞌtiŋg gɛn daayum. Nakŋ
kɔsnese ɓokɛnmaam*GoonDebamꞋutumꞋasenkɛɗa, taaRaa
Bubu mala se ɛɗga tɔɔgin ̰ goonin ̰ ki.» 28 Gɔtn se naaɗe tɔnd
mɛtin ̰ ɔɔ: «Naabm Raa se jꞋan ̰ tɛɗn ɔɔ ɗi jaay ɓo jꞋaki tɛɗn aan
gɔɔ kɛn naan̰ jen ro ki se?» 29 Isa tɛrlɗen ɔɔ: «Kɛse ɓo naabm
kɛn Raa je ɔɔ naase aki tɛɗa; naan̰ je ɔɔ aki kaal maakse do
deb kɛn naan ̰ ɔlin ̰o.» 30Naaɗe tɛrlin ̰ ɔɔ: «Num naai tap ɓo ajen
Ꞌtɛɗn nakŋ‑kɔɔɓm ɗi jaay naaje kꞋkaaka, jaay ɓo jꞋkaal maakje
doi ki se? Nakŋ naai Ꞌɓaa Ꞌtɛɗa tap ɓo ne ɗi? 31 Do kɔɗ‑ɓaar
ki se, bubjege ɔso nakŋ kɔsn kɛn kꞋdaŋin̰ maan, kɛse ɓo taar
kɛn kꞋraaŋin̰o taaɗo ɔɔ: Gɛn kɔsɗe se Raa ɛɗɗeno mappan bɔɔyɔ
raan.‡»
32 Gaŋ Isa tɛrlɗen ɔɔ: «ꞋBooyki bɛɛ mꞋasen ɗeeke: kɛn ɛɗseno
mappan bɔɔyɔ raan se *Musa eyo, num mappan mala mala
kɛn bɔɔyɔ raan se, Bubum ɓo, ɛɗseni. 33Ɔɔmappan gɛnRaa se,
naan ̰ ɓo debm kɛn bɔɔyɔ raan, ɔɔ naan ̰ ɓo debm ɛɗ kaaja jeege
tun do naaŋ ki.» 34 Gɔtn se naaɗe ɗeekin̰ ɔɔ: «Jaamus, ɓii‑raa
ɛɗjenmappan ese.»

35 Isa tɛrlɗen ɔɔ: «Maam ɓo mappan kɛn ɛɗ kaaja se, debm
kɛn jaay ɓaaɗo gɔtum ki se, mɔɔtn ɓo an ̰ tɔɔl eyo; ɔɔ debm jaay
aal maakin ̰ do maam ki se, mɔɔtn maane an ̰ tɔɔl eyo. 36 Ey
nummaammꞋtaaɗsenoga, ɔɔ naasemala kic ɓo aakumkiroga
naɓo naase Ꞌbaate Ꞌkaalki maakse dom ki. 37 Jeegen paacn̰
Bu ɓo ɛɗumɗe se utu aɗe ɓaa gɔtum ki, ɔɔ debm kɛn ɓaaɗo
gɔtn maam ki se, maam mꞋan ̰ kɔŋ kɔɔɗn kund eyo. 38 Taa
maammꞋbɔɔyo raan se, gɛn tɛɗn nakŋ kɛnmaam ɓomꞋje eyo,
num gaŋmꞋɓaaɗo se, gɛn tɛɗn nakŋ kɛn debm ɔlumo se ɓo jea.
39Debm ɔlumo se, nakŋ naan ̰ je se, jeegen naan̰ ɛɗumsin ̰ paac
se,mꞋɔn ̰te kutndebkalaŋ. Numnaan ̰ je ɓii kɛnkaammɔɔtn se,
maammꞋaɗen dur daan yoge tu. 40Kɛse ɓo nakŋ kɛn Bubum
jea. Debm jaay aak Goono ɔɔ aal maakin ̰ don ̰ ki se, naan ̰ se
‡ 6:31 Aak Ekz 16.15 ɔɔ KKR 78.24.

ɔŋga *kaajn ̰ gɛn daayum. Ɓii kɛn kaammɔɔtn se, maammꞋan̰
durin ̰ daan yoge tu.»

41Gɔtn ese Yaudge baag mooy naaŋ ki dir dir utu naapa ro
Isa ki, taa Isa taaɗga taaɗ ɔɔ: «Maam ɓo kɔsn kɛn bɔɔyo raan.»
42 Tɛr naaɗe taaɗ ɔɔ: «Kɛse Isan kɛn goon Yusup se ey la? Kɛn
kon̰ ute Bubin ̰ kꞋjeelɗeki se ey la? Tɛɗ ɔɔ ɗi jaay ɓɔrse num taaɗ
ɔɔ: ‹Maam bɔɔyo raan se?›» 43 Gɔtn se Isa tɛrlɗen ɔɔ: «Ɔn̰te
Ꞌtaaɗki naaŋ ki ute naapa rom ki. 44 Bu kɛn ɔlumo se, nam
nam jaay naan ̰ tiik ɔlin̰ te gɔtum ki ey se, aɗe kɔŋ ɓaa gɔtum
ki eyo. Ɔɔ debm kɛn Bu ɔlumsin ̰ga se, ɓii kɛn kaam mɔɔtn se
maammꞋan ̰durin ̰daanyoge tu. 45 Jee taaɗ taar teeco taarRaa
ki raaŋo do dɔkin̰ ɔɔ: Raa se, utu dooy jeege paac.§
«Ɔɔdebmkɛn jaay ɔndgabin ̰do taar Bubumki, ɔɔbooy ɔkga

taarin̰ kɛn naan ̰ dooy jeege se, aɗe kɔŋ ɓaa gɔtum ki. 46 Taa
nam, ɓii kalaŋ aak te Bu eyo. Debm kɛn iin ̰o gɔtn Raa ki se
naan ̰kalin ̰ki sumɓoaakkigaBua. 47 ꞋBooykibɛɛmꞋasen taaɗa:
debm jaay aalga maakin ̰ do maam ki se, naan ̰ ɔŋga kaajn ̰ gɛn
daayum. 48 Taa maam ɓo mꞋmappan kɛn ɛɗ kaaja jeege tu.
49 Do kɔɗ‑ɓaar ki, do dɔkin̰ naane se, bubsege ɔso nakŋ kɔsn
kɛn kꞋdaŋin̰maan. Te naan ̰ se kic ɓo naaɗe ooyga. 50Numkɛse
ɓo mappan bɔɔyo raan, debm jaay ɔsga naan̰ se num, naan̰
Ꞌkɔŋ kooy eyo. 51Maam ɓo kɔsn bɔɔyo raan ɔɔ kɛn ɛɗ kaaja.
Debm jaay ɔsga kɔsn ese num, naan ̰ utu tiŋg gɛn daayum
daayum. Kɔsn kɛn maammꞋutu mꞋasen kɛɗ se, kɛse daa rom
mala; naan ̰ se ɓo kɛn utu kɛɗn kaaja jeege tun do naaŋ ki.»

52Kɛn Yaudge jaay booy taar se, naaɗe baag naajn̰ te naapa
makɔn ̰ɔ ɔɔ: «Gaabm se jaay ɔɔ ajeki kɛɗn daa ron̰ ɓo jꞋaki kɔs
se, jꞋan ̰ki kɔsn ɔɔ ɗio?» 53 Gɔtn se Isa ɗeekɗen ɔɔ: «ꞋBooyki
bɛɛ mꞋasen taaɗa: kɛn naase jaay ɔski te daa ro maam Goon
Deb eyo, ɔɔ aayki te moosum ey se, naase aki kɔŋ kaajn ̰mala
eyo. 54Debm ɔs daa roma ɔɔ aaymoosum se, naan ̰ ɔŋga kaajn̰
gɛn daayum, ɔɔ kɛn naan ̰ ooyga kic ɓo, ɓii kɛn kaammɔɔtn se
maammꞋan ̰ durin̰ daan yoge tu. 55Ɗeere, daa rom se, kɛse ɓo
nakŋ kɔsn mala mala, ɔɔ moosum se lɛ, naan ̰ ɓo nakŋ kaay
mala mala kici. 56 Ɔɔ debm tiŋg tɔs daa roma, ɔɔ tiŋg taay
moosum se, naan ̰ se iŋg *dɔɔk ute maama, ɔɔ maam mꞋiŋg
dɔɔk te naan ̰a. 57 Aan gɔɔ Bua kɛn ɛɗ kaaja nakge tun ɓaa se
paac se, naan̰ ɓodebmkɛn ɔlumo ɔɔnaan ̰ ɓodebm ɛɗumkaaja
maam ki kici. Taa naan ̰ se ɓo, debm kɛn ɔs daa ro maam se
Ꞌkɔŋ kaaja gɔtum ki. 58 Kɛse mappan kɛn bɔɔyo raan. Naan̰
se tec aan gɔɔ kɔsn kɛn bubsege ɔso do dɔkin̰ do kɔɗ‑ɓaar ki
se eyo. Ute naan ̰ se kic ɓo naaɗe ooyga, num gaŋ debm ɔs
mappan ese se, naan ̰ Ꞌkɔŋ kaajn̰ gɛn daayum.» 59 Taargen se

§ 6:45 Aak Eza 54.13.

ɓo, Isa dooy jeege maakŋ *ɓee kɛn Yaudge lee tusn maak ki
gɛn keem Raa kɛnmaakŋ gɛgɛr kɛn Kaparnayum ki.

Jeemɛtn Isa kɛnmɛtin̰ge se, iin ̰ rɛsin ̰a
60 Jeemɛtin̰ ki, kɛnmɛtin̰ge se jaay booy taar Isa taaɗ bin se,

maakɗe ki se jeege dɛna baag taaɗn ɔɔ: «Taar se, ɔɔn ̰ aak eyo!
Naŋa jaay Ꞌkɔŋ Ꞌbooy taar se?»

61 Isa jeel maak‑saapɗe kɛn jee mɛtin ̰ ki jaay baag mooy
naaŋ ki ron̰ ki se, do taar kɛn naan ̰ taaɗ se ɗeekɗen ɔɔ: «Naase
maakse tujga do taar kɛn se la? 62Numkɛnnaase amki kaakŋ
maam *Goon DebamꞋkookŋ ɓaa gɔtum kɛn deet se, naase tap
ɓo aki taaɗn ɔɔki ɗi? 63Kɛn ɛɗ kaaja jikilimge tu se, *Nirl Raa;
ey num jikilimge kalɗe ki se, Ꞌkɔŋ kaajn̰ roɗe eyo. Taargen
maam taaɗsesin̰o se, iin ̰o gɔtn Nirl Raa kɛn lee ɛɗ kaaja jeege
tu se. 64Num gaŋ maakse ki se, jee mɛtin̰ge aal maakɗe dom
ki eyo.» Taa gɔtn do dɔkin̰ tap ɓo Isa se, naan̰ jeel jeegen aal
maakɗe don ̰ ki ey se, ɔɔ debm kɛn utu an ̰ kutin̰ se kic ɓo, naan̰
jeelin̰a. 65Tɛr Isa taaɗɗen ɔɔ: «Taa naan̰ se ɓo maam taaɗseno
mꞋɔɔ: debm kɛn Raa ɔɔɗin ̰ te ɗoob ey se, naan ̰ aɗe kɔŋ ɓaa
gɔtum ki eyo.»

66Kɛn jee mɛtin ̰ ki jaay booy taar bin se, dɛnin ̰ iin ̰ rɛsin̰a ɔɔ
baate ɓaa ute naan̰a. 67Gɔtn se Isa tɔndmɛtn jeemɛtin ̰ kɛn ɔɔp
sik‑kaar‑di se ɔɔ: «Num naase se, Ꞌje aki ɓaa ey la?» 68Gɔtn se
SimonPiɛr tɛrlin ̰ ɔɔ: «Mɛluma,naaiɓo ɔk taarkɛn ɛɗ*kaajn ̰gɛn
daayum. Kɛn jaay kɔn ̰ naai se kꞋɓaa gɔtn naŋ ki? 69Taa naaje
se jꞋaalgamaakje do naai ki ɔɔ kꞋjeeli naai se Debm *Salal kɛn
iin ̰o gɔtn Raa ki.» 70 Tɛr Isa taaɗɗen ɔɔ: «Naasen sik‑kaar‑di ki
se, maam ɓo mꞋbɛɛr tɔɔɗseno ey la? Num gaŋ maakse ki se,
deb kalaŋ se, tec sitan te kaamin ̰a.»

71Kɛse naan ̰ taaɗ te Judas goon Simon kɛn Iskariɔt; naan ̰ ɓo
debm kɛnmaakŋ jeege tun sik‑kaar‑dio kɛn utu an ̰ kut se.

7
Isa se gɛnaan ̰gemala kic ɓo aalmaakɗe don̰ ki eyo
(Jn 5.44, 15.18‑19;Mt 10.16)

1Kɛn nakgen se paac jaay deel se kic ɓo, Isa utu lee lee taa
naaŋ Galile ki rɔk. Ɔɔ naan ̰ baate ɓaa lee taa naaŋ Jude ki
taa magal Yaudge se je je ɗoobm an ̰ tɔɔlɔ. 2 Kaaɗ kɛn se, laa
Yaudgen kɛn kꞋdaŋin̰ *laa Daabge se, ɔɔpga gɔɔrɔ. 3 Gɔtn se
gɛnaan ̰ge ɗeekin̰ ɔɔ: «Bɛɛki num, naai Ꞌkiin̰ ɓaa taa naaŋ Jude
ki, taa nakŋ‑kɔɔɓgen naai Ꞌtɛɗ gɔtn ara se, Ꞌɓaa tɛɗin ̰naane kici
taa jeemɛti ki Ꞌɓaa kaaka. 4Kɛndebm jaay je ɔɔ jeege jeel gɔtin̰
se, naan ̰ tɛɗ nakge tal tal, ɔyin̰ kɔy eyo. Taa ɗi nakŋ‑kɔɔɓgen
naai Ꞌlee tɛɗ se, ɓaa tɛɗin ̰naan jeege tu, taa jeegepaac ai kaakŋ
jeele.» 5Taa gɛnaa Isagemala kic ɓo, naaɗe aalmaakɗe don̰ ki

eyo. 6Gɔtn se Isa ɗeekɗen ɔɔ: «Gɛn tɛɗn nakŋ ese se, kaaɗum
aas te ey ɓɔrtɔ. Num gaŋ gɛn naase lɛ, kaaɗn gay gay kic ɓo
jigsen naase ki. 7 Jee do naaŋ ki se asen kɔŋ kɔɔɗn kund naase
eyo; num gaŋ maam se naaɗe ɔɔɗ undum naata. Taa maam
mꞋlee mꞋtɔɔɗɗen tɔɔɗ mɛtn *kusin ̰ɗege. 8 Gɛn ɓaa tɛɗn laa se,
naase Ꞌɓaaki. Ɔɔ maam se mꞋɓaa eyo, taa kaaɗum aas te ey
ɓɔrtɔ.» 9Kɛn Isa jaay taaɗ naŋ taarin̰ se, naan̰ ɔɔp iŋg taa naaŋ
Galile ki.

Isa ɓaa gɛn tɛɗn *laa Daabge
10 Kɛn gɛnaan ̰ge jaay iin ̰ ɓaa gɛn tɛɗn laa se, naan ̰ kic iin ̰

ɓaa. Naɓo kɛn naan̰ ɓaa ɓaa se goon ̰ goon ̰o ɔɔ kɛn aan naane
se kic ɓo tɔy tɔy ron ̰a. 11Maakŋ ɓiige tun Yaudge tɛɗ tɛɗ laa
taal Daabge se,magal Yaudge lee je je Isa ɗeek ɔɔ: «Naan̰ tap ɓo
gay?» 12 Jeegedɛnagɔtn se taaɗnaaŋki, ɔɔnaaj te naapa ro Isa
ki. Jeemɛtin ̰ge ɗeek ɔɔ: «Gaabm se, naan ̰debm jiga.» Ɔɔkɛngen
kuuy ɗeek ɔɔ: «Ɓɛrɛ naan̰ se, iig kiig ɓo jeege.» 13 Num gaŋ
debm jaay Ꞌtaaɗn taa Isa tal naan jeege tu se gɔtɔ, taa naaɗe se
ɓeer ɓeer magal Yaudge tu.

14Kaaɗ kɛn jeege tɛɗ tɛɗ laa gɛn taal Daabge jaay aandaanin̰
ki se, Isa ɓaaɗo ɛnd daan bɔɔr *Ɓee Raa ki ɔɔ baag dooy jeege.
15 Kɛn Yaudge jaay booy naan ̰ iŋg dooy dooy jeege se, ɔkɗen
taaɗ eyo, ɗeek ɔɔ: «Gaabm se lɛ, iŋgo te gɛndooyo gameyo, num
jeel nakge dɛn bin se ɔŋin̰o gay?»

16 Num gaŋ Isa tɛrlɗen ɔɔ: «Taargen maam dooy jeege se,
mꞋtɛrɛc daan dom ki eyo, num taargen se, debm kɛn ɔlumo
se ɓo taaɗumsin ̰o. 17Debm kɛn je tɛɗn nakŋ kɛn *Raamaakin̰
ɓo jen ro ki se, kɔŋ Ꞌjeele taargenmaam dooy jeege se, mꞋtɛrɛc
te daan dom ɓo mꞋtaaɗ eyo num taargen se iin ̰o gɔtn Raa ki.
18 Debm kɛn jaay tɛrɛc te daan don̰ sum ɓo, taaɗ se naan ̰ je
jeege ɓoan̰ *nooko. Numgaŋdebm je jeegenookŋdebm ɔlin̰o
naaba se, naan̰ se taaɗ taar mɛt ki ɔɔ ɔk taar‑kɔɔɓ eyo. 19Kɛn
ɓaaɗo taaɗsen *Ko Taar Raa se, *Musa ey la? Gaŋ maakse ki
se, debm jaay ɔk Ko Taar Raa jiga se gɔtɔ, ey num kɛn naase
jaay Ꞌje amki tɔɔl se taa ɗi?» 20Gɔtn se jee dɛnge tɛrlin ̰ ɔɔ: «Naai
se ɔk sitan! Nam nam je aay tɔɔl naai se tap ɓo naŋa?»

21 Isa tɛrlɗen ɔɔ: «Ɓii kalaŋ se, maam tɛɗo nakŋ‑kɔɔɓɔ kalaŋ
bini, ɔɔ nakŋ‑kɔɔɓm se deelo dose, ɔɔ ɔksen gɛn taaɗ eyo.
22Musa se taaɗseno ɔɔ gaangen gaabge se Ꞌtɔjɗeki pɔndɔ, num
gaŋ *kɔjn ̰ pɔndɔ se iin ̰o do bubge tun do dɔkin̰a, do Musa ki
sum eyo. Taa naan ̰ se ɓo kɛn aanga *ɓii sebit ki kic ɓo, naase
lee Ꞌtɔjki pɔndɔ gɛnsege tu. 23Taanaan ̰ se ɓo, naase Ꞌtɔjki pɔndɔ
gɛnsege tu utu ɓii sebit kic ɓo tuj Ko Taar kɛn Raa ɛɗoMusa ki
se eyo. Num gaŋ debkilimi ute magalin ̰ ɓo maammꞋɛɗin ̰ lapi
ɓii sebit ki jaay naase maakse taarse se taa ɗi? 24Kɛn jaay aki



Jan 7:25 204 Jan 7:39

kɔjn̰ bɔɔrɔ do nam ki num, ɔn ̰te kɔjki do nakge tun, kɛn naase
aki ute kaamse sum eyo, num ɔjki bɔɔrɔ ute ɗoobin ̰a.»

25Gɔtn se jee Jeruzalɛmkɛnmɛtin ̰geɗeek ɔɔ: «Kɛse ɓogaabm
kɛn kꞋje jꞋan ̰ tɔɔl se ey la? 26 ꞋBooyki naan̰ ɗaar tal taaɗ taaɗ
naan jeege tu, ɔɔ tɔɔgjege se, nam tap ɓo taaɗin ̰ taar ɗim
eyo. Lɔ bin se naaɗe jeelin̰ga naan̰ *al‑Masi ɗeer ne? 27Num
al‑Masi jaay utu aɗe ɓaa se, gɔtn naan ̰ ano kiin̰ tap ɓonam jeel
eyo. Gaŋ gaabm se lɛ, naaje kꞋjeelki gɔtn naan ̰ iin ̰no ro ki.»

28Kaaɗ kɛn Isa dooy dooy jeege daan bɔɔr Ɓee Raa ki se, kɛn
naan ̰ jaaybooy taarɗe se, uunmindin̰ raanɗeekɗen ɔɔ: «Ɗeere,
naase Ꞌjeelumki ɔɔ Ꞌjeelki gɔtn maam mꞋiin ̰no. Anum, maam
se mꞋiin ̰o gɛn dom ɓo mꞋɓaaɗo eyo. Num deb kuuy ɓo ɔlumo,
ɔɔ debm ɔlumo se taaɗ taar mɛt ki. Num gaŋ naan ̰ se naase
Ꞌjeelin ̰ki eyo. 29Anum debm se maammꞋjeelin̰a taa maam se
mꞋiin ̰o gɔtin̰ ki, ɔɔ naan̰ ɓo ɔlumo.» 30Gɔtn se naaɗe je an ̰ kɔkɔ
naɓo nam ɔŋ ɔl te jin ̰ ron̰ ki eyo, taa kaaɗin ̰ aas te ey ɓɔrtɔ.
31 Gaŋ maakŋ jee dɛnge tu se, jee mɛtin ̰ge took aal maakɗe
don̰ ki ɔɔ naaɗe ɗeek ɔɔ: «Kɛn al‑Masi utu aɗe ɓaa se Ꞌkɔŋ Ꞌtɛɗn
nakŋ‑kɔɔɓgen dɛn cir gɛn gaabm ese tɛɗ se la?»

32Gɔtn se *Parizige ɓaa booy taar kɛn jeege lee taaɗ naaŋ ki
ro Isa ki se, naaɗe utemagal jee tɛɗn sɛrkge se, ɔl asgargen lee
bɔɔbƁeeRaa se, gɛn ɓaakɔkŋ Isa. 33Gaŋ Isa ɗeekɗen ɔɔ: «Maam
se, ɔɔpumga baata kɛn mꞋkiŋg te naase ɔɔ tɛɗga ɓo maam ɓaa
kɔŋ debm kɛn ɔlumo. 34Naase utu amki jea, naɓo amki je kɔŋ
eyo. Taa gɔtn maam ɓaan ɓaa se, naase aki kɔŋ kaan eyo.»
35 Gɔtn se Yaudge baag taaɗn te naapa ɔɔ: «Naan̰ tap ɓo ɓaa
kaam gay, jaay naaje jꞋan ̰ki kɔŋ kɔŋ ey se? Ɔɔ ɓaa tiŋg daan
Yaudge tun wɔɔk maakŋ Grɛkge tu se la? Ɔɔ gɔtn naane se
naan ̰ ɓaa dooy Grɛkge la? 36Ey num taar naan ̰ taaɗ ɔɔ: ‹Naase
utu amki jea, naɓo amki je kɔŋ eyo, taa gɔtn maam ɓaan ɓaa
se, naase aki kɔŋ kaan eyo.› Taar se tap ɓo naan̰ je ɗeekŋ ɔɔ
ɗio?»

Isa taaɗ taarmaan kɛn ɛɗ kaaja jeege tu
37 Ɓii magal cir paacn ̰ gɛn *laa Daabge se, ɓiin kɛn kaam

mɔɔtn. Ɓiin se ɓo Isa iin ̰ ɗaara ɔɔ uun mindin̰ raan ɔɔ baag
taaɗa ɔɔ: «Debm kɛn jaay maane tɔɔlin̰ se n ̰Ꞌɓaaɗo gɔtum ki ɔɔ
n ̰Ꞌkaaye. 38 Aan gɔɔ taar kɛn kꞋraaŋo do dɔkin̰ taaɗ ɔɔ: debm
jaay aalgamaakin ̰domki se, Ꞌkɔŋmaankɛn ɛɗkaaja. Ɔɔmaan
kɛn ɛɗkaaja se, aɗe kiin ̰maakin ̰ki ɔɔ Ꞌtooɗnkɔɔymaakin̰ ki kɔl
kɔl aan gɔɔmaanmaakŋ oolge tu.» 39Kɛn Isa jaay taaɗ taar se,
naan ̰ je taaɗn taa *Nirl Raa, kɛn tɛɗga num, jee aalga maakɗe
don̰ ki se utu Ꞌkɔŋɔ. Taa kaaɗ kɛn se, Nirl Raa bɔɔy te ey ɓɔrtɔ;
taa Isa se ook ɓaa te raan gɔtn jꞋansen nook ey ɓɔrtɔ.

Jeege naaj taara te naapa ro Isa ki

40Kɛn jeege jaay booy taar se, jee mɛtin ̰ge ɗeek ɔɔ: «Gaabm
se, ɗeerenaan ̰ sedebmtaaɗ taar teeco taarRaakimalamala.»
41 Jeemɛtin̰ge taaɗ ɔɔ: «Naan̰ se ɓo *al‑Masi.» Gaŋ jeemɛtin ̰gen
kuuy taaɗ ɔɔ: «Al‑Masi ɓo aɗe kiin̰ taa naaŋ Galile ki ne? Kɛse
gɔtɔ. 42 Ey num taargen do dɔkin̰ kꞋraaŋin̰ga raaŋ se ɗeek ɔɔ:
Al‑Masi se, aɗe teecn ̰mɛtjil *Daud ki ɔɔ aɗe kiin ̰ Betleem ki, kɛn
maakŋnaaŋDaudki ey la?*» 43Taa Isa se jee dɛn se, taarɗe ɓaa
ɔkmɛtn naap eyo. 44Gɔtn se jeege kandummaakɗe ki se je an̰
kɔkɔ naɓo nam ɔŋ ɔl te jin ̰ ron ̰ ki eyo.

45 Asgargen lee bɔɔb *Ɓee Raa se ɔk tɛrlo ɓaaɗo ɔŋ *magal
jee tɛɗn sɛrkɛ Raage tu ute *Parizige. Naaɗe taaɗ asgarge tu
ɔɔ: «Gɛn ɗi jaay naase Ꞌbaate kɔkŋ ɓaansin̰kiro se?» 46Gɔtn se
asgarge tɛrlɗen ɔɔ: «Ɓii kalaŋ tap ɓo nam ɔŋ taaɗ te taara aan
gɔɔ gɛn gaabm se eyo.» 47Anum Parizige se, tɛrlɗen ɔɔ: «Naase
kic gaabm se taaɗ bisenga dose kic la? 48Maakŋ magalge tu
ey lɛ maakŋ Parizige tu se aakkiga nam kalaŋ tookga taarin̰
la? 49Num gaŋ jee dɛn took taarin̰ se naaɗe jeel *Ko Taar kɛn
Raa ɛɗo Musa ki se eyo, ɔɔ naaɗe se lɛ jee kɛn Raa naamɗega
naama.»

50 Gaŋ maakŋ Parizige tu se gaaba kalaŋ ron ̰ Nikodem,
naan ̰ se ɓii kalaŋ iŋgoga kiŋg gɔtn Isa ki kici ɗeekɗen ɔɔ: 51 «Ko
Taar kɛn Raa ɛɗjekiro se, debkilimi jaay kꞋbooy te taarin̰ eyo,
ɔɔ jꞋaak te nakŋ kɛn naan ̰ tɛɗ ey se, jꞋan ̰ kɔkŋ mindin̰ jꞋɔɔ ɗi?»
52Gɔtn senaaɗe tɛrlin̰ ɔɔ: «Naaikic ꞋtɛɗnkɔɗGalile la? ꞋƁaadooy
ɔk taargen kꞋraaŋɗeno do dɔkin̰ se jiga jaayo, ɓii kalaŋ tap ɓo
debm taaɗ taar teeco taar Raa ki gam teeco te taa naaŋ Galile
ki eyo.»

53 [Gɔtn se, naŋa naŋa kic ɓo iin ̰ uun ɗoobm ɓeen ̰a ɓeen ̰a.]
8

Mɛnd gaaba jꞋɔkin ̰ ute gaabm kuuy
1 Naan̰ kɛn se Isa iin ̰ ɓaa do *kɔsn ɔlib ki. 2 Mɛtbeen ̰ki

tanɔɔrin̰ nɔɔrin̰ se, naan ̰ ɔk tɛrlo daanbɔɔr *ƁeeRaa ki ɔɔ jeege
paac ɓaaɗo ɔŋin̰a. Gɔtn se naan ̰ booy iŋg naaŋ ki ɔɔ baagɗen
dooyo. 3Gɔtn se jee jeel taaɗn tɔɔkŋ mɛtn Ko Taar Raage ute
*Parizige se ɔk ɓaano te mɛnd gaaba kalaŋ bin se jꞋɔkin̰o te
gaabm kuuy. Naaɗe ɓaaɗo ɔndin ̰ daan jeege tu. 4Naaɗe ɗeek
Isaki ɔɔ: «Debmdooy jeege,mɛnd se tɛɗganakŋ*kusin ̰a jꞋɔŋin̰o
tooɗ tooɗ te gaabm kuuy. 5Maakŋ *Ko Taar kɛn Raa ɛɗoMusa
ki se taaɗjeki ɔɔ: ‹Mɛndgenbin se jꞋaɗen tund tɔɔl te koa.› Num
gɛn naai ki num ɔɔ ɗi?»

6 Kɛn naaɗe jaay taaɗ bin se, je kɛn naan̰ taaɗga taar ɗim
cɔkɔ sum ɓo, naaɗe an ̰ goom kɔkɔ taa an ̰ kɔkŋ mindin ̰a. Num
gaŋ gɔtn se, Isa no don ̰ naaŋ ki ɔɔ baag raaŋ naaŋ ki ute goon
* 7:42 Aak Jn 8.42, KKR 120.10‑12, 2Sam 7.12 ɔɔMis 5.1‑3.

jin ̰a. 7Aan gɔɔnaaɗe dɔɔk taara tɔndmɛtin ̰ ɔn ̰ ey se, gɔtn se Isa
uun don̰ ɗeekɗen ɔɔ: «Maakŋ naase kɛn Ꞌpaacki se, nam nam
ɓii kalaŋ jaay tɛɗ te nakŋ kusin ̰ ey num, uun koa und mɛnd
se deete.» 8 Gɔtn se tɛr naan ̰ no don ̰ naaŋ ki daala ɔɔ baag
raaŋ naaŋ ki. 9 Kɛn naaɗe jaay booy taar ese se, naŋa naŋa
kic ɓo uun ɗoobin ̰ ɗoobin ̰a. Jee magalge se ɓo baag kiin̰ ɓaa
deet deet. Gɔtn se ɔɔp Isa kalin̰ ki te mɛnd kɛn naaɗe ɔk ɓaano
daanɗe ki se. 10Num gɔtn se Isa uun don̰ daala ɗeek mɛnd ki
se ɔɔ: «Mɛnda, jee se ɓaaga gay? Maakɗe ki se, nam nam Ꞌɗaar
jaay Ꞌkɛnd teeli gɛn kuti se gɔtɔ ne?» 11Mɛnda se ɗeekin̰ ɔɔ:
«Jaamus, nam utum te eyo.» Gɔtn se Isa ɗeekin̰ ɔɔ: «Maam kic
mꞋje kuti eyo. ꞋƁaao naɓomɔɔtn ɔn ̰te tɛɗn nakŋ kusin ̰a.»

Isa se naan ̰ gɔtn wɔɔr gɛn jeege paac
12 Isa ɗeek jeege tudaala ɔɔ: «Maam se,mꞋgɔtnwɔɔr gɛn jeege

paac. Debm kɛn ɓaaɗoga mɛtum ki se, naan̰ se lee maakŋ gɔt
kɛn ɔɔɗ eyo. Gaŋ naan ̰ se Ꞌkɔŋ gɔtn wɔɔr kɛn an̰ tɔɔɗn kɔl gɔtn
kɛn naan ̰ an kɔŋ kaaja.» 13Gɔtn se *Parizige ɗeekin̰ ɔɔ: «Naai
ɓo Ꞌtɛɗn saaɗn gɛn naai mala se, saaɗn naai se ɔs aay eyo.»
14 Isa tɛrlɗen ɔɔ: «KɛnmaammꞋtɛɗn saaɗnmaammala kic ɓo,
saaɗnmaam se ɔs aaye. TaamaammꞋjeel gɔtnmaammꞋiin ̰no
ɔɔ gɔtn maammꞋan ɓaa. Num gaŋ naase gɔtn maammꞋiin ̰no
lɛ, Ꞌjeelki eyo ɔɔ gɔtn maam ɓaan ɓaa ro ki kic ɓo, naase Ꞌjeelki
eyo. 15Naase ɔjki bɔɔrɔ do jeege tu aan gɔɔ kɛn jikilimge lee
tɛɗa. Num maam lɛ mꞋɔj bɔɔrɔ do nam ki eyo. 16 Kɛn jaay
aanumga gɛn kɔjn ̰ bɔɔrɔ kic num, kɔjn ̰ bɔɔr maam se kɛn mɛt
ki. TaamaamsemꞋkalumki eyo, numBukɛn ɔlumo se kic utu
te maama. 17Maakŋ *Ko Taar kɛn Raa ɛɗseno se, kꞋraaŋin̰ga
raaŋ jꞋɔɔ: kɛn jeege di jaay taaɗ taarɗe ɔkmɛtn naapa se saaɗn
naaɗe se, ɔs aaye. 18 Maam mala ɓo mꞋtaaɗn saaɗuma ɔɔ
Bubumkɛn ɔlumo se kic taaɗ saaɗnmaama.» 19Gɔtn se naaɗe
tɔndmɛtin̰ ɔɔ: «Bubi naai Ꞌtaaɗn se gay?» Isa tɛrlɗen ɔɔ: «Naase
lɛ Ꞌjeelumki eyo. Ɔɔ Bubum kic naase Ꞌjeelin̰ki eyo. Kɛn naase
jaay Ꞌjeelumkimaam num, Bubum kic ɓo naase an ̰ki Ꞌkɔŋ jeel
kici.»

20 Isa taaɗ taargen se, kaaɗ kɛn naan̰ dooy dooy jeege daan
bɔɔr *Ɓee Raa ki. Naan ̰ kɛn se, naan̰ iŋg cɛɛ nakŋ kɛn jeege lee
tɔmb *sɛrkɛmaak ki; num gaŋ gɔtn se, nam ɔŋ ɔl te jin ̰ ron ̰ ki
eyo taa kaaɗin ̰ aas te ey ɓɔrtɔ.

Isa taaɗ ɔɔ naan ̰ utu tɛrl gɔtn Bubin̰ ki
21 Isa taaɗɗen daala ɔɔ: «Maam se mꞋɓaa ɓaao ɔɔ naase utu

amki jea, naɓo naase se utu aki kooy maakŋ *kusin ̰se ki. Taa
gɔtn maam mꞋan ɓaa se lɛ, naase aki kɔŋ ɓaa eyo.» 22Gɔtn se
magal Yaudge taaɗ te naapa ɔɔ: «Taar kɛn naan ̰ taaɗ ɔɔ gɔtn
maammꞋɓaan ɓaa senaase aki kɔŋ ɓaa eyo. Bin se, naan ̰kalin̰
ki ɓo ɓaa ɓaa tɔɔl ron̰ la?» 23 Isa tɛrlɗen ɔɔ: «Naase se, jee do

naaŋ ki, nummaam lɛ, mꞋiin ̰o raan. Naase se, jee do naaŋ ki
ara, num maam se, mꞋmɛtn jee do naaŋ ki ara ki eyo. 24 Taa
naan ̰ se ɓomaam taaɗsenomꞋɔɔ, naase se utu aki kooymaakŋ
kusin̰sege tu. Kɛn naase jaay Ꞌbaate Ꞌkaalki maakse domaam
kɛnmꞋiŋg daayum se, naase se utu aki kooymaakŋ kusin̰sege
tu.» 25 Gɔtn se naaɗe tɔnd mɛtin ̰ ɔɔ: «Naai tap ɓo naŋa?» Isa
tɛrlɗen ɔɔ: «Do kupm mɛt ki tap ɓo maam mꞋɔn ̰ te eyo num
mꞋtaaɗsenoga. 26Do naase ki se, maammꞋɔk taarge dɛna kɛn
mꞋasen taaɗa ɔɔ gɛn kɔjn ̰ bɔɔrɔ dose ki. Num gaŋ Debm kɛn
ɔlumo se, naan ̰ taaɗ taar mɛt ki. Ɔɔ taar kɛnmaam taaɗ jeege
tu se, mꞋbooyo gɔtn naan ̰ ki.»

27Num taar jaay naan̰ taaɗɗen te *Raa Bubu se, naaɗe ɔnd
te mɛtin ̰ eyo. 28Gɔtn se Isa ɗeekɗen daala ɔɔ: «Kɛn naase jaay
Ꞌtup Ꞌtɔɔlkiga *Goon Deba ro kaag ki uun ɗaarin ̰kiga raan se,
kaaɗ kɛn se jaay naɓo naase aki jeele, maam se ɓo debm kɛn
mꞋiŋg gɛn daayum. Ɔɔmaam semꞋtɛɗ naka gɛn dom eyo, num
maam taaɗ se mꞋtaaɗ te nakŋ kɛn Bubum dooyumo. 29Debm
kɛn ɔlumo se, naan ̰ utu te maama. Naan̰ ɔŋ ɔn ̰um te kalum
ki eyo, taa maam se daayum mꞋtɛɗ nakŋ kɛn tɔɔlin̰ naan ̰ ki.»
30Gɔtn se kɛn jeege jaay booy taar Isa taaɗ bin se, jeege dɛna
took aal maakɗe don ̰ ki.

Gaan Raage ute gaan *Ɓubm sitange
31 Gɔtn se Isa taaɗ Yaudge tun aalga kaal maakɗe don̰ ki

se ɔɔ: «Kɛn naase jaay ɔkki taarum maakse ki tɔɔg se, naase
aki tɛɗn jee mɛtum kɛn mala mala. 32 Ute naan̰ se naase
aki jeel taar mɛt ki, ɔɔ taar mɛt ki kɛn naase aki jeel se ɓo,
asen kɔɔɗn dose maakŋ ɓul ki.» 33 Naaɗe tɛrlin ̰ ɔɔ: «Naaje se
kꞋmɛtjil *Abraamge ɔɔ ɓii kalaŋ naaje kꞋtɛɗ te ɓul nam gam
eyo. Naai Ꞌtaaɗjen ɔɔ: naase aki kɔŋ tɛɗn ɓul ey sum se, taa
ɗi?» 34 Isa tɛrlɗen ɔɔ: «ꞋBooyki bɛɛ mꞋasen taaɗa: debm jaay
tɛɗ nakŋ *kusin ̰ se, naan̰ ɔɔp tɛɗga ɓul gɛn kusin ̰a. 35 Ɓulu
se naan ̰ kɔŋ kiŋg maakŋ ɓee ki gɛn daayum eyo, num goono
ɓo debm Ꞌkiŋg maakŋ ɓee ki gɛn daayum. 36 Taa naan ̰ se ɓo
kɛn Goon Raa jaay ɔɔɗsengamaakŋ ɓul ki num, naase aki kɔŋ
dose ɗeer ɗeer. 37 Maam mꞋjeele naase se mɛtjil Abraamge.
Naɓonaase Ꞌbaate Ꞌkuunki taaruma ɔɔ taa naan ̰ se ɓonaase Ꞌje
amki tɔɔlɔ. 38MaamsemꞋtaaɗsennakŋkɛnmaammꞋaakogɔtn
Bubum ki. Gaŋ naase se Ꞌtɛɗki nakŋ kɛn naase Ꞌbooykiro gɔtn
bubse ki.» 39 Naaɗe tɛrlin̰ ɔɔ: «Bubm naaje se, Abraam.» Isa
tɛrlɗen ɔɔ: «Kɛn naase jaay gaan Abraamge ɗeer num, naase
aki tɛɗn nakgen aan gɔɔ Abraam tɛɗo se. 40Num ɓɔrse naase
Ꞌje amki tɔɔlɔ. Taa maam mꞋtaaɗsenga taaɗ taar mɛt ki kɛn
maam booyo gɔtn Raa ki. Nakgen bin se Abraam ɔŋ tɛɗin ̰ te
eyo. 41Num gaŋ naase se Ꞌtɛɗki nakgen kɛn bubse lee tɛɗa.»

Naaɗe tɛrlin ̰ ɔɔ: «Naaje se kꞋgaan bumige eyo. Naaje jꞋɔk Bubu
kalaŋ sum, ɔɔ Bubm naaje se, Raa!»

42 Isa ɗeekɗen ɔɔ: «Kɛn Raa jaay Bubse num kaaɗn naane,
naase amki jea. Maam mꞋiin ̰o gɔtn Raa ki ɔɔ mꞋɓaaɗo kic ɓo
taa naan ̰a: maam se mꞋɓaaɗo gɛn dom eyo, num naan̰ ɓo
debm kɛn ɔlumo. 43 Gɛn ɗi naase Ꞌbooy ɔkki taarum ey se?
Taa taar maam mꞋtaaɗsen se naase aasin ̰ki gɛn booy kɔkin̰
eyo. 44 Bubm naase se, naan̰ Bubm sitange. Ɔɔ naase Ꞌjeki
tɛɗn nakŋ kɛn bubse maakin ̰ jea. Do dɔkin ̰ kic ɓo, naan ̰ ɓo
debm tɛɛso gɛn tɔɔl jeege. Ɔɔ naan ̰ se taaɗ taar mɛt ki eyo,
taa nakŋ mɛt ki se gɔtn naan ̰ ki gɔtɔ. Kɛn naan ̰ baaga taaɗn
taar‑kɔɔɓɔ se taargen se naan ̰uundon ̰ ki ɓo taaɗa, taa naan ̰ se
debm taar‑kɔɔɓɔ ɔɔ bubm jee taar‑kɔɔɓge. 45Num gaŋ maam
se mꞋtaaɗsen taar mɛt ki. Taa naan ̰ se ɓo naase Ꞌbaate Ꞌtookki
taaruma. 46Maakse ki se naŋa jaay am kɔŋ taaɗn kusin̰ kɛn
maam tɛɗa ɔɔ kɛnmaammꞋtaaɗ taarmɛt ki num, naase Ꞌbaate
kuunki taarum se gɛn ɗi? 47Debm gɛn Raa se, booy uun taar
Raa. Numnaase se, jee Raage eyo, taa naan ̰ se ɓo naase Ꞌbaate
Ꞌbooyki taaruma.»

48 Gɔtn se magal Yaudge taaɗ Isa ki ɔɔ: «Kɛn kꞋɗeek jꞋɔɔ
naai kɔɗ *Samari ɔɔ debm sitan se, taarje mɛt ki.» 49Gaŋ Isa
tɛrlɗen ɔɔ: «Maam se debm sitan eyo. Nummaam se *mꞋnook
Bubuma, gaŋ naase aalumki maak ki eyo. 50Maam se mꞋje
jeege ɓo am nook eyo, num deb kuuy ɓo je jeege am nooko,
naan ̰ ɓo debm utu Ꞌkɔjn̰ bɔɔrɔ. 51 ꞋBooyki bɛɛ mꞋasen taaɗa:
debm jaay booy uun taar maam se, mɔɔtn naan ̰ se Ꞌkɔŋ kooy
eyo.»

52 Gɔtn se, magal Yaudge ɗeekin̰ ɔɔ: «Ɓɔrse naaje kꞋjeeliga
naai se debm sitan! Ey num Abraam te jee taaɗ taar teeco
taar Raa ki kɛn do dɔkin̰ se kic ɓo ooyga, gaŋ naai Ꞌtaaɗ ɔɔ
debm jaay booy uunga taar naai num, mɔɔtn Ꞌkɔŋ kooy eyo.
53Bin se bubjen Abraam kɛn ooyga se naai magal cirin ̰ la? Ey
num jee taaɗ taar teeco taar Raa ki se kic ɓo ooyga ɔɔ naai
magal roi bin se Ꞌje kaasn te naŋa?» 54 Isa tɛrlɗen ɔɔ: «Kɛn
maam ɓo mꞋnook rom mala sum num, nookŋ ro maam se
nakŋ cɛrɛ. Kɛn nookum maam se, Bubuma, ɔɔ naan̰ ɓo kɛn
naase Ꞌtaaɗki ɔɔki naan ̰ ɓo Raase se. 55Gaŋ naase Ꞌjeel ɔkin̰ki
eyo ɔɔ maam se mꞋjeel mꞋɔkin̰ mala mala. Kɛn maam jaay
mꞋtaaɗ mꞋɔɔ mꞋjeel mꞋɔkin̰ ey se, mꞋtɛɗn debm taar‑kɔɔɓɔ aan
gɔɔ naase kici. Nummaam semꞋjeelmꞋɔkin̰a ɔɔmꞋɔk taarin̰ se
maakum ki. 56 Bubse Abraam se maakin ̰ raapo ɔɔ naan ̰ aak
kaam ɓiin mꞋano Ꞌɓaa do naaŋ ki. Kɛn naan ̰ jaay aak naan̰ se
sum se, naan̰ maakin ̰ raap dɛn aak eyo.» 57Do taar kɛn naan̰
taaɗ se magal Yaudge ɗeekin̰ ɔɔ: «Naai kɛn ɓaari si‑mii kic aas
te ey sum ɓo aakgaAbraamne?» 58 Isa tɛrlɗen ɔɔ: «ꞋBooyki bɛɛ

mꞋasen taaɗa: kaaɗ kɛn jꞋooj te Abraam ey se, maam mꞋutu
tap.» 59Gɔtn se naaɗe tɔs koa je an ̰ tundu, naɓo naan̰ ɛnd iig
daan jeege tu ɔɔ iin ̰ teec daan bɔɔr *Ɓee Raa ki se naatn.

9
Isa ɛɗ lapi gaab kɛn jꞋoojin̰ tap ɓo kaam‑tɔɔkɔ
(Mk 8.22‑25, 10.46‑52)

1 Ɓii kalaŋ Isa deel deel se, aak gaaba kalaŋ bin se jꞋoojin̰
ɓo kaam‑tɔɔkɔ. 2 Gɔtn se jee mɛtin ̰ ki tɔnd mɛtin ̰ ɔɔ: «Debm
dooyje, kɛn tuj *Raa ki jaay ɔl gaabm se jꞋoojin ̰ kaam‑tɔɔkɔ se,
naan ̰mala lɔɓu bubin̰ te kon̰ lɛ?» 3 Isa tɛrlɗen ɔɔ: «Kɛn ɔl jaay
kꞋjꞋoojin ̰ kaam‑tɔɔkɔ se, taa *kusin̰ kon̰ te bubin̰ eyo, ɔɔ gɛn
naan ̰mal eyo. Numute naan ̰ se, Raa ɓo Ꞌje taaɗnnaabin ̰ jeege
tu! 4Kɛn kaaɗa jaay utu se, bɛɛki se, kꞋtɛɗki naabm gɛn debm
ɔlumo. Eynumkɛnnɔɔrɔ jaay aanganum, nam Ꞌkɔŋ tɛɗnnaab
ɗim eyo. 5Kaaɗ kɛnmaammꞋutu do naaŋ ki ɓɔrt se, maam ɓo
gɔtn wɔɔr gɛn jee do naaŋ ki.»

6Kɛn Isa jaay taaɗ naŋ taarin̰ se, tup ɓoorin̰ naaŋ ki, deepin ̰
te naaŋa ɔɔ uun ɔtin ̰sin̰ kaam gaab kɛn kaam‑tɔɔkɔ se. 7 Ɔɔ
ɗeekin̰ ɔɔ: «Ɓaa tug kaami maakŋ gɔɔ kɛn ɔk maane ɔɔ gɔɔ se
ɓo kɛn kꞋdaŋin̰ Siloam se.» Siloam se je ɗeekŋ ɔɔ: jꞋɔlin̰ga. Gɔtn
se debmkaam‑tɔɔkɔ iin ̰ ɓaa tug kaamin ̰a ɔɔ kɛn naan̰ tɛrlo tɛrl
se, naan ̰ aak kaaka. 8 Jee do daamboogin ̰ge ute jee jeelin̰ do
dɔkin̰a jaay aakin ̰o naan̰ lɛ, baayo baay se ɗeek ɔɔ: «Kɛse ɓo
debmkaam‑tɔɔkŋkɛn iŋg lɛbaayoseey la?» 9 Jeemɛtin ̰geɗeek
ɔɔ: «Kɛse ɓo naan ̰a.» Kɛngen kuuy ɗeek ɔɔ: «Gɔtɔ! Kɛse naan̰
eyo. Nam ɓo tecin̰ tece.» Gaŋgaabmkaam‑tɔɔkɔ se taaɗɗen ɔɔ:
«Kɛse maammala.» 10Gɔtn se naaɗe tɔnd mɛtin ̰ ɔɔ: «Tɛɗ ɔɔ ɗi
jaay kaami ɔɔɗ aak se?» 11Naan̰ tɛrlɗen ɔɔ: «Gaabm kꞋdaŋin̰ Isa
se ɓo deep ɓoorin ̰ te naaŋa ɔɔ ɔtumsin ̰ kaamum ki ɔɔ ɗeekum
ɔɔ: ‹ꞋƁaa tug kaami maakŋ Siloam ki se.› Gɔtn se ɓo maam
mꞋiin ̰ ɓaa tug kaamuma ɔɔ kaamum ɔɔɗ aaka.» 12Naaɗe tɔnd
mɛtin ̰ ɔɔ: «Gaabm seutugay?» Naan̰ tɛrlɗen ɔɔ: «Maam jeel gɔtin̰
eyo.»

*Parizige tɔndmɛtn gaabmdebmkaam‑tɔɔkŋ Isa ɛɗin ̰ lapi se
13Gɔtn se jꞋɔk kꞋɓaan te gaabm, kɛn iŋgo kaam‑tɔɔkɔ se, gɔtn

Parizige tu. 14 Gaŋ ɓii kɛn Isa deep naaŋa ute ɓoorin ̰ jaay ɔt
kaam gaab kɛn debmkaam‑tɔɔkɔ ɔɔ kaamin̰ ɔɔɗ aak se, ɓiin se
*ɓii sebit. 15Taa naan ̰ se ɓo Parizige kic tɔndmɛtin ̰ ɔɔ: «Tɛɗ ɔɔ
ɗi jaay kaami ɔɔɗ aak se?» Naan̰ tɛrlɗen ɔɔ: «GaabmkɛnkꞋdaŋin̰
Isa se ɓo, deep ɓoorin̰ ute naaŋa ɔɔ ɔtum kaamum ki ɔɔmꞋɓaa
mꞋtug kaamuma ɔɔ kaamum ɔɔɗ aaka.» 16Maakŋ Parizige tu
se jee mɛtin̰ge ɗeek ɔɔ: «Gaabm se debm Raa eyo. Taa ɓii sebit
kic ɓo naan ̰ aalin̰ maak ki eyo.» Gaŋ jee kuuy ɗeek ɔɔ: «Debm
*kusin ̰naanRaaki sum ɓo, Ꞌkɔŋ tɛɗnnakŋ‑kɔɔɓgendeel dobin

ne?» Gɔtn se taarɗe ɓaa ɔkmɛtn naap eyo. 17Gɔtn se tɛr naaɗe
tɔnd mɛtn gaabm iŋgo kaam‑tɔɔkɔ se daala ɔɔ: «Maak‑saapm
naai ki num, gaabm ɔɔɗio kaami se, naai ɔɔ ɗi?» Naan̰ tɛrlɗen
ɔɔ: «Naan̰ se debm taaɗ taar teeco taar Raa ki.»

18 Gaŋ magal Yaudge se baate tooko kɛn gaabm se jaay
jꞋoojin ̰ ɓo kaam‑tɔɔkɔ ɔɔ ɓɔrse kaamin̰ ɔɔɗ aakga kaak se; taa
naan ̰ se ɓo, naaɗe daŋo kon̰ te bubin ̰ se. 19Gɔtn se naaɗe tɔnd
mɛtɗe ɔɔ: «Gaabm se ɓo kɛse goonsen ɔɔki oojin ̰ki kaam‑tɔɔkɔ
se ne? Ɔɔ ɓɔrse Ꞌtɛɗ ɔɔ ɗi jaay kaamin ̰ ɔɔɗ aak se?» 20 Bubin̰
ute kon̰ tɛrlɗen ɔɔ: «Kɛse goonje mala. Naaje se ɗeere jꞋoojin̰
ɓo kaam‑tɔɔkɔ. 21Gaŋ tɛɗ ɔɔ ɗi jaay kaamin ̰ ɔɔɗ aak se, naaje
jꞋɔnd eyo ɔɔ nam nam ɔɔɗin ̰ kaamin̰ se lɛ, naaje kꞋjeelin̰ eyo.
Naan̰ lɛ debm magala, Ꞌtɔndki mɛtin ̰a naan̰ mala asen taaɗn
mɛtin ̰a.» 22 Kɛn ɔl kon̰ ute bubin̰ jaay taaɗ bin se, taa naaɗe
ɓeer ɓeer magal Yaudge tu. Taa magal Yaudge se dɔɔkga dɔɔk
taarɗe ɔɔ debm kɛn jaay taaɗga ɔɔ: «Isa ɓo *al‑Masi se» naaɗe
an ̰ tuurin ̰maakŋ *ɓee kɛn Yaudge lee tusn maak ki se naatn.
23Taa naan ̰ se ɓo kon̰ te bubin ̰ ɗeek ɔɔ: «Naan̰ lɛ debmmagala,
tɔndki mɛtin ̰a.»

24Tɛr Parizige se daŋo gaabmkɛn iŋgo kaam‑tɔɔkɔ se, daala,
ɗeekin̰ ɔɔ: «Naan Raa ki se, naai taaɗ taar mɛt ki. Gaabm se
lɛ naaje kꞋjeelin̰ naan̰ se debm kusin̰a.» 25 Naan̰ tɛrlɗen ɔɔ:
«Kɛn gaabm se ɓo debmkusin̰a, lɔ debmkusin ̰ eyo,maam jeel
eyo. Nakŋmaam jeel se,maamse jꞋoojumkaam‑tɔɔkɔ ɔɔ ɓɔrse
kaamum ɔɔɗaakga.» 26Naaɗe taaɗgaabkɛnse ɔɔ: «Naan̰ tap ɓo
tɛɗi ɔɔ ɗi? Ɔɔkaami senaan ̰ tɛɗin ̰ ɔɔ ɗi jaay ɔɔɗaak se?» 27Naan̰
tɛrlɗen ɔɔ: «Taar se maam taaɗsenga taaɗmɛtin ̰a. Naɓo naase
mala, Ꞌbaate Ꞌtookki taar se! ꞋJeki mꞋasen taaɗ mɛtin ̰ daal se
gɛn ɗi? Lɔ naase Ꞌje aki tɛɗn jee mɛtin̰ ki kic lɛ?» 28 Gɔtn se
Parizige baagin ̰ naaja ɗeekin̰ ɔɔ: «Naai ɓo mɛtn gaabm se ey
num! Naaje se kꞋjee mɛtn *Musa ki. 29Naaje kꞋjeel se Raa se
taaɗo Musa ki. Num gaŋ naan̰ se iin ̰o gɔtn gay gay se, naaje
kꞋjeel eyo!» 30 Gɔtn se gaabm iŋgo kaam‑tɔɔkɔ se tɛrlɗen ɔɔ:
«Kɛn naase jaay ɔɔki Ꞌjeelki gɔtn naan ̰ iin ̰o ey se taar se deel
doa! Ey num gaabm se naan ̰ ɓo debm ɔɔɗumo kaamuma.
31Naaje kꞋjeelki Raa se, booy keem nɔɔ jee kusin ̰ge eyo. Num
gaŋ Raa se booy keemnɔɔ debmkɛn aalin̰ maak ki ɔɔ tɛɗ nakŋ
kɛn Raa maakin ̰ jen ro ki. 32 Ɓii kalaŋ jaay kꞋbooy jꞋɔɔ nam
ɔɔɗga kaam debm jꞋoojin̰ ɓo kaam‑tɔɔkɔ se gɔtɔ. 33Kɛn gaabm
se jaay debm Raa ey se, naan ̰ Ꞌkɔŋ tɛɗn ɗim eyo!» 34 Naaɗe
tɛrlin ̰ ɔɔ: «Naai ɓo jꞋoojimaakŋ kusin̰ ki tappi ɔɔ gaŋ tɛr Ꞌje ajen
dooy naaje ne?» Gɔtn se naaɗe tuur ɔɔɗin ̰ naatn.

35 Kɛn Isa jaay booy ɔɔ naaɗe tuurin̰ga naatn se, gɔtn se
naan ̰ ɓaa je ɔŋin̰a ɔɔ ɗeekin̰ ɔɔ: «*GoonDeba se, naai aal maaki
don̰ ki la?» 36 Gaabm se tɛrlin ̰ ɔɔ: «Naka, Ꞌtaaɗum tu naan̰

naŋa jaay maam mꞋkaal maakum don̰ ki se?» 37 Isa ɗeekin̰
ɔɔ: «Aaka! Debm kɛn naai aakin ̰ ɗaar naani ki jaay taaɗi se,
kɛse ɓonaan ̰a.» 38Gaabmse ɗeek ɔɔ: «Mɛluma,maammꞋaalga
maakum doi ki.» Gɔtn se naan̰ no naaŋ ki ɔɔ ɛrg naanin ̰ ki.

39 Gɔtn se Isa ɗeek ɔɔ: «Maam mꞋɓaaɗo do naaŋ ki se taa
kɔjn̰ bɔɔrɔ, taa jee kaam‑tɔɔkge se kaamɗe kɔɔɗn kaaka, ɔɔ
jeegen kaamɗe utu aak kaak se lɛ utu Ꞌtɛɗn jee kaam‑tɔɔkge.»
40 Parizigen utu te naan ̰ se, kɛn naaɗe jaay booy taar ese se
ɗeekin̰ ɔɔ: «Kɛn bin se naaje kic kꞋjee kaam‑tɔɔkge la?» 41 Isa
tɛrlɗen ɔɔ: «Kɛn naase jaay Ꞌtɛɗkiga tɛɗ jee kaam‑tɔɔkge num,
kaaɗn naane naase aki tɛɗn jee kusin̰ge eyo. Num gaŋ ɓɔrse
naase Ꞌɗeekki ɔɔki: ‹Naaje se jee kaamje aak kaaka.› Taa naan̰
se ɓo naase utu iŋgkimaakŋ kusin ̰se ki se.»

10
Isa aal naagŋ taara ute debm gaam baatge

1 Tɛr Isa taaɗɗen ɔɔ: «ꞋBooyki bɛɛ mꞋasen taaɗa: debm ɛnd
tɔrɗn baatge tu jaay aal te taa ɗoob eyo, gaaŋ aal gɔt kuuy se,
naan ̰ se debm ɓoogo ɔɔ debm tujn̰ jeege. 2 Num gaŋ debm
aal te taa ɗoobo se, naan ̰ se ɓo debm gaam baatge. 3Ɔɔ debm
kɛn iŋg bɔɔb taa ɗoobo se, ɔɔɗin ̰ kaam taara ɔɔ baatge se booy
mindin̰a. Ɔɔ baatn naan̰ge mala se, naan ̰ daŋɗe te roɗe ɔɔ ɔɔɗ
teecn̰ɗe naatn. 4Kɛn naan ̰ jaay ɔɔɗ teecn̰ɗega naatn se, naan̰
leenaanɗeki, ɔɔnaaɗe ɔkmɛtin ̰a taanaaɗebooy jeelmindin ̰a.
5 Num naaɗe se kɔŋ kɔkŋ mɛtn nam kuuy eyo. Kɛn naaɗe
booyga mindin ̰ kic ɓo aan ̰in ̰ kaan ̰a, taa deb kuuy se naaɗe
booy jeel mindin ̰ eyo.» 6 Isa se taaɗɗen te kaal naagŋ taara,
num gaŋ jee se booy ɔkmɛtn taar kɛn naan̰ taaɗɗen se eyo.

Isa naan ̰ debm gaam bɛɛ
7Tɛr Isa taaɗɗendaala ɔɔ: «ꞋBooyki bɛɛmꞋasen taaɗa: maam

se ɓo aan gɔɔ mꞋtaa ɗoobm baatge. 8 Jeegen ɓaaɗo paac deet
naanum ki se, naaɗe se jee ɓoogge ɔɔ jee tujn ̰ jeege, naɓo
baatge se took te taarɗe eyo. 9 Ɔɔ maam ɓo aan gɔɔ mꞋtaa
ɗoobo. Kɛn debm jaay ɛnd te ɗoobm maam se, naan̰ Ꞌkɔŋ
kaaja. Naan̰ kɔŋ kɛndɛ ɔɔ teecn ̰ ɓaa gaam te maraadin̰a.
10Debm ɓoogo ɓaaɗo se, gɛn ɓoogo, gɛn tɔɔlɔ, gɛn kutu. Num
gaŋ maam mꞋɓaaɗo se, taa jeege Ꞌkɔŋ kaaja ɔɔ Ꞌkɔŋ kaajn ̰ gɛn
taaɗ eyo.

11«Maam semꞋdebmgaambɛɛ: debmgaambɛɛ kɛnutu kutn
kon̰a taa baatin ̰ge. 12 Ɔɔ debm kɛn gaam gɛn gurs sum se,
naan ̰ se mɛl baatge eyo ɔɔ baatge se lɛ gɛn naan ̰ eyo. Kɛn
aakga k‑sogsogi utu ɓaaɗo se, naan ̰ an̰ rɛsn te baatge. Ɔɔ
k‑sogsogi se ɓaaɗo ooc baatge ɔɔwɔɔkɗe naatn. 13Taa naan̰ lɛ
tɛɗnaabmgɛngurs sum, ɔlin ̰ ɗim te baatge eyo. 14Nummaam

semꞋdebmgaambɛɛ, maammꞋjeel baatumge ɔɔbaatumgekic
ɓo jeelum maama 15 aan gɔɔ Bubum jeeluma ɔɔ maam jeelin̰
naan ̰ se, maam mꞋutu kutn koma taa baatumge. 16 Ɔɔmaam
mꞋɔk baatgen kuuy kɛn te naatn kici. Naaɗe se kic ɓo mꞋutu
mꞋaɗeno kɔgŋ ɓaao. Naaɗe se kic utu Ꞌbooy jeelminduma. Bin
se naaɗe utu tum tɛɗn dɔɔl baatgen kalaŋ ɔɔ debm gaamɗe kic
ɓo Ꞌtɛɗn kalaŋ. 17Bu se jema taamaammꞋutumꞋkɛɗn koma ɔɔ
tɛɗga num maam mꞋutu mꞋduru. 18Nam nam jaay am kɔɔɗn
kɔmb taa tɔɔgɔ se gɔtɔ. Maammala ɓomꞋkɛɗnkoma taamaam
semꞋɔk tɔɔgɔ kɛnmꞋje lɛmꞋkɛɗn koma ɔɔmꞋɔk tɔɔgɔ kɛnmꞋutu
mꞋduru. Kɛse ɓo nakŋ kɛn Bubum taaɗumo ɔɔmꞋtɛɗa.»

19Gɔtn se Yaudge jaay booy taar Isa taaɗ bin se, taarɗe ɓaa
ɔkmɛtnnaapeydaala. 20Maakɗeki se, jeedɛn taaɗ ɔɔ: «Naan̰ lɛ
debmsitan ɔɔdo lɛ tɛɗgagɛnnaan̰ eyo. Numiŋg Ꞌbooyki taarin̰
se gɛn ɗi?» 21Gaŋ jee mɛtin ̰ge ɗeek ɔɔ: «Debm sitan Ꞌkɔŋ taaɗn
taargen bin eyo; ɔɔ sitan se Ꞌkɔŋ tɔɔɗn kaam jee kaam‑tɔɔkge
la?»

Yaudge ɔɔɗ und Isa
22 Kaaɗ kɛn se kaaɗn kuul ki, ɔɔ ɓii kɛn se Jeruzalɛm ki

Yaudge tɛɗ tɛɗmaak‑raapɗe gɛn ɓii kɛn naaɗe ɗaapo *Ɓee Raa
tɛɗo salal*. 23 Gɔtn se daan bɔɔr Ɓee Raa ki mɛtn daabm kɛn
kꞋdaŋin̰ daabm Salomon se, Isa lee ɓaa kaam ara kaam ara.
24 Yaudge ɓaaɗo ɔl gurugin ̰a ɗeekin̰ ɔɔ: «Naaje tap ɓo jꞋai booy
bini nuŋ ki jaay naai ajesin ̰ taaɗn tal se? Kɛn naai ɓo al‑Masi
lɛ, Ꞌtaaɗjesin ̰a!» 25 Isa tɛrlɗen ɔɔ: «Ey nummaammꞋtaaɗsenga,
naɓo naase Ꞌbaate Ꞌtookki taaruma. NakgenmaammꞋtɛɗ te ro
Bubumpaac se kic ɓo, taaɗ saaɗnmaama. 26Gaŋnaase Ꞌbaate
tookki taarum se, taa naase se baatn maamge eyo. 27 Baatn
maamge se booy jeel minduma, maam jeelɗe ɔɔ naaɗe se ɔk
mɛtuma. 28 Ɔɔ maam mꞋaɗen kɛɗn *kaajn ̰ gɛn daayum. Ɔɔ
naaɗe se Ꞌkɔŋ kut eyo ɔɔ nam kuuy aɗen kɔŋ kujn̰ jim ki eyo.
29 Bubum kɛn ɛɗumɗeno se naan ̰ magal do nakge tu paac,
nam Ꞌkɔŋ kujn̰ ne ɗim jin ̰ ki eyo. 30Maam te Bubum se, naaje
kꞋkalaŋ.»

31 Kɛn Yaudge jaay booy taar se, naaɗe tɔso ko daala gɛn
tund tɔɔlin̰a. 32 Gaŋ tɛr Isa taaɗɗen ɔɔ: «Nakgen jiga sum
se, maam mꞋtɛɗga dɛna te ro Bubuma ɔɔ naase aakkiga te
kaamse. Num taa nakŋ kɛn gay jaay naase je amki tund tɔɔl
se?» 33 Yaudge tɛrlin ̰ ɔɔ: «Taa nakŋ jigan naai tɛɗ se ɓo, naaje
kꞋje jꞋai tund tɔɔl eyo. Num gaŋ naai ɓo naaj *Raa, taa naai
debkilimi sum ɓo Ꞌtɛɗ roi aangɔɔRaa.» 34 Isa tɛrlɗen ɔɔ: «Maakŋ
* 10:22 Laa kɛn ara se ɔl gaan *Israɛlge saap do kaaɗ kɛn Juda Makabɛ ɗaap Ɓee
Raa kɛn Jeruzalɛmki kɛn do dɔkin ̰ Antiɔs tujin ̰omaakin̰ se ɔɔ naan ̰ se maakŋ ɓaar
kɛn kaaru ute si‑mɛcɛ‑kaar‑sɔɔ (164) kaaɗ kɛn se jꞋooj te Isa *al‑Masi ey ɓɔrtɔ.

*Ko Taar Raa naase ki se, taar se kꞋraaŋin̰ga raaŋa jꞋɔɔ: Naase
se raage.»†
35 «ꞋBooyki, Raa jaay daŋ raage, jeegen kɛn naan ̰ taaɗɗen
taarin̰ se. Bin se, kꞋjeelki taar Raa kꞋraaŋin̰ga raaŋ se nam
an ̰ kɔŋ tɔɔl eyo. 36Gaŋ maam kɛn Bu mala ɓo bɛɛr ɔɔɗumo ɔɔ
ɔlumo do naaŋ ki, taa maammꞋtaaɗga taaɗmꞋɔɔmaam Goon
Raa sum ɓo, naase ɔɔki maammꞋnaaj naaj Raa. 37Kɛn maam
jaay mꞋtɛɗn naabm gɛn Bubum ey num, ɔn ̰te Ꞌkaalki maakse
dom ki. 38Num kɛn naabm maam mꞋtɛɗ se jaay gɛn Bubum
num, kɛn naase Ꞌbaate Ꞌkaalki maakse do maam ki kic num,
naase aalki maakse do naab kɛnmaammꞋtɛɗ se. Ute naan ̰ se
naase aki kɔŋ jeel Bubum se, utu te maama, ɔɔ maam mꞋiŋg
te naan ̰a.» 39Gɔtn se magal Yaudge iin ̰ daala, je an̰ kɔkɔ, gaŋ
naan ̰ iik uj jiɗe ki. 40 Naan ̰ ɔk tɛrl ɓaa iŋg do ool gɛn Jordan
kɛn kaamnaane, gɔtn se ɓo kɛn Jan lee *batizno jeege. 41Gɔtn
se jeege dɛna ɓaaɗo ɔŋin̰a, naaɗe ɗeek ɔɔ: «Ɗeere, Jan‑Batist ɔŋ
tɛɗ te nakŋ‑kɔɔɓmgameyo, numgaŋ taargenpaacn̰ naan ̰ taaɗ
ro gaab kɛn se, kalaŋ kic ooc te naaŋ ki eyo.» 42Gɔtn se jeege
dɛna took aal maakɗe do Isa ki.

11
Yo Lazar

1-2 Gaaba kalaŋ kꞋdaŋin̰ Lazar, naan ̰ se gɛnaa Mari te gɛn
Mart ɔɔ naaɗe se tiŋg Betani ki. Mari ese ɓo kɛn ɔtɔ uubm oot
koot jɛMɛlje Isa ki, ɔɔ ɔtin ̰sin̰ te bɛɛkin̰a. Gaŋ ɓii kalaŋ gɛnaan̰
Lazar se ooc kɔɔn ̰ɔ. 3Gɛnaan̰gen mɛndge se ɔl deba ɓaa taaɗ
Isa ki ɔɔ: «Mɛlje ɓɛrɛ, debm naai Ꞌjen̰ se oocga kɔɔn ̰ɔ.» 4 Kɛn
Isa jaay booy taar se, naan ̰ ɗeek ɔɔ: «Kɔɔn ̰ Lazar se an̰ kɔŋ tɔɔl
eyo, num naan ̰ se utu Ꞌtaaɗn nookŋ *Raa. Ɔɔ ute kɔɔn ̰ Lazar
se, Goon Raa *nookin̰ ute Ꞌkeeme.»

5Ey numMart te gɛnaan ̰Mari ɔɔ Lazar se, Isa jeɗe aak eyo.
6 Gaŋ gɔtn ese kɛn Isa jaay booy ɔɔ Lazar kɔɔn ̰ɔ se, naan ̰ ɔɔp
tɛɗ ɓii dio gɔt kɛn kꞋɓaaɗo jꞋɔŋin̰ se. 7 Kɛn ɓii di jaay deel se,
naan ̰ ɗeek jee mɛtin ̰ ki ɔɔ: «JꞋiin ̰ kꞋtɛrl kꞋɓaaki taa naaŋ Jude
ki.» 8Gɔtn se jeemɛtin ̰ki ɗeekin̰ ɔɔ: «Debmdooyje, gɔɔr gɔɔr ese
sum ɓo Yaudge je ai tund tɔɔli te koa se ɓo, naai Ꞌje tɛrl ɓaa gɔtn
naane daal ne?» 9 Isa tɛrlɗen ɔɔ: «Gɔtɔ jaay iipga ɔɔ kaaɗa jaay
ookga se naan ̰ lɛk bini aan tɛgɛr jaay ooc ey la? Taa naan ̰ se ɓo
debmlee tekaamkaaɗasenaan ̰ rɔɔkeyo, taa tekaamkaaɗase
naan ̰ aak nakgen do naaŋ ki. 10Anumdebm lee nɔɔr se, naan̰
Ꞌrɔɔkŋ kooco taa gɔtn wɔɔr kɛn an ̰wɔɔr gɔtɔ se gɔtɔ.» 11Kɛn Isa
jaay taaɗ naŋ taarin̰ se, naan ̰ tɛr ɗeekɗen ɔɔ: «Ɓɛrɛ, mɛɗjege
Lazar se, kaamin̰ ɔkga bia, gaŋmaammꞋutu mꞋan ̰ ɓaa duru.»
12 Jeemɛtin ̰ ki se ɗeekin̰ ɔɔ: «Mɛlje, kɛn naan̰ jaay tooɗga bi se,
† 10:34 Aak KKR 82.6.

naan ̰ utu Ꞌkɔŋ lapia.» 13Ute naan̰ se Isa jeɗen taaɗn ɔɔ Lazar
se ooyga. Gaŋ maak‑saapm naaɗe ki se, ɔɔ daan naane Isa
taaɗɗen te tooɗn bi aan gɔɔ kɛn jeege lee tooɗ se sum. 14Gɔtn
se Isa taaɗɗesin̰ tal ɔɔ: «Ɓɛrɛ, Lazar seooyga. 15NumkɛnLazar
ooy jaaymaam gɔtɔ gɔtn naane se, maammaakum‑raapo taa
naase. Taa bin se naase aki kaal maakse dom ki paac. Ɓɔrse
jꞋiin ̰ kꞋɓaa kꞋjꞋɔŋin̰ki.» 16Gɔtn se debmmɛtin ̰ kɛn kꞋdaŋin̰ Tɔma
ɔɔ ron ̰ Tɔma se je ɗeekŋ ɔɔ rɔŋɔ, naan ̰ ɗeek jee mɛtn Isa kɛn
mɛtin ̰ge se ɔɔ: «Naaje kic ɓo jꞋiin ̰ kꞋɓaaki te naan̰a jꞋaki ɓaa kooy
kalaŋ.»

Isa tɔɔgmaakŋMart te gɛnMari
17 Kɛn Isa jaay aan se, ɔŋ Lazar ɔkga ɓii sɔɔ maakŋ ɓaaɗ

kɛn aan gɔɔ iiɓi se. 18 Aan gɔɔ Betani se gɔɔr te Jeruzalɛm,
daanɗe se ɔk kilɔmɛtir ɓaa ɓaa nakŋ mɔtɔ sum se, 19 taa naan̰
se ɓo, Yaudge dɛna ɓaaɗo taa Ꞌɗaar ro Mari ute Mart ki taa yo
gɛnaaɗe. 20 Kɛn Mart jaay booy ɔɔ Isa utu ɓaaɗo se, naan̰ iin ̰
ɓaa ɔŋin̰a, gaŋ Mari se ɔɔp iŋg ɓeene. 21Kɛn Mart jaay aan se
ɗeek Isa ki ɔɔ: «Mɛluma, kɛn naai jaay utu gɔtn ara ki num,
kaaɗn naane gɛnaam Ꞌkooy eyo. 22Gaŋ ɓɔrse kɛn naan̰ ooyga
kic ɓo maam mꞋjeele nakŋ paacn̰ kɛn naai Ꞌtɔndga mɛta gɔtn
Raa ki se, Raa se naan ̰ aisin̰ kɛɗa.» 23 Isa ɗeekin̰ ɔɔ: «Gɛnaai se
utu Ꞌduru.» 24Gɔtn se Mart tɛrlin ̰ ɔɔ: «Mɛluma, maammꞋjeele
ɓiin dunia naŋ jaay jeege utu aɗe dur se, naan ̰ kic utu aɗe
duru.» 25 Isa ɗeekin̰ ɔɔ: «Maamɓodebmdur jeegedaanyoge tu
ɔɔkɛn ɛɗkaaja jeege tu. Debmkɛn jaayaalmaakin ̰domaamki
se, ooyga kic ɓo utu Ꞌkɔŋ kaaja. 26Debm jaay iŋg ɔɔ aalmaakin̰
domaamki se, naan ̰ semɔɔtn Ꞌkɔŋ kooy eyo. Numdo taar kɛn
senaai Ꞌtook la?» 27Gɔtn seMart tɛrlin̰ ɔɔ: «YɛɛMɛluma,maam
se mꞋaal maakum doi ki taa naai ɓo *al‑Masi, Goon Raa, kɛn
utu aɗe ɓaa do naaŋ ki se.»

28KɛnMart jaay taaɗ naŋ taarin̰ se, naan ̰ iin ̰ ɓaa ɔŋ gɛnaan̰
Mari ɔɔ taaɗin ̰ naaŋ ki ɔɔ: «Debm dooyje se ɓaaɗoga ɔɔ naan̰
daŋi.» 29 Kɛn Mari jaay booy taar se, naan ̰ naar iin ̰ ɓaa gɔtn
Isa ki. 30Naan ̰ kɛn se Isa ɛnd te Betani ki ey ɓɔrtɔ. Naan ̰ utu
iŋg kiŋg gɔt kɛnMart ɔŋin̰o se. 31Gaŋ Yaudge se iŋg kiŋg ɓeene
uteMari, naaɗe iŋg sɛlin̰ sɛlɛ. Kɛnnaaɗe jaay aakin ̰naan ̰naar
iin ̰ teec se, naaɗe ɔkmɛtin ̰a. Taa naaɗe saap ɔɔ: «Kaaɗn naane
naan ̰ ɓaa ɓaa taa ɓaaɗ ki se, gɛn ɓaa keeme.» 32 Kɛn Mari
jaay aan ɔŋ Isa gɔt kɛn naan̰ iŋg se, jaay naan̰ aakin ̰ se, ooc
mɛtn jɛn ̰ ki ɔɔ ɗeekin̰ ɔɔ: «Mɛluma, kɛn naai jaay utu gɔtn ara
ki num, kaaɗn naane gɛnaam se Ꞌkooy eyo.» 33 Kɛn Isa aak
Mari te Yaudgen ɔko mɛtin ̰a jaay baag keeme se, gɔtn se Isa
maakin ̰ ɔŋ ɗaar eyo, gɔtn se maakin̰ tuju. 34Naan ̰ tɔnd mɛtɗe
ɔɔ: «Naase aalin̰kiga kaamgay?» Naaɗe tɛrlin ̰ ɔɔ: «Mɛlje, Ꞌɓaaɗo
kaaka.» 35Gɔtn se Isa eeme. 36Gaŋ Yaudge taaɗ ɔɔ: «Aakki tu!

Lazar se naan ̰ jen̰ dɛn aak eyo!» 37 Anum maakɗe ki se, jee
kandum ɗeek ɔɔ: «Debm kaam‑tɔɔkɔ kic naan ̰ ɔɔɗin ̰ kaamin ̰a,
num Lazar ɓo n ̰Ꞌɔŋ gaasin̰ te yo ki ey la?»

Isa dur Lazar daan yoge tu
38Gɔtn se tɛr Isa maakin ̰ ɔŋ ɗaar ey daala, naan ̰ iin ̰ ɓaa taa

ɓaaɗ ki. Ɓaaɗn se aan gɔɔ iiɓi ɔɔ taarin̰ se naaɗe gaasin ̰ te
koa. 39 Gɔtn se Isa ɗeekɗen ɔɔ: «Ko taar ki se ɔɔɗin ̰ki naata.»
Mart, gɛnaadebmooy se, ɗeekin̰ ɔɔ: «Mɛluma, naan ̰ se ɔkga ɓii
sɔɔ maakŋ ɓaaɗ ki; ɓɔrse naan ̰ tɛɗn ootga.» 40Gaŋ Isa ɗeekin̰
ɔɔ: «Maam taaɗiga taaɗa mꞋɔɔ kɛn naai jaay aalga maaki do
maam ki num naai utu Ꞌkaakŋ *nookŋ Raa ey la?» 41Gɔtn se
naaɗe ɔɔɗ und te ko taar ki se naata, Isa uun kaamin ̰ raan ɔɔ
ɗeek ɔɔ: «Bua, mꞋtɔɔmi taa naai Ꞌbooyumga. 42 Ɗeere, maam
se mꞋjeele daayum nakŋ maam mꞋtɔndga mɛti ɓo, naai Ꞌlee
Ꞌbooyum booyo. AnummꞋtaaɗ se taa jee dɛn gurug aalum se,
naaɗe Ꞌjeele naai ɓo ɔlumo.» 43 Kɛn Isa jaay taaɗ naŋ taarin̰
se, naan ̰ ɔɔɗ ɔɔy makɔn ̰ɔ ɔɔ: «Lazar Ꞌteeco!» 44 Gɔtn ese debm
ooyga kooy se teeco, ɔɔ teeco se jin ̰ge te jɛn ̰ge se kꞋteelin ̰ga teel
te kala ɔɔ daan kaamin̰ se naaɗe deebin ̰ kala. Gɔtn se Isa ɗeek
jeege tu ɔɔ: «ꞋTuutin ̰ki kalin ̰gen ron ̰ ki se naata ɔɔ ɔn ̰in ̰ki naan̰
ɓaa.»

Magalgen gɛn Yaudge se ɛnd tɛl gɛn tɔɔl Isa
45Yaudgen ɓaaɗo ɗaar roMari ki se, naaɗe jaayaaknakŋ Isa

tɛɗ se, dɛnin ̰ took aalmaakɗe don ̰ ki. 46Gaŋ jeemɛtin ̰ge se ɓaa
ɔŋ *Parizige ɔɔ taaɗɗen nakŋ kɛn Isa tɛɗo se. 47Gɔtn se *magal
jee tɛɗn sɛrkɛ Raage tu ute Parizige, naaɗen *jee kaakŋ mɛtn
taargen Yaudge se paac tuso ɔɔ taaɗ ɔɔ: «Gaabm se jꞋan ̰ki tɛɗn
ɔɔ ɗi? Naan̰ lɛ tɛɗn nakŋ‑kɔɔɓge dɛna ɔn ̰ eyo. 48Kɛn jaay jꞋɔn̰in ̰
te naan ̰ se lɛ, jeege paac utu Ꞌtookŋ taar naan ̰a. Ɔɔ ɓɛrɛ sɔm
*Rɔmɛge se utu aɗe ɓaao ɔɔ utu an tɔɔkŋ te Ɓee Raajege ɔɔ utu
an tɛrɛcn ̰ te naaŋjege.» 49Maakɗe ki se gaaba kalaŋ kꞋdaŋin̰
Kayip. Ɓaar se, naan ̰ ɓo magal jee tɛɗn sɛrkɛ Raage tu, naan̰
ɗeek ɔɔ: «Naase se Ꞌjeelki ɗim eyo. 50Naase Ꞌsaapki kic ɓo ɔŋin̰ki
eyo, ey numbɛɛki se, deb kalaŋ ɓo Ꞌkooyo Ꞌkɔn ̰ jee dɛna. Bin se
naaŋjege se Ꞌkɔŋ tɛrɛcn ̰ te magalin ̰ eyo.» 51 Taa ɓaar se naan̰
ɓomagal jee tɛɗn sɛrkɛ Raage tu, bin se taar naan ̰ taaɗ se iin ̰o
maak‑saapm naan ̰ malin ̰ ki eyo, gaŋ taar naan ̰ taaɗ se, iin ̰o
gɔtn Raa ki. Ɔɔ taar naan ̰ taaɗ se je taaɗn ɔɔ: Isa se utu kooy
taa Yaudgen te dɛnin ̰, 52 ɔɔ naan ̰ utu kooy se taa Yaudge kalin̰
ki sumeyo, numgaŋ kooynaan ̰ se utu Ꞌtusn gaanRaagen gɔtn
ɓaa se paac Ꞌtɛɗn kalaŋ.

53 Ɓii kɛn se sum ɓo, magal Yaudge uun doa taa tɔɔl Isa.
54Taa naan ̰ se mɔɔtn Isa baate lee maakŋ Yaudge tu, naan ̰ iik

tɔk ɓaa maakŋ naaŋ ki kalaŋ bini kꞋdaŋin̰ Epraim, kɛn gɔɔr te
kɔɗ‑ɓaara. Gɔtn ese ɓo naan ̰ ɓaa iŋg te jee mɛtin ̰ ki.

55 Jeege dɛna iin ̰o taa naaŋge tun kuuy ɔɔ ɓaaɗo Jeruzalɛm
ki, gɛn tugŋ ɗaapm roɗe naan Raa ki, taa *laa Paakŋ gɛn
Yaudge se ɔɔpga gɔɔrɔ. 56Daan bɔɔr *Ɓee Raa ki se naaɗe lee
je Isa ɔɔ gɔtn se naaɗe taaɗ te naapa ɔɔ: «Naase tap ɓo Ꞌsaapin ̰ki
ɔɔki ɗio? Ɓɛrɛ, ɗaam jaay ey num, Isa se aɗe kɔŋ ɓaa laa ki
se eyo.» 57 Taa magal jee tɛɗn sɛrkɛ Raage tu ute Parizige se,
taaɗga taaɗ jeege tu ɔɔ: «Debm kɛn jaay jeel gɔtn Isa num, aɗen
taaɗn gɔtin ̰a taa naaɗe an ̰ ɓaa kɔkɔ.»

12
Mari ɔt itir jɛ Isa ki
(Mt 26.6‑13;Mk 14.3‑9)

1Kɛn Isa jaay aan Betani ki gɔtn kɛn naan ̰ duro Lazar daan
yoge tu se, ɔɔpga ɓii mɛcɛ sum ɓo, Yaudge Ꞌtɛɗn *laa Paak.
2 Gɔtn se kꞋtɛɗ kɔsɔ taa naan ̰a ɔɔ Mart uuno kɔsɔ se, ɓaaɗo
tɔndɗesin̰a. Gaŋ maakŋ jeege tun iŋg ɔs kɔs te Isa se, Lazar
kic utu maakɗe ki. 3 Gɔtn se Mari uuno itir aas kaam ɗoocn̰
kurku ɔɔ itir se kꞋdaŋin̰ nard ɔɔ naan ̰ se itir salal ɔɔ ɔɔn̰ɔ. Naan̰
jɛɛr itir se do jɛ Isa ki ɔɔ ɔtin ̰sin̰ ute bɛɛkin̰a ɔɔ ɓee naaɗe iŋg
maak ki se, oot itir itir sum. 4Gɔtn ese maakŋ jee mɛtin ̰ ki se,
debmkɛnkꞋdaŋin̰ Judas Iskariɔt se, naan̰ ɓokɛn tɛɗganumutu
an ̰ kut se, ɗeek ɔɔ: 5«Bɛɛki se, itir se jaay kꞋdugin̰ga utu tamma
kaar‑mɔtɔ* ɔɔ gursn se kꞋnigŋ jee daayge tu num bɛɛ ey la?»
6 Kɛn Judas jaay taaɗ bin se, taa naan ̰ saap ɓo do jee daayge
tu eyo, num gaŋ taa naan ̰ debm ɓoogo; aan gɔɔ naan ̰ debm
kɔkŋ gursɗe ɗey se, naan ̰ iin ̰ga num lee tuun tuunmɛtn gursn
ese. 7Gɔtn se Isa ɗeek ɔɔ: «Mɛnda se ɔn ̰in ̰ kaam kalaŋ! Nakŋ
naan ̰ tɛɗum se kɛse ɓo aasga gɛn ɓii duubuma. 8 Jee daayge se
daayumutu te naase. Numgaŋmaam se, daayummꞋkɔŋ kiŋg
te naase eyo.»

Magal Yaudge je tɔɔl Lazar
9 Kaaɗ kɛn se Yaudge dɛna kɛn booy jaay jꞋɔɔ, ɔɔ Isa utu

Betani ki se, naaɗe iin̰ ɓaaɗo. Naaɗe ɓaaɗo se taa Isa sum eyo,
num naaɗe ɓaaɗo se taa kaakŋ Lazar kɛn naan ̰ durin̰o daan
yoge tu se kici. 10Gɔtn se *magal jee tɛɗn sɛrkɛ Raage tu uun
doa gɛn tɔɔl Lazar kici. 11Taa Lazar se, Yaudge dɛna iin ̰ rɛsɗe
ɔɔ ɓaaɗo uun taar Isa.

Isa ɛnd Jeruzalɛmki aan gɔɔGaarge
(Mt 21.1‑11;Mk 11.1‑10; Lk 19.29‑44)

* 12:5 Tamma kaar‑mɔtɔ se aas kɔgŋ debamaakŋ ɓaar ki.

12Mɛtbeen ̰ki se, jee dɛn ɓaaɗo gɛn tɛɗn *laa Paak se, booy ɔɔ
Isa utu ɓaaɗo Jeruzalɛmki. 13Naaɗe gaaŋodoomo jiɗege tu, ɔɔ
teec ɓaaɗo dɔɔɗ Isa. Naaɗe dɔɔɗin ̰ se, ɗɔɔb ɔɔy ɔɔ:
«Ozaana†,
*Raa tɛɗn bɛɛn ̰ do deb kɛn ɓaaɗo te ro Mɛljege Raa, naan ̰ se ɓo

Gaar *Israɛlge‡.»
14 Isa ɔŋ goon buur gaaba se ook iŋgo do ki, aan gɔɔ taar

kɛn kꞋraaŋo do dɔkin̰a kɛn ɗeek ɔɔ: 15 Jeemaakŋ gɛgɛr kɛn Sion
ki,§ɔn̰te Ꞌɓeerki, aakki gaarse ookoga do goon buur kɛn gaaba
utu ɓaaɗo.*
16Nakgen deel mɛtn‑jiki paac se kaaɗ kɛn se, jee mɛtin ̰ ki se
ɔŋ jeel ɔk te mɛtin ̰ eyo. Num gaŋ kɛn Isa Raa *nookin̰ se jaay
ɓo, naaɗe saap ɔŋin̰a nakŋ Isa tɛɗ se, taa nakŋ se kꞋraaŋin̰oga
raaŋa do dɔkin̰a ɔɔ kɛse ɓo nakgen kɛn jeege tɛɗin ̰sin̰ se.

17Anum jee dɛn iŋgo te Isa jaay aako kɛn naan ̰ daŋo Lazar
maakŋ ɓaaɗ ki jaay Lazar duro daan yoge tu se, naaɗe se ɓo
ɓaaɗo ɔɔs maanin ̰ jeege tu. 18 Aan gɔɔ naaɗe booyga booy
nakŋ‑kɔɔɓmnaan ̰ tɛɗo se, taa naan̰ se ɓo jeege teec ɓaaɗo dɔɔɗ
Isa. 19Gɔtn se *Parizige baag taaɗn te naapa ɔɔ: «Aakki! Naan̰
se lɛ cirga dojege, ɔɔ ɓɔrse se lɛ, jeege paac ɓaagamɛtin ̰ ki.»

Grɛkgenmɛtin ̰ge ɓaaɗo je kaakŋ Isa
20Ɓii *laa Paak ki se, Grɛkgen† mɛtin̰ge ɓaaɗo Jeruzalɛm ki

gɛn keem Raa. 21Naaɗe se ɓo ɓaaɗo ɔŋ Pilip kɛn iin ̰o Betsaida
kɛn taa naaŋ Galile ki se ɔɔ naaɗe tɔnd mɛtin ̰ ɔɔ: «Naka, naaje
se kꞋje kaakŋ Isa.» 22 Pilip ɓaa ɔŋ Andre ɔɔ taaɗin ̰ ɔɔ naaɗen
di se paac ɓaa taaɗ Isa ki. 23 Isa tɛrlɗen ɔɔ: «Ɓɔrse kaaɗn kɛn
*Goon Deba *nookin ̰ keem se, aanga. 24 ꞋBooyki bɛɛ mꞋasen
taaɗa: kaam teen̰e jaay jꞋɔɔcin ̰ te ey se, naan ̰ iŋg gɔtin ̰ ki sum.
Num gaŋ kɛn jꞋɔɔcin ̰ga num, kaamin ̰ se ut naatn, ɔɔ kɛn teeco
se ɓaaɗo ooj dɛna. 25Debm je ron ̰ se, utu kutn kon̰a ɔɔ debm
do naaŋ ki ara jaay je Raa cir ron ̰ se, naan ̰ se utu Ꞌkɔŋ *kaajn ̰
gɛn daayum. 26 Debm jaay je tɛɗn naabm maam se, Ꞌkɔkŋ
mɛtuma. GɔtnmaammꞋutu se, debm tɛɗnnaabumsekic Ꞌkiŋg
temaama. Kɛndebmjaay tɛɗumnaabmmaamse, Bubumutu
an ̰magala.»

Isa taaɗ ɔɔ naan ̰ utu Ꞌkooyo
27 Tɛr Isa taaɗ ɔɔ: «Ɓɔrse maam mꞋiŋg se nirlum aayuma,

num gaŋ mꞋtaaɗn mꞋɔɔ ɗi? MꞋtaaɗn mꞋɔɔ: Bua, aajuma gɛn
kaaɗndubarutu Ꞌkaandomki se Ꞌsookumsin̰ naatn romkibin
ne? Gɔtɔ! Maam ɓaaɗo tap ɓo taa naan ̰ se. 28 Bua, *Ꞌnookŋ
roi.» Gɔtn se kꞋbooy mindi taaɗ maakŋ raa ki ɔɔ: «Maam
† 12:13 Ozaana se je ɗeekŋ ɔɔ: Raa aaja. ‡ 12:13 AakKKR 118.25‑26. § 12:15
Sion se, naan̰ ro Jeruzalɛm kici. * 12:15 Aak Zak 9.9. † 12:20 Grɛkgen se
jeegenmɛtjil Yaudge eyo.

se mꞋnookin ̰ga ɔɔ mꞋutu mꞋan ̰ nookŋ daala.» 29 Jee dɛn iŋg
gɔtn ese jaay booy se, taaɗ ɔɔ: «Kɛse Raa ɓo aata.» Gaŋ jee
mɛtin ̰ge ɗeek ɔɔ: «Kɛse *kɔɗn Raa gam ɓo taaɗin ̰.» 30Gaŋ Isa
tɛrl taaɗɗen daala ɔɔ: «Mind taaɗ se taaɗ te maam eyo, anum
naan ̰ se, taaɗ te naase. 31Ɓɔrse kaaɗnkɛnRaaankɔjn ̰bɔɔrɔdo
jeege tun do naaŋ ki se aanga. Ɓiin se ɓo *Ɓubm sitange, naan̰
ɓo Gaar jee kusin ̰gen do naaŋ ki se, jꞋan ̰ tuurin ̰ naatn. 32Kɛn
maam se jaay jꞋuun kꞋɗaarumga raan se, maam mꞋtɛɗn jeege
paac aɗe ɓaa gɔtumki.» 33Kɛnnaan ̰ jaay taaɗ taargen se, naan̰
je taaɗn ɔɔ te ɗoobm gay jaay naan̰ utu Ꞌkooyo. 34 Jee dɛnge se
ɗeekin̰ ɔɔ: «Naaje kꞋbooy maakŋ *Ko Taar kɛn Raa ɛɗo Musa
ki se ɔɔ: *al‑Masi se ɓaaɗoga num naan ̰ se Ꞌtiŋg gɛn daayum.
Anum gɛn ɗi jaay naai taaɗ ɔɔ: *Goon Debm jꞋan ̰ tupm tɔɔl ro
kaag ki ɔɔ jꞋan̰ kuun ɗaar raan se? Goon Debm ese kɛn gay
daala?» 35 Isa tɛrlɗen ɔɔ: «Gɔtn wɔɔr kɛn lee wɔɔrsen gɔtɔ se,
kaaɗin ̰ ɔɔpga gɔɔrɔ. Kaaɗ kɛn naan ̰ utu se, Ꞌleeki maakŋ gɔt
kɛn wɔɔr se, taa bin se gɔtn ɔɔɗ se asen naar kɔkŋ do jise ki
eyo. Taa debm leemaakŋ gɔt kɛn ɔɔɗ se lɛ, naan ̰ jeel gɔtn naan̰
ɓaan se eyo. 36Kaaɗn gɔtn wɔɔr utu se, Ꞌtookki Ꞌleeki utu gɔtn
wɔɔr se. Taa bin se naase aki tɛɗn gaan gɔt kɛnwɔɔrɔ.»
Kɛn Isa jaay taaɗ naŋ taarin̰ se, naan ̰ iin ̰ ɔn ̰ɗe ɔɔ ɓaa oom

gɔtn dɔk te naaɗe.
Yaudge baate tooko gɛn kaalmaakɗe do Isa ki

37Ute nakŋ‑kɔɔɓgen Isa tɛɗ dɛn naanɗe ki se kic ɓo, Yaudge
baate kaalmaakɗedon̰ ki rɔk. 38Taanaan ̰ se ɓo taar kɛndebm
taaɗ taar teeco taar Raa ki ron ̰ Ezayi taaɗno se aanga ɗoobin ̰
ki kɛn ɔɔ:
Mɛljege Raa, taari naaje jaay kꞋlee kꞋtaaɗ jeege tu se, naŋa took

uunga
ɔɔMɛljege Raa tap ɓo Ꞌtɔɔgin̰ se, naan ̰ taaɗga naŋ ki?‡
39 Yaudge jaay ɔŋ aal maakɗe do Isa ki ey se, taa Ezayi se
taaɗga taaɗ taar ese se kici kɛn ɔɔ:
40Ɗeere, jee se Raa turumɗenga kaamɗege ɔɔ tɛɗɗen naaɗe tɛɗga

jee do‑mɔŋgge
taa kaamɗe kaakŋ kɔkŋ gɔt eyo ɔɔ biɗe booy kɔkŋ taar eyo
ɔɔutemaakɗe kic naaɗe kɔŋ booy kuun jaay aɗe tɛrl romaamki,
ey num kaaɗ kɛn naane se, maamRaamꞋaɗen kaaja.§
41Kɛn Ezayi jaay taaɗ bin se, taa naan̰ aakga kaak *nookŋ Isa
ɔɔ taargen naan ̰ taaɗo se, taaɗ ute naan ̰a.

42Ute naan ̰ se kic ɓomaakŋmagal Yaudge tu se, jeege dɛna
aal maakɗe do Isa ki. Naɓo taa *Parizige se, naaɗe ɔŋ taaɗin ̰
tal naan jeege tu eyo, taa naaɗe ɓeer ɔɔ sɔmParizige aɗen tuur
naatn, maakŋ *ɓee kɛn Yaudge lee tusn maak ki se. 43 Taa

‡ 12:38 Aak Eza 53.1. § 12:40 Aak Eza 6.9‑10.

naaɗe je tɔɔm kɛn jikilimge lee tɔɔmɗe se ɓo, bɛɛ cir kɛn Raa
ɓo aɗen tɔɔmɔ.

Isa se naan ̰ ɓo gɔtn wɔɔr gɛn jee do naaŋ ki
44Gaŋ gɔtn se Isa uun mindin ̰ raan taaɗ ɔɔ: «Debm jaay aal

maakin ̰domaamki se, naan ̰aalmaakin̰ domaamki sumeyo,
num naan ̰ se aal maakin̰ do Deb kɛn ɔlumo. 45 Ɔɔ debm kɛn
aakumga maam se, aakga Debm kɛn ɔlumo se kici. 46Maam
se mꞋgɔtn wɔɔr kɛn ɓaaɗo do naaŋ ki se, taa debm jaay aalga
maakin ̰ domaam ki se, naan ̰ Ꞌkɔŋ kiŋgmaakŋ gɔt kɛn ɔɔɗ eyo.
47Kɛndebm jaaybooy taaruma ɔɔ ɔkin̰maakin̰ ki ey se,maam
ɓo mꞋan ̰ kɔjn ̰ bɔɔrɔ don̰ ki eyo. Taa maam mꞋɓaaɗo se, gɛn
kɔjn̰ bɔɔrɔ do jeege tun do naaŋ ki eyo, num mꞋɓaaɗo se gɛn
kaajn ̰ jeegen do naaŋ ki. 48Debm jaay ɔɔɗ unduma ɔɔ baate
tookŋ taarum se, bɔɔrɔ utu koocn̰ don̰ ki. Taa ɓiin dunia an
naŋ se, taargen maam mꞋtaaɗin ̰ se ɓo utu an ̰ kɔjn ̰ bɔɔrɔ don̰
ki. 49Taargen maam taaɗ se, mꞋtɛrɛc te dom eyo. Kɛse Bu kɛn
ɔlumo se ɓo ɔlummꞋtaaɗ taargen se ɔɔmꞋdooy jeege. 50Maam
mꞋjeele taar kɛn naan ̰ taaɗumo gɛn tɛɗa se, kɛse ɓo taar kɛn ɛɗ
kaaja gɛn daayum. Taar kɛn maam mꞋtaaɗ se, mꞋtaaɗin ̰ aan
gɔɔ kɛn Bu taaɗumsin ̰o.»

13
Isa tug jɛ jeen̰genmɛtin̰ ki
(Mt 26.19‑20;Mk 10.35‑45; Lk 22.14‑18,24‑27)

1Aan gɔɔ ɔɔpga ɓii kalaŋ sum ɓo Yaudge Ꞌtɛɗn *laa Paak se,
Isa jeelgakaaɗnkɛnnaan ̰ Ꞌkiin̰ kɔn ̰donaaŋaanɓaagɔtnBubin̰
ki se aasga. Ɔɔ jeen ̰gen do naaŋ ki se daayum naan̰ jeɗen aak
eyo. Ɔɔ naan̰ jeɗen ute maakin ̰ paac. 2 Kɛn aan kaaɗn kɔs
ki jaay naaɗe baag kɔsɔ se, kaaɗ kɛn se *Ɓubm sitange ɛndga
kɛnd maakŋ Judas goon Simon Iskariɔt ki, gɔtn se naan ̰ saap
je ɗoobm an kutn Isa. 3Aan gɔɔ Isa se jeel Bu se ɛɗin ̰ga nakge
paac kaam jin ̰a, taa naan ̰ iin ̰o gɔtn *Raa ki ɔɔ tɛɗga num utu
Ꞌtɛrl ɓaa gɔtn Raa ki se, 4kɛn naaɗe utu ɔs kɔs se Isa iin ̰ ɔɔɗ aal
kal magalin ̰a ɔɔ uun dɔɔk maakin ̰ ute kal kɛn kꞋlee kꞋjꞋɔtn jɛ
jeege. 5 Tɛr naan ̰ ɔmb maane maakŋ baay ki ɔɔ baag tugŋ jɛ
jee mɛtin ̰ ki ɔɔ ɔtɗesin̰ te kal kɛn naan̰ uun dɔɔkŋ maakin ̰ ki
se. 6 Kɛn jaay aan do Simon Piɛr ki se, Simon Piɛr ɗeekin̰ ɔɔ:
«Mɛluma, naai ɓo am tugŋ jɛmaam ne?» 7 Isa tɛrlin ̰ ɔɔ: «Nakŋ
maamtɛɗ se, ɓɔrsenaai Ꞌkɔŋ jeelmɛtin ̰eyo, numgaŋ tɛɗga jaay
sɔmnaai utu Ꞌjeel kɔkŋmɛtin ̰bɛɛ.» 8Gɔtn se SimonPiɛr ɗeekin̰
ɔɔ: «Naai ɓoam tugŋ jɛmaama! Gɔtɔ!» Isa tɛrlin ̰ ɔɔ: «Kɛnmaam
jaaymꞋtugi te jɛi ey se, ɗim jaayai tum temaamsegɔtɔ.» 9Gɔtn
se Simon Piɛr tɛrlin ̰ ɔɔ: «Mɛluma, jɛm sum eyo, num tugum
jimge ute dom paac kici.» 10 Isa ɗeekin̰ ɔɔ: «Debm jaay roogga
roog se, kɔŋ roogŋ kuuy ey sumkɛn ɔɔpin ̰ se Ꞌtugŋ jɛn ̰ sum taa

debm roogga se ron̰ paac aacga walak ɔɔ naan ̰ tɛɗga aak bɛɛ
naanRaaki. Ɓɔrsenaase Ꞌtɛɗkiga jeeaakbɛɛnaanRaaki, naɓo
Ꞌpaacki eyo.» 11 Taa debm kɛn jaay utu an ̰ kut se, Isa jeelin̰a.
Taa ɗi naan̰ ɗeek ɔɔ: «Naan Raa ki se naase aakki bɛɛ Ꞌpaacki
eyo.»

12 Kɛn Isa jaay tug jɛ jeen ̰ge aas se, naan ̰ uun uus kal
magalin ̰a, ɔɔ ɓaaɗo iŋg gɔt kɛn naaɗe iŋg ɔs kɔs se. Gɔtn se
naan ̰ tɔnd mɛtɗe ɔɔ: «Nakŋ maam mꞋtɛɗsen se, naase Ꞌjeel
ɔkki mɛtin ̰ ɗey la? 13 Kɛn naase jaay Ꞌdaŋumki ɔɔki: ‹Debm
Dooyje› ɔɔ ‹Mɛlje› se, taarse semɛt ki. Ɗeere,maam ɓomꞋDebm
Dooyse ɔɔMɛlse. 14Kɛn maamMɛlse ɔɔmꞋDebm Dooyse jaay
ɓo mꞋtugsen jɛsege se, bɛɛki se, naase kic Ꞌlee Ꞌtugki jɛ naapge
bin kici. 15Kɛnmaam jaay mꞋtɛɗsen naan ̰ se, taa naase kic ɓo
aki kɔŋ tɛɗnaangɔɔ gɛnmaammꞋtɛɗseno sekici. 16 ꞋBooyki bɛɛ
mꞋasen taaɗa: debm tɛɗn naaba gɔtn deb ki se, naan̰ semagal
cir debmkɛnnaan̰ lee tɛɗin ̰naaba eyo ɔɔdebmaan ̰naabadeb
ki se, naan ̰magal cir debm kɛn lee ɔlin ̰ naaba eyo. 17Nakgen
se, ɓɔrse naase Ꞌjeel ɔkkiga mɛtin ̰a kɛn naase jaay Ꞌtɛɗin ̰kiga
naan ̰ se num, maakse Ꞌraapo. 18 Taar kɛn maam mꞋtaaɗse,
mꞋtaaɗ te naase paacki eyo, taa jeegen kɛn maam ɓo mꞋbɛɛr
mꞋtɔɔɗɗe se, maam jeelɗe. Gaŋ taar kɛn kꞋraaŋin̰ do dɔkin̰ se,
aanga ɗoobin ̰ ki kɛn ɔɔ: Debm kɛn lee ɔs mappa te maam se,
Ꞌtɛrlumga naaga.*
19«Kɔr nakŋ se jaay ute kaan se, maammꞋtaaɗsesin̰ ɓɔrse. Bin
senakŋ se jaayaangakicnum,naaseaki Ꞌjeelemaamsedebm
kɛn tiŋg gɛn daayum. 20 ꞋBooyki bɛɛmꞋasen taaɗa: debm dɔɔɗ
ɔkdebmkaan ̰naabumjiga se, naan̰ sedɔɔɗ ɔkummaammala,
ɔɔ debm dɔɔɗ ɔkummaam se dɔɔɗ ɔk Debm kɛn ɔlumo.»

Isa taaɗ ɔɔ Judas utu an ̰ kutu
(Mt 26.31‑35;Mk 14.27‑31; Lk 22.31‑34)

21 Kɛn Isa jaay taaɗ naŋ taarin ̰ se, gɔtn se maakin ̰ tuju. Ɔɔ
naan ̰ taaɗɗesin̰ tal ɔɔ: «ꞋBooyki bɛɛ mꞋasen taaɗa: maakse ki
se deb kalaŋ utu am kutu.» 22 Gɔtn se jee mɛtin ̰ ki baag tɛrl
kaakŋnaapa ɔɔ saapmaakɗe ki ɔɔ: «Naan̰ tap ɓo taaɗ te naŋa?»
23Deb kalaŋ maakŋ jee mɛtin ̰ ki se, naan ̰ se ɓo debm kɛn Isa
jen ̰ se utu iŋg cɛɛn ̰ ki†. 24 Gɔtn se Simon Piɛr tɛɗin ̰ nakŋ kɛn
naan ̰ an kaakŋ jeel ro ki ɔɔ: «N̰Ꞌtɔnd mɛtin ̰ naan ̰ tap ɓo n ̰Ꞌtaaɗ
te naŋa?» 25Gɔtn se debmkɛnmɛtn Isa kɛnese se dɛj kaaɗn Isa
ki tɔnd mɛtin̰ ɔɔ: «Mɛluma, kɛse tap ɓo naŋa?» 26 Isa tɛrlin ̰ ɔɔ:
«Kɛse debmkɛnmaammꞋutumꞋdupmmappa ɔɔmꞋkɔl maakŋ
baay ki jaay mꞋan ̰ kɛɗ se.» Gɔtn se Isa dup mappa ɔl maakŋ
baay ki ɔɔ ɛɗ Judas goon Simon Iskariɔt ki. 27Kɛn Judas jaay ɔk
mappan ji Isa ki se, gɔtn ese sum ɓo *Ɓubm sitange ɓaaɗo ɛnd
* 13:18 Aak KKR 41.9. † 13:23 Yaudge se kɛn naaɗe ɔs kɔs num tooɗ rɛs yɛr
kɛrlɛ do ji jeele ɔɔ doɗege se ɔlin̰ kaam sak tabil.

maakin ̰ ki. Gɔtn se Isa ɗeekin̰ ɔɔ: «Nakŋ naai Ꞌje Ꞌtɛɗa se Ꞌnaar
tɛɗin ̰yɔkɔɗɔ.» 28Gaŋ jee iŋggɔtn ese semaakɗeki se,mɛtn taar
kɛn naan ̰ taaɗ se, nam tap ɓo booy jeel te mɛtin ̰ eyo. 29 Aan
gɔɔ Judas ɓo debm bɔɔbm gursɗe ɗey se, jee mɛtin ̰ge saap ɔɔ
kaaɗn naane Isa jen ̰ taaɗn ɔɔ n ̰Ꞌɓaa n ̰Ꞌdugo nakŋ tɛɗn laa, ey
lɛ jen ̰ taaɗn ɔɔ n ̰Ꞌɓaa n ̰Ꞌɛɗ naka jee daayge tu. 30 Gaŋ gɔtn se,
Judas jaay ɔkmappankꞋdupkꞋjꞋɛɗin ̰sin̰ sumse, naan̰naar teec
naatn. Ɔɔ kaaɗ kɛn se gɔtɔ tɛɗga nɔɔrɔ.

Isa taaɗɗen ɔɔ kꞋje naapa
31Kɛn Judas jaay teec sum se, Isa ɗeek ɔɔ: «Ɓɔrse se *Goon

Deba se *nookin̰ ute Ꞌkeeme ɔɔ ute ro Goon Deba se Raa kic
nookin ̰ ute keeme. 32 Aan gɔɔ Raa nookin ̰a utu Ꞌkeem ute
ɗoobm Goon Deba se, bin se Goon Deba kic ɔɔpga baata Raa
utu an ̰nooko. 33Gɛnumge‡maamsemꞋkɔŋkiŋgdɛnutenaase
ey sum. Naase utu amki jea naɓo aan gɔɔ kɛnmꞋtaaɗo Yaudge
tu se, mꞋtaaɗsen naase ki kici, gɔtn maammꞋan ɓaa se, naase
aki kɔŋ ɓaa eyo. 34ƁɔrsemaammꞋtaaɗsen nakŋ naase utu aki
tɛɗ se kɛn kiji: Ꞌjeki naapa. Aan gɔɔ kɛnmaammꞋjeseno se, bin
se naase kic Ꞌjeki naapa. 35 Kɛn naase jaay Ꞌjeki naapa ɗeer
num, ute naan ̰ se jeege paac Ꞌjeele, naase se jee mɛtn maam
ki.»

36 Gɔtn se Simon Piɛr tɔnd mɛtin ̰ ɔɔ: «Mɛluma, naai Ꞌɓaa
gay?» Isa tɛrlin ̰ ɔɔ: «ƁɔrsegɔtnmaammꞋan ɓaa se, naai amkɔŋ
daan eyo. Num kaaɗn naai am daan se, mɔɔtn kuuy jaayo.»
37Piɛr tɛrlin ̰ ɔɔ: «Mɛluma, gɛn ɗi jaay naai ɔɔ ɓɔrse maammꞋai
kɔŋ daan ey se? Taa naai se, maam mꞋkooyo!» 38 Isa tɛrlin̰
ɔɔ: «Naai se ɓo Ꞌkooy taa maam ne? ꞋBooy bɛɛ mꞋai taaɗa: kɔr
kɔrɔn ̰jɔ Ꞌkɔɔy ey sum ɓo, naai Ꞌnaajn̰ ɗɔɔl mɔtɔ ɔɔ naai Ꞌjeelum
eyo.»

14
Isa se naan ̰ ɗoobm kɛn ɔl jeege gɔtn *Raa ki

1 Ɔn̰te Ꞌkuunki nirlse, naase aalki maakse do Raa ki ɔɔ
aalki maakse do maam ki kici. 2 Gɔtn kiŋgi utu dɛna raan
maakŋ ɓee Bubumki. Kɛn jaay gɔtɔ num, kaaɗn naanemaam
mꞋtaaɗsenga. Maam ɓaa ɓaa se taa mꞋasen ɓaa ɗaapm gɔtɔ.
3 Kɛn jaay mꞋɓaa ɗaapsenoga gɔtɔ num, maam mꞋaɗe tɛrlɛ
mꞋutumꞋasen tɔsɔ taa jꞋaki ɓaa kiŋg tɛlɛ. 4Naase Ꞌjeelki ɗoobm
kɛnmaammꞋan ɓaa se. 5Gɔtn se Tɔma ɗeekin̰ ɔɔ: «Mɛlje, gɔtn
naai ꞋɓaanɓaasenaajekꞋjeel eyo, ɔɔ ɗoobmse tapɓo jꞋan ̰ jeel ɔɔ
ɗi?» 6 Isaɗeekin ̰ ɔɔ: «Maamɓoɗoobo,mꞋtaarmɛt ki ɔɔdebmkɛn
ɛɗ kaaja jeege tu. Ɔɔ debm jaay ɓaa gɔtn Bubum ki se kaal te
ɗoobmmaam jaayo. 7Kɛn naase Ꞌjeelumki maam se, Bubum
‡ 13:33 Gɛnumge se gɔtn se Isa je taaɗn ɔɔ jee mɛtin ̰ ki se naan̰ jeɗe aan gɔɔ gaan
maakin̰ge mala.

kic num naase an ̰ki Ꞌjeele. Ɓɔrse, naase Ꞌjeelin̰ki ɔɔ aakin ̰kiga
te kaamse.»

8Pilip ɗeekin̰ ɔɔ: «Mɛlje, Ꞌtaaɗjen tu Bua, naɓo bɛɛjega sum.»
9 Isa ɗeekin̰ ɔɔ: «Do dɔkin̰ maammꞋtiŋg ute naase se ɓo ɔɔ naai
Ꞌjeelum ey ne Pilip? Debm aakumgamaam se, naan̰ se aakga
Raa Bubu. Gɛn ɗi jaay ɗeekum ɔɔ: ‹ꞋTaaɗjen tu Raa Bubu se?›
10Naai Ꞌtook ey la kɛnmaammꞋiŋg ute Bua ɔɔ Bu iŋg te maam
se, taargen maam mꞋtaaɗsen se maam mꞋtɛrɛc ute dom eyo,
gaŋ Bu kɛn naaje kꞋkalaŋ se ɓo lee tɛɗn naabin̰a. 11 ꞋTookki
taaruma kɛnmaammꞋiŋg ute Bua ɔɔ Bu iŋg utemaam se, kɛn
Ꞌtookki taarum ey kic num, Ꞌtookki taa nakŋ‑kɔɔɓgen maam
mꞋlee mꞋtɛɗ se. 12 ꞋBooyki bɛɛmꞋasen taaɗa: debm aal maakin̰
do maam ki se, Ꞌkɔŋ tɛɗn nakgen aan gɔɔ maam mꞋlee mꞋtɛɗ
se, ɔɔ naan̰ se utu Ꞌtɛɗn nakgen cir gɛn maam se daala, taa
maam ɓaa ɓaa gɔtn Bubum ki. 13Nakgen paacn ̰ naase utu aki
tɔndmɛta te romaamse,maammꞋutumꞋan ̰ tɛɗa bin ɓomaam
Goono semꞋtaaɗn *nookŋBubuma. 14Nakŋ kɛnnaase Ꞌtɔndki
mɛta ute romaam se, maammꞋutumꞋan ̰ kɔŋ tɛɗa.»

Isa ɗeek ɔɔ utu aɗe kɔl *Nirl Raa jeen ̰ge tu
(1Jn 5.3, 2.3‑5; Jn 16.5‑15,33)

15 «Kɛn naase jaay Ꞌjemki num, naase aki kɔŋ tɛɗn nakŋ kɛn
maam mꞋtaaɗsen gɛn tɛɗa se. 16 Maam mꞋutu mꞋtɔnd mɛtn
Bubuma, ɔɔ naan̰ utu aseno kɔl debm kɛn asen kiŋg noogŋ
daayum. 17Debm kɛn naan ̰ aɗe kɔl se, kɛse Nirl Raamala kɛn
taaɗ taar mɛt ki. Naan̰ se jee do naaŋ ki an̰ kɔŋ kɔŋ eyo, taa
naaɗe se ɔŋ aakin ̰ eyo ɔɔ jeelin̰ eyo. Gaŋ naase se Ꞌjeelin̰ki
taa naan ̰ utu te naase ɔɔ utu iŋg maakse ki. 18Maam mꞋasen
kɔŋ kɔn̰ gɛnaalge eyo, maammꞋutumꞋasen tɛrl kɔŋɔ. 19Ɔɔpga
baata jeedonaaŋki se amkaakey sum, gaŋnaase seutuamki
kaakummꞋiŋg zɛɛrɛ, ɔɔ naase kic numaki kɔŋ kaaja. 20Ɓii kɛn
se, naase aki Ꞌjeele maammꞋiŋg te Bubuma ɔɔ Bubum iŋg ute
maamse, naaje kꞋkalaŋ ɔɔnaase utemaamse, naaje kꞋkalaŋki
kici.

21 «Taar kɛn maam mꞋtaaɗsen gɛn tɛɗa jaay debm tɛɗin ̰ se
kɛse ɓo debm jema, ɔɔ debm jemmaam se, Bubum kic an ̰ jea
ɔɔmaamkicmꞋutumꞋan̰ jea ɔɔmꞋan ̰ taaɗn roma, taa naan̰ am
jeele.»

22 Judn kɛn Judas Iskariɔt ey se, ɗeekin̰ ɔɔ: «Mɛlje, naai ɔɔ
ajen taaɗn roi naaje ki sum ɔɔ jee do naaŋ ki jaay ai kaak ey
se ajensin̰ taaɗn ɔɔ ɗi?» 23 Isa tɛrlin̰ ɔɔ: «Debm jem maam se
Ꞌtookŋkuun taaruma ɔɔBubumseutu an ̰ jeamaam teBubum
se kꞋɓaa gɔtin̰ ki, ɔɔ kꞋkiŋg tɛlɛ ute naan ̰a. 24Debm kɛn jem ey
se, naan̰ Ꞌtook taarum eyo. Taar kɛn naase iŋg Ꞌbooyki maam
mꞋiŋg mꞋtaaɗsen se mꞋtɛrɛc te dom eyo, gaŋ naan ̰ se Bubum
ɔlumo se ɓo taaɗa. 25 Maam mꞋtaaɗsen nakgen se kaaɗ kɛn

maammꞋutu te naase. 26Bubu se utu aɗe kɔl *Nirl Salal ute ro
maama, taa naan̰ asen noogo ɔɔ naan ̰ asen dooy nakge paac,
ɔɔ utu asen tɛɗn naase aki saapm jeel mɛtn taargen maam
mꞋtaaɗseno se.

27 «Ɔn̰te Ꞌkuunki nirlse ɔɔ ɔn ̰te Ꞌɓeerki. Maam mꞋɓaa ɓaa se
mꞋasen kɔn ̰ tɔɔsuma kɛn asen tɔɔgŋmaakse, ɔɔ tɔɔsn se ɓo kɛn
utumaakŋmaamkikici. MaammꞋasesin̰ kɛɗseaangɔɔgɛn jee
do naaŋ ki eyo. 28Naase Ꞌbooykiga taar kɛnmaammꞋtaaɗsen
mꞋɔɔ mꞋɓaa ɓaao num mꞋutu mꞋaɗe tɛrl mꞋasen kɔŋɔ. Kɛn
naase jaay Ꞌjemki nummaam ɓaa ɓaa gɔtn Bubum ki se, bɛɛki
num,maakse raapo taaBubumsenaan ̰magal cirummaama.
29MaammꞋtaaɗsen ɓɔrse kɔr nakgen se aan te ey ɓɔrt se, kɛn
naaɗe se jaay aanga kic num, naase aki tooko. 30Naan ki se
maammꞋkɔŋ taaɗndɛn tenaase ey sum, taa gaar gɛndonaaŋa
se utu Ꞌɓaaɗo. Naɓo ɗeere, naan ̰ se ɔk tɔɔgɔdomki eyo. 31Num
gaŋ taa jee do naaŋ ki Ꞌjeel maam se, mꞋje Bubuma ɔɔmꞋtɛɗn
nakŋ kɛn naan̰ taaɗumi. Iin̰ki gɔtn ara; kꞋɓaaki!»

15
Isa se naan ̰ *ko bin̰ malamala

1 Isa taaɗ jeege tun mɛtin ̰ ki daala ɔɔ: «Maam se aan gɔɔ ko
bin ̰mala mala ɔɔ Bubum se, naan ̰ ɓo mɛl ko bin ̰ se. 2Tɛlɛtgen
paacn̰ dɔɔkutemaama ɔɔkɛnooj ey se, naan ̰ gaaŋ tundnaatn.
Gaŋ tɛlɛtn kɛn ooj se naan ̰ gaaŋ ɗaapin ̰a taa koojn̰ dɛn cir
kɛn se daala. 3 Taargen kɛn maammꞋtaaɗsen se, Ꞌɗaapsenga,
akiga bɛɛ naan *Raa ki. 4 Iŋg Ꞌdɔɔkki ute maama aan gɔɔ kɛn
maam mꞋutu mꞋiŋg mꞋdɔɔk te naase se. Aan gɔɔ tɛlɛtn ko bin ̰
kꞋgaaŋ kꞋjꞋundga naatn num ɔŋ ooj ey se se bin ɓo kɛn naase
jaay iŋg Ꞌdɔɔkki ute maam ey se, naase aki kɔŋ tɛɗn nakŋ
aak bɛɛ eyo kici. 5Maam se mꞋko bin ̰ ɔɔ naase se Ꞌtɛlɛtumge.
Debm iŋg Ꞌdɔɔk te maama ɔɔ maam mꞋiŋg mꞋdɔɔk te naan ̰ se,
debm se utu Ꞌtɛɗn nakgen jiga dɛn aak eyo. Anum kɛn naase
jaay Ꞌdɔɔkki te maam ey se aki kɔŋ tɛɗn ɗim eyo. 6 Debm
kɛn iŋg Ꞌdɔɔk te maam ey se jꞋutu jꞋan ̰ gaaŋ kund naatn aan
gɔɔ tɛlɛtn ko bin ̰ kꞋgaaŋ jꞋundin ̰ se naan ̰ utu tuutu ɔɔ jꞋan ̰ tɔsn
tɔɔcɔ. 7Kɛnnaase jaay iŋg Ꞌdɔɔkki temaama ɔɔ taarum jaay iŋg
maakseki se, Ꞌtɔndkimɛtnnakŋnaase Ꞌjeki ɔɔnaasean ̰ki kɔŋɔ.
8 ꞋTɛɗki nakgen bɛɛ dɛna, bin se naase aki Ꞌtɛɗn jee mɛtum ki
ɔɔ nakgen se *Ꞌnookŋ Bubuma. 9 Maam mꞋjese aan gɔɔ kɛn
Bubum Raa Ꞌjem maam se kici. Iŋg Ꞌdɔɔkki te maama, bin
se naase aki Ꞌjeele maam se mꞋjese. 10 Kɛn naase jaay Ꞌtɛɗki
nakŋmaammꞋtaaɗsen gɛn tɛɗa se num, kɛse naase iŋg dɔɔkki
ute maam maakŋ maak‑jem ki, aan gɔɔ maam mꞋtɛɗ nakgen
kɛn Bubum taaɗum gɛn tɛɗa se jaay mꞋiŋg *dɔɔk ute Bubum
maakŋmaak‑jen ̰ ki se.

11 «Maam mꞋtaaɗsen nakgen se taa naase aki kɔŋ
maak‑raapuma, ɔɔ maak‑raapse se Ꞌtɛɗn maak‑raapm
maraadin ̰ ki. 12 ꞋBooyki! Nakŋ kɛn maam mꞋtaaɗsen gɛn
tɛɗa se: Ꞌjeki naapa aan gɔɔ kɛn maam mꞋjese se. 13 Debm
kɛn jaay ɛɗ kon̰a taa mɛɗin ̰ge se, naan ̰ se jeɗe te maakin ̰ cir
paac. 14 Nakŋ maam mꞋtaaɗsen se jaay, naase Ꞌtɛɗin ̰ki se,
naase se ɓo mɛɗn maamge. 15 Maam se mɔɔtn mꞋasen kɔŋ
daŋ ɓulumge ey sum, taa debm ɓulu se ɔŋ jeel nakŋ kɛnmɛlin̰
lee tɛɗ se eyo. Num naase se maam mꞋdaŋse mɛɗumge, taa
maam mꞋtaaɗsenga nakgen paacn ̰ kɛn maam booyo gɔtn
Bubum ki. 16 Naase ɓo Ꞌbɛɛr ɔɔɗumki eyo, anum maam ɓo
mꞋbɛɛr mꞋtɔɔɗseno se taa mꞋasen kɔl naaba aki ɓaa tɛɗn nakŋ
aak bɛɛ ɔɔ nakgen tiŋg gɛn daayum. Taa bin se nakŋ naase
paac Ꞌtɔndkiga mɛta ute ro maam se, Bubum asen Ꞌkɔŋ kɛɗa.
17NakŋmaammꞋtaaɗsenmꞋɔɔ aki tɛɗ se: Ꞌjeki naapa.»

Jee do naaŋ ki utu kɔɔɗn kund jeemɛtn Isa ki
18 «Kɛn jee do naaŋ ki jaay ɔɔɗ undse se, Ꞌjeelki naaɗe ɔɔɗ

undumogamaamɓodeete. 19Kɛnnaase jaaymɛtn jeedonaaŋ
ki num, kaaɗn naane naaɗe asen jea, taa naase aki Ꞌtɛɗnmɛtn
naaɗe. Gaŋ naase Ꞌtɛɗkigamɛtn naaɗe eyo, ɔɔmaam semꞋbɛɛr
mꞋtɔɔɗseno maakŋ naaɗe ki se, naase Ꞌtɛɗkiga kalse ki, taa
naan ̰ se ɓo naaɗe ɔɔɗ undse naatn se. 20 ꞋSaapki tu do taar kɛn
maammꞋtaaɗsenomꞋɔɔ: debmtɛɗnnaabagɔtndebki se, naan̰
se magal cir debm kɛn naan ̰ tɛɗn naaba gɔtin ̰ ki se eyo. Jee se
jaay dabarumo maam se, naase kic, naaɗe utu asen dabara;
ɔɔ naaɗe jaay uun taar maam se taar naase kic ɓo, naaɗe utu
kuunu. 21Naaɗe utu asen tɛɗn nakgen se paac dose ki se taa
maama, taa naaɗe lɛ jeel debm ɔlumo se eyo. 22 Kɛn maam
mꞋɓaaɗo jaaymꞋtaaɗɗen te taargen se ey num, naaɗe Ꞌtɛɗn jee
*kusin ̰ge eyo, num ɓɔrse maam mꞋɓaaɗo mꞋtaaɗɗenga jaay
naaɗe baate kuun se, naaɗe Ꞌkɔŋ ɗoobm kɛn naaɗe an kɔɔɗn
doɗe eyo. 23Debm ɔɔɗ undummaam se, ɔɔɗ und Bubum kici.
24NakŋkɔɔɓgenmaammꞋtɛɗdaanɗekikɛnɓii kalaŋnamtɛɗin ̰
te ey se, kɛn maam jaay mꞋtɛɗin ̰ te ey num, naaɗe kɔŋ Ꞌtɛɗn
jee kusin̰ge eyo. Num ɓɔrse nakŋ‑kɔɔɓgen maam mꞋtɛɗɗesin̰
se naaɗe aakin ̰ga ute kaamɗe. Ute naan̰ se kic ɓo naaɗe ɔɔɗ
undummaam te Bubuma. 25Nakŋ naaɗe tɛɗ se aanga ɗoobin ̰
ki aan gɔɔ kꞋraaŋin̰maakŋ *Ko Taar kɛn Raa ɛɗo Musa ki kɛn
ɔɔ: Jee se ɔɔɗ undum se, cɛrɛ sum.*»

26 Tɛr Isa ɗeekɗen ɔɔ: «Debm utu aɗe ɓaa jaay asen noogse,
aɗe kiin̰ gɔtn Bubum ki, ɔɔ kɛn maam mꞋɓaaga gɔtn Bubum
ki num, mꞋasesin̰o kɔlɔ. Naan̰ se ɓo Nirl naan̰ Raa mala kɛn
taaɗ taar mɛt ki ɔɔ kɛn iin ̰o gɔtin̰ ki, kɛn naan ̰ ɓaaɗoga se

* 15:25 Aak KKR 35.19 ɔɔ 69.4.

naan ̰ mala utu am tɛɗn saaɗuma. 27 Naase kic ɓo utu amki
tɛɗn saaɗumge taa gɔtnmaammꞋbaag naabum sum se, naase
utuki te maama.»

16
1«MaammꞋtaaɗsen taar ese se, taakaalmaaksennaaseaalki

do *Raa ki se an ̰ki kɔn ̰ eyo. 2 JꞋutu jꞋasen tuurmaakŋ *ɓee kɛn
Yaudge lee tusn maak ki ɔɔ kɛn kaaɗin ̰ utu kaan se, jeege utu
asen tɔɔlɔ, maak‑saapm naaɗe ki num ɔɔ kaaɗn naane naaɗe
tɛɗ tɛɗnaabmRaa. 3Naaɗeutu Ꞌtɛɗnnaan ̰ se, taanaaɗe jeelum
maameyo ɔɔ jeel Bubumeyo. 4GaŋmaammꞋtaaɗsennaan ̰ se,
kɛnkaaɗin̰ aangakicnum,naaseaki saapmdo taarkɛnmaam
taaɗseno se. Kaaɗ kɛnmaammꞋutu mꞋbaag baag naabum se,
maam mꞋɔŋ mꞋtaaɗseno te naan̰ se eyo, taa maam mꞋutu te
naase.»

Naabm gɛn *Nirl Raa
5 Ɓɔrse maam taaɗga taaɗ mꞋɔɔ mꞋɓaa ɓaa gɔtn deb kɛn

ɔlumo, naɓomaakse ki se, debm jaay Ꞌtɔndmɛtum ɔɔnaai Ꞌɓaa
gay kic ɓo gɔtɔ. 6Num gaŋ taa taar maam mꞋtaaɗsen bin se,
tujsengamaakse. 7Ey num taar maammꞋtaaɗsen se taar mɛt
ki; kɛn maam mꞋɓaaga se asen tɛɗn jiga naase ki; kɛn maam
jaay mꞋɓaa te ey num, Debm Noogo se aɗe kɔŋ ɓaa eyo. Num
gaŋ kɛn maam mꞋɓaaga num mꞋutu mꞋan ̰o kɔlɔ. 8 Kɛn naan̰
ɓaaɗoga num, naan̰ utu Ꞌtaaɗn jeege tun do naaŋ ki se, naaɗe
iigga do maak‑saapm kɛn naaɗe ɔkɔ do *kusin ̰ ki, do nak kɛn
ute ɗoobin ̰a, ɔɔ tɛr do kɔjn̰ bɔɔr kɛn Raa utu kɔjn̰ do jeege tu
se kici. 9Maak‑saap naaɗe ɔk do kusin ̰ ki se lɛ taa naaɗe aal
maakɗe dom ki eyo. 10 Ɔɔ maak‑saapm kɛn naaɗe ɔk do nak
kɛnute ɗoobin ̰ se lɛ, taamaam ɓaa ɓaa gɔtnBubumki ɔɔmɔɔtn
naase amki kɔŋ kaak eyo. 11Ɔɔmaak‑saapm kɛn naaɗe ɔk do
kɔjn̰ bɔɔr kɛn Raa utu kɔjn ̰ do jeege tu se lɛ, taa gaar do naaŋ
ki se bɔɔrɔ oocga don̰ ki.

12 «MꞋɔk nakge dɛna kɛn mꞋasen taaɗa, naɓo kɛn
mꞋtaaɗsesin̰ga ɓɔrse kic ɓo, naase an ̰ki kɔŋ booy kɔk eyo.
13Kɛn *Nirl Salal kɛn taaɗ taarmɛt ki utu aɗe ɓaa se, naan ̰ utu
asen tɔɔɗɔ taa naase aki jeel taar mɛt ki se mala mala. Taa
taar naan ̰ utu Ꞌtaaɗ se, Ꞌtɛrɛcn ̰ don ̰ ki ɓo Ꞌtaaɗ eyo, gaŋ naan̰
se utu asen taaɗn taar kɛn naan ̰ utu aɗe booyo, ɔɔ utu asen
taaɗn nakgen utu Ꞌkaan se. 14 Nirl Salal se utu am *nooko,
taa nakgen jaay naan ̰ aɗe booy gɔtum ki se utu asesin̰ taaɗn
naase ki. 15Nakgen paacn ̰ Bubum ɔk se, nakgen se gɛnmaam
kici; taa naan ̰ se ɓo maammꞋtaaɗsen mꞋɔɔ: nakgen jaay naan̰
aɗe booy gɔtum ki se utu asesin̰ taaɗn naase ki.»

Naase Ꞌmaakse utu raapo

16 «Ɔɔpga baata naase utu amki kaak eyo, ɔɔ tɛɗga cɔkɔ jaay
sɔm utu amki kaaka.» 17 Gɔtn ese maakŋ jeen ̰ge tu se jee
mɛtin ̰ge se taaɗ te naapa ɔɔ: «Naan̰ tap ɓo je ɗeekŋ ɔɔ ɗio kɛn
taaɗ ɔɔ: ɔɔpga baata naase utu amki kaak eyo, ɔɔ tɛɗga cɔkɔ
jaay sɔm utu amki kaaka, tɛr ɗeek ɔɔ: maam ɓaa ɓaa gɔtn
Bubum ki se? 18 Ɔɔ taarin̰ kɛn ɔɔ ɔɔpga baata se, je ɗeekŋ ɔɔ
ɗio? Taar naan ̰ taaɗ se naaje jꞋɔnd temɛtin ̰ eyo.» 19 Isa se jeele
kɛn naaɗe je tɔndmɛtin ̰ se, naan ̰ ɗeekɗen ɔɔ: «Naase je aki jeel
ute naapa mɛtn taar kɛnmaammꞋɗeeksen mꞋɔɔ: Ɔɔpga baata
naaseutuamki kaak eyo, ɔɔ tɛɗga cɔkɔ jaay sɔmutuamki kaak
se. 20 ꞋBooyki bɛɛmꞋasen taaɗa: naase maakse utu tuju ɔɔ aki
keeme, gaŋ jee do naaŋ ki se maakɗe utu Ꞌraapo. Maakse utu
tujn ̰ ɗeere, naɓo tɛɗga num, maak‑tujse se Ꞌdɛl maak‑raapo.
21 ꞋSaapki tu do mɛnd kɛn ɓaa ɓaa koojo se: kɛn kaaɗn koojin̰
jaayaanga se, naan ̰dabarbini jaayooj goono. Kɛnnaan ̰oojga
num, dirigŋ te dubarin ̰ se naatn ɔɔ naan ̰ maakin̰ raapo taa
goon naan ̰ ooj se. 22Taa naan ̰ se, naase kic ɓɔrse utukimaakŋ
maak‑tuj ki, ɔɔ tɛɗga num, maam mꞋutu mꞋasen kaaka ɔɔ bin
semaakse utu raapo ɔɔmaak‑raapmnaase se, naman ̰ kɔŋ tuj
eyo.

23 «Bin ɓo, ɓii kɛn se, naase aki tɔnd mɛtn ɗim gɔtum ki ey
sum. ꞋBooyki bɛɛmꞋasen taaɗa: nakŋ naase Ꞌtɔndki mɛta gɔtn
Bubum ki te romaam se, naan ̰ utu asen kɛɗa. 24Bini ɓɔrse kic
ɓo, naase Ꞌtɔndki te mɛtn ɗim te ro maam eyo; ɓɔrse Ꞌtɔndki
mɛta ɔɔ utu aki kɔŋɔ, bin se ɓomaakse Ꞌraapmaraadin̰ ki.»

Isa tɔɔg cir *dunia
25 «TaargenmaammꞋtaaɗseno paac se, mꞋtaaɗseno ute kaal

naagŋ taara. Gaŋ kaaɗin ̰ utu Ꞌkaan se, maam mꞋutu mꞋasen
taaɗn ute kaal naagŋ taar ey sum. Num naan ki se nakgen
taaɗ taa Bubum se mꞋutu mꞋasesin̰ taaɗn tal tal. 26 Ɓiin se
naase aki tɔndmɛtn nakge paac ute romaama. MaammꞋasen
taaɗa taa naase se maam mꞋkɔŋ tɔnd mɛtn Bu ey sum; 27 taa
Bu mala se jese taa naase Ꞌjemki maama ɔɔ naase Ꞌjeelkiga
maam se mꞋiin ̰o gɔtn Raa ki. 28MaammꞋɓaaɗo do naaŋ ki se
mꞋiin ̰o gɔtn Bubumki; ɓɔrsemaammꞋkiin ̰donaaŋki semꞋɓaa
gɔtn Bubum ki.» 29 Gɔtn se jee mɛtin̰ ki ɗeekin̰ ɔɔ: «ꞋBooyo,
ɓɔrse naai Ꞌtaaɗjen tal tal aaljen naagŋ taar ey sum. 30Ɓɔrse
naaje kꞋjeele, naai se Ꞌjeel nakge paac ɔɔ Ꞌje nam Ꞌtɔnd mɛti ey
sum. Taa naan ̰ se ɓo naaje kꞋjeele naai se iin ̰o gɔtn Raa ki.»
31 Isa tɛrlɗen ɔɔ: «Ɓɔrse naase Ꞌjeelkiga sum la? 32 ꞋBooyki!
Kaaɗin ̰ utu Ꞌkaana, ɔɔ ɓɔrse kaaɗin̰ se aanga, naase utu aki
Ꞌkaan ̰wɔɔkɔ ɔɔ naŋa kic ɓo Ꞌkuun ɗoobin ̰ ɗoobin̰a ɔɔ utu amki
kɔn ̰ kalum ki, naɓo maam se mꞋkalum ki eyo, num Bu se utu
temaama. 33TaargenmaammꞋtaaɗsesin̰ se, taa utemaam se

naase aki Ꞌkɔŋ tɔɔsɛ. Ɗeere, naase utu aki Ꞌkɔŋ dubar do naaŋ
ki, naɓo aayki kaamse taamaam cirga dunia.»

17
Isa tɔndmɛtn *Raa taa jeemɛtin ̰ ki
(Ɛb 7.24‑28, 4.14‑16)

1 Kɛn Isa jaay taaɗ naŋ taarin ̰ se, naan ̰ uun kaamin ̰ raan
ɗeek ɔɔ: «Bua, ɓɛrɛ, kaaɗin ̰ se aasga naai *Ꞌnook Gooni, taa
Gooni kic ai nooko. 2 Naai ɛɗin ̰ga jikilimge paac kaam jin ̰a,
taa naan ̰ kɛɗn *kaajn ̰ gɛn daayum jeege tun naai ɛɗin ̰sin̰ga se.
3Kaajn̰ gɛndaayumkɛnese se taanaaɗe ai jeeli naai Raamala
kɛn kalaŋ lak ɔɔ am jeel maam Isa *al‑Masi kɛn naai ɔlumo.
4Do naaŋ ki se maam nookiga ɔɔ naabi naai ɛɗum se, maam
mꞋtɛɗnaŋin̰ga. 5ƁɔrseBua, Ꞌnookumnaani ki aan gɔɔkɛnnaai
Ꞌnookumo kaaɗ kɛn naai aal te dunia ey ɓɔrt se.

6 «Maam mꞋtaaɗɗenga naaɗe jeeliga naai jeegen kɛn naai
Ꞌbɛɛr tɔɔɗo do naaŋ ki jaay ɛɗumɗen se. Naaɗe se jee naaige, ɔɔ
naai ɛɗumɗenga kaam jima, ɔɔ naaɗe booy uunga taar naai.
7 Ɓɔrse naaɗe jeele, nakŋ naai ɛɗumo paac se iin ̰o gɔtn naai
ki. 8Taar kɛn naai Ꞌtaaɗumo se, maammꞋtaaɗɗesin̰ga kici. Ɔɔ
naaɗe took uunga, naaɗe jeelga ɗeere, maam se mꞋiin ̰o gɔtn
naai ki ɔɔ naaɗe tookga naai ɓo ɔlumo.

9 «Maam mꞋtɔnd mɛti se taa naaɗe sum, ey num gɛn jee do
naaŋ kɛn ɓaa se paac eyo. Anum mꞋtɔnd mɛti se gɛn jee naai
ɛɗumɗeno kaam jima, taa naaɗe se jee naaige. 10Nakŋmaam
mꞋɔk paac se gɛn naai ɔɔ nakŋ naai ɔk paac se lɛ, gɛn maama;
ɔɔ ute ɗoobm naaɗe se ɓo, jeege Ꞌkaakŋ nookuma. 11Naan ki
semaammꞋkɔŋkiŋgdonaaŋki ey sum. Gaŋnaaɗe seutukiŋg
do naaŋ ki ɔɔmaam lɛmꞋtɛrl tɛrl gɔtn naai ki. Bua, naai Debm
*Salal se, bɔɔbɗe ute tɔɔgi kɛn naai ɛɗum se. ꞋBɔɔbɗe taa naaɗe
Ꞌtɛɗn kalaŋ aan gɔɔ maam ute naai naaje kꞋkalaŋ se. 12 Kaaɗ
kɛnmaammꞋiŋgo te naaɗe se, maam lɛmꞋbɔɔbɗeno ute tɔɔgŋ
kɛnnaai ɛɗumo se. MaamsemꞋbɔɔbɗenogamaakɗe ki se nam
kalaŋ tap ɓo ut eyo, ɔɔ deb kalaŋ kɛn ut se lɛ, taa taar kꞋraaŋo
do dɔkin̰ se Ꞌkaan te ɗoobin ̰a. 13Ɓɔrse maam mꞋtɛrl tɛrl gɔtn
naai ki ɔɔ kɛn ɓɔrse mꞋutu do naaŋ ki jaay mꞋtaaɗɗen taargen
se, taa naaɗe kɔŋ maak‑raapuma ɔɔ maak‑raapm naaɗe se,
Ꞌtɛɗn maak‑raapm maraadin̰ ki. 14 Maam mꞋtaaɗɗenga taar
naai, gaŋ jee do naaŋ ki se ɔɔɗ undɗenga taa naaɗe se mɛtn
jeedonaaŋkɛn ɓaa se eyo, aangɔɔmaamkicmɛtn jeedonaaŋ
kɛn ɓaa se ey se. 15MaammꞋtɔnd mɛti se taa aɗen tɔsn naatn
donaaŋki eyo, numtaaaɗenbɔɔbmroDebkɛn iŋg ɓogɛn tɛɗn
*kusin ̰ sum se. 16Naaɗe se mɛtn jee do naaŋ kɛn ɓaa se eyo,
aan gɔɔ maam kic mɛtn jee do naaŋ kɛn ɓaa se ey se. 17 Ute
taar naai mɛt ki se, naai Ꞌtɛɗɗen naaɗe Ꞌtɛɗn jee naaigen mala

mala; taa taar naai se taar mɛt ki. 18Aan gɔɔ kɛn naai ɔlumo
do naaŋ ki se, maam kic mꞋɔlɗen do naaŋ ki. 19 Taa naaɗe se,
maammꞋɛɗi rompaac, taanaaɗekic ai kɛɗnroɗepaacute taar
mɛt ki.

20«KɛnmꞋtɔndmɛti se taa naaɗe sum eyo, nummꞋtɔndmɛti,
taa jeegenutu Ꞌtookŋ taarɗe ɔɔutu Ꞌkaalmaakɗedomki sekici.
21Ɔn̰ɗe naaɗe paac Ꞌtɛɗn kalaŋ. Bua, Ꞌtɛɗɗen naaɗe Ꞌtɛɗn kalaŋ
ute naaje kici, aan gɔɔ naai iŋg *dɔɔk ute maama ɔɔ maam
mꞋiŋg dɔɔk te naai se. ꞋTɛɗɗe naaɗe Ꞌtɛɗn kalaŋ kici, jaay jee do
naaŋ ki se Ꞌjeel naai ɓo ɔlumo. 22MaammꞋtaaɗɗenoga nookŋ
naai ɛɗumo se, ute naan̰ se naaɗe tɛɗn kalaŋ aan gɔɔ maam
mꞋutu naai kꞋkalaŋ se. 23Maam mꞋiŋg mꞋdɔɔk te naaɗe, aan
gɔɔ naai iŋg dɔɔk te maam se. Bin se naaɗe Ꞌkɔŋ dɔɔkŋ tɛɗn
kalaŋ, jaay jee do naaŋ ki se Ꞌjeele naai ɓo ɔlumo ɔɔ naai Ꞌjeɗe
aan gɔɔ naai Ꞌjem maam se. 24 Bua, jee se naai ɓo ɛɗumɗeno
ɔɔ mꞋje gɔtn maam mꞋiŋg se, naaɗe Ꞌkiŋg ute maam kici. Taa
naaɗe kaakŋ nookuma, nookŋ kɛn naai ɛɗumo. Taa naai
Ꞌjemoga kaaɗ kɛn naai aalo te do naaŋ ey ɓɔrtɔ. 25Bua, naai se
debm daan ki, naɓo jee do naaŋ ki se jeeli te eyo, gaŋ maam
se mꞋjeeli, ɔɔ jee se kic jeelga kɛn naai ɓo ɔlumo. 26 Maam
mꞋtaaɗɗennaaɗe jeelga roi, ɔɔmaammꞋutumꞋaɗen tɛɗnnaaɗe
ai jeel kɔkɔ, taa maak‑jei kɛn naai ɔk dom ki se Ꞌtɛɗn do naaɗe
ki kici, bin se jaaymaammꞋkiŋg dɔɔkŋ te naaɗe.»

18
Isa jeege ɓaaɗo ɔkin ̰a
(Mt 26.36‑54;Mk 14.32‑50; Lk 22.39‑51)

1KɛnIsa jaay taaɗnaŋ taarin̰ se, naan ̰ iin ̰ te jeemɛtin ̰ki gaaŋ
kaam maane kꞋdaŋin̰ Sedrɔn deel ɓaa jɛŋ kɛn kaam naane.
Gɔtn se ɔk jinɛnɛ ɔɔ naan ̰ ute jee mɛtin̰ ki se ɓaa ɛnd maak ki.
2Gaŋ Judas je kutn Isa se, jeel gɔtn ese kici taa Isaute jeemɛtin̰
ki se, lee ɓaaɗo tus tus gɔtn ese. 3Naan̰ deelo naan dɔɔl asgar
*Rɔmɛge tu, ute asgargen kɛn lee bɔɔb *Ɓee Raa. Naaɗe se
*Parizige ute *magal jee tɛɗn sɛrkɛ Raage tu ɓo ɔlɗeno. Naaɗe
ɓaaɗo jinɛnɛ ki se, ute jɛl pooɗge te lɔɔmpɗege ɔɔ ute nakŋ tɛɗn
bɔɔrɗege. 4 Num gaŋ Isa jeel paac nakŋ utu kaan don̰ ki se,
naan ̰ iiko cɛɛɗe ki ɗeekɗen ɔɔ: «Naase Ꞌjeki naŋa?» 5 Naaɗe
tɛrlin ̰ ɔɔ: «Naaje kꞋje Isan kɔɗ Nazarɛt.» Gɔtn se Isa tɛrlɗen ɔɔ:
«Kɛse ɓomaama.» Gaŋ Judas debm kɛn je kutin̰ se utumaakŋ
jeege tun se kici. 6Kɛn jee se jaay booy Isa ɗeekɗen ɔɔ: «Kɛse
maam se,» jee se tɛr te mɛtɗe diwir ɔɔ naaɗe paac si naaŋ ki.
7Tɛr Isa tɔndmɛtɗe daala ɔɔ: «Naase tap ɓo, Ꞌjeki naŋa?» Naaɗe
tɛrlin ̰ ɔɔ: «Naaje kꞋje Isan kɔɗ Nazarɛt.» 8 Isa tɛrlɗen ɔɔ: «Maam
mꞋtaaɗsenoga taaɗa mꞋɔɔ kɛse ɓo maama. Kɛn naase jaay,
Ꞌjemki maam sum num, ɔn̰ki jee mɛtum ki se Ꞌɓaao.» 9 Taar

kɛn Isa taaɗo se aanga ɗoobin ̰ ki kɛn ɔɔ: Maakŋ jeege tun kɛn
naai ɛɗumɗeno kaam jim paac se, nam kalaŋ maam mꞋutin̰ te
eyo.*

10Gɔtn se, SimonPiɛr ɔɔɗ gɔrɗ‑jɛrlin ̰ se, ɔɔ ɔg gaaŋ te bi debm
tɛɗn naabm magal debm tɛɗn sɛrkɛ Raa ki. Naan ̰ gaaŋ te bin ̰
do ji daama ɔɔ gaabm se kꞋdaŋin̰Malkus. 11Gaŋ Isa taaɗ Piɛr
ki ɔɔ: «Gɔrɗ‑jɛrli se ɔlin̰ saapin ̰ ki gɔtin ̰ ki! *Kɔɔpm dubar kɛn
Bubum ɛɗumo se, maammꞋan ̰ kaayin̰ ey la?»

JꞋɔk kꞋɓaan te Isa naan Annan ki
(Mt 26.57‑75;Mk 14.53‑72; Lk 22.54‑65)

12Gɔtn se dɔɔl asgar *Rɔmɛge, ute bubɗe ɔɔ te asgargen kɛn
lee bɔɔb *Ɓee Raa kɛn Yaudge ɔlɗeno se, iij‑ɔk Isa ɔɔ dɔɔkin̰a.
13 Naaɗe ɔk ɓaansin ̰o deet se gɔtn Annan ki. Ɔɔ Annan se
ɓo moom Kayipm gaaba. Ɔɔ ɓaar kɛn ese Kayipm ɓo *magal
debm tɛɗn sɛrkɛ Raa ki. 14 Kayipm ese ɓo kɛn taaɗo magal
Yaudge tu ɔɔ: kɛn asen tɛɗn jiga naase ki se, deb kalaŋ ɓo
Ꞌkooyo ɔɔ Ꞌkɔn ̰ jee dɛna.

Piɛr baate Isa
15 Simon Piɛr ute debm mɛtn Isa kɛn kuuy se, naaɗe ɔko

mɛtn Isa. Numdebmmɛtn Isa kɛn kuuy se, *magal debm tɛɗn
sɛrkɛ Raa ki se jeelin̰a, gɔtn se naan ̰ ɛnd te Isa kalaŋ ɓaa daan
bɔɔr ɓeemagal debm tɛɗn sɛrkɛRaaki se. 16GaŋPiɛr se ɔɔp iŋg
naatn taa ɗoob ki, anum debmmɛtn Isa kɛn kuuy, kɛn magal
debm tɛɗn sɛrkɛRaa ki jeelin̰ se teeco. Ɔɔ ɓaaɗo taaɗmɛnd kɛn
iŋg bɔɔb taa ɗoobo se, ɔɔ jꞋɔn ̰ Piɛr se ɛndo. 17 Ɔɔ mɛnd kɛn iŋg
bɔɔb taa ɗoobo se, naan ̰ ɗeek Piɛr ki ɔɔ: «Naai kic ɓo maakŋ
jeege tun mɛtn gaab kɛn se la?» Piɛr tɛrlin̰ ɔɔ: «Maam se mɛtn
naaɗe eyo!» 18 Ɓii kɛn se kuulu ɔɔn ̰ɔ, taa naan ̰ se ɓo jee tɛɗn
naabge ute asgargen kɛn lee bɔɔb *Ɓee Raa se, gɔtn se naaɗe
tuuypooɗo ɔɔ ɗaar riib riibi. Gɔtn sePiɛr kic ɗaar riib tenaaɗe.

*Magal debm tɛɗn sɛrkɛ Raa ki se tɔndmɛtn Isa
19Gaŋ magal debm tɛɗn sɛrkɛ Raa ki se baag tɔnd mɛtn Isa

se taa jee mɛtin̰ ki ɔɔ do taar kɛn naan̰ lee dooyɗe. 20 Isa tɛrlin̰
ɔɔ: «Jee te dɛnɗe se maam taaɗɗenga tal tal ɔɔ daayummaam
mꞋlee dooyo jeege maakŋ *ɓee kɛn Yaudge lee tusn maak ki
ɔɔmꞋdooyo jeege daan bɔɔr *Ɓee Raa ki, gɔtn kɛn Yaudge paac
lɛ tusn se taar ɗim kalaŋ tap ɓo maam mꞋɔyin ̰ te eyo. 21Naai
tap ɓo Ꞌtɔndmɛtum bin se taa ɗio? Naai Ꞌtɔndmɛtn jeegen tiŋg
booyo taar kɛn maam mꞋlee taaɗɗeno se. Ɔɔ mɛtn taar kɛn
maamtaaɗɗeno se lɛ, naaɗe jeelin̰ paac.» 22Do taarkɛnse sum
ɓo maakŋ asgarge tun kɛn lee bɔɔb Ɓee Raa se deb kalaŋ kɛn
cɛɛn ̰ ki se, ɔndin ̰ mɛtn bin ̰ ki ɔɔ ɗeekin̰ ɔɔ: «Magal debm tɛɗn
sɛrkɛ Raa ki ɓo kꞋtaaɗin ̰ taar kɛn bin ne?» 23 Gaŋ Isa tɛrlin̰
* 18:9 Aak Jn 6.39 ɔɔ 17.12.

ɔɔ: «ꞋTaaɗum tu taar ɗi kɛn maam mꞋtaaɗ mꞋtujin ̰ se! Ɔɔ kɛn
maam jaaymꞋtaaɗga taarmɛt ki num, gɛn ɗi jaay naai ɔndum
se?» 24 Isa jaay Annan ɔlin̰ gɔtn Kayipm kɛnmagal debm tɛɗn
sɛrkɛ Raa ki se, Isa kꞋdɔɔkin̰ga dɔɔkɔ.

Piɛr baate Isa kuuy daala
25KaaɗkɛnSimonPiɛrɗaar riib riibpooɗogɔtnese se, naaɗe

ɗeekin̰ ɔɔ: «Maakŋ jeege tun mɛtn gaab kɛn se, naai kic ɓo
maakɗe ki la!» Gɔtn se Piɛr naaj ɔɔ: «Maam semɛtnnaaɗe eyo.»
26Gaŋ maakŋ jee tɛɗn naabm *magal debm tɛɗn sɛrkɛ Raa ki
se, deb kalaŋ se taasn gaabmkɛn Piɛr ɔg gaaŋo te bin ̰ se, naan̰
ɗeekPiɛr ki ɔɔ: «Naai se,maammꞋaakioga tenaan ̰maakŋ jinɛn
ki ɗaamo?» 27 Gaŋ tɛr gɔtn se Piɛr naaj daala ɔɔ kaaɗ kɛn se
sum ɓo gaŋ kɔrɔn ̰jɔ naar ɔɔɗ ɔɔyɔ.

Isa jꞋɔk kꞋɓaansin̰ naan Pilat ki
(Mt 27.1‑2,11‑30;Mk 15.1‑9; Lk 23.1‑25)

28Tanɔɔrin̰ nɔɔrin̰ se, naaɗe ɔko Isa gɔtn Kayip ki ɔɔ ɓaansin ̰
ɓee magal *Rɔmɛge tu ron̰ Pilat. Gaŋ naaɗe baate kɛnd maak
ki taa naaɗe ɗaapga ɗaap roɗe gɛn kɔsn *laa Paak, taa naaɗe
je tɛɗn kusin ̰a roɗe ki eyo. 29Gɔtn se Pilat teec ɔŋɗe naatn ɔɔ
ɗeekɗen ɔɔ: «Gaabm se naase ɔkin̰ki mindin ̰ gɛn ɗi?» 30Naaɗe
tɛrlin ̰ ɔɔ: «Gaabm se kɛn tuj te ɗim ey sum ɓo naaje jꞋansin ̰o
kɔkŋ ɓaa gɔti ki la?» 31 Gɔtn se Pilat tɛrlɗen ɔɔ: «Naase mala
ɔk ɓaansin ̰ki, ɔɔ taar se, ɓaa aakin ̰ki ute ɗoobm naase.» Gaŋ
Yaudge tɛrlin ̰ ɔɔ: «Naaje jꞋundjen te kulu gɛn tɔɔl deba eyo.»
32 Bin ɓo taar kɛn Isa taaɗo ɔɔ te ɗoobm gay kɛn naan̰ utu an
kooy se, aanga ɗoobin ̰ ki.

33Gɔtn se Pilat tɛrl ɛndmaak ki daala, ɔl kꞋdaŋo Isa, ɔɔ naan̰
tɔnd mɛtin ̰ ɔɔ: «Naai ɓo Gaar Yaudge la?» 34Num Isa tɛrlin ̰ ɔɔ:
«Taar naai Ꞌtaaɗ se, naai mala ɓo saap ɔŋin̰ lɔɓu, jeegen kuuy
ɓo taaɗi taa maam lɛ?» 35 Pilat tɛrlin ̰ ɔɔ: «Naai aakum maam
se, mꞋkɔɗ Yaud la? Kɛse jeeige mala naaɗen *jee magal tɛɗn
sɛrkɛ Raa ki se ɓo ɔk ɓaansio gɔtum ki je ai kutu. Naai tap
ɓo tujga ɗio?» 36 Gɔtn se Isa tɛrlin̰ ɔɔ: «Gaar maam se gɛn do
naaŋa ara eyo. Kɛn gaar maam jaay gɛn do naaŋa ara num,
asgarumge am kɔŋ kɔn ̰um Yaudge am kɔk eyo. Num ɓɔrse
gaar maam se, gɛn do naaŋa ara eyo.» 37Gɔtn se Pilat ɗeekin̰
ɔɔ: «Kɛn bin se, naai gaarge ɗaamo?» Isa tɛrlin ̰ ɔɔ: «Yɛɛ aan gɔɔ
kɛn naai Ꞌtaaɗin ̰ se, maam semꞋgaarge. Taa naan ̰ se ɓomaam
jꞋoojuma ɔɔmaammꞋɓaaɗo do naaŋ ki se taa mꞋtɛɗn saaɗa do
taar kɛnmɛt ki. Ɔɔdebm jaay iŋgute taarmɛt ki se, booy kuun
taaruma.» 38Pilat tɛrl Isa ki ɔɔ: «Taarmɛt ki se, taar gayo?»
Num kɛn Pilat jaay taaɗ taar ese se, naan ̰ tɛrl teec ɓaa ɔŋ

Yaudgedaala ɔɔ ɗeekɗen ɔɔ: «Gaabm se,maammꞋɔŋ te taar ɗim
kusin̰ gɔtin̰ ki eyo. 39Aan gɔɔ aanga laa Paakŋ gɛn Yaudge tak

ɓo, maammꞋlee mꞋtɔɔɗ tɔlsen tɔl maakŋ jee daŋgayge tu deba
kalaŋ se, ɓɔrse naase Ꞌjeki mꞋasen kɔɔɗn kɔl Gaar Yaudge se
la?» 40Tɛr gɔtn se naaɗe baag tɔɔyɔ ɔɔ: «Naaje kꞋje Barabas, ey
num naan ̰ se eyo!» Anum gaŋ Barabas se, naan̰ debm tujn̰
nakŋ jeege.

19
Isa jeege je an ̰ ɓaa kutu

1Gɔtn se, Pilat ɔl ɔɔ jꞋɔk kꞋɓaano te Isa ɔɔ kꞋtɔndin ̰ ute mɛɛjɛ.
2Ɔɔ asgarge se, uj ɗaapo jɛkɛ gɛn kɔrɔndɔ ɓaaɗo ɔndin ̰ don ̰ ki,
tɛr naaɗe uun uusin̰ kal gaarin̰ge aac boŋ. 3Naaɗe iiko cɛɛn ̰
ki ɔɔ ɗeekin̰ ɔɔ: «Tɔɔsɛ naai ki, Gaar Yaudge!» Gɔtn se, naaɗe
baagin ̰ tɔnd mɛtn bin ̰ ki. 4 Tɛr Pilat teeco kuuy daala ɔɔ ɗeek
Yaudge tu ɔɔ: «ꞋBooyki, gaabm se maam mꞋan ̰o kɔɔɗn teecn̰
naatn. Taanaaseaki jeelemaamsemꞋɔŋ te taarɗimkɛnnaase
ɔkin̰ki mindin ̰ ro ki eyo.» 5 Gɔtn se Isa teeco naatn ute jɛkŋ
kɔrɔndɔ don̰ ki ɔɔ te kal gaarin̰gen aac se ron ̰ ki. Anum Pilat
ɗeekɗen ɔɔ: «Kɛse ɓo gaabm se!» 6Num kɛn *magal jee tɛɗn
sɛrkɛ Raa ki te jeeɗege jaay aakin ̰ se, naaɗe baag tɔɔɗn tɔɔyɔ
ɔɔ: «Naan̰ se tupu tɔɔlin̰ ro kaag ki! Tupu tɔɔlin ̰ ro kaag ki!»
Gaŋ Pilat taaɗɗen ɔɔ: «Naasemala ɔk ɓaa tupu Ꞌtɔɔlin̰ki ro kaag
ki; ey nummaamsemꞋɔŋ te taar ɗim kɛnnaase ɔkin̰kimindin̰
ro ki eyo.» 7 Yaudge tɛrlin ̰ ɔɔ: «Naaje se jꞋɔk *Ko Taar kɛn Raa
ɛɗo Musa ki ɔɔ maakŋ Ko Taar naajege se taaɗ ɔɔ debm bin
se jꞋan ̰ tɔɔlɔ. Taa naan ̰ tɛɗ ron̰ Goon *Raa.» 8 Kɛn Pilat jaay
booy taarɗe se, ɓeere ɔkin̰ cir daala. 9Pilat tɛrl ɓaa ɔŋ Isamaak
ki tɔnd mɛtin ̰ ɔɔ: «Naai tap ɓo iin ̰o gay?» Num gaŋ Isa baate
tɛrlin ̰ taara. 10Gɔtn sePilatɗeekin̰ ɔɔ: «Maamara ɓonaai Ꞌbaate
tɛrlum taara ne? Naai Ꞌjeel ey la kɛn maam mꞋɔk tɔɔgɔ ɔɔ kɛn
mꞋje num, mꞋai kɔɔɗn kɔlɔ ɔɔ kɛn gɔtɔ lɛ mꞋɔk tɔɔgɔ kɛn mꞋai
tupm tɔɔl ro kaag ki se?» 11Gaŋ Isa tɛrlin ̰ ɔɔ: «Naai se kɛn Raa
jaay ɛɗi eyo te tɔɔg ey se, naai ɔk tɔɔgɔ domki eyo. Taa naan̰ se
ɓo debm ɔk ɔlum ji naai ki se, tɛɗga *kusin̰ ciri naai se daala.»

12Naan ̰ kɛn se sum ɓo, Pilat je ɗoobm an kɔɔɗn kɔl Isa. Num
gaŋ Yaudge baag tɔɔɗn tɔɔyɔ ɗeek ɔɔ: «Kɛn naai jaay ɔɔɗ ɔlin ̰ga
num, naai se mɛɗn Sezar* eyo. Taa debm jaay tɛɗ ron ̰ gaarge
se, naan̰ se debm taamooy Sezar.» 13 Kɛn Pilat jaay booy
taargen se naan ̰ ɔl kꞋjꞋɔk kꞋjꞋɔɔɗo Isa naatn, naan ̰ ɓaaɗo ɔndin ̰
gɔt kɛn jꞋiin ̰kꞋɗaapin ̰ga ɗaap tekoakɛnnaan ̰ lee ɔjn̰ bɔɔrɔ jeege
tu. Gɔtn se kꞋdaŋin̰ te taar Ɛbre: Gabbata. 14Aan gɔɔr te katar
se, Pilat taaɗ Yaudge tu ɔɔ: «Aakki, kɛse ɓo gaarse!» Naan̰ kɛn
se, naaɗe ɗaap ɗaap roɗe gɛn tɛɗn *laa Paak gɛn Yaudge tɛgɛr.
* 19:12 Sezar se Gaarmagal iŋg *Rɔmki.

15Num gaŋ Yaudge tɛrl baag tɔɔɗn tɔɔyɔ ɔɔ: «Naan̰ se, nakin ̰
yoa, naan̰ se nakin ̰ yoa! ꞋƁaa tupu tɔɔlin̰ ro kaag ki gam
naane!» Pilat tɛrlɗen ɔɔ: «Gaarse ɓo, naase ꞋjekimꞋan ̰ tupm tɔɔl
ro kaag ki la?» Magal jee tɛɗn sɛrkɛ Raage tu tɛrlin ̰ ɔɔ: «Naaje
se Gaarje Sezar sum, gaar kuuy se naaje kꞋjꞋɔk eyo!» 16Gɔtn se
sum ɓo, Pilat ɔk ɔlɗen Isa taa naaɗe an ̰ ɓaa tupm tɔɔlin̰ ro kaag
ki. Ɔɔ gɔtn se asgarge ɔk ɓaan te Isa.

Isa kꞋtupin̰ ro kaag ki
(Mt 27.32‑52;Mk 15.21‑37; Lk 23.26‑46)

17Kɛn Isa teec teecmaakŋ Jeruzalɛmki se, naaɗe ɔn ̰in ̰ naan̰
mala uun kaagŋ jꞋansin ̰ tupm ro ki se, daamin ̰ ki. Ɔɔ naaɗe
ɓaansin ̰ gɔt kɛn kꞋdaŋin̰ kaaɗn do deba. Gɔtn se te taar *Ɛbre
se, ron ̰ Golgota. 18 Ɔɔ gɔtn ese ɓo naaɗe tupin̰ ro kaag ki ɔɔ
naaɗe tup jeege dio ro kaagge tu kici; deb kalaŋ jꞋuunkꞋɗaarin̰
cɛɛsin̰ kɛn kalaŋ ɔɔ deb kuuy se jꞋuun kꞋɗaarin ̰ cɛɛsin̰ kɛn kuuy
ɔɔ naaɗe ɔl Isa ɗaar daan ki. 19 Tɛr Pilat raaŋ ro kaag ki ɔl
kꞋɓaa kꞋtupin ̰ raan kaam do kaag kɛn kꞋtupm Isa ro ki. Ɔɔ taar
naan ̰ raaŋ se taaɗ ɔɔ: «Isan kɔɗNazarɛt se, naan ̰Gaar Yaudge».
20 Gaŋ dɛn Yaudge se dooyga taar se, taa gɔtn kꞋtupm Isa ro
kaag ki se, naan̰ gɔɔr te Jeruzalɛm. Ɔɔ taar naan ̰ raaŋin̰ se lɛ
raaŋin̰ te taar Ɛbre, taar Laatin ɔɔ ute taar Grɛk kici. 21Num
*magal jee tɛɗn sɛrkɛ Raa ki gɛn Yaudge se, ɗeek Pilat ki ɔɔ:
«Ɔn̰te raaŋ ɔɔ: naan̰ se Gaar Yaudge, num raaŋ ɔɔ: naan ̰ ɓo
taaɗ ɔɔnaan̰GaarYaudge.» 22GaŋPilat tɛrlɗen ɔɔ: «Taarmaam
mꞋraaŋin̰ga se, mꞋraaŋin̰ga sum.»

23 Kɛn asgarge jaay tup Isa ro kaag ki aas se, naaɗe tɔs
kalin̰ge ɔɔ nigin ̰ gɔtɔ kaam sɔɔ. Deba kic ɓo uun bɛɗin ̰ bɛɗin ̰a.
Ɔɔpkalin ̰kalaŋkɛnnaan ̰uusin ̰ganumlee tuusin ̰kalgenkuuy
do ki se, ɔɔ kal se ɔnd raan bini bɔɔy aan naaŋ ki se ɔk gɔtn
kur eyo. 24 Gɔtn se asgarge taaɗ te naapa ɔɔ: «Kal se jꞋɔn ̰te
Ꞌnɛɛpin ̰ki, numgaŋkꞋtɛɗin ̰ salatia, debmkɛnoocin̰ga ɓo Ꞌkuun
sum.» Anumnakŋ se aanga ɗoobin ̰ ki aan gɔɔ taar kꞋraaŋo do
dɔkin̰ kɛn ɔɔ:
Naaɗe nigga kalumge ute naapa,
ɔɔ kalummaak ki se lɛ, naaɗe tɛɗin ̰ga salatia.†
Ɔɔ kɛse ɓo naabm kɛn asgarge tɛɗa.

25 Cɛɛ kaag kɛn kꞋtupm Isa se, ko Isa ute gɛnaan ̰ mɛnda, ɔɔ
Mari mɛnd Kleopas ute Mari kɛn iin ̰o Magdala ki, naaɗe utu
ɗaar gɔtn ese. 26 Gɔtn se, Isa aak kon̰a ɗaar ɗaar cɛɛ debm
mɛtin ̰ kɛn naan ̰ jen ̰ se, naan̰ ɗeek kon̰ ki ɔɔ: «Kaaya aaka, kɛse
ɓo gooni.» 27Tɛr naan ̰ taaɗ deb kɛnmɛtin ̰ ki se, ɔɔ: «Aaka, kɛse
ɓo koi.» Ɓii kɛn se sum ɓo debmmɛtn Isa ki se ɔk ɓaansin ̰ ɓeen ̰
ki. 28 Kɛn nakgen se jaay deel paac sum se, aan gɔɔ Isa jeel
naabm kɛn naan ̰ ɓaano ro ki se naŋga, num taa taar kꞋraaŋo
† 19:24 Aak KKR 22.18.

do dɔkin̰ Ꞌkaan ɗoobin ̰ ki se, naan ̰ ɗeek ɔɔ: «Maam se, maane
tɔɔluma.» 29 Gɔt kɛn se ɔk kꞋjɛlɛŋɛ ɗooc te tɔtn koojn̰ bin ̰ kɛn
mooyose. NaaɗeuunokaagŋnakŋkꞋdaŋin̰ isop‡ ɔɔuunonakŋ
uunmaane se butin̰ taar ki. Naaɗe ɔlin̰ maakŋ tɔtn koojn̰ bin ̰
kɛnmooymooyse ɔɔuun ɔlin̰ taar Isaki taan ̰Ꞌsuubu. 30KɛnIsa
jaay suub naam tɔtn koojn̰ bin ̰ kɛn mooy mooy se, naan̰ taaɗ
ɔɔ: «Naabum aasga.» Gɔtn se naan ̰ no don̰a ɔɔ ɔn ̰ kon̰ teece.

Isa jꞋɔsin ̰ cɛŋkɛn ̰ ki te bɔɔrɔ
31Aan gɔɔ ɓiin se Yaudge ɗaap ɗaap roɗe gɛn tɛɗn *laa Paak

se, naaɗe je jee kꞋtupɗe ro kaage tu se, ɗaar bini kaan *ɓii sebit
ki eyo. Taa ɓii sebit ese se, ɓii laa magala. Gɔtn se naaɗe ɓaa
tɔnd mɛtn Pilat ɔɔ: «Jee kɛn kꞋtupɗe ro kaagge tun se, kꞋɓaa
kꞋtɔnd kꞋtɛrɛcɗen jɛɗege taa ooyga num jꞋaɗeno tɔɔɗn bɔɔy ro
kaagge tun kꞋtupɗeno ro ki se.» 32 Ɔɔ gɔtn se asgarge ɓaaɗo
tɔnd tɛrɛc jɛ gaabm kɛn deete ɔɔ tɛr tɔnd tɛrɛc jɛ gaabm kɛn
kuuy se kici. Jee se ɓo kɛn kꞋtup kꞋtɔɔlɗe te Isa kalaŋ se. 33Kɛn
naaɗe jaay aan do Isa ki se, naaɗe ɔŋin̰ naan̰ ooyga. Taa naan̰
se ɓo naaɗe baate tɔnd tɛrɛcn̰ jɛn ̰ge. 34 Gaŋ maakŋ asgarge
tun se, deb kalaŋ uuno bɔɔrɔ ɔɔ ɔsin̰ cɛŋkɛn ̰ ki. Gɔtn se mooso
te maane naar teeco. 35 Debm taaɗ taar ara se, naan ̰ mala
aakin ̰ga te kaamin ̰a ɔɔ saaɗn naan ̰ se, taar mɛt ki. Ɔɔ naan̰
jeele saaɗnnaan ̰ sekɛnmɛt ki, taabinsenaasekicɓoaki tookŋ
do taar kɛn naan ̰ taaɗ se. 36Nakgen se paac jaay aan se, taa
taar kꞋraaŋo do dɔkin̰ se, Ꞌkaan ɗoobin ̰ ki kɛn ɔɔ: Naan̰ se jꞋan ̰
kɔŋ tɛrɛcn ̰ cɛŋgin̰ gam eyo.§
37Ɔɔ tɛrl gɔt kuuy kic ɓo taar kꞋraaŋo do dɔkin̰ se taaɗga ɔɔ: Jee
ɔsin ̰o se, naaɗe utu an ̰ kaakŋ ute kaamɗe.*

Isa kꞋjꞋɔlin ̰gamaakŋ ɓaaɗ ki
(Mt 27.57‑61;Mk 15.42‑47; Lk 23.50‑56)

38 Kɛn nakgen se jaay deel se, Yusup kɔɗ Arimate se, naan̰
kic maakŋ jeege tun mɛtn Isa ki naɓo taa Yaudge se, naan̰
ɓeere ɔɔ tɔy tɔyron̰a. Naan ̰ ɓo ɓaa tɔndmɛtnPilat taa ɓaakɔɔɗn
ro Isa ro kaag ki. Gɔtn se Pilat tookin ̰, ɔn ̰ Yusup ɓaa ɔɔɗ ro Isa.
39 Ɔɔ Nikodem kɛn ɓii kalaŋ iŋgo gɔtn Isa ki nɔɔr se, naan ̰ kic
ɓaano te itir kɛn kꞋtɛɗin ̰ te maan kaagŋ kꞋdaŋin̰mir ute alues†
se aas ɓaa ɓaa ɗoocn ̰ kɔr sik‑kaar‑mii. 40 Yusup te Nikodem
se uun bɔɔyɔ ro Isa se ro kaag ki. Ɔɔ uuno darkɔyɔ ɔɔ tɛɗin ̰
nakŋ oot nijimi ute itir se ro ki ɔɔ naaɗe teelin̰ tec aan gɔɔ
gɛn Yaudgen lee duubm yoɗege. 41 Gɔtn kꞋtupm Isa ro kaag
ki se, gɔtn se ɔk jinɛnɛ ɔɔmaakŋ jinɛn kɛn se, ɔk ɓaaɗa ɔɔ ɓaaɗn
se aan gɔɔ iiɓi, taarin̰ se naaɗe gaasin ̰ ute koa. Ɓaaɗn se jꞋɔl
‡ 19:29 Isop se kaagŋ iin ̰ aan gɔɔmɔɔkɔ ɔɔ kꞋtɛɗn nakŋ oot kooto. Aak Zak 12.10.
§ 19:36 AakEkz12.46,Nmb9.12 ɔɔKKR34.20. * 19:37 AakZak12.10. † 19:39
Mir te alues se kaagŋ kꞋtɛɗn dawa jeege tu kɛn jꞋɔŋin̰ taa naaŋ *Israɛlge tu.

kꞋnaam tenammaakki eyo. 42AangɔɔYaudge ɗaap ɗaap roɗe
gɛn tɛɗn *laa Paak se, gɔtn ese kic lɛ, ɓaaɗa utu gɔɔr te naaɗe
ɗey se, naaɗe uun ɔl ro Isa maak ki.

20
Naaɗe ɓaa ɔŋ te Isamaakŋ ɓaaɗ ki eyo
(Mt 28.1‑10;Mk 16.1‑11; Lk 24.1‑12)

1Ɓiidumaski, tanɔɔrin ̰nɔɔrin̰ kɛngɔtɔutu ilimsum ɓo,Mari
kɛn iin ̰o Magdala ki iin ̰ ɓaa taa ɓaaɗ ki. Kɛn naan ̰ aan se, aak
ko kɛn kꞋgaasn taa ɓaaɗ se, kꞋdircilin̰ga naatn. 2Gɔtn se naan̰
ɔk tɛrl aan ̰ ɓaa ɔŋ Simon Piɛr ute debmmɛtn Isa kɛn kuuy kɛn
Isa jen̰ se, naan ̰ ɗeekɗen ɔɔ: «Mɛljege se, nam ɔɔɗin ̰ga naatn
maakŋ ɓaaɗ ki, ɔɔ gɔtn kꞋɓaa jꞋɔlin ̰ se naaje kꞋjeel gɔtin ̰ eyo.»
3Kɛn Piɛr ute debmmɛtn Isa kɛn kuuy jaay booy taar se, gɔtn
se naaɗe teeco ɔɔ iin ̰ ɓaa taa ɓaaɗ ki. 4Kɛn naaɗe jaay ɓaa ɓaa
se, naaɗe di paac aan ̰ kaan ̰a, naɓo debmmɛtn Isa kɛnkuuy se,
aan ̰deel Piɛr ɔɔnaan ̰ ɓo ɓaa aandeet taa ɓaaɗki. 5Ɔɔkɛnnaan̰
jaay aan se no aakmaakŋ ɓaaɗa, naan ̰ aak kalgen kꞋteelsin̰ se,
utu tooɗ gɔtin ̰ ki gaŋ naan̰ baate kɛnd maak ki. 6 Anum kɛn
Simon Piɛr kɛn aan ̰o mɛtin ̰ ki jaay aan se, naan ̰ ɛnd maakŋ
ɓaaɗ ki. Ɔɔ naan ̰ kic aak kalgen kꞋteelsin ̰ se tooɗ tooɗ gɔtin ̰ ki.
7Ɔɔ naan ̰ aak kal kꞋteelin̰ kaamin ̰ se ɓo, tooɗ te kalgen kꞋteelin̰
ron ̰ ki se kalaŋ eyo. Kal kꞋteelin̰ kaamin ̰ se, naan̰ aakin ̰ kꞋteel
jꞋaalin ̰ga cɛɛs ki. 8Naan ̰kɛn se jaaydebmmɛtn Isa kɛnaan ̰aan
deet se, naan̰ kic ɛndmaakŋ ɓaaɗ ki se. Naan̰ aaka ɔɔ took aal
maakin ̰ paac. 9 Ey num jee mɛtn Isa ki se, booy ɔk te ey ɓɔrtɔ
taar kɛn kꞋraaŋin̰o do dɔkin̰ kɛn ɗeek ɔɔ: Isa se, bɛɛki num, aɗe
dur daan yoge tu. 10Gɔtn se sum ɓo jee mɛtn Isa kɛn di se ɔk
tɛrl ɓaa ɓeeɗege tu.

Isa teec naanMari kɛn iin ̰oMagdala ki
11 Gaŋ Mari ɗaar eem taa ɓaaɗ ki ɔɔ maakŋ keemin̰ ki se

naan ̰no aakmaakŋ ɓaaɗa. 12Ɔɔnaan̰ aak *kɔɗnRaage dio iŋg
kiŋg te kalɗege raap raapo, gɔtn kꞋjꞋaalno ro Isa ro ki se. Deb
kalaŋ iŋg kaam don̰ ki ɔɔ deb kalaŋ iŋg kaam gɔtn jɛn ̰ge tu.
13Naaɗe ɗeekMari ki ɔɔ: «Mɛnd ara, naai eem gɛn ɗio?» Naan̰
tɛrlɗen ɔɔ: «Mɛlum se nam ɔɔɗin ̰ga naata ɔɔ gɔtn kꞋɓaa kꞋjꞋɔl
kꞋjꞋaalsin ̰ ro ki se lɛ, maam mꞋjeel eyo.» 14Kɛn naan̰ utu taaɗ
taaɗ jaay tɛrl aak bin se, naan ̰ aak Isa ɗaar ɗaar gɔtn ese. Naɓo
naan ̰ aak jeelin̰ eyo. 15Gɔtn se Isa tɔnd mɛtin ̰ ɔɔ: «Mɛnd ara,
naai eem gɛn ɗio? Naai Ꞌje naŋa?» Num gaŋ Mari jaay aakin ̰
se, naan ̰ saap ɔɔ daan debm bɔɔbm jinɛnɛ se lɛ ɗaam. Gɔtn se
naan ̰ taaɗin ̰ ɔɔ: «Gaabmarakɛnnaaiɓo ɔɔɗin ̰ga lɛ, taaɗumgɔtin̰
kɛn naai aalsin̰ ro ki se ɔɔmaammꞋan ̰ ɓaa kuunu.» 16Gaŋ Isa
daŋin̰ ron̰ ki ɔɔ: «Mari.» Ɔɔ Mari tɛrl aakin ̰a ɔɔ ɗeekin̰ te taar
*Ɛbre ɔɔ: Raabuni. Kɛse je ɗeekŋ ɔɔ: Debm dooy jeege. 17Gɔtn

se Isa ɗeekin̰ ɔɔ: «Ɔn̰te Ꞌkɔkuma, taa maam mꞋookŋ mꞋɓaa te
gɔtn Bubum ki ey ɓɔrtɔ. Num naai se, Ꞌɓaa ɔŋ gɛnaamge se
Ꞌtaaɗɗen ɔɔ, maam se mꞋookŋ mꞋɓaa ɓaa gɔtn Bubum ki, ɔɔ
Bubum se, Bubm naase kici, ɔɔ mꞋɓaa ɓaa gɔtn Raam ki ɔɔ
mꞋRaam se *Raa naase kici.» 18Gaŋ naan ̰ kɛn se jaay ɓo, Mari
kɛn iin ̰o Magdala ki se ɓaa ɔŋ jee mɛtn Isa ki se taaɗɗen ɔɔ:
«Maam se mꞋaakiga Mɛljege utu kaamuma. Ɔɔ Ꞌbooyki kɛse ɓo
taar kɛn naan̰ taaɗumo.»

Isa teec naan jeemɛtin̰ge sik‑kaar‑kalaŋ
(Mk 16.14‑18; Lk 24.33‑45)

19 Ɓii dumas kɛn se sum ɓo aan tɛgɛrin̰ ki se, jee mɛtn Isa
ki se, ɛnd maakŋ ɓee ki ɔɔ ɗɛkɛl taara doɗe ki, taa naaɗe ɓeer
ɓeer magal Yaudge tu. Gɔtn se naaɗe aak Isa mala ɓaaɗo
ɗaar daanɗe ki. Ɔɔ naan̰ ɗeekɗen ɔɔ: «Ɔn̰ tɔɔsn Raa se Ꞌtɛɗn te
naase!» 20 Kɛn naan ̰ utu ɗaar taaɗɗen taaɗ se, gɔtn se naan̰
tuun taaɗɗen jin ̰ge ute gɔtn cɛŋkɛn ̰a. Kɛn jeemɛtin ̰ ki jaay aak
Mɛljege se maakɗe raap aak eyo. 21 Tɛr Isa ɗeekɗen daala ɔɔ:
«Raa asen kɛɗn tɔɔsin̰a. Aan gɔɔBu ɔlumodonaaŋ ki se,maam
kic mꞋɔlsen naase.» 22 Kɛn Isa jaay taaɗ naŋ taarin̰ se, naan̰
iiɓɗen kuulu doɗe ki ɔɔ ɗeekɗen ɔɔ: «Ɔkki *Nirl Salal. 23 Jee kɛn
tɛɗga nakŋ *kusin ̰ jaay naase Ꞌtɛɗɗekiga kalɗɛ se, Raa kic aɗen
tɔɔl kusin̰ɗege. Ɔɔ jeegen naase ɔŋ Ꞌtɛɗɗeki te kalɗɛ ey lɛ, Raa
kic aɗen kɔŋ tɔɔl kusin̰ɗege ey kici.»

Isa taaɗ te Tɔma
24 Gaŋ ɓii kɛn Isa jaay ɓaaɗo ɔŋ jeen ̰gen mɛtin̰ ki maakŋ

ɓee ki se, Tɔma kɛn kꞋdaŋin̰ Didim* kɛn maakŋ jee mɛtin ̰ kɛn
sik‑kaar‑di se, gɔtɔ te naaɗe. 25 Jee mɛtn Isa kɛn kuuy se, ɓaa
taaɗ Tɔma ki ɔɔ: «Naaje se jꞋaakkigaMɛljege utu kaamje!» Gaŋ
Tɔma tɛrlɗen ɔɔ: «Kɛn maam jaay mꞋaak te dɔl kɛn kꞋtupin ̰ te
ponto jin̰ ki eyo, ɔɔmꞋɔl jimmꞋnaam te gɔtin ̰ eyo ɔɔ tɛrl cɛŋkɛn ̰
ki jaay mꞋɔl jim naamin̰ te ey se, maam kɔŋ tookŋ taarse se
eyo.» 26Kɛn aan ɓii dumas kɛn kuuy se, jee mɛtn Isa ki ɓaaɗo
tus maakŋ ɓee kɛn se daala. Ɓii kɛn se Tɔma kic ɓo utu te
naaɗe. Kɛn Isa ɔŋɗe se kaam taarɗe kꞋɗɛkɛlin̰ga ɗɛkɛlɛ. Naan̰
naar ɗaar daanɗe ki ɔɔ ɗeekɗen ɔɔ: «Raa asen kɛɗn tɔɔsin̰a.»
27Tɛr Isa ɗeek Tɔma ki ɔɔ: «Aak jimge, ɔɔ ɔl ji naam gɔtin ̰a. Tɛr
ɔl ji naam cɛŋkɛma. Ɔn̰te naajn ̰ taara num aal maaki dom ki.»
28Tɔma tɛrlin ̰ ɔɔ: «Naai seMɛluma ɔɔ Raama!» 29Gaŋ Isa tɛrlin̰
ɔɔ: «Naai aal maaki dom ki se taa naai aakumga kaaka. Num
maak‑raapo jeege tun aakum te ey jaay ɓo, aal maakɗe dom
ki se.»

Taar se kꞋraaŋin̰ taa ɗio
* 20:24 Didim se je ɗeekŋ ɔɔ rɔŋɔ.

30 Isa se tɛɗganakŋ‑kɔɔɓgenkuuydɛnanaan jeege tunmɛtin̰
ki. Naɓo kɛngenmɛtin ̰ge se jꞋɔŋ kꞋraaŋɗen temaakŋKitap kɛn
ese se eyo. 31Num nakgen kꞋraaŋin̰ maakŋ Kitap kɛn ese se,
taa asenkɔl naase aki jeele Isa se, naan ̰ ɓo *al‑Masi, GoonRaa.
Ɔɔ kɛn naase jaay aalki maakse don̰ ki se, naase aki kɔŋ kaaja
ute ro naan̰a.

21
Isa teec naan jeen ̰ge tunmɛtin ̰ ki
(Mt 28.16; Lk 5.1‑11)

1Kɛn nakgen se jaay deel se, Isa tɛrl ɓaaɗo teec naan jeen̰ge
tun mɛtin ̰ ki taa baar kɛn kꞋdaŋin̰ Tiberiad. ꞋBooyki tɛɗ ɔɔ ɗi
jaay naan̰ teec naanɗe ki se. 2 Jee gɔtn ese se naaɗe Simon
Piɛr ute Tɔma rɔŋɔ se, Natanaɛl kɔɗ Kana kɛn iin ̰o taa naaŋ
Galile ki, gaan Zebedege ute jeemɛtn Isa kɛn kuuy dio. Naaɗe
se iŋg kalaŋ. 3 Num gaŋ Simon Piɛr ɗeekɗen ɔɔ: «Maam se
mꞋɓaa ɓaa tɔkŋ kɛn ̰jɛ.» Naaɗe tɛrlin ̰ ɔɔ: «Bin num naaje kic
kꞋɓaa te naai.» Naaɗe teec ɓaa ook maakŋ markab ki. Num
kɛn naaɗe jaay aan se, maakŋ nɔɔr kɛn te magalin ̰ se, naaɗe
je kɛn ̰jge bini ɔŋ te eyo. 4Kɛn gɔtɔ jaay iip tɔɔk se, naaɗe aak
Isa ɗaar ɗaar do jɛŋ baar ki. Naɓo jee mɛtin̰ ki se aakin ̰a ɔɔ
aak jeelin̰ eyo. 5Gaŋ Isa ɗeekɗen ɔɔ: «Naase gaange, kɛn̰jɛ cɔkɔ
kic naase ɔkki ey ɗaamo?» Naaɗe tɛrlin ̰ ɔɔ: «JꞋɔk eyo.» 6Gɔtn
se naan̰ ɗeekɗen ɔɔ: «Uun undki gɛndse se kaam do ji daam
aak markaba. Gɔtn se ɓo naase aki kɔŋɔ.» Naaɗe und gɛndɗe
ɔɔ tɔsɔ maakŋ gɛndɗe ki se, kɛn̰jɛ dɛna num gɛn kiikin̰ kic ɓo
naaɗe ɔŋ iikin̰ eyo. 7Gɔtn se debmmɛtn Isa kɛn Isa jen̰ se, ɗeek
Piɛr ki ɔɔ: «KɛseMɛljege!» ƆɔkɛnSimonPiɛr jaay booy jꞋɔɔkɛse
Mɛljege se, naan ̰ ɔɔɗga kɔɔɗ kalin ̰ kic ɓo, uun uusin ̰ gɔtin ̰ ki,
dɔɔk maakin̰ jaay aal ooc maan taa an ̰ ɓaa kɔŋɔ. 8 Kaaɗ kɛn
se, jeemɛtn Isa kɛn kuuy se, naaɗe kic ɔɔpɗenga gɔɔr kaam tal
cili‑kaar‑di sum ɓo, kookŋ kaan jɛŋ ki. Kɛn naaɗe jaay ɓaaɗo
ɓaa te markabɗe se, tiiko gɛndɗen kɛn ɗooc te kɛn ̰jɛ se. 9Kɛn
naaɗe jaayaan taabaarki se, bɔɔynaaŋki ɔɔgɔtn senaaɗeaak
naal pooɗo, ɔɔ do naal pooɗ kɛn se kꞋnaŋ naŋ kɛn ̰jɛ ɔɔ naaɗe
aak mappa gɔtn ese kici. 10 Num Isa ɗeekɗen ɔɔ: «Kɛn ̰jgen
naase Ꞌtɔkkiro se, Ꞌɓaankiro kandum.» 11 Gɔtn se Simon Piɛr
ook maakŋ markab ki ɔɔ tiiko gɛnd ɗooc te kɛn̰jɛ se ɓaano do
jɛŋki. Ɔɔ kɛn ̰jmaakŋ gɛndkɛn se, kꞋmɛt kꞋjꞋɔŋin̰ kɛn ̰jgenmagal
magal salal ɓo kaar‑te‑si‑mii‑kaar‑mɔtɔ. Ɔɔ te dɛn kɛn ̰jgen
ese se kic ɓo, gɛndɗe nɛɛp te eyo. 12 Isa ɗeekɗen ɔɔ: «ꞋƁaakiro
aki kɔsɔ.» Gɔtn se jee mɛtin ̰ ki paac se, nam jaay Ꞌtɔnd mɛtin̰
ɔɔ: «Naai naŋa» kic ɓo gɔtɔ. Taa Mɛljege se, naaɗe paac aak
jeelin̰ga. 13 Isa ɓaaɗo ɔŋɗe ɔɔuunmappa senigɗesin̰a, tɛr kɛn ̰jɛ



Jan 21:14 237 Jan 21:25

se kic naan ̰ uun nigɗesin̰a. 14Kɛn Isa jaay duro daan yoge tu
se, te naan ̰ se naan ̰ teec ɗɔɔlga mɔtɔ naan jeege tunmɛtin ̰ ki.

Isa taaɗ te Piɛr
15 Kɛn naaɗe jaay ɔs aas sum se, Isa ɗeek Simon Piɛr ki ɔɔ:

«Simon goon Jan, naai Ꞌjem te maaki cir jee se paac la?» Gɔtn
se Simon tɛrlin ̰ ɔɔ: «YɛɛMɛluma, naai Ꞌjeele kɛn mꞋjei se.» Isa
tɛrlin ̰ ɔɔ: «ꞋGaamum gaan baatumge.» 16Tɛr naan ̰ ɗeekin̰ gɛn
k‑dige ɔɔ: «Simon goon Jan, naai Ꞌjem temaaki paac la?» Naan̰
tɛrlin ̰ ɔɔ: «Yɛɛ Mɛluma, naai Ꞌjeele kɛn maam mꞋjei se.» Isa
ɗeekin̰ ɔɔ: «ꞋTɛɗn debm gaam baatumge.» 17 Tɛr Isa ɗeekin̰
gɛn k‑mɔtɔge tu daala ɔɔ: «Simon goon Jan, naai Ꞌjem la?» Gɔtn
se Piɛr maakin ̰ tuj se ro kɛn kɛn Isa tɔnd mɛtin ̰ ɗɔɔlin̰ mɔtɔ ɔɔ:
«Naai Ꞌjem la, Ꞌjem la se?» Gɔtn se Piɛr tɛrlin ̰ ɔɔ: «Mɛluma, naai
Ꞌjeel nakge paac ɔɔ Ꞌjeelummaam se, mꞋjei.» Tɛr Isa ɗeekin̰ ɔɔ:
«ꞋGaamum baatumge. 18 ꞋBooy bɛɛ mꞋai taaɗa: kɛn naai utu
goonkɔɗɔ se, naaimala ɓo tuus kali ɔɔ Ꞌdɔɔkmaaki ɔɔ gɔtn naai
maaki jeɓoɓaasum. Numkɛnnaai jaayɓaaɗogɔɔlganum,utu
kuun ji raan namkuuy ɓo utu ai dɔɔkŋmaaki ɔɔ ai ɓaa kɔli gɔt
kɛn naai maaki je eyo.»

19Kɛn Isa jaay taaɗ bin se je taaɗn ɔɔ Piɛr se ute ɗoobm gay
jꞋutu jꞋan̰ tɔɔlɔ ɔɔ yo naan̰ se utu *nookŋ *Raa. Do taar kɛn se,
tɛr Isa taaɗin̰ ɔɔ: «Naai se ɔkmɛtuma.»

20 Gɔtn se Piɛr tɛrl aak mɛtin ̰ ki se, naan ̰ aak debm mɛtn
Isa kɛn Isa jen ̰ se utu ɓaaɗo mɛtɗe ki. Naan ̰ se ɓo kaaɗ kɛn
naaɗe ɔso kɔs jaay naan ̰dɛjo kaaɗn Isa ki ɔɔ ɗeekin̰o ɔɔ: «Mɛlje,
kɛn utu ai kuti se naŋa?» 21 Kɛn Piɛr jaay aakin ̰ se, ɗeek Isa
ki ɔɔ: «Mɛlje, naan ̰ se ɗi an ̰ kaan don ̰ ki kaca?» 22 Gaŋ Isa
tɛrlin ̰ ɔɔ: «Naan̰ se, kɛn maam je mꞋan ̰ kɔn ̰in ̰ Ꞌtiŋg bini maam
mꞋutu mꞋaɗe ɓaa kic num, naai se ɔli ɗio? Naai se, Ꞌɓaaɗo
Ꞌdaanuma.» 23Taar se jaay gɛnaage ɓaa booyin̰ se, naaɗe taaɗ
ɔɔ: «Debm mɛtn Isa kɛn ese se Ꞌkooy ey sum.» Num gaŋ taar
kɛn ɔɔ naan ̰ Ꞌkooy ey sum se, ɗeer num, Isa taaɗ te bini eyo.
Num naan ̰ taaɗ ɔɔ: «Kɛn maam je mꞋan ̰ kɔn ̰in ̰ tiŋg bini maam
mꞋutu mꞋaɗe ɓaa kic num, naai se ɔli ɗi?» 24 Debm kɛn taaɗ
nakgen se ɔɔ jaay raaŋin̰ paac se, naan̰ se ɓo debm mɛtn Isa
kɛn ese. Naaje kꞋjeele saaɗn naan̰ se, saaɗn mɛt ki. 25 Isa se
tɛɗga nakge kuuy kic ɓo dɛna. Nakgen se jaay kꞋraaŋin̰ paac
kalaŋ kalaŋ ɔɔ kꞋdirig te kalaŋ ey se, maam mꞋjeele taargen
kꞋraaŋo se do naaŋa te magalin ̰ kic ɓo an ̰ kɔŋ kɔk eyo.

Kitapm gɛn
Naabm

jee kaan ̰ naabm Isage
Kupmmɛtn taar taaɗjeki ɗoobm gɛn
dooy Kitapm gɛnNaabm jee kaan ̰

naabm Isage
KitapmgɛnNaabm jeekaan ̰naabmIsage se, kɛse kic ɓoLuk

ɓo raaŋin̰o. Kɛn Isa ook ɓaa gɔtn Raa ki sum se, naan ̰ utu iŋg
daanjege tu naɓo jꞋɔŋ jꞋaakin ̰ aan gɔɔ debkilim ey sum. Naan̰
utu daan jeen ̰ge tu se ute Nirl Salal kɛn bɔɔyo do jeen̰ge tu
ɓii laa Pantekɔt ki ɔɔ kɛn lee tɔɔɗɗe. Kitapm gɛn Naabm jee
kaan ̰ naabm Isage se, taaɗ mɛtn taar gɛn wɔɔkŋ Labar Jigan
gɛn Isa al‑Masi. Aan gɔɔ kɛn Isa mala taaɗɗeno se jee kaan ̰
naabin ̰ge mala ɓo baago wɔɔkŋ Labarin ̰ Jiga se maakŋ naaŋ
magal Yaudge tun kꞋdaŋin̰ Jeruzalɛm bini naaɗe aan maakŋ
naaŋ magal kꞋdaŋin̰ *Rɔm. Ɔɔ Rɔm se naan ̰ ɓo naaŋ magal
gɛn jeegen Yaudge eyo ɔɔ naan ̰ se magal cir naaŋgen ɓaa se
paac ɔɔ kaaɗ kɛn se jee Rɔm se ɓo kɛn iŋg do jeege tu paac.
Luk se naan ̰ ɓo debm taaɗ ɔɔ tɛɗ ɔɔ ɗi jaay ɓo Nirl Salal ɔɔɗ
ɗoobo jeege tu gɛn booy kɔkŋ Labar Jiga gɛn Isa al‑Masi se.
Nakŋ kɛn Ꞌgaas Yaudge ute jeegen Yaudge eyo gɛn tum kalaŋ
se, Nirl Salal tɛɗin ̰ tɛɗga gɔtɔ. Maakŋ kitapm gɛn Naabm jee
kaan ̰ naabm Isage se naan ̰ baago taaɗn mɛtn taar kiŋg jee
Raage. Kɛn k‑dige se naan̰ taaɗ mɛtn taar gɛn mɛrtn kɛn Pɔl
leeɗo gɛn tɛɗn naabm Raa. Jee kaan ̰ naabm Isage ute jeegen
utu aal kaal maakɗe do Isa ki se, jeege iin ̰ roɗe ki dabarɗe, ɔɔ
mɛtin ̰ge se kꞋtɔɔlɗe. Naɓo ɗim jaay Ꞌgaasn Labar Jiga gɛn Isa
al‑Masi kɛn tɔɔg cir nakge paac se tap ɓo gɔtɔ.

Isa taaɗ jeege tunmɛtin̰ ki ɔɔ *Raa utu aɗeno kɔl *Nirl Salal
1 Teopil, maakŋ kitapum kɛn deet deet se, maam mꞋraaŋio

mɛtn taar nakgen paacn̰ kɛn Isa tɛɗo ute taargen naan ̰ lee
dooyno jeegedokupmmɛt ki se, 2bini ɓii kɛnRaauun ɓaansin ̰
maakŋ raa ki. Kɛn naan ̰ ook ɓaa te maakŋ raa ki ey ɓɔrt se,
naan ̰ bɛɛr tɔɔɗo jeege kɛn an ̰ tɛɗn jee kaan ̰ naabin̰ge, ɔɔ ute
tɔɔgŋ Nirl Salal se, naan ̰ taaɗɗen nakŋ kɛn naaɗe Ꞌtɛɗa. 3Kɛn
naan ̰ ooy jaay duro daan yoge tu se, daan ɓiige tun si‑sɔɔ se,
naan ̰ lee teec naan jeege tun mɛtin ̰ ki ɔɔ taaɗɗen ute ɗoobm
nakge dɛna ɔɔ taaɗ ron ̰a ɔɔnaan ̰utu te kaamin ̰a. Gɔtn se naan̰
taaɗɗenmɛtn taar *maakŋ Gaar Raa.

4 Ɓii kalaŋ kɛn naan ̰ jaay iŋg ɔs kɔs ute naaɗe se, naan̰
taaɗɗen ɔɔ jꞋɔn ̰te teecn̰ kɔn ̰maakŋgɛgɛrkɛnJeruzalɛmse, num
gaŋ kꞋjꞋaak kaam nakŋ kɛn Raa Bubu taaɗɗeno ɔɔ utu aɗeno
kɛɗ se. Kɛse ɓo nakŋ kɛn naan ̰ taaɗɗeno ɔɔ: 5 «Jan se *batizo
jeege te maane; num gaŋ naase se, ɔɔpga ɓii kandum se, jꞋutu
jꞋasen *batizn ute Nirl Salal.»

Isa ook ɓaamaakŋ raa ki
6 Jee kɛn tus iŋg cɛɛ Isa ki se, tɔnd mɛtin ̰ ɔɔ: «Mɛlje, ɓɔrse

ɓo kaaɗn kɛn naai utu Ꞌkɛɗn gaara *Israɛlge tu gɔtin ̰ ki la?»
7 Isa tɛrlɗen ɔɔ: «Gɛn kaaɗin ̰ ute ɓiin ̰ se, Raa Bubu ute tɔɔgin̰
se, naan ̰ kalin̰ ki sum ɓo jeele. Num naase se, Raa undse te
kulu gɛn jeel kaaɗn kɛn ese eyo. 8GaŋRaa utu asen kɛɗn tɔɔgŋ
*Nirl Salal kɛnutu aɗe bɔɔydose ki. Gɔtn se aki tɛɗn saaɗumge
maakŋ gɛgɛr kɛn Jeruzalɛmki, taa naaŋ Jude temagalin ̰a, taa
naaŋ *Samari ɔɔ bini gɔtn duni Ꞌɗaar ro ki.»

9 Kɛn jaay Isa taaɗ naŋ taarin̰ se, Raa uun ɓaansin ̰ maakŋ
raa ki. Kaaɗ kɛn jaay naaɗe te ɗaar ɔnd doɗe raan utu aakin ̰
kaak se, gapara naar ɓaaɗo ɔyin̰a ɔɔ gɔtn se naaɗe ɔŋ aakin ̰
ey sum. 10Kaaɗ kɛn naaɗe utu ɗaar aakin ̰ kaak kɛn naan̰ ook
kookmaakŋ raa ki se, gɔtn se naaɗe naar aak gaabge dio ɗaar
ɗaar cɛɛɗe ki ute kalɗege raap lak lak, 11 ɔɔ naaɗe ɗeekɗen ɔɔ:
«Naase, jee taa naaŋ Galile ki, taa ɗi jaay naase Ꞌɗaar aakki
raanmaakŋ raa ki se? Isan, Raa uunin ̰daanse ki jaay ɓaansin ̰
maakŋ raa ki se, utu aɗe tɛrl aan gɔɔ kɛn naase Ꞌɗaar aakin ̰ki
naan ̰ ook ɓaa ɓaamaakŋ raa ki se kici.»

Ro *jee kaan̰ naabm Isage
12 Gɔtn se, jee mɛtn Isa ki iin ̰ ɔn ̰ do *kɔsn ɔlib se ɔɔ naaɗe

ɔk tɛrl ɓaaɗo Jeruzalɛm ki. Jeruzalɛm ute kɔsn ɔlib se, daanin̰
aas nakŋ kilɔmɛtir kalaŋ. 13Kɛn naaɗe jaay aan Jeruzalɛm ki
se, naaɗe ɓaa ɓeene. Gɔtn se naaɗe ook ɓaa ɛnd maakŋ ɓee
kɛn do ɓee ki raan. Gɔtn se ɓo, gɔtn naaɗe lee tusni. Naaɗe se
Piɛr, Jan, Jak ute Andre, Pilip ute Tɔma, Bartelemi ute Matiye,
Jakŋ goon Alpe, Simon kɛn je kujn̰ naaŋin̰a ute Judn kɛn goon
Jak. 14Naaɗepaacmaakɗekalaŋ ɔɔ ɓii‑raanaaɗe tus gɛnkeem
Raautemɛndgekandum, daanɗeki seMari ko Isa ɔɔutegɛnaa
Isage kici.

KꞋbɛɛr kꞋjꞋɔɔɗMatias ɛnd gɔɔ Judas ki
15 Maakŋ ɓiige tun ese se, ɓii kalaŋ gɛnaagen aalga

kaal maakɗe do Isa ki, naaɗe tus jeege ɓaa ɓaa nakŋ
kaar‑ute‑si‑dio. Gɔtn se Piɛr iin ̰ ɗaar daanɗe ki ɔɔ taaɗɗen ɔɔ:
16-17 «Gɛnaage, Ꞌjeelki Judas se naan̰ debm naajege, ey num
naan ̰ kic ɔk naaba daanjege tu kici. Naɓo mɛtn taar Judas se,
ɓugjege *Daud kic ɓo taaɗoga taaɗ taarin̰a do dɔkin̰a. Naan̰
ɓo debm deelo naan jeege tu ɔɔ ɓaaɗo ɔl kꞋjꞋɔk Isa se. Bin

ɓo, taar kɛn *Nirl Salal ɔl Daud taaɗin̰o jaay kꞋraaŋin̰ maakŋ
Kitap ki se, aanga ɗoobin ̰ ki. 18 Judas ute gursn kɛn jꞋɔgin̰
gɛn kutn Isa se, naan ̰ ɓaa dugŋ maakŋ‑gɔtɔ. Ɔɔ gɔtn se, naan̰
ɓaa ooc uɗ te mindin̰a ɔɔ gɔtn se maakin ̰ ɔɔp pak ɔɔ tiikin ̰ge
ru naaŋ ki. 19 Nakŋ aan do Judas ki se, jee Jeruzalɛm ki
paac booyin̰ga. Taa naan̰ se ɓo maakŋ‑gɔtn ese se, naaɗe
daŋin̰ ute taar naaŋɗe ɔɔ: Akeldama. Akeldama se je ɗeekŋ
ɔɔ: maakŋ‑gɔtn gɛn mooso. 20Kɛse ɓo taar kɛn ɓugjege Daud
raaŋin̰o ro Judas ki maakŋ Kaa Keem Raa ki kɛn ɔɔ:
Ɔn̰ ɓee naan ̰ se Ꞌtooɗn kuuɗu
ɔɔmɔɔtn nam Ꞌkiŋgmaak ki eyo,*
ɔɔ tɛr naan ̰ raaŋo daala ɔɔ:
Naabmnaan ̰ se ɔn ̰ nam kuuy an ̰ kuunu.†
21 Bin num, maakŋ jeege tun leeɗoga ute naajege kaaɗ kɛn
kꞋleekiro mɛtn Mɛljege Isa ki, 22 jee kɛn baago lee ute naajege
gɔtn kɛn Jan *batizno Isa bini aan ɓii kɛn Raa uun ɓaan ̰sin̰
maakŋraaki se; ɔɔ jee sekɛn Isa jaayooydurodaanyoge tu se,
naaɗe aakin ̰ga ute kaamɗe. Kɛn bin nummaakɗe ki se, kꞋbɛɛr
kꞋjꞋuunki deb kalaŋ kɛn utu kɛnd gɔɔ Judas ki, taa Ꞌtɛɗn saaɗa
ute naajege.»

23 Kɛn naaɗe jaay booy taar Piɛr se, naaɗe tɔɔɗo jeege dio:
deb kalaŋ ron̰ Yusupm kɛn kꞋdaŋin̰ Barsabas ɔɔ kɛn jeege lee
daŋin̰ te ro Justus kici ɔɔ deb kuuy se kꞋdaŋin̰ Matias. 24Gɔtn
se naaɗe tɔnd mɛtn Raa ɔɔ: «Mɛlje, naai ɓo debm kɛn Ꞌjeel
nakŋ maakŋ jeege tu paac. Maakŋ jeege tun di se, debm kɛn
naai Ꞌbɛɛr ɔɔɗin ̰ se, Ꞌtaaɗjesin ̰a, 25 taa naan ̰ Ꞌkɛnd gɔɔ Judas ki
ɔɔ Ꞌtɛɗn *debm kaan ̰ naabm Isa al‑Masi. Anum Judas se lɛ,
naan ̰ mala ɓo rɛs ɔn ̰ naabin ̰a ɔɔ ɓaaga gɔtn kɛn dɔɔɗin ̰ naan̰
ki.» 26Gɔtn se naaɗe tɛɗ salatia ɔɔ salatia se ooc do Matias ki.
Naan̰ kɛn se sum ɓo, Matias se tum do *jee kaan ̰ naabm Isage
tun sik‑kaar‑kalaŋ se.

2
*Nirl Salal bɔɔyo ɓii Laa Pantekɔt ki

1Kɛn ɓii gɛn tɛɗn laa kꞋdaŋin̰ Pantekɔt* jaay aan se, ɓii kɛn
se jee aal maakɗe do Isa *al‑Masi ki se tusga paac gɔtɔ kaam
kalaŋ. 2Gɔtn se naaɗe naar booy nakamaakŋ raa ki eemo uu
uu aan gɔɔ kuul kɛn ɔl makɔn ̰ɔ ɔɔ ɓaaɗo ɛnd maakŋ ɓee kɛn
naaɗe tusnmaak ki se ɔɔ gɔtɔ se, tɛɗ dir dir. 3Tɛr naaɗe aak ne
ɗimge se tec aan gɔɔ rɔɔn ̰ pooɗge bɔɔy ɓaaɗo wɔɔk tis doɗege
* 1:20 Aak KKR 69.26. † 1:20 Aak KKR 109.8. * 2:1 Laa Pantekɔt se Yaudge
tɛɗga *laa Paak ɔk ɓii si‑mii jaay ɓo naaɗe tɛɗn laa se. Ɓii se ɓo naaɗe saap do ɓii
kɛn Raa ɔɔɗɗeno taa naaŋ Masar ki, taa naan̰ se ɓo naaɗe tɛɗmaak‑raapo. Maakŋ
Kitapm kɛn Raa *dɔɔko kiji ute jeege se ɓii Laa Pantekɔt ki se ɓo, Nirl Salal bɔɔyo
do jeege tun aalga kaal maakɗe do Isa ki.

tu. 4Gɔtn se Nirl Salal ɓaaɗo ɛnd ɗooc maakɗe ɔɔ naaɗe baag
taaɗn taar naaŋ jee kuuyu. Kɛse Nirl Salal ɓo ɔlɗe naaɗe taaɗ
taar naaŋgen se.

5Ɓii kɛn se, Yaudgen ɔk ɗoobm taar Raaɗe ɔɔn ̰ se iin ̰o gɔtn
ɓaa se paac ɔɔ ɓaaɗo Jeruzalɛmki. 6Kɛn jee se jaay booy nakŋ
tɛɗ dir dir se, naaɗe ɓaaɗo tus dɛna gɔtn se. Ɔɔ kɛn naaɗe jaay
booy jee aalmaakɗe do Isa al‑Masi ki jaay taaɗ taar naaŋɗege
se, gɔtn se ɗoobm roɗe tap ɓo, naaɗe jeel eyo. 7Nakŋ se deel
doɗe ɔɔ ɗoobm taaɗin ̰ tap ɓo naaɗe jeel eyo ɔɔ naaɗe taaɗ ute
naapa ɔɔ: «Jee taaɗ taargen se lɛ, naaɗe paac Galilege, 8 tɛɗ
ɔɔ ɗi jaay ɓo naŋa naŋa kic ɓo booy naaɗe taaɗin ̰ ute taar
naaŋin̰ naaŋin̰ se? 9Ey num naajege se jee mɛtin ̰ge iin ̰o Paart
ki, jee mɛtin ̰ge iin ̰o Mɛɗ ki ute Elamit ki ɔɔ jee mɛtin̰ge iin ̰o
Mɛzapotami ki, jee mɛtin ̰ge iin ̰o taa naaŋ Jude ki, jee mɛtin̰ge
iin ̰o taa naaŋ Kapados ki, jee mɛtin ̰ge iin ̰o taa naaŋ Pɔŋ ki
ute taa naaŋ Azi ki, 10 jee mɛtin̰ge iin ̰o taa naaŋ Prigi ki ute
gɛn Pampili ki, jee mɛtin̰ge iin ̰o taa naaŋ Masar ute gɛn Libi
kɛn cɛɛ Sirɛnai ki ɔɔ jee mɛtin ̰ge iin ̰o *Rɔm ki, 11 paac naajen
kɛn kꞋYaudge ɔɔ jeegen kɛn tɛɗga tɛɗ roɗe Yaudge, jee iin ̰o Krɛt
ki ute jee iin ̰o taa naaŋ Suge tu, paac naaje kꞋbooyki naaɗe
taaɗ nakgen magal magal kɛn *Raa tɛɗin ̰ ute taar naaŋjege.»
12Nakŋ se deel doɗe ɔɔ naaɗe jeel ɗoobm taaɗin ̰ eyo. Naaɗe
taaɗ ute naapa ɔɔ: «Kɛse tap ɓo je ɗeekŋ ɔɔ ɗio?» 13 Gaŋ jee
mɛtin ̰ge se tɛrɛc mɛtn jeege tun aalga kaal maakɗe do Isa
al‑Masi ki ɔɔ ɗeek ɔɔ: «Naaɗe se lɛ, ɓɛrɛ, aay oonga koono.»

Piɛr taaɗ jeege tun tus gɔtn ese
14 Kɛn Piɛr jaay booy taar se, naan̰ iin ̰ ɗaar ute *jee kaan ̰

naabm Isa al‑Masigen sik‑kaar‑kalaŋ kuuy se ɔɔ uun mindin̰
raan taaɗɗen ɔɔ: «Naase Yaudge ute naase jee kɛn iŋgki
Jeruzalɛm ki se, uɗki bi jiga do taar kɛn maam mꞋasen taaɗa
ɔɔ nakgen deel paac se Ꞌbooy ɔkin ̰ki jiga jaayo. 15 Kɛn naase
ɔɔki jee se jaay jee kaay koonge numkɛsemɛt ki eyo, taa ɓɔrse
se naaje jꞋutuki maakŋ kaaɗn mɛs ki ɓɔrtɔ. 16Num gaŋ nakŋ
aan se, kɛse taar kɛn debm taaɗ taar teeco taar Raa ki kꞋdaŋin̰
Jɔɛl kɛn taaɗo do dɔkin̰ se ɓo ɓɔrse aanga ɗoobin̰ ki, kɛn taaɗo
ɔɔ: 17Raa ɗeek ɔɔ:
Ɓiigen kaammɔɔtn se, maammꞋutumꞋaɗe kɔl Nirlum
utu Ꞌbɔɔy do jeege tu paac.
Bin se gɛnsegen gaabge ute kɛngenmɛndge se,
utu Ꞌtaaɗn taargen teeco taarum ki
ɔɔ gɛnsegen gaan kɔɗge se
utu Ꞌkaakŋ nakgen kɛnmaammꞋteecn ̰ naanɗe ki
jaaymꞋaɗen taaɗnmɛtin̰a
ɔɔ bubsege se kicmꞋutumꞋaɗen taaɗnmaakŋ niɗege tu.
18Ɗeere, ɓii kɛn se, maammꞋaɗe kɔl Nirluma



Naabm jee kaan ̰ naabm Isage 2:19 242 Naabm jee kaan ̰ naabm Isage 2:33

utu Ꞌbɔɔy do jee tɛɗn naabumge tun gaabge ute kɛngenmɛndge
ɔɔ naaɗe utu taaɗ taargen teeco taarum ki.
19MaammꞋutumꞋtɛɗn nakgen deel doamaakŋ raa ki
ɔɔmꞋutumꞋtɛɗn nakŋ‑kɔɔɓge do naaŋ ki,
jeege Ꞌkaakŋmooso, pooɗo ɔɔ ute saa Ꞌkiin ̰ tul tul.
20KɔrMɛljege jaay aɗe ɓaa se, ɓii kɛn se kaaɗa Ꞌtɛɗn ilim dib
ɔɔ laapa se Ꞌtɛɗn aac dɛŋ aan gɔɔmooso.
*ƁiiMɛljege se Ꞌtɛɗn ɓii kalin ̰ ki ɔɔ Ꞌtɛɗn ɓii bɛɛ dɛn aak eyo,
naɓo ɓii se Ꞌkɔl ɓeere jeege tu.
21Ɓiin se jaay debm eemgaMɛljege num,
naan ̰ Ꞌkɔŋ kaaja.†»

22Tɛr Piɛr taaɗ ɔɔ: «Naase gaan *Israɛlge, Ꞌbooyki taarmaam
mꞋasen taaɗa! Ute Isan kɛn iin ̰o gɛgɛr kɛn Nazarɛt ki ɔɔ kɛn
Raa ɔlin ̰o gɔtse ki se, naase Ꞌjeelki Raase tɛɗganakŋ‑kɔɔɓge ute
nakgendeel doadaanse ki taa asen taaɗn tɔɔgŋRaa. 23Gaabm
se, Raa mala ɓo ɔn ̰sesin̰ jise ki. Taa do dɔkin̰ tap ɓo, Raa se
jeele nakŋ naase utu an ̰ki tɛɗn don̰ ki se. Taa naan ̰ se ɓo,
naase ɔk ɔlin ̰ki ji jee *kusin̰ge tu ɔɔnaaɗe ɓaa tup tɔɔlin ̰ rokaag
ki; 24num gaŋ Raa se durin ̰oga daan yoge tu ɔɔ ɔɔɗin ̰ga don̰a
naatnmaakŋ yo ki taa yo se ɔk tɔɔgɔ don̰ ki eyo. 25Taa naan ̰ se
ɓo ɓugjege *Daud taaɗomɛtn taar naan̰a maakŋ Kitap ki ɔɔ:
DaayummaammꞋaakMɛljege Raa naanum ki.
Taa naan ̰ utu cɛɛmki se, maam tap ɓomꞋɓeere ɗim ki eyo.
26Ɔɔmaamsemaakum‑raapo ɔɔmꞋaarkaautemaak‑raapuma;
kɛnmꞋooyga kic ɓo, maam semꞋɔnd dom do Raa ki.
27Taa naaiMɛluma, naai se am kɔŋ kɔn ̰ummaakŋ yoge tu eyo,
ɔɔ naai Ꞌkɔŋ kɔn ̰mɛɗn doi se Ꞌruummaakŋ ɓaaɗ ki eyo.
28Mɛluma, naai ɓo taaɗumga ɗoobm kaaja
ɔɔ daayumnaai utu cɛɛmki se, maammaakum‑raap puk.‡»

29 Tɛr Piɛr taaɗ daala ɔɔ: «Gɛnaamgen Yaudge, Ꞌbooyki
maam mꞋasen taaɗn tal. Ɓugjege Daud se ooyga do dɔkin̰a.
Naan̰ jꞋuun jꞋɔlin ̰gamaakŋ ɓaaɗ ki ɔɔ ɓaaɗin ̰ se jaaki kic ɓo utu
gɔtjege tu ara. 30Num gaŋ aan gɔɔ naan ̰ debm taaɗ taar teeco
taar Raa ki se, naan ̰ jeele taa Raa se naamga naam taarin̰a
ɔɔ tɛɗga num maakŋ mɛtjilin ̰ ki se Ꞌkɔɔɗn deb kalaŋ se ɓaaɗo
Ꞌkɔsn gaara gɔɔn ̰ ki. 31 Taa naan ̰ se ɓo, Daud se, naan ̰ jeele
*al‑Masi se ɓaaɗo ooyga kic ɓo utu duru daan yoge tu. Taa
naan ̰ se ɓo naan ̰ ɗeek ɔɔ: ‹Raa se rɛsin̰ temaakŋ yoge tu eyo ɔɔ
ron ̰ lɛ, naan̰ ɔn ̰in ̰ ruum te maakŋ ɓaaɗ ki eyo.› 32Taa naan̰ se
ɓomaammꞋtaaɗseni: Raa se naan̰ duroga Isa daan yoge tu ɔɔ
naaje se paac jꞋaakin ̰ga ɔɔ naan ̰ se utu te kaamin̰a. 33Raa uun
ɓaansin ̰ga ute tɔɔgin ̰a maakŋ raa ki. Ɔɔ Raa Bubu se ɛɗin ̰ga
*Nirl Salal kɛn naan ̰ taaɗ ɔɔ utu kɛɗn jeege tu se. Ɔɔ Nirl se ɓo
kɛn Isa ɔlin̰ ɓɔrse bɔɔy wɔɔk doje ki aan gɔɔ kɛn naase aakin ̰ki
† 2:21 Aak Jl 3.1‑5. ‡ 2:28 Aak KKR 16.8‑11.

ute kaamse ɔɔ Ꞌbooyin̰ki ute bise se. 34 Ey num ɓugjege Daud
lɛ ook ɓaa te maakŋ raa ki eyo, gaŋ naan̰ taaɗ ɔɔ:
Mɛljege Raa ɗeek Mɛlum ki ɔɔ: Naai se ɓaaɗo iŋg do ji daamum

ki,
35 ɓii kalaŋmaammꞋai tɛɗi jee taamooyige paac se,
naai utu kiŋg doɗe ki.§
36 Ɔn̰ gaan Israɛlge paac Ꞌjeel taar se: Isan naase Ꞌtup Ꞌtɔɔlin̰ki
ro kaag ki se, naan̰ se ɓo Raa tɛɗin ̰ tɛɗga Mɛljege ɔɔ naan ̰ ɓo
al‑Masi se.»

Jeege dupu‑mɔtɔ took aal maakɗe do Isa ki
37Kɛn jeege jaay booy taar ese se, naaɗe maakɗe tuj kasak

kasak ɔɔ naaɗe tɔnd mɛtn Piɛr ute *jee kaan ̰ naabm Isa
al‑Masige gɛn kuuy se ɔɔ: «Gɛnaajege naaje tap ɓo kꞋtɛɗn roje
jꞋɔɔ ɗi?» 38Gɔtn se Piɛr tɛrlɗen ɔɔ: «ꞋTɛrlkimaakse ɔɔnaŋanaŋa
kic ɓo ɔn ̰ ron̰ jꞋan ̰ *batizn ute ro Isa al‑Masi, taa Raa an ̰ tɔɔl
*kusin ̰in ̰a bin jaay Raa asen bɔɔy *Nirl Salal dose ki. 39 Taa
naan ̰ taaɗga taaɗ ɔɔ utu aɗe kɔl Nirl Salal dose ki, do gɛnsege
tu ɔɔ do jeege tun iŋg dɔɔk te Raa ɔɔ do jeege tun dɛn kɛn Raa
ute aɗeno daŋ se.» 40 Gɔtn se tɛr Piɛr taaɗɗenga taarge dɛna
taa aɗen tɛɗn naaɗe Ꞌtooko ɔɔ kaay kaamɗe. Naan ̰ ɗeekɗen ɔɔ:
«Jeeduni kɛn ɓɔrse se, ɓɛrɛ, naaɗe se jee kɛnbaate Raa! ꞋTeecki
naatnmaakɗe ki taa naase aki Ꞌkɔŋkaaja.» 41 Jee kɛn tookuun
taar Piɛr se, ɓii kɛn se sum ɓo kꞋbatizɗe. Naaɗe se ɓaa ɓaanakŋ
jeege dupu‑mɔtɔ ɔɔ naaɗe ɓaaɗo tum do jeege tun deetn kɛn
aalga kaal maakɗe do Isa al‑Masi ki se.

Kiŋg jee Raagen deet deete
42 Jee paacn̰ kɛn aalga kaal maakɗe do Isa *al‑Masi ki

se, naaɗe daayum lee booy taargen *jee kaan ̰ naabm Isa
al‑Masige lee dooyɗe ɔɔ naaɗe iŋg aan gɔɔ gɛnaagen kon̰ɗe
kalaŋ ɔɔ bubɗe kalaŋ. Naaɗe lee ɔs kalaŋ ɔɔ lee eem Raa
taa naapki. 43 Ute jee kaan ̰ naabm Isa al‑Masige se, Raa tɛɗ
nakŋ‑kɔɔɓge dɛna ute nakgen kɛn taaɗ tɔɔgŋ Raa. Ute nakgen
jaay naaɗe tɛɗse ɔl jeege paac ɓeer Raa ki. 44 Ɔɔ jee kɛn aal
maakɗe do Isa al‑Masi ki se, naaɗe ɔk taarɗe kalaŋ ɔɔ nakŋ
paacn̰ jaay naaɗe ɔkse nig aakin ̰ ute naapa. 45 Naaɗe dugŋ
naatnutemaakŋ‑gɔtɗege ɔɔute nakɗege ɔɔ gursn se naaɗenig
aakin ̰ ute naapa ɔɔ naŋa naŋa kic ɓo jꞋɛɗin ̰ nakŋ kɛn an ̰ kaasn
kiŋgin̰a. 46Daayum ɓii‑raanaaɗe tus daanbɔɔr *ƁeeRaaki ute
maakŋ kalaŋ. Naaɗe lee ɔs kalaŋ ɓee naapge tu ɔɔ gɔtn kɔsɗe
ki se, naaɗe lee tɔs ute maak‑raapo ɔɔ taar ɗim tap ɓo, naaɗe
ɔk maakɗe ki eyo. 47 Kɛn jeege jaay aakɗe naaɗe tɛɗ bin se,
naaɗe jeɗe. Ɔɔ jee kɛn aal maakɗe do Isa al‑Masi ki se naaɗe
tɔɔmRaa, ɔɔ te naan ̰ se ɓii‑raaMɛljege Isa al‑Masi lee aaj jeege

§ 2:35 Aak KKR 110.1.

maakŋ *kusin̰ɗe ki ɔɔ daayum jeege ziiɗ do jeege tun aalga
kaal maakɗe don̰ ki se.

3
Piɛr ute Jan ɛɗ lapi debm k‑ruŋguy ki

1 Ɓii kalaŋ tɛgɛr aan kaaɗa mɔtɔ kɛn kꞋlee kꞋjꞋeem *Raa
jaay aas se, Piɛr ute Jan ook ɓaa daan bɔɔr *Ɓee Raa ki gɛn
keem Raa. 2 Gɔtn se kꞋjꞋuun kꞋɓaano ɓaa ute gaaba kalaŋ
gɔtn kꞋjꞋoojin ̰ tap ɓo naan̰ k‑ruŋguyu. Gaabm se, ɓii‑raa naaɗe
ɓaaɗo lee tɔl tɔndin ̰ cɛɛ taa ɗoobm Ɓee Raa kɛn kꞋdaŋin̰ taa
ƊoobmAak Jiga se ɔɔ ɓii‑raa, naan ̰ lee baay baay gɔtn jeege tun
lee ɓaaɗo daan bɔɔr ƁeeRaa ki se. 3Kɛn naan̰ jaay aak Piɛr ute
Jan ɛndo kɛnddaanbɔɔr ƁeeRaa ki se, naan ̰baay ɗim gɔtɗe ki.

4 Kɛn naaɗe jaay booy taarin̰ se, gɔtn se naaɗe ɔk ɗaara ɔɔ
ɔndin̰ kaama tak ɔɔ Piɛr ɗeekin ̰ ɔɔ: «ꞋTɛrl aakjen tu!» 5Gɔtn se
gaabm se tɛrl aakɗe ɔɔ naan ̰ saap maakin ̰ ki ɔɔ kaaɗn naane
naaɗe an ̰ kɛɗn ɗim. 6Gaŋ Piɛr ɗeekin̰ ɔɔ: «Daab ute pudda se
maam mꞋɔk eyo, num nakŋ maam mꞋɔk se ɓo, mꞋaisin ̰ kɛɗa.
MꞋɔɔ ute ro Isa *al‑Masi kɛn kɔɗn Nazarɛt se, iin ̰ Ꞌlea!»

7Gɔtn se naan ̰ ɔkin̰ ute ji daamin ̰a ɔɔuun ɗaarin ̰a ɔɔ gɔtn ese
sum ɓo kaam kiricin̰a ute kaam jɛn ̰ se naar sɛɛj ɗaapa. 8Gɔtn
senaan ̰ iin ̰kirit ɔɔ ɗaara ɔɔbaag lea! Naan ̰ ɛndutenaaɗedaan
bɔɔr Ɓee Raa ki, lea, taala ɔɔ tɔɔmRaa.

9 Jee ute dɛnɗe paac se aakin ̰a kɛn naan ̰ lea ɔɔ tɔɔm Raa se.
10 Jee se paac aak jeelin ̰a naan̰ ɓo debm kɛn lee tiŋgo cɛɛ taa
ɗoobmƁee Raa kɛn kꞋdaŋin̰ taa ƊoobmAak Jiga jaay lee baayo
se. Kɛnnaaɗe paac jaay aak nakŋ tɛɗ ese se, nakŋ se deel doɗe
ɔɔ ɔkɗen taaɗ eyo.

Piɛr taaɗ jee dɛnge tun daan bɔɔr *Ɓee Raa ki
11 Gɔtn se Piɛr ute Jan naaɗe ɗaar ɗaar mɛtn daab ki ɔɔ

daabmsekꞋdaŋin̰DaabmSalomon. Gaabmsekɔkŋnaan ̰ tɔkɗe
se ɔɔɗ ɔlɗen eyo. Gɔtn se jeege dɛna aan ̰ ɓaaɗo ɔŋɗe taa nakŋ
deel paac se ɔkɗen taaɗ eyo. 12 Kɛn Piɛr jaay aak jee dɛngen
aan ̰ ɓaaɗo gɔtɗe ki se, naan ̰ ɗeekɗen ɔɔ: «Naase gaan *Israɛlge,
gɛn ɗi jaay gaabm ese ɔŋ lapi sum ɓo jaay naase ɔksen taaɗ
ey se? Naase aakjeki bin se gɛn ɗi? Gɛn naase ki num Ꞌsaapki
ɔɔki gaabm kɛn iin ̰ lee se ute tɔɔgje lɔɓu, ɔɔki jꞋɔk taar Raaje
se ɓo ɔɔn ̰ ɓo naan̰ ɔŋ lapi lɛ? 13 Raa gɛn bubjege *Abraam,
gɛn Isaka ɔɔ gɛn *Yakub se*, naan̰ ɓo debm kɛn *nook Isan,
debm tɛɗn naabin ̰a, kɛn naase ɔk ɔlin ̰ki kaam ji tɔɔgge tu ɔɔ
ɔɔɗ undin̰ki naan Pilat ki. Ey num Pilat se, je an ̰o kɔɔɗn kɔlɔ.
14Naan̰ lɛ, debm*salal ɔɔdebmdaankinaanRaaki, gaŋnaase
Ꞌbaatin ̰ki ɔɔ Ꞌjeki debm tɔɔl jeege se ɓo, jꞋasesin ̰ kɔɔɗn kɔlɔ.
* 3:13 Aak Ekz 3.6, 15.

15NumMɛl‑kaaja tap ɓo, naase Ꞌtɔɔlin ̰ki. Gaŋ Raa se durin ̰oga
daanyoge tu ɔɔnaaje se jꞋaakin ̰gautekaamje. 16Anumgaabm
naase aakin ̰ki naanse ki ese se, naase paac Ꞌjeelin̰ki. Naan̰
jaay ɔŋ lapi se ute ro Isa, taa naaje jꞋaalga kaal maakje don̰
ki.

17 «Num ɓɔrse, gɛnaamge, maam mꞋjeele nakŋ naase ute
magalsege Ꞌtɛɗin ̰kiro se, naase Ꞌjeel ɔkkiro temɛtin ̰ eyo. 18Gaŋ
taar kɛn Raa ɔlo jee taaɗo taargen teeco taarin̰ ki taaɗo se ɓo,
aanga ɗoobin ̰ ki kɛn ɔɔ: *al‑Masi ɓaaɗoga num, utu Ꞌdabara.
19Bin se naase Ꞌtɛrlkimaakse ɔɔ Ꞌɓaakiro gɔtn Raa ki, taa naan̰
asen tɔɔl *kusin̰se. 20 Bin jaay Mɛljege Raa asen kɛɗn gɔtn
tɔɔl maaka ɔɔ utu aseno kɔl Isa, naan ̰ ɓo al‑Masi kɛn Raa bɛɛr
ɔɔɗsesin̰o. 21 Kɔr se, Isa kiŋg maakŋ raa ki bini Ꞌkaan ɓii kɛn
Raa Ꞌtɔnd ɗaapm nakge paac Ꞌtɛɗn kiji. Kɛse ɓo nakŋ kɛn jee
salal kɛn taaɗo taargen teeco taar Raa ki taaɗo do dɔkin̰ se.
22 Ey num *Musa kic taaɗoga taaɗ ɔɔ: Maakŋ gɛnaasege tu se,
MɛlseRaautuasenobɛɛr kɔɔɗndebmtaaɗ taar teeco taarRaaki
aan gɔɔmaama, ɔɔ taar kɛn naan ̰ utu asen taaɗn paac se, Ꞌbooy
uunin̰ki.† 23 Ɔɔ debm jaay baate booy kuun taarin̰ se, maakŋ
jeen ̰ge tu se jꞋan ̰ kɔkŋ kutn naatn.‡

24 «Jee taaɗ taar teeco taar Raa ki paacn ̰ iin ̰o do Samuɛl ki
ute jeegen ɓaaɗo mɛtn naan ̰ ki se, taaɗoga taa nakgen kɛn
ɓɔrse aanga se kici. 25Gɛnaamge, naase se Ꞌgaan jee kɛn taaɗ
taar teeco taar Raa ki do dɔkin̰a ɔɔ dɔɔkŋ kɛn *Raa dɔɔko ute
bubsege se, dɔɔk ute naase kici. Taa naan ̰ se ɓo, naan ̰ taaɗ
Abraam ki ɔɔ: Ute mɛtjil naai se, maam mꞋtɛɗn bɛɛ mɛtjil jeege
tun do naaŋ ki paac.§ 26 Deet deet se Raa ɔɔɗo debm tɛɗn
naabin ̰ Isa se naase gaan Israɛlge tu. Naan̰ ɔlin̰o se taa asen
tɛɗn bɛɛ ɔɔ bin se naŋa naŋa kic ɓo Ꞌtɛrl naaga do nakge tun jig
ey kɛn naan ̰ lee tɛɗin̰ se.»

4
Piɛr ute Jan naan Yaudge tun *jee kaakŋmɛtn taarge

1KaaɗkɛnPiɛrute Janutu taaɗ taaɗ jeedɛnge tu ɓɔrt sum ɓo,
*jee tɛɗn sɛrkɛ Raage tunmɛtin ̰ge, magal jeegen iŋg bɔɔb *Ɓee
Raa ɔɔ ute *Sadusegen mɛtin ̰ge ɓaaɗo ɔŋɗe. 2 Gɔtn se naaɗe
aak Jan ute Piɛr se maakɗe taarɗe doɗe ki pirin ̰, taa naaɗe
dooy dooy jee dɛnge ɔɔ taaɗɗen ɔɔ aan gɔɔ *Raa duro Isa daan
yoge tu se, jee ooyga kooy kic ɓo, naan ̰ utu aɗen dur bin kici.
3Gɔtn se naaɗe tɔkɗe ɔɔ ɓaa ɔmbɗe tooɗ iip daŋgay ki taa kaaɗa
se ɓaaga. 4 Ute naan ̰ se kic ɓo, jeegen booy taar Piɛr ute Jan
se maakɗe ki se jeege dɛna took uun taar se ɔɔ gɔtn se jee aal
maakɗe do Isa ki se ziiɗ ɓaa ɓaa nakŋ gaabge dupu‑mii.

† 3:22 Aak Dt 18.15‑16. ‡ 3:23 Aak Lb 23.29. § 3:25 Aak Jɛn 22.18 ɔɔ 26.4.

5Gaŋmɛtbeen ̰ki se, magal Yaudge ɔɔmagal taa ɓeeɗege ute
jee jeel taaɗn tɔɔkŋ mɛtn Ko Taar Raage se, naaɗe tus maakŋ
gɛgɛr kɛn Jeruzalɛm ki. 6 Maakɗe ki se gaabm kɛn kꞋdaŋin̰
Annan se, naan ̰ ɓo *magal jee tɛɗn sɛrkɛ Raage tu, Kayip ute
Jan ɔɔ Alekzandɛr ute jee kuuy se, naaɗe paac se jee maakŋ
ɓee magal jee tɛɗn sɛrkɛ Raage tu ɔɔ naaɗe paac utu gɔtn ese
kici. 7Gɔtn se naaɗe ɔɔɗo Piɛr ute Jan se maakŋ daŋgay ki ɔɔ
ɓaanɗeno naanɗe ki ɔɔ tɔndmɛtɗe ɔɔ: «Gaabm se, naase ɛɗin ̰ki
lapi se ute ro naŋa ɔɔ tɔɔgŋ se tap ɓo, naase ɔŋin̰kiro gay?»
8Gɔtn se Piɛr, kɛn *Nirl Salal ɗoocga ɗooc maakin ̰ se, taaɗɗen
ɔɔ: «Naase magal Yaudge ute magal taa ɓee Yaudge se, 9 jaaki
naase Ꞌɓaanjekiro naanse ki se gɛn tɔnd mɛtje taa gaabm kɛn
k‑ruŋguy jaay ɔŋ lapi se. Ɔɔ naase Ꞌje aki jeele ute ɗoobm gay
jaay ɓogaabmse ɔŋ lapia. 10Naase jeegepaac ɔɔnaasenpaacn̰
gaan *Israɛlge se Ꞌjeelki ute ro Isa *al‑Masi kɛn kɔɗn Nazarɛt,
kɛn naase Ꞌtup tɔɔlin̰ki ro kaag ki jaay, Raa durin ̰oga daan
yoge tu se, ute tɔɔgŋ Isan se ɓo, gaabm ɗaar naanse ki se ɔŋ
lapia. 11Taar se kꞋraaŋin̰ga raaŋmaakŋ Kitap ki kɛn ɔɔ:
Ko kɛn naase jee kiin ̰ ɓeege baatin̰ki jaay ɔɔɗ undin ̰ki naatn se,
naan ̰ se ɓo kɛn tɛɗga ko kɛn gakŋ ɓea.*
Ko ara se, taaɗ te Isa. 12Taa naan̰ se ɓo Ꞌbooyki mꞋasen taaɗa,
kɛn ɛɗ kaaja se, Isa kalin̰ ki sum. Ey num, do naaŋa ute
magalin ̰ se, Raa ɔŋ ɔlo te namgamkuuy kɛn Ꞌkaajn̰ jeege eyo.»
13 Naan̰ kɛn se jee kɛn lee aak mɛtn taar jeege se booy taar
kɛn Piɛr ute Jan jaay taaɗ ɓeer ey paac paac se, taar se ɔkɗen
taaɗ eyo, gaŋ naaɗe saapm ɔŋin̰ Piɛr ute Jan se jee bin sum, ɔŋ
dooy tedɛneyo. Naɓonaaɗe jeele, naaɗe se jee leeɗogaute Isa.
14Kɛn naaɗe jaay aak gaabm kɛn ɔŋ lapi jaay ɗaar ɗaar cɛɛɗe
ki se, taar ɗim kɛn naaɗe aɗen tɛrl tap ɓo ɔŋ eyo.

15 Gɔtn se naaɗe taaɗ ɔɔ: «Piɛr ute Jan se, kꞋjꞋɔɔɗ kꞋteecɗe
naatn maakŋ ɓee kɛn kꞋlee kꞋjꞋaak mɛtn taarge se.» Ɔɔpɗen
naaɗe Yaudgen jee kaakŋ mɛtn taarge se ɓo taaɗ dɔɔk taarɗe
utenaapa. 16Gɔtn senaaɗe taaɗ ɔɔ: «Jee se tap ɓo jꞋaɗeki tɛɗn ɔɔ
ɗi? Taa jee Jeruzalɛmki paac se lɛ, booyga nakŋ‑kɔɔɓmnaaɗe
tɛɗ se. Ɔɔ nakŋ‑kɔɔɓm se lɛ tooɗ tal jꞋaki kɔŋ naaj do ki eyo.
17Numnaaje se kꞋje eyo kɛn taar se jaay Ꞌwɔɔkŋ jeege an ̰ booy
paac se. Bin se jꞋaacɗekikaama taanaaɗemɔɔtn ro Isa se jꞋɔn ̰te
taaɗin ̰ nam ki.» 18Gɔtn se naaɗe daŋo Piɛr ute Jan ɔɔ aacɗen
kaama ɔɔ: «Naan ki se mɔɔtn ro Isa se ɔn ̰te Ꞌtaaɗin ̰ki nam ki
ɔɔ ɔn̰te Ꞌdooyki jeege ute mɛtn taar se!» 19 Gaŋ gɔtn se Piɛr
ute Jan tɛrlɗen ɔɔ: «Gɛn naase ki num naan Raa ki se, kɛn gay
ɓo ɗoobin ̰a? KꞋbooy kuun taar naase lɔɓu kꞋbooy kuun taar
Raa lɛ! 20Ɗeer num, naaje se kꞋkɔŋ do eyo do nakge tun naaje
jꞋaako ute kaamje ɔɔ kꞋbooyo ute bije se.»
* 4:11 Aak KKR 118.22.

21Gɔtn se Piɛr ute Jan se jee kaakŋ mɛtn taargen Yaudge se
tɛr aacɗen kaama daala jaay ɓo tɔɔɗ tɔlɗe. Naaɗe ɔŋ te ɗoobm
kɛn aɗen dabar eyo, taa naaɗe ɓeer ɓeer jee dɛnge tu ɔɔ do
nakge tun deel se jeege paac *nook Raa. 22Anum gaabm kɛn
Piɛr ute Jan tɛɗn nakŋ‑kɔɔɓɔ jaay naan ̰ ɔŋ lapi se, naan̰ ɓaarin̰
cir si‑sɔɔ.

Jee Raage tɔndmɛtn Raa taa aɗen kɛɗn kaay kaama
23 Kɛn Piɛr ute Jan jaay kꞋtɔɔɗ kꞋtɔlɗeno se, naaɗe ɓaaɗo ɔŋ

jeeɗege ɔɔ taaɗɗen taargenkɛn*magal jee tɛɗnsɛrkɛRaakiute
magal taa ɓee Yaudge taaɗɗeno se. 24Kɛn jeeɗege se jaay booy
taar Piɛr ute Jan se, naaɗe iin ̰ taa tɔnd mɛtn Raa ute maakŋ
kalaŋ ɗeek ɔɔ: «Raa Sidburku, naai ɓo debm aalo maakŋ raa
utedonaaŋa ɔɔbaarge ɔɔutenakgenmaakɗeki sepaac. 25Ɓuli
bubje *Daud se, naai ɓodebm ɛɗin ̰o *Nirl salal ɔɔNirl Salal ese
ɓo kɛn ɔlin̰ taaɗo ɔɔ:
Jee do naaŋ ki utemɛtjilɗege paac tap ɓo iŋg ɓo gɛn je taamooyo
ɔɔ dɔɔk taarɗe kalaŋ gɛn tɛɗn nakŋ ɔs aay ey se tap ɓo, taa ɗi?
26Gaarin ̰gen do naaŋ ki ɗaap roɗe gɛn tɛɗn bɔɔrɔ;
ɔɔmagalgen do naaŋ ki tusu
taa baatnMɛljege Raa ute gaar kɛn naan ̰ bɛɛr ɔndin̰o se.†
27Ɗeere, taar se taar mɛt ki. Maakŋ gɛgɛr kɛn Jeruzalɛm ki se,
*Ɛrɔd ute Pons Pilat, tus dɔɔk taarɗe kalaŋ ute jee kɛn Yaudge
ute kɛngen Yaudge eyo taa baatn Isa debm tɛɗn naabi salal
kɛn naai Ꞌbɛɛr ɔɔɗin ̰o. 28Bin se ute tɔɔgi se, naai uunoga doa ɔɔ
naaɗe tɛɗin ̰ga aan gɔɔ kɛn naai maaki jen ro ki. 29Mɛlje, naai
aaka kiibmkaacn ̰ kɛnnaaɗe iiɓ aacje naajen kꞋɓulige se, ɓɔrse
ɛɗjen gaab‑tɔɔgɔ taa kꞋtaaɗn taari kic ɓo kꞋɓeer eyo. 30 ꞋTaaɗ
tɔɔgi jeege tu, ute ro Isan debm tɛɗn naabi salal se, ɛɗ lapia jee
kɔɔn ̰ge tu ɔɔ Ꞌtɛɗn nakŋ‑kɔɔɓge ute nakgen deel doa.» 31 Kɛn
naaɗe jaay eemRaa aas se, gɔtn naaɗe tusn ro ki se naaŋa tea.
Gɔtn se naaɗe paac Raa ɗoocɗe ute Nirl Salal. Ɔɔ gɔtn se naaɗe
baag taaɗn taar Raa jeege tu ɓeer eyo.

Jee Raage nig nakɗege ute naapa
32 Jee kɛn aal maakɗe do Isa *al‑Masi ki ute dɛnɗe se, naaɗe

iŋg utemaakŋ kalaŋ ɔɔ taarɗe kic ɓo kalaŋ. Maakɗe ki se nam
jaay Ꞌtaaɗn ɔɔ nakŋ se gɛn maama se gɔtɔ. Num gaŋ nakŋ
naaɗe ɔk paac se ɔmbin ̰ taa naapki. 33 Ute tɔɔgŋ Raa se, *jee
kaan ̰ naabm Isa al‑Masige se taaɗ jeege tu tap ɓo ɓeer eyo
ɔɔ: «Mɛlje Isa se duroga daan yoge tu ɔɔ naaje jꞋaakin ̰ga ute
kaamje.» Gɔtn se jee Raage paac se Raa tɛɗɗenga bɛɛ dɛn aak
eyo. 34Maakɗe ki se nam tap ɓo ɗim daayin ̰ eyo. Taa jee ɔk
maakŋ‑gɔtɔ ute ɓeege se dugin̰a ɔɔ ɓaano ute gursin ̰a. 35 Ɔɔ
† 4:26 Aak KKR 2.1‑2. Gaar ese je taaɗ ute *al‑Masi.

gursn ese se naaɗe ɓaaɗo ɛɗin ̰ ji jee kaan ̰naabm Isa al‑Masige
tu. Ɔɔ naŋa naŋa kic ɓo, jꞋɛɗin ̰ nakŋ kɛn an̰ kaasn kiŋgin̰a.

36Maakɗe ki se, gaaba kalaŋ ron ̰Yusupkɛn jee kaan ̰naabm
Isa al‑Masige daŋin̰ ute ro Barnabas. (Barnabas se je ɗeekŋ
ɔɔ: goon ɛɗ kaay kaama jeege tu.) Naan ̰ se mɛtjil gɛn Lɛbige
ɔɔ naan ̰ jꞋoojin̰ taa naaŋ Sipir ki. 37Naan̰ se dugŋ ute maakŋ
gɔtin ̰a ɔɔ gursin̰ se, naan ̰ ɓaaɗo ɛɗin ̰ ji jee kaan ̰ naabm Isa
al‑Masige tu.

5
Ananias ute Sapira tɛɗ taar‑kɔɔɓɔ

1 Num gaŋ maakɗe ki se, debm kuuy ron̰ Ananias ute
mɛndin ̰ ron ̰ Sapira, naaɗe se ɔk gɔtɔ. Ɔɔ naaɗe se dɔɔk taarɗe
kalaŋ ɓaa dugŋ ute gɔtɗe se naata. 2 Naan ̰ ute mɛndin ̰ se,
gursn se naaɗe gaaŋ ute mɛtin ̰a ɔɔ gɔtn se gaabin ̰ ɓaan ute
gursn ɔɔp se, ji *jee kaan ̰naabmIsaal‑Masige tu. 3Gɔtn sePiɛr
ɗeekin̰ ɔɔ: «Ananias, gɛn ɗi jaay naai ɔn ̰ *Ɓubm sitange ɓaaɗo
ɛnd ɗoocmaak ki bin se? Kɛn Ꞌgaaŋomɛt kɔɔpmgursi gɔti ki se
kɛse taar‑kɔɔɓmkɛnnaai Ꞌtɛɗ se tɛɗn *Nirl Salal ki. 4Kɛndugin̰
te ey lɛ gɔtɔ se gɛn naai tap ey la? Ɔɔ kɛn naai jaay dugin̰ga kic
num, gursin ̰ se gɛn naai ey la? Kɛn ɔli jaay taaɗ taar‑kɔɔɓɔ se
gɛn ɗi? Taar‑kɔɔɓm kɛn naai tɛɗin ̰ se, Ꞌtɛɗin ̰ jikilimge tu eyo,
gaŋ naai tɛɗin ̰ *Raa ki.»

5Kɛn jaayAnanias booy taar se, naan ̰ aal ooc ooyo ɔɔ jeegen
paacn̰ jaay booy labar ese se, ɓeere ɓaa ɔkɗe tak tak. 6Gɔtn se,
gaan kɔɗge ɓaaɗo teelin̰ ute kala ɔɔ uun ɓaa ɔlin ̰maakŋ iiɓ ki.

7 Kɛn nakŋ se deel jaay ɓaa ɓaa nakŋ lɛr mɔtɔ se, mɛnd
Ananias ɓaaɗo ɛnd gɔtn jee kaan ̰ naabm Isa al‑Masige tu se;
naɓo nakŋ kɛn aan do gaabin ̰ ki se, naan ̰ jeel eyo. 8 Gɔtn se
Piɛr tɛɛsin̰ ɔɔ: «Gɔtsen naase Ꞌdugin̰ki se, kɛse ɓo gursin ̰ paac
sumne?» Mɛnda took ɔɔ: «Yɛɛ. Kɛse ɓo gursin̰a.» 9Gɔtn se Piɛr
tɛrlin ̰ ɔɔ: «Gɛn ɗi jaay naai ute gaabi Ꞌdɔɔkki taarse gɛn naam
*Nirl Raa se? ꞋBooyo! Jee kɛn ɔlo gaabi maakŋ iiɓ ki se aanga
taa ɗoob ki. ꞋBooy gɔtn jɛɗe! Naaɗe utu ɓaaɗo ai ɓaa kuun kɔli
naai kici.»

10Gɔtn ese sum ɓo,mɛnda se naar ooc ooy naan Piɛr ki. Kɛn
gaan kɔɗge jaay aan se, naaɗe ɛnd se ɔŋin̰naan ̰ ooyga ɔɔnaaɗe
uun ɓaa ɔlin̰ maakŋ iiɓ ki cɛɛ gaabin ̰ ki. 11Gɔtn se jee *egliz ki
paacute jee kuuypaac jaaybooy labar ese se, naaɗe ɓeere ɓaa
ɔkɗe tak tak.

*Jee kaan̰ naabm Isa al‑Masige tɛɗ nakŋ‑kɔɔɓge dɛna
12 Raa ɔl jee kaan ̰ naabm Isa al‑Masige se tɛɗ nakŋ‑kɔɔɓge

dɛna ute nakgen deel doa naan jeege tu. Naaɗe paac taarɗe
kalaŋ ɔɔ lee tus mɛtn daabm Salomon ki. 13 Anum jee kuuy
se nam tap ɓo took gɛn tum te naaɗe eyo; gaŋ jee dɛnge se

lee tɔɔm jee aal maakɗe do Isa *al‑Masi ki se. 14Ute naan ̰ se
kic ɓo jeege dɛna, mɛndge ute gaabge, took aal maakɗe do
Isa al‑Masi ki ɔɔ ɓaaɗo ziiɗ do jeege tun aalga kaal maakɗe
do Isa al‑Masi ki se. 15 Taa nakŋ‑kɔɔɓgen jee kaan ̰ naabm
Isa al‑Masige lee tɛɗ se, ɔl jeege teecn̰no ute jee kɔɔn ̰ge tuun
taalɗenododaŋalge tu ey lɛdo raagge tu; naaɗe ɓaaɗo tɔndɗen
do ɗoobge tu, taa kɛn Piɛr deel deel jaay nirlin ̰ deebga doɗe
ki se, sɔmmaakɗe ki se, nam kalaŋ utu Ꞌkɔŋ lapia. 16Gɔtn se
jeegen kuuy kic ɓo dɛna kɛn iin ̰o maakŋ naaŋge tun kɛn cɛɛ
gɛgɛrkɛn Jeruzalɛmki, naaɗe ɓaanoute jeekɔɔn ̰ɗege ɔɔ jeekɛn
ɔk kɔɔn ̰ sitange. Gɔtn se naaɗe paac ɔŋ lapia.

*Jee kaan̰ naabm Isa al‑Masige kꞋtɔk kꞋjꞋɔmbɗen daŋgay ki
17 Do nakge tun tɛɗ se, *magal jee tɛɗn sɛrkɛ Raa ki ute

*Sadusegen ute naan ̰ se, tɛɗnmaak‑kilimi ro jee kaan ̰ naabm
Isa al‑Masige tu ɔɔ gɔtn se naaɗe iin ̰ roɗe ki. 18Gɔtn se naaɗe
tɔk ɔmbɗen daŋgay kɛn kꞋlee kꞋtɔkŋ kꞋtɔl jeege. 19Gaŋ maakŋ
nɔɔr ki se, *kɔɗn Raa ɓaaɗo tɔɔɗn ute kaam taar daŋgayge se
naatn ɔɔ ɔɔɗ teecɗenonaatn ɔɔ ɗeekɗen ɔɔ: 20«ꞋƁaakidaanbɔɔr
*Ɓee Raa ki ɔɔ Ꞌtaaɗki taargen paacn̰ kɛn ɛɗ kaaja se jeege tu.»
21 Gɔtn se naaɗe took do taar kɔɗn Raa ki ɔɔ tanɔɔrin ̰ nɔɔrin̰
sum ɓo, naaɗe ɓaa daan bɔɔr Ɓee Raa ki ɔɔ naaɗe baag dooy
jeege gɔtn ese.
Kɛn *magal jee tɛɗn sɛrkɛ Raage tu ute jeen ̰ge jaay aan gɔtn

naaɗe lee aakŋ mɛtn taar jeege se, naaɗe daŋo magalgen taa
ɓee *Israɛlge tu ɔɔ ute jeegen lee aak mɛtn taar Yaudge se,
gɔtn se naaɗe tusu ɔɔ ɔl ɔɔ kꞋɓaa kꞋtɔɔɗo jee kaan ̰ naabm Isa
al‑Masige se naatn maakŋ daŋgay ki ɔɔ kꞋɓaanɗeno. 22 Num
jee kɛn jꞋɔlɗe naaba taa ɓaa kaakŋ jee daŋgayge se, naaɗe aan
se ɔŋɗen te eyo. Gɔtn se naaɗe ɔk tɛrl ɓaaɗo ɔŋ jee ɔlɗeno se
ɔɔ taaɗɗen mɛtn taar nakgen deel se paac ɔɔ: 23 «Kɛn naaje
jaay jꞋaan se, kꞋjꞋɔŋ kaam taar daŋgayge se kꞋgaasin̰ga gaas ute
lɛkɛrlɛ ɔɔ jee kɛn lee bɔɔb jee daŋgayge se lɛ, ɗaar ɗaar taa‑ɗoob
ki. Naɓo kɛnnaaje jaay kꞋtɔɔɗ kaam taara se, jꞋɔŋ te nammaak
ki eyo.» 24 Kɛn magal jeegen lee bɔɔb Ɓee Raa ute magal jee
tɛɗn sɛrkɛ Raage tu jaay booy taar se, gɔtn se taar naaɗe Ꞌtaaɗ
tap ɓo jeel eyo. Anum naaɗe tɔnd mɛtn naapa do nakge tun
deel se. 25 Gaŋ gɔtn se deb kalaŋ iin ̰o daan bɔɔr Ɓee Raa ki
ɓaaɗo taaɗɗen ɔɔ: «ꞋBooyki, ɓɛrɛ, jeegen naase tɔk ɔmbɗeki
daŋgayki se, ɓɔrsenaaɗeutudaanbɔɔrƁeeRaaki ɔɔ ɗaardooy
dooy jeege.» 26Gɔtn semagal jeegen leebɔɔbƁeeRaase iin ̰ ɓaa
ute jeen ̰ge tɔk ɓaanɗeno ute jee kaan ̰ naabm Isa al‑Masige se,
naɓo ute taa tɔɔg eyo, taa naaɗe ɓeer ɓeer jee dɛnge tu ɔɔ sɔm
aɗen tund te ko cɛrɛ.

*Jee kaan̰ naabm Isa al‑Masige naan Yaudge tun *jee kaakŋ
mɛtn taarge

27 Kɛn jee kɛn lee bɔɔb jee daŋgay ki jaay tɔk ɓaano ute jee
kaan ̰ naabm Isa al‑Masige naan Yaudge tun jee kaakŋ mɛtn
taarge se, gɔtn se *magal debm tɛɗn sɛrkɛ Raa ki tɛɛsɗe ɔɔ:
28«NaajekꞋgaassen jꞋɔɔ ɔn ̰ten Ꞌdooyki jeege ute ro gaabmsebin
ey la? Aakki nakŋ naase Ꞌtɛɗki se jaayo? Jeegen Jeruzalɛm ki
se lɛ, naase Ꞌtaaɗ Ꞌdɔɔɗɗekiga paac. Naase Ꞌje aki kɔl moosn
gaabm se Ꞌkɔɔpmmindje ki.» 29Gaŋ Piɛr ute jee kaan ̰ naabm
Isa al‑Masigen kuuy tɛrlɗen ɔɔ: «Bɛɛki num, nakŋ kɛn Raa
maakin ̰ jen ro ki se ɓo, jꞋan ̰ tɛɗ jaay kꞋtɛɗn nakŋ kɛn jikilimge
maakɗe jea. 30Naase ɓo jee kɛn tup tɔɔlki Isa ro kaag ki, gaŋ
Raa bubjege, durin ̰oga daan yoge tu, 31 ɔɔ uun ɓaa ɔndin ̰ga do
ji daamin ̰ ki, ɔɔ tɛɗin ̰ naan ̰ ɓo tɛɗga gaar jeege ɔɔ Debm Kaajn̰
jeege taa kɔɔɗn ɗoobo gaan *Israɛlge tu gɛn tɛrl maakɗe, ɔɔ
Raa aɗen tɔɔl *kusin ̰ɗege. 32Do nakge tun deel paac se, naaje
kꞋsaaɗin ̰ge ɔɔ *Nirl Salal kɛnRaa ɛɗ jeege tun tookga taarin̰ se,
kic ɓo saaɗa.»

33Kɛn naaɗe jaay booy taar se, maakɗe taarɗe pirin ̰ aan gɔɔ
akiɗoobo, ɔɔnaaɗe jeaɗen tɔɔlɔ. 34Numgaŋgaabakalaŋnaan̰
kɔɗ *Parizi, naan ̰ maakŋ Yaudge tun jee kaakŋ mɛtn taarge
se kici ɔɔ naan ̰ se ron̰ Gamaliɛl. Naan̰ se debm jeel taaɗ tɔɔkŋ
mɛtnKoTaarRaagɛnYaudge ɔɔgaan Israɛlgepaacaalin̰maak
ki. Naan̰ iin ̰ ɗaar naan jeege tun se ɔɔ taaɗɗen ɔɔ: «Jee se,
ɔɔɗɗeki naatn jaayo.» 35 Kɛn jee kaan ̰ naabm Isa al‑Masige
jaay jꞋɔɔɗ kꞋteecɗen naatn sum se, naan̰ taaɗɗen ɔɔ: «Naase
gɛnaamgen gaan Israɛlge, ɔndki kɔndɔ do nakge tun naase Ꞌje
aki tɛɗndo jeege tun ese. 36 ꞋJeelki, gɔɔr gɔɔr ara sum ɓo, gaaba
kalaŋ kꞋdaŋin̰ Tedas. Naan̰ se tɛɗ ron̰ aan gɔɔ debm kꞋjeel jeel
gɔtin ̰a ɔl gaabge ɓaa ɓaa nakŋ kaar‑sɔɔ se ɓaa mɛtin ̰ ki. Gɔtn
kꞋtɔɔlin̰ sum se, gaabgen mɛtin̰ ki se aan̰ wɔɔkɔ ɔɔ naabɗe se
lɛ ɗaara. 37 Tɛr kaaɗ kɛn magal jee taa naaŋ *Rɔm ki jaay iin ̰
taamɛɗn jeege se, naan̰ kɛn se, gaaba kalaŋ kɔɗGalile kꞋdaŋin̰
Judas se, naan ̰ kic tɛɗ jeege dɛna ɓaa mɛtin ̰ ki. Kɛn naan ̰ jaay
kꞋtɔɔlin̰ se, jee mɛtn naan̰ ki se kic ɓo aan̰ wɔɔkɔ. 38 Ɓɔrse,
maam mꞋje mꞋasen taaɗa: ɔɔɗki dose dɔkɔ ro jeege tun ese,
ɔn̰ɗeki naaɗe ɓaa. Kɛn nakŋ naaɗe tɛɗ se jaay gɛn jikilimge
sum lɛ, utu Ꞌɗaar kalin̰ ki. 39Num, kɛn nakŋ naaɗe tɛɗ se jaay
gɛn Raa lɛ, naase an̰ki kɔŋ ɗaar eyo! Ɔndki kɔndɔ, sɔm ɓaa
naase aki tɛɗn jee taamooy Raage!» Gɔtn se naaɗe took uun
taarin̰a. 40 Naaɗe ɔl kꞋdaŋ kꞋɓaano ute jee kaan ̰ naabm Isa
al‑Masige se ɔɔ gɔtn se naaɗe ɔl jꞋɔndɗen utemɛɛjɛ ɔɔ gaasɗe ɔɔ
jꞋɔn ̰te taaɗn ro Isa *al‑Masi se namki, ɔɔ bin jaay ɓo naaɗe tɔɔɗ
tɔlɗe. 41Kɛn jee kaan ̰ naabm Isa al‑Masige jaay teeco gɔtn ese
se, maakɗe‑raap sakan̰ taa Raa se ɔŋɗe naaɗe se jee an̰ kaasin̰
gɛn dabar taa Isa. 42Ute naan ̰ se kic ɓo, ɓii‑raa daan bɔɔr *Ɓee
Raa ki ɔɔmaakŋ ɓeege tu se, naaɗe daayum lee dooy jeege ɔɔ

taaɗɗen Labar Jigan gɛn Isa se jeege tu. Ɔɔ jeege se, naaɗe lee
taaɗɗen ɔɔ: Isa se ɓo, al‑Masi.

6
Maakŋ jeege tunmaakŋ *egliz ki se kꞋbɛɛr kꞋtɔɔɗ jeege cili gɛn

tɛɗn naaba
1 Anum kaaɗ kɛn se jee aalga maakɗe do Isa *al‑Masi ki

se ziiɗ tɛɗ dɛna, ɓaa ute naanɗe. Num gaŋ maakɗe ki se,
Yaudgen taaɗ taarGrɛkse taaɗnaaŋki roYaudge tun taaɗ taar
naaŋɗe mala se. Taa aanga gɔtn kꞋnigŋ naka mɛnd‑daayge
tu se, mɛnd‑daaygen taaɗ taar Grɛk se, kꞋlee kꞋdirigɗe dirigi.
2Gɔtn se *jee kaan ̰ naabm Isa al‑Masigen sik‑kaar‑di se, daŋ
tus jee aalga kaalmaakɗe do Isa al‑Masi ki se paac ɔɔ ɗeekɗen
ɔɔ: «Naaje se jꞋkɔŋ kɔn ̰ gɛn taaɗn taar *Raa jeege tu jaay ɓo
kꞋɓaa lee nigŋnakŋ kɔsɔ jeege tu eyo. 3Taanaan ̰ se gɛnaamge,
maakse ki se Ꞌbɛɛr Ꞌtɔɔɗki gaabge cili kɛn jeege aalɗe maak ki
ɔɔ maakɗe ɗooc te *Nirl Salal ɔɔ jee jeel‑taara. Bin se naaje
jee kaan ̰ naabm Isa al‑Masige se, naabm se jꞋaɗesin̰ kɔn ̰ kaam
jiɗe. 4Ɔɔ naaje se lɛ jꞋkɔn ̰ roje paac gɛn keem Raa ɔɔ gɛn taaɗn
taar Raa jeege tu.»

5 Jee aalga kaal maakɗe do Isa al‑Masi ki kɛn tus gɔtn ese
paac se, took do taarɗe ki se. Gɔtn se jaay naaɗe bɛɛr ɔɔɗEtien;
naan ̰ se debm kɛn aal maakin̰ paac do Raa ki ɔɔmaakin ̰ ɗooc
ute Nirl Salal. Naaɗe bɛɛr tɔɔɗo Pilip, Prokor, Nikanor, Timon,
Parmenas ɔɔ Nikolas kɛn kɔɗ Antiɔs kɛn tɛɗga ron ̰ kɔɗ Yaudge
se kici. 6 Jee tus gɔtn ese ɓaano ute jeegen kꞋbɛɛr kꞋtɔɔɗɗen cili
se naan jee kaan ̰naabmIsa al‑Masige tu ɔɔnaaɗe eemɗenRaa
ɔɔ tɔndɗen jiɗege doɗe ki.

7 Naan̰ kɛn se, jee aalga kaal maakɗe do Isa al‑Masi ki se,
taaɗ wɔɔk taar Raa se jeege tu. Ɔɔ jee kɛn jaay aalga kaal
maakɗe do Isa al‑Masi ki se ziiɗ tɛɗ dɛna maakŋ gɛgɛr kɛn
Jeruzalɛm ki. Gɔtn se, *jee tɛɗn sɛrkɛ Raage tu se kic dɛna
ɓaaɗo took aal maakɗe do Isa al‑Masi ki.

Jeege ɓaaɗo kɔkŋ Etien
8Etien se, Raa tɛɗin ̰ga bɛɛn ̰a ɔɔ ɛɗin ̰ga tɔɔgɔ gɛn tɛɗn nakgen

deel doa ute nakŋ‑kɔɔɓgenmagalmagala naan jeege tu. 9Gaŋ
do nakge tun naan ̰ tɛɗ se ɓii kalaŋ Yaudgen iin ̰o gɛgɛr kɛn
Sirɛn ki ute kɛngen iin ̰o gɛgɛr Alekzandri ki, naaɗe lee tus tus
maakŋ*ɓeekɛnYaudge lee tusnmaakki se. Ɓee se kꞋdaŋin̰Ɓee
Yaudgen jꞋɔɔɗɗen ̰ga kɔɔɗ doɗemaakŋ ɓul ki ɔɔ naaɗe lee tumute
Yaudgen iin ̰o taa naaŋ Silisi ki ute gɛn Azi ki. Gɔtn se naaɗen
jee gɔtɔ kaam sɔɔ se paac baag naajn̰ ute Etien, 10 ɔɔ taar jaay
*Nirl Salal ɔlin ̰ naan ̰ taaɗɗen se, taar naaɗe Ꞌkɔŋ jaay an ̰ tɛrl
tap ɓo, naaɗe ɔŋ eyo, taa jeel‑taar Etien se, Nirl Salal ɓo ɛɗin ̰.

11 Aan gɔɔ taar naaɗe an ̰ tɛrl kic ɓo ɔŋ ey se, gɔtn se naaɗe
goon̰ ɓaa rɛjo jee taar‑kɔɔɓge ɔɔ naaɗe paac ɓaaɗo taaɗ ɔɔ:
«Naaje se kꞋbooyga te bije taar kɛn jaay Etien lee taaɗ taar iŋg
kus ro *Musa ki ɔɔ ro Raa ki se.» 12 Gɔtn se naaɗe ɔɔs mɛtn
jeege dɛna,mɛtnmagal taa ɓee Yaudge utemɛtn jee jeel taaɗn
tɔɔkŋ mɛtn Ko Taar Raage tu ɔɔ naaɗe ɓaaɗo ɔkin̰a ɔɔ ɓaansin ̰
naanYaudge tun*jeekaakŋmɛtn taarge. 13Gɔtn senaaɗe taaɗ
taar‑kɔɔɓɔ ro Etien ki daala ɔɔ: «Aakki gaabm ɗaar se, naan̰ ɓo
debmkɛn lee taaɗ taargen iŋgkus ro*ƁeeRaaki ɔɔ ro *KoTaar
kɛn Raa ɛɗo Musa ki.» 14 Naaɗe taaɗ ɔɔ: «Naaje se kꞋbooyga
booy ute bije kɛn naan̰ ɗeek ɔɔ Isan kɔɗ Nazarɛt se utu an
tɔɔkŋuteƁeeRaa se naata ɔɔ ro nakge tunMusadooyjeki se lɛ,
naan ̰ utu an ̰ tɛrl Ꞌtɛɗn kuuy.» 15Kɛn jee paacn ̰ iŋgmaakŋ ɓee
kɛn Yaudge lee aakŋ mɛtn taarge se, naaɗe paac ɔnd kaamɗe
ten ̰en̰ Etien ki ɔɔ naaɗe aak daan kaamin ̰ se tec aan gɔɔ daan
kaam *kɔɗn Raa.

7
Etien taaɗ taara naan Yaudge tun *jee kaakŋmɛtn taarge

1Gɔtn se *magal debm tɛɗn sɛrkɛ Raa ki tɔndmɛtin ̰ ɔɔ: «Taar
kꞋtaaɗ roi ki se, mɛt ki ne?» 2 Etien tɛrlɗen ɔɔ: «Bubumge ute
gɛnaamge, uɗki bi jiga do taar kɛn mꞋasen taaɗ se. Kaaɗ kɛn
*Abraam utu iŋg kiŋg taa naaŋ kɛn Mɛzapotami ki se, naan̰
kɛn se naan ̰ taaɗ te taa ɗɛɛtn gɛgɛr kɛn Aran ki ey ɓɔrtɔ, gɔtn
se ɓo *Raa te magalin ̰ teec naanin̰ ki, 3 naan ̰ ɗeekin̰ ɔɔ: Iin̰ ɔn̰
naaŋiute taasige ɔɔ Ꞌɓaa taa naaŋ kɛnmaammꞋai taaɗa.* 4Gɔtn
se Abraam iin ̰ ɔn ̰ taa naaŋ Kaldege ɔɔ ɓaa iŋg Aran ki. Kɛn
bubin̰ jaay ooy se, Raa ɗeekin̰ ɔɔ: ‹Iin ̰ ɔn ̰ gɔtn ese,› ɔɔ naan ̰ iin ̰
ɓaa iŋg taa naaŋ kɛn ɓɔrse naase utu iŋgki maak ki se. 5 Kɛn
naan ̰ jaay aan gɔtn ese, Raa taaɗin ̰ ɔɔutu an ̰ kɛɗn taa naaŋ ese
ɔɔ naaŋ se Ꞌkɔɔpmmɛtjilin ̰ ki. Gaŋ kaaɗ kɛn se gɔtɔ cɔkɔ kic ɓo,
Raa ɛɗin ̰ te eyo ɔɔ gɔtnnaan ̰ankɔsnmɛtin ̰kic ɓogɔtɔ. Tɛrnaan̰
kɛn se, Abraamgoono kic ɓo ɔk eyo. 6Raa taaɗin ̰ ɔɔ:Mɛtjilin ̰ se
utu ɓaa kiŋg taa naaŋ jeege tu ɔɔ jee se utu aɗen tɛɗn ɓulu ɔɔ aɗen
dabar gɛn ɓaara kaar‑sɔɔ.† 7Gaŋ jeegen utu aɗen tɛɗn ɓulu se,
Raa ɗeek ɔɔ: Jee se,maammꞋutumꞋaɗen kɔjn ̰ bɔɔrɔ doɗe ki ɔɔ kɛn
nakgen se jaay deelga num,mɛtjili se utu aɗe teecn̰maakŋ naaŋ
kɛn se ɔɔ utu aɗe ɓaa am lee keem gɔtn ara.‡ 8Gɔtn se *Raa dɔɔk
ute Abraam taaɗin ̰ ɔɔ n ̰Ꞌɔj pɔndɔ§. Bin ɓo Abraamoojn̰ goonin̰
Isaka ɔɔ kɛn Isaka jaay jꞋoojin ̰ ɔk ɓii marta se, naan ̰ ɔjin ̰ pɔndɔ.
Ɔɔ Isaka kic ɓo ɔjn̰ pɔndɔ goonin ̰ *Yakub ki ɔɔ Yakub tɔj pɔndɔ
gɛnin ̰ge tun gaabgen sik‑kaar‑dio. Naaɗe se ɓo ɓugjege.
* 7:3 Aak Jɛn 12.1. † 7:6 Aak Ekz 3.12. ‡ 7:7 Aak Jɛn 15.13‑14. § 7:8 *Kɔjn̰
pɔnd ara se ɓo, kɛse nakŋ kaakŋ jeel kɛn taaɗ ɔɔ *Raa dɔɔkga ute Abraam.

9 «Gɔtn se ɓugjege se tɛɗ maak‑kilimi ro gɛnaaɗe Yusup ki
ɔɔ naaɗe ɔk ɓaa dugin ̰ ji jeege tu ɔɔ jee se uun ɓaansin ̰Masar
ki. Gaŋ Raa se utu te naan ̰a, 10 ɔɔ naan ̰ ɔɔɗin ̰ naatn maakŋ
nakge tun ɔɔn ̰ kɛn aan don̰ ki se paac. Naan̰ ɛɗin̰ jeel‑taara
ɔɔ tɛɗin ̰ tɛɗ debmmɛtɛkɛ ɔɔ Gaar magal gɛnMasar se aakin ̰ se
tɔɔlin̰. Taa naan ̰ se ɓo, naan ̰ ɔndin̰ magala taa naaŋ Masar ki
ɔɔ ɔn ̰in ̰ ɓeen ̰ paac kaam jin̰a. 11Gaŋ cɔkɔ se, ɓo ɛnd taa naaŋ
kɛnMasar utemagalin ̰a ɔɔmaakŋ taanaaŋ *Kananki kici. Ɓo
se tɔɔl dabar jeegedɛna ɔɔ ɓugjege se jenakŋkɔsɔkic ɓo ɔŋeyo.
12Kɛn Yakub jaay booy jꞋɔɔ nakŋ kɔsɔ utu Masar ki se, deet se
naan ̰ ɔl ɓugjege gɛn ɓaa dugŋ nakŋ kɔsɔ. 13Tɛr naan ̰ ɔlɗen gɛn
k‑dige ɔɔnaan ̰kɛnse, Yusup tɛɗgɛnaan ̰geaak jeelin̰a ɔɔgɔtn se
sum ɓo, kꞋɓaa kꞋtaaɗmɛtjil Yusup se Gaarmagal kɛn taa naaŋ
Masar ki se. 14 Yusup ɔl daŋo bubin̰ Yakub kɛn iŋg taa naaŋ
Kanan ki ɔɔ naan ̰ ɓaaɗo ute jeen ̰gen maakŋ ɓeen ̰ ki paac, ɔɔ
naaɗe paac se jeege sik‑cili‑kaar‑mii.

15«KɛnYakub jaay booy se, naan ̰ iin ̰ ɓaa ute jeemaakŋ ɓeen ̰
ki paac taa naaŋ Masar ki. Naan ̰ ute ɓugjege se, naaɗe tiŋg
gɔtn ese bini ooy maak ki. 16 Yoɗege se, naaɗe tɔs ɓaanɗen
gɛgɛr kɛn Sicem ki ɔɔ ɓaa tɔlɗen maakŋ iiɓ kɛn Abraam dugin̰
ji gaan Omorge tu ute pudda taa naaŋ Sicem ki se.

17 «Aan gɔɔ kaaɗn taar kɛn Raa taaɗ Abraam ki aan kaan
ɗoobin̰ ki se, jeejegen iŋg taa naaŋ Masar ki se, dir ziiɗ tɛɗga
dɛna. 18Naaɗe tiŋg bini aan do gaar kɛn kuuy gɛn Masar kɛn
jeel Yusup eyo. 19 Gaar se, naan ̰ deb pitini ɔɔ dɛrlo jeejege.
Naan̰ dabarɗeno ɔɔ tɛɗɗen utu taa tɔɔgɔ ɔɔ ɔlɗen naaɗe bini ɔn ̰
gɛnɗege naatn taa Ꞌkooyo.

20 «Kaaɗ kɛn se ɓo, jꞋoojn̰ *Musa. Naan̰ se goon aak bɛɛ kɛn
tɔɔl Raa ki. Naan ̰ tiŋg ɓee bubin̰ ki se laapa mɔtɔ. 21 Kɛn
bubin̰ ute kon̰ jaay ɓaa ɔndin ̰o naatn ɔɔ rɛsin̰o se, gɔtn se goon
Gaar magal Masar ki kɛn mɛnda se, ɓaa ɔŋin̰a. Naan ̰ uun
ɓaansin ̰ ɓeen ̰ki ɔɔ ɔkin̰ kaaɗin ̰ki aangɔɔ goonin ̰mala. 22Musa
kꞋdooyin̰ ute nakgen jee Masar ki jeel paac se, ɔɔ naan ̰ tɛɗ
debm jeel‑taara ɔɔ jeel tɛɗn nakgen jiga jiga.

23 «Kɛn Musa jaay ɓaarin̰ aas si‑sɔɔ se, naan ̰ uun doa gɛn
ɓaa kaakŋ gɛnaan ̰gen, gaan *Israɛlge. 24 Kɛn naan ̰ jaay iin ̰
ɓaa kaakŋ gɛnaan ̰gen gaan Israɛlge se, naan ̰ ɔŋ kɔɗ Masar
dabar dabar gɛnaan ̰ kɔɗn Israɛl. Gɔtn se naan ̰ ɓaan ̰o naaka,
oocin̰ mɛtin̰a ɔɔ tɔnd tɔɔl ute kɔɗn Masar se. 25 Bin se Musa
saap ɔɔ tɛɗn bin sum ɓo, gɛnaan̰gen gaan Israɛlge se Ꞌjeele,
naan ̰ se Raa ɓo ɔlin̰o taa aɗen kɔɔɗn doɗe. Num gaŋ naaɗe se
ɔŋ jeel ɔk te mɛtin ̰ eyo. 26Mɛtbeen ̰ki se, naan ̰ ɔŋ gɛnaan ̰gen
gaan Israɛlge dio tɛɗ tɛɗ taara ute naapa. Gɔtn se naan ̰ je aɗen
tɛɗn num naaɗe kɔkŋ taasa ute naapa ɗeekɗen ɔɔ: ‹Mɛɗumge,
naase lɛ Ꞌgɛnaa naapge, num gɛn ɗi jaay naase Ꞌtɛɗki taara ute

naapa se?› 27Num gaŋ debm kɛn dabar dabar debin ̰ se ɔt ɔl
Musa naatn ɔɔ ɗeekin̰ ɔɔ: ‹Naai se, kɛn ɔndi magala gɛn kɔjn̰
bɔɔrɔ doje ki tap ɓo, naŋa? 28Lɔ naai Ꞌje am tɔɔl aan gɔɔ kɛn tɛrko
naai Ꞌtɔɔlo kɔɗ Masar se lɛ?*› 29 Kɛn Musa jaay booy taar se,
naan ̰ ɓeere ɔkin ̰a ɔɔ naan ̰ iin ̰ aan ̰ ɓaa iŋg taa naaŋ Madian ki
aan gɔɔ cɛkɛ. Ɔɔ gɔtn naane se ɓo, naan ̰ toojo gaangen gaabge
dio.

30 «Kɛn naan ̰ jaay tiŋg aas ɓaara si‑sɔɔ se, ɓii kalaŋ naan̰ iin ̰
ɓaa do kɔɗ‑ɓaar cɛɛ ko kɛn kꞋdaŋin̰ Sinai ɔɔ gɔtn se Raa teecin̰
naanin̰ ki aan gɔɔ *kɔɗn Raa ɔɔ naan ̰ aakin ̰ se aan gɔɔ rɔɔn ̰
pooɗo ɔk kɔkmaakŋ ji kaag ki.

31 «Kɛn Musa jaay aak rɔɔn ̰ pooɗo ɔk maakŋ ji kaag ki ɔɔ ji
kaag se ɔs ey se, naan̰ aak se ɔkin̰ taaɗ eyo. Gɔtn se naan ̰ iiko
gɔɔrɔ taa an̰ kaakŋkɔkɔ. Gaŋnaan ̰booymindMɛljegeRaakɛn
taaɗin ̰ ɔɔ: 32Maam ɓomꞋRaagɛn ɓugi, Abraam, Isaka ɔɔYakub.†
Gɔtn se, naan̰ nirlin ̰ teece ɔɔ rɔɔn ̰ pooɗn kɛn ɔk kɔk maakŋ ji
kaag ki se kic ɓo, naan̰ je an ̰ kaak eyo. 33Gɔtn se Mɛljege Raa
ɗeekin̰ ɔɔ: ꞋTɔɔɗn ute saai jɛi ki se naatn, taa gɔtn naai Ꞌɗaar se,
naan ̰gɔtn *salal.‡ 34Ɗeere, kɔɔɗnyɛɛɓmjeemge jaay lee ɔɔɗ yɛɛɓɗe
Masar ki se,maammꞋaakga ɔɔdaayɗennaaɗe iŋgdaay ɗɛs ɗɛs se
kic ɓo, maam mꞋbooyga. Ɔɔ mꞋbɔɔy mꞋɓaaɗo se taa mꞋje mꞋaɗen
kɔɔɗndoɗe. Ɔɔ ɓɔrsenaai iin ̰ ɓaaɗo,maammꞋjemꞋaikɔli taanaaŋ
Masar ki.§»

35 Tɛr Etien taaɗɗen daala ɔɔ: «Musan kɛn gaan Israɛlge ɔɔɗ
undin̰ jaay ɗeekin̰ ɔɔ: Naai se kɛn ɔndi magal gɛn kɔjn ̰ bɔɔrɔ
doje ki tap ɓo naŋa?* Naan̰ se ɓo kɛn Raa ute ɗoobm kɔɗn Raa
teecin̰o naanin ̰ ki maakŋ ji kaag ki se ɓo, kɛn tɛɗga magalɗe
ɔɔ debm kɔɔɗn doɗe. 36Musan ese ɓo ɔɔɗɗen naatn taa naaŋ
Masarge tu ute nakŋ‑kɔɔɓge ɔɔ ute nakgen deel do kɛn naan̰
tɛɗo. Tɛrnaan ̰ tɛɗonakŋ‑kɔɔɓgekaaɗkɛnnaan ̰gaaŋɗenoBaar
Aace ute kɛn naaɗe tiŋgo do kɔɗ‑ɓaar ki ɓaara si‑sɔɔ se kici.
37Musanese ɓokɛn tɛr taaɗogaan Israɛlge tudaala ɔɔ: Raautu
aseno bɛɛr kɔɔɗnmaakŋ gɛnaasege tu se, deb kalaŋ kɛn utu Ꞌtɛɗn
debm taaɗ taar teeco taar Raa ki aan gɔɔ maama.† 38Musan
se ɓo, kaaɗ kɛn gaan Israɛlge tus do kɔɗ‑ɓaar ki se, debm kɛn
ɗaar daan ɓugjege tu ute kɔɗn Raa kɛn ɗaar taaɗin̰ do ko kɛn
Sinai ki. Naan̰ ɓo debm kɛn Raa taaɗin ̰o taargen ɛɗ kaaja jaay
naan ̰ ɓaaɗo taaɗjesin ̰ki se. 39Numgaŋ ɓugjege se baate tookŋ
kuun taarin̰a, ɔɔ naaɗe ɔɔɗ undin ̰a. Ɔɔmaakŋmaak‑saapɗe ki
se, naaɗe je kɔkŋ tɛrlMasar ki. 40Gɔtn se naaɗe taaɗ *Aarun ki
ɔɔ: ꞋTɛɗjeki raagen kɛn Ꞌlee naanjege tu taaMusan kɛn ɔɔɗjekiro
naatnmaakŋ taa naaŋMasar ki se lɛ, ɗim jaay aanin ̰ don̰ ki se,
* 7:28 Aak Ekz 2.14. † 7:32 Aak Ekz 3.6. ‡ 7:33 Aak Ekz 3.6. § 7:34 Aak
Ekz 3.5, 7, 8 ɔɔ 10. * 7:35 Aak Ekz 2.14. † 7:37 Aak Dt 18.15.

naaje jꞋɔndki temɛtin̰ eyo.‡ 41Kaaɗ kɛn se, naaɗe ɔɔy ɗaap naka
tec aangɔɔgoonmaraŋa. Naaɗe ɓaaɗo tɔjin̰ *sɛrkɛnaanin̰ ki ɔɔ
nakŋ naaɗe tɛɗin̰ ute jiɗen ese ɓo, naaɗe den ̰ ute maak‑raapo
aan gɔɔ raaɗe. 42Gɔtn se, Raa tɛrlɗen naaga ɔɔ rɛs ɔn ̰ɗen naaɗe
lee eem nakgen Raa tɔndɗen maakŋ raa ki gɛn wɔɔr gɔtɔ se.
Kɛse aan ɗoobin ̰ ki aan gɔɔ taar kɛn kꞋraaŋin̰ maakŋ Kitapm
gɛn jeege tun taaɗ taar teeco taar Raa ki kɛn ɔɔ:
Gaan Israɛlge, daagen naase Ꞌtɔjkiro sɛrkɛ maakŋ ɓaarge tun

si‑sɔɔ do kɔɗ‑ɓaar ki se,
naase Ꞌtɔjin ̰kiromaam ki ne?
43Gɔtɔ! Naase Ꞌlee Ꞌtuunkiro ɓeemaragsen kꞋdaŋin̰Mɔlɔk
ɔɔ Ꞌlee Ꞌtuunkironakŋkɛn tec aangɔɔk‑diji gɛnmaragsenkꞋdaŋin̰

Rapan;
nakgen kɛn naase Ꞌtɛɗin̰ki ute jisegen se ɓo tɛɗsenga raasegen

naase Ꞌlee ɛrgki naanɗe ki.
Taa naan ̰ se ɓo, maam mꞋutu mꞋasen tuur kɔl naan taa naaŋ

Babilon ki naane.§»
44 Tɛr Etien taaɗ ɔɔ: «Kɛn ɓugjege tiŋgo do kɔɗ‑ɓaar ki se,

naaɗe ɔk *kɔrɔr gɔtn kɛn naaɗe lee dɔɔɗn ute Raa. Kɔrɔr se
Musa ɗaapin ̰ aan gɔɔ kɛnRaa taaɗin ̰o ɔɔnaan ̰ tɛɗin ̰ tec aan gɔɔ
kɛn naan ̰ aako gɔtn Raa ki se ra ra. 45Gaŋ ɓugjege se, ɓee se
naaɗe ɔn ̰in̰ gɛnɗege tu ɔɔ gɛnɗege se ɓee se naaɗe tuun ɓaan
ute naaɗe ɔɔ kaaɗ kɛn se Jɔsuɛ ɓo naanɗe. Naaɗe ɛnd maakŋ
naaŋ kɛn mɛlin ̰ge Raa tuurɗe naatn ɔɔ ɔlɗen naaɗe cirɗe. Ɓee
se iŋg daanɗe ki bini aan do Gaar *Daud ki. 46Raa se maakin̰
raap do Daud ki ɔɔ Daud se tɔndmɛtn Raa ɔɔ n ̰Ꞌan̰ kɔn ̰in ̰ naan̰
an ̰ kɔɓm ɓee naan̰ Raa gɛn Yakub se. 47 Num gaŋ ɓee ese se
goonin̰ Salomon ɓo ɓaaɗo iin ̰in ̰a. 48Gaŋ Raa Taaro se ɓeegen
kɛn jikilimge ɓo ɔɓ te jiɗe se, naan ̰ iŋg maak ki eyo. Aan gɔɔ
taar kɛn Raa taaɗo maakŋ Kitapm debm taaɗ taar teeco taar
Raa ki, kɛn ɔɔ:
49Maakŋ raa se gɔtn kɛnmaammꞋiŋgmꞋɔsn gaara
ɔɔ do naaŋa lɛ gɔtn tɔɔbm jɛma.
Ɓee naase amki kɔɓ tap ɓo ɓee tec ɔɔ ɗi?
Ɔɔ gɔtn jaay am kaasnmꞋan jamak ɓo gayo?
50Nakgen ɓaa se paac se, maam ɓomꞋtɛɗin̰ ute jim ey la?*»

51 Tɛr Etien taaɗɗen daala ɔɔ: «Naase lɛ jee naajn ̰ taarge ɔɔ
bi se lɛ booy taar eyo ɔɔ maakse lɛ, mɔŋgɔ. Naase lɛ Ꞌtecki
bubsege ɔɔ taar *Nirl Salal taaɗsen lɛ, naase Ꞌtookki do ki eyo.
52 Jeegen taaɗo taar teeco taar Raa ki do dɔkin̰ se, ɓugsege
lee dabarɗenoga. Naaɗe tɔɔlo jee kɛn taaɗo ɓii kaan *al‑Masi
Debm Daan ki se. Kɛn naan ̰ jaay aan se, naase ɔɔɗ undin̰ki
ɔɔ ɔk tɔɔlin̰ki. 53Raa taaɗseno *Ko Taar kɛn naan ̰ ɛɗo Musa ki

‡ 7:40 Aak Ekz 32.1, 23. § 7:43 Aak Am 5.25‑27. * 7:50 Aak Eza 66.1‑2.

se utu ɗoobm kɔɗn Raage, num gaŋ Ko Taarin̰ se naase Ꞌtook
iŋgki te do ki eyo.»

Etien kꞋtund kꞋtɔɔlin̰ ute koa
54KɛnYaudgen *jee kaakŋmɛtn taarge jaay booy taar Etien

taaɗ bin se, maakɗe taarɗe pirin ̰ aan gɔɔ dɔɔbɔ. Gɔtn se naaɗe
dɔɔn ̰ taarɗege ɔɔ iin ̰ ro Etien ki. 55Gaŋ Etien, kɛnmaakin ̰ ɗooc
te *Nirl Salal se, uun kaamin ̰ aak maakŋ raa ki ten ̰in ̰ ɔɔ naan̰
aak *nookŋRaawɔɔr gɔtɔ kɛlɛŋ ɔɔ aak Isa ɗaar ɗaar do ji daam
Raa ki. 56 Naan̰ ɗeekɗen ɔɔ: «ꞋBooyki! Maam mꞋaak maakŋ
raa ɔɔɗwaŋ ɔɔmꞋaak *Goon Deba se ɗaar ɗaar do ji daamRaa
ki.» 57 Kɛn naaɗe jaay booy taar se, gɔtn se naaɗe tɔɔɗ tɔɔy
makɔn ̰ɔ ɔɔ turum biɗege. Tɛr naaɗe iin ̰ taa naapm paac ɓaaɗo
oocin̰a. 58Gɔtn se, naaɗe ɔk teecn̰sin̰ naatn maakŋ gɛgɛr kɛn
se ɔɔ baagin̰ tund te koa taa an̰ tɔɔlɔ. Jeegen saaɗge se tɔɔɗ kal
magalɗege ɔɔ ɓaaɗo ɔmbin̰ mɛtn jɛ goon kɔɗ ki kalaŋ kꞋdaŋin̰
Sɔl.

59 Ɔɔ kaaɗ kɛn naaɗe ɗaar tundin ̰ tund te ko se, Etien taaɗ
ɔɔ: «Mɛlum Isa, kom se ɔkin̰ kaam ji.» 60Gɔtn se naan ̰ ɛrg naaŋ
ki ɔɔ ɔɔɗ ɔɔy makɔn ̰ɔ ɔɔ: «Mɛluma, *kusin̰ naaɗe tɛɗ rom ki se,
Ꞌtɛɗɗen kalɗɛ.» Kɛn Etien jaay taaɗ taar se aas sum ɓo, gɔtn se
naan ̰ ooyo.

8
1 Sɔl took do taar jeege tun tɔɔl Etien se.

Jeege dabar jee aalga kaal maakɗe do Isa *al‑Masi ki
Ɓii kɛn se sum ɓo, *eglizn maakŋ gɛgɛr kɛn Jeruzalɛm ki

se, kꞋbaagɗen dabar dɛna. Jee Raagen paacn ̰ gɔtn ese se aan̰
wɔɔk ɓaa taa naaŋ gɛn Jude ki ute gɛn *Samari ki ɔɔ ɔɔp *jee
kaan ̰ naabm Isa al‑Masige sum ɓo Jeruzalɛm ki. 2 Jee kɛn ɔk
taar *Raa ɔɔn ̰ se, kɛn naaɗe jaay ɓaa duubo Etien se, naaɗe
tɔɔy dɔɔk taara ɔn ̰ eyo. 3Gaŋ Sɔl se je eglizn kɛn Jeruzalɛm ki
se Ꞌtɛɗn gɔtɔ. Naan ̰ ɓaa ɓee ute ɓea tɔko mɛndge ute gaabgen
aalgakaalmaakɗedo Isaal‑Masiki se ɔɔ ɓaaɗo ɔmbɗendaŋgay
ki.

Pilip ɓaa taaɗn Labar Jiga gɛn Isa se *Samari ki
4 Jeegen wɔɔk se, naaɗe ɓaa lee maakŋ naaŋge tun kaam

ara kaam ara ɔɔ naaɗe taaɗ Labar Jiga gɛn Isa se jeege tu.
5Kɛn Pilip jaay bɔɔy aanmaakŋ gɛgɛr kɛn kalaŋ bini taa naaŋ
Samari ki se, naan ̰ ɓaa taaɗɗen taar gɛn *al‑Masi se jeege tu.
6 Jee dɛn se paac taa naapki took uun taar Pilip, taa naaɗe
booyga maan nakŋ‑kɔɔɓm kɛn naan̰ lee tɛɗ se ɔɔ naaɗe mala
kic aakin ̰gaute kaamɗe. 7Gɔtn se sitange dɛna teec ro jeege tu
ɔɔkɛnnaaɗe teec teec se tɔɔɗ tɔɔymakɔn ̰ɔ ɔɔ jee kɔɔn ̰ sitange se
ɔŋ lapia. Gɔtn se jee k‑ruŋguyge ute jee cɛkɛɗge dɛna ɔŋ lapia

kici. 8Taa naan ̰ se ɓo, jee kɛnmaakŋ gɛgɛr kɛn ese se, maakɗe
raap dɛn aak eyo.

9Kaaɗ kɛn se gaaba kalaŋ utu tiŋgmaakŋ gɛgɛr kɛn ese tap
ɔɔ gaabm se ron ̰ Simon. Naan ̰ se, do dɔkin̰ tap ɓo naan ̰ debm
kɔrɗɔ ɔɔ iin ̰ga num tɛɗ nakgen kɛn jee Samari ki aak kic ɔkɗen
taaɗ eyo. Naan ̰ tɛɗ ron ̰ aan gɔɔ debm kꞋjeel jeel gɔtin̰a. 10 Ɔnd
do gaange tun sɛɛmɛbini aando jeemagalge tu se, naaɗepaac
aalin̰ maak ki. Naaɗe ɗeek ɔɔ: «Gaabm se ɓo tɔɔgŋ Raa mala
kɛn kꞋdaŋin̰ Tɔɔgŋ Magal se.» 11 Simon jaay baag tɛɗn kɔrɗin ̰
sum se, daanin ̰ dɔkga. Ute kɔrɗin ̰ se, naan̰ iin ̰ga num tɛɗɗen
nakŋ‑kɔɔɓge ɔɔ kɛn naaɗe aak tap ɓo ɔkɗen taaɗ eyo ɔɔ tɛɗ
jeege paac aalin̰ maak ki. 12Num kɛn naaɗe booy taar Pilipm
taaɗɗen mɛtn taar gɛn Gaar Raa ɔɔ taar gɛn Isa al‑Masi se,
gɔtn semɛndge ute gaabge took uun taarin̰a ɔɔnaan ̰ *batizɗe.
13 Gɔtn se Simon kic ɓo took aal maakin ̰ do Isa al‑Masi ki ɔɔ
naan ̰kic kꞋbatizin ̰a ɔɔ gɔtn se, naan ̰ ɔkmɛtnPilip tɛc. Kɛnnaan̰
jaay aak nakŋ‑kɔɔɓge ute nakgen deel do kɛn Pilip lee tɛɗ se,
naan ̰ aak tap ɓo ɔkin̰ taaɗ eyo.

14 Kɛn *jee kaan ̰ naabm Isa al‑Masigen Jeruzalɛm ki jaay
booy jꞋɔɔ jee Samari ki kic took uunga taar Raa se, naaɗe
ɔlɗeno Piɛr ute Jan. 15Kɛn naaɗe jaay aan se, naaɗe tɔndmɛtn
Raa taa jee Samari ki kɛn aalga kaal maakɗe do Isa al‑Masi ki
se taaRaaaɗenkɛɗn*Nirl Salal, 16 taamaakɗeki senamkalaŋ
tap ɓo ɔŋ te Nirl Salal ey ɓɔrtɔ, num naaɗe se kꞋbatizɗe ɓo ute
roMɛljege Isa sum. 17Gɔtn se Piɛr ute Janbaagɗen tɔnd jiɗe do
jee Samari kɛn aalga kaal maakɗe do Isa al‑Masi ki se ɔɔ naan̰
kɛn se sum ɓo, naaɗe ɔŋ Nirl Salal.

18Kɛn Simon jaay aak jee kaan ̰ naabm Isa al‑Masigen tɔnd
jiɗe do jeege tun aalga kaal maakɗe do Isa al‑Masi ki jaay Raa
ɛɗɗenNirl Salal se, gɔtn se Simon taaɗPiɛr ki ute Jan ki ɔɔ aɗen
kɛɗn gurs. 19 Naan ̰ taaɗɗen ɔɔ: «Ɛɗumkiro tɔɔgŋ se kici, taa
debm jaay kɛnmaammꞋɔndga jim don̰ ki num, ꞋkɔŋNirl Salal
bin kici!»

20GaŋPiɛr tɛrlin ̰ ɔɔ: «Naaiute gursi se, ɔn ̰Raa asenkutn kap,
taamaaki ki se naai saap ɔɔute gursi se sum ɓonaai Ꞌkɔŋdugŋ
nakŋkɛnRaa ɛɗ jeege tu cɛr se! 21Maakŋnaabkɛnese se, naai
bɛɗi gɔtɔ ute naaje, taa maakŋ naai naan Raa ki se, tɛɗ nakŋ
ute ɗoobin ̰ eyo. 22Nakŋ naai Ꞌtɛɗ jig ey se, naai ɔɔɗ doi ro ki
naatn ɔɔ tɔnd mɛtn Raa. Bin sum ɓo sɔm daan Raa utu ai tɔɔl
*kusin ̰igen maaki ki se. 23TaamaammꞋaaki naai se ɔɔ nakge
paac se tɛɗn gɛn naai, ɔɔ naai se ɔɔpga ɓulu gɛn tɛɗn kusin ̰a.»
24 Piɛr ute Jan se, Simon tɛrlɗen ɔɔ: «Naase mala Ꞌtɔndki mɛtn
Raa taamaama, taa nakŋ naase Ꞌtaaɗki se Ꞌkaan dom ki eyo!»

25Kɛn Piɛr ute Jan jaay taaɗo nakŋ kɛn naaɗe aako ɔɔ booyo
gɔtn Isa ki ɔɔ taaɗa taar Raa jee Samari ki jaay aas se, naaɗe

ɔk tɛrl Jeruzalɛm ki. Kɛn naaɗe ɓaa ɓaa se, maakŋ naaŋ
Samarige tun ute dɛnin ̰ se, gɔtn naaɗe aal maak ki paac se,
naaɗe taaɗɗen Labar Jiga gɛn Isa.

Pilip dɔɔɗ ute kɔɗ *Etiopi
26Kɛn nakgen se jaay deel se, *kɔɗn Raa kalaŋ taaɗ Pilip ki

ɔɔ: «Iin̰ Ꞌɓaa kaam kaam bɔɔyɔ kɛn gɔtin ̰ kɔɗ‑ɓaara kɛn ɗoobm
kɛn iin ̰o Jeruzalɛm ki jaay bɔɔy ɓaa Gaza ki se.» 27 Gɔtn se
Pilip naar iin ̰ ɓaa. Kɛn naan ̰ ɓaa ɓaa se, naan ̰ uun kaamin̰
aak magala kalaŋ, kɔɗ Etiopi ɔɔ naan ̰ se kaasi*. Ɔɔ Nɛɛl gɛn
jeeEtiopi kɛnkꞋdaŋin̰Kandas se, naan ̰ ɔn ̰in ̰maalin ̰paackaam
jin ̰a ɔɔ naan ̰ ɓo debm kɛn aakin ̰ do maalin ̰ge tu se. Naan̰
iŋgo Jeruzalɛm ki se gɛn keem Raa. 28 Kɛn naan ̰ tɛrl ɓaa ɓaa
se, naan ̰ ook iŋg maakŋ puusin ̰ ki ɔɔ dooy makɔn ̰ɔ taar kɛn
maakŋKitapmgɛndebm taaɗ taar teeco taar Raa ki ron ̰Ezayi
se. 29 Gɔtn se *Nirl Raa ɗeek Pilip ki ɔɔ: «Aan̰ ɔŋ mɛtn debm
puus se.» 30Gɔtn se Pilip aan ̰ ɔŋ mɛtn debm puus se, ɔɔ naan̰
booy gaabm se iŋg dooy dooy maakŋ Kitapm gɛn debm taaɗ
taar teeco taar Raa ki ron̰ Ezayi se. Gɔtn se naan ̰ tɛɗin̰ tɔɔsɛ ɔɔ
ɗeekin̰ ɔɔ: «Taar naai iŋg dooyin̰ se tap ɓo, naai Ꞌjeel ɔk mɛtin̰
ɗey la?» 31Gaabm se tɛrlin ̰ ɔɔ: «Taar se jaay nam taaɗ tɔɔkum
te mɛtin̰ ey se, mꞋan ̰ jeel mꞋɔɔ ɗio?» Gɔtn se kɔɗ Etiopi se taaɗ
Pilip ki ɔɔ: «ꞋƁaaɗo ook iŋg cɛɛmki taa am taaɗ tɔɔkŋmɛtin ̰a.»
32Kɛse ɓo taar Kitapm kɛn naan ̰ iŋg dooyin̰ se ɔɔ taar se taaɗ
ɔɔ:
Naan ̰ se tec aan gɔɔ baatn kꞋjꞋɔk kꞋɓaan gɛn ɓaa tɔɔlɔ,
ɔɔ naan ̰ aan gɔɔ *goon baatn kɛn jꞋɔj bɛɛkin ̰ kic tɔɔy ey se,
naan ̰ kic ɓo tec bini taa naan ̰ ɛɛp te taarin ̰ eyo.
33Naan ̰ se jꞋaakin̰ aan gɔɔ nakŋ cɛrɛ ɔɔ gɔtn kɔjn ̰ bɔɔr ki se, nam

tap ɓo ɓaa temɛtin ̰ ki eyo;
ɔɔmɛtjil naan ̰ se lɛ, nam tap ɓomɔɔtn taaɗ te taarin ̰ eyo.
Ɔɔ do naaŋ ki se kiŋg naan ̰ se kꞋgaaŋin̰sin ̰ga duuku.†

34Gaabm se tɔnd mɛtn Pilip ɔɔ: «ꞋMooyum tu, ara se debm
taaɗ taar teeco taar Raa ki se tap ɓo, taaɗ ute naŋa? Ute
naan ̰ malin ̰ lɔɓu ute nam nam kuuy lɛ?» 35Gɔtn se Pilip uun
mindin̰a ɔɔ baagin ̰ taaɗn do taar kɛn naan ̰ dooyin̰ se ɔɔ ute
taar se, naan ̰ taaɗin ̰ Labar Jiga gɛn Isa. 36 Kɛn naaɗe uun
ɗoobo ɓaa ɓaa se, gɔtn se naaɗe aakmaane ɔɔ gaabm se taaɗin ̰
ɔɔ: «Aaka, ɓɛrɛ jꞋɔŋgamaane! Neɗim jaayamgaasumam*batiz
ey se utu la?» 37 [Pilip ɗeekin̰ ɔɔ: «Kɛn naai jaay aal maaki do
Isa *al‑Masi ki num, maam mꞋai batizi.» Gaabm se tɛrlin̰ ɔɔ:
«Yɛɛ, maam semꞋtookga Isa al‑Masi se Goon Raa.»]‡ 38Gɔtn se

* 8:27 Do dɔkin ̰ se gaarin ̰ge se jee lee bɔɔb mɛndge se naaɗe lee tɔndɗen kaasi.
† 8:33 Aak Eza 53.7‑8. ‡ 8:37 Taar se, maakŋ Kitapge tun do dɔkin ̰ se, mɛtin ̰ge
maakɗe ki se gɔtɔ.

naan ̰ taaɗ ɔɔ puus se kꞋɗaarin̰a ɔɔ naaɗen di se paac bɔɔy tɛlɛ
maakŋmaan kɛn se ɔɔ gɔtn se Pilip batizin̰a.

39 Kɛn naaɗe jaay teeco maan sum se, Nirl Raa uun ɓaan
ute Pilip se gam. Gaabm se jaay tɛrl aakin ̰ se, aakin ̰ naan̰
gɔtɔ. Num kɛn naan ̰ jaay uun ɗoobin ̰ ɓaa ɓaa se, ɓaa ute
maak‑raapo. 40 Gaŋ Pilip aak kaak se, naan ̰ aanga kaam
Azɔtɔs ki sum. Maakŋ gɛgɛrge tun naan ̰ aalo maak ki paac
bini aan maakŋ gɛgɛr Sezare ki se, naan ̰ taaɗ Labar Jiga gɛn
Isa al‑Masi se jeege tu.

9
Isa teec naan Sɔl ki
(NJKN 22.3‑16, 26.9‑20; Gal 1.1‑16)

1 Gaŋ kaaɗ kɛn se, Sɔl iŋg ɓo gɛn tɛɗn *kusin ̰a ɔɔ gɛn tɔɔl
jeegen aalga kaal maakɗe do Mɛlje Isa ki. Gɔtn se naan ̰ iin ̰
ɓaa ɔŋ *magal jee tɛɗn sɛrkɛ Raa ki 2 ɔɔ tɔnd mɛtin̰ ɔɔ an ̰ kɛɗn
maktubmkɛnan ̰kɔn̰ ɗoobo ɔɔutemaktubmsenaan ̰ Ꞌɓaakɛɗn
magalge tun gɛnmaakŋ *ɓeege tun kɛn Yaudge lee tusnmaak
ki maakŋ gɛgɛr kɛn Damas ki. Ute naan ̰ se jaay, naan̰ Ꞌkɔŋ
ɗoobo ɔɔ kɛn jaay ɔŋgamɛndge lɔ gaabgen gam kɛn aalga kaal
maakɗe do Isa ki se, naan ̰ aɗeno tɔkŋ dɔɔkŋ ɓaa Jeruzalɛmki.

3Kɛn naan ̰ ɓaa ɓaa ɗoob ki jaay aan gɔɔr ute Damas se, gɔtn
se naan ̰ naar aak pooɗo raap lak lak iin ̰o maakŋ raa ki ɓaaɗo
deebin ̰bat. 4Gɔtn se naan̰ bɔɔy oocnaaŋki ɔɔbooyminddeba
daŋin̰ ɔɔ: «Sɔl, Sɔl, naai tap ɓo Ꞌdabarum bin se gɛn ɗi?» 5Gɔtn
se Sɔl ɗeek ɔɔ: «Mɛluma, naai tap ɓo naŋa?» Ɔɔ mind debm
se ɗeekin̰ ɔɔ: «Maam ɓo Isan kɛn naai Ꞌlee Ꞌdabarum se. 6Gaŋ
ɓɔrse se, naai iin ̰ Ꞌɓaamaakŋ gɛgɛr kɛnDamas ki ɔɔ gɔtn naane
se jꞋai ɓaa taaɗnnakŋnaai utu Ꞌtɛɗa.» 7Gaŋ jeemɛtin ̰kɛnkꞋɓaa
tɛl se ɓeere ɔkɗe se ɗaar yip ɔŋ taaɗ taar eyo. Naaɗe booymind
deba naɓo aak temɛlin̰ eyo. 8Gɔtn se Sɔl iin ̰ ɗaara ɔɔ kɛn naan̰
jaay ɔɔɗ kaamin̰ se, kaamin ̰ ɔŋ aak eyo. Gɔtn se jeen ̰ge ɔkin̰ jin̰
ki jaay ɓo tɔɔɗ ɓaansin ̰Damas ki. 9Daan ɓiige tunmɔtɔn naan̰
tiŋg se, kaamin ̰ lɛ ɔŋ aak eyo, ɔs ɗim eyo ɔɔ aay eyo.

10 Gaaba kalaŋ bin se, ron ̰ Ananias tiŋg maakŋ gɛgɛr kɛn
Damaski. Naan̰ sedebmaalgakaalmaakin ̰do Isakikici. Gɔtn
se Mɛljege Isa teecin̰ naanin ̰ ki ɔɔ daŋin̰ ɔɔ: «Ananias!»
Ananias took ɔɔ: «ƆɔyMɛluma!» 11Mɛljege Isa tɛrlin ̰ ɔɔ: «Iin̰

Ꞌɓaa ɗoob kɛn kꞋdaŋin̰ ɗoobm sɛɛj Taal se ɔɔ Ꞌɓaa ɓee Judas ki
se, Ꞌkɔŋ gaabm kɛn kꞋdaŋin̰ Sɔl kɛn kɔɗ Tars se. Naan ̰ utu iŋg
gɔtn se eemum keeme, 12 ɔɔ aaki aan gɔɔ naai Ananias, ɛnd
ɓaaɗo ɔŋin̰a ɔɔnaai ɔndin ̰ ji don ̰ki ɔɔkaamin̰ ɔɔɗaaka.» 13Num
gaŋAnanias tɛrlin̰ ɔɔ: «Mɛluma,maammꞋbooy jeege ɔɔsumga
maan gaabm se, taa nakgen kusin̰ kɛn naan̰ lee tɛɗin ̰ jeeige
tun Jeruzalɛmki se. 14Maam semꞋbooyga jꞋɔɔ *magal jee tɛɗn

sɛrkɛ Raage tu se undin̰ga kulu gɛn ɓaaɗo tɔkŋ dɔɔkŋ jeeigen
gɔtn ara.» 15GaŋMɛljege taaɗin ̰ ɔɔ: «Utenaan ̰ se kic ɓo, iin ̰ Ꞌɓaa
ɔŋ gaabm se, taa gaabm se maam ɓo mꞋbɛɛr mꞋɔɔɗin ̰o. Naan̰
ɓo debm kɛn am tɛɗn naabuma ɔɔ utu Ꞌtaaɗn roma jeege tun
Yaudge eyo ute gaarɗege ɔɔ ɓaa taaɗn gaan *Israɛlge tu kici.
16Maammala mꞋutu mꞋan ̰ taaɗn dubar kɛn naan ̰ utu kɔŋ taa
maama.»

17Gɔtn seAnanias iin ̰ ɓaa ɛnd ɓee Judaski, ɔŋSɔl ɔɔnaan ̰ ɔnd
jin ̰ don̰ ki, ɗeekin̰ ɔɔ: «Sɔl gɛnaama, kɛse Mɛlje Isan kɛn teecio
naani ki kaaɗ kɛn naai ɓaaɗo ɓaa ɗoob ki se; naan ̰ ɓo ɔlumo
gɔti ki taa kaami kɔɔɗn kaaka ɔɔ *Nirl Salal ai ɗooc maaki.»
18Gɔtn ese sum ɓo nakge tec aan gɔɔnaagŋ kɛn ̰j parpa se naar
siɗo kaamin ̰ ki ɔɔ gɔtn se kaamin̰ ɔɔɗ aak gɔtin̰ ki. Naan̰ iin ̰
ɗaara ɔɔ gɔtn se *kꞋbatizin ̰a. 19 Kɛn naan ̰ jaay ɔsɔ ɔɔ aay se,
naan ̰ ɔŋ tɔɔgɔ gɔtin ̰ ki.

Sɔl taaɗ taa *al‑Masimaakŋ gɛgɛr kɛn Damas ki
Gɔtn se Sɔl tiŋgo ɓii kandum ute jee aalga kaal maakɗe do

Isa al‑Masi ki, maakŋ gɛgɛr kɛn Damas ki. 20 Gɔtn ese sum
ɓo, naan ̰ naar baag taaɗn jeege tun maakŋ *ɓeege tun kɛn
Yaudge lee tusnmaak ki se, ɗeekɗen ɔɔ: «Isa se, naan ̰ ɓo Goon
*Raa.» 21 Jeegen paacn̰ lee booy taarin̰ naan ̰ lee taaɗɗen se,
taar se ɔkɗen taaɗ eyo ɔɔ naaɗe taaɗ ute naapa ɔɔ: «Gaabm se
ɓo kɛn lee dabaro jeegen aal kaal maakɗe do Isa al‑Masi kɛn
iŋg Jeruzalɛm ki se ey la? Ɔɔ naan ̰ ɓaaɗo tap ɓo taa anɗen tɔk
dɔɔkŋ ɓaanaan*magal jee tɛɗnsɛrkɛRaage tu ɗaamo?» 22Gaŋ
Sɔl se, naan ̰ ɓii‑raa taaɗ taar Raa ɓaa ute naanin̰ sak sak ɔɔ
taaɗin ̰utemaakin ̰paac. YaudgenDamaski se, naan ̰ taaɗɗesin̰
tal ɔɔ Isa se naan ̰ ɓo al‑Masi. Ɔɔ Yaudge se taar naaɗe an ̰ taaɗ
kic ɓo jeel eyo.

23Gɔtn se Sɔl tiŋgiga ɓii dɛna maakŋ gɛgɛr kɛn Damas ki ɔɔ
kaaɗkɛnseɓo, Yaudgedɔɔk taarɗe taaan ̰ tɔɔlɔ. 24Numgaŋdeb
kalaŋ ɓaaɗo ɔɔj Sɔl ɔɔ: «Jeege ɛnd kɛnd tɛli gɛn kuti, taa Yaudge
se tiŋg bɔɔb nɔɔrɔ ɔɔ katara taa ɗoobm gɛn gɛgɛr Damas ki se;
naaɗe je an ̰ kɔkŋ tɔɔlɔ.» 25Gaŋ ɓii kalaŋ nɔɔr se, jee mɛtn Sɔl
ki se ɔk ɓaansin̰a, ɔlin ̰ maakŋ baar ki magala ɔɔ uun bɔɔyin̰
naatn naagŋ durdur ki.

Sɔl ɓaamaakŋ gɛgɛr kɛn Jeruzalɛmki
26 Kɛn Sɔl jaay aan Jeruzalɛm ki se, naan̰ je ɗoobm kɛn

Ꞌtum ute jee aalga kaal maakɗe do Isa *al‑Masi ki, naɓo naaɗe
se ɓeerin̰ ɓeere, taa kɛn Sɔl jaay aalga kaal maakin ̰ do Isa
al‑Masi ki aan gɔɔ naaɗe se, naaɗe maakɗe utu naaj naaj don̰
ki. 27Gɔtn se Barnabas took ɔkin̰a ɔɔ ɓaansin ̰ naan *jee kaan ̰
naabmIsage tu ɔɔ taaɗɗen ɔɔkɛnSɔl ɓaa ɓaaDamaski jaayaan
ɗoob ki se, naan ̰ aakoMɛljege ɔɔMɛljege se taaɗin ̰o ute taarin̰
mala. Tɛr gɔtn se naan ̰ ɗeekɗen ɔɔ Sɔl Damas ki se, taaɗo taa

Isa jeege tu se, aalo don̰ sak ɓeer eyo. 28Ute taar naan ̰ taaɗɗen
se, gɔtn se jee kaan ̰ naabm Isage se ɔkin̰ cɛɛɗe ki. Ɔɔ kaaɗ kɛn
semaakŋ Jeruzalɛmki se, Sɔl lee ute jee kaan ̰ naabm Isage se
kaam ara kaam ara ɔɔ ute ro Mɛljege se naan ̰ taaɗ taar Raa
jeege tu aal don ̰ sak ɓeer eyo. 29Naan̰ iin ̰ga num lee taaɗ ute
Yaudgen taaɗ taar Grɛk ɔɔ daayum lee naaj ute naaɗe naɓo
naaɗe se je ɗoobman ̰ tɔɔlɔ. 30Kɛngɛnaagen ɗoobmIsa al‑Masi
ki jaay booy taar se, naaɗe ɔk ɓaan ute Sɔl se maakŋ gɛgɛr kɛn
Sezare ki ɔɔ gɔtn naane se, naaɗe ɔlin̰ ɓaa maakŋ gɛgɛr kɛn
Tars ki.

31Kaaɗkɛn se *eglizn gɔtn ɓaa se paac kɛngen taanaaŋ Jude
ki, Galile ki ɔɔ *Samari ki paac iŋg ute lapia. Naaɗe se ɔk tɔɔgɔ
ro taar Raa ki, ɓeerMɛljege tu ɔɔ *Nirl Salal noogɗe tɛɗdɛn ɓaa
ute naanɗe.

Piɛr ɛɗ lapia Ene ki
32Kaaɗ kɛn se Piɛr lee daayummaakŋ naaŋge tu kaam ara

kaam ara. Ɓii kalaŋ naan̰ iin ̰ ɓaa kaakŋ jee Isagen iŋgmaakŋ
gɛgɛr kɛn Lida ki. 33 Kɛn naan̰ jaay aan se, naan̰ ɔŋ gaaba
kalaŋ kꞋruŋguyu kꞋdaŋin̰Ene tooɗ tooɗdonakŋ tooɗin ̰ ki. Gɔtn
naan ̰ tɛrɛc kꞋruŋguyu sum se, ɔkga ɓaaramarta. 34Gɔtn se Piɛr
ɗeekin̰ ɔɔ: «Ene,naai se Isa *al‑Masi ɛɗiga lapia; iin ̰i, naaimala
Ꞌteel nakŋ tooɗi!» Gɔtn se Ene naar iin ̰ ɗaar tal. 35 Jeegen
paacn̰ iŋgLida ki ute jeegenpaacn ̰ iŋg taa naaŋ Saron* ki jaay
aak nakŋ se, naaɗe took aal maakɗe doMɛlje ki.

Tabita ooyo ɔɔ Piɛr durin ̰a
36Maakŋ gɛgɛr kɛn Japa ki se, ɔk mɛnda kalaŋ bin se, naan̰

aalga kaalmaakin ̰ do Isa ki ɔɔmɛnd se ron ̰ Tabita. (Tabita ute
taar Grɛk se naaɗe daŋin̰ Dɔrkas†). Mɛnd se daayum naan ̰ tɛɗ
bɛɛ jeege tu ɔɔ lee ɛɗ nakin ̰ge *sɛrkɛ jee daayge tu. 37Kaaɗ kɛn
Piɛr utu Lida ki ɓɔrt se, Tabita ooc kɔɔn ̰ɔ ɔɔ ooyo. Kɛn naan̰
jaay ooy sum se, naaɗe roogin̰a ɔɔ uun ook ɓaa aalin ̰ maakŋ
ɓee kɛn raan kɛn jꞋiin ̰in ̰ do naapin ̰ ki se. 38Aan gɔɔ Lida gɔɔr
ute Japa ɗey se, jee aalga kaal maakɗe do Isa ki, kɛn iŋg Lida
ki se, booy ɔɔ Piɛr utu gɔtn ese se ɔɔ naaɗe ɔl gaabge dio ɓaa
daŋin̰o ɗeekin̰ ɔɔ: «ꞋƁaaɗo ɔŋje kɛskɛ tu.»

39 Piɛr naar iin ̰ ɓaa ute naaɗe. Kɛn naan ̰ jaay aan se, naaɗe
ɔk ɓaansin ̰maakŋ ɓeekɛn jꞋaal yomaakki se. Ɔɔmɛnd‑daayge
se paac ɓaaɗo ɔŋin̰ ute keeme. Gɔtn se naaɗe taaɗin ̰ kalɗegen
Tabita tɔjɗeno kaaɗ kɛn naan ̰ utu zɛɛrɛ se. 40Gɔtn se Piɛr ɗeek
jeege tun gɔtn ese ɔɔ: «KꞋteec naatn.» Ɔɔ kɛn jeege jaay teec
se, naan ̰ ɛrg naaŋ ki ɔɔ eem Raa. Naan ̰ tɛrl kaamin ̰ aak debm
ooyga kooy se ɗeek ɔɔ: «Tabita iin ̰i!» Gɔtn se naan̰ ɔɔɗ kaamin̰a
ɔɔ kɛn naan ̰ jaay aak Piɛr se, naan ̰ iin ̰ iŋg ute mɛtin ̰a. 41 Piɛr
* 9:35 Taa naaŋ Saron se naan̰ naaŋ tooɗ patal ɔɔ ɔk kaaga kic dɛna. † 9:36
Dɔrkas se je ɗeekŋ ɔɔ: aŋgia.



Naabm jee kaan ̰ naabm Isage 9:42 262 Naabm jee kaan ̰ naabm Isage 10:16

ɔl jin ̰ ɔkin̰a ɔɔ uun ɗaarin̰a. Gɔtn se naan ̰ daŋo jee Raage ute
mɛnd‑daayge. Kɛn naaɗe jaay ɓaaɗo se, Piɛr taaɗɗen ɔɔ Tabita
se, naan ̰ duroga. 42Kɛn jeegen paacn ̰maakŋ gɛgɛr kɛn Japa ki
jaaybooy taar ese se,maakɗeki se jeegedɛna tookaalmaakɗe
do Mɛljege tu. 43Maakŋ gɛgɛr kɛn Japa ki se, Piɛr tiŋgga dɛna
gɔtn gaab kɛn debm rujn ̰ daar kꞋdaŋin̰ Simon se kici.

10
*Kɔɗn Raa teec naan Kɔrney ki

1Maakŋ gɛgɛr kɛn Sezare ki se, gaaba kalaŋ kꞋdaŋin̰ Kɔrney
ɔɔ gaabm se asgargen kaaru se, naan ̰ ɓo bubɗe. Naan̰ maakŋ
dɔɔl asgarge tun kꞋdaŋɗe Italige. 2Gaabm se ɔk taar *Raa ɔɔn ̰ɔ
ɔɔ naan̰ ute jee maakŋ ɓeen ̰ ki paac se, ɓeer Raa ki. Naan̰
tɛɗ bɛɛ Yaudge tun jee daayge ɔɔ daayum naan̰ lee eem Raa.
3Ɓii kalaŋ kaaɗn tɛgɛr ki se, Kɔrney aak kɔɗn Raa tal tal ɛndo
kɛnd ɓeen ̰ ki ɔɔ kɔɗn Raa se daŋin̰ ɔɔ: «Kɔrney!» 4Kɛn Kɔrney
jaay aak kɔɗn Raa se, ɓeer ɔkin̰a ɔɔ naan ̰ taaɗ kɔɗn Raa ki ɔɔ:
«Kɛse ɗio, Jaamus?» KɔɗnRaa tɛrlin̰ ɔɔ: «KeemRaa kɛnnaai lee
eeme ute tɛɗn bɛɛ kɛn naai lee tɛɗ jeege tu se, Raa dirigin ̰ te
eyo. 5 Ɓɔrse, ɔl jeege Japa ki taa aɗe daŋ Simon kɛn kꞋdaŋin̰
Piɛr se. 6 Ɔɔ naan ̰ utu iŋg ɓee gaab kɛn kꞋdaŋin̰ Simon kɛn
debm rujn̰ daara se ɔɔ gaabm se, naan̰ ɓeen ̰a taa baar ki.» 7Ɔɔ
kɛn kɔɗn Raa jaay taaɗ taarin ̰ aas jaay ɓaa se, gɔtn se Kɔrney
daŋo maakŋ jee tɛɗn naabin̰ge tu se, jeege dio ute asgar kɛn
jꞋɛɗin ̰sin̰ kaam jin ̰ se, ɔɔ asgar se, ɔk taar Raa ɔɔn ̰ɔ. 8Taar kɔɗn
Raa taaɗin ̰ se, Kɔrney taaɗɗenmɛtin ̰ paac, jaay ɓo ɔlɗen kꞋɓaa
Japa ki.

Piɛr aak nakŋ iin ̰o gɔtn Raa ki
9Gɔtn se jee kɛn Kɔrney ɔlɗen naaba se iin ̰ ɓaa, ɔɔmɛtbeen̰

kɛnnaaɗe ɓaa ɓaa ɗoob ki jaay aan gɔɔr ute gɛgɛr Japa se, kaaɗ
kɛn se kaaɗ aanga katara. Ɔɔ naan̰ kɛn se, Piɛr ook do ɓee ki
raan gɛn keem Raa. 10 Gaŋ gɔtn se Piɛr nam ɓo tɔɔlin ̰a ɔɔ je
kɔsɔ. Kaaɗ kɛn jaay kꞋtɛɗin ̰ tɛɗ kɔsɔ se, naan̰ naar aak ne ɗim
iin ̰o gɔtn Raa ki. 11Naan̰ aak maakŋ raa ɔɔɗwaŋ ɔɔ aak naka
aan gɔɔ kala magala kꞋdɔɔkin̰ taarin̰ gɔtɔ kaam sɔɔ ɔɔ nakŋ se
bɔɔyɔ bini aan naaŋ ki tak. 12Maakŋ nak kɛn aan gɔɔ kala se,
naan ̰ aak napar daage paac: kɛngen jɛɗege sɔɔ sɔɔ, kɛngen ɛrg
kɛrgɛ ɔɔ ute napar yeelge paac. 13 Gɔtn se naan ̰ booy mind
deba ɗeekin ̰ ɔɔ: «Piɛr iin ̰i, daagen se Ꞌtɔk Ꞌtɔɔlɔ ɔɔ ɔsɔ.» 14 Piɛr
tɛrlin ̰ ɔɔ: «A‑a Mɛluma! Gɔtn maam tiŋg tap ɓo daagen gɛn
kɔs ey se, ɓii kalaŋmaammꞋɔs te eyo.» 15Tɛr naan ̰ booymind
debmse taaɗin ̰kuuydaala ɗeekin̰ ɔɔ: «Nakŋkɛn jaayRaa tɛɗin ̰
tɛɗga jiga se, naai ɔn ̰te kaakin̰ aangɔɔnakŋaakkusu.» 16Mind

debm ese se taaɗ ɗɔɔlin̰ mɔtɔ, jaay ɓo nakŋ aan gɔɔ kala se tɛrl
ook ɓaamaakŋ raa ki gɔtin ̰ ki.

17Piɛr, nakŋ naan ̰ aak se, deel don̰a ɔɔ saapmɛtn taar nakŋ
se tap ɓo, naan ̰ ɔnd ute mɛtin̰ eyo. Naɓo kaaɗ kɛn se sum ɓo,
jee Kɔrney ɔlɗeno se, je je ɓee Simon ɔɔ kaaɗ kɛn se naaɗe aan
taa ɗoobm Simon ki. 18Gɔtn se naaɗe daŋ jee maak ki ɔɔ tɔnd
mɛtɗe ɔɔ: «Gaabm ron ̰ Simon kɛn kꞋdaŋin̰ Piɛr se, utu gɔtn ara
ki la?» 19Kaaɗ kɛn Piɛr jaay utu iŋg saap saap ɓɔrtɔ do nakŋ
kɛn naan̰ aako se, gɔtn se *Nirl Salal taaɗin ̰ ɔɔ: «ꞋƁooyo Piɛr!
Gaabge mɔtɔ utu ɗaar gɔtn ese jei jea. 20 Iin ̰ bɔɔy kɛskɛ Ꞌɓaa
ɔŋɗe, ɔn ̰te Ꞌnaaja ɔɔ Ꞌɓaaki kalaŋ taa jee se, maam ɓomꞋɔlɗeno
gɔti ki.» 21Gɔtn se Piɛr bɔɔy ɓaa ɔŋ jee se ɔɔ ɗeekɗen ɔɔ: «Maam
ɓo debmkɛnnaase Ꞌjen ̰ki se. Numnaase Ꞌɓaakiro gɔtumki tap
ɓo bɛɛ ɗey la?» 22 Naaɗe tɛrlin̰ ɔɔ: «Naaje se bubm asgargen
kꞋdaŋin̰Kɔrney se ɓo ɔljeno. Naan̰ se debmdaanki ɔɔ ɓeer Raa
ki ɔɔ Yaudge ute dɛnɗe paac se, tɔɔmin ̰a. Naan̰ se, ɓii kalaŋ
*kɔɗn Raa ɓaaɗo taaɗin ̰ ɔɔ n̰Ꞌɔl kꞋɓaa kꞋdaŋo Piɛr aɗe ɓaa ɓeen ̰
ki, taa an ̰ taaɗn taarRaanaan ̰ Ꞌbooyo.» 23Gɔtn se Piɛr ɓaanɗen
ɓeene ɔɔ ɔndɗemɛrtɛ ɔɔ naaɗe tooɗ iip gɔtin ̰ ki.

Piɛr ɓaa gɔtn Kɔrney ki
Mɛtbeen ̰ki Piɛr iin ̰ ɓaa ute naaɗe ɔɔ gɛnaage kandum kɛn

ɗoobm Isa *al‑Masi kɛn Japa ki se, daan Piɛr. 24Mɛtbeen ̰ kɛn
kuuy se, naan̰ ute jeen ̰ge aanmaakŋ gɛgɛr kɛn Sezare ki. Gaŋ
kɔr naaɗe utu aan te ey se, Kɔrney daŋo taasin ̰ge ute mɛɗn
don̰ge, naaɗe tus iŋg aak kaamin ̰a. 25Kaaɗ kɛn Piɛr aan jaay
ɛnd kɛnd ɓeen se, gɔtn se Kɔrney ɓaaɗo dɔɔɗin ̰a ɔɔ ooc mɛtn
jɛn ̰ ki aan gɔɔ debmkɛn ɓaa keemRaa se. 26Gaŋ Piɛr ɔk jin ̰a ɔɔ
uun ɗaarin̰ ɗeekin̰ ɔɔ: «Ɔn̰te Ꞌtɛɗn bini; iin ̰ raan! Ɓɛrɛ, maam
kicmꞋdebkilimi aan gɔɔnaai sum.» 27Piɛr uteKɔrney jaay ɛnd
kɛnd ɓeen se, naaɗe ɓaa ɓaao ɔɔ lee taaɗ taaɗ ute naapa. Kɛn
naaɗe jaay aan se, ɔŋ jeege tusga dɛna.

28 Gɔtn se Piɛr ɗeekɗen ɔɔ: «ꞋJeelki, maakŋ *Ko Taar Raa
naaje Yaudge tu se gaasje ɔɔ jꞋɔn ̰te kiŋg ute jeegen Yaudge
eyo ɔɔ jꞋɔn ̰te lee ɓeeɗege tu. Gaŋ maam se, Raa taaɗumga
tal ɔɔ mꞋɔn ̰te kaakŋ jee kuuy se aan gɔɔ jee aak kusu naanin̰
ki. 29 Taa naan ̰ se ɓo, kɛn naase ɔlki jaay kꞋdaŋumo se, maam
naajo te eyo num mꞋɓaaɗoga. Ɓɔrse se Ꞌtaaɗumki tu, naase
tap ɓo Ꞌdaŋumkiro se taa ɗi?» 30Kɔrney tɛrlin ̰ ɔɔ: «Ɓɔrse tɛɗga
ɓii mɔtɔ aan kaaɗn do tɛgɛr ki aan gɔɔ kaaɗn ara se, maam
mꞋiŋg mꞋeem keem Raa maakŋ ɓeem ki mꞋaak kaak bin se,
mꞋaak gaaba kalaŋ ɗaar ɗaar naanum ki ute kalin̰ raap lak
lak. 31Naan ̰ taaɗum ɔɔ: ‹Kɔrney! Keem Raa kɛn naai lee eem
se, Raa booyiga ɔɔbɛɛ kɛnnaai lee tɛɗ jeege tu se lɛ, Raa dirigin̰
te eyo. 32Ɓɔrse, ɔl jeege Japa ki, taa aɗe daŋ SimonkɛnkꞋdaŋin̰
Piɛr se, taa aɗe ɓaa gɔtn ara. Naan ̰ ute ɓee gaab kɛn kꞋdaŋin̰

Simon kɛn debm rujn ̰ daar kɛn ɓeen ̰ taa baar ki se.› 33 Gɔtn
semaammꞋnaarmꞋɔl jeege Japa ki, taa ai ɓaa daŋa ɔɔ kɛnnaai
aanga se, naajemaakje raap aak eyo. Taanaan ̰ se, ɓɔrse naaje
kꞋtusga paac naan Raa ki ɔɔ kꞋje kꞋbooy taar kɛn Mɛljege Raa
taaɗio ɔɔ ajen taaɗ se.»

Piɛr taaɗ Labar Jiga jeege tun ɓee Kɔrney ki
34 Gɔtn se Piɛr ɛɛp taarin̰a ɗeekɗen ɔɔ: «Ɗeere, maam se

mꞋjeelga Raa se naan ̰ bɛɛr nam eyo. 35 Gaŋ maakŋ mɛtjil
jikilimge tun gay gay kic ɓo, debm kɛn ɓeer Raa ki ɔɔ tɛɗn
nakgen ute ɗoobin ̰ se, naan ̰ se ɓo kɛn tɔɔl Raa ki. 36Raa taaɗo
taarin̰ gaan *Israɛlge tu ɔɔ ute ɗoobm Isa *al‑Masi se, naan̰
ɓaanoga te Labar Jiga kɛn Ꞌkɛɗn tɔɔsɛ jeege tu. Taa Isa se, naan̰
ɓoMɛl jeege paac. 37Naase Ꞌjeelki nakgen ɓɔrse deel taa naaŋ
Jude ki paac se, nakgen se baago taa naaŋ Galile ki, kaaɗ kɛn
Jan‑Batist taaɗomɛtn taar*batɛmkɛnnaan̰ leebatizo jeege se.
38Naase Ꞌjeelki Raa kɛn bɛɛr ɔɔɗ Isan kɔɗn Nazarɛt se, ɛɗin ̰ga
tɔɔgŋ *Nirl Salal. Ɔɔ naase Ꞌjeelki kici, Isa se leeɗoga gɔtn ɓaa
se paac ɔɔnaan ̰ tɛɗ bɛɛ jeege tu ɔɔ ɛɗ lapia jeege tun kɛn *Ɓubm
sitange tɔkɗega tɔk kaam jin ̰a, taa Raa se utu te naan̰a.

39 «Naaje, *jee kaan ̰ naabm Isage se, jꞋaakga ute kaamje ɔɔ
kꞋbooyga ute bije, nakŋ kɛn naan̰ tɛɗomaakŋ naaŋ Yaudge tu
ɔɔ maakŋ gɛgɛr kɛn Jeruzalɛm ki se. Naan̰ se ɓo kɛn Yaudge
ɔk tup tɔɔlin̰ ro kaag ki se. 40 Gaŋ kɛn tɛɗ ɓii mɔtɔ se, Raa
durin ̰oga daan yoge tu ɔɔ ɔlin̰ naan ̰ teec naan jeege tu, 41naɓo
naan ̰ se teec te naan jeege tu paac eyo. Gaŋ naan ̰ se teec naan
naaje kɛn Raa bɛɛr tɔɔɗjenoga tɔɔɗ do dɔkin̰a taa naaje kꞋtɛɗn
saaɗin ̰ge. Naaje se, kɛn naan ̰ ooy duro se kic ɓo, naaje jꞋɔsoga
ɔɔ jꞋaayogaute naan ̰a. 42Naan̰ taaɗjeno ɔɔkꞋɓaa kꞋtaaɗYaudge
tu nakŋ kɛn naaje kꞋjꞋaako ɔɔ kꞋbooyo se ɔɔ jꞋaɗen taaɗn jꞋɔɔ:
Isa se ɓo, debm kɛn Raa bɛɛr ɔɔɗin ̰o gɛn kɔjn ̰ bɔɔrɔ do jeege
tun ooyga kooyo ɔɔ kɛngen utu zɛɛrɛ. 43 Jee taaɗ taar teeco
taar Raa ki do dɔkin̰ se paac taaɗoga saaɗnnaan ̰a; naaɗe ɗeek
ɔɔ: ‹Debm jaay aalga maakin̰ do naan ̰ ki num, Raa an ̰ tɔɔl
*kusin ̰in ̰ se paac naatn.›»

Raa ɛɗ *Nirl Salal jeege tun Yaudge eyo
44Kaaɗ kɛn Piɛr jaay utu ɗaar taaɗɗen taaɗ ɓɔrt sum ɓo, gɔtn

se Nirl Salal naar bɔɔy do jeege tun paac iŋg booy booy taarin̰
se. 45 Yaudgen took aalga kaal maakɗe do Isa *al‑Masi kɛn
ɓaaɗo ute Piɛr jaay aak nakŋ se, ɔkɗen taaɗ eyo taa naaɗe aak
Raa se jeegen Yaudge ey se kic ɓo, naan ̰ took ɛɗɗen Nirl Salal!
46 Taa naaɗe booy jee se taaɗ taaɗ taar naaŋ jeegen kuuy ɔɔ
tɔɔmRaa ɔɔ: «Raa se, naan̰ debmmagal aak eyo.» Gɔtn se Piɛr
taaɗɗen ɔɔ: 47 «Ɓɔrse, jee se lɛ, Raa ɛɗɗenga Nirl Salal aan gɔɔ

naaje kici. Kɛn bin num jꞋɔn ̰te gaasɗeki gɛn *batizn maan.»
48Gɔtn senaan ̰ taaɗɗen ɔɔ: «Jee sekꞋbatizɗeute ro Isaal‑Masi.»
Ɔɔ jee kɛn kꞋbatizɗe se taaɗ Piɛr ki ɔɔ: «JꞋɔɔp jꞋiŋg ute naaɗe

gɛn ɓii kandum.»

11
Piɛr taaɗ mɛtn taar nakŋ kɛn deelo Sezare ki gɛnaage tun

Jeruzalɛmki
1 *Jee kaan ̰ naabm Isa al‑Masige ute gɛnaagen ɗoobm Isa

*al‑Masi kɛn taa naaŋ Jude ki se, ɓaa booy ɔɔ jeegenYaudge ey
se kic ɓo booyga taar *Raa ɔɔ took aalga maakɗe do ki. 2Kɛn
Piɛr jaay ɔk tɛrlo Jeruzalɛm ki se, Yaudgen ɗoobm Isa al‑Masi
ki se ɓaaɗo tɛɛsin̰a, ɔɔ baagin ̰mooyo. 3Naaɗe ɗeekin̰ ɔɔ: «Naaje
kꞋbooyga jꞋɔɔ naai iŋgoga ɓee jeege tun Yaudge eyo ɔɔ ɔsoga
ute naaɗe!» 4 Gɔtn se Piɛr uun mɛtn taar nakŋ deel se paac,
taaɗɗesin̰ tak tak ɔɔ: 5 «Ɓii kalaŋ,maammaakŋ gɛgɛr kɛn Japa
ki jaay mꞋeem keem Raa se, maam mꞋaak naka tal tal iin ̰o
maakŋ raa ki: nakŋ semagala tec aan gɔɔ kala kꞋdɔɔkin̰ taarin̰
gɔtɔ kaam sɔɔ; nakŋ se iin ̰ raan bini bɔɔy aan naaŋ ki cɛɛm
ki. 6 Kɛn maam jaay mꞋbil mꞋaakin ̰ se, maam mꞋaak daagen
ɓeene, daagen naata, kɛngen ɛrg kɛrgɛ ɔɔ yeelge. 7 Gɔtn se,
maam booy mind deba ɗeekum ɔɔ: ‹Piɛr iin ̰i, daagen se Ꞌtɔk,
Ꞌtɔɔlɔ ɔɔ ɔsɔ.› 8 Gɔtn se maam tɛrlin ̰ mꞋɔɔ: ‹A‑a Mɛluma! Gɔtn
maam mꞋtiŋg tap ɓo, daagen gɛn kɔs ey se, ɓii kalaŋ maam
mꞋɔs te eyo.› 9 Tɛr maam booy mind debm se taaɗummaakŋ
raa ki kuuy daala ɔɔ: ‹Nakŋ kɛn jaay Raa tɛɗin ̰ tɛɗga jiga se,
naai ɔn ̰te kaakin̰ aan gɔɔ nakŋ aak kusu.› 10 Mind debm se
taaɗ ɗɔɔlum mɔtɔ, jaay ɓo nakŋ aan gɔɔ kala se, tɛrl ook ɓaa
maakŋ raa ki. 11 Kaaɗ kɛn se sum ɓo, gaabge mɔtɔ naar aan
taa ɗoobm ɓee kɛn naaje kꞋmaak ki se. Naaɗe se iin ̰o Sezare
ki ɔɔ jꞋɔlɗeno gɔtum ki. 12 Ɔɔ *Nirl Salal taaɗum ɔɔ mꞋɓaa ute
naaɗe, mꞋɔn ̰te naaja. ꞋBooyki, gɛnaagen mɛcɛ kɛn ɗoobm Isa
al‑Masi kɛn ɓaaɗo ute maam Jeruzalɛm ki ara se, naaɗe se ɓo
kɛn iŋgo ute maam ɓee gaab kɛn ese. 13Gaabm se taaɗjen ɔɔ
naan ̰ aakga *kɔɗn Raa ɓaaɗo ɓeen ̰ ki ɔɔ kɔɗn Raa se ɗeekin̰
ɔɔ: ‹Ɓɔrse ɔl jeege Japa ki, taa aio ɓaa daŋ gaabm ron̰ Simon
kɛn kꞋdaŋin̰ Piɛr se. 14 Naan̰ utu ai taaɗn taar Raa ɔɔ taar
se ɓo ai kɛɗn kaaja naai ki ute jeegen maakŋ ɓee ki paac.›
15 Kɛn maam jaay mꞋaan mꞋutu mꞋtaaɗ taaɗ sum ɓo, gɔtn se
Nirl Salalnaarbɔɔydoɗeki aangɔɔkɛnnaan ̰bɔɔyɔdeetdojege
tu se. 16 Gɔtn ese sum ɓo, maam mꞋnaar mꞋsaap do taar kɛn
Mɛljege Isa taaɗjekiro kɛn ɔɔ: Jan se *batizo jeege te maane,
num gaŋ naase se jꞋutu jꞋasen *batizn ute Nirl Salal. 17 Jee
se maam mꞋaakga Raa ɛɗɗenga Nirl Salal aan gɔɔ kɛn naan̰
ɛɗjekiro naajege tun jꞋaalkiga kaal maakjege do Isa al‑Masi ki

se kici. Bin se, maam tap ɓomꞋnaŋa jaay mꞋgaasn Raa do nak
kɛn naan ̰ ɓaa ɓaa tɛɗa se?»

18Kɛn naaɗe jaay booy taar kɛn Piɛr taaɗɗen se, naaɗe paac
ɓaadoa. Gɔtn se naaɗe *nookRaa ɗeek ɔɔ: «Ɗeere,Raa se ɔɔɗga
ɗoobo jeege tun Yaudge ey se kici, gɛn tɛrl maakɗe do Raa ki
taa kɔŋ *kaajn ̰ gɛn daayum.»

Jee Antiɔs ki se took aal maakɗe do Isa ki
19 Kɛn jaay kꞋtɔɔl Etien sum se, jee ɗoobm Isa *al‑Masi ki

se, kꞋbaagɗe dabara. Taa naan ̰ se ɓo, naaɗe aan̰ wɔɔk ɓaa taa
naaŋge tun kuuy. Jeemɛtin̰ge ɓaa taa naaŋ Pɛnisi ki ɔɔ kɛngen
mɛtin ̰ge ɓaa taa naaŋ Sipir ki ɔɔ mɛtin̰gen kuuy ɓaa maakŋ
gɛgɛr kɛn Antiɔs ki. Ɔɔ gɔtn kɛn naaɗe aanga ro ki se, naaɗe
taaɗ taar Raa se Yaudge tu kalɗe ki sum. 20Gaŋmaakɗe ki se,
jeemɛtin ̰ge iin ̰o taa naaŋ Sipir ki utemaakŋ gɛgɛr kɛn Sirɛn ki
jaay aan maakŋ gɛgɛr kɛn Antiɔs ki se, naaɗe taaɗ Labar Jiga
gɛn Mɛljege Isa se jeege tun Yaudge ey kici. 21 Gɔtn se tɔɔgŋ
Mɛljege Raa utu te naaɗe; taa naan̰ se ɓo jeege dɛna took taar
Raa ɔɔ aal maakɗe doMɛljege tu Isa ki.

22 Jee *eglizn Jeruzalɛm ki jaay, taar se ɓaa ooc biɗe ki
se, gɔtn se naaɗe ɔl Barnabas taa aɗe ɓaa kaakŋ jee kɛn aal
maakɗe do Isa al‑Masi kɛn maakŋ gɛgɛr kɛn Antiɔs ki se.
23-24 Barnabas se, naan̰ debm jiga, aal maakin ̰ paac do Isa
al‑Masi ki, ɔɔ naan ̰ se maakin ̰ ɗooc ute *Nirl Salal. Kɛn naan̰
jaay aan Antiɔs ki jaay aak bɛɛ kɛn Raa tɛɗ jee Isa al‑Masige
tun gɔtn ese se, naan ̰ maakin ̰ raapo ɔɔ dɛjɗe ɔɔ jꞋiŋg kꞋdɔɔk
ute Mɛljege Isa al‑Masi se tɔɔgɔ. Gɔtn se jeege dɛna took taar
Mɛljege ɔɔ ziiɗ do jee Isa al‑Masige tun gɔtn ese.

25 Gɔtn se Barnabas iin ̰ ɔn ̰ɗe ɔɔ ɓaa gɛgɛr kɛn Tars ki gɛn
ɓaa je Sɔl. 26 Kɛn naan ̰ jaay ɓaa ɔŋin̰ se, naaɗe kꞋɓaaɗo kalaŋ
maakŋ gɛgɛr kɛn Antiɔs ki. Maakŋ ɓaar kɛn ute magalin ̰ paac
se, naaɗe lee tus ute jee egliz kɛn gɔtn ese ɔɔ jeege dɛna naaɗe
lee dooyɗe ute taar Raa. Maakŋ gɛgɛr kɛn Antiɔs ki sum ɓo,
jeegen aalga kaal maakɗe do Isa al‑Masi ki se kꞋbaagɗe daŋ
ute ro: jee al‑Masige.

Jee al‑Masigen maakŋ gɛgɛr kɛn Antiɔs ki se noog jee
al‑Masigen taa naaŋ Jude ki

27 Kaaɗ kɛn se, jee kɛn taaɗ taar teeco taar Raa ki iin ̰o
Jeruzalɛmki, bɔɔy ɓaaɗomaakŋgɛgɛr kɛnAntiɔs ki. 28Maakɗe
ki se, deb kalaŋ kꞋdaŋin̰Agabus, *Nirl Salal ɔlin̰ naan̰ iin ̰ ɗaara
ɔɔ taaɗ jeege tu ɔɔ: «Gɔtɔ ɓaa se paac, ɓo utu tɔɔl tɛɗn daama
jeege tu.» Ɔɔ ɓo kɛn Agabus taaɗn ese se, tɔɔlo jeege do Gaar
magal *Rɔm kɛn kꞋdaŋin̰ Klɔd. 29 Gɔtn se jee aal maakɗe do
Isa *al‑Masi kɛn gɔtn ese se jaay booy taar se, naaɗe uun doa
taaɗ ɔɔ: «Naŋa naŋa kic ɓo, nakŋ naan ̰ ɔk se ɓaano kaam do

ron ̰ ron̰a, taa jꞋan ɓaa noogŋ gɛnaagen ɗoobm Isa al‑Masi kɛn
taa naaŋ Jude ki.» 30Kɛn naaɗe jaay tusin̰ aas se, naaɗe ɛɗin ̰ ji
Barnabas ki ute Sɔl ki taa an ̰ ɓaa kɛɗn ji jee naan jee *eglizge
tun taa naaŋ Jude ki.

12
*Ɛrɔd tɔɔl Jak ɔɔ ɔk ɔl Piɛr daŋgay ki

1Kaaɗ kɛn se, Gaar Ɛrɔd baag dabar jee *eglizgen mɛtin ̰ge.
2 Naan̰ kɛn se Jak gɛnaa Jan se, Ɛrɔd ɔl kꞋgaaŋ don̰a ute
gɔrɗ‑jɛrlɛ. 3Kɛnnaan ̰ aak nakŋnaan ̰ tɛɗ jaay tɔɔl Yaudge tu se,
tɛr naan̰ ɔk Piɛr se ɔlin̰ daŋgay ki ɔɔ kaaɗ kɛn se, jeege tɛɗ tɛɗ
Laa mappan ɔk ɔrɔm eyo. 4Kɛn naan ̰ jaay ɔk kɔl Piɛr daŋgay
ki se, gɔtn se naan ̰ tɔmb asgarge sɔɔ sɔɔ gɔtɔ kaam sɔɔ taa an̰
bɔɔbɔ. Naan̰ je ɓii *laa Paak se jaay deelga num, Piɛr se naan̰
an ̰o kɔkŋ ɓaa naan Yaudge tu taa an ̰ kɔjn ̰ bɔɔrɔ don̰ ki. 5Gaŋ
kɛn Piɛr jaay daŋgay ki se, gɔtn se jee egliz ki se daayum tɔnd
mɛtn *Raa ute maakɗe paac taa naan ̰a.

*Kɔɗn Raa ɔɔɗ Piɛr naatnmaakŋ daŋgay ki
6Ey num, ɔɔp mɛtbeen ̰ki sum ɓo *Ɛrɔd je utu Ꞌkɔjn ̰ bɔɔrɔ do

Piɛr ki naan jeege tu. Gaŋ maakŋ nɔɔrin̰ kɛn se, Piɛr se tooɗ
tooɗ bia daan asgarge tu dio ɔɔ jin ̰ge se, jꞋɔlin ̰ zin ̰ziri do jin ̰ kɛn
kaamara ɔɔdo jin ̰ kɛnkaamnaane kici ɔɔ asgargen kuuy ɗaar
bɔɔb bɔɔb taa ɗoobo. 7Gaŋ gɔtn ese sum ɓo, kɔɗnMɛljege Raa
naar ɓaaɗo ɗaar cɛɛn ̰ ki ɔɔmaakŋ daŋgay utemagalin ̰ se wɔɔr
kɛlɛŋ ɔɔ kɔɗnRaa tɔnddur Piɛr ɗeekin̰ ɔɔ: «Iin̰ yɔkɔɗɔ!» Gɔtn se,
zin ̰zirgen jin ̰ ki se tɔɔɗ si naatn kalɗe ki. 8Ɔɔ kɔɗnRaa tɛrlin ̰ ɔɔ:
«ꞋDɔɔk maaki ɔɔ tɔɔl saai jɛi ki.» Piɛr took taar kɔɗn Raa ɔɔ tɛɗ
aan gɔɔ kɛn naan ̰ taaɗin ̰. Tɛr kɔɗn Raa taaɗin ̰ daala ɔɔ: «Uun
uus kal magali se roi ki ɔɔ ɔk mɛtuma.» 9 Gɔtn se Piɛr teeco
naatnmaakŋ daŋgay ki ɔɔ ɔkmɛtn kɔɗn Raa se. Maakŋ saapin ̰
ki se ɔɔ daan naan̰ ni nia lɛ ɗaam; ey num, gɔtn se naan ̰ jeel
te eyo nakŋ kɔɗn Raa tɛɗ jaay ɗeer se. 10Gɔtn se, naaɗe deel
ɔn̰ asgargen jꞋɔmbɗe deet deet se, ɔɔ kɛngen gɛn k‑dige se kic,
naaɗe deel ɔn ̰ɗe ɔɔ naaɗe aan cɛɛ kaam taar kɛn kꞋɗaapin ̰ ute
maala kɛn jꞋɔɔɗin ̰ga num jꞋɛnd kꞋɓaa maakŋ gɛgɛr ki se. Kɛn
naaɗe jaay aan gɔtn ese se, taa ɗoobo se ɔɔɗ kalin ̰ ki sum. Kɛn
naaɗe teec gɔtn ese jaay lee aan gam daan ɗoob ki sum se,
naan ̰ aak kaakŋ kɔɗn Raa se gɔtɔ cɛɛn ̰ ki.

11 Gɔtn se Piɛr nam ɔk ron ̰a ɔɔ ɗeek ɔɔ: «Ɓɔrse jaay, maam
mꞋjeel mꞋɔkga ɗeer ɗeer, Mɛljege Raa se ɔloga kɔɗin ̰ ɓaaɗo
ɔɔɗumga naatn kaam ji Gaar Ɛrɔd ɔɔ aajumga do nakge tun
kɛn Yaudge je amsin ̰ tɛɗn dom ki se.» 12Kɛn naan ̰ jaay jeel ɔk
ron ̰ sumse, naan ̰ ɓaa ɓeemɛndki kalaŋbini ron ̰Mari. Mari se
naan ̰ ɓo ko Jan kɛn kꞋdaŋin̰Mark kici. Gɔtn ese se, jeege tusga

dɛna tɔnd tɔndmɛtn Raa taanaan̰a. 13Kɛnnaan ̰ aan jaay baag
tɔnd taa kaam taar se, gɔtn ese mɛnd tɛɗn naabm kɛn kꞋdaŋin̰
Roda se, booy Piɛr tɔnd tɔnd kaam taara se, naan̰ ɓaaɗo taa an̰
kɔɔɗn kaam taara. 14Kɛn naan ̰ jaay booy jeel mind Piɛr sum
se, maakin ̰ raapo, ɔɔ kaam taara se naan ̰ baate kɔɔɗin ̰a, gaŋ
naan ̰ ɔk tɛrl aan̰ ɓaa taaɗ jeege tun maak ki ɔɔ: «Ɓɛrɛ, Piɛr se
ɓaaɗoga! Naan̰ utu ɗaar taa ɗoob ki naane.» 15Naaɗe tɛrlin̰
ɔɔ: «Naai se, doi Ꞌdɛrlga lɛ ɗaam!» Gaŋ naan ̰ dɔɔk taara ɔn ̰ eyo
taaɗɗen ɔɔ: «Ɗeere.» Gɔtn se naaɗe taaɗin ̰ ɔɔ: «Kaaɗn naane
ꞋtɛɗnkɔɗnRaan̰a lɛ ɗaam.» 16GaŋPiɛr se ɗaar tɔndkaam taara
se ɔn ̰ eyo. Kɛn naaɗe ɓaaɗo ɔɔɗ kaam taara jaay ɔŋin̰ naan ̰ se,
paac tap ɓo ɔkɗen taaɗ eyo. 17 Gɔtn se Piɛr tɛɗɗen ute jin ̰a ɔɔ
kꞋdoa. Ɔɔ naan ̰ taaɗɗen mɛtn taar kɛn tɛɗ ɔɔ ɗi jaay Mɛljege
ɔɔɗin ̰o maakŋ daŋgay ki naatn se. Gɔtn se naan ̰ taaɗɗen ɔɔ:
«KꞋɓaakꞋtaaɗ Jakkiute gɛnaagenkuuy ɗoobmIsa *al‑Masi ki.»
Bin jaay, naan̰ teec ɔn ̰ɗe ɔɔ ɓaa gɔt kuuy.

18Kɛnmɛtbeen̰ki jaayasgargeaakPiɛr gɔtɔmaakŋdaŋgayki
se, gɔtn se naaɗe nirlɗe teece ɔɔ ɗoobm roɗe tap ɓo, naaɗe jeel
eyo. Naaɗe taaɗ te naapa ɔɔ: «Piɛr tap ɓo, ɓaaga gay?» 19Gɔtn
se Ɛrɔd ɔl jeege gɛn je Piɛr; naɓo naaɗe je ɔŋin̰ eyo. Naan ̰ daŋo
asgargen iŋg bɔɔb Piɛr se, tɔndmɛtɗe taa Piɛr. Kɛn naaɗe jaay
ɔŋ tɛrlin̰ te taar ɗim ey se, naan ̰ und kulu jeege tu ɔɔ jee se
kꞋtɔɔlɗe naata.
Naan ̰ kɛn se, Gaar Ɛrɔd iin ̰ taa naaŋ Jude ki se ɓaa tiŋg cɔkɔ

maakŋ gɛgɛr kɛn Sezare ki.

Kooy Gaar *Ɛrɔd
20 JeeTirute jee Sidɔŋki se, nakŋkɔsɗepaac se iin ̰o taanaaŋ

Gaar Ɛrɔd ki. Ɓii kalaŋ, Gaar Ɛrɔd se maakin ̰ taarin̰ doɗe ki.
Taa naan ̰ se, naaɗe je ɗoobm kɛn Ꞌkɔkŋ taasa ute naan ̰a. Gɔtn
se naaɗe ɓaa ɔŋ gaaba kalaŋ bini kꞋdaŋin̰ Blatus ɔɔ Blatus se,
naan ̰ ɓo debmkɛn lee bɔɔb ɓee kɛn gaarge lee tooɗn se. Naaɗe
tɛɗin ̰ naan ̰ tooko ɔlɗe naaɗe ɓaa ɔŋ gaarge taa ɓaa kɔkŋ taasa
ute naan ̰a. 21Gɔtn se Gaar Ɛrɔd gaaŋɗen ɓiia ɔɔ kɛn ɓii naan̰
gaaŋɗen jaay aas se, naan ̰uunuus kal gaarin̰a ɔɔ ɓaaɗo iŋg do
kaag do ki ɔɔ gɔtn se naan ̰ baag taaɗn taara jeege tu. 22Kɛn jee
iŋg gɔtn ese jaaybooy taarnaan̰ taaɗ se, naaɗe taaɗmakɔn ̰ɔ ɔɔ:
«Kɛn taaɗ se debkilimi sumeyo; numkɛse aan gɔɔRaamala ɓo
taaɗa.» 23Kɛn Ɛrɔd jaay booy taar jeegen taaɗin ̰ bin se, naan̰
don̰ oopo ɔɔ magal ron ̰a ɔɔ gɔtn se naan ̰ baate *nookŋ Raa.
Kaaɗ kɛn se sum ɓo, *kɔɗn Raa tɛɗin ̰ ooc kɔɔn ̰ɔ ɔɔ ɔlin̰ kuuru
maakin ̰ ki ɔs tɔɔlin̰ naata.

24Naan̰ kɛnse, jeekɛnbooy taarRaa se ɓaaziiɗ tɛɗ ronaapki
dɛna ɔɔ gɔtn se jeege dɛna took aal maakɗe do taar Raa ki.
25Naan̰ kɛn se, Barnabas ute Sɔl jaay naŋ naabɗe Jeruzalɛm

ki sum se, naaɗe ɓaa ɓaa se ɔk ɓaan ute deb kalaŋ kꞋdaŋin̰
Jan‑Mark se ute naaɗe.

13
*Nirl Salal ɔl Barnabas ute Sɔl naaba

1Maakŋ jeege tun *egliz kɛn Antiɔs ki se, gɔtn se ɔk jee kɛn
taaɗ taar teeco taar Raa ki ute jee kɛn lee dooy jeege ute taar
*Raa: jee se naaɗe Barnabas, Simɛon kɛn kꞋdaŋin̰ Debm ilimi,
Lusius kɛnkɔɗSirɛn, Sɔl ɔɔManaɛnkɛn teepute *ƐrɔdAntipas.
2Ɓii kalaŋ jee se jaay eem keem Raa ɔɔ uun *siam se, maakɗe
ki se, deb kalaŋ Nirl Salal ɔlin̰ ɗeekɗen ɔɔ: «Barnabas ute Sɔl
se, Ꞌbɛɛr tɔɔɗɗeki maam ki taa mꞋaɗen kɛɗn naabm kɛnmaam
mꞋdaŋɗeno taarin̰a.» 3Kɛn naaɗe jaay eem Raa aasa ɔɔ baag
kɔsɔ se, gɔtn se naaɗe tɔndɗen jiɗe doɗe ki ɔɔ ɔlɗe gɛn ɓaa tɛɗn
naabm kɛn Nirl Salal daŋɗeno taarin̰ se.

Kɛse naabmdeet deet kɛn Sɔl tɛɗa
Barnabas ute Sɔl ɓaa taa naaŋ Sipir ki*

4Aan gɔɔ *Nirl Salal ɓo ɔlɗen gɛn tɛɗn naabin ̰ se, Barnabas
ute Sɔl iin ̰ bɔɔy ɓaaɗo Selusi ki. Gɔtn se naaɗe ook maakŋ
markab ki ɔɔ gaaŋ baar ɓaa taa naaŋ Sipir ki. 5Kɛnnaaɗe jaay
aan maakŋ gɛgɛr kɛn Salamin kɛn taa naaŋ Sipir ki se, naaɗe
baag taaɗn taar Raa jeege tu maakŋ *ɓeege tun kɛn Yaudge
lee tusn maak ki. Kaaɗ kɛn se, Jan‑Markŋ kɛn debm noogɗe
se utu te naaɗe.

6 Kɛn naaɗe jaay aal taa naaŋ Sipir ki bini aan taar ki se,
naaɗe aan maakŋ gɛgɛr kɛn kꞋdaŋin̰ Papos. Gɔtn se naaɗe ɔŋ
kɔɗ Yaud kalaŋ bini kꞋdaŋin̰ Bar‑Isa. Naan̰ debm kɔrɗɔ ɔɔ tɛɗ
ron ̰ aan gɔɔ debm taaɗ taar teeco taar Raa ki. 7Naan ̰ se tiŋg te
magal gɛn taa naaŋ gɔtn ese. Magal ese se ron ̰ Sirgus Pɔlus ɔɔ
gaabm se debm jeel naka. Naan ̰ daŋo Barnabas ute Sɔl ɓeen ̰
ki. Naan̰ je naaɗe an ̰ taaɗn taar Raa naan ̰ Ꞌbooyo. 8 Anum,
debm kɔrɗŋ ese se ute taar Grɛk se kꞋdaŋin̰ Ɛlimas kici, naan̰
took Barnabas ki ute Sɔl ki eyo, taa naan ̰ je eyo kɛnmagal taa
naaŋ gɔtn ese jaay Ꞌkaal maakin ̰ do Isa ki se. 9 Gɔtn se Sɔl,
kꞋdaŋin̰ Pɔl, jaay Nirl Salal ɗooc maakin̰ se, gaabm se naan̰
aakin ̰ ɔŋ ciu, 10 ɔɔ naan̰ ɗeekin̰ ɔɔ: «Naai lɛ, taar‑kɔɔɓɔ deeliga
deele ɔɔ Ꞌlee Ꞌdɛrl dɛrl jeege. Naai lɛ, Ꞌgoon *Ɓubm sitange ɔɔ
nakŋ ute ɗoobin ̰ se lɛ, naai je eyo ɔɔ nakŋ kɛn Mɛljege jen ̰ ro
ki se lɛ, daayum naai je an ̰ tujn ̰ naatn. 11Ɓɔrse Ꞌbooyo: Raa ai
kɔki ute kaaka ɔɔ naai utu tɛɗn kaam‑tɔɔkɔ ɔɔ ɓii kando kando
naai Ꞌkɔŋ kaakŋ kaaɗ eyo.»
Gɔtn ese sum ɓo, gɔtɔ naar tɛɗin ̰ ilim dib ɔɔ naan ̰ ɔŋ aak ɗim

eyo ɔɔnaan ̰ tɛrl kaamara kaamara je naman̰ kɔkŋ jin ̰ ki ɔɔ an̰
tɔɔɗɔ. 12Kɛnmagal taanaaŋ gɔtn ese jaay aaknakŋkɛnaando
* 13:3 Taa naaŋ Sipir se baar ɓo ɔl gurugin̰a.

gaab kɛn ese se, naan ̰ took aal maakin̰ do Isa ki. Gɔtn se taar
Mɛljege se ɛndgamaakin ̰ ki ɗeer ɗeer.

Pɔl taaɗ taar Raa jeege tun Antiɔs kɛn taa naaŋ Pizidi ki
13Papos ki se, Pɔl ute jeen ̰ge ookmaakŋmarkab ki, ɔɔ gaaŋ

baar ɓaa maakŋ gɛgɛr kɛn kꞋdaŋin̰ Pɛrg kɛn taa naaŋ Pampili
ki. Kɛn naaɗe jaay aan gɔtn ese se, Jan‑Mark iin ̰ rɛsɗe ɔɔ ɔk
tɛrl ɓaa Jeruzalɛm ki. 14Gaŋ Pɔl ute jeen̰ge iin ̰ Pɛrg ki, naaɗe
uun ɗoobm Antiɔs kɛn taa naaŋ Pizidi ki. Kɛn naaɗe jaay
aan gɔtn ese se, ɓii kalaŋ aan *ɓii sebit ki se, naaɗe ɓaa ɛnd
iŋg maakŋ *ɓee kɛn Yaudge lee tusn maak ki gɛn keem Raa
se. 15 Kɛn kꞋdooy *Ko Taar kɛn Raa ɛɗo Musa ki ute kɛn gɛn
jee taaɗ taar teeco taar Raa ki jaay aas se, gɔtn se magalgen
gɛn ɓee kɛn Yaudge lee tusn maak ki se ɔl deba ɓaa taaɗɗen
ɔɔ: «Gɛnaajege, kɛn naase jaay ɔkki taar jaay anki dɛjn̰ jeege
num, iin ̰ Ꞌtaaɗɗeki.» 16 Gɔtn se Pɔl iin ̰ ɗaara tɛɗɗen ute jin̰a
taa kꞋdoa ɔɔ ɗeekɗen ɔɔ: «Naase gaan *Israɛlge ɔɔ ute naasen
kɛn jee ɓeer Raa ki se, Ꞌbooyki taar kɛnmaammꞋasen taaɗ se.
17Raanaajen Israɛlge se, bɛɛr tɔɔɗɔbubjege; naan̰ dirɗe ooj tɛɗ
dɛna taa naaŋ Masar ki, ɔɔ ute tɔɔgin ̰ se, naan̰ ɔɔɗɗeno naatn
maakŋ taa naaŋ Masar ki. 18Do kɔɗ‑ɓaar ki se, nakŋ ɓaa ɓaa
ɓaara si‑sɔɔ se, naan ̰ ɓo aakɗeno doɗe ki. 19 Tɛr, taa naaŋ kɛn
*Kanan ki se mɛtjil jeegen kaam cili se, naan ̰ utɗen naata ɔɔ
naaŋɗe se, naan ̰ ɛɗin ̰gaan Israɛlge tu ɔɔnaaŋse tɛɗɗennaaŋɗe
mala. 20Kɛn nakgen se jaay daanin ̰ deel paac se, ɔk nakŋ ɓaa
ɓaa ɓaara kaar‑sɔɔ‑ute‑si‑mii.
«Tɛr bubjege naan ̰ tɔndɗen magalge daanɗe ki, gɛn kaakŋ

mɛtn taarɗege. Magalgen ese se, naan̰ lee tɔndɗesin̰ bini aan
do Samuɛl kɛn debm taaɗ taar teeco taar Raa ki se. 21Aan do
Samuɛl ki se, bubjege tɔndmɛtn Raa, ɔɔ naaɗe je gaarge. Gɔtn
se Raa ɔndɗen Saul, goon Kis, kɛn teeco taa ɓee Benjamin ki
ɔɔ naan ̰ se ɔs gaara gɛn ɓaara si‑sɔɔ. 22 Kɛn ɓaara si‑sɔɔ jaay
aas se, Saul se Raa ɔɔɗin ̰maakŋ gaarin̰ ki naatn ɔɔ naan ̰ bɛɛr
ɔɔɗɗen *Daud ɓo tɛɗɗen gaarɗe. Do Daud ki se, Raa taaɗ ɔɔ:
Maam mꞋɔŋga Daudn goon Jɛsɛ kɛn maam jen̰a. Naan ̰ ɓo debm
kɛn utu Ꞌtɛɗn nakgen paacn ̰ kɛnmaakum jen ro ki†.

23 «Maakŋmɛtjil Daud ki se, Raa bɛɛr ɔɔɗo gaaba kalaŋ daan
Israɛlge tu ron ̰ Isa, taa aɗen kaaja. Bin ɓo, taar do dɔkin̰ Raa
taaɗo Daud ki se, aanga ɗoobin ̰ ki. 24 Kaaɗ kɛn Isa tɛɛs te
naabin ̰ ey ɓɔrt se, Jan‑Batist ɓaaɗo taaɗ gaan Israɛlge tu paac
ɔɔ: ‹ꞋTɛrlki maakse do Raa ki ɔɔ Ꞌɓaakiro jꞋasen *batizi.› 25Aan
do naŋ naabin̰ ki se, Jan‑Batist taaɗo ɔɔ: ‹Maakŋmaak‑saapse
ki se, naase tap ɓo ɔɔki maam se naŋa? Ɓɛrɛ, maam se
*mꞋal‑Masi kɛn naase iŋg aakki kaamin ̰ se eyo! ꞋƁooyki, naan̰
† 13:22 Aak 1Sam 13.14; KKR 89.21.

se utu ɓaaɗo mɛtum ki ɔɔ naan̰ se, gɛn tɔɔɗn saa jɛn ̰ ki kic ɓo,
maammꞋaas eyo‡.›

26«Gɛnaamge, naasenkɛnmɛtjil *Abraamge, ɔɔnaasen iŋgki
maakɗe ki jaay Ꞌɓeerki Raa ki se, Ꞌbooyki, taa naajege ɓo Raa
ɓaano ute taar se taa ajeki kaaja. 27 Kɛn Isa jaay aan se, jee
Jeruzalɛm ki ute magalɗege se, Isa se naaɗe jeelin̰ te aan gɔɔ
al‑Masi eyo. Ɔɔ taar kɛn jee taaɗ taar teeco taar Raa ki raaŋo
do dɔkin̰ jaay, aanga ɓii sebit ki tak ɓo naaɗe lee dooyin̰ se,
naaɗe tɛɗin ̰ga aanga ɗoobin ̰ ki. Taa naan̰ se ɓo, naaɗe ɔjin̰
bɔɔrɔ don ̰ ki. 28 Ey num, naaɗe ɔŋ te taar ɗim kɛn aas tɔɔlin̰
eyo. Ute naan ̰ se kic ɓo, naaɗe taaɗ Pilat ki ɔɔ: ‹KꞋtɔɔlin̰ naatn!›
29 Kɛn Yaudge jaay tɛɗin ̰ nakge don̰ ki aas aan gɔɔ kɛn Kitap
taaɗo do dɔkin̰ se, maakɗe ki se, jeemɛtin ̰ge ɓaaɗo uun bɔɔyin̰
naatn ro kaag ki ɔɔ ɓaa ɔlin̰ maakŋ iiɓ ki. 30Num gaŋ Raa se
durin ̰oga daan yoge tu. 31 Jee leeɗo ute naan ̰Galile ki bini aan
Jeruzalɛm ki se, kɛn naan ̰ ooy duro se maakŋ ɓiige tu dɛna,
naan ̰ lee teec naanɗe ki. Ɔɔ jee se ɓo ɓɔrse tɛɗga saaɗin ̰ge naan
jeege tu.

32 «Ɓɔrse naaje kꞋɓaaɗo se, taa jꞋasen taaɗn labar jiga se kici
ɔɔ labar se ɓo, kɛn Raa taaɗo bubjege tu do dɔkin̰a ɔɔ tɛɗga
num naan̰ utu aɗen kɛɗn nakŋ naan ̰ taaɗga ɔɔ utu aɗen kɛɗ
se. 33 Taar kɛn naan ̰ taaɗo do dɔkin̰ ɔɔ an̰ tɛɗ se, ɓɔrse naan̰
tɛɗin ̰ga do naaje gɛnɗege tu kɛn naan ̰ duro Isa daan yoge tu
se, aan gɔɔ taar kɛn kꞋraaŋin̰o do dɔkin ̰maakŋ Kaa Keem Raa
gɛn k‑dige tu kɛn ɔɔ:
Naai se ɓo Ꞌgoonuma.
Gɔtn jaaki sum se, maam ɓomꞋtɛɗga bubi§.

34 «Raa se duroga Isa daan yoge tu, ron̰ se naan ̰ ɔn ̰in ̰ ruum
temaakŋ ɓaaɗ ki eyo. Kɛse ɓo taar kɛn naan̰ taaɗo Daud ki do
dɔkin̰a kɛn taaɗin ̰ ɔɔ:
MaammꞋutumꞋasen tɛɗn bɛɛ dɛn aak eyo ɔɔ nakgenmɛt ki
kɛnmaammꞋɗeekomꞋɔɔmꞋutumꞋkɛɗnDaudki semꞋutumꞋasesin̰

kɛɗn ɗeer ɗeer*.
35Taa ɗi gɔt kuuy kic maakŋ Kitap ki se, Daud taaɗ Raa ki ɔɔ:
Debmnaai se, naai an ̰ kɔŋ kɔn ̰in̰ ruummaakŋ ɓaaɗ ki eyo†.
36Num kɛn naabm kɛn Raa jen ro ki jaay Daud tɛɗin ̰ aas se,
gɔtn senaan ̰ooyo ɔɔ jꞋuun jꞋɔl kꞋjꞋaalin̰maakŋ iiɓkidobubin̰ge
tu ɔɔnaan ̰kic ruumgaaangɔɔnaaɗe sekici. 37GaŋIsa jaayooy
se, ruum temaakŋ iiɓ ki eyo, numnaan ̰ se Raa durin ̰oga daan
yoge tu.

38«Gɛnaamge, Ꞌjeelki, naajekꞋɓaaɗosekꞋje jꞋasen taaɗnnakŋ
kɛn jaay Isa tɛɗo se. Ute nakŋ naan̰ tɛɗo se ɓo, Raa tɔɔlsenga
*kusin ̰sege. Ey num, ute Ko Taar kɛn Raa ɛɗo Musa ki se ɔŋ
‡ 13:25 AakMk 1.7. § 13:33 Aak KKR 2.7. * 13:34 Aak Eza 55.3. † 13:35
Aak KKR 16.10.

noogse Ꞌtɛɗki te aak bɛɛ naan Raa ki eyo. 39 Num gaŋ debm
jaay aal maakin ̰ do Isa al‑Masi ki se, kusin̰in ̰ paac se, Raa
tɔɔlin̰sin ̰ga naata. 40 Bin se, ɔndki kɔndɔ, ɓɛrɛ, taar se ɔn ̰te
Ꞌbaatin ̰ki! Ey num, taar kɛn jee taaɗ taar teeco taar Raa ki
raaŋo do dɔkin̰ maakŋ Kitap ki se, sɔmasen kaan dose ki cɛrɛ,
kɛn ɔɔ:
41 ꞋƁooyki bɛɛ, naasen kɛn aalki Raamaak ki ey se,
nakŋ se lɛ, deelga dose ɔɔ ɔksen taaɗ eyo!
Taa naase se utu aki kutn kap!
Taa do naase ki se, mꞋutumꞋtɛɗn nakŋ kɛn deel doa
ɔɔ nakŋ se kɛn nam kuuy jaay ɓaaɗo taaɗsenmɛtin ̰ kic ɓo,
naase lɛ aki Ꞌtook ey tap.‡»

42 Kɛn Pɔl ute Barnabas jaay teec teec naatn maakŋ ɓee
Yaudge tun lee tusn maak ki se, gɔtn se jeege taaɗɗen ɔɔ: «Ɓii
sebitn kuuy se, Ꞌtɛrl Ꞌɓaakiro ajeki taaɗn mɛtn taar se daala.»
43 Kɛn jeege wɔɔk naŋ se, maakɗe ki se Yaudge dɛna, ute jee
kɛn tɛɗga tɛɗ roɗe Yaudge kɛn ɔk taar Raa ɔɔn ̰ se ɓaa ute Pɔl ɔɔ
Barnabas. Kɛnnaaɗe jaay ɓaa ɓaa se, Pɔl ute Barnabas se taaɗ
ute naaɗe, dɛjɗe ɔɔ bɛɛ Raa se, jꞋɔkin̰ ɔɔn ̰ɔ.

Naan ki se Pɔl ute Barnabas kaamɗe se aan kaakŋ jee kɛn
Yaudge eyo

44Anum, *ɓii sebit kɛn kuuy se, jee maakŋ gɛgɛr kɛn Antiɔs
kɛn taa naaŋ Pizidi ki se, dɛnin ̰ ɓaaɗo tus gɛn booy taar
Mɛljege. 45Num kɛn Yaudge jaay aak jeege ɓaaɗo tus dɛn se,
naaɗe tɛɗ maak‑kilimi ro Pɔl ute Barnabas ki ɔɔ naaɗe baag
naajn̰ Pɔl ɔɔ taaɗ jeege tu ɔɔ: «Taar kɛn Pɔl taaɗ se, taar kɛn
mɛt ki eyo.» 46Gɔtn se Pɔl ute Barnabas se, taaɗ aal doɗe sɛn ̰
ɗeekɗen ɔɔ: «Bɛɛki se, taar se jꞋasen taaɗn naase Yaudge tu ɓo
jaayo. Aan gɔɔ naase lɛ Ꞌbaateki ɗey se, kɛse naase malin ̰ge
ɓo Ꞌtɛɗki murs rose ki gɛn kɔŋ *kaajn ̰ gɛn daayum eyo. Ɓɔrse
num, naaje se, kꞋɓaa taaɗn taar Raa se jeege tun Yaudge eyo.
47Kɛse ɓo naabm kɛnMɛljege ɔljeno ɔɔ taaɗjeno ɔɔ:
Maam semꞋtɛɗi naai Ꞌtɛɗga gɔtn wɔɔr gɛnwɔɔrmɛtjil jeege paac,
taa naai aɗen ɓaa taaɗn taar Raa jeege tu
bini Ꞌkaan gɔtn duni Ꞌɗaar ro ki ɔɔ aɗen taaɗn ɔɔ: Raa se aɗen

kaaja.§»
48 Kɛn jee kɛn Yaudge ey jaay booy taar se, naaɗe maakɗe

raapo, *nook Raa ɗeek ɔɔ: «TaarMɛljege Raa se jiga aak eyo.»
Gɔtn se, jee kɛn Raa bɛɛr tɔɔɗɗenga tɔɔɗ gɛn kɔŋ kaajn ̰ gɛn
daayum se, took aal maakɗe do Isa ki.

49Gɔtn se, taar Mɛljege Raa se wɔɔk dɔɔɗ taa naaŋ gɔtn ese
paac. 50 Gaŋ Yaudge se ɔɔs mɛtn magalgen maakŋ gɛgɛr kɛn
gɔtn ese ute mɛndgen jeeɗege jee nak dɛnge jaay ɓeer Raa ki
‡ 13:41 Aak Aab 1.5. § 13:47 Aak Eza 49.6.

se, naaɗe ɔlɗe mɛtɗe taa jꞋdabar Pɔl ute Barnabas ɔɔ naaɗe
tuurɗe naatn maakŋ taa naaŋɗe ki. 51 Kɛn Pɔl ute Barnabas
jaay ɓaa ɓaa se, tupkuɗn jɛɗege tu* ɔɔnaaɗe iin ̰ ɓaa Ikɔniɔmki.
52Gaŋ jee kɛn aal maakɗe do Isa *al‑Masi kɛn gɔtn ese se, Raa
ɗoocɗe maakɗe ute *Nirl Salal tɛɗɗe naaɗe se, maakɗe raap
dɛn aak eyo.

14
Pɔl ute Barnabasmaakŋ gɛgɛr kɛn Ikɔniɔmki

1Kɛn Pɔl ute Barnabas jaay aanmaakŋ gɛgɛr kɛn Ikɔniɔmki
se, naaɗeɓaa ɛndmaakŋ*ɓeekɛnYaudge lee tusnmaakkiaan
gɔɔkɛnnaaɗe tɛɗomaakŋgɛgɛrkɛnAntiɔs ki se. Gɔtn se, naaɗe
taaɗɗen taar *Raa bini ɔl naaɗen Yaudge ute kɛngen Yaudge
eyo dɛnin ̰ took aal maakɗe do Isa *al‑Masi ki. 2Gaŋ Yaudgen
baate tookŋ taarɗe se ɔɔs mɛtn jeegen kɛn Yaudge eyo taa je
taara ro jeege tun took aal maakɗe do Isa al‑Masi ki. 3 Ute
naan ̰ se kic ɓo, Pɔl ute Barnabas tiŋgoga dɛnamaakŋ gɛgɛr kɛn
ese ɔɔ naaɗe taaɗ taarMɛljege se jeege tu ɔɔ naaɗe taaɗɗen taa
bɛɛ Raa kɛn naan̰ tɛɗɗen se, aal doɗe sɛn ̰, ɓeer eyo. Ɔɔ gɔtn
se, Raa ɔlɗen naaɗe tɛɗ nakŋ‑kɔɔɓge ute nakgen deel doa taa
Ꞌtaaɗn jeege tu ɔɔ taar naaɗe taaɗ se, taarmɛt ki. 4Do taarɗe ki
se, jeegen maakŋ gɛgɛr kɛn ese se ɓaa gaaŋ naapa gɔtɔ kaam
dio: jeegenmɛtin ̰ge ɓaamɛtn Yaudge ɔɔ kɛngen kuuy se lɛ ɓaa
mɛtn jee kaan ̰ naabm al‑Masige tu.

5 Gɔtn se Yaudge ute jeegen kɛn Yaudge eyo ute ma-
galɗege se, dɔɔkga taarɗe gɛn ɓaa koocn̰ *jee kaan ̰ naabm Isa
al‑Masige taa aɗen tund tɔɔl ute koa. 6 Kɛn Pɔl ute Barnabas
jaay booy taar ese se, bin se, naaɗe aan ̰ ɓaa taa naaŋ Likaoni
ki. Kɛn naaɗe jaay aan gɔtn naane se, naaɗe ɓaa tiŋg maakŋ
gɛgɛr kɛn Listir ute kɛn Derbe ki ɔɔ ute naaŋge tun cɛɛs ki cɛɛs
ki. 7Kɛnnaaɗe jaayaangɔtnnaane sekic ɓo, naaɗe taaɗLabar
Jigan gɛn Isa al‑Masi se jeege tu.

Pɔl ute Barnabasmaakŋ gɛgɛr kɛn Listir ki
8 Maakŋ gɛgɛr kɛn Listir ki se, ɔk gaaba kalaŋ bin se gɔtn

tiŋgin̰ ɓo naaŋ ki sum. Ɔɔ gaabm se, gɔtn kꞋjꞋoojin ̰ tap ɓo
k‑ruŋguyu; ɓii kalaŋ naan̰ lee te eyo. 9Ɓii kalaŋ, naan ̰ iŋg booy
booy taar Raa kɛn Pɔl taaɗ se. Gɔtn se Pɔl ɔndin ̰ kaama tak,
taa naan ̰ aak jeel gaabm se aalga maakin ̰ do Isa *al‑Masi ki
se, Ꞌkɔŋ lapia. 10Gɔtn se, Pɔl uun mindin̰ raan ɗeekin ̰ ɔɔ: «Iin̰
Ꞌɗaara!» Ɔɔ gaabm se naar iin ̰ ɗaar kirit ɔɔ baag lea. 11 Kɛn
jee dɛnge jaay aak nakŋ Pɔl tɛɗ se, naaɗe paac baag kul taara
gajalaŋ ute taar Likaoni kɛn taar naaŋɗe se, ɔɔ naaɗe taaɗ
ɔɔ: «Ɓɛrɛ, raage se dɛlga jikilimge ɔɔ bɔɔy ɓaaɗoga gɔtjege tu!»
* 13:51 Tupm kuɗn jɛ ki se, gɔtn Yaudge tu se je taaɗn ɔɔ: ɗim aɗen tum tap ɓo
gɔtɔ.

12 Gɔtn se Barnabas se naaɗe daŋin̰ Zeus. Zeus se je ɗeekŋ
ɔɔ: gaar gɛn raage. Ɔɔ Pɔl lɛ, naaɗe daŋin̰ Ɛrmɛz. Ɛrmɛz se je
ɗeekŋ ɔɔ: debm taaɗin ̰ bɛɗin̰a. 13 Raaɗen Zeus se, ɓeen ̰ cɛɛ taa
ɗoob kɛn jꞋɛnd maakŋ gɛgɛr ki se, ɔɔ debm kɛn lee tɔj sɛrkŋ
maakŋ ɓee kɛn se, tɔk ɓaano ute kɔs‑taarge dio ɔɔ tamarɗeno
utepɔɔn ̰kaagge jaay ɓo ɓaanɗeno taa ɓeekɛnese, taanaan ̰ute
jee dɛnge se dɔɔkga taarɗe je tɔjn ̰ *sɛrkɛ Barnabas ute Pɔl ki.

14 Gaŋ kɛn *jee kaan̰ naabm Isage, Barnabas ute Pɔl, jaay
booy taar ese se, naaɗe maakɗe tuju ɔɔ nɛɛpm te kalɗege ɔɔ
gɔtn se, naaɗe naar aan ̰ ɓaa ɔŋ jee dɛnge se, taaɗɗen makɔn ̰ɔ
ɔɔ: 15«Ay,naaseara, kɛsenaase Ꞌtɛɗkinakŋ‑kɔɔɓmɗi bini! Ɓɛrɛ,
naaje sek‑jikilimgeaangɔɔnaase se sumkici. NaajekꞋtaaɗsen
Labar Jiga se taa naase anki rɛsn ute raagen rɛn ̰ rɛn ̰ se. Ɓɔrse,
Ꞌtɛrlkiro maakse do Raa ki naan ̰ kɛn tiŋg zɛɛrɛ se! Naan̰ ɓo
debm aalo maakŋ raa ute do naaŋa ɔɔ aalo baar ɔɔ nakgen
ɓaa se paac. 16Do dɔkin̰ se, mɛtjil jeegen gay gay kic ɓo, Raa
ɔn̰ɗen naaɗe uun ɗoobm kɛn naaɗe maakɗe jen ro ki. 17 Ute
naan ̰ se kic ɓo, Raa se daayum tɛɗɗen bɛɛ ɔɔ bɛɛ kɛn naan ̰ lee
tɛɗɗen se, naan ̰ eeɗɗen maane oojɗen nakɗege ɔɔ ɛɗɗen kɔsɔ
ute maraadin ̰a ɔɔ raapɗenmaakɗe sakan̰.»

18 Ute taar kɛn naaɗe taaɗɗen se kic ɓo, Pɔl ute Barnabas
tɛɗɗen bini jaay ɓo ɓaa gaas jee dɛnge gɛn tɔjn ̰ sɛrkɛ se.

19 Kɛn nakgen se jaay deel se, Yaudgen iin ̰o Antiɔs ki ɔɔ
kɛngen mɛtin ̰ge iin ̰o Ikɔniɔm ki ɓaaɗo Listir ki ɔɔ ɔɔs mɛtn jee
dɛngen gɔtn ese ɔɔ taaɗɗen taar Pɔl ute Barnabas taaɗ se, taar
mɛt ki eyo. Gɔtn se, Pɔl naaɗe tundin ̰ ute koa ɔɔ tiik teecn̰sin̰
naatn maakŋ gɛgɛr ki se ɔɔ ɓaa undin̰ naata, naaɗe saap ɔɔ
kaaɗ naane, naan ̰ ooyga. 20 Num kɛn gɛnaagen ɗoobm Isa
al‑Masi ki jaay ɓaaɗo tus gurugin ̰ se, gɔtn se Pɔl iin ̰ ɗaara ɔɔ
ɔk tɛrl ɓaa maakŋ gɛgɛr kɛn Listir ki. Mɛtbeen ̰ki se, naan ̰ ute
Barnabas iin ̰ gɔtn ese ɔɔ ɓaa Derbe ki.

Pɔl ute Barnabas ɔk tɛrlo Antiɔs kɛn taa naaŋ Siri ki
21Kɛn naaɗe jaay aan maakŋ gɛgɛr kɛn Derbe ki se, Pɔl ute

Barnabas taaɗ Labar Jigan gɛn Isa *al‑Masi se jeege tu. Gɔtn
se, jeege dɛna took aal maakɗe do Isa al‑Masi ki. Naaɗe iin ̰
ɔn̰ gɔtn ese, ɔk tɛrl ɓaa maakŋ gɛgɛr kɛn Listir ki ɔɔ Listir ki
se naaɗe iin ̰ ɓaa maakŋ gɛgɛr kɛn Ikɔniɔm ki ɔɔ Ikɔniɔm ki se,
naaɗe iin ̰ ɓaa maakŋ gɛgɛr kɛn Antiɔs ki kɛn taa naaŋ Pizidi
ki. 22 Maakŋ gɛgɛrge tun, naaɗe aanga tak ɓo naaɗe ɛɗɗen
kaay kaama jeege tun aalga kaal maakɗe do Isa al‑Masi ki ɔɔ
taaɗɗen ɔɔ ɗoobm Isa al‑Masi ki se jꞋɔkin̰ tɔɔgɔ ɔɔ tɛr taaɗɗen
ɔɔ: «Naajege se, jꞋutu jꞋaki dabar dɛn jaay ɓo jꞋaki kɛnd *maakŋ
Gaar Raa ki.» 23 Gɔtn kɛn naaɗe aanga jaay ɔŋga *egliz se,
naaɗe bɛɛr tɔndɗen jeegen Ꞌtɛɗnnaanɗege. Gɔtn se, naaɗe uun

*siam ɔɔ eem Raa jaay ɓo, jee se naaɗe ɔn ̰ɗen kaam ji Mɛljege
Isa al‑Masi kɛn naaɗe aal maakɗe don̰ ki se.

24Gɔtn se, Pɔl ute Barnabas ɓaa ɓaa se, naaɗe aal teeco taa
naaŋ Pizidi jaay ɓaaɗo taa naaŋ Pampili ki. 25Kɛn naaɗe jaay
aan maakŋ gɛgɛr kɛn Pɛrg ki se, naaɗe taaɗ taar Raa jeege tu
jaay iin ̰ ɔn ̰ gɔtn ese ɔɔ ɓaa maakŋ gɛgɛr kɛn gɔtn kꞋlee kꞋɗaar
markabge ɔɔ gɛgɛr se ron ̰Atalia. 26Naaɗe iin ̰maakŋ gɛgɛr kɛn
ese, ook maakŋ markab ki uun ɗoobm gɛn tɛrl maakŋ gɛgɛr
kɛnAntiɔs kɛn taanaaŋSiri ki. Gɔtn se ɓo,mɛtn‑jiki naaɗe iin ̰o
ro ki ɔɔmaakŋ gɛgɛr kɛn ese ɓo, jee Raage ɔn ̰ɗeno kaam ji Raa
taa Ꞌtɛɗn naabm kɛn ɓɔrse naaɗe tɛɗ aasin ̰oga se. 27Kɛn naaɗe
jaay aan Antiɔs kɛn taa naaŋ Siri ki se, Pɔl ute Barnabas daŋ
tus jee egliz ki. Gɔtn se, naaɗe taaɗɗen mɛtn taar nakgen kɛn
Raa ɔlɗennaaɗe tɛɗo se ɔɔ tɛr taaɗɗeno ɔɔ: «Ɓɔrse se, Raa ɔɔɗga
ɗoobo jeege tun Yaudge eyo taa kaal maakɗe do Isa ki kici.»
28Gɔtn se, naaɗe tiŋgogadɛnaute gɛnaagenaalga kaalmaakɗe
do Isa ki.

15
Jeege tus Jeruzalɛmki gɛn kaakŋmɛtn taara
(Gal 2.1‑9)

1Gɔtn se jee mɛtin ̰ge iin ̰o taa naaŋ Jude ki ɔɔ ɓaaɗo maakŋ
gɛgɛr kɛn Antiɔs ki. Naaɗe baag dooy gɛnaagen ɗoobm Isa
*al‑Masi ki ɔɔ: «Kɛnnaase jaay jꞋɔjsen te pɔndɔ aan gɔɔ kɛn *Ko
Taar kɛnRaa ɛɗoMusaki taaɗney se, naase aki Ꞌkɔŋkaaj eyo.»
2Gɔtn se Pɔl ute Barnabas took eyo do taar naaɗe ki se ɔɔ do
taar kɛn se, naaɗe naajga dɛna ute jee se. Taa naan ̰ se ɓo, jee
gɔtn ese uun doa gɛn kɔl Barnabas ute Pɔl ɔɔ gɛnaage kandum
kɛn ɗoobm Isa al‑Masi ki, taa ɓaa kɔŋ *jee kaan ̰ naabm Isa
al‑Masige ute jee naan jee *eglizge tun Jeruzalɛm ki gɛn ɓaa
kaakŋ mɛtn taar se. 3 Gɔtn se, eglizn Antiɔs ki ɛɗɗen ne ɗim
kɛn naaɗe an ɓaamɛrtɛ jaay ɓo ɔlɗen ɗoob ki.
Kɛn naaɗe ɓaa ɓaa se, aal teec ute taa naaŋ Pɛnisi ɔɔ ute taa

naaŋ *Samari. Gɔtn naaɗe aanga se, taaɗ gɛnaage tun ɗoobm
Isa al‑Masi ki mɛtn taar jee kɛn Yaudge ey jaay tɛrlga maakɗe
do Isa ki se. Kɛn gɛnaagen se jaay booy taar ese se, naaɗe paac
maakɗe raap dɛn aak eyo. 4 Kɛn naaɗe jaay aan Jeruzalɛm
ki se, jee egliz ki, jee kaan ̰ naabm Isa al‑Masige ute jee naan
jee eglizge tu se, dɔɔɗ ɔkɗe mɛrtɛ. Gɔtn se naaɗe taaɗɗenmɛtn
taar nakgen kɛn *Raa ɔlɗeno naaɗe tɛɗo se. 5Num *Parizigen
took aalga kaal maakɗe do Isa al‑Masi ki se, gɔtn se naaɗe iin ̰
taaɗ jeege tu ɔɔ: «Bɛɛki num, jee kɛnYaudge ey jaay took aalga
maakɗe do Isa al‑Masi ki se, jꞋaɗen tɔjn ̰ pɔndɔ ɔɔ Ko Taar kɛn
Raa ɛɗoMusa ki se kꞋdooyɗe, naaɗe Ꞌkiŋg do ki.»

6Tɛr gɔtn se, jee kaan ̰ naabm Isa al‑Masige ute jee naan jee
eglizge tu se tus gɛn kaakŋ mɛtn taar se. 7 Kɛn naaɗe naaj
te naapa makɔn ̰ɔ bini jaay ɓo, Piɛr iin ̰ ɗaara ɔɔ taaɗɗen ɔɔ:
«Gɛnaamge, naase Ꞌjeelki maam Raa bɛɛr ɔɔɗum daanse ki se
do dɔkin̰a, taamꞋtaaɗn Labar Jiga gɛn Isa al‑Masi se jeege tun
Yaudge eyo, taa kɛnnaaɗe jaaybooyganum, naaɗe tookŋkaal
maakɗe do Isa ki. 8 Taa Raa se naan̰ jeel naŋ maak‑saapm
jikilimge ɔɔ jee kɛn Yaudge ey se kic ɓo, naan̰ took ɔkɗega ɔɔ
ɛɗɗenga *Nirl Salal aan gɔɔ kɛn naan̰ ɛɗjekiro naajege tu se
kici. 9Raa se, aakjeki naanin ̰ ki se naaje jꞋutu naaɗe se jꞋaaski
kaasa. Taa naan ̰ se ɓo, naaɗe kic aal maakɗe do Isa ki sum
ɓo, Raa *tug ɗaapɗengamaakɗe. 10Bin num, gɛn ɗi jaay naase
Ꞌje aki tujn ̰ maakŋ Raa se ɔɔ naase je aki kɔnd daam deer do
jeege tunYaudge eyo jaay took aalmaakɗe do Isa al‑Masi ki se
ey num daam se bubjege ute naajege se jꞋɔŋ jꞋaasin ̰kiro te gɛn
kuunin̰ eyo. 11Bin num, kɛsemɛt ki eyo kɛn jꞋaki tɛɗnnaan ̰ se!
KꞋjeelki naajege kic jꞋaalki maakjege do bɛɛ gɛnMɛljege Isa ki
aangɔɔnaaɗenkɛnYaudge ey sekici, jaay ɓonaaje jꞋɔŋkikaaja
aan gɔɔ kɛn naaɗe ɔŋ se kici.»

12Gɔtn se jee tus ute dɛnɗe se do ɗɛk ɔɔ naaɗe ɔn ̰ gɔtɔ Pɔl ute
Barnabas ki taaɗɗen mɛtn taar nakŋ‑kɔɔɓge ute nakgen deel
doa kɛn Raa ɔlɗeno naaɗe tɛɗo daan jeege tun Yaudge ey se.
13 Kɛn naaɗe jaay taaɗ naŋ taarɗe se, gɔtn se Jak uun taara
ɔɔ ɗeekɗen ɔɔ: «Gɛnaamge, uɗumki bia! 14 Simon* taaɗjekiro
ɔɔ mɛtn‑jiki tap ɓo Raa se bɛɛr tɔɔɗoga jeege daan jeege tun
Yaudge eyo taa tɛɗn jee naan ̰ge. 15Nakgen deel ese se, aanga
ɗoobin̰ ki aan gɔɔ taargen jee taaɗ taar teeco taar Raa ki
raaŋɗeno do dɔkin ̰ kɛn ɔɔ: 16Mɛljege Raa ɗeek ɔɔ:
Kɛn nakgen se jaay deelga num,maammꞋutumꞋaɗe ɓaao
ɔɔ kaagŋ ɓee Gaar *Daudn kɛn tɛrɛc se, maammꞋutu mꞋan ̰ ɗaar

gɔtin̰ ki
ɔɔ gɔtn kɛn tujga aan gɔɔ ɗi kic ɓo,maammꞋan ̰ ɗaapin ̰ Ꞌɗaar tɔɔgŋ

gaŋ.
17Bin ɓo jeegen ɔɔp se utu am jemaamMɛlɗe.
Ɗeere, jeegen kɛn maam mꞋutu mꞋaɗeno daŋ se utu Ꞌtɛɗn jee

maamge.
Kɛse ɓo nakŋ kɛnmaakum jen ro ki,†
18 ɔɔ taar se ɓo kɛnmaammꞋtaaɗomɛtin ̰ jeege tun do dɔkin ̰a.»

19 Tɛr Jak taaɗɗeno ɔɔ: «ꞋƁooyki! Gɛn maam ki num, jeegen
Yaudge eyo jaay tɛrlga maakɗe do Raa ki se, jꞋɔn ̰te kɔndɗeki
nakŋ ɔɔn ̰ doɗe ki. 20Num gaŋ ɓɔrse, kꞋraaŋɗeki maktub jꞋɔɔki:
jꞋɔn ̰te kɔsn daa maragge, jꞋɔn ̰te kɛɛsn naapge rɛn ̰ rɛn ̰, jꞋɔn ̰te
kɔsn daagen moosɗe ɔɔy te naaŋ ki eyo ɔɔ jꞋɔn ̰te kɔsn mooso
kici. 21Taa do dɔkin̰ se, maakŋ gɛgɛr ki tak ɓo aanga *ɓii sebit
* 15:14 Simon se naan̰ ɓo Piɛr sum kici. † 15:17 Aak Am 9.11‑12.

ki ɓo, jeege lee taaɗ tɔɔk mɛtn Ko Taar kɛn Raa ɛɗo Musa ki se
ɔɔ dooyin̰ maakŋ *ɓeege tun Yaudge lee tusnmaak ki.»

22 Gɔtn se jee egliz ki ute jee naanɗe ki ɔɔ jee kaan ̰ naabm
Isa al‑Masige dɔɔk taarɗe kalaŋ ɔɔ bɛɛr tɔɔɗ jeege daanɗe ki
gɛn ɓaa ute Pɔl ɔɔ Barnabas Antiɔsn kɛn taa naaŋ Siri ki. Jee
kɛn naaɗe bɛɛr tɔɔɗɗe se debm kalaŋ ron ̰ Judas kɛn kꞋdaŋin̰
Barsabas se kici, ɔɔ kɛn kuuy se kꞋdaŋin̰ Silas. Naaɗe se
gɛnaage paac aalɗemaak ki. 23Naaɗe raaŋ ɛɗɗenmaktub jiɗe
ki ɔɔmaakŋmaktub kɛn ese naaɗe ɗeek ɔɔ:

Kɛse naaje kꞋjee kaan ̰ naabm Isa al‑Masige, ute naajen
naan jee eglizge tu, ute gɛnaagen gɔtn ara paac kꞋtɛɗsen
tɔɔsɛ dɛna naase gɛnaajegen Yaudge eyo, kɛn took aalkiga
maakse do Isa al‑Masi ki, naasen kɛn iŋgki taa naaŋ Siri ki
ɔɔmaakŋ gɛgɛr kɛn Antiɔs ki ute kɛngen taa naaŋ Silisi ki.

24 Naaje kꞋbooyga kɛn jee mɛtin ̰ iin ̰ gɔtje ki ara jaay ɓaa
gɔtse ki se, naaɗe utu taar naaɗen ɓaa taaɗsen se tujsega
maakse ɔɔ teecsenga nirlse. Ɓɛrɛ, jee se naaɗe ɓaa gɛn doɗe,
ey num naaje ɓo kꞋjꞋɔlɗen eyo. 25Taa naan ̰ se, taar se naaje
jꞋaakin ̰ taa naapm jaay kꞋbɛɛr kꞋtɔɔɗ jeege maakje ki taa
ɓaa ute gɛnaa kɔɔn ̰ maakjege Pɔl ute Barnabas se gɔtse ki.
26 Taa Pɔl ute Barnabas se, ɛɗga kɛɗ roɗe *sɛrkɛ taa Mɛljege
Isa al‑Masi. 27 Bin num, naaje jꞋɔlsen Judas ute Silas se,
taa naaɗe asen ɓaa taaɗn ute taarɗe mala taar kɛn naaje
kꞋraaŋsen maakŋ maktub kɛn ese. 28 Nirl Salal ɔɔ naaje
mala jꞋuun doa kꞋje nakŋ kɛn kꞋraaŋsen jꞋɔɔ aki tɛɗ se kꞋje
jꞋasen ziiɗn ɗim kuuy do ki ey sum, 29kɛn ɔɔ: ɔn ̰te kɔski daa
maragge, ɔn ̰te kɔski mooso, ɔn ̰te kɔski daagen moosɗe ɔɔy
te naaŋ ki eyo ɔɔ ɔn ̰te kɛɛski naapge rɛn̰ rɛn ̰. Kɛn nakgen se
jaaynaase Ꞌtɛɗin ̰kiganum, kɛse naase Ꞌtɛɗkiganakŋ jiga aak
eyo.
Naaje gɛnaagen gɔtn ara kꞋtɛɗsen tɔɔsɛ dɛna.

30Kɛnnaaɗe jaay raaŋ ɛɗɗenmaktub jiɗeki se, gɔtn senaaɗe
ɔlɗe ɔɔ naaɗe iin ̰ ɓaamaakŋ gɛgɛr kɛn Antiɔs ki.
Kɛn naaɗe jaay aan se, naaɗe daŋ tus gɛnaagen ɗoobm

al‑Masiki ɔɔ ɛɗɗenmaktubmese. 31Kɛn jeeɗoobmal‑Masikɛn
gɔtn ese jaaybooy taarkɛnkꞋdooyɗesin̰maakŋmaktubkɛnse,
maakɗe ɓaa raap aak eyo ɔɔ taargen se ɛɗɗen kaay kaama.

32 Judas ute Silas se, naaɗe jee taaɗ taar teeco taar Raa ki.
Taa naan ̰ se ɓo, naaɗe dɛjɗenga dɛna ɛɗɗen kaay kaama ɔɔ do
kaal maakɗe ki se, jꞋɔk maakɗe tɔɔgɔ. 33Naaɗe ute gɛnaagen
Antiɔs ki se, tiŋgogadɛna gɔtn ese jaay ɓo, gɛnaagen ɗoobm Isa
al‑Masi kɛn maakŋ gɛgɛr kɛn ese ɔlɗe ɔɔ kꞋɓaa lapia, ɔɔ naaɗe
ɔk tɛrl ɓaa gɔtn jeege tun ɔlɗeno. 34 [Naɓo, Silas se je kiŋg gɔtn
ara ɓii kandum‡.] 35Anum Pɔl ute Barnabas se ɔɔp iŋg Antiɔs
‡ 15:34 Taar se maakŋ kitapge tun do dɔkin ̰ se mɛtin ̰gemaakɗe ki se gɔtɔ.

ki. Gɔtn ese, naaɗe ute jeegen kuuy se kic dɛna lee dooyɗen
ute taar Mɛljege ɔɔ taaɗɗen Labar Jiga.

Pɔl gaaŋ ute Barnabas
(Gal 4.13‑15)

36Kɛn naaɗe jaay tiŋg aas gɔtn ese se, Pɔl ɗeek Barnabas ki
ɔɔ: «JꞋɔk kꞋtɛrl kꞋɓaa kaakŋ gɛnaagen ɗoobm *al‑Masi kɛn iŋg
maakŋgɛgɛrge tunpaacn ̰gɔtnnaajekꞋleekꞋtaaɗo taarMɛljege
ro ki se. KꞋɓaa kꞋjꞋaakɗen tu, naaɗe tap ɓo iŋg ɔɔ ɗi.» 37 Gɔtn
se, gɛn Barnabas ki num naan ̰ je Jan kɛn kꞋdaŋin̰Mark se kic
ɓo Ꞌɓaa ute naaɗe. 38 Num gaŋ Pɔl took eyo, taa Jan‑Mark
se rɛs ɔn ̰ɗenga kɔn ̰ɔ taa naaŋ Pampili ki ɔɔ naan ̰ ɔŋ aay ute
kaamin ̰gɛn tɛɗnnaabautenaaɗeeyo. 39Gɔtn se, naaɗenaajga
taara dɛna, naɓo taarɗe ɓaa ɔk te mɛtn naap eyo. Bin se,
Barnabas ute Jan‑Mark lɛ ook maakŋ markab ki gɛn ɓaa taa
naaŋ Sipir ki; 40numPɔl se lɛ, bɛɛr uunSilas gɛn ɓaaute naan̰a
ɔɔ gɛnaagen ɗoobm al‑Masi kɛn gɔtn ese tɔndɗe mɛtn Raa ɔɔ
daayumMɛljege n ̰Ꞌtɛɗɗen bɛɛn ̰a.

Pɔl ɓaamɛrtɛ gɛn k‑dige
41 Pɔl iin ̰ gɔtn ese ɔɔ ɓaa lee taa naaŋ Siri ute gɛn Silisi ki ɔɔ

gɔtn naan ̰ aanga ro ki se, naan ̰ ɛɗ kaay kaama *eglizge tu.

16
Timote ɓaa ute Pɔl ɔɔ Silas gɛn tɛɗn naabm Isa *al‑Masi

1 Tɛr Pɔl ute Silas jaay aan maakŋ gɛgɛr kɛn Derbe ute gɛn
Listir ki se; gɔtn ese naan ̰ ɔŋ gaaba kalaŋ debm aalga kaal
maakin ̰ do Isa ki, ron ̰ Timote. Naan ̰ se kon̰ mɛnd Yaud kɛn
aalga kaal maakin ̰ do Isa ki kici; gaŋ bubin ̰ se, kɔɗ Grɛk.
2 Timote se, gɛnaagen ɗoobm al‑Masi kɛn maakŋ gɛgɛrge tun
Listir ute kɛn Ikɔniɔm ki, paac se tɔɔmin ̰a. 3 Gɔtn se Pɔl je ɔɔ
kꞋɓaa tɛlɛ, naɓo taa Yaudgen iŋg maakŋ gɛgɛrge tun ese se,
naan ̰ ɔjin ̰ pɔndɔ, taa jeegen paacn̰ gɔtn ese se jeelin̰ naan ̰ se
bubin̰ kɔɗ Grɛk. 4 Kɛn naan̰ jaay ɔj pɔndɔ Timote ki aas se,
naaɗe iin ̰ gɔtn ese ɔɔ ɓaa lee maakŋ gɛgɛrge tu ɔɔ naaɗe taaɗ
gɛnaage tu nakgen kɛn *jee kaan ̰ naabm Isage ute jee naan
jee *eglizge tu taaɗo taarin̰ Jeruzalɛm ki se ɔɔ naaɗe taaɗɗen
ɔɔ: «JꞋiŋgdo taar kɛn se.» 5Ute taargen se, jee eglizgen gɔtn ese
se tɛɗ jee al‑Masigenmɛc, ɔɔ ɓii‑raa naaɗe ziiɗ ɓaa ute naanɗe.

Pɔl ni maakŋ gɛgɛr kɛn Troas ki
6 Pɔl ute Silas se je ɓaa taaɗn taar *Raa taa naaŋ Azi kɛn

kaam kalaŋ; naɓo *Nirl Salal taaɗɗen maakɗe ki ɔɔ jꞋɔn̰te ɓaa.
Num gɔtn se, naaɗe aal teec taa naaŋ Prigi ute gɛn Galati ki.
7Kɛn naaɗe jaay aan cɛɛ taa naaŋ Misi ki se, naaɗe je ɓaa taa
naaŋBitini ki; naɓogɔtn ese kicNirl gɛn Isa gaasɗe. 8Taanaan̰
se ɓo, naaɗe aal teec taa naaŋMisi ki ɔɔ bɔɔy ɓaamaakŋ gɛgɛr

kɛn Troas ki gɔt kɛn kꞋlee kꞋɗaar markabge se. 9Maakŋ Troas
ki jaay Pɔl tooɗ tooɗnɔɔr se, naan ̰nia ɔɔmaakŋnin ̰ ki se, naan̰
aak aan gɔɔ kɔɗMasedoan kalaŋ ɗaar ɗaar naanin̰ ki ɔɔ eemin̰
nɔɔmɛtin ̰ ki ɔɔ: «Iin̰ Ꞌɓaaɗo Masedoan ki ara taa ajen naaka.»
10Kɛn Pɔl jaay taaɗɗenmɛtn taar nin ̰ga sum se, gɔtn se sum ɓo
naaje* kꞋnaar kꞋje ɗoobm jꞋan ɓaa Masedoan ki, taa ute mɛtn
taar nin ̰ se, naaje kꞋjeelgamaakje ki kɛse Raa ɓo daŋje gɛn ɓaa
taaɗn Labar Jigan gɛn Isa *al‑Masi se, jeege tun gɔtn naane.

Pɔl aanmaakŋ gɛgɛr kɛn Pilip ki
(Plp 1.1‑11,27‑30)

11 Naaje jꞋiin ̰ maakŋ gɛgɛr kɛn Troas ki se, gɔtn se naaje
kꞋjꞋook maakŋ markab ki ɔɔ kꞋjꞋɔmb kꞋgaaŋ baar kꞋɓaa taa
naaŋ Samotras kɛn maane gurug aalin̰ se. Tɛr mɛtbeen̰ki se,
naaje kꞋjꞋiin ̰ kꞋɓaa maakŋ gɛgɛr kɛn Neapoli ki gɔtn kɛn kꞋlee
kꞋɗaar markabge se kici. 12Gɔtn se, naaje kꞋjꞋiin ̰ kꞋɓaa maakŋ
gɛgɛr kɛn Pilip ki ɔɔ maakŋ taa naaŋ Masedoan ki se, Pilip
se naan ̰ gɛgɛr magala ɔɔ ɔk *Rɔmɛge dɛna. Gɔtn ese se, naaje
kꞋtiŋgga ɓii kandum.

13Kɛn *ɓii sebit jaay aan se, naaje kꞋjꞋiin ̰ kꞋteecmaakŋ gɛgɛr
kɛn se ɔɔ kꞋɓaa taa oolo ki kꞋsaap jꞋɔɔ kaaɗ naane jꞋkɔŋ gɔtn
jeege lee eem Raa. Num gaŋ jꞋaan se jꞋɔŋ mɛndge kandum
sum ɓo tusga, kꞋjꞋiŋg cɛɛɗe ki ɔɔ kꞋtaaɗɗen taara. 14 Maakɗe
ki se, mɛnda kalaŋ ron ̰a Lidi ɔɔ naan ̰ iin ̰o maakŋ gɛgɛr kɛn
Tiatir. Mɛnd se, naan̰ ɓeer Raa ki ɔɔ ɔk kalge gɛn zoa ɔɔ kalin̰ge
se kalgen te roɗege ɔɔ aac kaace. Kɛn Pɔl jaay taaɗ taaɗ taar
Raa se, naan ̰ uɗ bi do ki taa Mɛljege tɛɗin ̰maakin ̰ ki gɛn booy
kɔkŋ taar Pɔl se ɔɔ naan ̰ aal maakin ̰ don ̰ ki. 15 Gɔtn se, naan̰
ute jeegen maakŋ ɓeen ̰ ki se *kꞋbatizɗe. Kɛn kꞋbatizɗe aas se,
naan ̰daŋje ɔɔkꞋɓaa ɓeen ̰ki ɔɔ ɗeekjen ɔɔ: «Kɛnnaase Ꞌjeelumki
maam se jaaymꞋaalgamaakum doMɛljege tu ɗeer ɗeer num,
Ꞌɓaakiro aki kiŋg ɓeem ki.» Gɔtn se, naan ̰ ɗoje bini ɔlje naaje
kꞋtook kꞋɓaa ɓeen ̰ ki.

Pɔl ute Silas se kꞋtɔk kꞋjꞋɔmbɗe daŋgay ki
16 Gaŋ ɓii kalaŋ naaje kꞋɓaa ɓaa gɔt kɛn jeege lee tusn gɛn

keem Raa se, goon mɛnda kalaŋ bin se ɓaaɗo ɔŋje ɔɔ naan̰
mɛnd dukaaka ɔɔ ute dukaakin ̰ se iin ̰ga num taaɗ nakgen ute
aki kaan naan ki. Ute mɛnd se, mɛlin̰ge ɔŋ gurs ro ki dɛna.
17Naan̰ lee ɔk mɛtje naaje jꞋutu Pɔl ɔɔ tɔɔy mɛtje ki makɔn ̰ɔ ɔɔ
dɔɔk taara ɔn ̰ eyo ɗeek ɔɔ: «Jee ese se, naaɗe jee tɛɗn naabm
Raagen Taaro! Naaɗe ɓaaɗo se taa asen taaɗn ɗoobm kaaja!»
18Mɛnd se ɔkmɛtje ɓii kando kando bini ɔl ɓii kalaŋ Pɔl ɔɔr se,
tɛrl aakin ̰a ɔɔ ɗeek sitan kɛn ron ̰ ki se ɔɔ: «Ute ro Isa *al‑Masi
se mꞋɔɔ: Ꞌteec naatn ro mɛnd kɛn se!» Gɔtn se sum ɓo, sitan
* 16:10 Gɔtn se Luk, kɛn raaŋmaktubm ese se, utu te naaɗe kici.

se naar teec naatn ron̰ ki. 19 Kɛn mɛlin̰ge jaay aakin ̰ naan̰
dukaakin̰ lɛgɔtɔga ɔɔ ɗoobmnaaɗeankɔŋgurskicɓogɔtɔgase,
naaɗe tɔk Pɔl ute Silas ɔɔ ɓaanɗen naanmagalge tun gɔtn ese.
20Tɛr naaɗe ɓaanɗen naanmagalge tun *Rɔmɛge tɔndɗe se ɔɔ
taaɗɗen ɔɔ: «Jee se lɛ, Yaudge ɔɔ ɓaaɗo se gɛn tujn ̰ naaŋjege!
21 Naaɗe lee dooy jeege ute ɗoobm kiŋg naaŋɗe kɛn naaje
Rɔmɛge se ɔljeki ro ki eyo. Kɛse naaje se jꞋan̰ kɔŋ tɛɗ eyo.»
22 Gɔtn se ɔl jee dɛnge se iin ̰ ro Pɔl ute Silas ki. Ɔɔ magalgen
Rɔmɛge tɔndɗe se iin ̰ tɔɔɗn ute kalɗege taa tɔɔgɔ ɔɔ ɔl kꞋjꞋɔndɗe
te mɛɛjɛ. 23 Kɛn naaɗe jaay tɔnd dɛrɛŋɗe aas se, naaɗe ɓaa
ɔmbɗen maakŋ daŋgay ki ɔɔ taaɗ magal jee daŋgayge tu se ɔɔ
jee se kꞋbɔɔbɗe jiga. 24Kɛn magal jee daŋgayge jaay booy taar
naaɗe taaɗin ̰ se, naan ̰ tɔk ɔmbɗenmaakŋ daŋgay kɛnmaak ki
ɔɔ tɔndɗen poolo jɛɗege tu.

Magal jee daŋgayge took aal maakin̰ do Isa ki
25 Kɛn aan gɔɔr ute daan ɓea se, Pɔl ute Silas se eem keem

Raa ɔɔ tɔɔmin ̰ tɔɔmute kaa, kaaɗ kɛn se jee daŋgaygen kuuy se,
iŋg booy kaaɗegen naaɗe iŋg aar kaar se. 26Gaŋ gɔtn ese sum
ɓo, naaŋa naar te makɔn̰ɔ ɔɔ ɔl ɓee kɛn naaɗe iŋg maak ki se
kic ɓo ute magalin ̰ te rig rig. Gɔtn se kaam taargen gɛn ɓee se
tɔɔɗ kalɗe ki, naan̰ kɛn se zin ̰zir kꞋdɔɔkŋ jee daŋgayge se kic ɓo
tɔɔɗ si kalɗe ki. 27Kɛnmagal jee daŋgayge jaay dɔrl iin ̰maakŋ
bin ̰ ki se, naan ̰ aak kaam taar jee daŋgayge se paac tooɗga
waŋ waŋ. Gɔtn se naan ̰ saap ɔɔ kaaɗ naane jee daŋgayge se
aan ̰ga. Taanaan ̰ seɓo, naan ̰ ɔɔɗgɔrɗ‑jɛrlin ̰a je tɔɔl ron ̰a. 28Gaŋ
Pɔl ɔɔɗ ɔɔy makɔn̰ ɔɔ: «Ay ɔn̰ɔ, ɔn ̰te tɔɔl roi, ɓɛrɛ naaje jꞋutu
paac!» 29Gɔtn semagal jee daŋgayge se ɓeere ɔkin̰a ɔɔ ron ̰ ook
marga, taaɗ ɔɔ jꞋɔɔcin ̰o pooɗo taa an kaakŋ gɔtɔ. Kɛn kꞋɓaano
ute pooɗo sum se, naan̰ naar ɛnd ɓaa maakŋ daŋgay ki ɔɔ ɓaa
ooc mɛtn jɛ Pɔl ute gɛn Silas ki. 30 Gɔtn se naan̰ ɔɔɗ teecɗeno
naatn ɔɔ tɔndmɛtɗe ɔɔ: «Nakage,maam tap ɓomꞋtɛɗn rommꞋɔɔ
ɗi jaay mꞋkɔŋ kaaja se?» 31Naaɗe tɛrlin ̰ ɔɔ: «Naai aal maaki do
Mɛljege Isa ki ɔɔ ute naan̰ se, naai ute jeeigen maakŋ ɓei ki
paac se, aki kɔŋ kaaja.» 32Gɔtn se naan̰ ute jeemaakŋ ɓeen ̰ ki
se, naaɗe taaɗɗen taarMɛljege Isa. 33Maakŋ nɔɔr kɛn ese sum
ɓo, magal jee daŋgayge se ɓaanɗen gɔtn ɔk maane. Gɔtn ese
naan ̰ tug ɗaapɗen taan‑duɗege. Ɔɔnaan ̰ kɛn ese sum ɓo, naan̰
ute jee maakŋ ɓeen ̰ ki se, Pɔl ute Silas *batizɗe. 34Gɔtn se Pɔl
ute Silas se naan̰ daŋ ɓaanɗen ɓeen ̰ ki ɔɔ ɛɗɗen kɔsɔ. Gaabm
se, ute jeen ̰gen maakŋ ɓeen ̰ ki se, maakɗe raapo taa naaɗe
aalga maakɗe do Raa ki. 35 Kɛn gɔtɔ jaay iip se, magalgen
*Rɔmɛge tɔndɗe se, ɔlo asgarge ɓaa taaɗmagal jee daŋgayge tu
ɔɔ: «Jee se, Ꞌtɔɔɗ tɔlɗe.» 36Magal jee daŋgayge ɓaaɗo taaɗ Pɔl ki
ɔɔ: «Magalgen Rɔmɛge tɔndɗe se, ɔlo asgarge ɔɔ ɓaaɗo taaɗum

ɔɔ kꞋtɔɔɗ kꞋtɔlse. Bin num Ꞌteeckiro naatn maakŋ daŋgay ki ɔɔ
Ꞌɓaaki te lapia.» 37GaŋPɔl ɗeek asgarge tu se ɔɔ: «Naaɗe aakjen
te mɛtn taarje ey sum ɓo ɔl kꞋtɔndje naan jeege tu, ɔɔ ɓaa ɔlje
daŋgay ki, ey num ɓɛrɛ, naaje kic kꞋRɔmɛge. Num gaŋ ɓɔrse
numnaaɗe je ajen tɔɔɗn tɔl nam Ꞌjeel gɔtje ey semɛt ki eyo. Bin
se, ɔn ̰ɗenaaɗemalin ̰ge ɓo aɗe ɓaautu ajen tɔɔɗnnaatnmaakŋ
daŋgay ki se.» 38Asgargen jꞋɔlɗeno jaay ɔk tɛrl ɓaa se ɓaa taaɗ
taar se magalge tun Rɔmɛge tɔndɗe se. Kɛn magalgen se jaay
booy ɔɔ Pɔl ute Silas kic ɓo Rɔmɛge se, gɔtn se ɓeere ɓaa ɔkɗe.
39Naaɗe ɓaaɗo ɔŋɗe ɔɔ tɛɗɗen kalɗɛ jaay tɔɔɗ tɔlɗe ɔɔ taaɗɗen
ɔɔ kꞋjꞋiin ̰ kꞋjꞋɔn ̰ɗe maakŋ gɛgɛrɗe se. 40 Kɛn Pɔl ute Silas jaay
teeco maakŋ daŋgay ki se, naaɗe ɓaa gɔtn Lidi ki. Kɛn naaɗe
aan se, ɔŋ gɛnaagen ɗoobm *al‑Masi ki. Gɔtn se, naaɗe ɛɗɗen
kaay kaama, jaay ɓo iin ̰ ɓaa.

17
Pɔl ute Silas ɓaamaakŋ gɛgɛr kɛn Tɛsalonik ki
(1Tɛs 1, 2.1‑16)

1 Kɛn Pɔl ute Silas jaay iin ̰ ɔn ̰o gɛgɛr Pilip se, naaɗe aal
teeco maakŋ gɛgɛr kɛn Ampipolis ki ute kɛn Apoloni ki. Ɔɔ
naaɗe ɓaaɗo maakŋ gɛgɛr kɛn Tɛsalonik ki. Gɔtn se, Yaudge
ɔk ɓee kɛn naaɗe lee tusn maak ki. 2 Aan gɔɔ nakŋ se, naan̰
deelga deel ro ki se, Pɔl ɓaa ɔŋ Yaudge ɔɔ daan suukge tun
mɔtɔ se, aanga *ɓii sebit ki tak ɓo, naaɗe lee naaj ute naaɗe
do taarge tun maakŋ Kitap ki. 3 Naan ̰ taaɗ tɔɔkɗen mɛtin̰a
ɔɔ taaɗɗen mɛtn taar maakŋ Kitap kɛn taaɗ ɔɔ: «*Al‑Masi se
ɓaaɗoga num utu dabara utu kooyo jaay naan ̰ aɗe dur daan
yoge tu. Al‑Masi kɛn naase iŋg aakki kaamin̰ se, naan̰ ɓo Isan
kɛn maam mꞋtaaɗsen taarin̰ se.» 4 Gɔtn se Yaudgen mɛtin̰ge
se, taar se ɓaa ɛnd maakɗe ki ɔɔ took ɓaa tum ute Pɔl ɔɔ Silas.
Naan̰ kɛn se Grɛkgen ɓeer *Raa ki se kic ɓo dɛna ute mɛndge
dɛna kɛn gaabɗege jee magalge se kic, took ɓaa ute naaɗe.

5 Gaŋ Yaudgen baate kaal maakɗe do Isa ki se, tɛɗ
maak‑kilimi ro Pɔl ute Silas ki ɔɔ ɔŋ jee mursgen lee daan
ɗoobge tu se rɛjɗeno ute gurs. Naaɗe ɓaaɗo ɔɔsmɛtn jee dɛnge
taa tujn̰ gɔtɔ. Gɔtn se, naaɗe iin ̰ ɓaa tɛrɛc ɓee Jason gɛn je Pɔl
ute Silas. Kɛn naaɗe jaay ɔŋɗenga num, anɗen tɔkŋ ɓaa naan
jee dɛnge tun tusga se. 6 Kɛn naaɗe ɓaa jaay ɔŋɗen te ey se,
naaɗe ɔk ɓaano ute Jason ute gɛnaage kandum kɛn ɗoobm
al‑Masi ki naan tɔɔgge tun gɔtn ese. Gɔtn se, naaɗe tɔɔɗ tɔɔy
ɔɔ: «Jee tuj *dunia te magalin ̰ se, ɓɛrɛ, ɓɔrse naaɗe aanga ara!
7Ɔɔ Jason se ɓo, debmkɛn ɔkɗen ɓeen ̰ ki ɔɔ jee se lɛ, SezarGaar
magal kɛn iŋg *Rɔmki se, naaɗe ɔɔansin ̰ ɗimeyo ɔɔnaaɗe taaɗ
ɔɔGaarmagal kuuyutu ɔɔnaan ̰ se ɓo, kɛn ron̰ Isa se.» 8Kɛn jee
utedɛnɗeute tɔɔggengɔtnese jaaybooy taar se, naaɗemaakɗe

ɓaa tuju. 9Gɔtn se naaɗe ɔl Jason ute gɛnaagen ɗoobmal‑Masi
ki se, ɓaaɗo dɔnd gurs dɛn jaay ɓo, naaɗe tɔɔɗ tɔlɗe.

Pɔl ute Silas ɓaamaakŋ gɛgɛr kɛn Bere ki
10Maakŋnɔɔr kɛnese sum ɓo, gɛnaagen ɗoobm Isa *al‑Masi

ki se, ɔl Pɔl ute Silas ɓaa gɛgɛr kɛn Bere ki. Kɛn naaɗe jaay aan
se, naaɗe ɓaa maakŋ *ɓee kɛn Yaudge tun lee tusn maak ki
se. 11 Gaŋ naaɗe ɓaa ɔŋ Yaudgen Bere ki se jiga cir Yaudgen
Tɛsalonik ki, taa naaɗe booy taar Raa se maakɗe raap do ki
sakan̰. Ɓii‑raa naaɗe dooy aak taar maakŋ Kitap ki se taa
naaɗe an kaakŋ jeel ro ki taar kɛn Pɔl lee dooyɗen se, mɛt ki
lɔmɛt ki ey lɛ. 12Maakɗe ki se, jeege dɛna took aal maakɗe do
Isa ki ɔɔmɛndGrɛkgen gaabɗege jeemagalge ute gaabge dɛna
took aal maakɗe do Isa ki.

13Gaŋ Yaudgen maakŋ gɛgɛr kɛn Tɛsalonik ki jaay booy ɔɔ
Pɔl ɓaaga taaɗn taarRaamaakŋgɛgɛr kɛnBere ki kic se, naaɗe
ɓaaɗo ɔɔsmɛtn jeege taa tujn ̰ gɔtɔ daala. 14Gɔtn ese, gɛnaagen
ɗoobm Isa al‑Masi ki naar ɔl Pɔl ɓaa taa baar ki gɛn ɓaa kookŋ
maakŋ markab ki. Num Silas ute Timote se lɛ ɔɔp iŋg Bere
ki. 15 Jeegen ɓaa kɔl Pɔl se, naaɗe ook maakŋ markab ki ute
naan ̰a, bini ɔlin ̰omaakŋ gɛgɛr kɛnAtɛnki. Kɛnnaaɗe tɛrlo tɛrl
se, Pɔl taaɗɗen ɔɔ kɛn jꞋaanga num, kꞋtaaɗ Silas ki ute Timote
ki se, kꞋɓaaɗo jꞋɔŋin̰ kɛskɛ.

Pɔl taaɗ taar Raa jeege tun Atɛn ki
16Kɔr Pɔl utu booy booy Timote ute Silas maakŋ gɛgɛr kɛn

Atɛnki se, naan ̰aakmaakŋgɛgɛr ese se ɗoocutemaragge sum
ɔɔ naan̰ aak se maakin ̰ tuj kasak kasak. 17 Gɔtn se, naan ̰ iin ̰
ɓaa maakŋ *ɓee kɛn Yaudge lee tusn maak ki se, naan ̰ naaj
ute Yaudge ɔɔ ute jee ɓeer Raa ki. Ɔɔ ɓii‑raa bɔɔr maakŋ gɛgɛr
kɛn jeege lee tusn se, naan ̰ lee naaj ute jeege kici.

18 Gɔtn se jaay jee dooy jeegen uun taar Epikirus ute jee
dooy jeegen uun taar Zenon se* iŋg naaj ute naan̰a. Jee
mɛtin ̰ge ɗeek ɔɔ: «Aakum tu, debmkul taar rɛn ̰ rɛn ̰ ara tap ɓo je
ɗeekŋ ɔɔ ɗi?» Jee kuuy ɗeek ɔɔ: «Naan̰ ɓɛrɛ ɓaanogaute taar raa
jee kuuy.» Naaɗe taaɗ bin se, taa Pɔl se taaɗɗega taaɗ taa Isa
ɔɔ ute mɛtn taar dur jeegen utu dur daan yoge tu se. 19Naaɗe
ɔk ɓaansin̰ do ko kɛn naaɗe lee tusn aakŋ mɛtn taarɗege se,
ɔɔ gɔtn se kꞋdaŋin̰ Areopag. Gɔtn se naaɗe taaɗin ̰ ɔɔ: «Naaje
kꞋje naai ajen taaɗn mɛtn taar dooy kijn ̰ kɛn naai lee dooy
jeege se, taanaajekꞋbooykɔkŋmɛtin ̰a. 20Utemɛtn taarigen ɓii
kalaŋnaaje kꞋbooy te ey jaay, naai lee taaɗbijendoje se, ɓaaɗo
taaɗjen mɛtin ̰ tu, taa naaje kꞋje kꞋjeel kɔkŋ mɛtin ̰a.» 21 (Naaɗe
taaɗ bin se taa jee Atɛn ki ute mɛrtgen ɓaaɗo ɓaao ɔɔ kɛngen
* 17:18 Jee uun taar Zenon se kꞋdaŋɗe Stoyisige.

tiŋg tiŋg gɔtn ese se, naaɗe iŋg ɓo gɛn booyo ɔɔ gɛn taaɗnmɛtn
taargen kiji kɛn naaɗe ɔŋga num ɓaaɗo lee taaɗmɛtin ̰ se)†.

22 Gɔtn se, Pɔl iin ̰ ɗaar daan jeege tun Areopag ki se ɔɔ
ɗeekɗen ɔɔ: «Naase jeeAtɛnki,maammꞋaaksenaase se jee ɔkki
maragge se ɔɔn ̰ aak eyo. 23KɛnmaammꞋleeɗomaakŋ gɛgɛrse
ki se, maam mꞋaako gɔtn kɛn naase Ꞌlee eemki maragsege ɔɔ
mꞋɔŋo gɔtn tɔjn̰ sɛrkɛ kaam kalaŋ bin se kꞋraaŋin̰ ro ki jꞋɔɔ:
‹Kɛse raa kꞋjeel mɛtin ̰ eyo.› Taa naan̰ se ɓo, maammꞋɓaaɗo se
mꞋasen taaɗn Raa kɛn naase eemin ̰ki jaay Ꞌjeelin̰ki ey se.

24 «Raa se, naan ̰ ɓo debm aalo dunia ute nakgen maak ki
paac se ɔɔ naan ̰ ɓomɛl maakŋ raa ute do naaŋa ɔɔ naan ̰ se iŋg
maakŋ ɓeege tun jikilimge ɓo iin ̰in ̰ ute jiɗe se eyo. 25Ɔɔ naan̰
lɛ, ɔlin̰ ɗim te naabm jikilimge eyo, taa naan̰ kalin ̰ ki sum ɓo ɛɗ
koa nakge tun iŋg ɓaa se paac ɔɔ naan ̰ ɓo debm ɛɗjeki nakgen
Ꞌkaasn tiŋgjege. 26 Naan̰ aalo deb kalaŋ sum ɓo kɛn tooj dirl
mɛtjil jikilimgen do naaŋ kɛn ɓaa se paac. Ɔɔ naan ̰ ɓo debm
tɔndɗeno kaaɗn toojɗege ɔɔ kaaɗn kooyɗege ɔɔ gaaŋ ɛɗɗen taa
naaŋge ɔɔ tɔndɗesin̰ te naaŋ guurin ̰ge.

27 «Raa tɛɗn naan̰ se taa naaɗe an ̰ jea ɔɔ bin sum ɓo daan
naanenaaɗean ̰kɔŋɔ lɛ ɗaam? Taanaan ̰ lɛdɔkutenaajegeeyo.
28 Taa naan ̰ se ɓo, naaje jꞋiŋgki ɔɔ kꞋleeki se kic ɓo ute naan̰a
ɔɔ ɓɔrse kɛn jꞋutuki zɛɛrɛ se kic lɛ ute naan ̰a. Kɛse ɓo maakŋ
jee kaar bal‑zɛɛrsege tu se, deb kalaŋ maakŋ kaan ̰ki se taaɗ
ɔɔ: ‹Naajege se kꞋgaan Raage.› 29 Aan gɔɔ naajege kꞋgɛnin̰ge
ɗey se, bin numnaaje jꞋaki kɔŋ saapm jꞋɔɔki Raa se tec aan gɔɔ
maraggen kɛn kꞋtɛɗɗen ute daab, pudda ey lɛ ute ko se eyo.
Nakgen se jikilimge tɛɗɗen ute tirɗɗege sum. 30 ꞋBooyki! Do
dɔkin̰ kɛn naase Ꞌjeelkiro te Raa ey se, naan ̰ kɛn se kic ɓo, Raa
ɔŋ utsen te eyo. Num ɓɔrse se, naan̰ daŋ jeegen gɔtn ɓaa se
paac taa tɛrl maakɗe aɗe ɓaa gɔtn naan̰ ki. 31 Taa naan ̰ se ɓo,
Raa se ɔndga kɔnd ɓiin kɛn naan ̰ an kɔjn ̰ bɔɔrɔ ute ɗoobin ̰ do
jeege tun do naaŋ ki paac. Ute debm kɛn naan̰ bɛɛr ɔɔɗin ̰ gɛn
kɔjn̰ bɔɔrɔdo jeege tu se, debmse ɓokɛnnaan ̰durin ̰daanyoge
tu taa jikilimge se an jeel ro ki.»

32Kɛn naaɗe jaay booy Pɔl ɔɔ Raa duroga nam daan yoge tu
se, gɔtn se jee mɛtin̰ge baagin ̰ tɛrɛcin̰ mɛtin̰ ki. Gaŋ jee kuuy
se taaɗin ̰ ɔɔ: «Do taari ki se, ɓiin kuuy jꞋutu jꞋai daŋ ajen taaɗn
aan gɔɔ kɛn ese daala.» 33Naan̰ kɛn se sum ɓo, Pɔl teec ɔn ̰ɗe.
34Num gaŋ, jee mɛtin ̰ge ɓaa ɔŋ Pɔl ɔɔ took aal maakɗe do Isa
ki. Maakɗe ki se gaaba kalaŋ ron̰ Denis, naan ̰kicmaakŋ jeege
tun lee aak mɛtn taara Areopag ki se kici ɔɔmɛnda kalaŋ ron̰
Damaris ute jeegen kuuy kic ɓaa te naan ̰a.
† 17:21 Kɛse Lukmala kɛn taaɗ taar ese.

18
Pɔl ɓaamaakŋ gɛgɛr kɛn Kɔrint ki
(1Kɔr 1.1‑9, 2.1‑5; 2Kɔr 11.5‑12, 12.12‑13)

1Kɛn Pɔl jaay iin ̰ ɔn ̰ gɛgɛr Atɛn se, naan ̰ iin ̰ ɓaamaakŋ gɛgɛr
kɛn Kɔrint ki. 2 Gɔtn se naan ̰ ɓaa dɔɔɗ ute kɔɗ Yaud kꞋdaŋin̰
Akilas utu aan kaana ɔɔ naan̰ jꞋoojin̰ taa naaŋ Pɔŋ ki. Naan̰
iin ̰o taa naaŋ Itali ki ute mɛndin ̰a ron̰a Prisil, taa Gaar magal
gɛn *Rɔmɛgen kꞋdaŋin̰ Klɔd se ɔl kꞋtuur Yaudge naatn paac
maakŋ gɛgɛr kɛn Rɔm ki se. Naan̰ kɛn se, Pɔl ɓaa deel ute
naaɗe, 3 taa naabin̰ lɛ, tec gɔɔ gɛn naaɗe ɗey se. Naabm naaɗe
se, lee uj nakgenkꞋɗaapmkɔrɔr. Taanaan ̰ se ɓo, Pɔl ɓaa iŋgute
naaɗe ɔɔ naaɗe lee tɛɗ naaba tɛlɛ.

4Aanga *ɓii sebit ki tak ɓo Pɔl ɓaa maakŋ *ɓee kɛn Yaudge
lee tusn maak ki se. Gɔtn se, naan ̰ lee taaɗ taar *Raa Yaudge
tu ute Grɛkge tu taa naan ̰ je naaɗe Ꞌtookŋ do taarin ̰ kɛn naan̰
taaɗɗen se. 5Gaŋ kɛn Silas ute Timote kɛn iin ̰o Masedoan ki
jaay aan sum se, Pɔl ɔn ̰ ron̰ paac gɛn taaɗn taar Raa. Naan̰
taaɗ Yaudge tu tal ɔɔ *al‑Masi kɛn naase iŋg aakki kaamin ̰ se,
naan ̰ ɓo Isa se. 6Gaŋ gɔtn se, Yaudge se iin ̰ ron̰ ki ɔɔ naajin ̰a.
Naan̰ kɛn se, Pɔl ɔk mind kalin̰a ɔɔ ɗeekɗen ɔɔ: «Ɓɛrɛ, naase
se kɛn ɗim jaay aanga dose ki kic num, maam se ɔlum eyo ɔɔ
jꞋam kɔkŋ mindum eyo. Naan ki se ɓɛrɛ, maam mꞋɓaa taaɗn
taar Raa jeege tun Yaudge eyo.» 7 Naan ̰ iin ̰ teec gɔtn ese ɔɔ
ɓaa ɓee gaab ki kalaŋ kꞋdaŋin̰ Titus Justus. Naan ̰ se debm ɓeer
Raa ki ɔɔ ɓeen ̰ se ɔnd daamboogo ute ɓee kɛn Yaudge lee tusn
maak ki se. 8Gɔtn se Krispus, naan̰ kɛnmagal ɓee kɛn Yaudge
lee tusnmaak ki se, naan̰ ute jeemaakŋ ɓeen ̰ ki paac took aal
maakɗe do Mɛlje ki, ɔɔ jee Kɔrint kɛn dɛn lee booy taar Pɔl se
kic, took aalmaakɗe do Isa ki kici ɔɔ *kꞋbatizɗe. 9Kɛn aannɔɔr
se, Mɛljege Isa mala teec naan Pɔl ki ɔɔ taaɗin ̰ ɔɔ: «Ɔn̰te ɓeer
jeege tun se, num taaɗ taar Raa ɓaa ute naani sak sak, ɔn ̰te
doa. 10Taa maammꞋutu te naai se nam kɔŋ kɔl jin ̰ roi ki eyo.
ꞋJeele,maakŋgɛgɛr kɛnese se,maammꞋɔk jeegedɛna.» 11Gɔtn
se Pɔl ɔɔp tiŋg maakŋ gɛgɛr kɛn Kɔrint ki se ɓaara ute laapa
mɛcɛ. Gɔtn se naan ̰ lee dooy jeege ute taar Raa.

Pɔl jꞋɔk kꞋɓaansin̰ naanmagal *Rɔmɛge tu
12 Kaaɗ kɛn Galion magal taa naaŋ Akayi se, naan ̰ kɛn se

Yaudge dɔɔk taarɗe ɓaa ɔk Pɔl ɔɔ ɓaansin ̰ gɔtn kɔjn̰ bɔɔr ki.
13Gɔtn se, naaɗe ɗeek Galion ki ɔɔ: «Gaabm se ɔɔsmɛtn jeege ɔɔ
jꞋɔn ̰te keem Raa tec aan gɔɔ kɛn naaje kꞋlee kꞋjꞋeem se.» 14 Ey
numPɔl se je taaɗa, naɓoGalionnaar taaɗYaudge tu ɔɔ: «Naase
Yaudge, kɛn gaabm se jaay tɛɗ te nakŋ ute ɗoobin̰ eyo, lɔ tujga
ɗim kuuy se, gɛn naan̰ se num, maam mꞋasen kaakŋ mɛtn
taarse. 15Gaŋ naase lɛ, Ꞌlee naajki taara do *Ko Taar Raase ki
ute ro jeesege tu. Bin num, kɛse nakŋ naase malin ̰ge! Maam

se, mꞋkɔŋ kɔjn̰ bɔɔrɔ do nakge tun bin eyo.» 16Gɔtn se, naan̰
tuur ɔɔɗɗeno naatn gɔtn kɔjn̰ bɔɔr ki se. 17Gɔtn se jeege paac
iin ̰ gɔtn ese, iij‑ɔk Sostɛnmagal *ɓee kɛnYaudge lee tusnmaak
ki ɔɔ tɔnd dɛrɛŋin̰a naan jeege tun gɔtn kɔjn ̰ bɔɔr ki se. Naɓo
Galion kɛnmagal Rɔmɛge aak nakŋ kɛn naaɗe tɛɗ se, don̰ cɔkɔ
kic ɓo dirin ̰in̰ eyo.

Pɔl ɔk tɛrlomaakŋ gɛgɛr kɛn Antiɔs kɛn taa naaŋ Siri ki
18Maakŋ gɛgɛr kɛnKɔrint ki se, Pɔl tiŋggadɛna, jaay ɓonaan̰

iin ̰ ɔn ̰ gɛnaagen ɗoobm Isa *al‑Masi kɛn gɔtn ese. Naan̰ iin ̰ ɓaa
ute Prisil ɔɔ Akilas maakŋ gɛgɛr kɛn Sankre ki gɔt kɛn kꞋlee
kꞋɗaar markabge. Gɔtn se, naan ̰ dɔs don̰a taa naan ̰ naamga
naam taarin̰a, jaay ɓo naaɗe ookmaakŋmarkab ki ɔɔ ɓaa taa
naaŋ Siri ki. 19Kɛnnaaɗe jaay aanmaakŋ gɛgɛr kɛn Ɛpɛz ki se,
Prisil ute Akilas se Pɔl ɔn ̰ɗen gɔtn ese ɔɔ naan̰ iin ̰ ɓaa maakŋ
*ɓee kɛn Yaudge lee tusn maak ki se. Gɔtn ese naan̰ naaj ute
Yaudge taa Isa. 20 Naaɗe tɔnd mɛtin ̰ ɔɔ: «Ɔɔp iŋg ute naaje,»
naɓo Pɔl baate. 21Kɛn naan ̰ iin ̰ ɔn ̰ɗe kɔn ̰ se ɗeekɗen ɔɔ: «Kɛn
Raa jaay je num, ɓiin kuuy jaay mꞋaɗe ɓaa gɔtse ki.» Gɔtn se
naan ̰ iin ̰maakŋ gɛgɛr kɛn Ɛpɛz ki se, ookmaakŋmarkab ki ɔɔ
ɓaa. 22 Kɛn Pɔl jaay aan maakŋ gɛgɛr Sezare ki se, naan ̰ ook
ɓaa Jeruzalɛm ki gɛn tɛɗn tɔɔsɛ *egliz ki, jaay ɓo, naan ̰ bɔɔy
ɓaa maakŋ gɛgɛr kɛn Antiɔs kɛn taa naaŋ Siri ki. 23 Gɔtn se,
naan ̰ tiŋgga ɓii kandum jaay iin ̰ ɓaa leeɗo maakŋ gɛgɛrge tun
taa naaŋ Galati ute gɛn Prigi. Gɔtn naan ̰ aanga tak ɓo, naan ̰ ɛɗ
kaay kaama gɛnaage tun ɗoobm Isa al‑Masi ki.

Apɔlɔs ɓaamaakŋ gɛgɛr kɛn Ɛpɛz ki ute gɛn Kɔrint ki
24Kaaɗ kɛn se gaaba kalaŋ, kɔɗ Yaud kꞋdaŋin̰Apɔlɔs ɔɔ naan̰

se kꞋjꞋoojin̰ maakŋ gɛgɛr kɛn Alekzandri ki. Ɔɔ naan ̰ iin ̰ ɓaaɗo
maakŋ gɛgɛr kɛn Ɛpɛz ki. Gaabm se jeel taaɗn taara aak eyo
ɔɔ jeel ɔkmɛtn Kitap jiga. 25Naan ̰ se kꞋdooyin̰ga utemɛtn taar
kɛn taaɗ taa Mɛljege. Naan ̰ taaɗ taar Raa se maakin ̰ raap do
ki sakan̰, ɔɔ taar Isa se, naan ̰ dooy jeege ute ɗoobin ̰ tak tak.
Naɓo, naan̰ se, jeel ɓo mɛtn taar *batɛm gɛn Jan‑Batist sum.
26 Maakŋ *ɓee kɛn Yaudge lee tusn maak ki se, Apɔlɔs baag
taaɗn taar Raa jeege tu kic ɓo, ɓeer eyo. Gaŋ kɛn Prisil ute
Akilas jaay booy taar naan ̰ taaɗ se, gɔtn se naaɗe ɔk ɓaansin ̰
ute naaɗe ɔɔ taaɗin ̰ Ɗoobm Raa se ute ɗoobin ̰ tak tak do ki
daala. 27Apɔlɔs se, je ɓaa taa naaŋ Akayi ki gɛn ɓaa taaɗn taar
Raa jeege tu. Taa naan ̰ se ɓo, gɛnaagen ɗoobm Isa *al‑Masi ki
se, ɛɗin ̰ kaay kaama ɔɔ raaŋ ɛɗin ̰maktub jin ̰ ki, taa n ̰Ꞌɓaa kɛɗn
gɛnaage tun gɔtn naane, taa kɛn naan ̰ aanga num, naaɗe an̰
dɔɔɗn kɔkŋ jiga. Kɛn naan ̰ jaay aan gɔtn naane se, ute bɛɛ kɛn
Raa tɛɗin ̰ se, gɛnaagen ɗoobm Isa al‑Masi kɛn gɔtn naane se,
naan ̰ noogɗen dɛna. 28Anum, Yaudge tu se, naan ̰ taaɗɗen tal



Naabm jee kaan ̰ naabm Isage 19:1 286 Naabm jee kaan ̰ naabm Isage 19:14

tal gɔtn ese ɔɔ taar kɛn naaɗe an ̰ tɛrl kic ɓo, naaɗe ɔŋ eyo. Ɔɔ
ute taargen maakŋ Kitap ki se, naan ̰ taaɗɗen ɔɔ: Isa se, naan̰
ɓo al‑Masi.

Pɔl ɓaamɛrtɛ gɛn k‑mɔtɔge
19

Pɔl tɛrl maakŋ gɛgɛr kɛn Ɛpɛz ki daala
1Kaaɗ kɛn Apɔlɔs utu maakŋ gɛgɛr kɛn Kɔrint ki se, Pɔl aal

teeco taanaaŋAzi kɛnmaakŋkoge tu se ɔɔ ɓaaɗomaakŋ gɛgɛr
kɛn Ɛpɛz ki. Gɔtn se, naan̰ ɔŋ jeege kandum se, aalga kaal
maakɗe do Isa ki. 2Ɔɔnaan ̰ tɔndmɛtɗe ɔɔ: «Ɓii kɛnnaase aalki
maakse do Isa ki se, *Nirl Salal tap ɓo bɔɔy te dose ki ey la?»
Numgaŋnaaɗe tɛrlin̰ ɔɔ: «NirlSalal kɛnnaai taaɗnse, ɓii kalaŋ
naaje kꞋbooy te maanin̰ eyo.» 3 Tɛr Pɔl tɔnd mɛtɗe ɔɔ: «Naase
tap ɓo *kꞋbatizse jꞋɔɔ ɗi?» Naaɗe tɛrlin ̰ ɔɔ: «Naaje se, kꞋbatizjen
aan gɔɔkɛn Jan lee batizo jeege se.» 4Pɔl taaɗɗendaala ɔɔ: «Jan
se batizo jee kɛn tɛrloga tɛrl maakɗe do *Raa ki sum. Ɔɔ naan̰
taaɗ Yaudge tu ɔɔ jꞋaal maakɗe do deb kɛn utu ɓaaɗo mɛtin ̰ ki
se ɔɔ naan ̰ ɓo debm kꞋdaŋin̰ Isa se.»

5Kɛnnaaɗe jaaybooy taar Pɔl taaɗɗen se, gɔtn senaaɗe took
kꞋbatizɗe kuuy ute ro Mɛljege Isa. 6Naan̰ kɛn se, Pɔl tɔnd jin̰
doɗege tu ɔɔ gɔtn se Nirl Salal bɔɔyo doɗe ki ɔɔ naaɗe baag
taaɗn taarnaaŋgennaaɗe jeelmɛtin ̰ eyo ɔɔnaaɗe taaɗ taargen
teeco taar Raa ki. 7Naaɗe paac se, aas nakŋ gaabge ɓaa ɓaa
sik‑kaar‑dio.

8 Daan laap kɛn mɔtɔ se, daayum Pɔl lee ɓaaɗo maakŋ ɓee
kɛn Yaudge lee tusn maak ki se. Gɔtn se, naan̰ taaɗɗen mɛtn
taar Gaar Raa jeege tu ɔɔ naan ̰ taaɗɗen kic ɓo ɓeer eyo. Naan̰
je taa jeegen iŋg booyin̰ taarin̰ se, Ꞌtookŋ do taarin̰ kɛn naan̰
taaɗɗen se. 9Gaŋ jee mɛtin ̰ge se tɛɗ do mɔŋgɔ ɔɔ baate tookŋ
taarin̰a. Do Ɗoobm Isa kɛn naan ̰ taaɗɗen mɛtin ̰ se, naaɗe
tooyin̰ koogo naan jeege tu. Gɔtn se Pɔl iin ̰ ɔn ̰ɗe ɔɔ ɓaa ute jee
mɛtin ̰ ki ɓaa maakŋ lɔkɔl gɛn gaaba kalaŋ kꞋdaŋin̰ Tiranɔs ɔɔ
gɔtn se ɓii‑raa, naan ̰ lee dooyɗe ute taar Raa. 10Gɔtn dooyin̰
kɛn ese se, naan ̰ tɛɗ ɓaara dio, bini ɔl Yaudge ute Grɛkgen taa
naaŋ Azi ki paac se, ɓaa booy taar Mɛljege.

Nakŋ kɛn gaan Sebage tɛɗa
11AnumRaa ɔl Pɔl tɛɗnakŋ‑kɔɔɓgendeeldoa, 12bini, ɔl jeege

ɓaa tuuno kalge taal do Pɔl ki ey lɛ ɓaano ute kalge utn ron ̰a ɔɔ
naaɗe tɔs ɓaano ɔɔ taalin̰ do jee kɔɔn ̰ge tu ɔɔ jee kɔɔn ̰ge se ɔŋ
lapia ɔɔ jee kɔɔn ̰ sitange se kic ɓo, sitange teec ɔn ̰ɗe.

13Gɔtn se, Yaudgenmɛtin ̰gen leemaakŋ naaŋge tu gɛn tuur
sitange ro jeege tu se, naaɗe baag tuur sitange ute ro Isa kici.
Naaɗe taaɗ sitange tu ɔɔ: «Ute ro Isan kɛn Pɔl lee taaɗ taarin̰
jeege tu se, mꞋɔɔ: Ꞌteecki naatn ro jeege tu se!» 14 Jeegen

tɛɗn naan̰ se, naaɗe cili. Naaɗe se, gaan kɔɗ Yaud kalaŋ bini
kꞋdaŋin̰Seba, ɔɔnaan̰ semaakŋ*magal jee tɛɗnsɛrkɛRaage tu.
15Gaŋ ɓii kalaŋ, gaabm ɔk sitan se taaɗɗen ɔɔ: «Isa se, maam
mꞋjeelin̰a ɔɔ Pɔl kic lɛmaammꞋjeelin̰a, num naase ara tap ɓo,
Ꞌnaŋge?» 16Gɔtn se, gaabm kɛn ɔk kɔɔn ̰ sitan se iin ̰ oocɗe; kɛn
naan ̰ jaay ɓaa cirɗe sum se, naan ̰ tɔnd awarɗe ɔɔ nɛɛpm ute
kalɗege se naatn. Kɛn naaɗe ɗo bini ɔŋ doɗe jaay aan ̰ teec se,
kalɗege kic ɓo, nɛɛpɗen doɗe ki rɔsɔm rɔsɔm.

17ƆɔkɛnYaudgeute jee kɛnYaudge eyo iŋgmaakŋgɛgɛr kɛn
Ɛpɛz ki jaay booy taar se, gɔtn se naaɗe ɓeere ɓaa ɔkɗe. Taa
naan ̰ se, naaɗe ɓaa *nook ro Mɛljege Isa se cir daala. 18Gɔtn
se, jeege dɛna kɛn aaloga kaal maakɗe do Isa ki se, ɓaaɗo tɔɔɗ
mɛtɗege naan jeege tu, do nakge tun jig ey kɛn naaɗe lee tɛɗ
se. 19Maakɗe ki se, jee dɛn kɛn lee ooj roɗege se, ɓaano ute
maktubɗegen ɔk mɛtn taargen naaɗe lee oojn ̰ roɗe se ɔɔ gɔtn
se naaɗe tɔɔcin ̰ naan jeege tu ɔɔmaktubɗege se jaay jꞋaak zon̰
se aas tamma gɛn pudda dupu‑si‑mii*. 20 Bin ɓo, ute tɔɔgŋ
Mɛljege se taar Raa se wɔɔk ziiɗ ɓaa ute naanin ̰a.

Jee Ɛpɛz ki iin ̰ gɛn tɛɗn taara
21 Kɛn nakgen se jaay deel paac se, *Nirl Salal ɔl Pɔl uun

doa gɛn ɓaa Jeruzalɛmki ɔɔ naan ̰ aal teec ute ɗoobm taa naaŋ
Masedoan ɔɔ ute gɛnAkayi ki. Gɔtn se, naan̰ ɗeek gɛnaage tun
ɗoobm Isa *al‑Masi ki ɔɔ: «Bɛɛki num, kɛnmꞋaanga Jeruzalɛm
ki jaay ɓo, sɔm mꞋutu mꞋɓaa *Rɔm ki kici.» 22 Jee noogin ̰gen
di Timote ute Erast se, naan ̰ ɔlɗe ɔɔ jꞋɔnd naana ɔɔ kꞋɓaa
Masedoan ki. Ɔɔ naan ̰mala se, ɔɔp iŋg cɔkɔ taa naaŋ Azi ki.

23Kaaɗkɛn se, jeegenmaakŋgɛgɛr kɛnƐpɛz ki se, jeege dɛna
iin ̰ ul taara gajalaŋ taa Ɗoobm Isa. 24Taa gɔtn se, ɔk kɔɗ kɔrɗn
tɔɔlɔ ron ̰ Demetrus. Naan ̰ se lee ɔɔy pudda gɛn ɗaapm ɓeegen
sɛɛm sɛɛm kɛn tec ɓee magal gɛn maragɗen naaɗe lee eemin̰
kɛn kꞋdaŋin̰ Artemis se†. Ute naabɗen ese se, naan ̰ ute jeegen
kꞋtɛɗ naaba tɛlɛ ese, naaɗe lee ɔŋ gurs dɛna ro ki. 25Ɓii kalaŋ,
naan ̰ daŋ tus jee kɛn naaɗe tɛɗn naaba tɛlɛ ute jee kɛn naabɗe
tec aan gɔɔ gɛn naaɗe se, ɔɔ ɗeekɗen ɔɔ: «Mɛɗumge, naase
Ꞌjeelki maal naaje kꞋjꞋɔkki se kꞋjꞋɔŋin̰ki ute naabm ese. 26Num
gaŋ naase aakkiga ɔɔ Ꞌbooykiga nakŋ kɛn deel Ɛpɛz ki paac se
ɔɔ Pɔl ese se ɗeek jeege tu ɔɔ raagen naaje mala kꞋtɛɗin ̰ki ute
jijege se, raagen ɗeer eyo. Do taar kɛn naan ̰ lee taaɗ jeege tu
se ɔl jeege dɛna took taarin̰a ɔɔ ɓaagamɛtin ̰ ki. Nakŋ se, naan̰
tɛɗin ̰ Ɛpɛz ki sumeyo, numgaŋ taa naaŋAzi utemagalin ̰ paac
kici. 27Kɛnnaan̰ jaay utu tɛɗnnakŋ se tak num, ɓɛrɛ, utu ajeki
tujn ̰ naabjege. Num naabjege sum eyo, num utu kɔl jeege
* 19:19 Tamman gɛn puddn ese se aas gɛn kɔgŋ nam kɛn tɛɗn naaba gɛn ɓii
dupu‑si‑mii. † 19:24 Artemis se, marag kɛn mɛnda. Jeege saap ɔɔ naan̰ se ooj
nakge, dirl maalge ɔɔ tɛɗmɛndge oojo.

maragjegenmagal Artemis se kic ɓo, naaɗe utu an̰ kaal maak
ki eyo ɔɔ ɓeen ̰ se kic lɛ, naaɗe an ̰ kaakŋ aan gɔɔ nakŋ cɛrɛ. Ey
num, Artemis se ɓo, jee taa naaŋAzi ki ute jee donaaŋ ki paac
se lee eemin ̰a.»

28 Kɛn jee tɛɗn naabgen gɔtn ese jaay booy taar Demetrus
se, naaɗe maakɗe taarɗe pirin̰ ɔɔ baag tɔɔy dɔɔkŋ taara ɔɔ:
«Artemis se, naan ̰ ɓo maragŋ magal kɛn Ɛpɛz ki!» 29 Gɔtn se,
jeege iin ̰ ul taara gajalaŋ maakŋ gɛgɛr kɛn se, ɔɔ tɔko Gayus
ute Aristark kɛn iin ̰o Masedoan ki ɔɔ lee te Pɔl tɛlɛ se. Naaɗe
naar ɓaanɗeno daan bɔɔr kɛn gɔtn kꞋlee kꞋjꞋɔjn ̰ bɔɔrɔ se. 30 Ey
num Pɔl se, je ɓaa gɔtn jeege tun tus se kici, naɓo gɛnaagen
ɗoobm Isa al‑Masi ki se, gaasin ̰a. 31Ɔɔmaakŋmagalge tun taa
naaŋ Azi ki se, jee mɛtin ̰ge se mɛɗn Pɔlge ɔɔ naaɗe ɔl nam ɓaa
taaɗ Pɔl ki ɔɔ: «Ɓɛrɛ, ɔn̰te ɓaa gɔtn jeege tun tus se!» 32 Kaaɗ
kɛn jeege tus gɔtn ese se, jee mɛtin ̰ge ul gɛn doɗe ɔɔ jeegen
kuuy se kic lɛ, taaɗ gɛn doɗe kici. Jee dɛn jaay ɓaaɗo gɔtn ese
se, mɛtn taar jaay ɔlɗe naaɗe tusn ro ki se kic ɓo, naaɗe jeel
mɛtin ̰ eyo. 33Maakŋ jee dɛnge tu se, gaaba kalaŋ kɔɗYaud ron̰
Alekzandɛr. Maakɗe ki se, jeemɛtin ̰ge ɓaa taaɗin ̰mɛtn taar se
jaay ɓo Yaudge ɔlin ̰ ɓaa naan jeege tu. Naan̰ uun jin̰ jeege tu
je aɗen taaɗn mɛtn taar se. 34Naɓo kɛn jee Ɛpɛz ki jaay booy
ɔɔ naan ̰ kɔɗ Yaud se, gɔtn se naaɗe dɔɔb ɔɔy taa naapm caa ɔɔ:
«Artemis se, naan̰ ɓomaragŋmagal kɛnƐpɛzki!» Gɔtn senaaɗe
tɔɔy dɔɔk taara ɔn ̰ eyo ɓaa ɓaa nakŋ lɛr dio.

35Kaammɔɔtn se, gaabmkɛndebmraaŋkɛn tɛɗnaabadaan
Yaudge tun *jee kaakŋmɛtn taargen gɔtn ese se, tɛɗ jeege bini
ɓaa doa ɔɔ ɗeekɗen ɔɔ: «Naase jee Ɛpɛz ki, jeege paac se jeeljeki
naajege ɓo kɛn kꞋjꞋɔkki ɓee maragŋ magal ron ̰ Artemis se. Ɔɔ
maragjege mala se lɛ, naan ̰ ooco maakŋ raa ki. 36Maragjege
se, nam ɗɛmin ̰ eyo, num ɔn ̰ki ro se urlu ɔɔnakŋ se Ꞌsaap ɔkin̰ki
jiga jaayo. 37 Jeegennaase Ꞌtɔk ɓaanɗekiro ara se lɛ, naaɗeuun
te ɗimmaakŋ ɓeemaragjege tu se eyo. Ɔɔnaaɗe lɛ, taaɗ te taar
iŋg kus ron̰ ki eyo. 38Kɛn Demetrus ute jeen ̰ge jaay ɔk taara
ute nam lɛ, naaje jꞋɔkki ɓii gɛn kɔjn̰ bɔɔrɔ ɔɔ jee kɔjn ̰ bɔɔrin̰ge
kic lɛ utu. Bin num, taar se ɔn ̰ kꞋɓaan gɔtn naane ɓo, naaɗe
an ̰ kaakŋ ute ɗoobin ̰a. 39Ɔɔ kɛn naasen jee dɛnge se jaay ɔkki
taarɗimkuuy lɛ, ɓii kɛn jeege tusga sumɓo, jꞋutu jꞋkaakŋmɛtin̰
ute ɗoobin̰a. 40Donak kɛn naaje kꞋtɛɗki jaaki se, jꞋutu jꞋankiro
ɓaa te nakŋ ɔɔn ̰ dojege tu. Ɓɛrɛ Rɔmɛge se lɛ, utu ajeki kɔkŋ
mindjege Ꞌɗeekŋ ɔɔ: naajege se ɓo, jee tujn ̰ naaŋge. Taa kɛn
Rɔmɛge jaay ɓaaɗo Ꞌtɔnd mɛtjege gɛn tusjegen jaaki se, naaje
jꞋaki kɔŋ taar ɗim, jaay jꞋaɗeki kɔŋ taaɗ eyo.» 41Kɛn naan ̰ jaay
taaɗ naŋ taarin̰ se, jee se naan ̰wɔɔkɗe.

20

Pɔl ɔk tɛrl ɓaa taa naaŋMasedoan ute taa naaŋ Grɛkge tu
(1Kɔr 16.1‑7; Rm 15.25‑27)

1Kɛn mɛtn taar se jaay deel se, Pɔl ɔl kꞋdaŋ kꞋtuso jee aalga
kaal maakɗe do Isa *al‑Masi ki ɔɔ naan ̰ ɛɗɗen kaay kaama
jaay ɓo ɗeekɗen ɔɔ iŋgki lapia ɔɔ naan ̰ uun ɗoobm taa naaŋ
Masedoan. 2 Kaaɗ kɛn naan ̰ aal teeco teec taa naaŋ kɛn ese
se, jee aalga kaalmaakɗe do Isa al‑Masi ki se, naan ̰ taaɗɗenga
taarge dɛna kɛn ɛɗɗen kaay kaama, jaay ɓo naan̰ iin ̰ ɓaa taa
naaŋ Grɛkge tu. 3 Gɔtn se, naan ̰ tiŋg laapa mɔtɔ. Aan kaaɗ
kɛn jaay naan ̰ ɓaa kookŋ maakŋ markab ki gɛn ɓaa taa naaŋ
Siri ki se, naan ̰ booy ɔɔ Yaudge se, dɔɔkga dɔɔk taarɗe ron ̰ ki
gɛn kutin̰a. Taa naan ̰ se ɓo, naan ̰ uun doa gɛn tɛrl ɓaa taa
naaŋ Masedoan ki. 4 Jeegen kɛn lee ute naan ̰ se, naaɗe se ɓo:
Sopatrɔs goon Pirus kɛn iin ̰o maakŋ gɛgɛr kɛn Bere, Aristark
ute Sekundus, naaɗe se iin ̰o maakŋ gɛgɛr kɛn Tɛsalonik ki ɔɔ
Gayusn kɛn iin ̰o maakŋ gɛgɛr kɛn Derbe ɔɔ Tisik ute Tropim
kɛn iin ̰o taa naaŋ Azi kɛn kaam kalaŋ ɔɔ kɛse Timote. 5 Jee
se ɔnd naana ɓaa booyje* maakŋ gɛgɛr kɛn Troas ki. 6 Gaŋ
naaje se kꞋtɛɗ Laa mappan ɔk ɔrɔm eyo aas jaay ɓo, jꞋiin ̰ Pilip
ki se, jꞋookmaakŋmarkab ki kꞋtɛɗ ɓiimii jaay ɓo kꞋɓaa kꞋjꞋɔŋɗe
maakŋ gɛgɛr kɛn Troas ki. Gɔtn se, naaje kꞋtiŋgo ɓii cili.

Pɔl taaɗ jee Troas ki ɔɔ iŋgki lapia
7 Kɛn aan *ɓii sebit ki tɛgɛr se, naaje kꞋtus kꞋjꞋɔs kalaŋ jaay

ɓo kꞋjꞋuun sɛn‑sɛn†. Gɔtn se Pɔl baag taaɗn gɛnaage tun ɗoobm
Isa *al‑Masi kɛn tus gɔtn ese. Aan gɔɔ naan ̰mɛtbeeki sum ɓo
ɓaa ɓaa se, naan ̰ taaɗɗen taara bini aan daan ɓea. 8-9Maakŋ
ɓee kɛn kꞋjꞋɔɓin ̰ do naapin ̰ ki gɛn k‑mɔtɔge tu se, gɔtn se ɓo
naaje kꞋtus maak ki ɔɔ maakŋ ɓee kɛn ese se, kꞋtɔɔc kꞋtɔndga
lɔɔmpɔge dɛna. Gɔtn se, goon kɔɗɔ kalaŋ kꞋdaŋin̰Utik se, naan̰
iŋg kiŋg taa pɛnɛtɛr ki. Aan gɔɔ Pɔl taaɗ ɔn ̰ ey se, gɔtn se bi
ɓaa ɔkin̰ se tooɗ sen̰. Gaŋ maakŋ tooɗn bin ̰ ki se, naan ̰ iik
ujo ɔɔ aal ooc naaŋ ki. Kɛn deb kalaŋ bɔɔy ɓaa ɔŋin̰ jaay je
an ̰ kuun se, ɔŋin̰ naan ̰ ooyga. 10Gɔtn se Pɔl bɔɔyo ɔɔ no uunin̰
ɔkin̰ kaaɗin ̰ ki ɔɔ ɗeekɗen ɔɔ: «Naase ɔn ̰ki rose urlu. Ɓɛrɛ, naan̰
utu zɛɛrɛ!» 11 Gɔtn se, Pɔl ɔk tɛrl ook ɓaa maakŋ ɓee ki gɔtin̰
ki, naan ̰ dup ɛɗɗen mappa ɔɔ kꞋjꞋɔs tɛlɛ. Tɛr, naan̰ baagɗen
taaɗndaalabini gɔtɔ iipi, jaay ɓonaan̰ɗeekɗen ɔɔ: «Iŋgki lapia.
Maam se mꞋɓaaga jaayo!» 12Num, kɛn goon kɔɗn duro se lɛ,
naaɗe ɔk ɓaansin ̰ ɓeen ̰ ki ɔɔ gɔtn se, jee paacn̰ kɛn aakin ̰ se,
maakɗe raapo.

Pɔl daŋo jee naan *eglizge tu
* 20:5 Gɔtn se Luk kic utu te naaɗe. † 20:7 Sɛn‑sɛn se, kɔsn kɛn taaɗjeki ɔɔ Isa
se ooy ro kaag ki taa naajege.

13Naan ̰ kɛn se, naaje kꞋjꞋook maakŋmarkab ki jꞋɔnd naana
gɛn ɓaa maakŋ gɛgɛr kɛn Asɔs, gɛn ɓaa kuun Pɔl gɔtn ese. Taa
Pɔl se, uunga kuun doa gɛn ɓaa ute jɛn ̰a. 14 Kɛn Pɔl jaay ɓaa
ɔŋjemaakŋ gɛgɛr kɛnAsɔs ki se, gɔtn se naaje kꞋjꞋuunin̰maakŋ
markab ki ɔɔ kꞋɓaa maakŋ gɛgɛr kɛn Mitɛlɛn ki. 15Mɛtbeen ̰ki
kꞋjꞋiin ̰ gɔtn ese ɔɔ kꞋɓaamaakŋ gɛgɛr kɛn Sio ki, ɔɔmɛtbeen ̰ kɛn
kuuy se, naaje kꞋjꞋiin ̰ kꞋɓaa maakŋ gɛgɛr kɛn Samɔs ki. Tɛr, ɓii
kɛn kuuy se, jꞋiin ̰ Samɔs ki se, kꞋɓaamaakŋ gɛgɛr kɛnMilɛ ki.

16Naaje kꞋjꞋuun ɗoobm se taa Pɔl se, bɛɛki num, je naar ɓaa
Jeruzalɛm ki gɛn ɓaa tɛɗn Laa Pantekɔt. Taa naan ̰ se ɓo, naan̰
deel cɛɛ gɛgɛr kɛn Ɛpɛz ki kic ɓo, baate kaal maak ki, taa naan̰
je takal ron ̰a taa naaŋ Azi ki se eyo.

17Kɛn naaje kꞋjꞋaan maakŋ gɛgɛr kɛn Milɛ ki se, Pɔl ɔl kꞋɓaa
kꞋdaŋo jee naan eglizn Ɛpɛz ki, taa utu an ̰ kɔŋ gɔtn ese.

18Kɛn naaɗe jaay aan ɔŋin̰ se, Pɔl tɛɗɗen tɔɔsɛ ɔɔ ɗeekɗen ɔɔ:
«Gɔtn maam mꞋaan gɔtse ki jaay mꞋtiŋgo maakse ki sum se,
naase Ꞌjeelumki. 19 Kɛn maam mꞋtiŋgo maakse ki se, maam
mꞋɔɔpo rom baat jaay ɓo mꞋtɛɗo naabm Mɛljege Isa se. Kaaɗ
kɛn se, maammꞋiŋgomaakŋ kaa‑maan ki ɔɔmꞋdabarga dɛna
taa Yaudgen dɔɔkga dɔɔk taarɗe jaay Ꞌje am tɔɔl se. 20 ꞋJeelki,
naan ̰kɛnse,maammꞋdooyseno ɔɔmꞋtaaɗseno taar *Raanaan
jeege tu, ɔɔ maakŋ ɓeesege tu se, taargen jaay asen noogse,
kalaŋ tap ɓo, maammꞋdirigŋ te eyo. 21MaammꞋtaaɗ Yaudge
tu ute jeegen Yaudge eyo mꞋɔɔ kꞋtɛrl maakɗe do Raa ki ɔɔ jꞋaal
maakɗe doMɛljege Isa ki.

22 «Ɓɔrse, maam se mꞋɓaa ɓaa Jeruzalɛm ki. Kɛse *Nirl
Salal ɓo ɔlum ɔɔ mꞋɓaa ɔɔ maam se mꞋjeel eyo nakŋ jaay utu
kaan dom ki gɔtn naane se. 23Naɓo, maakŋ gɛgɛr kɛn maam
mꞋaanga tak se, Nirl Salal ɔɔjum ɔɔ kɛn maam jaay mꞋɓaaga
Jeruzalɛmki se, jꞋutu jꞋam ɓaa kɔl daŋgay ki ɔɔ jꞋutu jꞋamdabar
dɛna. 24 Gaŋ maam se mꞋaak kiŋgum do naaŋ ki se, aan
gɔɔ nakŋ cɛrɛ; nakŋ kɛn ɔɔn̰um maam ki tak se, mꞋje naabm
kɛn Mɛljege Isa ɛɗumsin ̰ kaam jim se, mꞋan ̰ tɛɗn kaasin̰ ute
ɗoobin̰a ɔɔ naabm kɛnMɛljege ɛɗumsin ̰ se taa mꞋtaaɗn Labar
Jigan gɛn Isa *al‑Masi ɔɔ ute naan ̰ se ɓo, Raa tɛɗn bɛɛn ̰a jeege
tu.

25 «ꞋBooyki, maam kɛn mꞋtiŋgo daanse ki jaay, mꞋtaaɗseno
taar Gaar Raa se mɔɔtn naan ki se, naase amki kaak ey
sum. 26 Taa naan ̰ se ɓo, jaaki maam mꞋɔk mind kaluma ɔɔ
mꞋɗeekseni naan ki se, debm jaay utga num, maam se ɔlum
eyo. 27 Taa maam se mꞋtaaɗsenoga nakŋ kɛn paacn ̰ Raa
maakin ̰ jen ro ki, taar ɗim kalaŋ tap ɓo, maam mꞋɔysesin̰ te
eyo.

28 «Ɓɔrse, naase se iŋg ɔndki kɔndɔ ɔɔ Ꞌsaapki do egliz kɛn
Nirl Salal ɛɗsesin ̰ kaam jise se ɔɔ aakɗeki doɗe ki; bin se,

Ꞌgaamɗeki aan gɔɔ dɔɔl baatge, taa egliz se Raa dugin̰ga dugu
ute moosin ̰a.

29 «Maam mꞋjeele, kɛn maam jaay mꞋɓaaga se, jeege se ute
aɗe goon ̰ kɛnd maakse ki aan gɔɔ k‑sogsogigen ɛndga maakŋ
dɔɔl baatge tu num, lee wɔɔkɗe se. 30 Ɔɔ maakse ki se kic jee
mɛtin ̰ge utu dooy jeege ute taargen mɛt ki eyo. Naaɗe utu
kɔl jeegen aalga kaal maakɗe do Isa ki se, kic ɓo utu kuun
taarɗe. 31 Bin se, iŋgki do mɛtɛkse ki. ꞋJeelki maakŋ ɓaar kɛn
mɔtɔ se, nɔɔrɔ katara, maammꞋɔn ̰ te eyo ɔɔ naŋa kic ɓo,maam
mꞋdɛjin ̰ga ɔɔ taa naase se, maammꞋeemga dɛn aak eyo.

32«Ɓɔrse,maammꞋɔn ̰se kaam ji Raa ɔɔnaase Ꞌsaapki do taar
Raa kɛn maam mꞋtaaɗseno mꞋɔɔ: Raa se naan ̰ debm bɛɛ. Ute
taar se ɓo, naan ̰ asen kɛɗn tɔɔgɔ do kaal maakse kɛn naase
aalki do Isa ki se. Ute naan̰ se, naase aki kɔŋ bɛɗse ute jee kɛn
naan ̰ tɛɗɗenga tɛɗga jee naan ̰gen salal se.

33«Gaŋmaam lɛ,mꞋjeɗe te gursnameyo ɔɔdaabute kal nam
kic lɛ, maam mꞋjeɗe te eyo. 34 Naase Ꞌjeelki ute naabm kɛn
maammꞋtɛɗute jimmala se ɓo,maammꞋute jeemge se aasjen
kiŋgje. 35UtenaabmdaayummaammꞋtɛɗdaanse ki se,maam
mꞋje mꞋasen taaɗn mꞋɔɔ: Ꞌtɛɗki naaba jaay ɓo jꞋanki noogŋ jee
daayge. Ɔɔ kꞋsaapki do taar Mɛljege Isa kɛn taaɗ ɔɔ: ‹Debm ɛɗ
naka deb ki se, maakin̰ raap cir debm kɛn jꞋɛɗin̰ kɛɗa.›»

36KɛnPɔl jaay taaɗnaŋ taarin̰ se, naan ̰ ɛrgnaaŋkiutenaaɗe
paac ɔɔ eem Raa. 37-38Gɔtn se naaɗe paac baag keeme ɔɔ naŋa
naŋa kic ɓo ɓaaɗo baam ɔk Pɔl kaaɗin ̰ ki kaaɗin ̰ ki, ɔɔ nakŋ
kɛn ɔl maakɗe tuj se, taa kɛn Pɔl taaɗɗenga taaɗ ɔɔ: «Naan ki
se, mɔɔtn naase amki kaak ey sum.»
Gɔtn se, naaɗe ɓaa ɔlin ̰mɛtnmarkab ki ɔɔ ɗeekin̰ ɔɔ: «ꞋƁaa te

lapia.»

21
Pɔl ɓaa Jeruzalɛmki

1 Kɛn naaje jaay kꞋjꞋiin ̰ jꞋɔn ̰ɗe Milɛ ki sum se, naaje jꞋook
maakŋ markab ki ɔɔ kꞋgaaŋ kꞋɓaa maakŋ gɛgɛr Kɔs ki; ɔɔ
mɛtbeen ̰ki se, naaje kꞋjꞋiin ̰ kꞋɓaa maakŋ gɛgɛr kɛn Rɔd ki. Kɛn
naaje jaay kꞋjꞋiin ̰ Rɔd ki se, kꞋɓaamaakŋ gɛgɛr kɛn Patara, gɔtn
kɛn kꞋlee kꞋɗaarmarkabge. 2Patara ki se, naaje jꞋɔŋmarkabm
kɛn ɓaa ɓaa taa naaŋ Pɛnisi ki, jꞋookŋ maak ki ɔɔ kꞋɓaa. 3Kɛn
naaje jaay kꞋɓaa ɓaa do baar ki se, naaje jꞋaak taa naaŋ Sipir
se do ji jeelje ki ɔɔ naaje kꞋdeel kꞋɓaa taa naaŋ Siri ki. Kɛn
naaje jaay jꞋaan maakŋ gɛgɛr kɛn Tir ki se, naaje kꞋbɔɔy gɔtn
ese, taa gɔtn ese ɓo, nakŋmaakŋmarkab ki se jꞋan ̰bɔɔynaatn.
4 Maakŋ gɛgɛr kɛn Tir ki se, naaje jꞋɔŋ gɛnaagen aalga kaal
maakɗe do Isa *al‑Masi ki, ɔɔ gɔtn se naaje kꞋtiŋg ɓii cili ute
naaɗe. Gaŋ jee se, *Nirl Salal taaɗɗen nakŋ kɛn utu Ꞌkaan do

Pɔl ki ɔɔ naaɗe taaɗ Pɔl ki ɔɔ: «N̰Ꞌɔn ̰te ɓaa Jeruzalɛm ki.» 5Kɛn
kꞋtiŋg ute naaɗe ɓii cili aas jaay jꞋiin ̰ kꞋɓaa ɓaa se, gɛnaagen
ɗoobm Isa al‑Masi kɛn gɔtn ese ute mɛndge ɔɔ gaange paac
ɔlje, bini kꞋteec kꞋjꞋɔn ̰maakŋ gɛgɛr se. Kɛn naaje jaay jꞋaan taa
baar ki se, naaje kꞋjꞋɛrg naaŋ ki do kɛɛs kɛn taa baar ki se, ɔɔ
gɔtn se, naaje kꞋtɔnd mɛtn *Raa. 6Kɛn naaje jaay kꞋjꞋiin ̰ kꞋɓaa
ɓaa se, naaje kꞋtaaɗɗen jꞋɔɔ: «Iŋgki lapia.»
Gɔtn se, naaje jꞋookmaakŋmarkab ki ɔɔ naaɗe lɛ ɔk tɛrl ɓaa

ɓeeɗege tu.
7Naaje kꞋjꞋiin ̰Tir ki se, kꞋgaaŋkꞋɓaamaakŋgɛgɛr kɛnPutole-

mais ki. Ɔɔ kɛn naaje jaay jꞋaan se, kꞋɓaa kꞋtɛɗ tɔɔsɛ gɛnaage
tun ɗoobm Isa al‑Masi kɛn gɔtn ese. Naaje kꞋtooɗ ɓii kalaŋ
ute naaɗe ɔɔ gɔtn ese sum ɓo, naaje kꞋbɔɔy kꞋjꞋɔn ̰ markaba.
8 Mɛtbeen ̰ki se, naaje kꞋjꞋiin ̰ kꞋɓaa maakŋ gɛgɛr kɛn Sezare
ki ɔɔ kꞋɓaa kꞋbɔɔy ɓee Pilip kɛn lee wɔɔk Labar Jiga gɛn Isa
al‑Masi jeege tu se. Pilipm se, debm maakŋ jeege tun cilin
kɛnkꞋbɛɛrkꞋtɔɔɗɗeno Jeruzalɛmkigɛnnoogŋ*jeekaan ̰naabm
Isa al‑Masige se. 9 Pilip se, ɔk gaangen mɛndge sɔɔ kɛn tɔk te
gaabge eyo, ɔɔ naaɗe se lee taaɗ taargen teeco taar Raa ki.

10 Gɔtn se, naaje kꞋtiŋgoga ɓii dɛna ɔɔ naan ̰ kɛn se, gaaba
kalaŋ iin ̰o taa naaŋ Jude ki, ron ̰ Agabus, ɓaaɗo ɔŋje. Naan ̰ se
lee taaɗ taargen teeco taar Raa ki kici. 11 Kɛn naan ̰ jaay aan
ɔŋje se, naan ̰ uun nakŋ Pɔl lee dɔɔkŋ maakin ̰ se, dɔɔkŋ jin̰ge
ute jɛn ̰ge, jaay taaɗɗen ɔɔ: «Aakki,Nirl Salal se taaɗum ɔɔ: nakŋ
dɔɔkŋmaakŋnamese se,malin ̰ jaay ɓaaga Jeruzalɛmki num.
Yaudge se utu an ̰ dɔɔkŋ bin kici ɔɔ naaɗe utu an ̰ kɔkŋ kɔl ji
jeege tun Yaudge eyo.»

12 Kɛn naaje ute gɛnaagen ɗoobm Isa al‑Masi kɛn maakŋ
gɛgɛr kɛn gɔtn ese jaay kꞋbooy taar se se, gɔtn se naaje kꞋjꞋeem
nɔɔmɛtn Pɔl ki jꞋɔɔn ̰Ꞌɔn ̰te ɓaa Jeruzalɛmki. 13Gaŋnaan ̰ tɛrljen
ɔɔ: «Naase eemki bin se gɛn ɗi? Kɛse naase ɔjumki kɔj maakum
ɓo maane. Maam se mꞋtook naaɗe am dɔɔk sum eyo, num
maam mꞋtooko gɛn ɓaa kooy Jeruzalɛm ki taa Mɛljege Isa.»
14Aan gɔɔ, naan̰ lɛ took taarje ey ɗey se, naaje kic kꞋjꞋɔn ̰in ̰a ɔɔ
kꞋbaate taaɗin ̰ taar ɗim kuuy sum. Ɔɔ gɔtn se naaje kꞋtaaɗ jꞋɔɔ:
«Ɔn̰Mɛljege Ꞌtɛɗn nakŋ kɛnmaakin ̰ jen ro ki.»

15 Kɛn naaje jaay kꞋtiŋg Sezare ki ɓii kandum se, gɔtn se
naaje kꞋɗaap roje gɛn kookŋ ɓaa Jeruzalɛm ki. 16 Kɛn kꞋjꞋiin ̰
Sezare ki jaay kꞋɓaa ɓaa se, gɛnaagen aalga kaal maakɗe do
Isa al‑Masi kɛn gɔtn ese se, ɓaa ute naaje. Kɛn naaje jaay jꞋaan
Jeruzalɛm ki se, naaɗe ɔlje kꞋɓaa kꞋbɔɔy gɔtn gaab ki kalaŋ
kꞋdaŋin̰ Mnason, kɛn iin ̰o taa naaŋ Sipir ki. Gaabm se, gɔtn
aal maakin ̰ do Isa al‑Masi ki sum se, daanin ̰ dɔkga.

Pɔl aan Jeruzalɛmki se ɓaa aak Jak

17 Kɛn naaje jaay jꞋaan Jeruzalɛm ki sum se, gɛnaagen
ɗoobm Isa *al‑Masi kɛn gɔtn ese, dɔɔɗ ɔkje ute maak‑raapo.

18Mɛtbeen ̰ki se, naaje jꞋutu Pɔl kꞋɓaa gɔtn Jak ki. Gɔtn se,
naaje jꞋɔŋ jee naan *eglizge se tusga gɔtn ese kici. 19Kɛn naaje
kꞋtɛɗɗen tɔɔsɛ aas se, gɔtn se Pɔl taaɗɗenmɛtn nakgen kɛn Raa
ɔlin̰ jaay naan ̰ tɛɗo daan jeege tun Yaudge eyo se, kalaŋ kalaŋ.

20 Jee se jaay booy taar Pɔl taaɗɗen se, gɔtn se naaɗe *nook
Raa ɔɔ taaɗ Pɔl ki ɔɔ: «ꞋBooyo gɛnaaje, ɓɔrse Yaudgen dupu
kando kando se took aalga maakɗe do Isa al‑Masi ki, naɓo
naaɗe se ɔk *Ko Taar kɛn Raa ɛɗoMusa ki se ɔɔn ̰ aak eyo. 21Ɔɔ
Ꞌjeele, naaɗe se lɛ booyga taar kɛn jeege lee taaɗ roi ki se, ɔɔ
naai lee dooy Yaudgen kɛn iŋg maakŋ jeege tun Yaudge ey
se, ɔɔ lee taaɗɗen ɔɔ: ‹JꞋɔn ̰te kuun Ko Taar kɛn Raa ɛɗo Musa
ki se ɔɔ gɛnɗege se lɛ, jꞋɔn ̰te tɔjɗen pɔndɔ ɔɔ jꞋɔn ̰te tɛɗn nakŋ
bubɗege.› 22 Gɔtn naai ɓaaɗo gɔtn ara sum se, ɓɛrɛ, naaɗe lɛ
booyga. Bin se, jꞋaki tɛɗn jꞋɔɔki ɗi? 23Binnum, Ꞌbooy taarnaaje
jꞋai taaɗ se. Naaje jꞋɔk gaabge sɔɔ, kɛn naamga naam taarɗege
naanRaa ki. 24 Jee se Ꞌɓaanɗe ute naai daanbɔɔr *ƁeeRaa ki ɔɔ
tug Ꞌɗaapki rose naan Raa ki ɔɔ ɔgɗen nakŋ kɛn naaɗe an tɛɗn
*sɛrkɛ Raa ki se kici. Bin se, naaɗe kic Ꞌkɔŋ dosn doɗe ɔɔ ute
naan ̰ se, jeege paac Ꞌjeele taar kɛn kꞋlee kꞋtaaɗ roi ki se, mɛt ki
eyo. Anum, naaɗeai kaakinaai kic, iŋgdoKoTaarkɛnRaa ɛɗo
Musaki se. 25Gɛn jeegenYaudgeey jaayaalgakaalmaakɗedo
Isa al‑Masi ki se lɛ, naajege kꞋraaŋɗeki raaŋ jꞋɔɔki: jꞋɔn ̰te kɔsn
daa maragge, jꞋɔn ̰te kɔsn mooso, jꞋɔn ̰te kɔsn daagen moosin̰
ɔɔy te naaŋ ki eyo ɔɔ jꞋɔn ̰te kɛɛsn naapge rɛn ̰ rɛn̰.»

26Gɔtn se, Pɔl took taarɗe ɔɔmɛtbeen ̰ki se, Pɔl ɓaa ute jee se
gɛn ɓaa tugŋ ɗaapm roɗe naan Raa ki. Naan̰ kɛn se, Pɔl ɓaa
daan bɔɔr ɓee Raa kɛn maak ki ɔɔ ɔŋ *debm tɛɗn sɛrkɛ Raa ki
se, ɔndin ̰ ɓiia, ɔɔ ɗeekin ̰ ɔɔ: «Ɓii kɛn naaje *kꞋtug kꞋɗaapga roje
naan Raa ki num, naŋa naŋa kic ɓo ano ɓaa ute sɛrkin̰ sɛrkin̰
naan Raa ki.»

Pɔl se jꞋɔkin ̰ daan bɔɔr *Ɓee Raa ki
27 Kɛn ɓii cili jaay ɔɔpga gɔɔr Ꞌnaŋ se, kaaɗ kɛn se Yaudgen

iin ̰o taa naaŋ Azi ki jaay aak Pɔl daan bɔɔr Ɓee Raa kɛnmaak
ki se. Gɔtn se, naaɗe ɔɔsmɛtn jee dɛnge ɓaaɗo iij‑ɔk Pɔl. 28Gɔtn
se naaɗe dɔɔb ɔɔy ɔɔ: «Gaan *Israɛlge, ɓɛrɛ, jꞋoorjekiro! Gaabm
kɛn lee dooy jeege gɔtn ɓaa se paac ute taargen jig ey se,
ɓaaɗoga ara. Naan ̰ ɓo debm kɛn lee taaɗ taargen jig eyo ro
gaan Israɛlge tu, ro *Ko Taar kɛn Raa ɛɗo Musa ki ɔɔ ro Ɓee
Raaki. Ɓɔrse, naan ̰ ɓaaɗogadaanbɔɔrƁeeRaakɛnmaakki se,
ute jeegen Yaudge eyo ɔɔ Ɓee Raa se lɛ, naan ̰ tujin ̰ga.» 29 Taa
naaɗe aakga kaak Pɔl ute Tropimkɛnkɔɗ Ɛpɛz se, lee lee kalaŋ
maakŋ gɛgɛr kɛn Jeruzalɛm ki. Taa naan̰ se ɓo, naaɗe saap ɔɔ

kaaɗ naane Pɔl ɔk ɓaanoga ute Tropim daan bɔɔr Ɓee Raa kɛn
maak ki se.

30 Gɔtn se, jeegen maakŋ Jeruzalɛm ki paac se, iin ̰ ul taar
gajalaŋ ɔɔ jeege dɛna kɛn aan ̰ ɓaaɗo gɔtn ese. Pɔl se, naaɗe
iij‑ɔkin̰a ɔɔ tiik ɔɔɗin̰ naatn daan bɔɔr ƁeeRaa ki ɔɔnaaɗe naar
gaasnute kaam taarge senaatn. 31Gɔtn se, naaɗe je an tɔɔl ute
Pɔl, gaŋ naan̰ kɛn se, nam ɓaa taaɗ bubm asgarge tu ɔɔ: «Ɓɛrɛ,
maakŋ gɛgɛr Jeruzalɛm se, tujga!» 32 Gɔtn se, bubm asgarge
se naar tus asgarge ute magalɗege aan ̰ ɓaa gɔtn jee dɛnge tu.
Kɛn jee dɛnge jaay aak bubmasgarge ute asgarin ̰ge se, Pɔl kɛn
naaɗe tɔndin ̰ tɔnd se kic ɓo, gɔtn se naaɗe ɔn ̰in ̰a. 33Kɛn bubm
asgarge jaay aan ɔŋ Pɔl se, naan ̰ ɔl asgarge se ɔkin̰a ɔɔ naaɗe
tɔso zin ̰ziri dio ɓaaɗo dɔɔkin̰a. Gɔtn se, naan ̰ tɔnd mɛtn jeege
ɔɔ: «Gaabm se tap ɓo, iin ̰o gay ɔɔ naan ̰ tap ɓo tujga ɗi?» 34Gaŋ
jee dɛngen tus gɔtn ese se, ul taara gajalaŋ ɔɔ bubmasgarge se
lɛ, je booy kɔkŋ mɛtn taarɗe se, naɓo ɔŋ booy ɔk eyo. Maakŋ
kul taarɗe ki se, naan ̰ ɔl asgarge ɔk ɓaano ute Pɔl maakŋ *ɓee
tɔɔgŋ kɛn naaɗe lee toom maak ki se. 35Aan gɔɔ ɓee se lɛ, do
ɓee ki raan ɗey se, kɛnPɔl jaay ookkook se, jee dɛnge se tuurin̰
kaam ara kaam ara. Kɛn asgarge jaay aak bin se, uunin̰ doɗe
ki raan; 36 taa gaan Israɛlgen tus gɔtn ese paac jaay ɔkomɛtin̰
se naaɗe tɔɔɗ tɔɔy ɔɔ: «Gaabm se Ꞌnakin ̰ yoa!»

Pɔl taaɗmɛtn taarin̰ Yaudge tun tus gɔtn ese
(NJKN 9.1‑19, 26.9‑20; Gal 1.11‑16; 1Tim 1.12‑17)

37Kaaɗ kɛn jaay bubm asgarge ɓaan ̰ ɓaa kɔl maakŋ *ɓeeɗe
kɛn tɔɔgŋ kɛn naaɗe lee toom maak ki se, Pɔl taaɗin ̰ ute taar
Grɛk ɔɔ: «Ɔn̰um tu gɔtɔ, maam se mꞋɔk taara gɛn taaɗa.» Gɔtn
se, bubm asgarge tɛrlin̰ ɔɔ: «Tarii, naai kic Ꞌjeel taar Grɛk ki.
38 Naai se ɓo, kɔɗ Masar kɛn gɔɔr gɔɔr jaay teec sawara ɓaa
tiŋg do kɔɗ‑ɓaar ki ute gaabge dupu‑sɔɔ kɛn lee ɔs jeege se
ey la?» 39 Gaŋ Pɔl tɛrlin ̰ ɔɔ: «Maam se, mꞋkɔɗ Yaud ɔɔ jꞋoojum
kic ɓo maakŋ gɛgɛr kɛn Tars, kɛn taa naaŋ Silisi ki, ɔɔ gɛgɛr
Tars se, jeege paac jeelin̰a. Ɔɔ maam mꞋgoon naaŋ gɔtn ese,
ɔɔmaammꞋeemi nɔɔ ɔn ̰ummꞋtaaɗn jeege tun se.» 40Gɔtn se,
bubm asgarge ɔn ̰in ̰ gɔtɔ. Pɔl ɗaar gɔt kɛn kꞋlee kꞋjꞋookŋ kꞋɓaan
maakŋ ɓee kɛn raan se. Gɔtn se, naan ̰ uun jin ̰ je taaɗn jeege
tu ɔɔ kɛn jeege jaay aak jin ̰ se, naaɗe do dil ɔɔ gɔtn se, naan̰
baagɗen taaɗn ute taar Yaud.

22
1 Pɔl taaɗɗen ɔɔ: «Bubumge ute gɛnaamge, Ꞌbooyki ɓɔrse

maam mꞋje mꞋasen taaɗn mɛtn taaruma.» 2 Kɛn naaɗe jaay
booyPɔl taaɗɗenute taarnaaŋnaaɗeYaudge se, gɔtn senaaɗe
tɛr do dil cir daala. Naan ̰ kɛn se, naan ̰ taaɗɗen ɔɔ: 3 «Maam kic
mꞋkɔɗ Yaud, naɓo jꞋoojummaakŋ gɛgɛr kɛn Tars kɛn taa naaŋ

Silisi ki. Gaŋ maam se, mꞋteep maakŋ gɛgɛr kɛn Jeruzalɛm ki
ara ɔɔ gɔtn ara ɓo, gɔtn kɛn Gamaliɛl dooyumo ute ɗoobin̰a
*Ko Taar kɛn Raa ɛɗo bubjege tu se. Taa naan ̰ se ɓo, maam
mꞋɔk taar *Raa se ɔɔn ̰ɔ, aan gɔɔ gɛn naasen ɓɔrse utu iŋgki
do ki se kici. 4 Jee kɛn Ɗoobm Isa ki se, maam mꞋdabarɗeno
bini aan gɔɔmꞋaɗenoga tɔɔlɔ. Ɔɔmɛndge ute gaabge se, maam
mꞋɔl kꞋdɔɔkɗeno ute zin ̰ziri ɔɔ mꞋɓaaɗo mꞋɔmbɗen daŋgay ki.
5 *Magal jee tɛɗn sɛrkɛ Raage tu ute magal taa ɓee Yaudge
se kic ɓo, jeele nakŋ kɛn maam mꞋtɛɗo se. Naaɗe se ɓo, kɛn
ɛɗumo maktub jim ki, taa mꞋɓaa kɛɗn Yaudge tun Damas ki.
Ute naan ̰ se ɓo, jee kɛn aalga kaal maakɗe do Isa *al‑Masi kɛn
gɔtn naane se, mꞋaɗen ɓaa tɔkŋ dɔɔkŋ ute zin ̰ziri ɔɔmꞋanɗeno
ɓaa Jeruzalɛmki taa jꞋaɗen dabara.»

Pɔl taaɗmɛtn taar nakŋ kɛn aan don ̰ ki
6«Kɛnmaam ɓaa ɓaa ɗoob ki jaay, kaaɗa aan gɔɔr ute katara

se, naan ̰ kɛn se, maammꞋaanga gɔɔr ute Damas. Gaŋ gɔtn ese
sum ɓo, mꞋnaar mꞋaak pooɗo iin ̰o maakŋ raa ki raap lak lak
ɓaaɗo deebum bat. 7 Gɔtn se, maam mꞋaal mꞋooc naaŋ ki ɔɔ
mꞋbooy mind deba daŋum ɔɔ: ‹Sɔl, Sɔl, naai Ꞌtap ɓo dabarum
bin se, gɛn ɗi?› 8MaammꞋtɔndmɛtin ̰mꞋɔɔ: ‹Mɛluma, naai tap
ɓonaŋa?› Gaŋminddebmese se tɛrlum ɔɔ: ‹Maam ɓo Isan, kɔɗ
Nazarɛtn kɛn naai Ꞌlee Ꞌdabarin̰ se.› 9Gaŋ jeegen ɓaa ɓaa ute
maam se, naaɗe aak pooɗn kɛn iin ̰omaakŋ raa ki raap lak lak
se sum, eynumminddebmkɛn taaɗutemaamse, naaɗebooy
te eyo. 10Gɔtn se, maam mꞋtaaɗin ̰ mꞋɔɔ: ‹Mɛluma, maam tap
ɓo mꞋtɛɗn rommꞋɔɔ ɗi?› ƆɔMɛljege tɛrlum ɔɔ: ‹Iin̰ Ꞌɓaa maakŋ
gɛgɛr kɛn Damas ki ɔɔ gɔtn naane se ɓo, jꞋai ɓaa taaɗn nakgen
paacn̰ kɛn Raa je ɔɔ naai an ̰sin̰ tɛɗ se.› 11Gaŋ pooɗn kɛn iin ̰o
maakŋ raaki raap lak lak jaay ɓaaɗodeebumse, tɛɗummaam
mꞋɔŋ mꞋaak eyo. Taa naan̰ se ɓo, jeemgen kꞋɓaa tɛl se, ɔkum
jim ki, jaay ɓo tɔɔɗ ɓaansumDamas ki.

12«MaakŋgɛgɛrkɛnDamaski se, ɔkgaabakalaŋron ̰Ananias
ɔɔ gaabm se, ɔk taar Raa se ɔɔn ̰ɔ, ɔɔ Ko Taar kɛn Raa ɛɗo Musa
ki, paac se, naan ̰ tɛɗin ̰ ute ɗoobin̰a. Gaabm se, Yaudgen iŋg
gɔtn esepaac tɔɔmin ̰a. 13Gɔtn se, naan ̰ ɓaaɗo ɔŋuma ɔɔ ɗeekum
ɔɔ: ‹Sɔl, gɛnaama, ɔn ̰ kaami se Ꞌkɔɔɗn kaaka!› Ɔɔ gɔtn ese sum
ɓo, kaamum naar ɔɔɗ aak gɔtin ̰ ki ɔɔ Ananias se lɛ, maam
mꞋaakin ̰ tal tal. 14 Tɛr naan̰ taaɗum ɔɔ: ‹Sɔl, naai se, Raa gɛn
bubjege ɓo bɛɛr ɔɔɗio se kaaɗ kɛn jꞋooji te ey ɓɔrtɔ, taa naai
Ꞌjeel nakŋ kɛn tɔɔlin ̰ naan ̰ ki ɔɔ Debm Daan ki se, naai utu an̰
kaakŋutekaami ɔɔ Ꞌbooynaan ̰ai taaɗnute taarin̰mala. 15Taa
naan ̰ se ɓo, do nakge tun naai aako ute kaami ɔɔ booyo ute
bi se, naai Ꞌtaaɗin ̰ jeege tu paac. 16 Num ɓɔrse tap ɓo, naai
Ꞌbooy ɗi daala? Iin̰i, ɔn ̰ jꞋai *batizi ɔɔ tɔnd mɛtn Isa se, taa ai
tɔɔl *kusin ̰ige se naatn.›»

Pɔl taaɗmɛtn taar naabm naan ̰ Ꞌtɛɗo daan jeege tun Yaudge
eyo

17«Kɛnmaam jaaymꞋɔk tɛrlmꞋɓaa Jeruzalɛmki se, naan ̰kɛn
se, ɓii kalaŋmaammꞋɓaa daan bɔɔr *Ɓee Raa ki gɛn keemRaa
se mꞋaak ne ɗim teeco naanum ki. 18 Gɔtn se, maam mꞋaak
Mɛljege Isa ɔɔ naan ̰ ɗeekum ɔɔ: ‹ꞋNaar Ꞌteec ɔn ̰ Jeruzalɛm se
naatn kɛskɛ, taa jee gɔtn ese lɛ, naaɗe kɔŋ took eyo do nakge
tun naai aɗen taaɗn taa maam se.› 19 Gaŋ maam mꞋtɛrlin̰
mꞋɔɔ: ‹Mɛluma, kaaɗn kɛn maam mꞋlee mꞋtɔko jee aalga kaal
maakɗedonaai kimaakŋ ɓeege tunYaudge lee tusmaakki se,
jaay mꞋɔl kꞋtɔndɗeno ɔɔ jꞋɔmbɗeno maakŋ daŋgay ki se, nakŋ
se paac, naaɗe jeele. 20Gɔtn kɛn naaɗe tɔɔlo debm saaɗn naai
Etien se kic ɓo,maammꞋutu ɔɔnakŋnaaɗe tɛɗ se kic ɓo,maam
mꞋtooko ute naaɗe. Naan̰ kɛn se, jee tɔɔlin̰ge se, maam ɓo
mꞋdebmbɔɔbmkalɗege.› 21GaŋMɛljege ɗeekum ɔɔ: ‹Utenaan̰
se kic iin ̰ Ꞌɓaa; maam se mꞋje mꞋai kɔli dɔkɔ maakŋ jeege tun
Yaudge eyo.›»

Pɔl ute bubm asgar *Rɔmɛge
22 Yaudge se iŋg booy taar Pɔl bini aan do taar kɛn jaay

naan ̰ ɗeek ɔɔ: «Mɛljege ɗeekum ɔɔ: ‹maammꞋai kɔli gɔtn jeege
tun Yaudge eyo›» ɔɔ do taar kɛn se, naaɗe ɗoob ɔɔy makɔn ̰ ɔɔ:
«Gaabm se, Ꞌtɔɔlin̰ki naatn! Debm bin se ɔn ̰te kɔn ̰in ̰ki Ꞌkiŋg do
naaŋ ki!» 23 Gɔtn se, naaɗe tɔɔy dɔɔk taara ɔɔ tɔɔɗn ute kal
magalɗege jaay tɔndin ̰ naaŋ ki ɔɔɗ kuɗu putur putur.

24ƆɔkɛnbubmasgarRɔmɛge jaayaakbin se, naan̰ ɔl ɔɔkꞋjꞋɔk
kꞋɓaano ute Pɔl semaakŋ *ɓee kɛn tɔɔgŋ kɛn asgarge lee toom
maak ki, ɔɔ naan ̰ je ɔɔ jꞋan ̰ kɔndin ̰ ute mɛɛjɛ taa bin se naan̰
Ꞌtaaɗn nakŋ kɛn naan ̰ tɛɗ jaay ɓo ɔl jeege tɔɔɗ tɔɔyin̰ mɛtin ̰ ki
se. 25Gɔtn se, naan ̰ ɔl ɔɔ Pɔl se kꞋdɔɔkin̰a, gaŋ Pɔl taaɗ magal
asgarge tun cɛɛn ̰ ki ɔɔ: «Kɔɗ Rɔmɛ jaay jꞋaak te mɛtn taarin̰ ey
sum ɓo, naase se ɔkki ɗoobm kɛn an ̰ki tɔnd ute mɛɛjɛ ne?»

26 Kɛn magal asgargen gɔtn ese jaay booy taar se, naan̰
ɓaa taaɗ bubm asgarge tu ɔɔ: «Kɛse naai Ꞌje tɛɗn ɗi bini, ɓɛrɛ,
gaabm se lɛ, naan̰ kɔɗ Rɔmɛ.» 27Gɔtn se, bubm asgarge ɓaaɗo
ɔŋ Pɔl ɔɔ tɔnd mɛtin ̰ ɔɔ: «ꞋƊeekum tu, naai tap ɓo kɔɗ Rɔmɛ
ɗeer ne?» Pɔl tɛrlin ̰ ɔɔ: «Yɛɛ, maam mꞋkɔɗ Rɔmɛ.» 28 Bubm
asgarge tɛrl Pɔl ki ɔɔ: «Kɛn ɔlum jaaymꞋtɛɗ kɔɗ Rɔmɛ se, maam
mꞋɔgɗengakɔgŋgursdɛnaakeyo.» ƆɔPɔl tɛrlin ̰ ɔɔ: «Gaŋmaam
se, gɔtn jꞋoojum tap ɓo, mꞋkɔɗ Rɔmɛ.» 29 Gɔtn se sum ɓo, jee
kɛn ɓaan ̰ ɓaa kɔkɔ jaay an ̰ kɔnd se, naar ɔn ̰in ̰a. Ɔɔ kɛn bubm
asgarge se jaay ɓaa jeel Pɔl kɔɗ Rɔmɛ sum se, naan ̰ ɓeere ɓaa
ɔkin̰a, taa naan ̰ dɔɔkin̰ga dɔɔk ute zin̰ziri.

Pɔl kꞋɓaansin̰ naan Yaudge tun *jee kaakŋmɛtn taarge

30 Num bubm asgarge Ꞌje Ꞌjeel mɛtn taar kɛn Yaudge jaay
ɔkŋmind Pɔl se. Taa naan̰ se ɓo, mɛtbeen ̰ki se, naan̰ ɔl kꞋdaŋo
*magal jee tɛɗn sɛrkɛ Raage tu ute Yaudgen jee kaakŋ mɛtn
taarge se paac. Gɔtn se, Pɔl se, naan ̰ ɔl kꞋtuutn ute zin ̰ziri ɔɔ ɔk
ɓaansin ̰ naanɗe ki.

23
1Kɛn Pɔl jaay aan naan Yaudge tun *jee kaakŋmɛtn taarge

se, naan̰ ɔndɗen kaama tak ɔɔ ɗeekɗen ɔɔ: «Gɛnaamge, maam
se, leemkɛnmꞋleenaan*Raakibini aan jaaki se,maammꞋjeel
maakum ki, maam se mꞋtuj te ɗim eyo.» 2 Gaŋ Ananias kɛn
*magal jee tɛɗn sɛrkɛ Raa ki se, taaɗ jeege tun kɛn cɛɛ Pɔl ki
se ɔɔ: «Pɔl se, kꞋjꞋɔndin ̰ taarin̰ ki.» 3Gɔtn se Pɔl tɛrlin̰ ɔɔ: «Naai
kɛn tec aan gɔɔ durdur jꞋɔlin ̰ ron ̰ raap raap se, Raa utu ai
kɔnd naai. Naai ɓo debm aal *Ko Taar Raa maak ki eyo ɔɔ
gɔtn ese se Ꞌje am kɔjn ̰ bɔɔrɔ dom ki ute Ko Taar Raa ɔɔ ɔl ɔɔ
kꞋjꞋɔnduma.» 4 Gaŋ jee iŋg cɛɛ Pɔl ki se, taaɗin ̰ ɔɔ: «Naai se
ɓo, Ꞌnaaj magal debm tɛɗ sɛrkɛ Raa ki tu ne?» 5 Gɔtn se, Pɔl
tɛrlɗen ɔɔ: «Gɛnaamge, kɛn gaabm se jaay magal debm tɛɗ
sɛrkɛ Raa ki se, maam mꞋjeel eyo. Ey num, Kitap se taaɗga
ɔɔ: Magal jee taa naaŋi ki se ɔn̰te naajin ̰a.»* 6 Yaudgen jee
kaakŋmɛtn taargen tus se, Pɔl jeelmaakɗeki se, jeemɛtin ̰gese
*Sadusege ɔɔ kɛngen mɛtin̰ge se lɛ *Parizige. Taa naan ̰ se ɓo,
naan ̰ taaɗɗenmakɔn ̰ɔ ɔɔ: «Gɛnaamge,maamsemꞋkɔɗParizi ɔɔ
bubum kic ɓo Parizi, naɓo kɛn ɔl kꞋjꞋɔk kꞋɓaansumo gɔtn kɔjn̰
bɔɔr ki se, taa maam se mꞋɔnd dom do Raa kɛn utu dur jeege
daan yoge tu se.» 7 Kɛn naaɗe jaay booy Pɔl taaɗɗen taar se,
SadusegeuteParizige sebaagnaajn̰ utenaapa ɔɔ ɔl jeedɛngen
tus gɔtn ese se, ɓaa gaaŋ naapa gɔtɔ kaam dio. 8Taa Sadusege
se saap ɔɔ jee ooyga kooy se lɛ, Ꞌkɔŋ dur ey sum ɔɔ *kɔɗnRaage
ute sitange se kic ɓo naaɗe gɔtɔ; gaŋ Parizige se paac tooko
ɔɔ nakgen se utu. 9 Gɔtn se, naaɗe iin ̰ ul taara gajalaŋ. Ɔɔ
maakŋ Parizige tu se, jee mɛtin ̰ge se jee jeel taaɗn tɔɔkŋmɛtn
Ko Taar Raage, naaɗe se iin ̰ taaɗ makɔn ̰ ɔɔ: «Gaabm se, jꞋɔn ̰te
Ꞌkɔkin̰kimindin ̰a taanaan ̰ lɛ tuj te ɗimeyo. Kaaɗnnaanekɔɗn
Raa gam lɔ ɗim gam ɓo, taaɗin ̰ga lɛ ɗaam.» 10Aan gɔɔ naaɗe
ul taar gajalaŋ ɔn ̰ ey se, ɔl bubm asgarge se kic ɓo ɓeere ɓaa
ɔkin̰a ɔɔ sɔmnaaɗe an tɔɔl ute Pɔl se cɛrɛ. Taa naan ̰ se ɓo naan̰
taaɗ asgarge tu ɔɔ: «ꞋBɔɔy Ꞌɓaaki maakŋ jeege tun ese, ɔɔ Pɔl
se ɔk ɓaansin ̰kiromaakŋ *ɓee kɛn tɔɔgŋ kɛn asgarge lee toom
maakki se ara.» 11Gaŋmaakŋnɔɔr kɛn ese se sum ɓo,Mɛljege
ɓaaɗo teec naan Pɔl ki ɔɔ ɗeekin̰ ɔɔ: «Aay kaami! Aan gɔɔ naai
Ꞌtaaɗoga taamaama jeege tun Jeruzalɛmki se, bɛɛki num, Ꞌɓaa
taaɗn saaɗum jeege tunmaakŋ gɛgɛr kɛn *Rɔmki kici.»
* 23:5 Aak Ekz 22.28.



Naabm jee kaan ̰ naabm Isage 23:12 298 Naabm jee kaan ̰ naabm Isage 23:25

Jeege ɛnd tɛl gɛn kutn Pɔl
12Mɛtbeen̰ki se, Yaudgenmɛtin̰ge dɔɔk taarɗe ɔɔ naam roɗe

naan Raa ki ɔɔ: «Pɔl se, jaay kꞋtɔɔlin ̰ te ey num, naaje se jꞋkɔs
eyo ɔɔ jꞋkaay eyo.» 13 Jee jaay naam roɗe naan Raa ki taa taar
se, naaɗe se cir gaabge si‑sɔɔ. 14 Jee se ɓaa ɔŋ *magal jee tɛɗn
sɛrkɛ Raage tu ute magal taa ɓee Yaudge ɔɔ ɗeekɗen ɔɔ: «Naaje
se kꞋnaamga naam roje naan Raa ki, kɛn Pɔl se jaay kꞋtɔɔlin̰
te ey num, naaje se jꞋkɔs eyo ɔɔ jꞋkaay eyo. 15 Bin se, Ꞌɓaaki
ute ro *jee kaakŋ mɛtn taarge se, Ꞌɓaa ɔŋki magal asgarge se
Ꞌtaaɗin ̰ki ɔɔki n ̰Ꞌɔk n ̰Ꞌɓaano ute Pɔl gɔtn kɔjn̰ bɔɔr ki ara. Naase
se Ꞌtɛɗki raay aan gɔɔ jee kɛn je kaakŋ kɔkŋ mɛtn taarin ̰ jiga.
Gaŋ naaje se lɛ, kꞋɗaapga ɗaap roje kɔr naan̰ Ꞌkaan gɔtse ki ey
sum ɓo, naaje jꞋan ̰ tɔɔlɔ.»

16 Num gaŋ, taar se ɓaa ooc bi goon gɛnaa Pɔl kɛn mɛnda.
Naan̰ naar iin ̰ *ɓee kɛn tɔɔgŋ kɛn asgarge lee toom maak ki
se ɔɔ ɛnd ɔŋ Pɔl se ɔɔ aalin̰ bin ̰ ki. 17 Maakŋ magal asgarge
tu se, Pɔl daŋo deb kalaŋ ɔɔ ɗeekin̰ ɔɔ: «Goon kɔɗn ese se,
ɔk ɓaansin ̰ gɔtn bubm asgarge tu, taa naan̰ se ɔk taara je an̰
taaɗa.» 18 Gɔtn se, magal asgarge se ɔk ɓaansin ̰o gɔtn bubm
asgarge tu se, ɔɔ ɗeek bubm asgarge tu ɔɔ: «Pɔl debm daŋgay
se ɓo, daŋumo ɔɔ taaɗum ɔɔ Ꞌɓaano ute goon kɔɗn ese se, taa
naan ̰ se ɔk taara je ai taaɗa.» 19 Gɔtn se, bubm asgarge se
ɔk goon kɔɗɔ se jin ̰ ki ɔɔ iik tɔɔkin̰sin̰ cɛɛs ki ɔɔ tɔnd mɛtin ̰ ɔɔ:
«Taari naai Ꞌje am taaɗ se tap ɓo, taar ɗi?» 20 Anum, goon
kɔɗɔ se taaɗin ̰ mɛtn taarin̰ ɗeekin̰ ɔɔ: «Maam mꞋbooy Yaudge
se, dɔɔkga taarɗe ɔɔ utu Ꞌtɔnd mɛti. Taa Pɔl se, naaɗe je ɔɔ
mɛtbeeki se, naai ansin ̰ ɓaa naan Yaudge tun jee kaakŋ mɛtn
taarge ɔɔ naaɗe se lɛ, Ꞌtɛɗn raay aan gɔɔ jee kɛn je kaakŋ kɔkŋ
mɛtn taarin̰ jiga se. 21Num gaŋ, taar naaɗe se ɔn ̰te kuunu taa
gaabge cir si‑sɔɔ se oom koom Pɔl, taa naaɗe naamga naam
roɗe naan Raa ki ɔɔ kɛn naaɗe jaay tɔɔlin̰ te ey num, naaɗe se
Ꞌkɔs eyo ɔɔ Ꞌkaay eyo. Ɔɔ kɛn ɔɔp se, naaɗe booy kɛn naai aɗen
tookŋ taarɗe sum.» 22Kɛn goon kɔɗɔ se jaay taaɗmɛtn taarin̰
aas se, bubmasgarge se taaɗin ̰ ɔɔ: «Mɛtn taar kɛnnaai taaɗum
mɛtin ̰ se, ɔn ̰te taaɗn nam ki.» Jaay ɓo, naan ̰ ɔlin ̰ ɓaao.

Pɔl kꞋjꞋuun kꞋɓaansin̰ maakŋ gɛgɛr kɛn Sezare ki
23Gɔtn se, bubm asgarge daŋomaakŋ magal asgarge tu se,

gaabge dio ɗeekɗen ɔɔ: «ꞋDaŋ Ꞌtuskiro asgarge kaar‑dio, jee
sɛndge si‑cili ɔɔ asgargen lee ute bɔɔrɗe se kic ɓo kaar‑dio.
ꞋƊaapki rose, taa kaaɗn kɛɛski se, naase aki ɓaa maakŋ gɛgɛr
kɛn Sezare ki. 24 ꞋƊaapki sɛndgen kɛn Pɔl Ꞌkookŋ kiŋg do ki
se kici, taa ansin ̰ki ɓaa gɔtn Pɛliks kɛn magal taa naaŋ Jude
ki se ute lapia.» 25 Gɔtn se, naan ̰ raaŋin̰ maktub ɔɔ maakŋ
maktubin ̰ ki se, naan̰ taaɗin ̰ ɔɔ:

26 Kɛse maam Klɔdius Lisias ɓo mꞋraaŋi maktubm ese.
Maam mꞋraaŋ mꞋɔli tɔɔsɛ naai Pɛliks, kɛn magal taa naaŋ
Jude ki.

27MaammꞋraaŋi se taa gaabmkɛnmaammꞋɔkmꞋɔlin̰ gɔti
ki se, ey num Yaudge je an ̰ tɔɔlɔ. Naɓo, kɛn maam mꞋbooy
jaay jꞋɔɔ gaabmse kɔɗ *Rɔmɛ se, taa naan ̰ se,maammꞋɓaaɗo
ute dɔɔl asgarumge jaay ɓo mꞋɔk mꞋɔɔɗin ̰o jiɗe ki. 28 Aan
gɔɔ maam mꞋje mꞋjeel mɛtn taar kɛn Yaudge ɔkin̰ mindin̰
se, maam mꞋɔkŋ ɓaansin ̰o naan jeege tun lee aakɗen mɛtn
taarɗege se. 29 Kɛn maam jaay mꞋbooy mɛtn taarɗe se,
mꞋɔŋin̰ gaabm se naaɗe ɔkin̰ mindin ̰ taa *Ko Taar Raaɗe.
Gaŋ gɛn naajege num, gaabm se tɛɗ te ɗim jaay Ꞌkaasn
jꞋansin ̰ tɔɔlɔ, ey lɛ jꞋansin̰ kɔl daŋgayki se eyo. 30Tɛr kꞋjꞋɔɔjum
jꞋɔɔ Yaudge se dɔɔkga taarɗe gɛn kutin̰a. Taa naan ̰ se ɓo,
maammꞋnaarmꞋɔlin ̰ gɔti ki, ɔɔ jee kɛn ɔkin̰mindin̰ se lɛ, kɛn
naaɗe ɔk taar ɗim num ɔn ̰ɗe naaɗe ai ɓaa taaɗn mɛtin ̰ naai
ki.
31Gɔtn ese sum ɓo, asgarge iin ̰ tɛɗ nakŋ kɛn bubm asgarge

taaɗɗesin̰ se. Naaɗe ɔk Pɔl ɔɔ maakŋ nɔɔr kɛn ese sum ɓo,
naaɗe uun bɔɔy ɓaansin ̰ gɔtɔ kaam kalaŋ kꞋdaŋin̰ Antipatris.
32Mɛtbeen ̰ki se, asgargen ɓaa ute jɛɗege se, ɔk tɛrl ɓaaɗo *ɓee
kɛn tɔɔgŋ kɛn naaɗe lee toommaak ki se, ɔɔp jee sɛndge kalɗe
ki sum ɓo, ɓaan ute Pɔl. 33Kɛn jee se jaay aanmaakŋ gɛgɛr kɛn
Sezare ki se, maktubm kɛn bubm asgarge raaŋ ɛɗɗesin̰ jiɗe ki
se, naaɗe ɛɗin ̰ jimagal kɛn taanaaŋ Judekɛn iŋggɔtn ese se. Ɔɔ
Pɔl se kic ɓo, naaɗe ɛɗin ̰sin̰ kaam jin ̰a. 34Kɛn magal taa naaŋ
Jude ki jaay dooy maktubm se aas se, naan̰ tɔnd mɛtn Pɔl ɔɔ:
«Naai tap ɓo kɔɗ ɗi?» Pɔl tɛrlin ̰ ɔɔ: «Maam se, mꞋiin ̰o taa naaŋ
kɛn Silisi ki.» 35Ɔɔ kɛn magal taa naaŋ Jude ki jaay booy taar
Pɔl se, naan ̰ ɗeekin̰ ɔɔ: «Jee ɔkki mindi se jaay ɓaaɗoga sum
ɓo,maammꞋutumꞋbooymɛtn taari se.» Gɔtn se, naan̰ ɓaa ɔlin̰
kꞋbɔɔbin ̰maakŋ ɓee kɛn *Ɛrɔd iin ̰in ̰ se.

24
Pɔl jꞋɔkin ̰mindin̰ naan Pɛliks ki

1 Kɛn Pɔl aan Sezare ki jaay tɛɗ ɓii mii se, naan ̰ kɛn se,
Ananias kɛn *magal jee tɛɗn sɛrkɛ Raage tu ute magal taa ɓee
Yaudge kandum se, naaɗe ɔko gaaba kalaŋ ron ̰ Tartɛlus. Ɔɔ
gaabm se jeel kɔjn̰ bɔɔrɔ kꞋɓaaɗo tɛlɛ Sezare ki. Gɔtn se, naaɗe
sakak Pɔl gɔtnmagal kɛn taa naaŋ Jude ki se. 2Kɛn naaɗe aan
se, magal taa naaŋ kɛn gɔtn ese ɔl kꞋdaŋo Pɔl ɔɔ gɔtn ese sum
ɓo, Tartɛlus se, baagin ̰ kɔkmindin ̰a. Naanmagal taa naaŋ kɛn
gɔtn ese, naan̰ taaɗ ɔɔ: «Jaamus, barka ute naai jaay ɓo ɓɔrse
naaŋje ɗaap se. Ɔɔ ute mɛtɛki se sum ɓo, ɓɔrse naai Ꞌnoogjen
jꞋiŋg lapia ute maraadje se. 3Maakŋ naaŋje ki se, gɔtɔ ɓaa se

paac daayum naaje kꞋtɔɔmi taa bɛɛ kɛn naai tɛɗjen se. 4Ɓɔrse
se,maammꞋjemꞋai tujn ̰naabi eyo, num Ꞌmooyjeuɗbidomɛtn
taar kɛn naaje jꞋai taaɗ se. 5Gaabm ese se, naaje jꞋɔŋin̰ naan̰
debm jig eyo. Naan̰ se ɓo, kɛn lee ɛc Yaudgen gɔtɔ ɓaa se paac
ɔɔ jee uun ɗoobm kɔɗ Nazarɛt se lɛ, naan̰ ɓo bubɗe. 6Ey num,
naan ̰ ɓo je an tujn ̰ te *Ɓee Raa se kici. [Taa naan ̰ se ɓo, naaje
kꞋjꞋɔkin̰o ɔɔ kꞋje jꞋan ̰ kɔjn ̰ bɔɔrɔ don̰ ki aan gɔɔ kɛn *Ko Taar
Raaje taaɗjen ro ki. 7 Gaŋ gɔtn se, bubm asgarge ɓaaɗo ute
asgarin̰ge ɔɔɗin ̰ ute taa tɔɔg jije ki. 8 Naan ̰ taaɗjen ɔɔ debm
jaay je kɔkŋ mind Pɔl num aɗe ɓaa gɔti ki.]* Anum, Jaamus,
naai mala ɓo Ꞌtɔnd mɛtn gaabm se. Ute taar kɛn naan ̰ ai taaɗ
se sum ɓo, naai Ꞌjeel taar kɛn naaje kꞋtaaɗ ron ̰ ki se, taar mɛt
ki.» 9Yaudgen ɓaaɗoutenaan ̰ se kic tookdo taar kɛn se ɔɔ taaɗ
ɔɔ: «Ɗeere, taar naan̰ taaɗ se, mɛt ki.»

Pɔl taaɗmɛtn taarin̰ Pɛliks ki
10 Gɔtn se magal taa naaŋ Jude ki se, tɛɗ ute jin̰ Pɔl ki ɔɔ

n ̰Ꞌtaaɗa. Naan ̰ kɛn se, Pɔl ɛɛp taarin̰ ɔɔ: «Jaamus, mꞋjeele gɔtn
naai baagkɔjn ̰bɔɔrɔdoYaudge tu sumse, ɔkga ɓaaradɛna; taa
naan ̰ se ɓo, maammꞋɓeer eyo kɛnmꞋai taaɗnmɛtn taarum se.
11 Gɔtn mꞋɓaaɗo Jeruzalɛm ki gɛn keem *Raa daan bɔɔr *Ɓee
Raa ki sum se, aas te ɓii sik‑kaar‑di eyo. Taarum mꞋtaaɗi se,
kɛn naai Ꞌtuur mɛtin̰ kic ɓo an ̰ kɔŋin̰ ɗoobin ̰ ki. 12 Daan bɔɔr
Ɓee Raa ki lɔ maakŋ *ɓeege tun Yaudge lee tusn maak ki, ey
lɛ maakŋ gɛgɛr ki gɔtn kɛn jeege lee tusn se kic ɓo, naaɗe, ɓii
kalaŋ, ɔŋum te naaj naaj te jeege eyo ɔɔmꞋɔɔs kɔɔs mɛtn jeege
eyo. 13Mɛtn taar naaɗe jaay ɔkum mindum ro ki se, naaɗe
aisin̰ kɔŋ taaɗnmɛtin̰ tal tal eyo.

14 «ꞋBooyo mꞋai taaɗa: nakŋ maam mꞋjeel se, maam se
mꞋuun ɗoobm Raa bubjege ute ɗoobm kɛn naaɗe aakin ̰ aan
gɔɔ ɗoobm se ɗoobm jig eyo. Ey num, maam kic mꞋaal
maakum do taarge tun kꞋraaŋin̰o maakŋ *Ko Taar Raa ki ute
kɛngen jee taaɗ taar teeco taar Raa ki raaŋo do dɔkin̰ se kici.
15Maam se, mꞋɔnd dom do Raa ki ɔɔ domɛtn taar kɛn Raa utu
dur jeege daan yoge tu jee kɛn tɛɗ naka ute ɗoobin ̰a ɔɔ kɛngen
tɛɗ naka ute ɗoobin ̰ eyo aan gɔɔ naaɗe kici. 16Taa naan ̰ se ɓo,
daayum maam mꞋaay kaamuma mꞋlee naan Raa ki ɔɔ naan
jeege tu se ute maakŋ kalaŋ. 17Maam se, mꞋɔkga ɓaara dɛna
mꞋɓaaɗo te Jeruzalɛm ki eyo. Num, kɛn ɓɔrse jaay mꞋɓaaɗo
se, mꞋɓaano ute nakŋ noogŋ jee daaygen maakŋ naaŋum ki
ɔɔmꞋɓaano ute *sɛrkɛ Raa ki kici. 18Naan̰ kɛn se, naaɗe ɔŋum
daan bɔɔr Ɓee Raa ki mꞋtug mꞋɗaap ɗaap rom naan Raa ki.
Kaaɗ kɛn se lɛ, jeege tus te cɛɛm ki eyo ɔɔ jeege lɛ ul te taar
ey kici. 19Gaŋ Yaudgen iin ̰o taa naaŋ Azi ki se ɓo, jee mɛtin̰ge
* 24:8 Taar se (6b‑8a) maakŋ Kitapge tun do dɔkin ̰ se, mɛtin̰gemaakɗe ki se gɔtɔ.

ɓaaɗo ɔŋuma. Kɛn bɛɛn ̰ ki se, kɛnmaam jaaymꞋtujga ɗim num
naaɗe se ɓo, jee kɛn aɗe ɓaa naani ki am kɔkŋminduma. 20Ey
lɛ, jee kɛn ɓaaɗo naan naai ki ara ki se, kaaɗ kɛn jaay naaɗe
ɔkuma mindum naan Yaudge tun *jee kaakŋ mɛtn taarge se,
kꞋtaaɗum nakŋ kɛn maam mꞋtujga se. 21 Nakŋ kɛn maam
mꞋjeel se, mꞋtaaɗga ɓo taara kalaŋ: kaaɗ kɛn maam mꞋɗaaro
daannaaɗeki se,maammꞋuunomindumraan ɔɔmꞋɗeekɗeno
mꞋɔɔ, jaaki jaay naase Ꞌje amki kɔjn̰ bɔɔrɔ domki se, taamaam
mꞋaalga kaal maakum do Raa kɛn utu dur jeege daan yoge tu
se!»

22 Pɛliksn magal taa naaŋ Jude se, Ɗoobm Isa sum se, naan̰
jeel mɛtin ̰a. Taa naan se ɓo, naan ̰ ɗeekɗen ɔɔ: «ꞋBooyki, ɔn ̰ki
Lisiasn kɛn bubm asgarge se jaay ɓaaɗo gɔtn ara ki sum ɓo,
maam mꞋasen kaakŋ mɛtn taarse se.» 23 Gɔtn se Pɛliks ɔl
magal asgargen naan ̰ ɔn ̰in ̰ Pɔl kaam jin ̰ se, ɔɔ n ̰Ꞌɓaa n ̰Ꞌbɔɔb Pɔl
se maakŋ daŋgay ki naɓo jꞋɔn ̰in ̰ ɗoobo ɔɔ jꞋɔn̰te gaasn jeen̰ge
taa ɓaaɗo an ̰ lee kaaka ɔɔ an ̰ kaakŋ don̰ ki.

Pɔl tiŋgmaakŋ daŋgay kɛn gɔtn ese ɓaara dio
24Kɛn tɛɗ ɓii kandum se, Pɛliks utemɛndin ̰Drusil kɛnmɛnd

Yaud se, ɔl kꞋdaŋoPɔl, taa naaɗe se, je Pɔl aɗen taaɗnmɛtn taar
ɗoobm *al‑Masi, Isa. 25Num gaŋ, kaaɗ kɛn Pɔl jaay baagɗen
taaɗn ɔɔ: «Bɛɛki num, debkilimi se, Ꞌtɛɗnakŋute ɗoobin ̰anaan
Raa ki ɔɔ bɔɔbm ron ̰a, taa Raa se, ɓii kalaŋ, utu kɔjn ̰ bɔɔrɔ do
jeege tu.» Kɛn Pɛliks jaay booy taar se, nirlin ̰ ɓaa teece. Gɔtn
se, naan ̰ ɗeekin̰ ɔɔ: «Ɓɔrse se, iin ̰ Ꞌɓaa gɔti ki, Ꞌtɛɗga jaay sɔm,
maammꞋaio daŋa.» 26Naan̰ saap ɔɔ kaaɗn naane Pɔl an ̰ kɛɗn
gurs lɛ ɗaam, taa naan ̰ se ɓo, naan̰ daŋ ɗɔɔlin̰ cɔk cɔk gɛn kɛɛs
ute naan ̰ se.

27 Kɛn Pɛliks jaay tɛɗ ɓaara di se, Porsius Pɛstus se kꞋɓaaɗo
jꞋɔlin̰ gɔɔn ̰ ki. Aan gɔɔ Pɛliks je raapmmaakŋ Yaudge se, naan̰
ɓaa ɓaa se ɔn ̰ Pɔl tiŋgmaakŋ daŋgay ki gɔtin ̰ ki.

25
Pɔl naan Pɛstus ki

1Kɛn Pɛstus jaay aan Sezare ki, tɛɗ ɓii mɔtɔ sum se, gɔtn se
naan ̰ ook ɓaa Jeruzalɛm ki. 2Kɛn naan ̰ jaay aan Jeruzalɛm ki
se, *magal jee tɛɗn sɛrkɛ Raa ki ute magal Yaudge se, ɓaaɗo
sakak Pɔl gɔtin̰ ki. Gɔtn se, naaɗe taaɗ dɔɔk taara, 3 ɔɔ tɔnd
mɛtin ̰ ɔɔ: «Bɛɛki num, naaje kꞋje Pɔl se, ajensin ̰ kɔn̰ aɗe ɓaa
Jeruzalɛm ki ara.» Taa naaɗe se, oom koom Pɔl taa kɛn naan̰
jaay ɓaa ɓaa num, naaɗe an ̰ tɔɔl ɗoob ki. 4Gaŋ gɔtn se, Pɛstus
tɛrlɗen ɔɔ: «Pɔl se, utu daŋgay ki Sezare ki naane ɔɔmaam kic
mꞋtɛɗga sum ɓomꞋutumꞋtɛrl naane. 5Ɔn̰kimagalsegekandum
se Ꞌɓaa utemaam tɛlɛ. Ɔɔ kɛn gaabm se jaay tujga ɗim lɛ, amki
ɓaa taaɗnmɛtin̰ naane.»

6 Kɛn Pɛstus aan Jeruzalɛm ki se, naan ̰ tɛɗo ɓii marta lɔ ɓii
sik sum. Kɛn naan̰ jaay tɛrl ɓaa Sezare ki se, mɛtbeen ̰ki sum
ɓo, naan ̰ ɓaa iŋg gɔtn kɔjn ̰ bɔɔr ki ɔɔ ɔl kꞋɓaa kꞋdaŋo Pɔl. 7Kɛn
Pɔl jaay aan gɔtn kɔjn ̰ bɔɔr ki se, Yaudgen iin ̰o Jeruzalɛm ki
ɓaaɗo ute Pɛstus se, ɓaaɗo gurugin ̰a ɔɔ baagin̰ tɔɔl taargen iŋg
kusdɛnadon̰ ki. Naɓo taarɗegennaaɗe taaɗ se, debm jaaykɔŋ
taar mɛt kɛn an ̰ kɔkŋ mindin ̰ tap ɓo, gɔtɔ. 8Gaŋ Pɔl taaɗmɛtn
taarin̰ ɔɔ: «Maam se, mꞋtuj te *Ko Taar kɛn Raa ɛɗo Yaudge tu
se eyo, mꞋtuj te *Ɓee Raa eyo ɔɔ Gaar magal iŋg *Rɔm ki kɛn
kꞋdaŋin̰ Sezar se kic lɛ, mꞋtujin ̰ te ɗim eyo.»

9 Gaŋ Pɛstus je raapm maakŋ Yaudge se, taaɗ Pɔl ki ɔɔ:
«Kɛn Ꞌkookŋ ɓaa Jeruzalɛm ki jaay jꞋai ɓaa kaakŋ mɛtn taari
naanum ki se Ꞌtook la?» 10 Gaŋ Pɔl tɛrlin ̰ ɔɔ: «Aan gɔɔ maam
mꞋɓaaɗoga gɔtn kɔjn ̰ bɔɔr kɛn gɛn Sezar ɗey se, maam mꞋje
jꞋam kɔjn̰ bɔɔrɔ gɔtn ara. Taa Yaudge se lɛ, maammꞋtujɗen te
ɗim eyo aan gɔɔ kɛn naai kic Ꞌjeelin̰ tak se. 11Ɗeere, kɛnmaam
jaay mꞋtujga ɗim lɔ tɛɗga nakŋ jaay aas tɔɔlum se, naan ̰ se,
maam mꞋtooko jꞋam tɔɔlɔ. Num gaŋ jee ɔkum mindum se lɛ,
nakɗe mɛt ki eyo; bin se, nam tap ɓo am kɔŋ kɔkŋ kɔlum jiɗe
ki eyo. Maam se, jꞋam ɓaa kɔjn ̰ bɔɔrɔ naan Sezar ki.» 12 Kɛn
Pɛstus jaay booy taar se, gɔtn se naan̰ ɓaa taaɗute jeen ̰ge, jaay
ɓo ɓaaɗo tɛrl Pɔl ki ɔɔ: «Naai Ꞌje jꞋai kɔjn̰ bɔɔrɔnaan Sezar ki ɗey
se, ɓɔrse maammꞋai kɔli Ꞌɓaa naan naan ̰ ki.»

Pɛstus daŋ ɓaano ute Pɔl naan Gaar Agripa ki
13Kɛn naaɗe aakmɛtn taar Pɔl jaay tɛɗ ɓii kandum se Pɛstus

aan Sezare ki, gɔtn se Gaar Agripa ute gɛnaan̰ mɛnda, ron̰
Berenis, ɓaan ̰o tɛɗn tɔɔsɛ. 14 Aan gɔɔ naaɗe tiŋgga ɓii dɛna
gɔtn ese se, ɓii kalaŋ Pɛstus taaɗin ̰mɛtn taar Pɔl se, ɔɔ ɗeekin̰
ɔɔ: «Kɛn Pɛliks ɓaa ɓaa se, naan ̰ ɔn ̰ga gaaba kalaŋ maakŋ
daŋgay ki ara. 15 Kaaɗ kɛn jaay maam mꞋiŋgo Jeruzalɛm ki
se, *magalgen gɛn jee tɛɗn sɛrkɛ Raage tu ute magal taa ɓee
Yaudge se, ɓaaɗo sakakin ̰ gɔtum ki ɔɔ ɗeekum ɔɔ: ‹Gaabm se
ɔjin̰ bɔɔrɔ don ̰ ki.› 16ƆɔmaammꞋtɛrlɗenmꞋɔɔ: ‹Naaje *Rɔmɛge
se, deba se jꞋaakmɛtn taarin̰ jaayo. Taa jee ɔkin̰mindin ̰ se, aɗe
ɓaakꞋbooymɛtn taarɗe ɔɔmɛtn taarnaan ̰kici, eynumjꞋan ̰kɔŋ
kɔjn̰ bɔɔr don̰ ki, bin sumeyo.› 17Gɔtn se,magal Yaudge se, iin ̰
ɓaaɗo ute maama Sezare ki, ɔɔmaam kic mꞋtooɗ te bi do taar
kɛn se eyo. Mɛtbeen ̰ki sum ɓo, maammꞋɓaaɗo gɔtn kɔjn̰ bɔɔr
ki ɔɔmꞋɔl kꞋdaŋkꞋɓaanoutePɔl. 18Kɛn jeekɛn ɔkin̰mindin ̰ jaay
aan se, maammꞋsaapmꞋɔɔ kaaɗ naane, naaɗe ɔkin̰mindin̰ se
do nakge tun *kusin ̰ kɛn naan̰ tɛɗa. Num gaŋ, do nakge tun
kɛn naaɗe ɔkin̰ mindin̰ se, kɛn mɛt ki tap ɓo, maam mꞋɔŋ te
eyo. 19 Gaŋ maam mꞋɔŋɗe se, naaɗe naaj naaj ɓo do ɗoobm
naaɗe Yaudge tu ɔɔdo gaab ki kalaŋ kꞋdaŋin̰ Isa. Gaabmese se
ooyga kooyo, naɓo gaŋ Pɔl ɔɔ gaabm se utu iŋg zɛɛrɛ daayum.



Naabm jee kaan ̰ naabm Isage 25:20 303 Naabm jee kaan ̰ naabm Isage 26:5

20 Taa naan̰ se ɓo, taargen bin se, maam se mꞋjeel taaɗ mɛtin̰
eyo. Naan̰ kɛn se ɓo, maammꞋtaaɗ Pɔl ki mꞋɔɔ n ̰Ꞌje num n ̰Ꞌɓaa
Jeruzalɛm ki jꞋan̰ ɓaa kaakŋ mɛtn taarin ̰ naane. 21 Gaŋ Pɔl
baate tookŋ do taar kɛn se. Naan ̰ ɗeek ɔɔ: ‹Naan̰ se, jꞋan ̰ ɓaa
kɔl gɔtn Sezar ki se ɓo an ̰ ɓaa kaakŋ mɛtn taarin̰a.› Taa naan̰
se ɓo,maammꞋɔl asgarumgeutubɔɔbin ̰maakŋdaŋgayki, bini
ɓii kɛnmꞋan ̰ kɔlin̰ gɔtn Sezar ki.»

22Gɔtn se, Gaar Agripa taaɗ Pɛstus ki ɔɔ: «Gaabm se, maam
kic mꞋje booy mɛtn taarin ̰a.» Ɔɔ Pɛstus tɛrlin ̰ ɔɔ: «Kɛse jiga.
Mɛtbeeki sum ɓo, naai utu Ꞌbooymɛtn taarin̰a.»

23Mɛtbeen ̰ki se, Gaar Agripa ute gɛnaan ̰ mɛnda ron ̰ Bere-
nis, naaɗe tuso kal gaarin̰ge ɔɔ ɓaaɗo ute magal asgarge ute
magalgen gɛnmaakŋ gɛgɛr gɔtn ese. Naaɗe ɓaaɗo ɛndmaakŋ
ɓee kɛn jeege lee tusn se. Gɔtn se, Pɛstus ɔl kꞋdaŋ kꞋɓaano ute
Pɔl. 24 Ɔɔ Pɛstus ɛɛp taarin̰ ɔɔ: «Gaar Agripa ɔɔ naasen iŋgki
ute naaje maakŋ ɓee ki ara ki paac, aakki, kɛse ɓo gaabm
se, Yaudge ute dɛnɗe ɓaaɗo ɔŋum Jeruzalɛm ki bini kꞋɓaaɗo
Sezare ki ara. Naaɗe taaɗummɛtn taar gaabm se ɔɔ tɔɔɗ tɔɔy
ɔɔ: ‹Gaabm se, kꞋtɔɔlin̰ naatn!› 25 Ɔɔ kɛn maam jaay mꞋbooy
mɛtn taarin ̰ se, mꞋɔŋin̰ naan ̰ se tuj te ɗim jaay Ꞌkaasn jꞋansin ̰
tɔɔl ro ki eyo. Num gaŋ naan̰ mala taaɗ ɔɔ jꞋansin ̰ ɓaa naan
Gaar magal kɛn iŋg Rɔm ki ɗey se. Taa naan ̰ se ɓo, maam
mꞋje mꞋan ̰ kɔl gɔtn naane. 26Num maam se, taar mꞋkɔŋ jaay
mꞋraaŋ Gaar magal kɛn iŋg Rɔm ki se, mꞋɔk eyo. Taa naan ̰ se
ɓo,maammꞋɔkŋmꞋɓaansin ̰o naanse ki ɔɔ kɛn tap tap se, naan
naai Agripa ki, taa gaabm se jaay Ꞌbooyin̰kiga mɛtn taarin̰
num. Bin sum ɓo, amki kɔŋmɛtn taar kɛnmaammꞋraaŋGaar
magal kɛn iŋgRɔmki se. 27Ey num, kɛn debmdaŋgay jaay jꞋɔŋ
te nakŋ kɛn naan ̰ tuj te ey se, jꞋan ̰ kɔkŋ kɔl Rɔmki jꞋɔɔ ɗi?»

26
Pɔl taaɗmɛtn taarin̰ naan Gaar Agripa ki
(NJKN 9.1‑30, 22.1‑21)

1 Gɔtn se, Gaar Agripa taaɗ Pɔl ki ɔɔ: «Ɓɔrse jꞋɔn ̰iga ɗoobo
Ꞌtaaɗmɛtn taari.»
Naan ̰ kɛn se, Pɔl uun jin ̰ raan tɛɗɗen tɔɔsɛ jaay baagɗen

taaɗn mɛtn taarin̰a ɔɔ: 2 «Gaar Agripa, jaaki maam mꞋɗaar
naani ki ara se,maakumraap aak eyo. TaamaammꞋɔk ɗoobo
gɛn taaɗn mɛtn taargen Yaudge lee ɔkum mindum se. 3 Taa
naai lɛ, Ꞌjeele nakŋ bubɗegen naaɗe lee tɛɗa ute do taargen
naaɗe leenaaj doki se. Taanaan̰ se ɓo,maammꞋeeminɔɔmɛti
ki ɔɔ uɗum bi do taar kɛnmaammꞋai taaɗ se.

4 «ꞋBooy mꞋai taaɗa: Yaudge paac se Ꞌjeeluma taa maam lɛ
mꞋteep daanɗe ki Jeruzalɛm ki ara. 5 Do dɔkin̰ tap ɓo, naaɗe
Ꞌjeeluma, maam se mꞋuun ɗoobm *Parizigen tɛɗin ̰ ɔɔn ̰ dɛn

se. Naaɗe se jeele kɛn naaɗe je kic ɓo am tɛɗn saaɗumge.
6 Jaaki jaay kꞋjꞋɔk kꞋɓaansumo gɔtn kɔjn̰ bɔɔrɔ ki se, taa maam
mꞋɔndga kɔnd domdo nakge tun *Raa taaɗo bubjege tu ɔɔ utu
ajeki kɛɗ se. 7Taa naan̰ se ɓo, taa ɓeejegen sik‑kaar‑di se eem
Raa nɔɔrɔ katara; taa naaɗe ɔnd doɗe ɔɔ utu kɔŋ nakgen kɛn
Raa taaɗ ɔɔ utu ajeki kɛɗ se. Bin ɓo Gaar Agripa, maam kic
mꞋɔnd dom do nakge tun se kici, ɔɔ taa naan̰ se ɓo, Yaudge lee
ɔkum mindum se. 8 Bin num, gɛn ɗi jaay naase Yaudge ɔɔki
Raa se Ꞌkɔŋ dur jeegen ooyga kooy ey se?

9 «Ɗeere,maam kic maakŋ saapum ki se, ute ɗoobm gay kic
ɓo mꞋɗo ɗo mꞋje ro Isan kɔɗ Nazarɛt se se Ꞌtɛɗn gɔtɔ. 10Kɛse ɓo
nakŋ kɛnmaammꞋtɛɗo Jeruzalɛmki. Naan̰ kɛn se, *magalgen
gɛn jee tɛɗn sɛrkɛ Raage tu se ɓo, undumo kulu ɔɔ maam se,
jee aalga kaal maakɗe do Isa *al‑Masi ki se, jeege dɛna kɛn
mꞋtɔk mꞋɔmbɗeno daŋgay ki. Ɔɔ kɛn naaɗe jaay dɔɔk taarɗe
gɛn tɔɔlɗe lɛ, maam kic mꞋtook ute naaɗe. 11 Maam mꞋlee
mꞋdabarɗe maakŋ *ɓeege tun kɛn Yaudge lee tusn maak ki
se. Gɔtn se maam mꞋtɛɗɗe ute taa tɔɔgɔ. MꞋje naaɗe an rɛsn
ute ɗoobm Isa se. Maakum jaay taarum doɗe ki se, ɔlum bini
mꞋɓaa mꞋdabarɗen maakŋ gɛgɛrge tun kɛn maakŋ taa naaŋ
Yaudge te eyo kici.»

12Tɛr Pɔl taaɗAgripa ki ɔɔ: «Taanaan ̰ se ɓo, ɓii kalaŋ *magal
jee tɛɗn sɛrkɛRaage tu se, ɔlum ɔɔmꞋɓaaDamaski gɛn ɓaa tɔkŋ
jee kɛn aalga kaal maakɗe do Isa al‑Masi kɛn gɔtn naane se.
13GaarAgripa, kɛnmaammꞋutumꞋɓaa ɓaa ɗoob ki jaay kaaɗa
aan katara ki se, maammꞋaak pooɗo raap lak lak iin ̰omaakŋ
raa ki. Ɔɔ pooɗn se, raap cir kaaɗa, ɓaaɗo deebje maam jꞋutu
jee kꞋɓaa ɓaa ɗoob ki tɛl se. 14 Gɔtn se, naaje paac kꞋsi naaŋ
ki ɔɔmaammꞋbooy mind deba taaɗum ute taar naaŋ Yaudge
ɔɔ: ‹Sɔl, Sɔl, naai Ꞌdabarum tap ɓo taa ɗi? Kɛse naai Ꞌdabar
roi cɛrɛ aan gɔɔ maal kɛn ɔn̰ ron̰ mɛlin̰ dabarin ̰ ute mɛmɛyɛ
se*.› 15MaammꞋtɔndmɛtin ̰mꞋɔɔ: ‹Mɛluma, naai tap ɓo naŋa?›
Ɔɔ Mɛljege tɛrlum ɔɔ: ‹Maam ɓo Isan kɛn naai Ꞌlee dabarin̰
se. 16 Num gɔti ki se, iin ̰ ɗaar raan. Maam mꞋteeco naani
ki se, mꞋbɛɛr mꞋɔɔɗi taa am tɛɗn debm tɛɗn naabuma. Jaaki,
mꞋteeciga naani ki naai aakumga ute kaami se, maammꞋutu
mꞋteec naani ki ɔɔ mꞋai taaɗn nakgen kuuy daala. 17 Yaudge
ute jeegen Yaudge eyo kɛnmaammꞋɔli gɔtɗe ki se, maammꞋai
kaaj jiɗe ki. 18Maam mꞋɔli gɔtɗe ki se taa aɗe kɔɔɗn kaamɗe
Ꞌkaaka. Utenaan ̰ se jaay ɓo, naaɗeaɗe teecn̰maakŋgɔt kɛn ɔɔɗ
se, ɔɔaɗeɓaagɔt kɛnwɔɔrɔ. Ɔɔnaaɗeaɗe teecn̰maakŋ ji *Ɓubm
sitange tu ɔɔ Ꞌɓaa gɔtn Raa ki taa Raa se aɗen tɔɔl *kusin ̰ɗege
ɔɔ naaɗe kɔŋ bɛɗɗe ute jee Raagen *salal se taa naaɗe aalga
maakɗe domaam ki.›
* 26:14 Mɛmɛyɛ se, maal kꞋdɔɔkŋ ro duwal sind ki.

19 «Taa naan ̰ se ɓo Gaar Agripa, nakŋ Raa teec naanum ki
jaay taaɗummꞋaakin ̰ ute kaamum se, maammꞋɔŋmꞋbaate te
eyo num mꞋtookga do ki. 20 Gaŋ booyo deet deet se, maam
mꞋtaaɗo taar Raa jeege tun Damas ki ɔɔ jeege tun Jeruzalɛm
ki ɔɔ mꞋtaaɗ mꞋdɔɔɗo jeege tun taa naaŋ Yaudge tu paac ɔɔ
tɛr mꞋtaaɗɗega jeege tun Yaudge eyo se kici. MꞋtaaɗɗen mꞋɔɔ,
kꞋtɛrl kiŋgɗe ɔɔ jꞋaal maakɗe do Raa ki ɔɔ kꞋtɛɗ nakgen jiga kɛn
Ꞌtaaɗn jeege tu ɔɔ naaɗe se Ꞌtɛrlga kiŋgɗe. 21 Taa naan ̰ se ɓo,
Yaudgen kandum se ɔkum daan bɔɔr *Ɓee Raa ki ɔɔ naaɗe je
am tɔɔlɔ. 22 Ute naan̰ se kic ɓo, bini jaaki, Raa utu bɔɔbum
bɔɔbɔ ɔɔ maam mꞋutu mꞋtaaɗ taaɗ taarin̰ kɛn *Musa ute jee
taaɗ taar teeco taar Raa ki do dɔkin̰a taaɗo ɔɔ Ꞌtɛɗga num
al‑Masi utu aɗe ɓaa se. Kɛse ɓo taar kɛn maam lee taaɗ naan
jee jꞋaalɗen maak ki ute jee jꞋaalɗen maak ki ey kici. Kɛse ɓo
taaruma, 23mꞋɔɔ: al‑Masi se dabarga ɔɔ naan ̰ ooyga ɔɔmaakŋ
jeege tun ooyga kooy se, naan ̰ ɓo debm kɛn duro deet daan
yoge tu ɔɔ naan̰ ɓo debm kɛn wɔɔr gɔtɔ Yaudge tu ɔɔ jeege tun
Yaudge eyo kici.»

Pɔl taaɗ taara Gaar Agripa ki ɔɔ n ̰Ꞌaalmaakin̰ do Isa ki
24KɛnPɔl jaayutu taaɗ taaɗmɛtn taarin̰ sum ɓo, Pɛstusnkɛn

magal taa naaŋ gɔtn ese se uun mindin ̰ raan ɗeekin̰ ɔɔ: «Ɓɛrɛ
Pɔl, naai se debmdɛrlɛ ɔɔ jeel nakgen kɛnnaai ɔk se, biga doi.»

25 Gɔtn se Pɔl tɛrlin̰ ɔɔ: «Jaamus, maam se, dom bi te eyo.
Taargen maam mꞋtaaɗ se, taargen mɛt ki ɔɔ kɛn ute ɗoobin ̰a.
26 Ɔɔ Gaar Agripa se lɛ, nakgen deel se naan ̰ Ꞌjeel mɛtin ̰a. Taa
naan ̰ se ɓo, maammꞋtaaɗ naanin ̰ ki kic ɓomꞋɓeer ey se; naan̰
se maam mꞋjeele, nakgen maam mꞋtaaɗ se lɛ, kɛn naan ̰ jeel
mɛtin ̰ ey se gɔtɔ. Taa nakgen deel ɓɔrse ese se lɛ jeege paac
booyin̰ga. 27Gaar Agripa, taar jee taaɗ taar teeco taar Raa ki
taaɗo do dɔkin̰ se, tap ɓo naai Ꞌtook do ki la? Maam mꞋjeele,
naai se Ꞌtookŋ do taarɗege tu se.» 28Gɔtn se Gaar Agripa tɛrlin̰
ɔɔ: «Ute taari se, naai saap ɔɔ bin sum ɓo, naai Ꞌnaar am tɛɗum
mꞋtɛɗn debm *al‑Masi bin aa!» 29 Pɔl tɛrlin ̰ ɔɔ: «Kɛn ɓɔrse lɔ
tɛɗga jaayo, maam semꞋtɔndmɛtn Raa. Naai ute jeegen ɓɔrse
iŋg Ꞌbooyki taar maam mꞋiŋg mꞋtaaɗsen se, mꞋje aki tɛɗn aan
gɔɔmaama. Naɓo nakŋmaammꞋje Ꞌkaan dose ki ey se, zin ̰zir
kɛn kꞋdɔɔkŋ sum se sum.»

30Kɛn Pɔl jaay taaɗ naŋ taarin̰ sum se, gɔtn se Gaar Agripa,
magal taa naaŋ gɔtn ese, Berenis, ɔɔ jee iŋg ute naaɗe gɔtn ese
se, paac se iin ̰ ɔn̰ gɔtn ese. 31 Kɛn naaɗe jaay iik tɔɔk cɛɛs ki
se, naaɗe taaɗ ute naapa ɔɔ: «Gaabm se lɛ, naan ̰ tuj te ɗim kɛn
an ̰ kaasn jaay jꞋan ̰ tɔɔlɔ lɔ jꞋan ̰ kɔkŋ daŋgay ki eyo.» 32Gɔtn se,
Agripa taaɗ Pɛstus ki ɔɔ: «Kɛn gaabm se jaay taaɗ te ɔɔ jꞋan ̰ ɓaa
gɔtn Sezar ki ey num, naai an ̰ kɔɔɗn kɔlɔ.»



Naabm jee kaan ̰ naabm Isage 27:1 306 Naabm jee kaan ̰ naabm Isage 27:12

27
Pɔl jꞋɔlin ̰ ɓaa *Rɔmki
(2Kɔr 11.25‑26)

1 Naan ̰ kɛn se, Pɛstus uun doa ɔɔ jꞋajen kɔl taa naaŋ Itali
ki ute markaba. Gɔtn se Pɔl ute jee daŋgaygen kuuy se, naan̰
ɔn̰ɗen kaam ji magal asgar kalaŋ bini kꞋdaŋin̰ Julius. Naan̰
se, maakŋ magalge tun gɛn dɔɔl asgargen gɛn Sezar Ogusta.
2Markabm jꞋookŋ maak ki se, iin ̰o gɛgɛr kɛn Adramit ki. Ɔɔ
naan ̰ se ɓaa ɓaamaakŋ gɛgɛrge tun taa baar kɛn taa naaŋ Azi
ki. Gɔtn se, naaje jꞋiin ̰ kꞋɓaa. Ɔɔ maakŋ markab kɛn ese se,
Aristarkus kɔɗMasedoan kɛn iin ̰omaakŋ gɛgɛr kɛn Tɛsalonik
ki se kic, utu te naaje.

3Mɛtbeen ̰ki se, naaje jꞋaanmaakŋ gɛgɛr kɛn Sidɔŋ ki ɔɔ aan
gɔɔ Julius ro Pɔl ki naan̰ bɛɛ ɗey se, naan ̰ ɔn ̰in ̰ ɗoobo gɛn ɓaa
kaakŋmɛɗin ̰ge, taa naaɗe an ̰o kɛɗn nakŋ kɛn an ̰ noogo. 4Kɛn
naaje jaay jꞋiin ̰ jꞋɔn ̰ Sidɔŋ se, naaje jꞋaal gɔɔr ute do jɛŋ taa baar
gɛn Sipir, taa ajen gaasn kuulu. Ey num kuulu se, ɔl deeb
doje ki. 5Gɔtn se, naaje jꞋɔmb kꞋgaaŋ baar kɛn taa naaŋ Silisi
ute gɛn taa naaŋ Pampili ɔɔ naaje kꞋjꞋaan maakŋ gɛgɛr kɛn
kꞋdaŋin̰Mira kɛn taa naaŋ Lisi ki. 6Kɛn naaje jaay jꞋaan gɔtn
ese se, magal asgarge se, ɔŋ markaba kɛn iin ̰o maakŋ gɛgɛr
kɛn Alekzandri ki ɔɔ kɛn ɓaa ɓaa taa naaŋ Itali ki. Gɔtn se,
naan ̰ tɔs ɔmbjemaak ki.

7 Ɓii kando kando se, markabje se ɔŋ an ̰ dɛn eyo, kɔr jaay
jꞋaan maakŋ gɛgɛr kɛn Sinid ki se, naaje kꞋdabarga dɛna.
Anum, aan gɔɔ kuulu lɛ ɔl deeb doje ki se, gaasje gɛn ɓaa
ute naanje. Naaje jꞋaalo cɛɛ ool kooy kɛn kꞋdaŋin̰ Salomonɛ
gɛn ɓaa kɔŋ gɛgɛr Krɛt ki kɛn maane ɔl gurugin̰ se, taa ajen
gaasn kuulu. 8Kɛn naaje kꞋɓaa ɓaa se kic ɓo, kꞋɓaa ute dubar.
Bini jꞋaan gɔt kɛn markabge lee ɗaarni gɔtn se kꞋdaŋin̰ gɔtn
ɗaar markabgen bɛɛ. Naan ̰ se cɛɛ gɛgɛr kɛn kꞋdaŋin̰ Lazaya se.
9 Naaje kꞋɓaa ɓaa se kꞋtɛɗga ɗoob ki ɓii dɛna ɔɔ kaaɗ kɛn se,
Laa Yaudgen lee eem *Raa taa aɗen tɔɔl *kusin ̰ɗe se* kic ɓo,
deelga. Kaaɗ kɛn ese se, maan baar ki se tooɗ kaam kalaŋ
eyo. Ɔɔmarkab se lɛ Ꞌkɔŋ kɔmb gaaŋ baar eyo. Taa naan ̰ se ɓo
Pɔl taaɗɗen ɔɔ: 10 «Mɛɗumge, Ꞌbooyki. Ɓaamɛrtjege se, maam
mꞋaakin ̰ utu Ꞌtɛɗn aak kusu, taa markaba ute nakgen maak
ki paac se dɛnin ̰ utu kutu, ɔɔ kɛn tɛɗ te bɛɛ eyo se, naajege
kic jꞋutu jꞋaki kutu.» 11Gaŋ magal asgar Rɔmɛge se, uun taar
debm tuurmarkabmute gɛnmɛlmarkabge se cir gɛn taar Pɔl.
12Kɛn aanga kaaɗn kuul ki num, gɔtn ɗaar markabm ese se,
jig eyo. Taa naan ̰ se ɓo, jee maakŋ markab kɛn ute dɛnin̰ se,
naaɗe taaɗ ɔɔ: «JꞋiin ̰ jꞋɔn ̰ki gɔtn ese. Bɛɛki num, naaje jꞋaki ɓaa
gɔtn ɗaar markab kɛn kꞋdaŋin̰ Pɛniks se.» Kɛse ɓo gɔtn ɗaar
* 27:9 Aak Lb kon̰ 16.

markabgen gɛn jee Krɛt ki. Gɔtn se sak kaam aak gɔtn kaaɗa
toocn̰ni ɔɔ naaɗe se je kiŋg gɔtn naane se bini kaaɗn kuulu se
Ꞌdeele.

Guduray dɔɔb do baar ki
13 Kuulu jaay iin ̰o do ji jeelje ki ɔɔ baag kɔl salal se, jee

maakŋ markab ki taaɗ ute naapa ɔɔ: «Kɛse ɓo nakŋ kɛn
kꞋsaapin ̰kiro. Gɔtn mɛrtjege se utu Ꞌkaan ̰ kaama.» Gɔtn se
maal magal kɛn naaɗe lee ɗaar markaba se, naaɗe uunin̰o
maakŋ maane ki se naata ɔɔ naaɗe lee ɓaa ute jɛŋ baar kɛn
taa naaŋ Krɛt ki se. 14Kɛn kꞋɓaa cɔkɔ sum se, guduray kꞋdaŋin̰
yurukila se naar dɔɔbɔ makɔn ̰ɔ do ko Krɛtge tu ɔɔ ɓaaɗo aal
doje ki. 15Gɔtn se, guduray se ɓaaɗouunmarkaba se ɔɔ jeen̰ge
se ɔŋ ɔk gaas te markaba se eyo ɔɔ gɔtn se, naaje jꞋɔn ̰ roje
guduray tuun ɓaanje. 16Kɛn jꞋaan se, jꞋɔŋ gɔtɔ kaam kalaŋ ɔɔ
gɔtn se, maane ɔl gurugin ̰a ɔɔ naaŋa se kꞋdaŋin̰ Koda. Gɔtn
se ɓo kɛn gaasjen guduray se, naaje se kꞋdabarga dɛn jaay ɓo,
markabm baatn kɛn lee naakje se, jꞋuun kꞋjꞋaalin̰ do markab
kɛnmagal se. 17Gɔtn se jeemarkabge se bɔɔymaan jaay dɔɔk
ɗaapmarkabmmagal se ute kɔlɔ, taa naaɗe ɓeer ɓeere ɔɔ sɔm
Ꞌkoocn̰ dokɛɛs kɛnsakkaamaakLibi se. Taanaan ̰ se ɓo, kaagŋ
kɛnnaaɗe dɔɔk jaay lee gakɗenmarkabɗe dobaar ki se, naaɗe
tuutin̰ ɔn ̰in ̰ bɔɔy maan. Naan ̰ kɛn se, naaɗe ɔn ̰ kuulu ɓo tɔɔɗ
ɓaanje.

18 Mɛtbeen ̰ki se kic ɓo, guduray se ɔl tɛɗ daama ɔɔ tuun
markaba se ɓaan ̰ kaam ara kaam ara. Taa naan ̰ se ɓo, jee
markabge se, tɔs sin ute nakgen mɛtin ̰gen maakŋ markab ki
se, maakŋ baar ki. 19 Ɓii k‑mɔtɔge tu se, jee tuur markabge
mala tɔs nakŋ kɛn naaɗe lee tɛɗn naabm markaba se ɔɔ sin̰
maakŋ baar ki. 20Daan ɓii kando kando se, kaaɗa ute k‑dijge
se jꞋɔŋ jꞋaakɗe eyo ɔɔ guduray se lɛ, ɔl tɛɗ daama. Taa naan ̰ se
ɓo, naaje kꞋsaap jꞋɔɔ naaje se jꞋkɔŋ kaaj ey sum.

21 Naajen maakŋ markab ki se, jꞋɔkga ɓii dɛna jꞋɔs te eyo.
Gɔtn se, Pɔl iin ̰ ɗaar daanɗe ki ɔɔ ɗeekɗen ɔɔ: «Mɛɗumge,
Ꞌbooyki! Bɛɛki se, naase akiro Ꞌbooy kuun taar kɛn maam
taaɗseno se. Bin se, naase akiro kiin̰ kɔn ̰Krɛt eyo. Kɛn taarum
se jaaynaaseuunkiroganum, kaaɗnnaane ɗim tap ɓo Ꞌtuj eyo
ɔɔ Ꞌkiig eyo. 22 Ɓɔrse se, Ꞌbooyki mꞋasen taaɗa: ɔkki maakse
tɔɔgɔ, taa maakse ki se, nam kalaŋ tap ɓo Ꞌkut eyo. Num
markaba kalin ̰ ki sum ɓo, utu Ꞌkutu. 23Kɛn ɔlum jaay mꞋtaaɗ
bin se, taa maakŋ nɔɔr kɛn deel se, Mɛlum Raa kɛn maam
mꞋleemꞋeemin ̰ se, ɔlo kɔɗin ̰ kalaŋ ɓaaɗo teec naanumki. 24Ɔɔ
naan ̰ taaɗum ɔɔ: ‹Pɔl, ɔn ̰te ɓeere! Ɗeere, naai utu Ꞌɓaa naan
Sezar ki se. Anum taa naai se, jee maakŋ markab kɛn ute
naai paac se, Raa utu aɗen kaaja.› 25 Taa naan̰ se, mɛɗumge,
aayki kaamse! Maam se mꞋaal maakum do Raa ki ɔɔ mꞋjeele

taar kɛn naan ̰ taaɗumga se, utu Ꞌkaan gɔɔn ̰ ki. 26Naɓo Ꞌjeelki,
markabjege se utu Ꞌkɔsn do jɛŋ kɛn kaam gam ɔɔ utu Ꞌtɛrɛcɛ.»

Markaba ute nakin ̰genmaak ki se paac utu
27Kɛnnaaje kꞋdobaar kɛnkꞋdaŋin̰Adriatik se, gɔtn guduray

dɔɔbɔ sum se ɔkga ɓii sik‑kaar‑sɔɔ ɔɔ guduray se, tuun ɓaanjen
kaam ara kaam ara do baar kɛn se. Ɓii kɛn se aan daan nɔɔr
ki se, jee markabge se saap ɔɔ jꞋaanga gɔɔr ute naaŋa. 28 Taa
naan ̰ se ɓo, naaɗe dɔɔkmaala taa kɔlki gɛn naammaane. Kɛn
naaɗe jaay undin ̰ se, ɔŋ maane se jɛrlin ̰ aas kɛyɛ sik‑dio ɔɔ
tɛr naaje jꞋiik cɔkɔ se, naaɗe undin̰ daala Ꞌdɔɔjin̰ se, ɔŋin̰ kɛyɛ
sik‑kaar‑mii. 29 Gɔtn se, naaɗe ɓeere ɔkɗe se saap ɔɔ: «Sɔm,
markaba se Ꞌɓaa kɔsn ro ko kɛn gam.» Taa naan ̰ se ɓo, naaɗe
tuun maalgen deer se sɔɔ kɛn naaɗe lee ɗaar markabɗe se
bɔɔyɗekaammɔɔtnmaakŋmaaneki. Gɔtn se, naaɗebooynuŋ
ki nuŋ ki sum ɓo gɔtɔ aɗen kiipi. 30Gaŋ jee markabge se uun
bɔɔy maan markabm baatn kɛn lee naakɗe se ɔɔ naaɗe taaɗ
jeege tu ɔɔ: «Naaje se kꞋɓaabɔɔynakŋkɛnkꞋlee kꞋɗaarmarkaba
se maan.» Gaŋ naaɗe nakɗe raaye. Naaɗe se je ɓo Ꞌkaan ̰ kɔn ̰
markaba se. 31 Gɔtn se, magal asgarge ute asgarin̰ge se Pɔl
taaɗɗen ɔɔ: «Kɛn jee se jaay ɔn ̰ɗeki bɔɔy ɔn ̰gamarkaba senum,
ɓɛrɛ, naase se aki kɔŋ kaaj eyo.» 32Taa naan̰ se ɓo, asgarge se
gaaŋ ute kɔl kɛn kꞋdɔɔkŋ markabm baat se, ɔɔ naaɗe ɔn ̰in ̰ ɓaa
do baar ki kalin̰ ki.

33 Kɛn naaɗe jaay booy booy nuŋ ki sum ɓo gɔtɔ kiip se,
Pɔl taaɗɗen ɔɔ: «JꞋaay kaamɗe, jꞋɔs ɗim! Ɔɔ ɓɔrse jꞋɔkkiga ɓii
sik‑kaar‑sɔɔ se, naase ɔski te ɗim eyo ɔɔ iŋgki ɓo uunki kuun
nirlse sum. Maakŋ ɓiige tun ese se, ɗim tap ɓo naase ɔs
naamki te eyo. 34Ɓɔrse, Ꞌbooyki mꞋdɛjse, ɔski jaay anki kɔkŋ
tɔɔgɔ taa maakse ki se, nam tap ɓo kalaŋ, Ꞌkut eyo.» 35 Kɛn
naan ̰ jaay taaɗ naŋ taarin̰ se, naan̰ uun mappa jin̰ ki ɔɔ tɔɔm
Raanaan jeege tun gɔtn ese, jaay ɓonaan ̰dupin ̰a ɔɔbaag kɔsɔ.
36Kɛnnaaɗe jaay aak Pɔl ɔs sum se, gɔtn se naaɗe nirlɗe ɓaaɗo
kaaɗɗeki ɔɔnaaɗekic baagkɔsɔ. 37Maakŋmarkabki se, naaje
kꞋjeege kaar‑dio‑ute‑sik‑cili‑kaar‑mɛcɛ. 38 Kɛn naaɗe jaay ɔs
aasɗe se, gɛm kɛn ɔɔp maakŋ markab ki se kic ɓo, naaɗe sin̰
naatnmaakŋ baar ki, taa markaba se aɗen Ꞌkɔɔpm cɛɛpɛ.

Jeegenmaakŋmarkab ki se paac nam kalaŋ tap ɓo ut eyo
39 Kɛn gɔtɔ jaay iip se, jee markabge se aak naaŋa naanɗe

ki, naɓo naaɗe jeel gɔt eyo. Gaŋ naaɗe aak taa jɛŋ baar kɛn ɔk
ɗoobm kɛn maane ɓaaɗoga num ɔɔy ɛnd maak ki se, gɔtn se,
naaɗe saap ɔɔ: «Bɛɛki num, naaje jꞋɗaar markabje gɔtn ese.»
40 Gɔtn se, naaɗe gaaŋ ute kɔl nakŋ kɛn lee gakɗe markabɗe
do baar ki se ɔɔ nakgen se lɛ naaɗe ɔn ̰ɗemaakŋ baar ki. Naan̰
kɛn se, kaaggen naaɗe lee tɔɔɗnmarkaba se lɛ, naaɗe tuutin̰a



Naabm jee kaan ̰ naabm Isage 27:41 309 Naabm jee kaan ̰ naabm Isage 28:10

ɔɔ gɔtn se, naaɗe uun dɔɔk raan kal kɛn kuulu tɛɗin ̰ga num lee
tɔɔɗmarkaba se, taa kuulu se, aɗen tɔɔɗn kɔl do kɛɛs kɛn taar
baar ki se. 41 Kɛn naaɗe jaay aan gɔtɔ kaam kalaŋ se, naaɗe
ɓaa ɔs doɗe do kɛɛs kɛnmaakŋmaane ki ɔɔ naanmarkabɗe se
ɓaa ɛnd nɛɓ maakŋ kɛɛs kɛn ese. Gɔtn se, kuulu ɔl makɔn ̰ se,
uunomaane ɓaaɗo ɔnd tɛrɛcin ̰ ute mɛtn markaba se naatn.

42Kɛn asgarge jaay aak markaba tɛrɛc sum se, naaɗe je an
tɔɔl ute jee daŋgayge se, taa naaɗe ɓeer ɔɔ sɔm maakɗe ki se,
deb kalaŋ Ꞌkaan ̰ kɔtɔ. 43Aan gɔɔmagal asgarge je kaajn̰ Pɔl se,
taaɗ asgarge tu ɔɔ jꞋɔn̰te tɛɗn naan ̰ se. Gɔtn se, naan̰ taaɗ jee
daŋgayge tu ɔɔ: «Jee jeelmaane se, kꞋjꞋɔmbkꞋteec kꞋdeel deete.»
44 Tɛr naan ̰ taaɗ jeege tun kuuy se ɔɔ: «Jee mɛtin ̰ge se Ꞌtɔkki
kaagŋmarkaba se ɔɔ kɛngen kuuy se lɛ, Ꞌtɔkki nakŋmarkabm
kɛn tɛrɛcga tɛrɛc se ɔɔ ɔkki mɛtn jeegen jeel maane se.» Ute
naan ̰ se ɓo, tɛɗ jeege paac aan do jɛŋ ki ute lapia.

28
Pɔl aanmaakŋ naaŋ kɛn baar ɔl gurugin̰a ɔɔ naaŋ se kꞋdaŋin̰

Malti
1Kɛn naaje jaay jꞋaan do jɛŋ ki sum se, kꞋtaaɗjen jꞋɔɔ: «Naaŋ

baar ɔl gurugin ̰ se, ron̰Malti.» 2 Jee naaŋgen gɔtn ese se, naaɗe
dɔɔɗ ɔkje jiga. Aan gɔɔmaane lɛ eeɗ keeɗe ɔɔ kuulu kic lɛ ɔɔn ̰
dɛn se, gɔtn se naaɗe ɓaaɗo tuuyjen pooɗo taa kꞋriibi. 3Naan̰
kɛn se, Pɔl tɔso ciiri gɛn ɓaa kɔmb pooɗn se; gaŋ gɔtn se, wɔɔjɔ
jaay naam pooɗo se, teec ɓaaɗo teel ji Pɔl ki. 4Kɛn jee se jaay
aak wɔɔjn̰ teel ji Pɔl ki se, naaɗe taaɗ ute naapa ɔɔ: «Gaabm se,
debm tɔɔl jeege ɗeer ɗeer. Ey num, kɛn naan̰ aajga kaaj ɗɛl ɗɛl
maakŋ baar ki se, ute naan ̰ se kic ɓo, *Raa kɛn tɛɗ naka ute
ɗoobin̰ se, ɔn ̰in ̰ te eyo utu an ̰ tɔɔlɔ.» 5Gɔtn se, Pɔl siik jin ̰a ɔɔ
und ute wɔɔjɔ se maakŋ pooɗ ki ɔɔ naan̰ naam gɔtin ̰ gam tap
ɓo ɔn ̰in ̰ eyo. 6 Jee se iŋg aak kaama ɔɔ nuŋ ki jin̰ se Ꞌkoopo ey
lɛ Ꞌnaar kaal koocn̰ Ꞌkooyo. Gaŋ kɛn naaɗe iŋg aak kaam bini
jaay aak ɗim tɛɗin ̰ ey se, gɔtn se naaɗe baag taaɗn ɔɔ: «Bin eyo!
Gaabm se, tɛɗn raa lɛ ɗaam.»

7 Cɛɛ gɔt kɛn ese, gaaba kalaŋ kꞋdaŋin̰ Publius, naan ̰ se ɔk
gɔtɔ. Naan̰ ɓo, magal deet deet gɛn maakŋ naaŋ gɔtn ese ɔɔ
gaabm se, dɔɔɗ ɔkje jiga ɓeen ̰ ki, gɛn ɓii mɔtɔ. 8 Anum bubm
Publius se tooɗ tooɗ daŋal ki; naan̰ kɔɔn ̰ɔ ɔɔ ron ̰ ɔŋgɔ ɔɔ rɔɔŋ
mooso. Gɔtn se, Pɔl ɓaa aakin ̰a ɔɔ tɔndin ̰ mɛtn Raa, ɔndin ̰ jin̰
don̰ki ɔɔ ɛɗin ̰ lapia. 9Kɛn jeeMalti ki jaaybooyse, jeekɔɔn ̰ɗege
se ɓaaɗogɔtnPɔl ki ɔɔnaaɗekicpaac ɔŋ lapia. 10Gɔtn se, naaɗe
aalje maak ki ɔɔ ɔkje ɔɔn̰ɔ ɔɔ kaaɗ kɛn naaje jaay kꞋjꞋiin ̰ kꞋɓaa
ɓaa se, naaɗe ɛɗjen nakgen kɛn ajen kaasn gɛn ɓaamɛrtje.

Pɔl ɓaa *Rɔmki
(Rm 1.9‑15)

11Maakŋ Malt ki se, naaje kꞋtiŋg laapa mɔtɔ, jaay ɓo kꞋjꞋiin ̰
kꞋɓaa. Kɛn naaje kꞋɓaa ɓaa se, jꞋook maakŋ markab kɛn iin ̰o
maakŋ gɛgɛr kɛn Alekzandri ki. Markabm se ron ̰ raa rɔŋgɔge
ɔɔ kaaɗn kuul ki se, naan ̰ tiŋgMalti ki. 12Naaje jꞋɔmb kꞋgaaŋ
kꞋɓaamaakŋ gɛgɛr kɛn Sirakuz ki ɔɔ gɔtn se naaje jꞋɔk ɓii mɔtɔ.
13 Kɛn naaje jaay kꞋjꞋiin ̰ gɔtn ese se, jꞋaal gɔɔr ute taa baar,
bini jꞋaanmaakŋgɛgɛr kɛnkꞋdaŋin̰Rɛgio. Mɛtbeen ̰ki se, kuulu
dɔɔbɔ mɛtje ki ɔljen daan ɓii di sum ɓo, naaje jꞋaan maakŋ
gɛgɛr kɛn Puzol ki. 14Gɔtn se, naaje kꞋɓaa kꞋje kꞋjꞋɔŋ gɛnaagen
ɗoobm Isa *al‑Masi ki ɔɔnaaɗe daŋ ɓaanje ɓeeɗege tu ɔɔnaaje
kꞋtiŋg ɓii cili ute naaɗe, jaay ɓo kꞋjꞋiin ̰ kꞋɓaa ute jɛje maakŋ
gɛgɛr kɛn Rɔm ki. 15 Kɛn gɛnaagen ɗoobm Isa al‑Masi kɛn
Rɔm ki jaay booy ɔɔ naaje jꞋutu kꞋɓaaɗo se, jee mɛtin ̰ge ɓaaɗo
dɔɔɗjen suuk kɛn kꞋdaŋin̰ Apius. Ɔɔ jee kuuy se ɓaaɗo dɔɔɗjen
maakŋ naaŋ kɛn ɔk ɓee tooɗn mɛrtge mɔtɔ se. Kɛn Pɔl jaay
aakɗe se, ɛɗin ̰ kaay kaama ɔɔ gɔtn se naan̰ tɔɔmRaa.

16Kɛn naaje jaay jꞋaan Rɔmki sum se, Pɔl se naaɗe ɔn ̰in ̰ ɓaa
je ɔŋ ɓea ɔɔ ɓee naan ̰ iŋgmaak ki se ɔg kɔgɔ ɔɔ gɔtn se naan ̰ ɓaa
iŋgmaak ki ute asgargen lee bɔɔbin ̰ se.

Pɔl taaɗ taar Isa al‑Masi jeege tun *Rɔmki
17 Kɛn jaay kꞋtɛɗ ɓii mɔtɔ sum se, Pɔl ɔl kꞋdaŋin̰o magal

Yaudgen iŋg gɔtn ese. Naaɗe jaay ɓaaɗo tus sum se, gɔtn se
Pɔl taaɗɗen ɔɔ: «Gɛnaamge, jeejege se, maammꞋtujɗen te ɗim
eyo ɔɔnakŋbubjegenkɛn lee tɛɗ se kic lɛ, maammꞋtaaɗ te taar
ɗim iŋg kus ro ki eyo. Ute naan ̰ se kic ɓo, mꞋɓaa Jeruzalɛm ki
sumɓo, Yaudge iij‑ɔkumo ɔɔ ɔlumjiRɔmɛge tu ɔɔmaammꞋtaaɗ
te taar ɗim iŋg kus roɗe ki eyo. 18Gaŋ kɛn Rɔmɛge jaay tɔnd
mɛtum sum se, ey num, naaɗe je am kɔɔɗn kɔlɔ, taa naaɗe se,
ɔŋ te nakŋ kɛnmaammꞋtujn̰ga jaay amkaasn gɛn tɔɔlum eyo.
19Ute naan ̰ se kic ɓo, Yaudge ɔn ̰um eyo. Taa naan̰ se ɓo, mꞋɔɔ
maam se, ɔn ̰ jꞋam ɓaa gɔtn Sezar ki ɓo, am ɓaa kaakŋ mɛtn
taaruma ɔɔ maam lɛ mꞋje sakakŋ jeemge eyo. 20 Taa naan̰ se
ɓo mꞋɔl kꞋɓaa kꞋdaŋseno ɔɔmaam je mꞋtaaɗn ute naase. ꞋJeelki
jaaki jaay kꞋdɔɔkum ute zin ̰ziri se, taa maam mꞋaal maakum
do deb kɛn gaan *Israɛlge paac utu iŋg aak kaamin ̰ se.»

21Gɔtn se naaɗe tɛrlin ̰ ɔɔ: «Taa naai se, jee taa naaŋ Jude ki
se, ɔŋ raaŋjen te maktub eyo. Ɔɔ maakŋ gɛnaage tun ɓaaɗo
gɔtn ara ki se kic lɛ, nam tap ɓo ɔŋ taaɗjen te mɛtn taari eyo
ɔɔ naaje lɛ kꞋbooy te taar iŋg kus roi ki eyo. 22Num ɓɔrse se,
naaje kꞋje naai malin ̰ ɓo ajen taaɗn mɛtn taari se, taa ɗoobm
kɛn naai uun se lɛ, naaje kꞋjeele gɔtɔ ɓaa se paac jeege lee ul
taara ro ki.»

23Gɔtn se, naaɗe gaaŋin̰ ɓiia. Kɛn ɓii naaɗe gaaŋin̰ jaay aas
se, naaɗe ɓaaɗo jeege dɛn cir kɛndeete, ɔŋ Pɔl ɓeen ̰ ki. Gɔtn se,
Pɔl uun mɛtn taara tanɔɔrin ̰ se taaɗɗen bini aan tɛgɛr ɔɔ, ute

*KoTaarkɛnRaa ɛɗoMusaki ɔɔute taarkɛn jee taaɗ taar teeco
taar Raa ki kɛn raaŋo do dɔkin ̰ se, naan ̰ taaɗɗen mɛtn taar
*maakŋGaar Raautemɛtn taar Isa se. Gɔtn se naan ̰ taaɗɗesin̰
ute tɔɔgin ̰ paac, naan ̰ je naaɗe Ꞌtookŋ do taar kɛn se. 24Anum,
jee mɛtin ̰ge se took do taarin̰ ki se, gaŋ jee kuuy se lɛ, baate
tooko. 25 Kɛn Pɔl aakɗe naaɗe taarɗe ɔk mɛtn naap eyo, jaay
iin ̰ ɓaa ɓaa se, taaɗɗen ɔɔ: «Taar kɛn *Nirl Salal jaay ɔl debm
taaɗ taar teeco taar Raa ki ron ̰ Ezayi taaɗo do dɔkin̰ bubsege
tu se, taar se mɛt ki. 26 Naan̰ ɗeek Ezayi ki ɔɔ: ꞋƁaa ɔŋ jee se
taaɗɗen ɔɔ:
Naase utu aki booy ute bise, naɓo aki booy kɔk eyo
ɔɔ utu aki kaakŋ ute kaamse naɓo aki kaakŋ kɔk eyo.
27Taa jee se lɛ, taara ɛnd doɗe ki ey sum
ɔɔ naaɗe lɛ tɔlga kamba biɗe ki ɔɔ turumga kaamɗe.
Ey num, naaɗe se ɔk kaam kɛn an kaaka ɔɔ ɔk bi kɛn an booyo
ɔɔ ɔkmaakŋ kɛn an kɔkŋ taara se.
Ute naan ̰ se, naaɗe aɗe kɔkŋ tɛrl gɔtn maam Raa ki ɔɔ maam

mꞋutumꞋaɗen kaaja.»
28 Tɛr Pɔl taaɗɗen ɔɔ: «ꞋJeelki taar kɛn ɛɗ kaajn ̰ ese se, Raa

ɔl kꞋɓaan ̰ga taaɗn jeege tun Yaudge eyo ɔɔ naaɗe se utu Ꞌbooy
kuunu.» 29 [Yaudge jaay booy taar kɛn Pɔl taaɗɗen se, naaɗe
teec teec se naaj ul taara ute naapa.]*

30 Pɔl tiŋg ɓaara dio maakŋ ɓee kɛn naan̰ mala lee ɔg se.
Jeege dɛna ɓaaɗo lee aakin ̰a ɔɔ naan ̰ ɔkɗen jiga. 31 Naan̰
taaɗɗen mɛtn taar maakŋ Gaar Raa ɔɔ dooyɗen mɛtn taar
Mɛljege Isa *al‑Masi se ute maraadin̰a ɓeer eyo.

* 28:29 Taar se, maakŋ Kitapge tun do dɔkin ̰ se, mɛtin̰ge maakɗe ki se gɔtɔ.

Maktubmkɛn Pɔl raaŋin̰ jeege tun
Rɔmki

Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ jeege

tun Rɔmki
Pɔl raaŋmaktubm ara se jee al‑Masige tun Rɔmki kaaɗ kɛn

se naan̰ iŋgo mɛrtɛ gɛn k‑mɔtɔge naɓo ɔŋ aan te Rɔm ki eyo.
Mɛtn taar kɛnnaan ̰ raaŋ ɔlɗen se, naan ̰ je aɗenkaal biɗe ki taa
naan ̰ je ɓaa gɔtɗe ki ɔɔ taaɗɗen mɛtn taar kɛn naan ̰ Ꞌɓaa dooy
jee al‑Masigen maakŋ gɛgɛr kɛn Rɔm ki. Maktubm kɛn Pɔl
raaŋ jeege tunRɔmki se, naan ̰ taaɗ tɔɔkmɛtn taarRaa jeege tu
paac paac. Maakŋ taarin̰ge tun paac paac se, naan ̰ tumin̰ do
ko taar kɛn ɔɔ: jikilimgen jaay Raa aakɗe aakin ̰ bɛɛ naanin ̰ ki
se, jee kɛn took aalmaakɗe don ̰ ki ɔɔute kaalmaakŋ ese se ɓo,
aasga sum(kon̰ 1.17). Maakŋ taarge tunnaan ̰dooyɗe se, naan̰
gaaŋin̰ gɔtɔ kaam mɔtɔ: Kɛn deet deet se (kon̰ 1‑8), naan ̰ taaɗ
tɔɔkɗemɛtn taar jee kɛn tookodoko taarge tunkɛnYaudge iŋg
do ki ute daan jee kɛn took aal maakɗe do Isa al‑Masi ki. Gɛn
k‑dige se (kon̰ 9‑11), naan̰ taaɗ tɔɔkmɛtn taar gaan Israɛlgeute
daan jee aal maakɗe do Isa ki. Gɛn k‑mɔtɔge tu se (kon̰ 12‑15),
naan ̰ taaɗ tɔɔkmɛtn taar kiŋg jee Isa al‑Masige naan Raa ki ɔɔ
naan jeege tu. Do taar tɔɔlin̰ ki se (kon̰ 16), Pɔl tɛɗga tɔɔsɛ jeege
tu dɛna.

Pɔl raaŋ ɔl tɔɔsin̰ jee Raage tunmaakŋ gɛgɛr kɛn *Rɔmki
1 Kɛn ara maam Pɔl mꞋɓul Isa al‑Masi ɓo mꞋraaŋsen mak-

tubm se. Maam se *Raa ɓo tɛɗum mꞋtɛɗ *debm kaan ̰ naabm
Isa al‑Masi ɔɔ bɛɛr ɔɔɗum se, taa mꞋtaaɗn Labar Jigan gɛn Raa
se jeege tu.

2Labar Jigan ese se do dɔkin ̰ tap ɓo, Raa taaɗoga taaɗ jeege
tun taaɗ taar teeco taarin̰ ki ɔɔ taar ese se naaɗe raaŋin̰oga
raaŋa maakŋ Kitapm Raa ki. 3 Labar Jigan ese se taaɗ te
Goonin ̰ Isa ɔɔGoonin ̰ jaay uuno ro debkilimi se, teecomaakŋ
mɛtjil Gaar *Daudki. 4ƆɔkɛnRaa jaaydurin̰o daanyoge tu se,
*Nirl Salal taaɗ tɔɔgŋ Isa jeege tu tal ɔɔnaan ̰GoonRaa ɔɔnaan̰
ɓo Isa *al‑Masi, kɛn Mɛljege se. 5 Ute Isa se, Raa tɛɗjenkiga
bɛɛ ɔɔmꞋtɛɗga debm kaan ̰ naabm Isa al‑Masi gɛn taaɗn taarin̰
jeege tun paacn̰ kɛn Yaudge eyo taa naaɗe tookŋ kaalmaakɗe
don̰ ki ɔɔ kiŋg do taarin̰ ki ɔɔ an ̰ *nookŋ ron ̰a. 6 Ɔɔ naasen
kɛn Raa daŋseno Ꞌtɛɗkiga gɛn Isa al‑Masi se, naase kic ɓomɛtn
naaɗe.

7 Maktubm se, maam mꞋraaŋsen naasen kɛn iŋgki maakŋ

gɛgɛr kɛn Rɔm ki, kɛn Raa jese ɔɔ daŋse se taa aki tɛɗn jee
naan ̰ge. Ɔn̰Bubjege Raa ɔɔMɛljege Isa al‑Masi asen tɛɗnbɛɛɗe
ɔɔ asen kɛɗn lapia.

Pɔl je ɓaa kaakŋ gɛnaagen *Rɔmki
(Rm 15.23‑32)

8 Deet deet se, maam mꞋtɔɔm Raa ute ɗoobm Isa *al‑Masi,
taa naase paac. ꞋJeelki gɔtɔ ɓaa se paac, jeege ɔɔsn maan gɛn
kaal maaksen naase aalki do Isa ki se. 9 Ɗeere, Raa se jeele
taar maam mꞋtaaɗ se taar mɛt ki. Maam mꞋtɛɗin ̰ naabin ̰ ute
maakŋ kalaŋ gɛn taaɗn Labar Jigan gɛn Goonin ̰ se jeege tu, ɔɔ
ɓii‑raa, maammꞋsaap dose ki. 10DaayummaammꞋtɔndmɛtn
Raa taa kɛn naan ̰ jaay je num, am kɔɔɗn ɗoobo mꞋutu mꞋɓaa
gɔtse ki. 11Ɗeere,maam semꞋje utemaakumpaacmꞋasen ɓaa
kaaka, taa nakŋ kɛn *Nirl Salal ɛɗum se, jꞋan ̰ki ɓaa nigŋ ute
naapa. Ɔɔ ute naan ̰ se jaay, naase aki tɛɗn jee tɔɔgŋ naan Raa
ki. 12Tapki num, kɛnmꞋje mꞋɓaa gɔtse ki se, taa jꞋaki ɓaa kɛɗn
kaaykaamanaapge tu, taakaalmaakŋnaase se amkɛɗnkaay
kaama ɔɔ kaal maakŋ maam lɛ, asen kɛɗn kaay kaama naase
ki kici.

13 Gɛnaamge, mꞋje naase aki jeele, maam se mꞋsaap mꞋɔɔ
daayummꞋɓaa gɔtse ki, naɓo ɓɔrse kic Raa ɔɔɗum te ɗoob eyo.
AangɔɔmaammꞋleemꞋtɛɗnaabagɔtn jeege tunYaudgeeykɛn
gɔtɔ ɓaa se paac jaay aan ̰ kaama se, mꞋje gɔtn naase kic Ꞌkaan ̰
kaama bin kici. 14Naabm kɛn Raa je ɔɔ mꞋan ̰ tɛɗn tak se taa
mꞋɓaa taaɗn taarin̰ jeege tun kaamɗe ɔɔɗ aakga kaaka ɔɔ jeege
tunkaamɗe ɔɔɗ aak te eyo. MꞋɓaa gɔtn jeege tundooygadooyo
ɔɔ kɛngen paacn ̰ dooy te ey se kici. 15Taa naan ̰ se, maammꞋje
mꞋasen ɓaa taaɗn Labar Jiga gɛn Isa al‑Masi naase kɛn iŋgki
maakŋ gɛgɛr kɛn Rɔmki se kici.

Ute Labar Jigan gɛn Isa *al‑Masi se ɓo Raa aaj jeege
16Maam se sɔkɔn ̰ tɔɔlum eyo do Labar Jigan gɛn Isa al‑Masi

ki, taa naan ̰ se tɔɔgŋ Raa mala. Ɔɔ debm jaay aal maakin ̰ do
naan ̰ki se, Raaan ̰kaaja: taar se, deetdeet sekꞋtaaɗin ̰oYaudge
tu ɔɔ tɛr kꞋtaaɗin ̰ jeege tun ɓaa se paac kici. 17Labar Jigan ese
ɓo, taaɗ jeege tu ute ɗoobm gay jaay ɓo Raa Ꞌtɛɗn jikilimge aak
bɛɛ naanin ̰ ki. Ɔɔ Raa tɛɗn naan ̰ se, ute kaal maakŋ do Isa ki
kalin̰ ki sum, do kupmmɛt ki bini do taar tɔɔlin ̰ ki. Taa naan̰
se ɓo Kitapm Raa taaɗ ɔɔ: Debm kɛn tɛɗ nakge ute ɗoobin̰ se ɓo
Ꞌkɔŋ kaaja taa naan ̰ aalgamaakin̰ do Raa ki.*

Jeege paac ɔk tuju naan Raa ki
18 Ɗeere, Ꞌbooyki mꞋasen taaɗa: Raa maakŋ raa ki se taaɗ

maak‑taarin̰ do jeege tun tɛɗ nakgen jig eyo ɔɔ aalin̰ maak ki
* 1:17 Aak Aab 2.4.

eyo. Ute nakgen *kusin ̰ kɛn naaɗe lee tɛɗ se, naaɗe gaas jeege
gɛn jeel taarmɛt ki. 19Eynumnakŋ kɛn jꞋan kaakŋ jeel Raa se,
naan ̰ tɛɗɗesin̰ga tooɗga tal. Nakgen se Raa mala ɓo tɛɗɗesin̰
tooɗga tal. 20Anum Raa se, ɓii kalaŋ nam aakin ̰ te eyo. Num
ute kaal kɛn naan ̰ aal dunia ɔɔ ute nakgen naan̰ tɛɗ paac se,
utemɛtɛkɗe se, kɛse jikilimge an ̰kɔŋkaakŋ jeele, naan ̰ ɓoRaa,
naan ̰ tiŋg gɛndaayum ɔɔ tɔɔgin̰ kic tiŋg gɛndaayum. Taanaan̰
se ɓo, naaɗe kɔŋ taar kɛn naaɗe an kɔŋ kɔɔɗn doɗe eyo. 21 Ey
num naaɗe se jeel Raa, naɓo baate *nookin̰a ɔɔ baate tɔɔmin̰
aan gɔɔ kɛn, bɛɛki num, jeege an ̰ lee tɛɗ se. Num gaŋ naaɗe
se lɛ jee dɛrlge ɔɔ jeel ɗim eyo, ɔɔ naaɗe iŋg ɓo gɛn saapm do
nakge tun rɛn ̰ rɛn ̰ sum. 22 Naaɗe se jee dɛrlge num naaɗe
tɛɗn roɗe aan gɔɔ jee jeel‑taara, 23 ey num bɛɛki num, naaɗe
keemRaa kɛn tiŋg gɛndaayumute nookin ̰ se. Numgaŋnaaɗe
cɔɔcɔ nakgen tec jikilimge, yeelge, daagen jɛɗege sɔɔ sɔɔ ute
kuurgen ɛrg kɛrg se ɓo, naaɗe lee ɛrg naanɗe ki ɔɔ lee eemɗe.

24 Taa naan ̰ se ɓo kusin ̰ kɛn naaɗe tɛɗ ɔn ̰ ey se ɓo, Raa
ɔn̰ɗe maakŋ kusin̰ɗe ki, gɛn tɛɗn nakgen kusin̰ gɔɔ kɛn naaɗe
maakɗe jea. Bin ɓo naaɗe tuj roɗe ɔɔ ɔl roɗe maakŋ sɔkɔn ̰
ki. 25 Taar mɛt kɛn gɛn Raa se, naaɗe rɛsin̰a ɔɔ naaɗe uun
taar‑kɔɔɓɔ ɓo ciri. Naaɗe lee ɛrg naan nakge tun Raa aalo ɔɔ
lee eemɗe. Numgaŋnaaɗebaate kɛrgŋnaanRaakɛnMɛl Kaal
nakge naan ̰ kɛn, bɛɛki num, jeege paac daayum lee tɔɔmin ̰ se.
*Amin.

26Taanakŋ jig eykɛnnaaɗe tɛɗ se ɓo, Raa ɔn ̰ɗegɛn tɛɗnnakŋ
sɔkɔn̰ge. Ey num mɛndge se lee tooɗ ute gaabɗege, num gaŋ
naaɗe tɛrlin ̰ mɛndge ɓo lee tooɗ ute naapa. 27 Ɔɔ gaabge kic
lee tɛɗ bini. Naaɗe ɔn ̰mɛndge ɔɔ je ɓo ɓaa lee tooɗn ute naapa.
Naaɗe tɛɗ nakŋ sɔkɔn ̰ge. Taa naan̰ se ɓo kusin ̰ kɛn naaɗe lee
tɛɗ se, nakŋ ɔɔn ̰ lee aan doɗe ki.

28 Aan gɔɔ naaɗe baate je jeel Raa se, Raa kic ɓo ɔn ̰ɗe ute
maak‑saapɗegen jig ey se ɔɔ naaɗe lee tɛɗ nakgen kusin ̰ ɓaa
ute naanɗe, bin jaay naaɗe lee tɛɗ nakgen gɛn tɛɗ ey se.
29 Naaɗe maakɗe ɗooc ute kusin ̰a: naaɗe lee tɛɗ nakŋ ute
ɗoobin̰ eyo, naaɗe tuj ɓaa ute naanɗe, tɛɗ jee tamage ɔɔ tɛɗ
nakgenkusin̰a, dɔŋnakŋ jeege, tɔɔl jeege,mooyute jeege, aan̰
jeege dala, naaɗe tɛɗ nakŋ kɛnmaakɗe jea ɔɔ taaɗ taargen iŋg
kus ro jeege tu, 30 naaɗe lee ɔɔɗ jeege, je Raa eyo, naaɗe naaj
jeege, magal roɗe, tɛɗ jee koonge, ɔlɗe ɓo je ɗoobm gɛn tɛɗn
kusin̰ jeege tu, took taar bubɗege ute kɛn ̰ɗege eyo, 31 naaɗe
se jee tɔɔj eyo, jee tuj ɔrmɗe, naaɗe je jeege eyo ɔɔ ɛɛj do jeege
tu ey kici. 32 Jee se jeel bɔɔr kɛn Raa utu kɔjn ̰ do jeege tu ute
ɗoobin̰ se, taa Raa taaɗga taaɗ ɔɔ: jee tɛɗn nakgen bin se, bɛɛki
num, jꞋaɗen tɔɔlɔ. Ɔɔ ute naan̰ se kic ɓo, naaɗe iŋg ɓo gɛn tɛɗn
nakgen se. Naaɗe ɓo lee tɛɗin ̰ sum eyo, numgaŋmaakɗe raap

sakan̰ do jeege tun lee tɛɗ nakgen kusin̰ se kici.

2
*Raa utu kɔjn ̰ bɔɔrɔ do jeege tu ute ɗoobin ̰a
(Mt 7.1‑5; Jak 2.12‑13)

1 Bin se, naai kɛn Ꞌlee ɔj bɔɔrɔ do jeege tun kuuy se, Ꞌjeele
naan Raa ki se, naai Ꞌkɔŋ kɔɔɗn doi eyo. Taa nakŋ naai Ꞌtaaɗ
jeege tu ɔɔ ɔn ̰te tɛɗin ̰ se, naai kic Ꞌlee tɛɗin ̰a. Anumbin se, taari
mala ɓo ai kutu. 2Ɗeere, kꞋjeelki, jee kɛn lee tɛɗ nakgen bin
se, Raa utu aɗen kɔjn̰ bɔɔrɔ doɗe ki ute kɛn mɛt ki. 3Kɛn naai
jaay aakga jeegen tɛɗga *kusin ̰ jaay Ꞌlee ɔjɗe bɔɔrɔ doɗe ki se,
ɔɔ kusin̰ se naai Ꞌlee tɛɗin ̰ kic se, kɛn bin num, ɓii kɛn Raa kɔjn̰
bɔɔrɔ do jeege tu se, naai Ꞌsaap ɔɔ Ꞌkaan ̰ kɔtn ne? 4 Bin num
Raa kɛn tɛɗi bɛɛ dɛn se, naan ̰ tɛɗ maakin ̰ deer roi ki ɔɔ kɛrcɛl
roi ki se, ɔn ̰te kaakin̰ aan gɔɔ nakŋ cɛrɛ. Naan̰ tɛɗi bɛɛ taa naai
Ꞌtɛrl maaki don̰ ki. 5Gaŋ naai lɛ, debm domɔŋgɔ ɔɔ Ꞌbaate tɛrl
maaki. Bin se naai mala Ꞌɓaano ute maak‑taar Raa doi ki. Ɔɔ
Ꞌjeele ɓii kɛn Raa utu kɔjn̰ bɔɔrɔ do jeege tu ute ɗoobin ̰ se, naai
bɔɔrɔutu Ꞌkoocn̰doiki ɔɔutu Ꞌdabardɛna. 6 ꞋJeele, naŋanaŋakic
ɓo, Raa an ̰ kɛɗn bɛɗin ̰ donaabin ̰ kɛnnaan ̰ lee tɛɗa*. 7 Jee kɛn aay
kaamɗe ɔɔ je nakŋ kɛn tɔɔl Raa ki, naaɗe je Raa ɓo aɗen tɔɔmɔ
ɔɔ aɗen *nooko ɔɔ aɗenkɛɗn *kaajn ̰ gɛndaayum. Kɛse ɓonakŋ
kɛnRaautuaɗenkɛɗakaaɗkɛnnaaɗe ɓaa tiŋggɛndaayumute
naan ̰ se†. 8Numgaŋ jeemɛtin ̰ge se tɛɗ jee taamooyRaage ɔɔ je
taarmɛt ki eyo ɔɔ ɔn ̰ roɗe ɓo gɛn tɛɗn nakgen ute ɗoobin ̰ ey se,
jee se, Raa maakin̰ taarin̰ doɗe ki, ɔɔ naan ̰ utu aɗen dabara.
9Ɗeere, jee paacn̰ kɛn lee tɛɗ nakgen kusin̰ se, Raa utu aɗen
dabar makɔn ̰ɔ ɔɔ aɗen kɔɔɗn yɛɛɓɗe, Yaudgen booyo Taar Raa
deet se Ꞌtɛɗnmaak ki ɔɔ jeegen Yaudge ey se kici. 10Anum jee
tɛɗ bɛɛ se, Raa aɗen kɛɗn tɔɔsin̰a, aɗen nooko ɔɔ aɗen tɔɔmɔ:
maakŋ jeege tun se, Yaudgen booyo Taar Raa deet se Ꞌtɛɗn
maak ki ɔɔ tɛr jeegen Yaudge ey se kici. 11 Taa Raa se, naan̰
bɛɛr nam eyo.

12 Jee kɛn jeel Ko Taar kɛn Raa ɛɗo Musa ki ey se, kɛn naaɗe
jaay tɛɗga kusin ̰a num, naaɗe utu kutn naatn ɔɔ *Ko Taar kɛn
Raa ɛɗoMusaki se lɛ, naaɗe ɔlɗemaakki eyo. Numgaŋ jee jeel
Ko Taar kɛn Raa ɛɗo Musa ki se, kɛn naaɗe jaay tɛɗga kusin̰a
num, Raa aɗen kɔjn ̰ bɔɔrɔ ute ɗoobm Ko Taar ese se. 13Debm
jaay Raa aakin ̰ naanin ̰ ki debmdaan ki se, debm kɛn lee booy
Ko Taar naan ̰ taaɗa ɔɔ iŋg do ki. Num gaŋ debm kɛn lee booy
Ko Taar Raa taaɗa ɔɔ iŋg do ki ey se, debm bin se Raa aakin ̰
naanin̰ ki se debm daan ki eyo. 14 Jee kɛn Yaudge ey se, Ko
TaarkɛnRaa ɛɗoMusaki se, naaɗe jeelin̰ eyo. Naɓogɔtnmɛtin̰
se, naaɗe lee tɛɗnakgen aan gɔɔ kɛnKoTaar kɛnRaa ɛɗoMusa
* 2:6 Aak KKR 62.12. † 2:7 Aak KKR 62.13.

ki taaɗ jeege tu se. Kɛnnaaɗe jaay tɛɗbinse, je taaɗn ɔɔKoTaar
kɛn Raa ɛɗo Musa ki se utu maakɗe ki. 15 Kɛn naaɗe jaay tɛɗ
nakgen bin se, kɛse naaɗe je taaɗn ɔɔ Ko Taar kɛn Raa taaɗ se,
Raamala ɓo ɛɗɗesin̰ga kɛɗmaakɗe ki, taa naaɗe jeel nakŋ kɛn
naaɗe je tɛɗa. Bin ɓo, maakɗe lee taaɗɗen taara, gɔtn mɛtin̰
kɛn naaɗe tɛɗga kusin̰ kic ɓo, naaɗe jeele ɔɔ tɛɗga bɛɛ kic lɛ,
naaɗe jeele. 16Nakgen maam mꞋtaaɗsen se, utu teecn̰ tooɗn
tal ɓii kɛn Raa aɗe kɔl Isa *al‑Masi gɛn kɔjn̰ bɔɔrɔ do jeege tu
se. Nakgen jikilimge ɔyin ̰ kɔy paac se, utu Ꞌtooɗn tal. Taar kɛn
maammꞋtaaɗsen se tec ute Labar Jigan kɛnmaammꞋtaaɗsen
mɛtin ̰ se.

Yaudge se ɔŋ took iŋg te do Ko Taar kɛn Raa ɛɗo Musa ki se
eyo

17 Num naai kɛn Ꞌtaaɗ ɔɔ: «Maam se mꞋkɔɗ Yaud ɔɔ maam
mꞋjeel *Ko Taar Raa» ɔɔ naai Ꞌtɔɔm roi ɔɔ naai se debm Raa;
18 naai Ꞌjeel nakŋ kɛn Raa maakin ̰ jea, ɔɔ Ko Taar kɛn Raa
ɛɗo Musa ki se taaɗiga ɔɔ naai Ꞌjeel bɛɛr kuun nakŋ kɛn jiga.
19Naai Ꞌsaap ɔɔ naai ɓo debm tɔɔɗ jee kaam‑tɔɔkge ɔɔ naai ɓo
gɔtn wɔɔr kɛn lee wɔɔr jeegen maakŋ gɔt kɛn ɔɔɗɔ. 20 Naai
ɔɔ naai ɓo Ꞌtɛɗga debm dooy jeegen jeel Ko Taar Raa eyo, ɔɔ
Ꞌtɛɗga debm dɛjn̰ jeegen je jꞋaɗen dooy teepm ɗoobm Raa ki.
Ɔɔ ute ɗoobmRaa se naai Ꞌsaap ɔɔ Ꞌjeel nakge paac ɔɔ Ꞌjeel taar
mɛt ki. 21Anum, naai kɛn Ꞌdooy jeege se, Ꞌdooy ro naai malin ̰
jaayo. Naai Ꞌtaaɗ jeege tu ɔɔ ɔn ̰ten Ꞌɓoogki ɔɔnaai tap ɓo Ꞌɓoogo.
22Naai ɔɔ jeege ɔn ̰ten kɛɛsn mɛnd jeege, ɔɔ naai Ꞌlee ɛɛs mɛnd
jeege. Naai ɓo ɔɔɗ und nakgen kꞋcɔɔcin ̰ jaay jeege lee eemin̰
aan gɔɔ raa ɔɔ tɛr naai sum ɓo Ꞌɓaa tuun nakgen jiga jigan kɛn
maakŋ ɓeeɗege tu se, naai ki. 23Naai maaki raap sakan ̰ taa
naai ɔk Ko Taar kɛn Raa ɛɗo Musa ki, num gaŋ naai se baate
tookŋ kiŋg do ki. Bin se, naai Ꞌnaaj ro Raa. 24 Taa nakgen bin
se ɓo, Kitap taaɗ ɔɔ: «Taa naase Yaudge se ɓo, jee ɔɔp ɓaa se paac
naaj Raa‡.»

25Kɛnnaai jaay iŋgdoKo Taar kɛnRaa ɛɗoMusa ki se, *kɔjn̰
pɔndi§ se ɔsaaynaanRaaki. Numkɛnnaai jaay iŋgdoKoTaar
kɛn Raa ɛɗo Musa ki ey se, kɛn naai ɔjga kɔj pɔndɔ kic ɓo kɔjn̰
pɔndi se aan gɔɔnakŋ cɛrɛ. 26Ɔɔ debm ɔj te pɔnd ey jaay iŋg do
Ko Taar kɛn Raa ɛɗoMusa ki jiga se, naan Raa ki se, naan ̰ aan
gɔɔ debm kɛn ɔjga kɔj pɔndɔ. 27Ɔɔ naai kɛn jꞋɔjiga kɔj pɔndɔ ɔɔ
ꞋjeelKoTaarRaa jaay iŋgdoki jig ey se, debmkɛn jꞋɔjin̰ te pɔnd
eyo ɔɔ iŋg do Ko Taar Raa ki se, utu ai kɔjn̰ bɔɔrɔ doi ki.

28Anumkɔɗ Yaudmalamala naan Raa ki se, kɛn jꞋaakin ̰ ute
kaama ɓo kꞋjeelin̰ eyo ɔɔ kɔjn ̰ pɔnd mala mala kic ɓo aan gɔɔ
kɛn jikilimge lee tɔj se eyo. 29Daala kɔɗn Yaud mala mala se,
‡ 2:24 Aak Eza 52.5. § 2:25 Kɔjn̰ pɔnd kɛn Yaudge lee ɔj se taaɗ ɔɔ naaɗe tɛɗga
gɛn Raa.

debmkɛnRaa tɛrlin ̰ga tɛrlmaakin ̰a ɔɔ kɔjn̰ pɔndmalamala se
lɛ, nakŋ kɛn *Nirl Salal tɛɗmaakŋ debkilim ki. Bin numdebm
bin se, je jikilimge ɓo an ̰ tɔɔmeyo, num Raa ɓo an ̰ tɔɔmɔ.

3
*Raa tuj ɔrmin̰ eyo

1Bin num debm kɛn kɔɗ Yaud tap ɓo bɛɛn ̰ ɗi? Ɔɔ *kɔjn ̰ pɔnd
kɛn naan̰ ɔj se, jigin ̰ ɗi? 2 Ɗeere, nakgen se kɛn jꞋaakin ̰ num
noogɗe aak eyo. Naɓo Ꞌbooy mꞋai taaɗa. Deet deet se nakŋ
kɛn Raa utu kɛɗ se, naan̰ taaɗin ̰o Yaudge tu. 3Anum Yaudgen
mɛtin ̰ge jaay tuj ɔrmɗe ro taar kɛn se, naan̰ kic kɔŋ tujn ̰ ɔrmin ̰
bin ne? 4Kɛse gɔtɔ! Kɛn jikilimge paac tɛɗ jee taar‑kɔɔɓge kic
ɓo, Raa se naan ̰daayum taaɗ taarmɛt ki. Taa naan ̰ se ɓoKitap
taaɗ ɔɔ:
NaaiRaa se, taarkɛnnaai taaɗ se taar se ɓo jeege jeelin̰ taarmɛt

ki.
Gɔtn kɔjn ̰bɔɔr ki kic ɓo, naai namtap ɓokɔŋkɔŋ taar jaayai kɔkŋ

mindi eyo.*
5 Kɛn naase jaay Ꞌtaaɗki ɔɔki *kusin ̰ kɛn kꞋlee kꞋtɛɗki se ɓo, ɔl
jeege jeel Raa debm daan ki, kɛn bin se, jꞋasen tɛrl ɔɔ ɗi? Bin
numkɛnRaa jaay lee dabar jeege taa kusin̰ɗege se, nakin ̰ tɛɗn
mɛt ki ey ɗaamo? (Ɔɔ taar maam mꞋtaaɗsen ese se, kɛse taar
kɛn jikilimge ɓo lee taaɗa.) 6 Anum gɔtɔ! Raa se, naan ̰ tɛɗ
nakge ute ɗoobin ̰a. Bin ey num naan̰ kɔjn̰ bɔɔrɔ do jeege tu
ɔɔ ɗi?

7 Gɔtn mɛtin ̰ jee kuuy Ꞌkɔŋ taaɗn ɔɔ kɛn maam mꞋtɛɗ nakŋ
mɛt ki ey sum ɓo ɔl jeege jeel Raa se taaɗ taarmɛt ki ɔɔ *nookin̰
se, anum gɛn ɗi jaay jꞋɔjum bɔɔrɔ dom ki aan gɔɔ debm kusin̰
se? 8Kɛn bin num jꞋaki kɔŋ taaɗn jꞋɔɔki: «ꞋTɛɗki kusin̰ kꞋɓaaki
ute naanjege, ɔɔ te kusin̰jege se ano ɓaa ute bɛɛ.» Taargen se
jee kɛn lee taaɗ taar iŋg kus roje ki se ɓo taaɗ ɔɔ naaje ɓo kꞋlee
kꞋdooy jeege ute taargen bin se. Ɔɔ jee se ɓo, bɔɔrɔ utu koocn̰
doɗe ki.

9MꞋtɔndmɛtse tunaaje Yaudge se, kꞋcirki jee ɔɔp ɓaa se paac
la? Gɔtɔ. Taa taar se maammꞋtaaɗga taaɗmɛtin ̰a mꞋɔɔ: naaje
Yaudge ute jeegen Yaudge ey paac se, kusin ̰a ɔk tɔɔgɔ dojege
tu. 10Taa naan ̰ se ɓo Kitap taaɗ ɔɔ:
Debm daan ki naan Raa ki se gɔtɔ; kalaŋ kic ɓo gɔtɔ.
11Maakŋ jikilimge tu se, nam jaay jeel nakŋmɛt ki se, kalaŋ kic

ɓo gɔtɔ.
Ɔɔ nam jaay je ɗoobm an jeel Raa kic lɛ, gɔtɔ.
12Naaɗe se paac tɛrlga naaga Raa ki ɔɔ naaɗe paac iigga.
Maakɗe ki se, debm jaay Ꞌtɛɗn bɛɛ jeege tu gɔtɔ, kalaŋ kic ɓo gɔtɔ.†
13Yomaakŋ ɓaaɗ ki jaay ruumga oot iŋg kus se,
* 3:4 Aak KKR 51.6. † 3:12 Aak KKR 14.1‑3.

taar kɛn teec taarɗe ki se kic ɓo, tec bin kici.‡
Ute taarɗe se naaɗe lee aan ̰ jeege dala.
Ɔɔ taar teec taarɗe ki se, tec aan gɔɔ saamwɔɔjn ̰ kɛn lee tɔɔl jeege

se.§
14Ute taarɗege se, naaɗe naam jeege ɔɔ taaɗ taar kataka jeege

tu.*
15 Jɛɗe se lɛ cɛɛp gɛn ɓaa tɔɔl jeege.
16Gɔtn naaɗe aanga tak ɓo, naaɗe tuj nakge ɔɔ ɔɔɗ yɛɛɓm jeege.
17Ɗoobm kɛn naaɗe an kiŋg lapi ute jeege tap ɓo naaɗe jeel eyo†.
18Naaɗe se, jeegen kɛn ɓeer Raa ki eyo‡.

19 KꞋjeelki, *Ko Taar kɛn Raa ɛɗo Musa ki jaay taaɗ se taaɗ
ute jeegen jeel Ko Taar Raa ese se. Taa naan̰ se ɓo debm jaay
Ꞌkɔŋ taar jaay an kɔɔɗn don ̰ naan Raa ki se gɔtɔ. Taa naan Raa
ki se jeege paac, jeel roɗe ki naaɗe tujga. 20Anumdebm iŋgdo
Ko Taar kɛn Raa ɛɗoMusa ki sum ɓo, Ꞌtɛɗn debmdaan ki naan
Raa ki se, gɔtɔ. Taa ute ɗoobmKo Taar kɛn Raa ɛɗoMusa ki se,
ɔlɗe ɓo naaɗe jeel kusin̰ sum.

Debkilimi Ꞌtɛɗn ɔɔ ɗi jaay tɛɗn debm aak bɛɛ naan Raa ki
(Gal 2.15,16, 3.8‑14,22‑29; Ɛp 2.7‑9)

21Anum ɓɔrse se jaay ɓo, Raa taaɗga ɗoobm kɛn debkilimi
Ꞌtɛɗn aak bɛɛ naanin̰ ki. Ɔɔ ɗoobm se, ɔlin̰ eyo ute nakŋ kɛn
*Ko Taar kɛn Raa ɛɗo Musa ki ɔɔ kꞋtɛɗ se. Ko Taar ese se, Ko
Taar kɛn Raa ɛɗo Musa ki ute jeegen taaɗ taar teeco taar Raa
ki kic ɓo do dɔkin̰ se, taaɗoga saaɗin ̰ jeege tu. 22 Nakŋ kɛn
ɔl debkilimi tɛɗn aak bɛɛ naan Raa ki se, kaal maakŋ do Isa
*al‑Masi ki. Taa naan ̰ se ɓo jeegen paacn ̰ kɛn aalga maakɗe
do Isa al‑Masi ki se naan ̰ tɛɗɗenga jee aak bɛɛ naan Raa ki, taa
Raa se lɛ, naan ̰ bɛɛr nam eyo. 23Taa jikilimge paac se lɛ tɛɗga
*kusin ̰a naan Raa ki ɔɔ tɛɗga dɔk ute Raa ɔɔ kɔŋ kaan maakŋ
*nookin̰ ki eyo. 24NumRaa ute bɛɛn ̰ se, naan ̰ tɛɗɗen tɛɗga aak
bɛɛ naanin̰ ki se, cɛrɛ. Ɔɔ ute ɗoobm Isa al‑Masi se ɓo, naan̰
dugɗenga doɗe. 25Al‑Masi se, Raa ɔlin ̰ taa Ꞌkɛɗn ron ̰ *sɛrkɛ taa
naajege ɔɔmoosin ̰ se tugjeki kusin̰jege naajegen kɛn jꞋaalkiga
maakjege do Isa ki. Ute naan̰ se ɓo Raa taaɗ jeege tu ɔɔ naan̰
se debm daan ki, taa kusin ̰ kɛn jeege lee tɛɗo do dɔkin̰ se, Raa
jeele naɓo kaaɗ kɛn se naan̰ dabarɗen te eyo. 26Kaaɗ kɛn se,
Raa uɗoga bia jeege tu. Ɔɔ ɓɔrse naan ̰ taaɗ jeege tu ɔɔ naan ̰ se,
debmdaanki. Bin ɓonaan̰ taaɗ jeege tu ɔɔnaan ̰ sedebmdaan
ki ɔɔ jeegen kɛn aalmaakɗe do Isa ki se, naan̰ tɛɗɗenga jee aak
bɛɛ naanin ̰ ki.

27 Ey num debm took iŋg do Ko Taar kɛn Raa ɛɗo Musa ki
te ɗoobin ̰ se, naan ̰ kɔŋ tɔɔm ron ̰a naɓo debm Ꞌkɔŋ tɛɗn naan̰
se gɔtɔ. Taa ɗi? Taa debkilimi se kɛn naan ̰ aal maakin ̰ do Isa
‡ 3:13 Aak KKR 5.10. § 3:13 Aak KKR 140.4. * 3:14 Aak KKR 10.7. † 3:17
Aak Eza 59.7. ‡ 3:18 Aak KKR 36.2.

al‑Masi ki se, ɔs aay cir kɛn naan ̰ iŋg do Ko Taar kɛn Raa ɛɗo
Musa ki. 28 ꞋJeelki, jikilimge jaay Raa aakɗe aak bɛɛ naanin̰ ki
se, taa naaɗe ɓo tookga Ko Taar kɛn Raa ɛɗo Musa ki ɔɔ iŋg do
ki eyo, num taa naaɗe ɓo aalga kaal maakɗe do Isa al‑Masi ki.
29Bin num, Raa se gɛn Yaudge kalin ̰ ki sum la? Gɔtɔ. Naan̰ gɛn
jeegen ɓaa se kici. Taa Raa se naan̰ gɛn jeege paac. 30Raa se,
naan ̰kalaŋ lak ɔɔuteYaudge, ey lɛ jeegenYaudge eyo, paac se,
debm jaay aalga maakin ̰ do naan ̰ ki se, tɛɗga aak bɛɛ naanin̰
ki. 31 Kɛn kꞋtaaɗ jaay jꞋɔɔ debm aal maakin ̰ do Isa al‑Masi
ki jaay tɛɗn aak bɛɛ naan Raa ki se, bin num naajen kꞋjꞋuum
jꞋaalga Ko Taar kɛn Raa ɛɗoMusa ki se naaŋ ki la? Gɔtɔ. Naaje
se jꞋuun jꞋɔndin ̰ kɔnd ɓo ɗoobin ̰ ki.

4
*Abraam tɛɗ ɔɔ ɗi jaay tɛɗ aak bɛɛ naan *Raa ki
(Gal 3.6‑9,29; KKR 32)

1KꞋsaapki tu do bubje Abraam ki se. Naan ̰mala tap ɓo ɔŋga
ɗi gɛn naan ̰ debkilim ki sum se? 2 Kɛn naan ̰ jaay tɛɗga tɛɗ
naabm jiga naan Raa ki sum ɓo tɛɗin ̰ debm aak bɛɛ naan Raa
ki se, naan ̰ Ꞌkɔŋ tɔɔmron̰a. NumgaŋnaanRaa ki se, naan ̰ Ꞌkɔŋ
tɔɔm ron̰ eyo. 3 Taa naan ̰ se ɓo Kitap taaɗ ɔɔ: Abraam took
aalmaakin ̰ doRaa ki ɔɔ taa naan ̰ se ɓo, Raa aakin̰ aan gɔɔ debm
daan ki.* 4 ꞋJeelki, debm tɛɗnnaaba se jꞋɔgin ̰ gɔt‑tɔŋgin̰a. Nakŋ
kɛn jꞋɔgin ̰ se aan gɔɔ jꞋɛɗin ̰sin̰ cɛr eyo, num jꞋɔgin ̰sin̰ taa naabm
kɛn naan ̰ tɛɗa. 5Kɛn debm jaay tɛɗ naab eyo, naɓo aalmaakin̰
do Raa kɛn tɛɗ jee *kusin ̰ge aak bɛɛ naanin̰ ki se, kaal maakŋ
kɛn naan̰ aal do Raa ki se, tɛɗin ̰ naan̰ tɛɗga aak bɛɛ naan Raa
ki. 6 Taa naan ̰ se ɓo maakŋ kaa tɔɔm Raa ki se, Gaar *Daud
taaɗ taa maak‑raapm deb kɛn tɛɗ te naab ɗim eyo, num aal
maakin ̰ do Raa ki se. Debm ese se Raa aakin ̰ aan gɔɔ debm
daan ki. Gɔtn se naan̰ ɗeek ɔɔ:
7Maak‑raapo jeege tun kɛn Raa tɔɔlɗenga tujɗege
ɔɔ kusin ̰ɗege se naan ̰ dirigin ̰ga naata.
8Maak‑raapo deb kɛnMɛljege tɔnd temɛtn kusin ̰in̰ eyo†.

9 Taar kɛn Gaar Daud taaɗ se je taaɗn ɔɔ: maak‑raapo se
jeege tun ɔjoga kɔj pɔndɔ kalɗe ki sum la? Gɔtɔ. Maak‑raapo
jeege tun ɔj te pɔnd ey kici. Taa naaje kꞋtaaɗsenoga taaɗa
Abraam tɛɗ aak bɛɛ naan Raa ki se, taa naan ̰ aalga kaal
maakin ̰ ɓo, do Raa ki. 10Numkɛn Raa jaay aak Abraam aakin ̰
bɛɛ naanin̰ ki se, kaaɗ kɛn naan̰ ɔjga kɔj pɔndɔ lɔɓu ɔj te ey lɛ?
Ɔɔ kaaɗ kɛn se, naan ̰ ɔj te ey ɓɔrtɔ. 11Abraam se kꞋtaaɗin ̰ te taa
*kɔjn ̰ pɔnd ey ɓo, naan ̰ tɛɗga tɛɗ aak bɛɛ naan Raa ki taa kaal
maakŋ kɛn naan ̰ aal do Raa ki se. Ɔɔ kɔjn ̰ pɔndɔ se, kɛse Raa
tɛɗin ̰nakŋ jꞋankaakŋ jeel ro ki, Raa se tɛɗin ̰naan̰ tɛɗgaaakbɛɛ
* 4:3 Aak Jɛn 15.6. † 4:8 Aak KKR 32.1‑2.

naanin̰ ki ute kaalmaakŋ kɛn naan ̰ aal don̰ ki se. Taa naan ̰ se
ɓo Abraam se tɛɗga ɓugŋ jee ɔj te pɔnd eyo kɛn aal maakɗe do
Raa ki, taa naaɗe kic tɛɗga aak bɛɛ naan Raa ki. 12Abraam se
naan ̰ ɓugŋ jeegen ɔjga kɔj pɔndɔ kici, naɓo naaɗe se kɔnddoɗe
ɓo do kɔjn ̰ pɔnd ki sum eyo, num naaɗe kaal maakɗe do Raa
ki aan gɔɔ gɛn ɓugje Abraam se jaayo.

Raa taaɗga ɔɔ naan ̰ utu kɛɗn naka jeege tun aal maakɗe don̰
ki

(Ɛb 11.8‑19)
13 Raa se naan̰ taaɗga taaɗ *Abraam ki ɔɔ mɛtjilin ̰ ki ɔɔ utu

aɗen kɛɗn do naaŋa ute magalin ̰ se naaɗe ki. Ey num Raa ɔɔ
an ̰sin̰ kɛɗ se taa naaɗe ɓo took iŋgga do *Ko Taar Raa ki eyo,
num gaŋ taa Abraam took aalga kaal maakin ̰ ɓo do Raa ki.
Kɛse ɓo kɛn tɛɗin ̰ naan ̰ aak bɛɛ naan Raa ki se. 14Kɛn jee took
iŋg do Ko Taar kɛn Raa ɛɗoMusa ki sum ɓo Ꞌkɔŋ naan ̰ se num,
debm aal maakin̰ do Raa ki se kaal maakin̰ se tɛɗga nakŋ cɛrɛ
ɔɔ nakŋ kɛn Raa taaɗ ɔɔ ute kɛɗn jeege tu se kic lɛ, Ꞌtɛɗga nakŋ
cɛrɛ. 15Taa Ko Taar kɛn Raa ɛɗo Musa ki se, jeege ɔŋ iŋg te do
ki jig ey se ɓo ɔl Raamaakin̰ taarin̰ doɗe ki. Ɔɔ kɛnKo Taar kɛn
Raa ɛɗoMusa ki jaay gɔtɔ se, tuju kic ɓo, gɔtɔ.

16Taa naan ̰ se ɓo nakŋ kɛnRaa taaɗo ɔɔutu kɛɗn jeege tu se,
debm aalga maakin ̰ do naan ̰ ki jaay ɓo Ꞌkɔŋ nakŋ se taa Raa
lɛ ute bɛɛn ̰ se, naan ̰ ɛɗ jeege tu cɛrɛ sum. Bin ɓo nakŋ kɛn Raa
ɔɔ utu kɛɗn mɛtjil Abraam ki se, mɛtjilin ̰ kɛn iŋg do Ko Taar
kɛn Raa ɛɗo Musa ki kalin̰ ki sum eyo, num mɛtjilin̰ kɛn aal
maakɗe do Raa ki aan gɔɔ gɛn Abraam se kici. Taa Abraam
se, naan̰ ɓugjege paac. 17 Taa naan ̰ se ɓo Raa taaɗ Abraam
ki maakŋ Kitap ki ɔɔ: Maam mꞋtɛɗiga naai Ꞌtɛɗga ɓugŋ mɛtjil
jeege dɛna‡. Naan Raa ki se Abraam se naan ̰ ɓugjege taa naan̰
aalga maakin ̰ do Raa ki. Ɔɔ Raa ɓo debm kɛn dur jeegen kɛn
ooyga kooyo ɔɔ naan ̰ ɓo debm kɛn taaɗo ute taarin̰ sum ɓo,
nakge tɛɗa. 18Ey numAbraam se kɔŋ kɔnd don̰ do ɗim ki eyo.
Ute naan ̰ se kic ɓo, Abraam aay kaami ɔnd don ̰ do Raa ki ɔɔ
naan ̰ aal maakin̰ paac do Raa ki. Taa naan ̰ se ɓo naan̰ tɛɗga
ɓugŋmɛtjil jee dɛna aan gɔɔ taar kɛn Raa taaɗin ̰ ɔɔ: Mɛtjil naai
se, utu Ꞌtɛɗn dɛn aak eyo§. 19 Kaaɗ kɛn se Abraam ɓaarin̰ ɓaa
ɓaa nakŋ kaaru, naan̰ gɔɔl naŋga tak tak ɔɔ mɛndin̰ Sara kic
lɛmagalga Ꞌkɔŋ koojn̰ goon ey sum. Ute naan ̰ se kic ɓo, naan̰
aal maakin ̰ paac do Raa ki. 20 Anum Abraam se jeele nakŋ
kɛn Raa taaɗin ̰ga ɔɔ utu an ̰sin̰ kɛɗ se, Raa an ̰sin̰ kɛɗa. Naan̰
naaj eyo, ɔk kaalmaakin̰ do Raa ki se tɔɔgɔ ɔɔnaan ̰ *nook Raa.
21Naan̰ jeelmaakin̰ ki, Raa se, nakŋ naan ̰ taaɗga ɔɔutu an ̰ kɛɗ
se, naan ̰ ɔk tɔɔgɔ an ̰ kɔŋ tɛɗa. 22 Ute naan ̰ se ɓo kaal maakin̰
kɛn naan ̰ aal do Raa ki se, Abraam: Raa aakin̰ se debm daan
‡ 4:17 Aak Jɛn 17.5. § 4:18 Aak Jɛn 15.5.

ki. 23Kɛn Kitap jaay taaɗ ɔɔ: Raa aakin ̰ debm daan ki se, taar
se taaɗ ute Abraam kalin̰ ki sum eyo, 24 num taar se taaɗ ute
naajege kici, kɛn Raa utu ajeki tɛɗn jee aak bɛɛ naanin ̰ ki se
kaaɗ kɛn naajege jꞋaalkigamaakjege do Raa kɛn duroMɛljege
Isa daan yoge tu se jaayo, 25 ɔɔ naan ̰ ɓo ɔn ̰ jeege tɔɔlin̰o taa
*kusin ̰jege ɔɔ Raa se durin ̰oga daan yoge tu taa jꞋaki tɛɗn jee
aak bɛɛ naanin ̰ ki.

5
Isa ɔkjeki taasa ute *Raa
(1Pr 1.3‑9; 1Jn 4.9,10)

1Ɗeere, Raa tɛɗjeki jaay jꞋaki bɛɛ naanin̰ ki se, taa naajege
jꞋaalkiga maakjege don ̰ ki. Ɔɔ ute Mɛljege Isa *al‑Masi se,
naajege jꞋɔŋkiga tɔɔsɛ ute Raa. 2 Naajege kꞋjeelki ute kaal
maakŋ kɛn jꞋaalki do Isa ki se ɓo, Isa ɔljeki kꞋjꞋɔŋkiga bɛɛ Raa ɔɔ
bɛɛ Raa se ɓo, ɓɔrse naajege jꞋiŋgki do ki. Ɔɔ naajegemaakjege
raapo do kɔnd do kɛn jꞋɔndki do Raa kɛn utu ajeki kɔl maakŋ
*nookin̰ ki se. 3Anum naajege maakjege raapm taa naan ̰ se
sum eyo, tɛr daala kɛn dubar aanga dojege tu kic ɓo, naajege
maakjege raapo. KꞋjeelki dubar se, naan ̰ ɛɗ kaay kaama taa
jꞋaki tɛɗn jee tɔɔgɔ. 4Ɔɔ kaay kaama se tɛɗ deba tɛɗ debmmɛc.
Taa naan ̰ se ɓo naajege kꞋtɛɗkiga jee mɛc ɔɔ jꞋɔndkiga dojege
do Raa ki. 5Kɔnd do kɛn jꞋɔndki do Raa ki se, cɛr eyo taa Raa
se ɛɗjeki maak‑jen ̰ dɛn aak eyomaakjege tu se, ute *Nirl Salal
kɛn naan ̰ ɛɗjeki se.

6Ɗeere,naajege do dɔkin̰ se, naajege jꞋɔkki ɗoobmkɛn jꞋanki
kɔɔɗndojege eyo. AnumkaaɗnkɛnRaa ɔndin ̰ jaay aan ɗoobin ̰
ki se, al‑Masi ɓaaɗo ooy taa naajegen jee *kusin ̰ge. 7KꞋjeelki,
debkilimi jaay ɔn ̰ ron ̰ jaay jꞋan ̰ tɔɔlin̰ taa debm tɛɗ naka ute
ɗoobin̰ se, ɓɛrɛ, tookin ̰ an ̰ tɛɗn ɔɔn ̰ɔ. Baat ey num, daan naan̰
tookŋ jꞋan ̰ tɔɔl kic ɓo taa debm kɛn lee tɛɗ bɛɛ jeege tu. 8Num
gaŋ aakki, Raa se taaɗga maak‑jen ̰ do naajege tu! Kaaɗ kɛn
naajege kꞋjee kusin̰ge se ɓo, Isa al‑Masi ɓaaɗo ooy taa naajege.
9Utemoosin ̰ se, ɓɔrse al‑Masi tɛɗjekiga kꞋtɛɗkiga aak bɛɛ naan
Raa ki. Taa naan ̰ se, kꞋjeelki, Isa al‑Masi se utu ajeki kaaja ɔɔ
maak‑taar Raa se kɔŋ bɔɔy dojege tu ey sum. 10Do dɔkin̰ se,
naajege kꞋjee taamooy Raage, num ɓɔrse, ute yo Goonin ̰ kɛn
ooy do kaag ki se, Raa ɔkjekiga taasa ute naan ̰a. Kɛn naajege
jaay jꞋɔkkiga taasa ute Raa num, mɛt kando ute dur Isan kɛn
duro daan yoge tu se, naan ̰ ajeki kaaja. 11 Kɛse ɗaar ara
sum eyo, num tɛr ute ɗoobm Mɛljege Isa al‑Masi se, naajege
maakjege raap aak eyo do Raa ki, taa ɓɔrse Raa ɔkjekiga taasa
ute naan ̰ kici.

Bubjege AdumuteMɛljege Isa *al‑Masi
(1Kɔr 15.21‑22,45‑49,56‑57)

12 ꞋBooyki! Bubjege Adum kalin ̰ ki sum ɓo kɛn ɓaano ute

*kusin ̰ado*duniki. Ɔɔkusin ̰ese se ɓokɛn ɓaanouteyodojege
tu. Taa naan ̰ se ɓo yo se utu tɔɔl jeege paac, taa jeege paac ɔk
kusin̰a. 13Kaaɗ kɛn Raa ɛɗo te *Ko Taarin̰ *Musa ki ey ɓɔrt se,
kic ɓo kusin ̰ utu do duni ki tap. Naɓo aan gɔɔ Raa taaɗ te Ko
Taarin̰ jeege tu ey ɓɔrt se, taa kusin ̰ naaɗe tɛɗ se, Raa tɔnd te
mɛtn kusin ̰ɗe eyo. 14 Ute naan ̰ se kic ɓo iin ̰ do Adum ki bini
aan do Musa ki se, jeege paac yo ɔk tɔɔgɔ doɗe ki. Ey num
naaɗe se tɛɗ te kusin ̰ tec aan gɔɔ gɛn Adum se eyo kɛn baate
tookŋ taar Raa se, ute naan ̰ se kic ɓo, naaɗe lee ooy kooy tap.
Ey num Adum se, naan ̰ tec aan gɔɔ debm kɛn utu aɗe ɓaa se.
15 Num gaŋ kusin̰ kɛn Adum tɛɗ se, aas ute bɛɛ kɛn Raa tɛɗ
jeege tu cɛrɛ se eyo. Ɗeere, taa kusin̰ deb kalaŋ tɛɗ se ɓo, ɔl
jeege dɛna utu ooy kooyo. Mɛt kando bɛɛ Raa se dɛn aak eyo
ɔɔ jeege dɛna, naan ̰ tɛɗɗen bɛɛ cɛrɛ sum ute ɗoobm deb kalaŋ
kꞋdaŋin̰ Isa al‑Masi se. 16 Nakŋ kɛn Raa ɛɗ cɛrɛ se, naan̰ tec
aan gɔɔ kusin̰ kɛn Adum ɓaano do duni ki se eyo. Ute ɗoobm
kɛn Adum tujn ̰no deet deet se ɓo ɔl Raa kɔjn ̰ bɔɔrɔ do jeege
tu paac. Num kɛn Raa jaay tɛɗ bɛɛn ̰ jeege tu se, kɛn jeege ɓo
kusin̰ɗege dɛn aan gɔɔ ɗi kic ɓo, naan ̰ tɛɗ jeege aak bɛɛ naanin̰
ki ɔɔ bɔɔrɔ kɔŋ koocn̰ doɗe ki ey sum. 17Ɗeere, ute kusin̰ deb
kalaŋ lak sum ɓo yo aan do jeege tu paac, mɛt kando ute Isa
al‑Masi kalin ̰ ki sum ɓo, Raa tɛɗ bɛɛn ̰ dɛna jeege tu. Bɛɛ se,
naan ̰ tɛɗɗesin̰ cɛrɛ sum ɔɔ naan ̰ tɛɗɗenga naaɗe tɛɗga aak bɛɛ
naanin̰ ki. Ɔɔ ute Isa al‑Masi se, naaɗe kɔsn gaara ɔɔ ɓaa tiŋg
ute naan ̰a.

18 Taa kusin ̰ Adum kɛn tɛɗ kalin ̰ ki se ɔl bɔɔrɔ ooc do jeege
tu paac. Bin ɓo ute naabm Isan kalin̰ ki kɛn tɛɗin ̰ ute ɗoobin ̰
se sum ɓo, naan ̰ ɔɔɗ do jeege maakŋ kusin ̰ ki ɔɔ ɛɗɗen kaaja.
19 ꞋBooyki! Do dɔkin̰ se deb kalaŋ sum ɓo baate tookŋ taar Raa
ɔɔ ɔl jeege ute dɛnɗe tɛɗ jee kusin̰ge. Gaŋ Isa se, naan ̰ kalin̰ ki
sum ɓo debm took taar Raa ɔɔ ute naan̰ se, tɛɗ jeege dɛna tɛɗ
aak bɛɛ naan Raa ki.

20Kɛn Raa jaay ɛɗo Ko Taarin̰ Musa ki sum se, kusin ̰ se ziiɗ
ɓaa ute naanin ̰a. Numgaŋ gɔtn jaay kusin̰ ziiɗ ɓaa ute naanin̰
se, bɛɛ Raa se ziiɗ cir kusin̰ se daala. 21Taa naan̰ se ɓo aan gɔɔ
kusin̰ ɓaano te yoa do jeege tu se, ɓɔrse se bɛɛ Raa kic tɛɗga
jikilimge aakga bɛɛ naan Raa ki. Bin ɓo ute ɗoobmMɛljege Isa
al‑Masi se jꞋaki kɔŋ *kaaja gɛn tiŋg daayum.

6
*Kusin̰ se ɔk tɔɔgɔ dojege tu ey sum
(Kɔl 3.1‑10)

1 Anum jꞋaki taaɗn jꞋɔɔki ɗi? Naajege jꞋaki lee tɛɗn kusin̰
ɓo taa bɛɛ *Raa se Ꞌziiɗn tɛɗn dɛn la? 2 Gɔtɔ! Taa naajege se

aan gɔɔ jeegen ooyga kooyo ɔɔ ute kusin ̰ se lɛ, kꞋgaaŋkiga. Bin
num, jꞋaki kiŋg maakŋ kusin ̰ ki ɔɔ ɗi daala? 3 ꞋJeelki ey la?
Kɛn naajegen paacn ̰ jaay *kꞋbatizjekiro se, naajege kꞋtɛɗkiga
kalaŋ ute Isa *al‑Masi. Kaaɗ kɛn se naajege jꞋooykiroga tɛlɛ
ute naan ̰a. 4Ute *batɛm kɛn kꞋbatizjeki se, naajege jꞋooykiga
ute naan ̰a ɔɔ kꞋduubjekiga ute naan̰ kici. Aan gɔɔRaa Bubjege
duro al‑Masi daan yoge tu ute tɔɔgin̰ se, naajege kic ɓo, naan̰
tɛrljekiga kiŋgjege tɛɗga kiji.

5 Ɗeere, naajege se jꞋooykiga kalaŋ ute naan ̰a. Ɔɔ aan gɔɔ
naan ̰ duro daan yoge tu se, naajege kic jꞋutu jꞋaki dur daan
yoge tu aan gɔɔ gɛn naan̰ se kici. 6 KꞋjeelki, aan gɔɔ Isa
kꞋtɔɔlin̰ do kaag ki se, naajege ute kiŋgjegen do dɔkin̰ se kic
ɓo jꞋooykiroga ute naan ̰a tɛlɛ. Taa naan ̰ se ɓo daa rojegen
kɛn ɔljeki kꞋtɛɗki kusin ̰ se, Ꞌkɔkŋ tɔɔgɔ dojege tu ey sum. Bin
se, naajege jꞋaki kɔŋ tɛɗn ɓul gɛn tɛɗn kusin̰ ey sum. 7Ɗeere,
debm ooyga se, ɔɔɗnga ute kusin ̰a. 8Anum kɛn naajege jaay
jꞋooykiga ute al‑Masi se, kꞋjeelki jꞋaki ɓaa kiŋg ute naan ̰a kici.
9KꞋjeelki, al‑Masi jaay ooy duro daan yoge tu se, mɔɔtn naan̰
Ꞌkɔŋ kooy eyo, taa yo se ɔk tɔɔgɔ don ̰ ki ey sum. 10Num Isa se
ooyga ɔɔnaan̰ ooy se jɛ‑kalaŋ sum taakusin̰ jikilimge ɔɔmɔɔtn
naan ̰kooyey sum. Ɔɔ ɓɔrse jaaynaan̰utu iŋg zɛɛr sekiŋgnaan̰
iŋg se, gɛn Raa. 11 Ɔɔ naase kic ɓo iŋgki aan gɔɔ jeegen ooyga
kooyokɛn Ꞌgaaŋkigautekusin̰a. Ɔɔ ɓɔrse iŋgkikiŋggɛnRaa, taa
naase Ꞌtɛɗkiga kalaŋ ute Isa al‑Masi.

12Ɔn̰te kɔn ̰ki kusin ̰ kɔkŋ tɔɔgɔ do daa rose kɛnutu kooy se ɔɔ
ɔn̰te Ꞌtɛɗki nakŋ naan ̰ ɓo je se. ꞋJeelki, ɓii kalaŋ se, naase utu
aki kooyo. 13 Ɔn̰te Ꞌkɔn ̰ki ɗoobo daa rose ki ɗimin ̰ kalaŋ kic
ɓo ɔn ̰ten Ꞌtɛɗn kusin ̰a; ɔɔ ɔn ̰ten Ꞌkɔn ̰in ̰ki *Ɓubm sitange an lee
tɛɗn kusin ̰a; num gaŋ ɔn ̰ki rosege paac kaam ji Raa taa naan̰
an tɛɗn nakgen ute ɗoobin ̰a, aan gɔɔ jeegen ooy duroga duru
daan yoge tu. 14 Bin num kusin ̰ se kɔŋ kɔkŋ tɔɔgɔ dose ki ey
sum, taa naase se iŋgki do *Ko Taar kɛn Raa ɛɗo Musa ki ey
sum, num naase se iŋgki ute bɛɛ gɛn Raa.

Naajege kꞋtɛɗkiga ɓul Raage
15Kɛse tap ɓo je taaɗn ɔɔ ɗi? Aan gɔɔ naajege lɛ kꞋjꞋiŋgki do

*Ko Taar kɛn Raa ɛɗo Musa ki eyo, num naajege lɛ kꞋjꞋiŋgki
ute bɛɛ Raa sum se, bin num jꞋaki kɔŋ tɛɗn *kusin ̰a aan gɔɔ
kɛn maakjege je la? Gɔtɔ! 16 ꞋJeelki, kɛn naase jaay ɔɔpkiga
kaam ji nam ɔɔ Ꞌtookki taarin̰ se, naase Ꞌtɛɗkiga ɓul debm kɛn
naase Ꞌtookin ̰ki taarin ̰ se. Taa naan̰ se ɓo kɛn kusin̰ jaay ɔk
tɔɔgɔ dose ki se, naase Ꞌtɛɗkiga ɓulu gɛn tɛɗn kusin̰a ɔɔ kusin̰
naase Ꞌtɛɗki se, asen kɔl yo ki. Anum kɛn naase jaay Ꞌtook
uunki taarRaa se, kɛsenaase Ꞌtɛɗkiga ɓul gɛnRaa ɔɔnaan̰ asen
tɛɗn aki kaakŋ bɛɛ naanin ̰ ki. 17 Do dɔkin̰ se, naase iŋgkiro

ɓulu gɛn tɛɗn kusin̰a, num gaŋ ɓɔrse, naase Ꞌtook uunkiga
ute maakse paac taar mɛt kɛn kꞋdooyseno se. Taa naan̰ se,
kꞋtɔɔmki Raa! 18 Naase se Raa ɔɔɗsenga dose naatn maakŋ
kusin̰ ki. Ɔɔ ɓɔrse naase Ꞌtɛɗkiga ɓul Raa gɛn tɛɗn nakgen ute
ɗoobin̰a. 19 Kɛn maam jaay mꞋtaaɗsen ute nakgen jikilimge
lee tɛɗ se, taa naase Ꞌbooy ɔkumki yɔkɔɗ eyo do taarge tun
maammꞋleemꞋtaaɗsen se. Aan gɔɔ naase ɔn ̰kiro rose gɛn tɛɗn
nakgen aak kusu ɔɔ jig eyo kɛn ɔlse naase iŋgki kiŋg gɔrɗio
naan Raa ki se, ɓɔrse ɔn̰ki rose Ꞌtɛɗki ɓul Raa gɛn tɛɗn nakgen
ute ɗoobin ̰a; kɛse ɓo kɛn asen tɛɗn jee *salal.

20Kɛn naase iŋgkiro ɓulu gɛn tɛɗn kusin ̰ se, nakŋ jaay asen
kɔl naase aki tɛɗn nakŋ te ɗoobin ̰ taa tɔɔgɔ se, gɔtɔ. 21 Anum
kusin̰ kɛn naase Ꞌtɛɗkiro se tap ɓo ɔŋkiga ɗi ro ki? Taa nakgen
naase iŋg Ꞌtɛɗkiro se, ɓɔrse ɔlseno maakŋ sɔkɔn ̰ ki. ꞋJeelki
nakgen se ɔl jeege maakŋ yo ki. 22 Ɔɔ gaŋ ɓɔrse Raa ɔɔɗsenga
dose naatnmaakŋ kusin ̰ ki ɔɔ Ꞌtɛɗkiga ɓulin̰ge. Bin num ɓɔrse
Raa tɛɗsenga Ꞌtɛɗkiga jee salal ɔɔ naase utu aki kɔŋ *kaajn ̰ gɛn
daayum. 23 Aan gɔɔ debm tɛɗga naaba num jꞋɔgin ̰ gɔt‑tɔŋgin̰
se, bin ɓo debm tɛɗga kusin ̰ se kusin̰in ̰ se, bɛɗin̰ yoa. Numgaŋ
Raa se, kaajn ̰ gɛn daayum se, naan ̰ ɛɗjesin̰ki cɛrɛ taa naajege
kꞋtɛɗkiga kalaŋ ute Mɛljege Isa *al‑Masi.

7
Jee al‑Masige se, *Raa ɔɔɗɗega doɗe do ɗoobm jikilimge tu
(Ɛp 5.25‑31; Gal 2.19,20)

1Gɛnaamge, mꞋje mꞋasen taaɗn ute ɗoobm kɛn jikilimge lee
uuno ɔɔ maam mꞋjeele ɗoobm se naase kic Ꞌjeelin̰ki, ɗoobm
jikilimge lee tɛɗ se ɔk tɔɔgɔ do debkilim ki kaaɗ kɛn naan̰ utu
zɛɛr sum. 2 ꞋBooyki mꞋasen taaɗa: mɛnda jaay ɔkga gaaba se.
Kaaɗ kɛn jaay gaabin ̰ utu iŋg zɛɛr se, ɗoobm jikilimge lee tɛɗ
se, gaasin ̰ gɛn rɛsn gaabin ̰a. Num kɛn gaabin̰ jaay ooyga se,
ɗoobm jikilimge lee tɛɗ se, ɔk tɔɔgɔ don ̰ ki ey sum ɔɔ naan̰
kɔŋ kɔkŋ gaabm kuuy. 3 Anum kɛn gaabin̰ utu zɛɛr sum ɓo,
naan ̰ teec ɓaa ɔk gaabmkuuy se, jꞋan ̰daŋin̰mɛndkɛɛsn gaaba.
Num kɛn gaabin ̰ jaay ooyga se, ɗoobm kɛn jikilimge lee tɛɗ se
ɔk tɔɔgɔ don̰ ki ey sum. Kɛn naan ̰ ɔk gaaba kuuy kic ɓo, jꞋan̰
kɔŋ daŋ mɛnd kɛɛsn gaaba ey sum. 4 Gɛnaamge, naase kic
Ꞌtecki bini. Naase se, *Ko Taar kɛn Raa ɛɗoMusa ki se ɔk tɔɔgɔ
dose ki ey sum taa naase ooykiga ute *al‑Masi. Ɓɔrse naase
se Ꞌtɛɗkiga mɛtn deb kuuy, naan̰ se al‑Masi kɛn Raa durin ̰oga
daan yoge tu se, taa naan ̰ se ɓo naajege jꞋaki tɛɗn nakgen tɔɔl
Raa ki. 5Ɗeere, do dɔkin̰ se, naajege kꞋtɛɗkiro nakŋ kɛn daa
rojege ɓo jea. Ɔɔ nakgen ɔk tɔɔgɔ do rojege tu se ɓo kɛn ɔljeki
kꞋtɛɗki nakgen kɛn ajenki kɔl yo ki. 6 Do dɔkin̰ se, naajege
jꞋiŋgkiro ɓulu do Ko Taar kɛn Raa ɛɗo Musa ki se, num ɓɔrse

naajege se aan gɔɔ jee ooyga kooyo naɓo al‑Masi ɔɔɗjekiga
dojege maakŋ Ko Taar kɛn Raa ɛɗo Musa ki jaay tɛɗjeki ɓulge
se. Bin ɓo naajege ɓɔrse jꞋɔŋkiga ɗoobm kiji gɛn tɛɗn naabm
Raa. Ɔɔ ɗoobm se, *Nirl Salal ɓo taaɗjesin ̰ki. Bin numnaajege
se, kꞋtɛɗki naabmRaa se ute Ko Taar kɛn Raa ɛɗoMusa ki jaay
kꞋraaŋin̰oga raaŋdodɔkin̰ se eyo, taa ɗoobmsekaaɗin ̰deelga.

Naabm kɛn *Ko Taar kɛn Raa ɛɗoMusa ki tɛɗa
7Tapki num jꞋaki taaɗ jꞋɔɔki ɗi? Kɛn ɔl jeege tɛɗ *kusin ̰ se, Ko

Taar kɛn Raa ɛɗo Musa ki la? Gɔtɔ! Ko Taar kɛn Raa ɛɗo Musa
ki se kusin ̰ la? Gɔtɔ! Num kɛn ɔlum jaay maam mꞋjeel kusin̰
se Ko Taar kɛn Raa ɛɗo Musa ki. Num kɛn Ko Taar kɛn Raa
ɛɗo Musa ki jaay taaɗ ɔɔ: Ɔn̰te dɔŋɔ,* ey se kɛn maam mꞋdɔŋ
kic num, mꞋjeelin̰ nakŋ se mꞋtɛɗ te kusin̰ eyo. 8Num kɛn Ko
Taar kɛn Raa ɛɗo Musa ki jaay taaɗum mꞋjeel kusin ̰ sum se,
kusin̰ ɔŋ ɗoobo ɔɔ ɔlummꞋbaag dɔŋnapar nakgen ɓaa se paac.
ꞋJeelki, kɛn Ko Taar kɛn Raa ɛɗo Musa ki se jaay gɔtɔ se, kusin̰
kic ɓo, gɔtɔ. 9Dodɔkin ̰kɛnmaammꞋjeel te KoTaar kɛnRaa ɛɗo
Musa ki ey se, maammꞋutumꞋiŋg zɛɛrɛ. NumkɛnKo Taar Raa
ɛɗoMusa ki taaɗumnakgen gɛn tɛɗa sum se, kusin ̰ ɓaaɗo taaɗ
tɔɔgin ̰ dom ki, 10 ɔɔ kusin ̰ kɛn ɔk tɔɔgɔ dom ki se, tɛɗummaam
mꞋooyga. Ɔɔ maam kɛn debm mꞋooyga kooy se, Ko Taar kɛn
Raa ɛɗo Musa ki ey num am kɛɗn kaaja se, ɓɔrse, ɔlumga yo
ki. 11Ute ɗoobm nakgen Ko Taar kɛn Raa ɛɗo Musa ki taaɗ ɔɔ
gɛn tɛɗa se, kusin̰ ɔŋ ɗoobo ɔɔ dɛrlum ɔlum mꞋtɛɗn kusin ̰a ɔɔ
tɔɔluma.

12 Ey num Ko Taar kɛn Raa ɛɗo Musa ki se ɗoobm *salal ɔɔ
nakgennaan̰ taaɗ ɔɔ gɛn tɛɗ se kic ɓo, salal, ute ɗoobin ̰a ɔɔ jiga.
13Binnumnakŋ jiganese seɓo tɛɗganakŋkɛnamtɔɔl la? Gɔtɔ!
Num gaŋ kɛn tɔɔlum se, kusin̰a. Ute nakgen jiga se ɓo, kusin̰
ɔŋ ɗoobo gɛn tɔɔluma. Bin jaay ɓo kꞋjeele kusin ̰ se, naan ̰ kusin̰
ɗeer ɗeer. Anum ute Ko Taar kɛn Raa ɛɗo Musa kɛn taaɗjeki
ɔɔ jꞋɔn ̰te Ꞌtɛɗki kusin̰ se, ute naan ̰ se ɓo, kusin̰ taaɗ naabin ̰ tooɗ
tal ɔɔ naan ̰ se, kusin̰ aak eyo.

Kusin̰a se ɔk tɔɔgɔ do jikilimge tu
14 KꞋjeelki *Ko Taar kɛn Raa ɛɗo Musa ki se iin ̰o gɔtn Raa

ki, num maam lɛ, goon debkilim sum ɔɔ *kusin ̰ se, tɛɗumga
maam tɛɗga ɓulin ̰a. 15 Ɗeere, nakŋ maam mꞋtɛɗ se mꞋɔnd te
mɛtin ̰ eyo, taa maammꞋtɛɗ nakŋ kɛnmaammꞋje eyo; ey num
nakŋ maam mꞋje, tap ɓo maam mꞋɔŋ tɛɗin ̰ eyo. 16Kɛn maam
jaay mꞋtɛɗ nakŋ kɛn maam mꞋje ey se, bin se maam mꞋjeele
Ko Taar kɛn Raa ɛɗo Musa ki se, naan ̰ jiga. 17Anum kɛn ɔlum
jaay mꞋtɛɗn nakŋ jig ey se, maam mal eyo, num kusin ̰a kɛn
utu maakum ki se ɓo, ɔlum mꞋtɛɗn naan ̰ se. 18MaammꞋjeele
maakŋ maam goon debkilim ki se, nakŋ bɛɛ tap ɓo gɔtɔ. Taa
* 7:7 Aak Ekz 20.17.

maam se mꞋje mꞋtɛɗn nakŋ bɛɛ, naɓo maam mꞋɔk tɔɔgŋ gɛn
tɛɗnnaan ̰ se eyo. 19Ɗeere, bɛɛ kɛnmaammꞋje se, tap ɓomaam
mꞋɔŋ tɛɗin ̰eyo; gaŋkusin̰ kɛnmaammꞋje ey seɓo,maammꞋlee
mꞋtɛɗin ̰a. 20Kɛnmaam jaay mꞋtɛɗ nakŋ kɛnmaammꞋje ey se,
kɛse maam mala ɓo tɛɗin ̰ ute maakum eyo, num kusin ̰ kɛn
maakum ki se ɓo, ɔlummꞋtɛɗ naan ̰ ese.

21Maam mꞋjeelin̰ ute maakum se, bɛɛki num, mꞋtɛɗn nakŋ
bɛɛ, naɓo kusin̰ se ɔk tɔɔgɔ dom ki ɔɔ ɔlum ɓo gɛn tɛɗn kusin̰
sum. 22 Saapm maam ki se, Ko Taar kɛn Raa ɛɗo Musa ki se
tɔɔlumi. 23NummaammꞋnaammaakum ki ne ɗim kuuy kɛn
ɔk tɔɔgɔ ɔɔ ɔŋ ɔn ̰um saapum ɔŋ tɛɗ nakŋ bɛɛ eyo ɔɔ kusin ̰ se ɓo
tɛɗummꞋtɛɗga ɓulu gɛn tɛɗn nakgen jig eyo. 24Maam se kapin̰
tɔɔluma! Num naŋa jaay am kɔɔɗn doma maakŋ daa ro kɛn
am kɔl yo ki se? 25Kɛse ute ɗoobm Mɛljege Isa *al‑Masi! Bin
num kꞋtɔɔmki Raa!
Taa naan ̰ se ɓo ute saapum se maam mꞋje mꞋtɛɗ nakŋ bɛɛ;

num gaŋmaakŋ daa rom ki se, kusin̰ se ɔk tɔɔgɔ dom ki.

8
Jeegen ɔk *Nirl Salal maakɗe ki
(Gal 3.13‑14, 5.16‑25)

1 Tɛr daala, ɓɔrse, jee kɛn tɛɗga kalaŋ ute Isa *al‑Masi se,
mɔɔtn *Raa aɗen kɔjn̰ bɔɔrɔ doɗe ki eyo. 2 Taa maammꞋtɛɗga
kalaŋ ute Isa al‑Masi se, Nirl Salal kɛn ɔk tɔɔgɔ se, ɛɗumga
kaaja ɔɔ ɔɔɗumga doma maakŋ *kusin̰ kɛn ɔk tɔɔgɔ dom ki ɔɔ
am kɔlummaakŋ yo ki se. 3 *Ko Taar kɛn Raa ɛɗo Musa ki se,
ɔko tɔɔgŋ gɛnkɔɔɗnkusin ̰ eyo. Taa jikilimgekic lɛ ɔko tɔɔgɔ gɛn
bɔɔbmkɔkŋKoTaar kɛnRaa ɛɗoMusa ki se eyo. NumgaŋRaa
mala ɓo, tɛɗin ̰ ute ɗoobmkɛn naan ̰ ɔlo Goonmaakin̰a ɔɔGoon
maakin ̰ seuunoro tecgɛn jikilimge ɔɔ ɛɗ ron ̰ *sɛrkɛ taakusin ̰a.
Ute naan̰ se Raa ɔn ̰ bɔɔrɔ ooc do Goonin ̰ ki taa kɔɔɗn kusin̰
jeege. 4Raa tɛɗjekinaan̰ se, taanaajegenkɛnkꞋleekꞋtɛɗkinakŋ
kɛn daa rojege je se eyo, num naajegen Nirl Salal lee tɔɔɗjeki
se ɓo, taa nakŋ kɛn Ko Taar kɛn Raa ɛɗoMusa ki taaɗ se jꞋan ̰ki
tɛɗin ̰ ute ɗoobin ̰a. 5Ɗeere, jee kɛn lee aan gɔɔ kɛn daa roɗe ɓo
je se, naaɗe saap do nakgen tun daa roɗe jea. Ɔɔ jee kɛn Nirl
Salal ɓo tɔɔɗɗe se lɛ, naaɗe saap ɓo do nakge tun Nirl Salal ɓo
je se. 6Anum debm saap do nakge tun daa ro ɓo je se, an̰ kɔl
yo ki. Num gaŋ debm saap do nakge tun Nirl Salal je se, naan̰
Ꞌkɔŋ kaaja ute lapia. 7 Taa jee kɛn je nakŋ kɛn daa roɗe ɓo je
se, jee se jee taamooyRaage. Ko Taar Raa se naaɗe took iŋg do
ki eyo taa naaɗe se lɛ ɔŋ aasin ̰ eyo. 8 Jee kɛn saap ɓo do nakge
tun daa roɗe ɓo je sum se, naaɗe kɔŋ tɔɔl Raa ki eyo.

9Anumnaase se iŋgki aan gɔɔ kɛndaa rose ɓo je se eyo, num
aan gɔɔ kɛn Nirl Salal ɓo jea, taa naase se, naŋa naŋa kic ɓo

*Nirl Raa se utu maakin ̰ ki. Ɔɔ debm jaay ɔk Nirl gɛn al‑Masi
ey se, naan ̰ sedebmnaan ̰eyo. 10Kɛnal‑Masiutumaakseki se,
taa kusin ̰ se daa rose se utu Ꞌkooyo. Numaan gɔɔRaa tɛɗsenga
aak bɛɛ naanin̰ ki se, Nirl Salal se ɛɗsenga kaaja. 11 Kɛn Nirl
Raa kɛn duro Isa daan yoge tu se jaay utu iŋgmaakse ki num,
Raa kɛn duro Isa al‑Masi daan yoge tu se, ute Nirlin̰ kɛn utu
maakse ki se, Ꞌdur rosen kɛn utu kooy se daan yoge tu kici.

12 Taa naan ̰ se ɓo, gɛnaamge, Raa je ɔɔ tak ɓo jꞋaki kiŋg aan
gɔɔ kɛn Nirl Salal ɓo jea, num jꞋɔn ̰te kiŋgki aan gɔɔ kɛn daa
rojege ɓo je se. 13 Taa kɛn naase jaay iŋgki aan gɔɔ kɛn daa
rose ɓo je se, naase utu aki kooyo. Num kɛn naase jaay ɔn ̰ki
Nirl Salal ɓo tɔɔɗse se, nakŋkɛndaa ro ɔlsen Ꞌlee tɛɗki se, naase
an ̰ki rɛsn naata ɔɔ naase aki kaaja. 14 Taa jee paacn̰ kɛn Nirl
Raa tɔɔɗɗe se, naaɗe se tɛɗgagaanRaage. 15NirlRaa, kɛn ɛɗsen
se taa asen tɛɗn ɓulge eyo ɔɔ jee kɛn ɔk ɓeere maakɗe ki eyo,
num Nirl Raa se, tɛɗsenga Ꞌtɛɗkiga aan gɔɔ gɛnin ̰ge mala. Ute
Nirlin̰ se ɓo, naajege kꞋdaŋki Raa jꞋɔɔki: Abba kɛn je ɗeekŋ ɔɔ:
Bua. 16Nirl Raa se ɓo kɛn taaɗjeki maakjege tu ɔɔ naajege se
kꞋgaan Raage. 17 Ɗeere, naajege kꞋgɛnin ̰ge se, jꞋutu jꞋaki kɔŋ
nakgen jig aak eyo kɛn naan ̰ bɔɔbin ̰ jeen ̰ge tu se ɔɔ nakŋ kɛn
Raa bɔɔbin ̰ se gɛn al‑Masi ɔɔ naajege se jꞋutu jꞋaki kɔŋ bɛɗjege
ute naan̰ kici. Kɛn naajege jaay kꞋdabarkiga ute naan ̰ se, jꞋutu
jꞋaki ɓaa kɛndmaakŋ *nookin̰ ki kici.

Raa utu kɔl gɛnin ̰gemaakŋ nookin̰ ki
(Jn 10.27‑30)

18 Maam mꞋjeele, dubarjegen kɛn ɓɔrse jaay, kꞋdɔɔjin̰ ute
ɗoobm jaay Raa utu ajeki taaɗn *nookin̰ se, dubar se paac
paac aas ɗim eyo. 19 Taa nakgen Raa aal paac se, iŋg aak
kaama booy nuŋ ki, Raa utu Ꞌtaaɗn gɛnin ̰ge jeege tu tal.
20 Nakgen kɛn Raa aalɗeno paac se, Ꞌtɛɗga nakŋ cɛrɛ ɔɔ kɛse
naaɗemalin ̰ge ɓo je eyo, num tɔɔgŋ kuuy ɓo tɛɗɗennaaɗe tɛɗn
nakŋ cɛrɛ. Ɔɔ ute naan̰ se kic ɓo, Raa ɛɗɗenga nakŋ kɛn naaɗe
an kɔnd doɗe ro ki. 21 Taa ɓii kalaŋ se, nakgen Raa aalo paac
se, naan ̰ utu aɗen kɔɔɗn doɗe naatn maakŋ nak kɛn ɔk tɔɔgɔ
doɗe ki ɔɔ tɛɗɗen naaɗe Ꞌruumu ɔɔ naaɗe utu kɔŋ doɗe aan gɔɔ
gaan Raagen utu kɛndmaakŋ nookin̰ ki. 22KꞋjeelki, bini ɓɔrse
kic ɓo nakgen Raa aalɗe paac se, utu dabara dabara aan gɔɔ
mɛnddiig ɓaa ɓaakoojo. 23Anumnaaɗekalɗeki sum ɓodabar
eyo, num naajegen jꞋɔŋkiga *Nirl Raa deet deet ɔɔ naan ̰ utu
ajeki kɛɗn nakgen kuuy kic se, naajege kic kꞋdaayki aan gɔɔ
mɛnd ɓaa ɓaa koojo se. Kaaɗ kɛn naajege jꞋutu jꞋaakki kaak
kaam Raa kɛn utu ajeki kɔɔɗn rojege naatn maakŋ dubar ki
ɔɔ jꞋaki tɛɗn gɛnin ̰gen mala mala se. 24Ɗeere, Raa se aajjekiga
naɓo naajege jꞋɔŋ jꞋaakki ey ɓɔrtɔ num naajege jꞋɔndki dojege
don̰ ki. Ɔɔ nakŋ jaay jꞋaakin ̰kiga ute kaamjege se jꞋɔndki do,

do ki ey sum, taa nakŋ jaay jꞋaakin ̰kiga se, jꞋɔŋin̰kiga. Naŋa
jaay Ꞌkɔnd don̰ do nakŋ kɛn naan ̰ aakga kaak ute kaamin ̰ se?
Nam Ꞌtɛɗnnaan ̰ se tapɓo, gɔtɔ. 25Numnaajege jꞋɔndkidose, do
nakge tun kꞋjꞋaakin ̰ki te ey ɓɔrtɔ ɔɔ ute naan̰ se naajege jꞋaayki
kaamjege jꞋiŋg jꞋaakki kaamin ̰a.

26Daala, naajegen kɛn jꞋɔkki tɔɔgɔ ɗoobm Raa ki ey se, Nirl
Raa se ɓo ɓaaɗo noogjeki. Taa naajege se kꞋjeelki tɔnd mɛtn
Raa ute ɗoobin ̰ eyo, num Nirl Raa ɓo eem Raa taa naajege.
Naan̰ eemin ̰ ɔɔ daay ɗɛs ɗɛs se ute taargen cir taargen kꞋlee
kꞋtɔndki mɛtn Raa se. 27 Ɔɔ Raa se lɛ, naan ̰ jeel naŋ maakŋ
jikilimge ɔɔ jeel saapm *Nirl Salal se kici. Ɔɔ Nirl Salal se
tɔnd mɛta taa jee naan ̰ge. Naan ̰ tɔnd mɛta se aan gɔɔ kɛn Raa
maakin ̰ jen ro ki.

28KꞋjeelki, nakŋ paacn̰ kɛn aan do jeege tun je Raa se, Raa
tɛɗin ̰ paac aan ̰ kaama taa aɗen tɛɗn bɛɛ. Do dɔkin ̰ tap ɓo, Raa
seuunogakuundoa ɔɔdaŋɗen taa tɛɗnnakŋkɛnnaan̰maakin̰
jen ro ki. 29Taa kaaɗ kɛn Raa utu aal kaal duni tap ɓo, jeegen
kɛn naan ̰ aɗen tɛɗn Ꞌtecn ̰ Goonin ̰ se, Raa jeelɗenoga. Bin se,
Goonin ̰ se tɛɗn goon paragŋ gɛn gɛnaagen dɛna. 30 Kɛn Raa
jaay uun doa gɛn tɛɗnnakŋ se, naan ̰ daŋɗe gɛn tɛɗn jeen ̰ge. Ɔɔ
kɛn naan ̰ jaay daŋɗe sum se, naan ̰ tɛɗɗe tɛɗga aak bɛɛ naanin̰
ki. Bin sum eyo, num naan ̰ nookɗenoga kici.

Raa se jejeki aak eyo
31 Bin num jꞋaki taaɗn jꞋɔɔki ɗi? Kɛn Raa jaay ute naajege

num, kɛn ajeki cir tap ɓo naŋa? 32 Raa se, Goonin ̰ kic ɓo
naan ̰ ɔn ̰in ̰ ɓaaɗo ooy taa naajege paac. Ɔɔ kɛn Raa jaay ɛɗjeki
Goonin ̰ mala se, ɗeer ɗeer naan ̰ ajeki kɔŋ kɛɗn nakgen ɓaa
se paac kic ey la? 33 Jee kɛn Raa bɛɛr tɔɔɗɗenga tɔɔɗ tɛɗga jee
naan ̰ge se, naŋa ɓo aɗen kɔkŋ mindɗe? Ɔɔ jee se lɛ, Raa mala
ɓo tɛɗɗen tɛɗga aak bɛɛ naanin ̰ ki. 34 Bin num kɛn aɗen kɔjn̰
bɔɔrɔ doɗe ki se tap ɓo, naŋa? Gɔtɔ! Taa Isa *al‑Masi se ooyga
taa naajege, tɛr Raa durin ̰oga daan yoge tu ɔɔ ɓɔrse, naan ̰ utu
iŋg do ji daam Raa ki ɔɔ utu eem Raa taa naajege.

35Kɛnajeki gaaŋutemaak‑je al‑Masi se tap ɓo ɗi? Dubar la?
Nakŋ ɔɔn ̰ deel do la? Jee kɛn lee ɔɔɗjeki yɛɛɓjege se la? Ɓo la?
Daaye la? Gɔtn jig ey kɛn utu kutn deba la? Lɔ yo ne? Gɔtɔ!
Ɗim jaay ajeki gaaŋ ute maak‑je al‑Masi se, gɔtɔ. 36 Aan gɔɔ
taar kɛn Kitap taaɗ ɔɔ:
Taa naai Raa se, ɓii‑raa jeege je ɗoobm kɛn ajen tɔɔlɔ;
ɔɔ naaje se kꞋtec aan gɔɔ baatgen kꞋɓaaɗo ɓaa tɔɔlɔ se*.

37Num ute tɔɔgŋ debm kɛn jejeki se, naajege kꞋcirki nakge
paac. 38 Maam se mꞋjeelin̰ maakum ki ɗeer ɗeer: yoa,
Ꞌkiŋg ɓɔrse, *kɔɗn Raage, nakgen ɔk tɔɔgɔ raan, nakgen ɓɔrse
* 8:36 Aak KKR 44.22.

ute kɛngen naan ki, nakgen paac ɔk tɔɔgɔ do jikilimge tu,
39 nakgen raan ɔɔ kɛngen maakŋ naaŋ ki, nakgen Raa aalin̰
paac se, ɗim jaay ajeki kɔŋ gaaŋ ute maak‑je Raa kɛn jejeki
ute ɗoobmMɛljege Isa al‑Masi se tap ɓo, gɔtɔ.

9
*Raa ute jeen ̰gen gaan *Israɛlge
(Gal 4.22‑31)

1 Gɛnaamge, taa maam mꞋute *al‑Masi se kꞋkalaŋ se, taar
maam mꞋje taaɗn se mɛt ki, ɔk taar‑kɔɔɓ eyo. Ɔɔ *Nirl Salal
kic taaɗum ɔɔ taarum semɛt ki ɔɔmaakum kic took do taarge
tun se. 2 Ɔɔmaammaakum tuj kasak kasak ɔɔ daayum nakŋ
se ɔɔn̰um aak eyo. 3Ɗeere, gɛn gɛnaamge se, kɛn ɗoobo jaay
kuuy gɔtɔ num, ɔn ̰ Raa am naama ɔɔmꞋgaaŋ ute al‑Masi, kɛn
naan ̰ se jaay Ꞌtɛɗn bɛɛ gɛnaamge tunmɛtjilje kalaŋ se ɔɔ naaɗe
Ꞌkɔŋ kaaja se, taa naan ̰ se maammꞋtooko. 4Naaɗe se ɓo gaan
Israɛlge kɛn Raa bɛɛr tɔɔɗɗeno taa tɛɗn gɛnin ̰ge. Naaɗe ki ɓo
Raa taaɗɗeno *nookin̰a, *dɔɔko ute naaɗe, taaɗɗeno *Ko Taar
kɛn naan ̰ ɛɗo *Musa ki, taaɗɗeno ɗoobm kɛn naaɗe an ̰ lee
keeme ɔɔ taaɗɗeno nakŋ kɛn naan ̰ utu aɗen kɛɗa. 5Naaɗe se
teeco mɛtjil ɓugge tun do dɔkin̰a ɔɔ kɛn al‑Masi jaay uuno ro
debkilimi se, naan ̰ kic ɓo teecomɛtjil ɓugge tun se. Ɔɔ al‑Masi
se, naan ̰ ɓo Raa ɔɔ naan ̰ tiŋg do nakge tun ɓaa se paac, ɔɔ
daayum jeege lee tɔɔmin̰a. *Amin!

6 Bin num jꞋɔn̰te Ꞌsaapki jꞋɔɔki nakŋ kɛn Raa taaɗo ɔɔ utu
kɛɗn jeege tu se tɛɗga nakŋ cɛrɛ. Taa naan ̰ se ɓo Ꞌbooyki.
Gaan Israɛlge se, naaɗe paac Israɛlgenmalamala eyo. 7Gaan
*Abraamge sumsedɛna, naɓonaaɗepaac se gɛnin ̰genaan gɔɔ
kɛn Raa taaɗin ̰ se eyo. Taa naan ̰ se ɓo, Raa taaɗ Abraam ki
ɔɔ: Mɛtjil Isaka se ɓo, Ꞌtɛɗ mɛtjil naai.* 8 Gɔtn se, Raa je taaɗn
ɔɔ gaangen Abraam toojɗe se, naaɗe paac gaan Raage eyo;
numRaa taaɗin ̰ogɛnin̰genmalamala se, kɛɗgenkɛnRaamala
taaɗin ̰ga taaɗ ɔɔ utu an ̰sin̰ kɛɗ se. 9Nakŋ kɛn Raa taaɗin ̰ ɔɔ utu
an ̰ kɛɗ se, naan ̰ ɗeekin̰ ɔɔ: Ɓaar kuuy kaaɗn ara bin se, maam
mꞋutumꞋaɗe tɛrlɛ ɔɔmꞋkɔŋmɛndi Sara se te goon gaaba jin ̰ ki†.

10 Bin sum eyo. ꞋJeelki, Rebeka se gɛnin ̰gen naan ̰ toojɗen
di se bubjege tu Isaka ki. 11-12 Num Raa taaɗ Rebeka ki ɔɔ:
Goonnaai an ̰koojn̰ deet se utu Ꞌtɛɗn ɓul gɛndebmbaat se‡. Kaaɗ
kɛn jaay Raa taaɗ taar bin se, gaange se jꞋtoojɗen te ey ɓɔrtɔ ɔɔ
naaɗe lɛ ɔŋ tɛɗ te jiga ey lɛ *kusin ̰ ey ɓɔrt kici. KɛnRaa jaay taaɗ
bin se, taa naan̰ se je taaɗn ɔɔ naan̰ tɛɗn nakŋ kɛnmaakin ̰ jen
ro ki. Naan̰ daŋ debm kɛn naan ̰ ɓo bɛɛr ɔɔɗin ̰a. Ɔɔ debm kɛn
naan ̰ bɛɛr ɔɔɗin ̰ se, taa naan ̰ ɓo tɛɗga tɛɗ nakŋ bɛɛ eyo. 13Aan
* 9:7 Aak Jɛn 21.12. † 9:9 Aak Jɛn 18.10, 14. ‡ 9:11-12 Aak Jɛn 25.23.

gɔɔ taarmaakŋKitap ki Raa taaɗ ɔɔ:MaammꞋjeɗoga *Yakub ɔɔ
Ɛzo se, maammꞋɔɔɗmꞋundin ̰oga naatn.§

14Binnum jꞋaki taaɗn jꞋɔɔki ɗi? Raa se tɛɗnnakgeute ɗoobin ̰
ey la? Gɔtɔ! 15Taa naan ̰ se ɓo, do dɔkin̰ Raa taaɗMusa ki ɔɔ:
MaammꞋtɛɗn bɛɛ debm kɛnmaammꞋje mꞋan ̰ tɛɗn bɛɛ
ɔɔmꞋkɛɛjn ̰ do deb kɛnmaammꞋje mꞋan ̰ kɛɛjn̰ don ̰ ki*.
16KɛnRaa jaaybɛɛr ɔɔɗdeba se taadeba se ɓo je eyo lɔ tɛɗga tɛɗ
nakŋ bɛɛ eyo, num kɛse Raa mala ɓo, tɛɗin ̰ bɛɛ. 17 Tɛr maakŋ
Kitap ki Raa taaɗ Gaar magal gɛn Masar ki ɔɔ: Maam mꞋɔli
Gaarge se taa maam mꞋtaaɗn tɔɔgum doi ki ɔɔ jeegen do naaŋ
ki paac am nooko†. 18Taa naan̰ se ɓo, Raa aak taa‑daay debm
kɛn naan ̰ je an ̰ kaakŋ taa‑daayin̰a ɔɔ debm don̰ mɔŋg se, Raa
ɔn̰in ̰ tɛɗn domɔŋgɔ ɓaa ute naanin ̰a.

Raa se naan ̰ aan gɔɔ debm kɔɓɔ
19Daan naane naai am taaɗ ɔɔ: kɛn Raa jaay bɛɛr tɔɔɗ jeege

bin se gɛn ɗi jaay naan ̰mooy jeege? Nakŋ kɛn Raa ɓaa tɛɗ se,
naŋa jaay Ꞌtookŋ do ki ey se? 20Naai debm taaɗ bin se: naai
tap ɓo naŋa jaay Ꞌnaaj ute Raa se? Nakŋ jꞋɔɓin ̰ga kɔɓ ute nɛŋje
se kɔŋ taaɗ debm kɛn ɔɓin ̰ se ɔɔ: naai tap ɓo ɔɓum bin se, gɛn
ɗi? Gɔtɔ! 21Debm kɔɓmnakge se, naan̰ semɛl nɛŋje. Kɛn naan̰
je se ute nɛŋjen ese sum ɓo, naan̰ ɔɓnakŋaakbɛɛkɛnkꞋtɔɔɗɗen
naatnuteɓii laa, ey lɛ ɔɓnakgenkuuysekɛnɓii‑raakꞋleekꞋtɛɗn
naaba, bin ey la?

22 Kɛn Raa jaay je tɛɗn aan gɔɔ debm kɔɓm nakge se, naai
tap ɓo ɔli ɗi maak ki? Ey num Raa se je taaɗn maak‑taarin̰
ute tɔɔgin̰a naɓo naan̰ aay kaamin̰ dɛna sɛrk jee kɛn taarin̰
maakin ̰a, naaɗen kɛnnakŋ naaɗe tɛɗ se aasɗenga kɛnRaa utu
aɗen kutu. 23Ute nakgen naan ̰ tɛɗ paac se Raa se je jeege paac
jeele, naan ̰ se debmmagala ɔɔ ɔk *nooko ɔɔ naan ̰ je naajegen
kɛn naan ̰ tɛɗjeki bɛɛ se jꞋaki kɛnd maakŋ nookin ̰ kɛn naan̰
ɗaapin ̰ga ɗaap do dɔkin̰ se. 24 Jee ese se Raa taaɗ ute naajege.
Ɔɔ Raa se bɛɛr tɔɔɗo maakŋ Yaudge tu kalin̰ ki sum eyo, num
naan ̰ bɛɛr tɔɔɗɗega maakŋ jeege tun ɓaa se paac kici. 25 Aan
gɔɔ kɛn Raa taaɗmaakŋ KitapmOze ki ɔɔ:
Jee kɛn do dɔkin ̰ jee maamge ey se, ɓɔrse maammꞋtaaɗɗenmꞋɔɔ:

naase se Ꞌtɛɗkiga jeemaamge.
Ɔɔmɛtjil jee kɛnmaammꞋjeɗe ey se, ɓɔrsemaammꞋtaaɗɗenmꞋɔɔ:

maam semꞋjese‡.
26Daala, jee kɛn kꞋtaaɗɗen jꞋɔɔ:
naase se jee maamge ey se, ɓɔrse kꞋtaaɗɗen jꞋɔɔ: naase se jꞋutu

jꞋasen daŋ gaan Raagen zɛɛrɛ.§
§ 9:13 AakMal 1.2‑3. * 9:15 Aak Ekz 33.19. † 9:17 Aak Ekz 9.16. ‡ 9:25
Aak Oz 2.23. § 9:26 Aak Oz 1.10.

27 Taa maakŋ gaan *Israɛlge tu se debm taaɗ taar teeco taar
Raa ki ron ̰ Ezayi kic ɓo taaɗga taaɗ taarin̰amaakŋ Kitap ki do
dɔkin̰ ɔɔ:
Kɛn gaan Israɛlge jaay tɛɗga dɛna aan gɔɔ kɛɛsn taa baar ki kic

ɓo,
maakɗe ki se jeemɛtin ̰ge sum ɓo Ꞌkɔŋ kaaja.
28TaaMɛljege Raa taarin ̰ naan ̰ taaɗ se,
naan ̰ utu an ̰ naar tɛɗn kaasn ute ɗoobin̰a.*
29Daala, maakŋ Kitapm debm taaɗ taar teeco taar Raa ki ron̰
Ezayi taaɗ daala ɔɔ:
KɛnMɛljege Sidburku jaay ɔn ̰te jeejegenmɛtin ̰ge ey se,
kaaɗnnaanemɛtjil naajege sekꞋjꞋutkigaaangɔɔ jeemaakŋgɛgɛr

kɛn Sɔdɔmki ute kɛn Gɔmɔr ki se.†
Kɛn tɛɗ debkilimi aak bɛɛ naan Raa ki
(Rm 3.19‑29; Gal 3.8‑14,21‑29)

30 Anum jꞋaki taaɗn jꞋɔɔki ɗi? Jeegen Yaudge ey se, je te
ɗoobm kɛn tɛɗn aak bɛɛ naan Raa ki eyo. Num gaŋ naaɗe se
ɓo tɛɗga aak bɛɛ naan Raa ki se, taa naaɗe aalga maakɗe don̰
ki. 31 Ey num gaan *Israɛlgen ɔk *Ko Taar kɛn Raa ɛɗo Musa
ki ɔɔn ̰ɔ ɔɔ ute naan ̰ se sum ɓo, naaɗe je tɛɗn jee aak bɛɛ naan
Raa ki se, naɓo naaɗe ɔŋ aasin ̰ te eyo. 32Anumkɛn tɛɗɗen jaay
naaɗe ɔŋ aasin ̰ ey se tap ɓo ne ɗi? Naaɗe jeɗe te eyo kɛn naaɗe
tɛɗn aak bɛɛnaanRaa ki ute ɗoobmkaalmaakɗe se, taa naaɗe
se saap ɔɔ taar kɛn Ko Taar kɛn Raa ɛɗo Musa ki taaɗ se, kɛn
naaɗe tɛɗ aasin ̰ga ute ɗoobin ̰ sum ɓo, naaɗe kaakŋ bɛɛ naan
Raa ki. Kɛse ɓo kɛn ɔlɗe naaɗe rɔk ko se ɔɔ tooc se. 33 Taar se
Kitap kic ɓo taaɗga taaɗ ɔɔ:
Aakki! MaammꞋɔndga komaakŋ gɛgɛr kɛn Sion ki
ɔɔ ko se utu rɔkŋ jeege ɔɔ naan ̰ se liŋ kɛn utu Ꞌtɛɗn jeege tooco.
Num debm jaay aalga maakin̰ do liŋ kɛn ese se, naan ̰ kɔŋ kɛnd

maakŋ sɔkɔn̰ ki eyo‡.
10

1 Gɛnaamge, maam se mꞋje ute maakum paac taasum
Yaudge se kic Ꞌkɔŋ kaaja. Taa naan̰ se ɓo, maammꞋeem *Raa
taa naaɗe. 2Ɗeere,maammꞋjeele naaɗe se dɔkmaakɗe do Raa
ki, naɓo Raa se naaɗe jeel ɔkin̰ te mala mala eyo. 3 Ɔɔ naaɗe
jeɗo te ɗoobm kɛn Raa tɛɗn jeege aak bɛɛ naanin ̰ ki se eyo.
Num naaɗe malin ̰ge ɓo je ɗoobm kɛn aɗen Ꞌtɛɗn aak bɛɛ naan
Raaki. Taanaan ̰ seɓo, ɗoobmkɛnRaa tɛɗ jeegeaakbɛɛnaanin̰
ki se, naaɗebaate tookŋdoki. 4Taa tɔɔgŋgɛn*KoTaarkɛnRaa
ɛɗoMusa ki ɔk do jeege tu se, *al‑Masi Ꞌɗaarin ̰ga taa jee paacn̰
kɛn aalgamaakɗe do al‑Masi ki se, tɛɗga aak bɛɛ naan Raa ki.

Debm jaay aal maakin ̰ do *al‑Masi ki se ɔŋga kaaja
* 9:28 Aak Eza 10.22. † 9:29 Aak Eza 1.9. ‡ 9:33 Aak Eza 8.14 ɔɔ 28.16.

5 ꞋBooyki taar kɛn *Musa raaŋdodɔkin̰maakŋ *KoTaar kɛn

Raa ɛɗin ̰o se, naan ̰ ɔɔ taargen Ko Taar Raa taaɗ ɔɔ gɛn tɛɗa se:
Debm kɛn tɛɗ aasin̰ ute ɗoobin̰ paac jaay ɓo Ꞌkɔŋ kaaja*. 6Num
ɗoobm kɛn ɔl jeege aal maakɗe do Raa ki jaay tɛɗn aak bɛɛ
naanin̰ ki se, Kitap taaɗ ɔɔ: Ɔn̰te taaɗn utemaaki ɔɔ: «Naŋa jaay
Ꞌkookŋmaakŋ raa ki» kɛse je ɗeekŋ ɔɔ: naŋa aɗe daŋ al‑Masi aɗe
bɔɔy do naaŋ ki se. 7Tɛr ɔn̰te taaɗn ɔɔ: naŋa jaay bɔɔy ɓaamaakŋ
ɓeeyoge tu, kɛse je ɗeekŋ ɔɔ: naŋaaɗedaŋal‑Masiaɗe teecn ̰daan
yoge tu. 8Nummaakŋ Kitap ki taaɗ ɔɔ: Taar Raa se, naan ̰ gɔɔr
ute naai; naan ̰ utumaaki ki ɔɔ taari ki.†
TaarRaaese ɓonaajekꞋleekꞋtaaɗin ̰ jeege tu jꞋɔɔ jꞋaalmaakɗe

doRaaki. 9Kɛnnaai jaay Ꞌtookutemaaki ɔɔ ꞋjeelRaa seduroga
Isa daan yoge tu, ɔɔ Ꞌtaaɗ naan jeege tu ɔɔ Isa se naan ̰ ɓo Mɛli
se, kɛse naai Ꞌkɔŋ kaaja. 10 Taa kɛn naajege jaay jꞋaalkiga
maakjege do Isa ki se, kꞋtɛɗkiga aak bɛɛ naan Raa ki. Ɔɔ kɛn
kꞋtaaɗki naan jeege tu jꞋɔɔki: naan ̰ ɓo Mɛljege se, jꞋaki kɔŋ
kaaja. 11 Aan gɔɔ taar kɛn Kitap taaɗ ɔɔ: Debm jaay aalga
maakin̰ do naan ̰ ki se, sɔkɔn ̰ an ̰ tɔɔl eyo‡. 12Anum Yaudge ute
Yaudge ey paac se naaɗe ɔŋga kaaja ute ɗoobm kalaŋ sum,
taa naaɗe paac se Mɛlɗe ɓo kɛn kalaŋ ese sum. Naan̰ tɛɗ bɛɛ
jeege tun paacn̰ kɛn lee eemin ̰a. 13 Taa naan ̰ se ɓo Kitap taaɗ
ɔɔ: Debm jaay eem roMɛljege se, Mɛljege an ̰ kaaja§.

14Kɛn bin num jeege jaay utu aal te maakɗe don̰ ki ey ɓɔrt
se, naaɗe an̰ keem ɔɔ ɗi? Naaɗe kaal maakɗe don ̰ ki ɔɔ ɗi? Ɔɔ
kɛn nam jaay ɓaaɗo taaɗɗe te taarin̰ ey se, ute ɗoobm gay jaay
naaɗe Ꞌbooy ron ̰ se? 15Ɔɔ kɛn jꞋɔl te jee taaɗn Taar Raa gɔtɗe ki
ey se, naŋa jaay aɗe ɓaa taaɗn taar se? Taa naan̰ se ɓo, Kitap
taaɗ ɔɔ:
Aakki! Jee kɛn ɓaano ute Labar Jiga se, jeegemaakɗe raap doɗe

ki dɛn aak eyo*.
16AnumLabar Jigan ese, jeemɛtin ̰ge sum ɓo took aalmaakɗe
do ki. Taa naan̰ se ɓo, debm taaɗ taar teeco taar Raa ki ron̰
Ezayi taaɗmaakŋ Kitap ki ɔɔ:
Mɛlje, taar kɛn naaje kꞋtaaɗ jeege tu se, naŋa ɓo took uunga?†
17Anum Ꞌbooyki: debm jaay took aal maakin ̰ do taar kɛn ese
se, booy kꞋtaaɗin ̰ga taar se jaayo. Ɔɔ taar kɛn naan ̰ booyin̰ ese
se, iin ̰o gɔtn al‑Masi ki.

18 Anum mꞋtɔnd mɛtse tu: taar se, Yaudge booyin̰ te ey la?
Gɔtɔ! Taar se naaɗe booyin̰ga aan gɔɔ kɛn Kitap taaɗ ɔɔ:
Jeege ɓaa taaɗga taar Raa se jeege tu gɔtn ɓaa se paac,
ɔɔ taar se jee do naaŋ ki paac booyin̰ga.‡
* 10:5 AakLb18.5. † 10:8 AakDt 30.11‑14. ‡ 10:11 AakEza 28.16. § 10:13
Aak Jl 2.32. * 10:15 Aak Eza 52.7. † 10:16 Aak Eza 51.3. ‡ 10:18 Aak KKR
19.4.

19Tɛr mꞋtɔndmɛtse daala: mɛtn taar se tap ɓo, gaan *Israɛlge
booy ɔkin̰ te ey la? Ɗeere,naaɗe booy ɔkin̰ga naɓo baate tookŋ
do ki. Taar se Musa ɓo uunomɛtin ̰ deete ɔɔ taaɗɗeno taar kɛn
Raa ɔɔ:
Naase jeemge se, mꞋasen tɛɗn aki ni ro jeege tun rɛn̰ rɛn ̰.
Ɔɔ mꞋasen tɛɗn naase maakse asen taar do jeege tun jeel ɗim

eyo.§
20 Tɛr debm taaɗ taar teeco taar Raa ki ron̰ Ezayi se, aay
kaamin ̰ bini taaɗɗen daala ɔɔ:
MaamRaa se, jee kɛn jem ey se ɓo, ɔŋumga.
Ɔɔ jee kɛn je te ɗoobum ey se ɓo, maammꞋtaaɗɗen roma.*
21Gaŋ ute gaan Israɛlge se Raa taaɗ ɔɔ:
Ɓii‑raa maammꞋɔl jim mꞋdaŋ gaan Israɛlge mꞋɔɔ aɗe ɓaa gɔtum

ki
naɓo naaɗe se, jee naajn̰ taarge ɔɔ baate tookŋ Taaruma.†

11
Gaan *Israɛlge se *Raa baatɗe te eyo

1 Tɛr mꞋtɔnd mɛtse daala: bin num Raa se, baatega jeen̰ge
la? Gɔtɔ! Naan̰ baatɗen te eyo. Taa maam kic mꞋkɔɗ Israɛl,
mꞋteeco mɛtjil *Abraam ki ɔɔ mꞋteeco taa ɓee Benjamin ki.
2Bin numRaa se jeen ̰gen naan ̰ bɛɛr tɔɔɗɗen do dɔkin̰ se, naan̰
baatɗen te eyo. Ey num naase Ꞌbooyin̰ki te ey la, taar kɛn
kꞋraaŋomaakŋ Kitap ki, kɛn taaɗ ute *Ɛli, debm kɛn taaɗ taar
teeco taar Raa ki, kaaɗ kɛn naan ̰ sakak gaan Israɛlge gɔtn Raa
ki, naan̰ ɔɔ: 3Mɛluma, jee kɛn taaɗ taar teeco taari ki se, naaɗe
tɔɔlɗenoga ɔɔ gɔtn kɛn kꞋlee kꞋtɛɗi *sɛrkɛ se lɛ, naaɗe tɔɔkin ̰ga
naatn. Ɔɔ maam lɛ, mꞋɔɔpga mꞋkalum ki sum. Ɔɔ naaɗe je am
tɔɔlɔ.* 4Num Raa tap ɓo tɛrlin̰ ɔɔ ɗi? Jeege dupu‑cili se, maam
mꞋbɔɔbɗenga ɔɔ naaɗe se ɔŋ ɛrg te naanmaragŋ kꞋdaŋin̰Baal kɛn
jeege lee eemin ̰ se eyo.† 5Ɓɔrse kic ɓo, maakŋ gaan Israɛlge tu
se, ɔɔpga jeege cɔkɔ kɛn Raa bɛɛr tɔɔɗɗenga ute bɛɛn ̰a. 6 Raa
bɛɛr tɔɔɗɗe se taa naaɗe ɓo tɛɗga nakŋ bɛɛ eyo, numnaan ̰ bɛɛr
tɔɔɗɗe se ute bɛɛn ̰a, kɛn bin ey num, bɛɛ Raa se kɔŋ tɛɗn bɛɛ ey
sum.

7Taar se tap ɓo je taaɗ ɔɔ ɗio? Gaan Israɛlge senakŋnaaɗe je
se tap ɓo ɔŋ te eyo. Num jee ɔɔpm kɛn Raa bɛɛr tɔɔɗɗenga tɔɔɗ
se ɓo, ɔŋganakŋ se. Num jee kuuy se lɛ, tɛɗga jee naajn ̰ taarge.
8Aan gɔɔ kɛn Kitap taaɗ ɔɔ:
Raa tɛɗɗen naaɗe se jee taara ɛnd doɗe ki eyo,
deebɗenga kaamɗe naaɗe ɔŋ aak ɔk eyo
ɔɔ turumɗenga biɗege naaɗe ɔŋ booy eyo;
bini jaaki kic ɓo, naaɗe utu iŋg gɔtn kiŋgɗeki se sum‡.

§ 10:19 Aak Dt 32.21. * 10:20 Aak Eza 65.1. † 10:21 Aak Eza 65.2. * 11:3
Aak 1Gar 19.10, 14. † 11:4 Aak 1Gar 19.18. ‡ 11:8 Aak Dt 29.4 ɔɔ Eza 29.10.

9Maakŋ Kitap ki se, jee se Gaar *Daud kic ɓo taaɗ roɗe ki ɔɔ:
Ɔn̰ kɔsɗege se aɗen tɛɗn aan gɔɔ rɛɛcn̰ kɛn aɗen tɔnd kɔkɔ.
Ɔn̰ Ꞌtɛɗn aan gɔɔ nakŋ aɗen rɔkŋ naaɗe tooco ɔɔ ɔn̰ Raa aɗen

dabara.
10Ɔn̰ Raa aɗe tɔɔkŋ kaamɗemɔɔtn naaɗe kɔŋ kaakŋ ɗim eyo,
ɔɔ ɔn ̰ aɗen tɔnd daam deere doɗe ki§.

11 Maam mꞋje mꞋtɔnd mɛtse daala: kɛn gaan Israɛlge jaay
rɔkŋ tooc se, gɛn sɔrɔkin̰ la? Gɔtɔ! Num ute rɔkŋ toocn̰
kɛn naaɗe tooc se, kaaɗ kɛn se ɓo, Raa kaajn ̰ jee kɛn Yaudge
eyo. Anum kɛn Raa jaay aaj jee kɛn Yaudge ey se, Yaudge
se aakɗega num, maakɗe aɗe kɔɔn ̰ɔ ɔɔ je ɗoobm kaaja kici.
12 Num kaaɗ kɛn gaan Israɛlge jaay baate tookŋ taar Raa se
ɓo, Raa tɛɗn bɛɛn ̰ dɛna jeege tun ɓaa se paac. Ɔɔ kɛn Yaudge
jaay tɛɗn jee naajn̰ taarge sum se, Raa tɛɗ bɛɛn̰ jeege tun do
naaŋ ki paac. Anum Ꞌsaapki tu, kaaɗn kɛn jaay gaan Israɛlge
utu kɔŋ kaaja se, bɛɛ Raa ese se, utu Ꞌtɛɗn dɛn cir daal ey ne?

Raa aaj jeegen Yaudge eyo
13Ɓɔrse, maammꞋje taaɗn ute naasen Yaudge ey se. Maam

se *mꞋdebm kaan ̰ naabm Isa al‑Masi taa naasen Yaudge ey
se. Taa naan̰ se ɓo, maam maakum raapo do naab kɛn Raa
ɛɗumsin ̰ se. 14 Maam mꞋje taasum Yaudge se, jee mɛtin̰ge
kaakŋ naabum se aɗe rɔɔn ̰ maakɗe ɔɔ aɗen kɔl naaɗe ni ro
jeege tu, taa ɓii kalaŋ jee mɛtin ̰ge utu kɔŋ kaaja kici. 15 Kɛn
Raa rɛs gaan *Israɛlge kaaɗ kɛn se sum ɓo, naan ̰ ɔk taasa ute
jee kɛnYaudge eyo. Numkaaɗ kɛn jaay Raa utu tɛrl kɔkŋ gaan
Israɛlge jiga se, kɛse Ꞌtɛɗn ɔɔ ɗi? Kɛse tɛɗn nakŋ bɛɛ aak eyo,
Ꞌtɛɗn aan gɔɔ jee ooyga kooyo kɛn Raa utu aɗen kɛɗn kaaja.

16Kɛn mappa jaay kꞋdup cɔkɔ jꞋɛɗga Raa ki se, mappan ɔɔp
se paac tɛɗga gɛnRaa. Kɛn kaaga jaay jꞋɛɗgamɛt kon̰ Raa ki se,
lɛtin ̰ se kic ɓo, tɛɗga gɛnRaa. 17Gaan Israɛlge se tec aan gɔɔ *ko
ɔlibmmaakŋ jinɛnɛ ki kɛn kꞋtɔgŋga ute lɛtin ̰genmɛtin ̰ge se. Ɔɔ
naai kɛn kɔɗ Yaud ey se tec aan gɔɔ lɛtn ko ɔlibmmaakŋ kaag
ki ɔɔ naai jꞋɔgio ɔɔ kꞋɓaaɗo jꞋɔli gɔɔ lɛtn ko ɔlib kɛn kꞋtɔgŋga tɔg
lɛtin ̰genmɛtin̰ge se. Ɓɔrse, naai kic iŋg te tɔɔgŋmɛtn ko ɔlibm
kɛn maakŋ jinɛnɛ ki se. 18 Taa naan ̰ se ɓo, ɔn̰te koono do lɛtn
ko ɔlib kɛn kꞋtɔgɗenoga se. Kɛn ɔli oon tap ɓo taa ɗi? Naai lɛ
lɛtɛ sum. Naai ɓo gak ko kaag eyo num ko kaaga ɓo gaki naai.

19 Maakse ki se, deb kalaŋ am taaɗn ɔɔ: «Raa se naan ̰ ɓo
debm Ꞌtɔgŋ lɛtge ɔɔ uunumo ɔɔ ɓaaɗo ɔlum gɔɔɗe ki.» 20Ɗeere,
naaɗe se jaayRaa tɔgɗe se taanaaɗe baatega kaalmaakɗe don̰
ki ɔɔ naai jaay ɓaaɗo kꞋjꞋɔli gɔɔɗe ki se, taa naai aal maaki don̰
ki. Bin num ɔn ̰te magal roi, ɔɔ ɔnd kɔndɔ. 21 Ey num Yaudge
se ɓo lɛtgen ɗeer ɗeer. Ute naan ̰ se kic ɓo, Raa ɔŋ ɔn ̰ɗe te eyo.
Anum naai lɛtn kꞋɓaaɗo kꞋjꞋɔli kɔl gɔɔɗe ki sum se, kɛn naai
§ 11:10 Aak KKR 69.22.

jaay aal maaki don̰ ki ey se, naan ̰ utu ai kɔgŋ kundi naatn
kici. 22 ꞋJeelki, Raa se naan ̰ debm jiga naɓo naan ̰ debm kɔjn̰
bɔɔrɔ do jeege tu kici. Jee ɔn̰ ɗoobm Raa se, naan ̰ utu aɗen
kɔjn̰ bɔɔrɔ doɗe ki ɔɔ ute naai se, kɛn naai jaay iŋg aal maaki
do bɛɛn ̰ ki se, naan̰ debm jiga ute naai. Ey num, ɓɛrɛ, naan ̰ ai
kɔɔɗn kundi kici. 23 Bin ɓo kɛn Yaudge jaay tɛrloga gɔtn Raa
ki se, Raa aɗen kɔŋ tɔl gɔɔɗe ki daala, taa Raa se ɔk tɔɔgɔ kɛn
tɛɗn naan ̰ se. 24Naasen kɛn Yaudge ey se, Ꞌtecki aan gɔɔ lɛtn
ko ɔlibm maakŋ kaag ki kɛn kꞋtɔgin ̰o jaay kꞋɓaaɗo kꞋtɔlin̰ gɔɔ
lɛtn ko ɔlib kɛnmaakŋ jinɛn ki se. Kɛn Raa jaay tɛɗn nakŋ ese
se, Yaudge se kic, naan ̰ aɗeno tɛrl tɔl gɔɔn ̰ ki ey ne, naaɗen kɛn
lɛtn ko ɔlibmmalamala se?

Yaudge kici utu kɔŋ kaaja
25Anumgɛnaamge,maammꞋjemꞋasen taaɗn nakŋ kɛn Raa

ɓaa tɛɗa jaay naase *Ꞌjeelki mɛtin ̰ ey se. Bin ɓo naase aki tɛɗn
rose aan gɔɔ jee jeel taar eyo. Taa kɛn gaan *Israɛlgenmɛtin̰ge
jaaybaate tookŋkaalmaakɗedoRaaki se, bini jee ɓaa sepaac
aɗe ɓaa gɔtn Raa ki jaayo. 26 Ɔɔ bin ɓo gaan Israɛlge paac utu
Ꞌkɔŋ kaaja bin kici aan gɔɔ kɛn Kitap taaɗ ɔɔ:
Debmutu Ꞌkɔɔɗn do jeege se,*
utu aɗe kiin ̰maakŋ gɛgɛr kɛn Sion ki.
Ɔɔ mɛtjil *Yakub se, naan ̰ utu aɗen kɔɔɗn doɗe maakŋ naajn ̰

taarɗe ki.
27Tɛr Raa taaɗ ɔɔ:
Kɛse *dɔɔkŋ kɛnmaammꞋutumꞋdɔɔkŋ ute naaɗe,
kaaɗ kɛn se ɓomaammꞋaɗe tɔɔl *kusin ̰ɗege†.

28 Yaudge se baate tookŋ Labar Jiga gɛn Isa; taa naan ̰ se ɓo
naaɗe tɛɗga jee taamooy Raage. Kɛse tɛɗsenga bɛɛ naase ki.
Ey num naaɗe se Raa bɛɛr tɔɔɗɗenga tɔɔɗ do dɔkin̰a. Naaɗe
se Raa jeɗe, taa ɓugɗege. 29 Kɛn Raa jaay bɛɛr ɔɔɗga deba ɔɔ
ɛɗin ̰ga naka se, mɔɔtn naan̰ tɛrl taarin̰ ey sum. 30 Do dɔkin̰
se, naasen kɛn Yaudge ey se, Ꞌbaatekiro tookŋ taar Raa. Num
kɛn ɓɔrse jaay Yaudge baate tookŋ taar Raa sum se, Raa se
tɛɗsenga bɛɛ. 31 Ɔɔ kɛn Yaudge jaay baate tookŋ taar Raa se,
ute naan ̰ se jaay naasen Yaudge ey se, Raa tɛɗsenga bɛɛ. Bin
ɓo, ɓɔrse Yaudge Raa utu aɗen tɛɗn bɛɛn ̰ kici. 32Taa Raa se ɔn ̰
jikilimge paac baate tookŋ taarin̰ se naan ̰ ɔn̰ɗe gɔtɗe ki aan
gɔɔ ɓulge taa naan ̰ je aɗen tɛɗn bɛɛn ̰ paac.

Raa se naan ̰magal aak eyo, kꞋtɔɔmin̰ki
33Ɗeere, bɛɛ Raa se dɛn bɛɛ eyo! Raa se naan ̰ jeel‑taara ɔɔ

nakge paac naan̰ jeelɗe. Nakŋ naan ̰ saap jaay uun do se, nam
tap ɓo jeel taaɗn tɔɔkŋ mɛtin̰ eyo. Nakgen kɛn naan ̰ tɛɗɗen
* 11:26 Debm utu Ꞌkɔɔɗn do jeege se kꞋdaŋin̰ Isa. † 11:27 Aak Eza 59.20.

paac se, nam tap ɓo ɔŋ ɔnd ute mɛtin̰ eyo. 34 Taa Kitap taaɗ
ɔɔ:
SaapmMɛljege Raa se naŋa tap ɓo jeele? Ɓii kalaŋ tap ɓo naŋa

dɛjin̰ga‡?
35 Lɔɓu ɓii kalaŋ nam ɛɗin̰ga ne ɗim deet Raa ki jaay Raa tɛrlin̰

nakin ̰ la?§
36Ɗeere, nakgen ɓaa se paac, naan ̰ ɓo Mɛl‑kaalɗe. Naan̰ ɓo

debm kɛn aakɗe doɗe ki ɔɔ nakge se paac kaam jin ̰a. Bin num
Raa se, ɔn ̰ jeege daayum an ̰ *nooko! *Amin!

12
*Raa aajjeki se gɛn tɛɗn naabin̰a
(Ɛp 4.1‑16; 1Kɔr 12.12‑27)

1Gɛnaamge, ꞋbooykimꞋasen taaɗa: aan gɔɔRaa tɛɗjekiro bɛɛ
se, bin se daayum ɛɗki rose paac Raa ki, ɔɔ kiŋgse se ɔn ̰in ̰ki
*sɛrkɛ Raa ki. Kɛse ɓo sɛrkŋ *salal kɛn tɔɔl Raa ki. Anum Raa
se je ɔɔ jꞋan ̰keemeuteɗoobmse. 2Ɔn̰te gɛn tɛɗki aangɔɔgɛn jee
duni kɛn ɓɔrse lee tɛɗ se. Num gaŋ ɔn ̰ki Raa asen Ꞌtɛrl maakse
ute saapm kuuy kɛn naan̰ asen kɛɗ se. Ute naan ̰ se jaay ɓo,
naase aki jeel nakŋRaamaakin̰ jen ro ki. ƆɔnakŋRaamaakin̰
jen se, kɛse nakŋ jiga, nakŋ tɔɔlin̰ naan ̰ ki ɔɔ nakŋmɛc.

3 Ute bɛɛ kɛn Raa tɛɗum se, maam mꞋtaaɗsen paac mꞋɔɔ:
maakŋ kiŋgse ki se ɔn ̰te Ꞌkuunki magala; iŋgki ute gɔtn kiŋgse
se sumaangɔɔkɛnnaŋanaŋakic ɓoRaa ɛɗin ̰ganaabin ̰naabin̰
do kaal maakin ̰ ki se. 4 ꞋJeelki, debkilimi se ɔk ro kalaŋ sum,
naɓo ron ̰ se, tɔp kaam dɛna, ɔɔ naŋa kic ute naabin ̰ naabin ̰a.
5 Ɔɔ naajege kic kꞋdɛnki, naɓo taa naajege kꞋdɔɔkkiga ute
*al‑Masi se, kꞋtum kꞋtɛɗkiga daa ro kalaŋ ɔɔ naajege kic kꞋtum
kꞋtɛɗkiga kalaŋ bini. 6 Naajege se Raa ɛɗjekiga naaba, naɓo
naŋa naŋa kic ɓo ute naabin ̰ naabin ̰a. Naŋa kic ɓo tɛɗn naaba
utebɛɛkɛnRaa tɛɗin ̰. Taanaan ̰ se ɓo, debmkɛn taaɗ taar teeco
taar Raa ki se, ɔn ̰ taargen naan ̰ taaɗ se aɗe teecn ̰ taar Raa ki te
ɗoobm kɛn Raa taaɗn ro ki se. 7Debm jaay Raa ɛɗin ̰ga naabm
gɛn noogŋ jeege se, n ̰Ꞌaay kaamin̰ n ̰Ꞌnoog jeege ɔɔ debm kɛn
Raa ɛɗin ̰ga naabm gɛn dooy jeege lɛ, n ̰Ꞌaay kaamin ̰a n ̰Ꞌdooy
jeege. 8 Kɛn debm jaay naabin ̰ gɛn kɛɗn kaay kaam jeege tu
se, n ̰Ꞌaay kaamin ̰ n ̰Ꞌɛɗ kaay kaama jeege tu. Ɔɔ debm kɛn ɛɗ
naka jeege tu se lɛ, n ̰Ꞌɛɗ naka jeege tu ute maakŋ kalaŋ. Ɔɔ
debm kɛn Raa jaay ɛɗin ̰ga naabm gɛn tɔɔɗn jeege se, naabin̰
se n ̰Ꞌtɛɗin ̰ ute ɗoobin ̰a. Ɔɔ debm kɛn Raa jaay tɛɗin̰ga debm
kaakŋ taar‑daay jeege se, naabin ̰ se, n ̰Ꞌtɛɗin ̰ ute maak‑raapo.

9 ꞋJeki jeege ute maakŋ kalaŋ. Ɔɔɗki dose naatn ro *kusin̰
ki. ꞋTɛɗn bɛɛ se, ɔkin̰ki tɔɔgɔ. 10 ꞋJeki naapa aan gɔɔ gɛnaagen
je naapa se ɔɔ ɔkki naapa ɔɔn ̰ɔ. 11Ɔn̰te Ꞌtɛɗki jee kaar‑naabge,
‡ 11:34 Aak Eza 40.13. § 11:35 Aak Jb 41.3.

naɓo aayki kaamse, Ꞌtɛɗki jee tɛɗn naabge. Ɔɔ Mɛljege se,
Ꞌtɛɗin ̰ki naabin ̰ ute maakŋ kalaŋ. 12 Aan gɔɔ naase ɔndkiga
dose do Raa ki se, ɔn ̰ki maakse Ꞌraapo. Kɛn nakŋ ɔɔn ̰ aanga
dose ki lɛ, ɔkki maakse tɔɔgɔ ɔɔ aayki kaamse, eemki Raa.
13Gɛnaasegen ɗoobm al‑Masi kɛn ɔk ɗim ey se, aakɗeki doɗe
ki. Ɔɔ jee paacn ̰ kɛn ɓaa gɔtse ki se ɔkɗeki jiga.

14 Jee kɛn lee dabarse se, ɔn ̰te Ꞌnaamɗeki naɓo Ꞌtɔndki mɛtn
Raa aɗen tɛɗn bɛɛ. 15 ꞋTɛɗki maak‑raapo ute jee kɛn maakŋ
maak‑raap ki, ɔɔ eemki ute jee kɛn maakŋ kaa‑maan ki.
16 Iŋgki bɛɛ ute naapa. Ɔn̰te Ꞌmagalki rose. Ɔɔ kɛn jꞋɛɗsenga
naabm baat gɔɔ ɗi kic ɓo, Ꞌtɛɗin ̰ki. Ɔn̰te Ꞌtɛɗki rose aan gɔɔ jee
jeel nakge.

17 Debm tɛɗsenga kusin ̰a se, ɔn ̰te Ꞌtɛrlin ̰sin̰ki. Ɔɔ aayki
kaamse, Ꞌtɛɗki bɛɛ jeege tu paac. 18 Kɛn naai jaay ɔk ɗoobo
num, aay kaami iŋg ute lapia ute jeege paac. 19 Gɛnaa
maak‑jemge, kɛn nam jaay tɛɗsenga kusin ̰a se, ɔn ̰te kɔgki
sɛɛse, num ɔn ̰ki Raa ɓo Ꞌbɔɔymaak‑taarin̰ doɗe ki. Taamaakŋ
Kitap ki se, Mɛljege Raa taaɗga taaɗ ɔɔ: Taar‑don ̰ ɔn ̰umsin ̰ki
maam ki ɔɔmaam ɓomꞋasen kɔgŋ sɛɛse.*
20Bin numKitap taaɗ ɔɔ:
Kɛn debm taamooyi jaay ɓo tɔɔlin ̰ se, ɛɗin̰ kɔsɔ;
ɔɔ kɛnmaane ɓo tɔɔlin ̰ lɛ, ɛɗin̰ Ꞌkaaye.
Bin se, naai an ̰ kɔl maakŋ sɔkɔn ̰ ki.†
21Ɔn̰te kɔn ̰ki kusin ̰ se asen ciri, num naase ɓo Ꞌcirin ̰ki ute bɛɛ
kɛn naase aki tɛɗa.

13
ꞋSookki tɔɔgge tu
(1Pr 2.13‑17)

1 Tɔɔggen iŋg do jeege tu paac se, Ꞌsookɗeki. Taa tɔɔgge se
paacn̰ iin ̰o gɔtn *Raa ki ɔɔ kɛngen ɓɔrse utu do naaŋ ki se kic
ɓo Raa ɓo tɔndɗe. 2 Taa naan̰ se ɓo, debm baate sookŋ tɔɔgge
tu se, kɛse aan gɔɔ naan̰ baate tookŋ tɛɗn nakŋ Raa maakin̰
jen ro ki. Ɔɔ jee baate sookŋ tɔɔgge tu se, nakŋ ɔɔn ̰ utu kaan
doɗe ki. 3Anum jee tɛɗn nakŋ bɛɛ se, naaɗe ɓeer tɔɔgge tu eyo,
num jee tɛɗn nakŋ *kusin ̰ se ɓo, kɛn ɓeer tɔɔgge tu. Kɛn naai
jaay Ꞌje ɓeer tɔɔgge tu ey num, Ꞌtɛɗ bɛɛ. Bin se naaɗe ai tɔɔmɔ.
4 ꞋJeelki, tɔɔgge se naaɗe se kaam ji Raa taa asen noogo gɛn
tɛɗn nakgen jiga. Kɛn naase jaay Ꞌtɛɗkiga kusin̰ se, Ꞌɓeerɗeki.
Taa tɔnd kɛn Raa tɔndɗe se cɛr eyo, num naan̰ tɔndɗe se taa
an ̰ tɛɗn naabin ̰a gɛn dabar jee kɛn tɛɗn nakŋ kusin ̰a. Ɔɔ ute
ɗoobm se ɓo, Raa taaɗ maak‑taarin̰ do jeege tun tɛɗ nakgen
jig eyo. 5Kɛn bin num, Ꞌsookki tɔɔgge tu, taa jꞋasen dabar sum
* 12:19 Aak Dt 32.35. † 12:20 Gɔtn ese se taaɗ ɔɔ kꞋtɔs naal pooɗo ɓo jꞋɔmbin̰
don̰ ki. Aak KKT 25.21.

eyo, num Ꞌsookɗeki taa naase Ꞌjeelki maakse ki naabɗe se ute
ɗoobin̰a.

6Taa naan̰ se ɓo, naase Ꞌlee ɔgɗeki miiri. Ɔɔ jee kɛn kꞋtɔndɗe
gɛn lee tiir gurs miiri gɔtse ki se, naabm kɛn naaɗe lee tɛɗin ̰
ute ɗoobin ̰ se, naaɗe tɛɗin ̰ gɛn Raa. 7 Jee se jaay nakŋ kɛn
naaɗe je ɔɔ jꞋaɗe kɔgse, ɔgɗesin̰ki. *Jee tɔkŋ miirge se, Ꞌtiir
ɛɗɗeki nakɗe ɔɔ nakgen paacn̰ gɛn kɔgɔ se, ɔgɗesin̰ki. Tɔɔggen
kɛn aɗeki sook se, Ꞌsookɗeki. Jeegen aalɗeki kaal maak ki se
aalɗeki maak ki kici.

ꞋJeki naapa
(Mt 22.35‑40; 1Jn 3.11‑23)

8 Ɔn̰te kɔn ̰ki sɛɛ nam dose ki. Num sɛɛ kɛn Ꞌtɛɗn dose ki se,
Ꞌjeki naapa. Taadebm jaay jenaapin ̰ se, kɛse *KoTaarkɛnRaa
ɛɗo Musa ki se, naan̰ tɛɗ aasin ̰ga ute ɗoobin ̰a. 9 Taa nakgen
kɛn Raa taaɗ ɔɔ gɛn tɛɗa kɛn ɔɔ: Ɔn̰te Ꞌkɛɛsn mɛnd nam, ɔn ̰te
Ꞌkɛɛsn gaaba nam, ɔn ̰te Ꞌtɔɔl nam, ɔn ̰te Ꞌɓoogŋ nakŋ nam, ɔn ̰ten
Ꞌdɔŋ nakŋ nam se. Taargen kuuy ɔɔp se kic paac kon̰ ɓo kɛn ɔɔ:
ꞋJe naapi aan gɔɔ roi mala.* 10Anum debm je naapin ̰ se tɛɗin ̰
*kusin ̰ eyo. Taa naan̰ se ɓo, debm je jeege se, Ko Taar kɛn Raa
ɛɗoMusa ki taaɗ paac se, naan̰ tɛɗ aasin ̰ga ute ɗoobin ̰a.

ꞋƊaapki rose gɛn kaakŋ kaam Isa
11Bin ɓo gɛnaamge, Ꞌtɛɗki nakgen se taa naase Ꞌjeelki kaaɗn

ɓɔrsen kɛn jꞋiŋgki maak ki se. Taa kaaɗn jꞋanki kiin̰ maakŋ
bijege tu seaanga. TaakaaɗnkɛnRaautuaɗe ɓaaasenkaaj se,
ɔɔpga gɔɔrɔ. Kaaɗn se, dɔk eyo aan gɔɔ kaaɗn kɛn jꞋutu jꞋaalki
kaal maakjege do Isa ki ey sum. 12 Nɔɔrɔ deelga, gɔtɔ ɔɔpga
baata kiipi. Nakgen kɛn jeege lee tɛɗ maakŋ gɔt kɛn ɔɔɗ se,
ɔɔɗki dose ro ki. ꞋJeki nakgen kɛn jꞋan kuɗn bɔɔrɔ maakŋ gɔt
kɛn wɔɔrɔ. 13KꞋjꞋiŋgki aan gɔɔ debm kɛn lee maakŋ katara ki.
Ɔn̰te Ꞌkɔski anki deel te gɔtin ̰a ɔɔ ɔn ̰te Ꞌkaayki tɔtɔ kic anki deel
te gɔtin̰a, ɔn ̰te Ꞌkɛɛski naapa rɛn ̰ rɛn ̰, ɔn ̰te Ꞌtɛɗki nakŋ sɔkɔn ̰ge,
ɔn̰te Ꞌmooyki te naapa, ɔɔ ɔn ̰te Ꞌtɛɗki maak‑kilimi do naapge
tu. 14Num ɔn ̰ki gaab tɔɔgse se ꞋtɛɗnMɛljege Isa *al‑Masi. Ɔn̰te
jeki nakŋ kɛn daa rose ɓo dɔŋɔ gɛn tɛɗn nakŋmaakse jea.

14
Ɔn̰te Ꞌkɔjki bɔɔrɔ do gɛnaage tu
(1Kɔr 4.3‑5, 8.1‑13, 10.23‑33)

1 Gɛnaamge, jee maakjege tun kɛn ɔk tɔɔgɔ do ɗoobm
*al‑Masi ki ey se, ɔkɗeki jiga. Ɔn̰te kɔjki bɔɔrɔ do nakge tun
naaɗe lee saapin ̰ se. 2Maam jemꞋasen taaɗa taa nakgen jeege
lee ɔsɔ. Jee mɛtin ̰ge se saap ɔɔ ɔk ɗoobo gɛn kɔsn nakgen ɓaa
se paac. Num jee mɛtin̰gen ɔk tɔɔgɔ ɗoobm Mɛljege tu ey se,

* 13:9 Aak Ekz 20.13‑17.

ɔs daa eyo, naɓo lee ɔs kamb zɛɛrɛ sum. 3Debm ɔs daa se, ɔn ̰te
kaakŋ gɛnaan ̰ kɛn ɔs ey se aan gɔɔdebmnaan̰ aalin̰maak eyo;
ɔɔ debm ɔs daa ey se, ɔn ̰te kɔjn ̰ bɔɔrɔ do gɛnaan ̰ kɛn ɔs daa se.
Taa naaɗe paac se, *Raa ɔkɗega jiga. 4Naai ara tap ɓo naŋa,
jaay kɔjn ̰ bɔɔrɔ ro deb kɛn tɛɗ naaba namki se? Kɛn naan ̰ jaay
tɛɗ jig ey lɛmɛlin̰ ɓo an ̰ kaaka. Ɔɔ naan ̰ se ɗaar tɔɔgɔ, taaMɛlin̰
Raa se ɔk tɔɔgɔ kɛn an̰ kɔkin̰ naan ̰ Ꞌkɔŋ kooc eyo.

5Naan Raa ki se, jee mɛtin ̰ge saap ɔɔ ɓiigen mɛtin ̰ge se cir
ɓiigen kuuy; num gaŋ jeemɛtin ̰gen kuuy se, taaɗ ɔɔ naan Raa
ki se, ɓiige paac aas kaasa. Bin se, naŋa naŋa kic ɓo tɛɗn aan
gɔɔ kɛn naan ̰ jeelin ̰ maakin ̰ ki mala mala. 6Debm saap ɔɔ ɓii
mɛtin ̰ge cir kɛngenkuuyse, ute saapin ̰ senaan ̰ *nookMɛljege.
Debm kɛn ɔs daa se, naan ̰ kic tɛɗin ̰ gɛn nookŋ Mɛljege, taa
kɛn naan ̰ ɓaa kɔsɔ se, tɔɔm Raa. Debm kɛn baate kɔsn daa se
kic, naan̰ tɛɗin ̰ gɛn nookŋ Mɛljege, taa naan̰ kic ɓo tɔɔm Raa.
7 ꞋJeelki, maakjege tu se, nam tap ɓo iŋg gɛn don ̰ eyo ɔɔ nam
tap ɓo ooy gɛn don̰ ey kici. 8 Taa naan ̰ se ɓo, kɛn jꞋutu jꞋiŋgki
zɛɛrɛ lɛ, naaje jꞋiŋgki gɛnMɛljege. Ɔɔ kɛn jꞋaki kooy kic ɓo, jꞋaki
kooy gɛnMɛljege. Kɛn jꞋutuki zɛɛrɛ lɔ jꞋooykiga kooyo, naajege
se kꞋgɛn Mɛljege. 9 Taa al‑Masi se ooyga ɔɔ duroga daan yoge
tu ɔɔ naan̰ ɓo Mɛl jee utu iŋg zɛɛrɛ ɔɔ Mɛl jee ooyga kooy kici.
10Naai tap ɓonaŋa jaay ɔj bɔɔrɔdo gɛnaai ki se? Ɔɔ tɛr naai tap
ɓo naŋa jaay aal gɛnaai maak ki ey se? ꞋJeelki, naajege paac
se jꞋutu jꞋaki ɓaa naan Raa kɛn utu ajeki kɔjn ̰ bɔɔrɔ dojege tu.
11Taa naan ̰ se ɓo Kitap taaɗ ɔɔ:
Maam se, mꞋRaa zɛɛrɛ ɔɔ jeege paac utu Ꞌɓaa kɛrgŋ naanum ki
ɔɔ naaɗe paac utu am nookŋmaamRaa.*
12 Taa naan̰ se ɓo, naŋa naŋa kic ɓo naan ̰malin ̰ ɓo Ꞌɓaa taaɗn
taarin̰ naan Raa ki.

13 Bin se, jꞋɔn ̰te kɔjki bɔɔrɔ do naapge tu. Naase ɔn ̰te Ꞌtɛɗki
nakŋ kɛn Ꞌtɛɗ gɛnaase Ꞌkoocn̰ ɗoobm al‑Masi ki ey lɛ kɛn an̰
gaasn gɛn tɛɗn bɛɛ. 14 Anum aan gɔɔ maam te Mɛljege Isa
kꞋtɛɗga kalaŋ se, maam mꞋjeel maakum ki, nakŋ kɔsn jaay
kɛn tuj debkilimi naan Raa ki se, gɔtɔ. Num kɛn debm jaay
aak nakŋ kɔs se aan gɔɔ nakŋ an ̰ tujn̰ naan Raa ki num, ɔn ̰te
kɔsɔ. 15 Kɛn taa kɔsɔ jaay naai tujn ̰ maakŋ gɛnaai se, kɛse
naai ɔkmaakje don̰ ki eyo. ꞋJeele, al‑Masi se ooyga taa naan ̰a,
bin num taa kɔsɔ se, ɔn ̰te Ꞌkutn gɛnaai. 16 Nakŋ kɛn naai
saap ɔɔ jiga se, ɔn ̰ jee kuuy kic ɓo an ̰ kaakin̰ aan gɔɔ nakŋ
jiga. 17 *Maakŋ Gaar Raa se, ɔlin̰ ute nakŋ kɔsɔ ɔɔ ute kaay
eyo. Num maakŋ Gaar Raa se je nakŋ ute ɗoobin ̰a, lapia ɔɔ
maak‑raapm kɛn *Nirl Salal lee ɛɗ jeege tu. 18 Debm ɗoobm
al‑Masi ki jaay tɛɗn naabm ese se, naan̰ tɔɔl Raa ki ɔɔ jeege
paac tɔɔmin̰a.
* 14:11 Aak Eza 45.23 ɔɔ 49.18.

19Bin num jꞋaayki kaamjege gɛn je lapia ute naapa; kꞋtɛɗki

nakŋ kɛn ajeki noogo jꞋaki ziiɗn ɓaa ute naanjege ɗoobm
al‑Masi ki. 20 Taa kɔsɔ se, ɔn ̰te tujn ̰ naabm Raa. Ɗeere, nakŋ
kɔsn tuj debkilimi naan Raa ki se gɔtɔ, naɓo taa kɔs sum ɓo,
Ꞌtɛɗ gɛnaai Ꞌkoocn̰ ɗoobm al‑Masi ki num, ɔn ̰te kɔsn kɔsn se.
21 Bɛɛki se, nam ɔn ̰te tɛɗ nakŋ kɛn Ꞌtɛɗ gɛnaan̰ koocn̰ ɗoobm
al‑Masi ki: taa naan ̰ se ɓo ɔn ̰te kɔsn daa, ɔn ̰te kaay tɔtɔ ɔɔ ɔn ̰te
tɛɗn ne ɗim kuuy kɛn Ꞌtɛɗn gɛnaai koocn̰ ɗoobm al‑Masi ki.
22Nakŋ kɛn naai jeel maaki ki se, Ꞌbɔɔbin ̰a. Ɔn̰ nakŋ se Ꞌtɛɗn
daan naai ki ute Raa sum. Taa naan ̰ se ɓo, debm kɛn tɛɗ naka
jaaymaakin̰ naaj eyo ɔɔ jeel nakŋnaan ̰ tɛɗ se jaay jiga se, naan̰
se maakin̰ raap aak eyo. 23Num debm tɛɗ naka jaay maakin̰
naaj do ki ɔɔ jeelin̰ nakŋ naan ̰ tɛɗ se jig ey se, bɔɔrɔ utu koocn̰
don̰ ki, taa naan̰maakin ̰naaj naaja ute naan ̰ se kic ɓo naan ̰ ɔs
tap. Bin num nakgen kꞋtɛɗ paac jaay, kɛn kꞋjeelin ̰ki maakjege
tu ɔɔ kꞋnaajki do ki ɔɔ kꞋtɛɗin ̰kiga num, kɛse kꞋtɛɗkiga *kusin̰a
naan Raa ki.

15
ꞋJeki bɛɛ jeege tun kuuy kici

1 Naajegen kꞋtɔɔgki ɗoobm *al‑Masi ki se, kꞋsɛrkki
gɛnaajegen ɔk tɔɔg eyo gɛn kiŋg ɗoobm *Raa ki se ɔɔ jꞋɔn ̰te
jeki nakŋ kɛn ajeki tɔɔl naajege tu sum. 2 Naŋa naŋa kic ɓo
je nakŋ kɛn tɔɔl naapin ̰ ki taa an ̰ tɛɗn bɛɛ ɔɔ an ̰ noogin ̰ kɔkŋ
ɗoobm al‑Masi se tɔɔgŋ ɓaa ute naanin ̰a. 3 ꞋJeelki, al‑Masi
se je te bɛɛ naan ̰ mala eyo, num aan gɔɔ kɛn Kitap taaɗ ɔɔ:
Naajn ̰ kɛn kꞋnaaji naai Raa se, kɛse kꞋnaajummaama.* 4Anum
taargen kɛn kꞋraaŋin̰o do dɔkin ̰ maakŋ Kitap ki se, taa ajeki
dooyo. Taargen se ɓo kɛn ajeki kɛɗn kaay kaama ɔɔ ajeki
sɛl maakjege taa jꞋaki kɔnd dojege do Raa ki. 5 Ɔn̰ Raa debm
kɛɗn kaay kaama ɔɔ debm sɛl jeege se, asen tɛɗn aki kiŋg
dɔɔkŋ taarse kalaŋ aan gɔɔ kɛn Isa al‑Masi jen ro ki. 6Bin jaay
ɓo, maakse Ꞌtɛɗn kalaŋ ɔɔ mindse kic tɛɗn kalaŋ, naase aki
*nookŋ Raa kɛn BubmMɛljege Isa al‑Masi se.

7 Anum ɔkki naapa jiga aan gɔɔ kɛn al‑Masi ɔksen naase
jiga se. Bin se aki kɔl jeege Ꞌnookŋ Raa. 8 ꞋƁooyki mꞋasen
taaɗa: al‑Masi jaay ɓaaɗo tɛɗ debm tɛɗnnaabmYaudge se, taa
nakŋ kɛn Raa taaɗo ɓugŋ Yaudge tu ɔɔ utu aɗen tɛɗ se, naan̰
tɛɗɗesin̰ga ute ɗoobin ̰a ɔɔ kɛse je aɗen taaɗn ɔɔRaa se naan ̰ tuj
ɔrmin ̰ eyo. 9Ɔɔ naan ̰ ɓaaɗo se, taa jeegen kɛn Yaudge ey kic ɓo
nookŋ Raa taa bɛɛn ̰a aan gɔɔ kɛn Kitap taaɗ ɔɔ:
Taanaan ̰ se ɓo,maakŋ jeege tunYaudgeey se,maammꞋutumꞋai

tɔɔmɔ;
ɔɔmaammꞋutumꞋkaar kaa taamꞋnookŋ roi.†
* 15:3 Aak KKR 69.9. † 15:9 Aak KKR 18.49.

10Tɛr Kitap taaɗ ɔɔ:
Naasen jee ɓaa se paac se Ꞌtɛɗki maak‑raapo
ute jee kɛnRaabɛɛr tɔɔɗɗenga tɔɔɗɔ ɔɔnaaɗe tɛɗga jee naan ̰ge se.‡
11Ɔɔ tɛr daala Kitap taaɗ ɔɔ:
Naasen paacn ̰ kɛn Yaudge ey se, ꞋtɔɔmkiMɛljege Raa
ɔɔ ɔn ̰ jeegen ɓaa se paac, an ̰ nooko.§
12Ɔɔ tɛr debm taaɗ taar teeco taar Raa ki ron ̰ Ezayi kic taaɗga
daala ɔɔ:
Deba utu aɗe teecn ̰mɛtjil Jɛsɛ* ki se ɔɔ naan ̰ se utu aɗe ɓaa kɔsn

gaara do jeege tu paac
ɔɔmɛtjil jeegen do naaŋ ki paac utu kɔnd doɗe don ̰ ki.†
13 Ɔn̰ Raa kɛn tɛɗ jeege ɔnd doɗe don̰ ki ɔɔ kɛn naase aalki
maakse don̰ ki se, asen kɛɗn maak‑raap dɛna ute lapia. Taa
naan ̰ se ɓo, ute tɔɔgŋ *Nirl Salal se, naase aki kɔnd dose paac
don̰ ki.

Pɔl taaɗmɛtn taar naabin̰a
(2Kɔr 10.13‑18)

14Gɛnaamge, maakum ki se maammꞋjeele naase se jeegen
kɛn lee tɛɗ nakgen bɛɛ. Ɔɔ taar mɛt ki se kic, naase Ꞌjeel
ɔkkiga mɛtin ̰a. Ɔɔ naase se, aaskiga gɛn dɛjn ̰ naapa. 15Naɓo
maakŋ maktub kɛn mꞋraaŋsen ese se, nakgen mɛtin̰ge se
maammꞋtaaɗsenogamɛtin̰ tal, taa naase aki saapm do nakge
tun kɛn naase Ꞌjeelin̰kiga jeele. Ɔɔ kɛn ɔlum jaay mꞋtaaɗsen
mɛtn nakgen se tal se, taa bɛɛ Raa kɛn tɛɗum se, 16 mꞋtɛɗga
debm tɛɗn naabm Isa *al‑Masi daan jeege tun Yaudge eyo.
Maam mꞋɛɗ rom paac gɛn taaɗn Labar Jiga gɛn Raa se jeege
tu, taa jee Yaudge ey se kic ɓo Ꞌkaal maakɗe don̰ ki ɔɔ bin se,
naaɗe tɛɗn gɔɔ *sɛrkŋ kɛn tɔɔl Raa ki. Ɔɔ kɛn tɛɗɗe jaay naaɗe
tɛɗ jee Raage se, kɛse *Nirl Salal. 17Taa naan ̰ se ɓo, maam kɛn
mꞋtɛɗga kalaŋ ute Isa al‑Masi se, maakum raap do naabum
kɛnmaammꞋtɛɗRaa ki. 18Anummaam semꞋjemꞋkuunmaan
ɗim ey sum, num mꞋje ɓo mꞋtaaɗn nakŋ kɛn al‑Masi tɛɗ ute
ɗoobm maama kɛn taa jeegen Yaudge ey se tookŋ taar Raa.
Ɔɔ naabm se, naan̰ tɛɗin ̰ ute naabum kɛnmaammꞋtɛɗa ɔɔ ute
taarum kɛn maammꞋtaaɗa, 19 ɔɔ ute tɔɔgŋ Nirl Salal se, naan̰
ɔlum mꞋtɛɗn nakŋ‑kɔɔɓge ute nakgen deel doa. Bin ɓo gɔtɔ
ɓaa se paac, maammꞋtaaɗga Labar Jigan gɛn al‑Masi se paac
jeege tu, mꞋbaago maakŋ gɛgɛr kɛn Jeruzalɛm ki bini mꞋaan
taa naaŋ kɛn Iliri ki. 20 Naɓo maam se daayum mꞋje taaɗn
Labar Jigan gɛn Isa al‑Masi se, gɔtn kɛn kꞋtaaɗ te ro al‑Masi ey
ɓɔrtɔ. Anum jee kɛn booyga booy taar gɛn jee dooygen kuuy
se, maammꞋje mꞋɓaa gɔtn ese ey sum, taa maam se mꞋje tɛɗn
‡ 15:10 Aak Dt 32.43. § 15:11 Aak KKR 117.1. * 15:12 Jɛsɛ se bubm Gaar
*Daud. † 15:12 Aak Eza 11.10.

naab eyo do naabm gɛn deb kuuy ki. 21Taa naan ̰ se ɓo,maam
mꞋtɛɗ aan gɔɔ kɛn Kitap taaɗa:
Jee kɛn booy jꞋɔɔsɗe temaanin ̰ ey se, naaɗe utu an ̰ kaaka.
Ɔɔ jeegen kɛn booy te taarin ̰ ey se lɛ, naaɗe utu booy kɔkŋ

taarin̰a.‡
Pɔl je ɓaamɛrtɛ

22Kɛse ɓo nakŋ gaasumga ɗoobo mɛt dɛna gɛn ɓaa gɔtse ki.
23 Anum ɓɔrse jaay ɓo, naabum gɔtn ara se naŋga. Ey num
mꞋɔkga ɓaaradɛnakɛnmaammꞋjemꞋɓaagɔtse ki, naɓomꞋɔŋ te
ɗoobeyo. 24Anumkɛnmaam jaaymꞋɓaa taanaaŋEspan ̰ki se,
maammꞋkaal gɔtse ki. Ɗeere, kɛn am kɔlummꞋɓaa gɔtse ki se,
taa mꞋasen ɓaa kaak jaay am tɔɔlɔ ɔɔ kɛnmaam jaay mꞋaanga
gɔtse ki se, mꞋtiŋg cɔkɔ jaay ɓo sɔm amki noogŋ gɛn ɓaa taa
naaŋEspan ̰ki. 25Num ɓɔrse se,maammꞋɓaa ɓaamaakŋ gɛgɛr
kɛn Jeruzalɛmki taa ɓaa noogŋ jee Raagen gɔtn naane. 26Taa
jee al‑Masigen taa naaŋ Masedoan ki ute kɛngen taa naaŋ
Akayi ki se, uuno doa gɛn tusn naka gɛn noogŋ jee Raagen
Jeruzalɛm ki jaay ɔk ɗim ey se. 27Ɗeere, naaɗe se malin ̰ge ɓo
uuno doa taa aɗe noogo. Kɛn ɗeer se, naaɗe kic ɔk sɛɛ doɗe
ki, taa Yaudge se noogoga jee kɛn Yaudge ey se gɛn kɔŋ bɛɛ
Raa. Bin num jeegen Yaudge ey se, naaɗe noogŋ Yaudge ute
maalɗekici. 28Kɛnnaabmse jaaymꞋnaŋin̰ga ɔɔnakse jaay ɓaa
mꞋɛɗin ̰ga gɛnaage tun Jeruzalɛmki se, maammꞋutumꞋɓaa taa
naaŋ Espan ̰ ki ɔɔ maam mꞋutu mꞋkaal gɔtse ki kici. 29Maam
mꞋjeele, ɓii kɛnmꞋkaan gɔtse ki se, *al‑Masi asen tɛɗnbɛɛn ̰ dɛn
aak eyo.

30Gɛnaamge, Ꞌbooyki mꞋasen taaɗa: aan gɔɔ naajege jꞋaalki
maakjege do Mɛljege Isa al‑Masi ki ɔɔ ute maak‑je kɛn *Nirl
Salal ɛɗjeki do naapge tu se, aayki kaamse Ꞌɗoki gɛn tɔndmɛtn
Raa taamaama. 31 ꞋTɔndki mɛtn Raa kɛnmaam jaaymꞋaanga
taa naaŋ Jude ki num, jee kɛn aal maakɗe do Isa al‑Masi ki ey
se, am dabar eyo. Ɔɔ tɛr Ꞌtɔndki mɛtn Raa taa nakŋ kɛnmaam
mꞋɓaa kɛɗn jee Raage tun maakŋ gɛgɛr kɛn Jeruzalɛm ki se,
nakŋ se naaɗe an ̰ kɔkin̰ jiga aɗen tɛɗn bɛɛ. 32 Bin ɓo, kɛn Raa
jaay je num, maam mꞋutu mꞋɓaa gɔtse ki ute maak‑raapo ɔɔ
kɛn mꞋaanga naane se, mꞋutu mꞋɓaa tɔɔl maakuma. 33Ɔn̰ Raa
debm kɛɗn lapia jeege tu se, Ꞌkiŋg ute naase paac. *Amin.

16
Pɔl ɔl tɔɔsin ̰ jeege tun *Rɔmki

1 Maam mꞋɔlsen gɛnaajegen mɛnd kɛn ron ̰ Pɛbɛ, naan ̰ se
mɛndmɛc ɔɔ tɛɗn naabm *Raamaakŋ *egliz kɛnmaakŋ gɛgɛr
kɛn Sankre ki. 2Kɛn naan ̰ aan ɔŋsega num, aan gɔɔ jee Raagen
‡ 15:21 Aak Eza 52.12.

lee ɔk naapa jiga se, naase kic ɔkin̰ki jiga bin kici. Maakŋ
naabin ̰ kɛnnaan ̰ je tɛɗpaac se aakin ̰ki jaay ɗimbaatin ̰ganum
Ꞌnoogin ̰ki. Taa naan̰ se noogoga jeege dɛna ɔɔmaammala kic,
naan ̰ noogumga.

3 ꞋTɛɗki tɔɔsɛ Priska ki ute gaabin ̰ Akilas ki. Naaɗe se tɛɗ
naabm Isa *al‑Masi utemaamkalaŋ. 4Naaɗemala kic ɓo jeɗo
kutn koɗe taa am kaaja. Taa nakŋ naaɗe tɛɗo ese se, maam
mꞋkalum ki sum ɓo mꞋtɔɔmɗe eyo, num eglizge paacn̰ maakŋ
taa naaŋge tun malin ̰ge Yaudge ey se kic ɓo tɔɔmɗe. 5 ꞋTɛɗki
tɔɔsɛ eglizn kɛn lee tus ɓeeɗe ki se kici.

ꞋTɛɗki tɔɔsɛmɛɗn dom Epaynɛt ki. Taa naaŋ Azi ki se, naan̰
ɓodebmaalmaakin̰ deet doal‑Masi ki. 6Mari kɛn tɛɗganaaba
dɛn taa naase se kic, Ꞌtɛɗin ̰ki tɔɔsɛ. 7 ꞋTɛɗki tɔɔsɛ Andronikus
ki ute Junias ki. Naaɗe se taasumge ɔɔ kꞋtɔkjeno daŋgay ki
kalaŋ kici. Naaɗe se *jee kaan ̰ naabm Isa al‑Masigen kꞋjeel
jeel gɔtɗe. Ɔɔ naaɗe aalo maakɗe do Isa al‑Masi ki se, deet
naanmaam ki.

8 ꞋTɛɗki tɔɔsɛ Ampliatus ki. ƊoobmMɛljege tu se, naan ̰mɛɗn
doma. 9 ꞋTɛɗki tɔɔsɛUrbanki. Naan̰ se debmkɛnkꞋtɛɗnnaabm
al‑Masi kalaŋ se. Ɔɔ Stakis kɛnmɛɗn dom se kic, Ꞌtɛɗin̰ki tɔɔsɛ.
10 ꞋTɛɗki tɔɔsɛ Apɛlɛsn kɛn ɔk ɗoobm al‑Masi ɔɔn ̰ se. Ɔɔ Ꞌtɛɗki
tɔɔsɛ jee maakŋ ɓee Aristobul ki kici. 11 ꞋTɛɗki tɔɔsɛ taasum
Ɛrɔdionki. Ɔɔ jeemaakŋ ɓeeNarsis kɛnaalmaakɗedoMɛljege
tu se kic Ꞌtɛɗɗeki tɔɔsɛ.

12 ꞋTɛɗki tɔɔsɛTripenuteTripozki,mɛndgense tɛɗoganaaba
dɛnaMɛljege tu. ꞋTɛɗki tɔɔsɛ gɛnaam kɛnmɛnd kɛn ron ̰ Persid
kɛnmaam jen ̰ ɗoobm al‑Masi ki se. Naan̰ kic tɛɗga naaba dɛn
aak eyo Mɛljege tu. 13 ꞋTɛɗki tɔɔsɛ Rupus ki, naan ̰ kɛn Mɛljege
bɛɛr ɔɔɗin ̰ga kɔɔɗ se. Ɔɔ Ꞌtɛɗki tɔɔsɛ kon̰ ki ɔɔ kon̰ se tɛɗnaan gɔɔ
komaam kici.

14 ꞋTɛɗki tɔɔsɛ Asynkrit ki, Plegon ki, Ermes ki, Patrobas ki,
Ermas ute gɛnaan ̰gen ute naan ̰ se kici. 15 ꞋTɛɗki tɔɔsɛ Pilolog
ute Juli ki ɔɔ Nere ki ute gɛnaan ̰ mɛnd Ɔlympas ɔɔ jee Raagen
paacn̰ utu iŋg te naaɗe se kici.

16 Kɛn Ꞌɓaaki ɓaa tɛɗn tɔɔsɛ se, Ꞌbaam Ꞌtɔkki naapa ɔɔ aayki
ciil naapge. Eglizgen paacn ̰ gɛn al‑Masi kɛn gɔtn ara se, tɛɗsen
tɔɔsɛ.

Dɛjn ̰ Pɔl kɛn kaammɔɔtn
17 Gɛnaamge, Ꞌbooyki mꞋasen taaɗa: ɔndki kɔndɔ ute jee

kɛn gaaŋ jeege ɔɔ iig jeege ɗoobm *al‑Masi ki se. Jee se taar
kɛn kꞋdooyse jaay naase Ꞌtookki do ki se, naaɗe se, took do ki
eyo. Ɔɔɗki dose dɔkɔ roɗe ki! 18 Taa jee se naaɗe tɛɗn naabm
Mɛljege al‑Masi eyo, num naaɗe saap ɓo do maakɗe ki sum.
Naaɗe lee taaɗɗen taar nijim ute taargen kɛn tɔɔl jeege tu ɔɔ
ute taargen se naaɗe lee dɛrl jeege kɛn jeel mɛt nakgen ese
se eyo. 19 Jeege paac jeele, naase se Ꞌtookki taar Mɛljege. Taa

naase se maam maakum raap aak eyo. Maam mꞋjese naase
aki tɛɗn jee jeel‑taarge gɛn jeel tɛɗn bɛɛ, ɔɔ bɛɛ ese se, *kusin̰
cɔkɔ kic ɓo ɔn̰te deepmsin ̰ki. 20Raa kɛn debmkɛɗn lapia jeege
tu se, ɔɔpga baata *Ɓubm sitange se naan ̰ utu aan ̰o tɛrɛcn̰
tɔɔgin ̰mɛtn jɛse ki.
Ɔn̰Mɛljege Isa se asen tɛɗn bɛɛn ̰a.
21Timote kɛn kꞋtɛɗn naaba kalaŋ se tɛɗsen tɔɔsɛ. Ɔɔ Lusius,

Jason ɔɔ Sosipater kɛn taasumge se kic, tɛɗsen tɔɔsɛ.
22Ɔɔmaam Tɛrtius, kɛn Pɔl ɔlum raaŋ maktubm ara se kic,

mꞋtɛɗsen tɔɔsɛ ute ro Mɛljegen kɛn tumjekiga kꞋtɛɗkiga kalaŋ
se.

23Gayus kic ɓo tɛɗsen tɔɔsɛ; maamPɔl se, naan ̰ ɓo debm kɛn
ɔkum ɓeen̰ ki ɔɔ jee *egliz ki kic ɓo lee tus gɔtin ̰ ki kici. Ɛrastn
kɛn debm bɔɔb gursn gɛn gɛgɛr se kic, tɛɗsen tɔɔsɛ ɔɔ Kartus
gɛnaaje kic ɓo, tɛɗsen tɔɔsɛ.

24 [Naase paacki se, ɔn ̰Mɛljege Isa al‑Masi asen tɛɗn bɛɛn ̰a.
*Amin.]*

*KꞋnookki Raa
25KꞋtɔɔmki Raa! Taa Raa se naan̰ ɔk tɔɔgɔ ɔɔ ute Labar Jigan

gɛn Isa *al‑Masi kɛn maam mꞋlee taaɗ jeege tu se, asen tɛɗn
naase aki kɔkŋ ɗoobm al‑Masi se tɔɔgɔ. Taa do dɔkin̰ se mɛtn
taar se, *Raa taaɗ te mɛtin ̰ jeege tu eyo, 26 num ɓɔrse ute
taargen kɛn jee taaɗ taar teeco taar Raa ki raaŋo do dɔkin̰ se,
naan ̰ taaɗga mɛtn taar se tooɗga tal. Bin ɓo Raa kɛn Daayum
se ɔl kꞋtaaɗga mɛtin ̰ jeege tun ɓaa se paac taa naaɗe kic paac
kɔŋ ɗoobm gɛn tookŋ kaal maakɗe don̰ ki ɔɔ tookŋ taarin ̰a.

27 ꞋTɔɔmki Raa kɛn kalin̰ ki sum ɓo debm jeel‑taara se, ɔɔ
daayum daayum kꞋnookin ̰ki ute ro Isa al‑Masi! *Amin.

* 16:24 MaakŋKitapge tun do dɔkin ̰ se,mɛtin ̰gemaakɗe ki se, bersen ara se, gɔtɔ.

Maktubmdeet deetn kɛn Pɔl raaŋin̰
eglizn Kɔrint ki

Kupmmɛtn taar taaɗjeki ɗoobm gɛn
dooymaktubmdeet deetn kɛn Pɔl

raaŋin̰ eglizn Kɔrint ki
Eglizn kɛn maakŋ gɛgɛr Kɔrint ki se, Pɔl ɓo ɔndin ̰ kaaɗ

kɛn naan ̰ iŋgo mɛrtɛ gɛn k‑dige gɛn tɛɗn naabm Mɛljege Isa.
Maakŋ gɛgɛrge tun kɛn taa naaŋ Grɛkge tu se, gɛgɛr Kɔrint
se kꞋjeel jeel gɔtin ̰a. Naan̰ ɔk maala taa gɔtn se ɔk gɔtn ɗaar
markabge se gɔtɔ kaam dio. Anum gɛgɛr Kɔrint se ɔk ɓulge
ute jee daaygedɛna. Dɛn jeege se iŋg tɛɗnnakgen gɔrɗio. Kaaɗ
kɛn naane se, jee Kɔrint ki se, uuno saapm jeegen kuuy ɓo lee
ɓaano ɔɔ uun ɗoobm raaɗege dɛna. Dɛn jee al‑Masigen Kɔrint
ki se, teeco maakŋ jeege tun ese se kici. Pɔl booy labar jee
al‑Masigen Kɔrint ki (1.11 ɔɔ 7.11) kɛn aak kiŋg jee Kɔrint se
ɔɔ kiŋgɗen ute jee uun ɗoobm raagen kuuy se, ɔlɗen saapa
ɔɔ tɔnd mɛta dɛna do taarge tun se. Taa naan ̰ se Pɔl maakŋ
maktubin ̰ deet deet se, raaŋ tɛrlɗen do taarɗege tu se.

Pɔl ɔl tɔɔsin ̰ eglizn Kɔrint ki
1KɛnaramaamPɔl ɓomꞋraaŋsenmaktubmseute gɛnaajege

Sostɛn. Maamse *Raa ɓodaŋumo gɛn tɛɗn*debmkaan ̰naabm
Isa al‑Masi aan gɔɔ kɛn naan ̰maakin ̰ jen ro ki. 2Maktubm se,
maam mꞋraaŋsesin̰ naase jee *egliz kɛn gɛn Raa kɛn maakŋ
gɛgɛr kɛn Kɔrint ki. Ute ɗoobm Isa al‑Masi se, Raa tɛɗsenga
tɛɗkiga jee *salal. Ɔɔ Raa daŋseno se, taa aki tɛɗn jee naan̰ge
ute jee gɔtn ɓaa se paacn ̰ kɛn lee eem ro Mɛljege Isa *al‑Masi.
Isa se naan ̰ ɓoMɛlɗe ɔɔMɛl naajege kici. 3Ɔn̰ Bubjege Raa ute
Mɛljege Isa al‑Masi asen tɛɗn bɛɛɗe ɔɔ asen kɛɗn lapia.

Pɔl tɔɔmRaa taa jee Isa al‑Masigen Kɔrint ki
4 Daayum maam mꞋtɔɔm Raa taa naase, taa bɛɛ kɛn naan̰

tɛɗseni ute ɗoobm Isa *al‑Masi se. 5 Ɗeere, dɔɔkŋ kɛn naase
Ꞌdɔɔkkiga tɛɗkiga kalaŋ ute al‑Masi se, Raa ɛɗsenga nakgen
bɛɛ dɛn aak eyo, kɛn tap ki se tɛɗsenga Ꞌjeelkiga taaɗn Taar
Raa ɔɔ ɛɗsenga jeel nakge paac. 6Taar kɛnnaaje kꞋtaaɗsen gɛn
al‑Masi jaay naase Ꞌbooyki sum se, naase ɔkin̰kiga maakse ki
tɔɔgɔ. 7Bin ɓo, nakgenpaacn̰ kɛnRaa ɛɗ jeen ̰ge tu se, naase kic
ɔŋkiganaasenkɛn iŋgaakkikaakkaamMɛljege Isaal‑Masikɛn
utu aɗe teecn̰ naanse ki pirsil se. 8 Raa se naan ̰ ɓo debm kɛn
asen kɛɗn tɔɔgɔ bini aki kaan do taar tɔɔlin̰ ki. Bin ɓo ɓii kɛn
Mɛljege Isaal‑Masi aɗe ɓaa se, jꞋkɔŋne ɗimaakkus roseki eyo.

9Ɗeere,Raa se naan ̰ tuj ɔrmin ̰ eyo, naan ̰ ɓo debmkɛndaŋseno,
taa aki tum tɛɗn kalaŋ ute Goonin ̰ Isa al‑Masi kɛnMɛljege se.

Jee *eglizn Kɔrint ki tɔp naapa
10Ɓɔrse gɛnaamge, ute roMɛljege Isa al‑Masi se, mꞋeemsen

nɔɔ mɛtse ki mꞋɔɔ: ɔn ̰te Ꞌtɔpki naapa, naɓo naase Ꞌpaacki ɔkki
taarse kalaŋ. ꞋTumki ute naapa, ɔn ̰ki maakse Ꞌtɛɗn kalaŋ ɔɔ
saapse kic ɓo ɔn ̰in̰ki Ꞌtɛɗn kalaŋ. 11Ɗeere gɛnaamgen ɗoobm
*al‑Masi ki, jee maakŋ ɓee Klɔɛ* ki ɓaaɗo taaɗum ɔɔ maakŋ
kiŋgse ki se, naase se taarse ɔk mɛtn naap eyo. 12 Num do
taar kɛn se ɓo, maam mꞋje mꞋasen taaɗn mɛtin ̰a: maakse ki
se, deb kalaŋ taaɗ ɔɔ: maam se mꞋdebm Pɔl, debm kuuy ɗeek
ɔɔ: maam se mꞋdebm Apɔlɔs, ɔɔ debm kuuy taaɗ ɔɔ: maam se
mꞋdebm Piɛr, ɔɔ debm kuuy kic ɗeek ɔɔ: maam se lɛ mꞋdebm
al‑Masi. 13 ꞋSaapki tual‑Masi se, jꞋan̰kɔŋnigŋne? MaamPɔl ɓo
kɛn kꞋtup kꞋtɔɔlum ro kaag ki taa naase se la? Lɔ *kꞋbatizseno
se ute ro maam mꞋPɔl la? 14Maam mꞋtɔɔm Raa, taa maakse
ki se, jeegen maam mꞋbatizɗeno se, Krispus ute Gayus sum.
15 Taa naan ̰ se ɓo, nam maakse ki se Ꞌkɔŋ ɗeekŋ ɔɔ naase se
kꞋbatizseno ute ro maam Pɔl. 16Waay, tɛɗumga dirigi. Ɗeere,
maam mꞋbatizoga jee maakŋ ɓee Stepanas ki kici. MꞋjeel ey
jaay ey nummꞋbatizo te nam kuuy ey sum. 17Taa al‑Masi se,
ɔlumo gɛn batizn jeege eyo, num gɛn taaɗn Labarin ̰ Jiga se ɓo
jeege tu. Ɔɔ taarin̰ se, maam mꞋan ̰ taaɗn ute taar nijim kɛn
jeege booyin̰ aan gɔɔ gɛn debm jeel‑taar lee taaɗ se eyo, taa
kɛnmaam jaay taaɗ ute jeel‑taar gɛn jikilimge sumnumkooy
al‑Masi ro kaag ki se, Ꞌtɛɗn nakŋ cɛrɛ.

Jeel‑taar Raa se jꞋɔŋin̰ gɔtn *al‑Masi ki
18 Ɗeere, jee iig kiig se, taar kɛn kꞋtaaɗn gɛn Isan ooy do

kaag ki se, kɛse naaɗe aakin ̰ aan gɔɔ taar jee dɛrlge. Num gaŋ
naajegen jꞋaajki kaaj se lɛ, taar se ɓo kɛn taaɗjeki tɔɔgŋ Raa.
19Taamaakŋ Kitap ki se Raa taaɗ ɔɔ:
Jee jeel‑taarge se, jeel‑taarɗe semaammꞋutumꞋan ̰ ɗaara;
ɔɔmɛtɛkɗege se lɛ, maammꞋutumꞋan ̰ tɛɗin ̰ Ꞌtɛɗn gɔtɔ.†
20Bin num gɔtn se jee jeel‑taarge se, tap ɓo taaɗn ɔɔ ɗi? Ɔɔ jee
jeel taaɗ tɔɔkŋ mɛtn Ko Taar Raage se kic ɓo taaɗn ɔɔ ɗi? Ɔɔ
jee jeel ɗoobm taaɗn taargenmaakŋ *duni kɛn ɓɔrse se taaɗn
ɔɔ ɗi daala? Taa Raa se, jeel‑taar gɛn jikilimgen ɔk se, naan̰
tɛɗin ̰ tɛɗga nakŋ jee dɛrlge. 21 Ɗeere, jikilimge, ute jeel‑taar
kɛn naaɗe ɔk paac se kic ɓo, jeel‑taar Raa se naaɗe ɔŋ jeel ɔk
te mɛtin ̰ eyo. Taa naan ̰ se ɓo, Raa uunoga doa gɛn kaajn ̰ jee
kɛn aal maakɗe do Labar Jigan kɛn kꞋlee kꞋtaaɗɗen se ɔɔ taar
se jeekuuyaakin ̰aangɔɔ taar jeedɛrlge. 22 JeegenYaudge se je
* 1:11 Klɔɛ se daannaanemɛnd tɛɗn suukŋ kɛn lee daan gɛgɛr Kɔrint ute gɛn Ɛpɛz
ki. † 1:19 Aak Eza 29.14.

kaakŋ nakŋ‑kɔɔɓgen iin ̰o gɔtn Raa ki ɔɔ jee Grɛkge se lɛ, naaɗe
je ɗoobmkɛn an jeel‑taara. 23Gaŋ naaje se, kꞋtaaɗ jeege tu jꞋɔɔ
al‑Masi kɛn Raa taaɗn se ɓo kꞋtup kꞋtɔɔlin̰ ro kaag ki: kɛse ɓo
taarkɛn tujmaakŋYaudge ɔɔ jeegenYaudgeey se lɛaakin ̰ taar
ese se, taar jee dɛrlge. 24Numgaŋ jee kɛnRaadaŋɗenomaakŋ
Yaudge tu ey lɛmaakŋGrɛkge tu se, gɛnnaaɗe ki se, al‑Masi se
naan ̰ ɓo tɔɔgŋ Raa ɔɔ jeel‑taar gɛn Raa ki kici. 25Taa nakŋ kɛn
Raa tɛɗ jaay jeege aakin ̰ aan gɔɔ nakŋ jee dɛrlge se, ute naan̰
se kic ɓo, naan ̰ jeel‑taara cir jeel‑taar jikilimge ɔɔ nakŋ Raa
tɛɗ jaay jeege aakin ̰ aan gɔɔ naan ̰ ɔk tɔɔg ey se lɛ, naan̰ tɔɔg cir
tɔɔgŋ jikilimge.

26 Gɛnaamgen ɗoobm al‑Masi ki, Ꞌsaapki tu kaaɗ kɛn Raa
daŋseno se kɛn gɛn jikilimge tu sum num, maakse ki se naase
ɔkki jee jeel‑taarge se, dɛn eyo. Ɔɔ jee tɔɔg kic ɓo, naase ɔkki
dɛn eyo. Ɔɔ jeegen kꞋjeel jeel gɔtɗe maakŋ ɓeeɗege tu kic ɓo
naase ɔkki dɛn eyo. 27 Anum Raa se bɛɛr tɔɔɗo jeegen kɛn
jikilimgeaakɗenaangɔɔ jee dɛrlge se ɓo taa Ꞌkɔl jee jeel‑taarge
se, sɔkɔn ̰ɔ aɗen tɔɔlɔ; ɔɔ jeegen kɛn jikilimge aakɗen aan gɔɔ
jeegen ɔk tɔɔgey se, Raabɛɛr tɔɔɗɗenose taa Ꞌkɔl jeegen ɔk tɔɔgɔ
se, sɔkɔn ̰ɔ aɗen tɔɔlɔ. 28 Raa bɛɛr tɔɔɗo jeegen kɛn jikilimge
aakɗen jeegen tɔɔl sɛr eyo, jꞋaalɗen maak ki eyo ɔɔ jꞋaakɗen
aan gɔɔ nakŋ gɔtɔ se, bin ɓo ute ɗoobm naaɗe se, jee kɛn tɛɗ
roɗemagal magal se, Raa aɗen tɛɗn naaɗe se Ꞌtɛɗn jee rɛn ̰ rɛn ̰.
29Raa tɛɗn naan ̰ se taa namnam Ꞌkɔŋ tɔɔmron ̰ naanin ̰ ki eyo.
30 Ɗeere, naase se Raa dɔɔksenga ute Isa al‑Masi ɔɔ jeel‑taar
naajegenkɛn iin ̰ogɔtnRaaki se, naan̰ɓoal‑Masi se. Ɔɔal‑Masi
se naan̰ ɓo tɛɗjekiga kꞋtɛɗkiga jeegen aak bɛɛ naan Raa ki ɔɔ
bɛɛr tɔɔɗjekiga kꞋtɛɗkiga jee naan ̰ge ɔɔ naan ̰ ɔɔɗjekiga dojege
maakŋ *kusin̰ ki. 31Taa naan ̰ se ɓo Kitap taaɗ ɔɔ: Debm jaay je
tɔɔmron̰ num, n ̰Ꞌtɔɔmron̰ do nakge tunMɛljege tɛɗa.‡

2
Pɔl taaɗ Taar *Raa jeege tun Kɔrint ki

1 Gɛnaamge, kɛn maam jaay mꞋiŋgo gɔtse ki taa mꞋasen
taaɗn *nakŋ kɛn Raa ɔyin ̰ga kɔy taaɗ te mɛtin ̰ jeege tu ey
se, maakŋ taarumge tu se, maam mꞋtaaɗsen te taargen ɔɔn ̰ɔ
ɔɔn ̰ eyo ɔɔ ute jeel taargen deel do eyo. 2 Num maakse ki
se, maam mꞋuunoga doa mꞋje jeel ɗim kuuy eyo, nakŋ kɛn
maam mꞋje jeel se, Isa *al‑Masi ɔɔ Isa al‑Masi se ɓo kꞋtup
kꞋtɔɔlin̰ ro kaag ki se. 3 Kɛn maam mꞋiŋgo gɔtse ki se, maam
mꞋnaammꞋɔk rom se tɔɔgum baata, maammꞋɓeere ɔkuma ɔɔ
rom ook marga jɛg jɛg. 4Taar kɛnmaammꞋtaaɗseni ute dooy
kɛn maammꞋdooyseno se, mꞋtaaɗsesin̰o se ute jeel‑taara kɛn
jikilimge lee taaɗin ̰ nijim se eyo, num gaŋ maakŋ taar kɛn
‡ 1:31 Aak Jer 9.23.

maam mꞋtaaɗsen se, kɛse *Nirl Raa ɓo taaɗ tɔɔgin ̰a. 5 Bin ɓo,
kaal maakŋ naase aalki se, Ꞌtɛɗn do jeel‑taar jikilimge tu eyo,
num do tɔɔgŋ Raa ki.

Jeel‑taar kɛn *Nirl Raa ɛɗ jeege tu
6 Anum kɛse ɓo jeel‑taar kɛn naaje kꞋdooy jee al‑Masigen

kɛn jeel ɔkga kɔk ɗoobmMɛljege. Jeel‑taar ese se gɛn do *duni
ara ute jeegen ɔk tɔɔgŋ iŋg do jeege tun do duni ki ara ki
eyo, naaɗe se ɓo kɛn utu Ꞌkut se. 7 Naaje kꞋdooy jeege ute
jeel‑taar Raa ese se kɛn jikilimge jeel mɛtin ̰ eyo taa taar se
Raa ɔyɗesin̰oga kɔyo. Ey num Raa se kaaɗ kɛn naan ̰ aalo
te do naaŋ ey ɓɔrt se ɓo, naan ̰ uunoga kuun doa taa ajeki
kɛɗn jeel‑taarin ̰a gɛn kɛndmaakŋ *nookin̰ ki. 8Ɔɔ jeel‑taar se
maakŋmagalge tun iŋg do jeege tu se nam kalaŋ tap ɓo booy
ɔk te mɛtin ̰ eyo. Ey num kɛn naaɗe jaay booy ɔkoga kɔkmɛtin̰
num,Mɛljegen kꞋnookin ̰ se, naaɗe an ̰ kɔŋ tupm tɔɔl ro kaag ki
eyo. 9Num gaŋ aan gɔɔ kɛn Kitap taaɗa:
Nakŋ se nam ɓii kalaŋ aakin̰ te ute kaamin̰ eyo
ɔɔ booyin̰ te ute bin ̰ eyo
ɔɔ nam saap aan te do ki ey kici,
nakgen se Raa tɔnd ɗaapin̰oga ɗaap jeege tun jen̰a.*
10Ɗeere,nakgen se te ɗoobmNirl Raa se, Raa taaɗjekigamɛtin̰
tooɗga tal. Taa *Nirl Salal se jeel naŋ nakge paac bini nakŋ
maakŋ maak‑saap Raa ki kici. 11 Saapm debkilimi se tap ɓo,
naŋa jeele? Gɔtɔ! Kɛn jeel saapm debkilimi se, naan ̰ malin ̰
sum. Ɔɔ Raa kic ɓo nam jeel saapin ̰ eyo; kɛn jeel saapin ̰ se,
Nirl naan ̰ malin ̰ sum. 12 Anum Nirl naajege kꞋjꞋɔkki se gɛn
do duni ara ki eyo, num Nirl kɛn naajege kꞋjꞋɔkki se iin ̰o gɔtn
Raa ki. Ute naan̰ se ɓo naajege kꞋjeelki bɛɛ kɛn Raa tɛɗjeki ute
maraadin ̰ se. 13Taargen naaje kꞋtaaɗ jeege tu se, ute jeel‑taar
kɛn jikilimge lee dooy jeege se eyo, naɓo naaje se kꞋdooy jeege
ute jeel‑taar kɛn Nirl Raa ɛɗjeni. Naaje kꞋtaaɗ mɛtn nakgen
iin ̰o gɔtn Nirl Raa ki jeege tun kɛn ɔk Nirl ese se.

14Goon debkilim ɔnd don̰ do saapm naan ̰malin ̰ ki sum se,
Ꞌkɔŋ tookŋ do nak kɛn iin ̰o gɔtn Nirl Raa ki eyo. Naan ̰ aakin ̰
aan gɔɔ nakŋ jee dɛrlge ɔɔ naan̰ lɛ, ɔŋ aasin ̰ gɛn booy kɔkŋ
mɛtin ̰ eyo, taa nakgen bin se, Nirl Raa kalin ̰ ki sum ɓo Ꞌtaaɗn
tɔɔkŋ mɛtin̰ jeege tu. 15Num gaŋ debm ɔk Nirl Raa se, naan̰
aak ɔk mɛtn nakge paac. Ɔɔ naan ̰malin ̰ lɛ, nam kuuy an ̰ kɔŋ
kɔjn̰ bɔɔrɔ don̰ ki eyo. 16Aan gɔɔ Kitap taaɗ ɔɔ:
SaapmMɛljege se tap ɓo naŋa jeele ɔɔ naŋa tap ɓo dɛjin̰oga?†
Anum naajege se jꞋɔkki saapm gɛn *al‑Masi se maakjege tu.

* 2:9 Aak Eza 64.3. † 2:16 Aak Eza 40.13.

3
Jee tɛɗn naabmRaage

1Ɗeeregɛnaamge,maammꞋɔŋmꞋaasin ̰ te eyokɛnmꞋtaaɗsen
taaɗn naase ki aan gɔɔ jee kɛn ɔk *Nirl Raa. Naase se iŋgki
aan gɔɔ jee do *duni ki ɔɔ aan gɔɔ gaangen sɛɛmɛ kɛn ɗoobm
*al‑Masi ki, taa naan ̰ se ɓo maam mꞋtaaɗseni. 2 Maam se
mꞋɛɗseno kɔsn deer eyo, naɓomꞋɛɗseno si sum. Taa kɔsn deer
se, naase an ̰ki kɔŋkaas eyo. Ɔɔ ɓɔrse kic ɓomꞋjeele, naase an ̰ki
kɔŋ kaasn gɛn kɔsn kɔsn kɛn deer se eyo, 3 taa naase se iŋgki
aan gɔɔ jee do duni ki. Taa naase ɔkki maak‑kilimi do naapge
tu ɔɔ Ꞌtɛɗki dɛkɛn ̰ɛute naapa kɛse je taaɗn ɔɔnaase se iŋgki aan
gɔɔ gɛn jee do duni ki, ɔɔ kiŋgse se tec aan gɔɔ gɛn jikilimgen
ɓaa se paac ey ne? 4Kɛn naase jaay deb kalaŋ taaɗ ɔɔ: maam
ara mꞋdebm Pɔl ɔɔ deb kuuy taaɗ ɔɔ: maam ara lɛ mꞋdebm
Apɔlɔs, nakŋ naase iŋg Ꞌtɛɗki se, kɛse tec gɛn jikilimgen ɓaa se
paac ey ne?

5 Apɔlɔs tap ɓo naŋa ɔɔ maam Pɔl ɓo naŋa? Naaje se kꞋjee
tɛɗn naabm Raage sum ɔɔ ute ɗoobm naaje se ɓo, naase Ꞌtook
aalkiga maakse do al‑Masi ki. Ɔɔ naaje se, naŋa naŋa kic ɓo
tɛɗn naabm kɛn Mɛljege ɛɗin ̰o kaam jin̰a. 6 Anum maam se
mꞋɔɔco, Apɔlɔs debm ɔɔyin ̰omaane, num gaŋ debm tɛɗin ̰ teep
se, naan ̰ *Raa. 7 Bin ɓo debm ɔɔco ute debm kɔɔy maane se,
naaɗe se paac ɔk nook eyo. Naɓo kɛn ɔk nooko cir paac se,
Raa kɛn tɛɗin ̰ teep se. 8Debm kɔɔcɔ ute debm kɔɔy maane se,
naaɗeaas kaasa ɔɔnaŋanaŋakic ɓoRaautuan ̰kɔgŋdal dubar
naabin ̰ kɛn naan̰ tɛɗa. 9Taa naaje se kꞋtɛɗn naaba tɛlɛ ute Raa
ɔɔnaase ɓo Ꞌtɛɗkiga aan gɔɔmaakŋ‑gɔtn gɛnRaa ɔɔ aan gɔɔ ɓee
kɛn Raa utu iin ̰in ̰ kiin̰i.

10UtebɛɛkɛnRaa tɛɗumse,maammꞋɔndgamɛtnɓeaaangɔɔ
debm tirɗi. Ɔɔ debm kuuy se iin ̰ do ki. Naɓo naŋa naŋa kic ɓo,
ɔndkɔndɔute raay kɛnnaan ̰ Ꞌkiin̰ do ki se. 11Ɓɛrɛ, mɛtn ɓee se,
jꞋuunga kuunmɛtin ̰a. Ɔɔ nam ɔn ̰te kuunmɛtn ɓee kuuy. Mɛtn
ɓee kɛn maam mꞋtaaɗsen se lɛ, Raa ɓo uuno mɛtin ̰a ɔɔ mɛtn
ɓee se, naan ̰ ɓo Isa al‑Masi. 12Do ɓee kɛn jꞋuun mɛtin̰ se, jee
mɛtin ̰ge Ꞌkiin̰ doki utedaab, utepudda ɔɔute kogen jiga jiga ɔɔ
jeegen kuuy Ꞌkiin̰ do ki ute kaagge, utemumburu ɔɔ ute tɔɔyɔ.
13Num gaŋ ɓii kɛn Raa Ꞌkɔjn ̰ bɔɔrɔ do jeege tu se, naŋa naŋa
kic ɓo naabin̰ kɛn naan ̰ tɛɗ se utu Ꞌtooɗn tal. Taa ɓii se Ꞌtɛɗn
aan gɔɔ pooɗn kɛn ɔɔy daab nakge se ɔɔ ɓii kɛn se ɓo naŋanaŋa
kic ɓo Ꞌkaakŋ jeel naabin ̰ kɛn naan ̰ tɛɗo. 14Debm jaay naabin̰
naan ̰ tɛɗ se ɔŋ ɔs te pooɗ ey num, naan ̰ se Raa an ̰ kɔgŋ bɛɗin ̰a.
15Num debm jaay naabin ̰ naan ̰ tɛɗ se ɔsga pooɗo num, naan̰
se Ꞌkiin̰ ute jin ̰a. Naan ̰malin ̰ se Ꞌkɔŋ kaaja naɓo aan gɔɔ debm
kɛn kꞋnaak kꞋjꞋɔɔɗin ̰ don ̰maakŋ pooɗ ki.

16 ꞋJeelki, naase se ɓo Ꞌɓee gɛn Raa. Ɔɔ Nirl Raa se utu iŋg

maakse ki. 17 *Ɓee Raa ese se jaay debm tɔɔkin̰ga num, naan̰
kic Raa an ̰ kutu. Taa ɓee Raa se naan ̰ *salal ɔɔ ɓee Raa ese se,
taaɗ ute naase.

18Bin se, nam ɔn ̰te kaan ̰ ron ̰ dala. Maakse ki se jaay debm
saap ɔɔ naan̰ debm jeel‑taara aan gɔɔ jee jeel‑taargen do duni
ki ara num, bɛɛki se, n ̰Ꞌtɛɗ ron̰ debm dɛrlɛ naan jeege tu ɔɔ bin
jaay n ̰Ꞌtɛɗn debm jeel‑taar mala mala. 19 Taa jee jeel‑taargen
do duni ki ara se, Raa aakɗen naanin̰ ki se aan gɔɔ jee dɛrlge.
Taa naan ̰ se ɓo Kitap taaɗ ɔɔ: Jee ɔk jeel‑taar do duni ki sum
se, Raa tɔkɗe do mɛtɛkɗe ki*. 20 Tɛr Kitap taaɗ daala ɔɔ: Jee ɔk
jeel‑taar do duni ki sum se, Mɛljege Raa jeel saapɗe ɔɔ saapm
naaɗe se, naan ̰ jeelin̰ saapm tɔɔl sɛr eyo.† 21Bin num nam ɔn ̰te
tɔɔm ron ̰ ute nakŋ kɛn jikilimge lee tɛɗa. Taa nakge paac se
Ꞌgɛn naase: 22maam Pɔli, Apɔlɔsi, Piɛri, duni ɓɔrse, nakŋ kɛn
utu kaan do kiŋgjege tu ey lɛ do yojege tu ɔɔ nakgen Ꞌkaan
maakŋ kiŋgjege tun ɓɔrse ey lɛ kɛn Ꞌtɛɗn naan ki se, nakgen
se paac se Ꞌgɛn naase. 23 Taa naase se Ꞌtɛɗkiga gɛn al‑Masi ɔɔ
al‑Masi se lɛ naan ̰ gɛn Raa.

4
Naaje se kꞋjee kaan̰ naabm al‑Masige

1 Tap ki num, aakjeki, naaje se lɛ, kꞋjee tɛɗn naabm
al‑Masige ɔɔ nakŋ *Raa kɛn ɔyin̰ga kɔyɔ kɛn jeege jeel mɛtin̰
ey se, Raa ɛɗjesin ̰ga kaam jije taa jꞋan ̰ taaɗin ̰ jeege tu. 2Anum
debm jꞋɛɗin ̰ga naka kaam jin ̰ se, n ̰Ꞌɔn ̰te tujn̰ ɔrmin ̰ do ki.
3Maam se ɔlum eyo kɛn naase ɓo amki kɔjn ̰ bɔɔrɔ dom ki, ey
lɛ kɛn jee kɔjn̰ bɔɔrge ɓo am kɔjn̰ bɔɔrɔ dom ki. Ɔɔmaammala
kic ɓo,mꞋkɔjn̰ bɔɔrɔdomki eyo. 4Ɗeere,maakumki se,mꞋjeele
maam se mꞋtuj te ɗim eyo. Naɓo kɛse am kɔŋ ɗaapm taarum
eyo. Anum debm kɛn am kɔjn ̰ bɔɔrɔ dom ki se, Mɛljege. 5Taa
naan ̰ se ɓo kɛn kaaɗin ̰ jꞋɔndin ̰ jaay aan te ey se, ɔn̰te Ꞌkɔjki
bɔɔrɔ do nam ki, anum Ꞌbooyki Mɛljege aɗe ɓaa jaayo. Naan̰
ɓo nakŋ kɛn jꞋɔyin ̰ga kɔy maakŋ gɔt kɛn ɔɔɗ se, naan ̰ utu an̰
kɔɔɗn Ꞌtooɗn tal. Ɔɔ taar kɛn maakŋ jikilimge tu se, naan ̰ utu
an ̰ kɔɔɗn Ꞌtooɗn tal kici. Jaay ɓo, naŋa naŋa kic jꞋan ̰ tɔɔmin̰
do naabin ̰ kɛn naan ̰ tɛɗa. 6 Taa naan ̰ se ɓo gɛnaamge, kɛn
ɔlum jaaymꞋtaaɗ taaApɔlɔs utemaammala se, taautenakgen
naajekꞋtɛɗ seɓoasendooyo ɔɔbinsenaaseakikɔŋdeeldo taar
kɛn Kitap taaɗ se eyo. Bin se naŋa naŋa kic ɓo ɔn̰te magal ron̰
gɛn bɛɛr kuun deb kalaŋ ɔɔ deb kuuy se naan ̰ an ̰ kɔɔɗn kundu.
7Anumnaai tap ɓo Ꞌtɛɗ roi jukuɗum se gɛn ɗi? Nakŋnaai ɔk se
lɛ, Raa ɓo ɛɗi. Ɔɔ nakŋ kɛn jaay jꞋɛɗisin̰ kɛɗ sum se, gɛn ɗi jaay
naai Ꞌmagal roi aangɔɔRaaɓo ɛɗisin̰ ey se? 8Naase Ꞌsaapki ɔɔki
* 3:19 Aak Jb 5.13. † 3:20 Aak KKR 94.11.

nakŋ maakse je paac ɓo, ɔŋin̰kiga ɔɔ naase ɓo Ꞌtɛɗkiga jee nak
dɛnge ɔɔnaase ɓo Ꞌtɛɗkiga gaarin̰ge ɔɔnaaje lɛ, kꞋgaarin̰ge eyo!
Maam mꞋje se kɛn naase ɓo gaarin̰ge ɗeer num, ɔɔ ute naan̰
se naaje kic jꞋkɔsn gaara ɓɔrse ute naase. 9Maam mꞋsaapm
mꞋɔɔnaajen *jee kaan ̰naabmIsage se, Raa tɛɗjen kꞋtɛɗgamɛtn
jeege tu aan gɔɔ jee kɛn kꞋtɔkɗe gɛn ɓaa tɔɔlɔ. Aan gɔɔ naaɗe se
Raa ɔn ̰je naaje kic do *duni ki se jꞋaakjen mɛtje naan *kɔɗn
Raage tu ɔɔ naan jikilimge tu. 10Taa *al‑Masi se, naaje jꞋaakje
aan gɔɔ jee dɛrlge, num gaŋ naasen kɛn Ꞌdɔɔkkiga ute al‑Masi
se lɛ, jeege aaksen naase se Ꞌtɛɗkiga jee jeel‑taarge! Naaje se
jꞋaakjen aan gɔɔ jee ɔk tɔɔg eyo ɔɔ naase lɛ, jeege aakse naase
se jee ɔk tɔɔgɔ! Naase se jeege aalsen maak ki, naɓo naaje se
lɛ, nam tap ɓo aaljen maak ki eyo! 11 Bini ɓɔrse kic ɓoa ute
maaneutu tɔɔljen tɔɔl rɔk. Kal tuusje kic ɓoutu daayjendaaye
ɔɔ jeege utu Ꞌlee dabarjen dabara ɔɔ naaje jꞋutu kꞋlee lee wari
rɔk. 12Naaje kꞋdabar kꞋtɛɗnnaaba ute jije jaay ɓo kꞋjꞋɔsɔ. Jeege
naajje ɔɔnaaje kꞋjꞋɔɔɗɗen ɓooro. KꞋdabarje kic ɓo naaje kꞋjꞋaay
kaamje kꞋjꞋaasin ̰a. 13Naaje se, jeege lee taaɗjen taar iŋg kus
roje ki ɔɔ naaje kꞋtaaɗ jeege tun se ute taar nijim kɛn ɛɗɗen
kaay kaama. Bini ɓɔrse kic ɓo jikilimgen duni ki se, aakjen
naaje se aan gɔɔ iɗikŋ roa ɔɔ aan gɔɔ nakŋ do danos ki.

Jee Kɔrint ki se Pɔl jeɗe aan gɔɔ gɛnin ̰ge
14Kɛn ɔlum jaaymaammꞋraaŋsen taargen se, taamꞋasenkɔl

maakŋ sɔkɔn ̰ ki eyo, num aan gɔɔ naase gaan maakjemge se,
mꞋje ɓo mꞋasen kaal bisi ki. 15 Anum kɛn ɗoobm *al‑Masi ki
jaay ɔkki jee dooyge dupu‑sik kic num, bubse se kalaŋ sum.
ƆɔmaamkɛnmꞋtaaɗsenLabar Jigan gɛnal‑Masi se, ɗoobmIsa
al‑Masi ki se, maam sum ɓo mꞋtɛɗga bubse. 16 Bin ɓo maam
mꞋdɛjsenmꞋɔɔ: uunki bɔlɔtnmaama. 17Taa naan ̰ se ɓo, maam
mꞋɔlsen Timote kɛn goon kɔɔn ̰ maakuma ɔɔ debm tuj ɔrmin ̰
eyo ɗoobmMɛljege tu. Kɛnnaan ̰ jaay ɓaa ɔŋsega se, naan̰ asen
taaɗn ɗoobm kɛn maam mꞋleen ɗoobm Isa al‑Masi ki se. Ɔɔ
gɔtɔ ɓaa se paac, maam mꞋdooy jeegen *eglizge tu paac ute
ɗoobm se.

18 Jee mɛtin ̰ge maakse ki se, magal roɗe. Naaɗe saap ɔɔ
maammꞋkɔŋ tɛrl ɓaa gɔtse ki eyo. 19KɛnMɛljege je num, sɔm
mꞋutumꞋɓaa gɔtse ki, ɔɔ kɛnmaammꞋaanga num,mꞋɓaa booy
mɛtn taar jee kɛnmagal roɗe se sum eyo, nummꞋkaakŋ nakŋ
kɛn naaɗe lee tɛɗa. 20Kɛn jeegen jaay Raa ɔs gaar doɗe ki se,
naaɗe taaɗin ̰ ute taarɗe sum eyo, num maakŋ kiŋgɗe ki se,
naaɗe taaɗ tɔɔgŋ Raa. 21Naase tap ɓo Ꞌjeki ɗi? MꞋasen ɓaa kɔŋ
ute taar urlu ɔɔ utemaak‑je lɔɓu Ꞌjeki mꞋasen ɓaa kɔŋ ute sirɗi
lɛ?

5
Jee Raage semɛtin ̰ge cɛɛpmute roɗe

1Gɔtɔ ɓaa se paac, jeege taaɗ ɔɔ naase se, Ꞌlee ɛɛski naapge
rɛn ̰ rɛn ̰. Nakŋ kɛn debse tɛɗin ̰ se, jee jeel *Raamal ey kic ɓo ɔŋ
tɛɗnaan̰ se eyo: naan ̰ se tooɗ temɛndbubin̰a. 2Utenaan ̰ sekic
ɓo naase Ꞌtɔɔmki tɔɔm rose. Ey num naase se, maakse Ꞌtuju ɔɔ
debm jaay tɛɗnakŋbin se, bɛɛki num, Ꞌtuurin ̰ki naatnmaakse
ki. 3Ɗeere,maam se mꞋdɔkɔ naɓo saapum se te naase. Anum
debm tɛɗ nakŋ bin se, maam mꞋɔjin ̰ga bɔɔrɔ don ̰ ki aan gɔɔ
maam mꞋutu maakse ki. 4 Kɛn naase Ꞌtuskiga ute ro Mɛljege
Isa se, saapum se ute te naase ɔɔ gɔtn se Mɛljege Isa taaɗn
tɔɔgin ̰a. 5Naase se, debm tɛɗnakŋbin se, jꞋɔn ̰in ̰kaam ji *Ɓubm
sitange an ̰ dabara taamaakje daa ro kɛn naan ̰ ɔk se Ꞌtɛɗn gɔtɔ
ɔɔ bin ɓo *ɓii kɛnMɛljege aɗe ɓaa se, kon̰ se Ꞌkɔŋ kaaja.

6 Nakŋ naase Ꞌtɛɗki jaay Ꞌtɔɔmki rose ro ki se, ɗoobin ̰ eyo.
Naase Ꞌjeelki ey la, ɔrɔmɔ cɔkɔ jaay jꞋɔmbin ̰ga do rujn̰ gɛmkɛn
jꞋɛcin̰ga kɛc se, iin ̰in ̰ paac. 7 Ɔrɔm kɛn do dɔkin̰ kɛn taaɗ te
*kusin ̰ se, ɔɔɗki dose roki. Bin ɓoaki tɛɗnaangɔɔ rujn̰ gɛmkɛn
jꞋutu jꞋɛcin ̰kɛc jaay jꞋɔmbin ̰ te ɔrɔmeyse. Taa*al‑Masi se, naan̰
ɓo ɛɗ ron̰ *sɛrkɛ taa naajege aan gɔɔ *goon baatn kɛn Yaudge
lee tɔɔl ɓii *laa Paakɗe ki se. 8 JꞋɔn ̰te Ꞌtɛɗki laajege ute mappan
kɛn ɔk ɔrɔmdodɔkin̰ se. Ɔrɔmese se, je taaɗute nakgen jig eyo
ɔɔutenakgenkusin ̰a. AnumkꞋtɛɗki laajege seutemappankɛn
ɔk ɔrɔm eyo, kɛse je ɗeekŋ ɔɔ ute maakŋ kalaŋ ɔɔ ute kɛn mɛt
ki.

9 Maakŋ maktub kɛn maam mꞋraaŋsen kaam mɔɔtn se,
maammꞋɗeeksengamꞋɔɔ: jee kɛn lee ɛɛs naapa rɛn ̰ rɛn ̰ se, ɔn ̰te
tɔkɗeki mɛɗɛ. 10 Kɛse maam mꞋje taaɗ ute jee do *duni kɛn
lee ɛɛs naapge rɛn̰ rɛn ̰, ey lɛ jee lee dɔŋ nakŋ jeege, ey lɛ jee
boogge, ey lɛ jee maragge paac se eyo. Kɛn bin num, jee do
duni ki se, naase aɗeki teecn ̰ kɔn ̰ɔ. 11 Gɔtɔ, bin eyo! Maam
mꞋraaŋsen se taa debm taaɗ ɔɔ naan ̰ gɛnaa ɗoobm Isa ki, jaay
ɓo ɛɛsnmɛndge rɛn ̰ rɛn ̰i, ɓoogo, tɛɗmaraga, ɔɔɗ jeege, aay tɔtɔ
deel te gɔtin ̰a, ɔɔ kucun jeege se. Debm bin se, ɔn ̰te Ꞌkɔkin̰ki
mɛɗɛ ɔɔ kɔsɔ kic ɓo, ɔn ̰te Ꞌkɔski ute naan̰a. 12-13Anum jee kɛn
ɗoobmal‑Masi ki ey se,maam ɓomꞋaɗe kɔjn̰ bɔɔrɔdoɗe ki eyo,
num naaɗe se Raa ɓo kɛn utu aɗen kɔjn ̰ bɔɔrɔ doɗe ki. Num
naase se, ɔjki bɔɔrɔdo gɛnaasege tun ɗoobm Isa al‑Masi ki, taa
Kitap taaɗga taaɗ ɔɔ: Debm kusin̰ se, Ꞌtuurin̰ki naatn maakse
ki.*

6
Gɛnaagen ɗoobm *al‑Masi ki sakak naapa

* 5:12-13 Aak Dt 17.7.

1 Kɛn maakse ki jaay deb kalaŋ ɔk taara ute gɛnaan ̰ num,

naase, ɔn ̰ki jee Raage ɔɔ Ꞌsakakin̰ki gɔtn jeege tun jeel *Raa
mal ey se gɛn ɗi? 2 ꞋJeelki jee Raage ɓo utu kɔjn ̰ bɔɔrɔ do jeege
tun do *duni ki se. Num kɛn jee duni ki jaay naase ɓo utu
aɗeki kɔjn ̰ bɔɔrɔ num, taargen sɛɛm sɛɛm daanse ki se, naase
ɔŋ aaski gɛn tɔɔlin ̰ ey ne? 3 Naajege ɓo jꞋutu jꞋaki kɔjn ̰ bɔɔrɔ
do *kɔɗn Raage tu se, naase tap ɓo Ꞌjeelki ey la? Kɛn bin
num, mɛt kando naajege jꞋan ̰ki kaasn gɛn taaɗn tɔɔl taargen
do duni ki se! 4Naɓo kɛn naase jaay ɔkki taara daanse ki se,
naase Ꞌɓaaki gɔtn jee kɔjn ̰ bɔɔrge tun *egliz aalɗen maak ki
eyo. 5 Maam mꞋtaaɗsen taa sɔkɔn ̰ asen tɔɔlɔ. Maakse ki se,
gɛnaa kɛn jeel‑taar kɛn asen kaakŋmɛtn taarse se tap ɓo, gɔtn
ne? 6 Num gaŋ jꞋaak gɛnaa kɛn ɗoobm Isa al‑Masi ki kɛn ɔk
taarautegɛnaan ̰kɛnɗoobmal‑Masikic se ɔɔ ɓaasakakin̰naan
jeege tun ɗoobm al‑Masi ki eyo. 7 Anum kɛn ɔkki taara ute
naapa jaay Ꞌsakakki naapa se, kɛse naase oockiga ɗoobm Raa
ki. Kɛn deba jaay tujsega se naase ɔŋ aasin ̰ki ey ne? Kɛn deba
jaay Ꞌɓoogga ne ɗimse se naase ɔŋ aasin ̰ki ey ne? Kɛnnaase ɔŋ
aasin ̰kiga se, bɛɛ cir kɛn naase aɗeki ɓaa sakak se. 8Num gaŋ
naase ɓo Ꞌlee Ꞌtujki jeege tu ɔɔ Ꞌlee ɓoogki nakŋ jeege. Ɔɔ jee kɛn
naase Ꞌlee Ꞌtɛɗɗeki nakŋ se doɗe ki se, naaɗe se ɓo gɛnaasegen
ɗoobm Isa al‑Masi ki. 9 Naase Ꞌjeelki, jeegen kɛn tɛɗn nakge
ute ɗoobin̰ ey se, Ꞌkɔŋ kɛnd *maakŋ Gaar Raa ki eyo. Ɔn̰te
Ꞌkaan ̰ki rose dala: jee lee ɛɛs naapa rɛn ̰ rɛn ̰, jee maragge,
gaabgen lee ɛɛs mɛnd jeege ute mɛndgen lee ɛɛs gaabm jeege,
gaabgen paacn ̰ kɛn lee ɛɛs naapa, 10 jee ɓoogge, jee tamage,
jee aay tɔtɔ deel te gɔtin ̰a, jee kɔɔɗn jeege, jee tujn ̰ nakŋ jeege,
naaɗe se paac Ꞌkɔŋ kɛnd maakŋ Gaar Raa ki eyo. 11 Bin ɓo
do dɔkin̰ maakse ki se, jee mɛtin̰ge tɛɗo nakgen se, num gaŋ
ute ro Mɛljege Isa al‑Masi ɔɔ ute Nirlin ̰ se, Raa *tug ɗaapsega,
tɛɗsenga Ꞌtɛɗkiga jee naan̰ge ɔɔ aakkiga bɛɛ naanin̰ ki.

*ꞋNookki Raa ute rose
12Nam taaɗ ɔɔ: Maam se, mꞋɔk ɗoobo gɛn tɛɗn nakge paac.

Ɗeere,maam se mꞋɔk ɗoobo gɛn tɛɗn nakge paac naɓo, nakge
paacmaakin̰ se, ɔŋ tɔɔlumsɛr eyo. Ɗeere,maamsemꞋɔk ɗoobo
gɛn tɛɗn nakge paac, naɓo maam se mꞋkɔŋ kɔn ̰ rom gɛn tɛɗn
ɓul ne ɗim eyo. 13 Tɛr nam taaɗ ɔɔ: Nakŋ‑kɔsɔ se, kꞋtɛɗin ̰ taa
maaka, ɔɔ maaka se lɛ gɛn nakŋ‑kɔsɔ. Ɗeere, num nakŋ‑kɔsɔ
ute maaka se Raa utu aɗen tɛɗn Ꞌtɛɗn gɔtɔ. Num gaŋ ro se,
Raa tɛɗin ̰ gɛn kɛɛsn naapm rɛn ̰ rɛn ̰ eyo, taa rojege se naan̰
gɛnMɛljege, ɔɔMɛljege se lɛ naan ̰ ɓo Mɛl rojege. 14Ɔɔ Raa kɛn
duroMɛljegedaanyoge tu se, ute tɔɔgin ̰ se, naan ̰utuajeki Ꞌdur
naajege kici.

15 Naase Ꞌjeelki naŋa naŋa kic ɓo maakŋ ro *al‑Masi ki se,
naan ̰ tɛɗga ron ̰ kaam kalaŋ. Bin se, maam se mꞋkɔŋ kuun ro

al‑Masi kaam kalaŋ jaay mꞋan ̰ tum ute ro mɛnd kɛɛsn gaaba
la? Kɛse gɔtɔ. 16 ꞋJeelki, deba jaay tooɗ ute mɛnd kɛɛsn gaaba
se, naaɗe tum tɛɗga ro kalaŋ. TaaKitap taaɗga taaɗ ɔɔ: Naaɗen
di se tum tɛɗ daa ro kalaŋ.*
17Num gaŋ debm dɔɔk ute Mɛljege se, naan ̰ tum tɛɗga kalaŋ
ute naan̰a. 18 ꞋBooyki, kɛɛsn naapm rɛn ̰ rɛn ̰ se, ɔɔɗki dose
naatn dɔkɔ ro ki! *Kusin̰ paacn̰ kɛn debkilimi lee tɛɗ se, ɔŋ
tuj ron ̰ aan gɔɔ kɛɛsn mɛndgen rɛn ̰ rɛn̰ se eyo, num gaŋ debm
jaay ɛɛs mɛndge rɛn ̰ rɛn ̰ se, naan ̰ ɔl ron ̰ paac maakŋ kusin̰
ki. 19Naase Ꞌjeelki rosege se tɛɗga ɓee gɛn *Nirl Salal kɛn Raa
ɛɗsesin̰o ɔɔ ɓɔrse, naan ̰ utu maakse ki. Bin num rosege se,
tɛɗga gɛn naase Ꞌmalin ̰ge eyo. 20Taa Raa se, dugsega dose ute
zo ɔɔn̰ɔ. Kɛn bin num, ɔn ̰ki rose se Ꞌnookŋ Raa.

7
Mɛtn taar gɛn tɔkŋ naapa

1 Ɓɔrse maam mꞋje mꞋasen tɛrlɛ do taar kɛn naase
Ꞌraaŋumkiromaakŋmaktubse ki se. Kɛn Ꞌtɛɗn jiga num gaaba
ɔn̰te kɔkŋ mɛnda. 2 Naɓo, taa aki lee kɛɛsn naapge rɛn̰ rɛn ̰
ey se, gaabm gay gay kic ɓo, n ̰Ꞌɔk mɛnda ɔɔ mɛnd gay gay kic
lɛ n ̰Ꞌɔk gaaba. 3 Gaaba jaay je mɛndin ̰ se, mɛnda ɔn ̰te gaasin ̰
ron ̰a. Ɔɔ kɛn mɛnda ɓo je gaabin ̰ kic lɛ, gaabin ̰ ɔn ̰te gaasin ̰
ron ̰a. 4 Taa gaaba se, ɔk tɔɔgɔ do ron̰ ki eyo, ron ̰ se tɛɗga
gɛn mɛndin ̰a ɔɔ mɛnda kic lɛ, ɔk tɔɔgɔ do ron ̰ ki eyo, ron̰ se
tɛɗga gɛn gaabin ̰a. 5 Kɛn naase jaay Ꞌjeki Ꞌgaasn rose taa aki
tɔnd mɛtn *Raa se, do naan ̰ ki se Ꞌtaaɗ tɔɔlin ̰ki ute naapa; ɔɔ
kaaɗ kɛn naase Ꞌgaaski rose naapge tu se, ɔn̰te Ꞌkiŋgki do ki
daanin ̰ tɛɗn dɔkɔ, num Ꞌtɛrl iŋgki aan gɔɔ kɛn do dɔkin̰ naase
Ꞌtiŋgkiro se. Ey num kɛn ɔŋ aasin ̰ki te do rose ki ey se, sɔm
*Ɓubm sitange Ꞌkɔŋ ɗooboasennaama. 6Kɛn ɔlum jaaymꞋtaaɗ
bin se, kɛse maam mꞋundsen kund ɓo kul eyo, num maam
mꞋtaaɗsen taaɗ ɓo ɗoobo sum. 7 Maam mꞋje se, jeege paac
Ꞌkiŋg aan gɔɔmaama kɛnmꞋɔk temɛnd ey se. Naɓo naŋa naŋa
kic ɓo Raa ɛɗin ̰ naabin̰ gɛn don̰ don ̰a. Deb kalaŋ Raa ɔɔɗin ̰
ɗoobo gɛn kɔkŋ mɛnda ɔɔ deb kuuy se lɛ, Raa tɛɗin ̰ gɛn Ꞌtiŋg
arbiya.

8 Arbige ute mɛnd‑daayge se, mꞋtaaɗɗen mꞋɔɔ: kɛn aɗen
Ꞌtɛɗn jiga se num kꞋjꞋiŋg aan gɔɔ maam kɛn mꞋɔk mɛnd ey se.
9Anumkɛn naaɗe jaay an ̰ kaasn do roɗege tu ey se, mɛndge lɛ
kꞋtɔkŋ gaabge ɔɔ gaabge kic lɛ kꞋtɔkŋ mɛndge. Taa debm jaay
ɔk kɔk se, bɛɛ cir debm kɛn ɔk te eyo ɔɔ aakgamɛndge num lee
dɔŋɗe ute maakin̰ se. 10Ɓɔrse mꞋje taaɗn ute jeegen tɔkga tɔk
naapa ɗoobm*al‑Masi ki. Taar semaam ɓomꞋtaaɗin ̰ eyonum
Mɛljege ɓo taaɗin ̰a: mɛnd jaay ɔkga gaaba se, ɔn ̰te rɛsn ute
* 6:16 Aak Jɛn 2.24.

gaabin ̰a. 11Kɛn naan ̰ rɛsŋga ute gaabin ̰ lɛ, n ̰Ꞌɔn ̰te kɔkŋ gaabm
kuuy. Ɔɔ kɛnnaan̰ ɓo jega gaaba lɛ, n ̰Ꞌtɛrlo ro gaabin ̰ ki. Anum
gaaba kic n̰Ꞌɔn ̰te piir ute mɛndin ̰a. 12 Jeege tun kuuy se, kɛse
maam ɓo mꞋtaaɗɗen ey numMɛljege eyo, mꞋɔɔ: gɛnaa ɗoobm
al‑Masi ki jaay mɛnd naan ̰ iŋg ɓee se jaay aal te maakin ̰ do
al‑Masi ki ey se, ɔɔ mɛnd se jaay took je kiŋg ute naan ̰ num,
n ̰Ꞌɔn ̰te piirin̰a. 13Ɔɔmɛnd ɗoobm al‑Masi ki jaay, gaabm naan̰
iŋg ɓee ute naan ̰ se jaay aal te maakin ̰ do al‑Masi ki ey se,
kɛn gaabm se jaay took je kiŋg ute naan̰ num, mɛnd se n ̰Ꞌɔn ̰te
Ꞌrɛsin̰a. 14 Taa gaabm jaay aal te maakin ̰ do Isa ki eyo ɔɔ ɔk
mɛnd kɛn aalga kaal maakin̰ do Isa ki se, taa mɛnd naan ̰ ɔk
se tɛɗin ̰ naan ̰ tɛɗga gɔɔr ute Raa. Mɛnd kɛn aal te maakin ̰ do
Isa al‑Masi ki ey jaay, ɔk gaabm kɛn aalga kaal maakin ̰ do Isa
ki se, taa gaabm naan ̰ ɔk se tɛɗin ̰ naan̰ tɛɗga gɔɔr ute Raa kici.
Kɛn bin ey num, gɛnɗege se Ꞌtɛɗn dɔk te Raa, num gaŋ ɗeer
ɗeer, naaɗe se gɔɔr ute Raa. 15Kɛn deba aal te maakin ̰ do Isa
al‑Masi ki ey jaay je an piir utemɛndin ̰ kɛn aalga kaalmaakin̰
do al‑Masi ki se, ɔn ̰ɗeki kɛn naaɗe jaay je piiri num, kꞋpiiri.
Kɛn Ꞌtɛɗn gaaba ey lɛmɛnda ɗim jaay aɗen tum ute debm kɛn
aal te maakin̰ do Isa ki ey se, gɔtɔ. Taa Raa daŋseno se, taa aki
kiŋg ute lapia. 16 Anum naai mɛnd ɗoobm Isa al‑Masi ki se,
Ꞌjeelin ̰ gaabi se an ̰ kɔŋ kaasn gɛn tɔɔɗn kɔl gɔtn kaaj ki la? Ɔɔ
naai gaabm ɗoobm Isa al‑Masi ki se kic, Ꞌjeelin̰ mɛndi se an̰
kɔŋ kaasn gɛn tɔɔɗn kɔl gɔtn kaaj ki la?

Naŋa kic iŋg gɔtn kiŋgin̰ kɛn Raa daŋin̰ ro ki
17Taar kɛn kuuy kɛnmꞋje mꞋasen taaɗ se, naŋa naŋa kic ɓo,

iŋg gɔt kɛn Mɛljege ɔndin ̰ ro ki ɔɔ gɔtn kiŋgin̰ kɛn ese ɓo Raa
daŋin̰o. Anum taargen se ɓo kɛnmaammꞋleemꞋdooy *eglizge
paac. 18 Kɛn Raa daŋi ɓo naai ɔjga kɔj pɔndɔ lɛ, ɔn ̰te kɔyin̰a*,
num iŋg ute *kɔjn ̰ pɔndi se. Ɔɔ kɛn Raa daŋi jaay naai utu ɔj te
pɔndɔ ey lɛ, ɔn̰te kɔjn ̰ pɔndɔ. 19Debm ɔjga pɔndɔ ɔɔ debm kɛn
ɔj te eyo, paac ɓo tɛɗ ɗim eyo. Numnakŋ jiga cir paac se, debm
tɛɗnnakgenkɛnRaa ɔɔkꞋtɛɗin ̰ se. 20Anumnaŋanaŋakic ɓo, ɔn ̰
Ꞌkiŋg gɔtn kiŋgin̰ kɛn Raa daŋin̰o ro ki se. 21Kɛn Raa daŋio se,
naai Ꞌɓul lɛ? Ɔn̰te kuun nirli, num gaŋ kɛn naai jaay ɔk ɗoobo
gɛn kɔɔɗn doi maakŋ ɓul ki se lɛ, kɛse ɓo nakŋ jiga. 22Ɓul jaay
Mɛljege Raa daŋin̰oga se, naan ̰ ɔŋga don ̰ gɔtn Mɛljege tu; bin
ɓo debm ɓul ey jaay Mɛljege Raa daŋin̰ga se, naan ̰ tɛɗga ɓul
gɛn *al‑Masi. 23 Naase se Raa dugsega dose ute zo ɔɔn ̰ɔ; bin
numnaase se ɔn̰te Ꞌtɛɗkiɓulugɛn jikilimge. 24Gɛnaamge, naŋa
naŋa kic ɓo iŋg gɔtn kiŋgin̰ kɛn do dɔkin̰ gɔtn kɛn Raa daŋin̰o
ro ki se.
* 7:18 Kaaɗnnaane se Yaudgen ɔjga kɔj pɔndɔ se jeemɛtin ̰ge daar pɔndɗennaaɗe
ɔjin̰ga kɔj se ɓo naaɗe je an̰ tuutn bɔɔy gɔtin ̰ ki.

Mɛtn taar jee kɛn tɔk te gaabge ute mɛndge eyo ɔɔ ute gɛn
mɛnd‑daayge

25ƁɔrsemaammꞋje mꞋasen tɛrlɛ domɛtn taar jeege tun kɛn
tɔk te gaabge ute mɛndge eyo. Ɔɔ taar se Mɛljege ɓo undum
te kul eyo, num maam ɓo mꞋsaapa ɔɔ mꞋje mꞋasesin ̰ taaɗa;
ɔɔ naase Ꞌjeelumki maam se Mɛljege tɛɗumga bɛɛ ɔɔ taar kɛn
maammꞋtaaɗ senaase Ꞌtookki doki taamaamsemꞋtuj ɔrmum
eyo. 26Ute dubar kɛn jꞋaakin ̰ki ɓɔrse se,mꞋsaapmꞋɔɔ: kɛn Ꞌtɛɗn
jiga se gaaba ey lɛ mɛnda se n ̰Ꞌkiŋg bini. 27 Kɛn ɔk mɛnda lɛ,
ɔn̰te piirin̰a. Ɔɔ kɛn ɔk te ey lɛ, ɔn ̰te kɔkɔ. 28Num gaŋ kɛn ɔkga
mɛnda kic num, naai Ꞌtɛɗ te *kusin̰ eyo. Ɔɔ kɛn goon mɛnda
ɓo ɔkga gaaba kic num, tɛɗ te kusin ̰ ey kici. ꞋJeelki jee iŋg kiŋg
ɓee se kiŋgɗe utu aɗen tɛɗn ɔɔn ̰ɔ. Taa naan ̰ se ɓo maam mꞋje
nakgen se Ꞌkaan dose ki eyo.

29 ꞋBooyki mꞋasen taaɗa gɛnaamge: ɓɛrɛ, kaaɗn kɛn Raa
gaaŋin̰ se ɔɔpga baata. Bin num naan ki se, gaabgen kɛn ɔk
mɛndge se, kꞋtɛɗn naaba Raa ki aan gɔɔ jee kɛn tɔk te mɛndge
eyo; 30 jee kɛn eem keem se, kꞋtɛɗn naaba Raa ki aan gɔɔ jee
kɛn eem keem eyo, ɔɔ jee kɛnmaakɗe raap se lɛ, kꞋtɛɗn naaba
Raaki aangɔɔ jeekɛnmaakɗe raapeyo, jeekɛn leedugŋnakge
se lɛ, kꞋtɛɗn naaba Raa ki aan gɔɔ jee ɔk ɗim eyo, 31 ɔɔ jee kɛn
tɛɗn naaba ute nakgen naaɗe ɔk do *duni ki se lɛ, jꞋɔn ̰te kɔnd
saapɗe do nakge tun se, taa duni ara se utu Ꞌdeele.

32 Maam mꞋje naase aki kuun nirlse eyo. Taa naan ̰ se ɓo
debm jaay ɔk temɛnd ey se, naan ̰ saapmdonaabmMɛljege tu
ɔɔ naan ̰ je ɗoobm nakŋ kɛn Ꞌtɔɔl Mɛljege tu. 33Num gaŋ debm
jaay ɔk mɛnda se, naan ̰ uun nirlin ̰ taa nakgen do duni ki ɔɔ
naan ̰ se saap ɓo je ɗoobm nakŋ kɛn Ꞌtɔɔl mɛndin ̰ ki. 34Debm
bin se, saapin ̰ tɛɗn kaam dio. Anum mɛnd ɔk te gaab ey se,
ey lɛ goon mɛnda se, naaɗe se saap do naabm Mɛljege tu ɔɔ
maakɗe ute roɗe paac, naaɗe ɔn̰in ̰Mɛljege tu. Num gaŋmɛnd
ute gaabin ̰ se, naan̰ uun nirlin ̰ taa nakgen do duni ki ɔɔ naan̰
se je ɗoobm nakŋ kɛn Ꞌtɔɔl gaabin̰ ki. 35MaammꞋtaaɗsen bin
se, taa asen tɛɗnbɛɛ, ey nummaamsemꞋjemꞋasen gaasn ɗoob
eyo. NakŋmaammꞋje naase aki tɛɗ se, nakŋ kɛn bɛɛ cir daala
ɔɔ aki tɛɗn naabm Mɛljege se ute maakŋ kalaŋ. 36 Kɛn goon
kɔɗɔ saap ɔɔ mɛnd kɛɛsin̰ se jaay naan ̰ ɔkin̰ te ey num, an ̰ tuj
maakin ̰ se ɔɔ kɛn naan ̰ jaay je mɛnd kɛɛsin̰ se deel te gɔtin ̰,
aakin ̰ bɛɛki num, an̰ kɔk se, ɔn ̰ ɔkin ̰a. Kɛn naan ̰ ɔkin̰ga kic ɓo,
tɛɗ te kusin̰ eyo. 37Num gaŋ kɛn goon kɔɗɔ ɔk mɛnd kɛɛsɛ, ɔɔ
kɛn naan ̰ jaay aasin ̰ do ron̰ ki, ɔɔ naan̰ mala ɓo uun doa, nam
ɓo gaasin ̰ gɛn kɔkin̰ ey se, ɔɔ saap ɔɔ an ̰ kɔŋ kɔk ey se, ɔɔ kɛn
naan ̰ jaay ɔŋ aasin ̰ do ron ̰ ki ɔŋ ɓaa te ron ̰ ki ey se, naan ̰ tɛɗga
jiga naan Raa ki. 38 Bin ɓo debm ɔk mɛnd kɛɛsɛ jaay ɔkin ̰ga
num jiga, numdebm jaay ɔkin̰ te ey se, tɛr tɛɗga jiga cir daala.

39 Kɛn mɛnda jaay gaabin̰ utu ooy te ey se, naan̰ ɔk ɗoobm
an ̰ rɛs eyo. Anum kɛn gaabin ̰ ooyga jaay ɓo, naan ̰ ɔk ɗoobo
gɛn kɔkŋ gaabm kuuy kɛn naan̰ maakin ̰ jea. Naɓo gaabin ̰ se
Ꞌtɛɗn debm ɗoobm *al‑Masi ki jaayo. 40 Jiga se n ̰Ꞌɔn ̰te kɔkŋ
gaabmkuuy. Bin senaan ̰ Ꞌkiŋgutemaak‑raapocirdaala. Kɛse
ɓo saapmmaama ɔɔmaammꞋjeele maam kic mꞋɔk *Nirl Raa
maakum ki.

8
Daamaragge

1Ɓɔrse, maam mꞋje mꞋasen tɛrl do mɛtn taar daa maragge
tu. Aan gɔɔ naase ɔɔki: Ɗeere, naajege paacki se kꞋjꞋɔkki jeele.
Naɓo jeel nakŋ kɛn debkilimi ɔk se, oopin ̰ don ̰a. Num gaŋ
maak‑je do naapge tu se, noogjeki gɛn ziiɗn ɓaa ute naanjege.
2Kɛn nam jaay saap ɔɔ naan̰ ɔk jeele se, kɛse naan̰ utu jeel te
ɗim ey ɓɔrtɔ. 3Num gaŋ debm jaay je *Raa se, Raa jeelin̰a.

4Naase ɔɔki: daa maragge se, naajege jꞋɔkki ɗoobo gɛn kɔsɔ
lɔɓu gɛn kɔs ey lɛ? KꞋjeelki, maraggen do *duni ki se, nakŋ
rɛn ̰ cɛrɛ ɔɔ Raa lɛ naan ̰ kalaŋ lak, Raa kuuy se, gɔtɔ. 5Ɗeere,
jee mɛtin ̰ge taaɗ ɔɔ raagen kuuy utu maakŋ raa ki ɔɔ do naaŋ
ki kici. Jee bin se ɔk raage ute mɛlge dɛna kɛn naaɗe lee ɛrg
naanɗege tu ɔɔ eemɗe. 6Num gaŋ naajege se, kꞋjeelki Raa se,
naan ̰kalaŋ lak. Naan ̰ ɓoBubjege ɔɔnakgepaac iin ̰o gɔtn naan̰
ki ɔɔ kɛn naajege jꞋutu jꞋiŋgki se kic ɓo, ute naan ̰a. ƆɔMɛljege
kic ɓokalaŋ sum, naan ̰ ɓo Isa *al‑Masi ɔɔutenaan ̰ se ɓo, nakge
paac utu tiŋg gɔtɗe ki ɔɔnaajege kic ɓo kiŋgjege kaam ji naan ̰a.

7Num gaŋ taar mɛt kɛn ese se, jeege paac jeel ɔk te mɛtin̰
eyo. Jee mɛtin ̰ge se, deelga deel ute maragge ɔɔ ɓɔrse kic ɓo
kɛn naaɗe ɔs kɔs daa maragge num, aakin ̰ aan gɔɔ daa se gɛn
maragge. Anumute saapɗen kɛn ɔŋ jeel ɔkmɛtn nakgemɛc ey
se, naaɗe saap ɔɔ kɛse tujɗenga naan Raa ki. 8KꞋjeelki, nakŋ
kɔsɔ se, ajeki kɔŋ naakŋ naan Raa ki eyo. Kɛn jꞋɔskiga lɛ, ajeki
ziiɗn ɗim eyo ɔɔ kɛn jꞋɔski te ey kic lɛ, ɗimjegen Ꞌkut tap ɓo gɔtɔ.

9 Naase se ɔkki ɗoobo kɛn kɔsn nakge paac, naɓo ɔndki
kɔndɔ, ɔn ̰te Ꞌkɔlki jeegen ɔk tɔɔgɔ naan Raa ki ey se, Ꞌkoocn̰
ɗoobm Raa ki. 10Aan gɔɔ naai kɛn Ꞌjeel nakŋ mɛt ki jaay, iŋg
ɓeemarag ki ɔɔ iŋg ɔs kɔs daamaraga se, gɛnaai kɛn saapin ̰ ɔŋ
jeel ɔk temɛtnnakŋmɛcey se jaayaakkinaai iŋg ɔskɔs se, naai
an ̰kɔlin̰ naan ̰kic ɓo Ꞌkɔsndaamaraga se. 11Bin ɓoute jeeli kɛn
naai ɔk se, gɛnaa kɛn saapin ̰ jeel ɔk te mɛtn nakŋ mɛc ey se,
naai an ̰ kɔlin̰ naan ̰ Ꞌkutu, ey numgɛnaa ese ɓo kɛn al‑Masi ooy
taarin̰ se. 12Kɛnnaai Ꞌtɛɗ bin se, kɛse naai Ꞌtɛɗ *kusin ̰ gɛnaaige
tun saapɗe ɔŋ jeel ɔk temɛtn nakgemɛc ey se ɔɔ Ꞌtujɗemaakɗe.
Bin se naai Ꞌtɛɗ kusin ̰ ɓo al‑Masi ki. 13Taa naan ̰ se ɓo, kɛn taa

kɔsɔ sum ɓo Ꞌkɔl gɛnaam koocn̰ ɗoobmRaa ki se, mɔɔtnmaam
mꞋkɔsn daa eyo taa gɛnaam se Ꞌkoocn̰ ɗoobm Raa ki eyo.

9
Nakgen kɛn *jee kaan̰ naabm Isa al‑Masige ɔk ɗoobo do ki

1 Anum, maam se nakŋ ɔk tɔɔgɔ dom ki utu la? Maam
se, *mꞋdebm kaan ̰ naabm Isa ey la? Ɔɔ Mɛljege Isa se,
maam mꞋaakin ̰oga ute kaamum ey la? Naase se, maam ɓo
mꞋɓaanseno ɗoobm Mɛljege tu ey la? 2 Kɛn jee kuuy jaay ɔɔ
maam semꞋdebm kaan ̰ naabm Isa al‑Masi ey kic ɓo, naase se
ꞋjeelkimaammꞋdebmkaan ̰naabm Isa al‑Masi. Aan gɔɔnaase
Ꞌdɔɔkkiga ute Mɛljege se ute naase se ɓo, jeege jeele maam se
mꞋdebm kaan ̰ naabm Isa.

3 Jee kɛn ɔkum mindum se, kɛse ɓo taar kɛn maam mꞋɔko
kɛn mꞋje mꞋaɗen tɛrlɛ: 4 taa naabm kɛn naaje kꞋtɛɗ se, naaje
jꞋɔk ɗoobo kɛn naase ajeki kɛɗn kɔsɔ ute kaaye ey ne? 5Naaje
se jꞋɔk ɗoobo gɛn tɔkŋ mɛndgen ɗoobm *al‑Masi ki ɔɔ gɛn lee
ute mɛndjege aan gɔɔ jee kaan ̰ naabm Isa al‑Masigen kuuy
ute gɛnaa Mɛljege Isa ɔɔ aan gɔɔ Piɛr se ey la? 6 Lɔɓu maam
mꞋute Barnabas kaljeki sum ɓo, kꞋtɛɗn naaba ute jije jaay jꞋan
kɔsn ne? 7 Naase Ꞌbooykiga la kɛn deba uunga asgar jaay,
naan ̰ malin ̰ ɓo ɓaa jeɗo gurs taa an kɔgŋ ro naan ̰ malin ̰ se,
utu ne? Ɓii kalaŋ jaay deba naab maakŋ gɔtin ̰ jaay Ꞌkɔŋ kɔsn
nakŋ maakŋ gɔtin ̰ ki ey se, utu ne? Lɔ debm gaama jaay aay
si maalin ̰ge ey se, utu ne?

8Anumnakŋ kɛnmaammꞋtaaɗsen se, jikilimge ɓo lee tɛɗin ̰
sum eyo, num *Ko Taar kɛn Raa ɛɗo Musa ki kic ɓo taaɗin ̰ga
taaɗa. 9Taa Ko Taar kɛn Raa ɛɗoMusa ki se kꞋraaŋ jꞋɔɔ: Maraŋ
tiiko nakŋ tɔnd gɛmɛ se, jꞋɔn ̰te kɔlin ̰ ɗim taarin ̰ ki kɛn an ̰ gaasn
kɔsɔ.*
Bin num gɔtn ese se *Raa taaɗ ute maraŋge la? 10Naan̰ taaɗ
ute naajge ey ne? Ɗeer ɗeer, taar se kꞋraaŋin̰ taa naajege. Taa
naan ̰ se ɓo debmnaabmmaakŋ gɔtin ̰a ɔɔ debm tɔnd gɛmin̰ se
naŋanaŋakic ɓo ɔnddon ̰donakkɛnnaan̰ utu Ꞌkɔŋ se. 11Naaje
jaay kꞋɓaa kꞋtaaɗsen taar Raa aan gɔɔ debm kɛn ɔɔc maakŋ
gɔtin ̰a ɔɔ kɛn kꞋtɔndga mɛtse jꞋɔɔ kꞋje ɗim gɔtse ki se kɛn bin
num kꞋtɔndga mɛtse kꞋdeelga utu gɔtin ̰ dɛn dɛn la? 12Kɛn jee
kuuy jaay ɔk ɗoobo gɛn kuun ɗim gɔtse ki num, naaje se mɛt
kando jꞋɔk ɗoobo kꞋcirɗen naaɗe se daal ey la? Ute naan ̰ se kic
ɓo naaje se jꞋuun te ɗim gɔtse ki eyo. Anum dubargen jaay an
doje ki paac se, naaje jꞋaasin ̰a, taa Labar Jigan gɛn al‑Masi se
naaje kꞋje kꞋtɛɗnnakŋ jaay Ꞌgaasn jeege gɛnbooy Ꞌkuun taar se
eyo.

* 9:9 Aak Dt 25.4.



1 Kɔrint 9:13 359 1 Kɔrint 9:23
13 ꞋJeelki, jee kɛn tɛɗn naabamaakŋ *Ɓee Raa ki se, kɔsɗe se

naaɗe ɔŋmaakŋnakge tun jeege ɓaano *sɛrkɛmaakŋƁeeRaa
ki se. Ɔɔ jee kɛn tɛɗn naaba *gɔt kɛn kꞋlee kꞋtɔjn̰ mooso Raa ki
se lɛ, naaɗe se kic ɔŋ bɛɗɗe gɔtn ese. 14Bin ɓo Mɛljege taaɗ ɔɔ:
jee kɛn lee taaɗ Labar Jiga gɛn al‑Masi jeege tu se, ɔn ̰ jeegen
kꞋlee kꞋtaaɗɗen se aɗen kɛɗn nakŋ kɛn Ꞌkaasn gɛn tiŋgɗe.

15 Ey num maam se mꞋɔk ɗoobo, naɓo mꞋuun te nakŋ nam
eyo ɔɔkɛnmꞋraaŋsenmaktub sekic ɓo, ɔn ̰te Ꞌsaapki ɔɔkimaam
semꞋje ɗim gɔtse ki. Maam se kɛnmꞋkooy kic num bɛɛ cir kɛn
mꞋtɔndmɛtnɗimgɔtseki se ɔɔnakŋmaammꞋtɔɔmromdoki se
mꞋje nam amsin ̰ kɔɔɗ eyo. 16Gɛn taaɗn Labar Jiga gɛn al‑Masi
se, maam mꞋɔk ɗoobm kɛn mꞋan tɔɔm rom eyo taa taar se lɛ
Mɛljege ɓo ɛɗumsin ̰o ɔɔmꞋan ̰ taaɗin ̰ jeege tu tak. Ɔɔ kɛnmaam
jaaymꞋtaaɗ Labarin ̰ Jiga te ey lɛ, naan ̰ se am tɛɗn ɔɔn ̰ aak eyo.
17Kɛnnaabmse jaaymaammꞋtɛɗin ̰utemaraadumsumnum,
naan ̰ semaammꞋɔk ɗoobo kɛn jꞋamkɔgŋdal dubaruma. Num
bin eyo! Naabm se lɛ, Raa ɓo ɛɗumsin ̰ kaam jima ɔɔmꞋan ̰ tɛɗn
tak. 18Maam tap ɓo jꞋam kɔgŋ ɗi? Labar Jiga gɛn Isa al‑Masi
kɛnmaam lee taaɗ jeege tu cɛrɛ se ɓo, Ꞌtɛɗga bɛɗuma. Ey num
maam se mꞋɔk ɗoobo taa Labar Jigan maam mꞋlee mꞋtaaɗ se
jꞋamga kɔgŋ ɗim, naɓomaammalin ̰ ɓo baate.

Pɔl je ano ɓaa ute jeege paac gɔtn *al‑Masi ki
19 Ɗeere, maam se mꞋɓul nam eyo. Num gaŋ mꞋtɛɗn rom

aan gɔɔ ɓulu se taa jeege paac, taa mꞋtɛɗn jeege dɛna aɗe ɓaa
ɗoobmal‑Masiki. 20UteYaudge se,maammꞋtɛɗ romkɔɗYaud,
taamꞋano ɓaa ute Yaudge ɗoobmal‑Masi ki. Ɔɔ kɛnute jeegen
iŋg do *Ko Taar kɛn Raa ɛɗo Musa ki lɛ, maam kic mꞋtɛɗ rom
aan gɔɔ maam kic mꞋiŋg do Ko Taar kɛn Raa ɛɗo Musa ki. Ɔɔ
kɛn ɗeere num, maam mꞋiŋg do Ko Taar kɛn Raa ɛɗo Musa
ki ey sum. Kɛn ɔlum jaay maam mꞋtɛɗ naan̰ se, taa mꞋje jee
kɛn iŋg do Ko Taar kɛn Raa ɛɗo Musa ki se, aɗe ɓaa ɗoobm
al‑Masi ki. 21 Ute jeegen jeel Ko Taar kɛn Raa ɛɗo Musa ki
ey se, maam kic mꞋtɛɗ rom aan gɔɔ mꞋjeel Ko Taar kɛn Raa
ɛɗo Musa ki eyo. Ey num, ɗeere, maam se mꞋjeel Ko Taar
kɛn Raa ɛɗo Musa ki ɔɔ Ko Taar maam se, naan ̰ Ko Taar gɛn
Labar Jiga gɛn al‑Masi. Kɛn maam jaay mꞋtɛɗ rom bin se, taa
mꞋaɗen tɛɗn naaɗe aɗe ɓaa ɗoobm al‑Masi ki. 22 Kɛn maam
jaay mꞋute jeegen ɔk tɔɔgɔ naan Raa ki ey se, maam mꞋiŋg
aan gɔɔ naaɗe taa mꞋanɗeno ɓaa ɗoobm al‑Masi ki. Ɔɔmaam
mꞋtɛɗ ute jeege paac ute ɗoobm gay gay kic ɓo taamꞋkaajn ̰ jee
mɛtin ̰gen maakɗe ki se. 23 Nakgen paac jaay maam mꞋtɛɗin ̰
se, taa Labar Jigan gɛn Isa al‑Masi se Ꞌwɔɔkŋ ɓaa ute naanin ̰a.
Ɔɔ maam kic ɓo mꞋkɔŋ bɛɗuma maakŋ bɛɛ Raa kɛn utu Ꞌtɛɗn
jeen ̰ge tu se.

24 ꞋJeelki, jee paacn ̰ jꞋɔmbɗe gɛn naŋ naŋ deete ki se, jee

paacn̰ aan ̰ se, deb kalaŋ aan ̰ deel se ɓo jꞋaalin̰ aace ɔɔ jꞋɛɗin ̰
bɛɗin ̰a. Bin num naase kic aan ̰ki aan gɔɔ gɛn debm aan̰ deel
se taa jꞋasen kaal aace ɔɔ aki kɔŋ bɛɗse kici. 25 Jee paacn ̰ kɛn
lee aan ̰ gɔtn kꞋlee kꞋtaan̰ naŋ naŋ deete se, naaɗe lee dabar
roɗe dɛn aak eyo. Naaɗe tɛɗin ̰ se taa jꞋaɗen kaal aace ɔɔ kɔŋ
bɛɗɗe†. Naɓo kaal aacn̰ kꞋlee kꞋjꞋaalɗen naaɗe ki se, tɛɗga sum
ɓo gɔtin ̰ utu Ꞌdeele. Num gaŋ kaal aacn̰ kɛn jꞋaaljeki naajege
tu se gɔtin ̰ Ꞌdeel eyo, naan ̰ se Ꞌtiŋg gɛn daayum. 26Taa naan̰ se
ɓo maam kic mꞋaan ̰ gɔtn rɛn ̰ eyo, gaŋ mꞋaan ̰ ute ɗoobin ̰a taa
mꞋkaan gɔtn kaan ki. Ɔɔmaam se mꞋtec aan gɔɔ debm deelga
deel gɛn cɛɛpmgɛn tɔndnaapa, naɓo gɔtn tɔndki semꞋɔnd gɔtn
rɛn ̰ eyo. 27MaammꞋdabar romdɛna, taamꞋan ̰bɔɔbmkɔkɔ. Ey
num maam kɛn mꞋtaaɗo taar gɛn Isa al‑Masi jeege tu se, sɔm
mꞋkutn naaŋa cɛrɛ.

10
Ɔn̰te Ꞌdaankimaraga

1Gɛnaamgenɗoobm*al‑Masiki, ꞋbooykimꞋasen taaɗnmɛtn
taar bubjegen do dɔkin̰a. Kaaɗ kɛn *Musa jaay ɔɔɗo Bubjege
do kɔɗ‑ɓaar ki se, naaɗe paac se gapara* bɔɔbɗeno ɔɔ naaɗe
paac gaaŋo Baar Aace†. 2 Ɔɔ gapara jaay bɔɔbɗeno ute gaaŋ
baar kɛnnaaɗe gaaŋo se, kɛse aan gɔɔ *kꞋbatizɗenga kalaŋ ute
Musa. 3Naaɗe paac ɔso kɔsn kɛn bɔɔyomaakŋ raa ki. 4Naaɗe
paac aaymaan iin ̰o gɔtn *Raa ki, taa naaɗe se aaymaan teeco
rokokɛnRaa ɛɗɗeno ɔɔkoese se, leeutenaaɗe‡. Ɔɔko se, naan̰
ɓo al‑Masi. 5Ute naan ̰ se kic ɓo,maakɗe ki se jee dɛnin ̰ ɓo tɛɗn
nakŋ kɛn tɔɔl Raa ki eyo ɔɔmaak‑taar Raa bɔɔy doɗe ki. Naaɗe
ooyo ɔɔ yoɗege se ɔɔpo do kɔɗ‑ɓaar ki.

6 Nakgen se jaay aan doɗe ki se taa ajeki kaal bijege tu ɔɔ
bin se jꞋaki kɔŋ dɔŋ nakŋ *kusin ̰ eyo aan gɔɔ kɛn naaɗe dɔŋo
se. 7Ɔn̰te Ꞌdaankimaraga aan gɔɔ jeemɛtin ̰genmaakɗe ki tɛɗo
se. Taa naan̰ se ɓo Kitap taaɗ ɔɔ: Naaɗe iŋg naaŋ ki, ɔso ɔɔ aayo
jaay ɓo naaɗe iin ̰ baag daama ɔɔ cɛɛp ute roɗe.§
8 JꞋɔn ̰te Ꞌkɛɛski naapge rɛn ̰ rɛn ̰ aan gɔɔ jeemɛtin ̰genmaakɗe ki
lee tɛɗo se. Taa naan ̰ se ɓo maakŋ ɓii kalaŋ ki sum ɓo, jeege
dupu‑si‑di‑kaar‑mɔtɔ ooyo. 9 JꞋɔn ̰te Ꞌnaamki Mɛljege aan gɔɔ
jee mɛtin̰gen maakɗe ki naamin̰o se. Taa naan̰ se ɓo jee se
wɔɔjɔ tɔɔg tɔɔlɗe*. 10Ɔn̰te Ꞌmooyki naaŋ ki dir dir ute Raa aan
† 9:25 Kaal aacn̰ kꞋtaaɗn ara se kꞋtɔndɗen laatge ɓo doɗege tu ɔɔ laatgen se jꞋujɗen
ute kamb kaagge. * 10:1 Gapar ara se je taaɗn ɔɔ Raa utu te naaɗe. Aak Ekz
13.21‑22. † 10:1 Kaaɗ kɛn se Baar Aace gaaŋ kaam dio ɔɔ naaɗe aal daan ki do
kɛɛs kɛn tuutu. Aak Ekz 14.22‑29. ‡ 10:4 Taar ara se Pɔl uuno taar kɛn jee dooy
gaan *Israɛlge lee dooy jeege. § 10:7 Aak Ekz 32.6. * 10:9 Aak Nmb 21.5‑6.

gɔɔ jeemɛtin̰gemaakɗe ki se leemooyo. Taa naan ̰ se ɓo *kɔɗn
Raa debm kɔɔɗn ko jeege se Ꞌɓaaɗo tɔɔlɗe. 11Nakgen se jaay
Raa ɔn ̰in ̰ aan doɗe ki se, taa kaal bi jeege tun kuuy. Ɔɔ kɛn
naan ̰ jaay ɔn ̰in ̰ kꞋraaŋin̰ maakŋ Kitap ki se lɛ, taa ajeki kaal
bijege tu naajegen jꞋaankiga gɔɔr ute ɓii kɛn duni an naŋ se.

12Taa naan ̰ se ɓo debm saapmaakin̰ ki ɔɔ naan ̰ tɔɔg ɗoobm
Raa ki se, n ̰Ꞌɔnd kɔndɔ, n ̰Ꞌɔn ̰te kooco. 13 ꞋJeelki nakŋ naam kɛn
aan dose ki se, lee aan do jeege tu paac kici. Ɔɔ Raa se naan̰
debm tuj ɔrmin ̰ eyo ɔɔnaan ̰ Ꞌkɔŋ kɔn ̰nakŋ naamkɛn aan dose
ki se, Ꞌdeel dose eyo. Ute nakŋ naam kɛn aan dose ki se, naan̰
asen taaɗn ɗoobmkɛnnaase anki kaan ̰ kɔtɔ ɔɔnaan̰ asen kɛɗn
tɔɔgŋ kɛn naase an ̰ki kaasn gɛn sɛrkin̰a.

14 Taa naan ̰ se ɓo, jee maakjemge, ɔɔɗki dose dɔkɔ ro
maragge tu. 15 MꞋtaaɗsen naase ki se aan gɔɔ jee saap ɔŋ
taara jaay taaɗa. Taar kɛnmaammꞋtaaɗse se, naase Ꞌsaap ɔkki
mɛtin ̰ jiga. 16Kɛn naajege kꞋɓaaki ɓaa kɔsn, kɔsn Mɛljege jaay
jꞋuunki *kɔɔpm gɛn tɔtɔ koojn̰ bin ̰ jaay kꞋtɔɔmki Raa se, kɛse je
taaɗn ɔɔ: utemoosn Isan ɔɔy se, naajege kꞋtumkꞋtɛɗkiga kalaŋ
ute Isa ey ne? Ɔɔ kɛn jꞋuunkimappa jaay kꞋdupki kꞋnigin̰ki ute
naapa gɛn kɔsɔ se, kɛse je taaɗn ɔɔ: kꞋtum kꞋtɛɗkiga ro kalaŋ
ute al‑Masi ey ne? 17 Taa mappan se lɛ kalaŋ sum ɔɔ naajege
kꞋpaacki se kꞋnig kꞋjꞋɔski naan ̰ ese sum; bin ɓo naajegen ute
dɛnjege se, kꞋtum kꞋtɛɗkiga ro kalaŋ.

18 ꞋJeelki, gaan *Israɛlgen lee ɔso daa kɛn naaɗe lee tɔjin̰
*sɛrkɛ *gɔtn kɛn kꞋjꞋiin ̰in ̰ gɛn lee tɛɗn sɛrkɛ Raa ki se, naaɗe
se *dɔɔk ute Raa kalaŋ†. 19 Taar kɛn maam mꞋtaaɗsen tap ɓo
mꞋje taaɗn mꞋɔɔ ɗio? Bin num daa maraga ute maragin̰ge se
tap ɓo tɔɔl sɛrɛ ne? 20 Ɓɛrɛ gɔtɔ! Naaɗe se tɔɔl sɛr eyo. Naɓo
aan gɔɔ sɛrkŋ naaɗe lee tɔj se lɛ, sitange tu ey num Raa ki eyo.
Taa naan ̰ se ɓo maam mꞋje naase aki Ꞌdɔɔkŋ ute sitange eyo.
21Anum naase aki kɔŋ kaay tɔtn koojn̰ bin ̰ kɛnmaakŋ kɔɔpm
Mɛljege tu jaay tɛr aki ɓaakaaykɛnmaakŋkɔɔpmsitange tu se
eyo; ɔɔnaase se aki kɔŋ kiŋg kɔsn kalaŋ do tabil ki uteMɛljege
ɔɔ tɛr aki ɓaa kɔsn ute sitange eyo. 22 Lɔɓu kꞋje jꞋaki kookŋ do
Mɛljege tu se lɛ? Naajege se kꞋtɔɔg kꞋcirin ̰ki naan ̰ la?

Nakge paac se kꞋtɛɗin ̰ki taa *nookŋ Raa
23 Nam taaɗ ɔɔ: «Debkilimi ɔk ɗoobo gɛn tɛɗn nakge paac.»

Naɓo, naajege tu se nakgen se paac tɔɔljeki sɛr eyo. Ɗeere,
debkilimi ɔk ɗoobm gɛn tɛɗn nakge paac, naɓo naajege tu se
ɔŋ noogjeki gɛn ɓaa ute naanjege eyo. 24Nam ɔn ̰te Ꞌsaapm do
naan ̰ malin ̰ ki sum, num n ̰Ꞌsaap do jeege tun kuuy. 25Naase
ɔkki ɗoobo gɛn dugŋ kɔsn daagen paacn̰ maakŋ suuk ki. Kɛn
Ꞌɓaaki ɓaa kɔs se, ɔn ̰te Ꞌtɔndki mɛta ɔɔ maakse, ɔn ̰te naajn ̰ do
† 10:18 Aak Lb 7.6.

ki. 26Taa Kitap taaɗ ɔɔ: Do naaŋa ute nakgen do ki paac se gɛn
Mɛljege Raa.‡
27Aangɔɔdebmaal temaakin̰ do Isaki ey jaaydaŋse ɔɔaki ɓaa
ɓeen ̰ ki se ɔɔ kɛn jaay Ꞌɓaakiga num, kɔsn kɛn naan̰ ɛɗsen se,
ɔski, ɔn ̰te Ꞌtɔndkimɛta ɔɔmaakse, ɔn̰te naajn ̰ do ki. 28Kɛnnam
jaay ɗeeksen ɔɔ: Kɛse lɛ daa maraga se, naase ɔn ̰te Ꞌkɔski; bin
sedebmkɛnaalsebiseki se, naasean ̰ki Ꞌtɛɗnmaakin ̰ Ꞌnaajn ̰do
kɔs ki se eyo. 29MaammꞋtaaɗ ara se ute maakŋ naan ̰ kɛn utu
naaj naaja ey num, ute gɛn naase eyo. Maam lɛ mꞋɔk ɗoobo.
Bin num gɛn ɗi jaay debm maakin̰ utu naaj naaja am gaasn
gɛn kɔsn nakge se? 30Kɛn maammꞋɓaa kɔsɔ jaay mꞋtɔɔm Raa
num, gɛn ɗi jaay naai Ꞌtaaɗum taar iŋg kus do kɔs kɛn maam
mꞋtɔɔmga tɔɔmRaa taarin̰ se?

31 Bin ɓo kɛn aki kɔsɔ, kɛn aki kaaye lɔ aki tɛɗn ɗi ɗi kic
ɓo, Ꞌtɛɗin̰ki paac gɛn nookŋ Raa. 32 Bin num kɛn ute Yaudge,
jeegenYaudgeeyo, ey lɛute *eglizngɛnRaase, paac se,maakŋ
kiŋgse ki se, ɔn ̰te Ꞌkɔlki nam Ꞌkoocn̰ ɗoobm Raa ki. 33 Bin ɓo
iŋgki aan gɔɔmaama: maammꞋaay kaamuma ɔɔ do nakge tu
paac se, mꞋje mꞋtɛɗn nakŋ kɛn Ꞌtɔɔl jeege tu paac. Maam se
mꞋsaap domaammalin ̰ ki eyo, nummaammꞋsaap taa bɛɛ jee
dɛnamꞋje taa Raa aɗen kaaja.

11
1 Aan gɔɔ maam mꞋuun bɔlɔtn *al‑Masi se, naase kic ɓo

uunki bɔlɔtuma.
Kaaɗ kɛnmɛndge ute gaabge tusga gɛn keem *Raa

2MaamsemꞋtɔɔmse, taanaase se tɛɗga tak ɓo, naase Ꞌsaapki
domki ɔɔnaaseutu iŋg Ꞌbɔɔbki taar kɛnmaammꞋdooyseno se.
3Naɓo maam mꞋje taar se, naase an ̰ki jeel kɔkŋ jiga: gaabge
paac se, *al‑Masi ɓo doɗe ki ɔɔ mɛnda lɛ, gaaba ɓo don ̰ ki ɔɔ
al‑Masi lɛ, Raa ɓo don ̰ ki. 4Kaaɗn keem Raa ki jaay ɓo gaabm
kɛn taaɗ taar teeco taar Raa ki ey lɛ eem keem Raa jaay aal
kala don̰ ki se, kɛse naan ̰ ɔl al‑Masi ɓomaakŋ sɔkɔn ̰ ki. 5Num
gaŋ kɛn mɛnda jaay kaaɗn keem Raa ki, ɓaa taaɗn taar teeco
taar Raa ki ey lɛ ɓaa keem Raa jaay aal te kala don̰ ki ey se,
kɛse naan̰ ɔl gaabin ̰ ɓomaakŋ sɔkɔn ̰ ki ɔɔmɛnd bin se tec aan
gɔɔ mɛnd kꞋdɔsin̰ga dɔs don ̰a kɛn ɔlin̰ sɔkɔn ̰ tɔɔlin̰ se. 6 Kɛn
mɛnda jaay baate kaal kala don ̰ ki se, bɛɛkin̰ se kꞋdɔsin̰sin̰
naatn. ꞋJeelki, kɛnmɛnda jaay jꞋɔj kꞋnaŋin̰ga bɛɛkin̰ tak tak ey
lɛ kꞋdɔsin̰sin̰ga se, tɛɗin ̰ sɔkɔn̰ tɔɔlin̰a. Bin num ɔn ̰ mɛnda tak
ɓo kaal kala don ̰ ki don̰ ki. 7 Num kɛn gaaba jaay ɓaa keem
Raa num, ɔn ̰te kaal kala don̰ ki, taa gaaba se Raa aalin ̰ tecin̰
naan ̰a taa an ̰ *nooko. Gaŋ mɛnda lɛ, Raa aalin ̰ se gɛn nookŋ
gaabin ̰a. 8Taa gaaba se teeco ro mɛnd ki eyo, nummɛnda ɓo
‡ 10:26 Aak KKR 24.1.

teeco ro gaab ki*. 9Gaaba se Raa aalin̰o taa mɛnd eyo, num
mɛnda lɛ nookŋ gaabin ̰a. 10 Taa *kɔɗn Raage se ɓo mɛnda se
n ̰Ꞌaal kala don̰ ki ɔɔ ute kal kɛn naan ̰ aal don̰ ki se je taaɗn ɔɔ
naan ̰ se sook deb kɛn ɔk tɔɔgɔ don̰ ki se.

11Utenaan ̰ se kic ɓo, naanMɛljege tu se,mɛndakalin̰ ki sum
se kɔŋ kaan ̰ kaam eyo ɔɔ gaaba kic lɛ kalin̰ ki sum se kɔŋ kaan ̰
kaam ey kici. 12 Aan gɔɔ mɛnda lɛ teeco ro gaab ki se, gaab
kic lɛ mɛnda ɓo oojin ̰a; num naaɗe paac se iin ̰o gɔtn Raa ki.
13 Naase malin ̰ge aakin ̰ki tu. Kɛn jeege tusga gɛn keem Raa
jaay mɛnda aal te kala don̰ ki ey sum ɓo eem Raa se, dɔɔɗn
ne? 14 Kɛn jꞋaakin ̰ kaak bin kic ɓo, gaaba jaay ul bɛɛkin̰ tɛɗ
jɛrl se, sɔkɔn ̰ ey ne? 15 Gaŋ mɛnda jaay bɛɛkin̰ dɛn se, ɔkin̰a.
Bɛɛkin̰ kɛn Raa ɛɗin ̰ dɛn se, tɛɗin ̰ tec aan gɔɔ mɛnd kɛn aalga
kaal kala don̰ ki. 16Ɔɔdebm jaay je tookŋdo taarge tunmaam
mꞋtaaɗsen ey se, maam ute *eglizgen gɛn Raa se lɛ, kɛse ɓo
nakŋ kɛn naaje kꞋlee kꞋtɛɗa.

Kɔsn gɛnMɛljege Isa
17 Do taarge tun maam mꞋje mꞋasen taaɗse, maam mꞋasen

kɔŋ tɔɔm eyo. Taa kɛn naase jaay Ꞌtuskiga gɛn keem Raa se,
naase Ꞌtɛɗki nakgen *kusin ̰ ɓo cir kɛn bɛɛ. 18Anum nakŋ deet
deet se kꞋtaaɗum jꞋɔɔ: kɛn naase jaay Ꞌtuskiga gɛn keem Raa
num, naase Ꞌlee Ꞌgaaŋki ute naapa. Ɔɔ do taar kɛn se, mꞋjeelin̰
kɛngen mɛtin ̰ge se, mɛt ki. 19Bin nummaammꞋjeele maakse
ki se, jeegeutu Ꞌgaaŋutenaapa, bin jaay ɓo jꞋkaakŋ jeel jee kɛn
ɔk taarRaa ɔɔn ̰ se. 20Kɛnnaase ꞋtuskigagɛnkeemRaa jaay ɔski
kɔs ute naapa se, kɛnmaammꞋaakin ̰ ara ki num, aan gɔɔ kɔsn
gɛn Mɛljege eyo. 21 Taa kɛn naase jaay iŋgkiga gɔtn kɔs ki se,
naŋa naŋa kic ɓo naar ɔs kɔsin̰ kɔsin̰ kɛn naan ̰ ɓaano. Bin ɓo
jee mɛtin ̰ge lɛ, ɓo tɔɔlɗe tɔɔlɔ ɔɔ jeegen kuuy se lɛ, aay bini oon
koono. 22Kɛn bin num, ɔski ɔɔ aayki ɓeesege tu. Lɔ naase ɔkki
ɓeegeeyne? Kɛnnaase jaay Ꞌtɛɗkibin se, naaseuumaalkikaal
*egliz gɛn Raa se ɓo naaŋ ki ɔɔ gɛnaagen ɔk ɗim ey se lɛ, naase
aakɗeki kaakŋ mɛtɗe. Anum do taarge tun ese se, naase Ꞌjeki
mꞋasen taaɗn mꞋɔɔ ɗi? MꞋasenga tɔɔm la? Gɔtɔ. Do nakge tun
naase Ꞌtɛɗki se, maammꞋasen kɔŋ tɔɔmeyo.

23 ꞋBooyki! Kɛse ɓo taar kɛn Mɛljege dooyumo ɔɔmaam kic
mꞋdooyseno mꞋɔɔ: maakŋ nɔɔr kɛn jꞋan kɔkŋ Mɛljege Isa se,
naan ̰ uun mappa jin ̰ ki, 24 ɔɔ kɛn naan ̰ jaay tɔɔm Raa aas se,
naan ̰ dupin ̰a ɔɔ ɗeek ɔɔ: «Kɛse ɓo roma kɛn mꞋɛɗin ̰ *sɛrkɛ taa
naase. Nakŋ se Ꞌlee Ꞌtɛɗin ̰ki bini ɔɔ Ꞌsaapki dom ki.» 25 Kɛn
naaɗe jaay ɔs aas se, Mɛljege uun *kɔɔpm ɗooc ute tɔtn koojn̰
bin ̰ se ɔɔ tɛɗin ̰ bin kici, taaɗɗen ɔɔ: «Tɔtn koojn̰ bin ̰ kɛnmaakŋ
kɔɔp kɛn ese se je taaɗn ute moosum Ꞌkɔɔy se, kɛse je taaɗn
* 11:8 Aak Jɛn 2.18‑23.

ɔɔ: *Raa dɔɔkga kiji ute naase. Daayum kɛn naase Ꞌɓaaki ɓaa
kaaye se, Ꞌtɛɗin ̰kibini ɔɔ Ꞌsaapkidomki.» 26Daayumkɛnnaase
jaay Ꞌtuskiga gɛn kɔsn mappan ese se† ɔɔ gɛn kaay tɔtn koojn̰
bin ̰ kɛn maakŋ kɔɔp kɛn ese se, kɛse naase Ꞌtaaɗki mɛtn taar
kooyMɛljege bini, ɓii kɛn naan ̰ aɗe tɛrl ro ki.

27 Taa naan ̰ se ɓo, debm ɔs mappa gɛn Mɛljege ɔɔ aay tɔtn
koojn̰ bin ̰ kɛn maakŋ kɔɔp Mɛljege tu ute ɗoobin ̰ ey se, bɔɔrɔ
utu koocn̰ don ̰ ki taa daa ro Mɛljege ute moosin ̰ se, naan̰
aalɗen temaak ki eyo. 28Taa naan ̰ se ɓonaŋanaŋa kic kɛn ɓaa
ɓaa kɔsnmappm ese se ɔɔ ɓaa Ꞌkaay tɔtn koojn̰ bin ̰ kɛnmaakŋ
kɔɔp kɛn ese, n ̰Ꞌsaap do ron̰ ki jaay Ꞌkɔsɔ ɔɔ Ꞌkaaye. 29 Anum
debm jaay ɔsmappan se ɔɔ aay tɔtn koojn̰ bin ̰ kɛnmaakŋ kɔɔp
ki se, saap te do roMɛljege tu eyo jaay ɔsɔ ɔɔ aay se, kɛse naan̰
malin ̰ ɓo tɛɗ bɔɔrɔ ooc don ̰ ki. 30 Taa naan ̰ se ɓo maakse ki
se jeege dɛna tɛɗga kɔɔn ̰ɔ, jeege dɛna kɔɔn ̰ɔ tujɗenga ɔɔ jee
mɛtin ̰ge ooyga. 31Kɛnnaajege jaaykꞋjeelki kɔjn ̰bɔɔrɔdonaaje
malin ̰ge tu se, Raa ajeki kɔjn ̰ bɔɔrɔ dojege tu eyo. 32Anumkɛn
Mɛljege jaay ɔjjeki bɔɔrɔ dojege tu se, kɛse naan ̰ dɛjjeki dɛjje.
Taa ɓii kɛnnaan̰ Ꞌkɔjn ̰bɔɔrɔdo *duni ki se, bɔɔrɔ Ꞌkoocn̰ dojege
tu ey sum. 33Bin ɓo gɛnaamgen ɗoobmal‑Masi ki, kɛn Ꞌtuskiga
gɛn kɔsn, kɔsnMɛljege se, Ꞌbooyki naapa. 34Kɛn debm jaay ɓo
tɔɔlin̰ lɛ, n ̰Ꞌɔs ɓeen ̰ki. Bin ɓokɛnnaase Ꞌtuskiga se, bɔɔrɔ Ꞌkoocn̰
dose ki eyo. Taargen ɔɔp se, kɛn maammꞋɓaaga gɔtse ki jaay
ɓo, mꞋasen ɓaa taaɗn naŋmɛtin ̰a.

12
Naabm kɛn *Nirl Salal ɛɗ jeege tu gɛn tɛɗn naabm *Raa

1 Gɛnaamgen ɗoobm al‑Masi ki, ɓɔrse maam mꞋje mꞋasen
tɛrl domɛtn taar naab kɛn *Nirl Raa ɛɗ jeege tu se. MaammꞋje
mꞋasen kɔn̰ naase aki kiŋg do dɛrlse ki eyo. 2 Do dɔkin̰, kɛn
naase Ꞌjeelkiro te Raa mal ey se, kaaɗ kɛn naane se, nakŋ ɔk
tɔɔgɔ dose ki se Ꞌtɔɔɗ ɔlseno gɔtn raasege tun ɔŋ taaɗ taar ey se,
ɔɔ naase lɛ ɔŋ aasin ̰kiro gɛn ɗaar tɔɔg eyo. 3 Taa naan ̰ se ɓo,
ꞋbooykimꞋasen taaɗa: debm jaay taaɗ ɔɔ: ɔn ̰ Raa Ꞌnaam Isa se,
debmbin se naan ̰ ɔkNirl Raamaakin̰ ki eyo. Ɔɔ debm taaɗ ɔɔ:
Isa se Mɛljege se, debm bin se ɔk Nirl Salal maakin ̰ ki.

4 Nirl Salal se, naan ̰ kalaŋ sum, naɓo nakgen kɛn naan̰ ɛɗ
jeege tu se, dɔɔlin̰ dɛna. 5Mɛljege se kic naan ̰ kalaŋ sum, naɓo
naabm kɛn naan ̰ ɛɗ jeege tu se, dɔɔlin̰ dɛna. 6 Raa kɛn tɛɗn
naaba maakŋ jeege tu paac se, naan ̰ kalaŋ sum, naɓo ɗoobm
kɛn naan̰ ɛɗo gɛn tɛɗn naabin ̰ se, dɔɔlin̰ dɛna. 7Naŋa naŋa kic
ɓo Raa ɛɗin ̰ Nirl Salal maakin ̰ ki se, taa an tɛɗn naabm kɛn
Ꞌnoogŋ jee Raage paac. 8Deb kalaŋ se, Nirl Raa ɛɗin ̰ jeel‑taara
† 11:26 Mappan ese se Mɛljege Isa taaɗ ute daa ron̰ mala.

gɛn taaɗn taar jeege tu ɔɔ deb kuuy se, Nirl Raa ese sum ɓo
ɛɗin ̰ jeele gɛn jeel naka. 9Nirl Raa ese sum ɓo, tɛɗ deb kalaŋ
aal maakin ̰ do Isa ki cir gɛn jeegen kuuy se ɔɔ deb kuuy se,
naan ̰ ɛɗin ̰ tɔɔgɔ gɛn kɛɗn lapia jee kɔɔn ̰ge tu. 10 Deb kuuy lɛ,
Nirl Raa ɛɗin ̰ tɔɔgŋ gɛn tɛɗn nakŋ‑kɔɔɓge, deb kɛn kuuy naan̰
ɛɗin ̰ tɔɔgŋ gɛn taaɗn taar teeco taar Raa ki. Ɔɔdebkɛnkuuy se,
naan ̰ ɛɗin ̰ tɔɔgŋ kɛn an jeel nakgen kɛn iin ̰o gɔtn Nirl Salal ki
ey lɛ gɔtn sitange tu. Ɔɔ deb kɛn kuuy se, naan ̰ ɛɗin ̰ tɔɔgŋ gɛn
jeel taaɗn taar naaŋgen jeege jeel eyo. Ɔɔ tɛr deb kɛn kuuy lɛ,
naan ̰ ɛɗin̰ tɔɔgŋ gɛn jeel taaɗn tɔɔkŋ mɛtn taar naaŋgen jeege
jeel ey se. 11Ɔɔ kɛse Nirl Raa kalaŋ ese sum ɓo tɛɗin ̰ nakgen se
paac ɔɔ naŋa naŋa kic ɓo naan ̰ ɛɗin ̰ naabin ̰ naabin ̰ aan gɔɔ kɛn
naan ̰maakin ̰ jen ro ki.

Jee al‑Masige se tum tɛɗga aan gɔɔ ro kalaŋ
12Aakki tu: ro debkilimi se, naan̰ kalaŋ sum, naɓo tɔpkaam

dɛna. Ute tɔpm kɛn naan̰ tɔp kaam dɛn se kic ɓo tum tɛɗ
ro kalaŋ. Jeegen kɛn dɔɔkga ute al‑Masi se kic ɓo tec bini.
13 Ɔɔ naajege paacki se kɛn Yaudge ey lɛ Grɛkge, ɓulge ey lɛ
ɓulge eyo, *kꞋbatizjekiro ute Nirl Salal kalaŋ ese sum ɔɔ kꞋtum
kꞋtɛɗkiga aan gɔɔ ro kalaŋ. Ɔɔ Raa ɛɗjekiga Nirlin̰ semaakjege
tu.

14 Bin ɓo ro debkilimi se naan ̰ kaam kalaŋ sum eyo, naɓo
naan ̰ tɔp kaam dɛna. 15 Jɛ se Ꞌkɔŋ taaɗn ɔɔ: «Maam lɛmꞋji ey se,
mꞋkɔŋ tɛɗn maakŋ ro ki eyo.» Anum kɛn naan ̰ taaɗ bin sum
ɓo, Ꞌkɔŋ tɛɗn maakŋ ro debkilim ki ey ne? 16 Bi se Ꞌkɔŋ taaɗn
ɔɔ: «Maam lɛ mꞋkaama ey se, mꞋkɔŋ tɛɗn maakŋ ro debkilim
ki eyo.» Anum kɛn naan ̰ taaɗ bin sum ɓo, Ꞌkɔŋ tɛɗnmaakŋ ro
debkilim ki ey ne? 17Kɛn ro debkilimi jaay kaamkalin ̰ ki sum
num, naan ̰ tap ɓo Ꞌbooy ute ɗio? Ɔɔ kɛn ro paac ɓo bi kalin ̰ ki
sum num, naan ̰ Ꞌkootn ute ɗio? 18Ɗeere, ro debkilimi se, Raa
tɔndin ̰sin̰ga ute ɗoobin ̰ tak tak aan gɔɔ kɛn naan̰ maakin ̰ jen
ro ki. 19Rodebkilim jaay ɔk ro kaamkalaŋ sumnum, kɛse jꞋan̰
kɔŋdaŋ ro utemagalin ̰ eyo. 20Ɗeere, ro debkilimi se tɔp kaam
dɛna naɓo kɛn tumga se, tɛɗ ro kalaŋ.

21 Kaama Ꞌkɔŋ taaɗn ji ki ɔɔ: «Maam se mꞋan ɗim ute naai
eyo.» Ɔɔ do lɛ Ꞌkɔŋ taaɗn jɛge tu ɔɔ: «Maam se mꞋan ɗim ute
naase eyo.» 22 Num gaŋ roi kaam kalaŋ kɛn naai aakin ̰ ɔɔ
ɔk tɔɔg ey se, kɛn naan ̰ jaay gɔtɔ num, kiŋgi se ai tɛɗn ɔɔn ̰ɔ.
23Maakŋ ro ki se gɔtn kɛn kaam kalaŋ jꞋaalɗenmaak ki ey se,
naaɗe se ɓo kɛn kꞋlee kꞋjꞋɔkɗeki ɔɔn ̰ɔ. Ɔɔ kɛngen kꞋlee kꞋtɔyɗeki
tɔy se ɓo, kɛn kꞋlee kꞋjꞋaakki doɗege tu ɗawal ɗawal, 24 gaŋ
kɛngen kꞋjꞋaakɗenki tal tal se je jꞋaɗen tɛɗn bin eyo. Anum ro
kaamkalaŋ kꞋtɔyɗe tɔy se ɓo, Raa tɔndɗen se, taa jꞋaɗenki kɔkŋ
ɔɔn ̰ɔ. 25Ro jaay Raa tɛɗin̰ bin se, taa Ꞌtɔpm naap eyo, num taa
naaɗe Ꞌkaakŋ do naapge tu. 26 Kɛn ro kaam kalaŋ jaay ɔŋga

dubara se, ro utemagalin ̰ paac dabara. Ɔɔ kɛn ro kaam kalaŋ
jaay ɓo tɛɗga nakŋ bɛɛ kꞋtɔɔmin ̰ga lɛ, ro ute magalin ̰ paac Ꞌtɛɗ
maak‑raapo.

27 Aan gɔɔ ro debkilimi tɔp kaam dɛn jaay dɔɔk tum tɛɗ ro
kalaŋ se, ɗeere, naase kic ɓo Ꞌdɛnki, naɓo Ꞌtum Ꞌtɛɗkiga ro
*al‑Masi ɔɔnaŋanaŋa kic ɓo utu gɔtin̰ gɔtin ̰a. 28Bin ɓo,maakŋ
*egliz ki se, deet deet se, Raa tɔnd *jee kaan ̰naabm Isage. Gɛn
k‑dige se, naan ̰ bɛɛr tɔɔɗ jee kɛn taaɗ taar teeco taarin̰ ki. Gɛn
k‑mɔtɔge tu se, naan̰ tɔnd jee dooy jeege. Ɔɔ mɛtn naaɗe ki
se, naan ̰ tɔnd jee tɛɗn nakŋ‑kɔɔɓge, tɛr naan̰ tɔnd jeegen ɛɗ
lapi jee kɔɔn ̰ge tu ɔɔ tɔnd jee mɛtin̰ge gɛn noogŋ jeege. Jee
mɛtin ̰genaan ̰ tɔndɗe jee kɛn Ꞌtɔɔɗn jeegeute jee kɛn taaɗn taar
naaŋgen jeege jeel eyo. 29Aakɗeki tu: naaɗepaac se lɛ jeekaan ̰
naabm Isagen mɛtn‑jiki sum la? Paac naaɗe taaɗ taar teeco
taar Raa ki sum la? Paac jee dooy jeege sum la? Paac jee tɛɗn
nakŋ‑kɔɔɓge sum la? 30Naaɗe paac se jeegen kɛn ɛɗ lapi jee
kɔɔn ̰ge tu sum la? Paac se, jee kɛn taaɗ taar naaŋgen jeege jeel
ey se sum la? Ɔɔ naaɗe paac se jeel taaɗn tɔɔkŋ taar naaŋgen
jeege jeel ey se sum la? 31Bin numnaabm jigan kɛn *Nirl Raa
nig jeege tu se, Ꞌdɔŋki kɛn jiga cir paac.
Ɓɔrse Ꞌbooyki, mꞋje mꞋasen taaɗn ɗoobm kɛn jiga cir paac

paac kɛn anki lee do ki.

13
KꞋjeki naapa

1 Kɛn maam ɓo mꞋjeel taaɗn taar naaŋ jeege paac ɔɔ kɛn
mꞋjeel taar *kɔɗn Raage kic ɓo, naɓo kɛnmaammꞋɔk maak‑je
ey se, kɛse maammꞋtec aan gɔɔ gaŋga ey lɛ aan gɔɔmɛndɛ kɛn
jꞋɔndin ̰ga num eem tɔkŋ bi kiric se. 2 Kɛn maam ɓo mꞋtaaɗ
taar teeco taar *Raa ki jeege tu, ɔɔ kɛn mꞋjeel nakgen paacn̰
jeege jeel mɛtin̰ eyo ɔɔmꞋjeel mɛtn nakge paac, ɔɔ kɛn maam
ɓomꞋaalmaakumpaac doRaa ki jaaymꞋtaaɗkoge tumꞋɔɔ jꞋiin ̰
kꞋɗɛɛtɛ jꞋɔn ̰ gɔtn se jaay naaɗe took taarum kic ɓo, num kɛn
maam jaaymꞋje jeege ey se, maammꞋdebm tɔɔl sɛr eyo. 3Kɛn
maam ɓo mꞋnig maalum paac jee daayge tu ɔɔ bini mꞋɔn ̰ rom
kꞋtɔɔcin ̰ pooɗn kic ɓo, anum kɛn maam jaay mꞋje jeege ey se,
kɛse maammꞋkɔŋ ɗi ro ki?

4 Debm ɔk maakje do jeege tu se, naan ̰ maakin̰ deere ɔɔ
kɛrcɛlɛ. Naan̰ ɔk maak‑kilimi do nam ki eyo, naan ̰ oon eyo
ɔɔ magal ron ̰ eyo; 5 debm ɔk maak‑je do jeege tu se, naan ̰ tɛɗ
nakŋ sɔkɔn̰ eyo, naan̰ debm nakɔɔn ̰ eyo, tɛɗ maak‑taar eyo,
ɔk nam ute taar‑maak eyo; 6debm kɛn je jeege se, nakgen ute
ɗoobin̰ ey se, naan ̰maakin ̰ raap do ki eyo, num naan ̰maakin̰
raap do taar kɛn mɛt ki. 7 Debm ɔk maak‑je se, kɛn kꞋtɛɗin ̰

*kusin ̰ kic ɓo, naan ̰ an ɗim eyo. Daayum naan̰ tuj ɔrmin ̰ ute
jeege eyo, ɔnd don̰ paac do Raa ki ɔɔ ɔŋ sɛrk nakge paac.

8Maak‑je se naan̰ Ꞌkɔŋ naŋ eyo. Taargen kꞋtaaɗin ̰ kɛn teeco
taar Raa ki se lɛ, kaaɗin ̰ utu Ꞌdeele. Ɔɔ taar naaŋgen jeege
jeel ey se utu Ꞌnaŋa ɔɔ jeel nakge se lɛ, kaaɗin ̰ utu Ꞌdeel kici.
9Taa jeel naajege se jeel naŋmɛtn nakge paac eyo. Ɔɔ taargen
kꞋtaaɗin ̰ kɛn teeco taar Raa ki se lɛ, ɔŋ aas ute gɛnRaamal eyo.
10Anumnakgenmalamala jaay aɗe ɓaa se, nakgenpaacn̰ kɛn
aas te ute ɗoobin ̰ ey se, kaaɗin ̰ utu Ꞌdeele.

11Kaaɗ kɛn maam mꞋutu mꞋbaat se, napar taaɗn taaruma,
saapuma ɔɔ booy kɔkuma, paac se, aan gɔɔ gɛn gaan sɛɛmge;
anum kɛnmaam jaaymꞋaas gaaba sum se, nakŋ gaan sɛɛmge
se maammꞋrɛsin̰ga naatn. 12Ɓɔrse se, naajege jꞋaakki nakge
naɓo jꞋaak jꞋɔkki mɛtɗe eyo aan gɔɔ debm aak daan kaamin̰
maakŋ kaam‑kaay‑naaŋ kɛn aak ɔɔɗ ey se. Num ɓii kalaŋ se,
jꞋutu jꞋan ̰ kaakin̰ Ꞌtooɗn tal. Ɓɔrse se, maammꞋjeel mꞋɔk mɛtn
nakge paac eyo, naɓo ɓii kalaŋmꞋutumꞋjeel kɔkŋmɛtn nakge
se mala mala aan gɔɔ kɛn Raa jeelummaam se.

13Ɓɔrse nakgen kɛn Ꞌkɔɔpm Ꞌtiŋg se: kaal maakŋ do Raa ki,
kɔnd do kɛn jꞋɔndki do Raa ki ɔɔ maak‑jea. Ɔɔ maakŋ naaɗe
kɛnmɔtɔ se, kɛn cirɗe paac se, maak‑jea.

14
Naabm *Nirl Salal ɛɗ jeege tu se taa noogŋ jee dɛna

1 ꞋJeki maak‑jea ɔɔ Ꞌdɔŋki naabm kɛn Nirl Salal ɛɗ jeege tu ɔɔ
kɛn tap ki se, Ꞌjeki ɗoobm gɛn taaɗn taargen teeco taar *Raa
ki. 2 Taa debm kɛn taaɗ taar naaŋ kɛn jeege jeel ey se, kɛse
naan ̰ taaɗ jikilimge tu eyo, num taaɗ Raa ki. Ɔɔ taar naaŋ
kɛn naan ̰ taaɗ se lɛ, nam jeel mɛtin ̰ eyo. Ute tɔɔgŋ Nirl Salal
se, naan ̰ taaɗ nakgen deel doa kɛn jeege ɔnd ute mɛt kon̰ eyo.
3Num gaŋ debm kɛn taaɗ taar teeco taar Raa ki se, naan ̰ taaɗ
jikilimge tu, noogɗe gɛn ziiɗn ɓaa ute naanɗe, dɛjɗe ɔɔ ɛɗɗen
kaay kaama. 4Debm taaɗ taar naaŋgen jeege jeel mɛtin ̰ ey se,
kɛse noogin̰ naan ̰mala gɛn ziiɗn ɓaa ute naanin̰a, gaŋ debm
jaay taaɗ taar teeco taar Raa ki se, noog jee *egliz ki taa ziiɗn
ɓaa ute naanɗe. 5 MꞋje se, naase paacki se, aki Ꞌtaaɗn taar
naaŋgen jeege jeel eyo. Naɓo kɛn maam mꞋje cir paac paac
se, mꞋje naase aki taaɗn taargen teeco taar Raa ki. Taa debm
kɛn taaɗ taar naaŋgen jeege jeelin̰ ey se, ɔn ̰ deb kalaŋ Ꞌtaaɗ
tɔɔkŋ mɛtin ̰ jee eglizge tu taa aɗen noogo naaɗe ziiɗn ɓaa ute
naanɗe, kɛn bin ey num, debm taaɗ taar teeco taar Raa ki
se cir debm kɛn taaɗ taar naaŋgen jeege jeelin̰ ey se. 6 Bin
ɓo, gɛnaamgen ɗoobm *al‑Masi ki, aan gɔɔ ɓɔrsemaammꞋɓaa
gɔtse ki jaay mꞋtaaɗsen ute taar naaŋgen kɛn naase Ꞌjeelki ey
se, taarumgen mꞋtaaɗsen se lɛ ɔŋ taaɗsen mɛtn nakgen Raa

taaɗummɛtin ̰ se eyo, ɛɗsen te jeel eyo, taaɗsen taar teeco taar
Raa ki eyo ɔɔ dooysen ey se, kɛse asen kɔŋ noogŋ ɔɔ ɗi?

7Bin ɓo Ꞌjeelki, silɛɛrɛ ute kurundu jaay ɓaa mɛtn kaa ki ey
se, kaa se jꞋan ̰ jeel jꞋɔɔ ɗio? 8Numdebm tuuy ɓɔrlɔ gɛn bɔɔrɔ se
jaay tuuyin̰mɛt ki ey se, jeege Ꞌkɔŋ ɗaapm roɗe gɛn ɓaa bɔɔr ki
ne? 9Gɛnnaase kic ɓo tec bini. Kɛnnaase Ꞌtaaɗki taar naaŋgen
jeege booy ɔk mɛtin ̰ ey se, taarsegen naase Ꞌtaaɗki se, jeege
Ꞌjeel kɔkŋ mɛtin̰ ɔɔ ɗi? Kɛn bin num, taar naase ulki se, ulki
rɛn ̰ɛ. 10Ɗeere, do naaŋ ki ara se, taar naaŋge naparin̰ dɛna ɔɔ
maakɗe ki se, taar naaŋ kalaŋ jaay kꞋbooy kꞋjꞋɔkin̰ ey se, gɔtɔ.
11Kɛn deba jaay taaɗum ute taar naaŋin̰ jaaymaammꞋjeel ey
se, debm se maam mꞋjeelin̰ naan ̰ se mɛrtɛ. Ɔɔ maam kic lɛ
naan ̰ am jeelummaam se, mɛrtɛ. 12Aan gɔɔ naase Ꞌlee Ꞌdɔŋki
naabm kɛn Nirl Salal ɛɗ jeege tu se, Ꞌdɔŋki naabm kɛn Ꞌnoogŋ
jee egliz ki Ꞌziiɗn ɓaa ute naanɗe.

13 Taa naan ̰ se ɓo, debm taaɗ taar naaŋgen jeege jeel ey se,
n ̰Ꞌtɔnd mɛtn Raa an ̰ kɛɗn jeele gɛn tɛrl taar se jeege tu. 14Kɛn
maam jaay mꞋeem Raa ute taar naaŋ jeege jeel ey se, ɗeere,
maammꞋeemin ̰ utemaakumpaac, naɓo taargen teec taarum
ki se, saapum ɔnd ute mɛtin̰ eyo. 15Kɛn bin nummꞋtɛɗn mꞋɔɔ
ɗi? MꞋkeemRaa utemaakumpaac ute taar naaŋgen jeege jeel
ey se naɓo maam mꞋje mꞋan ̰ keemin̰ ute ɗoobm kɛn saapum
kic ɓo jeel ɔk mɛtin ̰a. MꞋje mꞋkaar kaa ute maakum paac ute
taar naaŋgen jeege jeel ey se naɓo,mꞋjemꞋkaar kaaute ɗoobm
kɛn saapum kic ɓo jeel ɔkmɛtin̰a. 16Kɛn jeege tusga gɛn keem
Raa jaay naai Ꞌtɔɔm Raa ute saapi paac ute taar naaŋgen kɛn
jeege jeel ey se, ɔɔ nam lee ɓaaɗo booy taar Raa sum jaay utu
maakɗe ki se, naan̰ Ꞌkɔŋ tookŋ *amin ɔɔ ɗio, taa taari kɛn Ꞌtɔɔm
Raa se lɛ, naan ̰ ɔnd ute mɛtin ̰ eyo. 17 Baat ey num, taari kɛn
naai ꞋtɔɔmRaa se nijim aak eyo, naɓo debm iŋg booyi jaay jeel
mɛtin ̰ ey se, ɔŋ noogin ̰ gɛn ziiɗn ɓaa ute naanin ̰ eyo.

18MaammꞋtɔɔmRaa taamaamsemꞋjeel taaɗn taarnaaŋgen
jeege jeel ey semꞋcirsen, naasenkɛn iŋg Ꞌɓaaki sepaac. 19Naɓo
maakŋ egliz ki se, maam mꞋje mꞋtaaɗn taarge mii sum kɛn
jeege jeelmɛtin ̰a taa aɗen dooyo, naan ̰ se cir kɛnmꞋtaaɗ taara
dupu kando kando ute taar naaŋgen jeege jeel mɛtin ̰ ey se.

20 Gɛnaamge, ɔn̰te Ꞌsaapki aan gɔɔ gɛn gaan sɛɛmge, num
Ꞌsaapki aan gɔɔ jee magalge. Num gaŋ gɛn tɛɗn *kusin ̰ num,
Ꞌtɛɗki rose aan gɔɔ gaangen sɛɛmɛ kɛn jeel tɛɗ kusin ̰ ey ɓɔrt se.
21Taa naan ̰ se ɓomaakŋ *Ko Taar kɛn Raa ɛɗoMusa ki raaŋin̰
se Mɛljege Raa taaɗ ɔɔ:
Jee semaammꞋaɗen taaɗ ute taar naaŋgen kuuy
ɔɔmꞋaɗe kɔl jee kuuy ɓo utu aɗen taaɗn ute taar naaŋɗege.
Ute naan ̰ se kic ɓo naaɗe Ꞌbooy kuun taarum ey tap.*

* 14:21 Aak Eza 28.11‑12.



1 Kɔrint 14:22 369 1 Kɔrint 14:34
22 Taar naaŋgen kꞋtaaɗ jaay jeege jeel ey se, kɛse Raa ɓo taaɗ
tɔɔgin ̰ do jeege tun aal te maakɗe do Isa ki eyo. Num jee kɛn
aalga kaal maakɗe do Isa ki se, taar naaŋgen jeege jeel ey se,
taaɗ ute naaɗe eyo. Num gaŋ debm jaay taaɗ taar teeco taar
Raa ki se, kɛse naan ̰ taaɗ ute jee kɛn aalga kaal maakɗe do Isa
ki ɔɔ jee aal te maakɗe do Isa ki ey se, taar se ɔlɗe naaɗemaak
ki eyo.

23Kɛnaangɔɔ egliz utemagalin ̰ tus jaay jeegepaac taaɗ taar
naaŋgen jeege jeel eyo, jaay, jee lee ɓaaɗo booy taar Raa sum
ey lɛ jee aal maakɗe do Isa ki eyo ɓaaɗo maakse ki se, asen
taaɗn ɔɔ naase se jee dɛrlge ey ne? 24 Num gaŋ kɛn naase
Ꞌpaacki jaay Ꞌtaaɗki taar teeco taar Raa ki ute taar naaŋgen
kɛn jeege jeelin̰ se, debm aal maakin ̰ do Isa ki eyo, ey lɛ debm
lee ɓaaɗomaakse ki gɛn booy taar Raa sum se, kɛn naan ̰ booy
taarsege se, an ̰ kɛɗn saapa ɔɔ naan̰ Ꞌjeel ron ̰ ki naan ̰ se debm
kusin̰a, 25 ɔɔ taar kɛnmaakin̰ kɛn jeege jeel ey se lɛ, Ꞌtooɗn tal.
Gɔtn se naan ̰ Ꞌkɛrgŋ kɔnd naanin ̰ naaŋ ki naan Raa ki ɔɔ an̰
keeme ɔɔ naan ̰ Ꞌtaaɗn makɔn ̰ ɔɔ: Ɗeer ɗeer, naase se Raa utu
daanse ki!

Raa je nakgen ute ɗoobin ̰ tak tak
26 Gɛnaamgen ɗoobm *al‑Masi ki, bin se maam mꞋasen

taaɗn mꞋɔɔ ɗi? Kɛn Ꞌtuskiga gɛn keem Raa se, naŋa naŋa kic
ɓo kɛn ɓaa kaar kaa, dooy jeege, taaɗn mɛtn nakŋ kɛn Raa
taaɗin ̰o, taaɗn taar naaŋgen jeege jeel eyo, ey lɛ tɛrl taar naaŋ
jeege jeel ey se, anum nakŋ naase aki tɛɗ paac se, Ꞌtɛɗin ̰ki taa
Ꞌnoogŋ *egliz Ꞌziiɗn ɓaa ute naanin ̰a. 27Kɛn jeege baag taaɗn
taar naaŋgen jeege jeel ey se, ɔn̰ jeege dio ɔɔ kɛn cirga lɛ jeege
mɔtɔ sum. Kɛn aki taaɗ kic num, deb kalaŋ taaɗ aasga ram
jaay ɓo deb kuuy Ꞌtaaɗa. Ɔɔ ɔn ̰ nam kuuy an ̰ tɛrlin ̰ jeege tu.
28Kɛn debm kɛn an ̰ tɛrlin ̰ taar se jeege tu gɔtɔ num, gɛnaa kɛn
taaɗ taar naaŋ kɛn jeege jeel ey se, n ̰Ꞌɔn̰te taaɗn naan jeege
tu, num n ̰Ꞌtaaɗ ute maakin ̰a ɔɔ n̰Ꞌtaaɗ Raa ki. 29Num gɛn jee
taaɗ taar teeco taar Raa ki se lɛ, ɔn ̰ jeege dio ey lɛ mɔtɔ sum
ɓo, Ꞌtaaɗa. Ɔɔ jee mɛtin̰ge se, kꞋbooy kꞋjꞋɔk mɛtn taar se jiga,
taar se ɓaa ute mɛtn taar Raa lɔɓu gɔtɔ. 30Maakse ki se jaay
deb kalaŋ Raa taaɗin ̰mɛtn nakŋ gam ɔɔ je taaɗnmɛtn nakŋ se
jeege tu se, debkuuykɛn taaɗ taaɗ sen ̰Ꞌdoa ɔɔn ̰Ꞌɔn ̰gɔtɔdebkɛn
se. 31Ɗeere, paacki se, ɔkki ɗoobo kɛnaki taaɗn taar teeco taar
Raa ki, naɓo kɛn deb kalaŋ taaɗ aasga jaay ɓo kɔn ̰ gɔtɔ naapin̰
ki. Bin se jeege paac, naase aɗeki dooyo ɔɔ aɗeki kɛɗn kaay
kaama. 32Debm jaay taaɗ taar teeco taar Raa ki se, naan ̰ bɔɔb
ɔk taarin̰a. 33Nakŋ ute ɗoobin̰ ey se, Raa je eyo. Num Raa se
je naase aki kiŋg ute lapia.
Naase Ꞌtɛɗki aan gɔɔ eglizgen gɛn jee Raagen ɓaa se paac,

34 kɛn jee al‑Masige jaay tusga se, mɛndgen maakse ki se,

kꞋdoa. Aangɔɔkɛn*KoTaarkɛnRaa ɛɗoMusaki taaɗa,maakŋ
jee al‑Masige tun tusga se, mɛndge se ɔk ɗoobo gɛn taaɗn taar
eyo num kꞋjꞋiŋg kaam kalaŋ. 35 Kɛn naaɗe ɓo je tɔnd mɛta lɛ,
kꞋɓaa kꞋtɔnd mɛtn gaabɗege ɓeene. Ey num kɛn jee al‑Masige
tusga num, mɛndge jaay Ꞌtaaɗn taara se dɔɔɗ eyo.

36 Lɔɓu taar Raa se uuno mɛtin ̰ gɔtse ki sum la? Ɔɔ taar se,
naase kalse ki sum ɓo Ꞌbooyin̰kiro lɛ? 37Maakse ki debm jaay
saap ɔɔ naan ̰ ɔk *Nirl Salal maakin̰ ki ey lɛ tɛɗga debm taaɗn
taar teeco taar Raa ki se, n ̰Ꞌjeele taar kɛnmaammꞋraaŋsen se,
kɛseMɛljegemala ɓo taaɗsen nakŋ gɛn tɛɗa. 38Anum taar kɛn
maammꞋraaŋsen se jaay debmbaate tookŋdo ki se, debmbin
se Raa kic ɓo, jeelin̰ eyo.

39Bin se, gɛnaamgen ɗoobmal‑Masi ki, Ꞌdɔŋkigɛn taaɗn taar
teeco taar Raa ki ɔɔ jeegen taaɗ taar naaŋgen jeege jeel ey se,
ɔn̰te Ꞌgaaski gɛn taaɗa. 40Naɓo nakŋ paacn ̰ kɛn naase aki tɛɗ
se, Ꞌtɛɗin ̰ki ute ɗoobin ̰ tak tak.

15
Ɗeere, Isa se duroga daan yoge tu

1 Gɛnaamgen ɗoobm *al‑Masi ki, tɛr maam mꞋje mꞋasen
taaɗa, taa naase aki saapm do Labar Jigan gɛn al‑Masi kɛn
maammꞋtaaɗseno ɔɔ naase Ꞌtookkiro do ki se ɔɔ ɓɔrse kic utu
ɔkin̰ki ɔɔn̰ɔ. 2 Ute Labar Jigan gɛn al‑Masi ese se ɓo, naase
ɔŋkiga kaaja kɛn naase jaay iŋgki do ki aan gɔɔ kɛn maam
mꞋtaaɗseno se. Ey num, ɓɛrɛ, kaal maaksen do al‑Masi ki se,
Ꞌtɛɗn nakŋ cɛrɛ.

3Nakŋ cir paac paac jaay maam mꞋdooyseno deet deet se,
taarmaammalamꞋɔŋin̰o gɔtn al‑Masi kɛn ɔɔ: al‑Masi se ooyga
taa *kusin ̰jege aan gɔɔ kɛn Kitap taaɗno. 4Naan̰ ooy se, jꞋɔlin̰o
maakŋ ɓaaɗ ki, ɓii k‑mɔtɔge tu se naan ̰duro daan yoge tu, aan
gɔɔ kɛn Kitap taaɗno ro ki se kici. 5 Kɛn naan ̰ duro se, naan̰
teeco naan Piɛr ki ɔɔ tɛr naan ̰ teeco naan jee kaan ̰ naabin̰ge
tun kꞋdaŋɗe ute ro jee sik‑kaar‑di se. 6 Tɛr naan ̰ teeco naan
gɛnaage tun ɗoobm Isa al‑Masi kɛn tus iŋg kiŋg taa naapki
ɔɔ jee se cir kaar‑mii. Maakɗe ki se, jee dɛnin ̰ utu zɛɛrɛ ɔɔ
kɛngen mɛtin ̰ge se, ooyga. 7 Tɛr naan ̰ teeco naan Jak ki ɔɔ tɛr
naan ̰ teeco naan jee kaan ̰ naabin̰ge tu paac. 8 Anum kaam
mɔɔtn se, naan ̰ teeco naan maam ki kici, maam kɛn aan gɔɔ
goon kɛn jꞋoojin ̰ laapin ̰ aas te eyo. 9Ɗeere, maakŋ *jee kaan ̰
naabm Isa al‑Masige tu se, bɛɛki num, maam se ɓo debm kɛn
kꞋkaal mum eyo. Taa maam se mꞋaas kɛn jꞋam daŋ *debm
kaan ̰ naabm Isa al‑Masi eyo. Taa *eglizn gɛn *Raa se, maam
mꞋdabarin ̰oga. 10Num gaŋ Raa tɛɗumga bɛɛ ɔɔ ute bɛɛ naan̰
tɛɗum semaammꞋtɛɗga aan gɔɔ kɛn ɓɔrse naase Ꞌjeelumki se.
AnumbɛɛRaakɛn tɛɗummaamki se, tɛɗ tenakŋcɛr eyo. Naɓo

maakŋ jee kaan ̰ naabm Isa al‑Masi ki paac se, maam mꞋtɛɗ
naaba mꞋcirɗe. Num kɛn tɛɗ naabm se, maam eyo, naɓo bɛɛ
Raa ese se ɓo ɔlummaammꞋtɛɗ naabm se. 11Bin ɓo kɛn Ꞌtɛɗn
maama, lɔnaaɗe, kɛse ɓo taar kalaŋ kɛnnaaje kꞋtaaɗseni ɔɔdo
taar kɛn se ɓo, naase Ꞌtook aalkiro maakse do ki se.

Raa utu Ꞌdur jeege daan yoge tu
12 Naaje kꞋtaaɗsen jꞋɔɔ *al‑Masi se duroga daan yoge tu.

Num gɛn ɗi jaay jee mɛtin ̰gen maakse ki se, taaɗ ɔɔ jee ooyga
kooy se, aɗe kɔŋ Ꞌdur daan yoge tu ey se? 13Kɛn jeege jaay aɗe
kɔŋ dur daan yoge tu ey num, al‑Masi kic ɓo duro utu te daan
yoge tueyo. 14Kɛnal‑Masi jaayduro tedaanyoge tuey se, taar
naaje kꞋtaaɗseno se, taar rɛn ̰ɛ ɔɔkaalmaaksendoal‑Masi ki se
kic lɛ, cɛrɛ. 15Ɗeere, kɛn jee ooyga kooy jaay aɗe kɔŋ dur daan
yoge tu eynum, al‑Masi kic ɓoRaadurin ̰o te daanyoge tu eyo.
Bin se, naaje kꞋtɛɗga saaɗgen gɛn Raa kɛn taaɗ taar mɛt ki eyo
taa naaje kꞋtaaɗ jeege tu jꞋɔɔ: Raa se duroga al‑Masi daan yoge
tu se. 16Kɛn jee ooyga kooy jaay kɔŋdur daan yoge tu ey num,
al‑Masi kic ɓo, duro te daan yoge tu eyo. 17Anum kɛn al‑Masi
jaay duro te daan yoge tu ey se, kaal maaksen do naan ̰ ki kic
ɓo, cɛrɛ. Ɔɔ ɓɔrse kic ɓo, naase utu iŋgki maakŋ *kusin ̰se ki.
18Kɛn bin num, jee ooyga kooy ɗoobm Isa al‑Masi ki se, utga.
19Kɛn naajege jaay kꞋjꞋɔndki dojege do al‑Masi ki gɛn tiŋg do
naaŋ ki ara sum num,maakŋ jikilimge tun do naaŋ ki ara se,
ey num bɛɛki se, naajege sum ɓo kɛn jeege ajeki kɛɛjn ̰ dojege
tu cir kɛn jeegen ɓaa se paac paac.

20 Num gaŋ ɗeere, al‑Masi se duroga daan yoge tu ɔɔ Raa
jaay durin ̰o deet deet se, jejeki taaɗn ɔɔ: jeegen ooyga kooy se
naan ̰ utu aɗen Ꞌdur bin kici. 21Ute ɗoobm deb kalaŋ sum ɓo,
yoa aan do jeege tu ɔɔ ute ɗoobmdeb kalaŋ kuuy se, jeege utu
aɗe Ꞌdur daan yoge tu. 22 Aan gɔɔ jikilimge paac teeco mɛtjil
Adum ki se, naaɗe paac ooy aan gɔɔ naan̰a. Bin ɓo gɛn jeegen
paacn̰ dɔɔk ute al‑Masi se, naaɗe paac utu Ꞌkɔŋ kaaja ute naan̰
kici. 23 Num Raa aɗe Ꞌdur jeegen ooyga kooy se naan ̰ aɗen
rɛɛsn ute ɗoobin ̰ ɗoobin ̰a. Al‑Masi se naan ̰ ɓo debmduro deet
daan yoge tu jaay ɓo jee naan ̰ge se utu aɗe Ꞌdur daan yoge tu
ɓii kɛnnaan ̰ aɗe ɓaa se. 24Num sitange,maragge ɔɔnakgen ɔk
tɔɔgɔ do jeege tu paac se, al‑Masi utu aɗen Ꞌtɛɗn Ꞌtɛɗn gɔtɔ, jaay
ɓoduni se Ꞌnaŋa ɔɔkaaɗkɛnse sumɓoal‑Masi Ꞌkɔn ̰gaarakaam
jiBubin ̰Raa. 25Taaal‑Masi se Ꞌkɔsngaarabini jee taamooyin ̰ge
se Raa aɗen tɛɗn naan ̰ ɓo kiŋg doɗe ki.* 26 Debm wɔɔy kaam
mɔɔtn kɛn jꞋan ̰ kutin̰ kap se, yoa. 27 Tɛr Kitap taaɗga taaɗ ɔɔ
al‑Masi se: Raa ɛɗin ̰ga nakge paac kaam jin ̰a.†

* 15:25 Aak KKR 110.1. † 15:27 Aak KKR 8.6.

Kɛn Kitap jaay taaɗ ɔɔ nakge paac tɛɗga kaam jin ̰ se, ɔɔp Raa
sum ɓo kaam jin ̰ eyo. Taa Raa se, naan ̰ ɓo debm kɛn ɛɗin ̰
nakgepaackaamjin ̰a. 28KɛnRaa jaay ɛɗganakgepaackaamji
al‑Masi se, naan ̰Goonin ̰mala se, Ꞌkɔɔpm kaam ji Raa kɛn ɛɗin ̰
nakge paac kaam jin ̰ se. Bin se jaay ɓo Raa utu Ꞌkɔsn gaara do
nakge tun ɓaa se paac.

29 Jee kɛn je ɔɔ jꞋaɗe *batizn taa jeegen ooyga kooy se tap
ɓo, *batɛm se aɗen tɛɗn ɗi naaɗe kɛn jee ooyga kooy se‡?
Kɛn jeegen ooyga kooy jaay aɗe kɔŋ Ꞌdur daan yoge tu ey
num, gɛn ɗi naaɗe ɔn ̰ roɗe kꞋbatizɗe taa naaɗe se? 30 Kɛn
jeegen ooyga kooy jaay Ꞌdur daan yoge tu ey num, gɛn ɗi jaay
naajege daayum kꞋlee kꞋɓaa gɔtn ɔɔn ̰ kɛn jꞋan kutn koje ro ki
se? 31Gɛnaamgen ɗoobm al‑Masi ki, daayummaam se mꞋlee
nirl yo ki. Kɛse taar mɛt ki, ɔɔ aan gɔɔ gɔtn Mɛljege Isa al‑Masi
ki se, maam mꞋtɔɔm roma taa naase se, taar se mɛt ki kici.
32Gɛnaamge,maakŋ gɛgɛr kɛn Ɛpɛz ki se, maammꞋɗoɗega ute
jeegen aan gɔɔ daa gaabge se. Kɛn jaay gɛn nakgen do *duni
ki sum num, maam tap ɓo mꞋkɔŋ ɗi ro ki? Kɛn jeegen ooyga
kooy jaay aɗe kɔŋ dur daan yoge tu ey num: JꞋɔski ɔɔ jꞋaayki
utemaraadjege, taa naajege se lɛ, mɛtbeeki jꞋaki Ꞌkooyo.§

33 Ɔn̰ten Ꞌkaan ̰ki rose dala, ɓɛrɛ: Mɛɗgen jig ey se ɓo kɛn tuj
kiŋg bɛɛ jeege*. 34 ꞋTɛrlki saapse ɔɔ ɔn ̰te Ꞌtɛɗki kusin̰a! Maam
mꞋaak jeemɛtin ̰gemaakseki se jeel Raaeyo;maammꞋtaaɗsen
bin se taa sɔkɔn ̰ asen tɔɔlɔ.

Jeegen ooyga kooy se, aɗe duru daan yoge tu ute ro tec ɔɔ ɗio
35Nam Ꞌkɔŋ tɔnd mɛta ɔɔ: jeegen ooyga kooy se tap ɓo aɗe

Ꞌdur ɔɔ ɗi daanyoge tu? Ɔɔ roɗe tap ɓo Ꞌtecn̰ ɔɔ ɗi? 36Kalɛ, debm
dɛrlɛ! Kaam nakŋ naai ɔɔcin ̰ga se, ruumga† jaay teec ey la?
37Naai Ꞌlee ɔɔc se, ɔɔckaamteen ̰eey lɛkaamne ɗimkuuy, num
naai Ꞌlee ɔɔc garɗin ̰ eyo. 38Kɛn naai jaay ɔɔcga se, Raa teecin̰a
ɔɔ teep tɛɗnmagala aan gɔɔ kɛn naan ̰maakin ̰ jen ro ki. Kupm
kaam naka tak ɓo tecn̰ naparin̰ kalin ̰ ki kalin̰ ki.

39Nakgen oo ko se paac roɗe se tec naap eyo. Gɛn jikilimge
lɛ tec kalin ̰ ki, gɛn daage lɛ kalin ̰ ki, gɛn yeelge kic lɛ kalin ̰ ki ɔɔ
gɛn kɛn ̰jge kic kalin̰ ki. 40Aan gɔɔ nakgen do naaŋ ki ɔk roge
se, kɛngenmaakŋ raa ki se ɔk kici. Naɓo kaakŋ bɛɛɗege se, tec
te naap eyo. 41Kaaɗa wɔɔrin̰ tec kalin ̰ ki ɔɔ laapa kic kalin̰ ki
ɔɔ k‑dijge kic ɓo wɔɔrɗe tec kalɗe ki. Ɔɔ tɛr k‑dijge ute naapa
kic wɔɔrɗe tec kalaŋ eyo.
‡ 15:29 Taar Pɔl taaɗ ara se taaɗ ute jee al‑Masi gɛnmɛtin ̰gen batiz taa jee ooyga
kooyo num gaŋ Pɔl se uun te kul eyo gɛn batizn taa jee ooyga kooyo. § 15:32
Aak Eza 22.13. * 15:33 Taar se Pɔl uuno taar gɛn kɔɗGrɛk debm kaar bal‑zɛɛrɛ.
† 15:36 Ute taar kɛn kꞋraaŋ Kitapm se taaɗ ɔɔ kaam naka se ooy, jaay teece.

42Bin ɓo ɓii kɛn jeege aɗe dur daan yoge tu se, Ꞌtɛɗn bin kici.

Debkilimi jaay ooy jꞋɔlin̰ga maakŋ ɓaaɗ ki se, ruum naatn.
Num gaŋ ɓii kɛn naan ̰ aɗe Ꞌdur daan yoge tu se, ro kɛn Raa
an ̰ kɛɗ se Ꞌkɔŋ ruum ey sum. 43 Ro debkilim ooy jaay jꞋɔlin ̰ga
maakŋ ɓaaɗ ki se, naan ̰ tɛɗ aak kusu. Num ɓii kɛn naan̰ aɗe
Ꞌdur daan yoge tu se, Raa an ̰ kɛɗn ro aak bɛɛ. Ro debkilim ooy
jaay jꞋɔlin̰ga maakŋ ɓaaɗ ki se, naan ̰ ɔk tɔɔg eyo. Num ɓii kɛn
naan ̰ aɗe Ꞌdur daan yoge tu se, Raa an ̰ kɛɗn ro kɛn ɔk tɔɔgɔ.
44 Debm jaay ooyga num kɛn jꞋɔlin̰ga maakŋ ɓaaɗ ki se, kɛse
jꞋɔl daa ro sum. Num kɛn naan̰ jaay aɗe Ꞌdur daan yoge tu se,
aɗe teecn̰ ute ro kɛn *Nirl Salal an ̰ kɛɗa. Aan gɔɔ do naaŋ ki
debkilim ɔk daa ro se, maakŋ raa ki kic ɓo Raa an ̰ ɓaa kɛɗn
ro kuuy. 45 Kɛse ɓo Kitap taaɗ ɔɔ: debkilim deet deet se ron̰
Adum, naan ̰ se ɔk daa roa ute koa. Adum kaam mɔɔtn se‡,
naan ̰ se Nirl kɛn ɛɗ kaaja jeege tu. 46 Debm kɛn ɓaaɗo deet
deet se, debm ɔk Nirl kɛn ɛɗ kaaja se eyo, num debm ɔk daa
ro ɓo ɓaaɗo deete ɔɔ debm ɔk Nirl kɛn ɛɗ kaaja se, ɓaaɗo kaam
mɔɔtn. 47Debm deet deet se naan ̰ se jꞋɔɓin ̰ ute naaŋa. Debm
k‑dige se, naan̰ se iin ̰omaakŋ raa ki. 48 Jeegen do naaŋ ki ara
paac se, tec aan gɔɔ debm kɛn jꞋɔɓin ̰ ute naaŋa se. Ɔɔ jeegen
maakŋ raa ki se lɛ, tec aan gɔɔ debm kɛn iin ̰omaakŋ raa ki se
kici. 49Aangɔɔ ɓɔrsenaajegekꞋtecki debmkɛn jꞋɔɓin̰ utenaaŋa
se, naajege kꞋjꞋutu jꞋaki tec debmkɛn iin ̰omaakŋ raa ki se kici.

50 ꞋBooyki gɛnaamgen ɗoobm *al‑Masi ki, mꞋasen taaɗa:
ɓɛrɛ, debkilimi ute daa ron ̰ ɔkmooso se Ꞌkɔŋ ɓaa *maakŋGaar
Raa ki eyo. Ɔɔ daa ro se kɛn utu Ꞌruum se lɛ, naan ̰ se Ꞌkɔŋ tiŋg
gɛn daayum eyo.

51MaammꞋjemꞋasen taaɗ ute *nakŋ kɛn jeege jeelmɛtin ̰ ey
se: ꞋBooyki! Naajege se jꞋaki kooy paac eyo. Anum naajege
paacki se, Raa utu ajeki tɛrl rojege kaam kuuy. 52Ɓii kɛn pulu
Ꞌkeem kaam mɔɔtn se, Ꞌtɛɗ yɔkɔɗ aan gɔɔ debm ɔnd kaamin̰
sapac se, kaaɗ kɛn pulu Ꞌkeem se, jeegen ooyga kooy se utu
Ꞌduru ute ro kɛn Ꞌkɔŋ ruum eyo. Ɔɔ naajegen jꞋutuki zɛɛr se lɛ,
Raa utu ajeki tɛrl rojege kaam kuuy. 53 Ro kɛn utu Ꞌruum se,
tak ɓo jꞋutu jꞋan ̰ kɛɗn ro kɛn Ꞌkɔŋ ruumeyo ɔɔ ro kɔŋ kooy se lɛ,
jꞋutu jꞋan ̰ kɛɗn ro kɛn Ꞌkɔŋ kooy ey sum.

54 Kaaɗ kɛn ro kɛn utu Ꞌruum se, jaay utu tɛrl ro kɛn Ꞌkɔŋ
ruum eyo, ɔɔ ro kɛn Ꞌkooy se lɛ jꞋutu jꞋan ̰ tɛrlin ̰ ute ro kɛn Ꞌkɔŋ
kooy ey se, bin ɓo taar kɛnKitap taaɗdo dɔkin̰ se Ꞌkaan ɗoobin ̰
ki kɛn ɔɔ:
Ɓɛrɛ, yo se Raa cirin̰ga naan ̰ tɛɗga gɔtɔ.
55Naai yoa, tɔɔgi kɛn naai Ꞌcir jeege se tap ɓo gay?
Ɔɔ tɔɔgi kɛn naai lee tɔɔl jeege se tap ɓo gay?§

‡ 15:45 Adum kaammɔɔtn se taaɗ ute *al‑Masi. § 15:55 Aak Eza 25.8.

56 Tɔɔgŋ kɛn naai Ꞌlee tɔɔl jeege se lɛ, kɛse *kusin ̰a. Ɔɔ kusin̰
lɛ, kɛn ɛɗin̰ tɔɔgɔ se, *Ko Taar kɛn Raa ɛɗo Musa ki. 57 Anum
ute ɗoobmMɛljege Isa al‑Masi se, kꞋtɔɔmkiRaakɛn ɛɗjeki tɔɔgɔ
kꞋcirki nakgen ɔk tɔɔgɔ dojege tu!

58 Bin ɓo, gɛnaa maak‑jemge, Ꞌɗaarki tɔɔgɔ. Ɔn̰te Ꞌtɛrlki
mɔɔtn! Naabm Mɛljege se ɔn ̰te Ꞌkɔn ̰in ̰ki, Ꞌtɛɗ Ꞌɓaansin ̰ki ute
naanin̰a. ꞋJeelki, naabmkɛnnaase Ꞌleedabara Ꞌtɛɗin ̰kiMɛljege
tu se, cɛr eyo.

16
Gɛnaagen ɗoobm *al‑Masi ki tiir gɛn noogŋ gɛnaagen

Jeruzalɛmki
1MꞋjemꞋasen taaɗa taa gursn kɛn aki tiir gɛnnoogŋ jee Raa-

gen Jeruzalɛm ki se: maam mꞋtaaɗɗega taaɗ mɛtin ̰ *eglizge
tun taa naaŋ Galat ki. Anum naase Ꞌtɛɗin ̰ki bin kici. 2 Ɓii
dumas ki tak ɓo, naŋa naŋa kic ɓo do naabin ̰ kɛn naan ̰ tɛɗ
jaay ɔŋo se, maak ki se n ̰Ꞌɔɔɗ n ̰Ꞌɔmbin̰ gɛn don ̰a taa an noogŋ
gɛnaagen ɗoobm al‑Masi kɛn Jeruzalɛm ki. Bin se, naase aki
kɔŋ booy ɓiin kɛn maam mꞋaanga jaay aki tiir ey sum. 3Kɛn
maam jaay mꞋɓaa mꞋaanga gɔtse ki num, jee kɛn naase Ꞌbɛɛr
Ꞌtɔɔɗɗeki se, maam mꞋaɗe kɛɗn maktub ute nakŋ kɛn naase
Ꞌtiir Ꞌtusin̰ki jiɗe ki se. Ɔɔ maam mꞋaɗe kɔl naaɗe aan ɓaa ute
nakgen se, Jeruzalɛmki. 4Kɛn aakin ̰ki bɛɛ jaaymaammala ɓo
mꞋɓaa kic lɛ, naaɗe Ꞌɓaa ute maama.

Pɔl je ɓaamɛrtɛ
5KɛnmaammꞋutumꞋɓaa gɔtse ki se,maammꞋkaal teecn ̰ taa

naaŋ Masedoan ki, taa maam mꞋkaal ute ɗoobm ese. 6 Kɛn
maam jaay mꞋaanga gɔtse ki se, baat ey num maam mꞋtiŋg
cɔkɔ ute naase, lɔɓu kaaɗn kuulu se kic daan mꞋan ̰ deel gɔtse
ki jaay ɓo sɔm naase amki je nakŋ kɛn am noogŋ gɛn tɛɗn
mɛrtum naan ki. 7 Anum kɛn ɓɔrse mꞋɓaa ɓaa gɔtse ki se,
mꞋje mꞋasen kaakŋ ute do jɛm sum eyo, naɓo kɛn Mɛljege
jaay ɔɔɗumga ɗoobo num, maammꞋje mꞋkiŋg ute naase cɔkɔ.
8Num gaŋ ɓɔrse maam se mꞋtiŋgmaakŋ gɛgɛr kɛn Ɛpɛz ki se,
bini mꞋkaan kaaɗn laa Pantekɔt ki. 9 Taa gɔtn ese se, maam
mꞋɔŋga ɗoobm gɛn tɛɗn naaba *Raa ki dɛn aak eyo naɓo jee
wɔɔyge kic ɓo dɛna utu gɔtn ese.

10Kɛn Timote jaay aanga gɔtse ki num, aakin ̰ki don ̰ ki. Bin
jaay ɓonaan̰ kicnirlin ̰an̰ kaayeyo; taanaan ̰kic lɛ tɛɗnnaabm
Mɛljege aan gɔɔ maama. 11 Ɓɛrɛ, Timote se, nam ɔn ̰te kuum
kaalin̰ naaŋ ki, num ɛɗin ̰ki nakŋ noogo kɛn naan ̰ aɗe kɔkŋ
tɛrl gɔtum ki ute lapia. Taa maam mꞋute gɛnaagen gɔtn ara
se, jꞋutu jꞋiŋg jꞋaak kaamin ̰a.

12Gɛnaajege Apɔlɔs se, ey nummaammꞋɛɗin ̰ga kaay kaam
aakeyomꞋɔɔutegɛnaage se, n̰Ꞌɓaagɔtseki, naɓonaan̰ tookeyo

gɛn ɓaa gɔtse ki ɓɔrse se. Anumkɛnnaan ̰ ɔŋga jin ̰ jaay sɔmutu
Ꞌɓaa gɔtse ki.

Pɔl naŋ taarin ̰a ɔɔ ɔl tɔɔsin ̰ jeege tun Kɔrint ki
13 Daayum iŋgki zɛɛrɛ, kaal maaksen do Raa ki se ɔkin̰ki

tɔɔgɔ. ꞋTɛɗki jee mɛc ɔɔ Ꞌɗaarki tɔɔgɔ. 14 Ɔɔ nakŋ naase aki Ꞌtɛɗ
paac se, Ꞌtɛɗin ̰ki ute maak‑jea.

15 Gɛnaamge, Ꞌbooyki mꞋasen taaɗ daala: Ꞌjeelki Stepanas
ute jee maakŋ ɓeen ̰ ki se, naaɗe ɓo jee kɛn took aal maakɗe
deet do *al‑Masi ki taa naaŋ Akayi ki se ɔɔ naaɗe se ɓo, jee ɔn ̰
roɗe gɛn tɛɗn naabmRaamaakŋ jee Raage tu. 16 Jee bin se ɓo,
Ꞌtookki taarɗe ɔɔ jee kɛn lee dabar tɛɗ naaba ute naaɗe se kic
ɓo, Ꞌtookɗeki taarɗe kici.

17 Kɛn Stepanas, Portunatus ute Akaykus ɓaaɗo aakum se,
maam maakum raap aak eyo; gɔɔ naase ki se, naaɗe ɓaaɗo
noogumga. 18Taanaaɗe se tɛɗummaakumtɔɔɗgakaamkalaŋ
aan gɔɔ naaɗe tɛɗsen naase ki se kici. Bin num jee bin se,
ɔkɗeki ɔɔn ̰ɔ.

19*Eglizgen taanaaŋAziki se, tɛɗsen tɔɔsɛ. AkilasutePriska
ɔɔ ute egliz kɛn lee tus ɓeeɗe ki se kic tɛɗsen tɔɔsɛ dɛn aak eyo
ute roMɛljege. 20Gɛnaagen ɗoobm Isa al‑Masi kɛn gɔtn ara se,
tɛɗsen tɔɔsɛ paac.

ꞋTɛɗki tɔɔsɛ naapge tu ɔɔ Ꞌbaam Ꞌtɔkki naapa ɔɔ aayki ciil
naapge aan gɔɔ gɛnaa naapge. 21Gɔtn ara se, kɛse maam Pɔl
ɓomꞋraaŋsen tɔɔsn se ute jimmala.

22Debm jaay jeMɛljege ey se, ɔn ̰Raaan ̰naama. Maranaata!
(Kɛse je ɗeekŋ ɔɔ: ɔn ̰Mɛljege se n ̰Ꞌɓaaɗo.)

23Ɔn̰Mɛljege Isa asen tɛɗn bɛɛn ̰a.
24Maam se mꞋjese paac taa naajege kꞋdɔɔk kꞋtɛɗkiga kalaŋ

ute Isa al‑Masi.

Maktubmk‑dige kɛn Pɔl raaŋin̰ eglizn
Kɔrint ki

Kupmmɛtn taar taaɗjeki ɗoobm gɛn
dooymaktubmk‑dige kɛn Pɔl raaŋin̰

eglizn Kɔrint ki
Kɛn Pɔl raaŋga raaŋmaktubmdeetn gɛnKɔrintge se ɓo jaay

naan ̰ ɔŋ labar jeeKɔrint ki ɔɔ tɛrnaaɗe raaŋ tɔlmaktubgedɛna
ute naapa kici (kon̰ 2.3). Gɔtn se, Pɔl ute jee al‑Masigen Kɔrint
ki se, taarɗe ɓaa ɔkmɛtnnaapeyo. Taanaan ̰ se ɓokɔrnaan ̰ tɛrl
tegɔtɗeki eyɓɔrt se, naan ̰ raaŋɗen taaaɗen tɛrl kiŋgɗe. Maakŋ
maktubin ̰ ki se Pɔl taaɗ jeege tu ute ɗoobm ɔɔ ɗi jaay naan ̰ tɛɗ
debm kaan ̰ naabm Isa se, kɛn je ɗeekŋ ɔɔ naan ̰ se Isa al‑Masi
ɓo ɔlin̰ naaba. Kɛn gɛn Pɔl ki num naan ̰ se nakin ̰ kaan ̰ naaba
sum. Ɔɔmaakŋnaabin ̰kɛnnaan ̰ tɛɗ se, naan̰ ɔŋganakgen ɔɔn ̰ɔ
kɛn aan don̰ ki, ɔŋga dubar ɔɔnakgen kɛn ɔl ɓeere deb ki ɔɔute
naan ̰ se kic ɓo naan ̰ ɔŋ aayga kaamin ̰a. Naɓo nakŋ naan ̰ je se
gɔtɔ ɓaa se paac jeege Ꞌjeel Raa Bubu ɔɔ Isa al‑Masi. Kɛn Pɔl
jaay taaɗ taa naan ̰malin ̰ se, nakŋ kɛn naan ̰ je se, jee Kɔrint ki
an ̰ baatin ̰ eyo ɔɔ Ꞌkɔŋ baatn dooyin̰ kɛn naan̰ dooyɗeno se ey
kici (kon̰ 1‑7). Gɛn k‑dige se, Pɔl raaŋɗen ɔɔ jee ɔk maala se,
kꞋnoog jee al‑Masigen Jeruzalɛmki (kon̰ 8‑9). Gɛn k‑mɔtɔge tu
se, Pɔl taaɗɗen ɔɔ jee kɛn tɛɗ roɗe aan gɔɔ jee kaan ̰ naabm Isa
al‑Masige se jꞋɔn ̰te booy kuun taarɗe (kon̰ 10‑13).

Pɔl raaŋ ɔl tɔɔsɛ egliz kɛn Kɔrint ki
1Kɛn ara maam Pɔl, *mꞋdebm kaan ̰ naabm Isa al‑Masi aan

gɔɔ kɛn *Raa maakin ̰ jen ro ki ɔɔmaammꞋraaŋmaktubm ese
se ute gɛnaajege, Timote. Naaje kꞋtɛɗsen tɔɔsɛ naase ki jee
*eglizn kɛn maakŋ gɛgɛr kɛn Kɔrint ki ute jee Raagen paacn̰
taa naaŋ Akayi ki ute magalin ̰a. 2 Ɔn̰ Bubjege Raa ɔɔ Mɛljege
Isa *al‑Masi asen tɛɗn bɛɛɗe ɔɔ asen kɛɗn lapia.

Raa debm ɛɗ kaay kaama jeege tunmaakŋ dubar ki
3 KꞋtɔɔmki Raa, Bubm Mɛljege Isa *al‑Masi, naan ̰ se Bubm

kɛn bɛɛn ̰ dɛna ɔɔ naan ̰ ɓo Raa debm ɛɗ kaay kaama ute
maraadin ̰a. 4Maakŋ nakge tun ɔɔn ̰ kɛn aan dojege tu paac
se, naan ̰ ɓo debm ɛɗjeki kaay kaama. Ute kaay kaam kɛn Raa
ɛɗjeki se, naajege kic num jꞋan ̰ki kaasn gɛn kɛɗn kaay kaama
jeege tunmaakŋnakge tun ɔɔn ̰ se kici. 5Aan gɔɔnaajege jꞋɔŋki
dubar dɛna ute al‑Masi se, bin ɓo ute ɗoobm al‑Masi se Raa
ɛɗjeki kaay kaam dɛn bin kici. 6Kɛn nakŋ ɔɔn ̰ jaay aanga doje
ki kic num, taa Raa asen kɛɗn kaay kaama kɛn asen kɔl gɔtn

kaaj ki. Ɔɔ naaje jaay Raa ɛɗjen kaay kaama se taa naase kic
ɓo dubar aanga dose ki numan̰ki kɔŋ kaasa aan gɔɔ kɛnnaaje
dubar aan doje ki jaay jꞋɔŋ jꞋaasin ̰ se kici. 7 Ɔɔ naaje kꞋjeel
maakje ki kɔnd dojen jaay jꞋɔnd do naase ki se, kɔnd do mɛc.
Taa naaje kꞋjeele naase ɔŋkiga dubar ute naaje se, bin se Raa
asen kɛɗn kaay kaama aan gɔɔ naan ̰ tɛɗo naaje ki se kici.

8Anum naase gɛnaagen ɗoobm al‑Masi ki, naaje kꞋje naase
aki jeele taa naaŋ Azi ki se kꞋdabarjenoga dɛn aak eyo. Ɔɔ
dubar kɛn naaje kꞋjꞋɔŋo se deeloga doje, naaje kꞋsaapo jꞋɔɔ
naaje se jꞋkɔŋ kaaj ey sum. 9Ɗeere, naaje se kꞋsaap jꞋɔɔ ɓiije
naŋga sum, naaje jꞋkooyo. Naɓo, naaje se jꞋɔnd doje do naaje
malin ̰ge tu eyo, numnaaje jꞋɔnddoje do Raa ki, naan ̰ ɓo debm
lee dur jeege daan yoge tu. 10Ɔɔ Raa se ɔɔɗjenoga dojemaakŋ
yo kɛn gɔtn ese se ɔɔ naan ̰ ajen kɔɔɗn doje kuuy daala. Ɗeere,
naaje se jꞋɔnd doje don̰ ki, gɔt kuuy kic ɓo naan ̰ utu ajen kɔɔɗn
doje daala. 11Naase kic ute keem Raa kɛn naase aki keem se,
naase ajeki noogo. Ɔɔ ute tɔndmɛtn kɛn jeege dɛna tɔndmɛtn
Raa taa naaje se, Raa ajen tɛɗn bɛɛ. Ute naan̰ se jeege dɛna
ꞋtɔɔmRaa taa bɛɛ kɛn naan ̰ tɛɗjen se.

Gɔtn Pɔl uun doa je ɓaa Kɔrint ki naɓo ɔŋ ɓaa te eyo
12Anumnakŋ tɛɗjen jaaynaaje kꞋtɔɔmroje se, naaje kꞋjeelin̰

maakje ki, kiŋgjen naaje jꞋiŋg maakŋ jeege tu, ɔɔ tap tap ute
naase se, jꞋiŋgo ute kɛn mɛt ki ɔɔ ute maakŋ kalaŋ naan Raa
ki. Num naaje kꞋjꞋiŋgo bin se ute jeel‑taar gɛn jikilimge eyo,
num ute bɛɛ Raa kɛn tɛɗjen se. 13-14Ɗeere, taargen naaje kꞋlee
kꞋraaŋsesin̰ se, naaje kꞋraaŋsen te taar ɗim kuuy eyo, num
taargen naase Ꞌlee Ꞌdooyin̰ki ɔɔ Ꞌbooy ɔkin̰ki se. Aan gɔɔ ɓɔrse
naase naka kaam kalaŋ Ꞌbooy ɔkjekiro te mɛtin ̰ paac ey se,
num maam mꞋsaap naase utu ajeki Ꞌbooy kɔkŋ mala mala ɔɔ
kɛse ɓo taar kɛn maammꞋje taaɗa se: *ɓii kɛn Mɛljege Isa aɗe
ɓaa se, naaje kꞋtɔɔmroje ute naase ɔɔnaase kic lɛ aki tɔɔmrose
ute naaje kici.

15 Ɗeere, maam mꞋjeel maakum ki maam mꞋje mꞋɓaa gɔtn
naase ki ɓo deet jaayo, taa bin se naase aki kɔŋ bɛɛmaam kɛn
mꞋɓaa gɔtse ki ɗɔɔl di se. 16 Maam mꞋkiin̰ gɔtse ki se mꞋɓaa
Masedoan ki ɔɔ kɛnmꞋtɛrl tɛrl Masedoan ki kic ɓo, mꞋaɗe kaal
dose ki. Ɔɔ naase ɓo amki je nakŋ kɛn am mꞋkaasn gɛn ɓaa
mɛrtɛ taa naaŋ Jude ki. 17KɛnmaammꞋuun do gɛn ɓaa mɛrtɛ
se, ute maakum paac ey la? Ey lɛ nakŋ maammꞋɓaa ɓaa tɛɗa
paac se, mꞋtɛɗin ̰ aan gɔɔ gɛn jikilimgen do nak kɛn kalaŋ sum
ɓo kɛn naaɗe ɓaan̰ ɓaa tɛɗa num ɗeek ɔɔ: «Yɛɛ» ɔɔ «Yɛɛ eyo» se
la? 18Taar se Raa kic ɓo jeele, do taar kɛn kalaŋ se, naaje jꞋɔŋ
kꞋtaaɗseno te jꞋɔɔ: «Yɛɛ» ɔɔ «Yɛɛ eyo». 19Taamaama, Silbanute
Timote kɛnkꞋɓaaɗokꞋtaaɗsen taarGoonRaa Isa *al‑Masi gɔtse
ki se, do taar kɛn kalaŋ sum ɓo, naaje kꞋtaaɗ te ey «Yɛɛ» ɔɔ «Yɛɛ

eyo». Num gaŋ taar naaje kꞋtaaɗ se, daayum «Yɛɛ». 20Ɔɔ nakŋ
kɛn Raa taaɗo utu tɛɗ se, ute ɗoobm al‑Masi se paac Ꞌtɛɗn mɛt
ki. Bin ɓo ute ro Isa al‑Masi se, naaje kꞋɗeekki jꞋɔɔki: *amin
Raa ki gɛn *nookŋ ron ̰a. 21 Raa ɓo kɛn dɔɔkjeki ute al‑Masi
kꞋtɛɗkiga tɔɔg se ɔɔ naan̰ ɓo debm tɛɗjeki kꞋtɛɗkiga jee naan ̰ge.
22Naan ̰ ɓo debm kɛn tɛɗjeki nakŋ kaakŋ jeele, kɛse Nirlin̰ kɛn
naan ̰ ɛɗjeki maakjege tu kɛn je ɗeekŋ ɔɔ naajege se kꞋtɛɗkiga
jee naan̰ge ɔɔute naan ̰ se, naan ̰ je ajeki taaɗn ɔɔutu ajeki kɛɗn
nakŋ kɛn naan̰ taaɗo ɔɔ utu ajeki kɛɗ se.

23Maam se ɔn ̰ Raa am tɛɗn saaɗuma ɔɔ maam se lɛ mꞋtaaɗ
taarmɛt ki. Kɛnmaamjaaybaate tɛrlomaakŋgɛgɛrkɛnKɔrint
ki se, mꞋje mꞋasen tujn ̰ maakse eyo. 24Naaje kꞋje jꞋasen tɛɗn
utu taa tɔɔg eyo gɛn kaal maakse do Raa ki, taa kaal maakse
lɛ, naase utu ɔkin̰ki tɔɔgɔ. Anum naaje kꞋje jꞋaki tɛɗn naaba
tɛlɛ, taa naase kic ɓomaakse raapo.

2
1Maam se mꞋuunoga doa, mꞋkɔŋ tɛrl gɔtse ki jaay, mꞋasen

ɓaa tujn ̰ maakse ey sum. 2 Anum kɛn maam jaay Ꞌtujsega
maakse se, maam kic ɓomaakum Ꞌtuju, bin se nam am tɛɗum
jaay maakum raap se gɔtɔ, taa naase lɛ paac, maakse tujga.
3 Kɛn ɔlumo jaay mꞋraaŋseno maktub se, taa maam mꞋje eyo
kaaɗ kɛn mꞋɓaa gɔtse ki se, jeegen am kɛɗn maak‑raap se ɓo,
Ꞌtɛrl am tujn̰ maakuma. MaammꞋjeel maakum ki, kɛnmaam
jaay maakum raap se, naase kic ɓo Ꞌpaacki maakse Ꞌraapo.
4Kaaɗ kɛnmaammꞋraaŋseno se, maammaakŋmaak‑tuj ki ɔɔ
mꞋmaakŋ kaa‑maan ki ɔɔmꞋuun nirlum dɛna dose ki. Maam
mꞋraaŋseno se taa mꞋasen tujn ̰maakse eyo, num taa aki jeele
maam se, mꞋjese dɛn aak eyo.

Pɔl taaɗ ɔɔ: debm tɛɗga *kusin ̰ se, kꞋtɛɗin̰ kalɗɛ
5 Kɛn deba jaay tujga maakŋ jeege se, kɛse naan ̰ tujum

maakŋ maam eyo, num naan ̰ tujsen maakŋ naase paacki.
Naɓo taar se jꞋɔn ̰te Ꞌtɛɗin ̰ki Ꞌdeel doa. 6Gɛn debm bin se, kɛn
jee dɛna uunin̰ga kaamin ̰ se ɓo, bɛɛn ̰ga sum. 7 Taa naan̰ se
ɓo naase Ꞌtɛɗin ̰ki kalɗɛ, ɔɔ ɛɗin ̰ki kaay kaama, ey num sɔm
maak‑tujn ̰ ese se Ꞌdeel don̰a. 8 ꞋBooykimꞋasen taaɗa, debmbin
se Ꞌtaaɗin ̰ki tal, naan ̰ Ꞌjeele, naase se Ꞌjen ̰ki. 9Anumkɛn ɔlumo
jaay maam mꞋraaŋseno maktubm se, kɛn naase jaay Ꞌtookki
taarum paac lɛ, maam mꞋkaakŋ jeel ro ki. 10 Num Ꞌbooyki
mꞋɗeekseni: debm jaay naase Ꞌtɛɗin̰kiga kalɗɛ se, maam kic
mꞋtɛɗin ̰ga kalɗɛ, kɛnmaam ɓomꞋtɛɗin ̰ga kalɗɛnaan al‑Masi ki
kic num, taa naase. 11Bin ɓo *Ɓubm sitange ajeki kɔŋ kaan ̰dal
eyo, ɔɔ nakŋ naan ̰ je tɛɗa se lɛ, naajege kꞋjeelin̰ki tak.

Pɔl uun nirlin ̰ do Tit ki

Labar Jiga gɛn *al‑Masi jeege tu se, ey num gɔtn se Mɛljege
ɔɔɗumga ɗoobo ute maraadin̰a. 13Naɓo kɛn mꞋaan jaay mꞋɔŋ
te gɛnaam Tit ey se, maakum tap ɓo ɔŋ ɗaar eyo. Gɔtn se
maam mꞋiin ̰ mꞋɔn ̰ gɛnaagen ɗoobm al‑Masi ki ɔɔ mꞋɓaa taa
naaŋMasedoan ki.

Ute Isa *al‑Masi se naaje kꞋcirkiga nakge paac
14KꞋtɔɔmki *Raa, ute ɗoobmal‑Masi se daayumnaan ̰ tɛɗjeki

kꞋleeki jꞋɔkki mɛtn Isan cir nakge paac se. Gɔtn ɓaa se paac
Raa ɔljen naaje se ɓo kꞋtaaɗ taar al‑Masi se jeege tu taa an̰
jeele. Ɔɔ taar naan ̰ se lɛ, tec aan gɔɔ nakŋ oot nijimi kɛn oot
wɔɔk dɔɔɗ gɔtɔ ɓaa se paac se. 15Ɗeere, naajege se kꞋtecki aan
gɔɔ nakŋ oot nijimi kɛn al‑Masi ɛɗ Raa ki se. Naajege kꞋtaaɗki
taar al‑Masi jeege tun Raa utu aɗen kaaja ɔɔ jeege tun Raa utu
aɗen kut kici. 16 Jee mɛtin ̰gen uun ɗoobm kutu se lɛ, nakŋ
ootn nijim ese se ootɗen aan gɔɔ nakŋ ooyga kooyo kɛn aɗen
kɔl gɔtn yo ki ɔɔ jee mɛtin̰gen kuuy uun ɗoobm kaaja se lɛ,
nakŋ ootn nijim ese se ootɗen aan gɔɔ nakŋ iŋg zɛɛrɛ kɛn aɗen
kɔl gɔtn kaaj ki. Num naabm magal ese se tap ɓo naŋa jaay
an ̰ kaasn gɛn tɛɗn naan ̰ se? 17 Naaje se kꞋtecki aan gɔɔ jee
dɛngen kuuy eyo, kɛn lee taaɗ taar Raa jeege tu tɛɗin ̰ aan gɔɔ
nakŋ suukŋ gɛn kɔŋ ɗim ro ki se. Numgaŋ kꞋtɛɗkiga kalaŋ ute
al‑Masi se, naaje kꞋtaaɗki taarmɛt ki utemaakŋ kalaŋ aan gɔɔ
jee kɛn Raa ɓo ɔlɗeno.

3
*Raa dɔɔk kiji ute jeege se kɛse ɓo jee tɛɗn naabin ̰ge

1 Naase aki taaɗn ɔɔki naaje se kꞋbaagga magal roje daal
ne? Lɔ naaje kic ɓo kꞋje jꞋajen raaŋ kɛɗn maktub jije ki taa
jꞋanjen jeel ro ki aan gɔɔ jeemɛtin ̰gen kꞋraaŋɗenomaktub jiɗe
ki jaay ɓaaɗo taaɗsennaaseki ɔɔ jenaasekicaɗeki raaŋkɛɗkic
la? 2Maktubm naaje se, naase malin ̰ge. Naan̰ se kꞋraaŋin̰ga
raaŋ maakje ki ɔɔmaktubm se jeege paac dooyin̰a ɔɔ jeelin̰a.
3Ɗeere, naan ̰ se tooɗ tal, naase se ɓo maktubm kɛn *al‑Masi
raaŋin̰a ɔɔ ɛɗjesin ̰ kaam jije. Naan̰ raaŋin̰ se utemaan nakgen
kꞋraaŋ ro maktubge tu se eyo, num ute *Nirl Raa zɛɛrɛ. Naan̰
raaŋin̰ te ro tircil ki eyo, numnaan ̰ raaŋin̰maakŋ jikilimge tu.

4Kɛn ɔlje jaay naaje kꞋtaaɗsen bin se, taa ute ɗoobmal‑Masi
se, naaje kꞋjeel maakje ki naaje se kꞋjꞋɔnd doje do *Raa ki.
5Naaje kaljeki sum se jꞋaas tɛɗn ɗim eyo, num Raa ɓo tɛɗjen
jꞋaasga gɛn tɛɗn nakgen se. 6Naan̰ ɓo tɛɗjekiga jꞋaaskiga gɛn
tɛɗn jee tɛɗnnaabmkɛnRaadɔɔkkiji ute jeege se. Ɔɔdɔɔkŋkɛn
Raa dɔɔk kiji ute jeege se iin ̰o ro *Ko Taar kɛn Raa ɛɗoMusa ki
eyo, num naan ̰ se iin ̰o gɔtn *Nirl Salal ki, taa Ko Taar kɛn Raa

ɛɗo Musa ki se, ɔl jeege maakŋ yo ki anum gɛn Nirl Salal se ɔl
jeege gɔtn kaaj ki.

7Do dɔkin̰ se, Ko Taar kɛn Raa ɛɗo Musa ki se, Raa raaŋin̰o
ro tircil ki. Kaaɗ kɛn naan̰ raaŋin̰ raaŋ se *nookŋ Raa tɛɗ gɔtɔ
wɔɔr kɛlɛŋ. Bin ɓo daan kaam *Musa kic ɓo wɔɔr bin kici ɔɔ
gaan *Israɛlge se ɔŋ ɔnd kaamɗe ro daan kaam Musa ki eyo
taa daan kaamin ̰ se wɔɔr ɔs kaam ki kiric, naɓo tɛɗga sum ɓo
tɛɗ gɔtɔ. NumkɛnKo Taar kɛn Raa ɛɗoMusa ki ɔl jeege gɔtn yo
ki jaay taaɗn nookŋ Raa ɔɔ tɛɗ gɔtɔwɔɔr kɛlɛŋ se, 8 daala, mɛt
kando Raa Ꞌtaaɗn nookin ̰a jeege tu, kaaɗ kɛn Nirl Salal tɛɗn
naabin ̰ se. 9Taa Ko Taar kɛn Raa ɛɗo Musa ki se, tɛɗ bɔɔrɔ ooc
do jeege tu ɔɔutenaan ̰ sekicɓo taaɗnnookŋRaase,mɛt kando
dɔɔkŋ kɛn Raa dɔɔk kiji ute jeege jaay tɛɗjeki kꞋtɛɗki jeegen
aak bɛɛ naanin̰ ki se, naan̰ se ajeki taaɗ nookŋ Raa cir naan̰
se daal ey la? 10Nookŋ Raa kɛn wɔɔrɔ gɔtɔ do dɔkin̰ kɛlɛŋ se,
jaay kꞋdɔɔjin ̰ ute nookŋ kɛn Raa dɔɔk ute jeege kiji se, nookŋ
kɛn do dɔkin̰ se aas te ɗim naanin̰ ki eyo. 11Ɗeere, dɔɔkŋ kɛn
Raa dɔɔko do dɔkin̰ ute jeege se tiŋg te gɛn daayum eyo. Ute
naan ̰ se kic ɓo Raa taaɗga nookin ̰a, nummɛt kando dɔɔkŋ kɛn
Raadɔɔkokiji ute jeegegɛndaayumse,magal cirnaan ̰ sedɔkɔ.

12 Taa naan ̰ se ɓo naaje kꞋjeel maakje ki, nakŋ naaje jꞋɔnd
doje ro ki se ɓo, naaje kꞋtaaɗin ̰a. 13Naajege se kꞋtɛɗki aan gɔɔ
gɛnMusa eyo kɛn daan kaamin ̰wɔɔrga num, naan ̰ aalin̰ kala
taa gaan Israɛlge se ɔŋaasin ̰ gɛnkaakŋ tɛn ̰in ̰ eyodaankaamin̰
kɛn wɔɔr ɔs kaam ki kiricn̰ ɔɔ kɛn tɛɗga num cɔkɔ cɔkɔ jaay
Ꞌdeel se. 14Num gaŋ gaan Israɛlge se ɔŋ booy ɔk mɛtn taar se
eyo. Jaaki kic ɓo, mɛtjilɗege booy ɔk ey kici. Kɛn naaɗe jaay
dooy Kitapm kɛn Raa dɔɔko do dɔkin̰ ute jeege se, naaɗe booy
ɔk mɛtn nakgen se eyo aan gɔɔ jeelɗe se kꞋdeebin ̰ga deeb ute
kala. Anum deb dɔɔkga ute al‑Masi jaay ɓo kala se tɛɗn gɔtɔ ɔɔ
naan ̰ se booy ɔk mɛtn taar se. 15Ɗeere, jaaki kic ɓo kɛn naaɗe
jaay dooy dooy Kitapm Musa se, naaɗe booy ɔk mɛtin ̰ eyo,
aan gɔɔ jeelɗe se kꞋdeebin ̰ga ute kala. 16Aan gɔɔ Kitapm Raa
taaɗni: KɛnMusa jaay ɓaaga naan Raa ki se, naan ̰ ɔɔɗn ute kal
daan kaamin ̰ ki se naatn.* 17Taa Mɛljege se naan ̰ nirli ɔɔ gɔtn
jaay Nirl Mɛljege utu se, jeege ɔŋ doɗe. 18 Ɔɔ naajegen paacn̰
jꞋaalkiga maakjege do al‑Masi ki se, kal daan kaamjege tu se,
Raa ɔɔɗin ̰ga naata. Naajege jꞋaakki nookŋ Mɛljege ɔɔ nookin̰
se tɛɗjeki naajege kꞋtecin̰ki tece. Bin ɓonookŋRaa jꞋaakin ̰ gɔtn
naajege tu se, daayum ziiɗn ɓaa ute naanin̰a. Kɛse ɓo naabm
Nirl Mɛljege tɛɗin ̰a.

4
Kɔrbɔtnmaakŋ dukul nɛn̰j ki

* 3:16 Aak Ekz 34.34.

1 Taa naan̰ se ɓo aan gɔɔ *Raa ute bɛɛn ̰a ɛɗjega naabin ̰ ese

se kaam jije se, naaje jꞋɔk maakje tɔɔgɔ ro ki. 2Nakgen jig ey
kɛnkꞋtɛɗin ̰ kꞋjꞋɔyin ̰ kɔyɔute nakŋ sɔkɔn ̰ge se, naaje kꞋtɛrlɗenga
naaga. Naaje se kꞋjꞋaan ̰ nam dal eyo ɔɔ taar Raa kic lɛ, kꞋtɛrlin̰
kaam kuuy eyo. Num gaŋ taar mɛt ki se, naaje kꞋtaaɗin ̰ tooɗ
tal, bin ɓo naŋa naŋa kic ɓo jeelmaakin̰ ki, naan Raa ki se taar
naaje kꞋtaaɗ se taar mɛt ki. 3 Anum jee mɛtin ̰ge Labar Jigan
gɛn *al‑Masi kɛn naaje kꞋtaaɗɗen se, naaɗe booy ɔk te mɛtin̰
eyo. Jeelɗe se aan gɔɔ kꞋdeebin ̰ga ute kala. Kɛse gɛn jeegen
ɓaa ɓaa gɔtn kut ki. 4 Jeegen ese se aal maakɗe do Isa ki eyo,
taa *Ɓubm sitange, naan ̰ ɓo raa kɛn do *duni ki se, gaasɗe ɔŋ
jeel ɔk mɛtin ̰ eyo taa naaɗe Ꞌkɔŋ kaakŋ gɔtn wɔɔr gɛn Labar
Jigan gɛn al‑Masi se eyo. Ey num kɛse ɓo kɛn taaɗn *nookŋ
al‑Masi, ɔɔal‑Masi senaan ̰ ɓokɛn tecRaamalamala se. 5Num
naaje se kꞋtaaɗ taa ro naaje malin ̰ge eyo, anum naaje kꞋtaaɗ
jꞋɔɔ: al‑Masi se, naan ̰Mɛl jeege paac. Num naaje se lɛ, taa Isa
se, kꞋtaaɗsen jꞋɔɔ naaje se kꞋjee tɛɗn naabsege. 6 Taa Raa ese
sum ɓo kɛn ɗeeko ɔɔ: Ɔn̰ gɔtnwɔɔr se, Ꞌwɔɔrmaakŋ gɔt kɛn ɔɔɗɔ,*
ɔɔ naan ̰ ɓo debm Ꞌwɔɔrjen maakjege kici. Ɔɔ gɔtn wɔɔr ese ɓo
taaɗjeki nookŋ Raa ɔɔ nookŋ Raa ese se ɓo kɛn jꞋaakin ̰ wɔɔr
kɛlɛŋ daan kaam Isa al‑Masi ki se.

7Numnaaje sekꞋtecaangɔɔdukulnɛn ̰jɛnaɓo ɔkkɔrbɔtnRaa
maakki. Binnum tɔɔgŋdeel do ese se iin ̰o gɔtn Raa ki, ey num
gɔtn naaje ki eyo. 8 Kaam ara kaam ara paac ɓo gɔtɔ tɛɗjen
ɔɔn ̰ɔ, naɓo nakgen se ɔŋ deel te doje eyo; ɗoobm roje tap ɓo
kꞋjeel eyo, naɓoutenaan ̰ se kic ɓo jꞋɔŋ ɗoobmkɛnkꞋjꞋɔɔɗndoje.
9 Jeege lee dabarje kaamara kaamara naɓo Raa rɛsjen te eyo;
kꞋtɔnd kꞋtundje naaŋ ki naɓo jꞋɔŋki cirjen te eyo. 10 Daayum
jeege je ajen tɔɔlɔ aan gɔɔ kɛn naaɗe je aɗe tɔɔl Isa se, bin ɓo
ute naan ̰ se jeege kaakŋ jeele, Isa se utu iŋg zɛɛrɛ ɔɔ naan ̰ ɓo
debm kɛn bɔɔbjeki jꞋutu jꞋiŋgki zɛɛr se kici. 11Maakŋ kiŋgje ki
se jeege je ajen tɔɔlɔ aan gɔɔ kɛn naaɗe tɔɔlo Isa se, bin ɓo ute
tɔɔgjen gɔtɔ se kic ɓo, naaje jꞋooy te eyo. Kɛse ɓo kɛn taaɗ jeege
tu Ꞌjeele, Isa se naan ̰ utu iŋg zɛɛrɛ. 12Bin ɓo naaje se kꞋtook gɛn
lee nirl yo ki, taa ute Labar Jigan naaje kꞋtaaɗsen se, naase aki
kɔŋ kaaja.

13KitapmRaa taaɗ ɔɔ:MaammꞋaalgamaakumdoRaaki; taa
naan ̰ se ɓomaammꞋtaaɗ taarin ̰ jeege tu.† Taa naaje kic ɓo jꞋaal
maakje tec aan gɔɔ debm kɛn Kitap taaɗno se, taa naan ̰ se ɓo
naaje kꞋtaaɗ taarin̰ jeege tu kici. 14Naaje kꞋjeelki debm duro
Mɛljege Isa se, naan̰ utu ajeki dur ute Isa kici ɔɔ naan ̰ anjenki
ɓaa ute naase tɛlɛ naanin ̰ ki. 15Nakŋ naaje kꞋsɛrkin̰ paac se,
taa asen noogo, bin ɓo bɛɛ Raa se Ꞌziiɗn ɓaa ute naanin̰a do

* 4:6 Aak Jɛn 1.3. † 4:13 Aak KKR 116.10.

jeege tu ɔɔ jeege Ꞌziiɗn tɛɗn dɛna kɛn an ̰ tɔɔmɔ ɔɔ naaɗe paac
taa naapki an̰ nooko.

16Taanaan̰ seɓonaaje jꞋɔkmaakje tɔɔgɔ. KꞋjeelki, daarojege
se tɔɔgin ̰ naŋ cɔkɔ cɔkɔ bini an ̰ kɔlin ̰ yo ki. Num gaŋ ɓii‑raa
Raa ɛɗjeki tɔɔgin̰ maakjege tu ɔɔ Ꞌtɛɗjeki jee kiji. 17Nookŋ Raa
kɛn jꞋutu kꞋjꞋaki kɛndmaak ki jaay jꞋaki kɔŋ bɛɛ se kꞋdɔɔjin̰ ute
dubargen ɓɔrse jꞋɔŋin̰ki do duni ki ara se, jꞋaakki dubarjege se
aas ɗim eyo ɔɔ dubarjege se naan ̰ cɔkɔ sum ɓo utu Ꞌdeele. Ɔɔ
naan ̰ se ɗaapjeki ɗaap ɓo gɛn kɛndmaakŋ nookŋ Raa kɛn tiŋg
gɛndaayumdaayumse. 18Anumnaajege se, jꞋɔndkikaamjege
do nakge tun jꞋaakin ̰ ute kaamse eyo, numdonakge tun kꞋjꞋɔŋ
kꞋjꞋaakɗen eyo. Taa nakgen kꞋjꞋɔŋ kꞋjꞋaakɗen ute kaama se
utu Ꞌdeele, num gaŋ nakgen jꞋɔŋ jꞋaakɗen ey se ɓo, Ꞌtiŋg gɛn
daayum daayum.

5
1Ɗeere, kꞋjeelki, kɛn rojegen kɛn tec aan gɔɔ kɔrɔr do naaŋ

ki se jaay Ꞌtujga kic ɓo, *Raa utu ajeki kɛɗn ro kuuy aan gɔɔ
ɓee maakŋ raa ki. Ɔɔ ro se tec aan gɔɔ ɓee kɛn jikilimge lee
ɔɓ se eyo, num naan̰ se Raa ɓo mɛl kɔɓin ̰a. Ɔɔ ɓee ese se Ꞌtiŋg
gɛn daayum. 2 Kaaɗ kɛn naajege kꞋjꞋutuki do naaŋ ki ara se,
naajege kꞋdɔŋ kꞋsaap jꞋɔl koje pir kꞋje naŋa naŋa kic ɓo, Raa an̰
kɛɗn ro kiji kɛn iin ̰omaakŋ raa ki se. 3KɛnRaa jaay ɛɗjekiroga
ro kiji kɛn iin ̰omaakŋ raa ki se, kojege se Ꞌkɔŋ lee aan gɔɔ kɛn
naan ̰ ɔko ro ey se sum. 4Numkaaɗ kɛnnaajege jꞋutuki ute daa
rojegen kɛn tec aan gɔɔ kɔrɔr se, naajege kꞋdabar kꞋlee kꞋdaay
kꞋɗɛs ɗɛs aan gɔɔ jeegen uuno daam deere. Ɗeere, naajege se
kꞋje daa rojege se Ꞌtɛɗn gɔt eyo, num naajege kꞋjeki Raa ajeki
tɛrl rojege kiji aan gɔɔ debmuus kala kiji do kalin ̰ ki, bin ɓo ro
kijin Ꞌtiŋg gɛn daayum se naan ̰ ɓo pɛlɛkŋ daa rojegen kɛn utu
Ꞌkooy se. 5Raamala ɓo Ꞌɗaapjeki taa jꞋaki kɔŋ ro kijin ese se, ɔɔ
Nirlin̰ kɛnnaan ̰ ɛɗjekiro se, naan ̰ jejeki taaɗn ɔɔutu ajeki kɛɗn
nakŋ kɛn naan̰ taaɗ ɔɔ utu ajeki kɛɗ se.

6 Taa naan̰ se ɓo daayum naajege jꞋɔkki maakjege tɔɔgɔ.
Anum kꞋjeelki kɛn naajege jaay jꞋutu kꞋjee daa roge ɓɔrt se,
naajege jꞋutu kꞋdɔkki kꞋjꞋaanki te gɔtn Mɛljege tu eyo. 7Taa do
naaŋ ki se, naajege kꞋjꞋiŋgki ɓo ute kaal maakŋ kɛn naajege
kꞋjꞋaalki maakjege don̰ ki se sum, ey num ute kaamjege se
jꞋɔŋ jꞋaakin ̰ki eyo. 8Ɗeere, naajege se jꞋɔkki maakjege tɔɔg aak
eyo. Ɔɔ daa rojegen aan gɔɔ ɓee se, naajege kꞋje jꞋan ̰ teecn̰ kɔn ̰
naata gɛn ɓaa kiŋg cɛɛMɛljege tu. 9Kɛn naajege ɓo jꞋutu jꞋiŋgki
do naaŋ ki, ey lɛ rojegen aan gɔɔ ɓee se ɓo kꞋteec kꞋjꞋɔn ̰in ̰kiga
naata gɛn ɓaa kiŋg cɛɛ Mɛljege tu kic ɓo, kɛn deet deet se,
kꞋtɛɗki nakŋ kɛn tɔɔlin ̰ naan ̰ ki. 10 Taa ɓii kalaŋ se naajege
paac jꞋutu jꞋaki ɓaa naan *al‑Masi ki taa naan̰ ajeki kɔjn ̰ bɔɔrɔ

dojege tu. Gɔtn se naŋa naŋa kic ɓo jꞋan̰ kɔgŋ bɛɗin̰ do naabin̰
kɛnnaan ̰ tɛɗokaaɗkɛnnaan ̰ tiŋgodonaaŋki; kɛnnaan ̰ tɛɗoga
bɛɛ ey lɛ bɛɛ eyo, jꞋan̰ kɔgŋ bɛɗin ̰ do naabin ̰ kɛn naan ̰ tɛɗo.

Raa je jeege paac kɔkŋ taasa ute naan ̰a
11Gɛn ɓeerMɛljege tu sum se, naaje kꞋjeelmɛtin ̰a. Taa naan̰

se ɓo naaje kꞋje jeege paac Ꞌtookŋ do taar kɛn se. Naaje se lɛ,
Raa jeel ɔkjemalamala ɔɔmaammꞋsaap, naasekicɓo,maakse
ki se Ꞌjeel ɔkjeki mala mala kici. 12Naase se Ꞌtaaɗki ɔɔki naaje
se kꞋmagal magal roje daala. Gɔtɔ! Naaje se kꞋmagal magal
roje eyo, num gaŋ naaje se kꞋtaaɗsen ɗoobm kɛn naase anki
tɔɔm rose ute naaje. Bin ɓo jee kɛn baagga taaɗn taargen iŋg
kusu roje ki se, naase aɗeki kɔŋ tɛrlɛ. Taa jee se lɛ, tɛɗn nakŋ
kɛn naaɗe je jeege ɓo aɗen kaak sum, ey num kɛn maakɗe ki
eyo. 13 Jeemɛtin ̰ge jaay taaɗ ɔɔnaaje kꞋjee dɛrlge se. Kɛnnaaje
ɓo kꞋjee dɛrlge kic num, taa Raa. Kɛn naaje ɓo kꞋjee mɛtɛkge
lɛ, taa jꞋasen noogo. 14 KꞋjeelki, nakŋ naaje kꞋtɛɗki paac se,
maakje *al‑Masi ɓo ɔljeki kꞋtɛɗin ̰ki. Ɔɔ kꞋjeelki, deb kalaŋ jaay
ooyga taa jeege paac se, bin se aan gɔɔ jeege paac naan Raa ki
se, ooyga ute naan ̰a. 15Taa al‑Masi se ooy taa jeege paac; bin
ɓo jeegen utu iŋg zɛɛrɛ se Ꞌtɛɗn nakŋ kɛn tɔɔlɗen naaɗe ki eyo,
num Ꞌtɛɗn nakŋ kɛn tɔɔlin ̰ naan ̰ kɛn ooyo ɔɔ duroga taa naaɗe
se.

16Taa naan ̰ se ɓo mɔɔtn, jikilimge se, naaje jꞋaɗe kaal maak
ki aan gɔɔkɛn jikilimge lee aal naapamaakki se eyo. Dodɔkin̰
al‑Masi jaay ɓo jꞋaalin̰omaak ki aan gɔɔ goon debkilimi kic ɓo
ɓɔrse se, naaje jꞋaakin ̰ kaam kɛn bin ey sum. 17 Bin ɓo debm
jaay dɔɔkga ute al‑Masi se, naan ̰ tɛɗga debm kiji. Ɔɔ kiŋgin̰ do
dɔkin̰ se lɛ deelga, ɓɔrse nakge paac tɛɗin ̰ga kiji.

18 Nakgen ese se paac, Raa ɓo tɛɗin ̰a. Ɔɔ naan̰ ɔlo al‑Masi
se, taa jꞋaki kɔkŋ taasa ute naan ̰ Raa. Ɔɔ naan̰ ɛɗjenga naabin̰
kaam jije se taa jꞋano ɓaa ute jeege gɛn kɔkŋ taasa ute naan ̰a.
19 Ɗeere, ute al‑Masi se, Raa naan̰ mala ɓo ɔkoga taasa ute
jikilimge. Kaaɗ kɛn se *kusin ̰ jikilimgen tɛɗo se, naan ̰ tɔndo
te mɛt eyo. Anum, naan ̰ ɔlje se taa kꞋɓaa taaɗn jeege tu jꞋɔɔ:
Raa se, je kɔkŋ taasa ute naase. 20 Taa naan ̰ se ɓo naaje se
kꞋtɛɗkiga bi al‑Masige. Bin ɓo jꞋeemsen nɔɔ ute ɗoobm naaje
se aan gɔɔRaamala ɓo daŋseno ɔɔ ute ro al‑Masi se: ɔkki taasa
ute Raa. 21 Anum al‑Masi se naan ̰ ɔŋ tɛɗ te kusin̰ eyo naɓo,
Raa ɔlin̰ uun kusin ̰ naajege ɓo don̰ ki. Bin ɓo aan gɔɔ naajege
kꞋtɛɗkiga kalaŋ ute naan ̰ se, ute ɗoobm al‑Masi se ɓo, naajege
jꞋaki tɛɗn jee aak bɛɛ naan Raa ki.

6
1 Aan gɔɔ naaje kꞋtɛɗn naaba kalaŋ ute *Raa se, naaje

kꞋjꞋeemsen nɔɔ jꞋɔɔ: bɛɛ Raa kɛn naan ̰ tɛɗsen se, ɔn ̰ten Ꞌtɛɗin ̰ki

aan gɔɔ nakŋ cɛrɛ. 2Taa Raa taaɗmaakŋ Kitap ki ɔɔ:
KaaɗnmꞋan tɛɗnbɛɛ jeege tu jaay aas se,maammꞋbooyga keemi
ɔɔ kaaɗ kɛn maam mꞋan kaajn̰ jeege jaay aas se, maam

mꞋɓaaɗoga taamꞋai naaka.*
Bin ɓo Ꞌbooyki gɛnaamge, ɓɔrse ɓo kaaɗnkɛnRaa je tɛɗnbɛɛn̰a
jeege tu se aanga ɔɔ ɓɔrse ɓo kaaɗnkɛnnaan ̰ ankaajn ̰ jeege se,
ɓɛrɛ, aanga kici.

Pɔl taaɗ taa dubarin ̰a
3Naaje se kꞋje Ꞌtɛɗn nakŋ kɛn Ꞌtujn ̰maakŋ jeege ɗoobm Raa

ki eyo, taa maakŋ naabje ki se kꞋje jeege Ꞌkɔŋ nakŋ aak kus
maak ki eyo. 4 Num gaŋ do nakge tun naaje kꞋtɛɗ paac se,
naaje kꞋje kꞋtaaɗn jeege tu ɔɔnaabmnaajekꞋtɛɗ se gɛnRaa. Bin
ɓo naaje jꞋaay kaamje jꞋaasin ̰ do nakge tun ɔɔn ̰ kɛn aan doje
ki, ɔɔ do dubarge tun jeege lee dabarje, nakgen lee teecjen
nirlje, 5 kꞋtɔndje, kꞋjꞋɔmbje daŋgay ki, jꞋɔl mɛtn jeege iin ̰ roje
ki, kꞋtɛɗn naaba kꞋjꞋɔɔr kꞋnaŋ tak tak, gɔtn mɛtin ̰ bi kaamje kic
ɓo kꞋtooɗ eyo, ɔɔ gɔtn mɛtin ̰ge se kɔsɔ kic ɓo jꞋɔs eyo. 6 Gɛn
taaɗn jeege tu naaje kꞋjee tɛɗn naabm Raage se, naaje jꞋiŋg
ute maakŋ kalaŋ, naaje kꞋjeel nakgen mɛt ki, kꞋtɛɗn maakje
deere, jee bɛɛ, ɔɔute kiŋgje se kꞋtaaɗ jeege tu, naaje se jꞋɔk *Nirl
Salal ɔɔ kꞋje jeege ute maakje paac. 7 Jeege se naaje kꞋtaaɗɗen
taar mɛt ki ɔɔ ute tɔɔgŋ gɛn Raa. Naaje se kꞋtɛɗ nakgen ute
ɗoobin̰a ɔɔ naan ̰ se tec aan gɔɔ bɔɔrgen do ji daamje ki gɛn
tɛɗn bɔɔrɔ ute jee wɔɔyjege ɔɔ tec aan gɔɔ daragŋ jꞋɔkin̰ ute
ji jeelje gɛn naakŋ roje se. 8 Jeegen mɛtin ̰ge aaljeki maak ki,
jeegen mɛtin ̰ge aaljeki maak ki eyo, jee mɛtin ̰ge taaɗ taar iŋg
kus ɓo roje ki ɔɔ jee mɛtin̰ge se lee tɔɔmje tɔɔmɔ. Naaɗe aakje
aan gɔɔ jee taar‑kɔɔɓge, num gaŋ naaje se kꞋlee ute kɛn mɛt
ki. 9 KꞋtɛɗjen aan gɔɔ nam tap ɓo jeeljen eyo, num gaŋ jeege
paac jeelje, jꞋaakjenaangɔɔ jeekꞋɓaaɗen ɓaa tɔɔlɔ, gaŋnaaje se
jꞋutu jꞋiŋg zɛɛrɛ, kꞋjꞋɔɔɗjen yɛɛɓje naɓo kꞋtɔɔljen te eyo. 10 Jeege
tujjen maakje naɓo daayum naaje se jꞋiŋg ute maak‑raapo;
naan jeege tu se naaje kꞋjee daayge num gaŋ naaje ɓo kꞋtɛɗ
jeege tɛɗ jee maalge naan Raa ki; jꞋaakje num aan gɔɔ jee ɔk
ɗim eyo, num gaŋ naaje se jꞋɔk nakge paac.

11Naase jee Kɔrint ki, naaje se kꞋtaaɗsenga taar tooɗ tal ɔɔ
jꞋɔɔɗsenga taar maakje ki se ɔɔ naaje kꞋjese. 12Naaje se jꞋɔɔɗ
kꞋnaŋsenga taar maakje ki, num naase ɓo Ꞌbaate kɔɔɗjeki taar
maakse ki. 13 Anum maam se mꞋtaaɗsen aan gɔɔ bubm kɛn
taaɗ gɛnin̰ge tu: ɔɔɗjeki taar maakse ki ɔɔ Ꞌjejeki aan gɔɔ kɛn
naaje kꞋjese se.

Ɔn̰te Ꞌtumki kalaŋ ute jeegen kɛn aal te maakɗe do Isa
*al‑Masi ki eyo
* 6:2 Aak Eza 49.8.

14 Jeegen aal te maakɗe do Isa al‑Masi ki ey se, ɔn ̰te Ꞌdɔɔkki

taar se kalaŋ. Anum nakŋ ute ɗoobin ̰a ɔɔ nakŋ kɛn *kusin̰
se, nakŋ aɗe tum kalaŋ se utu la? Gɔtn wɔɔr ute gɔtn ɔɔɗ se
kɔŋ tum kalaŋ la? 15Al‑Masi ute *Ɓubm sitange se Ꞌkɔŋ dɔɔkŋ
taarɗe kalaŋ la? Debm aalga kaal maakin ̰ do Isa al‑Masi ki
ute debm kɛn aal te maakin ̰ ey se Ꞌkɔŋ dɔɔkŋ taarɗe kalaŋ la?
16 *Ɓee Raa ute ɓee maragge se, ɗim aɗen dɔɔkŋ tum kalaŋ se
utu la? Taa naajege paacki se ɓo ɓee Raa kɛn iŋg zɛɛrɛ, aan gɔɔ
kɛn naan ̰malin ̰ taaɗnmaakŋ Kitap ki ɔɔ:
MaammꞋkiŋg ute naaɗe ɔɔmꞋlee daanɗe ki,
maammꞋtɛɗn Raaɗe ɔɔ naaɗe Ꞌtɛɗn jeemge.†
17Taa naan ̰ se ɓoMɛljege Raa taaɗ jeen̰ge tu ɔɔ:
ꞋTeecki naatnmaakŋ jeege tun kusin̰ se ɔɔ Ꞌɓaa iŋgki gɛn dose.
Nakŋ kɛn asen tujn ̰ naanum ki se
ɔn̰te Ꞌlɛkin ̰ki ɔɔmaammꞋasen dɔɔɗn kɔkŋ jiga.‡
18TɛrMɛljege Sidburku ɗeek ɔɔ: maammꞋasen tɛɗn Bubse
ɔɔ naase amki Ꞌtɛɗn gɛnumgen gaabge ute kɛngenmɛndge.§

7
1 Jeemaak‑jemge, aan gɔɔ *Raa taaɗjenkiga taaɗ ɔɔutu ajeki

tɛɗn nakgen se, kꞋtug kꞋɗaapki rojege: jꞋɔn ̰te Ꞌsaapki ɔɔ jꞋɔn ̰te
Ꞌtɛɗki nakŋ *kusin ̰ naan Raa ki. Aan gɔɔ naajege kꞋɓeerki Raa
ki se, iŋgki kiŋg kɛn *salal naanin ̰ ki.

Pɔl maakin̰ raap do jeege tun Kɔrint ki
2 Ɔɔɗjeki maakse ɔɔ Ꞌjejeki. Naaje lɛ, kꞋtɛɗ te nakŋ *kusin̰

nam ki eyo, kꞋrɛj te nam gɛn tuj nam eyo, ɔɔ nam lɛ jꞋaan̰in ̰
te dal gɛn kuun ɗimin̰ eyo. 3 Kɛn maam jaay mꞋtaaɗsen
taargen se, taa mꞋasen kɔkŋ mindse eyo. Ɗeere, taar se
maammꞋtaaɗin ̰oga taaɗamꞋɔɔ: naaje se kꞋjese ɔɔ kɛn yoje lɔɓu
kaajje, naaje se kꞋtɛɗkiga kalaŋ ute naase. 4MaamsemꞋjeelse,
maakum tap ɓo naaj dose ki eyo. Ute nakgen ɔɔn ̰ kɛn aan doje
ki se kic ɓo, maam mꞋɔk maakum tɔɔgɔ ɔɔ ute naan ̰ se kic ɓo,
maakum raap dɛn aak eyo.

5 ꞋJeelki, kɛnnaaje jaay jꞋaan taanaaŋMasedoanki se, naaje
jꞋɔŋ te gɔtn tɔɔl maakje eyo. Num gɔtɔ ɓaa se paac nakgen ɔɔn ̰
aan doje ki, jeege iin ̰o roje ki ɔɔ gɔtn se nirlje ɔndje gak gak.
6NumRaadebm ɛɗjen kaaykaamse, naan̰ ɓo sɛljengamaakje
ɔɔ ɛɗjenga kaay kaama ute kaan Titn gɔtn ara se. 7 Num
ute kaanin ̰ gɔtn ara sum eyo, naɓo Tit taaɗjenoga ɔɔ naase
ɛɗin ̰kiroga kaay kaama. Kɛse ɓo kɛn sɛljen maakje ɔɔ ɛɗjen
kaay kaama naaje ki kici. Naase Ꞌjeki ɔkki amki kaakŋ ute
kaamse tak. Taanakŋnaase Ꞌtɛɗki jig ey se ɛɗsengamaak‑tuju.
† 6:16 Aak Lb 26.11‑12 ɔɔ Ezk 37.27. ‡ 6:17 Aak Eza 52.11. § 6:18 Aak 2Sam
7.8, 14.

Naase se Ꞌje amki naaka ji jee wɔɔyumge tu. Kɛn maam jaay
mꞋbooy taar se, maakum raap dɛn aak eyo.

8 Taa naan̰ se ɓo, maktubm kɛn maam mꞋraaŋsen se jaay
tujsenga maakse kic num, naɓo maam ki se mꞋaakin ̰ se ɔk
taar eyo. Ɗeere, mɛtn‑jiki se, maam mꞋɔɔ mꞋraaŋin̰ te ey kic
ɓo jiga, taa maktubm se maammꞋaakin ̰ se tujsenga maaksen
dɛn aak eyo, naɓo kɛn tujsen maakse se daanin ̰ dɔk te eyo.
9 Num gaŋ ɓɔrse, maam maakum raap taa maktubm kɛn
maam mꞋraaŋsen se. Ey num maam se maakum raap taa
maaksen tujse eyo. Num kɛn ɔlum jaay maakum raap se, taa
naase Ꞌjeelkiga kusin̰se ɔɔ Ꞌtɛrlkiga maakse do Raa ki. Taa
naan ̰ se ɓo, maak‑tujn ̰ naase se aan gɔɔ kɛn Raa maakin ̰ jen
ro ki, bin se naaje se kꞋtɛɗsen te kusin ̰ eyo. 10 Taa maak‑tujn̰
kɛn iin ̰o gɔtn Raa ki se ɔl deba tɛrlmaakin ̰a ɔɔ ɔlin̰ gɔtn kaaj ki;
ɔɔ maak‑tujn ̰ bin se ɔk taar eyo. Num gaŋ maak‑tujn ̰ gɛn do
*duni se lɛ, naan̰ se ɔl deba yo ki. 11Ɗeere, maak‑tujn̰ naase
se iin ̰o gɔtn Raa ki. Aakki nakŋ kɛn naan ̰ ɔlse naase Ꞌtɛɗki:
ɓɔrse naase Ꞌnaar Ꞌtɛrlkiroga gɛn tɛɗn nakŋ bɛɛ, naase Ꞌjeki aki
taaɗ Ꞌɗaapm taarse, nakŋ naase Ꞌtɛɗkiro se Ꞌsaapin ̰ki ɔɔki kɛn
tɛɗin ̰kiro te ey kic ɓo bɛɛ, kusin ̰ naase Ꞌtɛɗki se ɔlsenga ɓeere
maakse ki, naase je amki kaaka, naase Ꞌdɔŋki Ꞌje aki tɛɗn nakŋ
kɛnRaamaakin ̰ jen ro ki, ɔɔ debmkɛn tɛɗ kusin ̰ se, naase Ꞌjeki
jꞋan ̰dabara. Ute nakgennaase Ꞌtɛɗki paac se, naase Ꞌjeki taaɗn
jeege tu ɔɔki maakŋ nakge tun se, ɔlsen naase eyo.

12Bin ɓo, maktubm kɛnmaammꞋraaŋsen se, maammꞋraaŋ
debm kɛn tɛɗ kusin ̰ naapin ̰ ki se eyo, ey lɛ deb kɛn naan̰
kꞋtujin̰ maakin̰ se eyo kici. Num maam mꞋraaŋsen se, taa
mꞋje naan Raa ki se, naase malin ̰ge aki jeel rose ki, naase se
Ꞌjejeki ute maakse paac ɔɔ Ꞌjeelki taar naaje kꞋtaaɗsen se lɛ,
taar mɛt ki. 13 Kɛse ɓo nakŋ kɛn ɛɗjeno kaay kaama. Naan̰
se ɛɗjeno ɓo kaay kaam sum eyo, num naaje se maakje raapo
dɛn aak eyo kɛn jꞋaak Tit jaay maakin ̰ raap se, taa naase paac
Ꞌraapin̰kirogamaakin ̰ aak eyo. 14Kɛnmaam jaaymꞋɔlin̰ gɔtse
ki se, maam mꞋtɔɔmsenga naanin ̰ ki ɔɔ ɓɔrse naase ɔlumki
te maakŋ sɔkɔn ̰ ki eyo. Taa taargen paacn̰ naaje kꞋtaaɗseno
se, mɛt ki ɔɔ tɔɔm kɛn naaje kꞋtɔɔmseno naan Tit ki se kic ɓo,
mɛt ki, kꞋtɛɗ te taar‑kɔɔɓ eyo. 15 Kaaɗ kɛn naan ̰ iŋgo gɔtse ki
se, naase Ꞌdɔɔɗ ɔkin ̰kiroga jiga, aalin̰kiroga maak ki ɔɔ Ꞌtook
uunkiroga taarin ̰a. Kɛn naan ̰ jaay saap do nakge tun naase
Ꞌtɛɗin ̰kiro paac se, ɔlin̰ naan ̰ jese dɛn cir kɛn deete. 16Maam
semaakum raapo taamꞋjeelse, naase se jee kɛnmaammꞋkɔŋ
kaal maakum dose ki paac.

8
Pɔl ɔɔ kꞋtiir gɛn noogŋ gɛnaagen Jeruzalɛmki

1Gɛnaamgen ɗoobm *al‑Masi ki, maammꞋje mꞋasen taaɗa:

naaje kꞋje naase aki jeele nakŋ kɛn *eglizgen taa naaŋ Mase-
doanki tɛɗ se. Kɛse taaɗutebɛɛkɛn*Raa tɛɗɗen. 2Naaɗe seute
nakgen ɔɔn ̰ dɛn kɛn aan doɗe ki ɔɔ naaɗen kɛn daay naŋ tak
tak se kic ɓo, naaɗe maakɗe raap aak eyo ɔɔ ɛɗga nakge dɛna
utemaraadɗe. 3Kaamdo roɗe sum se, naaɗe ɛɗga ɔɔmaam se
mꞋsaaɗa, nakŋnaaɗe ɛɗ se dɛn cir kɛnnaaɗe kɔŋkɛɗa. Ɔɔnakŋ
se naaɗe malin ̰ge ɓo uuno doa gɛn kɛɗn nakgen se. 4 Naaɗe
tɔnd mɛta ɗaar cirr mɛtje ki ɔɔ kɛn bɛɛki se, naaɗe kic ɓo je
kɛɗn ɗimgɛnnoog gɛnaagen ɗoobmal‑Masi kɛn taanaaŋ Jude
ki. 5Nakŋ naaɗe ɛɗo se cir nakŋ kɛn naaje kꞋjꞋɔndo doje do ki.
Deet deet se naaɗe ɛɗo roɗe Mɛljege tu, tɛr naaɗe took gɛn tɛɗ
nakŋ kɛn naaje kꞋtaaɗɗeno, aan gɔɔ Raamaakin̰ jen ro ki.

6 Aan gɔɔ Tit baagoga tiir tusn nakge gɔtn naase jeege tun
Kɔrint ki se, taa naan ̰ se ɓo naaje kꞋtaaɗmɛtin ̰ jꞋɔɔ: n ̰Ꞌtɛrl n ̰Ꞌɓaa
n ̰Ꞌnaŋ naabin ̰ jiga se gɔtse ki. 7 Naan Raa ki se, naase ɔkki
nakge dɛn aak eyo: naase aalkigamaakse paac do Isa al‑Masi
ki, naase Ꞌjeelki Ꞌtaaɗn taara jigaaakeyo, naase Ꞌjeelki taarmɛt
ki, ɔɔnapar kaay kaamutemaak‑je kɛnnaaje jꞋɔk dose ki jaay,
naase aakin ̰ki se, naase kic ɓo Ꞌlee Ꞌtɛɗin ̰ki aan gɔɔ gɛn naaje
se kici. Taa naan ̰ se ɓo, naase kic num, naabm gɛn tiir ese se,
Ꞌtɛɗin ̰ki ute maakse paac.

8 Maam mꞋtaaɗsen se, mꞋje naase aki Ꞌtiir se taa tɔɔg eyo,
naɓo kɛn ɔlum jaay mꞋtaaɗsen bin se, taa eglizgen kuuy se
naar tusga nakŋ noogo dɛna. Ute naan ̰ se ɓo, maam mꞋje
aki tɛɗn bin se taa aki taaɗn jeege tu naase ɔkki maak‑je do
jeege tun kuuy kici. 9Anum naase Ꞌjeelki bɛɛ* gɛnMɛljege Isa
al‑Masi se: ey num naan̰ se debm kɛn nakge paac kaam jin ̰a,
naɓo taa naase se, naan ̰ ɔn ̰ ron ̰ tɛɗdebmdaaye, taa ute daayin̰
se, asen tɛɗn naase jee nak dɛnge naan Raa ki.

10Do nakge tun naase aki kɛɗ se, maammꞋje mꞋasen taaɗn
maak‑saapuma kɛn asen tɛɗn bɛɛ naase ki: ɗogɔtge tu se,
naase ɓo uunkiro do deet deet gɛn kɛɗa, ɔɔ naase ɓo jee
Ꞌbaagkiro tiir deet deet kici. Ɔɔ bɛɛki num, ɓɔrse se, naabm
kɛn naase uunkiro do ro ki se, Ꞌtɛɗ naŋin̰ki. 11 Bin num ɓɔrse
naabmse Ꞌtɛɗnaŋin̰ki. Aan gɔɔnaaseuunkiro do jiga gɛn tɛɗin ̰
se, Ꞌnaar Ꞌtɛɗ naŋin̰ki ute nakŋ kɛn naase ɔkki jise ki se kici.
12Kɛn naase jaay ɛɗki ɗim ute maakse paac se, Raa took do ki
ɔɔ kɛn naase jaay ɔkki ɗim ey se, naan ̰ kic tɔndmɛtse eyo.

13Maam mꞋje mꞋasen tɛɗn jee daayge taa jee kuuy ɓo kɔŋ
doɗe eyo, num maam mꞋjese, naase Ꞌpaacki akiga kaasa.
14 Anum ɓɔrse naasen kɛn ɔkki nakge dɛn se, ɛɗki jeege tun
kɛnbaatɗe baata, taa ɓiin kuuy jaay naase ɔkki baata ɔɔnaaɗe
ɔk dɛn se, naaɗe asen kɛɗn naase ki kici. Bin se naase Ꞌpaacki
* 8:9 Bɛɛ ese se je taaɗ ute kɛrcɛlɛ.

akiga kaasa. 15 ꞋTɛɗn aan gɔɔ kɛn Kitap taaɗ ɔɔ: Kɛn jeege jaay
tɔso kɔsn kꞋdaŋin̰ maan†se, jee tɔso dɛn se lɛ ɔsɔ ɔɔp te eyo ɔɔ jee
kɛn tɔso baat se lɛ, kɔsɔ baatɗen te eyo kici.

Pɔl ɔl Tit Kɔrint ki
16KꞋtɔɔmki Raa kɛn tɛɗ maakŋ Tit ki jaay jesen dɛn se, aan

gɔɔ kɛn naan̰ tɛɗo maakŋ naaje ki se kici. 17 Tit se naaje
kꞋtɔndga mɛtin ̰a ɔɔ naan ̰ kic ɓo tookga gɛn ɓaa gɔtse ki. Num
naaje sum ɓo kꞋtaaɗin ̰ jꞋɔɔ n̰Ꞌɓaa eyo, num naan̰ mala ɓo
uunoga doa gɛn ɓaa gɔtse ki, taa naan ̰ je asen ɓaa noogo. 18Ɔɔ
naaje kꞋjꞋɔlin ̰ ute gɛnaa kuuy kɛn *eglizge paac tɔɔmin ̰a taa
Labar Jigan gɛn *al‑Masi se, naan̰ taaɗin ̰ jeege tu jig aak eyo.
19Tɛr do naabin ̰ kɛn naan ̰ tɛɗ se, eglizge bɛɛr ɔɔɗin ̰o taa kꞋɓaa
mɛrtɛ tɛlɛ, taa ajen noogŋ gɛn Ꞌtiir Ꞌtusn nakge. Naabm jigan
ese se, kɛse *ꞋnookŋMɛljegemala ɔɔ taaɗn jeege tu ɔɔ naaje se
jꞋɔk maak‑jea gɛn noogŋ jeege. 20Gursn kɛn jeege tiir ɛɗjeno
jije ki se, tɛɗga dɛna. Gursn se, naaje kꞋbɔɔbin ̰ jiga taa naaje
kꞋje jeege kɔŋ taaɗn taar iŋg kus roje ki eyo. 21 Taa naaje kꞋje
kꞋtɛɗnnakŋute ɗoobin ̰ se naanMɛljege tu sumeyo, numnaan
jikilimge tu kici.

22 Ɔɔ ute jeegen ɓaa se se naaje kꞋjꞋɔlsenga gɛnaajen kuuy
kici, naaje kꞋnaam kꞋɗɔɔlin̰ga ɗɔɔlɔ naɓo naaje se jꞋɔŋin̰ naan̰
se je naabm Raa. Ɓɔrse kic ɓo, tɛr daala, naan̰ ɛɗ ron ̰ paac taa
asen noogo taa naan ̰ se jeelse naase se jee Ꞌtujki ɔrmse eyo.
23 Tit se lɛ, naan̰ debuma ɔɔ naaje kꞋtɛɗo naaba tɛlɛ gɔtse ki.
Gɛnaagen kꞋɓaa tɛl se, eglizge ɓo bɛɛr tɔɔɗɗe ɔɔ ɔlɗen gɛn ɓaa
tɛɗn naaba gɔɔ naaɗe ki ɔɔ ute naabm naaɗe lee tɛɗ se, nookŋ
al‑Masi. 24 Taa naan ̰ se ɓo, jee se, naase ɔkɗeki ɔɔn ̰ɔ. Bin ɓo
eglizgen ɔlɗeno se jaaybooyganum, tɔɔmkɛnnaaje kꞋtɔɔmsen
naase se, naaɗe jeele, taarje se mɛt ki.

9
Ɛɗki utemaak‑raapo

1 Taa nakgen kɛn kꞋtiir kꞋtusin ̰ gɛn noogŋ jee Raagen taa
naaŋ Jude ki se, taa naan̰ se, maam mꞋje mꞋasen raaŋ ziiɗn
do ki ey sum. 2Maam mꞋjeele naase Ꞌje aɗeki noogo ɔɔ naan
jeege tunMasedoanki se,maammꞋtɔɔmsenomꞋɗeekɗenmꞋɔɔ:
«Jee taa naaŋ Akayi ki se ɗogɔtge tu tap ɓo, naaɗe ɗaapga
ɗaap roɗe gɛn tiiri.» Kɛn jee Masedoan ki jaay booy bin se,
maakɗe ki se, dɛnin ̰ je tiir gɛn noogŋ jee taa naaŋ Jude ki kici.
3 Naɓo maam mꞋɔlsen gɛnaagen ese se, taa tɔɔm kɛn maam
mꞋtɔɔmseno naase se tɛɗ nakŋ cɛrɛ eyo. Taa maam se mꞋje
nakgen naase Ꞌtiirin ̰kiga tiir aan gɔɔ kɛn maam mꞋtaaɗseno
ro ki se, Ꞌɗaapin ̰ki jiga. 4 Ey num kɛn jee Masedoan ki jaay
† 8:15 Maan ese se kɔsn kɛn Raa bɔɔyin̰omaakŋ raa ki ɔɔ ɛɗo gaan *Israɛlge tu do
dɔkin ̰a do kɔɗ‑ɓaar ki. Aak Ekz 16.18.

ɓaaɗoga ute maam tɛlɛ ɔɔ ɔŋsen naase Ꞌɗaapki te rose gɛn tiir
ey ɓɔrt se, sɔm naase amki kɔl maakŋ sɔkɔn ̰ ki, taa naaje se
kꞋtaaɗɗenga taaɗ jꞋɔɔ naaje kꞋjeelse, naase se Ꞌɗaapkiga ɗaap
rose gɛn tiir nakgen se. Bin se naase kic ɓo sɔkɔn̰ɔ asen tɔɔlɔ.
5Taa naan ̰ se ɓo, maammꞋsaap mꞋɔŋin̰ tɛɗ jiga se, maammꞋɔl
gɛnaage kɔnd naana ɓaa gɔtn naase ki do naaje ki. Ɔɔmaam
mꞋje nakgen naase aki tiir se an ̰ki tusn ɗaapa. Bin ɓo kɔr
maam mꞋɓaa se, mꞋan ̰ kɔŋ naase Ꞌtus Ꞌɗaapin ̰kiga. Ute naan̰
se jeege jeele naase mala ɓo uunki doa gɛn tiir nakgen se ute
maakse paac, ey num nam ɓo ɔlsen taa tɔɔg eyo.

6 ꞋJeelki, debm jaay ɔɔc cɔkɔ se lɛ, kɔj kic ɓo cɔkɔ sum, ɔɔ
debm jaay ɔɔc dɛn se lɛ, kɔj kic ɓo dɛna. 7Ɔn̰ naŋa naŋa kic ɓo
nakŋnaan̰uungadoroki se ɛɗin ̰utemaakin ̰paac, ɔn ̰te Ꞌnaaja.
Nam ɔn ̰te kɔlsen taa tɔɔgɔ gɛn tiiri. Taa *Raa se je debm kɛn
ɛɗ ute maak‑raapo. 8 Raa se ɔk tɔɔgɔ asen tɛɗn bɛɛn ̰ paac ute
maraadin ̰a, taa daayum naase aki kɔŋ nakŋ kɛn asen kaasn
kiŋgse, tɛr naan ̰ asen Ꞌziiɗn nakge do ki ɔɔ ute nakgen naase
ɔkki se, naase aki Ꞌtɛɗn bɛɛ paac jeege tu. 9Aan gɔɔ kɛn Kitap
taaɗ ɔɔ:
Naan ̰ ɛɗga nakge utemaraadin̰a jee daayge tu
ɔɔ bɛɛ kɛn naan ̰ tɛɗ se, daayumnaan ̰ tɛɗin̰ ute ɗoobin̰a.*

10 Raa ɓo ɛɗ kupu jeege tu gɛn kɔɔcɔ ɔɔ naan ̰ ɓo ɛɗɗen nakŋ
kɔsɔ; naan̰utuasenkɛɗnnakgenaasekikici ɔɔnakgensenaan̰
utuan ̰ Ꞌziiɗi, ɔɔutenaan ̰ se ɓonaaseaki kɔŋ tɛɗnbɛɛdɛna jeege
tu ute ɗoobin ̰a. 11 Raa asen kɛɗn nakgen asen kaasa, bin ɓo
ute nakgen se naase aki tɛɗn bɛɛ jeege tu ute maraad se. Ute
nakgen naase ɛɗjekiro jaay naaje kꞋɓaaɗo kꞋjꞋɛɗɗen se, naaɗe
utu tɔɔmRaa ro ki. 12Ute naabm kɛn naase Ꞌtɛɗki gɛn tiir tusn
nakge se, gɛn noogŋ jee Raage sum eyo, num ute naan̰ se Ꞌkɔl
jeege paac tɔɔm Raa dɛn aak eyo. 13Naabm naase aki tɛɗ se
taaɗn jeege tu Ꞌjeele naase se jee Ꞌtujki te ɔrmse eyo ɔɔ ɗeer
ɗeer, naase se aalkiga maakse do Labar Jiga gɛn *al‑Masi ki
ɔɔ Ꞌtook iŋgkiga do ki. Taa naan ̰ se ɓo kɛn jee dɛn jaay Ꞌkaakse,
naaɗe *nookŋ Raa do ki ɔɔ tɛr, naaɗe an ̰ tɔɔmɔ taa naase ɛɗki
naksege ute maakse paac jee Raage tu ɔɔ jeege tun kuuy kici.
14Raa tɛɗsengabɛɛn ̰dɛnaakeyo. Kɛn jeege jaaykaakŋbɛɛRaa
tɛɗsen se, naaɗe asen jea, tɔndmɛtnRaa taanaase ɔɔ tɔɔmRaa.
15KꞋtɔɔmki Raa taa bɛɛ naan ̰ tɛɗjeki se, tap ɓo gɛn taaɗ eyo.

10
Pɔl tɛrl jeege tun ɔkin ̰mindin ̰ do naabin̰ ki

1MaammꞋɓo kɛn jeege taaɗ ɔɔ kɛnnaan ̰ jaay utu te naaje se,
naan ̰debm ɓeere, ɔɔkɛnnaan ̰ jaay ɓaagadɔk se, naan ̰ taaɗ ɓeer
namki eyo. Numaan gɔɔ *al‑Masi debmbɛɛ ɔɔ dalul se, maam
* 9:9 Aak KKR 112.9.

kic maakse ki se mꞋje tɛɗn aan gɔɔ naan ̰a. 2 Maam mꞋtɔnd
mɛtse, Ꞌtɛrlki saapse bin ɓo kɛnmꞋɓaa gɔtse ki se,mꞋasen taaɗn
aan gɔɔ debm taaɗ ɓeer nam ki ey sum. Taa jee mɛtin ̰ge utu
maakse ki se taaɗ taar‑kɔɔɓɔ ɔɔ: maam mꞋtɛɗ naaba se taa
mꞋaan je ɗim ro ki aan gɔɔ jikilimgen lee tɛɗ se. Jeegen taaɗ
bin se, maam mꞋaɗen taaɗn mꞋɓeer eyo. 3 Ɗeere, naaje se
kꞋjikilimge aan gɔɔ jeegen ɓaa se paac. Naɓo ɗo kɛn naaje kꞋɗo
se, tec aan gɔɔ gɛn jikilimge se eyo. 4Gaŋnakgen naaje kꞋjꞋuɗn
bɔɔrɔ se tec gɛn jikilimge se eyo, num nakgen naaje kꞋjꞋuɗn
bɔɔrɔ se, iin ̰o gɔtn *Raa ki. Nakgen se ɔk tɔɔgɔ gɛn tɔɔkŋ *ɓee
tɔɔgŋ kɛn jee wɔɔyge lee toomni. Jeegen ɔk saapm jig ey se
taargen naaɗe ɓaa taaɗa se, naaje kꞋgaasɗe. 5 Bin ɓo nakgen
paacn̰ kɛn ɔk tɔɔgɔ ɔɔmagal roɗe se kɛn gaas jeege ɔŋ jeel Raa
ey se, naaje kꞋgaasɗe kici. Jikilimge se naaje kꞋtɛɗɗen naaɗe
tɛrlga maak‑saapɗe taa tookŋ taar al‑Masi. 6 Kaaɗ kɛn jaay
naase Ꞌbooy Ꞌtook uunkiga taar al‑Masi ute maakse paac se,
jee kɛn baate tookŋ taarin̰ se lɛ, naaje jꞋutu jꞋaɗen kɔnd ɗoob
ki. 7Naase aakki nakŋ kɛn jꞋaakin ̰ ute kaama sum. Kɛn nam
jaay ɗeek ɔɔ naan ̰ tɛɗga gɛn al‑Masi se, n ̰Ꞌkɔŋ jeele naaje kic ɓo
gɛn al‑Masige. 8 Kɛn do naabum ki se jaay, maam mꞋtɔɔmga
rom dɛn dɛna do tɔɔgŋ kɛn Mɛljege ɛɗumo se, maam sɔkɔn ̰
tɔɔlum eyo. TaaMɛljege ɛɗumo tɔɔgɔ se, taamꞋasen noogo aki
ziiɗn ɓaa ute naan se, ey num gɛn kutse eyo. 9Utemaktubum
gɛn maam mꞋraaŋsen se, maam mꞋje tɛɗn aan gɔɔ debm kɛn
je asen kɔl ɓeere maakse ki eyo. 10 Taa jee mɛtin ̰ge taaɗ ɔɔ:
«Kɛn Pɔl jaay raaŋmaktubge se taarin̰genmaak ki se, taargen
deer deere ɔɔ ɔɔn ̰ɔ, num gaŋ kɛn naan̰ jaay ɓaaɗo maakjege
tu se, naan̰ tɔɔgin ̰ lɛ gɔtɔ ɔɔ taarin̰ lɛ tɔɔl sɛr eyo.» 11Debm jaay
taaɗbin se, n ̰Ꞌjeele, taargennaaje kꞋdɔk jaaykꞋraaŋɗenmaakŋ
maktubge tu se, kɛn naaje jaay kꞋɓaaga maakse ki se, naaje
jꞋan ̰ tɛɗin ̰ aan gɔɔ kɛn naaje kꞋraaŋin̰o se.

12Ɓɛrɛ, jeegen ese se tɛɗ roɗe ɓo jee magalge, ɔɔ naaje se lɛ
jꞋkɔŋ kꞋtaaɗn jꞋɔɔ jꞋaas kaas ute naaɗe eyo! Kɛn naaɗe aak roɗe
se, nam aas ute naaɗe gɔtɔ ɔɔ kɛn naaɗe ɓaa ɓaa dɔɔjn ̰ roɗe lɛ
dɔɔj ute naaɗe malin ̰ge sum. Naaɗe se jee do tɛɗga gɛn naaɗe
eyo. 13Numgaŋnaaje se jꞋkɔŋ tɔɔmroje jꞋandeel ute gɔtin ̰ eyo.
Num naaje se kꞋtɔɔm roje ute gɔtn naaŋ gur naabm kɛn Raa
taaɗjeni kɛn ɔlje bini kꞋjꞋaano gɔtse ki. 14Kɛn naaje jaay jꞋiŋgo
te gɔtse ki ey num, kɛse aan gɔɔ naaje kꞋjꞋaal kꞋdeelga naaŋ
gur kɛn Raa taaɗjeni. Num naaje kꞋjꞋɔŋki jꞋaal deel te naaŋ
gur se eyo, ɗeere, naaje ɓo jꞋaano deet deet gɔtse ki ute Labar
Jigan gɛn al‑Masi se. 15 Do naabm jeege tun kuuy se, naaje
se jꞋkɔŋ tɔɔm roje eyo, taa naaje lɛmaakŋ naabje ki se, kꞋtɔɔm
roje kꞋdeel te gɔtin̰ eyo. Num gaŋ naaje jꞋɔnd doje do naase ki
kꞋje kaal maaksen do Isa al‑Masi ki se Ꞌziiɗn ɓaa ute naanin ̰a.

Ute naan̰ se ɓo naaje kꞋtɛɗn naaba ɔɔ naabje se ziiɗn ɓaa ute
naanin̰a aan gɔɔ kɛn Raa maakin ̰ jen ro ki. 16Tɛr, naaje kꞋɓaa
maakŋ naaŋge tun dɔk cir naaŋ naase se, taa gɛn ɓaa taaɗn
Labar Jiga jeege tun kɛn ɓii kalaŋ booyin̰ te eyo, taa naaje se
kꞋje tɔɔm roje do naab jeege tun kuuy eyo. 17Gaŋ aan gɔɔ kɛn
Kitap Raa taaɗ ɔɔ: Debm jaay je tɔɔm ron̰ num, n ̰Ꞌtɔɔm ron̰ do
nakge tun Mɛljege tɛɗa.* 18 Taa debm iin ̰ sum ɓo tɔɔm ron̰ se,
tɔɔm ron ̰ kɛn naan ̰ tɔɔm se mɛt ki eyo; num gaŋ tɔɔm ro kɛn
mɛt ki se, debm kɛn tɛɗ nakŋ kɛn tɔɔl Mɛljege tu.

11
Pɔl ute jee kɛn tɛɗ roɗe ɔɔ naaɗe *jee kaan̰ naabm Isa

al‑Masige
1 Ɓɔrse maam mꞋje mꞋasen taaɗn aan gɔɔ debm dɛrlɛ naɓo

do taarumge tu se aayki kaamse aasin ̰ki do ki. Gɛnaamge,
maam se kic ɓo aayki kaamse Ꞌsɛrkumki. 2Maam se mꞋsaap
do naase ki aan gɔɔ kɛn *Raa saap dose ki kɛn tec aan gɔɔ
mɛnd kɛn ni taa gaabin ̰ se. Ɔɔ maam mꞋje mꞋasen kɛɗn gaab
ki kalaŋ ɔɔ gaabm ese se naan̰ ɓo *al‑Masi. Taa naan ̰ se ɓo
maammꞋje mꞋasen ɓaa naanin ̰ ki aan gɔɔ goon mɛnd kɛn iŋg
bɔɔb ron̰ gaabm kɛɛsin̰ ki sum se. 3 Aan gɔɔ do dɔkin̰ wɔɔjɔ
ɓaaɗo dɛrl Awa se, maammꞋɓeer mꞋɔɔ sɔmnam asen dɛrl bin
kici ɔɔ saapse se tɛɗn jig eyo ɔɔ aki tuj ɔrmse ɔɔ aki kɔŋ dɔɔkŋ
ute al‑Masi ute maakŋ kalaŋ eyo. 4Nam kuuy ɓaaɗo taaɗsen
mɛtn taar Isan kuuy tec aan gɔɔ gɛn naaje kꞋtaaɗsen se eyo, ɔɔ
taaɗsenmɛtn taar nirl kuuy tec aan gɔɔ kɛnnaaje kꞋtaaɗsen se
eyo ɔɔ kɛn naan ̰ jaay ɓaaɗo taaɗsen Labar Jigan kuuy kɛn tec
aan gɔɔ gɛn naaje ey se kic ɓo, naase Ꞌsɛrkɗeki tap.

5 Jeegennaaseaakɗeki aangɔɔ jee kaan ̰naabmIsagenkꞋjeel
jeel gɔtɗe ese se, naaɗe se ɔŋ cirummaam eyo. 6Ɗeere,maam
mꞋjeel taaɗn taara jiga dɛn eyo, naɓo jeel nakge sum semaam
mꞋɔkɔ. Naase kic ɓo Ꞌjeelki maakŋ nakge tun naaje kꞋtɛɗ paac
se, naaje kꞋtaaɗsesin ̰ga tal mɛt dɛna.

7KɛnmaammꞋtaaɗseno Labar Jiga gɛnRaa se,maammꞋɔɔp
rom baata ɔɔmꞋuunsen ro naase ɓo raan. Labar Jiga gɛn Raa
se lɛmaammꞋtaaɗseno cɛrɛ. Bin semaammꞋtujin ̰ga la? 8Kaaɗ
kɛnmaammꞋtɛɗo naaba gɔtse ki se, maammꞋtooko *eglizgen
kuuy ɓo ɔgumo ɔɔnaaɗeutu jiɗe taamaama. 9Kaaɗkɛnmaam
mꞋiŋgo gɔtse ki jaay, naka ɓaa baatum se, maam mꞋtɔnd te
mɛtn ɗim gɔtse ki eyo. Naɓo gɛnaagen ɗoobm al‑Masi kɛn taa
naaŋMasedoanki se ɓo ɓaaɗo ɛɗumnakŋkɛnaasumkiŋguma.
Kaaɗ kɛn se, maam se mꞋtɔnd te mɛt ɗim gɔtse ki eyo ɔɔ ɓɔrse
kic lɛ, mꞋtɔnd mɛtse eyo. 10Aan gɔɔmaammꞋdɔɔk ute al‑Masi
se, maam mꞋtaaɗ taar mɛt ki, do nakge tun se nam jaay am
* 10:17 Aak Jer 9.23.

gaasn gɛn tɔɔm rommaakŋ taa naaŋ Akayi ki se, gɔtɔ. 11Gɛn
ɗi jaaymaammꞋbaate gɛnkuunnakagɔtse ki se? Bin semaam
mꞋjesen ey la? Num Raa jeele, maam semꞋjese.

12Nakŋ maammꞋtɛɗ se ɓɔrse kic ɓo mꞋtɛɗ aan gɔɔ naan ̰ ese
se. Taa bin se jee tɛɗ roɗe aan gɔɔ jee kaan ̰ naabm al‑Masige
se kɔŋ tɔɔm roɗe eyo ɗeekŋ ɔɔ naabm naaɗe se, tec aan gɔɔ
gɛn naaje. 13 Jee se tɛɗ roɗe aan gɔɔ naaɗe jee kaan ̰ naabm
al‑Masige, ɔɔutenaabmkɛnnaaɗe tɛɗ se, naaɗeaan ̰ jeegedala
ɔɔ naaɗe tɛɗ roɗe aan gɔɔ jee kaan ̰ naabm al‑Masige. 14Nakŋ
naaɗe tɛɗ se ajenki kɔŋ kɔkŋ taaɗ eyo. Taa *Ɓubm sitange kic
ɓo tɛɗ ron ̰a aan gɔɔ *kɔɗn Raa kɛn tɛɗ gɔtɔwɔɔr kɛlɛŋ se. 15Bin
num nakgen se ɔn ̰ten Ꞌkɔksen taaɗ eyo kɛn jee tɛɗn naabm
Bubm sitange jaay tɛɗ roɗe aan gɔɔ jee tɛɗn naabmute ɗoobin ̰
se. Ɓii kɛn ɓiiɗe Ꞌnaŋ se, Raa utu aɗe dabar do nakge tun kɛn
naaɗe tɛɗo se.

Pɔl taaɗ taa dubar kɛn naan ̰ ɔŋmaakŋ naabin̰ ki
16MꞋan ̰ taaɗn ɗɔɔl daala, nam ɔn ̰ten kaakum aan gɔɔ debm

dɛrlɛ. Kɛn naase jaay Ꞌsaap ɔɔki maam debm dɛrlɛ kic, num
Ꞌtookki aan gɔɔ kɛn naase Ꞌsaapin ̰ki se, bin se ɔn ̰umki maam
kic mꞋtɔɔm rom cɔkɔ. 17TaarmaammꞋje mꞋan̰ taaɗ se Mɛljege
ɓo undum kul eyo, naɓo kɛn maam jaay mꞋtɔɔm rom se,
maam se mꞋtaaɗn aan gɔɔ debm dɛrlɛ. 18 Aan gɔɔ jeege dɛna
lee tɔɔm roɗe gɛn nakgen do *duni ki sum se, maam kic ɓo
mꞋtɔɔm roma. 19 Kalɛ, naasen jee jeel‑taarge, jee dɛrlge se
kic ɓo, naase Ꞌsɛrkɗeki ute maak‑raapo. 20 Kɛn jeege tɛɗsen
ɓulu, aan ̰sen dala, ɔs jise, kujunse, naaɗe tɛɗ roɗemagal cirse
naase ɔɔ naaɗe tɔndse mɛtn bise ki kic ɓo, naase se aasin ̰ki.
21 Taar mꞋtaaɗin ̰ se sɔkɔn ̰ kic ɓo tɔɔluma taa naaje se jꞋɔk
tɔɔg eyo gɛn tɛɗn aan gɔɔ gɛn naaɗe se. Num gaŋ kɛn deba
jaay ɔk nakŋ kɛn naan ̰ an tɔɔm ron ̰ ro ki se, maam kic mꞋɔk
nakŋ kɛn mꞋan tɔɔm rom ro ki kici. Kɛse maam taaɗ aan
gɔɔ debm dɛrlɛ ɓo taaɗa. 22 Kɛn naaɗe ɓo *Ɛbrege lɛ, maam
kic mꞋkɔɗ Ɛbre. Kɛn naaɗe ɓo gaan *Israɛlge lɛ, maam kic
mꞋkɔɗ Israɛl. Kɛn naaɗe ɓo mɛtjil *Abraam lɛ, maam kic
mɛtjilin ̰a. 23Kɛn naaɗe ɓo ɔɔ naaɗe jee tɛɗn naabm al‑Masige
se lɛ, maam se mꞋcirɗe naaɗe se. (Gɔtn se maam mꞋtaaɗ aan
gɔɔ debm dɛrlɛ ɓo taaɗa.) Maam mꞋtɛɗo naaba mꞋɔɔr naŋ tak
tak, kꞋtɔkumoga daŋgay ki mɛt dɛna, kꞋtɔndumoga ute mɛɛjɛ
dɛn aak eyo, mɛt dɛna ɔɔp cɔkɔ sum ɓo ey num jꞋamo tɔɔlɔ.
24Mɛtnmii se, magal Yaudge ɔkumoga tak ɓo tɔnd ɗɔɔlum ute
mɛɛjɛmɛt sik‑mɔtɔ‑kaar‑jɛrnaŋ*. 25Mɛtn mɔtɔ jꞋɔk kꞋtɔndumo
ute sirɗi, jɛ‑kalaŋ kꞋtundumo ute koa je jꞋam tɔɔlɔ, mɛtn mɔtɔ
markaba tɛrɛcɛ ɔɔ maam mꞋɔɔpo maakŋ maane ki, jɛ‑kalaŋ
* 11:24 Maakŋ*KoTaar kɛnRaa ɛɗoMusaki se deba jaay tujganum, jꞋɔn̰te tɔndin̰
ute mɛɛjɛ cir ji si‑sɔɔ.

se mꞋtooɗo ɔɔ mꞋlɛko maakŋ baar ki. 26 Maam mꞋleeɗoga
mɛrtɛmɛt dɛna, mꞋnirlum teece gɛn gaaŋ oolge se, jee ɓoogge
teecumonirluma, taasumYaudge teecumonirluma ɔɔ jee kɛn
Yaudge ey kic ɓo teecumo nirluma, maakŋ gɛgɛrge tu se ɓeer
tɛɗumoga, do kɔɗ‑ɓaarge tu se ɓeer tɛɗumoga, do baar ki ɓeer
tɛɗumoga ɔɔ jee kɛn tɛɗ roɗe aan gɔɔ jeegen ɗoobm *al‑Masi ki
se kic ɓo, teecumo nirluma. 27Maam mꞋdabar mꞋtɛɗn naaba
mꞋɔɔr naŋ tak tak mɛt dɛna, bi kaamum kic mꞋtooɗ eyo. Gɔtn
mɛtin ̰ge se ɓo tɔɔlumo ɔɔmaane kic ɓo tɔɔlumo,mɛt dɛnamꞋɔs
ɗim eyo, kuulu ɔɔn ̰uma ɔɔ kala kic ɓo aasum eyo. 28Dubargen
kuuy kic ɓo utu, naɓo mꞋkɔŋ taaɗ ey sum. Daayum maam se
mꞋsaap dɛna do *eglizge tu paac. 29 Kɛn nam jaay ɔk tɔɔg ey
se,mꞋaakin ̰ se tɛɗum ɔɔn̰ɔ aan gɔɔmaamkic ɓo tɔɔgumgɔtɔ. Ɔɔ
kɛnnam jaay tɛɗga gɛnaan ̰oocgamaakŋ *kusin ̰ki se,mꞋaakin ̰
se tɛɗum ɔɔn ̰ aak eyo. 30 Maam se mꞋje tɔɔm rom eyo num
kɛn naase Ꞌjeki maam mꞋtɔɔm rom tak kic num, mꞋtɔɔm rom
do tɔɔgum kɛn baat se. 31 Raa kɛn Bubm Mɛljege Isa, naan̰
kɛn jeege lee tɔɔmin̰ gɛn daayum daayum se, jeele maam se
taaɗ taar‑kɔɔɓ eyo. 32Do dɔkin̰ kɛnmaammꞋiŋgomaakŋ gɛgɛr
kɛnDamas ki se, gaar taa naaŋ gɔtn ese ron ̰Aretas,magal kɛn
naan ̰ ɔndin ̰maakŋ gɛgɛr kɛn ese se, tɔnd jeege taa‑ɗoobge tu
taa am kɔkɔ. 33Gaŋ naaɗe uun ɔlumo maakŋ baar ki ɔɔ uun
bɔɔyumo naagŋ durdur ki ute taa pɛnɛtɛr ɔɔ gɔtn se, maam
mꞋaan ̰mꞋɔtɔ.

12
Nakŋ kɛnMɛljege teec naan Pɔl ki ɔɔ taaɗin̰ mɛtin ̰a

1MaammꞋje tɔɔm rom eyo naɓo naase ɔlumki mꞋtɔɔm rom
tak. Naɓo mꞋaakin ̰ se tɔɔl sɛr eyo. Ɓɔrse maam mꞋje mꞋtaaɗn
ute nakgen Mɛljege teeco naanum ki jaay taaɗumo mɛtin ̰ se.
2 Maam mꞋjeele gaaba kalaŋ debm *al‑Masi se, ɓɔrse ɔkga
ɓaara sik‑kaar‑sɔɔ, ɔɔ gaabm se *Raa uun ɓaansin ̰maakŋ raa
kɛn raan cir paac paac, jaay ɓo ɔk tɛrlo. (Kɛn naan ̰ ook ɓaa
raan se kɛnutu ron̰a lɔute ron̰ eyo,maammꞋjeel eyo, kɛseRaa
ɓo jeele). 3-4MꞋjeele, gaabm se Raa uun ɓaansin ̰ga gɔtn naan̰
ki mala (naɓo kɛn naan ̰ ook ɓaa raan se utu ron ̰a lɔ ute ron̰
eyo, maammꞋjeel eyo, kɛse Raa ɓo jeele) ɔɔ kɛn naan ̰ jaay aan
gɔtn naane se, naan ̰ booy taargen deel do kɛn debkilimi an̰
kɔŋ kaasn taaɗ eyo ɔɔ Raa undin̰ te kulu gɛn taaɗn naan ̰ se ey
kici. 5Ey numgɛn debmbin se,maammꞋkɔŋ tɔɔmroma, naɓo
gɛn maammalin ̰ se, mꞋtɔɔm rom do tɔɔgum kɛn baat se sum.
6KɛnmaamjaaymꞋje tɔɔmromkicɓo,maammꞋkɔŋ tɛɗndebm
dɛrl eyo, taa taargenmaammꞋtaaɗ se, taarmɛt ki. Naɓomaam
semꞋje tɔɔmrom eyo taa sɔm jeege am kaakum aan gɔɔ debm
kꞋjeel jeel gɔtin̰a ɔɔ am kɔkŋ maam ɓo ɔɔn ̰ cir taar kɛn naaɗe

booyo teeco taarumkiutenakgennaaɗeaakummaammꞋtɛɗo
se. 7Taa nakgen Mɛljege teeco naanum ki jaay taaɗummɛtin̰
se, mꞋaakɗen se deel doa. Taa mꞋkɔŋ tɔɔm rom do nakge tun
maam mꞋaakɗeno ey se, Mɛljege ɔn ̰o nakŋ aan gɔɔ kɔrɔndɔ*
maakŋ rom ki, ɔɔ nakŋ aan gɔɔ kɔrɔndɔ se *Ɓubm sitange ɓo
ɔlo kɔɗin ̰ taa am dabara ɔɔ am gaasnmꞋkɔŋ tɔɔm rom eyo.

8Mɛt mɔtɔ maam mꞋeem nɔɔ mɛtn Mɛljege tu mꞋɔɔ nakŋ se
n ̰Ꞌɔɔɗumsin ̰ naatn rom ki. 9 Num gaŋ naan ̰ tɛrlum ɔɔ: «Bɛɛ
maammꞋtɛɗi se ɓo, aasiga sum. Taa kaaɗ kɛn naai Ꞌtɔɔgi baat
se ɓo, maam mꞋtaaɗn tɔɔgum ute maraadin ̰ doi ki.» Bin ɓo
maam se mꞋtɔɔm roma do tɔɔgum kɛn baat se, taa al‑Masi se
taaɗn tɔɔgin ̰ dom ki. 10Taa naan ̰ se ɓo do tɔɔgum kɛn baat se,
kɛn kꞋnaajuma, nakgen ɔɔn ̰ kɛn aan dom ki, kɛn kꞋdabaruma,
kɛn kꞋlee kꞋteecum nirluma, kɛn nakgen se jaay aan dom ki
se, maammaakum raapo taa al‑Masi se; taa kaaɗ kɛn maam
tɔɔgum baat se jaay ɓo, maammꞋɔŋ tɔɔgɔ.

Pɔl saap do jee Kɔrint ki
11 Maam mꞋtaaɗseno aan gɔɔ debm dɛrlɛ se, ɔɔ naan ̰ se

naase ɓo ɔlumki taa tɔɔgɔ. Ey num naase ɓo jee kɛn amkiro
magala. Kɛn naaɗe jaay taaɗ ɔɔ maam se mꞋtɔɔl sɛr eyo kic
ɓo, naaɗen jee kɛn aak roɗe aan gɔɔ *jee kaan ̰ naabm Isagen
kꞋjeel jeel gɔtɗe se, ɔŋ cirum eyo. 12 Kɛn maam jaay mꞋiŋgo
gɔtse ki se, naase ɔŋumki maam se mꞋdebm maakum deere,
ɔɔ mꞋaasin ̰ do nakge tun paacn̰ aan dom ki. Ɔɔ ute tɔɔgŋ Raa
se, maam mꞋtɛɗoga nakŋ‑kɔɔɓge ute nakgen deel doa. Ute
nakgen maam mꞋtɛɗ se ɓo kɛn taaɗsen ɔɔ maam se, debm
kaan ̰ naabm *al‑Masi. 13 Anum nakgen kɛn maam mꞋtɛɗo
*eglizge tun kuuy se, gɔtn naase ki kic ɓo maam mꞋtɛɗin ̰oga.
Nakgen kɛn maam mꞋtɛɗin ̰o te gɔtn naase ki ey se, maam
mꞋtɔnd te mɛtn ɗim gɔtse ki ey sum. Bin se mꞋtɛɗsenga *kusin̰
la? Kɛn tɛɗsega kic num, Ꞌtɛɗumki kalɗɛ gɛn kɛnmaammꞋtɔnd
mɛtn ɗim gɔtse ki ey se! 14 ꞋƁooyki mꞋasen taaɗa: tɛr daala
ɓɔrse maam mꞋɗaapga roma gɛn ɓaa gɔtse ki gɛn k‑mɔtɔge,
ɔɔ mꞋɓaa gɔtse kic ɓo maam mꞋje ɗimse eyo, num maam se
mꞋje naase malin ̰ge ey num mꞋje ɗimse eyo. Taa bubge ɓo
tus naka gɛnɗege tu ey num gaange ɓo, tus naka bubɗege
tu eyo. 15 Maam se kɛn mꞋut jim paac taa naase kic num,
maakum raapo. Ɗeere,maam semꞋje kutn jim sum eyo, naɓo
rom paac kic ɓo mꞋan ̰ kɛɗin ̰ taa naase. Anum kɛn maam jaay
mꞋjese dɛn bin se, naase kic amki kɔŋ je baatn ne? 16Naase
Ꞌjeelki maam se mꞋtɔnd te mɛtn ɗim gɔtse ki eyo. Naɓo jeegen
mɛtin ̰gemaakseki se taaɗ ɔɔmaamsenakummɛtɛkɛ ɔɔmaam
mꞋaan ̰seno kaan ̰ ɓo dala ey num maam mꞋɔŋga ɗim gɔtse
* 12:7 Nakŋ aan gɔɔ kɔrɔndɔ ara se taaɗ ute kɔɔn̰ kɛn dabarin ̰maakŋ ron̰ ki.

ki. 17Maakŋ jeege tun maam mꞋɔlɗen gɔtse ki se, deb kalaŋ
maakɗe ki se ɔsga jise la? 18Maam mꞋɗaar mɛtn Tit ki cirr ɔɔ
mꞋɔl gɛnaa kuuy kɛn maam mꞋtaaɗseno taarin̰ se ute naan ̰a.
Kɛn Tit jaay iŋgo gɔtse ki se ɔsoga jise la? Lɔ maam mꞋute Tit
se naabm kɛn naaje kꞋtɛɗo se ɔɔ saapje se tec naap ey la?

19 Taargen naaje kꞋraaŋseno maakŋ maktub kɛn ese se,
naase Ꞌsaap ɔɔki kaaɗn naane naaje kꞋje ɗaapm taarje ɓo
naanse ki sum. Bin eyo! Naaje se kꞋtaaɗsen naan Raa ki aan
gɔɔ kɛn al‑Masi jen ro ki ɔɔ Ꞌjeelki, jee maak‑jejege, taargen
naaje kꞋtaaɗsen se, taa asen noogo aki ziiɗn ɓaa ute naanse
ɗoobm al‑Masi ki. 20 Anum kɛn ɔlum maam mꞋɓeer se mꞋɔɔ
kaaɗn kɛn jaay maam mꞋɓaa gɔtse ki se, mꞋasen kɔŋ aan gɔɔ
kɛn maam mꞋjen ro ki eyo ɔɔ naase kic lɛ amki kaakse amki
kɔŋum aan gɔɔ kɛn naase Ꞌjenki ro ki ey kici. Maam mꞋje se
mꞋasen kɔŋ naase Ꞌtɛɗki tɛɗ dɛkɛn̰ɛ ute naap eyo, Ꞌtɛɗki tɛɗ
maak‑kilimi ro naapge tu eyo, Ꞌtɛɗki tɛɗ taa mooyo ute naap
eyo, Ꞌniki ni ro naapge tu eyo, ɔɔɗki kɔɔɗ naap eyo, Ꞌtaaɗki
taaɗ taar iŋg kusu ro naapge tu eyo, Ꞌmagalki magal rosege
eyo ɔɔ ɛcki kɛc naap eyo. 21 Maam mꞋɓeer mꞋɔɔ sɔm ɓii kɛn
maammꞋtɛrl gɔtse ki kuuy daal se, Raamamkɔlum sɔkɔn ̰ɔ am
tɔɔl naanse ki. Maam mꞋɓeer mꞋɔɔ sɔm, kɛn mꞋkaan gɔtse ki
se, mꞋkɔŋ jee kusin ̰ge dɛna kɛn tɛrl te maakɗe do Raa ki eyo.
Kaaɗn naane, naaɗe utu iŋg tɛɗ nakŋ tuj debkilimi naan Raa
ki ɔɔ lee ɛɛs naapa rɛn ̰ rɛn ̰ ɔɔ tɛɗ nakgen jig eyo kɛn maakɗe
jen ro ki. Taa naaɗe se ɓo kɛn am kɔlum maam mꞋutu mꞋɓaa
keeme.

13
Dɛjn ̰ Pɔl kaammɔɔtn

1 Maam mꞋje ɓaa gɔtse ki ɔɔ kɛn ara se tɛɗn gɛn k‑mɔtɔge.
Aan gɔɔ kɛn Kitap taaɗni: «Gɛn kaakŋ mɛtn taargen daanse ki
se, ɔn ̰ jeege ɗio ey lɛmɔtɔ Ꞌtɛɗn saaɗge.*» 2KɛnmaammꞋiŋgo gɛn
k‑digegɔtseki se, jeekɛn tɛɗo*kusin ̰deeteutekɛngenkuuyse,
maammꞋtaaɗɗenoga taaɗa. Anum ɓɔrsemaam dɔk ute naase
se kic ɓo, maammꞋtaaɗɗen daala mꞋɔɔ: «Ɓii kɛn maammꞋɓaa
gɔtse ki se maammꞋaɗe kɔn ̰ eyo.» 3Ute ɗoobmmaam se, maa
naase je aki jeele, kɛse aan gɔɔ *al‑Masimala ɓo taaɗa. ꞋJeelki,
daanseki se, al‑Masi se tɔɔgin ̰baateyo, numnaan̰ se tɛɗnaaba
ute tɔɔgin ̰a. 4Ɗeere, Isa al‑Masi se ɔn ̰ ron̰ kꞋtup kꞋtɔɔlin ̰ ro kaag
ki aan gɔɔ debkilim kɛn tɔɔgin ̰ gɔtɔ se. Num ute tɔɔgŋ *Raa se,
naan ̰ duroga daan yoge tu ɔɔ ɓɔrse naan ̰ utu iŋg zɛɛrɛ. Anum
naaje kic num kꞋdɔɔkga ute naan ̰a. Kɛn kꞋjꞋaakje se, naaje kic
num aan gɔɔ jee tɔɔgɗe baata naɓo naaje jꞋasesin̰ taaɗa, naaje
se jꞋiŋg kꞋdɔɔk ute al‑Masi se ute tɔɔgŋ Raa.
* 13:1 Aak Dt 19.15.

5Naase aakki rose jiga ɔɔ tɔndki mɛtn rose jaayo, kɛn naase

ɓo aalkiga maakse do al‑Masi ki ɗeer num, naase kic ɓo aki
jeele. ꞋJeelki ey la kɛn Isa al‑Masi jaay utu maakse ki se? Kɛn
naase jaay aak ɔkki te mɛtn rose jig ey num, ɓɛrɛ, naase Ꞌtook
aalki te maakse do Isa ki eyo. 6Maam mꞋsaapm mꞋɔɔ naase
utu aki Ꞌjeele ɔɔnaaje lɛ kꞋtaaɗsesin̰ga nakŋ kɛnnaase anjenki
kaakŋ jeel ro ki se. 7Naaje kꞋtɔnd mɛtn Raa se kꞋje aki kɔɔɗn
dose ro kusin̰ ki. Naaje se kɛn jeege ɓo aakje aan gɔɔ jee kɛn
taaɗ taar mɛt ki ey kic num, naaje kꞋje jꞋasen kaakŋ naase aki
tɛɗn nakŋ bɛɛ. 8Taa naaje se jꞋan̰ kɔŋ kaasn gɛn tɛɗn nakŋ kɛn
ɓaa kalaŋ ute taar mɛt ki ey se, num naaje se jꞋɔk tɔɔgɔ gɛn
taaɗn taar mɛt ki sum. 9Kaaɗ kɛn jaay naase Ꞌtɔɔgki, ɔɔ naaje
tɔɔgje baat se, kɛse naaje maakje raapo. Kɛse ɓo ɔlje naaje
kꞋtɔnd mɛtn Raa, taa asen tɛrl ɗaapm rose gɛn kaal maaksen
do naan̰ ki. 10 Taa naan ̰ se ɓo kɛn maam mꞋdɔk ute naase kic
num,mꞋraaŋsenmaktubm se taa ɓii kɛnmaammꞋaanga gɔtse
ki se, ute tɔɔgŋ kɛn Mɛljege ɛɗum se, mꞋasen tɛɗn ɔɔn̰ ey sum.
Taa tɔɔgŋ naan ̰ ɛɗumsin ̰ se, gɛn kutn jeege eyo, num gaŋ gɛn
noogŋ jeege Ꞌziiɗn ɓaa ute naanɗe.

Pɔl taaɗ naŋ taarin ̰a ɔɔ tɛɗɗen tɔɔsɛ
11Gɛnaamgen ɗoobm *al‑Masi ki, ɓɔrse do taar tɔɔlin̰ ki se,

mꞋjemꞋasen taaɗnmꞋɔɔ: iŋgkiutemaak‑raapo, Ꞌtɛɗki bɛɛ Ꞌɓaaki
ute naanse, ɛɗki kaay kaama naapge tu, ɔkki taarse kalaŋ ɔɔ
iŋgki ute lapia. Ɔɔ Raa debm je jeege ɔɔ ɛɗɗen lapia se, Ꞌkiŋg
ute naase. 12Kɛn Ꞌɓaaki ɓaa tɛɗn tɔɔsɛ se, Ꞌbaam Ꞌtɔkki naapa
ɔɔ aayki ciil naapge†. Jee Raagen ɗoobm al‑Masi kɛn gɔtn ara
paac se, kic ɓo tɛɗsen tɔɔsɛ. 13 Ɔn̰ bɛɛ gɛn Mɛljege Isa al‑Masi,
maakje gɛn Raa ɔɔ tum kɛn *Nirl Salal lee tum jeege se, Ꞌtɛɗn
ute naase.

† 13:12 Jeegen Pɔl raaŋɗen se, kɛnnaaɗe ɓaa ɓaa tɛɗn tɔɔsɛnaapge tu se, baam tɔk
naapa ɔɔ aay ciil naapge.

Maktubmkɛn Pɔl raaŋin̰ jee eglizge
tun taa naaŋ Galat ki

Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ eglizn

Galat ki
Maktubm kɛn Pɔl ɔl jeege tun Galat ki se, kɛse naan ̰ raaŋin̰

jee al‑Masige tun taa naaŋ Galat ki ɔɔ taa naaŋ Galat se naan̰
maakŋ taa naaŋ Turki kɛn ɓɔrse, ɔɔ naan ̰ se kaam kaam
kooko. Maakŋ leemɛrtin̰ kɛngɛnk‑dige tu ɔɔkɛngɛnk‑mɔtɔge
tu se ɓo, Pɔl tɛɗo naaba jaay tɔndo eglizgen mɛtin ̰ge se. Num
gaŋ gɔtn mɛtin̰ ki se, jee kuuy ɓaaɗo taaɗɗen taar kuuyu. Aan
gɔɔ dɛn eglizge se, eglizn gɛn taa naaŋGalat kic ɓo ɔk Yaudgen
aalga kaal maakɗe do Isa ki ɔɔ ute jee uuno ɗoobm raagen
kuuykici. ƆɔYaudge senaaɗe iŋgdoKoTaarkɛnRaa ɛɗoMusa
ki. Kɛse ɓo kɛn lee gaasɗe gɛn kɔsn ute jee uun ɗoobm raagen
kuuyu ɔɔute jee kɛn tɔj te pɔndey se. Jee kɛn taarɗe ɓaaute Pɔl
ey se, saap ɔɔ jee al‑Masige paac se, kꞋjꞋiŋg do Ko Taar kɛn Raa
ɛɗo Musa ki se ram jaay ɓo kꞋkaal maakɗe do Isa al‑Masi ki.
Num gaŋ taar naaɗe se tec ute gɛn Labar Jigan gɛn Isa al‑Masi
se eyo. Taa naan ̰ se ɓo Pɔl raaŋ jee al‑Masige tun Galat ki taa
aɗen kɔnd ɗoob ki.

Pɔl raaŋ ɔl tɔɔsɛ *eglizge tun taa naaŋ Galat ki
(Rm 1.1‑7)

1Maktubm se maam Pɔl ɓo mꞋraaŋseni, maam kɛn *debm
kaan ̰ naabm Isa al‑Masi ey num nam ɓo bɛɛr ɔɔɗum eyo ɔɔ
debkilimi ɓo ɔlumoeyo; numIsa *al‑Masimalaute *RaaBubu
kɛn durin ̰o daan yoge tu, naaɗe se ɓo kɛn ɔlumo. 2 Maam
ute gɛnaagen gɔtn ara, kꞋtɛɗsen tɔɔsɛ naase jee eglizge tun taa
naaŋ Galat ki. 3 Ɔn̰ Raa Bubjege te Mɛljege Isa al‑Masi asen
tɛɗn bɛɛɗe ɔɔ asen kɛɗn lapia. 4 Isa al‑Masi se ɛɗ ron ̰ *sɛrkɛ taa
*kusin ̰jege taa ajeki kɔɔɗn dojegemaakŋ nakge tun jig eyo do
*duni ki ara. Naan̰ tɛɗin ̰ se aan gɔɔRaaBubjegemaakin̰ jen ro
ki. 5Bin se Raa se daayum *kꞋnookin ̰ki. *Amin.

Labar Jiga kalaŋ tak
(Gal 3.1‑5, 4.9‑20, 5.1‑12)

6 Kɛn maam booy labarse se taar se ɔkum taaɗ eyo! Raa
kɛn daŋseno ute bɛɛ *al‑Masi kɛn tɛɗseno ɔɔ gaŋ yɔkɔɗ bin sum
ɓo, naase Ꞌrɛsŋki ute Labar Jigan gɛn Isa al‑Masi se naatn ɔɔ
Ꞌtɛrlkiga naaga Raa ki ɔɔ uunkiga labar jigan kuuy, 7mꞋaakin ̰
se aan gɔɔ Labar Jigan kuuy utu. Num labar jigan kuuy se

ɓɛrɛ, gɔtɔ. Naɓo jee kuuy maakse ki se je an tujn ̰ ute Labar
Jigan gɛn al‑Masi se. 8Num kɛn nam kuuy jaay ɓaaɗo taaɗsen
labar jigan kuuy kɛn tec gɔɔ kɛn maam taaɗsesin̰ ey se, kɛn
tɛɗn naaje, ey lɛ *kɔɗn Raa bɔɔy raan kic ɓo, Raa an̰ naamin ̰a!
9Naaje kꞋtaaɗsenoga, tɛr ɓɔrsemꞋasesin ̰ taaɗn ɗɔɔl daala, nam
kuuy jaay ɓaaɗo taaɗsenga labar jigan kɛn tec aan gɔɔ kɛn
naase Ꞌbooyin̰kiro ey se, nam bin se, ɔn ̰ Raa an̰ naamin ̰a!

10Anum ɓɔrse mꞋraaŋsen bin se, mꞋje jikilimge ɓo am tɔɔm
lɔɓu Raa lɛ? Maam mꞋje jikilimge ɓo am tɔɔm eyo. Kɛn mꞋje
jikilimge ɓo am tɔɔm num, maam kɔŋ tɛɗn debm tɛɗn naabm
al‑Masi eyo.

Labar Jiga kɛn Pɔl lee taaɗ jeege tu
(NJKN 22.3‑16, 26.9‑20, 9.1‑20,23,30)

11 ꞋBooyki gɛnaamge mꞋasen taaɗa: Labar Jigan gɛn Isa
*al‑Masi maam taaɗseno se taar se iin ̰o gɔtn debkilim ki eyo.
12Taa taar se, maam booyin̰o gɔtn debkilim ki eyo, ɔɔ nam ɓo
dooyum eyo, num gaŋ Isa al‑Masi mala ɓo teec naanum ki ɔɔ
taaɗumomɛtin ̰a.

13 Naase mala Ꞌjeelki kiŋgum do dɔkin̰ se paac, kɛn maam
lee do ɗoobm Yaudge tu se. Kaaɗ kɛn se, maam lee mꞋdabaro
dɛna *eglizn gɛn Raa, ɔɔmꞋje ɗoobmmꞋaɗeno kutu. 14Maakŋ
mɛtjilum ki, ute parumgen kꞋlee ɗoobm Yaudge tu se, maam
ɓodebmkɛnmꞋɔkin̰ ɔɔn̰ dɛnamꞋcir jeemɛtin̰ge. Taado ɗoobm
bubjege tu semaam ɓodebmmꞋiŋgdɔɔkmaakumroki. 15Raa
kɛn bɛɛr ɔɔɗumo maakŋ koyum ki se, daŋumo ute bɛɛn ̰a taa
mꞋan ̰ jeelin̰a, ɔɔ gaŋ kaaɗn Raa jen ro ki jaay aan se, 16 ɔɔ tɛr
taaɗum mꞋjeelga Goonin ̰a taa mꞋan ̰ taaɗin ̰ jeege tun Yaudge
eyo. Naan̰ kɛn se naar maam mꞋɓaa mꞋtɔnd te mɛtn nam
gam ey sum. 17 Gaŋ kaaɗ kɛn se maam mꞋɓaa mꞋaano te
Jeruzalɛm ki eyo gɛn kaakŋ *jee kaan ̰ naabm Isa al‑Masigen
aalo maakɗege deet do maam ki se; num gaŋ maam gaaŋ
mꞋɓaa taa naaŋ Suge tu ɔɔmꞋɔk mꞋtɛrl ɓaaɗo maakŋ gɛgɛr kɛn
Damas ki.

18 MꞋtɛɗ ɓaara mɔtɔ jaay ɓaa Jeruzalɛm ki, taa kꞋɓaa jeel
naapa ute Piɛr. Gɔtn se maam mꞋiŋgo ɓii sik‑kaar‑mii ute
naan ̰ tɛlɛ. 19Gɔtn se maammꞋaako Jak kalin̰ ki gɛnaa Mɛljege
Isa al‑Masi, ey num mꞋɓaa mꞋaak te *debm kaan ̰ naabm Isa
al‑Masi gamkuuy ey sum. 20Raa jeele taarmaammꞋraaŋsesin̰
se, taar mɛt ki.

21 Tɛr maammꞋiin ̰mꞋɓaa taa naaŋ Siri te gɛn Silisi. 22Naɓo
eglizgen taanaaŋ Judeki kɛngɛnal‑Masi seaakumte ɓii kalaŋ
eyo. 23Naaɗe booy booy sum ɓo ɔɔ debm lee dabarjekiro do
dɔkin̰ se, ɓɔrse aalgamaakin ̰ do Isa ki ɔɔ baagga taaɗn taar Isa
al‑Masi jiga se jeege tu; ey num taar se ɓo kɛndodɔkin̰naan ̰ je

an ̰ tuj se. 24Kɛn naaɗe jaay booyo taar maam se, naaɗe tɔɔm
Raa taamaama.

2
Pɔl ute *jee kaan̰ naabm Isa al‑Masige kuuy
(NJKN 15.1‑29)

1 Tɛr kɛn tɛɗ ɓaara sik‑kaar‑sɔɔ jaay aas se, maam te Barn-
abas ɔɔ mꞋɔk Tit kici kꞋtɛrl kꞋɓaa Jeruzalɛm ki tɛlɛ. 2Kɛn ɔlum
ɓaa se, taa *Raa ɓo teec naanum ki ɔɔ taaɗum ɔɔmꞋɓaao. Kɛn
jꞋaan se, maam temagalge se, jꞋiik kꞋtɔɔk cɛɛs ki gɔtn se, maam
taaɗɗen Labar Jigan gɛn Isa *al‑Masi kɛnmaam lee taaɗ jeege
tun Yaudge ey se, taa maam mꞋje naabum mꞋtɛɗ tɛɗ se Ꞌkutn
cɛr eyo. 3Debum Tit se naan ̰ kɔɗ Grɛk*, gaŋ te naan ̰ se kic ɓo
naaɗe tɛɗin ̰ te taa tɔɔg eyo taa *kɔjn ̰ pɔndɔ. 4 Jeegen tɛɗ roɗe
aan gɔɔ naaɗe ɓo gɛnaagen ɗoobm al‑Masi ki se ɓo, ɓaaɗoga
maakjege tu. Naaɗe ɗeek ɔɔ bɛɛki num jꞋan ̰ kɔjn̰ pɔndɔ. Jee
se goon ̰ ɛndomaakjege tu se je kaakŋ ɔɔ ɗi jaay naajege jꞋɔŋki
dojege te Isa al‑Masi. Taa naaɗe je ajeki tɛɗn ɓulu daala do
*Ko Taar kɛn Raa ɛɗoMusa ki. 5 Jee se naaje jꞋɔn ̰ɗe te ɗoob eyo
ɔɔ taarɗe lɛ kꞋtook te eyo. Taa naaje kꞋje Labar Jigan gɛn Isa
al‑Masi kɛn mɛt ki se, naaɗe an ̰ kɔŋ tuj eyo, num ɔn ̰in ̰ki Ꞌkiŋg
maakse ki gɔtin ̰ ki. 6 Jee kɛn jꞋaakɗe jꞋɔɔ jee magal se, magal
naaɗe se maam mꞋan ɗim eyo: taa naan Raa ki se jeege paac
aas kaasa. Jee se maam taaɗɗen Labar Jigan gɛn Isa al‑Masi
kɛn maam lee taaɗ jeege tu se. Num naaɗe se ɔŋ taaɗum te
taar ɗim kuuy ey sum. 7 Gaŋ naaɗe jeelga Raa se ɛɗumga
taarin̰ aan gɔɔ kɛn ɛɗo Piɛr ki se kici. Maamki naan ̰ taaɗum ɔɔ
mꞋɓaa taaɗn Labar Jiga jeege tun Yaudge eyo, aan gɔɔ Piɛr ɓaa
taaɗ Labar Jiga, Yaudge tu se. 8 Taa Raa kɛn ɔl Piɛr tɛɗ *debm
kaan ̰naabmIsaal‑Masi, gɛn ɓaa taaɗTaarin̰ JigaYaudge tu se,
naan ̰ ɓo debm ɔlum maam kici, mꞋtɛɗga debm kaan ̰ naabm
Isa al‑Masi, gɛn ɓaa taaɗn Taarin̰ Jiga se jeege tun Yaudge
eyo. 9 Gɔtn se Jak, Piɛr, Jan, kɛn jee Raage jeelɗe aan gɔɔ jee
magalɗege se, naaɗe se kic ɓo jeele Raa se ɛɗumga naabin ̰ jim
ki. Taanaan ̰ seɓonaaɗe ɔl jiɗe tɔk jijemaamteBarnabas. Kɛse
je ɗeekŋ ɔɔ taarje tum tɛɗga kalaŋ. Gɔtn se naaje jꞋiin ̰ kꞋɓaa
taaɗn Labar Jigan gɛn Isa al‑Masi se jeege tun Yaudge eyo ɔɔ
naaɗe lɛ, ɓaa taaɗ Yaudge tu. 10 Naaɗe taaɗjen naka kalaŋ
sum ɓo gɛn tɛɗa. Naaɗe ɗeekjen ɔɔ kꞋsaapm do jee daayge tun
Jeruzalɛmki. Kɛse ɓo nakŋ kɛnmaammꞋɔŋ dirigin ̰ te eyo.

Pɔl mooy Piɛr
11Ɓii kalaŋ se, Piɛr ɓaaɗo kaakŋ jee Antiɔs ki; ɓii se maam

taaɗin ̰sin̰ tal naan jeege tu, taa nakŋ naan̰ tɛɗ se jig eyo. 12Ey
* 2:3 Grɛkge se naaɗe tɔj pɔnd eyo.

numPiɛr se lee tɔs tɔs te gɛnaagen ɗoobm*al‑Masi kɛnYaudge
eyo. Num gaŋ Yaudgen iin ̰o gɔtn Jak ki jaay aan se, Piɛr aakɗe
se iik tɔɔk cɛɛs ki, baate kɔsn te naaɗe taa naan̰ ɓeer ɓeer jeege
tun se. 13Yaudgen mɛtin ̰ge kɛn ɗoobm al‑Masi ki se kic ɓo tɛɗ
maakɗege di di aan gɔɔ Piɛr se, ɔɔ ɔl Barnabas kic ɓo tɛɗ aan
gɔɔnaaɗe. 14KɛnmaammꞋaakɗe jaay naaɗe lee ute kɛnmɛt ki
eyodoLabar kɛn Jiga se,maam taaɗPiɛr ki naan jeege tu paac
mꞋɔɔ: naai kɛn kɔɗ Yaud jaay iŋg aan gɔɔ jee Yaudge ey se. Gɛn
ɗi jaay naai Ꞌtaaɗ jeege tun Yaudge eyo ɔɔ tɛɗn aan gɔɔ Yaudge
se?

Jeege se aalgamaakɗe do *al‑Masi ki jaay ɓo kɔŋ kaaja
15 Naaje se kꞋmɛtjil Yaudge, anum naaje se kꞋtec aan gɔɔ

mɛtjil jeegen Yaudge eyo kɛn jee *kusin̰ge se. 16Kɛn bin num
naaje kꞋjeelki, debm kɛn Raa aakin ̰ bɛɛ naanin ̰ ki se debm kɛn
aalmaakin ̰donakge tun Isa al‑Masi tɛɗo se, eynumdebmkɛn
iŋg do *Ko Taar kɛn Raa ɛɗo Musa ki se eyo. Taa naan̰ se ɓo
naaje kꞋjꞋaalki maakjege do nakge tun al‑Masi tɛɗo se kici, taa
Raa ajeki kaakŋ kaamin ̰ ki se aan gɔɔ jee aak bɛɛ. Num kɛn
ajeki tɛɗn jꞋaki kaakŋ bɛɛ naan Raa ki se Ko Taar kɛn Raa ɛɗo
Musa ki eyo, ey num te Ko Taar kɛn Raa ɛɗo Musa ki se nam
jaay Ꞌtɛɗn aak bɛɛ naan Raa ki se gɔtɔ. 17Kɛn naaje Yaudge kic
ɓokɛnkꞋje jꞋaki tɛɗ jee aakbɛɛnaanRaaki se, jꞋaki kaalmaakje
do al‑Masi ki jaayo. Kɛn kꞋtɛɗki bin se naaje kꞋteckiga aan
gɔɔ jee kusin ̰gen iŋg ɓaa se paac se. Kɛn bin num al‑Masi se
ɔljekiga maakŋ kusin ̰ ki la? Anum gɔtɔ. 18Bin eyo kɛn maam
jaay mꞋɔk tɛrl gɛn kiŋg do Ko Taar kɛn Raa ɛɗo Musa ki kɛn
maamrɛsin̰oga rɛs senum, kɛsemaammala ɓomꞋɔn ̰bɔɔrɔooc
dom ki. 19Gɛn kiŋg do Ko Taar kɛn Raa ɛɗoMusa ki se, maam
se aan gɔɔ debm ooyga kooyo. Nakgen se jaay paac aan se taa
maammꞋkiŋg gɛn Raa. Taa do dɔkin̰ kꞋtɔɔl Isa al‑Masi ro kaag
ki se, maam se aan gɔɔmꞋooyga kooy† ute naan ̰a. 20Taa naan̰
sekɛnmaammꞋiŋg se, Isaal‑Masiɓo iŋgmaakumki. Kɛnɓɔrse
kiŋgum do naaŋ ki se, maammꞋaal maakum do Goon Raa kɛn
jema, ɔɔ ɔn ̰ ron̰ ooy taa maama. 21Bɛɛ Raa se maammꞋan ̰ kɔŋ
tɛɗn nakŋ cɛr eyo; taamaam semꞋkɔŋ tɛrl gɛn kiŋg do Ko Taar
kɛn Raa ɛɗoMusa ki se ey sum. Kɛn debm jaay je tɛɗn aak bɛɛ
naan Raa ki te Ko Taar kɛn Raa ɛɗo Musa ki se num, kɛse je
ɗeekŋ ɔɔ kooy al‑Masi se, nakŋ cɛrɛ.

3
Jeegen uun *Ko Taar kɛn Raa ɛɗo Musa ki ute jeegen aal

maakɗe do Isa *al‑Masi ki
(Rm 4, 8.14‑17)

† 2:19 Kooy ese se kooy ɗeer eyo num je ɗeekŋ ɔɔ debm gaaŋga gɛn tɛɗn Ko Taar
Raa Yaudge se.

1Naase jee taa naaŋ Galat ki, naase se jee dɛrlge, naŋa jaay
bisendose se? Eynumtaakooy Isa al‑Masi rokaagki se kꞋtaaɗ
kꞋtɔɔksenga mɛtin̰ pak pak. 2 Naka kalaŋ tak sum ɓo maam
mꞋje tɔndmɛtse: Ꞌtaaɗumki tumɛtin ̰a *Nirl Raakɛn*Raa ɛɗsen
se, taa naase iŋgki do Ko Taar kɛn Raa ɛɗo Musa ki ɓo ɔŋin̰ki
lɔɓu Raa ɛɗsesin ̰ se taa naase Ꞌbooykiga Labar Jigan gɛn Isa
al‑Masi se ɔɔ aalkiga maakse do ki se lɛ? 3Kɛn ɔlse Ꞌdɛrlki bin
se tap ɓo ne ɗi? Naase uunkiro mɛtin̰ te tɔɔgŋ gɛn Nirl Raa,
num gɛn ɗi jaay ɓɔrse je an̰ki naŋ te tɔɔgse mala se? 4 ꞋJeelki
nakŋ aan dose ki paac se, naase Ꞌsaapin ̰ki num ɔɔki nakŋ Raa
tɛɗsen se cɛrɛne? Gɔtɔ,maam jeelenakŋRaa tɛɗsen se cɛr eyo!
5Raa ɓo ɛɗsenNirlin ̰a ɔɔ tɛɗnakŋ‑kɔɔɓgedɛnadaanseki! Naan̰
tɛɗin ̰ se taanaase iŋgkidoKoTaarkɛnRaa ɛɗoMusaki lɔɓu taa
Ꞌbooykiga Labar Jigan gɛn Isa al‑Masi ɔɔ aalkiga maakse don̰
ki lɛ?

Jee took aal maakɗe do Isa ki se ɓo tɛɗga gaan *Abraamge
6 ꞋƁooyki! Kɛse ɓo taar kɛn Kitap taaɗo ro Abraam ki ɔɔ:

Abraamse, aalmaakin ̰doRaaki ɔɔRaaseaakin ̰debmdaanki.*
7Bin semꞋje aki jeele jeegenpaac jaayaalmaakɗedoRaaki se,
naaɗe se ɓo tɛɗga mɛtjil gɛn Abraam. 8Kitap taaɗ ɔɔ: ɓii kalaŋ
jeegen Yaudge ey se utu kaal maakɗe do Raa ki, taa Raa utu
tooko aɗen tɛɗn jee aak bɛɛ naanin ̰ ki. Taa naan ̰ se ɓo Abraam
booyo do dɔkin̰a Labar Jiga kɛn Raa taaɗin ̰o ɔɔ: Utemɛtjil naai
se,maammꞋtɛɗn bɛɛ jil jeege tun do naaŋ ki paac.† 9Abraamaal
maakin ̰ do Raa ki ɔɔ Raa tɛɗin ̰ bɛɛn ̰a. Bin se jee aalga maakɗe
do Raa ki ute Abraam se, Raa aɗen tɛɗn bɛɛn ̰ kici.

10Num jee saap ɔɔ naaɗe iŋg do *Ko Taar kɛn Raa ɛɗoMusa
ki kalin̰ ki sum ɓo ɔɔ aasga se, naaɗe seRaautu aɗenkɔjn ̰bɔɔrɔ
doɗe ki, taa Kitap taaɗ ɔɔ: Debm kɛn jaay ɔŋ tɛɗ te Ko Taar kɛn
Raa ɛɗo Musa ki aasin ̰ te kart ɗoobin ̰ ki ey se, Raa an ̰ kɔjn̰ bɔɔr
don̰ ki.‡ 11KꞋjeelki, debm jaay iŋgdoKoTaar kɛnRaa ɛɗoMusa
ki sum ɓo ɔɔ tɛɗn aak bɛɛ naan Raa ki se, gɔtɔ, taa Debm daan
ki se debm aal maakin̰ don ̰ ki; naan ̰ se ɓo debm Ꞌkɔŋ *kaajn ̰ gɛn
daayum§. 12Gaŋdebm iŋgdoKoTaar kɛnRaa ɛɗoMusa ki ute
debm aal maakin̰ do Raa ki se, ɗim aɗe tum se gɔtɔ, taa Kitap
ɗeek ɔɔ: Ko Taar kɛn Raa ɛɗo Musa ki se, debm kɛn tɛɗin̰ga te
ɗoobin̰ aas kart jaay ɓo kɔŋ kaaja.*

13 Ɓɔrse, naaje jꞋɔŋ jꞋiŋgki te do Ko Taar kɛn Raa ɛɗo Musa
ki te ɗoobin ̰ eyo, jaay *al‑Masi ɓaaɗo ooy taa naajege se. Kɛn
naan ̰ ɔn ̰ ron ̰ kꞋtɔɔlin̰ se taa ajeki dugŋ dojege, gɛn kɛn Raa
naamjekiro. Taa naan ̰ se ɓo Kitap taaɗ ɔɔ: Debm kɛn kꞋtɔɔl
kꞋɗaarin̰ ro kaag ki se, kɛse debm kɛn Raa naamin ̰ga naama.†

* 3:6 Aak Jɛn 15.6. † 3:8 Aak Jɛn 12.3. ‡ 3:10 Aak Dt 27.26. § 3:11 Aak
Aab 2.4. * 3:12 Aak Lb 18.5. † 3:13 Aak Dt 21.23.

14 Isa al‑Masi tɛɗ bin se, taa bɛɛ kɛn Raa taaɗ ɔɔ tɛɗn Abraam
ki se taa jeegen Yaudge eyo kic ɓo Ꞌkɔŋ kici. Taa naan ̰ se ɓo
naaje jꞋaki Ꞌkɔŋ *Nirl Salal kɛnRaa taaɗ ɔɔ ajeki kɛɗa, taa naaje
kꞋjꞋaalkiga maakjege do naan ̰ ki.

*KoTaar kɛnRaa ɛɗoMusaki se Ꞌkɔŋ tujn ̰ bɛɛkɛnRaa ɔɔ tɛɗ se
eyo

15 Gɛnaamge, Ꞌbooyki mꞋasen taaɗn nakŋ kɛn jeege jeelin̰
jeel paac. Kɛn jeege jaay ɔkga taasa ɔɔ dɔɔkga taarɗe kalaŋ se,
nam kuuy kɔŋ kɔl taarin ̰ maak ki eyo. 16 Te Raa kic ɓo bini.
Do dɔkin̰ Raa taaɗga taaɗ ɔɔ tɛɗn bɛɛ *Abraam ki te mɛtjilin ̰a
num ɗeek te ɔɔmɛtjilin ̰ge tu eyo. Num gaŋ mɛtjilin̰ kɛn naan̰
taaɗn se taaɗute debkalaŋ sum ɔɔnaan̰ ɓo *al‑Masi se. 17Kɛse
ɓo nakŋ maam saapin ̰ mꞋje mꞋasen taaɗa: Raa naan̰ *dɔɔk te
Abraam se, tɛɗ ɓaara kaar‑sɔɔ‑te‑sik‑mɔtɔ jaay Ko Taar kɛn
Raa ɛɗo Musa ki se aana. Bin num Ko Taar kɛn Raa ɛɗo Musa
ki se kɔŋ tujn ̰ dɔɔkŋ kɛn Raa dɔɔko ute Abraam jaay taaɗin ̰ ɔɔ
an ̰ tɛɗn bɛɛ se eyo. 18KɛnRaa jaay je tɛɗn bɛɛn ̰ jeege tun iŋg do
Ko Taar kɛn Raa ɛɗoMusa ki sum num, kɛse je ɗeekŋ ɔɔ bin se
bɛɛ kɛn naan ̰ taaɗo ɔɔ tɛɗn jeege tun se tɛɗ ey sum. Anum Raa
se taaɗomaak‑jen ̰ Abraam ki taa naan ̰ taaɗga taaɗa ɔɔ utu an̰
tɛɗn bɛɛn ̰a.

Taa ɗi Raa ɛɗo *Ko Taara Yaudge tu
19Kɛn bin numRaa taaɗo Ko Taara Yaudge tu se gɛn ɗi? Raa

taaɗɗeno se taa jꞋaki jeel nakŋ *kusin ̰a bini mɛtjil *Abraam
kɛn Raa taaɗno se kaana. Naan ̰ se ɓo debm kɛn Raa taaɗ ɔɔ
an ̰ tɛɗn bɛɛn ̰ se. Kɛn Raa taaɗo Ko Taara Yaudge tu se, naan̰
ɛɗin ̰o ji kɔɗn Raage tu ɔɔ naan ̰ ɔlo nam ɓo tɛɗin̰ debm ɗoobin ̰a.
20Anum kɛn Raa taaɗ ɔɔ tɛɗn bɛɛ Abraam ki se, naan̰ mala ɓo
taaɗin ̰ te taarin̰a, ɔl te debm ɗoobm gam eyo; ɔɔ Raa se kalaŋ
lak.

21Bin se je ɗeekŋ ɔɔKo Taar kɛn Raa ɛɗoMusa ki ute bɛɛ kɛn
Raa ɔɔ tɛɗ se tum ey la? Anum gɔtɔ, bin eyo. Kɛn Ko Taar kɛn
Raa ɛɗoMusa ki jaay ɛɗ kaaja jeege tu num, jee uun ɗoobm se
kaaɗn naane tɛɗga jee aak bɛɛ naan Raa ki. 22Num gaŋ Kitap
taaɗ ɔɔ jee do naaŋ ki paac se iŋg maakŋ kusin̰ ki. Taa naan̰
se ɓo Raa tɛɗ bɛɛn ̰a ute nakŋ kɛn Isa *al‑Masi tɛɗo se, do jeege
tun aal maakɗe don̰ ki.

23 Kaaɗ kɛn jeege ɔŋ te ɗoobm kaal maakɗe do Isa al‑Masi
ki ey se, Ko Taar kɛn Raa ɛɗo Musa ki se bɔɔbjeki aan gɔɔ
jee daŋgayge. Naaje kꞋjꞋiŋgkiro do Ko Taar Raa kɛn ese bini
Raa ɓaaɗo taaɗjeki ɗoobm gɛn kaal maakjege do nakŋ kɛn
Isa al‑Masi tɛɗo se. 24 Anum Ko Taar kɛn Raa ɛɗo Musa ki se
bɔɔbjekiro bini Isa al‑Masi aan ro ki. Taanaan ̰ se ɓo, Isa ɓaaɗo
se taa jꞋaki tɛɗn jee aak bɛɛ naan Raa ki, taa naajege jꞋaalkiga
maakjege do nakge tun naan̰ tɛɗo se. 25 Ɓɔrse, kaaɗn jꞋanki

kaal maakjege do nakge tun al‑Masi tɛɗo se, aanga. Bin se Ko
Taar kɛn Raa ɛɗo Musa ki se ɔk tɔɔgɔ dojege tu ey sum. 26 Taa
naasen paacn̰ aalkiga maakse do nakge tun Isa al‑Masi tɛɗo
se, Ꞌtɛɗkiga gaan Raage. Taa naan ̰ se, naase Ꞌtɛɗkiga kalaŋ
ute Isa al‑Masi. 27 Ɗeere, naasen paacn̰ jee *kꞋbatizsega te
ro al‑Masi se, Ꞌtɛɗkiga aan gɔɔ naan ̰a. 28 Ɓɔrse nam te mɛtin̰
gɔtɔ, kɛn naai ɓo kɔɗ Yaud, kɛn kɔɗ Yaud eyo, tɛɗ ɗim eyo; kɛn
naai ɓulu, kɛn ɓul eyo kic ɓo tɛɗ ɗim eyo. Kɛn naai mɛnda,
kɛn gaaba tɛɗ ɗim eyo paac. Taa te Isa al‑Masi se naase paac
Ꞌtɛɗkiga kalaŋ. 29 Kɛn naase jaay Ꞌtɛɗkiga jee al‑Masige num,
kɛse naase Ꞌtɛɗkiga mɛtjil Abraamge. Taa naan ̰ se, naase utu
aki kɔŋ bɛɛ Raa, kɛn Raa taaɗ ɔɔ tɛɗn Abraam ki te mɛtjilin ̰ ki
se.

4
Naaje kꞋɓulge ey sum

1Kɛse ɓo nakŋmaam saapin ̰mꞋje mꞋasen taaɗa: goono jaay
utu baat num, booy taar jeege aan gɔɔ ɓul booy taar mɛlin ̰a.
Ey num nakge paac kaam jin ̰a. 2Num gaŋ kɛn naan ̰ utu goon
cɔkɔ se, jeege ɓo aakin ̰ don̰ ki ɔɔ dɛjin ̰a; naan ̰ aɗen booy kuun
taarɗe bini Ꞌkaan kaaɗ kɛn bubin ̰mala jen ro ki. 3Naajege kic
ɓo jꞋiŋgkiro aan gɔɔ gaangen sɛɛm se, nakgen ɔk tɔɔgɔ do *duni
ki se tɛɗjekiro ɓulge. 4Gaŋ kaaɗn *Raa taaɗn jaay aan se, Raa
ɔlo Goonin ̰ do naaŋ ki. Ɔɔ naan ̰ se mɛnda ɓo oojin̰a ɔɔ iŋgo do
*Ko Taar kɛnRaa ɛɗoMusa ki, 5 taa dugŋ do jeegen iŋgmaakŋ
ɓul ki do Ko Taar kɛn Raa ɛɗo Musa ki se. Ute naan ̰ se ɓo jꞋaki
tɛɗn gaanRaage. 6Nakŋ kɛn taaɗ ɔɔnaase Ꞌtɛɗkiga gaanRaage
se, taa Raa ɔloga Nirl gɛnGoonin ̰amaakse ki kɛn daŋ ɔɔAbba.
Abba se je ɗeekŋ ɔɔ: Bua. 7Bin se ɓɔrse naai ɓul ey sum, num
Ꞌtɛɗga goon Raa. Aan gɔɔnaai Ꞌtɛɗga goonin̰ se, Raa ute bɛɛn ̰ se
utu ai kɛɗn nakŋ naan̰ ɔn ̰ gɛnin ̰ge tu se kici.

Pɔl uun nirlin ̰ do jee Raage tun Galat ki
8Do dɔkin̰ kɛn naase Ꞌjeelki Raa ey ɓɔrt se, naase iŋgkiro ɓul

maragge, num gaŋ maragge se raagen ɗeer eyo. 9Num ɓɔrse
naase Ꞌjeelkiga Raa, ey lɛ mꞋɗeekŋ mꞋɔɔ Raa jeelsega naase,
num taa ɗi jaay naase Ꞌtɛrlki daala do nakge tun ɔk tɔɔgɔ do
naaŋ ki ara ɔɔ kɛn tɔɔl sɛr ey se. Naase Ꞌje aki tɛrl kiŋg ɓulu do
nakge tun se daal la? 10Taa naase Ꞌtaaɗki ɔɔki ɓiigen mɛtin̰ge
ɓii *sɛrkɛ, laapgen mɛtin̰ge ɔɔki gɛn sɛrkɛ, kaaɗgen mɛtin̰ge
ɔɔki gɛnsɛrkɛ, ɔɔ ɓaargenmɛtin ̰gekic ɓo ɔɔki gɛnsɛrkɛ. 11Nakŋ
naase Ꞌtɛɗki se ɔlum ɓeeremaakum ki, taamaammꞋje naabm
maammꞋtɛɗin ̰ daanse ki se kutn cɛr eyo.

12 Gɛnaamge mꞋeemsen nɔɔ: ɓɔrse maam tɛɗga aan gɔɔ
naase se, naase kic ɓo Ꞌtɛɗki aan gɔɔ maama. Ey num naase
lɛ Ꞌtujumki te ɗim eyo. 13 Naase Ꞌjeelki, kɛn maam mꞋiŋgo

daanse ki se, kaaɗ kɛn se maam mꞋkɔɔn ̰o. Naan̰ kɛn se ɓo,
maam mꞋtaaɗseno Labar Jigan gɛn Isa *al‑Masi se deet deet.
14 Naase Ꞌdabarkiga taa maama kɛn maam kɔɔn ̰ɔ se. Num
gaŋ te naan ̰ se kic ɓo, naase Ꞌbaatumki te eyo ɔɔ Ꞌrɛsumki te
eyo. Anum naase ɔkumkiro aan gɔɔ *kɔɗn Raa, ɔɔ aan gɔɔ
Isa al‑Masi mala. 15Kaaɗ kɛn naane se naase maakse Ꞌraapo;
num taa ɗi ɓɔrse naase maakse Ꞌraap ey se! Ey num mꞋjeele
kɛn mꞋiŋgo maakse ki se, kɛn ɔkki ɗoobm kɛn jaay aki tooɗn
kaamsegeamɗekirokɛɗkicnum, kaaɗnnaane ɛɗumɗekiroga.
16Num ɓɔrse kɛn mꞋtaaɗsen taar mɛt ki se ɓo, mꞋdɛlga debm
taamooyse la?

17 Jee kɛn taaɗsen taar mɛt ki ey se, je aki ɓaa te naaɗe.
Num maak‑saapm naaɗe se, maak‑saapm jig eyo. Gaŋ kɛn
naaɗe tɛɗ bin se je ajeki gaaŋ te naapa, taa naase aki ɓaa
te naaɗe. 18 Bɛɛki se, ɔŋki jeege jaay taarɗen naaɗe taaɗ se
mɛt ki num, dɔɔkki taarse daayum ute naaɗe. Kɛn maam
gɔtɔ kic num, bɛɛki se, taar se ɓo naase an ̰ki kɔkŋ maakse ki
daayum. 19Gaan maak‑jemge, Ꞌbooyki mꞋasen ɗeeke: maam
se tɛr dabar dabar daala aan gɔɔmɛnd ɓaa koojo. Dubar kɛn
maamdabar taa naase se, maammꞋje bini naase aki tɛɗn aan
gɔɔ al‑Masi. 20Maakum ki se mꞋje mꞋtɛɗn te naase jaay, mꞋjeel
ɗoobm taaɗin ̰a, ey num ɓɔrse se taar se ɔkum taaɗ eyo.

*Dɔɔkŋ kaam dio kɛn Raa dɔɔk te jeege
21 ꞋƊeekumki tu, naase jeegen Ꞌjeki ɔɔki aki kiŋg do *Ko Taar

kɛn Raa ɛɗoMusa ki se: Ko Taar se naase Ꞌjeel ɔkki mɛtin ̰ ɗey?
22Kitap ɗeek ɔɔ *Abraam se ɔk gaangen gaabge dio: kɛn kalaŋ
ɓulin ̰ ɓo oojin ̰ ɔɔ kɛn kalaŋ goon mɛnd gɛndin ̰a. 23 Goon kɛn
ɓulin ̰ ɓo oojin ̰ se, jꞋoojin ̰ aan gɔɔ gaangen ɓaa se paac. Gaŋ
goon gɛn mɛnd gɛndin ̰ se koojin̰ tec te bin eyo. Anum goon
se, Raa mala ɓo taaɗga taaɗ Abraam ki ɔɔ utu an ̰sin̰ kɛɗa.
24 Raa je ajeki taaɗn te ɗoobm nakgen deel se, naan ̰ je ɗeekŋ
ɔɔ, mɛndgendio se tec aan gɔɔdɔɔkŋkaamdio, kɛnRaadɔɔk te
jeege. Agar,mɛndin ̰kɛn ɓulu se, tec aangɔɔdɔɔkŋRaadɔɔko te
*Musa do ko kɛn Sinai. NumgaanAgarge se jꞋoojɗen ɓo ɓulge.
25Agar, se naan ̰ aan gɔɔ ko Sinai kɛn ute taa naaŋ Suge tu se.
Ɔɔ tɛr naan ̰ aan gɔɔ Jeruzalɛm kɛn utu iŋg ɓɔrse se, taa jeegen
iŋgmaak ki se naaɗe ɓulge do Ko Taar kɛn Raa ɛɗoMusa ki se.
26Num gaŋ Jeruzalɛmmaakŋ raa ki se, jeegen iŋgmaak ki se,
naaɗe se ɓulge eyo. Kɛse ɓo naaŋ naajege ɔɔ naan ̰ se ɓo aan
gɔɔ kon̰jege. 27Taa Kitap taaɗ ɔɔ:
Naai mɛnd, mɛndkarta raap maaki, naai kɛn ɓii kalaŋ naam te

dubar kooj ey se tɔɔl nirli,
taamɛnd kɛn gaabin̰ rɛsin ̰ga rɛs se utu Ꞌkɔŋ gaange dɛn cirmɛnd

ute gaabin̰a*.
* 4:27 Aak Eza 54.1.

28Gɛnaamge, ɓɔrse se naase Ꞌtɛɗkiga gaan Raage mala, aan
gɔɔ Isakŋ kɛnRaa taaɗo do dɔkin̰ Abraamki, ɔɔ te an ̰sin̰ kɛɗ se.
29Num gaŋ goon kꞋjꞋoojin ̰ aan gɔɔ gaangen ɓaa se paac se, lee
dabaro goon kɛn jꞋoojin ̰ te tɔɔgŋ *Nirl Raa se. Ɓɔrse kic ɓo utu
bin kici. 30Num Ꞌsaapki tu Raa tap ɓo taaɗ ɔɔ ɗi maakŋ Kitap
ki: ꞋTuur mɛnd ɓulu se ute goonin̰ naata. Taa goon mɛnd ɓulu
se kɔŋ kɔsn kaagŋ ɓee tɛlɛ ute goonmɛnd gɛndi se eyo.† 31Ɓɔrse
gɛnaamge, naajege se kꞋgaanmɛnd kɛn ɓulu se eyo. Num gaŋ
kꞋtɛɗkiga aan gɔɔ gaangen gɛnmɛnd gɛndin ̰ se.

5
Ɔn̰te Ꞌkɔn ̰ki rose jꞋasen tɛɗn ɓulge do *Ko Taar kɛn Raa ɛɗo

Musa ki
1 *Al‑Masi se ɔɔɗjekiga dojege ɗeer ɗeer. Bin num, ɗaarki

tɔɔgɔ ɔɔ ɔn ̰te Ꞌkɔn ̰ki nam asen Ꞌtɛɗn ɓulu daala.
2 ꞋBooyki! Kɛse maam Pɔl ɓo mꞋɗeekseni: kɛn naase jaay je

aki tɔjn ̰ pɔndɔ num, nakŋ al‑Masi tɛɗsen se Ꞌtɛɗga nakŋ cɛrɛ.
3 ꞋBooyki mꞋasen taaɗn daala: debm jaay je *kɔjn̰ pɔndɔ se,
bɛɛki num, Ko Taar kɛn Raa ɛɗo Musa ki se naan ̰ an ̰ tɛɗin ̰ aas
kart. 4Bin se naase jeegen Ꞌsaapki ɔɔki iŋgkiga do Ko Taar kɛn
Raa ɛɗo Musa ki sum ɓo, aki tɛɗn jee aak bɛɛ naan *Raa ki se;
kɛn bin num naase se Ꞌgaaŋkiga te al‑Masi ɔɔ naase se aki kɔŋ
bɛɛ Raa ey sum. 5Kɛn gɛn naaje ki num, naaje se jꞋɔnd doje do
bɛɛRaakɛn tɛɗa. Naan̰ ɓodebmutu ajenki tɛɗn jꞋaki kaakŋbɛɛ
naanin̰ ki, taa naaje jꞋaalkiga kaal maakjege do nakge tun Isa
al‑Masi tɛɗose. Taanaan ̰ seɓo jꞋutu jꞋaakkaamin ̰ te tɔɔgŋ*Nirl
Salal. 6Kɛn debm jaay tɛɗga gɛn Isa al‑Masi se, kɛn ɔj pɔndɔ, ɔj
eyo tɛɗ ɗim eyo. Kɛn ɔɔn̰ cir paac se, naaje jꞋaki kaalmaakjege
do naan ̰ ki, ɔɔ naan ̰ se ɓo ajeki tɛɗn jꞋaki je naapa.

7Dodɔkin̰ se naase Ꞌleekiro jiga jiga; num ɓɔrse se naŋa jaay
gaassen gɛn kuun taarmɛt ki se? 8Raa kɛn daŋseno ɔɔ aki tɛɗn
jeen ̰ge se, nakŋ ɓɔrse naase Ꞌlee Ꞌtɛɗki se naan ̰ ɓo ɔlsen eyo.
9 ꞋBooyki taar jeege lee taaɗ ɔɔ: ɔrɔmɔ cɔkɔ jaay jꞋɔmbin ̰ga do
rujn̰ gɛm kɛn jꞋɛcin ̰ga kɛc se, iin ̰in ̰ paac*. 10Ɓɔrse se naajege
paac kꞋtɛɗkiga teMɛljege kalaŋ ɔɔmaammꞋjeelemaak‑saapm
naasekic ɓo tecaangɔɔgɛnmaama. Gaŋdebmjaayɓaaɗo ɛcse
se kɛn Ꞌtɛɗn naŋa naŋa kic ɓo, Raa utu an ̰ dabara.

11Gɛnaamge, kɛn ɓɔrse jaay maammꞋutu mꞋtaaɗ taaɗmɛtn
taar kɔjn̰ pɔndɔ num, gɛn ɗi jaay jeege utu dabarum dabar
rɔk se? Kɛn bin num gɛn ɗi jaay kꞋlee kꞋtaaɗ mɛtn taar kooy
Isa al‑Masi ro kaag ki kɛn lee tuj maakŋ jeege se. 12 Jeegen
ɛcse do Ko Taar kɛn Raa ɛɗoMusa ki jaay ɔɔ aki kɔjn ̰ pɔndɔ se,
† 4:30 Aak Jɛn 21.10. * 5:9 Kɛse je ɗeekŋ ɔɔ: kusin̰ cɔkɔ bin sum ɓo, tujn ̰ jeege
paac Ko Taar kɛn Raa ɛɗoMusa ki.

bɛɛki num, mꞋje naaɗe se tɔjn ̰ pɔndɗege sum eyo, num kꞋjꞋɔjin̰
te gɔrumɗege paac.

(Rm 8.1‑14, 13.12‑14)
13Anumnaase gɛnaage, naase se Raa ɓodaŋseno taa aki kɔŋ

dose. Num ɔŋkigadose se ɔn ̰te Ꞌtɛɗki nakŋmaakse ɓo jea. Num
Ꞌjeki naapa ɔɔ Ꞌnoogki naapa. 14Taa Ko Taar kɛn Raa ɛɗoMusa
ki paac se, tumdo taar kɛn kalaŋ ese sum. Taar se ɔɔ: ꞋJe naapi
aan gɔɔ roi mala.† 15Num kɛn naase jaay Ꞌbaagkiga tɛɗn aan
gɔɔ daagenmaakŋ kaag kɛn don̰ tɔɔl ɔs naapa se, ɔndki kɔndɔ,
ey num naase aki kutn naapa.

Ɔn̰ki rose *Nirl Salal ɓo asen tɔɔɗɔ
16 ꞋBooyki mꞋasen taaɗa: ɔn ̰ki rose Nirl Salal ɓo asen tɔɔɗɔ,

bin se naase aki kɔŋ tɛɗn nakŋ daa rose ɓo je eyo. 17Nakŋ kɛn
daa ro debkilimi je se Nirl Salal je eyo, ɔɔ nakŋ Nirl Salal je
se lɛ, daa ro debkilimi je eyo. Naaɗen di se ɔŋ tum kalaŋ eyo.
Taa naan ̰ se ɓo naase ɔŋ Ꞌtɛɗki nakŋ kɛn naase Ꞌjeki ro ki ey se.
18KɛnNirl Salal ɓo tɔɔɗse num, naase aki kɔŋ tɛɗn ɓulu do *Ko
Taar kɛn Raa ɛɗoMusa ki ey sum.

19Nakŋ kɛn daa ro debkilimi je se, naan ̰ tooɗ tal. Nakgen
naan ̰ je se: kɛɛsn naapm rɛn ̰ rɛn ̰, nakŋ tuj debkilimi naan
Raa ki, tɛɗn nakŋmaakin ̰ jea, 20daanmaragge, oojn ̰ ron ̰a, tɛɗ
dɛkin̰ te naapa, mooy te naapa, tɛɗmaak‑kilimi, je taamooyo,
saap do ron ̰ ki sum, gaaŋ te naapa, taarin̰ ɔk mɛtn naapa ute
jeege eyo, 21 dɔŋ nakŋ jeege, je kaay koono, kaam kɔsɔ ɔɔ tɛɗ
nakgen kuuy kic ɓo tec aan gɔɔ naaɗegen se. ꞋƁooykimꞋɔɔj se,
eynumtaar semꞋtaaɗsesin̰ga taaɗ tapmꞋɔɔ: jeegen tɛɗnakgen
bin se kɔŋ kɛnd *maakŋ Gaar Raa ki eyo.

22Num gaŋ Ꞌbooyki, nakŋ kɛn Nirl Salal tɛɗ se: tɛɗ jeege je
naapa, iŋg temaak‑raapo, iŋg te lapia, tɛɗɗe jeemaakɗedeere,
tɛɗɗe jee bɛɛ, jeel tɛɗnbɛɛ jeege tu, tɛɗɗen naaɗe tuj ɔrmɗe eyo,
23 tɛɗɗe jee dalul ɔɔ bɔɔb ɔk roɗe; num Ko Taar kɛn Raa ɛɗo
Musa ki jaay ɔɔ ɔn̰te tɛɗn nakgen se num, gɔtɔ. 24 Jee tɛɗga gɛn
Isa *al‑Masi se, nakgen kɛndaa roɗe je paac se, naaɗe rɛsin̰ga.
Gɛnnaaɗe ki numnakgen se paac ooyga te Isa al‑Masi ro kaag
ki. 25Kɛn naajege jaay jꞋiŋgki ute Nirl Salal num, jꞋɔn ̰in ̰ki naan̰
ɓo ajeki tɔɔɗɔ. 26 JꞋɔn ̰te magalki rojege ɔɔ jꞋookki do naapge tu
eyo ɔɔ jꞋɔn ̰te tɛɗki maak‑kilimi do jeege tu.

6
KꞋnoogki naapa
(Rm 2.3‑11; Ɛb 6.10‑12)

1Gɛnaamge, kɛn ɔŋkiganam jaay tɛɗ tɛɗ *kusin ̰num, naasen
kɛn ɔkki *Nirl Raa se Ꞌnoogin̰ki, taanaan̰ aɗe tɛrl ɗoobkɛn jiga.
Num Ꞌtɛɗin ̰ki te taar urlu. Naai debm an ̰ noog se ɔnd kɔndɔ ey
† 5:14 Aak Lb 19.18.

num sɔm naai kic Ꞌkoocn̰ maakŋ kusin ̰ ki. 2 Kɛn jee mɛtin̰ge
maakse ki jaay iŋgmaakŋ dubar ki num, Ꞌnoogki naapa. Kɛn
Ꞌtɛɗin ̰kiganaan ̰ se num, naase Ꞌtɛɗ aaskiga taar *al‑Masi. 3Kɛn
debm jaay aak ron ̰, ɔɔ naan̰ sum ɓo cir jeege paac se, naan ̰ se
debm cɛrɛ, ɔɔ dɛrl dɛrl ɓo ron ̰a. 4Naŋa kic ɓo aak kiŋgin̰a, kɛn
aakin ̰ jiga lɛ, bɛɛn ̰ naan̰ ki. Ey num kɔŋ tɔɔm ron̰ te nam kuuy
eyo. 5Naŋa naŋa kic ɓo kɔŋ kaakŋ naabin ̰ kɛn *Raa ɛɗin ̰ jin ̰ ki.

6 Debm kɛn lee dooy jeege te taar Raa se, jeegen naan ̰ lee
dooyɗe se, bɛɛki num, an ̰ kɛɗn nakŋ jiga jigan naaɗe ɔk se.

7Ɔn̰te Ꞌdɛrlki rose, Raa se gɛn cɛɛp eyo; kꞋjeelin̰ki kupm jaay
deba ɔɔc se, aanga kaaɗn kɔj ki kic ɓo naan̰ kɔjn̰ naan ̰ se sum.
8Kɛn bin num debm kɛn jaay tɛɗ nakŋ daa ron ̰ ɓo je sum se,
naan ̰ se tec aan gɔɔ debm ɔɔc kɔɔcɔ kɛn tɛɗga num utu kɔjn̰
nakin ̰ se, gaŋ naan̰ se utu kutn ron ̰a. Numdebmkɛn tɛɗ nakŋ
Nirl Raa je se, naan ̰ se tec aan gɔɔ debm ɔɔc kɔɔcɔ kɛn tɛɗga
num utu kɔjn̰ nakin ̰ se kici, naɓo gɛn naan ̰ se, kɔŋ *kaajn ̰ gɛn
daayum. 9 Taa naan ̰ se ɓo jꞋɔn ̰te Ꞌkɔɔrki gɛn tɛɗn bɛɛ jeege tu
ɔɔ jꞋɔn ̰te kɔn ̰in ̰ki ɗoob ki ɔɔ kɛn kaaɗin ̰ jaay utu kaan se, nakŋ
naaje jꞋɔɔckiga kɔɔc se jꞋutu jꞋan ̰ki kɔŋin̰a. 10Binnumkɛn ɓɔrse
kaaɗin ̰ utu se, kꞋtɛɗki bɛɛ jeege tu paac ɔɔ kɛn tap tap se, jꞋɔn ̰te
dirigki gɛnaagen ɗoobm al‑Masi ki.

Pɔl taaɗ naŋ taarin ̰a
(Plp 3.2‑11)

11Aakki maktubm kɛn raaŋin̰ magal magal se, kɛse maam
mala ɓo mꞋraaŋin̰ te jima. 12 Jeegen je ɔɔ aki *kɔjn ̰ pɔndɔ taa
tɔɔg se, jee se je taa jeege aɗen tɔɔmɔ. Gaŋ kɛn naaɗe jaay tɛɗ
naan ̰ se, naaɗe je jꞋaɗen dabar eyo taa kooy gɛn *al‑Masi ro
kaag ki se. 13Ey num jeegen tɔjga tɔj pɔndɔ kic ɓo, ɔŋ took iŋg
te do *Ko Taar kɛn Raa ɛɗo Musa ki se ute ɗoobin ̰ eyo. Naaɗe
je jꞋasen tɔjn ̰ pɔndɔ se, taa naaɗe an tɔɔm roɗege*. 14Kɛn gɛn
maam ki se maam tɔɔm rom se taa kooy Mɛljege Isa al‑Masi
ro kaag ki kalin̰ ki sum. Taa naan ̰ se ɓo, nakŋ *dunia se ɔlum
ey sum. Maam se mꞋaakin ̰ aan gɔɔ nakŋ cɛrɛ taa maam se
mꞋooyga ute Isa al‑Masi. 15Kɛn debm ɔjga pɔndɔ, lɔ ɔj te eyo,
tɛɗ ɗim eyo. Nakŋ kɛn bɛɛ cir paac se, Raa tɛɗjekiga kꞋtɛɗkiga
aan gɔɔ jee kiji. 16 Jeegen kɛn uun ɗoobm taar kɛn maam
mꞋdooyɗeno ese se, ɔn ̰ Raa aɗen kɛɗn lapia ɔɔ aɗen kɛɛjn ̰ doɗe
ki ɔɔ do gaan *Israɛlge tun jee Raage se kici.

17Naanki se nam ɔn ̰te kɛcumsum, taa dɔlgen romki se taaɗ
ɔɔmaam semꞋtɛɗga gɛn Isa.

18 Gɛnaamge, ɔn ̰ bɛɛ gɛn Mɛljege Isa al‑Masi se kiŋg ute
naase paac. *Amin.

* 6:13 Kɔjn̰ pɔndɔ gɔtn Yaudge tu se, kɛse ɗoobm kɛn naaɗe ɔl jeege uun Ko Taar
Raaɗe. Taa naan̰ se ɓo naaɗe tɔɔm roɗe.

Maktubmkɛn Pɔl raaŋin̰ eglizn Ɛpɛz
ki

Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ eglizn

Ɛpɛz ki
Maktubmara se Pɔl raaŋ eglizn Ɛpɛz ki ute eglizge tun kuuy

kɛn taa naaŋ Turki kɛn ɓɔrse. Kaaɗ kɛn se naan ̰ daŋgay ki
(kon̰ 3.1; kon̰ 4.1). Maakŋ maktubin ̰ ki se, taargen kɛn naan̰
lee dooyɗeno kaam mɔɔtn maakŋ eglizge tun taa naaŋ gɔtn
ara se, taargenmaakŋmaktub kɛn ara se tumɗen paac. Naan̰
raaŋ maktubm se jeege tun kɛn Yaudge eyo. Ko taarin̰ tap
tapm naan ̰ je taaɗa se ɔɔ: Raa utu Ꞌtusn nakgen maakŋ raa
ki ute kɛngen do naaŋ ki paac kaam ji Isa al‑Masi ɔɔ naan̰
ɓo Ꞌtɛɗn gaarɗe (1.10). Ko taarin̰ kuuy kɛn Pɔl taaɗ maakŋ
maktubin ̰ ki ara se taaɗ mɛt taar kɛn Yaudge ute Yaudge eyo
dɔɔk tum tɛɗga jee Raage se. Taa naaɗe Ꞌbooy kɔkŋ naan ̰ se,
naan ̰ taaɗɗen ute nakge kaammɔtɔ: deet deet se egliz tec aan
gɔɔ ro debkilimi ɔɔ do se naan ̰ al‑Masi; gɛn k‑dige se egliz
tec aan gɔɔ ɓea ɔɔ al‑Masi se naan̰ ɓo ko kɛn gak ɓee se; gɛn
k‑mɔtɔge se aan gɔɔ mɛnda ute gaabin ̰a ɔɔ egliz se aan gɔɔ
mɛnd al‑Masi. Jee al‑Masige jaay Ꞌdɔɔkŋ ute naapa se kɛn
naaɗe dɔɔkga ute al‑Masi jaayo.

Pɔl tɛɗ tɔɔsɛ jeege tun Ɛpɛz ki
1Maktubm semaam Pɔl ɓomꞋraaŋseni,maam se *Raa ɓo je

mꞋtɛɗn *debm kaan ̰ naabm Isa al‑Masi. Maktubm se maam
mꞋɔlsesin ̰ naase jee Raage tun Ɛpɛz ki kɛn tujki te ɔrmse eyo ɔɔ
iŋgdɔɔkki kalaŋute Isa al‑Masi se. 2Ɔn̰BubjegeRaa ɔɔMɛljege
Isa al‑Masi asen tɛɗn bɛɛɗe ɔɔ asen kɛɗn lapia.

Bɛɛ kɛn Raa tɛɗjeki ute ɗoobm Isa *al‑Masi
(Rm 8.15‑17,28‑30)

3 KꞋtɔɔmki Raa, naan ̰ ɓo Bubm Mɛljege Isa al‑Masi! Naan̰
tɛɗjekiga bɛɛ ɔɔ ɛɗjekiga nakgen jiga aak eyo paacn ̰ kɛn iin ̰o
maakŋ raa ki ɔɔ tɛɗjekiga kꞋdɔɔkkiga kalaŋ ute al‑Masi. 4Kɛn
dodɔkin̰ Raaaalo teduni ey ɓɔrt se, Raabɛɛr tɔɔɗjekiroga tɔɔɗo
taa jꞋaki dɔɔkŋ kalaŋ ute Isa al‑Masi taa jꞋaki tɛɗn jee *salal ɔɔ
jee ɔk ɗim aak kus roɗe ki eyo naanin ̰ ki. 5Aan gɔɔ naan ̰ jejeki
se, naan̰ uunga kuun doa do dɔkin̰ tap ɓo, taa ajeki tɛɗn jꞋaki
tɛɗn aan gɔɔ gɛnin ̰gemala te ɗoobm Isa al‑Masi. Kɛse ɓo nakŋ
kɛn naan ̰ maakin ̰ jen ro ki. 6 Taa naan ̰ se ɓo jꞋan ̰ki tɔɔmɔ gɛn

bɛɛn ̰ kɛn jiga aak ey se. Bɛɛ se naan ̰ tɛɗjesin ̰ki ute maraadin̰a
taa kꞋtɛɗkiga kalaŋ te Goonmaak‑jen ̰a.

7Raadugjekiga dojegeutemoosnGoonin ̰a, taa teGoonin ̰ se
naajege kꞋtɛɗkiga kalaŋ. Naan̰ tɔɔljekiga *kusin ̰jege ɔɔ naan̰
tɛɗ bin se je ajeki taaɗn bɛɛ naan ̰ kɛn dɛn se. 8 Bɛɛ kɛn naan̰
tɛɗjeki dɛn se, tɛɗjekiga naajege kꞋtɛɗkiga jee jeel‑taarge ute
jee jeelnakge. 9Nakŋkɛnmaakin ̰ jen roki senaan ̰ *taaɗjekiga
mɛtin ̰a. Kɛseɓonakŋkɛnnaan ̰uunodoa jean̰ tɛɗin ̰uteɗoobm
Isa al‑Masi, 10nakŋkɛnnaan ̰ je tɛɗa se jaaykaaɗin̰ aasganum,
Raa utu Ꞌtusn nakgen maakŋ raa ki ɔɔ ute kɛngen do naaŋ ki
paac kaam ji Isa al‑Masi ɔɔ naan ̰ ɓo tɛɗn doɗe.

11Raa tɛɗ nakge paac aan gɔɔ kɛn maakin̰ jen ro ki. Taa do
dɔkin̰ tap ɓonaan ̰uungakuundoa taanaajege jꞋaki tɛɗnkalaŋ
te Isa al‑Masi, ɔɔ naan ̰ ɛɗjekiga bɛɗjege maakŋ nakge tun jiga
kɛn naan ̰ ɛɗ jeen̰ge tu se. 12Bin se naajege kɛn jꞋɔndkiga kɔnd
dojege deet do Isa al‑Masi ki se, ute ɗoobm naajege se ɓo
jeege an ̰ *nooko ɔɔ an ̰ tɔɔmɔ. 13Naasen Ꞌtɛɗkiga kalaŋ te Isa
al‑Masi se, taa naase Ꞌbooykiroga booy taar kɛn mɛt ki, kɛse
ɓo Labar Jigan gɛn Isa al‑Masi kɛn aaj jeege se. Kɛn naase
aalkigamaakse do Isa al‑Masi ki ɔɔ Ꞌtɛɗkiga kalaŋ ute naan ̰ se,
Raa tɛɗsenga nakŋ jꞋansen kaakŋ jeel ro ki, kɛse ɓo Nirlin ̰ kɛn
naan ̰ taaɗo ɔɔ utu ajesin ̰ki kɛɗ se. 14Naan̰ jaay ɛɗjekiro Nirlin̰
se, naan ̰ jejeki taaɗn ɔɔutu ajeki kɛɗnnakŋ kɛnnaan ̰utu kɛɗn
jeen ̰ge tu. Nakgen se jaay, jꞋutu jꞋaɗeki kɔŋ se kaaɗ kɛn Raa
utu ajeki kaajn ̰mala mala. Taa naan̰ se ɓo jeege an ̰ nooko ɔɔ
an ̰ tɔɔmɔ.

Pɔl eemRaa taa *eglizn Ɛpɛz ki
(Kɔl 1.3‑6,9‑13; Plp 2.9‑11)

15 Taa naan ̰ se ɓo kaaɗ kɛn jaay maam booy jꞋɔɔ naase
aalkiga maakse do Mɛljege tu Isa ki ɔɔ Ꞌjeki jee Raage paac
se, 16 daayum kɛn maam jaay mꞋɓaa tɔɔm Raa taa naase se,
maammꞋtɔndmɛtin̰mꞋɔn ̰ eyo taa naase kici. 17Ɔn̰Raa kɛn gɛn
Mɛljege Isa *al‑Masi, naan ̰ ɓo Raa Bubm kɛn *kꞋnookin ̰ gɔtn
ɓaa se paac, naan̰ ɓo asen tɛɗn naase aki tɛɗn jee jeel‑taarge.
Bin ɓo naase aki jeel kɔkŋ Raa mala mala. 18Maam mꞋtɔnd
mɛtin ̰ kici taa asen tɛɗn maakse ki aki jeel nakgen jiga kɛn
naase iŋg ɔndki dose ro ki, taa naan ̰ se ɓo naan ̰ daŋseno se. Ɔɔ
maammꞋje senaaseaki jeelemaakŋnakge tun jigankɛnnaan̰
utu Ꞌkɛɗn jeen̰ge tu se, naase kic utu aki kɔŋ bɛɗse. 19 Bin se,
naase aki jeele naan ̰ se debm ɔk tɔɔgɔ dɛn aak eyo. Taa ɗi ute
tɔɔgin ̰ se, naan ̰ lee noogjeki naajegen jꞋaalkiga kaal maakjege
don̰ ki se, taa tɔɔgŋ Raa se naan ̰ cir nakge paac. 20 Raa, ute
tɔɔgin ̰ se ɓo, duro al‑Masi daan yoge tu ɔɔ uun ɔndin ̰ do ji
daamin̰ ki maakŋ raa ki. 21 Gɔtn se Isa al‑Masi iŋg do *kɔɗn
Raage tu, do *Ɓubm sitange tu, domaragge tu ɔɔ do nakge tun

ɓaa se paac, maakŋ duni kɛn ara lɔmaakŋ duni kɛn kuuy kic
ɓonam jꞋan ̰kɔndmagal jaayan̰ cir naan ̰ senum, gɔtɔ. 22Ɗeere,
nakge paac Raa ɛɗin ̰sin̰ga kaam jin ̰a ɔɔ Raa uun ɔndin ̰ga do
nakge tu paac ɔɔnaan̰ tɛɗin ̰ tɛɗga do egliz. 23Egliz se naan̰ aan
gɔɔ ro Isa al‑Masi ɔɔ naan̰ mala daayum utu iŋgmaak ki. Taa
Isa al‑Masi se bɛɛ Raa paac se, utu gɔtn naan̰ ki.

2
Naajege jꞋɔŋkiga kaaja ute *al‑Masi
(Kɔl 2.12‑13, 3.1‑3; Tit 3.3‑8)

1Do dɔkin̰ kɛn aalki temaakse do Isa al‑Masi ki ey se, naase
aan gɔɔ jee kɛn ooyga kooyo maakŋ *kusin ̰se ki ɔɔ do nakge
tun kɛn naase Ꞌlee tɛɗin ̰ki jig ey se. 2 Naase iŋgkiro bini kici
kaaɗ kɛn se naase uunkiro taar *Ɓubm sitange. Naan̰ ɓo debm
kɛn utu iŋg ɔs gaara daan maakŋ raa ute do naaŋa. Naan̰
ɓo kɛn ɓɔrse utu iŋg tɛɗ naaba maakŋ jeege tun baate tookŋ
taar *Raa se. 3 Naajege paac kic ɓo jꞋiŋgkiro aan gɔɔ naaɗe
ɔɔ do dɔkin̰ se kꞋtɛɗo nakgen kɛn daa rojege jea ɔɔ daayum
kꞋtiŋg kꞋsaapkiro do nakge tun jig eyo kɛn maakjege jea. Bin
se naajege kic kꞋtɛɗkiro kꞋjee kusin̰ge aan gɔɔnaaɗe ɔɔnaajege
kic ɓo jee kɛn Raamaakin̰ iŋg taarin̰ dojege tu.

4NumgaŋRaa senaan ̰ ɓodebm ɛɛjjeki dojege tudɛnbɛɛ eyo
taa maak‑je naan̰ kɛn dɛn ɔlin ̰ naan ̰ jejeki naajege se, 5 kaaɗ
kɛn jaay naajegen aan gɔɔ jee ooyga kooymaakŋ kusin̰jege tu
se, naan ̰ ɛɗjekiga kaaja ute Isa al‑Masi; bin se naan ̰ aajjeki se
ute bɛɛn ̰ sum. 6Aangɔɔnaajege kꞋtɛɗkigakalaŋute Isa al‑Masi
se, naan ̰ durjekiroga daan yoge tu ute naan ̰a ɔɔ Raa se uun
ɓaanjekiga maakŋ raa ki ute Isa al‑Masi gɛn kɔsn gaara tɛlɛ.
7Anum naan ̰ tɛɗjeki bɛɛn ̰ se ute ɗoobm Isa al‑Masi, taa naan̰
je taaɗn jeege tun kɛn jꞋaɗen toojn̰ do naaŋ ki paac se, ɔɔ naan̰
ɓo debm bɛɛn ̰ dɛn aak eyo.

8Raa aajse se te bɛɛn ̰ sum ute kaal maakŋ naase aalki don̰
ki. Kɛn bin num kaajn ̰ kɛn naan̰ aajse se cɛr sum. Kɛse Raa
mala ɓo ɛɗsen kaajn ̰ ese. 9Taa naan ̰ se ɔn ̰te Ꞌsaapki ɔɔki naase
Ꞌtɛɗkiga nakgen jiga ɓo naan ̰ aajse, num gaŋ naan ̰ se aajse cɛr
sum; taa bin se namkɔŋ tɔɔmron ̰ eyo. 10Ɗeere,naajege se Raa
mala ɓo tɛɗjekiga. Naan̰ ɓo debm kɛn ɛɗjekiga kaaja kiji ute
Isa al‑Masi, taa nakgen jiga kɛn naan ̰ tɔnd ɗaapin ̰oga ɗaap do
dɔkin̰ se, taa naajege jꞋan ̰ki kɔŋ tɛɗa.

Gɔtn *al‑Masi ki se jeegenYaudge ute Yaudge ey se paac tum
tɛɗga kalaŋ

(Ɛb 10.19‑22)
11 ꞋSaapki tudodɔkin̰ senaasenkɛnYaudgeey se ɔɔkaaɗkɛn

se Yaudge se daŋse ɔɔ: naase se jeegen tɔj pɔnd eyo; gaŋ naaɗe
taaɗ te *kɔjn ̰ pɔndɔ se lɛ kɔjn ̰ pɔnd kɛn jikilimge lee tɔj se sum.

12 ꞋSaapki tu kaaɗ kɛn naane se, naase Ꞌjeelki te al‑Masi eyo.
Naase se mɛrtge taa naaŋ gaan *Israɛlge tu. *Raa se dɔɔko te
gaan Israɛlge ɔɔ taaɗɗeno ɔɔ ute aɗen kɛɗn nakŋ jiga ɔɔ nakŋ
jigan naan ̰ ɓaa kɛɗn gaan Israɛlge tu se, ɔlse naase eyo. Taa
naase mɛrtge ɔɔ ɗim jaay naase aki kɔnd dose ro ki se, gɔtɔ.
Naase Ꞌtiŋgki do *duni ki naɓo Ꞌjeelki Raa mal eyo. 13 Gaŋ
naasenkɛndodɔkin̰ Ꞌdɔkki te Raa se ɓɔrse Ꞌɓaakiroga gɔɔrɔute
kooy gɛn Isa al‑Masi kɛn ooy taa naase se.

14Dodɔkin̰ senakaaangɔɔdurdur se, ɗaarodaanYaudge tu
ute jeegenkɛnYaudgeeyo. Nakŋse ɓokɛn tɛɗjeki jaaynaajege
kꞋjeki naap eyo. Gaŋ ɓɔrse, te kooy Isa al‑Masi do kaag ki se,
durdur daanjege tu se, naan ̰ tɔɔkin ̰ga naata. Ɔɔ jee kaam di
ese se tum tɛɗgamɛtjil kalaŋ. Naan̰ ɓo debmkɛn ɓaanjekiro te
tɔɔsɛdaanjege tu. 15*KoTaarkɛnRaa ɛɗo *Musaki utenakgen
naan ̰ taaɗ ɔɔ gɛn tɛɗa te ɗoobin ̰ se, al‑Masi tɔɔlin̰ga naata.
Naan̰ tɛɗnaan̰ se taa tumYaudgeute jeekɛnYaudgeey se Ꞌtɛɗn
kalaŋ. Ɓɔrse, naaɗe se tɛɗga mɛtjil jee kiji. Naan ̰ ɓo debm kɛn
ɓaano ute tɔɔsɛ daanɗe ki. 16 Te kooy naan ̰ ro kaag ki se, jee
kaam di se naan̰ ɔkɗenga taasa ute Raa. Nakŋ kɛn ɔlɗe jaay
naaɗe je naap ey se, ɓɔrse naan ̰ tɔɔlin ̰ga naata. 17Naan ̰ ɓaano
ute tɔɔsɛ naase jeege tun Yaudge eyo kɛn dɔkki ute Raa se ɔɔ
naan ̰ ɓaano ute tɔɔsɛ kici Yaudge tun kɛn gɔɔr te Raa. 18 Ute
nakŋ kɛn al‑Masi tɛɗ se, naajegen Yaudge ute naasen Yaudge
eyseuteɗoobm*NirlRaakɛnkalaŋse, naajege jꞋɔŋkiga ɗoobm
kɛn ajeki kɔl gɔtn Raa kɛn Bubu.

19 Bin se, naase se mɛrtge ey sum ɔɔ cɛkge eyo. Naase se
Ꞌtɛɗkiga gaannaaŋgemalaute jee Raage se. Taanaase Ꞌtɛɗkiga
jeegen maakŋ ɓee Raa ki aan gɔɔ naaɗe. 20Naase se aan gɔɔ
kogen jꞋiin ̰ ɓea, num ko jꞋuun mɛtn ɓee ese se, naaɗe ɓo *jee
kaan ̰ naabm Isa al‑Masige ute jee taaɗ taar teeco taar Raa ki.
Gaŋ Isa al‑Masi se naan ̰ ɓo ko kɛn gak ɓee se. 21Ute Isa al‑Masi
se ɓo ɓee se ɗaar tɔɔgɔ ɔɔ iin ̰ ɓaaute naanin ̰ raan, taa Ꞌtɛɗn *Ɓee
Raa *salal gɛnMɛljege. 22Aan gɔɔ naase Ꞌtum Ꞌtɛɗkiga kalaŋ te
Isa al‑Masi se, naase Ꞌtum Ꞌtɛɗkiga kalaŋ ute jee Raagen kuuy
kici. Taa naase Ꞌtɛɗkiga Ɓee Raa kɛn Nirlin̰ an kiŋgmaak ki.

3
*Raa ɓo je Pɔl Ꞌtaaɗn Labar Jiga gɛn Isa *al‑Masi se jeege tun

Yaudge ey kici
(Kɔl 1.24‑29, 2.1‑3; 1Pr 1.10‑12)

1 Taa ɗi maam Pɔl kɛn jꞋɔkum daŋgay taa Isa al‑Masi taa
naasen Yaudge eyo, 2 ɗeere, naase Ꞌbooykiga naabm kɛn Raa
ɛɗumsin ̰a taa mꞋan ̰ tɛɗn taa naase se. Naabm se Raa ɛɗumsin ̰
se ute bɛɛn ̰a. 3 Nakŋ naan ̰ uun do do dɔkin̰ gɛn tɛɗa kɛn
naajege *kꞋjeel mɛtin ̰ ey se, naan ̰ taaɗumga mɛtin ̰a. Taa

naan ̰ se ɓo maam mꞋraaŋsen taargen kandum se. 4 Kɛn jaay
Ꞌdooykiga taargen se num, naase aki Ꞌjeele nakŋ kɛn Raa
uuno do gɛn tɛɗn te al‑Masi do dɔkin̰ se, naan̰ taaɗummaam
mꞋjeelga mɛtin ̰a. 5 Do dɔkin̰ nakŋ se Raa ɔŋ taaɗo te mɛtin̰
jeege tu eyo. Num ɓɔrse ute Nirl naan̰ kɛn *salal se, naan̰
taaɗga mɛtin ̰ *jee kaan ̰ naabm Isa al‑Masige tun salal se ute
jeege tun taaɗ taar teeco taar Raa ki. 6 Nakŋ kɛn jaay kꞋjeel
mɛtin ̰ ey se, ɓɔrse kꞋjeelkiga mɛtin ̰a: taa naasen kɛn Yaudge
eykic ɓo ɔŋkigabɛɗseuteYaudge, taanaaseaalkigamaaksedo
Labar Jiga gɛn Isa al‑Masi ki. Ɓɔrse naase Ꞌtɛɗkiga aan gɔɔ daa
ro kalaŋ. Bin se nakŋ kɛn Raa utu kɛɗn jeen ̰ge tu ute ɗoobm
Isa al‑Masi se, naase kic ɔŋkiga bɛɗse.

7 Raa se naan ̰ mꞋtɛɗumga bɛɛ ɔɔ ute tɔɔgin ̰ se, naan ̰ tɛɗum
mꞋtɛɗga debm tɛɗn naabin ̰a, gɛn taaɗn Labar Jigan gɛn Isa
al‑Masi se jeege tu. 8Maakŋ jee Raage tu paac se, maam ɓo
mꞋko kaam mɔɔtɗe. Ute naan ̰ se kic ɓo Raa tɛɗumga bɛɛ ɔɔ
tɛɗum mꞋtɛɗga debm taaɗn taarin̰ gɛn Isa al‑Masi kɛn bɛɛn ̰
naŋ ey se, do jeege tun Yaudge eyo. 9 Naan ̰ ɛɗumga naabin̰
taa mꞋtaaɗ tɔɔkŋ mɛtn nakŋ jeege jeel mɛtin̰ ey se jeege tu.
Naan̰ kɛn Mɛl‑kaal nakge paac se, do dɔkin ̰ se nakŋ se naan̰
ɔŋ taaɗ te mɛtin ̰ nam ki eyo. 10Anum ɓɔrse ute *egliz se, Raa
taaɗ *kɔɗn Raage tu, ute nakgen ɔk tɔɔgɔ paacn̰ maakŋ raa
ki se, ute ɗoobm egliz se tɔɔggen se jeele, Raa se naan̰ debm
jeel‑taara dɛn aak eyo. 11 Kɛse ɓo nakŋ kɛn Raa aal te duni
ey tap ɓo, naan ̰ uunga kuun doa gɛn tɛɗin ̰a. Ɓɔrse ute ɗoobm
Mɛljege Isa al‑Masi se nakŋ se naan ̰ tɛɗin ̰ga. 12Ute Isa al‑Masi
se naajege kꞋtɛɗkiga kalaŋ taa jꞋaalkiga maakjege don̰ ki. Taa
naan ̰ se ɓo naajege jꞋɔŋkiga dojege ɔɔ kɛn kꞋɓaaki ɓaa gɔtn Raa
ki kic ɓo kꞋɓeerki ey paac paac. 13Bin se ɓo maammꞋtaaɗseni
mꞋɔɔmaakse ɔn̰te tuju taa dubar kɛnmaammꞋɔŋ taa naase se.
Dubar kɛnmaammꞋdabar se bɛɛn ̰ naase ki.

Tɛr Pɔl eemRaa taa *eglizn Ɛpɛz ki
14Taanaan ̰ se ɓo,maammꞋɛrgnaanBubjege tuRaa. 15Naan̰

ɓo Bubm jeegen kɛn maakŋ raa ki ɔɔ gɛn jeegen do naaŋ ki
paac. 16Ɗeere, Raa se naan ̰magal aak eyo, ɔɔ naka paac kaam
jin ̰a. Taa naan̰ se ɓo maam mꞋtɔnd mɛtin ̰a taa Nirlin̰ asen
kɛɗn tɔɔgɔmaakse ki ɔɔ te naan̰ se jaay naase aki tɛɗn jee tɔɔgɔ
ɗoobm naan ̰ ki. 17 Ɔn̰ *al‑Masi se Ꞌkiŋg maakse ki taa naase
aalkiga maakse don ̰ ki se. Tɛr maam mꞋtɔnd mɛtin ̰ kici taa
naase aki je Raa ɔɔ aki je naapa. Bin se naase aki Ꞌtɛɗn jee
tɔɔgŋ ɗoobm Raa ki aan gɔɔ kaagŋ iirin ̰ bɔɔy naaŋ ki ɔɔ ɗaar
tɔɔgɔ ɔɔaangɔɔ ɓee kɛn jꞋiin ̰in ̰ ɗaar tɔɔg se. 18Bin semaammꞋje
naase ute jee Raagen kuuy se, naase aki kɔŋ jeel mɛtn kando
Isa jejeki ɔɔ maak‑je Isan do naajege tu se, ɔk naŋ gur ey se.
19Bin jaay naase aki jeel maak‑je al‑Masi kɛn naan̰ ɔk dose ki

se cir nakge paac ɔɔ ɔn ̰ nakgen jiga kɛn maakŋ maak‑saapm
Raa ki se Ꞌɗoocn̰ maak‑saapm naase kici.

20 Taa Raa se naan̰ ɔŋ tɛɗ nakge paac ute ɗoobin̰a ɔɔ nakŋ
naan ̰ tɛɗ se deel dojege ɔɔ nakgen naan̰ tɛɗjeki se cir nakgen
naajege kꞋjeki naan ̰ ajeki tɛɗa ɔɔ nakgen se naan̰ lee tɛɗin ̰ ute
tɔɔgin ̰ kɛn maakjege tu. 21 KꞋtɔɔmin̰ki taa bɛɛ kɛn naan ̰ tɛɗn
egliz ki ute ɗoobm Isa al‑Masi se. Ɔn̰ jeegen kꞋtoojɗega ɔɔ kɛn
jꞋutu jꞋaɗen toojn̰ paac se daayum daayum an ̰ tɔɔmɔ. *Amin.

4
KꞋtum kꞋtɛɗkiga kalaŋ
(Kɔl 3.12‑14; Rm 12.4‑8; 1Kɔr 12.4‑31)

1 Taa naan ̰ se ɓo maam kɛn jꞋɔkum daŋgay taa Mɛljege se,
mꞋdɛjsen mꞋɔɔ: iŋgki aan gɔɔ kɛn *Raa daŋseno ɗoobin ̰ ki.
2Maakŋ nakge tun naase aki Ꞌtɛɗn paac se, ɔn ̰te magalki rose,
ɔn̰ki rose urlu ɔɔ Ꞌtɛɗki jee maakse deere ɔɔ aayki kaamse
Ꞌsɛrkki naapa ɔɔ Ꞌjeki naapa. 3Aayki kaamse ɔkki taarse kalaŋ
ɔɔ ute *Nirl Salal se iŋgki te tɔɔsɛ ute naapa.

4 Jee aalga maakɗe paac do Isa *al‑Masi ki se, naaɗe tɛɗga
aan gɔɔ daa ro kalaŋ ute *Nirl Raa kɛn kalaŋ se. Bin se nakŋ
kɛn Raa daŋseno ɔɔ aki kɔnd dose do ki se kic ɓo kalaŋ sum.
5 Naajege paac se Mɛljege kalaŋ sum ɔɔ paac se kꞋdooyjeki
te ɗoobm taar Raa kalaŋ sum ɔɔ kꞋpaacki se *kꞋbatizjeki te
ɗoobm kalaŋ sum kici. 6 Raa se naan ̰ kalaŋ sum ɔɔ naan ̰ ɓo
Bubm jeege paac, naan ̰ iŋg dojege tu paac, naan̰ tɛɗ naaba
maakjege tu paac ɔɔ naan ̰ iŋg daanjege tu paac.

7 Num te al‑Masi se Raa se tɛɗjenkiga bɛɛ dɛn aak eyo, ɔɔ
naŋa naŋa kic ɓo naan̰ ɛɗin̰ naabin ̰ kaam do ron ̰ ron ̰a. 8Aan
gɔɔ kɛn kꞋdooymaakŋ Kitap ki kɛn taaɗ ɔɔ:
Kɛn naan ̰ jaay ook ɓaa raan se,
naan ̰ ciro jee taamooyin ̰ge ɔɔ tɔk ɓaanɗeno ute naan ̰a.
Tɛr naan ̰ ɛɗ nakgen bɛɛ jeege tu.*
9 Taar kɛn taaɗ ɔɔ: «Naan̰ ook ɓaaga raan se» je ɗeekŋ ɔɔ ɗio?
Kɛse je ɗeekŋ ɔɔ naan ̰ bɔɔy ɓaaɗoga do naaŋ ki ara. 10Debm
bɔɔy ɓaaɗo do naaŋ ki se ɓo, naan ̰ se ɓo kɛn ɔk tɛrl ɓaaga
maakŋ raa ki raan taa gɔtɔ ɓaa se paac, naan ̰ utu. 11 Naan̰
ɓo debm nig naabin ̰ jikilimge tu gɛn tɛɗa. Jee mɛtin ̰ge naan̰
tɛɗɗen jee kaan ̰ naabin ̰ge, kɛngen mɛtin ̰ge naan̰ tɛɗɗen jee
taaɗ taar teeco taar Raa ki, jee mɛtin̰ge naan ̰ tɛɗɗen jee ɓaa
wɔɔkŋ Labar Jiga, ɔɔ kɛngen mɛtin ̰ge naan ̰ tɛɗɗen jee gaam
jeege ɔɔ jee kuuy lɛ jee dooy jeege. 12Raa tɛɗnaan ̰ se taanoogŋ
jeeRaage ꞋtɛɗnkaasnnaabmRaa, taa jeeRaagenkɛn tɛɗgaaan
gɔɔ roal‑Masi se Ꞌziiɗn ɓaautenaanɗe. 13Bin jaaynaajege jꞋaki
tum tɛɗnkalaŋ taa naajege jꞋaalkigamaakjege doGoonRaa ki
* 4:8 Aak KKR 68.19.

ɔɔ kꞋjeelin̰kiga. Te naan ̰ se jaay naajege jꞋaki kaasn jee Raagen
malamala aan gɔɔ al‑Masi.

14 Bin se, jꞋaki kɔŋ tɛɗn aan gɔɔ gaangen sɛɛm ey sum.
Taa naan ̰ se jeegen aan ̰ jeege dal se ajeki kɔŋ dɛrl gɛn kuun
taargen rɛn ̰ rɛn ̰ se eyo, ɔɔ jꞋaki kɔŋ tɛɗn aan gɔɔ nakgen do
maane kɛn kuulu tuun ɓaanɗen taa tɔɔgɔ kaam ara kaam
ara se eyo. 15 Num gaŋ Ꞌtaaɗki taar mɛt ki ute naapa ɔɔ ute
maak‑jea, taa jꞋutu jꞋaki kaasn aan gɔɔ al‑Masimala, naan ̰ kɛn
do jee Raage. 16Naan̰ ɓo debm tus jeen ̰ge paac tum tɛɗɗenga
tɛɗgaaangɔɔdaarokalaŋ. Aangɔɔ rodebkilimkɛn taa sɛɗin̰ge
tumɗeutenaapa se, kɛndebkilimi jaaypaac ron ̰ lapia se teepe
ɔɔ ute jee Raage kic ɓo tec bini, kɛn naaɗe jaay je naapa se tɛɗ
bɛɛ ɓaa ute naanɗe.

Kaajn̰ kɛn naajege jꞋɔŋki te *al‑Masi
(Kɔl 3.1‑16; Gal 5.10‑25)

17 ꞋBooyki taar maam mꞋasen taaɗ se ute ro Mɛljege
mꞋɗeeksenmꞋɔɔ: ɔn ̰te Ꞌkiŋgki aan gɔɔ jeegen jeel Raamal ey se.
Taa nakgen naaɗe iŋg saap ro ki paac se nakgen rɛn ̰ rɛn ̰ cɛrɛ.
18Maak‑saapm naaɗege se maak‑saapm jig eyo, ɔɔ kaajn ̰ kɛn
jaay Raa ɛɗ jeen ̰ge tu se, naaɗe ɔk eyo. Taa naaɗe se tɛɗga jee
domɔŋgge ɔɔ ɗim tap ɓo naaɗe jeel eyo. 19Kɛn tɛɗ nakŋ *kusin̰
kic ɓo doɗege dirin̰ɗen eyo, naaɗe ɔn ̰ roɗege ɓo gɛn jemɛndge
ute gaabge. Naaɗe tɛɗ nakŋ sɔkɔn ̰ge ɔɔ tɛɗin ̰ ɓaa ute naanɗe
sak sak.

20 Gaŋ naase se, kiŋg tec bin se ɗoobm al‑Masi ki se
kꞋdooyseno te eyo. 21 Ɗeere, naase se kꞋtaaɗsen Ꞌbooykiga
taarin̰a ɔɔ Ꞌtɛɗkiga kalaŋ te Isa al‑Masi ɔɔ kꞋdooysenga ute taar
mɛt ki gɛn Isa. 22 Kɛn bin num kiŋgsen do dɔkin̰ se Ꞌrɛsŋki
naatn. Do dɔkin̰ se naase iŋgki ɓo gɛn saapm do nakge tun jig
eyo kalin ̰ ki ɔɔ maak‑saapsegen jig ey se lee tɛɗsen naase jee
dɛrlge. Gaŋ ɓɔrse kiŋgsen do dɔkin̰ se Ꞌrɛsŋki aan gɔɔ kal koono
kɛn kꞋjꞋɔɔɗ kꞋjꞋundin̰ naatn se. 23Ɔn̰ki Raa ɓo asen tɛrl maakse
ɔɔ asen kɛɗnmaak‑saapm kiji. 24Aan gɔɔ iin ̰kiga num Ꞌtuuski
kal kiji se, naase kic Ꞌtɛɗki aan gɔɔ jikilimgen kiji. Jikilimgen
kijin ese se, kɛse Raa mala ɓo tɛɗɗeno aan gɔɔ kɛn naan ̰ jen
ro ki: ɔɔ taar mɛt ki se tɛɗɗen naaɗe tɛɗga jee *salal ɔɔ jee tɛɗ
nakge te ɗoobin ̰a.

25 Taa naan̰ se taar‑kɔɔɓɔ se rɛsŋki naata ɔɔ naŋa naŋa kic
ɓo taaɗ taar mɛt ki naapin ̰ ki, taa naajege se kꞋtɛɗkiga aan
gɔɔ daa ro kalaŋ. 26 Kɛn Ꞌtɛɗkiga maak‑taara se, ɔn ̰te Ꞌkɔn ̰ki
maak‑taara se asen kɔl aki tɛɗn kusin̰a. Kɛn bin num ɔn ̰te
Ꞌtooɗki utemaak‑taarsemaakse ki. 27Ɔn̰te kɔn ̰ki ɗoobo *Ɓubm
sitange tu. 28 Jee ɓoogge se mɔɔtn jꞋɔn ̰te ɓoogo num gaŋ jꞋaay
kaamɗe kꞋtɛɗ naaba ute jiɗege mala gɛn kɔsɗe ɔɔ taa kꞋkɔŋ
ɗim jꞋan noogŋ jeegen ɔk ɗim ey se kici. 29 Taar iŋg kus se

ɔn̰te Ꞌteecn̰ taarse ki, num Ꞌtaaɗki taargen jiga kɛn Ꞌnoogŋ
jeege ɔɔ aɗen tɛɗn jee bɛɛ ɗoobm Raa ki ɓaa ute naanɗe. Bin
num kɛn aki taaɗn taara se, Ꞌtaaɗki taar kɛn kɔŋ dɛjn ̰ jeegen
lee booysen taarse se. 30 Nirl Salal kɛn Raa ɛɗsen se, ɔn ̰te
Ꞌtujin ̰kimaakin̰a taaNirl Salal ese ɓokɛn tɛɗsennaase Ꞌtɛɗkiga
jee Raage. Naan ̰ se ɓo kɛn ɓii kalaŋ utu ajeki kaajn̰ mala
mala. 31 Taar maak‑taara se ɔɔɗin ̰ki naatn maakse ki, ɔn ̰te
Ꞌtɛɗki taamooyo ute nam, maakse ɔn ̰te taarse do nam ki,
ɔn̰te Ꞌmooyki ute naapa, ɔn ̰te Ꞌnaajki nam ɔɔ kusin ̰a paac se,
ɔɔɗin ̰ki naatnmaakse ki. 32Anum Ꞌtɛɗki bɛɛ ute naapa ɔɔ ɛɛjki
do naapge tu. Ɔkki naagŋ naapge aan gɔɔ ute al‑Masi, Raa
tɔɔlsenga kusin ̰sege se.

5
JꞋiŋgki gɔtn wɔɔrɔ
(1Tɛs 4.1‑8; 1Kɔr 6.9‑11)

1 Iŋgki aan gɔɔ kiŋg gɛn *Raa, taa naase se Ꞌtɛɗkiga gɛnin ̰gen
kɛnnaan ̰ jeɗe. 2 Iŋgki temaak‑jea aangɔɔ *al‑Masi jejeki, naan̰
kɛn ɔn ̰ ron ̰ ooy taa naajege ɔɔ ɛɗ ron ̰ *sɛrkɛ ɔɔ sɛrkŋnaan ̰ se tec
aan gɔɔ itir oot nijim kɛn tɔɔl Raa ki.

3 Ɓɔrse naase Ꞌtɛɗkiga jee Raage se, ɔn ̰te Ꞌjeki mɛndge ɔɔ
mɛndge lɛ ɔn ̰te je gaabge, ɔn ̰te Ꞌtɛɗki nakŋ kɛn asen tujn ̰ naan
Raa ki, ɔn ̰te Ꞌtɛɗki jee tamage ɔɔ nakgen bin se, maanin̰ kic ɓo
ɔn̰te Ꞌkɔɔski. 4Nakŋ sɔkɔn̰geutenakgen jig eyoute taargengɛn
taaɗ ey se, ɔn ̰te Ꞌkɔɔski maanin ̰a. Num gaŋ naase se Ꞌtɔɔmki
Raa. 5 ꞋJeelki jee je mɛndge ute jee je gaabge, jee tɛɗ nakŋ kɛn
tujɗe naan Raa ki, ute jee tamage se kɔŋ kɛnd maakŋ gaar
al‑Masi ki eyo ɔɔ ute gɛn Raa ki eyo. Taa jee tamage se, tama
se tɛɗɗenga aan gɔɔmaragɗe.

6Ɔn̰te Ꞌkɔn̰ki jeege asen dɛrl ute taargen rɛn ̰ rɛn ̰ se. Nakgen
bin se ɓo kɛn ɔl Raa maakin̰ taarin̰a do jeege tun baate tookŋ
taarin̰ se. 7 Jee bin se ɔn ̰te Ꞌkɔlki dosemaakŋ taarɗege tu. 8Taa
do dɔkin̰ se naase iŋgkiro maakŋ gɔt kɛn ɔɔɗɔ, num ɓɔrse se
Ꞌtɛɗkiga kalaŋ ute Mɛljege se naase Ꞌɓaakiroga maakŋ gɔt kɛn
wɔɔrɔ. Bin se iŋgki aan gɔɔ jeegen iŋg maakŋ gɔt kɛn wɔɔrɔ.
9 Taa gɔtn wɔɔr se tɛɗ jeege tɛɗ nakŋ bɛɛ, nakŋ ute ɗoobin ̰a ɔɔ
kɛn mɛt ki. 10 ꞋSaap ɔŋki nakŋ jiga kɛn tɔɔl Mɛljege tu. 11 Ɔn̰te
Ꞌkɔlki dosemaakŋ naabm jeege tun tɛɗnakgen rɛn ̰ rɛn ̰maakŋ
gɔtn kɛn ɔɔɗ se. Num gaŋ nakɗegen jig ey se Ꞌtaaɗɗesin̰ki tal
tal. 12 Taa jee se nakgen naaɗe tɛɗin̰ ɔyin ̰ kɔy se kɛn jꞋuunga
maanin̰ kic ɓo ɔl sɔkɔn ̰ Ꞌtɔɔljeki. 13 Gaŋ nakgen naaɗe tɛɗ se
jaay mɛtin ̰ teecga ɔɔ ɓaaɗo gɔtn wɔɔr se jꞋaak kꞋjeelɗe tal tal,
14 taa nakŋ ɓaaɗoga gɔtnwɔɔr se naan̰ tooɗ tal. Taa naan ̰ se ɓo
jeege taaɗ ɔɔ:
Naai debm kɛn Ꞌtooɗ tooɗ bi se iin ̰i,

Ꞌdur daan yoge tu,
ɔɔ al‑Masi ai wɔɔr gɔtɔ.

15 Kɛn bin num iŋg ɔndki kɔndɔ ɔn ̰te kiŋgki aan gɔɔ jee
dɛrlgen jeel ɗim ey se. Num gaŋ iŋgki aan gɔɔ jee mɛtɛkge.
16 Taa ɓɔrse gɔtɔ tujga, bin se daayum kɛn kaaɗin ̰ jaay utu
se, naase aayki kaamse Ꞌtɛɗki nakŋ jiga. 17 Ɔn̰te Ꞌkaan ̰ki rose
dala, num gaŋ aayki kaamse booy ɔkki nakŋ kɛn Mɛljege
maakin ̰ jen ro ki. 18 Ɔn̰te kaay Ꞌkoonki ey num kaaye koono
se asen tuju. Num gaŋ ɔn ̰ki *Nirl Salal ɓo asen ɗoocn̰ maakse.
19Taa naan ̰ se naase paac aarki kaagen gɛn tɔɔmMɛljege, gɛn
magal Raa ɔɔ kaagen se aarɗeki ute tɔɔgŋ Nirl Salal, kaagen
se aarɗeki ute maakse paac gɛn de Mɛljege. 20 Daayum taa
nakgen sepaac se ꞋtɔɔmkiRaaBubuute roMɛljege Isa al‑Masi.

Kiŋgmɛndge ute gaabɗege ɗoobm *al‑Masi ki
(Kɔl 3.18–4.1; 1Pr 2.18‑25, 3.1‑7)

21Naasen paacn̰ Ꞌtookkiga taar al‑Masi se, Ꞌbooy uunki taar
naapa. 22Naasemɛndge se Ꞌbooy uunki taar gaabsege aan gɔɔ
kɛn naase lee Ꞌbooy uunki taar Mɛljege. 23Taa gaaba se naan̰
ɓo domɛndin ̰ ki aan gɔɔ al‑Masi do *egliz ɔɔ egliz se lɛ aan gɔɔ
ron ̰mala ɔɔnaan ̰ ɓoDebmKaajin ̰a. 24Aan gɔɔ egliz Ꞌbooy uun
taar Isa al‑Masi se, mɛndge kic kꞋbooy kꞋjꞋuun taar gaabɗege
do nakge tu paac.

25Naase gaabge kic Ꞌjeki mɛndsege aan gɔɔ al‑Masi je egliz
bini ɔn̰ ron ̰ ooy taa naan ̰ se. 26Naan̰ tɛɗin ̰ naan ̰ se taa naan ̰ je
an ̰ tɛɗin̰ naan ̰ Ꞌtɛɗn *salal ɔɔ naan̰ *tug ɗaapin ̰ ute taarin̰ aan
gɔɔ maan kɛn tug ɗaap nakge aak bɛɛ se. 27Naan̰ je egliz aɗe
ɓaa naanin ̰ ki se, kɛn jꞋaakin ̰ga kic ɓo jꞋan ̰ tɔɔmɔ, ɗim aak kus
tap ɓo ron ̰ ki gɔtɔ, aak bɛɛ walak walak ɔɔ ɔk tuju ron̰ ki eyo.
Naan̰ je egliz se Ꞌtɛɗn salal ɔɔ ɔk taar ɗim iŋg kus ron ̰ ki eyo.
28Bin ɓo gaaba kic Ꞌje mɛndin ̰a aan gɔɔ ron̰ mala, taa debm je
mɛndin ̰ se je ro naan̰ malin ̰a. 29Ɓii kalaŋ nam tap ɓo baat te
ron ̰ eyo, num gaŋ ron̰ se naan̰ ulin̰a ɔɔ saap do ki, aan gɔɔ Isa
al‑Masi kɛn saap do egliz ki se. 30 Taa naajege paac se kꞋtum
kꞋtɛɗkiga ron ̰a. 31 Taa Kitap taaɗ ɔɔ: Taa naan ̰ se ɓo, gaaba
Ꞌteecn ̰ kɔn ̰ kon̰ ute bubin ̰a ɔɔ ɓaa tum ute mɛndin̰a ɔɔ naaɗen di
se tum tɛɗ daa ro kalaŋ.* 32 *Mɛtn taar kꞋjeel mɛtin ̰ ey ese se,
magal aak eyo. MaammꞋtaaɗsen naan ̰ ese semꞋje taaɗnmɛtn
taar al‑Masi ute gɛn egliz. 33Bin se naase gaabge se naŋanaŋa
kic ɓo Ꞌje mɛndin ̰a aan gɔɔ ron̰ mala ɔɔ mɛndge se naŋa naŋa
kic ɓo n ̰Ꞌsook gaabin ̰ ki.

6
Kiŋg gaange ute kɛn̰ɗege ɔɔ ute bubɗege

* 5:31 Aak Jɛn 2.24.

1Gaange, Ꞌtookki taarkɛn ̰segeutegɛnbubsege, kɛseɓonakŋ

ɗoobin̰ ki kɛn Mɛljege jea. 2 Taa Kitap taaɗ ɔɔ: ꞋSook koi ki ute
bubi ki.* Kɛse ɓo taar kɛn Raa taaɗ deet deet ɔɔ jꞋan ̰ki tɛɗa ɔɔ
kɛn kꞋtɛɗin ̰kiga num naan ̰ ajeki tɛɗn nakŋ jiga. 3 Bin se naai
Ꞌtiŋg dɛna do naaŋ ki temaak‑raapo.†

4 Naase bubm gaange se, ɔn ̰te Ꞌtujki maakŋ gɛnsege, num
gaŋ gɛnsege se aakɗeki doɗege tu ɔɔ Ꞌdɛj ɔndɗeki ɗoob ki aan
gɔɔ ɗoobm kɛnMɛljege taaɗseni.

Ɓulge utemɛlɗege
5Naase ɓulge se Ꞌtookki taarmɛlsegendonaaŋki, Ꞌsookɗeki,

Ꞌɓeerɗeki ɔɔ Ꞌtɛɗɗeki naabɗege ute maakse paac aan gɔɔ kɛn
naase Ꞌtɛɗki *al‑Masi ki. 6 ꞋTɛɗɗeki naaba naanɗe ki sum eyo,
aan gɔɔ naase Ꞌjeki jikilimge ɓo asen tɔɔmɔ. Num Ꞌtɛɗɗeki
naaba aan gɔɔ naase ɓul al‑Masige ɔɔ Ꞌtɛɗin ̰ki te maakse paac
aan gɔɔ kɛn *Raa maakin̰ jen ro ki. 7 ꞋTɛɗɗeki naaba ute
maakse paac aan gɔɔ naase Ꞌtɛɗki naabm Mɛljege, num aan
gɔɔ gɛn jikilimge eyo. 8 Taa naase Ꞌjeelki kɛn nam ɓulu lɔ ɓul
eyo kic ɓo ɔn ̰te Ꞌdirigki taa debm tɛɗn naabm jiga se, naabin̰
jiga kɛn naan ̰ tɛɗ se utu an ̰ kɔŋin̰ gɔtn Mɛljege tu.

9Naasemɛlɗege se kic Ꞌtɛɗki bɛɛ ɓulsege tu, ɔn ̰te Ꞌdabarɗeki.
Ɔn̰te Ꞌdirigki taa naase ute ɓulsege se paacki seMɛlse ɓo kalaŋ
kɛnmaakŋ raa kɛn ese sum. Naan̰ kɛn debm bɛɛr nam eyo.

Nakgen kɛn Raa ɛɗjeki gɛn kuɗn bɔɔrɔ ute *Ɓubm sitange
10Ɓɔrse se maam mꞋje mꞋnaŋ taaruma: ɔkki maakse tɔɔgɔ

ute tɔɔgŋ gɛn Mɛljege, taa Mɛljege se tɔɔg cir nakge paac.
11 ꞋDirin̰ki jisege tu nakgen kɛn Raa ɛɗsen gɛn tɛɗn bɔɔrɔ ɔɔ
ɔkin̰ki jiga, taa kɛn Bubm sitange asen dɛrl kic ɓo ute naan̰
se naase aki Ꞌɗaar tɔɔgɔ. 12Kuɗn bɔɔr naajege se ute jikilimge
eyo, num kuɗn bɔɔr naajege se ute sitange kɛn utu tiŋg daan
maakŋ raa ute do naaŋa, naaɗe se ɓo kɛn utu iŋg maakŋ gɔt
kɛn ɔɔɗɔ ɔɔ ɔk tɔɔgɔ do jeege tu se. 13 Taa naan̰ se Ꞌdirin̰ki
nakgen kɛn Raa ɛɗjeki gɛn kuɗn bɔɔrɔ ute sitange se, taa kɛn
bɔɔr se tɛɗga ɔɔn ̰ kic num, naase aki Ꞌɗaar tɔɔgɔ ɔɔ aki kɔŋ kaan ̰
eyo. 14Bin num iin ̰ki raan ɔɔ Ꞌtaaɗki taar mɛt ki, taa taar mɛt
ki se naan ̰ aan gɔɔ kɔl maakŋ kɛn asgarge lee dɔɔkŋmaakɗege
ɔɔ Ꞌtɛɗki nakgen ute ɗoobin ̰a taa nakgen ute ɗoobin ̰ se tec aan
gɔɔ debm uus saapo. 15 ꞋLee Ꞌtaaɗki Labar Jigan kɛn ɛɗ lapi
jeege tu, naan ̰ se tec aan gɔɔ jeegen tɔl saa jɛɗege tu. 16 Ɔɔ
daayum aalki maakse do Mɛljege tu Isa *al‑Masi ki; kɛse aan
gɔɔ uun darga ɓo ji ki. Bin se gaan kꞋpɛndɛkgen kꞋtɔlɗenga tɔl
pooɗn jaayBubmsitange jeansen tɔɔbse, darga segaasngaan
kꞋpɛndɛkge se asen kɔŋ eyo. 17Kaajn ̰ kɛn Raa aajse naase se,
tec aan gɔɔ laatn asgargen lee tɔnd doɗege tu jaay lee bɔɔbɗe
* 6:2 Aak Ekz 20.12. † 6:3 Aak Dt 5.16.



Ɛpɛz 6:18 418 Ɛpɛz 6:24

gɔtn bɔɔr ki se. Uunki taar Raa se jisege tu, naan ̰ se ɓo aan gɔɔ
gɔrɗ‑jɛrl kɛn *Nirl Salal ɛɗseni.

18Daayum Ꞌtɔndkimɛtn Raa ɔɔ kɛnaki tɔndmɛta lɔ aki keem
Raa se, ɔn ̰ki Nirl Salal ɓo asen tɔɔɗɔ. Daayum iŋgki zɛɛrɛ ɔɔ
Ꞌtɔndki mɛtn Raa taa jee Raage paac. 19 ꞋTɔndki mɛtn Raa taa
maam kici taa Raa se am kɛɗn jeel mꞋan taaɗn taara kic ɓo
mꞋɓeer eyo ɔɔ kɛse ɓo Labar Jigan gɛn Isa al‑Masi kɛn *kꞋjeel
mɛtin ̰ ey se. 20Taa naan ̰ se ɓo ɓɔrsemaam jꞋɔkummꞋutumꞋiŋg
daŋgay ki ara gɔɔ Isa al‑Masi ki gɛn taaɗn taarin̰ se jeege tu.
Bin num naase Ꞌtɔndki mɛtn Raa taamaama, taa kɛnmꞋtaaɗn
taarin̰ kic ɓomꞋɓeer eyo.

Pɔl ɛɗɗen labarin̰a ɔɔ tɛɗɗen tɔɔsɛ
21Tisik, gɛnaajegen kɛnmaammꞋjen̰a ɔɔ kɛn tɛɗ naabm Isa

*al‑Masi ute ɗoobin ̰ se, naan ̰ ɓo asen ɓaa taaɗn labaruma ɔɔ
ute naan ̰ se naase aki Ꞌjeel kici naabum kɛnmaam leemꞋtɛɗa.
22MaammꞋɔlin ̰ gɔtse ki tap ɓo taa naan ̰ asen ɓaa taaɗn labarje
ɔɔ asen ɓaa kɛɗn kaay kaama kici.

23Ɔn̰ Raa Bubu uteMɛljege Isa al‑Masi se asen Ꞌkɛɗn tɔɔsɛ ɔɔ
maak‑jea ɔɔ asen tɛɗn naase aki kaal maakse paac do Raa ki.
24Ɔn̰Raa Ꞌtɛɗnbɛɛn ̰a jeege tunpaacn ̰ jeMɛljege Isa al‑Masi ute
maak‑je kɛn naŋ ey se.

Maktubmkɛn Pɔl raaŋin̰ eglizn Pilip
ki

Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ eglizn

Pilip ki
Kaaɗ kɛn Pɔl tɛɗo mɛrtin̰ gɛn k‑dige se ɓo, naan̰ ɔndo eglizn

kɛnPilip ki se. Kɛse ɓo eglizn deet deetn kɛnPɔl ɔndo taa naaŋ
nasarge tu. Ɔɔ gɛgɛr Pilip se, naan ̰maakŋ taa naaŋMasedoan
ki. Masedoan lɛ naan ̰ kaam kookŋ kaam kaaɗa tookŋo taa
naaŋGrɛkki. Maktubm jaayPɔl raaŋ ɔl jee al‑Masige tunPilip
ki se taaɗ ɔɔ Pɔl ute jee al‑Masigen Pilip ki se taarɗe se ɓaa jiga
aak eyo. Ɔɔ naan ̰ je an̰ tɛɗin̰ Ꞌtɛɗn jiga cir daala. Kaaɗ kɛn
se naan ̰ daŋgay ki ɔɔ kɛn naan ̰ jaay ɔŋ tɛɗɗen ɗim eyo ɔɔ ɔŋ
aakɗe doɗe ki ey se, tɛɗin ̰ ɔɔn ̰ aak eyo. Naan ̰ taaɗɗen maak‑je
kɛn naan ̰ ɔk doɗe ki ɔɔ naan ̰ uun nirlin ̰ taa naaɗe. Taa jee
kuuy se taaɗɗen taa al‑Masi ute saapm jig eyo taa tookŋ kuun
taar naaɗe. Pɔl dɛjɗe ɔɔ ɛɗɗen kaay kaama do ɗoobm Isa kɛn
naaɗe iŋg do ki se. Maakŋ raaŋin̰ kɛn naan ̰ raaŋ paac se, Pɔl
taaɗmaak‑raapin̰ kɛn naan ̰ ɔŋ do kaal maak kɛn naan ̰ aal do
al‑Masi ki. Ɔɔ naan ̰ ɛɗ kaay kaama jee al‑Masige tun Pilip ki
taa kꞋkiŋg ute maak‑raapo. Kɛn naaɗe ɓo tɔɔgɗe baata ey lɛ
nakŋ ɔɔn ̰ ɓoaandoɗeki kic ɓo, naaɗemaakɗe raapokɛnnaaɗe
jaay iŋg dɔɔk te naapa ɔɔ ute Mɛljege Isa se.

Pɔl raaŋ ɔl tɔɔsɛ jeege tun Pilip ki
1Maktubm semaamPɔl ɓomꞋraaŋsesin̰a, maammꞋute Tim-

ote, naaje se jee tɛɗnnaabm Isa al‑Masige, kꞋraaŋsennaase jee
Raage tu kɛn iŋg dɔɔk ute Isa *al‑Masi, magalsegen naanse ki
ute jeegen lee tɛɗnnaaba daanse ki kɛnmaakŋ gɛgɛr kɛn Pilip
ki. 2 Ɔn̰ Bubjege *Raa ute Mɛljege Isa al‑Masi asen tɛɗn bɛɛɗe
ɔɔ asen kɛɗn lapia.

Pɔl tɔɔmRaa
(Kɔl 1.3‑11)

3 Daayum kɛn maam jaay mꞋsaap do naase ki se maam
mꞋtɔɔm Raama. 4 Daayum kɛn maam mꞋɓaa mꞋtɔnd mɛtn
Raa taa naase paac se, maam mꞋeemin ̰ ute maak‑raapo,
5 taa naase Ꞌlee Ꞌnoogumki noog gɛn taaɗn Labar Jiga gɛn Isa
*al‑Masi se jeege tu ɔɔnaase Ꞌtɛɛskiro kaaɗkɛnnaase utu Ꞌtook
aalkiro kaal maakse do Isa al‑Masi ki, bini ɓɔrse kic utu lee
Ꞌtɛɗin ̰ki tɛɗ rɔk. 6Ɗeere, maam mꞋjeel maakum ki Raa kɛn tɛɗ
naabin ̰ jiga daanse ki se, bini ɓii kɛn Isa al‑Masi ano ɓaa ro ki

se, naan ̰utu an ̰ tɛɗnkaasn tak. 7Kɛse ɓonakŋ kɛn ɔlummaam
mꞋsaapdoseki taanaase se jeekɔɔn ̰maakumge ɔɔnaabjege se
tɛɗga kalaŋ ɔɔ naabm se ɓo kɛn Raa ɛɗumo gɛn taaɗn Labarin ̰
Jiga se jeege tu. Kɛn maam maakŋ daŋgay ki, lɔ naan jeege
tun baate taar Raa se mꞋtaaɗɗen Labar Jigan gɛn Isa al‑Masi
ɔɔ kɛn mꞋɓaa taaɗa se mꞋɓeer eyo ɔɔ mꞋtaaɗɗesin̰ ute tɔɔgum
paac. 8Ɗeere, Raa se jeele naase paacki se, maammꞋjese dɛn
bɛɛ eyo ute maak‑je gɛn Isa al‑Masi se.

9Kɛse ɓo kɛn maammꞋɓaa keem Raa taa naase num, mꞋlee
mꞋtɔnd mɛta mꞋɔɔ Raa asen kɛɗn maak‑jea ɔɔ daayum naase
aki kɔkŋ naapa ɔɔn ̰ɔ. Ute naan ̰ se jaay naɓo, naase aki jeel
kɔkŋ Raa se jiga ɔɔ aki jeel kiŋg jiga naan Raa ki, 10 taa naan̰
se jaay naase aki Ꞌjeel bɛɛr kaakŋ kɔkŋ nakŋ kɛn jiga. Bin se
naase aki tɛɗn jee *salal ɔɔ jee ɔk taar ɗim roɗe ki eyo ɓii kɛn
al‑Masi ano ɓaa ro ki se. 11Ute Isa al‑Masi se daayum naase
aki lee tɛɗnnakgen ute ɗoobin ̰a. Kɛnnakgen naase aki tɛɗn se
jaay jeege aakga se, naaɗe ꞋtɔɔmRaa ɔɔ an ̰magala.

Labar Jiga gɛn Isa *al‑Masi se wɔɔkŋ ɓaa ute naanin̰a
12Ɓɔrse gɛnaamge, maammꞋje naase aki jeele nakgen jaay

paacn̰ aan dom ki gɔtn ara se, ɔl jeege booyga Labar Jigan
gɛn Isa al‑Masi se ɔɔ taar se wɔɔk ɓaaga ute naanin ̰a. 13 Taa
asgargen lee bɔɔb ɓee magal *Rɔmɛge ute jee kɛn iŋg gɔtn ese
se ɔɔ ute jeegen iŋg gɔt kuuy paac se, ɓɔrse naaɗe jeele maam
se jꞋɔkum daŋgay ki se taa al‑Masi. 14 Ɔɔ kɔkŋ maam jꞋɔkum
daŋgay ki se ɔl gɛnaage dɛna dɔɔkga maakɗe do Mɛljege tu ɔɔ
naaɗe ɓeer eyo aay kaamɗe ɓaa te naanɗe gɛn taaɗn taar Raa
jeege tu.

15 Gaŋ maakɗe ki se jee mɛtin ̰ge se lee taaɗ taar gɛn Isa
al‑Masi jeege tu se, naaɗe aak naabum maam mꞋtɛɗ se ɓo,
naaɗe nini rom ki, ɔɔ je jeege se aɗe ɓaa mɛtn naaɗe ki. Num
gaŋ kɛngenmɛtin ̰ge se taaɗin ̰ temaak‑saapm jiga. 16Naaɗe se
taaɗ Labar Jiga gɛn Isa al‑Masi se taa naaɗe jema. Taa naaɗe
jeele maam jꞋɔkum daŋgay ki se taa Labar Jiga gɛn Isa al‑Masi
kɛn maam mꞋlee taaɗ jeege tu se taar mɛt ki. 17 Gaŋ je kɛn
nini rom ki se, taaɗ taar gɛn al‑Masi jeege tu kic ɓo taaɗin ̰
ute taar nia. Maak‑saapm naaɗe se maak‑saapm jig eyo. Kɛn
naaɗe jaay tɛɗn bin se saap ɔɔ daan am ziiɗn dubar maam
maakŋ daŋgay ki do ki. 18 Gaŋ nakŋ naaɗe tɛɗ paac se ɔlum
ɗim eyo! Kɛn naaɗe taaɗ taar gɛn Isa al‑Masi se kɛn nini ɓo
rom ki lɔ taaɗin ̰ ute maak‑saapm jiga, kɛn bɛɛ cir paac se,
taar gɛn al‑Masi se kꞋtaaɗin ̰ga jeege tu. Taa naan ̰ se maam
maakum‑raapo ɔɔ daayum ɓɔrse kic maakum utu raap‑raap
rɔk. 19Do taar tɔɔlin̰ ki se ute Ꞌtɔndmɛtn Raa kɛn naase Ꞌtɔndki
taa maama ɔɔ ute Nirl gɛn Isa al‑Masi kɛn lee noogum se,
maammꞋjeele maammꞋutumꞋkɔŋ kaaja.

20 Taa naan̰ se ɓo maammꞋiŋgmꞋaak kaama ɔɔmꞋɔnd dom
ro ki, ɔɔ mꞋjeele mꞋkɔŋ kɛnd maakŋ sɔkɔn ̰ ki eyo. Num gaŋ
maam se kɛn ɓɔrse lɔ naan ki kic ɓo mꞋɓeer ɗim ki eyo ɔɔmꞋje
jeege se kɛn maam ɓo mꞋutu zɛɛrɛ lɔ maam mꞋaki kooyo, do
nakge tun Ꞌdeel do maam ki paac se, daayum naaɗe Ꞌkaakŋ
*nookŋ al‑Masi. 21 Taa maam se kɛn mꞋutu zɛɛrɛ lɛ mꞋiŋg
gɛn al‑Masi. Kɛn mꞋooyga lɛ kɛse ɓo mꞋɓaa kɔŋ bɛɛn ̰ cir paac.
22 Kɛn maam jaay mꞋutu mꞋiŋg zɛɛrɛ gɛn tɛɗn naabm jiga se,
kɛn maammꞋaki kooyo, lɔmꞋaki kiŋg lɛ, gɔtn se maammꞋjeel
bɛɛr kuun kaamkalaŋ eyo. 23Gɔtn semaak‑saapum ɓaa tɛɗga
kaam dio: gɛn maam ki se mꞋje mꞋɓaa kiŋg te al‑Masi. Kɛse
ɓo nakŋ kɛn maam mꞋaakin ̰ am tɛɗn jiga dɛn cir paac paac.
24 Naɓo taa mꞋasen noogŋ naase se, kɛn bɛɛn̰ki se, maam
mꞋkɔɔpmmꞋkiŋg ute naase se ɓo, jiga cir daala. 25Taa naan̰ se
ɓomaammꞋjeelemaakumki,maamse ɓɔrse kicmꞋutumꞋkiŋg
te naase paac. Taa mꞋasen noogo naase aki kɔkŋ taar Raa se
tɔɔgɔ ɔɔ anki ɓaa ute naan se ute maak‑raapo. 26 Taa naan ̰ se
ɓo ɓii kɛn jaay maam mꞋutu mꞋasen tɛrl ɓaa kɔŋ se, aan gɔɔ
naase ute Isa al‑Masi kalaŋ ki se maakse raapm dɛn aak eyo
taamaama.

Jee iŋg do Labar Jiga gɛn Isa *al‑Masi
(1Tɛs 2.12‑16; Ɛb 10.32‑36)

27 Kɛn bɛɛki se, iŋgki aan gɔɔ kɛn Labar Jiga gɛn al‑Masi
kꞋdɛjseno ro ki. Taa naan ̰ se ɓo kɛn mꞋasen ɓaa kaaka lɔ kɛn
mꞋkɔŋ ɓaa eyo kic ɓo, maammꞋbooy labarse jꞋɔɔ naase se utu
iŋgki tɔɔgɔ ɔɔ Ꞌdɔɔkki taarse kic kalaŋ ɔɔ aayki kaamse iŋgkiute
maakŋkalaŋ ɔɔaalkimaaksedoLabar Jigagɛn Isaal‑Masikɛn
kꞋlee kꞋdooy jeege se. 28 Paac paac ɓo ɔn ̰te Ꞌɓeerki jeege tun
kɛn iŋg lee dabarse se. Kɛse se je taaɗn ɔɔ naaɗe se utu kutu
ɔɔ naase lɛ utu aki kaaja, kɛse Raa mala ɓo tɛɗin ̰a. 29Maam
mꞋtaaɗsen naan ̰ ese se taa Raa se naan ̰ tɛɗsenga bɛɛn ̰a taa
naase aki kaal maakse ɓo do al‑Masi ki sum eyo num aki
dabar taa naan ̰ kici. 30Ɗo kɛn naase lee Ꞌɗoki se kɛse ɓo kɛn
naase aakumkiromaam ɗoɗo ɔɔ ɓɔrse kic Ꞌjeelki maammꞋutu
mꞋɗo ɗo rɔk.

2
ꞋDɔɔkki taarse kalaŋ

1Kiŋgsen Ꞌdɔɔkki ute *al‑Masi se, ɛɗsen kaay kaama ɗey la?
Ɔɔmaakjen ̰ dose ki se sɛlsen maakse ɗey la? Naase ute *Nirl
Salal se Ꞌtum Ꞌtɛɗkiga kalaŋ ɗey la? Naase tap ɓo iŋgki se Ꞌjeki
naapa ɔɔ Ꞌtɛɗki bɛɛ ute naapa ɗey la? 2Kɛn bin num naase iŋg
dɔɔkki taarse kalaŋ ɔɔ Ꞌtɛɗumki maakum‑raap te maraadin̰a.
ꞋJeki naapa, iŋgki ute maakŋ kalaŋ ɔɔ ɔn ̰ki maak‑saapse kic
ɓo Ꞌtɛɗn kalaŋ. 3 Ɔn̰te Ꞌniki ute naapa ɔɔ ɔn ̰te Ꞌmagalki rosege

taa jeege asen kaaka, num gaŋ ɔɔpki rosege baata ɔɔ aakki jee
kuuy se aangɔɔnaaɗe semagal cirsenaase. 4Naŋanaŋakic ɓo
ɔn̰te kaakŋ do nakŋ naan ̰ ki sum, num gaŋ n ̰Ꞌkaakŋ do nakŋ
jeege tun kuuy kici.

Isa ɔɔp ron̰ baat jaay ɓo *Raa uunin̰ ron̰ raan
5Naase utu naapa se ɔn ̰kimaak‑saap se tecn̰ aan gɔɔ gɛn Isa

*al‑Masi:
6Naan̰ kɛn Raamalamala se,
ute naan ̰ se kic ɓo naan ̰ tɔnd te mɛt eyo
ɔɔ tɛɗ te ron ̰ gɛn kaasn te Raa eyo.
7Gaŋ naan̰ ɔɔp ron̰ baata
ɔɔ ɓaaɗo tɛɗ ron̰ aan gɔɔ debm tɛɗn naaba
ɔɔ ɓaaɗo tɛɗ ron̰ debkilimi
ɔɔ taaɗ jeege tu ɔɔ naan̰ se goon debkilimmalamala.
8Naan̰ ɔɔp ron ̰ baata ɔɔ took taara bini
ɔɔ ɔn ̰ ron̰ kꞋtɔɔlin̰a, naan ̰ se kꞋtup kꞋtɔɔlin ̰ ro kaag ki.
9Taa naan ̰ se ɓo Raa se durin ̰oga daan yoge tu
ɔɔ uun ɔndin ̰ga raan do jeege tu paac
ɔɔ ɛɗin ̰ga ro kɛn cir ro jeege paac.
10Raa tɛɗin̰ bin se taa jeegenmaakŋ raa ki,
jeegen do naaŋ ki ɔɔ jeegen ooyga kooy se kic,
paac, utu Ꞌkɛrgŋ naan Isa ki.
11Ɔn̰ jeege paac ute taar naaŋɗege se
*nookŋ Raa Bubu ɔɔ ɗeekŋ ɔɔ: Isa al‑Masi se Mɛlɗe.

Jee Raage se naaɗe ɓo kɛnwɔɔr do *dunia
12Bin se, jeemaak‑jemge, aan gɔɔ daayumnaase lee Ꞌtookki

taar Raa se, aayki kaamse Ꞌtɛɗki nakgen taaɗn jeege tu ɔɔ
naase se ɔŋkigakaaja, Ꞌtɛɗki rosegebaata ɔɔ ꞋɓeerkiRaaki. Ɔn̰te
Ꞌtɛɗin ̰ki kɛn maammꞋutu sum, num kɛn maam gɔtɔ kic ɓo lee
Ꞌtɛɗ Ꞌɓaan ̰ki ute naanin ̰a. 13 Taa Raa mala, naan ̰ ɓo kɛn lee
tɛɗnaabin̰amaakse ki, naan ̰ ɛɗsenmaak‑jea kɛn tɛɗsen naase
aaskiga gɛn tɛɗn nakŋ kɛn naan̰ uuno doa do dɔkin̰a gɔɔ kɛn
naan ̰maakin ̰ jen ro ki.

14Nakŋnaase aki tɛɗnpaac se ɔn̰te Ꞌnaajki ute naapa ɔɔ ɔn ̰te
Ꞌmooyki naaŋ ki. 15Taa bin se ɓonaase aki tɛɗn jee ɔk taar ɗim
roɗe ki eyo, jee *salal, ɔɔ aki tɛɗn gaan Raagen ɔk tuju roɗe
ki eyo daan jeege tun ɓɔrse baate Raa. Naaɗe se jee tɔɔj eyo
ɔɔ tɛɗn nakŋ mɛt ki eyo. Daan naaɗe ki se ɓo, naase aki kiŋg
wɔɔr gɔtɔ aan gɔɔ pooɗn kɛn lee ɓaawɔɔrmaakŋ gɔt kɛn ɔɔɗ se.
16Naase ɓo kɛn lee Ꞌtaaɗɗeki taar kɛn ɛɗ kaaja se: kɛn naase
jaay lee Ꞌtɛɗki naan ̰ se num, ɓii kɛn *al‑Masi aɗe tɛrl se am tɛɗn
jiga aak eyo, bin se ɓo taa nakŋ maam mꞋtiŋg mꞋlee mꞋdabar
mꞋtɛɗ se Ꞌtɛɗn nakŋ cɛr eyo. 17Kɛnmaam ɓomꞋkɔn̰ rom *sɛrkɛ
taa mꞋtɛɗn kaasn sɛrkŋ kɛn naase lee Ꞌtɛɗki Raa ki se, maam
maakum‑raapo. Sɛrkŋ ese se ɓo mꞋje taaɗn te kaal maaksen

do Isa al‑Masi ki jaay ɔlse naase Ꞌtɛɗin ̰ki naaba se. Taa naan ̰ se
ɓomaammaakum‑raapoutenaasepaac. 18Ɔɔnaase kic Ꞌtɛɗki
maak‑raapo do naapse kɛn naase Ꞌtɛɗki ɔɔ Ꞌtɛɗki maak‑raapo
ute maam kici!

Pɔl ɔl Timote ute Epaprodit
(1Tɛs 3.1‑11)

19 Tɛɗga num ute Mɛljege Isa se, maam mꞋsaapm mꞋutu
mꞋasen kɔl Timote gɔtse ki taa amo ɓaa te labarse ɔɔ kɛn jaay
mꞋɔŋga labarse se, am kɛɗn kaay kaama. 20Naan ̰ ey se maam
mꞋɔk nam kuuy eyo kɛn Ꞌkiŋg te maam jaay Ꞌsaapm taa naase
ɔɔ saapm do nakge tun an dose ki se. 21Taa jeegen kuuy paac
se saap do naabm naaɗe ki kalɗe ki salal ɔɔ naaɗe se ɔlɗen
te naabm gɛn Isa *al‑Masi eyo. 22 Num nakŋ Timote tɛɗ se,
naase kic Ꞌjeelin ̰ki. Naan ̰ se debmmɛc ɔɔ tuj ɔrmin ̰ eyo ɔɔnaan̰
se tɛɗ naaba ute maama aan gɔɔ goon kɛn lee noog bubin̰a
gɛn taaɗn Labar Jiga gɛn Isa al‑Masi jeege tu. 23 Kɛn maam
mꞋaakmꞋɔkga nakgen utu kaan dom ki se jaay ɓo, kaaɗ kɛn se
maam mꞋsaapm mꞋɔɔ mꞋutu mꞋasesin̰ kɔlɔ. 24Maam mꞋjeele
ute Mɛljege Isa se tɛɗga sum ɓo, naan ̰ utu am kɔn ̰um maam
kic mꞋutumꞋasen ɓaa kaaka.

25 Kɛn bɛɛki se, maam je mꞋasen kɔl Epaprodit. Naan ̰ se
gɛnaajege ɔɔ tɛɗn naaba ute maam tɛlɛ ɔɔ naan ̰ se aan gɔɔ
asgar cɛɛmki gɛn kuɗn bɔɔrɔ. Naase ɔlin ̰kiro gɔtumki se naan̰
ɓaamo ute nakŋ kɛn am noogo kɛn am kaasn kiŋguma. 26Taa
maakin ̰ ki se naan ̰ je asen ɓaa kaakŋnaase paac ute kaamin ̰a.
Ey num naan ̰ se maakin ̰a ɗaar eyo kɛn naan ̰ jaay booy ɔɔ
naase Ꞌbooykiga kaaɗ kɛn naan̰ oocno kɔɔn ̰ɔ se. 27Ey numkɛn
naan ̰oocokɔɔn ̰ɔ se ɔɔpɔ cɔkɔ sum ɓo Ꞌkooyo, gaŋRaa se tɛɗin ̰ga
bɛɛn ̰a ɔɔ ɛɗin ̰ga lapia. Raa se tɛɗ bɛɛn ̰ naan ̰ ki sum eyo, num
gaŋ tɛɗumga maam ki kici taa mꞋkiŋg ɓo maakŋ maak‑tuj ki
kalin̰ ki sum eyo. 28 Maam naar mꞋje mꞋasesin̰ kɔlɔ taa kɛn
naan ̰ jaay aan ɔŋsega ɔɔ naase jaay aakin ̰kiga te kaamse se,
bin se asen kɛɗnmaak‑raapo ɔɔmaam kic ɓomaakum Ꞌtooɗn
kaam kalaŋ. 29 Kɛn naan ̰ jaay aan ɔŋsega se dɔɔɗ ɔkin̰ki ute
maak‑raapo taa naan ̰ se gɛnaajege ɗoobmMɛljege tu. Jee aan
gɔɔ naan ̰ se ɔkɗeki ɔɔn ̰ɔ. 30 Taa naabm Isa al‑Masi se, ɔɔpga
cɔkɔ sum ɓo naan ̰ aɗe kooyo. Ey num naan ̰ aɗe Ꞌkutn kon̰a ɔɔ
naan ̰ ɓaaɗo se taa am tɛɗn naaba gɔɔ naase ki.

3
Debm jaay jeel Isa se jiga cir paac
(Gal 5.1‑6; Rm 6.3‑13; 1Kɔr 9.24‑27; 2Pr 1.5‑11)

1 Ɔɔ ɓɔrse se gɛnaamge, iŋgki te maak‑raapo taa naase
Ꞌtɛɗkiga gɛnMɛljege! Taar kɛnmaammꞋtaaɗsen se kɛnmaam

mꞋtaaɗnmꞋɗɔɔlin̰ kic ɓoaal ɔɔɗumeyo, taa taargen se asenkɔŋ
bɔɔbɔ.

2 Ɔndki kɔndɔ ute jeegen aan gɔɔ bɛsge se*, jee tɛɗn nakŋ
*kusin ̰a ɔɔ jeegen kɛn ɔɔ jeege *kɔjn ̰ pɔndɔ jaay Ꞌtɛɗn jee
Raage se. 3 Jeegen ɔjga pɔndɔ mala mala se kɛse naajegen
kꞋlee kꞋjꞋeemki *Raa ute Nirlin ̰a ɔɔ naajege se kꞋjeki ɗoobm
tɔɔm rojege eyo, num gaŋ naajege se kꞋtɔɔmki rojege ute Isa
*al‑Masi.

4Gɛn daa ro sumnum,maam kicmꞋɔk nakge dɛna gɛn tɔɔm
roma. Kɛnnamkuuy jaay ɔɔ ɔk nakŋ kɛnnaan ̰ an tɔɔmron ̰ se,
maam se mꞋɔk nakŋ cir kɛn naan ̰ an tɔɔm ron ̰ se. 5 Gɛn kɔjn̰
pɔndɔ lɛ jꞋɔjum se mꞋɔk ɓii marta sum ɔɔ maam mꞋkɔɗ *Israɛl
malamala ɔɔ teeco taa ɓee Benjamin ki. Maam semꞋkɔɗ *Ɛbre
kɛn mala mala. Do *Ko Taar kɛn Raa ɛɗo Musa ki se lɛmaam
kɔɗ *Parizi. 6Maam se mꞋdɔɔko maakum gɛn dabar *egliz ɔɔ
do Ko Taar kɛn Raa ɛɗo Musa ki se lɛ, nam jaay Ꞌkɔŋ nakŋ aak
kus rom ki se, gɔtɔ.

7 Nakgen do dɔkin̰ maam mꞋɔŋin̰ mꞋɔɔ bɛɛ se, ɓɔrse taa Isa
al‑Masi se nakgen se paac ɔs aay eyo. 8 Gaŋ nakgen se paac
maam mꞋaakin ̰ se ɔs aay eyo, ɗeere jeel kɛn maam mꞋjeel
Mɛlum al‑Masi se ɓo ɔs aay cir paac paac. Gɔtn al‑Masi ki se
nakgen maammꞋaakin ̰o mꞋɔɔ bɛɛ se ɓɔrse ɔs aay ey sum. Taa
nakgen se maam mꞋaakin ̰o aan gɔɔ nakgen do danos ki, taa
mꞋtɛɗn gɛn al‑Masi mala mala. 9 Taa naan ̰ se maammꞋiŋg do
Ko Taar kɛn Raa ɛɗo Musa ki se ɓo tɛɗummꞋaak bɛɛ naan Raa
ki eyo, gaŋ kaal maakŋ kɛn maam mꞋaal do al‑Masi ki se ɓo
tɛɗum mꞋaakga bɛɛ naan Raa ki. Ute kaal maakŋ ese ɓo Raa
tɛɗ jeege aak bɛɛ naanin ̰ ki. 10Maam se mꞋje naka kalaŋ sum
nakŋ maammꞋje se mꞋjeel kɔkŋ Isa al‑Masi mala ɔɔ tɔɔgŋ kɛn
durin ̰daanyoge tu ɔɔmꞋdabar ute naan ̰a, binimꞋkooy aan gɔɔ
kɛnnaan ̰ooysekici. 11Taanaan ̰ seɓomaammꞋiŋgmꞋɔnddom
ro ki taa ɓii kalaŋmaammꞋutumꞋdur daan yoge tu.

JꞋaan̰ jꞋɔŋki Isa
12 Maam mꞋkɔŋ taaɗn mꞋɔɔ gɔtn maam mꞋɓaan mꞋɓaa se

mꞋaan te ey ɓɔrtɔ, ey lɛ mꞋkɔŋ taaɗn mꞋɔɔ maam se mꞋtɛɗ te
aak bɛɛ naan Raa ki ey ɓɔrtɔ. Gaŋ ɓɔrse kic maam mꞋutu
mꞋaan ̰ kaan ̰ rɔk, gɛn kaan gɔtn Isa *al‑Masi ki naan ̰ kɛn tɛɗum
mꞋtɛɗgagɛnnaan ̰ se. 13Gɔtɔ, gɛnaamge,maammꞋaan ̰mꞋaan te
gɔtn ese ey ɓɔrtɔ kɛn maakŋ maak‑saapum ki se gɔtn mꞋaan ̰o
paac se mꞋdirigin̰ga naata, kɛn mꞋuun kaamum jaay mꞋaak
kɛn naan ki se. 14 Maam mꞋaay kaamum mꞋaan ̰ gɛn kaan
gɔtn kaan ki, Raa daŋjeki raan se, bin ɓo naajege jꞋaki kɔŋ
nakgen se te Isa al‑Masi. 15Naajegen paacn ̰ kɛn kꞋtɛɗkiga jee
Raage mala mala se, bɛɛki se, maak‑saapm naajege se Ꞌtɛɗn
* 3:2 Jee aan gɔɔ bɛsge se jee tɛɗn nakŋ sɔkɔn̰ge.

aangɔɔkɛnese. Kɛnmaak‑saapse ɓoutukuuy lɛ, Raautu asen
taaɗn maakse ki aki jeel mɛtin ̰a. 16 Naɓo ɓɔrse se kꞋɓaaki te
ɗoobjegen kɛn jꞋuunkiro tɛl se ute naanjege.

17Gɛnaamge, Ꞌpaacki, Ꞌtɛɗki aan gɔɔ maama, uunki ɗoobm
jee kɛn uun ɗoobm naaje se. 18 Ey num daayum maam
taaɗsenoga ɔɔ ɓɔrse kic maakŋ kaa‑maan ki se mꞋje mꞋasen
taaɗn daala, taa jeege dɛna maakŋ nakɗe kɛn naaɗe lee tɛɗ
se, naaɗe je taaɗn jeege tu ɔɔ naaɗe se je eyo kɛn kꞋtaaɗ taa
kooy Isa al‑Masi ro kaag ki se. 19Naaɗe se utu kutn roɗe, nakŋ
naaɗemaakɗe je se ɓo tɛɗɗenga raaɗe ɔɔnakŋ sɔkɔn ̰gennaaɗe
lee tɛɗ se maakɗe raap do ki sakan̰. Naaɗe iŋg gɛn saapm do
nakge tun do *duni ki sum. 20Gaŋ naajege se naaŋjege mala
semaakŋ raa ki ɔɔ ɓɔrse do naaŋ ki ara se naajege jꞋiŋg jꞋaakki
kaamMɛl Kaajjege Isa al‑Masi. 21Naan̰ ɓo, ro naajege ɔk tɔɔg
ey se naan ̰ an ̰ deelin ̰ utu Ꞌtecn ̰ aan gɔɔ ro naan ̰ aak bɛɛ kɛn
durnodaanyoge tu se, ute tɔɔgin ̰ se naan ̰utu Ꞌtɛɗnnakgepaac
Ꞌtɛɗn kaam jin ̰a.

4
1 Bin ɓo gɛnaa maak‑jemgen ɗoobm *al‑Masi ki, maam se

mꞋje mꞋasen mꞋɓaa kaakŋ ute kaamuma. Taa naase se ɓo jee
Ꞌtɛɗumki jaaymaakum‑raapo ɔɔmaammꞋtɔɔmromutenaase.
Bin se gɛnaamge, ute Mɛljege se Ꞌɗaarki tɔɔgɔ!

UteMɛljege se iŋgki utemaak‑raapo
(Plp 2.1‑3; Rm 16.1‑4)

2Maam dɛj Ebodi ute Syntis kɛn taarɗe ɓaa ey se, mꞋɔɔ jꞋaay
kaamɗe jꞋɔk taarɗe kalaŋ taa naaɗe Ꞌtɛɗga kalaŋ te Mɛljege se.
3Naai debum kɛn kꞋtɛɗn naaba kalaŋ ɔɔ debmmɛc se, maam
mꞋtɔnd mɛti mɛndgen se Ꞌɓaa noogɗe. Taa naaɗe kic ɗoɗoga
gɛn taaɗnLabar Jiga gɛn Isa *al‑Masi utemaama ɔɔute Klema
ɔɔ jeegen kuuy kɛn kꞋtɛɗo naaba kalaŋ. Jee se ɓo kɛn roɗe
kꞋraaŋin̰ga raaŋmaakŋ Kitapm Kaaj ki.

4 Aan gɔɔ Ꞌtɛɗkiga kalaŋ ute Mɛljege se daayum iŋgki ute
maak‑raapo! Taar se mꞋasesin̰ taaɗn ɗɔɔl daala, iŋgki ute
maak‑raapo! 5 Ɔn̰ki jeege paac asen jeele naase se jee bɛɛ.
Taa Mɛljege se ɔɔpga gɔɔrɔ utu Ꞌɓaaɗo. 6 Ɔn̰te Ꞌkuunki nirlse
do ɗim ki, gaŋ daayum nakŋ kɛn jaay aan dose ki se Ꞌtɔndki
mɛtn *Raa taa nakgen naase Ꞌjeki. Kɛn naase jaay Ꞌɓaaki ɓaa
tɔnd mɛtn Raa num, Ꞌtɔɔmin ̰ki ute maakse. 7 Ɔɔ tɔɔsn gɛn Raa
kɛn cir maak‑saapm naajege se, ute Isa al‑Masi se asen bɔɔbɔ
ɔɔmaakse Ꞌtooɗn kaam kalaŋ.

8Gɛnaamge, kɛn ɔɔpmꞋasen taaɗ se ɔn ̰ nakŋ kɛnmɛt ki, kɛn
jeege jeelin̰ aak bɛɛ, kɛn te ɗoobin ̰a, kɛn *salal, kɛn jeege aak
jen ̰a, kɛn jeege dɔŋin̰a, kɛn ɔŋin̰ aak jiga ɔɔ kɛn jeege aakin ̰ kic
ɓo tɔɔmin ̰ se, kɛse ɓo nakgen naase aki saapm do ki. 9 Taar

kɛn naase Ꞌbooykiro maam mꞋdooyseno ute nakgen naase
aakkiro gɔtn maam ki, kɛn maam tɛɗɗeno se, naase kic Ꞌlee
Ꞌtɛɗin ̰ki bin kici. Ɔɔ Raa debm kɛn ɛɗ lapi se utu kiŋg te naase.

Pɔl tɔɔmɗe taa nakŋ kɛn naaɗe ɛɗin ̰i
(2Kɔr 9.6‑15)

10Maam se maakum‑raapo aak eyo ɔɔ mꞋtɔɔm Mɛljege taa
naase Ꞌtɛrl saapkiga do maam ki daala. MꞋjeele naase se
daayum Ꞌsaapki dom ki, naɓo naase ɔŋki te ɗoobm kɛn amki
noog eyo. 11 Kɛn ɔlum jaay mꞋtaaɗ bin se taa mꞋɔk ɗim ey ɓo
mꞋtaaɗ eyo, taa maam se lɛ mꞋdeelga deel roma nakŋ maam
mꞋɔk se ɓo aas kiŋgum sum. 12 Kɛn maakŋ daay ki lɔ maakŋ
dɛrɛŋ ki kic ɓo, maam se mꞋdeelga rom ro ki. Kɛn mꞋɔk nakŋ
kɔsɔ kɛn mꞋɔk eyo, kɛn maakŋ dɛrɛŋ ki lɔmaakŋ ɓo ki, maam
se kɛn aanum ɗi ɗi kic lɛ, daayum mꞋtookŋ do naan̰ kɛn ese.
13Maam se mꞋaasin ̰ do nakge tun ɓaa se paac ute Debm kɛn
lee tɔɔgummaakum se. 14Gaŋ naase se Ꞌtɛɗkiga bɛɛ kɛn naase
jaay Ꞌɓaaɗo Ꞌnoogumki do nakge tun ɔɔn ̰ aan dom ki se.

15GɛnaamgenPilip ki, naasemala Ꞌjeelki kaaɗ kɛndeet deet
jaay mꞋtaaɗseno Labar Jiga gɛn Isa *al‑Masi se ɔɔ kɛn jaay
mꞋiin ̰ mꞋɔn ̰o Masedoan sum se, maakŋ *eglizge tu se, eglizn
naase kalin̰ ki sum ɓo Ꞌɓaamoga ute nakŋ noogo. Ey num
eglizn kuuy se ɔŋ ɔlum te ne ɗim eyo. 16Kɛnmaam jaaymꞋutu
Tɛsalonik ki se, naan ̰ kɛn se naase ɔl ɗɔɔlumkiroga ɗɔɔlɔ nakŋ
kɛn am kaasn kiŋguma. 17Kɛn ɔlum jaaymꞋtaaɗ bin se, mꞋje je
ɗim ɓo gɔtse ki eyo. NakŋmaammꞋje se bɛɛ kɛn naase Ꞌtɛɗkiro
se Ꞌziiɗn ɓaa ute naanin ̰a. 18Maam taaɗsen nakŋ naase jaay
ɔlumkiro paac se, maam mꞋɔŋin̰ga nakgen se aasum cir ciri.
Aan gɔɔ Epaprodit ɛɗumsin ̰ga nakŋ naase ɔlumkiro se, ɓɔrse
maammꞋɔk nakge dɛna ute maraadin̰a nakgen se tec aan gɔɔ
*sɛrkŋ jiga ɔɔ oot nijimi kɛn jꞋɛɗ Raa ki jaay tɔɔlin̰ se. 19Ute Isa
al‑Masi se,MɛlumRaasenakŋ jaaynaase ɔkki eypaac senaan̰
asesin̰ kɛɗa, taa naan ̰ se ɗim tap ɓo daayin̰ eyo maakŋ gaarin̰
ki. 20Daayum Raa kɛn Bubjege se kꞋlee kꞋtɔɔmin ̰ki. *Amin.

Pɔl raaŋ naŋ taarin̰a ɔɔ ɔlɗen tɔɔsɛ
21 Jee Raagen naase Ꞌtɛɗkiga kalaŋ ute Isa *al‑Masi se,

Ꞌtɛɗɗeki tɔɔsɛ ɔɔ gɛnaagen ɗoobm al‑Masi ki kɛn utu te maam
gɔtn ara se, tɛɗsen tɔɔsɛ kici. 22 Jee Raagen gɔtn ara paac se
tɛɗsen tɔɔsɛ ɔɔ kɛn tɛɗsen tɔɔsɛ tap tap se jee maakŋ ɓee Gaar
magal *Rɔmki. 23Ɔn̰Mɛljege Isa al‑Masi asen tɛɗn bɛɛn ̰a.

Maktubmkɛn Pɔl raaŋin̰ eglizn Kɔlɔs
ki

Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ eglizn

Kɔlɔs ki
Kɔlɔs se naan ̰ gɛgɛr kɛn maakŋ taa naaŋ Turki kɛn ɓɔrse,

daanɗe ute gɛgɛr Ɛpɛz se ɔk kilɔmɛtir 200. Pɔl se ɗaam jaay
ey num ɓii kalaŋ ɓaa te Kɔlɔs ki eyo. Ɔɔ kɛn ɔnd eglizn Kɔlɔs
ki se, Epapras. Epapras se naan ̰ kɔɗ Kɔlɔs ɔɔ naan ̰ lee tɛɗn
naaba ute Pɔl tɛlɛ (kon̰ 1.7; kon̰ 4.12). Pɔl booyga kɛn jeege lee
aan ̰ɗe dala jee al‑Masigen Kɔlɔs ki se. Jee se lee dooyɗe ute
taargen tec ute Labar Jigan gɛn Isa al‑Masi se eyo. Naaɗe lee
taaɗ jeege tun Kɔlɔs ki ɔɔ kꞋtɛrl do kiŋg ɓugɗege tun do dɔkin̰a.
Ɔɔ tɛr taaɗɗen ɔɔ nakgen ɔk tɔɔgɔ do nakge tun ɓaa se paac se,
kꞋjꞋeemɗe. Kaaɗ kɛn se Pɔl jꞋɔkin̰ga kɔkŋ daŋgay ki. Ɔɔ aan gɔɔ
naan ̰ Ꞌkɔŋ ɓaa gɔtɗe ki ey se, naan ̰ raaŋɗen maktubm ara se.
Nakgen jig ey kɛn jeege ɔŋ aakɗen ey se, jee Kɔlɔs ki ɔk ɓeere
ro ki taa nakgen se ɔk tɔɔgɔ do jeege tu. Gaŋ al‑Masi se, naan̰
ɔk tɔɔgɔ cir nakgen se paac. Ute kooy naan ̰ ro kaag ki se, tɔɔgŋ
naaɗe ɔk do jikilimge tu se, naan ̰ tɛɗin ̰ tɛɗga gɔtɔ. Taa naan ̰ se
ɓo nakgen ɔk tɔɔgɔ do jikilimge tu ute nakgen tɛɗɗen ɓulge se
naan ̰ ɔɔɗɗenga doɗe naatn ro ki.

Pɔl raaŋ ɔl tɔɔsɛ egliz kɛn Kɔlɔs ki
(Ɛp 1.15‑19; Plp 1.3‑6,9‑11; 1Tɛs 1.2‑4)

1Kɛn ara maam Pɔl, *mꞋdebm kaan ̰ naabm Isa al‑Masi aan
gɔɔ kɛn *Raa maakin ̰ jen ro ki ɔɔ ute gɛnaajege Timote ɓo,
2kꞋraaŋsenmaktubmara se, naase jee Raage tunmaakŋ gɛgɛr
kɛn Kɔlɔs ki ɔɔ naase ɓo gɛnaajegen tuj ɔrmɗe eyo ɔɔ kɛn iŋg
dɔɔkkalaŋ te *al‑Masi. Ɔn̰BubjegeRaaasen tɛɗnbɛɛn ̰a ɔɔasen
kɛɗn lapia.

Pɔl tɔɔmRaa ɔɔ tɔndmɛtin̰a
3 Daayum, kɛn naaje jaay kꞋɓaa ɓaa tɔnd mɛtn Raa Bubm

Mɛljege Isa *al‑Masi taa naase se, naaje kꞋlee kꞋtɔɔmin ̰a, 4 taa
naaje se kꞋbooyga jꞋɔɔsjege maana taa kaal maaksen aalki do
Isa al‑Masi ki ɔɔ ute maak‑je kɛn naase ɔkki do jee Raage tu
paac se. 5Bin ɓo deet deetn kɛn naase Ꞌbooykiro Labar Jigan
kɛn mɛt ki se, naase Ꞌbooy ɔkkiga Raa se Ꞌbɔɔbsenga nakŋ bɛɛ
maakŋ raa ki ɔɔ do taar kɛn se ɓo, naase iŋg ɔndki dose do ki.
6ƆɔLabar Jiganese sewɔɔkgadonaaŋkipaacbini aangagɔtse
ki. Naan ̰ se tec aan gɔɔ ko kaaggen kɛn teepe ɔɔ ooj dɛn se ɔɔ

Labar Jiga se kic ɓo tɛɗnnaabin ̰ gɔtn jeege tu ɓaa ute naanin ̰a.
Bin ɓo naan̰ tɛɗn naaba daan naase ki kici, baago deet deet ɓii
kɛn naase Ꞌbooykiro ɔɔ Ꞌjeelin̰ki bɛɛ Raa se mɛt ki, jaay naase
Ꞌtook ɔkin̰ki jiga se. 7-8 Epapras ɓo debm kɛn dooyseno mɛtn
taargen ese se ɔɔnaan ̰ se taaɗjenga tɔɔgŋ kɛn *Nirl Salal ɛɗsen
gɛn je jeege se. Naan ̰ semɛɗn kɔɔn ̰maakje kꞋtɛɗn naaba kalaŋ
ɔɔ naan̰ se debm tɛɗn naabm tuj ɔrmin ̰ eyo gɛn al‑Masi gɔɔ
naaje ki.

9 Taa naan ̰ se ɓo, ɓii kɛn naaje jaay kꞋbooy labarse sum se,
naaje kꞋtɔnd mɛtn Raa jꞋɔn ̰ eyo taa naase. Naaje kꞋtɔnd mɛtin̰
jꞋɔɔ asen kɛɗn jeelmalamala kɛnnaase anki jeel nakŋkɛnRaa
maakin ̰ jen ro ki ɔɔ ɔn ̰Nirlin ̰ se asen kɛɗn jeel‑taarmalamala
ute mɛtɛkɛ. 10 Bin jaay ɓo kiŋgse Ꞌtɛɗn aak bɛɛ naan Mɛljege
tu gɛn je nakŋ paacn̰ tɔɔlin ̰ naan ̰ ki. Ɔɔ naase aki tɛɗn napar
nakgen jiga jiga ɔɔ Raa se naase an ̰ Ꞌjeel kɔkŋ ɓaa ute naan
se. 11 Ɔɔ naaje kꞋtɔnd mɛtin̰ asen tɛɗn jee tɔɔgŋ mala mala
ute tɔɔgŋ naan ̰ kɛn cir nakge paac se, bin ɓo kɛn dubar jaay
aanga dose ki kic ɓo, naase aki kaay kaamse, an ̰ki sɛrkɛ. 12Ɔɔ
ute maak‑raapo Ꞌtɔɔmki Raa Bubm kɛn tɛɗseno ɔŋkiga ɗoobo
gɛn kɔŋ bɛɗse maakŋ nakge tun bɛɛ kɛn naan ̰ bɔɔbin ̰ jeen̰ge
tu maakŋ‑gɔt kɛn wɔɔr se. 13 Taa Raa se ɔɔɗjekiga dojege
maakŋ‑gɔt kɛn ɔɔɗɔ kɛn ɔk tɔɔgɔ dojege tu ɔɔ uun ɓaanjekiga
maakŋ gaar gɛn Goon maak‑jen̰ ki. 14 Ute ɗoobm Goonin ̰ se
ɓo Raa dugjekiga dojege ɔɔ tɔɔljekiga *kusin ̰jege se naatn.

Isa se naan ̰ ɓomagal cir nakge paac
15Ɓii kalaŋ tap ɓo nam aak te Raa eyo.
Num, kɛnGoonin ̰ Isa jaay ɓaaɗodonaaŋki se, naan̰ ɓo tec aan

gɔɔ Raamala ɔɔ naan̰ ɓo taaɗ Raa se jeege tu.
Aan gɔɔ maakŋ ɓee ki goon paraga ɓo naana se, Isa *al‑Masi

kic ɓo, nakgen Raa aalɗeno paac se, naan ̰ ɓo naanɗe ki.
16Taa ute Isa se ɓo, Raa aalo nakgenmaakŋ raa ki ute kɛngen

do naaŋ ki paac; kɛngen jꞋaakɗe ute kɛngen jꞋɔŋ jꞋaakɗe
eyo, nakgen ɔk tɔɔgŋ kɛn jꞋɔŋ jꞋaakɗen eyo, tɔɔggen iŋg
do jeege tu, *kɔɗn Raage ute magalɗege; nakgen se
paac, Raa aalɗe ute Isa ɔɔ Raa aalɗeno se taa naaɗe
taaɗn *nookŋ Isa.

17Nakgen ɓaa se paac se, Isa ɓo naan ki ɔɔ kɛnnaaɗe paac jaay
utu iŋg gɔtɗe ki se, ute tɔɔgŋ naan̰a.

18Aan gɔɔ do ɓo tɔɔɗ ro te magalin ̰ se, Isa al‑Masi kic, naan ̰ do
*egliz. Nakge paac se upo mɛta do naan ̰ ki ɔɔ maakŋ
yoge tu se, naan ̰ ɓo debm kɛn ooy duro deete. Taa bin
se maakŋ nakge tun ɓaa se paac se, naan̰ ɓo naan ki.

19Ɗeere, nakŋ paacn ̰ kɛn Raa ɔk se utu gɔtn Goonin ̰ ki kici taa
Raa se uunoga kuun doa gɛn tɛɗn naan ̰ se.

20 Ute goonin̰ se, Raa tɛɗga nakgen do naaŋ ki ute kɛngen

maakŋ raa ki se paac ɔkga taasa ute naan ̰a. Ute moosn
goonin̰ kɛn ɔɔy do kaag ki se ɓo, Raa ɓaanoga ute lapia.

21 Anum, naasen jee Kɔlɔs ki se, do dɔkin̰ se, naase iŋgkiro
dɔk ute Raa. Naase Ꞌsaapkiro ɔɔ Ꞌtɛɗkiro nakgen jig eyo. Kɛse
ɓo kɛn gaaŋseno ute Raa ɔɔ tɛɗkiro jee taamooyin̰ge. 22Num
ɓɔrse se, ute kooy kɛn Goonin ̰ ɔn ̰ ron ̰ ooy do kaag ki se, Raa
ɔkga taasa ute naase taa asen ɓaa naanin ̰ ki se jee *salal, ɔk
taar ɗim kusin ̰ roɗe ki eyo ɔɔ ɔk tuj eyo kici, 23 kɛn naase jaay
kaal maaksen do Isa ki se ɔkin̰ki jiga ɔɔ Ꞌɗaarki do ki tɔɔg gaŋ
se, ɔɔ kɛn naase jaay ɔn ̰ki te eyo gɛn kɔnd dose do Labar Jigan
kɛn naase Ꞌbooyin̰kiro se. Ɔɔ Labar Jigan ese se ɓo kꞋtaaɗin ̰ga
jeege tun do naaŋ ki paac kici ɔɔ taa naan ̰ se ɓo maam Pɔl se
mꞋtɛɗga debm tɛɗn naabin ̰a.

Dubar kɛn Pɔl ɔŋ taa egliz
(Ɛp 3.1‑13; 1Kɔr 2.7‑13)

24 Ɓɔrse, maam mꞋdabar dɛna taa naase; ute naan ̰ se kic
ɓo maam maakum raapo. Aan gɔɔ Isa dabaro se, maam kic
mꞋdabar roma taa naase *eglizn kɛn Ꞌtɛɗkiga daa ro gɛn Isa
*al‑Masi se. Maam mꞋdabar se, taa naabin ̰ kɛn ɔɔp se Ꞌkaasn
ɗoobin̰ ki. 25Maam se mꞋtɛɗga debm tɛɗn naabm gɛn egliz, ɔɔ
naabm se Raa ɛɗumsin ̰ kaam jim se taa naase. Naan̰ ɛɗum
naabm se taa Taar Raa se paac mꞋan ̰ taaɗn naŋ ute ɗoobin ̰
jeege tu. 26 Ɔɔ taar kɛn Raa uuno doa do dɔkin̰ gɛn taaɗa jaay
*taaɗ te mɛtin ̰mɛtjil jeege tu paac ey se, ɓɔrse se, naan ̰ taaɗga
mɛtin ̰ tooɗga tal jee Raage tu. 27 Ɔɔ jee Raagen ese se ɓo Raa
uunoga doa gɛn taaɗn nakŋ bɛɛ ɔɔ jiga kɛn jeege jeelo temɛtin̰
eyo kɛn Raa tɛɗin ̰ taa jeegen Yaudge eyo. Nakŋ se naan̰ ɓo
al‑Masi kɛn utu iŋg maakse ki se ɔɔ ute ɗoobm naan ̰ se ɓo,
naase ɔndki doa gɛn kɛndmaakŋ *nookŋ Raa ki.

28Al‑Masi se ɓo naaje kꞋtaaɗin ̰ jeege tu paac, kꞋjꞋaalɗen biɗe
ki ɔɔ kꞋdooyɗe ute jeel‑taar paacn ̰ kɛn Raa ɛɗjen se, taa naaje
kꞋje jeegen paacn̰ dɔɔkga ute al‑Masi se, Ꞌtɛɗn jee mɛc. 29 Taa
naan ̰ ese se ɓo maam mꞋtɛɗn naaba mꞋɗoa ute tɔɔgŋ al‑Masi
kɛn cir nakge paac kɛn iŋg tɛɗ naabamaakum ki se.

2
1Ɗeere,maammꞋje naase aki jeele, maam se mꞋiŋg ɓo mꞋɗo

ɗo jɛt taa naase, taa jeegen maakŋ gɛgɛr kɛn Laodise ki ɔɔ taa
jee Raagen kuuy kɛn ɓii kalaŋ tap ɓo aakum te ute kaamɗe ey
se kici. 2MaammꞋje naaɗe se kꞋkaay kaamɗe ɔɔutemaak‑jeɗe
se kꞋdɔɔk taarɗe kalaŋ. MaammꞋje naaɗe se jeel kɔkŋmaakɗe
ki malamala, bin ɓo naaɗe Ꞌkɔŋ jeel *nakŋ kɛn Raa ɔyin ̰o jaay
jeege jeel te mɛtin̰ ey se, ɔɔ nakŋ se lɛ, naan ̰ ɓo *al‑Masi. 3 Ɔɔ
gɔtn al‑Masi ki sum ɓo naajege jꞋaki kɔŋ jeel‑taar mala mala

ute jeel nakge paac. 4 Kɛn ɔlum jaay mꞋtaaɗsen bin se, mꞋje
nam tap ɓo asen dɛrl ute taarin̰gen nijim se eyo. 5 Ey num,
ɗeere, daanseki semaamgɔtɔ, naɓomaammꞋutumꞋsaapdose
ki ɔɔ maam se maakum raapo aan gɔɔ mꞋutu maaksen ute
kaamuma, naase se naŋa naŋa kic ɓo utu Ꞌɗaar gɔtin ̰ ki tak tak
ɔɔ kaal maaksen do al‑Masi ki se naase utu ɔkin̰ki tɔɔgɔ.

Ute *al‑Masi se naase ɔŋkiga nakge paac
6 Aan gɔɔ naase Ꞌtookkiga Mɛlse, Isa al‑Masi se, iŋg Ꞌdɔɔkki

kalaŋ ute naan ̰a. 7 Aan gɔɔ ko kaaga iirin ̰ bɔɔy naaŋ ki jaay
Ꞌɗaar tɔɔgɔ ɔɔ aan gɔɔ ɓee kɛn jꞋiin ̰in ̰ ɗaar tɔɔg se, naase kic ɓo
iŋg Ꞌdɔɔkki kalaŋ ute Isa al‑Masi bin kici. Ɔɔ kaal maaksen
do al‑Masi ki se ɔkin̰ki tɔɔgɔ aan gɔɔ kɛn kꞋdooyseno ro ki; ɔɔ
Ꞌtɔɔmki *Raa ute maakse paac. 8 Ɔndki kɔndɔ, ɔn ̰te kɔn ̰ki nam
asendɛrl ute taargen rɛn ̰ rɛn ̰ kɛn tɔɔl sɛr ey se! Taargen se iin ̰o
gɔtn jikilimge tu ɔɔ gɔtn nakge tun ɔk tɔɔgɔ do *duni ki sum.
Numnaaɗe se, ɓɛrɛ, iin ̰o gɔtn al‑Masi ki eyo. 9Taa kaaɗ kɛn Isa
al‑Masi iŋgo do naaŋ ki se nakŋ Raa ɔk paac se utu gɔtn naan̰
ki kici. 10Aan gɔɔ naase Ꞌdɔɔkkiga kalaŋ ute al‑Masi se, naase
ɔŋkiga nakge paac ute naan̰a. Tɔɔgge ute nakgen ɔk tɔɔgɔ do
jeege tu paac se, naan ̰ ɓo doɗe ki.

11 Aan gɔɔ naase Ꞌdɔɔkkiga kalaŋ ute al‑Masi se, naase se
jꞋɔjsenga pɔndɔ naɓo *kɔjn ̰ pɔnd naase se, tec aan gɔɔ gɛn
jikilimge lee tɛɗ se eyo, num kɔjn̰ pɔnd naase se, iin ̰o gɔtn
al‑Masi ki, naan ̰ ɓo debm ɔɔɗjekiga dojege ro daa ro kɛn ɔljeki
maakŋ *kusin̰ ki se. 12 Kɛn naase jaay *kꞋbatizse sum se tec
aan gɔɔ naase ooykiga ɔɔ jꞋɔlsengamaakŋ ɓaaɗ ki ute al‑Masi.
Ɔɔ kɛn naase jaay Ꞌteeckiro maan se, tec aan gɔɔ ooy durkiga
ute al‑Masi tɛlɛ, taa naase aalkiga maakse do tɔɔgŋ Raa kɛn
durin ̰o daan yoge tu se. 13Ɔɔdodɔkin̰ se, naanRaa ki se naase
aan gɔɔ jee ooyga kooyo taa kusin̰ kɛnnaase lee Ꞌtɛɗki ɔɔnaase
se aan gɔɔ jee ɔj te pɔnd eyo*. Gaŋ ɓɔrse ute al‑Masi se, Raa
ɛɗsenga kaaja ɔɔ naan ̰ se tɔɔljekiga kusin̰jege se paac naata.
14 Ute kooy Isan ooy do kaag ki se, Raa tɔɔljekiga sɛɛjege se
naatn ɔɔ nakŋ kɛn *Ko Taar kɛn Raa ɛɗo Musa ki jaay ɔkjeki
mindjege se kic, naan ̰ tɔɔlin̰ga naatn ɔɔ naan ̰ tupin̰ga ro kaag
ki ute naan̰a. 15 Tɔɔgge ute nakgen ɔk tɔɔgɔ do jeege tu paac
se, Raa bɔɔyɗenga naatnmaakŋ gaarɗege tu. Ute kooy kɛn Isa
ooy do kaag ki se, naan̰ cirɗega. Naan̰ tɔk leeɗeno naan jeege
tu ɔɔ ɔlɗe sɔkɔn ̰ tɔɔlɗe.

16Taanaan ̰ se ɓo, ɔn ̰te kɔn ̰ki namasen kɔjn ̰bɔɔrɔdose ki taa
kɔsɔ, taakaaye, taa laagen jeege lee tɛɗa, taa ɓii *sɛrkŋgɛn taar
kaal laapa, ey lɛ taa *ɓii sebit. 17Naaɗe se paac aan gɔɔ kaam
nirl nakgen bɛɛ utu aɗe ɓaa naan ki. Ɔɔ kaam nirl nakgen se

* 2:13 Jee ɔj te pɔnd ey se, Yaudge aakɗe aan gɔɔ jee jeel Raamal eyo.

taaɗ te al‑Masi mala. 18Kɛn bin num, jeegen tɛɗ roɗe aan gɔɔ
jee ɔɔp roɗe baata ɔɔ lee eem *kɔɗn Raage ɔɔ kɛn niiga num
ɔkin̰ ɔɔn ̰ se, ɔn ̰te Ꞌkɔn ̰ki jee se asenkɔjn ̰bɔɔrɔdose ki. Jee bin se
saapɗe se gɛn jikilimge ɔɔ ɔlɗen naaɗemagal roɗege. 19Naaɗe
se ɔŋ dɔɔk ute al‑Masi eyo. Ey num al‑Masi se, naan ̰ ɓo do
*egliz ɔɔ Ꞌjeelki kɛn tɛɗ bɛɛ ro ki te magalin ̰ se, daan doa. Ɔɔ
daan do se ɓo kɛn tum ro paac, jaay tɛɗ kalaŋ se. Ɔɔ jee Raage
kic ɓo tec bini ɔɔ kɛn tɛɗɗen jaay teep ɓaaute naanɗe se lɛ, Raa.

Ooykiga ɔɔ durkiga ute *al‑Masi
20Ɗeere, naase se ooykiga ute al‑Masi ɔɔ nakgen ɔk tɔɔgɔ do

*duni ki se ɔk tɔɔgɔ dose ki ey sum; num gaŋ gɛn ɗi jaay naase
iŋgki aan gɔɔ nakgen se utu ɔk tɔɔgɔ dose ki, jaay Ꞌtookki gɛn
tɛɗn nakgen se aan gɔɔ jeegen kɛn utu maakŋ duni ki rɔk se,
21 nakgen kɛn ɔɔ: «Nakŋ bin se ɔn̰te lɛkin̰a, ɔn ̰te kuunin ̰a, ɔɔ
ɔn̰te kɔsin̰a?» 22 Nakgen se paac taaɗ te nakgen kaaɗin ̰ utu
deele. Ɔɔnakgen se lɛ, jikilimge ɓo lee saapa ɔɔdooyin̰ jeege tu
gɛn tɛɗa. 23Ɗeere, nakgen kɛn naaɗe taaɗ ɔɔ gɛn tɛɗa se, naaɗe
saapin ̰ ɔɔ ute naan ̰ se ɓo, aɗen kɛɗn jeel‑taara, taa naaɗe taaɗ
ɔɔ ɔɔp roi baata ɔɔ Ꞌdabar roi ɔɔ Ꞌtɛɗ nakgen kɛn jeege taaɗ ɔɔ
gɛn tɛɗa se. Num gaŋ nakgen se paac se, tɔɔl sɛr eyo ɔɔ ɔŋ tɛɗ
debkilimi ɔŋ bɔɔb ɔk ron ̰ eyo.

3
1Taa naan ̰ se ɓo aan gɔɔ naase ooy Ꞌdurkiga ute *al‑Masi se,

Ꞌjeki nakgen kɛnmaakŋ raa ki, gɔtn ese ɓo kɛn al‑Masi utu iŋg
do ji daam *Raa ki. 2Kɛn bin num, ɔn ̰te Ꞌsaapki do nakge tun
do naaŋ ki, num Ꞌsaapki do nakge tun maakŋ raa ki. 3Ɗeere,
naase se ooykiga ute al‑Masi ɔɔ Ꞌkiŋgse se Raa utu bɔɔbsesin̰
kaam ji al‑Masi. 4Al‑Masi kɛn kiŋgse kaam jin ̰ se, jaay ɓiin aɗe
naar teecn ̰ pirsil se, naase kic aki naar Ꞌteecn̰ pirsil ute naan̰a
maakŋ *nookin̰ ki.

Kiŋg kiji ute *al‑Masi
5 Ɔɔ nakgen jig eyo do naaŋ kɛn utu maakse ki se, Ꞌtɔɔlin̰ki

naata aan gɔɔ: kɛɛsn naapm rɛn ̰ rɛn ̰, nakŋ asen tujn̰ naan Raa
ki, nakŋ daa ro ɓo jea, maak‑saapm *kusin ̰a ute tama, taa
tama se tɛɗga raa jeege. 6 Taa nakgen jig ey ese se ɓo, kɛn
utu ano ɓaa ute maak‑taar Raa do jeege tun kɛn baate tookŋ
taarin̰ se. 7Naase kic, do dɔkin̰ se, iŋgkiro bini ɔɔ Ꞌlee Ꞌtɛɗkiro
nakgen jig ey se kici. 8 Num ɓɔrse se, nakgen se paac ɔɔɗki
dose roki aangɔɔ: maak‑taara, taamooyo, nakŋkusin ̰a, naaja
ɔɔ taargen gɛn taaɗ ey se kic ɓo, ɔn ̰ten Ꞌteecn ̰ taarse ki. 9 Ɔɔ
ɔn̰te Ꞌtɛɗki taar‑kɔɔɓɔ ute naapa; taa kiŋgsen do dɔkin̰a ɔɔ ute
naksen jig ey naase Ꞌlee Ꞌtɛɗki se lɛ, rɛsin̰kiroga naatn. 10 Ɔɔ

ɓɔrse naase Ꞌtɛɗkiga jee kiji ɔɔ Raa Mɛl Kaaljege se daayum
tɛɗsenga an ̰ki tecn̰ naan ̰a, taa an ̰ki jeel kɔkŋmalamala.

11 Taa naan ̰ se ɓo maakse ki se: kɛn kɔɗ Grɛki, kɛn kɔɗ
Yaudi, debm ɔjgapɔndɔ, debm ɔj te eyo, debmcɛkɛ, jee kaagge,
jeegen ɓulge lɔɓu jeegen ɓulge eyo, naaɗe se paac, naanRaa ki
se, debm cir naapin ̰ tap ɓo gɔtɔ. Num kɛn cir paac se, al‑Masi,
naan ̰ ɓo do nakge tu paac ɔɔ utumaakŋ jeen ̰ge tu paac.

12 Taa naan ̰ se ɓo naase se Raa bɛɛr tɔɔɗsenoga tɔɔɗɔ ɔɔ
Ꞌtɛɗkiga jee naan ̰ge kɛn naan̰ jeɗe. Bin num ɛɛjki do naapge
tu, Ꞌtɛɗki bɛɛ ute naapa, ɔɔpki rosege baata, Ꞌtɛɗki jee dalul ɔɔ
Ꞌtɛɗki jee maakɗe deere. 13 Ɔɔ Ꞌsɛrkki naapa ɔɔ kɛn maakse ki
jaay deb kalaŋ tujga naapin ̰ ki se, ɔkki naagŋ naapge; aan gɔɔ
Mɛljege tɔɔlsenogakusin ̰se se, naase Ꞌtɛɗki kalɗɛnaapge tubin
kici. 14Kɛn bɛɛ cir paac se, Ꞌjeki naapa ɔɔ kɛn naase jaay Ꞌjeki
naapa se,maaksekic Ꞌtɛɗnkalaŋ tak. 15Ɔn̰ lapi al‑Masi se Ꞌkiŋg
maakse ki taa Raa daŋseno se taa aki kiŋg ute lapia te naapa,
taanaase Ꞌtɛɗkigaaangɔɔ rokalaŋ. Ɔɔdaayumiŋg ꞋtɔɔmkiRaa.

16Ɔn̰ taar al‑Masi ute bɛɛn ̰ se Ꞌɗoocn ̰maakse. ꞋDooyki naapa
aalki bi naapge tu ute jeel‑taar mala mala kɛn naase ɔkki se.
Ɔɔ aarki kaaRaaki utemaakse paac, Ꞌtɔɔmin ̰ki ute kaagenkɛn
kꞋlee kꞋjꞋeemsin ̰a ɔɔmagalin ̰ki ute kaagen *Nirl Salal ɔl jeege
lee tɔɔmsin ̰ se. 17 Taargen paacn̰ kɛn naase Ꞌɓaan̰ki ɓaa taaɗa
ute nakgen paacn̰ naase Ꞌɓaan ̰ki ɓaa tɛɗa se, Ꞌtɛɗin ̰ki ute ro
Mɛljege Isa. Ɔɔ ute ɗoobm naan ̰ se, naase Ꞌtɔɔmki Raa Bubu
kici.

Kiŋg ɓee gɛn jee al‑Masige
(Ɛp 5.22‑33, 6.1‑9; 1Pr 2.18‑25, 3.1‑7)

18Naasemɛndge: Ꞌbooyuunki taargaabsegeaangɔɔ jeeuun
ɗoobmMɛljege lee tɛɗin ̰ se. 19Naasegaabgekic Ꞌjekimɛndsege
ɔɔ ɔn̰te taaɗɗeki ute taar tɔɔgɔ. 20 Gaange: Ꞌtookki paac taar
kɛn̰segeutebubsege; kɛseɓonakŋkɛntɔɔlMɛljege tu. 21Naase
bubm gaange se, ɔn ̰ten Ꞌtɛɗki gaansege semaakɗe aɗen taara,
ey num naaɗemaakɗe Ꞌtuju.

Ɓulge utemɛlɗege
22 Naase ɓulge se: mɛlsegen do naaŋ ki se taarɗege paac

Ꞌtookɗesin̰ki. Kɛn naaɗe gɔtɔ kic ɓo Ꞌtɛɗɗeki naabɗege jiga. Ɔɔ
ɔn̰te Ꞌtɛɗin ̰ki aan gɔɔ naase Ꞌjeki raapmmaakŋ jikilimge sum,
num gaŋ Ꞌtɛɗɗeki naaba utemaakŋ kalaŋ taa naase se Ꞌɓeerki
Mɛljege tu. 23Numnaabm kɛn naase Ꞌɓaan ̰ki ɓaa tɛɗa paac se,
Ꞌtɛɗin ̰ki ute maakse paac aan gɔɔ naabm gɛn Mɛljege ɔɔ ɔn ̰te
Ꞌkaakin ̰ki aan gɔɔ naabm gɛn jikilimge sum. 24Naase Ꞌjeelki
Mɛljege utu asen kɛɗn bɛɗse ute jeen ̰ge. Ɔɔ Mɛljege se, naan̰
ɓo *al‑Masi ɔɔ naabm kɛn naase Ꞌtɛɗki se lɛ, Ꞌtɛɗin ̰ki naan̰ ki.

25Num debm Ꞌtɛɗ *kusin ̰ se, kusin ̰in ̰ se, utu an ̰ tɛrl don ̰ ki; taa
Raa se, naan ̰ bɛɛr nam eyo.

4
1Naasemɛlge se: ɓulsege se Ꞌtɛɗɗekinakŋute ɗoobin ̰a ɔɔkɛn

mɛt ki taa Ꞌjeelki naase kic ɔkki Mɛlɛmaakŋ raa ki.
Pɔl dɛj jee al‑Masigen Kɔlɔs ki
(Ɛp 6.18‑20, 5.14‑17)

2 Daayum aayki kaamse eemki *Raa, ɔn ̰te Ꞌtooɗki bia,
Ꞌtɔɔmki Raa. 3 Ɔɔ Ꞌtɔndki mɛtn Raa taa naaje kici: taa naan̰
ajen kɔɔɗn ɗoobo gɛn ɓaa taaɗnnakŋ kɛn gɔtn *al‑Masi ki jaay
*jeege jeel mɛtin ̰ ey se. Taa naan ̰ se ɓo, maam jꞋɔkum daŋgay
ki taarin̰a. 4 ꞋTɔndki mɛtn Raa taa taar kɛn maam mꞋje mꞋan̰
taaɗin ̰ tak se Ꞌtooɗn tal.

5Maakŋ jeege tun ɗoobm al‑Masi ki ey se, iŋgki do mɛtɛkse
ki. Ɔɔkɛn ɗoobin̰ jaayutu se, naase Ꞌtɛɗɗeki bɛɛ. 6Ɔn̰ taarsegen
naase aki taaɗ se, Ꞌtaaɗin ̰ki ute taargen nijimi ɔɔ bɛɛ. Bin ɓo
naŋa naŋa kic ɓo an̰ki tɛrl taar ute ɗoobin ̰a.

Pɔl naŋ taarin ̰a ɔɔ ɔlɗen tɔɔsɛ
7Gɛnaaje Tisik kɛndebm tɛɗnnaabm tuj ɔrmin ̰ ey kɛnnaaje

kꞋjen̰ki ɔɔ kɛn tɛɗn naabm Mɛljege ute maam tɛl se, naan ̰ ɓo
debm asen ɓaa taaɗn labarum paac. 8Maam mꞋɔlin̰ gɔtse ki
tap ɓo taa naan ̰ asen ɓaa taaɗn labarje ɔɔ asen ɓaa kɛɗn kaay
kaama kici. 9 Onezim kɛn kꞋjen ̰ki, naan ̰ kic gɛnaajegen tuj
ɔrmin ̰ eyo, ɔɔ goon naaŋse mala se utu Ꞌɓaa ute Tisik. Naaɗe
se ɓo asen ɓaa taaɗn nakŋ kɛn aan doje ki paac gɔtn ara se.
10 Aristarkŋ kɛn maakŋ daŋgay ki ute maam ara se, Ꞌtɛɗsen
tɔɔsɛ ɔɔMarkŋ goon taasn Barnabas kic, Ꞌtɛɗsen tɔɔsɛ. Markŋ
ese ɓo, maam mꞋtaaɗsenoga taaɗ mɛtn taarin̰ mꞋɔɔ kɛn naan̰
jaay ɓaaga gɔtse ki num, ɔkin̰ki jiga. 11 Isa, kɛn kꞋdaŋin̰ Justus
se, Ꞌtɛɗsen tɔɔsɛ kici. Ɔɔ maakŋ Yaudge tun took aal maakɗe
do Isa ki se, naaɗe se sum ɓo, kɛn tɛɗ naaba ute maama gɛn
*maakŋ Gaar Raa. Naaɗe se ɓo, kɛn ɛɗum kaay kaama.

12 Epaprasn, gɛn naase mala se kic, Ꞌtɛɗsen tɔɔsɛ. Naan̰ se
debm tɛɗn naabm Isa *al‑Masi. Ɔɔ naan ̰ se ɗaar cir gɛn tɔnd
mɛtn Raa taa naase, taa naase daayum aki kiŋg tɔɔgɔ, aki tɛɗn
jee Raagenmɛc ɔɔ taa naase aki Ꞌdɔɔkŋmaakse gɛn tɛɗn nakŋ
kɛn Raa maakin ̰ jen ro ki. 13 Epapras se, naan ̰ tɛɗ naaba dɛn
aak eyo taa naase, taa jee Laodise ki ute jee Erapolis ki se ɔɔ
maamPɔl semꞋaakin ̰ga ute kaamuma. 14Mɛɗjege daptor Luk
ute Demas kic tɛɗsen tɔɔsɛ.

15 ꞋTɛɗki tɔɔsɛ gɛnaage tun maakŋ gɛgɛr kɛn Laodise ki. Ɔɔ
Ꞌtɛɗki tɔɔsɛ Nimpa ki ute jee *egliz kɛn lee tus maakŋ ɓeen ̰
ki se kici. 16 Kɛn naase Ꞌdooyin̰kiga maktubm kɛn maam
mꞋraaŋsesin̰ se num, ɔlin ̰ki egliz kɛnmaakŋ gɛgɛr kɛn Laodise

ki se kici an ̰ dooyo. Ɔɔ naase kicmaktubm kɛnmaam raaŋin̰o
jeege tun Laodise ki se jaay ɔlsesin ̰oga num, Ꞌdooyin̰ki kici.
17 Ɔɔ Ꞌtaaɗki Arsip ki: Naabm gɛn Mɛljegen ɔn ̰in ̰sin̰ kaam jin̰
se, n̰Ꞌtɛɗn n ̰Ꞌaasin ̰ ute ɗoobin̰a.

18 Tɔɔsn kɛn maam mꞋraaŋ mꞋɔlsen ese se, maam Pɔl mala
ɓomꞋraaŋin̰ute jima. Maam semꞋdaŋgay ki. ꞋSaapki domki ɔɔ
ɔn̰te Ꞌdirigumki. Ɔn̰ Raa asen tɛɗn bɛɛn ̰a.

Maktubmdeet deet kɛn Pɔl raaŋin̰
eglizn Tɛsalonik ki

Kupmmɛtn taar taaɗjeki ɗoobm gɛn
dooymaktubmdeet deet kɛn Pɔl

raaŋin̰ eglizn Tɛsalonik ki
Eglizn Tɛsalonik ki se, Pɔl ɔndin ̰ kaaɗ kɛn naan̰ iŋgo mɛrtɛ

gɛn k‑dige gɛn tɛɗn naabm Raa se. Naan̰ iin ̰o gɛgɛr Pilip ki
ɔɔ ɓaaɗo aan maakŋ gɛgɛr kɛn Tɛsalonik ki. Gɛgɛr Tɛsalonik
se, naan ̰ maakŋ taa naaŋ Masedoan ki. Jee Tɛsalonik ki se
naabɗen kɛn naaɗe lee tɛɗ se, naaɗe lee tɛɗ suuk. Ɔɔ naaɗe
ɔk cɛkge dɛna ɔɔ dɛnin ̰ se Yaudge. Yaudgen mɛtin ̰ge se took
do taar kɛn Pɔl lee dooy jeege se eyo. Taa naan ̰ se ɓo naaɗe
tuurin ̰ gɔtn ese. Pɔl raaŋ jeege tun Tɛsalonik kɛn took aalga
maakɗe do Isa ki ɔɔ ute maktubm se ɓo naan ̰ lee dooyɗe. Jee
jeel taaɗn tɔɔkŋmɛtn Kitapm Raa se, saap ɔɔmaktubm ara se
ɓo, ꞋtɛɗnmaktubmkɛnPɔl raaŋdeet deet jee al‑Masige tu. Kɛn
binnummaktubmara se,maakŋKitapmkɛnRaadɔɔkkiji ute
jeege se, naan ̰ ɓo kꞋraaŋin̰ deete. Pɔl ɛɗ kaay kaama gɛnaage
tun Tɛsalonik ki ɔɔ taaɗɗen ɔɔ kaal maakɗen do Isa al‑Masi ki
se, jꞋɔkin̰ ɔɔn ̰ɔ kꞋɓaansin ̰ ute naanin ̰a. Jee mɛtin ̰ge maakŋ jee
Raage tu se ooyga kooyo naɓo Isa lɛ aan te ey ɓɔrtɔ. Jee Raage
se tɔnd mɛtn Pɔl ɔɔ jeegen ooy se tap ɓo gɛn naaɗe se Ꞌtɛɗn ɔɔ
ɗi. Pɔl tɛrlɗen ɔɔ jeegen ooyga kooyo ute jee utu iŋg zɛɛrɛ se,
naaɗe paac dɔɔk ute Isa al‑Masi, taa ɓii kalaŋ naaɗe utu Ꞌdur
daan yoge tu paac.

Pɔl raaŋ ɔl tɔɔsin̰ jeege tun Tɛsalonik ki
1Kɛn aramaam Pɔl ɓomꞋraaŋsenmaktubm se ute Silban ɔɔ

Timote, naase jee *egliz kɛnmaakŋgɛgɛr kɛnTɛsalonik ki, kɛn
Ꞌtɛɗkiga gɛn Bubjege *Raa ɔɔ gɛn Mɛljege Isa *al‑Masi. Ɔn̰ Raa
asen tɛɗn bɛɛn ̰a ɔɔ asen kɛɗn lapia.

Pɔl tɔɔmRaa taa jee Raagen Tɛsalonik ki
(Plp 1.3‑6; Kɔl 1.3‑8)

2 Daayum naaje kꞋtɔɔm Raa ɔɔ kꞋtɔnd mɛtin ̰ kꞋjꞋɔn̰ ey kici
taa naase paac. 3 Naan Bubjege Raa ki se, daayum naaje
kꞋsaap do kaal maakŋ naase, kɛn naase aalki do Isa *al‑Masi
ki jaay ɔlsen Ꞌtɛɗki nakgen jiga se. Ute maak‑je naase ɔkki do
Isa ki se ɔlsen naase Ꞌtɛɗki naaba jiga ɔɔ aayki kaamse ɔndki
dose do Mɛljege tu Isa al‑Masi ki. 4Gɛnaa maakjemge, naaje
kꞋjeele Raa se naan̰ jese ɔɔ naan ̰ ɓo bɛɛr tɔɔɗseno taa aki tɛɗn
jee naan ̰ge. 5 ꞋBooyki, Labar Jigan gɛn Isa al‑Masi se naaje

kꞋtaaɗseno se ute taarje sum eyo, num ute tɔɔgŋ *Nirl Salal
ɔɔ naaje kꞋjeel maakje ki taar naaje kꞋtaaɗseno se taar mɛt ki.
Naase kic Ꞌjeelki kaaɗ kɛn naaje jꞋiŋgkiro tɛl se, nakgen naaje
kꞋtɛɗo paac se, kꞋtɛɗɗeno taa asen noogo.

6Ɔɔnakŋ kɛnMɛljege tɛɗo jaay naaje kꞋtɛɗ se ɓo, naase Ꞌtɛɗki
aan gɔɔ gɛn naaje se kici. Ɗeere, jeege dabarsenoga dɛna naɓo
ute naan ̰ se kic ɓo, naase Ꞌtook uunkiro taar Raa maakse ki
se ute maak‑raapm kɛn Nirl Salal ɛɗsesin̰ se. 7 Bin ɓo naase
Ꞌtaaɗkiga ɗoobo jee Raage tun paacn ̰ taa naaŋ Masedoan ki
ute kɛngen taa naaŋ Akayi ki. 8Ɗeere, taar Raa se iin ̰o gɔtse
ki se bini aanga taa naaŋ Masedoan ki ute taa naaŋ Akayi ki
sumeyo, numgɔtɔ ɓaasepaac, jeegebooygakɛnnaaseaalkiga
maaksedoRaaki se. Taanaan ̰ se, naaje jꞋkɔŋkɔɔsnmaanin ̰ ey
sum, 9 taa jeege paac ɔɔs maanse gɛn kɛn naase Ꞌdɔɔɗ ɔkjekiro
jigakaaɗkɛnnaaje jꞋiŋgogɔtnnaaseki se. Ɔɔnaaɗe ɔɔsmaanse
taa naase raagen ɗeer ey se, naase rɛs ɔn̰ɗenkiga naata ɔɔ
Ꞌtɛrlkiga maakse gɛn tɛɗn naaba Raa kɛn zɛɛrɛ ɔɔ kɛn mɛt ki.
10Ɓɔrse, naase iŋg aakki kaak kaamGoon Raa aɗe ɓaamaakŋ
raa ki, goonin ̰ se ɓo, naan ̰durin ̰o daan yoge tu ɔɔnaan ̰ ɓo Isan
kɛn ɔɔɗjekidojege taamaak‑taarRaabɔɔydojege tueyo ɓii kɛn
naan ̰ an kɔjn ̰ bɔɔrɔ do jeege tu se.

2
Naabm *Raa kɛn Pɔl tɛɗmaakŋ gɛgɛr kɛn Tɛsalonik ki
(NJKN 20.18‑21,31‑35; 2Kɔr 6.3‑10, 12.12‑15)

1Gɛnaamge, naasemala Ꞌjeelin̰ki, kɛnnaaje jaay jꞋiŋgo gɔtse
ki jaay naase Ꞌdɔɔɗ ɔkjekiro jiga se, cɛr eyo. 2Num naase kic
Ꞌjeelkinaaje sekꞋdabarjenoga ɔɔkꞋnaajenogamaakŋgɛgɛrkɛn
Pilip ki, jaay ɓo kꞋjꞋiin ̰ kꞋɓaaɗo gɔtse ki. Ey num jeewɔɔyjege se
tap ɓo paac paac ɔn ̰jen ɗoob eyo, naɓo Raa se, ɛɗjenga kaay
kaama taa jꞋasen taaɗn Labar Jiga gɛn Isa *al‑Masi. 3Taa taar
Raa kɛn naaje kꞋɓaa kꞋtaaɗsen se, ɔk taar‑kɔɔɓ eyo. Ɔɔ naaje
lɛ kꞋjꞋɔk saapm jaay jig ey se do nam ki eyo ɔɔ kꞋje kaan ̰ nam
dal eyo. 4Gaŋ Raa se naan ̰ aakje naaje jꞋan ̰ kɔŋ kaas se jaay
ɓo, naan ̰ ɛɗjeno Labar Jiga gɛn Isa se kaam jije gɛn ɓaa taaɗn
jeege tu. Anumnaaje kꞋje kꞋtaaɗ se kꞋje ɓo kꞋtɛɗn nakŋ kɛn tɔɔl
jikilimge tu eyo, numkɛn tɔɔl Raa ki, naan ̰ kɛn jeel naŋ saapm
maakjege tu paac. 5 Taa naase Ꞌjeelki, naaje kꞋjꞋɔŋ kꞋtaaɗ te
taar gɛn kaan ̰ namdal eyo ɔɔ kꞋje te ɗoobm tam eyo ɔɔ Raa kic
ɓo jeele. 6Ɔɔ naaje se kꞋjeɗo te ɗoobm naase ɓo ajeki tɔɔm eyo
ɔɔ kꞋje jee kuuy ɓo aje tɔɔm ey kici. 7Ey num naaje kꞋjee kaan ̰
naabm al‑Masige se, naaje ɓo kɛn kꞋjee magalsegen kɛn jꞋɔk
ɗoobo ajekiga tɛɗn naaba, gaŋ naaje kꞋjꞋɔŋ kꞋtɛɗin̰o te naan ̰ se
eyo. Num naaje jꞋiŋgomaakse ki se kꞋtɛɗo jeegen ɔn ̰ roɗe urlu
aangɔɔkogaangenkɛnaakdogɛnɗege tu. 8Taamaak‑jenaaje

kꞋjꞋɔk dose ki se, kꞋje ɓo jꞋaseno taaɗn Labar Jigan gɛn Raa se
sum eyo, num jꞋɔn ̰ roje paac ɓo taa naase, taa naase Ꞌtɛɗkiga
jee kɔɔn ̰ maakjege. 9 Ɗeere gɛnaamge, naase utu Ꞌsaapki do
dubarje ki ɔɔ do naab kɛn naaje kꞋtɛɗ jaay ɔɔr naŋjeno tak
tak se. Naaje kꞋtɛɗo naaba nɔɔrɔ katara, taa maakse ki se
naaje kꞋje kꞋkɔɔpm kaam ji nam eyo ɔɔ ute naan ̰ se ɓo, naaje
kꞋtaaɗseno Labar Jigan gɛn Raa se.

10 Naase kic ɓo saaɗjege ɔɔ Raa kic ɓo saaɗje: naaje jꞋiŋgo
daan naase jeege tun aalkiga kaal maakse do Isa al‑Masi ki
se, kiŋgje se, kiŋg *salal ute ɗoobin ̰a ɔɔ nakŋ jaay akiro kɔŋ
aak kus roje ki se gɔtɔ. 11Naase Ꞌjeelki, maakse ki se, naŋa kic
naaje jꞋaakin ̰o don ̰ ki aan gɔɔ bubm kɛn aak do gɛnin̰ge tu se.
12Naaje kꞋdɛjseno ɔɔ kꞋjꞋɛɗseno kaay kaama ɔɔ kꞋtaaɗseno kꞋje
aki kiŋg aan gɔɔ kɛn Raa maakin̰ jen ro ki, naan̰ kɛn daŋseno
taa aki kɛndmaakŋ gaarin̰ ki ɔɔmaakŋ *nookin̰ ki.

Pɔl tɔɔmRaa daala taa jee Raagen Tɛsalonik ki
13 Taa naan ̰ se ɓo naaje kꞋtiŋg kꞋtɔɔm Raa taa naase booy

uunkiroga taar Raa kɛn naaje kꞋtaaɗseno se, naase Ꞌtookkiga
do ki ɔɔ Ꞌjeelin̰ki taargen se gɛn jikilimge eyo num taar Raa.
Ɔɔ ɗeere, naan ̰ se taar Raamala. Ɗeere, taar se utu tɛɗn naaba
maakŋ naase kɛn aalkiga maakse do Isa *al‑Masi ki se kici.
14Bin num gɛnaamge, naase kic Ꞌtɛɗkiga aan gɔɔ jee *eglizgen
taa naaŋ Jude ki kɛn tɛɗga jee Isa al‑Masige se. Naaɗe se,
taasɗe Yaudgen mɛtin̰ge lee dabarɗeno ɔɔ ɓɔrse se, naase kic
taassege lee dabarse bin kici. 15Naaɗe Yaudge se ɓo kɛn tɔɔlo
Mɛljege Isa ute jee kɛn taaɗ taar teeco taar Raa ki, ɔɔ naaɗe
se ɓo kɛn lee dabarjeno naaje kici. Ɔɔ nakgen Yaudge tɛɗ
se tɔɔl Raa ki eyo ɔɔ naaɗe se tɛɗga jee wɔɔy jikilimge paac.
16Naaɗe Yaudgen ese se ɓo, gaasjen gɛn taaɗn taar Raa jeege
tun Yaudge eyo taa naaɗe Ꞌkɔŋ kaaj eyo. Kɛn naaɗe tɛɗ bin
se naaɗe lee ziiɗ *kusin ̰ɗege do kusin ̰ɗe kɛn naaɗe lee tɛɗ se.
Ɔɔ ɓɔrse se kusin ̰ɗe se deelga gɔtin ̰a. Num do taar tɔɔlin̰ ki se,
maak‑taar Raa se, bɔɔyoga doɗe ki.

Pɔl je ɓaa kaakŋ jee Raagenmaakŋ gɛgɛr kɛn Tɛsalonik ki
(NJKN 17.14‑16)

17 Gɛnaamge, gɔtn kꞋjꞋiin ̰ kꞋjꞋɔn ̰seno sum se, daanin ̰ dɔkga
kꞋjꞋɔŋ kꞋjꞋaakki te daan‑kaam naapge eyo. Ute naan̰ se kic ɓo,
naaje jꞋutu kꞋsaap dose ki. Bin num, ute ɗoobm gay kic ɓo
naaje kꞋje jꞋasen ɓaa kaakŋ daala. Taa naaje se kꞋjꞋɔk maak‑je
dose ki dɛn aak eyo. 18 Taa naaje kꞋje kꞋkɔkŋ tɛrl jꞋasen ɓaa
kaaka, kɛn tap ki semaamPɔl ɓomꞋtaaɗmꞋɗɔɔlga ɗɔɔlɔ gɛn ɓaa
kaak se, naɓo *Ɓubm sitange se gaasjen ɗoobo. 19Gɛnaamge,
Ꞌjeelki, naase ɓo jee kɛn naaje kꞋjꞋɔnd doje dose ki, ɔɔ ɛɗjen
maak‑raapo ɓii kɛn Mɛljege Isa aɗe ɓaa se taa naase se naaje

doje tɛɗn raan. Taa naase ɓo kɛn Ꞌtaaɗki jeege tu paac ɔɔki
naabje se, naabm jiga. 20Ɗeer ɗeer, naaje se maakje raapm
dose ki ɔɔ naaje *kꞋnook Raa taa naase.

3
1 Anum kɛn naaje jaay jꞋɔŋ te labarse ey se, jꞋɔŋ jꞋaasin ̰ te

eyo, naaje kꞋjꞋuuno doa gɛn kɔɔpm kiŋgmaakŋ gɛgɛr kɛn Atɛn
ki kalje ki, 2 ɔɔ Timote se ɓo naaje kꞋjꞋɔlin̰o gɔtse ki. Timote se
naan ̰ gɛnaaje ɔɔ naaje kꞋtɛɗ naabm *Raa kalaŋ. Labar Jigan
gɛn Isa *al‑Masi se, naaje kꞋtaaɗin ̰ jeege tu tɛlɛ. Naaje kꞋjꞋɔlin̰
gɔtse ki se taa asen noogo ɔɔ asen kɛɗn kaay kaama ɔɔ taa
naase aki kiŋg tɔɔgɔ ɗoobm al‑Masi ki. 3 Bin ɓo, dubargen
aan ɓɔrse dose ki se asen kɔŋ kɔl naase anki rɛsn ute ɗoobm
Raa eyo. Taa naase mala kic Ꞌjeelin̰ki, dubargen bin se, utu
Ꞌkaan dojege tu. 4 Kaaɗ kɛn naaje kꞋjꞋiŋgo gɔtse ki se, naaje
kꞋtaaɗsenoga jꞋɔɔ naajege se jꞋutu jꞋajenki dabara ɔɔ nakŋ se
aanga dojege tu ɔɔ naan ̰ ese se, naase kic Ꞌjeelin̰ki. 5Taa naan̰
se ɓo, maam mꞋɔŋ mꞋaasin ̰ te gɛn kiŋg booy dɛn eyo, maam
mꞋɔlsenTimote, taaɓaagɔtseki taaamoɓaaute labarse, naase
utu iŋgki do kaal maakse ki se ɗey la? MaammꞋɓeer mꞋɔɔ sɔm
daannaane *Ɓubm sitangenaamsenga ɔɔutenaan̰ senaabjen
kꞋtɛɗ daanse ki se Ꞌkutn cɛrɛ.

6 Ɓɔrse, Timote kɛn iin ̰o gɔtse ki se aan ɔŋjenga ɔɔ naan̰
ɓaanjenoga ute labar jiga gɛn kaal maaksen do Raa ki ɔɔ gɛn
maak‑je kɛn naase ɔkki ute naapa. Naan̰ taaɗjen ɔɔ daayum
naase utu Ꞌsaapki doje ki jiga, ɔɔ je ajeki kaaka aan gɔɔ naajen
kꞋje jꞋasenkaaksekici. 7Binnumgɛnaamge,maakŋnakge tun
ɔɔn ̰ɔ ute dubargen aan dojege tu paac se, naase ɛɗjekiga kaay
kaama ute kaal maakŋ naasen aalki do Mɛljege tu se. 8Ɓɔrse
naase utu iŋgki tɔɔg ɗoobmMɛljege tu se, taa naan ̰ se naaje kic
kiŋgje tɛɗga jiga. 9Naaje jꞋɔk taar kɛn Ꞌkaasn jaay jꞋan tɔɔmRaa
se tap ɓo gɔtɔ, taamaak‑raapmkɛn naaje jꞋɔko taa naase naan
Raa ki. 10Nɔɔrɔ katara naaje kꞋtɔndmɛtin̰ te maakje paac, taa
ajenkɔɔɗn ɗoobo tɛr jꞋasen ɓaakaaka ɔɔ jꞋasenodooynakŋkɛn
naase Ꞌjeelki temɛtin ̰ ey ɓɔrtɔ ɗoobmal‑Masi ki taa aki ɓaa ute
naan se.

11 Ɔn̰ Raa Bubjege mala ute Mɛljege Isa ajen kɔɔɗn ɗoobo
kꞋɓaa gɔtse ki. 12Maakje kɛn naase ɔkki do naapge tu ɔɔ do
jeege tu paac se, ɔn̰ Mɛljege asesin̰ ziiɗn ɓaa ute naanin̰a, tecn̰
aan gɔɔ kɛn naaje kꞋjese naase se kici. 13 Ɔɔ tɛr, ɔn ̰ Mɛljege
asen tɔɔgŋ maakse taa naan Bubjege tu Raa ki se naase aki
tɛɗn jeegen *salal ɔɔ nam Ꞌkɔŋ ɗim aak kus rose ki eyo, ɓii kɛn
Mɛljege Isa al‑Masi aɗe ɓaa ute jeen̰ge paac se.

4
Ɔn̰ki kiŋgse se Ꞌtɔɔl *Raa ki
(1Pr 1.14‑16, 4.1‑5; Ɛp 5.3‑8; 1Kɔr 6.13‑20)

1 Gɛnaamgen ɗoobm *al‑Masi ki, ɓɔrse do taar tɔɔlin̰ ki se,
naaje kꞋje jꞋasen taaɗa: taa naaje kꞋdooysenoga te ɗoobm jaay
naase aki kiŋg num tɔɔl Raa ki se. Ɗeere, ɓɔrse se kiŋgse se
tecgaaangɔɔnaan̰ se. Taanaan ̰ se ɓonaajekꞋtɔndmɛtseute ro
Mɛljege Isa al‑Masi se, kiŋgsen bin se, ɔkin̰ki ɔɔn ̰ɔ ɔɔ Ꞌɓaansin ̰ki
te naan se. 2 Taa naase Ꞌjeelki nakŋ kɛn naaje kꞋtaaɗseno gɛn
tɛɗa se, nakŋ se Mɛljege Isa ɓo taaɗ jeege tu gɛn tɛɗa. 3Nakŋ
Raamaakin ̰ jen ro ki se, naan ̰ je naase aki kɔn̰ rose paac naan̰
ki ɔɔ naŋa kic ɓo bɔɔbm kɔkŋ ron̰a gɛn ɓaa je mɛnd jeege eyo
ɔɔ gɛn ɓaa je gaabm jeege eyo. 4 Ɔɔ maakse ki se, naŋa kic ɓo
ɔn̰ kiŋgin̰ ute mɛndin̰ se tɛɗn aan gɔɔ kɛn Raa maakin ̰ jen ro
ki, ɔɔ bin se, jeege kic aɗen kaal maak ki; 5 ɔɔ ɔn ̰ten kɔn̰ki rose
gɛn tɛɗn nakgen jig eyo kɛnmaakse ɓo jea, aan gɔɔ gɛn jeegen
jeel Raa mal eyo lee tɛɗ se. 6Ɔɔ nam ɔn ̰ten tujn ̰ ro gɛnaan̰ kɛn
ɗoobm Isa al‑Masi ki ɔɔ ɔn ̰ten Ꞌkaan ̰in ̰dala. ꞋJeelki, jeegen jaay
tɛɗ bin se, Mɛljege utu aɗen dabara ɔɔ taar se lɛ naaje kꞋtaaɗ
kꞋɗɔɔlsenga ɗɔɔlɔ. 7 Taa Raa daŋjekiro se taa jꞋaki kiŋg ɓo gɛn
tɛɗn nakgen jig ey kɛn maakjege je se eyo, num gaŋ taa jꞋaki
tɛɗn jee *salal. 8 Taa naan ̰ se ɓo, debm kɛn jaay baate booy
kuun taarse se, naan̰ ɔɔɗunddebkilimeyo, numnaan̰ ɔɔɗund
Raa debm ɛɗsen Nirlin ̰ Salal se.

9 Gɛnaamge, gɛn maak‑je daanse ki ute naapa se, naaje
jꞋasenkɔŋraaŋ taarin̰ ey sum, taaRaamala taaɗsengamaakse
ki ɔɔ Ꞌjeki naapa. 10 Ɗeere, gɛnaagen Masedoan ki se, naase
Ꞌjeɗeki paac. Num naaje jꞋɛɗsen kaay kaama, maak‑je ese se
ɓaansin ̰ki ute naanin̰a. 11 Ɔɔ aayki kaamse taa aki kiŋg ute
tɔɔsɛ ute naapa, ɔn ̰ten kɔlki dose maakŋ taar jeege tun kuuy.
ꞋTɛɗki naabaute jisegemala jaay ɓoaki kɔŋ ɗimanki tiŋgi, aan
gɔɔ kɛn naaje kꞋdooyseno. 12Kɛn kiŋgse jaay tec bin se, jeegen
jeel Raamal ey jaay Ꞌkaakŋ se, asen kaalmaak ki. Ɔɔnaase kic
ɓo Ꞌjeki nam ɓo asen kul eyo.

Ɓii kɛnMɛljege Isa aɗe tɛrlɛ
(1Kɔr 15.19‑58)

13Gɛnaamge, naaje kꞋje naase aki jeele nakŋ kɛn utu Ꞌkaan
do jeege tun ooyga kooyo, taa naase aki kiŋgmaakŋmaak‑tuj
ki eyo, aan gɔɔ jeegen jaay nakŋ naaɗe an kɔnd doɗe ro ki gɔt
se. 14Kɛn naajege jaay kꞋjeelki Isa se naan ̰ ooyoga ɔɔ duroga
daan yoge tu num, bin se, naajege kic kꞋjeelki jeegen aalga
kaal maakɗe do Isa ki jaay ooyoga kooy se, ute ɗoobm Isa
se, Raa utu aɗen duru daan yoge tu kici. 15 ꞋBooyki, kɛse ɓo
taar Mɛljege dooyno jeege ɔɔ naaje kꞋje jꞋasesin̰ taaɗa: ɓii kɛn

Mɛljege aɗe ɓaa se, naajegen jꞋutuki zɛɛrɛ do naaŋ ki se jꞋaki
kɔŋ deel kɔn ̰ jee kɛn ooyga kooy se eyo. 16Taa ɓii kɛn Mɛljege
aɗe ɓaa se, naan ̰ mala Ꞌtaaɗn makɔn ̰ɔ, aɗe kund kulu magal
kɔɗin ̰ge tu ɔɔ naan ̰ Ꞌdaŋ jeege. Naan ̰ kɛn se, kꞋtuuy pul Raa ɔɔ
Mɛljegemala aɗebɔɔymaakŋ raaki ɔɔ jee ooyogakooy ɗoobm
*al‑Masi ki se, naaɗe se ɓo aɗe dur daan yoge tu deete. 17 Jaay
ɓo Raa ajeki tɔsn naajegen jꞋutuki kꞋzɛɛrki, jꞋaki tumute naaɗe
tɛlɛ ɔɔ jꞋan ̰ki ɓaa dɔɔɗn Mɛljege raan maakŋ gapar ki, ɔɔ jꞋaki
ɓaa tiŋgutenaan ̰agɛndaayum. 18Ute taargen se ɓo, ɛɗki Ꞌkaay
kaama naapge tu.

5
Iŋgki zɛɛr daayum
(Mt 24.36‑51; Lk 12.35‑40; Rm 13.11‑14)

1 Gɛnaamge, gɛn kaaɗin̰a ute ɓiin ̰ kɛn Mɛljege aɗe ɓaa se,
naase Ꞌjeki jꞋasenga raaŋ jaay ey sum, 2nakgen se naasemala
kic ɓo Ꞌjeelin̰ki jiga: *ɓiinMɛljege aɗe ɓaa se tecn̰ aangɔɔdebm
ɓoogŋ ɓaaɗo daan nɔɔr ki. 3 Kaaɗ kɛn jeege ɗeekŋ ɔɔ: «Naaje
jꞋiŋgki ute tɔɔsɛ ɔɔ nakŋ ajenki tujn ̰ maakjege lɛ gɔtɔga sum
se,» kaaɗ kɛn se sum ɓo, gɔtɔ se naar tujn ̰ kasak kasak, aan
gɔɔmɛndmɛndkaamakɛnmaakin ̰ tuunin̰ gɛn koojo, ɔɔ ɓii kɛn
se naaɗe Ꞌkɔŋ kaan ̰ kɔt eyo.

4Num, naase gɛnaamge, naase lɛ iŋgkimaakŋ gɔt kɛn ɔɔɗ ey
se; taa naan ̰ se ɓo, ɓii se kic asen kɔŋ kɔkŋ do jise ki aan gɔɔ
debm ɓoog eyo. 5 Taa naase paac Ꞌtɛɗkiga gaan gɔt kɛn wɔɔrɔ
ɔɔ jee maakŋ katara ki; bin se naajege se jeegen lee maakŋ
nɔɔr ki eyo ɔɔmaakŋ gɔt kɛn ɔɔɗ eyo.

6 Taa naan ̰ se jꞋɔn ̰ten Ꞌtooɗki bia aan gɔɔ jeegen kuuy ɓɔrse
tooɗ tooɗ se, num jꞋiŋgki zɛɛrɛ ɔɔ kꞋbɔɔb kꞋjꞋɔkki rojege. 7 Jee
tooɗnbige se lɛ, lee tooɗnɔɔr ɔɔ jee kaay koonge kic lɛ, lee taay
toon nɔɔr. 8 Naajege se kꞋgaan katarge. Taa naan ̰ se, kꞋbɔɔb
kꞋjꞋɔkki rojege, kaalmaakjegendo Isaki ɔɔmaak‑jekɛnkꞋjꞋɔkki
do jeege tu se jꞋaɗenki tuusn aan gɔɔ saapo. Naajege kꞋjꞋɔndki
dojegedo *Raaki naan ̰ ɓodebmajeki kaaja, ɔɔnaan ̰ se tec aan
gɔɔ debm ɔnd baay maala ɓo don ̰ ki. 9 ꞋJeelki, Raa daŋjekiro
se taa jꞋaki kɔŋ kaaja ute ɗoobm Mɛljege Isa al‑Masi ɔɔ taa
maak‑taarin̰ Ꞌbɔɔy dojege tu eyo. 10 Isa al‑Masi se ooyga taa
naajege, bin ɓo jeegen kɛnutu iŋg zɛɛrɛ, ey lɛ jeegen kɛnooyga
kooy se, naajegepaac jꞋiŋgkꞋdɔɔkki utenaan ̰a. 11Binnum ɛɗki
kaay kaama naapge tu ɔɔ Ꞌtɔɔgki maakŋ naapge, aan gɔɔ kɛn
naase lee Ꞌtɛɗin ̰ki tɛɗ se.

Pɔl naŋ taarin ̰a ɔɔ tɛɗɗen tɔɔsɛ
(Rm 12.17‑21)

12Gɛnaamge, kꞋɗeekseni, naajekꞋje jeegen jaay leedabar tɛɗ
naaba daanse ki se, aalɗeki maak ki. Taa naaɗe se, Mɛljege

ɓo ɔlɗeno taa asen tɔɔɗɔ ɔɔ asen dɛjɛ. 13 Taa naabm naaɗe tɛɗ
daanse ki se ɔkɗeki ɔɔn ̰ɔ ɔɔ jeɗeki. Iŋgki ute tɔɔsɛ ute naapa.

14 Naaje kꞋɗeekseni gɛnaamge, jee kaar‑naabge se
Ꞌmooyɗeki. Ɛɗki kaay kaama jeege tun maakɗe iŋg kaam
kalaŋ eyo, ɔɔ jeege kɛn ɔk tɔɔg ey se Ꞌnoogɗeki ɔɔ ɔn ̰ki maakse
Ꞌtɛɗn deere ute jeege paac. 15 Ɔndki kɔndɔ kɛn nam jaay tɛɗi
*kusin ̰ se, ɔn ̰te tɛrlin ̰sin̰a, num daayum Ꞌjeki gɛn tɛɗn bɛɛ ute
naapa ɔɔ ute jeege paac.

16 Daayum iŋgki te maak‑raapo. 17 Daayum Ꞌtɔndki mɛtn
Raa. 18 Ɔɔmaakŋ nakge tun aan dose ki paac se, Ꞌtɔɔmki Raa.
Kɛse ɓonakŋkɛnRaamaakin̰ jen roki ɔɔan ̰ki tɛɗa, naasenkɛn
ɗoobm Isa al‑Masi ki se.

19 Naabm *Nirl Salal je tɛɗa se, ɔn ̰ten Ꞌgaasin ̰ki; 20 jeegen
jaay taaɗ taargen teeco taarRaaki se, taar naaɗen taaɗ se ɔn ̰te
kuum kaalin ̰ki naaŋ ki. 21Nummaakŋ nakge tu paac se, aak
ɔkin̰ jiga jaay ɓo, kɛn bɛɛmaak ki se, uunki. 22Napar kusin̰ge
paac se ɔɔɗki dose ro ki.

23Ɔn̰Raamala kɛn ɛɗjeki tɔɔsɛ se, asen tɛɗn aki tɛɗn jee salal
malamala ɔɔ rose, kose ɔɔnirlse se ɔn̰ Raa an ̰bɔɔbm jiga ɔɔbin
se jꞋkɔŋ ne ɗim aak kus rose ki eyo ɓii kɛnMɛljege Isa al‑Masi
aɗe ɓaa se. 24Raa daŋseno se, naan̰ Ꞌkɔŋ tɛɗnnakŋ se, taa naan̰
se debm tuj ɔrmin ̰ eyo.

25Gɛnaamge, naase kic Ꞌtɔndki mɛtn Raa taa naaje.
26 ꞋTɛɗki tɔɔsɛ gɛnaage tun paacn̰ ɗoobm al‑Masi ki ɔɔ baam

Ꞌtɔkki naapa ɔɔn̰ɔ aan gɔɔ gɛnaa naapge.
27Maam mꞋɗeekseni ute ro Mɛljege, kɛn maktubm se jaay

ɔŋin̰kiga num, Ꞌdooyin̰ki naan gɛnaage tu paac. 28 Ɔn̰Mɛljege
Isa al‑Masi Ꞌtɛɗn ute naase ɔɔ asen tɛɗn bɛɛn̰a.

Maktubm gɛn k‑dige kɛn Pɔl raaŋin̰
eglizn Tɛsalonik ki

Kupmmɛtn taar taaɗjeki ɗoobm gɛn
dooymaktubm gɛn k‑dige kɛn Pɔl

raaŋin̰ eglizn Tɛsalonik ki
Maktubm Tɛsalonik gɛn k‑dige se, taaɗn mɛtn ko taar kɛn

Pɔl taaɗɗenoga taaɗmɛtin ̰maakŋmaktubin ̰ kɛn deet deet se.
Ɓiige lɛ deel deele ɔɔ gɔtɔ kic lɛ ɓaa ɓaa ute naanin ̰a ɔɔ Isa lɛ
aan te ey ɓɔrtɔ. Kɛse ɓonakŋkɛn ɔl jee al‑MasigenTɛsalonik ki
uun nirlɗe ro ki. Tɛsalonik ki se, jee al‑Masigenmɛtin ̰ge, taaɗ
ɔɔ: ɓii kɛn al‑Masi ano ɓaa se, deelga (kon̰ 2.2). Ɔɔ jee mɛtin̰ge
lɛ taaɗ ɔɔ al‑Masi utu aɗe naar ɓaa ɗey se, naaɗe baate tɛɗn
naaba (kon̰ 3.6‑12). Maktubm kɛn Pɔl raaŋ ara se, je taaɗn jee
al‑Masige tun Tɛsalonik ki ɔɔ jꞋɔn ̰te naar tookŋ yɔkɔɗɔ aan gɔɔ
kꞋjꞋaanga gɔtn kaan ki. Maakŋ kiŋgɗe kɛn naaɗe iŋg aak kaak
kaamIsa se, aɗenkɔŋgaasngɛn tɛɗnnaabmkɛnnaaɗeankiŋg
ro ki eyo. Tɛr Pɔl taaɗɗen ɔɔ kusin̰ se ziiɗ ɓaa ɓaa ute naanin̰a
ɔɔ debm kɛn Pɔl daŋin̰ debm kusin ̰ se lɛ, nakgen kusin ̰ ɔk tɔɔgɔ
do jeege tupaac seutu Ꞌtɛɗnkaam jin ̰a. Kɛn Isa aɗe ɓaaaangɔɔ
Mɛl jeegen do naaŋ ki se, debm kusin ̰a se naan ̰ utu an ̰ kutin̰
kap. Bin se kꞋjꞋiŋg domɛtɛkɗe ki.

Pɔl ute Silban ɔɔ Timote raaŋ ɔl tɔɔsɛ jeege tun Tɛsalonik ki
1 Kɛn ara maam Pɔl ɓo mꞋraaŋsen maktubm se ute Silban

ɔɔ Timote jee *egliz kɛn maakŋ gɛgɛr kɛn Tɛsalonik ki, kɛn
Ꞌtɛɗkiga gɛn Bubjege *Raa ɔɔ gɛn Mɛljege Isa *al‑Masi. 2 Ɔn̰
Bubjege Raa ɔɔ Mɛljege Isa al‑Masi asen tɛɗn bɛɛɗe ɔɔ asen
kɛɗn lapia.

Pɔl ɛɗ kaay kaama jee Raage tu
(1Tɛs 1.2‑7; Plp 1.3‑6,27‑30;Mt 13.40‑43, 25.31‑46)

3 Gɛnaamge, daayum naaje kꞋtɔɔm Raa taa naase ɔɔ kɛse
nakŋ jiga gɛn tɛɗa, taa kaal maaksen do Raa ki se ziiɗn ɓaa
ute naanin ̰ dɛt dɛt ɔɔ maak‑je ɔkki do naapge tu paac se
kic ɓo, ziiɗn ɓaa ute naanin̰a. 4 Taa naan ̰ se ɓo naaje jꞋɔɔs
maanse maakŋ *eglizge tun kuuy se kic ɓo, naaje maak‑je
raap aak eyo taa naase utu aayki kaamse gɛn kaal maakse
do Isa *al‑Masi ki ɔɔ ute dubar kɛn jeege lee dabarse se ɔɔ ute
nakgen ɔɔn ̰ kɛn aan dose ki kic ɓo, naase ɔŋ aasin ̰ki.

5Nakgense je ajeki taaɗnkɔjn ̰bɔɔrkɛnRaautukɔjn̰ do jeege
tu se ute ɗoobin ̰a. Bin ɓo Raa ɔn ̰ nakgen se jaay aan dose ki
se taa asen tɛɗn naase jeegen an ̰ki kaasa gɛn kɛn kɛndmaakŋ

gaarin̰ ki. Taa naan ̰ se ɓo naase lee Ꞌdabarki se. 6Ɗeere, Raa se
naan ̰ debm daan ki ɔɔ naan ̰ se utu dabar jee kɛn lee dabarse
se. 7Ɔɔ naasenmaakŋ dubar ki se, Raa utu asen kɛɗn gɔtn tɔɔl
maaka ute naaje kalaŋ, ɓii kɛn jeege Ꞌkaakŋ Mɛljege Isa aɗe
bɔɔymaakŋ raa ki ute kɔɗin ̰gen tɔɔg se. 8Mɛljege aɗe bɔɔy ute
pooɗn ɔk zir zir, taa utu dabar jeegen jeel Raa mal eyo, ɔɔ kɛn
baate booy kuun taar Labar Jiga gɛn Mɛljege Isa se. 9Dubar
naaɗe se Raa utu aɗen kutn koɗe gɛn sɔrɔkin̰a. Naaɗe se utu
Ꞌtɛɗn dɔkɔ ute Mɛljege ɔɔ kɔŋ kaakŋ tɔɔgin ̰ kɛn wɔɔr gɔtɔ kɛlɛŋ
kɛlɛŋ se eyo, 10 ɓii kɛnMɛljege aɗe ɓaa se. Ɓii kɛn se ɓo, jeegen
paacn̰kɛnaalmaakɗedonaan ̰kian ̰kaaksean̰ tɔɔmɔ ɔɔ jeegen
jaay tɛɗga jee naan̰ge se, naaɗe an ̰ *nooko. Ɔɔ naase kic lɛ ute
saaɗn naaje se, Ꞌtook aalkiga maakse don ̰ ki.

11Taa naan̰ se ɓo, daayumnaaje kꞋtɔndmɛtn Raa taa naase,
taa Raa asen tɛɗn an ̰ki kaasa ro nakge tun naan̰ daŋseno ro ki.
Ɔɔ ɔn ̰ tɔɔgŋ Raa se asen noogo aki tɛɗnnakgen jiga aan gɔɔ kɛn
maakse jea ɔɔ kaal maakse se asen kɔl naase aki tɛɗn naaba
jiga. 12Bin ɓo jeege nookŋ roMɛljege Isa al‑Masi taa naase, ɔɔ
naase kic jꞋase tɔɔmɔ taa naan̰a ɔɔ kɛse bɛɛ gɛn Raajege ɔɔ gɛn
Mɛljege Isa al‑Masi.

2
Nakŋ Ꞌkaan jaay ɓo Isa aɗe ɓaa

1 Gɛnaamge, Mɛljege Isa *al‑Masi utu aɗe ɓaa ɔɔ naajege
jꞋutu jꞋaki tusncɛɛn ̰ki. Taanaan ̰ senaajekꞋtaaɗsen jꞋɔɔ: 2nirlse
ɔn̰tennaar teece ɔɔ ɔn ̰ten Ꞌɓeerki do taar kɛn jeege taaɗ ɔɔ *ɓiin
Mɛljege aɗe ɓaa se aanga. Taar se kɛn nam taaɗ taar teeco
taar *Raaki ɓo ɓaaɗo taaɗseni, lɔkɛnnamkuuy ɓo taaɗsenute
taarin̰a ey lɛ kɛn nam ɓo taaɗsen ɔɔ naaje ɓo kꞋraaŋin̰a, ɔn ̰ten
Ꞌtookki do ki.

3 Ute ɗoobm taar gay kic ɓo, ɔn ̰ten kɔn ̰ki nam asen dɛrlɛ.
Bɛɛki se, kɔr jee dɛna Ꞌkɔɔɗn kund Raa se, Debm Kusin ̰ deelga
te gɔtin ̰* kɛn Raa an ̰ kutin ̰maakŋ pooɗ ki se, jꞋutu jꞋan ̰ kaakŋ
tal. 4Debm Kusin ̰ ese se Ꞌgaasn jeege gɛn keem Raa ey lɛ gɛn
kɛrgŋ naan nakge tun kuuy. Bini, naan̰ ɓaa kɛnd kisn kiŋg
maakŋ Ɓee Raa† ki ɔɔ taaɗn jeege tu ɗeek ɔɔ: maam se ɓo
mꞋRaa.

5 ꞋSaapki tu kaaɗ kɛn jꞋiŋgkiro tɛl se do nakge tun se maam
mꞋtaaɗsenoga ey la? 6Ɓɔrse Debm Kusin̰ kɛn deel te gɔtin ̰ ese
se nakŋ gaasin ̰ ɗoobo se naase kic Ꞌjeelin̰ki; num kɛn kaaɗn
Raa ɔndin ̰ se aasga jaay, naan ̰ utu aɗe teecn̰ tal. 7 Tɔɔgŋ kɛn
kꞋjeel mɛtin ̰ eyo gɛn DebmKusin ̰ deelga te gɔtin ̰ se ɓɔrse naan̰
tɛɗ tɛɗn naabin ̰a naɓo bini debm gaasin ̰ ɗoobo se Ꞌtɛɗn gɔtɔ
* 2:3 Debm Kusin̰ ese se naan ̰ debm wɔɔy Raa. † 2:4 Ɓee Raa ese se je taaɗn
ute Ɓee Raamagal kɛnmaakŋ gɛgɛr kɛn Jeruzalɛmki.

jaay ɓo jꞋutu jꞋan ̰ kaakŋ naan ̰ aɗe Ꞌteecn ̰ tal. 8 Gɔtn se Debm
Kusin ̰ deelga te gɔtin ̰ ese se jꞋutu jꞋan ̰ kaakin̰ teecn̰ tal, ɔɔ
kɛn Mɛljege Isa jaay aɗe ɓaa se, ute kuul Ꞌteecn ̰ taarin ̰ ki se
sum ɓo an ̰ tɔɔlin ̰ mak ɔɔ ute tɔɔgin ̰ se naan ̰ utu an ̰ kutn kap.
9Kɛn Debm Kusin ̰ deelga te gɔtin̰ ese aɗe ɓaa ute tɔɔgŋ *Ɓubm
sitange se, naan ̰ Ꞌtɛɗn napar nakŋ‑kɔɔɓge ute nakgen magal
magal deel do se, taaandɛrl jeege. 10Naan̰ Ꞌtɛɗnnaparnakgen
jig ey se kaam dɛna taa an dɛrl jeegen kɛn ɓaa ɓaa gɔtn kut ki.
Jee se Ꞌkut se taa naaɗe je tookŋ do taar kɛn mɛt ki eyo. Ey
numkɛnnaaɗe jaay booy uunoga kuunnum, daanRaa aɗeno
kaaja. 11Taa naan̰ se ɓo, Raa ɔlɗen saapmgɛnbi doɗe, kɛn ɔlɗe
naaɗe aal maakɗe do nakŋ kɛnmɛt ki ey se. 12Taa naan ̰ se ɓo
jeegen jaay baate tookŋ do taar kɛn mɛt ki ɔɔ maakɗe‑raapo
gɛn tɛɗ *kusin ̰a sum se, bɔɔrɔ utu koocn̰ doɗe ki.

Naase se jee Raa bɛɛr tɔɔɗsenoga tɔɔɗɔ
(1Pr 1.2‑9)

13Gɛnaamge, naasenkɛnMɛljege jese, daayumnaajekꞋtɔɔm
Raa taa naase. Taa kaaɗ kɛn Raa utu aal kaal duni se ɓo
naan ̰bɛɛr tɔɔɗsenoga tɔɔɗɔ taa asenkaajaute tɔɔgŋ *Nirl Salal.
Naan̰ tɛɗsen naase Ꞌtɛɗkiga jee naan ̰ge ɔɔ aajse se taa naase
Ꞌtookkiga took do taar kɛn mɛt ki. 14 Raa daŋseno se taa asen
kaajauteLabar Jigangɛn*al‑MasikɛnnaajekꞋtaaɗsenose, taa
naase aki kɛndmaakŋ *nookŋ gɛnMɛljege Isa al‑Masi ki.

15 Taa naan̰ se, gɛnaamge, Ꞌɗaarki tɔɔgɔ ɔɔ nakgen paacn̰
naaje kꞋtaaɗseno ute taarje, ey lɛ kꞋraaŋseno maakŋ maktub
ki gɛn tɛɗa se, iŋgki do ki.

16 Ɔn̰ Mɛljege Isa al‑Masi naan̰ mala ɔɔ Bubjege Raa kɛn
jejeki, ɔɔ ute bɛɛn ̰ se, ɛɗjeki kaay kaam gɛn daayum ute nakŋ
jꞋanki kɔnd dojege do Raa ki gɛn kɔŋ kaaja, 17asen sɛl maakse
ɔɔ asen kɛɗn tɔɔgɔ gɛn tɛɗn nakgen bɛɛ, ɔɔ bɛɛ ese se maakŋ
nakge tunnaase Ꞌtɛɗki ey lɛdo taarge tunpaacn̰ kɛnnaase Ꞌlee
taaɗki kici.

3
ꞋTɔndkimɛtn *Raa taa naaje
(Rm 15.30‑32)

1 Gɛnaamgen ɗoobm *al‑Masi ki, ɓɔrse do taar tɔɔlin̰ ki se,
naaje kꞋje jꞋasen taaɗa: daayum Ꞌtɔndki mɛtn Raa taa naaje,
taa taar Mɛljege se naar wɔɔkŋ ɓaa gɔtɔ ɓaa se paac ɔɔ jeege
an ̰ kaal maak ki aan gɔɔ kɛn naase aalin̰ki maak ki se kici.
2 ꞋTɔndkimɛtn Raa taa naaje kici, taa Raa ajen bɔɔbm ro jeege
tun tɔɔj eyo ɔɔ kɛn jig ey se, taa jeege paac lɛ took aal maakɗe
do taar kɛn naaje kꞋtaaɗ se eyo.

3Num Mɛljege se, naan ̰ debm tujn ̰ ɔrmin ̰ ey se, naan̰ asen
kɛɗn tɔɔgɔ ɔɔ asen bɔɔbm ro *Ɓubm sitange tu. 4Taa naase se,

Mɛljege taaɗjengamaakje ki ɔɔ naaje kꞋjeelin̰ maakje ki, nakŋ
naaje kꞋtaaɗseno se, Ꞌtɛɗ ɓaansin ̰ki ute naanin ̰a. 5 Ɔn̰ Mɛljege
asen tɛɗn maakse ki ɔɔ naase aki Ꞌjeele Raa se naan ̰ jejeki ɔɔ
nakgen aan dose ki se naase an ̰ki sɛrkɛ aan gɔɔ gɛn al‑Masi
sɛrkin̰o se.

ꞋTɛɗki naaba aan gɔɔ gɛn Pɔl se
6 Ɔɔ ɓɔrse gɛnaamge, naaje kꞋtaaɗseni ute ro Mɛljege

Isa *al‑Masi se jꞋɔɔ: gɛnaagen ɗoobm al‑Masi ki kɛn jee
kaar‑naabge ute naaɗe kɛn baate kiŋg do taar naaje kɛn
kꞋdooyɗeno ro ki ey se, naase iikki naatn cɛɛɗe ki dɔkɔ. 7 Taa
naase kic Ꞌjeelki, kaaɗ kɛn naaje kꞋtiŋgkiro tɛl se, naaje kꞋtɛɗo
te jee kaar‑naabge eyo. Bin num, naase kic Ꞌtɛɗki naaba
aan gɔɔ naaje. 8 Naaje jꞋɔso te kɔsn nam cɛr eyo, num nɔɔrɔ
katara naaje kꞋdabar kꞋtɛɗo naaba jꞋɔɔr kꞋnaŋo tak tak taa kꞋje
kꞋkɔɔpm kaam jise eyo. 9 Ey num naaje se jꞋɔk ɗoobo kɛn kꞋje
se naase ajeki kɛɗn kɔsɔ. Num kɛn naaje kꞋtɛɗn naaba se kꞋje
taa naase kic aki tɛɗn naaba bini. 10Kɛn naaje jꞋiŋgo gɔtse ki
se, naaje kꞋtaaɗsenoga taar se jꞋɔɔ: Debm jaay je tɛɗn naab ey
se, n̰Ꞌɔn ̰te kɔs kici.

11Kɛnnaaje jaay kꞋtaaɗ bin se, taa naaje kꞋbooyga booyo jee
mɛtin ̰gemaakse ki se, jee kaar‑naabge je tɛɗn ɗim eyo, ɔɔ je ɓo
lee tɔl doɗegemaakŋ taar jeege tun ɔlɗen naaɗe eyo. 12 Jeegen
bin se, naaje kꞋtaaɗɗen ɔɔ kꞋdɛjɗen ute ro Mɛljege Isa al‑Masi
jꞋɔɔ: kꞋtɛɗn naaba, jaay ɓo kꞋkɔŋ ɗim jꞋan kul roɗe.

13Num naase gɛnaamge, Ꞌtɛɗki bɛɛ Ꞌɓaaki ute naanse, ɔn ̰ten
Ꞌkɔɔrki. 14 Kɛn nam jaay baate tookŋ do taar kɛn naaje
kꞋraaŋsesin̰ maakŋ maktub ki ara se, ɔɔɗin ̰ki gɛn don̰a, ɔn ̰ten
tumki kalaŋ taa bin se, sɔkɔn ̰ɔ an ̰ tɔɔlɔ. 15Gaŋ ɔn ̰ten Ꞌkaakin̰ki
aan gɔɔ debm taamooyse, num Ꞌdɛjin̰ki aan gɔɔ gɛnaase.

Pɔl naŋ taarin ̰a ɔɔ ɔɔɗ ɓooro jee Raage tu
16Ɔn̰Mɛljegen debm tɔɔsɛ, naan̰ mala ute ɗoobm gay kic ɓo

asenkɛɗn tɔɔsin̰a gɛndaayum. Ɔɔ ɔn ̰Mɛljege se Ꞌkiŋgutenaase
paac.

17 Taar tɛɗn tɔɔsn ara se, maam Pɔl ɓo mꞋraaŋsesin̰ te jim
mala. Kɛn maam mꞋraaŋga maktub tak ɓo, mꞋɔnd jim ro ki
bini. 18Ɔn̰ bɛɛ gɛnMɛljege Isa *al‑Masi se tɛɗn ute naase paac.

Maktubmdeet deet kɛn Pɔl raaŋin̰
Timote ki

Kupmmɛtn taar taaɗjeki ɗoobm gɛn
dooymaktubmdeet deet kɛn Pɔl

raaŋin̰ Timote ki
Timote se bubin̰ kɔɗ Grɛk ɔɔ kon̰ mɛnd Yaud kɛn aalga kaal

maakin ̰ do Isa ki. Ron̰ se, kꞋjꞋɔŋin̰ kaam dɛna maakŋ kitapm
gɛn Naabm jee kaan ̰ naabm Isage tu ɔɔmaakŋmaktubge tun
Pɔl raaŋ eglizge tu se kici. Timote se, naan ̰ tɛɗoga naaba ɔɔ
leeɗogamɛrtɛ dɛna ute Pɔl kici. Pɔl ɛɗin ̰oga naabgen ɔɔn ̰ɔ ɔɔn ̰ɔ
se kaam jin ̰a, ɔɔ kɛn tap tap se kɛnmaakŋ gɛgɛr kɛn Tɛsalonik
ki ute kɛn Kɔrint ki. Timote se, Pɔl raaŋ ɔlin̰ga maktubge
dio. Kaaɗ kɛn naan̰ raaŋ ɔlin ̰o maktubgen di ese se eglizge se
kꞋtɔndɗenga tɔndo. Kɛn ɔɔp se je eglizge se jꞋaɗen kɔnd ɗoob ki
ɔɔ jꞋaɗen noogŋ kaalmaakɗe se Ꞌtɛɗn kaalmaakŋmɛc. Maakŋ
maktubin ̰kɛndeetdeet se, Pɔl dɛj jeeal‑MasigekꞋkiŋgute tɔɔsɛ
ute naapa bin jaay ɓo taarɗe Ꞌɓaa ute jee dɛn se. Pɔl dɛj jee
naan jeeRaage tuaangɔɔ: jeekɛntɛɗnnaabamaakŋ jeeRaage
tu kɛn noog jee daayge ute jee kɔɔn ̰ge ɔɔ jeegen lee tɔɔɗɗe ɔɔ
dooyɗe. Ɔɔ naan̰ dɛj Timote ɔɔ n ̰Ꞌtɛɗn debm tɛɗn naabm jiga
gɛn Isa al‑Masi, taaɗin ̰ ɗoobm naan ̰ n ̰Ꞌkaakŋ do jee Raage tu,
n ̰Ꞌaɗen dooyo ɔɔ n ̰Ꞌaɗen taaɗn nakŋ naaɗe tɛɗ kici.

Pɔl raaŋ ɔl tɔɔsɛ Timote ki
(Tit 1.1‑4)

1 Maktubm se maam Pɔl ɓo mꞋraaŋin̰a, maam kɛn Isa
*al‑Masi kɛn jꞋɔndki dojege don̰ ki ute *RaaMɛl Kaajjege se ɓo
tɛɗummꞋtɛɗga *debm kaan ̰ naabm Isa al‑Masi se. 2Maktubm
se maam mꞋraaŋin̰ naai Timote ki. Naai se aan gɔɔ goonum
mala taa naai aalgamaaki do Isa al‑Masi ki kici. Ɔn̰ Raa Bubu
ute Mɛljege Isa al‑Masi ai tɛɗn bɛɛɗe ai kɛɛjn̰ doi ki ɔɔ ai kɛɗn
lapia.

Ɔnd kɔnd ute jeegen dooy jeege ute do taarge tunmɛt ki eyo
(1Tim 6.3‑5; Gal 3.10‑12,19‑24; 2Tim 2.10‑18; NJKN 26.9‑20)

3Maam mꞋje naai se Ꞌkɔɔpm kiŋg Ɛpɛz ki aan gɔɔ kaaɗ kɛn
maammꞋɓaa ɓaaMasedoan ki jaaymꞋtaaɗiomꞋɔɔ ɔɔp iŋg gɔtn
ese se. Taa naai Ꞌgaasn jee mɛtin ̰gen lee dooy jeege do taarge
tun mɛt ki ey se. 4 ꞋTaaɗɗen kici jꞋɔn ̰te kiŋg dɔɔkŋ taara gɛn
taaɗn kꞋtusugen bubɗege lee taaɗɗen se ɔɔ jꞋɔn ̰te tuun mɛtjil
bubɗegen naŋ ey se. Kɛse ɓaano ute naajn ̰ taara maakɗe ki

cɛrɛ, ɔɔ ɔŋ noogjeki eyo gɛn tɛɗn nakŋ kɛn Raa uuno doa jaay
naajege kꞋjꞋaalki maakjege do ki se.

5Naaje kꞋtaaɗɗen bin se kꞋje taa naaɗe Ꞌje jeege. Ɔɔ jeegen
naaɗe aɗe je se, aɗe je utemaakŋ kalaŋ kɛn ɔk *kusin ̰ eyo, ute
maak‑saapm jiga ɔɔ kaal maakɗen kɛn aal do Raa ki se tɛɗn
ɗeer ɗeer. 6 Taa jee mɛtin̰ge se ɔn ̰ga gɛn tɛɗn nakgen ese se ɔɔ
nakgen kꞋdooyɗeno se kic ɓo, naaɗe rɛsŋga naatn, ɔɔpɗen gɛn
kiŋg taaɗn taargen rɛn ̰ rɛn ̰ sum. 7Naaɗe je tɛɗn jee magalgen
jee jeel taaɗn tɔɔkŋ mɛtn Ko Taar Raa jeege tu, *Ko Taar Raa
se ɗeere naaɗe taaɗin ̰ ute maakɗe paac, naɓo taar naaɗe taaɗ
jeege tu ɔɔ dooyɗe se, naaɗe jeel mɛtin ̰ eyo.

8 KꞋjeelki Ko Taar kɛn Raa ɛɗo Musa ki se naan ̰ jiga, kɛn
naajege jaay ɓokꞋtɛɗki aangɔɔkɛnnaan ̰ lee taaɗjeki se. 9KꞋjeel
jꞋɔkki mɛtin ̰ jiga jaayo taa jeegen tɛɗn nakŋ ute ɗoobin ̰ ɓo Raa
taaɗo Ko Taarin̰ eyo, num gaŋ naan ̰ taaɗ Ko Taarin̰ jeege tun
lee tuj ɗoobin ̰a, jee kɛn tookin ̰ taarin̰ eyo, ɔɔ jee kɛn ɓeerin̰
eyo, jee kusin̰ge, jee tɛɗ nakgen kɛn naan ̰ je eyo, jee aalin̰
maak ki eyo, jee tɔɔl bubɗege ute kɛn ̰ɗege ɔɔ jee kɛn tɔɔl jeege.
10 Ɔɔ Ko Taar kɛn Raa ɛɗo Musa ki se kic taaɗ jeege tun tɛɗn
nakŋ sɔkɔn ̰ge ɔɔ gaabgen ɛɛs naapge, jeegen dug jeege ɓulu,
jee taar‑kɔɔɓge, jee kɛnuun taarmɛt ki eyo sum ɓo tɔl do jeege
tu. Raa taaɗo ɗoobin ̰ se gɛnnakgen jig eyo paacn̰ kɛn jeege lee
tɛɗ jaay tujin̰ taarin ̰ jiga kɛn kꞋlee dooy jeege se. 11 Taar kɛn
maam mꞋtaaɗ se kɛse ɓo Labar Jiga kɛn gɛn Isa *al‑Masi kɛn
taaɗ *nookŋ Raa. Kɛse naan̰ Raa kɛn bɛɛki num jeege an ̰ tɔɔm
se ɓo ɛɗumo Labar Jiga se kaam jima.

Pɔl tɔɔmRaa taa bɛɛ kɛn Raa tɛɗin̰
12Maam tɔɔmMɛljege Isa *al‑Masi kɛn ɛɗum tɔɔgɔ gɛn tɛɗn

naabin ̰a. Maam tɔɔmin ̰ se taa naan ̰ aakum maam se debm
mꞋaasin ̰ gɛn tɛɗn naabin ̰ jaay naan̰ ɛɗumsin ̰ kaam jima. 13Ey
num, do dɔkin̰ se, maam mꞋtaaɗo taargen jig eyo ron ̰ ki
mꞋdabaro jeen ̰ge ɔɔmꞋnaajin ̰okici. Gaŋ Isaal‑Masi se ɛɛjumga
dom ki, taa nakgen maammꞋtɛɗin ̰o se mꞋjeel te mɛtin ̰ eyo taa
kaaɗkɛn semaammꞋaal temaakumdon̰ ki ey ɓɔrtɔ. 14Mɛljege
se tɛɗumga bɛɛ dɛn aak eyo, taa naan ̰ se ɓo maam mꞋaal
maakum don̰ ki ɔɔmꞋjen ̰a taa naaje ute Isa al‑Masi se kꞋtɛɗga
kalaŋ.

15Taar kɛnmaammꞋje taaɗn ese se taar kɛnmɛt ki, ɔɔ bɛɛki
se jeege paac Ꞌtookŋ taar se ute maakɗe paac: Isa al‑Masi
ɓaaɗo do naaŋ ki se taa kaajn ̰ jee *kusin ̰ge. Ɔɔ maakŋ jee
kusin̰ge tupaac semaamɓodebmkusin̰ kɛncirɗepaac. 16Gaŋ
Raa se ɛɛjumoga domki, ey nummaam ɓo debmkusin̰ kɛn cir
jeege paac se. Bin se naan ̰ je taaɗn jeege tu ute ɗoobmmaam
se ɔɔ Isa al‑Masi se naan̰ debmmaakin ̰ deer bɛɛ eyo. Naan̰ tɛɗ

bin se taa Ꞌtaaɗn jeege tun utu kaal maakɗe don̰ ki jaay kɔŋ
*kaajn ̰ gɛn daayum se.
17Ɔn̰ jeege paac *nookŋ Raa
ɔɔ an ̰ tɔɔmgɛn daayum,
taa Raa se naan ̰ Gaarge gɛn daayum.
Raa se naan ̰ tiŋg daayum zɛɛrɛ,
kɛn nam ɔŋ aakin ̰ eyo,
naan ̰ ɓo Raa kalaŋ lak,
daayum Ꞌtɔɔmin ̰ki.
*Amin.

Pɔl dɛj Timote ɔɔ n ̰Ꞌaay kaamin̰a
18Timote, goonuma, kɛse ɓo taargen maammꞋɔn ̰isin̰ kaam

jii ɔɔaangɔɔ taarkɛn jee taaɗ taar teeco taarRaaki taaɗodeete
roi ki se, Ꞌsaap do taarge tun naaɗe taaɗo roi ki se, taa naai
Ꞌɗo Ꞌtɛɗn naabm jiga. 19 Bin se naai aal maaki do Raa ki ɔɔ
iŋg te maak‑saapm jiga. Maak‑saapm jigan se ɓo jee mɛtin̰ge
rɛsŋga naatn, ɔɔ taa naan ̰ se ɓo kaal maakŋ naaɗe aalo do Raa
ki se naaɗe rɛsŋga naatn. 20Maakŋ jeege tun ese se ɓo Imɛnɛ
ute Alekzandɛr. Ɔɔ naaɗe se maam mꞋɔn ̰ɗega kaam ji *Ɓubm
sitange,maammꞋtɛɗin ̰naan ̰ se taa nakŋ se aɗen dɛjɛ ɔɔ bin se,
naaɗe kɔŋ naajn ̰ ro Raa ey sum.

2
KꞋdɛj jeege gɛn keem *Raa
(1Pr 3.1‑6; Tit 2.3‑5)

1 Nakŋ kɛn maam mꞋje deet deet se, mꞋje kꞋtɔnd mɛtn Raa
kꞋjꞋeemin ̰a, kꞋsɛlin ̰ mɛtin ̰a ɔɔ kꞋtɔɔmin̰a taa jeege paac. 2 Ɔɔ
Ꞌtɔndki mɛtn Raa taa gaarin̰ge ute tɔɔgge, bin se taa naajege
jꞋaki kɔŋ lapia ɔɔ jꞋaki kiŋg utemaraadjege ɔɔ jꞋaki kɔkŋ taarin̰
ɔɔn ̰ɔ ɔɔ jꞋaki lee aak bɛɛ naan jeege tu. 3Kɛse nakŋ aak jiga kɛn
tɔɔl Raa ki, naan ̰ ɓo kɛn Mɛl Kaajege. 4Nakŋ kɛn tɔɔlin ̰ se, taa
naan ̰ je jeege paac kɔŋ kaaja ɔɔ kɔŋ jeel‑taar kɛnmɛt ki. 5Taa
Raa se naan ̰ kalaŋ sum,
ɔɔ debm daan Raa ute jeege se,
naan ̰ kic ɓo kalaŋ sum,
naan ̰ ɓo debkilim kꞋdaŋin̰ Isa *al‑Masi se.

6Naan̰ ɓaaɗo ɔn ̰ ron ̰ ooy taa dugŋ do jikilimge paac.
Naan ̰ tɛɗn naan ̰ se je taaɗn ɔɔ kaaɗn se ɓo kɛn Raa ɔndin ̰ ɔɔ

je an kaajn ̰ jeege. 7 Taa naan ̰ se ɓo Raa ɔndum ɓɔrse mꞋtɛɗga
debmwɔɔkŋ taarin ̰ jeege tu ɔɔ*debmkaan ̰naabmIsaal‑Masi.
Naan̰ ɔndum se taamꞋdooy jeegen kɛn Yaudge ey kici ute taar
Raa mɛt ki se, taa naaɗe kaal maakɗe don ̰ ki. Taar maam
mꞋtaaɗ se taar‑kɔɔɓ eyo, num taar kɛnmɛt ki.

8Tɛr maammꞋje se, kɛn gɔtn gay gay kic ɓo kɛn gaabge jaay
ɓaa keem Raa se, jꞋuun jiɗege raan ɔɔ kꞋtɔnd mɛta ute maakŋ

kalaŋ kɛn ɔk *kusin ̰ eyo. JꞋɔn ̰te tɛɗn maak‑taara ɔɔ jꞋɔn ̰te tɛɗn
dɛkin̰ ute naapa.

9 Ɔɔ mꞋje mɛndge se kic jꞋɔn ̰te tuusn kalgen gɛn koono kɛn
Ꞌkɔl jeege aɗen kaakŋ naaɗe sum se, num gaŋ kꞋtɛɗ roɗege
miskinge. Ɔɔ jꞋɔn ̰te kɔgŋ doɗege gɛn koono. JꞋɔn̰te tɔl kɔɗɔk bi
gɛn daab, ɔɔ jꞋɔn ̰te tɔl meeɗgen ute roɗe ɔɔ jꞋɔn ̰te tuus kalgen
ute roɗe. 10Num nakŋ jaay aɗe tɛɗn aak bɛɛ se, tamar ro eyo,
num gaŋ kꞋtɛɗ nakgen jiga jiga. Kɛse ɓo mɛndgen ɔk taar Raa
ɔɔn ̰ se nakŋ kɛn dɔɔɗɗen naaɗe ki. 11Kɛn mɛndge jaay ɓaaga
dooy gɔtn kɛn jee Raage tusn gɛn keem Raa se, jꞋiŋg kaam
kalaŋ, kꞋbooy taar debmkɛn iŋg dooyɗe se. 12MaammꞋund te
kulu mɛndge tu gɛn dooy gaabge eyo ɔɔmꞋje mɛndge ɓo Ꞌkiŋg
do gaabge tu eyo, nummɛndge se kꞋjꞋiŋg kaam kalaŋ ɔɔ jꞋɔn ̰te
kul taara. 13 Taa do kupm mɛt kɛn deet se Raa ɔɓo Adum ɓo
deete, jaay ɓo ɔɓo Awa. 14Adum ɓo ɔn ̰ ron̰ kꞋdɛrlin ̰o deet eyo,
gaŋmɛnda ɓo ɔn ̰ ron ̰ kꞋdɛrlin̰o deete ɔɔ naan ̰ baate tooko taar
Raa ɔɔ ɔlin ̰maakŋ kusin̰ ki. 15Naɓo mɛnda kic utu kɔŋ kaaja
se, taamɛtjil goonin̰ naan̰ utukooj se, naɓonaan ̰n ̰Ꞌaalmaakin̰
do Raa ki, je jeege, tɛɗn ron̰mɛnd salal naan Raa ki ɔɔ tɛɗn ron̰
miskini jaayo*.

3
Naan jee Raage
(Tit 1.5‑9; 1Pr 5.1‑4; NJKN 6.1‑6)

1Taar kɛnmaammꞋje taaɗn ese se taar kɛnmɛt ki, debm je
tɛɗn naan jee Raage se, naabmnaan̰ je tɛɗa se naabm jiga aak
eyo. 2Naɓo debm je tɛɗn naana se, Ꞌtɛɗn debmkɛn ɔk taar ɗim
ron ̰ ki gɔtɔ, ɔk mɛnda kalaŋ sum*, debm bɔɔb ɔk ron ̰a, debm
saap tɛɗnaka ute ɗoobin ̰a, tɛɗnakŋ jeege tɔɔmin ̰a, debmkɔkŋ
mɛrtge, ɔɔ debm jeel dooy jeege. 3 ꞋTɛɗn debm aay tɔtɔ deel te
gɔtin ̰ eyo, debm je kɔnd naapa ute jeege eyo, gaŋ Ꞌtɛɗn debm
maakin ̰ deere ɔɔ debm je taar eyo, debm maakin ̰ tama eyo.
4 Bɛɛki se, Ꞌtɛɗn debm jeel kiŋg ute mɛndin ̰a ɔɔ ute gɛnin̰ge
ɔɔ gɛnin ̰ge kic sookin̰ ɔɔ taarin̰ naan ̰ taaɗɗen paac se, naaɗe
uunu. 5 Taa debm jaay jeel kiŋg ute mɛndin ̰ te gɛnin̰ge ey se,
naan ̰ Ꞌtɔɔɗn *eglizn gɛn *Raa se ɔɔ ɗio?

6Kɛn naase jaay Ꞌje aki kɔnd namnaan jee Raage num, ɔn ̰te
Ꞌkɔndki debmutu aal kaalmaakin ̰ do Isa *al‑Masi ki. Ey num,
naan ̰ Ꞌmagal ron ̰a ɔɔ Raa utu an ̰ kɔjn̰ bɔɔrɔ don ̰ ki aan gɔɔ kɛn
naan ̰ ɔjo do *Ɓubm sitange tu se. 7Debm kiŋg naan jee Raage
se, bɛɛki se, jee kɛn ɗoobm Raa ki ey kic ɓo an ̰ kaal maak
ki. Kɛn bin ey num, naan ̰ kɛnd maakŋ sɔkɔn ̰ ki ɔɔ naan ̰ kɛnd
maakŋ sɛɛ Bubm sitange tu†.
* 2:15 Aak Jɛn 3.15. * 3:2 Gɔtn iin ̰ tap ɓo jeelmɛnd se sum. † 3:7 Kɛn bin se
Bubm sitange kɔŋ ɗoobm an̰ tuj saaɗin ̰a.

Jee tɛɗn naabgen daan jee Raage tu
8 Jee tɛɗn naabgen daan jee Raage tu se, bɛɛki se, naaɗe se

kic Ꞌtɛɗn jee jeege aalɗe maak ki, jee taaɗ taarɗege di di eyo,
jee aay tɔtɔdɛn eyo ɔɔ jee je gursn jeege cɛr eyo. 9Naaɗe kꞋkaal
maakɗedo taar kɛndodɔkin̰ kꞋjeelmɛtin ̰ ey jaay ɓɔrse kꞋjeelga
mɛtin ̰ se ute maak‑saapm jiga. 10Kɛn naase jaay Ꞌje aki tɔnd
jee Ꞌtɛɗn naaba daan jee Raage tu se, aak ɔkki naabɗege jaayo
ɔɔ kɛn ɔŋki te taar ɗim roɗe ki ey jaay ɓo, Ꞌtɔndɗeki Ꞌtɛɗn naaba
daan jee Raage tu. 11 Mɛndgen Ꞌtɛɗn naaba daan jee Raage
tu kic se Ꞌtɛɗn mɛndgen jeege aalɗe maak ki, jꞋɔn ̰te tɛɗn mɛnd
kɔɔɗn jeege, kꞋbɔɔb jꞋɔk roɗe, ɔɔdonakge tupaac se jꞋɔn̰ten tujn̰
ɔrmɗe.

12 Jee tɛɗn naabgen daan jee Raage tu se, Ꞌtɛɗn gaabgen
mɛndge kalaŋ kalaŋ sum, ɔɔ jeel dɛjn̰ gɛnɗege ɔɔ jeel kiŋg ute
jeemaakŋ ɓeeɗege tu. 13 Jee tɛɗnnaabgendaan jeeRaage tu se
jaay tɛɗ naabgen jiga se, kɔl jeege paac aɗen kaal maak ki. Ɔɔ
kɛn baagga dooy jeege do taar Isa *al‑Masi kɛn naaje kꞋjꞋaalki
maakjege do ki se kic ɓo, Ꞌtaaɗn ɓeer eyo.

Taar kꞋjeel mɛtin ̰ ey se ɓɔrse Raa taaɗjekigamɛtin̰a
14MaammꞋraaŋimaktubmse taa ɔɔpgabaatamꞋsaapmꞋutu

mꞋai ɓaa kɔŋɔ, 15naɓo kɛnmꞋaan te yɔkɔɗ ey kic ɓo, maktubm
se ai taaɗa mɛtn taar kiŋg jee Raage ute naapa. Jee se ɓo
*eglizngɛnRaazɛɛrɛ. Naaɗeseɓo jee ɔk taarmɛt ki se tɔɔgɔaan
gɔɔ duliy kɛn gak ɓee tɔɔg se. 16 *Taar mɛt kɛn kꞋjeelki mɛtin̰
eyo, jaay Raa taaɗjeki mɛtin ̰ se kɛn taaɗjeki kiŋg ɗoobm Raa
ki ɔɔ jꞋaalki maakjege do ki. Taar se magal dɛn dɛna nam an̰
kɔŋ naaj eyo. Taar ese ɓo kɛn taaɗ ɔɔ:
*Al‑Masi ɓaaɗo tɛɗ ron ̰ tɛɗ debkilimi se,
*Nirl Raa taaɗ jeege tu ɔɔ naan ̰ se ɓo debm kɛn tɛɗ nakŋ ute

ɗoobin ̰a.
*Kɔɗn Raage kic aakin ̰ga ute kaamɗe.
Jeege taaɗɗega taarin ̰ jeege tun Yaudge eyo.
Jeegen do naaŋ kɛn gɔtn ɓaa se paac aalgamaakɗe don̰ ki,
ɔɔ Raa uun ɓaansin ̰maakŋ raa ki ɔɔ *nookin ̰ga.

4
Jee dooy jeege do taarge tunmɛt ki eyo
(1Jn 4.1‑3; Kɔl 2.16‑23; 2Tim 2.4‑6)

1Gaŋ*Nirl Raa taaɗ jeege tu tal ɔɔkaaɗkɛn jaaydunia ɔɔpga
gɔɔrɔ an naŋ se, jeemɛtin ̰ge se utu kɔn ̰ gɛn kalmaakɗe do taar
kɛn naaje kꞋjꞋaalki maakjege do ki se. Ɔɔ kuun taar sitangen
lee dɛrl jeege ɔɔ tookŋ taar kɛn jig eyo kɛn sitange ɔl jeege
jaay lee dooy jeege se ɓo ɔɔn ̰ɔ. 2Naaɗe se utu kɔn ̰ roɗe jeege
tun tɛɗ roɗe aan gɔɔ jee taaɗ taar mɛt ki kɛn jee taar‑kɔɔɓge
se ɔɔ jee se ɓo kɛnmaak‑saapɗe tec aan gɔɔ kꞋtɔɔcin̰ga tɔɔc ute

pooɗo, naaɗe se ɓokɛnutu aɗenkaan ̰dala. 3Naaɗedooy jeege
ɔɔ jꞋɔn ̰te tɔkŋ naapa, tɛr naaɗe taaɗ jeege tu ɔɔ nakŋ kɔsgen
mɛtin ̰ge se kic ɓo jꞋɔn ̰te kɔsɔ. Ey num, nakgen se *Raa aalɗeno
se taa jeegen aalga maakɗe do Isa *al‑Masi ki ɔɔ jeel‑taar Raa
mɛt ki se Ꞌkɔsɔ, ɔɔ Ꞌtɔɔm Raa taa nakŋ kɔsgen ese se. 4 Taa
nakgen Raa aalo paac se, jiga. Nakŋ jaay jꞋan ̰ kɔɔɗn kund
naatn tap ɓo gɔtɔ. Kɛn jꞋɔŋin̰ga num, kꞋtɔɔm Raa. 5 Kɛn tɛɗin ̰
nakge jaay tɛɗ *salal se taar Raa, ute tɔnd mɛtn Raa kɛn kꞋlee
kꞋtɔndki mɛtin̰ se.

Debm tɛɗn naabm Isa *al‑Masi kɛn bɛɛ
6Nakgen se Ꞌdooy gɛnaagen ɗoobm al‑Masi ki, bin se naai

Ꞌtɛɗn debm tɛɗn naabm Isa al‑Masi kɛn mɛc. Taar Raa kɛn
jꞋaalki maakjege do ki ute taargen jigan kꞋdooyio se Ꞌtaaɗn
jeege tu ɔɔ naai se utu iŋg do ki jiga. 7 Ɔn̰te booy mɛtn taar
kꞋtusugen jig eyo ute taar kɛn mɛndgen magalge lee taaɗ rɛn ̰
rɛn ̰ se. Num gaŋ aay kaami taar Raa se ɔkin̰ ɔɔn ̰ɔ. 8Debm lee
tɔɔj ron ̰ se ron ̰wɔrgɔ ɔɔkɛse tɛɗin ̰ jiganaɓo cɔkɔ sum. Numgaŋ
debmkɛn ɔk taarRaa ɔɔn ̰ se, taar senoogin ̰dɛncir nakgen ɓaa
se paac. Taa naan ̰ jeele taar se an̰ kɛɗn kaaja ɓɔrse ɔɔ daayum
daayum.

9 Taar se taar mɛt ki, bɛɛki se, taar se jeege paac an ̰ tookŋ
kɔkŋutemaakɗepaac. 10Kɛnnaaje jaaykꞋdabar roje ɔɔkꞋjꞋaay
kaamje kꞋtɛɗ naaba se, taa naaje jꞋɔndga kɔnd doje do Raa kɛn
iŋg daayum zɛɛrɛ. Naan ̰ ɓoMɛl Kaajn ̰ jeege paac, naan ̰ aaj tap
se jee kɛn aalga kaal maakɗe do Isa al‑Masi ki. 11 Taargen se
ɓo Ꞌtaaɗin̰ jeege tu ɔɔ Ꞌdooyɗe.

12Ɔn̰te kɔn̰ jeege ai kaal maak ki eyo taa naai Ꞌgoon cɔkɔ se.
Gaŋ naai ɓo Ꞌtaaɗ ɗoobo jee Raage tu ute taar taari ki ute kiŋgi
ute maak‑je kɛn naai Ꞌjenɗe, ute kaal maakŋ kɛn naai aal do
Raaki, ɔɔute lei kɛnaakbɛɛnaanRaaki. 13KɔrmaammꞋai kɔŋ
se taar Raa se daayum aay kaami Ꞌlee Ꞌdooyin̰ naan jeege tu
Ꞌdɛjn ̰ jeege ɔɔ Ꞌleedooyɗeute taar se. 14TɔɔgŋkɛnRaa ɛɗio ɔɔan
tɛɗn naabin̰ se, ɔn̰te kaakin̰ aan gɔɔ nakŋ cɛrɛ. Raa ɛɗin ̰sin̰ se
kaaɗ kɛn Raa ɔlo jeege taaɗo roi ki ɔɔ naan ̰ kɛn se ɓo, jee naan
jee *eglizge tɔndio jiɗe doi ki. 15Nakgen se ɓo kɛn naai aɗen
kɔkŋ ɔɔn ̰ɔ, Ꞌtɛɗɗen ute maaki paac, bin se jeege paac ai kaaki
naai, naan Raa ki se, Ꞌtɛɗ bɛɛ ɓaa ɓaa ute naani naan jeege tu.

16Ɔnd kɔnd do roi ki, ɔɔ ɔnd kɔnd ute taar kɛn naai Ꞌlee dooy
jeege se. Daayum aay kaami Ꞌtɛɗ naan ̰ se. Kɛn naai jaay Ꞌtɛɗ
naan ̰ se num, bin se naai Ꞌkɔŋ kaajn̰ roi ɔɔ Ꞌkɔŋ kaajn ̰ jeegen
lee booy taari se kici.

5
Kɛse taar gɛn dɛjn ̰ jee Raage
(1Kɔr 9.7‑14; Ɛp 6.5‑8; 1Pr 2.18‑20)

1Debm gaab‑gɔɔlɔ se kɛn an ̰mooy num ɔn̰te kaacin ̰ kaama,
num gaŋ taaɗin ̰ aan gɔɔ bubi mala. Ɔɔ gaangen gaabge se
kic ɔkɗen jiga aan gɔɔ gɛnaaige mala. 2Mɛndgen magalge se
ɔkɗen jiga aan gɔɔ kɛn ̰ige mala. Ɔɔ gaangen mɛndge se ɔkɗen
jiga aan gɔɔ gɛnaaigenmala kici, naɓoutemaakŋkalaŋ kɛn ɔk
*kusin ̰ eyo.

Kɛse taar gɛn dɛjn ̰ jee Raage taamɛnd‑daayge
3 Mɛnd‑daaygen ɔk nam aɗen noogŋ gɔtɔ se ɔkɗen ɔɔn ̰ɔ.

4 Kɛn mɛnd‑daay gam jaay ɔk gaange lɔ ɔk ɓugge se, gaange
se kꞋdooy roɗe gɛn kaakŋ do jeege tun maakŋ ɓeeɗege tu do
bubɗege tu ute kɛn ̰ɗege tu, ute naan ̰ se jaay ɓo, taaɗn ɔɔnaaɗe
ɔk taar *Raa se ɔɔn ̰ɔ. Kɛse ɓo nakŋ kɛn tɔɔl Raa ki.

5Mɛnd‑daay iŋg kalin ̰ ki kɛn ɔk nam an ̰ noogŋ gɔtɔ se, naan̰
se ɔnd don̰ do Raa ki. Daayum naan ̰ eem Raa nɔɔrɔ katara ɔɔ
sɛlin̰ mɛtin ̰a taa an ̰ noogo. 6Num gaŋ mɛnd‑daay kɛn utu iŋg
saap saap do nakge tun maakin ̰ je sum se, naan̰ num utu iŋg
zɛɛrɛ, naɓo ɗoobmRaa ki se aan gɔɔ debmooyga kooyo. 7Kɛse
ɓo taargen naai an Ꞌdooy jeege taa mɛnd‑daayge se jꞋkɔŋ ne
ɗimaakkusgɛntaaɗnroɗeki eyo. 8Debmjaayaakdo taasin̰ge
tu eyo ɔɔ aak do jeege tun maakŋ ɓeen ̰ ki ey se, debm bin se
rɛsŋga ute ɗoobm Isa *al‑Masi. Ɔɔ naan ̰ se tɛɗga nakŋ *kusin̰
cir debm kɛn aal te maakin ̰ do Isa al‑Masi ki ey ɓɔrtɔ.

9Mɛnd‑daay jꞋan ̰ raaŋ maakŋ mɛnd‑daayge tun jee Raage
aɗen noog se, debm ɔk ɓaara si‑mɛcɛ jaayo ɔɔ iin ̰ ɓo gaabin̰
kalaŋ sum. 10Bɛɛki se, jeege paac an ̰ jeele naan ̰ se, mɛnd tɛɗn
nakgen jiga, mɛnd ul gɛnin ̰ge jiga, mɛnd ɔk mɛrtge, tug jɛ jee
Raage*, noog jee daayge ɔɔ daayum naan ̰ je ɗoobm tɛɗn bɛɛ.

11 Gaŋ mɛnd‑daaygen utu sɛɛm se, ɔn ̰te raaŋ roɗe ute
mɛnd‑daaygen jee Raage aɗe noog se, taa naaɗe se jaay roɗe
baagga je gaabge se, naabm Isa al‑Masi se ɓon ̰a aɗen tɔɔl eyo
ɔɔ je ɗoobm Ꞌtɔkŋ gaabge. 12 Bin se naaɗe utu kɛnd maakŋ
kusin̰ ki taa dɔɔkŋ maakɗen deet deet gɛn tɛɗn naabm Isa
al‑Masi se lɛ, naaɗe rɛsŋga naatn. 13 Kɛn mꞋɔɔ jꞋɔn ̰te raaŋɗen
se taa kɛn kꞋraaŋɗenga num, naaɗe tɛɗnmɛnd kaar‑naabge ɔɔ
lee kuun do ɓee jeege. Num gɛn kaar‑naabɗege sum eyo, gaŋ
naaɗe tɛɗn mɛnd kɔɔɗn jeege, tɔɔl taarɗege maakŋ taar jeege
tu ɔɔ taargen gɛn taaɗ ey kic ɓo, naaɗe an ̰ taaɗa.

14Taa naan̰ se ɓo mꞋje mɛnd‑daaygen sɛɛm se, kꞋtɔk gaabge
ɔɔ kꞋjꞋooj gaange, kꞋjꞋɔk ɓeeɗege tɔɔgɔ. Bin se jee taamooyjege
se Ꞌkɔŋ taar ɗim kusin̰ rojege tu eyo. 15Kɛn ɔlum taaɗ bin se,
taa kɛngen mɛtin ̰ge se rɛs ɔn ̰ga ɗoobm Raa se naatn. Naaɗe
uunga ɗoobm *Ɓubm sitange.

* 5:10 Tug jɛ jee Raage se je ɗeekŋ ɔɔ: debmdɔɔɗ ɔkmɛrtge jiga. Kɛse ɓo nakŋ kɛn
Yaudge lee tɛɗa kɛnmɛrtge aanga gɔtɗe ki.

16Mɛnd aalga maakin ̰ do Isa al‑Masi ki jaay ɔk mɛnd‑daay
gammaakŋ taasin ̰ge tu num, n ̰Ꞌaakin ̰ don ̰ ki. Ɔn̰te kɔn ̰ *egliz
ɓo an ̰ kaakŋdon̰ ki, bin se egliz se Ꞌkaakŋdomɛnd‑daayge tun
kɛn ɔk nam aɗen noogŋ gɔtɔ.

Kɛse taar gɛn dɛjn ̰ jee naan jee egliz ki
17 Jee naan jee *eglizge tu kɛn jaay tɛɗ naabɗe aak jiga

maakŋ egliz ki se, jee se jꞋaalɗen maak ki ɔɔ jꞋɔkɗen ɔɔn ̰ɔ. Tap
ki num jee kɛn lee taaɗ taar Raa jeege tu ɔɔ dooy jeege ute taar
Raa se naaɗe se ɓo jꞋɔkɗen ɔɔn̰ cir paac paac. 18Taa Kitap ɗeek
ɔɔ: Maraŋ tiiko nakŋ tɔnd gɛmɛ se, jꞋɔn̰te kɔlin ̰ ɗim taarin ̰ ki kɛn
an ̰ gaasn kɔsɔ.† Ɔɔ tɛr gɔt kuuy taar Raa taaɗ ɔɔ: Debm tɛɗn
naaba se kꞋjꞋɔgin̰ gɔtɔŋgin̰a.‡

19Kɛn nam jaay ɔkmind debmmaakŋ naan jeege tun egliz
ki se, kɛn jeege dio lɔ mɔtɔ jaay saaɗin̰ ey se, ɔn ̰te Ꞌkuun
taarin̰a. 20 Jeenaan jeeRaage tun tɛɗ *kusin̰ se Ꞌmooyɗennaan
jeege tu paac, bin jaay jee kuuy aakga kic, num Ꞌɓeere.

21Maam mꞋtɔnd mɛti naan Raa ki, naan Isa *al‑Masi ki ɔɔ
naan *kɔɗn Raage tun naan ̰ bɛɛr tɔɔɗɗeno se, uun taar kɛn
maam mꞋtaaɗi se, ɔn ̰te ɓaa mɛtn nam ki ɔɔ ɔn ̰te kooc mɛtn
nam.

22 Ɔn̰te Ꞌnaar gɛn kɔnd ji do nam ki ɔɔ ɔn ̰te Ꞌkɔl doi maakŋ
kusin̰ nam ki. Naai mala Ꞌbɔɔb roi bɛɛ naan Raa ki.

23Ɔn̰te Ꞌkaaymaane kalin̰ ki sum, num taamaaki lee ɔɔn ̰i se
aay tɔtn koojn̰ bin ̰ cɔkɔ, taa ai tɔɔlɔ.

24 Kusin ̰ jee mɛtin̰ge se kɛn jꞋɔndɗen te bɔɔr ey kic ɓo tooɗ
tal, gaŋ gɛn jee mɛtin ̰ge se jꞋɔndɗenga bɔɔrɔ jaay mɛtin ̰ teece.
25 Bin se nakgen jigan kɛn jeege lee tɛɗ se kic ɓo tooɗn tal,
anum gɛn jee mɛtin ̰gen tɛɗ nakŋ jiga kɛn jꞋɔŋ jꞋaakɗen ey se
kic ɓo utu Ꞌtooɗn tal.

6
Taar gɛn dɛjn ̰ jee al‑Masigen ɓulge utemɛlɗege

1 Ɓulgen kaam ji mɛlɗege se, jꞋaal mɛlɗege se maak ki ɔɔ
jꞋuun taarɗege, taa jeege se Ꞌnaajn̰ ro *Raa eyo ɔɔ dooy kɛn
naaje kꞋlee kꞋdooy jeege se kic ɓo naaɗe an ̰ naaj eyo. 2Ɓulgen
mɛlɗege aalga kaal maakɗege do Isa *al‑Masi ki se, jꞋɔn ̰te
kaakŋ mɛlɗege se aan gɔɔ jꞋaas kaasa. Taa naaɗe kꞋtɛɗga tɛɗ
gɛnaage kalaŋ ute mɛlɗege ɗoobm Isa al‑Masi ki se, num gaŋ
mɛlɗege se, jꞋaaykaamɗegekꞋtɛɗɗennaabge jiga cirdaala. Taa
naabgennaaɗe tɛɗ se tɛɗ jeege tunkɛnaalgakaalmaakɗegedo
Isa al‑Masi ki kɛn Raa jeɗe.

Jeegen dooy jeege do taarge tun mɛt ki eyo ɔɔ ɔk maak‑je do
gurs ki

(Mt 6.19‑34)
† 5:18 Aak Dt 25.4. ‡ 5:18 Aak Luk 10.7.

Kɛse ɓo nakgen kɛn naai utu an dooy jeege ɔɔ anɗen dɛjɛ.
3Kɛn nam jaay dooy jeege ute taargen kuuymɛt ki eyo, baate
kɔkŋ taar Mɛljege Isa al‑Masi kɛn jiga se ɔɔ baate tookŋ taar
Raa kɛn naajege kꞋlee kꞋdooyki jeege se, 4 debm bin se magal
ron ̰a ɔɔ naan̰ se jeel ɗim eyo. Naan̰ se aan gɔɔ debm ɔk kɔɔn ̰
gɛn naajn̰ taara, ɔŋga taara se naajn ̰ ɔn ̰ eyo. Jeegen bin se ɓo
kɛn ɔl jeege dɔŋɔ, tɛɗ taamooyo, naaj jeege, ɔɔ tɛrɛc taargen jig
eyo ro jeege tu ute doɗe. 5Naaɗe tiŋg ɓo gɛn naajn ̰ taarge ute
naapasum,naaɗe tiŋg ɓogɛnsaapmdonakge tun jig eyosalal.
Aan gɔɔ taarmɛt ki lɛnaaɗe jeel ey se, gɛnnaaɗe ki numnaaɗe
saap ɔɔnaaɗe ɔk taarRaa ɔɔn ̰ se, utenaan ̰ senaaɗe tɛɗn jeenak
dɛnge.

6Deere, kɛn naajege jaay jꞋɔkki taar Raajege ɔɔn ̰ se, ɗoobm
Raa ki se jꞋɔkki nakgen dɛn jiga aak eyo. Num gaŋ gɛn nakgen
do naaŋ ki sum se nakŋ naaje jꞋɔkki se ɓo ɔn ̰maakjege Ꞌraapm
do ki. 7Naajege kꞋɓaakiro do naaŋ ki se ute jijege sik, ɔɔ ɓiin
jꞋaki kooy kic ɓo jꞋaki tɛrl gɔtn Raa ki ute jijege sik. 8Kɛn jꞋɔkki
nakŋ kɔsɔ, kaaye ute kal tuusu se ɓo bɛɛjekiga sum. 9Gaŋ jee
je Ꞌtɛɗn jee nak dɛnge se, ɔn ̰ *Ɓubm sitange naamɗe ɔɔ naaɗe
se ɔlga doɗege maakŋ sɛɛn ̰ ki. Naaɗe lee je nakgen kɛn lee tuj
jeege ɔɔ lee utɗe kap se. 10 Je gurs se naan ̰ ɓo ko *kusin ̰ge paac.
Jeemɛtin̰gen tiŋg ɓo gɛn je naan ̰ se sum se, naaɗe se iigga dɔkɔ
ute ɗoobm Isa *al‑Masi ɔɔ ɔlga roɗegemaakŋ dubar ki aan gɔɔ
debm jꞋɔsin̰ga kɔs ute gɔrɗɔ.

Pɔl dɛj Timote
11 Naai debm Raa se, nakgen bin se aan ̰ ro ki dɔkɔ. Aay

kaami Ꞌtɛɗ nakŋ ute ɗoobin ̰a naan Raa ki. Ɔk taar Raa se ɔɔn ̰ɔ
ɔɔ daayum aal maaki do Raa ki. ꞋJe naapi utemaaki paac, aay
kaami ɔɔ Ꞌtɛɗ debm dalul. 12 Aay kaami Ꞌɗo ɔk ɗoobm Raa se
tɔɔgɔ, kaajn ̰ naai ɔŋ se ɔkin̰ tɔɔgɔ. Taa naan ̰ se ɓo Raa daŋio,
kɛse ɓo nakŋ kɛn naai mala taaɗo naan jee dɛnge tu, ɔɔ naai
aalga maaki do taarge tun jiga se. 13MꞋtaaɗi naan Raa ki kɛn
aalo nakgen paacn̰ ute koɗe ɔɔ naan Isa *al‑Masi kɛn taaɗo
saaɗin ̰ jiga naan tɔɔg kɛn kꞋdaŋin̰ Pons Pilat se: 14nakgen kɛn
Raa taaɗ ɔɔ gɛn tɛɗa se ɔkin̰ tɔɔgɔ. Ɔn̰te kɔn ̰ jeege ai taaɗn
taargen iŋg kus roi ki. ꞋBɔɔb roi bini Raa aɗe kɔl Mɛljege Isa
al‑Masi ano tɛrlmaakki. 15Naan̰ aɗe tɛrl se kaaɗkɛnRaamala
ɓo ɔndin ̰ga kɔndɔ:
Naan̰ se ɓo Raa kɛn jeege paac tɔɔmin ̰a,
naan ̰ kalin ̰ ki sum ɓo iŋg do nakge tu paac,
Naan̰ Gaar gɛn gaarin̰ge, naan̰ ɓoMɛl gɛnmɛlge.
16Naan̰ kalin ̰ ki ɓo kɛn tiŋg daayum zɛɛrɛ,
naan ̰ iŋg gɔtn kɛnwɔɔrɔ,
debm an̰ kaas jaay ɓaa cɛɛn ̰ ki se gɔtɔ*.
* 6:16 Aak Ekz 33.20.

Nam ɓii kalaŋ aakin ̰ te eyo,
ɔɔ ɓɔrse kic ɓo debm an̰ kɔŋ kaakŋ naan ̰ se gɔtɔ.
Ɔn̰ jeege paac *Ꞌnookŋ ron ̰a,
ɔɔ an ̰ jeelin̰ daayum naan̰ ɓo debm tɔɔgɔ, *amin.

17Gaŋ jee nak dɛngen ɓɔrse do naaŋ ki se taaɗɗen ɔɔ jꞋɔn ̰te
magal roɗege, ɔɔ jꞋɔn ̰te kɔnd doɗege do nak dɛnge tun tɛɗga
sum ɓo utu kut se. Gaŋ jꞋaal maakɗege do Raa ki, naan̰
kɛn ɛɗjeki nakge paac ute maraadin̰a taa naaje jꞋaki kiŋg ute
maak‑raapo. 18 Taaɗɗen kici ɔɔ kꞋtɛɗ bɛɛ jeege tu ɔɔ kꞋtɛɗ
nakgen jiga se dɛna. KꞋtɛɗ jee kɛrcɛlge ɔɔ nakɗege se kꞋnigin̰
ute jeege. 19 Bin se nakgen naaɗe tɛɗ jeege tu se, aɗen tooɗn
kɔrbɔtn jiga ɔɔ kɛn Ꞌkɔŋ kut eyo. Ɔɔ naan ki se naaɗe utu kɔŋ
kaajn ̰ kɛnmalamala.

20 Timote goonuma, naabm kɛn Raa ɛɗisin̰ se bɔɔbin ̰ jiga.
Maakŋ taarge tun rɛn ̰ rɛn̰ kɛn tɔɔm Raa ey se, ɔn ̰te kɔl taari
maak ki ɔɔmaakŋ jeege tun mɛtin ̰gen tɛɗ roɗe aan gɔɔ naaɗe
ɓo jeel nakge kalin̰ ki se, ɔɔɗ doi roɗe ki. 21 Taa jeel nakɗegen
ese sum ɓomaakɗe ki se jeemɛtin ̰gen uunga kuun ɗoobm Isa
al‑Masi se kic ɓo rɛsŋga naatn.
Ɔn̰ Raa asen tɛɗn bɛɛn ̰a.

Maktubm gɛn k‑dige kɛn Pɔl raaŋin̰
Timote ki

Kupmmɛtn taar taaɗjeki ɗoobm gɛn
dooymaktubm gɛn k‑dige kɛn Pɔl

raaŋin̰ Timote ki
Maktubm Timote gɛn k‑dige, ɔk dɛjn ̰ Pɔl kɛn kaam mɔɔtn.

Kaaɗ kɛn se Pɔl daŋgay ki (kon̰ 2.9), ɔɔ dɛn jeege rɛsin̰ga (kon̰
1.15; 4.10‑16), ɔɔ naan ̰ jeele ɔɔpin ̰ga baata naan ̰ utu Ꞌkooyo.
Taa naan ̰ se ɓo naan ̰ taaɗ Timote ki, debm naaɗe tɛɗo naaba
tɛlɛ, kɛnnaan ̰ jen ̰ aan gɔɔ goonmaakin̰ se taaɗin ̰ ɔɔn ̰Ꞌiŋg lapia.
Maktubm kɛn Pɔl raaŋ Timote ki se, taaɗ mɛtn taar kiŋgin̰a,
gɛnnaabin ̰a, ɔɔ gɛndooyin̰ kɛnnaan ̰dooyo jeege, gɛndubarin̰
kɛn naan̰ ɔŋo taa Labar Jiga gɛn Isa al‑Masi se. Ɔɔ naan ̰ taaɗ
taar kɛn naan ̰ dɛj Timote. Pɔl dɛj Timote ɔɔ ɛɗin ̰ kaay kaama
kici taa naabm al‑Masi se, naan ̰ utu dabara (kon̰ 2.1‑13). Pɔl
tɛrl taaɗin ̰ ɔɔ taar Raa se n ̰Ꞌtaaɗin ̰ ute ɗoobin ̰a (kon̰ 2.14; 4.15).
Taa naan ̰ se Timote an kɔnd te ron ̰a ɔɔ n ̰Ꞌɔn̰te kiŋg naajn ̰ taara
do taarge tun mɛtin ̰a. Jee tujge se, n ̰Ꞌtɛrlɗen naaga, n ̰Ꞌuun
bɔlɔtn kiŋg Pɔl jiga se. Nakŋ jaay Pɔl ute jee dooygen kuuy
dooyo jee Raage se, naai Ꞌtɛɗin ̰ ute ɗoobin ̰a. Naan̰ taaɗin ̰ ɔɔ,
Kitap sekꞋlee kꞋdooyin̰a. Taargenmaakɗege tu se «jigaaakeyo
gɛn dooy jeege, ɔɔ taargen kɛn kꞋlee dooy jeege mɛt ki ey se lɛ,
naan ̰ taaɗ tɔɔkmɛtin ̰ tooɗn tal. Ɔɔ Kitapm Raa se ɔnd jeege do
ɗoob ki ɔɔ taa jeege Ꞌtɛɗn nakŋ ute ɗoobin̰a naan Raa ki» (kon̰
3.16).

Pɔl raaŋ ɔl tɔɔsin̰ Timote ki
1 Kɛn ara maam mꞋPɔl ɓo mꞋraaŋi maktubm se, maam kɛn

*mꞋdebm kaan ̰ naabm Isa al‑Masi aan gɔɔ kɛn *Raa maakin̰
jen ro ki. Naan ̰ ɓo ɔlumo taa mꞋɓaa taaɗn jeege tu taar kaajn̰
kɛn naan ̰ taaɗga taaɗ ɔɔ utu Ꞌkɛɗn jeege tu ute ɗoobm Isa
*al‑Masi se. 2 Maktubm se maam mꞋraaŋin̰ naai Timote ki,
goon maak‑jema: ɔn ̰ Raa Bubu ute Mɛljege Isa al‑Masi tɛɗn
bɛɛɗe, ai kɛɛjn ̰ doi ki ɔɔ ai kɛɗn lapia.

Pɔl tɔɔmRaa taa Timote
(2Tim 2.1‑12; Ɛp 1.3‑7; 2Tɛs 2.13‑15)

3Maam se mꞋtɔɔmRaa kɛnmaammꞋlee mꞋtɛɗin ̰ naabin ̰ ute
maakŋkalaŋaangɔɔgɛn ɓugumgen lee tɛɗododɔkin̰ se. Nɔɔrɔ
katara, kɛnmaam jaay mꞋɓaan ̰ ɓaa keeme se, daayummaam
mꞋtɔndmɛtin̰ taa naai Timote. 4KɛnmaammꞋsaapo do keemi
kɛnnaai eemo taamaamse,maammꞋje utemaakumpaac tɛrl

mꞋai ɓaa kaakŋute kaamum jaay ɓo,maakum Ꞌraapo. 5Maam
mꞋsaap do kaalmaaki kɛnmalamala kɛnnaai aal do *al‑Masi
ki se; kaalmaakŋ bin se ɓugimɛnd Lois naan ̰ kic aalomaakin̰
do Raa ki jaay ɓo koi Enis kic ɓo aalo maakin ̰ bin kici ɔɔ ɓɔrse
maam jeelmaakumki, naai kic ɓo aalmaaki do Isa al‑Masi ki
bin kici.

Pɔl ɛɗ kaay kaama Timote ki
6 Taa naan ̰ se ɓo mꞋje mꞋai taaɗa: Ꞌsaap do naabm kɛn Raa

ɛɗisin̰ gɛn tɛɗa se, kaaɗkɛnmaammꞋɔndo jimdoi ki. Ɔɔnaabm
se ɔn ̰te Ꞌdirigin̰a. 7Taa Nirl kɛn Raa ɛɗjekiro se ajeki tɛɗn jꞋaki
ɓeer eyo, num*NirlRaa se, ɛɗjeki gaab‑tɔɔgɔ,maak‑je do jeege
tu ɔɔ tɛɗjeki kꞋbɔɔb jꞋɔkki rojege. 8 Taa naan ̰ se ɓo ɔn ̰ten tɛɗn
sɔkɔn̰ɔ gɛn tɛɗn saaɗnMɛljege; ɔɔ ɔn ̰ten tɛɗn sɔkɔn ̰ɔ taa maam
kɛn jꞋɔkum daŋgay taa *al‑Masi. Num gaŋ Ꞌdabar ute maama
taa Labar Jigan gɛn Isa ute tɔɔgŋ Raa kɛn ɛɗi se. 9Raa se naan̰
ɓo debm aajjekiro jaay daŋjekiro taa jꞋaki tɛɗn jee naan ̰ge.
Numnaan ̰ tɛɗin ̰naan ̰ se taanaajege ɓokꞋtɛɗkiroga tɛɗnakŋ jig
eyo, num taa bɛɛn ̰ kɛn naan̰ malamaakin̰ jen ro ki. Ɔɔ bɛɛ ese
se, naan ̰ tɛɗin ̰ute ɗoobm Isa al‑Masi kaaɗ kɛnnaan ̰ taaɗ te taa
kaal do naaŋ ey ɓɔrtɔ, 10 ɔɔ ɓɔrse, Mɛl Kaajjege, Isa al‑Masi se
ɓaaɗo sum se, bɛɛn̰ se, naan ̰ taaɗin ̰ tooɗga tal. Taa Isa al‑Masi
se naan ̰ ɔk tɔɔgɔ do yo ki, ɔɔ yo se naan ̰ tɛɗga aan gɔɔ nakŋ
cɛrɛ; uteLabarin ̰ Jiga se Isa ɓaanoga te *kaajn ̰gɛndaayumkɛn
Ꞌkɔŋ ɗaar eyo. 11Taa Labar Jigan ese se ɓo, Raa tɛɗummꞋtɛɗga
*debm kaan ̰ naabm Isa, debm wɔɔkŋ taarin ̰a ɔɔ debm dooy
jeege. 12 Taa naan ̰ se ɓo maam mꞋutu mꞋdabar dabar rɔk se.
Naɓo sɔkɔn ̰ tɔɔlum eyo, taa debm maam mꞋaal maakum don̰
ki se lɛ, maam mꞋjeelin̰a ɔɔ naan ̰ ɔk tɔɔgŋ kɛn Ꞌbɔɔbm nakgen
paacn̰ kɛn naan ̰ ɔn ̰umsin ̰ kaam jim se bini Ꞌkaan ɓii kɛn kaam
mɔɔtn kɛn Raa utu Ꞌkɔjn ̰ bɔɔrɔ do jeege tu paac.

13 Ute kaal maaki ɔɔ ute maak‑je kɛn naai ɔk do jeege tu
kɛn ɗoobm Isa al‑Masi ki se, taarmɛcn̰ kɛnmaammꞋdooyi se,
Ꞌɓaa te naan̰ se. 14Taar kɛn jiga kɛnmaammꞋdooyi se Ꞌbɔɔbin ̰
maaki ki jiga. Ɔɔ *Nirl Salal kɛn utumaakje ki se ai noogo.

15 Naai Ꞌjeele gɛnaagen paacn̰ kɛn taa naaŋ Azi ki se,
rɛsumga. Maakɗe ki se Pigel ute Ermogen kici.

16Ɔn̰Mɛljege Ꞌtɛɗn bɛɛn ̰maakŋ ɓee Onezipor ki. Taa Onezi-
por se daayum ɛɗumkaay kaama ɔɔ kɛnmaammaakŋdaŋgay
ki se kic ɓo, naan ̰ sɔkɔn ̰ tɔɔlin̰ eyo taa maama. 17 Anum kɛn
naan ̰ aan maakŋ gɛgɛr kɛn *Rɔm ki sum se, naan̰ jem wɔrɔk
wɔrɔk bini jaay ɓaa ɔŋuma. 18Ɔn̰ ɓii kɛn kaammɔɔtn Raa kɔjn̰
bɔɔrɔ do jeege tu se, Mɛljege Isa al‑Masi an̰ kɛɛjn ̰ don ̰ ki naan
Raa ki. Bɛɛ kɛn naan̰ tɛɗumomaakŋ gɛgɛr kɛn Ɛpɛz ki paac se,
nam jaay jeelin̰ aan gɔɔ naai Timote se gɔtɔ.

2
Asgar gɛn *al‑Masi

1 Naai goonuma, ɔk maaki tɔɔgɔ do bɛɛ kɛn ɗoobm Isa
al‑Masi ki se. 2 Ɔɔ taar kɛn naai Ꞌbooyo maam mꞋdooyo jeege
naan saaɗge tun dɛn se, taar se Ꞌɓaa dooyin̰ jeege tun Ꞌbooy
kɔkŋ mɛtin ̰ mɛc taa naaɗe Ꞌkɔŋ kaasn dooy taar se jeege tun
kuuy kici.

3 Naai kic Ꞌdabar te maama aan gɔɔ asgar Isa al‑Masi kɛn
mɛc. 4Asgar jaay je Ꞌtɔl deb kɛn uunin̰ se, naan ̰ ɔlin ̰ te nakgen
jeege lee tɛɗ se ey sum. 5Aak jee taan ̰ge se: debm aan ̰ aan ̰ga
te ɗoobin ̰a ɔɔ aanga deet jaay ɓo, jꞋaalin ̰ aace*. 6 Debm aay
kaamin ̰ kurs maakŋ‑gɔtin ̰ se, kɛn maakŋ‑gɔt se jaay oojga
num, naan̰ ɓo kɔsn nakin ̰ deete. 7 ꞋSaap jiga do taarge tun
maam mꞋtaaɗi se. Ɔɔ Mɛljege ai tɛɗi naai Ꞌjeel kɔkŋ mɛtn
nakgen se paac.

ꞋSaap do Isa kɛn ooy teeco daan yoge tu se
8 ꞋSaap do Isa *al‑Masi ki: naan ̰ se teeco mɛtjil Gaar *Daud

ki. Naan̰ se ooyga ɔɔ duro daan yoge tu ɔɔ kɛse ɓo Labar Jigan
kɛn maam mꞋlee mꞋtaaɗ jeege tu se. 9 Taa Labar Jigan se ɓo,
maam mꞋdabar bini, kꞋjꞋɔk kꞋdɔɔkum aan gɔɔ debm kɛn tujga
tuj ɗim. Naɓo taar *Raa se, jꞋan̰ kɔŋgaas eyo. 10Taanaan ̰ se ɓo,
maam mꞋsɛrk nakge paac taa jee kɛn Raa bɛɛr tɔɔɗɗenga tɔɔɗ
do dɔkin̰ se, taa naaɗe kic Ꞌkɔŋ kaaja ute ɗoobm Isa al‑Masi ɔɔ
Ꞌkɔŋ *nookŋ gɛn daayum.
11 ꞋBooyo! Taargen ese se taargenmɛt ki:
Kɛn naajege jaay jꞋooykiga te naan̰ se,
jꞋutu jꞋaki kɔŋ kaaja te naan̰ kici;
12kɛn naajege jaay kꞋdabarki ute naan̰ se,
jꞋutu jꞋaki ɓaa kɔsn gaara te naan̰ kici.
Kɛn naajege jaay kꞋbaatin̰kiga se,
naan ̰ kic ajeki baat naajege kici;
13kɛn naajege jaay kꞋtujkiga ɔrmjege se,
naan ̰ se, daayum tuj ɔrmin ̰ eyo,
taa naan̰ se Ꞌkɔŋ baatn ron̰ eyo.

Debm tɛɗn naabm jiga naan Raa ki
(1Tim 1.3‑7,18‑20; Tit 1.10‑16, 2.11‑15; 2Pr 2.1‑22)

14Taargen se paac Ꞌtɛrl taaɗɗesin̰a. Naan Raa ki se, Ꞌtaaɗɗen
ute tɔɔgi paac: jꞋɔn ̰te tɛɗn dɛkɛn ̰ɛ do taarge tun mɛtin ̰ge se.
Taa naajn̰ taara se nakŋ cɛrɛ ɔɔ Ꞌkutn jee kɛn lee booyin̰ se.
15Aay kaami, naan Raa ki se Ꞌtɛɗ debm mɛcn ̰ kɛn Ꞌtɔɔl Raa ki,
ɔɔ tɛɗ aan gɔɔ debm tɛɗnnaabmkɛn ɔk sɔkɔn ̰ eyo kɛn taaɗ taar
Raa mɛt ki ute ɗoobin ̰a naan jeege tu. 16 Ɔɔɗ doi do taarge

* 2:5 Kaal aacn̰ ara se je taaɗn ute laatn tɔɔmkɛn jꞋɔndin ̰ don ̰ ki.

tun jeege lee ul rɛn ̰ rɛn ̰ jaay rɛsn ute ɗoobm Raa se. Taa
jeegen lee tɛɗnnaan̰ ese se, naaɗe daayum tɛɗ *kusin̰a ɓaa ute
naanɗe. 17 Taar naaɗe se aan gɔɔ du kɛn ɔŋ eep eyo ɔɔ ɔs ɓaa
ute naanin̰a. Imɛnɛ ute Pilɛtɔs se, mɛtn jee se kici. 18 Jee se
rɛsŋga ute taar mɛt ki. Ɔɔ naaɗe taaɗ jeege tu ɔɔ: kaaɗn kɛn
Raa utu dur jeegen ooyga kooy se, deelga. Bin ɓo jee utu aal
kaal maakɗe do Isa ki se, naaɗe tujɗenga kaal maakɗe se kici.
19Num gaŋ mɛtn taar kɛn Raa uuno mɛtin ̰ se, utu iŋg gɔtin̰ ki
tak; naan ̰ se tec aan gɔɔ kuunmɛtn ɓee kɛn kꞋraaŋin̰ ro ki jꞋɔɔ:
«Mɛljege Raa se, jeel jeen̰ge» ɔɔ «Debm jaay taaɗga ɔɔ naan̰ gɛn
Mɛljege se, n ̰Ꞌɔɔɗ don̰ ro kusin ̰ ki.»

20Debmmaal ɔk ɓee magal se maakŋ ɓeen ̰ ki se, ɔk nakgen
kꞋɗaapɗe ute daab ɔɔ te pudda sum eyo. Num maak ki se ɔk
nakgen jꞋɔɓɗe tenɛn ̰jɛ ɔɔkɛngenkaagge ɓokꞋcɔɔckꞋɗaapɗekici.
Nakgen jiga se, kꞋjꞋɔɔɗɗe ute ɓiin ̰ ɓiin ̰a ɔɔ kɛngen mɛtin̰ge se,
kɛn kꞋlee kꞋtɛɗnnaaba ɓii‑raa. 21Bin numdebmkɛn ɔɔɗga don̰
ro kusin ̰ ki ɔɔ tɛɗ ron ̰ *salal se, naan ̰ tɛɗga aan gɔɔ nakŋ jiga,
kɛnmɛlin̰ ɔɔɗin ̰ ute ɓiin ̰ ɓiin ̰a. Ute naan ̰ se naan̰ tɛɗn naabgen
jiga kɛnmɛlin ̰maakin̰ jen ro ki.

Debm tɛɗn naabmMɛljege
22Anum nakŋ *kusin ̰ kɛn gaan kɔɗge maakɗe je se, naai iik

roki dɔkɔ. Num Ꞌje nakŋ te ɗoobin ̰a, daayumaalmaaki doRaa
ki, je jeege ɔɔdaan jeege tun lee eemMɛljege utemaakŋ kalaŋ
se, naai iŋg te tɔɔsɛ ute naaɗe. 23 Bin num, ɓɛrɛ, ɔn ̰te kɔl doi
do naajn̰ taarge tun rɛn̰ rɛn ̰ gɛn jee dɛrlge se. Taa naai Ꞌjeele,
naajn̰ taargen bin se, lee ɓaano ɓaa utemooyo. 24 ꞋJeele debm
tɛɗn naabm Mɛljege se, Ꞌkɔŋ mooy te jeege eyo. Num naan̰
Ꞌtɛɗn debm je jeege paac, jeel dooy jeege ɔɔ sɛrkŋ jee naajn̰
taarge. 25 Jee kɛn lee naaj taara se, naai Ꞌtaaɗɗen te taar urlu.
Bin sum ɓo, daan Raa utu aɗen tɛrl maakɗe ɔɔ naaɗe utu Ꞌjeel
taar mɛt ki, 26 ɔɔ naaɗe Ꞌtɛrl Ꞌtɛɗn jee mɛtɛkge ɔɔ aɗe kɔŋ teecn̰
maakŋ ji *Ɓubm sitange tun kɛn ey num tɔkɗenga tɔk ɓulu gɛn
tɛɗnmaakjen̰a.

3
Ɓiigen kaammɔɔtn se utu Ꞌtɛɗn ɔɔn ̰ɔ

1Daala Ꞌjeele! Ɓiigen kaammɔɔtn se, jeege kiŋgɗe utu aɗen
tɛɗn ɔɔn ̰ɔ. 2Taa ɓiigenkaammɔɔtn se, jeege Ꞌtɛɗn jeenakɔɔn ̰ge,
Ꞌje gurs, Ꞌtɛɗn jee koonge ɔɔ Ꞌmagal roɗe. Naaɗe Ꞌnaajn ̰ *Raa ɔɔ
Ꞌtookŋ taar kɛn ̰ɗege ute bubɗege eyo. Jee se, bɛɛ kɛn kꞋtɛɗɗen
se kic ɓonaaɗe jeele eyo. Nakŋkɛn jeeRaage aalin ̰maakki se,
naaɗe uumaalin ̰naaŋ ki; 3naaɗe se kɛn Ꞌtɛɗn *kusin ̰a jeege tu
kic ɓo ɔlɗen ɗim eyo, ɛɛj do jeege tu eyo, Ꞌtɛɗn jee kɔɔɗn jeege,
naaɗe ɔŋ bɔɔb ɔk roɗe eyo, tɛɗn kusin̰ jeege tu kic ɓo maakɗe

raap sakan̰, ɔɔ nakŋ bɛɛ tap ɓo, naaɗe je eyo; 4 naaɗe je kuɗn
gɔɔ jeege, Ꞌtɛɗn jee maak‑taarge, naaɗe magal roɗe aak eyo ɔɔ
nakŋdaa roɗe ɓo je se, naaɗe jen ̰ cir Raa. 5Ɗeere,naaɗe se, kɛn
aakɗenum Ꞌɗeekŋ ɔɔ jee se, jee ɔk taarRaa ɔɔn ̰ɔ, numnaaɗe se,
tɔɔgŋRaa tap ɓo, naaɗe ɔɔɗundin̰ naata. Anum jee se, naai ɔɔɗ
doi roɗe ki dɔkɔ. 6Maakɗe ki se, jee mɛtin̰ge lee goon̰ ɓaa ɓee
mɛndge tun ɔk tɔɔgɔ ɗoobmRaa ki eyo ɔɔ aasin ̰ do roɗe ki eyo,
ɔɔmɛndgense ɔkmaakjedonakge tun jigeyokɛn ɔlɗenmaakŋ
kusin̰ ki. Jee se lee dɛrlɗe taa aɗen kɔkŋ kaam jiɗe. 7Mɛndgen
se je ɓo Ꞌdooy jeele taar mɛt ki, naɓo naaɗe ɔŋ booy ɔkin̰ eyo.
8 Aan gɔɔ Janez ute Jambrez* baate tookŋ taar *Musa se, jee
se kic ɓo baate tookŋ taar mɛt ki. Naaɗe se jee tɔɔj eyo ɔɔ kaal
maakŋ kɛn naaɗe ɔɔ aal do Isa ki se kic ɓo, cɛrɛ sum. 9Anum
naabɗe se Ꞌkɔŋ ɓaadɔk eyo, taa jeegeutu aɗen jeel paac, naaɗe
se jee tɔɔj eyo aan gɔɔ Janez ute Jambrez se.

Pɔl dɛj Timote
(2Kɔr 6.3‑10; 2Pr 1.19‑21; NJKN 20.28‑31)

10Naai Timote se uunga bɔlɔtuma maakŋ dooy kɛn maam
lee dooyo jeege se, kiŋguma, nakgen kɛn maam mꞋsaap do ki
gɛn tɛɗa, kaal maakumdo Isa ki, maakum kɛn deere, maak‑je
kɛn maam mꞋɔk do jeege tu, kaay kaamum se, 11 dubar kɛn
jeege lee dabaruma ɔɔ dubar kɛn maam mala mꞋlee dabara.
Naai Ꞌjeele nakŋ kɛn jeege tɛɗumo dom ki maakŋ gɛgɛr kɛn
Antiɔsn kɛn taa naaŋ Pizidi ki, ute kɛngenmaakŋ gɛgɛrge tun
Ikɔniɔm ute kɛn Listir ki se, ɗeere, gɔtn se jeege dabarumga
dɛn aak eyo. Gaŋ Mɛljege ɔɔɗumoga doma maakŋ nakge tun
se paac. 12 Anum Ꞌbooyo! Jee paacn̰ kɛn je kɔkŋ ɗoobm Isa
*al‑Masi ɔɔn̰ se, naaɗe se jeege utu aɗen lee dabara. 13Anum
jee *kusin ̰ge ute jee kɔrɗge se lɛ, utu Ꞌtɛɗn kusin̰ Ꞌɓaa ute
naanɗe. Naaɗe utu Ꞌdɛrl jeege ɔɔ naaɗe kic jeege utu aɗen dɛrl
naaɗe kici.

14NumnaaiTimote taarkɛn jeegedooyio jaaynaai Ꞌtooko ɔɔ
aal maaki do ki se, ɔkin̰ tɔɔgɔ. Taa jeegen dooyio taar se jaay
naai Ꞌtook do ki se lɛ, naai kic Ꞌjeelɗe. 15Ɗeere, gɔtn naai iin ̰
baatiki tap ɓo, naai Ꞌjeel taargen salal kɛn kꞋraaŋin̰oga raaŋ
maakŋ Kitap ki ɔɔ taargen se ɓo ɔk tɔɔgɔ kɛn ai tɛɗi naai Ꞌjeel
taara kɛn ai kaaja ute kaal maaki kɛn naai aal do Isa al‑Masi
ki se. 16 ꞋBooyo: Kitapm Raa se kɛse Raa mala ɓo kɛn ɔl jeege
raaŋin̰o. Taar se jiga aak eyo gɛn dooy jeege, ɔɔ taargen kɛn
kꞋlee dooy jeege mɛt ki ey se lɛ, naan ̰ taaɗ took mɛtin̰ tooɗ tal.
Ɔɔ Kitapm Raa se ɔnd jeege do ɗoob ki ɔɔ taa jeege Ꞌtɛɗn nakŋ
ute ɗoobin ̰anaanRaa ki. 17Bin jaay ɓo, debm tɛɗnnaabmRaa
se Ꞌtɛɗn debmmɛc, Ꞌkɔŋ ɗaapm ron ̰a ɔɔ tɛɗn naabgen jiga jiga.
* 3:8 Dodɔkin̰ se, Janez ute Jambrez se jee kɛn lee ooj roɗe gɛndɛrl jeege taa naaŋ
Masar ki.

4
ꞋTaaɗ Taar *Raa jeege tu

1 ꞋBooy mꞋai taaɗa: naan Raa ki ɔɔ naan Isa *al‑Masi kɛn
aɗe ɓaa kɔjn ̰ bɔɔrɔ do jeege tun zɛɛrɛ ɔɔ do jeege tun ooyga
kooy se, ɔɔ naan ̰ kɛn aɗe ɓaa aan gɔɔ gaarge, mꞋɔɔ: 2 Ꞌwɔɔk
Taar Raa jeege tu kɛn maakŋ gɔt kɛn jiga ey lɛ ɔɔn ̰ kic ɓo, aay
kaami. Kɛn naai Ꞌdooyɗe dooy se, daayum uɗɗen bia, uunɗe
kaamɗe, Ꞌdɛjɗe ɔɔ Ꞌmooyɗe. 3Taa kaaɗin ̰ utu Ꞌkaan se, taarmɛt
ki se, jeege je an̰ booy ey sum, numnaaɗe je ɓo Ꞌtɛɗn nakŋ kɛn
maakɗe jea. Taa naan ̰ se ɓo naaɗe Ꞌlee ɓaa gɔtn jee dooyge tun
dɛnkɛnaɗen taaɗn taar kɛnaɗen kɛɗnmaak‑raapo. 4Taargen
mɛt ki se, naaɗe Ꞌje an̰ booy eyo. Naɓo naaɗe je ɓo Ꞌbooy
taargen rɛn ̰ rɛn ̰ se. 5 Anum naai se, do nakge tu paac se,
naai iŋg do mɛtɛki ki. Kɛn dubar aanga doi ki kic ɓo, aay
kaami sɛrkin ̰a, aan gɔɔ debmkɛn leewɔɔk Labar Jigan gɛn Isa
al‑Masi. Ɔɔ naabi se, Ꞌtɛɗn naŋin̰ ute ɗoobin̰a.

6AnummaamPɔl se lɛ, aan gɔɔ jꞋɔk kꞋtɔɔlumga *sɛrkɛRaaki.
Ɔɔ ɓii kooyumlɛ ɔɔpgagɔɔrɔ. 7MaamsemꞋtɛɗoga tɛɗbɔɔr jɛt. Ɔɔ
maam mꞋaan ̰ mꞋaanga ute ɗoobin ̰a gɔtn kaan ki ɔɔ mꞋbɔɔbga
jiga ɗoobm al‑Masi. 8 Ɓɔrse se, nakŋ kaal aacn̰ ute ɗoobin ̰*
kɛn Raa amsin ̰ kɛɗ se te booyummaakŋ raa ki. KɛseMɛljegen
debm daan kɛn utu kɔjn̰ bɔɔrɔ do jeege tu se ɓo amsin ̰ kɛɗn
ɓii kɛn se. Ɔɔ naan ̰ am kɛɗnmaam ki kalum ki sum eyo, num
naan ̰ utu Ꞌkɛɗn jeege tun paacn̰ jen ̰a ɔɔ utu iŋg aak kaamin ̰ ɓii
kɛn naan ̰ utu aɗe ɓaa se.

Pɔl ɛɗ labarin̰ Timote ki ɔɔ dɛjin̰a
9 Bin se, aay kaami Ꞌɓaaɗo ɔŋum kɛskɛ. 10 Taa Demas lɛ

rɛsumga, iin ̰ ɓaaga gɛgɛr kɛn Tɛsalonik ki taa naan ̰ uunga
nakŋ *dunia ɓo ciri. Kresen se, jꞋɔlin ̰ ɓaaga taa naaŋ Galat
ki ɔɔ Tit kic ɓo jꞋɔlin ̰ ɓaaga taa naaŋ Dalmati ki. 11 Ɔɔp Luk
kalin̰ ki sum ɓo te maama. Kɛn naai Ꞌɓaaɗo ɓaa num, Mark
se Ꞌɓaamsin ̰o, taa naan̰ se utu am noogŋ maakŋ naab ki.
12Tisik se,maammꞋɔlin ̰ ɓaagamaakŋ gɛgɛr kɛn Ɛpɛz ki. 13Kɛn
Ꞌɓaakiro ɓaa se, uunumo kal kuulum magal se kɛn maam
mꞋɔn ̰in ̰omaakŋgɛgɛrTroaski gɔtnKarposki se. Ɔɔ Ꞌtɔs Ꞌɓaamo
ute kitapge ɔɔkɛnmaam jen ̰ tap tap se kɛngenkꞋteelɗenga teel
se.

14 Kɔɗ‑kɔrɗn‑tɔɔl kɛn ron̰ Alekzandɛr se, tɛɗumoga *kusin̰
aak eyo. Nakŋ naan ̰ tɛɗ se, Mɛljege utu an ̰sin̰ tɛrl don̰ ki.
15Naai kic ɔnd kɔnd te gaabm se, taa do taar kɛn naaje kꞋdooy
jeege se, naan ̰ took do ki eyo paac paac.

16Kaaɗ kɛn deet deetn gɔtn kɔjn̰ bɔɔr ki jaay, maammꞋtaaɗ
taargen am naakŋ kɔɔɗn dom se, nam tap ɓo ɓaa te mɛtum
ki eyo. Jeege paac rɛsumo. Taa nakŋ naaɗe tɛɗ se, ɔn ̰ Raa
* 4:8 Aak 2Tim 2.5.

ɔn̰te kɔkɗesin̰ ɔɔn̰ɔ. 17Naɓo Mɛljege mala se utu te maama ɔɔ
naan ̰ ɛɗumga tɔɔgɔ bin ɓo maammꞋtaaɗga taarin̰ jeege tu ute
maraadin ̰a ɔɔ taar Raa se, jeegen kɛn Yaudge ey se kic ɓo paac
booyga. ƆɔMɛljege se lɛ, aajumga taar tupiy ki. 18Mɛljege se,
maakŋ gɔt kɛn ɔɔn ̰ɔ paac se utu am kɔɔɗn doma ɔɔ am kaaja
taa ansum ɓaa maakŋ gaarin̰ kɛn maakŋ raa ki. Ɔn̰ daayum
daayumMɛljege se, jeege an ̰ *nooko. *Amin!

Pɔl naŋ taarin ̰a ɔɔ raaŋ ɔl tɔɔsin ̰ kaammɔɔtn
19 ꞋTɛɗ tɔɔsɛ Priska ute Akilas ki ɔɔ Ꞌtɛɗ tɔɔsɛ jeege tunmaakŋ

ɓeeOneziporki kici. 20Erast se ɔɔpogamaakŋgɛgɛr kɛnKɔrint
ki ɔɔ Tropim lɛ, maammꞋɔn ̰in ̰ogamaakŋ gɛgɛr kɛnMilɛ ki, taa
naan ̰ kɔɔn ̰ɔ. 21Kɔr kaaɗn kuulu Ꞌkaan se, Ꞌnaar Ꞌɓaaɗo ɔŋuma.
Ebul, Pudan, Linus, gɛnaa mɛnd Klɔdia ute gɛnaage paac tɛɗi
tɔɔsɛ. 22Ɔn̰Mɛljege se Ꞌtɛɗnute naai. Ɔɔ ɔn ̰naan ̰ asen tɛɗn bɛɛn ̰
naase ki paac.

Maktubmkɛn Pɔl raaŋin̰ Tit ki
Kupmmɛtn taar taaɗjeki ɗoobm gɛn
dooymaktubmkɛn Pɔl raaŋin̰ Tit ki
Tit se, lee tɛɗoga naaba tɛlɛ ute Pɔl. Kaaɗ kɛn Pɔl jaay jee

Kɔrint ki ɓaa tɛɗin ̰ kiŋgin̰ ɔɔn ̰ se, Tit se tɛɗoga tɛɗn naabmmɛc.
Kaaɗ kɛn Pɔl jaay raaŋin̰maktub ese se, Tit utu taa naaŋ Krɛt
ki. Ɔɔ taa naaŋ Krɛt se, maane gurug ɔlin ̰ daan ki. Gɔtn ese se
naan ̰ noog jee al‑Masige gɛn tɔnd ɗaapm naabɗege. Pɔl raaŋ
Tit ki se ɔɔ taaɗin ̰ ɗoobm kɛn naan̰ Ꞌbɛɛr tɔɔɗn jeegen kɛn Ꞌtɛɗn
naan jee al‑Masige (kon̰ 1.5‑16). Naan̰ dɛjin ̰ ute ɗoobm kɛn
naan ̰ an kiŋg ute jee al‑Masige aan gɔɔ jee magal naanin ̰ ki,
mɛnd paragge, gaan‑kɔɗge ute ɓulge (kon̰ 2.15). Isa al‑Masi ɛɗ
ron ̰ sɛrkɛ se taa Ꞌkɔɔɗn do jikilimge paac maakŋ kusin̰ ki (kon̰
2.14). Jee al‑Masigen kiŋgɗe tɛɗga kiji se, iŋg do taar kɛn se.
Kaaɗ kɛn Pɔl raaŋmaktubgen di Timote ki ute kɛn naan ̰ raaŋ
Tit ki se, jee al‑Masige jeelga Isa se aɗe kɔŋ ɓaa ɓɔrse eyo. Bin
ɓo naaɗe Ꞌdooy kiŋg kɛn aɗen noogo gɛn tiŋg ɓaa ute naanɗe.

Pɔl raaŋ ɔl tɔɔsɛ Tit ki
(2Pr 1.1‑4)

1 Kɛse maam Pɔl ɓo mꞋraaŋi maktubm se, maam kɛn ɓul
*Raa ɔɔ *mꞋdebm kaan ̰ naabm Isa al‑Masi taa jeegen kɛn Raa
bɛɛr tɔɔɗɗenga tɔɔɗo mꞋaɗen tɛɗn naaɗe kaal maakɗe paac
do Isa al‑Masi ki jeel‑taar Raa mɛt ki, kɛn taaɗ ɔɔ naaɗe ɔk
taar Raa se ɔɔn ̰ɔ. 2 Taa naaɗe kɔnd doɗe gɛn kɔŋ *kaajn̰ gɛn
daayum. Mɛtn taar kaajn̰ ese se kɛse Raa mala ɓo taaɗo taar
se kaaɗ kɛn naan ̰ aal te do naaŋ ey ɓɔrtɔ ɔɔ Raa lɛ naan ̰ taaɗ
taar‑kɔɔɓ eyo. 3Kaaɗ kɛn Raa jen ro ki jaay aan se, naan̰ taaɗ
mɛtn taar kaajn ̰ se jeege tu, taar se ɓo kɛnnaan ̰ ɛɗumsin ̰ kaam
jima. Kɛse ɓo taar kɛnRaaMɛl Kaajjege ɔlum ɔɔmꞋtaaɗin ̰ jeege
tu. 4Tit maammꞋraaŋimaktubm se, naai se aan gɔɔ goonum
mala, taa maam ute naai se kꞋjꞋaalga maakje kalaŋ do Raa ki.
Ɔn̰ Raa Bubu ute Mɛl Kaajjege, Isa al‑Masi ai tɛɗn bɛɛɗe ɔɔ ai
kɛɗn lapia.

Naabm gɛn Tit daan jee Raage tun Krɛt ki
(1Tim 3.1‑7; 1Pr 5.1‑4)

5MaammꞋɔn ̰io Krɛt ki se, taa naai Ꞌtɔnd ɗaapm naabm kɛn
maam mꞋɔn ̰in ̰o ɗoob ki se ɔɔ naai Ꞌbɛɛr tɔnd naan *eglizge
maakŋ gɛgɛrge tun taa naaŋ Krɛt ki aan gɔɔ kɛn maam
mꞋtaaɗio se. 6 Debm kɛn naai an̰ bɛɛr kɔnd se, debm kɛn ɔk
taar ɗim ron ̰ ki eyo ɔɔmɛndin̰ kalaŋ sum. Gɛnin ̰ge aalmaakɗe
do Isa *al‑Masi ki ɔɔ taargen jig eyo se kꞋtaaɗɗen roɗe ki eyo ɔɔ

naaɗe se jee booy uun taara. 7Aan gɔɔ Raa ɛɗin ̰ga naaba gɛn
kaakŋ do jee naan ̰ge tu se, debm naan egliz se Ꞌtɛɗn debm ɔk
taar ɗim ron ̰ ki eyo. Debm bin se ɔn ̰te tɛɗn debm kɛn ɔɔ taar
naan ̰ taaɗga sum ɓo Ꞌtɛɗnmɛt ki, ɔn ̰te tɛɗn debmmaak‑taara,
ɔn̰te tɛɗndebmaay tɔtɔdɛna ɔɔ ɔn ̰te tɛɗndebmkɔndnaapaute
jeege. Ɔn̰te tɛɗn debm kɔsn gurs jeege cɛrɛ. 8Gaŋ debm bin se
Ꞌtɛɗn debm kɔkŋmɛrtge, debm je tɛɗn nakŋ jiga, debm iŋg do
mɛtɛkin̰ ki, ɔɔ tɛɗ nakge ute ɗoobin ̰a, debm *salal, debm bɔɔb
ɔk ron ̰a. 9 Labar Jigan gɛn Isa al‑Masi se naan̰ aal maakin ̰ do
ki paac, kɛse ɓo taar kɛn naaje kꞋlee kꞋdooy jeege. Ɔɔ taar se ɓo
kɛn an ̰ tɔɔgŋmaakin ̰a ɔɔ an dɛjn̰ jeege ute taar Raa jigan ese ɔɔ
taaɗn jeege tun baate kaal maakɗe do taar Raa ki se ɔɔ nakŋ
naaɗe tɛɗ se mɛt ki eyo.

Jeegen dooy jeege do taarge tunmɛt ki eyo
10 Taa jeege dɛna baate kuun taar jeegen naan jee Raage,

maakɗe ki se Yaudgen aalga kaal maakɗe do Isa *al‑Masi ki
se, naaɗe se ɓo kɛn dɛrl jeege ɔɔ dooyɗe ute taarɗegen rɛn ̰
rɛn ̰ se cir paac paac. 11 Ɔn̰te kɔn ̰ jee se Ꞌdooy jeege, Ꞌdooy kɛn
naaɗe lee dooy jeege se ɔl jeegen maakŋ ɓeege tun mɛtin ̰ se
uun taarɗen kɛn jig ey se, dooy kɛn naaɗe lee dooy jeege se lɛ,
lee ɔsn kɔsn jeege cɛrɛ. 12Do dɔkin̰ maakŋ jeege tun Krɛt ki se,
deb kalaŋ debm jeel‑taara ɗeek ɔɔ:
«Jee Krɛt ki se naaɗe se paac jee taar‑kɔɔɓge, naaɗe se iŋg aan
gɔɔ daagen naatn, naaɗe se jee kaar‑naabge ɔɔ ɔɔpɗen ɓo kɔsɔ
sum.»

13 Taar gaabm taaɗ ro jeege tun Krɛt ki se mɛt ki, kɛn bin
se naai Ꞌmooyɗe makɔn ̰ɔ taa naaɗe Ꞌkaal maakɗe do taar Isa
al‑Masi kɛn salal se. 14 JꞋɔn ̰te kuun taar Yaudgen lee taaɗ
kꞋtusɗege se eyo ute nakŋ jikilimge naaɗe lee taaɗ gɛn tɛɗa.
Kɛse ɓo kɛn ɔŋ ɔn ̰ɗenaaɗe ɔŋuun taar Isa al‑Masi kɛnmɛt ki se
eyo. 15 Jee *salal ɗoobmRaaki aaknakgepaac salal naanɗeki.
Gaŋ jee tɛɗ nakŋ *kusin ̰a ɔɔ baate kaal maakɗe do Isa al‑Masi
ki se, nakŋ salal naanɗe ki se, gɔtɔ. Naaɗe iŋg ɓo gɛn saapmdo
nakge tun jig eyo naaɗe tɛɗ kusin ̰ kic sɔkɔn ̰ tɔɔlɗe eyo. 16 Jee
se tɛɗ roɗe naan jeege tu aan gɔɔ naaɗe ɓo jeel Raa, gaŋ nakŋ
naaɗe tɛɗ se tec gɛnRaaeyo. Nakŋnaaɗe tɛɗ se jeegeaakɗenga
kic ɓo jeɗe eyo, naaɗe baate tookŋ taar Raa, ɔɔ nakŋ bɛɛ tap ɓo
naaɗe ɔŋ tɛɗ eyo.

2
Pɔl dɛj Tit taa jeegen gɔɔlga gɔɔlɔ, gaan kɔɗge ute ɓulge
(1Tim 2.9‑15; 1Pr 3.1‑6; Ɛp 6.5‑8; 1Pr 2.18‑20)

1 Gaŋ naai se, Ꞌdooy jeege ute taargen kɛn ɓaa ute taar Isa
*al‑Masi kɛn salal se. 2Ɔɔ taaɗ gaab‑gɔɔlge tu se ɔɔ kꞋbɔɔb roɗe,
kꞋtɛɗ jeege aɗen kaalmaak ki, kꞋjꞋiŋg domɛtɛkɗege tu, jꞋɔk taar

Raaɗe jiga, kꞋje jeege ute maakɗe paac ɔɔ do nakge tun ese
paac se jꞋaay kaamɗe do ki. 3 Bin se mɛnd‑gɔɔlge se kic ɓo
taaɗɗen kꞋtɛɗn nakŋ kɛn tɔɔl *Raa ki, jꞋɔn ̰te kɔɔɗn jeege jꞋɔn ̰te
tɛɗn mɛnd kaayge num kꞋdooy jeege gɛn tɛɗn nakgen bɛɛ.
4KꞋdɛjn ̰mɛndgen sɛɛm se naŋa kic ɓo je gaabin̰a ute gɛnin ̰ge,
5kꞋjꞋiŋg domɛtɛkɗege tu ɔɔ kꞋbɔɔb jꞋɔk roɗe bɛɛ kꞋtɛɗmɛnd kiŋg
ɓeege, kꞋtɛɗmɛndgen jiga kꞋbooy jꞋuun taar gaabɗege. Taa bin
se nam kuuy kɔŋ taaɗn iŋg kus ro taar Raa ki eyo.

6Ɔɔ gaan kɔɗge se kic ɓo dɛjɗe jꞋiŋg domɛtɛkɗe ki, 7do nakge
tun ɓaa se paac. Naai mala Ꞌtɛɗn nakgen jiga kɛn jeege aakga
kic num Ꞌkuun bɔlɔti. Kɛn dooy jeege ute taar Raa se, dooyɗe
ute maaki paac taa naaɗe ai kaal maak ki. 8 Taargen naai an
Ꞌdooy jeege se, dooyɗe te taargen kɛnmɛt ki kɛn jeege kɔŋ taar
iŋg kusmaakki eyo, bin se taa jee taamooyjege se sɔkɔn ̰ɔ aɗen
tɔɔlɔ taa naaɗe ɔŋ te taar ɗim kusin̰ jaay gɛn taaɗn rojege tu
eyo.

9 Taaɗ ɓulge tu ɔɔ daayum kꞋsook mɛlɗege tu do nakge tun
kꞋtɛɗn paac. KꞋtɛɗ nakgen Ꞌraapm maakŋ mɛlɗege ɔɔ jꞋɔn ̰te
naajn̰ taara ute naaɗe. 10 JꞋɔn ̰te ɓoogŋ ɗimmɛlɗege ɔɔ daayum
jꞋɔn ̰te tujn ̰ ɔrmɗege utemɛlɗege. Kɛn naaɗe jaay kꞋtɛɗ naan ̰ se,
Ꞌkɔl jeege paac kaal taar RaaMɛl Kaajjege se maak ki.

Raa tɛɗ bɛɛn ̰ jeege tu
(Ɛp 2.1‑10; 1Pr 1.10‑21, 2.13‑16; 1Jn 3.1‑3)

11 Taa Raa se taaɗga bɛɛn ̰a, bɛɛn ̰ se ɓo kɛn aaj jeege paac.
12 Bɛɛn ̰ se, dooyjeki taa jꞋaki kɔn ̰ nakgen jig eyo naanin̰ ki ɔɔ
jꞋaki kɔn ̰ gɛn dɔŋ nakgen jee jeel Raa mal eyo lee dɔŋ se kici.
Bin se jꞋaki kɔŋ kiŋg do naaŋ kɛn ara ki se, jꞋaki bɔɔbm kɔkŋ
rojege, jꞋaki tɛɗn nakgen ute ɗoobin ̰a ɔɔ jꞋaki kɔkŋ taar Raa se
ɔɔn ̰ɔ, 13 jꞋaki kaakŋ kaam ɓii kɛn Isa *al‑Masi aɗe ɓaa, naan ̰ ɓo
debm naaje jꞋɔndki dojege don ̰ ki. Naan̰ ɓo Raa magal Debm
Kaaja ɔɔdebm tɔɔgɔ. 14 Isa al‑Masi se, naan ̰mala ɓo ɔn ̰ ron ̰ ooy
taa naajege taa ajeki dugŋ dojege maakŋ *kusin ̰ ki. Ɔɔ naan̰
tugjeki kusin ̰jege se, taa jꞋaki tɛɗn jee naan̰genmalamala, jee
daayummaakɗe raap sakan̰ gɛn tɛɗn nakgen jiga naanin̰ ki.

15 Kɛse ɓo taar kɛn naai an dooy jeege, an dɛjɛ ɔɔ an mooy
jeege ute tɔɔgi. Ɔɔ naai se nam ɔn ̰ten kaaki aan gɔɔ debm cɛrɛ.

3
Jee Raage tap ɓo kiŋg ɔɔ ɗi daan jeege tun jeel *Raamal ey se

1 Tɛr taaɗɗen kici jee Raage tu se ɔɔ gaarin̰ge ute tɔɔgge
se kꞋsookɗen, ɔɔ kꞋtookɗen taarɗe ɔɔ kꞋɗaap roɗe gɛn tɛɗn bɛɛ
jeege tu. 2 JꞋɔn ̰te naaj nam, jꞋɔn̰te tɛɗn taara ute jeege jꞋɔk jeege
roɗe ki, daayum kꞋtɛɗ jee dalul ute jeege paac.

3 Taa naajege kic ɓo do dɔkin̰ se, kꞋtɛɗkiro jee dɛrlge
kꞋbaatekiro booy kuun taar Raa. Ɔɔ naaje jꞋiigkiroga kiigi ɔɔ

jꞋiŋgkiro gɛn tɛɗn nakgen jig eyo kɛn maakjege jea, jꞋiŋgki ɓo
gɛn tɛɗn nakgen *kusin ̰a ɔɔ kꞋtɛɗki maak‑kilimi ro jeege tu.
Jeege jaay aakjeki kic jejeki eyo ɔɔnaajege kic kꞋjeki naap eyo.
4Gaŋ kaaɗin ̰ jaay aas se, Raa Mɛl Kaajjege taaɗ bɛɛn ̰a ɔɔ naan̰
se je jikilimge paac, 5naaje se, taa kꞋtɛɗkiro tɛɗnakŋ ɗoobin ̰ ki
ɓo naan ̰ aajjeki eyo, num gaŋ naan ̰ aak ɛɛjjeki kɛɛj ɓo dojege
tu. Naan̰ aajjekiute *Nirl Salal kɛn tugjeki kusin̰jege, ɔɔ tɛɗjeki
jꞋoojjekiga kiji ɔɔ tɛrljekiga kiŋgjege tɛɗga kiji. 6 Raa ɔljekiro
Nirl Salal ute maraadin ̰ se te Mɛl Kaajjege Isa *al‑Masi. 7 Taa
Raa te bɛɛn ̰ se tɛɗjekiga kꞋtɛɗkiga jee lee tɛɗ naka ute ɗoobin ̰
naanin̰ ki gɛn kɔŋ *kaajn ̰ gɛn daayum kɛn jꞋutu jꞋiŋg jꞋɔndki
dojege do ki se.

8 Taar maammꞋraaŋi se taar mɛt ki, mꞋje taar se naai Ꞌɗaar
roki cirr. Taa jeeaalgakaalmaakɗedoRaaki se Ꞌkaaykaamɗe
Ꞌtɛɗn nakgen aak bɛɛ. Kɛse ɓo taar kɛn jiga kɛn Ꞌnoogŋ jeege
paac.

9Num gaŋ ɔn ̰te lee je gɔtn naajn̰ taargen rɛn ̰ rɛn ̰, ɔn ̰te tuun
mɛtjil jeege, ɔn ̰temooy te jeege, naajn̰ taara te jeege ro do *Ko
Taar kɛn Raa ɛɗo Musa ki. Taargen bin se ɔn ̰te kɔl doi maak
ki. Taargen se taargen rɛn ̰ rɛn ̰ kɛn ɔŋ noog nam eyo. 10Debm
jaay naai aakin ̰ gaaŋ gaaŋ jee Raage te naapa se, ɓaa taaɗin ̰ ɔɔ
n ̰Ꞌɔn ̰te tɛɗn naan ̰ se. Kɛn naan ̰ jaay baate booy kuun taari se,
tɛr ɓaa taaɗ ɗɔɔlin̰ kuuydaala. Kɛnnaan ̰ jaaybaate booykuun
taari num, debmbin se ɔɔɗdoi dɔkɔ ron ̰ki naatn. 11Naai Ꞌjeele
debm bin se rɛsŋga ute ɗoobm Raa, ɔɔ te kusin ̰ naan ̰ lee tɛɗ ɔn ̰
ey se, naan ̰malin ̰ ɓo ɔj bɔɔrɔ don̰ ki.

Pɔl tɛɗ tɔɔsɛ jee Raage tun Krɛt ki
(1Kɔr 16.20‑24)

12 Tɛɗga num mꞋutu mꞋai kɔl Artemas ey lɛ Tisik. Taa
maakɗe ki se debm kalaŋ ai ɓaa noogo. Kɛn debm kalaŋ
jaay ɓaa aan ɔŋiga naane num, naai aay kaami Ꞌɓaaɗo ɔŋum
Nikopoli ki. Taa maam mꞋje ɓaa kiŋg kaaɗn kuul ki se gɔtn
naane. 13 Zenas kɛn jeel mɛtn taar kɔjn ̰ bɔɔrɔ ute Apɔlɔs jaay
ɓaa ɓaa mɛrtɛ se aakɗen doɗe ki ɔn ̰ten kɔn ̰ ɗim aɗen baata.
14Ɔn̰ gɛnaajegen ɗoobm*al‑Masi ki se kic ɓo dooy jeel tɛɗnbɛɛ
taa Ꞌnoogŋ jeegen kɛn, bɛɛki num, jꞋaɗen noog se. Bin se kaal
maakŋ naaɗe aal do Raa ki se kɔŋ noogŋ jeege.

15 Jeegen paacn̰ ute maam gɔtn ara se tɛɗi tɔɔsɛ. Ɔɔ naai kic
tɛɗ tɔɔsɛ gɛnaajege tun ɗoobm al‑Masi kɛn Krɛt ki, naaɗen kɛn
jejeki se.
Ɔn̰ Raa asen tɛɗn bɛɛn ̰ paacki.

Maktubmkɛn Pɔl raaŋin̰ Pilemon ki
Kupmmɛtn taar taaɗjeki ɗoobm gɛn

dooymaktubmkɛn Pɔl raaŋin̰
Pilemon ki

Pilemon se naan ̰ debm kɛn kꞋjeel jeel gɔtin ̰a. Naan̰ kic took
aalga maakin ̰ do Isa ki ɔɔ naan ̰ se maakŋ jee al‑Masige tun
maakŋ gɛgɛr kɛn Kɔlɔs ki. Ɔɔ naan̰ se mɛɗn Pɔl. Naan̰ ɔk ɓulu
kalaŋ kꞋdaŋin̰ Onezim kɛn iin ̰ aan̰o gɔtin ̰ ki. Kɛn nakŋ ɔl jaay
Pɔl dɔɔɗo ute Onezim se kꞋjeel eyo. Kaaɗ kɛn se Pɔl daŋgay
ki. Naɓo Onezim se, naan ̰ kic ɓaa took aal maakin̰ do Isa ki.
Pɔl uun doa je an ̰ kɔl gɔtn mɛlin̰ ki. Naan̰ raaŋ maktubm se
je taa mɛlin ̰ an ̰ kɔkin̰ aan gɔɔ ɓul ey sum, num aan gɔɔ gɛnaa
ɗoobm al‑Masi ki. Kaaɗ kɛn naane se ɓul aan̰ga jaay jꞋɔkin ̰ga
se, kꞋtɛɗin ̰ ɔɔn ̰ɔ. Maakŋmaktubin ̰ki sePɔl taaɗin ̰ teute taa tɔɔg
eyo num taar urlu. Ɔɔ naan ̰ lɛ gaasin̰ te gɛn kɔkŋ Onezim aan
gɔɔ ɓulin ̰ eyo. Naɓo naan ̰ taaɗ Pilemon ki ɔɔ n ̰Ꞌsaapa ɔɔ taar se
n ̰Ꞌtaaɗin ̰ jeege tun kuuy kici, ɔɔmaak‑je al‑Masi se ɛɗ kiŋg kiji
ɔɔ kiŋg jeege ute naapa se kic ɓo, naan ̰ tɛrlin ̰ kiji.

Pɔl ute Timote raaŋ ɔl tɔɔsɛ Pilemon ki
(2Tim 1.1‑5; 3Jn 2,6)

1 Maktubm se maam Pɔl ɓo mꞋraaŋi maam kɛn jꞋɔkum
daŋgay ki taa Isa *al‑Masi. Pilemon maam te gɛnaaje Timote
se kꞋtɛɗi tɔɔsɛ. Naai kɛn mɛɗn doje ɔɔ debm tɛɗn naabm Isa
al‑Masi gɔɔ naaje. 2Naaje kꞋtɛɗ tɔɔsɛ gɛnaaje kɛn mɛnda Apia
ɔɔ kꞋtɛɗ tɔɔsɛArsip ki kɛn tɛɗnaaba ute naaje tɛlɛ aan gɔɔ asgar
cɛɛje ki gɛn kuɗn bɔɔrɔ. Ɔɔ kꞋtɛɗ tɔɔsɛ *egliz kɛn lee tus ɓei ki se
kici. 3 Ɔn̰ Bubjege *Raa ɔɔMɛljege Isa al‑Masi asen tɛɗn bɛɛɗe
ɔɔ asen kɛɗn lapia.

Pɔl tɔɔmRaa taamaak‑je Pilemon ɔk do jee Raage tu
4 MꞋtɔɔm Raa ɔɔ daayum kɛn maam jaay mꞋɓaa keem Raa

se mꞋsaap do naai ki, 5 taa maam booy jeegen lee ɔɔs maan
gɛn kaal maaki kɛn naai aal do Mɛljege tu Isa *al‑Masi ki ɔɔ
ute maak‑jei kɛn naai ɔk do jee Raage tu paac se. 6 Maam
mꞋtɔnd mɛtn Raa ɔn ̰ kaal maakŋ kɛn tumjeki kalaŋ se Ꞌtɛɗn
tɔɔgɔ, kɛse ɓo kɛn taaɗn jeege tu bɛɛ kɛn naaje jꞋɔkki ute Isa
al‑Masi. 7 Gɛnaama, maak‑jei kɛn naai ɔk do jee Raage tu se
raapumgamaakuma ɔɔ ɛɗumga kaay kaama, taamaak‑jei do
jee Raage tu se sɛlɗengamaakɗe dɛn aak eyo.

Pɔl tɔndmɛtn Pilemon ɔɔ n ̰Ꞌɔk Onezim se jiga
(Kɔl 4.7‑9; 1Kɔr 13.4‑7)

8 Taa ɗi naai Ꞌjeele ey num kɛn mꞋdɔɔk ute Isa *al‑Masi se
maammꞋɔk ɗoobmkɛnmꞋai taaɗnnaabmkɛnnaai Ꞌtɛɗa, naɓo
maam mꞋje tɛɗn naan ̰ se eyo. 9 Taa naaje kꞋje naapa se ɓo
kɛn maammꞋje tɔnd mɛti se. Kɛse ɓo maam Pɔl kɛn gaab‑gɔɔl
jꞋɔkum daŋgay ki taa Isa al‑Masi, 10 maam mꞋtɔnd mɛti gɛn
Onezim* kɛnmaam tɛɗin ̰ tɛɗga aan gɔɔ goonummala maakŋ
daŋgay ki ara. 11Do dɔkin̰ se naan ̰ debm ɔŋ noogi te eyo, gaŋ
ɓɔrse se naan ̰ tɛɗga debm kɛn ajenki kɔŋ noogo maammꞋutu
naai se.

12 Ɓɔrse maam tɛrl mꞋɔli Onezim gɔti ki, naan ̰ kɛn tɛɗga
debm kɔɔn ̰maakuma. 13Ey nummꞋje mꞋan ̰ gaasin ̰ ute maam
maakŋ daŋgay ki kɛn jꞋɔkum taa Labar Jigan gɛn Isa al‑Masi.
Bɛɛki num, naai ɓo amnoogo gaŋmaammꞋɔkin̰ga naan ̰ ɓo gɔɔ
naai ki. 14Naɓo ɓɔrsemaammꞋjemꞋan ̰ gaasin ̰ ey se, taamaam
mꞋtɔnd te mɛti ey ɓɔrtɔ. TaamaammꞋje naabm naai am tɛɗ se
ute taa tɔɔg eyo, num utemaak‑jei mala.

15 Kaaɗn naane Onezim aan̰ ɔn ̰io gɛn ɓii kandum se, taa
naan ̰ jaay ɔk tɛrl ɓaa ɔŋiga num ɓaa tiŋg te naai gɛn daayum.
16Ɔɔ ɓɔrse senaan ̰aangɔɔ ɓul ey sum, gaŋ ɓɔrsenaan ̰ tɛɗgabɛɛ
cir ɓulu taa naan ̰ tɛɗga gɛnaa kɛn ɔɔn̰maaka. Maam semꞋjen̰a
naɓonaai sean ̰ jedɛncirdaala; taanaan ̰kicdebkilimi ɔɔ tɛɗga
gɛnaa ɗoobm Isa al‑Masi ki.

17 Kɛn naai jaay aakum aan gɔɔ gɛnaai ɗoobm Isa al‑Masi
ki num, Onezim se ɔkin̰ aan gɔɔ kɛn naai ɔkum maam mala.
18Kɛn naan ̰ jaay tujiga ɗim lɔ ai kɔgŋ ɗim kic ɓo, ɔn ̰maam ɓo
mꞋaisin̰ kɔgɔ. 19TaargenmꞋutumꞋai taaɗn ara se, maammala
ɓomꞋraaŋisin̰ute jima: maammꞋaisin̰ kɔgɔ. Numgaŋ ɔn ̰te tɛɗi
dirigi taa Mɛljege se naai kic maammꞋɔk sɛɛ doi ki. Sɛɛmaam
mꞋtaaɗn se naai mala. 20 Kɛn bin num gɛnaama, taa Mɛljege
naaje kꞋtɛɗkiga kalaŋ se naabm se Ꞌtɛɗumsin ̰a, aan gɔɔ naaje
te Isa al‑Masi kꞋtɛɗkiga kalaŋ se Ꞌraapum maakuma. 21Nakŋ
maammꞋraaŋi se mꞋjeelin ̰maakum ki naai se an ̰ kɔŋ tɛɗa. Ɔɔ
mꞋjeele nakŋ maammꞋtɔnd mɛti se naai an ̰ kɔŋ tɛɗn cir naan̰
se.

22 ꞋƊaapum gɔtn mꞋan ɓaa tooɗo gɔti ki kici. Taa keem Raa
kɛnnaase Ꞌlee eemki se,maammꞋɔnddomdo ki. Taa ɓii kalaŋ
mꞋutumꞋasen ɓaa kɔŋɔ.

Pɔl utemɛɗin̰ge tɛɗ tɔɔsɛ Pilemon ki
23 Epapras kɛn jꞋɔkin̰ daŋgay ki ute maam taa Isa *al‑Masi

se Ꞌtɛɗi tɔɔsɛ. 24ƆɔMark, Aristark, Demas, Luk naaɗen kɛn tɛɗ
naaba ute maam kalaŋ se kic tɛɗi tɔɔsɛ.

25Ɔn̰Mɛljege Isa al‑Masi asen tɛɗn bɛɛn ̰a.

* 1:10 Onezim ute taar Grɛk se je ɗeekŋ ɔɔ: debm Ꞌkɔŋ tɛɗn ɗim.

Maktubm gɛn Ɛbrege
Kupmmɛtn taar taaɗjeki ɗoobm gɛn

dooymaktubm gɛn Ɛbrege
Maktubm gɛn *Ɛbrege se debm kɛn raaŋin̰ se, kꞋtaaɗ te ron̰

eyo ɔɔ jee kɛn kꞋraaŋɗen maktubm se kic ɓo kꞋjeelɗe eyo.
Debmkɛnraaŋomaktubmara se, naan ̰ jeel ɔkKitapmgɛnRaa
dɔɔko ute jeege do dɔkin̰ se jiga. Jee al‑Masigen naan̰ raaŋɗen
maktubm ara se, Ꞌtɛɗn Yaudge. Jee al‑Masigen gɔtn ese se,
jaay nakgen ɔɔn ̰ lee aan doɗe ki se tɛɗɗenmaakɗe tuju ɔɔ kaal
maakɗen mɛtn‑jiki se kic ɓo ɓaa urlga. Ɔɔ jee mɛtin ̰ge se,
jenoga rɛsn ute ɗoobm al‑Masi se naatn. Anum naan ̰ raaŋɗe
se, je aɗen kɛɗn kaay kaama. Ute ɗoobmal‑Masi kɛnRaa ɔlin̰o
se ɔl jikilimge taarɗe ɓaauteRaa (kon̰ 1.1–2.18). Ɗeere, al‑Masi
se naan̰ Goon Raa ɔɔ naan ̰ se Raa mala mala. Ɔɔ naan̰ ɓaaɗo
tɛɗga debkilimi mala mala (kon̰ 1.3). Kooy kɛn naan̰ ooy se
aan gɔɔ jikilimgen lee ooy se, kusin ̰ kɛn ɔk tɔɔgɔ do jeege tu se,
tɔɔgin ̰ senaan ̰ tɛɗin ̰ga tɛɗgagɔtɔ (kon̰ 2.14). Utebɛɛkɛnal‑Masi
tɛɗ se ɓo, jee took aal maakɗe don̰ ki se Ꞌkɔŋ ɓaa cɛɛsn Raa ki
(kon̰ 3.1–5.10). Taaal‑Masi seook ɓaagabini aangagɔtnRaaki
ɔɔnaan ̰ ɓoRaa ɔndin ̰ga tɛɗgamagaldebmtɛɗnsɛrkɛRaaki gɛn
jee kɛn took aalmaakɗe don̰ ki (kon̰ 5.11–10.31). Isa se tec aan
gɔɔmagal gɛn jee tɛɗn sɛrkɛ Raa ki do dɔkin̰ se eyo taa naan ̰ se
tiŋg gɛn daayum. Maakŋ Kitapm kɛn Raa dɔɔko ute jeege do
dɔkin̰ se, jee tɛɗn sɛrkɛ Raa ki se daayumnaaɗe lee tɔɔl mooso
taa Raa aɗen tɔɔl kusin̰ɗe. Numgaŋ al‑Masi se ɛɗ ron ̰ sɛrkɛ taa
kusin̰ jeege jɛ‑kalaŋ sum ɔɔ gɛn sɔrɔkin̰a. Taa naan̰ se ɓo ɓɔrse
jee al‑Masige se iŋgga do ɗoob kɛn kiji ɔɔ naaɗe se Ꞌkɔŋ tɛrl ute
mɛtɗeey sum. Bin ɓokaalmaakŋgɛn jeedodɔkin̰ se taaɗɗesin̰
taa aɗen tɛɗn saaɗa (kon̰ 11‑12). Saaɗn kɛn naan ̰ taaɗɗen ese
ɓo kɛn ɛɗɗen kaay kaamamaakŋ nakge tun ɔɔn ̰ kɛn aan doɗe
ki ute nakŋ naam kɛn ɓɔrse aan doɗe ki se kici.

*Raa taaɗjeki ute taar Goonin̰a
1Do dɔkin̰ se, Raa lee taaɗo ɓugjege tu ute taar jee taaɗ taar

teeco taar Raa ki se mɛt dɛna ɔɔ ute ɗoobm jeege dɛna. 2Gaŋ
ɓɔrse se maakŋ ɓiige tun kaammɔɔtn ara se, naan ̰ taaɗjekiga
ute ɗoobm Goonin ̰a ɔɔ Goonin ̰ se ɓo, naan ̰ bɛɛr ɔndin̰o ɔɔ
ɛɗin ̰ganakgepaackaamjin ̰a. Ɔɔute ɗoobmGoonin ̰ se ɓonaan̰
aalo nakgen ɓaa se paac kici. 3Goon ese se ɓo kɛn taaɗ *nookŋ
Raa kɛnwɔɔr gɔtɔ kɛlɛŋ ɔɔnaan̰ se tec Raamalamala. Ute taar
naan ̰kɛn ɔk tɔɔgɔ se ɓo, nakgen ɓaa se paacnaan ̰ tɛɗɗeutu tiŋg

gɔtɗe ki. Kɛn naan ̰ jaay tug *kusin ̰ jikilimge aas sum se, naan̰
ook ɓaa iŋgmaakŋ raa ki do ji daam Raa Sidburku ki.

Isa se naan ̰magal cir *kɔɗn Raage
4Goonin ̰ se, Raa ɔndin ̰ga raan do kɔɗn Raage tu ɔɔ bin ɓo ro

kɛn Raa ɛɗin ̰ se, cir gɛn kɔɗn Raage. 5Taa ɓii kalaŋ tap ɓo Raa
taaɗ te kɔɗin ̰ kɛn gam eyo, kɛn an ̰ ɗeekŋ ɔɔ:
Naai se, ꞋGoomuma,
jaaki maammꞋtaaɗn naan jeege tu paacmaam ɓomꞋBubi.*
Tɛr daala kɔɗn Raa kɛn gam tap ɓo Raa taaɗin ̰ te eyo, kɛn an̰
ɗeekŋ ɔɔ:
Maam semꞋtɛɗn Bubi ɔɔ naai lɛ am Ꞌtɛɗn goonuma.†
6Num tɛr daala, kaaɗ kɛn naan ̰ ɔlo Goon paragin̰‡ do duni ki
se, naan̰ ɗeek ɔɔ:
Ɔn̰ kɔɗumge paac kɛrɛgŋ naanin̰ ki.§
7Gɛn kɔɗin̰ge se Raa taaɗ ɔɔ:
Naaɗe se jee tɛɗn naabumge,
naaɗe se tec aan gɔɔ kuulu ɔɔ aan gɔɔ rɔɔn̰ pooɗo.*
8Num gɛn Goonin ̰ ki se, Raa taaɗin ̰ ɔɔ:
Gaar naai Raa se tiŋg gɛn daayum,
ɔɔ jeeige se lɛ, naai tɔɔɗɗe ute ɗoobm daan ki.
9Naai lɛ Ꞌje nakŋ ute ɗoobin̰a
ɔɔ nakŋ *kusin ̰ se naai ɔɔɗ undin ̰ naatn.
Taa naan ̰ se ɓo Bubi Raa, naan ̰ ɔɔyiga uubu doi ki gɛn

maak‑raapo kɛn taaɗ ɔɔ
naai se gaarge ɔɔmaakŋ parige tu se naai ɓomagal cirɗe.†
10Tɛr Raa ɗeekin̰ daala ɔɔ:
Kɛse ɓo naai, Mɛlje, do kupmmɛt ki se naai aalo do naaŋa
ɔɔmaakŋ raa lɛ naai tɛɗin ̰o te jii.
11Nakgen se paac utu Ꞌtuju, gaŋ naai se tiŋg gɛn daayum.
Ɗeere,maakŋ raa ute do naaŋa se utu Ꞌkooy koono aan gɔɔ kala.
12Ɔɔ naai utu aɗen tuɗn aan gɔɔ kala
ɔɔ utu aɗen pɛlɛkŋ aan gɔɔ kɛn kꞋlee kꞋpɛlɛkŋ kalge se.
Numnaai lɛ Ꞌtɛrl roi eyo ɔɔ daayum daayumnaai iŋg gɔti ki.‡
13Ɔɔ taa ɓii kalaŋ tap ɓo Raa taaɗ te kɔɗin ̰ kɛn gam eyo, kɛn an̰
ɗeekŋ ɔɔ:
ꞋƁaaɗo iŋg do ji daamumki,
bini jee taamooyige semaammꞋaɗen Ꞌtɛɗn naai ɓo kiŋg doɗe ki.§
14 Kɔɗn Raage se tap ɓo naaɗe naŋge? Naaɗe se jee kaan ̰
naabm Raagen paacn̰ jꞋɔŋ jꞋaakɗen eyo, ɔɔ Raa ɔlɗeno se taa
noogŋ jeegen kɛn Raa utu aɗen kaaja.
* 1:5 AakKKR2.7. † 1:5 Aak 2Sam7.14 ɔɔ 1Krk 17.13. ‡ 1:6 Isa se naan̰ goon
paragŋ kalaŋ lak, gɔɔsin̰ gɔtɔ. § 1:6 Aak Dt 32.43 ɔɔKKR 97.7. * 1:7 Aak KKR
104.4. † 1:9 Aak KKR 45.7‑8. ‡ 1:12 Aak KKR 102.26‑28. § 1:13 Aak KKR
110.1.



Ɛbrege 2:1 471 Ɛbrege 2:12

2
JꞋɔn̰ten kuum kaalki taar *Raa se naaŋ ki

1 Taa naan ̰ se ɓo, taargen naajege kꞋbooyin̰kiro se, jꞋɔkin̰ki
ɔɔn ̰ cir daala, ey num sɔm jꞋaki kiigŋ ɗoob ki. 2 KꞋjeelki taar
kɛn *kɔɗn Raage taaɗo do dɔkin̰ *Musa ki se, ɔk tɔɔgɔ do jeege
tu paac ɔɔ jeegen jaay baate kuuno taar se lɔ baate kiŋg do
ki se, jee bin se do *kusin ̰ kɛn naaɗe tɛɗ se, Raa dabarɗenoga
ute ɗoobin ̰a. 3Anum naajege se, kꞋbooyin̰kiga taar naan ̰ kɛn
aajjeki ɔɔ taar naan ̰ se lɛ cir gɛn kɔɗnRaagen taaɗoMusa ki se.
Bin num kɛn taar se jaay naajege kꞋjꞋuum jꞋaalin ̰kiga naaŋ ki
num, naajege kic jꞋaki kɔŋ kaan ̰ kɔtn dubar kɛn se eyo. Mɛtn
taar kaajjege se, Mɛljege Isa ɓo uuno mɛtin ̰ taaɗo deete ɔɔ jee
kɛn booyo taarin̰ naan̰ taaɗo se ɓo, taaɗjeki ɔɔ taarin̰ge se,
taargenmɛt ki. 4Ɔɔ Raamala taaɗga tal ɔɔ taar ara se taarmɛt
ki ute ɗoobm nakŋ kaakŋ jeele ɔɔ ute nakgen naan ̰ tɛɗin ̰ deel
doa, ɔɔ ute napar nakŋ‑kɔɔɓgen naan ̰ tɛɗa ɔɔ bin ɓo naŋa naŋa
kic Raa ɛɗin ̰ga *Nirl Salal aan gɔɔ kɛn naan̰ maakin ̰ jen ro ki.

Isa se naan ̰DebmKaajjege
5Anum duni kɛn utu aɗe ɓaa jaay kɛn naaje kꞋtaaɗn mɛtin̰

ɓɔrse se, Ꞌkɔŋ tɛɗn kaam ji *kɔɗn Raage eyo. 6 Num maakŋ
Kitap ki se, nam kalaŋ taaɗga tal ɔɔ:
Debkilimi se tap ɓo naan ̰ naŋa kaca jaay ɓo kɛn naai Raa saapm

don̰ ki,
goon debkilimi se tap ɓo aas ɗi jaay ɓo naai aakin̰ don̰ ki se?
7Kaaɗn kɛn naai Ꞌtɛɗ debkilimi ɔɔpo baata aas te kɔɗn Raa ey se,

cɔkɔ sum.
Tɛr naai ɓo *Ꞌnookin ̰a ɔɔ Ꞌmagalin ̰ aan gɔɔ gaarge.
8Nakgen paacn ̰ naai aalɗeno se naai ɔn ̰in̰sin ̰ga kaam jin̰a.*
Kɛn Raa jaay ɛɗin ̰ga nakge paac kaam jin ̰ se, ne ɗim jaay Raa
ɛɗin ̰ te kaam jin ̰ ey se, gɔtɔ. Naɓo ɓɔrse nakge se paac naajege
jꞋaakin ̰kiutekaamjege seaangɔɔ tɛɗ tekaamjin̰ eyɓɔrtɔ. 9Gaŋ
naajege jꞋaakki Isa se, kaaɗ kɛn Raa tɛɗin ̰o jaay naan̰ ɔn ̰ ron̰
ɔɔpobaataaas te kɔɗnRaageey se, cɔkɔ sum. Taanaan ̰dabaro
ɔn̰ ron ̰ ooy se, ɓɔrse se, Raa nookin ̰ga ɔɔ magalin ̰ga aan gɔɔ
gaarge. Bin ɓo ute bɛɛ Raa se, naan ̰ ooyo taa jikilimge paac.

10Raa se aalo nakge paac ɔɔ bɔɔbɗe tiŋg gɔtɗe ki. Bin ɓo Raa
je ano ɓaa ute gɛnin ̰ge dɛna taa Ꞌkɛnd maakŋ nookin ̰ ki. Taa
dubar Isa ɔŋo se ɓo, Raa tɛɗin̰ naan ̰ tɛɗaasnaabin ̰ute ɗoobin ̰a.
Isa senaan ̰ ɓodebmtɔɔɗ ɔlɗegɔtnkaajki. 11Taa Isankɛndebm
tugŋ *kusin ̰ jeege ute jee kɛn naan ̰ tugɗe kusin ̰ɗege se, naaɗe
paac Bubɗe Raa kalaŋ ese sum. Taa naan̰ se ɓo kɛn Isa daŋɗe
ɔɔ naaɗe kꞋgɛnaan ̰ge se kic ɓo, sɔkɔn ̰ tɔɔlin̰ eyo. 12Taa naan ̰ se
ɓo Isa ɗeek Raa ki ɔɔ:
Maam semꞋutumꞋtaaɗn taa naai gɛnaamge tu;
* 2:8 Aak KKR 8.5‑7.

ɔɔ gɔtn kɛn jeeige jaay tusnga se, maammꞋai tɔɔmdaanɗe ki.†
13Tɛr Isa taaɗ daala ɔɔ:
Maam semꞋutumꞋkɔndmaakum doi ki.‡
Tɛr naan ̰ taaɗ daala ɔɔ:
MaammꞋutu ara ute gaangen kɛn naai Raa ɛɗumo se.§

14Bin ɓo aan gɔɔ gaan jikilimge paac ɔk daa roa ute mooso
se, naan ̰ kic ɓo ɔk daa roa ute mooso tecɗe naaɗe se kici. Bin
ɓo ute kooy Isa se, Iblisn, debm tɔkŋ mind jeege, naan ̰ ɓo
debm kɛn ɓaano ute yo do jeege tu se, tɔɔgŋ naan ̰ ɔk se, Isa
naŋin̰sin̰ga tak. 15 Bin ɓo jeegen tiŋg aan gɔɔ ɓulge taa naaɗe
ɓeer yo ki se, naan̰ aɗen kɔŋ kɔɔɗn doɗe. 16 Ɗeere kꞋjeelki,
naan ̰ ɓaaɗogɛnnoogŋkɔɗnRaageeyo, numnaan ̰ ɓaaɗo se gɛn
noogŋ mɛtjil *Abraamge. 17Taa ɗi naan ̰ tɛɗ ron ̰ debkilimi tec
naajege gɛnaan̰ge mala mala, bin ɓo naan ̰ tɛɗ *magal debm
tɛɗn sɛrkɛ Raa ki debm bɛɛ ɔɔ tuj ɔrmin ̰ eyo gɛn tɛɗn naabm
Raa. Taa naan ̰ se ɓo naan ̰ ɛɗ ron ̰ *sɛrkɛ gɛn tɔɔl kusin̰ jeege.
18Ɗeere, Isa se naan ̰ dabaroga ɔɔ ɔŋoga nakŋ naama; taa naan̰
se ɓo naan̰ an̰ kaasa gɛn naakŋ jeegen nakŋ naama aan doɗe
ki.

3
Isa se naan ̰ cir *Musa

1Gɛnaamge, *Raadaŋseno taa aki tɛɗn jeenaan ̰ge. Taanaan̰
se ɓo ɔndki saapse do Isa ki, naan ̰ ɓo debm kaan̰ naabm Raa
ɔɔ debm tɛɗn sɛrkŋ magal gɛn Raa. Naan̰ ɓo ɔkjeki taasa ute
Raa ɔɔ do nakge tun se ɓo, naajege kꞋjꞋaalki maakjege do ki
ɔɔ kꞋtaaɗki naan jeege tu. 2 Ɔɔ Isa se Raa bɛɛr ɔndin ̰ gɛn tɛɗn
naabin ̰a ɔɔmaakŋ naabin ̰ ki se naan̰ tuj te ɔrmin ̰ eyo, aan gɔɔ
Musakɛn tɛɗonaabamaakŋ *ƁeeRaaki paac jaay tuj te ɔrmin ̰
ey se*. 3Kɛse ɗoobin ̰a kɛn Isa jaay *nookin̰ eem cir gɛn Musa
se tec aan gɔɔ debm kɔɓm ɓee kɛn kꞋnookin ̰ cir ɓee kɛn naan̰
ɔɓo. 4KꞋjeelki, ɓee tak ɓo ɔk mɛl kɔɓin ̰ kɔɓin ̰a, num mɛl kɔɓm
nakgen ɓaa se paac se, naan̰ Raa. 5Maakŋ Ɓee Raa ki paac
se, Musa tɛɗoga naaba tuj te ɔrmin ̰ eyo ɔɔ naan ̰ tɛɗo naabin ̰ se
aan gɔɔ debm tɛɗn naaba gɛn taaɗn jeege tu nakŋ kɛn Raa utu
aɗen taaɗnmɛtin ̰naanki. 6Numgaŋ*al‑Masi se, naan ̰Goono,
Goon kɛn tuj te ɔrmin ̰ eyo ɔɔ Ɓee Raa paac se Raa ɔn̰in ̰sin ̰ga
kaam jin̰a. Ɔɔ naajege se ɓo aan gɔɔ kꞋɓee naan ̰a kɛn naajege
jaay kꞋɓeerki eyo ɔɔ jꞋɔndki dojege don̰ ki ute maak‑raapo se.

Raa Ꞌkɛɗn gɔtn tɔɔl maaka jeen̰ge tu
7 ꞋBooyki taar kɛn *Nirl Salal taaɗmaakŋ Kitap ki ɔɔ:

Jaaki jaay kɛn Ꞌbooykigamind Raa num,
8 ɔn ̰ten Ꞌtɛɗki domɔŋgɔ
† 2:12 Aak KKR 22.23. ‡ 2:13 Aak Eza 8.17. § 2:13 Aak Eza 8.18. * 3:2
Aak Nmb 12.7.

aan gɔɔ kɛn do dɔkin ̰ ɓugsege baate tooko taarin ̰ se
ɔɔ naan ̰ kɛn se, naaɗe naamin̰oga do kɔɗ‑ɓaar ki.
9Tɛr Raa taaɗ ɔɔ:
Ute nakgen bɛɛmaammꞋtɛɗo ɓaara si‑sɔɔ se kic ɓo,
ɓugsege naamumo ɔɔ naaɗe je am Ꞌkaakŋmɛtuma.
10Taa naan ̰ se ɓomaammaakum taarum do jeege tun ese
ɔɔmaammꞋtaaɗ ute maakummꞋɔɔ: Jee se lɛ daayum lee tɛrlum

naaga
ɔɔ nakŋmaam tɛɗ se lɛ, naaɗe booy ɔk eyo.
11Kɛnmaakum taarum se, maammꞋnaam taarummꞋɔɔ:
Jee se Ꞌkɔŋ kɛnd gɔt kɛnmaammꞋɗaapin̰ gɛn tɔɔl maaka se eyo.†

12 Gɛnaamge, ɔndki kɔndɔ nam ɔn ̰te kɔn ̰ maakin̰ Ꞌtɛɗn aak
kusukɛnan ̰kɔlin ̰naan̰ Ꞌtookŋkaalmaakin ̰doRaakieyo ɔɔ tɛrl
naaga Raa kɛn zɛɛr se. 13Gaŋ kaaɗ kɛn naase utu Ꞌtiŋgki tiŋg
maakŋ kaaɗ kɛn Raa daŋin̰ jaaki se, ɓii‑raa ɛɗki kaay kaama
naapge tu, ɔn ̰ten kaan ̰ki rose dala ute *kusin ̰a ɔɔ ɔn ̰ten Ꞌtɛɗki
domɔŋgɔ. 14Anumkɛnnaajege jaaykaalmaakjegendokupm
mɛt ki se jaay jꞋɔkin ̰ki tɔɔgɔ bini do taar tɔɔlin ̰ ki se ute naan̰
se, naajege jꞋaki tɛɗnnaaba kalaŋ ute *al‑Masi. 15Bin ɓoKitap
taaɗ ɔɔ:
Jaaki jaay kɛn Ꞌbooykigamind Raa num,
ɔn̰ten Ꞌtɛɗki domɔŋgɔ
aan gɔɔ kɛn do dɔkin ̰ ɓugsege baate tooko taarin ̰ se
ɔɔ naan ̰ kɛn se, naaɗe naamin̰o do kɔɗ‑ɓaar ki.‡

16 Anum jeegen booyo taar Raa jaay baate tooko ɔɔ tɛrlo
naaga Raa ki se, tap ɓo naŋge? KꞋjeelki jeegen se ɓo kɛn jeegen
paacn̰ *Musa ɔɔɗɗeno maakŋ taa naaŋ Masar ki. 17 Maakŋ
ɓaarge tun si‑sɔɔ se tap ɓo, Raa maakin ̰ taarin̰ do naŋge tu?
KꞋjeelki, Raa se maakin ̰ taarin̰ do jeege tun tɛɗo kusin ̰ jaay
ooyodokɔɗ‑ɓaar ki se§. 18Ɔɔ jeegenkɛnRaanaam taarin ̰ roɗe
ki ɔɔ: naaɗe se kɔŋ kɛnd gɔt kɛnmaammꞋɗaapin ̰ gɛn tɔɔlmaak
ki ey se, tap ɓo naŋge? Naaɗe se ɓo jee kɛn baate tooko taar
Raa ɔɔ tɛrlin ̰o naaga se. 19Bin ɓo kꞋjeelki, naaɗe se jaay ɔŋ ɛnd
te gɔt kɛn Raa ɗaapin ̰ gɛn tɔɔl maak ey se, taa naaɗe se baate
tooko kaal maakɗe don̰ ki.

4
1 Do dɔkin̰ se, *Raa taaɗ jeege tu ɔɔ utu aɗe kɛɗn gɔtn kɛn

naan ̰ ɗaapin ̰ga ɗaap gɛn jamaka se ɔɔ ɓɔrse kic gɔtn se utu
booy jeege. Binnum ɔndki kɔndɔnam ɔn ̰ten tɛɗn *kusin̰a jaay
kɔn ̰ ron̰ Ꞌkɔɔpm kaam mɔɔtn jaay Ꞌkɔŋ kɛnd gɔt kɛn ese ey se.
2Naajege kic ɓo kꞋbooykiga Labar Jiga aan gɔɔ jeegen tiŋgo do
kɔɗ‑ɓaar ki. Naaɗe se booyga taar se, naɓo taar se tɛɗ te ɗim
maakɗeki eyo, taanaaɗebaate tookokaalmaakɗedo taarkɛn
† 3:11 Aak KKR 95.7‑11. ‡ 3:15 Aak bersege 7, 8. § 3:17 AakNmb 14.29, 32.

ese se. 3Naɓo naajegen jꞋaalkiga maakjege do labar kɛn jiga
se, jꞋaki kɔŋ kɛnd gɔt kɛnRaa ɗaapin ̰ga ɗaap gɛn tɔɔlmaaka se.
Ey num jee kɛn baate kaalo maakɗe se, Raa taaɗ ɔɔ:
Kɛnmaakum taarum semaammꞋnaam taarummꞋɔɔ:
jee se kɔŋ kɛnd gɔt kɛnmaammꞋɗaapin̰ gɛn tɔɔl maaka se eyo.*
Kɛse ɓo taar kɛn Raa taaɗo kaaɗ kɛn naan ̰ aalo do naaŋa ɔɔ
naŋo naabin ̰ se, ey num ɓii gɛn jamaka se utu tap. 4Bin num
gɛn ɓii k‑cilige tu se maakŋ Kitap ki se gɔt kaam kalaŋ nam
taaɗga taaɗ ɔɔ: Ɓii mɛcɛ se Raa tɛɗ naŋ naabin ̰ paac ɔɔ: Ɓii
k‑cilige tu se, naan ̰ jamakŋ ro ki.† 5 Ɔɔ daala gɔtn ese se kic
taaɗ ɔɔ: Jee se kɔŋ kɛnd gɔt kɛn maammꞋɗaapin̰ gɛn tɔɔl maaka
se eyo.‡ 6Bin ɓoRaa seuunogadoa gɛn jeemɛtin̰ge se ɔk ɗoobo
gɛn kɛnd gɔt kɛnnaan̰ ɗaapin̰ga ɗaap gɛn jamaka se. Numgaŋ
jee kɛn booyo Labar Jiga deet deetn jaay baate tookŋ taar Raa
se, naaɗe se Ꞌkɔŋ kɛnd gɔt kɛn ese se eyo. 7Taa naan ̰ se ɓo Raa
ɔndga ɓii kuuy kɛn naan̰ daŋin̰ jaaki. Kɛn Raa ɔnd ɓii ese se,
gaan *Israɛlge se tɛrlga tɛrl naaga Raa ki daanin ̰ dɔkga jaay
naan ̰ taaɗɗenomaakŋ Kitap ki ute taar Gaar *Daud ɔɔ:
Jaaki jaay kɛn Ꞌbooykigamindin̰ num, ɔn̰ten Ꞌtɛɗki do‑mɔŋgɔ§.
8 Jɔsuɛ jaay ɔloga gaan Israɛlge taanaaŋkɛnnaaɗe saap ɔɔgɔtn
jamak kɛn mala mala num, ɗeere bin se, Raa kɔŋ taaɗn taa
ɓii gɛn jamakŋ kɛn kuuy ey sum. 9 Bin ɓo aan gɔɔ Raa naŋ
naabin ̰a ɔɔ jamakŋ ɓii k‑cilige tu se, jeeRaagekicRaautuaɗen
kɛɗn gɔtn jamaka bin kici. 10Taa debm jaay ɛndga gɔt kɛn Raa
ɗaapin ̰ gɛn jamaka se, naan ̰ se naŋga naabin ̰a ɔɔ jamakŋ aan
gɔɔ Raa kɛn naŋ naabin ̰ jaay jamakŋ ro ki se kici.

11 Bin se jꞋaayki kaamjege gɛn kɛnd maakŋ gɔt kɛn Raa
ɗaapin ̰ga ɗaap gɛn jamaka se; jꞋɔndki kɔndɔ maakjege tu se,
nam ɔn ̰te naajn̰ taara aan gɔɔ gɛn gaan Israɛlge sɔm an ̰ kɔlin̰
Ꞌkoocn̰ jaay Ꞌtookŋ taar gɛn Raa ey se.

12 Taa taar Raa se naan ̰ iŋg zɛɛrɛ ɔɔ ɔk tɔɔgŋ kɛn ɔs maakŋ
jeege. Ɔɔ naan ̰ se aat cir gɔrɗ‑jɛrlɛ kɛn taarin̰gen di paac
taat ranan ranan se. Naan̰ ɛnd maakŋ nakge tun maakŋ ro
debkilim ki se paac, naan ̰ ɛnd bini ɔŋ cɛŋgɛ, saapa ɔɔ koa.
Nakŋ maakŋ saapjege tu ute kɛngen naaje kꞋjeki se, naan ̰ ɓo
jeelnaŋin̰ tak ɔɔ lee taaɗjekimɛtin ̰naajege tu. 13Nakgepaac se
Raaɓoaalɗeno ɔɔdebmjaayRaa ɔŋaakin ̰eyse, gɔtɔ. NaanRaa
ki se nakŋ ko kꞋkɔyin ̰ tap ɓo gɔtɔ; nakge paac tooɗ tal. Ɔɔ naan
Raa ki se ɓo, naŋa naŋa kic ɓo Ꞌɓaa taaɗnmɛtn taarin ̰ taarin ̰a.

Isa se *magal debm tɛɗn sɛrkɛ Raa ki
14 Taa naajege se jꞋɔkki debm tɛɗn sɛrkŋ kɛn magal cir jee

tɛɗn sɛrkgen ɓaa se paac. Naan ̰ se ook ɓaaga maakŋ raa
ki cɛɛsn Raa ki. Naan̰ se Isa, Goon Raa. Taa naan ̰ se ɓo
* 4:3 Aak KKR 95.11. † 4:4 Aak Jɛn 2.2. ‡ 4:5 Aak KKR 95.11. § 4:7 Aak
Keem Kaa Raa 95.7‑8.

kaal maakjegen do Isa ki jaay kꞋlee kꞋtaaɗki mɛtin ̰ jeege tu
se, jꞋɔkin̰ki tɔɔgɔ. 15Ɗeere, naajege se jꞋɔkki debm tɛɗn sɛrkŋ
magal kɛn aas kaakŋ taa‑daayjege. Naan̰ se ɔŋoganapar nakŋ
naamge paac aan gɔɔ naajege, naɓo naan ̰ se ɔŋ tɛɗ te *kusin̰
eyo. 16Bin num jꞋɔn ̰ten Ꞌɓeerki, kꞋɓaaki gɔtn kaag do Raa kɛn
debm ajeki kɛɛjn̰ dojege tu ɔɔ ajeki tɛɗn bɛɛ kaaɗ kɛn naaje
kꞋjeki naan̰ aajjeki noogo.

5
1 *Magal debm tɛɗn sɛrkɛ Raa ki tak ɓo kꞋbɛɛr kꞋjꞋɔɔɗin ̰

maakŋ jikilimge tu gɛn tɛɗnnaabm*Raa taa tɔnd ɗaapm jeege
naanin̰ ki. Naan̰ Raa ɔndin ̰ se taa an ̰ kɛɗn nakge *sɛrkɛ ɔɔ kɔjn̰
mooso taa *kusin ̰ jeege. 2Magal debm tɛɗn sɛrkɛ Raa ki se,
naan ̰ kic ɓo ɔk tɔɔg eyo aan gɔɔ jikilimgen ɓaa se paac, taa
ɗi jeegen jeel ɔk mɛtn ɗoobm Raa eyo ɔɔ tɛɗn nakgen mɛt ki
ey se, naan ̰ aɗen kɛɛjn̰ doɗe ki. 3 Aan gɔɔ naan̰ kic ɔk tɔɔg ey
se, naan̰ Ꞌkɛɗn sɛrkɛ Raa ki taa kusin ̰ jeege sum eyo, num taa
kusin̰ naan ̰ malin ̰ kici. 4 Naan̰ se kalin̰ ki sum ɓo Ꞌkɔŋ kuun
ron ̰ raan gɛn tɛɗn magal debm tɛɗn sɛrkɛ Raa ki se eyo, num
magal debm tɛɗn sɛrkɛ Raa ki se, Raamala ɓo bɛɛr ɔɔɗin ̰a aan
gɔɔ kɛn naan̰ bɛɛr ɔɔɗo *Aarun do dɔkin̰ se.

5 Bin ɓo *al‑Masi kic naan ̰ mala ɓo uun ron̰ raan gɛn tɛɗn
magal debm tɛɗn sɛrkɛ Raa ki eyo. Num naan ̰ se Raa ɓo bɛɛr
ɔɔɗin ̰o ɔɔ ɗeekin ̰ ɔɔ:
Naai se Goonuma,
jaaki maammꞋtaaɗn naan jeege tu paac, maam ɓomꞋBubi*.
6Ɔɔ gɔt kuuymaakŋ Kitap ki kic Raa taaɗga taaɗ ɔɔ:
Naai se debm tɛɗn sɛrkɛ Raa ki gɛn yɛmin ̰a aan gɔɔMɛlkisɛdɛk.†

7 Kɛn Isa iŋgo do naaŋ ki se, naan ̰ tɔnd mɛta, eem nɔɔ ɔɔ
tɔɔyɔ ute kaa‑maane mɛtn Raa ki naan ̰ kɛn je num an ̰ kɔŋ
kaajn ̰maakŋ yo ki. Ɔɔ Raa se booyin̰ga keemin̰a taa naan ̰ se
debm took uun taarin̰a. 8 Isa se naan̰ ɓo Goon Raa. Ute naan̰
se kic ɓo naan ̰ aakoga dubar ɔɔ ute ɗoobm se ɓo naan ̰ deel
ron ̰a gɛn tookŋ kuun taar bubin ̰a. 9 Ɔɔ Raa tɛɗin ̰o naan̰ tɛɗ
aasoga naabin ̰ paac ute ɗoobin ̰a ɔɔ naan ̰ tɛɗga debm *kaajn ̰
gɛn daayum gɛn jeegen paacn̰ took uunga taarin̰a. 10 Anum
Raa se taaɗga tal ɔɔ naan̰ semagal debm tɛɗn sɛrkɛ Raa ki aan
gɔɔMɛlkisɛdɛk.

Kaalmaakse se ɔkin ̰ki tɔɔgɔ
11 Do taarge tun se, naaje jꞋɔk taarge dɛna gɛn taaɗa, naɓo

kɛn jꞋasen taaɗn mɛtin ̰ se tɛɗjen ɔɔn ̰ɔ, taa naase se Ꞌtɛɗkiga
jeegen Ꞌbooy ɔkki taara yɔkɔɗ eyo. 12 Ey num do dɔkin̰ tap
ɓo naase kꞋdooysenoga dooy nakgen se ɔɔ bɛɛki num, naase

* 5:5 Aak KKR 2.7. † 5:6 Aak KKR 110.4 ɔɔ *Ɛbrege kon̰ 7 kici gɛnMɛlkisɛdɛk.

kic aki tɛɗn jee dooy jeege, naɓomaammꞋaakse naase se Ꞌjeki
jꞋasen dooy ute nakgen kɛn kꞋlee kꞋdooy jeegen kɛn utu aal
kaal maakɗe do Raa ki. Anum ɓɔrse kic ɓo, maam mꞋaaksen
naase se Ꞌjeki ɓo jꞋasen kɛɗn sia, ey numkɔsgen deer se, naase
ɔŋ aasin ̰ki eyo. 13KꞋjeelki, debm utu aay kaay si se naan ̰ goon
kꞋtaace; debm bin se Ꞌkɔŋ bɛɛr kuun nakŋ ute ɗoobin ̰ eyo.
14Num gaŋ kɔsn deer se gɛn jee magala. Ɔɔ naaɗe se jeel ɔk
nakŋ jiga ɔɔ nakŋ kɛn *kusin ̰a, taa nakgen se naaɗe lee tɛɗin ̰
tɛɗa.

6
1 Bin ɓo mɛtn taar *al‑Masi kɛn kꞋdooy jeegen utu aal kaal

maakɗe don̰ ki se, jꞋɔn ̰in ̰ki kiŋg gɔtin ̰ ki aan gɔɔ kɛn do kuun
mɛt ki, num naajege se, kꞋɓaaki ute naanjege taa jꞋaki tɛɗn
jee magala. JꞋɔn ̰ten tɛrl do nakge tun do kuun mɛt ki se aan
gɔɔ: kɛn gɛn tɛrl naaga do nakge tun ajenki kɔl yo ki ɔɔ jꞋaalki
maakjege do *Raa ki; 2 jꞋɔn̰te kiŋgki do dooy gɛn napar tugŋ
ɗaapm ro naan Raa ki ɔɔ gɛn tɔnd ji do jeege tu taa Raa aɗen
tɛɗn bɛɛ; jꞋɔn ̰ten kiŋgki do taar kɛn Raa taaɗ ɔɔ jeegen ooyga
kooy se utu duru daan yoge tu ɔɔ taar kɛn Raa utu kɔjn ̰ bɔɔrɔ
kaammɔɔtn gɛn sɔrɔkin̰a do jeege tu. 3 JꞋɔn ̰ten kiŋgki gɔtn ese
sum, numkꞋɓaaki ute naanjege aan gɔɔkɛnRaamaakin ̰ jen ro
ki.

4-6 KꞋjeelki, jeegen tɛrlga tɛrl naaga Raa ki ɔɔ ɛndga maakŋ
*kusin ̰ ki se, ey num naaɗe se aakoga gɔtn wɔɔr kɛn iin ̰o gɔtn
Raa ki, ɔŋga nakŋ nijim kɛn Raa ɛɗ jeege tu, ɔŋga *Nirl Salal
ute jee Raage kici, naaɗe naam ɔkga taar Raa se nijimi, naaɗe
jeelga kiŋg kiji ute al‑Masi se ɔk tɔɔgɔ ɓɔrse ɔɔ naan ki ɔɔ ute
naan ̰ se kic ɓo, kɛn naaɗe jaay tɛrlga naaga Raa ki se, ɗoobm
je kɔŋ kuuy jaay naaɗe aɗe tɛrl maakɗe ɔɔ jꞋanɗeno tɛrl gɔtn
al‑Masi ki daal se, gɔtɔ. Taa jee se, aan gɔɔ naaɗe malin ̰ge
ɓo tup tɔɔl Goon Raa se ro kaag ki daala ɔɔ naaɗe tɛrl ɔlin ̰ga
maakŋ sɔkɔn̰ ki naan jeege tu.

7 Aakki maakŋ‑gɔtn jaay maane bɔɔy daayum maak ki se
kɛn nakŋ kɔsin ̰ maak ki jaay oojga jiga mɛl maakŋ gɔt ki se,
gɔtn se, Raa tɛɗin ̰ bɛɛn ̰a. 8 Num kɛn maakŋ‑gɔtn se jaay iin ̰
muge ute kɔrɔndge sum num, maakŋ‑gɔtn ese se ooj te ɗim
ey se, gɔtn se Raa an ̰ naama ɔɔ jꞋan ̰ toocn̰ naatn gɛn sɔrɔkin̰a.

9 Jee maak‑jemge, kɛn naaje kꞋtaaɗ bin kic ɓo naaje se
kꞋjeele naase se utu iŋgki do ɗoob kɛn jiga kɛn asen kaaja.
10 Taa Raa se naan ̰ debm tɛɗ nakge ute ɗoobin ̰a ɔɔ naan ̰ kɔŋ
dirig eyo naabm kɛn naase Ꞌtɛɗin ̰kiro utemaak‑jea taa naan̰a
gɛnaasege tu ɔɔ ɓɔrse kic naase utu Ꞌlee Ꞌtɛɗin ̰ki tɛɗ se. 11Anum
naaje se kꞋje maakse ki se naŋa naŋa kic ɓo nakgen naan̰ Ꞌtɛɗ
ɓɔrse se ɔn ̰te kɔn ̰in ̰a, num aay kaamin ̰ ɔnd don ̰ do nakŋ kɛn
naajege jꞋɔndki dojege do ki kɛn utu kaan ute ɗoobin ̰a bini

kaan do taar tɔɔlin̰ ki. 12 Ɔn̰te Ꞌkɔɔrki, aayki kaamse, uunki
ɗoobm jee kɛn aal maakɗe do Isa ki ɔɔ aay kaamɗe do ki ɔɔ
ute nakgen se ɓo naaɗe utu Ꞌkɔŋ nakŋ bɛɛ kɛn Raa taaɗ ɔɔ utu
Ꞌkɛɗn jeen ̰ge tu se.

Nakŋ kɛn Raa taaɗ ɔɔ kɛɗn jeen ̰ge tu se ɗeere utu Ꞌkaana
13 Naase Ꞌjeelki do dɔkin̰ se, Raa taaɗoga taaɗ ɔɔ utu kɛɗn

naka ɓugjege tu *Abraam ki. Kaaɗ kɛn naan ̰ taaɗin ̰ taar se,
naan ̰naamtaarin̰ute ron ̰mala taanamjaaymagal cirin ̰naan̰
Raa se, gɔtɔ*. 14Naan̰ taaɗin ̰ tal ɔɔ: Ɗeere,maamsemꞋai tɛɗn bɛɛ
dɛna, ɔɔmꞋai dirl mɛtjili Ꞌtɛɗn dɛn aak eyo.†

15 Taar kɛn Raa taaɗ Abraam ki se, Abraam aay kaamin̰
booyin̰ga dɛna ɔɔ aal maakin ̰ paac do ki ɔɔ ute naan ̰ se, Raa
ɓaaɗo ɛɗin̰ nakŋkɛnnaan ̰ taaɗin ̰o ɔɔ an ̰kɛɗ se. 16Kɛn jikilimge
jaay ɓaa ɓaa naam taarɗe se, naaɗe naam ute ro debm kɛn
magal cirɗe; bin ɓo taarɗe se naaɗe tɔɔlin ̰ ute naamkɛn naaɗe
naam taarɗe se. 17Bin ɓo jee kɛn Raa taaɗoga taaɗ ɔɔ utu aɗen
kɛɗ naka se, naan ̰ taaɗɗesin̰ tal cir daala ɔɔ naan ̰ se Ꞌkɔŋ tɛrl
taarin̰ kuuy eyo. Taanaan ̰ se ɓodo taar kɛnese se, naan ̰naam
taarin̰ do ki. 18Ute nakgen kɛn naan ̰ taaɗ ɔɔ utu aɗen kɛɗa ɔɔ
ute naam taarin̰ kɛn naan ̰ naam se, kꞋjeelki ute nakgen di ese
se, Raa se Ꞌkɔŋ tɛɗn taar‑kɔɔɓ eyo. Bin ɓo naajegen kɛn jꞋɔŋkiga
gɔtn koomo gɔtin ̰ ki se, taarin̰gen di se ɓo kɛn ɛɗjekiga kaay
kaammɛc, kɛnajeki kɔl jꞋaki kɔnddojege tak donakge tun kɛn
naan ̰ taaɗjeki ɔɔ utu ajeki kɛɗ se. 19Aan gɔɔmaal kɛn tɔɔgɔ kɛn
lee gak ɗaar markaba se, kɔnd do naajege kic ɓo tɛɗ kiŋgjege
se tɔɔg gaŋ tec bin kici. Ɔɔ kɔnd do ese se ɛnd bini deel kal
deer kɛn kꞋgaaŋ gɔtn *Ɓee Raa kɛn *salal‡ ɔɔ naan ̰ se ɓaa bini
aan gɔtn Raa ki mala. 20Gɔtn ese se ɓo Isa ɛndo naanjege tu
ɔɔ naan̰ ɛndo se taa naajege kici. Ɔɔ naan ̰ tɛɗ naan ̰ ese se, taa
naan ̰ Ꞌtɛɗga *magal debm tɛɗn sɛrkɛ Raa ki gɛn daayum aan
gɔɔMɛlkisɛdɛk.

7
Mɛlkisɛdɛk se naan ̰ gaarge ɔɔ *debm tɛɗn sɛrkɛ Raa ki

1Mɛlkisɛdɛk senaan ̰ ɓo iŋgo gaar gɛngɛgɛr Salemki ɔɔdebm
tɛɗn sɛrkɛ gɛn *Raa Taaro. Kaaɗ kɛn *Abraam iin ̰o gɔt kɛn
naan ̰ tɛɗo bɔɔrɔ ute gaarin̰ge jaay ɓaaɗo ɓaa se, Mɛlkisɛdɛk ɓo
dɔɔɗin ̰a ɔɔ ɔɔɗin ̰ ɓooro. 2Abraam nakgen jigan naan ̰ tɔso gɔtn
bɔɔr ki paac se, naan ̰ nigin ̰ gɔtɔ kaam sik ɔɔ kɛn kaam kalaŋ
se, naan ̰ uun ɛɗin ̰Mɛlkisɛdɛk ki*. Nakŋ kɛnmaammꞋje taaɗn
deet se: Ro Mɛlkisɛdɛk se je ɗeekŋ ɔɔ: Gaar kɛn tɛɗ naka ute
ɗoobin̰a. Ɔɔ tɛr naan ̰ se Gaar gɛn gɛgɛr Salem†, kɛse je ɗeekŋ
* 6:13 Aak Jɛn 22.16. † 6:14 Aak Jɛn 22.17. ‡ 6:19 Aak Mt 27.51. * 7:2
Aak Jɛn 14.17‑20. † 7:2 Ro Salem se je ɗeekŋ ɔɔ: lapia.

ɔɔ: Gaar kɛn ɛɗ lapia jeege tu. 3ƆɔMɛlkisɛdɛk se, Kitap taaɗ te
taa bubin ̰ eyo, taa kon̰ eyo, taa mɛtjilin ̰ kɛn naan̰ teecn ̰no ro
ki eyo, ɔɔ taa koojin̰ eyo ɔɔ taa kooyin̰ eyo. Anum naan ̰ se tec
Goon Raa ɔɔ naan̰ se debm tɛɗn sɛrkɛ Raa ki gɛn daayum.

4KꞋsaapki tu do Mɛlkisɛdɛk ki, naan ̰ se magal aak eyo bini
Abraam kɛn mɛtjil gaan *Israɛlge baago do naan ̰ ki se kic
ɓo, nakgen jigan naan ̰ tɔso gɔtn bɔɔr ki se, naan ̰ nigin ̰ gɔtɔ
kaam sik ɔɔ kɛn kaam kalaŋ se, ɛɗin ̰ naan ̰ ki. 5 Maakŋ *Ko
Taar kɛn Raa ɛɗo Musa ki se, maakŋ mɛtjil gaan Lɛbige tu se,
jee mɛtin ̰ge se jee tɛɗn sɛrkge Raa ki ɔɔ gaan Israɛlgen kuuy
se maakŋ nakɗege tun paac se, naaɗe nigin ̰ kaam sik ɔɔ kɛn
kaam kalaŋ se ɛɗɗen naaɗe ki. KꞋjeelki, naaɗe se kic gɛnaa
naapge ɔɔ naaɗe se paac teeco mɛtjil Abraam ki. 6 Anum
Mɛlkisɛdɛk se naan̰ teeco mɛtjil gaan Lɛbige tu eyo, naɓo
Abraamnignakin ̰gekaamsik ɔɔkɛnkaamkalaŋ se, ɛɗin ̰naan̰
ki. Ɔɔ tɛr naan̰ ɔɔɗin ̰ ɓooro Abraam kɛn Raa taaɗin ̰ga taaɗ
ɔɔ utu an ̰ kɛɗn nakge se. 7Ɗeere kꞋjeelki, debm magal ɓo ɔɔɗ
ɓooro deb kɛn baata. 8Gɛnmɛtjil gaan Lɛbigen kɛn kꞋlee kꞋnig
nakge kaam sik jaay kɛn kaam kalaŋ kꞋlee kꞋjꞋɛɗɗen se, naaɗe
se jikilimgen lee ooyo aan gɔɔ jee ɓaa se paac; Mɛlkisɛdɛk
kic ɔŋga bɛɗin ̰a aan gɔɔ naaɗe se, naɓo Kitap taaɗ ɔɔ naan ̰ se
utu iŋg zɛɛrɛ. 9 Lɛbi ute ɗoobm mɛtjil naan ̰ se, ɓɔrse kic gaan
Israɛlge lee nig nakɗege gɔtɔ kaam sik ɔɔ kɛn kaam kalaŋ se,
naaɗe utu lee ɛɗɗen. Bin num jꞋaki taaɗ jꞋɔɔki ɗi: Lɛbimala kic
utemɛtjilin ̰ se, ute ɗoobm ɓugɗeAbraamse, nakɗegen kꞋnigin̰
gɔtɔ kaam sik se, kɛn kaam kalaŋ se naaɗe ɛɗoga Mɛlkisɛdɛk
ki. 10Ɗeere, kaaɗ kɛn se Lɛbi jꞋoojin ̰ te ey ɓɔrtɔ, num naan ̰ kɛn
se, naan ̰utudurn ɓugin̰ Abraamki kaaɗkɛnMɛlkisɛdɛk ɓaaɗo
dɔɔɗ ute ɓugin̰ Abraam se.

Isa se naan ̰ debm tɛɗn sɛrkɛ Raa ki aan gɔɔMɛlkisɛdɛk
11Maakŋ *Ko Taar Raa kɛn Musa ɛɗo gaan *Israɛlge tu se,

kꞋjeelki gaan Lɛbitge ɓo kɛn Raa bɛɛr tɔɔɗɗen gɛn tɛɗn *sɛrkɛ
Raa ki. Kɛn naabɗe se jaay tɛɗga ute ɗoobin ̰ num, gɛn ɗi jaay
Raa Ꞌbɛɛr Ꞌkɔɔɗn debm tɛɗn sɛrkɛ kuuy aan gɔɔMɛlkisɛdɛk se?
Kɛn ɗoobin ̰ ki num kꞋbɛɛr kɔɔɗn mɛtjil *Aarun ki sum ey la?
12 Ɔɔ kɛn jee tɛɗn sɛrkge Raa ki jaay kꞋpɛlɛkɗenga ute taa ɓee
kuuy se num, bin se Ko Taar kɛn ɔl kꞋtɔndɗe naaɗe se kic ɓo
jꞋan ̰ pɛlɛkŋ kuuy tak. 13 Taar se taaɗ ute Mɛljege Isa ɔɔ naan̰
se teeco taa ɓee kɛn kuuy. Ɔɔ taa ɓee naaɗe se nam tap ɓo ɓii
kalaŋ tɛɗ te naabmgɛn tɛɗn sɛrkɛRaa ki eyo. 14AnumkꞋjeelki,
Mɛljege Isa se teeco taa ɓee Judaki. Kaaɗkɛn*Musa jaay taaɗo
taa *jee tɛɗn sɛrkɛ Raa ki se, taa ɓee jeegen ese se, naan ̰ taaɗo
te taa naaɗe eyo.

15Daala, taar kɛnkꞋtaaɗkiro do ki se, ɓɔrse tooɗga tal. Debm
tɛɗnsɛrkŋkuuyse, aanga ɔɔnaan̰ seaangɔɔMɛlkisɛdɛk. 16Kɛn

ɔl jaay naan̰ tɛɗ *debm tɛɗn sɛrkɛ Raa ki se taa gɛnmɛtjilin ̰ do
naaŋ ki eyo, num taa naan ̰ se ɔk tɔɔgɔ gɛn tiŋg gɛn daayum.
17Taa naan ̰ se ɓo Kitap taaɗ ɔɔ:
Naai se debm tɛɗn sɛrkɛ Raa ki gɛn daayum aan gɔɔ gɛn

Mɛlkisɛdɛk.‡
18Ko Taar kɛn Raa ɛɗo Musa ki se ɔk tɔɔg ey jaay kꞋpɛlɛkin̰ ute
kɛn kuuy se, taa naan ̰ se ɔŋ noog te jeege dɛn eyo. 19 Taa Ko
Taar kɛn Raa ɛɗo Musa ki se ɔŋ tɛɗ te ɗim aak bɛɛ naan Raa ki
eyo. Num gaŋ kɔnd kɛn naaje jꞋɔndki dojege ɓɔrse se bɛɛ cir
paac paac ɔɔ ute kɔnd do se ɓo kɛn tɛɗjeki naajege kꞋgɔɔrki ute
Raa se.

20 Tɛr do ki daala, kɛn Isa jaay Raa ɔndin ̰ magal debm tɛɗn
sɛrkɛ se, Raa naamga naam taarin̰ jaayo. Gaŋ gɛn jee tɛɗn
sɛrkɛ Raa ki kɛn kuuy se, Raa ɔŋ naam te taarin̰ eyo. 21Anum
Isa se kɛn Raa jaay ɔndin ̰ debm tɛɗn sɛrkɛ se, naan ̰ naam
taarin̰ ɔɔ:
MaamRaaMɛlɛ se, mꞋnaamga naam taaruma
ɔɔ taarum semꞋan ̰ kɔŋ tɛrl kuuy eyo, mꞋɔɔ:
Naai se Ꞌtɛɗga debm tɛɗn sɛrkɛ Raa ki gɛn daayum.§
22Taa naan̰ se ɓo ute Isa se kic ɓo, naajege kꞋjeelki *dɔɔkŋ kɛn
Raa dɔɔk ute naajege se jiga cir paac paac.

23 Tɛr daala, jee tɛɗn sɛrkge se kꞋtɔlga dɛna, naɓo yo se ɔŋ
ɔn̰ɗe te gɛn tɛɗnnaabɗe se gɛndaayumeyo. 24Numgaŋ Isa se,
naan ̰ tiŋg gɛn daayum ɔɔ naabin ̰ kɛn naan ̰ lee tɛɗ se kic lɛ tiŋg
gɛn daayum. 25 Taa naan̰ se ɓo jee kɛn ɓaaɗo naan Raa ki ute
ɗoobm naan̰ se, Isa ɔk tɔɔgɔ kɛn aɗen kaajn̰ gɛn sɔrɔkin̰a, taa
naan ̰ se daayum tiŋg zɛɛrɛ gɛn tɔndmɛtn Raa taa naaɗe.

26 Isa se naan̰ ɓo *magal debm tɛɗn sɛrkɛRaa ki kɛndɔɔɗjeki
naajege tu. Naan̰ se debm *salal, ɔk tuj eyo ɔɔ ɔk *kusin ̰ eyo.
Anumneɗim jaayan ̰ tumute jeekusin ̰ge tapɓogɔtɔ ɔɔnaan ̰ se
Raa uun ɓaansin ̰ga raan ɔndin ̰ga do nakge tu paac. 27Ɔɔnaan̰
se aan gɔɔmagal tɛɗn sɛrkɛ Raa ki kɛn do dɔkin̰ se eyo. Naaɗe
se lee tɛɗ sɛrkɛ taa kusin ̰ naaɗe malin ̰ge jaay ɓo tɛɗ sɛrkɛ taa
kusin̰ gɛn jeege se. Gaŋ Isa se naan ̰mala ɛɗ ron ̰ sɛrkɛ jɛ‑kalaŋ
sum ɔɔ gɛn sɔrɔkin̰a. 28Magalgen jee tɛɗn sɛrkɛ Raa ki kɛn Ko
Taar kɛn Raa ɛɗoMusa ki tɔndɗe se, naaɗe se jikilimge sum ɔɔ
naaɗe se ɔk tuju naan Raa ki. Anum taar kɛn Raa jaay naam
taarin̰ se ɓaaɗo ɛnd gɔɔ Ko Taar kɛn Raa ɛɗoMusa ki ɔɔ taar se
ɓo kɛn tɛɗ Isa tɛɗ magal debm tɛɗn sɛrkɛ Raa ki gɛn daayum.
Goonin ̰ se ɓo tɛɗ nakge paac aasin ̰ ute ɗoobin ̰a.

8
Isa se naan ̰ ɓo *magal debm tɛɗn sɛrkɛ Raa ki gɛn naajege

‡ 7:17 Aak Jɛn kon̰ 13 ɔɔ KKR 110.4. § 7:21 Aak KKR 110.4.

1 ꞋBooyki! *Ko Taar kɛn naaje kꞋtaaɗsen mɛtin̰ se, kɛse ɓo

napar magal debm tɛɗn sɛrkɛ Raa ki kɛn naajege kꞋjꞋɔkki se.
Ɔɔ naan̰ se ookga maakŋ raa ki utu iŋg do ji daam kaag do
*Raa ki ɔɔ Raa Sidburku ɓo gaar magal kɛn cir nakgen ɓaa
se paac. 2 Isa tɛɗn naabm *salal maakŋ *kɔrɔr Raa kɛn mala
mala ɔɔ kɔrɔr se jikilimge ɓo ɗaapin ̰ eyonumMɛljege ɓo debm
ɗaapin ̰a.

3 Magal jee tɛɗn sɛrkɛ Raa ki paacn̰ kɛn kꞋtɔndɗe se naŋa
naŋa kic ɓo ɔk nakŋ kɛn naan ̰ Ꞌkɛɗn Raa ki ɔɔ an ̰ kɔjn ̰ mooso.
Bin ɓo magal debm tɛɗn sɛrkɛ Raa ki gɛn naajege se kic Ꞌkɔkŋ
ɗim tak kɛn Ꞌkɛɗn Raa ki. 4 Kɛn *al‑Masi jaay debm do naaŋ
ki sum num, naan ̰ Ꞌkɔŋ tɛɗn debm tɛɗn sɛrkɛ Raa ki eyo*, taa
kaaɗ kɛn se jee kuuy utu kɛn lee ɛɗnakge *sɛrkɛRaa ki aan gɔɔ
kɛn Ko Taar kɛn Raa ɛɗoMusa ki taaɗno se. 5Naaɗe se ɓee kɛn
naaɗe tɛɗnnaabamaakki se, naan ̰ se kaamnirli sum ɔɔ tec tec
ɓo*ƁeeRaamalamalakɛnmaakŋraaki. BinɓokɛnMusa jaay
ɓaa ɗaap kɔrɔr magal se, Raa dɛjin̰ ɔɔ: Aakin ̰ jiga. ꞋƁaa ɗaapin̰
Ꞌtec raa raa aan gɔɔ kɛn maammꞋtaaɗisin̰ do ko ki se.† 6Ɗeere,
ɓɔrse, naabm Isa se magal cir paac paac. Taa *dɔɔkŋ kɛn Raa
dɔɔk ute jeege, ute ɗoobmnaan̰ se jiga cir paac paac. Ɔɔ Isa se
naan ̰ ɓo daan Raa ute jeege ɔɔ ute ɗoobm naan ̰ se, Raa taaɗga
taaɗ ɔɔ utu kɛɗn nakgen bɛɛ cir paac paac jeege tu.

*Dɔɔkŋ kɛn Raa dɔɔk kiji ute jeege
7 Kɛn dɔɔkŋ kɛn Raa dɔɔko ute jeege do dɔkin̰ se jaay tɛɗ

naabin ̰ aasga ute ɗoobin ̰ num, Raa se Ꞌkɔŋ dɔɔkŋ ute jeege
kuuy eyo. 8 Num kɛn Raa jaay mooy jeen ̰ge se taa *kusin̰
naaɗe tɛɗ se naan̰ ɗeek ɔɔ:
ꞋBooyki, maam Mɛlɛ mꞋtaaɗsen mꞋɔɔ ɓiigen utu aɗe ɓaa naan ki

se,
maammꞋutumꞋdɔɔkŋ kiji utemɛtjil gaan *Israɛlge
ɔɔ ute taa ɓee Juda‡kici.
9Dɔɔkŋ kɛnmaammꞋdɔɔko ute naaɗe se
Ꞌtec aan gɔɔ dɔɔkŋ kɛnmaammꞋdɔɔko dɔkin ̰ ute ɓugɗege se eyo.
Kaaɗ kɛn naane se ɓo, maammꞋtɔkɗeno jiɗe ki
ɔɔmꞋtɔɔɗmꞋɔɔɗɗeno naatnmaakŋ taa naaŋMasar ki.
GaŋdɔɔkŋkɛnmaammꞋdɔɔkoutenaaɗe se, naaɗe tujga ɔrmɗe ro

ki.
Taa naan ̰ se ɓomaammꞋtɛrlɗeno naaga.
Kɛse ɓo taarMɛljege taaɗa.
10TɛrMɛljegeRaa taaɗ ɔɔ: TaadɔɔkŋkɛnmaammꞋutumꞋdɔɔkute

gaan Israɛlge,
kɛn ɓiigen aɗe ɓaa naan ki se, maam mꞋaɗe kɛɗn jeele gɛn jeel

ɗoobumge

* 8:4 Kɛn Isa jaay Ꞌkɔŋ tɛɗn debm tɛɗ sɛrkɛ Raa ki ey se, taa naan̰ teecomɛtjil Juda
ki. † 8:5 Aak Ekz 25.40. ‡ 8:8 Taa ɓee Juda se maakŋ gaan Israɛlge tu kici.

ɔɔ ɗoobumge semꞋaɗesin ̰ taaɗn kɔmbmaakɗe ki.
MaammꞋaɗen tɛɗn Raaɗe ɔɔ naaɗe tɛɗn jeemaamge.
11 Maakɗe ki se nam Ꞌdooy naapin ̰ ute gɛnaan ̰ gɛn jeel Raa ey

sum,
taa jeege paac am jeelummaamRaa,
Ꞌkɔnd do gaange tu bini Ꞌkaan do jeemagalge tu.
12Taa ute bɛɛmse, maammꞋaɗen tɔɔl tujɗege
ɔɔ kusin ̰ɗege semꞋan ̰ dirigin ̰ naatn.§
13Kɛn Raa jaay daŋ dɔɔkŋ kɛn naan̰ utu dɔɔkŋ ute naaɗe kiji
se, naan ̰ je taaɗn ɔɔ dɔɔkŋ kɛn naan ̰ dɔɔko deet deet se gɔtin̰
deelga; taa nakŋ jaay daanin ̰ dɔkga se naan ̰ ooyga koono ɔɔ
ɔɔpga baata utu Ꞌdeele.

9
Raa se tap ɓo jꞋan ̰ keem jꞋɔɔ ɗi

1 *Dɔɔkŋ kɛn *Raa dɔɔko ute jeege deet deet se, ɔk ɗoobge
ute ɓee do naaŋ ki ara gɛn keem Raa. 2 Taa ɓee se naaɗe
ɗaap *kɔrɔrmagal ɔɔ gaaŋin̰ gɔtɔ kaamdio ute kal deere. Gɔtn
naan ki se kꞋdaŋin̰ gɔtn *salal ɔɔ gɔtn se ɔk lɔɔmpɔ kɛn ɔk jige
cili ɔɔ ɔk tabil, ɔɔ do tabil ki se ɔk mappagen kɛn jꞋɛɗin ̰ga kɛɗ
*sɛrkɛ Raa ki. 3 Ɔɔ ɓee maak ki kɛn naagŋ kal ki se, kꞋdaŋin̰
gɔtn salal cir paac paac. 4 Ɔɔ gɔtn se ɔk bɛjɛŋɛ gɛn daab kɛn
kꞋlee kꞋtɔɔcn nakŋ oot nijimi ɔɔ ɔk *sandukŋ kɛn Raa dɔɔk
ute jeege do dɔkin̰a ɔɔ sandukŋ se naagin̰a ɔɔ maakin̰a paac
kꞋjꞋɔɔyin̰ ute daab. Maakŋ sanduk ki se ɔk nakŋ kɛn kꞋɗaapin ̰
ute daab ɔɔ maakŋ nak kɛn se ɔk kɔsɔ kɛn kꞋdaŋin̰ maan*,
sirɗn gɛn *Aarun kɛn iin ̰o pɔɔn ̰ɔ ɔɔ ute tircil kɛn kꞋraaŋga raaŋ
ro ki taargen gɛn Raa dɔɔko ute jeen ̰ge. 5 Do sanduk ki se,
naaɗe ɗaap tɔnd *kɔɗn Raage dio kɛn kꞋdaŋɗe cɛrubige kɛn
taaɗ *nookŋ Raa. Kɔɗ Raagen di se ɔk taa bɛɛkŋ kɛyɗege kɛn
deeb taa sandukki se. Do sandukki se ɓogɔtn kɛnkꞋlee kꞋsiikŋ
mooso kɛn url maakŋ Raa. Naɓo ɓɔrse, maam mꞋɔk gɔtn kɛn
mꞋasen taaɗnmɛtn nakgen se paac eyo.

6Aan gɔɔ nakge paac naaɗe tɔndin ̰ga ute ɗoobin ̰ bin se, *jee
tɛɗn sɛrkɛ Raage tu ɓii‑raa naaɗe ɛnd maakŋ ɓee kɛn naan ki
se gɛn tɛɗn naabɗe. 7Nummaakŋ ɓee kɛn maak ki se, magal
debm tɛɗn sɛrkɛkalin̰ ki sum ɓo,maakŋ ɓaar ki se ɛnd jɛ‑kalaŋ
sum. Ɔɔ kɛn naan ̰ ɛnd kɛnd se, naan̰ ɓaan utemooso gɛn sɛrkɛ
jin ̰ ki tak, taa *kusin ̰in ̰a ɔɔ taa kusin ̰ gɛn jee dɛngen kɛn naaɗe
tɛɗin ̰ jaay ɔnd eyo. 8Ute nakgen se *Nirl Salal je ajesin ̰ki taaɗa
ɔɔ kɛn jeege jaay utu tɛɗ tɛɗ naabm maakŋ ɓee kɛn naan ki
rɔk se, kɛse je ɗeekŋ ɔɔ ɗoobm kɛn jeege an kɛnd maakŋ ɓee
kɛn maak ki kɛn gɔtn salal cir paac paac se jꞋutu kꞋjꞋɔɔɗin ̰ te
§ 8:12 Aak Jer 31.31‑34. * 9:4 Maan ara se kɔsn kɛn Raa siɗo gaan *Israɛlge tu
kaaɗ kɛn naaɗe tiŋgo do kɔɗ‑ɓaar ki.

ey ɓɔrtɔ. 9Nakgen se kaam nirli gɛn nakgen ɓɔrse aanga se.
Taa nakgen kꞋjꞋɛɗ sɛrkɛ Raa ki ute moosn kɛn jꞋɔj Raa ki se aas
eyo gɛn tugŋ ɗaapm maakŋ debm kɛn ɓaaɗo keem Raa ute
ɗoobm ese se. 10Nakgen se taaɗ taa kɔsɔ, taa kaaye, taa napar
tugŋ ɗaapm roa naan Raa ki ɔɔ kɛse ɗoobm kɛn jikilimge ɓo
lee tɛɗ sum. Nakgen se ɔs aay bini aan kaaɗn kɛn Raa ɓaaɗo
tɛrl nakge paac kiji.

11 Num gaŋ ɓɔrse *al‑Masi aanga, naan ̰ ɓo *magal debm
tɛɗn sɛrkɛ Raa ki kɛn ɓaano ute bɛɛ kɛn naajege kꞋnaamin̰kiga
naam se. Gɛn tɛɗn naan ̰ ese se, naan ̰ ɛnd maakŋ kɔrɔr kɛn
magala ɔɔ salal kɛn cir kɔrɔr do naaŋ kɛn jikilimge ɓo ɗaapin ̰
se ɔɔ kɔrɔr se tec aan gɔɔ nakgen Raa aalɗeno do naaŋ ki
ara ki se eyo. 12 Kɛn al‑Masi jaay ɛnd jɛ‑kalaŋ gɛn sɔrɔkin̰a
maakŋ ɓee kɛn gɔtn salal cir paacpaac se, naan̰ ɛndutemoosn
baalge te moosn gaan maraŋge eyo; num naan ̰ se ɛɗ moosn
naan ̰malin ̰a, bin ɓo naan ̰ dugjega dojege gɛn sɔrɔkin̰a. 13Kɛn
moosn baalge ute gɛn kɔs‑taarge ute burkŋ maraŋ mɛnd
kꞋtɔɔlin̰a ɔɔ kꞋtɔɔcin ̰ jaay kꞋtɔs kꞋsiikin̰ do jeege tun roɗege aak
kusu naan Raa ki taa roɗege se tɛɗn aak bɛɛ naan Raa ki se,
14mɛt kandomoosn al‑Masi cir nakgen ese se! Taa al‑Masi se
naan ̰debm salal ɔk kusin ̰ eyo ɔɔnaan̰mala ɛɗ ron ̰ sɛrkɛRaa ki
ute tɔɔgŋ Nirl Salal tiŋg daayum se. Ɔɔ ute moosn naan ̰ se ɓo,
tugjekimaakjege kɛn ɔk nakgen tɔɔl sɛr eyo kɛn ajeki kɔl yo ki,
taa bin jaay ɓo naajege jꞋaki tɛɗn naabm Raa kɛn zɛɛrɛ.

15 Taa naan ̰ se ɓo al‑Masi se, naan ̰ ɓo debm daan Raa ute
jikilimge ɔɔuteɗoobmnaan̰ se ɓoRaadɔɔkute jeegekiji. Naan̰
ooy se taa dugŋ do jeege kɛn tujo kaaɗ kɛn Raa dɔɔko ute
jeen ̰ge do dɔkin̰ se. Ɔɔ bin ɓo jee kɛn Raa daŋɗe se, naaɗe Ꞌkɔŋ
bɛɗɗe maakŋ nakge tun kɛn Raa bɔɔbin ̰ga bɔɔb gɛn daayum
jeen ̰ge tu ɔɔ taaɗɗenga taaɗ ɔɔ utu aɗesin̰ kɛɗ se. 16Kɛn deba
jaay raaŋo ɔɔ: kɛn maam mꞋooyga num nakumge se, nigin ̰ki
jeege tu se, debm bin se kꞋbooy kɛn naan̰ ooyga jaay ɓo,
nakin ̰ge se jꞋan ̰ nigin̰a. 17 Kɛn taar kɛn naan ̰ raaŋin̰ se naan̰
ooyga jaay ɓo ɔs aaye; ey numkɛn naan ̰ utu zɛɛrɛ se, nam Ꞌkɔŋ
nigŋ nakin ̰ge eyo. 18 Taa naan̰ se ɓo dɔɔkŋ kɛn Raa dɔɔko ute
jeen ̰ge do dɔkin ̰ se kɛn jaay kꞋtɔɔl te moos ey se, naan ̰ ɔk tɔɔg
eyo. 19Kɛn *Musa jaay tus jeege ɔɔ naanɗe ki se naan ̰ taaɗɗen
tal *Ko Taar Raa ute taargen maak ki kɛn gɛn tɛɗa se, jaay
ɓo naan̰ uuno mooso gɛn gaan maraŋge ute gɛn baalge kɛn
kꞋtɔɔlɗe sɛrkɛ se ɔɔnaan ̰deepin ̰autemaane, naan ̰ tɛrɛcɛkamb
kaaga kɛn kꞋdaŋin̰ isop ɔɔ dɔɔkin̰ te bɛɛkŋ baatn aac kaace.
Naan̰ ɔlin ̰ maakŋ moos ki se ɔɔ naan ̰ siik mooso se do Kitap
ki ɔɔ do jeege tu. 20Naan ̰ taaɗɗen ɔɔ: Kɛse ɓo moosn kɛn taaɗ
ɔɔ Raa dɔɔkga ute naase. Naan ̰ taaɗseno ɗoobin ̰ se, ɔkin ̰ki jiga.†
† 9:20 Aak Ekz 24.8.

21 Tɛr mooso se, Musa siikin̰ ro kɔrɔr kɛn magala ɔɔ do nakge
tun paacn ̰ kɛn kꞋtɛɗn naaba maak ki se. 22KꞋjeelki, maakŋ Ko
Taar Raa ki se dɛn nakge paac se mooso ɓo kɛn *tug ɗaapɗe
tɛɗ aak bɛɛ naan Raa ki. Ɔɔ kɛn mooso jaay gɔtɔ se, kusin̰ kic
ɓo jꞋan ̰ kɔŋ tɔɔl eyo.

Moosn Isa kalin ̰ ki sum ɓo ɔɔɗ *kusin̰ jeege
23 Kɛn nakgen do naaŋ kɛn kaam nirl nakgen maakŋ raa

ki jaay kꞋtugɗe ute mooso tak jaay tɛɗ aak bɛɛ naan Raa ki se,
nakgenmalamalamaakŋ raa ki se kic ɓo je *sɛrkŋ kɛn bɛɛ cir
paac paac tak jaay ɓo aɗen tugŋ ɗaapm aak bɛɛ naan Raa ki.

24 Anum *al‑Masi se ɛnd te maakŋ *Ɓee Raa kɛn jikilimge
ɓo ɗaapin ̰ se eyo. Taa ɓee kɛn jikilimge ɓo ɗaapin ̰ se lɛ, kaam
nirl Ɓee Raa kɛn mala mala sum. Num naan̰ se ook ɓaaga
maakŋ raa ki ɔɔ ɓɔrse naan̰ utu naan Raa ki ɔɔ naan ̰ ɓo debm
naakjege. 25 Ey num *magal debm tɛɗn sɛrkɛ Raa ki gɛn
Yaudge se aanga ɓaara tak ɓo naan ̰ lee ɛndmaakŋ *ƁeeRaa ki
gɔtn kɛn *salal cir paac paac se ute moosn gɛn maalge. Num
gaŋ al‑Masi ɛnd se gɛn kɛɗn ron ̰ sɛrkɛ Ꞌɗɔɔl mɛt dɛn eyo. 26Kɛn
bineynum, kaaɗnnaanegɔtnRaaaalodonaaŋa sumse, naan̰
dabar Ꞌɗɔɔl dɛna. Num naan ̰ se ɓaaɗo jɛ‑kalaŋ sum ɓo do taar
tɔɔlin̰ ki; naan ̰malin ̰ ɓo ɛɗ ron ̰ sɛrkɛRaa ki taa tɔɔl kusin ̰ jeege.
27Debkilimi se ooy jɛ‑kalaŋ sum ɔɔ kɛn naan ̰ ooyga se, naan̰
ɓaa naan Raa ki taa Raa an ̰ kɔjn ̰ bɔɔrɔ don ̰ ki. 28Bin ɓo al‑Masi
se, naan ̰ kic ɛɗ ron̰ sɛrkɛ jɛ‑kalaŋ sum gɛn kɔɔɗn kusin̰ jee dɛn
senaatn ɔɔ kɛnnaan ̰ aɗe ɓaa kuuy se taa kɔɔɗnkusin̰ jikilimge
ey sum, naɓo taa Ꞌkaajn ̰ jeegen iŋg aak kaak kaamin ̰a.

10
1 *Ko Taar kɛn Raa ɛɗo Musa ki se taaɗjeki ɓo kaam nirl

nakgen bɛɛutu aɗe ɓaa naan ki sum; kɛse taaɗ te nakgenmala
mala eyo. Anum ute Ko Taar kɛn Raa ɛɗo Musa ki se aanga
ɓaara tak ɓo jeege lee tɛɗ *sɛrkŋ kaam kalaŋ ese se sum ɓo
*Raa ki, naɓo jee kɛn lee ɓaaɗo naan Raa ki gɛn tɛɗn sɛrkgen
ese se, sɛrkɗege se, ɔŋ aasɗe gɛn ɗaapɗe kaakŋ bɛɛnaanRaa ki
eyo. 2Bin ey num jeegen lee tɛɗo sɛrkgen ese se, kaaɗn naane
*kusin ̰ɗege se Raa tugɗesin ̰ga naatn gɛn sɔrɔkin̰a. Ɔɔ naaɗe
kɔŋ jeel roɗe ki naaɗe se jee kusin̰ge eyo, mɔɔtn naaɗe tɛɗn
sɛrkɛ Raa ki taa kusin ̰ɗege ey sum. 3 Num gaŋ sɛrkgen kɛn
aanga ɓaara tak ɓo, naaɗe lee tɛɗ se, ute naan ̰ se, naaɗe jeel
roɗe ki kusin ̰ɗege se utu gɔtin ̰ ki. 4 Taa moosn kɔs‑taarge ute
gɛn baalge se, ɔŋ aas te gɛn kɔɔɗn kusin ̰ jeege eyo.

5 Taa naan̰ se ɓo kaaɗ kɛn *al‑Masi iin ̰o gɛn ɓaaɗo do naaŋ
ki se, naan̰ taaɗ Raa ki ɔɔ:
Moosnmaalge ute nakgen kꞋlee kꞋjꞋɛɗi se tap ɓo,
naai je eyo, num naai ɛɗumo roa.

6 Maalgen kꞋtɔɔlɗe jaay kꞋtɔɔcɗe ute moosn kɛn kꞋtɔjo sɛrkɛ taa

kusin̰ se tap ɓo, tɔɔli naai ki eyo.
7 Anum maam mꞋtaaɗo mꞋɔɔ: Aan gɔɔ kꞋraaŋo do dɔkin ̰ maakŋ

Kitap ki taamaam se,
maammꞋara se, mꞋɓaaɗoga, Raa, taamꞋai tɛɗ nakŋmaaki jea.*
8 Deet deet se al‑Masi taaɗ ɔɔ: «Naai Ꞌje te sɛrkŋ maalge eyo,
gɛn nakgen jꞋɛɗi se eyo, ɔɔ naai je te jaay tɔɔl maal jꞋaisin̰ tɔɔc
eyo ɔɔute sɛrkgenkꞋtɛɗi taa tɔɔl kusin̰ jeege se eyokici, nakgen
se naai tap ɓo Ꞌje eyo, taa naaɗe se paac tɔɔli naai ki eyo.»
Ey num kꞋjeelki, sɛrkgen ese se Ko Taar kɛn Raa ɛɗo Musa ki
taaɗga taaɗ ɔɔ jeege an ̰ lee tɛɗa. 9 Tɛr naan ̰ taaɗ ɔɔ: «Maam
mꞋara mꞋɓaaɗo se gɛn tɛɗn nakŋ kɛn naai maaki jea.» Bin ɓo
ɗoobm kɛn jeege lee eem Raa do dɔkin ̰ se ɔn ̰in ̰ga cɛɛs ki ɔɔ
naan ̰ ɓaanoga ute ɗoobm kuuy gɔɔn ̰ ki. 10 Isa al‑Masi se tɛɗga
nakŋ kɛn Raa maakin̰ jen ro ki; naan ̰ mala ɛɗ ron ̰ sɛrkɛ Raa
ki jɛ‑kalaŋ sum gɛn sɔrɔkin̰a. Ute sɛrkŋ naan ̰ se ɓo, naajege
kꞋtɛɗkiga jee *salal naan Raa ki.

11 KꞋjeelki, *debm tɛɗn sɛrkɛ Raa ki se, naŋa naŋa kic ɓo,
ɓii‑raa naan̰ ɗaar ute jɛn ̰a gɛn tɛɗn naabin ̰a. Daayum se, naan̰
lee tɛɗ sɛrkgen ese sum, naɓo sɛrkgen se, ɔŋ aas te gɛn kɔɔɗn
kusin̰ jeege eyo. 12 Gaŋ al‑Masi se, naan ̰ tɛɗ sɛrkɛ mɛt kalaŋ
lak taa kusin̰ jeege se ɔɔ sɛrkŋ naan ̰ se ɔs aay gɛn daayum ɔɔ
ɓɔrse naan ̰ utu iŋg do ji daam Raa ki. 13 Ɔɔ naan ki se, naan̰
utu iŋg booy bini jee wɔɔyin ̰ge se, Raa aɗen tɛɗn naan ̰ ɓo utu
kiŋg doɗe ki. 14Bin ɓo ute sɛrkŋ naan ̰ tɛɗ jɛ‑kalaŋ se gɛn tugŋ
kusin̰ jeege se, jee naan ̰ge se naan ̰ tɛɗɗen tɛɗga jee salal naan
Raaki gɛnsɔrɔkin̰a. 15Naan ̰ seNirl Salal kic ɓoajeki tɛɗnsaaɗa
taa taargen jaay naan̰ taaɗ ɔɔ:
16Mɛljege Raa ɗeek ɔɔ: Ɓiigen aɗe ɓaa naan ki se, maam mꞋutu

mꞋdɔɔkŋ ute naaɗe.
MaammꞋaɗe kɛɗn jeele gɛn jeel ɗoobumge
ɔɔ ɗoobumge semꞋaɗesin ̰ taaɗn kɔmbmaakɗe ki.
17Tɛr naan ̰ taaɗ ɔɔ:
Kusin̰ɗege ute tujɗege se, mɔɔtnmaammꞋsaapm do ki ey sum.†
18Anum, kɛn jeege jaay kusin̰ɗe kꞋtɔɔlɗesin ̰ga naatn se, mɔɔtn
naaɗe Ꞌtɛɗn sɛrkɛ taa kusin̰ɗege ey sum.

KꞋɓaakiro naan Raa ki
19 Bin ɓo, gɛnaamge, moosn Isa se tɛɗjekiga jꞋaaskiga gɛn

kɛnd maakŋ gɔt kɛn *salal cir paac paac se ute maraadjege.
20 Isa ɓo debm ɔɔɗjeki ɗoobm kiji ɔɔ gɛn kaaja ute ɗoobm
kal deer kɛn nɛɛp se ɔɔ kal deer nɛɛpm se lɛ, taaɗ te ron ̰ kɛn
ooy ro kaag ki se. 21 Ɔɔ naajege jꞋɔkki *debm tɛɗn sɛrkɛ Raa
ki magala kɛn jꞋɔndin ̰ naan ̰ ɓo naan *Ɓee Raa. 22 Bin num

* 10:7 Aak KKR 40.7‑9. † 10:17 Aak Jer 31.33‑34.

kꞋɓaakironaanRaaki utemaakŋkalaŋ, jꞋaalkimaakjegepaac
don̰ ki, taa *kusin ̰ maakjege tu se lɛ Isa tug ɔɔɗin ̰ga naatn
maakŋ‑saapjege tu ɔɔ rojege kic ɓo naan ̰ *tug ɗaapin ̰ga ute
maan jiga. 23 Taar kɛn naajege kꞋtaaɗki naan jeege tu jꞋɔɔki
jꞋɔndki dojege do ki se, jꞋɔn ̰ten naajki, taa Raa se naan ̰ tuj
ɔrmin ̰ eyo, nakŋ naan ̰ taaɗga ɔɔ an ̰ tɛɗ se lɛ, naan ̰ utu an ̰ tɛɗn
ɗeere. 24KꞋsaapki do naapge tu kɛn ajeki kɔl jꞋaki je naapa ɔɔ
jꞋaki lee tɛɗnnakgen jiga. 25 JꞋɔn ̰te kɔn ̰ki gɛn tus ute naapa aan
gɔɔ jee mɛtin̰gen lee tɛɗ se, naɓo jꞋɛɗki kaay kaama naapge tu,
taa Ꞌtap se kꞋjeelki, ɓii kɛnMɛljege aɗe ɓaa se, ɔɔpga gɔɔrɔ.

26 Anum naajegen kꞋjeelkiga jeel mala mala nakŋ kɛn mɛt
ki se jaay kɛn naajege malin ̰ge sum ɓo jꞋiŋgki kꞋtɛɗki kusin ̰ se,
ɓɛrɛ, taakusin ̰ se, *sɛrkŋkuuygɔtɔ. 27Num ɔɔpɓonakŋ ɔɔn ̰kɛn
utu booyjeki se bɔɔr kɛnutu koocn̰ dojege tu ɔɔute pooɗn ɔŋgɔ
kɛn utu kɔsn jeegen baate tookŋ taar Raa se. 28 ꞋJeelki, debm
jaay tujga do *Ko Taar kɛn Raa ɛɗoMusa ki se, ɔɔ kɛn jeege dio
ey lɛ mɔtɔ tɛɗga saaɗge se, debm bin se jꞋan ̰ kɛɛjn ̰ don̰ ki eyo,
jꞋan ̰ tɔɔlɔ‡. 29 ꞋSaapki tu Goon Raa se debm jaay aalin̰ maak ki
eyo, ɔɔ moosin ̰ kɛn *dɔɔkjeki ute Raa jaay tɛɗjeki jee salal se
kic, naan ̰ aakin ̰ aan gɔɔ nakŋ cɛrɛ ɔɔ naaj *Nirl Raa kɛn tɛɗjeki
bɛɛ se, debmbin se,mɛt kandoRaaan ̰dabarmakɔn ̰ cir daal ey
la? 30Ɗeere, naajege se kꞋjeelki debm kɛn taaɗ ɔɔ: Maammala
mꞋutumꞋkɔgŋ sɛɛmute ɗoobin̰a ɔɔ naŋa naŋa kic ɓo, maammꞋan ̰
kɔgŋ bɛɗin̰ do kusin ̰in̰ kɛn naan ̰ tɛɗa. Ɔɔ tɛr naan ̰ taaɗ ɔɔ: Mɛljege
Raa se utu kɔjn ̰ bɔɔrɔ do jeen ̰ge tu.§ 31Ɓɛrɛ, debm jaay oocga ji
Raa kɛn zɛɛrɛ se, utu an ̰ tɛɗn ɔɔn ̰ aak eyo.

32 ꞋSaapki tu, do kiŋgse kɛn deet deete kɛn naase aakkiro
gɔtn wɔɔr kɛn iin ̰o gɔtn Raa ki ɔɔ kaaɗ kɛn naane se, ɗeere,
naase Ꞌdabarkiroga dɛn aak eyo ɔɔ ɗokiroga ɗo jɛt. 33 Gɔtn
mɛtin ̰ge jee maakse ki se kꞋnaajɗenoga ɔɔ kꞋdabarɗenoga
naan jeege tu anum naasen jee kuuy se jee kɛn kꞋlee
kꞋdabarɗeno se, naase ɔn ̰ɗeki te kalɗe ki eyo. 34 Bin ɓo
gɛnaasegen dabar maakŋ daŋgay ki se, dubarɗe se ɔɔn ̰se
naase kici. Ɔɔ kɛn jeege jaay ɓaaɗo tɔsnga ute naksege se,
naase ɔn̰ɗesin̰ki ute maak‑raapo, taa naase Ꞌjeelki maal kɛn
naase utu aki kɔŋ se naan ̰ jiga cir paac paac ɔɔ tiŋg gɛn
daayum. 35 Nakŋ kɛn naase Ꞌjeel ɔkkiga mɛtin ̰ maakse ki se
ɔkin̰ki tɔɔgɔ ɔɔ ute naan ̰ se, naase aki kɔŋ nakŋ bɛɛ dɛn aak
eyo. 36Bɛɛki se, naase Ꞌjeki kaay kaama taa kɛn naase jaay Ꞌtɛɗ
aaskiga nakŋ kɛn Raa maakin ̰ jen ro ki se, Raa se naan ̰ utu
asen kɛɗn nakŋ kɛn naan ̰ taaɗsenga taaɗ ɔɔ utu asen kɛɗ se.
37Taa Kitap taaɗ ɔɔ:
Kaaɗin̰ ɔɔpga baata, ɔɔpga cɔkɔ sum ɓo*
‡ 10:28 Aak Dt 17.6. § 10:30 Aak Dt 32.35‑36. * 10:37 Aak Eza 26.10.

ɔɔ debm kɛn utu aɗe ɓaa se, naan ̰ utu aɗe naar ɓaa,
ɔɔ ɓɛrɛ, naan ̰ Ꞌkɔŋ booy ey sum.
38Ɔɔ debum kɛn tɛɗ nakge ute ɗoobin̰ se
utu Ꞌkɔŋ kaaja taa naan ̰ aalgamaakin̰ dom ki.
Numgaŋ kɛn naan ̰ jaay ɔk tɛrlga ɗoob ki num,
debm tɛɗ bin se tɔɔlummaam ki eyo.†
39Num gaŋ naajege se kꞋmɛtn jee ɔk tɛrlga ɗoob ki se eyo gɛn
ɓaa gɔtn kut ki se, num naajege se kꞋmɛtn jee kɛn aal maakɗe
do Raa ki gɛn kaajn ̰ koɗe.

11
Kaalmaakŋ do *Raa ki

1Debm jaay aalmaakin̰ do Raa ki se, nakŋ naan̰ ɔnd don̰ do
ki se, jeelin̰ maakin ̰ ki naan ̰ ɔŋin̰ga ɔɔ ute ɗoobm kaal maakin̰
do Raa ki se nakŋ naan ̰ ɔŋ aakin ̰ ey se, jeelin̰ maakin ̰ ki, nakŋ
se utu. 2 Jeegen do dɔkin̰ se, taa kaal maakɗen do Raa ki sum
ɓo, Raa aakɗen se, tɔɔlin̰.

3 Ute kaal maakjegen do Raa ki se ɓo, naajege kꞋjeelki
nakgen ɓaa se paac se, Raa aalɗeno ute taarin̰a; nakgen
kꞋjꞋaakɗeki ute kaamjege paac se, naan ̰ aalɗenoute taarin̰ kɛn
kꞋjꞋɔŋ kꞋjꞋaakin ̰ ey se. 4 Ute kaal maakŋ do Raa ki se, Abɛl ɛɗ
*sɛrkɛ Raa ki ɔɔ sɛrkŋ naan ̰ se bɛɛ cir gɛn gɛnaan̰ Kayn. Ute
kaal maakin ̰ se ɓo, Raa aakin ̰ aan gɔɔ debm tɛɗn nakge ute
ɗoobin̰ naanin̰ ki ɔɔ sɛrkŋ naan̰ ɛɗ se tɔɔl Raa ki. Ey num, Abɛl
se naan ̰ ooyga naɓo ute kaal maakin̰ se, ɓɔrse kic ɓo aan gɔɔ
naan ̰ utu taaɗjeki taaɗ rɔk.

5Ute kaalmaakŋdoRaaki se, Ɛnɔk seRaauun ɓaansin ̰ zɛɛrɛ
maakŋ raa ki taa naan ̰ Ꞌkooy naam eyo ɔɔ nam lɛ aakin ̰ te ey
sum taa Raa se uun ɓaansin ̰ga. Kaaɗ kɛn Raa uun ɓaansin ̰ te
ey ɓɔrt se, Kitap taaɗo ɔɔ: Ɛnɔk se naan ̰ debm tɔɔl Raa ki.* 6 Ɔɔ
debm jaay aal te maakin ̰ do Raa ki ey se, paac paac Ꞌkɔŋ tɔɔl
Raaki eyo, taadebmkɛn je aɗe ɓaanaanRaaki se Ꞌjeelmaakin̰
ki tak, Raa se utu ɔɔ naan̰ ɓo debm lee ɛɗ naka ute maraadin̰a
jeege tun lee jen ̰a.

7Ute kaal maakŋ do Raa ki se, Raa taaɗ Noe ki nakgen kɛn
utu kaan naan ki kɛn naan ̰ ɔŋ aakin ̰ ute kaamin̰ ey ɓɔrt se.
Ɔɔ taar kɛn Raa taaɗin ̰ se, naan ̰ took ute maakin ̰ paac do ki
ɔɔ naan̰ cɔɔc markabmmagala gɛn kaajn ̰ naan ̰malin ̰a ute jee
maakŋ ɓeen ̰ ki. Ute kaal maakin ̰ do Raa ki se, Noe tɛɗ nakge
ute ɗoobin ̰a ɔɔ nakgen naan̰ tɛɗ se, taaɗ ɔɔ jeegen kuuy se
naaɗe jee *kusin ̰ge ɔɔ jee se bɔɔrɔ ute koocn̰ doɗe ki. Bin ɓo
Raa se aakNoe se aan gɔɔ debm tɛɗnnakge ute ɗoobin ̰naanin̰
ki taa naan̰ aal maakin̰ don ̰ ki.
† 10:38 Aak Aab 2.3‑4. * 11:5 Aak Jɛn 5.24.

8Ute kaalmaakŋ do Raa ki se, *Abraam se kɛnRaa daŋin̰ se,

naan ̰ tooko ɔɔ iin ̰ ɓaa taa naaŋ kɛn Raa taaɗin ̰ga taaɗ ɔɔ utu
an ̰ kɛɗa. Naɓo taa naaŋ gɔtn naan ̰ an ɓaa ro ki se, naan ̰ jeel
eyo. 9Ute kaal maakin ̰ se, Abraam aan maakŋ naaŋ kɛn Raa
taaɗin ̰o ɔɔan ̰kɛɗ se ɔɔnaan ̰ tiŋg gɔtn ese semaakŋkɔrɔr ki aan
gɔɔ cɛkɛ. Bin ɓo Isak ute *Yakub kic ɓo tiŋgo aan gɔɔ naan̰a, ey
num naaɗe kic Raa taaɗɗenga taaɗ ɔɔ utu aɗe kɛɗn taa naaŋ
ese se kici. 10Taa Abraam se iŋg aak kaam gɛgɛr kɛn Ꞌtiŋg gɛn
daayum ɔɔ gɛgɛr ese se Raa ɓo saapo gɛn kiin̰in ̰a ɔɔ naan ̰mala
ɓomɛl kɔɓin ̰a.

11 Ute kaal maakŋ do Raa ki se, Sara mɛndkarta se, gɔɔl
naŋga tak tak se kic ɓo, naan̰ ɓaaɗo tɛɗmɛndkaama taa naan̰
jeelmaakin ̰ ki Raa se tuj ɔrmin ̰ eyo ɔɔnakŋ kɛnnaan ̰ taaɗin ̰ga
taaɗ ɔɔ utu an ̰ kɛɗ se, naan ̰ utu an ̰sin̰ kɛɗa. 12 Taa naan ̰ se ɓo
ute Abraam kalin̰ ki sum, naan̰ kɛn gɔɔl naŋ tak tak se kic ɓo,
oojmɛtjili se dirl tɛɗdɛnaaan gɔɔk‑dijgenmaakŋ raa ki ɔɔ aan
gɔɔ kɛɛsn taa baar ki†.

13 Jeegen se paac aal maakɗe do Raa ki bini ooy maak ki.
Anum nakgen kɛn Raa taaɗɗenoga utu aɗe kɛɗ se, naaɗe ɔŋin̰
te eyo, num nakgen se naaɗe aakin ̰ daanɗe dɔkɔ ɔɔ naaɗe
maakɗe raapdoki. Ɔɔnaaɗe se lɛ jeelin̰ roɗe ki, naaɗe se cɛkge
ɔɔ mɛrtge do naaŋ ki ara‡. 14 Kɛn naaɗe jaay taaɗ bin se, jee
se je taaɗn tal ɔɔ naaɗe se je je taa naaŋɗe mala. 15Kɛn naaɗe
jaay saapoga taanaaŋkɛnnaaɗe iin ̰ ɔn̰in ̰o se sumnum, kaaɗn
naane, naaɗe ɔŋga ɗoobm gɛn kɔkŋ tɛrl gɔtɗe ki. 16 Kɛn ɗeer
se, jee se je taa naaŋ kɛn jiga cir taa naaŋ kɛn naaɗe ɔn ̰o ɔɔ
taa naaŋ kɛn naaɗe je se, utu maakŋ raa ki. Taa naan̰ se ɓo
Raa se sɔkɔn ̰ tɔɔlin ̰ eyo kɛn naaɗe daŋin̰ Raaɗe se. Taa naan̰
iin ̰ ɗaapɗega gɛgɛr.

17Ute kaalmaakŋdoRaa ki se, AbraamkɛnRaanaamin̰a ɔɔ
n ̰Ꞌan ̰ kɛɗn goonin ̰ Isaka sɛrkɛ se, naan ̰ tooko gɛn kɛɗn goonin̰
kalaŋ lak. Ey num kɛse ɓo goon kɛn Raa taaɗin ̰ga taaɗ ɔɔ utu
an ̰sin̰ kɛɗ se. 18 Taa goon ese se ɓo Raa taaɗin ̰ ɔɔ: Ute goonin̰
Isaka se ɓo jꞋai toojn̰mɛtjili.§ 19Gɔtn seAbraam taaɗ temaakin̰
ɔɔ Raa se ɔk tɔɔgɔ gɛn dur debkilimi maakŋ yoge tu. Taa naan̰
se ɓo goonin̰ Isaka se, naan ̰ ɔŋin̰ se tec aan gɔɔ debm ooyga
kooy ɗeer ɗeere, jaay ɓo duro daan yoge tu.

20Ute kaalmaakŋ do Raa ki se, Isaka ɔɔɗ ɓooro Yakub ki ute
Ɛzo ki ɔɔ taaɗɗen taa bɛɛ kɛn naaɗe utu kɔŋ naan ki.

21 Ute kaal maakŋ do Raa ki se, Yakub se kɛn naan ̰ ɔɔpga
gɔɔrɔ Ꞌkooy se, gaan Yusupge se naŋa naŋa kic ɓo naan ̰ ɔɔɗin ̰
ɓooro ɓooro; naan ̰ iin ̰ ɔnd jin̰ do kaag derin ̰ ki ɔɔ eemRaa.*

† 11:12 Aak Jɛn15.15. ‡ 11:13 Aak Jɛn23.4. § 11:18 Aak Jɛn21.12. * 11:21
Aak Jɛn 47.31.

22Ute kaal maakŋ do Raa ki se, Yusup se ɔɔpga gɔɔrɔ Ꞌkooy

se, naan̰ taaɗ ɔɔ naan ki se gaan *Israɛlge, Raa utu aɗen kɔɔɗn
maakŋ taanaaŋMasar ki ɔɔnaan ̰ taaɗɗeno ɔɔ kɛnnaaɗe kꞋɓaa
ɓaa se, kꞋtɔs kꞋɓaan ute cɛŋgin̰gen ese kici.

23Ute kaalmaakŋ do Raa ki se, ko *Musa ute bubmMusa se
kaaɗ kɛn jaay naaɗe ooj goonɗe se, naaɗe ɔyin ̰ gɛn laapamɔtɔ
taa naaɗe aak goonɗe se aak bɛɛ. Taa naan ̰ se ɓo taar gaargen
taaɗ se, naaɗe ɓeer te do ki eyo.

24Ute kaal maakŋ do Raa ki se, Musa se, kɛn naan ̰ jaay aas
gaaba sum se, kɛn kꞋdaŋin̰Goon gaar Paraonmɛnda se†, naan̰
baate. 25 Kɛn kꞋdabarin̰ ute jee Raage se, Musa aakin ̰ bɛɛ cir
kɛn naan ̰ Ꞌkiŋg maakŋ maak‑raap kɛn gɔtin ̰ utu Ꞌdeele ɔɔ kɛn
tɛɗga sum ɓo an ̰ kɔlin̰ naan̰ Ꞌtɛɗn debm kusin̰a naan Raa ki se.
26Ɗeere, taa naaŋ Masar se ɔk maala dɛna, naɓo Musa se je
jꞋan ̰ dabara aan gɔɔ kɛn jꞋutu kꞋdabar *al‑Masi se aakin ̰ se bɛɛ
cirmaal kɛn taa naaŋMasar ki se, taa naan ̰ se ɓo naan̰ iŋg aak
kaambɛɛ kɛnRaa utu an ̰ tɛɗnnaan ki se. 27Ute kaalmaakŋdo
Raa ki se, Musa se naan ̰ iin ̰ ɔn ̰ taa naaŋMasar. Gaar taa naaŋ
Masar ki semaakin̰‑taarin̰ don̰ ki, naɓoMusa se ɔŋ ɓeer te eyo
taa naan ̰ ɔk maakin ̰ tɔɔgɔ aan gɔɔ naan ̰ aak Raa ute kaamin ̰a,
Raa kɛn jeege ɔŋ aakin ̰ ey se. 28Ute kaal maakŋ do Raa ki se
Musa se tɛɗ laa kɛn Raa ɔɔɗɗeno doɗe maakŋ taa naaŋ Masar
ki‡ ɔɔ naan ̰ ɔl kꞋjꞋɔt mooso do kaam‑taar ɓeeɗege tu ɔɔ do bɛrtn
taarɗege tu, taa *kɔɗnRaakɛndebmtɔɔl jeege se Ꞌkɔŋ tɔɔl gaan
paraggen gɛn gaan Israɛlge se eyo.

29Ute kaal maakŋ do Raa ki se, gaan Israɛlge se kɛn naaɗe
aan taa Baar kɛn Aac se, baar se ɔɔp kaam dio ɔn ̰ɗen ɗoobo
naaɗe deel maak ki aan gɔɔ do naaŋ kɛn tuutu; num kɛn jee
Masar ki jaay je gaaŋ aan gɔɔ gɛn naaɗe se, maane ɔsɗe paac.

30Ute kaalmaakŋdoRaaki se, gaan Israɛlge lee gurug gɛgɛr
Jeriko se ɓii cili ɔɔ ɓii k‑cilige tu se ɓo durdurgen ɔl gurug gɛgɛr
se ru aan naaŋ ki tak tak.

31Ute kaalmaakŋdoRaaki se, Raabmmɛndkɛɛsn gaaba se,
jꞋɔŋkꞋtɔɔlin̰ teute jeekusin̰genbaate tookŋ taarRaaseeyo, taa
jeegen ɓaaɗo kaakŋbaara se, Raabdɔɔɗ ɔkɗenga ɓeen ̰ ki jiga§.

32EynummaamsemꞋjemꞋtaaɗndɛna taa jee se, naɓokaaɗa
am baata gɛn taaɗmɛtn taar Jedeon, gɛn Barak, gɛn Samson,
gɛn Jɛpta, gɛn *Daud, gɛn Samuɛl ute gɛn jee taaɗ taar teeco
taar Raa ki do dɔkin̰a. 33Naaɗe kici ute kaal maakɗen do Raa
ki se, naaɗe ɔso taa naaŋ gaarin ̰ge, naaɗe ɔjo bɔɔrɔ do jeege tu
ute ɗoobin ̰a ɔɔ naaɗe ɔŋo nakŋ kɛn Raa taaɗɗeno ɔɔ utu aɗen
kɛɗa. Naaɗe gaas taa tupiyge ɔŋ ɔsɗen te eyo, 34 naaɗe tɔɔlo
pooɗn ɔk zir zir ɔɔkɛn jeege ɓaaɗeno tɔɔl ute gɔrɗ‑jɛrl se, naaɗe
† 11:24 Aak Ekz 2.10. ‡ 11:28 Laa se jeemɛtin̰ge kꞋdaŋin̰ *laa Paak. § 11:31
Aak Jɔs 6.12‑21.

aan ̰ ɔtɔ. Naaɗe se tɔɔgɗe gɔtɔ naɓo ute kaalmaakɗen do Raa ki
se, naaɗe tɛɗ jee tɔɔgɔ; gɔtn kuɗn bɔɔr ki se naaɗe jee gaabm
bɔɔrge ɔɔ jee wɔɔyɗege, naaɗe cirɗe ɔɔ tuurɗe naatn. 35 Ute
kaal maakɗe do Raa ki se ɓo mɛndgen mɛtin ̰ge kic, jeeɗegen
ooyga kooy se, naaɗe aakɗen duro daan yoge tu.
Jee mɛtin ̰gen kuuy se jeege dabarɗe bini ooy maak ki. Kɛn

jꞋaɗen kɔɔɗn doɗe maakŋ dubar kɛn ese kic ɓo, naaɗe baate,
taa naaɗe jeele Raa se utu aɗen duru daan yoge tu ɔɔ aɗe kɛɗn
gɔtn kiŋg jiga cir daala. 36Kɛngenmɛtin̰genkuuy sekꞋdabarɗe
ɔɔ jꞋaakɗen mɛtɗe, kꞋtɔndɗe ute mɛɛjɛ, kꞋdɔɔkɗen ute zin̰ziri ɔɔ
jꞋɔmbɗenmaakŋdaŋgayki. 37 Jeemɛtin ̰ge lɛkꞋtundkꞋtɔɔlɗeute
koa, kɛngen mɛtin ̰ge kꞋtɔj kꞋgaaŋɗe daan ki, kɛngen kuuy se
kꞋtɔɔlɗe ute gɔrɗ‑jɛrlɛ, jeemɛtin ̰ kuuy daal se, kɛnkꞋdabarɗe se
ɔlɗe naaɗe lee wari; jee se lee dɔɔk daar baatge ute gɛn bɛn̰ge
sum ɓomɛtɗe ki. Jee se ɔk ɗim eyo, jeege lee dabarɗe ɔɔ tɛɗɗen
nakŋ kusin ̰ doɗe ki. 38Naaɗe lee wari do kɔɗ‑ɓaarge tu ɔɔ do
koge tu; naaɗe tooɗmaakŋ iiɓge tu ɔɔmaakŋ gɔɔge tu. Jee ese
se bɛɛ aak eyo ɔɔ jee kɛn do *duni kɛn ara se aas te gɛn kɔkŋ
naaɗe se eyo.

39 Jee se paac aalo maakɗe do Raa ki, taa naan ̰ se ɓo Raa
aakɗeno se, tɔɔlin ̰. Naɓo nakŋ kɛn Raa taaɗɗeno ɔɔ utu aɗen
kɛɗ se, naaɗe ɔŋin̰ te eyo. 40 Taa Raa uunoga kuun doa jee
se Ꞌkɔŋ Ꞌtɛɗn aak bɛɛ naanin̰ ki se kalɗe ki sum eyo, num ute
naajege paacki jaayo.

12
Maakŋ dubar ki se jꞋaayki kaamjege

1 Bin ɓo jeegen paacn̰ aalo maakɗe do *Raa ki se, naaɗe se
dɔɔl saaɗgen ɔl gurugjeki. Taa naan ̰ se ɓo jꞋɔɔɗki dojege do
nakge tun paacn ̰ deer kɛn gaasjeki jꞋɔŋ kꞋleeki eyo aan gɔɔ
*kusin ̰ kɛn jꞋɔn ̰in ̰ki yɔkɔɗ sum ɓo lee gurugjeki se ɔɔ jꞋaayki
kaamjege jꞋaan ̰ki bini jꞋaki kaan gɔtn kɛn Raa taaɗjeki. 2 Taa
naan ̰ se jꞋɔndki kaamjege do Isa ki, naan ̰ ɓo debm tɛɗjeki jaay
jꞋaalki maakjege do Raa ki ɔɔ kaal maakjege se naan̰ ɓo debm
kɛn tɛɗin ̰ tɛɗ mɛc se. Anum Isa se, naan̰ ɓo debm kɛn tooko
ɔn̰ ron ̰ kꞋtup kꞋtɔɔlin̰ ro kaag ki ɔɔ ɛnd maakŋ sɔkɔn ̰ ki, naɓo
taamaak‑raapmkɛn naan ̰ utu kɔŋ naan ki se, sɔkɔn ̰ kɛn tɔɔlin̰
se kic ɓo, naan ̰ an ɗim eyo. Ɔɔ ɓɔrse naan ̰ utu iŋg do ji daam
gɛn kaag do Raa ki. 3Ɗeere, kꞋsaapki do naan ̰ kɛn jee kusin̰ge
dabarin̰o, naɓo kic ɓo naan̰ aay kaamin̰ aasin ̰oga. Bin ɓo ɔn ̰te
Ꞌkɔɔrki aayki kaamse.

4 Anum maakŋ bɔɔr ki kɛn naase Ꞌtɛɗki ute kusin ̰ se, ɓɔrse
kic naase ɔŋ aasin ̰ki te ey bini ooyki te maak ki eyo. 5Naase,
dɛjn̰ kɛn Raa dɛjse aan gɔɔ gɛnin ̰ge se, Ꞌdirigkiga la kɛn ɔɔ:
Goonuma, kɛnMɛljege jaay dɛji se, uɗ bia

ɔɔ kɛn naan ̰ jaaymooyi se, maaki ɔn ̰te tuju.
6TaaMɛljege se naan ̰ dɛj debm kɛn naan ̰ jen̰a
ɔɔ goon kɛn naan ̰ jeelin̰ naan ̰ goonin̰ se, naan ̰ tɔndin̰a.*

7Dubar kɛn aan dose ki se, naase Ꞌjeelin̰ki Raa ɓo dɛjse se,
aayki kaamse ro ki. Naan̰ dɛjse bin se taa naase gɛnin ̰ge.
ꞋJeelki, goon jaay bubin ̰ dɛjin ̰ ey se, kɛn gayo? 8 Taa naan ̰ se
ɓo kɛnnaase jaay kꞋjꞋɔŋ kꞋdɛjsen te eyo aan gɔɔ gaangen paacn̰
kꞋlee kꞋdɛjɗe se, naase se gaangen mala mal eyo, naɓo naase
se gaan bumige. 9 KꞋjeelki, bubjegen do naaŋ ki ara se lee
dɛjjeki ɔɔnaajegekꞋlee kꞋtookki taarɗege. Binnum,mɛt kando
jꞋaki Ꞌtookŋ taar bubjegen maakŋ raa ki se cir daala ey la ɔɔ
ute naan ̰ se jꞋaki kɔŋ kaaja. 10 Bubm koojege se dɛjjeki do
naaŋ ki ara sum aan gɔɔ kɛn naaɗe jen ro ki. Num gaŋ Raa se
dɛjjeki se taaajeki tɛɗnbɛɛ. Naan ̰ je ajeki tɛɗn jee*salal aangɔɔ
naan ̰a. 11Kɛn jꞋutu kꞋdɛjjeki dɛj mɛtn‑jiki se tujjeki maakjege
ɔɔ ɔŋ ɛɗjekimaak‑raapoeyo. Numnaanki se, jeekɛnkꞋdɛjɗega
dɛj se, dɛjɗe se aɗe kɛɗn lapia ɔɔ aɗe kɔl naaɗe Ꞌtɛɗn nakge ute
ɗoobin̰a.

12 Taa naan ̰ se ɓo, jisen ɔɔrga kɔɔr se ɔkin̰ki tɔɔgɔ, ɔn ̰te
kɔn ̰in ̰ki Ꞌkɔjn ̰ walak ɔɔ kɛrɛcsegen tɔksen se kic ɓo Ꞌɗaarin̰ki
tɔɔgɔ. 13 ꞋƊaapki ɗoobm Ꞌtooɗn tal kɛn anki lee do ki.† Bin ɓo
debm cɛkɛɗɛ se jɛn ̰ ɓaa cɛɛs ki eyo, num naan ̰ se kɔŋ lapia.

Raa aal bi jeege tu
14 Aayki kaamse, Ꞌjeki ɗoobm kɛn anki kiŋg ute lapia ute

jeege paac ɔɔ iŋgki kiŋg *salal. Kɛn bin ey num, nam tap ɓo
Ꞌkɔŋ kaakŋ Mɛljege eyo. 15 Ɔndki kɔndɔ nam tap ɓo ɔn ̰ten tɛrl
naaga bɛɛ Raa ki. Ɔɔ maakse ki se nam ɔn ̰ten tɛɗn aan gɔɔ
ko kaagŋ ataka kɛn asen kɛcn ̰ pɛrpɛlɛn ̰ ɔɔ ɗɛɛtn jeege dɛna.
16 Ɔndki kɔndɔ nam ɔn ̰ten tɛɗn debm kɛɛsn mɛndge ɔɔ nakŋ
gɛn Raa se nam ɔn ̰ten kuum kaalin ̰ naaŋ ki aan gɔɔ Ɛzo kɛn
taa kɔsn jɛ‑kalaŋ sum ɓo naan ̰ dugŋ te bɛɗn goon paragin ̰a.
17 ꞋJeelki kaammɔɔtn se, naan ̰ je ɔɔbubin̰ an ̰ kɔɔɗn ɓooro naɓo
ɔɔɗin ̰ te eyo. Gɔtn se naan ̰ tɔɔyɔ ɔɔ sɛl mɛtn bubin ̰a naɓo taar
kɛn bubin ̰ taaɗo se, naan ̰ ɔŋ tɛrlin ̰ te kuuy eyo.

18 Anum naase Ꞌɓaakiro gɔtn Raa ki se tec aan gɔɔ do ko‡
kɛn gaan *Israɛlge ɓaaɗo mɛt ki se eyo. Ko ese se jꞋɔŋki jꞋutin̰
ute ji eyo. Naaɗe aak pooɗo ɔk do ki zir zir, gɔtɔ ɔɔɗ dɔrɔɗ,
gɔtɔ paac ilim dib, naaɗe aak kuulu ɔl makɔn ̰ɔ, 19naaɗe booy
kꞋtuuy pulu ɔɔ booy mind nam. Kɛn gaan Israɛlge jaay booy
se, ɓeere ɔkɗe ɔɔ naaɗe taaɗ ɔɔmɔɔtn naaɗe je booy taar kuuy
ey sum. 20 Taar kɛn kꞋtaaɗɗe se naaɗe ɔŋ aasin ̰ te gɛn booyin̰

* 12:6 Aak KKT 3.11‑12. † 12:13 Aak KKT 4.26. ‡ 12:18 Ko ara se ron̰ Sinai.

eyo. Taar se taaɗɗen ɔɔ: Nam jaay ɓaa utga ro ko se, kɛnmaala
kic ɓo jꞋan ̰ tund tɔɔlin ̰ ute koa.§

21Nakŋ kɛn gaan Israɛlge aak se, nakŋ teecn ̰nirli. Taa naan̰
se ɓo *Musa ɗeek ɔɔ: Maam kic ɓeere ɔkuma ɔɔ rom ookmarga
jɛg jɛg.*

22Gaŋ naase se Ꞌɓaakiro mɛt ko kɛn kꞋdaŋin̰ Sion, do ko kɛn
se ɓo ɔk gɛgɛr gɛn Raa zɛɛrɛ, naan ̰ se ɓo Jeruzalɛm kɛnmaakŋ
raa ki. Gɔtn ese se ɓo gɔtn *kɔɗn Raage tusn dupu kando
kando gɛn tɛɗn maak‑raapɗe se. 23 Ɔɔ naase se Ꞌɓaakiroga
gɔtn kɛn gaan paraggen gɛn Raage tusni kɛn Raa raaŋga raaŋ
roɗe maakŋ raa ki ɔɔ Ꞌɓaakiroga naan Raa ki naan ̰ ɓo debm
kɔjn̰ bɔɔrɔ do jeege tu paac. Naase se Ꞌɓaakiroga gɔtn ko gɛn
jee ooyga kooy kɛn tɛɗo nakgen ute ɗoobin ̰a ɔɔ kɛn tɛɗga jee
mɛc naan Raa ki se. 24Naase se Ꞌɓaakiroga gɔtn Isa ki, naan̰
ɓo debm daan Raa ute jikilimge ɔɔ ute moosin ̰ se ɓo naan ̰ tɛɗ
jeege *dɔɔkgakiji uteRaa ɔɔmoosnnaan ̰ ɔɔy se taaɗjeki cir gɛn
Abɛl†.

25Ɔndki kɔndɔ! Debm taaɗsen taar ese se ɔn ̰ten baateki gɛn
booy taarin̰a. Dodɔkin̰ se jeegenbaatebooyokuun taardebm
kɛnRaa ɔlin̰o jaay taaɗɗen taarin̰ donaaŋki se. Taanaan ̰ se ɓo
naaɗe ɔŋoga dubar, num gaŋ naajegen kꞋbooyki Raa taaɗjeki
maakŋ raa ki se, kɛn naajege jaay kꞋtɛrlin ̰kiga naaga se, mɛt
kando jꞋaki kɔŋ dubar cir gɛn naaɗe se ey ne? 26 Do dɔkin̰
se Raa taaɗ sum ɓo, naaŋa tea; gaŋ ɓɔrse kic naan ̰ taaɗjekiga
nakŋ kɛn naan ̰ utu Ꞌtɛɗa, naan ̰ ɔɔ: Daala, maammꞋutumꞋte do
naaŋa sum eyo nummꞋte maakŋ raa kici.‡

27 Taargen naan ̰ taaɗ ɔɔ: daala se, je ɗeekŋ ɔɔ nakgen kɛn
Raa aalo paac se Raa utu an ̰ Ꞌtɛɗin ̰ Ꞌte makɔn ̰ɔ ɔɔ utu Ꞌtɛɗn gɔtɔ.
Anum kɛn Ꞌkɔɔpm kiŋg jaay Ꞌte ey se, nakgen gɛn Raa kɛn jꞋɔŋ
jꞋaakɗen ey se.

28 Bin ɓo naajege se Raa ɔsga gaara dojege tu ɔɔ gaar naan̰
se, ɔŋ te eyo. Taa naan̰ se kꞋtɔɔmki Raa ɔɔ Ꞌtɛɗin ̰ki naabm
kɛn tɔɔlin̰ naan̰ ki, kꞋɓeerin̰ki ɔɔ kꞋsookin̰ki. 29Ɗeere, ɓɛrɛ, Raa
naajege se, naan ̰aangɔɔpooɗo. Ɔɔ jeegen tɛɗnakgen tɔɔlin ̰naan ̰
ki ey se, naan ̰ ɔsɗen naata.§

13
Kiŋg kɛn tɔɔl *Raa ki

1 Daayum Ꞌjeki naapa aan gɔɔ gɛnaage. 2Mɛrtge se ɔkɗeki
jiga, ɔn ̰ten kɔn ̰ɗeki. Taa jeemɛtin ̰ge semɛrtgen naaɗe lee dɔɔɗ
ɔkɗensegɔtnmɛtin ̰genaaɗe lɛdɔɔɗ ɔk*kɔɗnRaagenaɓonaaɗe
§ 12:20 Aak Ekz 19.12‑13. * 12:21 Aak Dt 9.19. † 12:24 Aak Jɛn 4.10. Abɛl
se gɛnaan̰ ɓo tɔɔlin̰a ɔɔmoosn naan̰ ɔɔy se ɔk taar‑doa, num gaŋmoosn Isan ɔɔy se
taa tɛɗ bɛɛ jeege tu. ‡ 12:26 Aak Aag 2.6. § 12:29 Aak Dt 4.24.

jeelɗen eyo. 3 ꞋSaapki do jeege tun maakŋ daŋgay ki aan gɔɔ
naase kic ɓo kꞋtɔksenga maakŋ daŋgay ki ute naaɗe. ꞋSaapki
do jeege tun kꞋlee kꞋdabarɗe, taa dubar kɛn kꞋdabarɗe naaɗe
se aan gɔɔ kꞋdabarse naase kici.

4Taar kɛnRaa taaɗ ro tɔkŋnaapki se ɔn̰ jeege paac tookŋdo
ki. Mɛnd ute gaabin ̰ se ɔn ̰ten kɛɛsn gaabm kuuy ɔɔ gaabm ute
mɛndin ̰ kic ɓo ɔn ̰ten kɛɛsn mɛnd kuuy. Taa jee kɛn ɛɛs naapa
rɛn ̰ rɛn ̰ ute jee kɛn ɛɛsmɛnd jeege ute gaabm jeege se, Raa utu
aɗen kɔjn ̰ bɔɔrɔ doɗe ki. 5Ɔn̰ten Ꞌkɔndkimaakse ɓo gɛn je gurs
sum, num ɔn ̰maakse raapo do nakge tun kɛn naase ɔkki. Taa
Raa ɗeek ɔɔ:
Maam semꞋai kɔn ̰ eyo ɔɔmꞋai baati eyo.*
6Ute taargen Raa taaɗ se, naajege jꞋaki kɔŋ ɓeer ey sum, num
jꞋaki kɔŋ ɗeekŋ jꞋɔɔki:
Mɛljege se naan ̰ ɓo debm naakuma,maammꞋɓeer ɗim ki eyo.
Debkilimi se tap ɓo am tɛɗn ɗi kaca?†

7 ꞋSaapki tu do jeesege tun naanse ki kɛn lee tɔɔɗseno ɔɔ
taaɗseno taar Raa se; Ꞌsaapki tu do kiŋgɗe kɛn bini naaɗe ooy
maak ki ɔɔ uunki bɔlɔtn kɛn naaɗe aalo maakɗe do Raa ki
se. 8 Isa *al‑Masi se tiŋg gɔɔn ̰ ki. Tɛrko, jaaki ɔɔ gɛn daayum
daayum naan ̰ Ꞌkɔŋ tɛrl kuuy eyo. 9 Ɔndki kɔndɔ, ɔn ̰te kɔn ̰ki
jeege asen dɛrlɛute napar dooygen kuuy kɛn teec gɛnnaajege
ey se. Bɛɛki sekɛn tɔɔgmaakŋdebkilimi se, bɛɛRaa, eynumdo
ɗoobm kɛn taaɗ taar kɔsge se eyo. Taa ɗoobgen taaɗ taa kɔsge
se jee kɛn iŋg do ɗoobmkɛn ese se, ɔŋ tɛɗɗeno te nakŋ bɛɛ eyo.

10 Naajege se jꞋɔkki gɔtn tɛɗn *sɛrkɛ Raa ki, naɓo Yaudgen
kɛn lee tɛɗ naaba maakŋ *kɔrɔr Raa ki se ɔk ɗoobm gɛn kɔsn
kɔsgen jꞋɔmbin̰ do gɔt kɛn kꞋlee kꞋtɛɗn sɛrkɛ se eyo. 11 Taa
maalgenkɛn*magaldebmtɛɗnsɛrkɛRaaki tɔɔlɗe jaaymoosin̰
uun ɓaan maakŋ *Ɓee Raa ki gɔtn kɛn *salal cir paac paac
gɛn tɔɔl *kusin ̰ jeege se ɔɔ maalgen ese se kꞋdirin̰ kꞋteecɗen
naatn maakŋ gɛgɛr ki ɔɔ kꞋɓaa kꞋtɔɔcɗe naata‡. 12 Taa naan̰
se ɓo gɛn tugŋ ɗaapm jeege ute moosn naan ̰malin ̰ se, Isa kic
jꞋɔɔɗki teecn ̰sin̰ naatn maakŋ gɛgɛr ki ɔɔ kꞋdabarin̰a. 13 Bin
num, naajege kic kꞋteecki naatn maakŋ gɛgɛr ki se ɔɔ kꞋɓaa
kꞋjꞋɔŋki Isa. Ɔɔ kꞋtook kꞋjꞋɛndki maakŋ sɔkɔn ̰ ki aan gɔɔ naan ̰a.
14 Taa naajege se, do naaŋ ki ara se, jꞋɔkki gɛgɛr kɛn tiŋg gɛn
daayum eyo; num naajege kꞋjeki gɛgɛr kɛn utu Ꞌtɛɗn naan ki
se. 15 Bin num ute ɗoobm Isa se, daayum kꞋtɔɔmki Raa. Kɛse
aan gɔɔ sɛrkŋ naajege kꞋjꞋɛɗin ̰ki naan ̰ ki. Sɛrkŋ se je taaɗn ute
taargen kɛn naajege kꞋlee kꞋtɔɔmki Raa§. 16Ɔn̰ten Ꞌdirigki gɛn
tɛɗn bɛɛ ute naapa ɔɔ gɛn nigŋ nakgen naase ɔkki ute naapa
taa kɛse ɓo dɔɔl sɛrkŋ kɛn tɔɔl Raa ki.
* 13:5 Aak Jɔs 1.5. † 13:6 Aak KKR 118.6. ‡ 13:11 Aak Lb 16.27. § 13:15
Aak KKR 50.14, 23.

17 Jeenaanse ki se Ꞌtookɗeki taarɗege ɔɔ Ꞌsookɗeki, taanaaɗe

ɓo jee kɛn lee aaksen dose ki ɔɔ do naabɗe ki se, Raa utu ɓaa
tɔnd mɛtɗe. Anum Ꞌtook uunɗeki taarɗe, bin jaay naaɗe tɛɗn
naabɗe utemaak‑raapo. Bin ey numnaaɗemooy naaŋ ki ŋɔr
ŋɔr ɔɔ asen kɔŋ noog eyo.

18 ꞋTɔndki mɛtn Raa taa naaje. Naaje se kꞋjeel maakje ki jꞋɔk
taar ɗim eyo, taa naaje se kꞋje ɓo do nakge tu paac kꞋtɛɗnnakŋ
kɛn bɛɛ. 19Maam mꞋtɔnd mɛtse ɔɔ kɛn tap ki se mꞋje aki tɔnd
mɛtn Raa am kɔɔɗn ɗoobomꞋnaar tɛrl gɔtse ki yɔkɔɗɔ.

Debm raaŋmaktubm ara se, taaɗ tɔɔl taarin̰a ɔɔ tɛɗɗen tɔɔsɛ
20 Raa debm kɛɗn lapia jeege tu se, naan ̰ ɓo debm duro

Mɛljege Isa daan yoge tu ɔɔ tɛɗin ̰ tɛɗga Debm Gaam Magala
gɛn naaje baatin̰ge. Ute moosin ̰ se ɓo naan ̰ *dɔɔkjekiga ute
Raa gɛn daayum. 21 Ɔn̰ Raa se asen tɛɗn an ̰ki kaasn gɛn tɛɗn
nakgen bɛɛ paac taa aki tɛɗn nakŋ kɛn naan ̰ maakin ̰ jen ro
ki. Ute Isa *al‑Masi se, ɔn ̰ Raa Ꞌtɛɗn maakjege tu nakŋ kɛn an̰
tɔɔl naan ̰ ki. Bɛɛki se ɔn̰ jeege paac *Ꞌnookŋ Isa al‑Masi gɛn
daayum daayum. *Amin!

22 Gɛnaamge, Ꞌbooyki mꞋasen taaɗa: Taargen maam
mꞋraaŋsesin̰ se aayki kaamse do ki ɔɔ sɛrkin ̰ki ɔɔ maktubm
kɛnmaammꞋraaŋmꞋɔlsesin ̰ se lɛ, jɛrl eyo. 23 ꞋJeelki, gɛnaajege
Timote se jꞋɔɔɗin ̰oga naatn maakŋ daŋgay ki. Kɛn naan ̰ aan
ɔŋumga yɔkɔɗ num, jꞋasen ɓaa kaakŋ tɛlɛ. 24 ꞋTɛɗki tɔɔsɛ jeege
tun paacn ̰ naansege tu ɔɔ Ꞌtɛɗki tɔɔsɛ jee Raage tu paac. Jee
Raagen taa naaŋ Itali ki tɛɗsen tɔɔsɛ kici.

25Ɔn̰ Raa asen tɛɗn bɛɛn ̰ paacki.

Maktubm gɛn Jak
Kupmmɛtn taar taaɗjeki ɗoobm gɛn

dooymaktubm gɛn Jak
Maktubmkɛn Jakraaŋin̰ se tecaangɔɔ taarkɛndeba iin ̰ taaɗ

naan jeege tu. Taarin̰ge se, gɛn dooy jeege ɔɔ gɛn kɛɗn kaay
kaama eglizge tun kꞋtɔndɗe gɔtɔ ɓaa se paac. Jee al‑Masigen
naan ̰ raaŋɗen maktubm ara se, Ꞌtɛɗn Yaudge. Maakŋ mak-
tubin̰ ki se Jak taaɗɗen ɔɔ kꞋje ɗoobm kɛn jꞋan jeel‑taara. Kɛse
je ɗeekŋ ɔɔ naaɗe kꞋkiŋg do taar kɛn kꞋdooyɗe jaay naaɗe
kꞋtook kꞋjꞋaal maakɗe do ki se. Ko taar kɛn naan̰ je taaɗa tap
tapmaakŋmaktubin ̰ ki se, naan ̰ je taaɗn ɔɔ kaalmaakŋdo Isa
ki ute tɛɗ nakgen bɛɛ se, ɓaa taa naap ki (kon̰ 2.14‑26). Nakŋ
jaaymaktubmese je ɔɔ jeege Ꞌtɛɗ se naan ̰ tooɗ tal: naan̰ taaɗ ɔɔ
debmaalgamaakin̰do Isaki seɓo, bɛɛ sumeyo, numan ̰ taaɗin ̰
maakŋ naabin ̰ ki tooɗn tal. Taa naan ̰ se ɓo: aan gɔɔ debkilimi
kon̰ teecga num ooy se, kaal maakŋ kɛn do Raa ki jaay ɔŋ tɛɗ
bɛɛ ey se, tec bin kici (kon̰ 2.26).

Jak tɛɗ tɔɔsɛ jee Raage tu
1 Kɛse maam Jak mꞋdebm tɛɗn naabm *Raa ɔɔ gɛn Mɛljege

Isa *al‑Masi ɓo mꞋraaŋ mꞋɔlsen tɔɔsum naase jee Raage tun
wɔɔkkiga taa naaŋge tun gɔtɔ ɓaa se paac se.

Kɛn nakŋ ɔɔn̰ jaay aanga dose ki num
2 Gɛnaamge, kɛn nakŋ ɔɔn ̰ jaay aanga dose ki num, ɔn ̰ki

maakse Ꞌraapo. 3 ꞋJeelki, nakgen ɔɔn̰ se jaay aan dose ki se, taa
kaal maaksen kɛn naase aalki do Raa ki se, asen kɛɗn kaay
kaama. 4Num ute kaay kaamse se Ꞌɗaarki tɔɔgɔ bini aki kaan
do taar tɔɔlin ̰ ki. Kɛn bin se naase aki tɛɗn jee *salal ɔɔ ɗim tap
ɓo asen daay eyo.

ꞋTɔndkimɛtn Raa asen kɛɗn jeel‑taara
5Kɛnmaakse ki jaay nam jeel‑taar ey num, n ̰Ꞌtɔndmɛtn Raa

an ̰ kɛɗn jeel‑taara. Taa Raa se, naan ̰ ɛɗ naka ute maraadin̰a
ɔɔ uun kaam nam eyo. Ɗeer ɗeer, debm tɔnd mɛta se, naan̰
an ̰ kɔŋ kɛɗa. 6Num debm jaay ɓaa tɔnd mɛtn Raa num, n ̰Ꞌaal
maakin ̰ paac do Raa ki ɔɔ n̰Ꞌɔn ̰te naaja, taa debmmaakin̰ naaj
naaj se, tec aan gɔɔmaan baar kɛn kuulu ɔl ɓaansin ̰ kaam ara
kaam ara se. 7Debm bin se, ɔn ̰ten saapm n ̰Ꞌɔɔ naan ̰ Ꞌkɔŋ ɗim
gɔtn Mɛljege tu. 8 Taa debkilim bin se, ɔn ̰ saapin ̰ iŋg kaam
kalaŋ eyo, ɔɔ ɗim naan ̰ Ꞌbɛɛr kuun jaay an ̰ tɛɗin ̰ Ꞌkaan ̰ kaama
tap ɓo, gɔtɔ.

Jee daayge ute jeemaalge

9 Ɔn̰ gɛnaa ɗoobm *al‑Masi kɛn debm daaye se, n ̰Ꞌtɛɗn
maak‑raapo, taa Raa utu an ̰ magalin ̰ naanin̰ ki. 10 Gɛnaa
debmmaala kɛn ɗoobm al‑Masi ki se kic, n ̰Ꞌɔn ̰maakin̰ raapo
do kɛn kɛn Raa tɛɗin ̰ n ̰Ꞌɔɔp ron ̰ baat se. Taa debm maala se,
naan ̰kicutudeel aangɔɔpɔɔn ̰kambgenmaakŋkaagki. 11Taa
kɛn kaaɗa jaay ookoga ɔɔ ɔŋgga se, tuutn ute muge se naatn
ɔɔ pɔɔn ̰in ̰gen aak bɛɛ se lɛ utu sia. Bin ɓo debm maala kic,
ɓii kalaŋ maakŋ naabin ̰ge tun naan ̰ iŋg tɛɗ paac se, naan ̰ utu
Ꞌkooy deel bin kici.

Nakŋ naama
12Maak‑raapo deb kɛn jaay aay kaamin ̰ ɗaar tɔɔgɔ ro nakge

tun ɔɔn ̰ kɛn Raa ɔn ̰in̰ aan don ̰ ki. Kɛn naan ̰ jaay ɔŋ aasin ̰ga do
ron ̰ ki se, naan ̰ utu Ꞌkɔŋ bɛɗin ̰a. Kɛse ɓo *kaajn ̰ gɛn daayum
kɛn Raa taaɗga taaɗ ɔɔ utu Ꞌkɛɗn jeege tun paacn̰ jen ̰ se.

13 Kɛn nam jaay nakŋ naama aanga don̰ ki num, ɔn ̰ten
ɗeekŋ ɔɔ: kɛse Raa ɓo naamuma. Taa Raa se nam tap ɓo an̰
kɔŋ naam jaay an ̰ kɔlin ̰ Ꞌtɛɗn *kusin̰ eyo. Ɔɔ naan ̰ kic lɛ naam
nam eyo. 14 Gaŋ debkilimi se jaay nakŋ naam aanga don̰ ki
se, kɛse saapm jig ey iin ̰o maakin ̰ ki se ɓo kɛn ɔlin̰ naan ̰ lee
dɔŋɔ. 15Kɛn saapm jig ey se jaay utumaakin̰ ki num, naan ̰ ooj
kusin̰a ɔɔ kɛn kusin ̰ jaay dɛnga roi ki num, ɔli yo ki.

16Gɛnaamaakjemge, ɔn ̰ten kaan ̰ki rose dala: 17nakgen jiga
ɔɔ aak bɛɛ paac se, iin ̰o gɔtn Raa ki, naan ̰ ɓo Mɛl‑kaal gɔtn
wɔɔrɔ. Ɓɛrɛ, Raa se, ɔŋ tɛrl ron̰ aan gɔɔnakgen donaaŋ kɛn lee
tɛrl roɗe se eyo. Daayumnaan ̰ tiŋg gɔɔin ̰ki. 18Raauunogadoa
ɔɔ aajjekiga aan gɔɔ kɛnmaakin ̰ jen ro ki ute taarin̰ kɛnmɛt ki
se, taa bin ɓonaajege se,maakŋnakge tunnaan ̰ aalɗeno paac
se, naajege ɓo jꞋaki tɛɗn deete.

ꞋBooyo ɔɔ Ꞌtook uunu
19 ꞋBooyki gɛnaamaakjemge, Ꞌsaapki do taarkɛnmaammꞋje

mꞋasen taaɗ se: naŋa naŋa kic ɓo naar uɗ bia do taar kɛn
kꞋtaaɗsen se. Ɔɔ kɛn nam jaay je kuun taara Ꞌtaaɗ kic num,
ɔn̰ ron ̰ urlu ɔɔ ɔn ̰ten naar tɛɗn maak‑taara. 20 Taa debm jaay
maakin ̰ taarin̰ga se, naan ̰ kɔŋ tɛɗn nakŋ kɛn ute ɗoobin̰ eyo
aan gɔɔ kɛn Raa maakin̰ jen ro ki. 21 Taa naan ̰ se ɓo, nakgen
paacn̰ asen tujn ̰ rose se, ɔɔɗki dose ro ki ɔɔ nakgen kusin̰ se
paac kic ɓo ɔɔɗki dose ro ki. Ɔn̰ki rose urlu gɛn kɔkŋ taar kɛn
naase Ꞌbooyin̰kiga se, taa taar se ɓo ɔk tɔɔgɔ kɛn asen kaaja.

22Nakŋkɛn taarRaa taaɗsen se, Ꞌtɛɗin ̰ki, ɔn ̰ten Ꞌbooyin̰ki ute
bise sum. Taa debm jaay booy taar kɛn Raa taaɗin ̰ ɔɔ tɛɗin ̰
ey se, kɛse naan ̰ mala ɓo aan ̰ ron ̰ dala. 23 Debm jaay booy
taar Raa ɔɔ Ꞌtook do ki ey se, naan ̰ se tec aan gɔɔ debm aak
daan‑kaamin ̰ maakŋ kaam‑kaay‑naaŋ ki, 24 naɓo kɛn naan̰
aak aas jaay ɓaa ɓaa se, kɛn naan̰ ɓo tec ɔɔ ɗi kic ɓo, naar

tɛɗin ̰ dirigi. 25Num gaŋ debm jeel ɔk *Ko Taar mɛc gɛn Labar
Jiga kɛn ɔɔɗ do jeege maakŋ kusin̰ ki ɔɔ ɔkin̰ ɔɔn ̰ se, kɛn naan̰
jaay booyin̰ga se dirigin̰ eyo num iŋg do ki. Debm bin se,
maakin ̰‑raapo do nakge tun naan̰ tɛɗ se paac.

26Debmsaap ɔɔ ɔk taarRaa ɔɔn ̰ɔ jaay ɔŋbɔɔb ɔk rɔɔn ̰in ̰ ey se,
kɛse naan ̰ dɛrl ro naan ̰ malin ̰a ɔɔ ɗoobm Raa naan ̰ uun se lɛ,
ɔs aay eyo. 27 ꞋBooyki! Debm jaay uun ɗoobm Raa mala mala
ɔɔ tɔɔl Bubjege tu Raa ki se, kɛse debm kɛn aak do gɛnaalge tu
ɔɔ aakdomɛnd‑daayge tumaakŋdubarɗe ki, ɔɔbɔɔb ɔk ron ̰ ro
nakge tun kusin ̰ kɛnmaakŋ *duni ki.

2
Ɔn̰ten Ꞌbɛɛrki naapa

1 Gɛnaamge, naasen kɛn aalki maakse do Mɛljege tu Isa
*al‑Masi ki, naan ̰ kɛn debm magala ɔɔ *nookin̰ eem cir paac
se, ɔn ̰ten Ꞌbɛɛrki naapa! 2 Num aan gɔɔ gɔtn tus ki, jeege
dio ɓaaɗo ɛnd ɔŋse. Deb kalaŋ tuuso kal te ron ̰a, tɔlo kɔɗɔkŋ
daabge jin ̰ ki, ɔɔ deb kalaŋ kuuy se, naan ̰ debm daaye tuuso
kalgen koono. 3Kɛn naase jaay aakki debm tuuso kal te ron̰
se, naase ɔkin̰ki ɔɔn ̰ɔ ɔɔ ɗeekin̰ki ɔɔki: «Naai se, Ꞌɓaa iŋg gɔt kɛn
jiga se.» Ɔɔ debm daaye ki se lɛ, naase Ꞌɗeekin̰ki ɔɔki: «Naai se
Ꞌɗaar ɗaara,» ey lɛ «ꞋƁaa iŋg naaŋ ki gam naane.» 4Kɛn naase
Ꞌtɛɗki bin se, kɛse naase Ꞌbɛɛrki bɛɛr naap ey la? Bin num kɛse
naase Ꞌtɛɗkiga jee kɔjn̰ bɔɔrɔ do jeege tu ɔɔ saapm naase ɔkki
do jeege tu se, saapm jig eyo.

5 ꞋBooyki gɛnaa maakjemge: *Raa se daŋ bɛɛr tɔɔɗo jee
daayge taa naaɗe kaalmaakɗe paac do Isa al‑Masi ki ɔɔ naaɗe
kɔsn gaara tɛlɛ aan gɔɔ kɛn naan ̰ taaɗga taaɗ jeege tun kɛn jen̰
se. 6Num gaŋ naase se, jee daayge se, naase aalɗeki maak ki
eyo! Ey num naaɗe jeemaalge se ɓo kɛn lee dabarse ey la? Ɔɔ
naaɗe ɓo lee tɔk ɓaansen gɔtn kɔjn ̰ bɔɔr ki ey la? 7Naaɗen jee
maalge se ɓo kɛn lee naaj ro Mɛljegen jiga se, ey num ute ro
Mɛljege se ɓo Raa daŋseno.

8 Kɛn naase jaay iŋgki do *Ko Taar gɛn Labar Jiga se ɗeer
ɗeer num aan gɔɔ kɛn Kitap taaɗ ɔɔ: Naai se Ꞌje naapi aan gɔɔ
roi mala, naase Ꞌtɛɗkiga nakŋ jig aak eyo. 9 Num kɛn naase
jaay Ꞌbɛɛrki bɛɛr naapa num, kɛse naase Ꞌtɛɗkiga *kusin ̰a ɔɔKo
Taar kɛn Raa ɛɗo *Musa ki se asen kɔkŋ mindse taa naasen
uum aalin ̰kiga naaŋ ki. 10 Kɛn nam jaay took do taarge tun
Ko Taar kɛn Raa ɛɗo Musa ki paac jaay tujn ̰ te kɛn kalaŋ se,
kɛse aan gɔɔ Ko Taar Raa paac se, naan ̰ tujin̰ga. 11Taa Raa se
taaɗga taaɗ ɔɔ: Ɔn̰ten kɛɛsnmɛnd nam, ɔn̰te Ꞌkɛɛsn gaaba nam ɔɔ
tɛr taaɗ ɔɔ: Ɔn̰ten tɔɔl nam. Numkɛnnaai jaay ɛɛs temɛndnam
eyo ɔɔ tɔɔlga nam se, kɛse aan gɔɔ naai uumaalga Ko Taar Raa
se paac naaŋ ki. 12 Taa naan ̰ se ɓo, maam mꞋtaaɗse mꞋɔɔ: do

nakge tun naase aki tɛɗa ey lɛ aki taaɗ se, Ꞌjeelki Raa se asen
kɔjn̰ bɔɔrɔ dose ki ute Ko Taar gɛnLabar Jigan kɛn ɔɔɗ do jeege
maakŋ kusin ̰ ki se. 13Taa debmbaate kɛɛjn̰ do jeege tu se, Raa
kic an ̰ kɛɛjn ̰ don̰ ki eyo. Num debm jaay ɛɛj do jeege tu se, ɓii
kɛn Raa kɔjn̰ bɔɔrɔ do jeege tu se, Raa an ̰ kɛɛjn ̰ don̰ ki.

Kaalmaaka ute nakgen kꞋtɛɗa
14 Gɛnaamge, kɛn nam jaay ɗeek ɔɔ: «Maam se mꞋaal

maakum do *al‑Masi ki,» ɔɔ nakgen Raa taaɗ ɔɔ gɛn tɛɗa jaay
naan ̰ ɔŋ tɛɗin ̰ ey se, debm bin se, kaal maakŋ naan ̰ se, an ̰ kɔŋ
kaaj ne? 15Kɛn aan gɔɔ gɛnaa gaaba ey lɛmɛnda jaay, ɓii‑raa
kɔsɗegɔtɔ ɔɔkal tuusɗekic ɓogɔtɔ, 16ɔɔmaakseki se, debkalaŋ
ɗeekɗen ɔɔ: «ꞋƁaakiute lapia. Ɔn̰Raa asen kɛɗnkɔsɔ ɔɔ aki kɔsn
te maraadse ɔɔ asen kɛɗn kal rosege,» ɔɔ jaay ɛɗɗen ɗim ey se,
taargen bin se ɔs aay eyo. 17Bin ɓo, kɛn naai ɔɔ aal maaki do
Raa ki ɔɔ Ꞌjeel tɛɗn bɛɛ ey se, kaal maakŋ naai se, kaal maakŋ
rɛn ̰ɛ.

18 Gaŋ deb kalaŋ maakse ki se ɗeek ɔɔ: «Naai se ɔɔ aalga
maaki do Raa ki ɔɔ maam se lɛ, mꞋlee mꞋtɛɗ nakgen bɛɛ.
ꞋTaaɗum tu naai ɔɔ aalga maaki do Raa ki jaay ɔŋ Ꞌtɛɗ bɛɛ eyo,
ɔɔ maam mꞋai taaɗn kaal maakum do Raa ki kɛn ɔlum mꞋtɛɗ
nakgen bɛɛ se.» 19Naai Ꞌjeel maaki ki ɔɔ Raa se kalin̰ ki sum
ɓo Raa. Kɛse nakŋ jiga. ꞋJeele, sitange kic ɓo jeelin ̰maakɗe ki
bini naɓo naanin ̰ ki se, naaɗe ɓeere ɔɔ roɗe ookmarga jɛg jɛg.

20 Kalɛ, debm dɛrlɛ! ꞋJeele debm aal maakin ̰ do al‑Masi ki
jaay, tɛɗ nakgen bɛɛ ey se, kaal maakŋ naan ̰ se, kaal maakŋ
rɛn ̰ɛ. 21 ꞋJeelki, bubjege *Abraam se tɛɗ ɔɔ ɗi jaay Raa aakin ̰
aan gɔɔ debm daan ki se? Taa naan ̰ took je ɓaa kɔjn̰ goonin̰
Isaka gɔtn kɔjn ̰ *sɛrkɛ Raa ki*. 22 ꞋJeele debm jaay aal maakin̰
do Raa ki mala se, Ꞌtɛɗn nakgen bɛɛ kici. Taa kaal maaka ute
nakgen bɛɛ kɛn kꞋlee kꞋtɛɗse naaɗe tum ɓaa taa naap ki ɔɔ kɛse
ɓo tɛɗ kaal maakŋ mɛc. 23Taar kɛn Raa taaɗn maakŋ Kitapin̰
ki se aanga ɗoobin ̰ ki kɛn ɔɔ: Abraam se aal maakin̰ do Raa ki,
ɔɔ naan ̰ aakin ̰ aan gɔɔ debmdaan ki.† Taa naan ̰ se ɓo Raa daŋin̰
mɛɗin ̰a. 24Ute naan̰ se, naase Ꞌjeelki debkilimi jaay Raa aakin ̰
debm daan ki se, taa kɛn naan ̰ aal maakin̰ don̰ ki sum eyo,
num taa nakgen bɛɛ kɛn naan̰ lee tɛɗ se kici.

25 ꞋJeelki Raabm do dɔkin̰ kɛn iŋgomɛnd kɛɛsn gaaba se kic
ɓo tɛɗo bin kici. Ɓii kalaŋ naan ̰ tɛɗbɛɛ jeege tun gaan *Israɛlge
ɔlɗeno gɛn kaakŋ baara. Jee se, mɛnd se dɔɔɗ ɔkɗen ɓeen ̰ ki,
bini ɔlɗen naaɗe aan ̰ ɔt te ɗoobm kuuy. Taa bɛɛ kɛn naan ̰ tɛɗ
se ɓo, Raa aakin ̰ naan ̰ se mɛnd daan ki. 26Aan gɔɔ debkilimi
kon̰ teecga num ooy se, kaal maakŋ do Raa ki jaay ɔŋ tɛɗ bɛɛ
ey se, tec bin kici.

* 2:21 Aak Jɛn 22.9. † 2:23 Aak Jɛn 15.6.

3
Rɔɔn ̰ɔ se aan gɔɔ pooɗn kɛn ɔs gɔtɔ
(Mt 12.33‑37)

1 Gɛnaamge, maakse ki se, jꞋɔn ̰ten jeki ɗoobm jaay ɓo jꞋaki
tɛɗn kꞋdɛnki jee dooy jeege. ꞋJeelki naajegen kꞋje dooy jeege
se, *Raa utu ajeki kɔjn ̰ bɔɔrɔ dojege tu ɔɔn ̰ cir gɛn jeegen ɓaa
se paac. 2Naajege paac se kꞋlee kꞋtujki gɔtɔ kaam dɛna. Anum
debm jaay taaɗ tujn ̰ ey se, debmbin se debmmɛc ɔɔ aasin ̰ gɛn
bɔɔbm kɔkŋ ron̰a. 3 ꞋJeelki kɛn naajege jaay kꞋlee kꞋtɔlki aljam
taar sɛndge tu se, taa kꞋtɛɗɗeki naaɗe Ꞌtookŋ taarjege, ɔɔ gɔtn
kꞋjeki ɓo kꞋɓaanɗeki sum. 4 ꞋJeelkimarkabge se, kɛngenmagal
magal se kic ɓo, ɔk naka kalaŋmaak ki cɔkɔ bini. Ɔɔ kɛn kuulu
jaay ɔl makɔn ̰ se deebo don̰ ki aan gɔɔ ɗi kic ɓo, ute nakŋ cɔkɔ
se sum ɓo, debmtooɗin ̰ se, ɓaangɔt kɛnnaan ̰maakin ̰ jen roki.
5Rɔɔn ̰ɔ kic naan̰ tec bini. Ey nummaakŋ daa ro ki se naan̰ ɓo
baata, naɓo rɔɔn ̰ɔ se taaɗ taargen magal magala. Aakki naal
pooɗn cɔkɔ se jaay ɔkga se, kɔsn maakŋ kaaga ute magalin ̰ se
paac. 6Rɔɔn ̰ɔ senaan ̰ tec aangɔɔpooɗo ɔɔ taargen iŋgkuspaac
teeco roki. Naan̰ kic ɓomaakŋ rojege tu, ɔɔ tujjeki rojegepaac
paac. Kiŋgjegen iin ̰o gɔtn kɛn kꞋtoojjeki bini jꞋanki kooy maak
ki se, rɔɔn ̰jege se aan gɔɔ pooɗn ɔs gɔtɔ kɛn iin ̰o gɔtn *Ɓubm
sitange tun pooɗn kɛn dubarin̰ kɔŋ naŋ eyo.

7 ꞋJeelki, debkilimi se napar daagen maakŋ kaag ki, yeelge,
kuurge ɔɔ kɛn ̰jgen maakŋ maane ki paac se, naan ̰ ɓo debm
kɛn ɔk tɔɔgɔdoɗe ki ɔɔ tɛɗɗe naaɗe tookin ̰ taarin̰a. 8Numrɔɔn ̰ɔ
jaay debm ɔɔ an ̰ kaasn bɔɔbm kɔk se, gɔtɔ. Naan̰ se iŋg kaam
kalaŋ eyo ɔɔ naan̰ ɗooc te naa* kɛn tɔɔl tɔɔl jeege. 9Ute rɔɔn ̰ɔ
se ɓo, naaje kꞋtɔɔmki Bubjege Raa naan ̰ kɛn Mɛljege. Tɛr ute
rɔɔn ̰ɔ se sum ɓo, naaje kꞋnaamki jikilimgen kɛn Raa aalɗeno
tecin̰ tece. 10Ute taar kalaŋ ese sum ɓo kꞋjꞋɔɔɗnki ɓooro jeege
tu ɔɔ kꞋnaamki jeege kici. Kɛn ɗeer num, gɛnaamge, kꞋjꞋɔn ̰te
Ꞌtɛɗki bini. 11Maan maakŋ buɗ kɛn kalaŋ jaay jꞋkɔŋ kɛn iŋg
kiŋg kaata ute kɛn jiga se, gɔtɔ. 12 Gɛnaamge, mɔŋgɔ se Ꞌkɔŋ
koojn̰ lemun eyo. Ɔɔ papay se Ꞌkɔŋ koojn̰ goyab eyo. Ɔɔ gɛn
buɗn maane se kic ɓo bin sum. Maakŋ buɗn kɛn maanin̰ iŋg
kiŋg kaata se, Ꞌkɔŋ ni maan jiga se, gɔtɔ.

Jeel‑taar kɛn iin ̰o gɔtn Raa ki ute gɛn jikilimge
13 Maakse ki se, naŋa ɓo mɛtɛkɛ ɔɔ jeel‑taara se? Debm

jeel‑taar se, ɔn ̰ Ꞌtaaɗ jeege tu ute kiŋgin̰a maakŋ nakge tun
naan ̰ tɛɗpaac se n ̰Ꞌɔn ̰ ron̰ urlu ɔɔn ̰Ꞌtɛɗin ̰ute jeel‑taara. 14Num
kɛn naase jaay ɔkki maak‑kilimi ɔɔ niki ro naapge tu se ɔɔ tɛr
Ꞌsaapki ɓo do naase malin ̰ge tu sum se, ɔn ̰ten Ꞌtɔɔmki rose ɔɔ
taarmɛt ki se, ɔn ̰te Ꞌtujin ̰ki ute taar‑kɔɔɓsege. 15Num jeel‑taar
* 3:8 Naa se ɓo, saam sum.

bin se iin ̰o gɔtn Raa ki eyo; kɛse jeel‑taar kɛn iin ̰o do naaŋ ki
ara sum. Naan̰ se jeel‑taar gɛn jikilimge ɔɔ naan ̰ se iin ̰o gɔtn
*Ɓubm sitange tu. 16Taa gɔtn jaay jeege ɔkmaak‑kilimi ey lɛni
ro naapge tu se, gɔtn ese jeege tɛɗ nakge paac ute ɗoobin ̰ eyo
ɔɔ tɛɗnakgen paacn ̰ jig eyo. 17Numgaŋ jeel‑taar iin ̰o gɔtn Raa
ki se, deet se naan ̰ se *salal, naan̰ ɓaano ute tɔɔsɛ daan jeege
tu, tɛɗɗen jeege ɔn ̰ roɗe urlu, doɗe mɔŋg eyo, ɛɛj do jeege tu,
daayumtɛɗnakgen jiga, bɛɛrnameyo, naan ̰ tɛɗ jeege taaɗ taar
maakɗeki. 18Debmjaay je tɔɔsɛ se, naan ̰noog jeegenkuuy taa
kiŋgute tɔɔsɛkici. Debmbinsenakŋnaan ̰ Ꞌkɔŋsenakŋkɛnute
ɗoobin̰ ɗoobin ̰ aan gɔɔ debm ɔɔcga maakŋ gɔtin ̰ num ɔŋ bɛɛn ̰
se.

4
Jeegen je nijim *dunia
(1Pr 5.5‑9)

1Kɛn ɔlsen jaay tɛɗki dɛkɛn ̰ɛ ɔɔmooyki ute naapa tap ɓo ne
ɗi? Kɛse nakŋ daa rose jese ɓo ɔlsen Ꞌtɛɗki nakgen ese. 2Kɛn
naase Ꞌjeki ɗim jaay ɔŋki te ey se, ɔlsen naase Ꞌtɔɔlki jeege.
Naase Ꞌdɔŋki nakgen kɛn naase ɔkki eyo jaay ɔŋki te ey se.
Naase Ꞌmooyki te naapa ɔɔ Ꞌtɔndki naapa. Kɛn naase jaay Ꞌjeki
naka ɔɔ ɔŋki te ey se, taa naase Ꞌtɔndkiro te mɛtn *Raa eyo.
3Naase Ꞌtɔndkimɛta jaay ɔŋki te ey se, taanaase Ꞌtɔndki temɛta
jig eyo. Naase ɔkki saapmjig eyo ɔɔkɛn ɔŋkigakic ɓo, an ̰ki kutn
gɛn nijim daa rose cɛr sum. 4Naase se, jeegen maakse kalaŋ
do Raa ki eyo! Naase Ꞌjeelki jeegen jaay je nijim dunia paac
se tɛɗga jee wɔɔy Raage. Ɔɔ debm je nijim dunia se, naan ̰ se
tɛɗn debmwɔɔy Raa. 5Ɔn̰ten Ꞌsaapki ɔɔki taar Kitapm taaɗ se
cɛrɛ, kɛn taaɗ ɔɔ: Raa jaay ɛɗjeki *Nirl Salal se, taa naajege se
kꞋtɛɗkiga jee naan ̰ge ɔɔ naan̰ je ɔɔ jꞋaki kiŋg ute Nirl naan ̰ se
sum.

6AnumRaa se, bɛɛ naan ̰ tɛɗjeki se cir nakge paac. Taa naan̰
se ɓo, Kitap ɗeek ɔɔ:
Jeegen jaaymagal roɗe naanin̰ ki se Raa tookɗen eyo.
Num jeegen jaay ɔɔp roɗe baat naanin ̰ ki se, naan ̰ tɛɗɗen bɛɛn ̰a*.

7 Taa naan ̰ se ɓo, naase Ꞌtook uunki taar Raa ɔɔ Ꞌɗaarki
tɔɔgɔ naan *Ɓubm sitange tu ɔɔ naan ̰ Ꞌkaan ̰ naatn dɔkɔ rose
ki. 8 ꞋƁaakiro gɔɔrɔ cɛɛsn Raa ki ɔɔ naan ̰ kic aɗe ɓaa gɔɔr cɛɛsse
ki. ꞋTug Ꞌɗaapki jisege naasen jee tɛɗn *kusin ̰ge se. Ɔɔɗki
kusin̰ kɛnmaakse ki, naasenmaaksege di di se. 9Ɔn̰kimaakse
Ꞌtuju taa kusin̰ kɛn naase Ꞌtɛɗki. ꞋTɔɔyki makɔn ̰ɔ ɔɔ eemki nɔɔ,
Ꞌkooy koogse se utu Ꞌdɛl keeme, ɔɔ maak‑raapse se utu Ꞌdɛl
maak‑tuju. 10 Ɔɔpki rose baata naan Mɛljege tu, ɔɔ naan ̰ ɓo
debm asen kuun rose raan.
* 4:6 Aak KKT 3.34.

Ɔn̰ten kɔjn ̰ bɔɔrɔ do gɛnaai ki
11Gɛnaamge, ɔn ̰te kɔɔɗki naapa. Taa debm jaay taaɗ taar-

gen iŋg kus ɓo ro gɛnaan ̰ ki ey lɛ ɔjin ̰ bɔɔrɔ don ̰ ki se, kɛse aan
gɔɔ naan ̰ taaɗ taargen iŋg kus ɓo ro *Ko Taar kɛn gɛn Labar
Jiga se. Bin se naan ̰ took iŋg do ki eyo, numnaan ̰ taaɗ taargen
iŋgkus ɓo roKoTaar kɛngɛnLabar Jiga ki sum. 12Raa senaan̰
kalin̰ ki sum ɓo debm kɛɗ Ko Taar jeege tu, ɔɔ naan̰ kalin ̰ ki
sum ɓo debm Ꞌkɔjn ̰ bɔɔrɔ do jeege tu. Ɔɔ naan ̰ sum ɓo debm
aaj jeege ey lɛ kɛn utɗe. Num naai se, naŋa kaca jaay ɓo Ꞌkɔjn̰
bɔɔrɔ do naapi ki se?

Ɔn̰tenmagalki rose
13 Num Ꞌbooyki bɛɛ, naasen kɛn Ꞌtaaɗki ɔɔki: jaaki ey lɛ

mɛtbeeki se, naaje kꞋkiin̰ ɓaa kiŋg maakŋ gɛgɛr kɛn se, jꞋaɗe
Ꞌtɛɗn suuk jꞋaɗe looko ɔɔ jꞋaɗe kɔŋ gurs dɛna! 14Naase Ꞌtaaɗki
bin se, nakŋ kɛn Ꞌtɛɗn mɛtbeeki se kic ɓo naase Ꞌjeelki eyo.
Naasen Ꞌtecki aan gɔɔmuubm kɛn iin ̰o ɔɔ naar wɔɔk naatn se
sum. 15 Bɛɛki num, naase aki ɗeek ɔɔki: kɛn Mɛljege je num,
ajekibɔɔbmkojege jaay jꞋakikɔŋ tɛɗnnakgense. 16Numnaase
Ꞌmagalki rosege ute taargen naase Ꞌtaaɗki ɔɔmagal ro bin se,
ɓɛrɛ, jig eyo. 17 Taa naan ̰ se ɓo, debm jaay jeel tɛɗn bɛɛ ɔɔ ɔŋ
tɛɗin ̰ te ey se, kɛse naan ̰ tɛɗga *kusin ̰a.

5
Nakŋ ɔɔn̰ utu Ꞌkaan do jeemaalge tu

1 ꞋBooyki ɓɔrse naasen jee maalge se, eemki ɔɔ tɔɔɗ Ꞌtɔɔyki
makɔn ̰ɔ, taa nakŋ ɔɔn ̰ utu Ꞌkaan dose ki. 2 Maalsege se utu
Ꞌruumu ɔɔ kal koonsege se diiɗi utu aɗen kɔsɔ. 3Daabsege ute
puddagen naase ɔkki paac se, naaŋa ɔs tujɗenga. Ɔɔ taa kɛn
naaɗe ɔs tuj cɛr se sum ɓo, utu asen ɓaa kɔkŋ mindse ɔɔ naan̰
se utu Ꞌɓaa kɔsn daa rose aan gɔɔpooɗo. Ey numduni se ɔɔpga
gɔɔrɔ Ꞌnaŋa, naɓo naase utu iŋg Ꞌtuski tusmaala rɔk. 4 ꞋBooyki!
Jeegen tɛɗsen naabge maakŋ‑gɔtsege tu se, naase Ꞌdɛrlɗeki
dɛrlɛ, taakɛnnaaɗe tɛɗnaaba lɛk tɛc tɛc ɔɔnaase Ꞌbaatekɔgɗeki
gursɗege. Taa naan ̰ se ɓo jeegen ɔjseno maakŋ‑gɔtsege se,
naaɗe tɔɔɗ tɔɔymakɔn ̰ɔ, numkeemnaaɗe seMɛljege Sidburku
booyga. 5Do naaŋ ki ara se, naase ɔski te maraadse ɔɔ Ꞌtɛɗki
nakŋ kɛnmaakse jea. Naase Ꞌteerki aan gɔɔmaraŋgen teer sal
sal gɛn tɔɔl kɔsɔ se. 6Naase Ꞌtɔkkiro mind jee tuj te ɗim eyo ɔɔ
tɔɔlɗekiro. Ɔɔ naaɗe lɛ, tɛɗseno te taar eyo.

Ɓii kaanMɛljege se ɔɔpga gɔɔrɔ
7Gɛnaamge, taa naan ̰ se ɓo aayki kaamse bini Mɛljege aɗe

tɛrlɛ. Naase aakki debm kursu se, naan ̰ tiŋg taak kaama bini
maane bɔɔymaakŋ‑gɔtin ̰ ki, jaay ɓo nakgen naan ̰ naab ɓar ki
se koojn̰ jiga. Naan̰ iŋg aak kaammaan Ꞌkeeɗnmɛt‑kijirki bini

teecn̰ taa ɓar ki cɔt. 8Naase kic num iŋg aakki kaama, aayki
kaamse ɔɔ ɔkki maakse tɔɔgɔ, taa ɓii kaan Mɛljege se ɔɔpga
gɔɔrɔ.

9 Gɛnaamge, ɔn ̰ten Ꞌlee mooyki ŋɔr ŋɔr te naapa; taa bin
se *Raa kic asen kɔjn̰ bɔɔrɔ dose ki eyo. ꞋJeelki, ɓɛrɛ, debm
kɔjn̰ bɔɔrɔ do jeege tu se, aanga taa ɗoobse ki. 10 Gɛnaamge,
naase Ꞌsaapki tu, jee taaɗ taar teeco taar Raa ki do dɔkin̰
kɛn taaɗo taarge ute ro Mɛljege se, naaɗe kic dabaroga ɔɔ
aayoga kaamɗe do ki. Ɔɔ naase kic uunki ɗoobm naaɗe se.
11 Ɗeere, jeegen paac jaay aasin ̰ga do dubarɗe ki se, naaɗe
se ɓo kꞋtaaɗki jꞋɔɔki, naaɗe se ɓo jee maak‑raapge se. Naase
Ꞌjeelki mɛtn taar gaabm do dɔkin̰ kꞋdaŋin̰ Job se, naan ̰ aay
kaamin ̰ aasin ̰ga do dubar kɛn aan don̰ ki. Ɔɔ do taar tɔɔlin̰ ki
se, naase Ꞌjeelki nakŋ kɛn Raa tɛɗin ̰ se. Taa Raa se, naan ̰ ɓo
debm tɛɗ bɛɛ jeege tu ɔɔ ɛɛj do jeege tu.

12 Kɛn bin num gɛnaamge, ɔn ̰ten Ꞌnaamki rose ute maakŋ
raa ey lɛ ute do naaŋa, ɔɔ ɔn ̰ten Ꞌnaamki ute ro ɗim kuuy kici.
Num kɛn taarse ɓo mɛt ki, ɔɔki: «Yɛɛ, mɛt ki» ɔɔ kɛn mɛt ki ey
lɛ, ɔɔki: «A‑a, mɛt ki eyo». Taa kɛn naase jaay Ꞌtɛɗki bin se, Raa
kic asen kɔjn ̰ bɔɔrɔ dose ki eyo.

ꞋTɔndkimɛtn Raa
13 Kɛn nam maakse ki jaay maakŋ dubar ki num, n ̰Ꞌtɔnd

mɛtn Raa. Kɛn nam jaay maakŋ maak‑raap ki lɛ, n ̰Ꞌtɔɔm
Raa ute kaa. 14 Ɔɔ kɛn maakse ki jaay nam kɔɔn ̰ɔ num, n ̰Ꞌɔl
kꞋdaŋin̰ jeegen naan jee *egliz ki, taa naaɗe an̰ kɔtn uubu ute
ro Mɛljege, ɔɔ an ̰ tɔnd mɛtn Raa. 15 Jeegen tɔnd mɛta jaay aal
maakɗe do Raa ki paac se, Mɛljege aɗen booyo ɔɔ debm kɔɔn ̰ɔ
se, Mɛljege an ̰ kɛɗn lapia ɔɔ naan ̰ Ꞌkiin̰i. Kɛn naan ̰ ɓo tɛɗga
*kusin ̰a kic lɛ, Mɛljege an ̰ tɔɔl kusin̰ se naatn. 16 Taa naan ̰ se
ɓo kusin̰ naase Ꞌtɛɗki se, naan Raa ki se Ꞌtaaɗin ̰ki ute naapa ɔɔ
Ꞌtɔndkimɛtn Raa naapge tu, taa aki kɔŋ lapi rosege. Taa debm
daan ki jaay tɔnd mɛta gɔtn Raa ki se, tɔnd mɛtin̰ se ɔk tɔɔgɔ
aak eyonaanRaaki. 17 ꞋJeelki, *Ɛlikɛn taaɗ taar teeco taarRaa
ki do dɔkin̰ se, naan ̰ kic debkilimi aan gɔɔ naajege sum, naɓo
naan ̰ tɔndmɛtnRaa ɔn ̰ eyo, ɗeekin̰ ɔɔn ̰Ꞌɔn̰te keeɗnmaane, Raa
booyin̰ ɔɔ tookin ̰. Gɔtn se, maakŋ ɓaar ki mɔtɔ ute laapa mɛcɛ
se,maane eeɗ te eyo. 18Tɛr naan̰ tɔndmɛtn Raa kuuydaala, ɔɔ
maane bɔɔyo do naaŋ ki ɔɔ nakgen do naaŋ ki se, baag koojo
gɔtin ̰ ki.

19Gɛnaamge, kɛn maakse ki jaay nam rɛsn ute ɗoobm taar
mɛt ki ɔɔnamkuuynoogin ̰ jaaynaan ̰ ɔk tɛrloganum, 20 Ꞌjeelki,
gɛnaa iigga kiigi ɔɔ rɛsŋga rɛs ute ɗoobm taar mɛt ki jaay
nam maakse ki noogin̰ naan ̰ ɔk tɛrloga se, kɛse naan ̰ aajin ̰ga
maakŋ yo ki, ɔɔ kusin ̰gen dɛn se lɛ, Raa aɗen tɔɔl naata.

MaktubmPiɛr raaŋin̰ deet deet
Kupmmɛtn taar taaɗjeki ɗoobm gɛn
dooymaktub Piɛr kɛn deet deet

Maktubm kɛn Piɛr raaŋo jee al‑Masige tun deet deetn ara
se, naan̰ raaŋin̰ jee al‑Masige tun taa naaŋ kaammii taa naaŋ
Turki kɛn ɓɔrse. Naaɗe tiŋg aan gɔɔ cɛkge taa naaɗe se jee
al‑Masige (kon̰ 1.1; 2.11). Naaɗe se jeege aalɗe maak ki eyo
ɔɔ ɔɔɗ uunɗe. Naaɗe se kꞋlee kꞋtɔkɗe mindɗege ute taargen
mɛt ki eyo ɔɔ gɔtn mɛtin̰ge se kꞋdabarɗe kici. Piɛr raaŋɗen
maktubm se taa aɗen noogŋ do kaal maakɗe ki ɔɔ do kɔnd
doɗe kɛnnaaɗe ɔnddo al‑Masi ki. Naan̰ ɛɗɗen kaay kaama taa
kꞋkiŋg aan gɔɔ jee kɛn Raa bɛɛr tɔɔɗɗenga tɛɗga jee naan ̰ge se.
Piɛr raaŋɗen maktubm deet ara se, jee al‑Masigen tun teeco
maakŋ jeege tun ɔk ɗoobm raage dɛna. Ɓɔrse naaɗe se tɛɗga
jee kiji ɔɔ uun ɗoobm bubɗege eyo ɔɔ kiŋgɗe kic tec aan jee
kɛn naaɗe iŋg daanɗe ki se eyo (kon̰ 1.13–2.4). Naaɗe se tɛɗga
jee Raage (kon̰ 2.4‑10). Naaɗe se aasin ̰ gɛn sɛrkŋ nakŋ ɔɔn̰ ute
dubar kɛn aan doɗe ki se. Anum kɛn tɛɗɗen jaay naaɗe aasin ̰
se, taa naaɗe ɔndga doɗe do al‑Masi ki (kon̰ 1.3, 13, 21; 3.15).

Piɛr raaŋ ɔl tɔɔsin ̰ jee Raage tu
1Kɛn aramaammꞋPiɛr, kɛn *debm kaan ̰ naabm Isa al‑Masi

ɓo mꞋraaŋsen maktubm se, naase kɛn *Raa bɛɛr tɔɔɗsenoga
tɔɔɗo ɔɔ iŋgki aan gɔɔ cɛkge ɔɔwɔɔkkigamaakŋnaaŋge tun Pɔŋ
ki, Galat ki, Kapados ki, Azi ki ɔɔ Bitini ki se. 2Naase se Raa
Bubu bɛɛr tɔɔɗsenoga tɔɔɗo do dɔkin̰a, kaaɗ kɛn naan̰ uuno
doa aan gɔɔ kɛn naan ̰ maakin̰ jen ro ki. Ɔɔ ute *Nirl Salal se,
naan ̰ tɛɗsenga Ꞌtɛɗkiga jee naan̰ge gɛn tookŋ taar Isa *al‑Masi
taa naan ̰ asen tugŋ ɗaapm ute moosin̰a. Ɔn̰ Raa asen tɛɗn
bɛɛn ̰a ɔɔ asen kɛɗn lapin̰ se te maraadin ̰a.

KꞋtɔɔmki Raa kɛn aaj jeege
3 KꞋtɔɔmki Raa, naan ̰ Bubm Mɛljege Isa *al‑Masi! Naan̰ se

ɛɛjjeki dojege tu ɔɔ oojjenkiga koojn̰ kiji ute ɗoobm Isan kɛn
naan ̰durin̰o daanyoge tu se. Taanaan̰ se ɓo, daayumnaajege
kꞋjꞋɔndki dojege gɛn kɔŋ kaaja, 4 ɔɔ jꞋaakki kaama gɛn nakgen
bɛɛ bɛɛ kɛn Raa utu bɔɔbin ̰ jeen̰ge tumaakŋ raa ki. Ɔɔ nakgen
bɛɛ bɛɛ ese se, tuj eyo, ruumeyo ɔɔ ɔŋ tɛɗ koono eyo. 5Taa kaal
maaksen naase aalki do Raa ki se, Raa mala asen bɔɔbm te
tɔɔgin ̰a bini ɓii kɛn kaam mɔɔtn; ɓii kɛn se, naan ̰ asen taaɗn
tal ɔɔ naan ̰ aajsega.

6Taa kaajn̰ naase ɔŋki se, naase Ꞌmaakse raap sakan̰. Ɔɔ kɛn
napar dubargen aan dose ki se jaay asen kɛɗn maak‑tuju kic

ɓo, cɔkɔ sum ɓo dubargen se utu Ꞌdeele. 7 Daab se naan ̰ kɔŋ
tuju, utenaan ̰ se kic ɓo jꞋɔɔyin ̰pooɗn jaay tɛɗdaabmmɛc. Kaal
maakse kic Raa tɛɗin ̰ tec bini, taa kaal maaksen do Raa ki se,
naan ̰ cir daab. Aan gɔɔ daab kꞋjꞋɔɔyin ̰ga pooɗn jaay tɛɗ daabm
mɛc se, kaal maakjege kic ɓo ute dubargen aan dojege tu se,
ute naan ̰ se jaay ɓo kaal maakjegen do Raa ki se Ꞌtɛɗn tɔɔgɔ ɔɔ
jꞋansin ̰ kaakŋ jeele. Taa naan ̰ se ɓo, ɓii kɛn Isa al‑Masi aɗe ɓaa
se, Raa utu asen tɔɔmɔ, asen *nooko ɔɔ asenmagala. 8Ey num
Isa se, naase aakin ̰ki te eyo naɓo naase Ꞌjen ̰ki. Ɓɔrse kic naase
aakin ̰ki te eyo, naɓo naase aalki maakse don ̰ ki. Ute naan ̰ se
kic ɓo, naasemaakse raap sakan̰ don ̰ ki ɔɔmaak‑raapmnaase
semaak‑raapmtaaɗeyo. 9Taanaase Ꞌjeelki, utekaalmaaksen
naase aalki don ̰ ki se ɓo, naase utu aki kaajn ̰ kosege.

10 Kaajn̰ ese se, jee taaɗ taar teeco taar Raa ki do dɔkin̰ se,
jeɗoga mɛtin̰ dɛn aak eyo. Naaɗe taaɗoga jeege tu taa bɛɛ kɛn
Raa taaɗoga taaɗa ɔɔ utu asesin̰ tɛɗ se. 11 Nirl al‑Masi kɛn
maakɗe ki se, taaɗɗen ɔɔ al‑Masi se utu Ꞌdabara jaay ɓo utu
Ꞌkɔŋnooko. Taa naan ̰ se ɓo, jee taaɗ taar teeco taar Raa ki jeɗo
mɛtin ̰a ɔɔ jeɗo jeel kaaɗn kɛn nakgen se tap ɓo utu Ꞌdeel ɔɔ ɗi.
12Anum taar kɛn Raa taaɗo jee taaɗ taar teeco taar Raa ki do
dɔkin̰ se, taar se taaɗ tenaaɗeeyonumtaaɗ tenaase. Ɓɔrse jee
taaɗ Labar Jigan gɛn Isa al‑Masi ute *Nirl Salal kɛn Raa ɔlin̰o
maakŋ raa ki ɓaaɗo taaɗsen mɛtn taar se mala naase ki kici.
Ɔɔ taar se, *kɔɗn Raage kic ɓo, je ɗoobm Ꞌjeel kɔkŋmɛtin ̰a.

ꞋKiŋg aak bɛɛ naan Raa ki
(1Tɛs 5.8‑9; Tit 2.11‑14)

13 Kɛn bin num, Ꞌɗaapki rose gɛn tɛɗn naaba, iŋgki do
mɛtɛkse ki ɔɔ aakki kaama do bɛɛ kɛn Isa *al‑Masi ɓaaɗoga
num utu asen tɛɗ se. 14 ꞋTookki taar Bubse Raa ɔɔ ɔn ̰te Ꞌtɛɗki
nakŋ kɛn daa rose ɓo jea aan gɔɔ kaaɗ kɛn naase utu Ꞌjeelki
te Raa ey ɓɔrt se. 15Aan gɔɔ Raa kɛn daŋse naan̰ debm *salal
se, naase kic maakŋ kiŋgse ki se, Ꞌtɛɗki jeegen salal kici; 16 taa
Kitap se taaɗga taaɗ ɔɔ: «ꞋTɛɗki jeegen salal taa maam se
mꞋdebm salal.»

17 Raa kɛn naase Ꞌdaŋin̰ki Bubse se, naan̰ ɓo kɛn aak jeege
paac aas kaasa ɔɔ naŋa kic naan ̰ ɔjin ̰ bɔɔrɔ te kɛn mɛt ki do
nakge tun naan ̰ lee tɛɗ se. Bin num, kaaɗ kɛn naase utu Ꞌtiŋgki
tiŋg do naaŋ ki se, Raa se Ꞌɓeerin ̰ki. 18Ute kiŋgsen aan gɔɔ gɛn
bubsegen do dɔkin̰ se ɔs aay eyo. Taa naan ̰ se Ꞌjeelki, Raa se
dugsega dose ute zo ɔɔn ̰ɔ. Naan ̰ dugse dose se, ute nakgen
aan gɔɔ daab ute pudda eyo taa naaɗe se utu Ꞌtuju; 19numgaŋ
naan ̰ dugseno dose ute moosn al‑Masi, aan gɔɔ *Goon Baatn
sal sal kɛn ɔk tuju ron ̰ ki eyo jaay ɛɗ ron ̰ *sɛrkɛ se. 20Naan̰ se
Raa ɓo bɛɛr ɔɔɗin ̰o taa kaajn ̰ jeege, kaaɗ kɛn naan ̰ utu aalo te
duni ey ɓɔrtɔ. Ɔɔ naan ̰ ɓaaɗomaakŋ ɓiige tun kaammɔɔtn taa

naase. 21Ute ɗoobm al‑Masi se ɓo, naase aalkimaakse do Raa
kɛn durin̰o daan yoge tu ɔɔ *nookin̰ se. Ute naan ̰ se ɓo, naase
aalki maakse ɔɔ ɔndki dose do Raa ki.

Ɔkkimaak‑jea do naapge tu
22 Taa naase Ꞌtookkiga do taar kɛn mɛt ki se, naase Ꞌtɛɗkiga

jeegen *salal. Kɛn bin num Ꞌjeki naapa aan gɔɔ gɛnaage. Ɔkki
naapa ɔɔn ̰ɔ ɔɔ Ꞌjeki naapa ute maakŋ kalaŋ. 23 Taar Raa se,
naan ̰ aan gɔɔ kupm kɛn ruum eyo ɔɔ tuj eyo, num naan ̰ tiŋg
gɛn daayum daayum ɔɔ ute taar Raa aan gɔɔ kupu se, naan̰
ɔlsen jꞋoojsenga koojn̰ kiji. 24Taa Kitap taaɗga taaɗ ɔɔ:
Jikilimge paac aan gɔɔmu zɛɛrɛ
ɔɔ kaakŋ bɛɛɗe lɛ aan gɔɔ pɔɔn ̰ kaaga.
Kɛn kaaɗin̰ aanga se, mu se Ꞌtuutu ɔɔ pɔɔn̰in ̰ lɛ Ꞌsia.
25Numgaŋ taar Raa se, naan ̰ tiŋg gɛn daayum.*
Ɔɔ taar se ɓo, Labar Jigan gɛn Isa *al‑Masi kɛn kꞋɓaaɗo
kꞋtaaɗsesin̰ se.

2
1 Taa naan ̰ se, ɔn ̰te Ꞌtɛɗki *kusin ̰a, ɔn ̰te Ꞌkaan ̰ki jeege dala,

ɔn̰te Ꞌtɛɗki rose aan gɔɔ jee kɛn taaɗ taar mɛt ki te naapa, ɔn ̰te
Ꞌtɛɗki maak‑kilimi te naapa ɔɔ ɔn ̰te Ꞌkɔɔɗki naapa. 2 Aan gɔɔ
gaangen kꞋtaacege je si kɛn ̰ɗege dɛn se, naase kic taar *Raa
kɛn *salal se Ꞌjen ̰ki dɛn bin kici. Ute naan̰ se naase aki teepe
ɔɔ utu aki kɔŋ kaaja. 3Ɗeere, bɛɛ Mɛljege se lɛ, naase Ꞌnaam
ɔkin̰kiga jiga.

Raa ɓo bɛɛr tɔɔɗseno taa aki tɛɗn jee naan ̰ge
(Ɛp 2.20‑22;Mt 21.42‑44; Rm 9.24‑33)

4 ꞋƁaakiro gɔtn Mɛljege tu Isa ki, naan̰ ɓo ko kɛn ɛɗ kaaja.
Naan̰ ɓo ko kɛn jikilimge ɔɔɗ undin ̰a, naɓo Mɛljege Raa bɛɛr
ɔɔɗin ̰a ɔɔ naan ̰ se ɓo kɛn aakin ̰ bɛɛ kaamin̰ ki. 5Naase kic aan
gɔɔ kogen ɔŋga kɔŋ kaaja, Ꞌtookki ɔn ̰ki rose Raa an kiin̰ ɓee kɛn
Nirlin̰ utu Ꞌkiŋg maak ki se. Ɔɔ maakŋ ɓee kɛn se, naase aki
tɛɗn jee tɛɗn sɛrkgen *salal ɔɔute ɗoobmIsa *al‑Masi se, naase
an ̰ki tɛɗn *sɛrkŋ kɛn tɔɔlin ̰ naan ̰ ki. 6Anum Ꞌbooyki taar kɛn
Raa taaɗmaakŋ Kitap ki kɛn ɔɔ:
Aakki! MaammꞋbɛɛrmꞋɔŋga ko kɛn aak bɛɛ kaamumki
ƆɔmaammꞋutumꞋan ̰ kɔndmaakŋ gɛgɛr kɛn Sion ki
Ɔɔ naan ̰ ɓo ko kɛn utu Ꞌgakŋ ɓea kɛn jꞋutu jꞋan ̰ kiin̰in ̰ se.
Debm kɛn aal maakin̰ do naan ̰ ki se, Ꞌkɔŋ kɛnd maakŋ sɔkɔn̰ ki

eyo*.
7Naasen kɛn aalkiga kaal maakse don ̰ ki se, ko se jigsen aak
eyo. Num gaŋ jee kɛn baate kaal maakɗe don̰ ki se, taar kɛn
Kitap taaɗ se aanga gɔɔin ̰ ki kɛn ɔɔ:
* 1:25 Aak Eza 40.6‑8. * 2:6 Aak Eza 28.16.

Ko kɛn jee kiin̰ ɓeege ɔɔɗ undin ̰ naatn se,
Naan ̰ ɓo komɛc kɛn cir kogen jꞋiin ̰ ɓee se paac.†
8Ɔɔ gɔt kuuy kic Kitap taaɗga taaɗ ɔɔ:
Ko se ɓo kɛn rɔɔk jeege
Ɔɔ kɛse ɓo liŋ kɛn tund jeege.‡
Naaɗe jaayrɔɔkŋ tooc se, taanaaɗebaatekaalmaakɗedoTaar
Raaki. KɛsenakŋkɛnRaauunogakuundoadodɔkin̰ se ɓoutu
kaan doɗe ki.

9 Anum naase se, mɛtjil jee kɛn Raa bɛɛr tɔɔɗsenga tɔɔɗo,
naase se jee tɛɗn sɛrkŋ gɛn gaarin̰ge, naase se jee naan ̰ge ɔɔ
naan ̰ ɓo debm kɛn dugsenga dose. Naan̰ daŋ ɔɔɗseno maakŋ
gɔt kɛn ɔɔɗɔ ɔɔ ɓaanseno maakŋ gɔtin̰ kɛn wɔɔr jiga se, taa
naase aki wɔɔkŋ Taar Raa se jeege tu, do nakge tun magal
magal kɛn naan ̰ tɛɗin ̰ se. 10Do dɔkin̰ se naase jee Raage eyo,
num ɓɔrse se, naase Ꞌtɛɗkiga jee naan ̰ge. Do dɔkin̰ se naan ̰ ɛɛjo
te dose ki eyo, num ɓɔrse se, naan ̰ ɛɛjsenga dose ki.

Iŋgki aan gɔɔ kiŋg gɛn jee Raage daan jeege tun jeel Raa eyo
(Rm 13.1‑8; Ɛp 6.5‑8)

11 Jee maak‑jemge, maammꞋdɛjse, do naaŋ ki ara se naase
aan gɔɔmɛrtge ɔɔ aan gɔɔ cɛkge. Bin num ɔn ̰te Ꞌdɔŋki nakŋ kɛn
daa rose ɓo jea; ɓɛrɛ, nakgen daa rose ɓo je se lee tɛɗ bɔɔrɔ ute
kose. 12Maakŋ jeege tun jeel Raamal ey se, iŋgki aak bɛɛnaan
Raa ki. Ɔɔ kɛn naaɗe jaay baagga taaɗ taargen iŋg kus rose ki
aan gɔɔnaase jee tɛɗ *kusin̰ jeege tu kic ɓo, ute naabsennaase
Ꞌtɛɗin ̰ jiga se, ɓii kɛn Raa aɗe ɓaa se, jeegen jeel Raa mal ey se,
an ̰ *nooko.

13 ꞋSookki tɔɔgge tu taa Mɛljege Isa *al‑Masi se, ɔɔ Ꞌsookki
gaar tu taa naan ̰ ɓo debmdo jeege tu paac, 14 Ꞌsookkimagalge
tun gaarge tɔndɗe se. Naan̰ tɔndɗe se taa Ꞌdabar jee kɛn lee
tuj jeege tu ɔɔ Ꞌtɔɔm jee kɛn lee tɛɗ bɛɛ. 15 Taa Raa se, je naase
aki tɛɗn nakgen jiga jiga ɔɔ bin ɓo jee dɛrlgen jeel ɗim ey se,
Ꞌkɔŋ taar taaɗ eyo. 16 Iŋg aalki dose sɛn ̰ aan gɔɔ jee kɛn ɔŋga
kɔŋ doɗe. Naase se ɔŋkiga dose, naɓo kɔŋ dosen ɔŋki se, ɔn ̰ten
Ꞌsaapki ɔɔki ɔŋkiga ɗoobo gɛn tɛɗn kusin̰a. Num gaŋ naase se,
iŋgki aan gɔɔ jee tɛɗn naabm Raage. 17 Jikilimge paac aalɗeki
maak ki, Ꞌjeki gɛnaasegen ɗoobm Isa al‑Masi ki, Ꞌɓeerki Raa ki
ɔɔ Ꞌsookki gaar tu.

Ɔn̰ki kiŋgse se Ꞌtecn ̰ aan gɔɔ gɛn Isa
18Naase jeegen kɛn Ꞌlee Ꞌtɛɗki naaba gɔtn jeege tu se, Ꞌbooy

uunki taarmɛlsege. Kɛnaki booy taarmɛlsege se, ɔn̰te Ꞌbooyki
taar jee kɛn tɛɗsen bɛɛ ɔɔ jese sum eyo, num gaŋ Ꞌbooy uunki
taar mɛlsegen kusin̰ kusin̰ se kici. 19Kɛn kꞋdabarse cɛrɛ se kic
jaay naase aasin ̰ki se, taa taar Raa sum ɓo naase ɔn ̰ki rose
† 2:7 Aak KKR 118.22. ‡ 2:8 Aak Eza 8.14.

kꞋdabarse se; kɛse ɓo nakŋ kɛn tɔɔl Raa ki. 20 Kɛn Ꞌtɛɗ *kusin̰
jaay kꞋdabari se, bɛɛn ̰ tap ɓo ɗi? Anum kɛn Ꞌtɛɗki bɛɛ jaay ɔn ̰ki
rose kꞋdabarse se, kɛse nakŋ jiga aak eyo naan Raa ki. 21Raa
daŋseno se taa naan̰ se, taa Isa *al‑Masi se kic dabaroga taa
naase ɔɔ naan ̰ ɓo debm taaɗsen ɗoobo taa naase kic aki kuun
bɔlɔtin ̰a.
22Naan ̰ se tɛɗ te kusin̰ eyo ɔɔ ɓii kalaŋ tap ɓo tɛɗ te taar‑kɔɔɓ eyo.§
23 Kɛn kꞋnaajin ̰ kic ɓo naan ̰ tɛrl te taar iŋg kus nam ki eyo.
KꞋdabarin ̰ kic ɓo, naan̰ tɛɗ te kusin ̰ nam ki eyo. Num nakge
paac naan̰ ɔn ̰in ̰ kaam ji debm kɛn utu Ꞌkɔjn̰ bɔɔrɔ te ɗoobin ̰ se
do jeege tu. 24Kɛn Isa ooy do kaag ki se, naan̰ uun kusin ̰jege
don̰ ki taa ajeki gaaŋ te kusin̰a ɔɔ jꞋaki kiŋg gɛn tɛɗn nakgen te
ɗoobin̰a. Ɔɔ ute dubar kɛn naan̰ ɔŋ se ɓo, ɛɗjeki kaaja. 25Do
dɔkin̰ se naase aan gɔɔ baatgen iigga kiigi, num ɓɔrse se naase
ɔk Ꞌtɛrlkiroga gɔtn debm gaam ki. Naan̰ ɓo debm bɔɔb kose.

3
ꞋKiŋgmɛndge ute gaabge
(1Tim 2.9‑15; Ɛp 5.22‑33)

1-2 Naase mɛndge kic Ꞌbooy uunki taar gaabsege. Bin ɓo
gaabgen mɛtin ̰gen baate tookŋ taar *Raa se, Ꞌkaakŋ kiŋg
mɛndɗegen jiga se, kɛn taaɗɗen te taar Raa ey kic ɓo, ɔɔ
kɛn naaɗe asen kaakŋ naase jaay iŋgki te maakŋ kalaŋ, ɔɔ
Ꞌtookɗeki taarɗege se, naaɗeutu ꞋtookŋkaalmaakɗedoRaaki.
3Ɔn̰te Ꞌjeki ɗoobm tamar rosege taa aki kaakŋ bɛɛ naan jeege
tu: aan gɔɔ napar kɔgŋ dosege, ɔɔ napar tɔl kɔdɔkŋ daabsege
ɔɔ ute tuusn kalsegen te ron̰ se. 4 Num kaakŋ bɛɛ naase se,
ɔn̰in ̰ki Ꞌtɛɗn maakse ki. Naase Ꞌtɛɗki jee bɛɛ ɔɔ jee dalul. Kɛse
ɓo nakŋ kaakŋ bɛɛ tuj eyo ɔɔ kɛn jiga naan Raa ki. 5 Bin ɓo
mɛndgen do dɔkin̰ aalomaakɗe do Raa ki se, naaɗe kiŋgɗe tec
bini; naaɗe se tooko taar gaabɗege. 6Aakki Sara se tooko taar
gaabin ̰ *Abraam bini daŋin̰ ɔɔ «mɛluma.» Naase kic Ꞌtɛɗkiga
gaan Sarage kɛn naase jaay Ꞌlee Ꞌtɛɗki bɛɛ ɔɔ Ꞌɓeerki ɗim ki ey
se.

7Naase gaabge kic, maakŋ kiŋgse ki se, aakki do mɛndsege
tu jiga. Taa mɛndge se, naaɗe tɔɔg aas te gaabge eyo. Maakŋ
kiŋgseki se aalɗekimaakki. ꞋJeelki, naaɗekic utu Ꞌkɔŋkaaja te
naase tɛlɛ. Kɛn naase jaay iŋgki jiga bin num, ɗim asen gaasn
gɛn tɔndmɛtn Raa se gɔtɔ.

Kiŋg jiga ute naapa
(Rm 12.14‑21;Mt 10.24‑31)

8 Do taar tɔɔlin̰ ki ara se, mꞋje mꞋasen taaɗa: ɔn ̰ki taarse
Ꞌkɔkŋ mɛtn naapa, ɛɛjki do naapge tu, Ꞌjeki naapa aan gɔɔ
gɛnaage, Ꞌtɛɗki bɛɛ te naapa ɔɔ ɔn ̰te magalki rose. 9 Jee tɛɗsen
§ 2:22 Aak Eza 53.9.

*kusin ̰ se, ɔn ̰te Ꞌtɛrlɗeki kusin̰a ɔɔ jee naajse kic num ɔn ̰te
naajɗeki. Num Ꞌtɛrlɗeki ɔɔki: «Ɔn̰ Raa asen tɛɗn bɛɛn ̰a!» Taa
naan ̰ se ɓo Raa daŋseno; bin ɓo naase kic Raa asen tɛɗn bɛɛn ̰a.
10 ꞋBooyki Kitap kic ɓo taaɗga taaɗ ɔɔ:
Debm jaay je Ꞌkiŋg te lapia ɔɔ te maak‑raapo se,
ɔn̰te kɔɔɗn nam ɔɔ ɔn̰te taaɗn taar‑kɔɔɓɔ.
11Debm bin se n ̰Ꞌɔɔɗ don̰ ro kusin ̰ ki, n̰Ꞌtɛɗn bɛɛ.
N̰Ꞌaay kaamin̰ n ̰Ꞌje ɗoobm kɛn kiŋg lapia te jeege.
12Raa se naan ̰ aak do jeege tun tɛɗ nakge ute ɗoobin ̰a
ɔɔ daayumnaan ̰ lee booy keemɗe.
Gaŋ jee tɛɗn nakŋ kusin̰ se, Raa te naaɗe eyo.*
13Kɛnnaase jaay Ꞌjeki tɛɗnbɛɛ jeege tu temaaksepaac se, naŋa
ɓokɛnasenkɔŋ tɛɗnkusin ̰a. 14Ɔɔbɛɛnaase Ꞌtɛɗki jaay jeege lee
dabarse se, taa naan ̰ se Raa utu asen tɛɗn bɛɛn ̰a. Ɔn̰te Ꞌɓeerki
nam ki ɔɔ nirlse ɔn̰te Ꞌkaayse. 15 ꞋJeelin ̰ki maakse ki *al‑Masi
sum ɓo Mɛlse. Ɔɔ daayum Ꞌɗaapki rose, kɛn jeege ɓo tɔnd
mɛtse, taaɗi naase ɔndkidosedoal‑Masiki se, naaseaɗekikɔŋ
taaɗnmɛtin ̰a. 16Naɓo kɛn aɗeki tɛrl se Ꞌtaaɗɗeki ute taar urlu,
aalɗeki maak ki ɔɔ Ꞌtɛɗin ̰ki ute maakŋ kalaŋ. Taa kiŋgsen jiga
ɗoobm al‑Masi ki se, kɛn jeege jaay taaɗsen taargen iŋg kus
roseki kic ɓo, naaɗe se sɔkɔn ̰ɔaɗen tɔɔlɔ. 17Kɛnnaase Ꞌdabarki
gɛn tɛɗn bɛɛ aan gɔɔ kɛn Raa maakin̰ jen ro ki se, jiga cir kɛn
Ꞌtɛɗki kusin̰ jaay ɓo kꞋdabarse se.

Isa tɔɔg cir nakge paac
18Taa*al‑Masi se, ooy jɛ‑kalaŋsumɓo taa*kusin ̰ jeegepaac.

Naan̰ kɛn tuj te ɗim ey se ɓo, ooy taa jee kusin ̰ge taa aɗen kɔl
gɔtn Raa ki. Jeege tɔɔlin̰a naɓo *Nirl Salal durin̰o daan yoge
tu. 19Ute tɔɔgŋNirl Salal se, naan̰ ɓaa taaɗo taar Raa jeege tun
ooyga kooy kɛn tiŋgmaakŋ daŋgay ki. 20 Jee ooyga kooy ese se
ɓo, jee do dɔkin̰ kɛn baate tooko taar Raa kaaɗ kɛn Raa uɗɗen
bia kaaɗ kɛn Noe ɗaap ɗaap markabm magal se. Kɛn maane
ɓaaɗo ɔs do naaŋa se, jeegemarta kɛn ɛndomaakŋmarkab ki,
naaɗe se sum ɓo aaja. 21Maan ɔso do naaŋa se, naan ̰ aan gɔɔ
maan kɛn *kꞋbatizseno maak ki. Ɔɔ maan se gɛn tugŋ yiɗikŋ
ro eyo, num gɛn tugŋ maaka. *Batɛm se jaay aajse se, taa Isa
al‑Masi ooy duroga daan yoge tu, 22 ɔɔ ook ɓaaga maakŋ raa
ki ɔɔ iŋggado ji daamRaa ki. Ɔɔ ɓɔrsemaakŋ raa ki se, sitange,
maragge ute *kɔɗn Raage paac kaam ji al‑Masi.

4
Ɔɔɗki dose naatn ro *kusin̰ ki

1 Taa naan ̰ se ɓo Ꞌjeelki, *al‑Masi ɓaaɗo do naaŋ ki se
dabarga. Bin num naase kic Ꞌɗaapki rose gɛn dabar aan gɔɔ
* 3:12 Aak KKR 34.13‑17.

naan ̰kici. Ɔɔdebm jaaydabarga se,mɔɔtn Ꞌkɔŋkɔl don̰maakŋ
kusin̰ ki ey sum. 2 Ɓiisen ɔɔpm kɛn anki tiŋg do naaŋ ki se,
ɔn̰te Ꞌtɛɗki nakŋ kɛn maakse ɓo jea, num Ꞌtɛɗki nakŋ kɛn tɔɔl
*Raa ki. 3Ɗeere,maakŋ kiŋgse kɛn do dɔkin̰ se, naase Ꞌtɛɗkiro
nakgen jig ey dɛna aan gɔɔ jee jeel Raa mal eyo. Naase Ꞌlee
ɛɛskiro naapa, Ꞌlee dɔŋkiro nakŋ jeege, Ꞌlee aay oonkiro, Ꞌlee
Ꞌjekiro kɔs bɛɛ salal, ɔŋkiga gɔtn kaaye lɛ aay Ꞌdeelkiro te gɔtin̰a
ɔɔ Ꞌlee Ꞌtɛɗkiro maraggen Raa jeɗe eyo paac paac. 4Ɓɔrse jaay
naase Ꞌtɛɗki aan gɔɔ naaɗe ey se, naaɗe aaksen se paac ɓo
ɔkɗen taaɗ eyo. Taa naan̰ se naaɗe lee naajse. 5Gaŋ ɓii kalaŋ
Raa kɛn utu Ꞌkɔjn ̰ bɔɔrɔ do jeege tun ooyga kooyo ɔɔ do jeege
tun zɛɛr se, utu Ꞌtɔnd mɛtɗe do nakɗe kɛn jig ey naaɗe tɛɗ se.
6 Jee ooyga kooy do dɔkin̰ se kic ɓo, Isa ɓaa taaɗɗenoga Labar
Jiga sekici. Taanaan ̰ se ɓo, naaɗekicRaa ɔjɗengabɔɔrɔdoɗeki
aan gɔɔ jikilimgen ɓaa se paac. Bin se ute *Nirl Raa se, naaɗe
Ꞌkɔŋ Ꞌkiŋg aan gɔɔ kɛn Raa jen ro ki.

Naŋa naŋa kic ɓo Raa ɛɗin̰ naabin̰ naabin ̰a
7Duni se ɔɔpga baata Ꞌnaŋa. Taa naan̰ se iŋgki domɛtɛkse ki

ɔɔ Ꞌɗaapki rose taa aki keem Raa. 8Kɛn cir paac paac se, Ꞌjeki
naapa ute maakŋ kalaŋ, taa ute maak‑jese se, kɛn deba tɛɗi
*kusin ̰aaangɔɔ ɗi kicɓoan ̰kɔŋ tɛɗnkalɗɛ. 9 Jeekɛnɓaaɗogɔtse
ki se, ɔkɗeki jiga ɔɔ ɔn ̰te tɛɗɗeki bɛs. 10 ꞋJeelki naŋa naŋa kic ɓo
Raa ɛɗin ̰ga naabin ̰ naabin ̰a. Bin se Ꞌnoogki naapa, taa naase
se Ꞌtɛɗkiga jee tɛɗn naabm Raage gɛn tɛɗn naabgen paacn̰ kɛn
naan ̰ ɛɗsesin̰ se, ute ɗoobin ̰a. 11 Debm jeel taaɗn taara se,
n ̰Ꞌtaaɗ taar Raa jeege tu. Ɔɔ debmRaa ɛɗin ̰gamaak‑je gɛn tɛɗn
naaba jeege tu se, n ̰Ꞌtɛɗin ̰ ute tɔɔgŋ kɛn Raa ɛɗin̰ se. Ute naan̰
se jaay ɓo, jeege paac ꞋtɔɔmRaa ute ɗoobm Isa *al‑Masi. Naan̰
ɓo debmmagala ɔɔ tɔɔgɔ gɛn daayum daayum! *Amin.

Jee kɛn kꞋdabarɗe taa *al‑Masi
12 Jee maak‑jemge, nakŋ ɔɔn ̰ jaay aanga dose ki se, ɔn ̰te

kaakin̰ki aan gɔɔ nakŋ deel doa ɔɔ ɔksen taaɗ eyo. Num aakin ̰
aan gɔɔ nakŋ kɛn lee aan kaan do jeege tu tap. 13 Num kɛn
naase jaay Ꞌdabarki taa al‑Masi se, ɔn ̰ki maakse Ꞌraapo. Taa
ɓiin naan ̰ aɗe ɓaa maakŋ gaarin̰ ki se, naase kic utu aki kɔŋ
maak‑raapm gɛn taaɗ eyo. 14Kɛn kꞋnaajse taa Isa al‑Masi se,
ɔn̰ki maakse Ꞌraapo. Taa *Nirl Salal kɛn ɔk *nooko kɛn iin ̰o
gɔtn Raa se, Ꞌtɛɗn ute naase. 15Anummaakse ki se, nam jꞋɔn ̰te
dabarin̰ taa tɔɔl nam, taa ɓoogo, taa tɛɗn *kusin ̰a, ey lɛ taa ɔl
don̰ maakŋ taar jeege tu. 16 Num kɛn kꞋdabarin̰ taa al‑Masi
se, sɔkɔn ̰ɔ ɔn ̰te tɔɔlin̰a naɓo n ̰Ꞌtɔɔm Raa taa jeege daŋin̰ naan̰
debm al‑Masi.

17Kaaɗ kɛn Raa an kɔjn ̰ bɔɔrɔ do jeege tu se, ɓɔrse aanga. Ɔɔ
kɛnRaa jaay Ꞌbaagŋ kɔjn ̰ bɔɔrɔ do jee naan ̰ge tu ɓo deet se, bin

num jee kɛn jaay baate tookŋ kaalmaakɗe do Labar Jigan gɛn
Raa ki se, Ꞌtɛɗn ɔɔ ɗio? 18Taa Kitap taaɗ ɔɔ:
Kɛn jee tɛɗn nakgen ute ɗoobin ̰ kic ɓo, utu ɔɔn ̰ jaay Ꞌkɔŋ kaaja se,
num jee aalRaamaakki eyoute jee kusin ̰ge se tap ɓokꞋtɛɗn roɗe

jꞋɔɔ ɗio*?
19Binɓo, jeekɛnRaa je ɔɔnaaɗe Ꞌdabar se, jꞋaaykaamɗekꞋtɛɗ

nakŋ bɛɛ. Taa Raa kɛn tuj ɔrmin ̰ ey se, naan ̰ ɓo Mɛl Kaalɗe ɔɔ
jꞋɔn ̰ roɗe kaam jin ̰a.

5
Piɛr dɛj naan jee Raage
(1Tim 3.1‑7)

1 Ɓɔrse maam mꞋtaaɗ ute naan eglizgen utu maakse ki se.
ꞋBooyki, maam kic naan *eglizge tun aan gɔɔ naase se kici.
Kɛn *al‑Masi dabaro se, maammꞋaakin ̰oga te kaamuma ɔɔ ɓii
kɛn naan ̰ aɗe ɓaamaakŋ *nookin̰ ki se, maamkicmꞋɔk bɛɗɛ te
naan ̰ kici: 2Aakki do jee Raage tun kɛn *Raa ɛɗsesin ̰ kaam jise
se, aan gɔɔ debm gaam kɛn aak do baatin ̰ge tu se. Naabm se
ɔn̰te Ꞌtɛɗin ̰ki aan gɔɔ jꞋɔlsen taa tɔɔgɔ, gaŋ Ꞌtɛɗin ̰ki aan gɔɔ kɛn
Raa ɓo jea. Ɔn̰te Ꞌtɛɗki gɛn jee maala, gaŋ Ꞌtɛɗin̰ki ute maakŋ
kalaŋ. 3 Jee Raage se, ɔn ̰te Ꞌtɛɗɗeki taa tɔɔgɔ, gaŋ ute kiŋgse se,
Ꞌtaaɗɗeki ɗoobo taa naaɗe kic kiŋg aan gɔɔ naase kici. 4 Kɛn
naase jaay Ꞌtɛɗki bin num, ɓiin kɛn Debm Gaam Magal aɗe
teecn̰ pirsil se, naan ̰ utu asen kɛɗn laatn tɔɔmɔ kɛn nookin̰
paac Ꞌkɔŋ deel eyo.

5Gaankɔɗgenaase kic, jeenaan jeeRaage se, Ꞌbooyuunɗeki
taarɗe. ꞋBooykimꞋasen taaɗa: Maakŋ kiŋgse kɛn ute naapa se,
naŋa naŋa kic ɓo tɛɗ ron ̰ ɔɔp baata, taa Kitap taaɗga taaɗ ɔɔ:
Jeemagal roɗe se, Raa ute naaɗe eyo.
Gaŋ naan ̰ se tɛɗn bɛɛn̰ do jeege tun tɛɗ roɗe ɔɔp baata*.

6Anum, ɔn ̰ki rose kaam ji Raa tɔɔgɔ ɔɔ Ꞌtɛɗki rose ɔɔp baata
jaay ɓo kaaɗ kɛn Raa jen ro ki se, naan ̰ asen kuun rose raan.
7Nakgen tɛɗsen jaay uunki nirlse ro ki se, ɔn̰ɗeki paac kaam
ji Raa. Taa Raa se, naan ̰ ɓo debm kɛn lee aaksen dose ki.

8 Bin num Ꞌbɔɔbki rose, ɔɔ iŋgki zɛɛrɛ, taa debm wɔɔyse,
*Ɓubm sitange se, lee jese aan gɔɔ tupiyu kɛn lee tɔɔy je daa
kɛn Ꞌkɔkŋ kɔsɔ. 9Aayki kaamse, Ꞌɗaarki tɔɔgɔ ɔɔ aalki maakse
do Raa ki. ꞋJeelki do naaŋ ki ara paac se, gɛnaasegen ɗoobm
Isa al‑Masi ki se utu dabar aan gɔɔnaase kici. 10Naɓodubarse
se, utu Ꞌɗaar duuku. Taa Raa kɛn lee tɛɗ bɛɛn ̰ jeege tu se, naan̰
ɓo debm daŋseno taa aki kɛndmaakŋ gaarin̰ kɛn gɛn daayum
kɛn kaam ji al‑Masi. Naan ̰ asen tɛɗn naase aki tɛɗn jee tɔɔgɔ
* 4:18 Aak KKT 11.31. * 5:5 Aak KKT 3.34.

ɔɔ jee mɛcn̰ kɛn aasin ̰ do nakge tu paac. 11Naan̰ ɓo debm ɔk
tɔɔgŋ gɛn daayum daayum! *Amin!

Piɛr taaɗ naŋ taarin̰a ɔɔ tɛɗɗen tɔɔsɛ
(1Tɛs 5.23‑28)

12 Silban ɓo noogum jaay maammꞋraaŋ mꞋɔlsen maktubm
duuk se. Maam mꞋjeelin̰ naan ̰ se gɛnaa kɛn tuj ɔrmin ̰ eyo.
Maam mꞋraaŋsen se, mꞋje mꞋasen kɛɗn kaay kaama ɔɔ mꞋje
mꞋasen taaɗn mꞋɔɔ kɛse ɓo bɛɛ Raa mala mala. Ɔɔ bɛɛ ese se
ɓo, naase se ɔkin̰ki ɔɔn ̰ɔ. 13 Jee RaagenBabilon† kɛn ara se, kɛn
Raa bɛɛr tɔɔɗɗenoga aan gɔɔ naase se, tɛɗsen tɔɔsɛ. Ɔɔ goonum
Mark kic ɓo tɛɗsen tɔɔsɛ. 14 ꞋTɛɗki tɔɔsɛ te naapa ɔɔ Ꞌbaam Ꞌtɔkki
naapa ute maak‑jea, aayki ciil naapge aan gɔɔ gɛnaa naapge.
Naasen paacn̰ kɛn Ꞌɗoobm *al‑Masi ki se, ɔn ̰ tɔɔsn Raa Ꞌkiŋg

ute naase.

† 5:13 Babilon je taaɗ ute gɛgɛr *Rɔmki.

MaktubmPiɛr raaŋin̰ gɛn k‑dige
Kupmmɛtn taar taaɗjeki ɗoobm gɛn

dooymaktubmPiɛr gɛn k‑dige
Maktubm se, Piɛr raaŋ jee al‑Masige tun gɔtɔ ɓaa se paac.

Ko taar kɛn naan ̰ je taaɗa se, naan ̰ iin ̰ ro jeege tun lee dooy
jeege ute taar Raa mɛt ki eyo. Ɔɔ jee se goon̰ tɛndɗoga maakŋ
eglizge tu. Taar kɛn naaɗe dooy jeege se, je taa jeege kiŋg tɛɗn
nakŋ kɛn maakɗe jen ro ki. Piɛr ɗeekɗen ɔɔ jee se se jꞋɔn ̰te
tookŋ taarɗe ɔɔ kꞋje ɗoobm jeel mala mala kɛn Raa ɛɗ jeege tu
ɔɔ kꞋdɔɔkŋ ute Isa al‑Masi ɔɔ taargen jee iŋgo te Isa jaay booyo
ɔɔ nakŋ naaɗe aako jaay lee dooyɗeno paac se jꞋiŋg do ki.

Piɛr raaŋ ɔl tɔɔsɛ jee Raage tu
1KɛsemaamSimonPiɛr,maamkɛnmꞋdebm tɛɗnnaabm Isa

*al‑Masi ɔɔ mꞋdebm kaan ̰ naabin ̰ se ɓo, mꞋraaŋsen maktubm
ara se, naase jeege tun kɛn took aalkiga maakse jiga do
al‑Masi ki aan gɔɔ naaje se kici, ute nakgen kɛn Raajege ɔɔMɛl
Kaajjege Isa al‑Masi tɛɗin ̰ ute ɗoobin ̰ se. 2Ute jeel kɛn naase
Ꞌjeelki *Raa ute Mɛljege Isa al‑Masi se, ɔn ̰ Raa asen tɛɗn bɛɛ ɔɔ
asen kɛɗn lapia ute maraadin̰a.

Aayki kaamse Ꞌtɛɗki jee Raagen jiga
(Tit 2.11‑14; Plp 1.9‑11, 3.8‑14)

3 Taa ute tɔɔgŋ Raa se naan ̰ ɛɗjekiga nakgen jiga kɛn ajeki
kaasn gɛn tiŋgi ɔɔ gɛn kɔkŋ taarin̰ ɔɔn ̰ɔ. Naan̰ tɛɗjekiga
kꞋjeelkiga debm daŋjekiro taa jꞋaki kɛnd maakŋ *nookin̰ ki
mala ɔɔ jꞋaki kɔŋ bɛɛ naan ̰ kɛn jiga cir paac se. 4 Ute nakgen
se ɓo nakgen jig aak eyo kɛn do dɔkin ̰ Raa taaɗjekiro ɔɔ ajeki
kɛɗ se, naan ̰ ɛɗjesin ̰kiga. Bin ɓo ute nakgen naase ɔŋin̰kiga se
asen tɛɗn naase aki kaan ̰ kɔtn ro nakge tun jig ey kɛn jee jeel
Raa mal eyo, lee dɔŋ se ɔɔ naase aki kiŋg tec aan gɔɔ kiŋg gɛn
Raa.

5Taanaan ̰ seaayki kaamse Ꞌziiɗkidokaalmaakseki se, kiŋg
kɛn aak bɛɛnaan jeege tu, ɔɔ do kiŋg kɛn aak bɛɛnaan jeege tu
se, Ꞌziiɗin ̰ki jeel Raa, 6 ɔɔ do jeel Raa ki se, Ꞌziiɗin ̰ki Ꞌbɔɔb kɔkŋ
ro jiga ɔɔ do bɔɔb kɔkŋ ro kɛn jiga se, Ꞌziiɗin ̰ki tɔɔgŋ maaka ɔɔ
do tɔɔg maak ki se, Ꞌziiɗin ̰ki kɔkŋ taar Raa ɔɔn ̰ɔ, 7 ɔɔ do kɔkŋ
taar Raa kɛn ɔɔn ̰ se, Ꞌziiɗin ̰ki kɔkŋnaapm ɔɔn ̰ɔ ɔɔdo kɔkŋnaap
kɛn ɔɔn ̰ se, Ꞌziiɗin ̰ki maak‑jea kici. 8Kɛn napar nakgen se jaay
naase ɔkki ute maraadin̰ se, naase aki kɔŋ tɛɗn nakgen jiga
aki ɓaa ute naan se. Bin jaay naase aki jeel kɔkŋ Mɛljege Isa
*al‑Masi se jiga. 9Num gaŋ debm kɛn tɛɗn nakgen ese ey se,
naan ̰ se aan gɔɔ debm kaam‑tɔɔkŋ kɛn ɔŋ aak ɔk gɔtɔ jig eyo.

Ey num Raa se, *kusin ̰in ̰ do dɔkin̰ se naan ̰ tɔɔlin̰sin ̰ga, naɓo
naan ̰ se, dirigin ̰ga naata.

10 Taa naan̰ se ɓo gɛnaamge, aayki kaamse daala Ꞌdɔɔkki
maakse do Raa kɛn daŋseno ɔɔ Ꞌbɛɛr tɔɔɗseno se. Kɛn naase
jaay Ꞌtɛɗki bin num, mɔɔtn naase aki kɔŋ koocn̰ ɗoobm Raa ki
eyo. 11Ɗeere bin ɓo, Raa asen kɔɔɗn taa ɗoobm tooɗnwaŋ gɛn
maakŋgaardaayumgɛnMɛljege ɔɔDebmKaajjege Isaal‑Masi
se ɔɔ naase aki kɛndmaak ki.

Taar Raa kɛn kꞋdooyse se ɔkin ̰ki jiga
12Taa naan ̰ se ɓo daayummꞋasen lee taaɗn ɗɔɔl daala mɛtn

taargen se, ey num taargen se naase Ꞌjeelɗekiga ɔɔ ɓɔrse kic
ɓo utu iŋgki jiga do taarge tun kɛn mɛt ki kɛn kꞋdooyseno se.
13 Ɗeere, kaaɗ kɛn maam mꞋutu mꞋiŋg zɛɛr se, mꞋje daayum
taargen se mꞋasen lee taaɗn ɗɔɔlɔ. 14Maam se mꞋjeele ɔɔpga
baata mꞋkooyo taa Mɛljege Isa *al‑Masi se taaɗumga taaɗa.
15 Bin se ɓo maam mꞋaay kaamum mꞋtaaɗsen taargen se,
taa kɛn maam mꞋooyga kic ɓo, daayum naase aki kɔŋ dirigŋ
taargen se eyo.

Naaje jꞋaakkiga tɔɔgŋ Isa al‑Masi se ute kaamje
16Taa naaje se kꞋtaaɗsenoga jꞋɔɔ Isa *al‑Masi se utu aɗe ɓaa

ute tɔɔgin ̰a ɔɔ taargen naaje kꞋtaaɗseno se tec aan gɔɔ taargen
kɛn jikilimge lee tɛrɛc ute daan doɗege ɓo taaɗ se eyo. Num
gaŋ naaje se jꞋaako *nookin̰a ute kaamje mala. 17 Kaaɗ kɛn
jaay Raa Bubu nookin ̰a ɔɔmagalin ̰ se, naan ̰ kɛn se naajemala
jꞋutu. Naaje kꞋbooyo taargen Raa kɛn magal cir nakge paac
kɛn taaɗin ̰ ɔɔ: «Naan̰ se Goonuma, Goon maak‑jema ɔɔ naan̰
tɔɔlum jaay maammꞋbɛɛr mꞋɔɔɗin ̰o.» 18Kaaɗ kɛn se naaje kic
ɓo jꞋutu te naan ̰a do ko kɛn *salal ese ɔɔ taar kɛn Raa taaɗo
maakŋ raa ki se, naajemala kic ɓo kꞋbooyin̰oga ute bije. 19Do
naan ̰ ki se tɛr naajege jꞋɔkki taar jee gɛn taaɗ taar teeco taar
Raa ki. Ɔɔ taar naaɗege se taar mɛc ɔɔ kɛn naase jaay iŋg uɗki
bi do ki se, taar se mɛt ki. Taa taar naaɗege se tec aan gɔɔ
lɔɔmpɔ kɛn iŋgwɔɔr gɔtn kɛn ɔɔɗɔ kɔr bini gɔtɔ kiipi ɔɔ k‑dijn ̰,
kɛn kꞋdaŋin̰ bɛbɛlɛ se, aɗe kooko ɔɔ asen wɔɔr maakse*.

20Deet deet se taargen se Ꞌjeelɗeki jiga: taargen jee taaɗ taar
teeco taar Raa ki do dɔkin̰ raaŋin̰omaakŋ Kitap ki se, taargen
se naaɗe uun doɗege tu sum ɓo taaɗ eyo. 21Num taargen jaay
jee taaɗ taar teeco taar Raa ki do dɔkin̰ taaɗo se, iin ̰o maakŋ
maak‑saapm jikilimge tu eyo. Gaŋ taargen se Nirl Salal ɓo
ɔlɗeno naaɗe taaɗo ɔɔ taargen naaɗe taaɗo se, iin ̰o gɔtn Raa
ki.

* 1:19 K‑dijn ̰ Bɛbɛlɛ se taaɗ ute al‑Masi. Aak Apok 22.16.

2
Jee tɛɗ roɗe aan gɔɔ jee dooy jeege ute taarmɛt ki
(Jud 3‑16; 2Tim 3.1‑9)

1Do dɔkin̰ se jeegen tɛɗ roɗe aan gɔɔ jee taaɗ taar teeco taar
*Raa ki tiŋgo daan gaan *Israɛlge tu; bin ɓo jee kɛn tɛɗ roɗe
aan gɔɔ jee dooy jeege ute taar Raa mɛt ki se, goon ̰ tɛndɗoga
maakse ki ɔɔ naaɗe dooy jeege do taarge tun kɛn tuj jeege.
Jeegen seMɛlɗe Isa *al‑Masi kɛn dugɗeno doɗemaakŋ *kusin̰
ki se kic ɓo, naaɗe Ꞌbaatin̰a. Ɔɔ taanakgennaaɗe tɛɗ se utu ano
naar ɓaa ute nakŋ ɔɔn ̰ kɛnaɗen kutu. 2Ɔɔ jeege dɛnautu kuun
ɗoobmnaaɗen kɛn lee ɛɛs naapa rɛn ̰ rɛn ̰ se, taa naaɗe se, jeege
taaɗn taargen iŋg kusu ro ɗoobm taar kɛn mɛt ki se. 3Naaɗe
se jee tamage ɔɔ utu asen lee kaan ̰ dala ute taar nijimɗege se
taa kɔŋ ɗim gɔtse ki. Taa naaɗe se do dɔkin̰ tap ɓo Raa taaɗoga
taaɗ gɛn kɔjn ̰ bɔɔrɔ doɗe ki ɔɔ nakŋ ɔɔn ̰ɔ utu naar koocn̰ doɗe
ki.

4Num gaŋ *kɔɗn Raagen do dɔkin ̰ jaay tujo Raa ki ɔɔ Raa ɔŋ
ɔn̰ɗeno te eyo, num tɔk ɔmbɗeno maakŋ gɔɔ kɛn jɛrl zuzu ɔɔ
ɔɔɗ se, naan ̰ utu bɔɔbɗen gɔt kɛn ese bini Ꞌkaan ɓii kɛn naan̰
an kɔjn ̰ bɔɔrɔ do jeege tu paac. 5 Do naaŋ do dɔkin̰ se kic ɓo
Raa ɔŋ ɔn ̰in ̰ te eyo, num gaŋ naan ̰ ɓaano utemaane gɔɔb tɔɔlo
jeegen kɛn aal Raamaak ki ey paac se. ƆɔpNoe kɛn taaɗ jeege
tu ɔɔ kꞋtɛɗn nakgen te ɗoobin ̰a, gɔtn se naan ̰ ute jeegen kuuy
cili sum ɓo aaja. 6 Tɛr jeegen maakŋ gɛgɛr kɛn Sɔdɔm ute kɛn
Gɔmɔr ki se kic Raa tɔɔl utɗeno kap ute pooɗo ɔɔ ɔɔp burku ɓo
tooɗ sum. Naan̰ tɛɗ bin se je taaɗn jeege tun aal Raa maak ki
ey se, naan ̰ utu aɗen tɛɗn bin kici. 7Kaaɗ kɛn se ɓo Lɔt, naan̰
debm daan ki, Raa ɔɔɗ teecn̰sin̰ naatn kalin̰ ki, taa naan̰ aak
kiŋgɗen jig eyo ute kɛn naaɗe lee ɛɛs naapa rɛn ̰ rɛn ̰ se, tujin̰
maakin ̰a. 8 Lɔt debm daan ki se tiŋg daan jeege tun ese se.
Daayum gɔtɔ iipga ɓo naan̰ booyo ɔɔ aak nakɗegen jig ey kɛn
naaɗe lee tɛɗ se. Naan̰ kɛnsaapnakgenute ɗoobin ̰ sekɛnnaan̰
aak nakɗegen jig ey kɛn naaɗe lee tɛɗ se, tujin ̰maakin̰a. 9Kɛn
bin numMɛljege Raa se jee ɔk taarin̰ ɔɔn ̰ se, naan ̰ jeel ɗoobm
aɗen kɔɔɗn doɗe do nak kɛn ɔɔn ̰ kɛn aan doɗe ki ɔɔ jee aal Raa
maak ki ey se lɛ, naan ̰ utu bɔɔbɗe taa aɗe dabara ɓii kɛn naan̰
utu kɔjn̰ bɔɔrɔ do jeege tu se. 10Kɛn tap se, Raa utu aɗe dabara
jee kɛn tɛɗ nakŋ daa roɗege ɓo je se. Jee se je ɓo tɛɗn nakgen
aak kusu ɔɔMɛljege Raa se lɛ, naaɗe aalin̰ maak ki eyo. Jee se,
naaɗe ɔnd do do naaɗe malin ̰ge tu sum ɔɔmagal roɗe ɔɔ kɔɗn
Raagen ute nookɗege se kic ɓo, naaɗe se ɓeerɗen eyo, naajɗe.
11AnumkɔɗnRaage ute naapa se kic ɓo ɔŋ tɔk temindnaapge
ɔɔ naaj te naapa naan Mɛljege tu eyo. Ey num kɔɗn Raage se
naaɗe se magala ɔɔ tɔɔg cir jee se.

Naaɗe ɔk maak‑saap eyo tec aan gɔɔ daagen maakŋ kaag ki
kɛn jꞋɔŋga ɓo kꞋtɔɔl sum se. Ɗeere, naaɗe se utu kooy aan gɔɔ
daagen maakŋ kaag ki se. 13Naaɗe se Raa utu aɗen dabara
aan gɔɔ kɛn naaɗe lee dabar jeege se. Naaɗe se daayum tɛɗ
nakŋ daa roɗe ɓo jea ɔɔ lee tɛɗin ̰ ute kaam kaaɗa. Kɛn naase
iŋg ɔski kɔs kalaŋ bɔɔr ki ute naaɗe se, naaɗe iŋg tɛɗn nakŋ
sɔkɔn̰ge ute nakgen gɛn tɛɗ eyo ɔɔ kɛn naaɗe iŋg dɛrlse ute
taar‑kɔɔɓɗege se, maakɗe raap aak eyo. 14Naaɗe se kɛn aakga
mɛnd jeege ɓo dɔŋo je anɗen tooɗo ɔɔ naaɗe se ɔlɗe ɓo gɛn tɛɗ
kusin̰a sum. Ɔŋga jee kɛn ɔndmaakɗe kaamkalaŋ ey se naaɗe
dɛrlɗe, daayum naaɗe aak nakŋ jeege se dɔŋɔ ɔɔ jee se Raa
naamɗenga naama. 15Ɗoobm Raa bɛɛ se, naaɗe rɛsŋga naatn
ɔɔ naaɗe se iigga ɔɔ uunga ɗoobm Balaam goon Bɛor*. Naan̰
ɓo debm kɛn ɔn ̰ ron ̰ kꞋdɛrlin ̰ ute gurs gɛn tɛɗn nakŋ kɛn ute
ɗoobin̰ ey se. 16Gɔtn se Raa uunin̰ kaamin ̰a ute goon buuru
taa Balaam took te taarin̰ eyo. ꞋJeelki, buuru se taaɗ taar eyo,
num gaŋ, ɓii kɛn se, buuru taaɗin ̰ aan gɔɔ debkilimi. Naan̰
gaas ɗoobo debm taaɗ taar teeco taar Raa ki taa nakŋ dɛrlgen
bin se, naan ̰ an ̰ Ꞌtɛɗ eyo.

17 Jee tɛɗ roɗe aan gɔɔ jee dooy jeege ute taar Raa mɛt ki se,
naaɗe tec aan gɔɔ kɛn ̰j kɛn maanin ̰ ookga kooko, ɔɔ tec aan
gɔɔ gapargen kuul ɔl makɔn ̰ɔ wɔɔkɗen jaay ɔŋ eeɗ maan ey
se kici. Ɔɔ naaɗe se Raa ɗaapɗenga gɔtn kiŋgɗe se ilim dib.
18 Taa naaɗe se taaɗ taargen deel doɗe ɔɔ taargen naaɗe taaɗ
se, taargen rɛn ̰ rɛn ̰. Ute taarɗegen se ɓo jeegen kɛn utu ɔn ̰
kɔn ̰ ɗoobm jig eyo ɔɔ took taar Raa se naaɗe dɛrlɗe ute nakŋ
kɛn daa ro debkilimi je se. 19Naaɗe taaɗ jeege tun se ɔɔ jꞋkɔŋ
doɗege, naɓo naaɗe kic ɓo ɓul nakgen naaɗe lee tɛɗ jaay utu
aɗen kut se. Taa debm jaay nakŋ cirga don ̰ se naan ̰ tɛɗga
ɓulin ̰a. 20Kɛnmɛtn‑jiki jeegen jaay jeelga jeelMɛljege ɔɔDebm
Kaajjege, Isa al‑Masi ɔɔ ɔn ̰ga nakgen do *duni ki kɛn lee tuj
jeege ɗoobm Raa ki se, kɛn naaɗe jaay ɔk tɛrloga ro nakge tun
jig ey se, ɔɔ baagga tɛɗnnakgen se num, nakgen naaɗe ɔn ̰ɗeno
se aɗen tɛɗn naaɗe Ꞌtɛɗn ɓulu daala. Bin se kiŋg naaɗe se Ꞌtɛɗn
aakkus cir kɛndeete. 21Ɗoobmkɛn ɔl deba tɛɗnakaute ɗoobin ̰
se jaay naaɗe jeelin̰ te ey kic ɓo bɛɛ cir kɛn naaɗe jeel ɗoobm
se jaay ɓo tɛrl naaga do taarge tun kɛn Raa taaɗɗeno ɔɔ kꞋtɛɗ
se. 22Nakŋ jee se jaay tɛɗ se, je ajeki taaɗn ɔɔ kaan ̰ kaa taar se
mɛt ki kɛn taaɗ ɔɔ: Bisi jaay tɔɔɗ tɔlga num tɛrl ɓaaɗo ɔs tɔɔɗ tɔlin ̰
se daala.† Ɔɔ kɛn kuuy taaɗ ɔɔ: «Kin̰zir jaay kꞋroogin̰a se ɔk tɛrl
ɓaa ɛndmaakŋ ɔrb ki gɔtin ̰ ki.»

* 2:15 Aak Nmb 22.5. † 2:22 Aak KKT 26.11.

3
Mɛljege utu aɗe tɛrlɛ
(Mt 24.37‑38; 2Tɛs 1.7‑10; Jud 17‑23)

1 Naase mɛɗn kɔɔn ̰ maakumge, kɛse maktubm kɛn maam
mꞋraaŋsen gɛn k‑dige. Maakŋ maktubge tun di kɛn maam
mꞋraaŋsen se maam mꞋtaaɗ mꞋɗɔɔlsen mɛtn taargen naase
Ꞌjeelin ̰kiga jeele, taa taargen se asen kɔl naase aki Ꞌsaapm do
ki jiga. 2 ꞋSaapki do taarge tun do dɔkin̰ kɛn jee taaɗ taar teeco
taar *Raa ki kɛn *salal taaɗo ɔɔ Ꞌsaapki do nakŋ kɛnMɛljege ɔɔ
Debm Kaajjege ute jee kaan ̰ naabin ̰ge kɛn taaɗo ɔɔ jꞋan ̰ki tɛɗ
se kici. 3Deet deet se, Ꞌjeelki, ɓiigen kaammɔɔtn se, jeegen jee
kaakŋmɛtn jeege se utu aɗe ɓaao ɔɔ naaɗe se lɛ tɛɗn nakŋ daa
roɗege ɓo jea. 4Naaɗe utu Ꞌtaaɗn ɔɔ: «Taar kɛn naan̰ taaɗo aɗe
ɓaa se tap ɓo Ꞌtɛɗn nuŋ ki? Ey num do dɔkin̰ gɔtn ɓugjege ooy
sum se, ɓɔrse kic nakge paac utu iŋg gɔtɗe ki aan gɔɔ kɛn Raa
utu aalo kaal dunia tap!» 5Do dɔkin̰ se kɛn Raa aalo maakŋ
raa ute do naaŋa se ute taarin̰a, Raa Ꞌtusnmaane kaam kalaŋ
jaay ɔn ̰ do naaŋa ɔɔ do naaŋa se kic ɓo naan ̰ aalin̰ ute maane.
Gaŋ do taar kɛn ese se jee se baate tooko. 6Ute maane se ɓo,
Raa gɔɔb tɔɔlo jeegen do dɔkin̰ do naaŋ ki se kici. 7Maakŋ raa
ute do naaŋ se ɓɔrse kic ɓo Raa bɔɔbɗe ute taarin̰a, bini Ꞌkaan
ɓii kɛn naan ̰ an ̰ tɔɔcin ̰ ute pooɗo. Naan̰ bɔɔbɗe se taa ɓii kɛn
naan ̰ an kɔjn ̰ bɔɔrɔ do jeege tu se; jee aal Raa maak ki ey se,
naan ̰ aɗen kutn naatn kap.

8Naase, mɛɗn kɔɔn ̰maakumge, ɔn ̰te Ꞌtɛɗsen dirigi taa naan
Raa ki se, ɓii kalaŋ se aan gɔɔ ɓaar dupu ɔɔ ɓaar dupu se aan
gɔɔ ɓii kalaŋ. 9Mɛljege se nakŋ naan ̰ taaɗga ɔɔ an ̰ tɛɗ se utu
an ̰ naar tɛɗa, gaŋ jeemɛtin ̰ge se saap ɔɔ Raa se deer dɛn dɛna.
Num naan ̰ baate tɛɗin ̰ yɔkɔɗ se taa naase; taa naan ̰ je nam
Ꞌkut eyo ɔɔ je jeege paac tɛrl maakɗe. 10Kɛn kaaɗin ̰ jaay Ꞌkaan
se, Mɛljege aɗe ɓaa aan gɔɔ debm ɓoogo. *Ɓiin Mɛljege ano
ɓaa se jeege booy aan gɔɔ Raa taata naɓo Ꞌtaatn cir kaaɗ kɛn
maane eeɗ keeɗe ɔɔ ɓii kɛn se maakŋ raa kic ɓo Ꞌkaan ̰ kiigŋ
gam. Nakgen maakŋ raa ki paac se Ꞌkɔsn pooɗo ɔɔ do naaŋa
ute nakgen do ki paac se mɛtin ̰ utu tooɗn tal.

11 Aan gɔɔ nakge paac utu kɔsn pooɗo se, bin se Ꞌleeki aak
bɛɛ naan Raa ki ɔɔ Raa se Ꞌɓeerin ̰ki! 12 Aakki kaam ɓiin kɛn
Raa ano ɓaao, bin se ɓo aayki kaamse Ꞌtɛɗki nakŋ jiga ɔɔ kɛse
ɓo kɛn an ̰ kɔlin̰ naan̰ aɗe naar ɓaao. Ɓii kɛn se ɓo maakŋ raa
ute magalin ̰ se Ꞌkɔsn pooɗo ɔɔ nakgen maakŋ raa ki se Ꞌkɔsn
pooɗo paac. 13 Num gaŋ naajege se, Raa taaɗjekiga taaɗ ɔɔ
utu ajeki kaal maakŋ raa ute do naaŋ kiji ɔɔ gɔtn naane se ɓo
nakge paac Ꞌtɛɗn ute ɗoobin ̰a. Kɛse ɓo nakŋ kɛn naajege jꞋiŋg
jꞋaakki kaama.

naase utu iŋg aakki kaak kaamMɛljege utu aɗe ɓaa se, aayki
kaamse Ꞌtɛɗki jee salal ɔɔ nakŋ aak kus se jꞋɔn ̰te kɔŋ rose ki
ɔɔ naan̰ asen kɔŋ se, naase utu iŋgki kiŋg ute lapia. 15 ꞋJeelki,
Mɛljege jaay baate ɓaaɗo yɔkɔɗ se, naan ̰ je taa naase aki kɔŋ
kaaja. Taa naan̰ se ɓo gɛnaajege Pɔl naan ̰ kɛn mɛɗn kɔɔn ̰
maakjege se, naan ̰ raaŋsenoga taargen se ute jeel‑taar kɛnRaa
ɛɗin ̰ se. 16Maakŋ maktubge tun kɛn naan̰ raaŋɗeno paac se,
naan ̰ taaɗoga mɛtn taar nakgen se ɔɔmɛtn taar nakgen naan̰
taaɗno se booy kɔkin̰ ɔɔn ̰ɔ. Taa naan̰ se ɓo jee jeel ɔk te mɛtn
taar Raa eyo ɔɔ iŋg kaam kalaŋ ey se, mɛtn taargen ese se,
naaɗe lee taaɗin ̰ ute ɗoobin ̰ eyo aan gɔɔ kɛn naaɗe lee taaɗ tuj
Taar Raa gɔt kuuy se kici. Kɛn naaɗe jaay tɛɗ bin se, naaɗe ut
kut ɓo roɗege.

17 Bin ɓo, naase mɛɗn kɔɔn̰ maakumge, taa taargen se lɛ,
maammꞋaalsenga bise ki: taa naan ̰ se ɓo mꞋɔɔ ɔndki kɔndɔ ɔɔ
iŋgki do mɛtɛkse ki. Ɔn̰te kɔn̰ki rose jee aal Raa maak ki ey se
asen kiigi num Ꞌɗaarki tɔɔgɔ. 18 Ɔn̰ bɛɛ ute jeel gɛn Mɛljege ɔɔ
DebmKaajjege Isa al‑Masi se Ꞌziiɗn ɓaa ute naanin̰maakse ki.
Ɔn̰ jeege paac an ̰ *nookŋ ɓɔrse ɔɔ gɛn daayum daayum.

*Amin.

Maktubm Jan raaŋin̰ deet deet
Kupmmɛtn taar taaɗjeki ɗoobm gɛn
dooymaktubm Jan kɛn deet deet

Jee do dɔkin̰ se saap ɔɔ maktubgen mɔtɔ se Jan ɓo debm
raaŋɗe. Naɓo maakŋ maktubgen ese se kꞋtaaɗ te taa ron ̰ eyo.
Ɔɔ jee kɛn naan ̰ raaŋɗe maktubm deet deet se kic ɓo, naan̰
taaɗ te taarɗe eyo. Numnaan ̰ taaɗmɛtn taar kiŋg jee kɛnnaan̰
raaŋɗen maktubm ese se. Aan gɔɔ kaaɗ kɛn naane se, dɛn jee
al‑Masige se aak jeegen kɛn uun ɗoobm raagen kuuy se kɛn
dɔkɔ ute ɗoobm kɛn jeege aal maakɗe do Isa ki se ɔɔ naan̰ se,
ɔlɗe naaɗe kic ɓo je tɛɗn aan gɔɔ naaɗe. Taa naan ̰ se ɓo debm
raaŋ maktubm ara se je aɗen taaɗn ko taarge dio: deet deet
se ɛɗɗen kaay kaama ɔɔ jꞋiŋg kꞋdɔɔk ute Raa ɔɔ ute goonin ̰ Isa
al‑Masi ɔɔ kꞋje naapa aan gɔɔ gɛnaage; ɔɔ tɛr gɛn k‑dige: kꞋɗo
do taarge tunmɛt ki eyo kɛn naaɗe lee dooy jeege kɛn ɔl jeege
tuj ɔrmɗe do Labar Jigan gɛn Isa al‑Masi se kici.

Taar *Raa ɛɗjeki kaaja
(Jn 1.1‑14)

1 Naaje kꞋtaaɗsen ute debm kꞋdaŋin̰ Taara kɛn ɛɗ kaaja se.
KɛnRaa aalo te duni ey ɓɔrt se, debmkɛn kꞋdaŋin̰ Taara se utu
tap. Naaje kꞋbooyoga taarin ̰ kɛn naan̰ taaɗ se, ɔɔ jꞋaakin ̰ga ute
kaamje mala kici. Naaje jꞋaak jꞋɔkin̰ga ɔɔ kꞋnaamin̰ga ute jije.
2Kɛn debm ɛɗ kaaja jaay ɓaaɗo se, naaje jꞋaakin ̰ga ute kaamje
ɔɔ naaje se kꞋsaaɗin ̰ge. Ɔɔ naaje kꞋtaaɗsen se ro taar debmkɛn
ɛɗ *kaajn ̰gɛndaayum. Dodɔkin ̰ senaan ̰ tiŋgouteRaaBubu, ɔɔ
ɓɔrse Raa taaɗjenkiga mɛtin ̰ naajege tu. 3Nakgen naaje mala
jꞋaako ute kaamje ɔɔ kꞋbooyo ute bije se ɓo, kꞋtaaɗsesin̰ naase
ki kici, taa naase kic ɓo aki tum kalaŋ ute naaje. Ɔɔ tum kɛn
jꞋaki tum kalaŋ se, jꞋaki tum ute Raa Bubu ɔɔ ute Goonin ̰ Isa
*al‑Masi. 4Naaje kꞋraaŋ jꞋɔlsen taargen se taa maak‑raapjege
se, Ꞌtɛɗnmaak‑raapmmaraadin̰ ki.

Debm kɛn tɛɗ *kusin ̰a se tum ute Raa eyo
5 ꞋBooyki kɛse ɓo taar kɛn naaje kꞋbooyo gɔtn Goonin ̰ ki ɔɔ

kꞋtaaɗsesin̰a: Raa se naan̰ gɔtn wɔɔrɔ ɔɔ gɔtn ɔɔɗ se gɔtn naan̰
ki gɔtɔ. 6 Kɛn naajege jaay kꞋtaaɗki jꞋɔɔki naajege jꞋutuki Raa
se, kꞋtum kꞋtɛɗkiga kalaŋ se, ɔɔ jaay kꞋleeki maakŋ gɔt kɛn ɔɔɗ
num, kɛse naajege ɓo kꞋjee taar‑kɔɔɓge ɔɔ kꞋtɛɗki nakŋ kɛnmɛt
ki eyo. 7 Num gaŋ kɛn kꞋleeki maakŋ gɔt kɛn wɔɔrɔ, aan gɔɔ
Raamalakic iŋggɔt kɛnwɔɔr se, bin senaajegekꞋtumkꞋtɛɗkiga
kalaŋ ute naapa ɔɔmoosn Goonin ̰ Isa se ajeki tugŋ kusin ̰jege.
8 Kɛn naajege jaay kꞋɗeekki jꞋɔɔki naajege kꞋtɛɗki te kusin̰ ey

se, kɛse jꞋan ̰ki ro naaje malin ̰ge ɓo daala ɔɔ taar Raamɛt ki se,
maakjege tu gɔtɔ. 9Anum kɛn naajege jaay kꞋtaaɗki kusin ̰jege
se, kɛn bin se Raa utu ajeki tɔɔl kusin̰jege, ɔɔ naan̰ ajeki tugŋ
ɗaapm naanin̰ ki ɔɔ kusin ̰jege se naan ̰ an ̰ kɔɔɗn naatn. Taa
Raa se naan ̰ debm daan ki ɔɔ tuj ɔrmin ̰ eyo. 10 Kɛn naajege
jaaykꞋɗeekki jꞋɔɔkinaajegekꞋtɛɗkikusin̰ ey se, kɛnbin senaaje
kꞋtɛɗki Raa ɓo debm taar‑kɔɔɓɔ ɔɔ taar naan ̰ taaɗjeki se naaje
jꞋɔkin̰ki maakjege tu eyo.

2
1Gɛnumge, maam mꞋraaŋsen nakgen se taa naase aki tɛɗn

*kusin ̰ eyo. Num kɛn maakse ki jaay debm tɛɗga kusin ̰ lɛ,
naaje jꞋɔkki debm koocn̰ mɛtjege naan Bu ki, naan ̰ ɓo Isa
*al‑Masi Debm Daan ki se. 2Naan̰ ɓo debm ɛɗ ron ̰ *sɛrkɛ, taa
*Raa ajeki tɔɔl kusin ̰jege. Kusin̰ naajege sum eyo, num Raa
utu tɔɔl kusin̰ jeegen do naaŋ ki paac.

Raa ɔɔ: kꞋjeki naapa
(Mt 7.21‑23; Jn 13.34,35, 14.21‑24)

3Nakŋ jaay taaɗ ɔɔnaajege kꞋjeelki Raa se, taa taar kɛnnaan̰
taaɗjeki gɛn tɛɗa se naajege kꞋlee kꞋtɛɗin ̰ki. 4 Kɛn deba jaay
ɗeek ɔɔnaan̰ jeel Raa ɔɔ baate tɛɗnnakgen Raa taaɗin ̰ gɛn tɛɗa
se, naan ̰ se debm taar‑kɔɔɓɔ ɔɔ taar Raa mɛt ki se, maakin ̰ ki
gɔtɔ. 5Anumdebm took uun taarin̰ se, naan ̰ se ɓo debmkɛn je
Raa ute maakin̰ paac; ute naan ̰ se ɓo naajege kꞋjeelki naajege
se kꞋtɛɗkiga kalaŋute naan ̰a. 6Debmkɛn taaɗ ɔɔnaan̰ iŋgdɔɔk
ute Raa se, bɛɛki num, naan ̰ Ꞌlee ɗoobm kɛn Isa leeno se.

7 JeegenmaammꞋje se, taarmaammꞋraaŋsengɛn tɛɗ se, taar
kiji eyo. Gaŋ taar se do kuun mɛt ki tap ɓo kꞋtaaɗsesin̰oga,
naase Ꞌjeelin̰ki; ɔɔ taar kɛnmaammꞋraaŋseno gɛn tɛɗa se, kɛse
ɓo taar Raa kɛn naase Ꞌbooyin̰kiro se. 8 Gaŋ taar kɛn maam
mꞋraaŋsen gɛn tɛɗa se, naan ̰ se kiji kici. Naan ̰ se ɓo kɛn Isa
*al‑Masi tɛɗin ̰o ɗeere ɔɔ ɓɔrse naase kic utu Ꞌlee Ꞌtɛɗin ̰ki se.
Taa gɔtn ɔɔɗ se deel deele ɔɔ gɔtn wɔɔr mala se, baagga wɔɔr
gɔtɔ. 9Debm kɛn taaɗ ɔɔ naan̰ iŋgmaakŋ gɔt kɛn wɔɔrɔ ɔɔ ɔɔɗ
und gɛnaan ̰ se, debm bin se daayum utu iŋg maakŋ gɔt kɛn
ɔɔɗɔ. 10 Gaŋ debm jaay je gɛnaan ̰ se, naan̰ se iŋg maakŋ gɔt
kɛn wɔɔrɔ. Debm bin se ɗim jaay an ̰ kɔlin̰ naan ̰ rɛsn ɗoobm
Raa se gɔtɔ. 11Anum debm jaay ɔɔɗ und gɛnaan ̰ se, debm bin
se ɓɔrse kic utu iŋg maakŋ gɔt kɛn ɔɔɗɔ ɔɔ lee maakŋ gɔt kɛn
ɔɔɗɔ. Ɗoobm naan ̰ ɓaan se kic ɓo naan̰ jeel eyo, taa gɔtn ɔɔɗ se
gaasin ̰ga gɔtɔ naan̰ ɔŋ aak eyo.
12Gɛnumgen sɛɛmɛ, maammꞋraaŋsen taargen se,
taa ute ro Isa se Raa tɔɔlsenga *kusin ̰sege.
13Bubge, maammꞋraaŋsen taargen se,
taa naase Ꞌjeelki, debm kɛn Raa utu aalo kaal duni kic ɓo,

naan ̰ utu tap.
Ɔɔ naase gaan kɔɗgemaammꞋraaŋsen taar se,
taa naase Ꞌcirkiga bubm jee kusin̰ge.
14Naase gɛnumgen sɛɛmɛ, tɛr maammꞋraaŋsen daal se,
taa naase Ꞌjeelkiga Raa Bubu.
Bubge tɛr maammꞋraaŋsen daala,
taa naase Ꞌjeelki, debm kɛn Raa utu aalo kaal dunia kic ɓo,
naan ̰ utu tap.
Naase gaan kɔɗge tɛr maammꞋraaŋsen daala,
taa naase se jee tɔɔgki
ɔɔ taar Raa se utumaakse ki
ɔɔ naase Ꞌcirkiga bubm jee kusin̰ge.

15Ɔn̰te Ꞌkɔndki maakse do nakge tun do *duni ki ɔɔ nakgen
jee do duni ki je se, ɔn ̰te Ꞌkɔndki maakse do ki. Debm jaay
ɔnd maakin̰ do nakge tun do duni ki se, debm bin se je Raa
Bubu eyo. 16Nakgen paacn̰ do duni kɛn jig ey se, naaɗe se ɓo
kɛngen ese: kɛn jeege tɛɗn nakŋ kɛnmaakɗe jea, ɔɔ kɛn aakga
nakŋ nam se naaɗe dɔŋɔ ɔɔ naaɗe je nakŋ kɛn anmagal roɗe.
Nakgen se paac se nakŋ do dunia, ey num naaɗe se iin ̰o gɔtn
Raakieyo. 17 ꞋJeelki, nakgendoduniki seutu Ꞌdeele, ɔɔnakgen
jeege aak jaay lee dɔŋ se kic utu Ꞌdeele. Numgaŋdebmkɛn tɛɗ
nakŋ kɛn Raa maakin ̰ jen ro ki se, debm bin se naan̰ tiŋg gɛn
daayum.

Jee gɛcn ̰ *al‑Masi
(Jn 16.13‑15)

18Gɛnumge, dunia se ɔɔpga baata. Taar kꞋtaaɗseno se naase
Ꞌbooyin̰kiroga debm kɛn gɛc al‑Masi se utu aɗe ɓaao; ɓɔrse
naase Ꞌjeelki jee gɛc al‑Masi se teecoga dɛna, ɔɔ ute naan ̰ se
kꞋjeelki, dunia se ɔɔpga baata. 19 Jee se do dɔkin̰ se naaɗemɛtn
naajege, num gaŋ naaɗe se kɛn ɗeer num mɛtn naajege eyo.
Kɛn naaɗe jaay mɛtn naajege num, kaaɗn naane naaɗe tɛɗn
ɔɔp iŋgga ute naajege. Gaŋ nakgen se jaay aan paac se, taa
jꞋaɗen kaakŋ jeel tal, naaɗe se mɛtn naajege eyo.

20 Gaŋ naase se, al‑Masi ɛɗsenga Nirlin̰a ɔɔ naase paac
Ꞌjeelkiga taarmɛt ki. 21Raaŋ kɛnmaammꞋraaŋsen se, mꞋjesen
taaɗn mꞋɔɔ naase se Ꞌjeelki taar kɛn mɛt ki. Taa naan̰ se ɓo
naase Ꞌjeelki, taar‑kɔɔɓɔ ute taar kɛn mɛt ki se ɔŋ tum kalaŋ
eyo. 22Debm taaɗn taar‑kɔɔɓɔ se kɛn gay? Naan ̰ se debm kɛn
naaj ɔɔ Isa se naan ̰ al‑Masi eyo, naan ̰ se ɓo debm gɛc al‑Masi.
Naan̰ se ɔɔɗ und Raa Bubu ute Goonin ̰a. 23 Debm ɔɔɗ und
Goono se, naan ̰ ɔɔɗ und Raa Bubu kici; ɔɔ debm jeel Goono te
maakin ̰a jaay taaɗ naan jeege tu se, jeel Raa Bubu kici.

24Kɛn taar naase Ꞌbooykiro do kuun mɛt ki se jaay utu iŋg
maakse ki num, ute naan ̰ se jaay naase aki dɔɔkŋ ute Goon

Raa ɔɔ ute Raa Bubu tɛlɛ. 25Taa Goon Raa Ꞌtaaɗjekiroga taaɗa
ɔɔ tɛɗga num naan ̰ utu ajeki kɛɗn *kaajn ̰ gɛn daayum.

26Kɛse ɓo kɛn ɔlum jaaymaammꞋraaŋsenodo taar jeege tun
kɛn leean ̰sendal se. 27Gaŋnaase se Isaal‑Masi ɛɗsengaNirlin̰
maakse ki. Aan gɔɔNirl naan̰mala ɓo utumaakse ki se, naase
Ꞌjeki nam kuuy ɓo asen dooy eyo. Taa Nirl naan ̰ se asen dooy
nakgen paac kɛn mɛt ki ɔk taar‑kɔɔɓ eyo. Taa naan ̰ se ɓo iŋg
Ꞌdɔɔkki ute al‑Masi aan gɔɔ kɛn naan ̰ dooyseno se.

Naajege kꞋgaan Raage
(Rm 8.14‑19)

28Bin segɛnumge, iŋg Ꞌdɔɔkkiute *al‑Masi, taa ɓiinkɛnnaan̰
aɗe teecn ̰ pirsil se naaje jꞋaki kɔŋ ɓeer ey paac paac ɔɔ ɓii kɛn
naan ̰ aɗe ɓaa se sɔkɔn ̰ɔ ajeki tɔɔl naanin ̰ ki eyo.

29 Aan gɔɔ naase Ꞌjeelin̰ki al‑Masi debm daan ki se, bin se
naase kic ɓo aki jeele debm jaay tɛɗn nakge ute ɗoobin̰ se,
naan ̰ se goon Raa.

3
1 ꞋBooyki, *Raa Bubu se jejeki dɛna naan ̰ daŋjeki kꞋgɛnin̰ge

ɔɔ ɗeer ɗeer, kꞋtɛɗkiga gɛnin̰ge! Jee do naaŋ ki jaay ɔŋ jeeljeki
naajege kꞋgaan Raage ey se, taa naaɗe ɔŋ jeel te Raa eyo. 2 Jee
maak‑jemge, ɓɔrse se naajege kꞋgaan Raage; naɓo nakŋ kɛn
tɛɗga num Raa utu ajeki tɛɗ se, Raa taaɗjeki te mɛtin ̰ ey ɓɔrtɔ.
Anum nakŋ naajege kꞋjeel se, ɓii kɛn naan ̰ aɗe teecn ̰ pirsil
se, naajege jꞋutu jꞋan̰ki tec naan ̰a, taa jꞋutu jꞋan ̰ki kaakŋ naan̰
malaute kaamjege. 3Debm jaay ɔnddon ̰donaan̰ ki se, tɛɗ ron̰
debm *salal aan gɔɔ Isan kɛn salal se.

4Debm daayum tiŋg tɛɗ *kusin̰ se, naan̰ uum aal *Ko Taar
kɛn Raa ɛɗo se ɓo naaŋ ki; ɗeere debm tɛɗ kusin ̰ se naan ̰ uum
aal Ko Taar kɛn Raa ɛɗo se ɓo naaŋ ki. 5Gaŋ naase Ꞌjeelki Isa
ɓaaɗo do naaŋ ki se, taa kɔɔɗn kusin ̰ jeege. Ey num naan̰ lɛ ɔk
kusin̰ eyo. 6Taa naan ̰ se ɓo debm iŋg dɔɔk ute naan̰ se lee tɛɗ
kusin̰ eyo. Num gaŋ debm lee tɛɗ kusin̰ se, naan ̰ se jeelin̰ eyo
ɔɔ aakin ̰ te te eyo.

7Gɛnumgen sɛɛmɛ, ɔn ̰te Ꞌkɔn ̰ki nam asen kaan ̰ dala. Debm
tɛɗnakgeute ɗoobin ̰ se, naan ̰debmdaanki aangɔɔ Isandebm
daan ki se. 8 Gaŋ debm tiŋg tɛɗ kusin̰ se, naan̰ debm *Ɓubm
sitange. Taa Bubm sitange se, naan ̰ baago tɛɗn kusin̰a se kaaɗ
kɛn Raa utu aalo kaal do naaŋa. Taa naan̰ se ɓo Goon Raa
ɓaaɗo se, taa tujn̰ naabmBubmsitange se. 9Debm tɛɗgaGoon
Raa se, naan̰ iŋg maakŋ kusin̰ ki eyo. Taa *Nirl Raa se utu
iŋg maakin ̰ ki se, naan ̰ Ꞌkɔŋ tɛɗn kusin̰ eyo taa naan ̰ se tɛɗga
goon Raa. 10Debm tɛɗ nakgen ute ɗoobin ̰ eyo ɔɔ je gɛnaan̰ ey
se, naan ̰ se debm Raa eyo. Ute naan ̰ se ɓo, kꞋjeelki kɛse gaan
Raage ɔɔ kɛse gaan Bubm sitangege.

KꞋjeki naapa
11Kɛse ɓo taar naase Ꞌbooykiro do kuun mɛt ki kɛn ɗeek ɔɔ:

kꞋjekinaapa. 12 JꞋɔn ̰te Ꞌtɛɗki aangɔɔKayn*, naan ̰ semɛtnbubm
jee *kusin̰ge. Naan ̰ se ɓo debm kɛn tɔɔlɔ gɛnaan ̰a. Taa ɗi kɛn
naan ̰ tɔɔlin̰a? Taa Kayn se nakŋ naan ̰ tɛɗ se jig eyo, num gaŋ
nakŋ gɛnaan̰ tɛɗ se ɓo, kɛn ute ɗoobin ̰a.

13Gɛnaamge, kɛn jee do naaŋ ki jaay ɔɔɗ und se num, naase
ɔn̰te Ꞌkaakin̰ki aan gɔɔ nakŋ deel dose. 14 KꞋjeelki naajege
se kꞋteeckiga maakŋ yo ki ɔɔ ɓɔrse jꞋɔŋkiga kaaja taa naajege
kꞋjeki naapa. Debm jaay je gɛnaan ̰ge ey se, naan ̰ se utu iŋg
kiŋg maakŋ yo ki. 15 Debm jaay ɔɔɗ und gɛnaan ̰ se, naan̰
se debm tɔɔl jeege ɔɔ Ꞌjeelki debm tɔɔl jeege se ɔk *kaajn̰ gɛn
daayum eyo. 16 ꞋƁooyki, Isa se ɓaaɗo ɛɗ ron ̰ taa naajege se:
ute naan̰ se jaay naajege kꞋjeelki naan ̰ se taaɗjeki ɗoobm
jꞋan ̰ki je gɛnaajege. Bin se naajege kic ɓo jꞋaki kɛɗn rojege taa
gɛnaajege. 17 Kɛn debm jaay ɔk ɗim ɔɔ aak gɛnaan̰ ɔk ɗim ey
jaay ɛɛjin ̰ don̰ ki ey se, debm bin se kɛn naan ̰ ɔɔ je Raa kic ɓo
jen ̰ eyo.

18 Taa naan̰ se ɓo gɛnumgen sɛɛmɛ, jꞋɔn ̰te Ꞌjeki naapa ute
taarjege sum, num kꞋtɛɗki nakgen kɛn taaɗ ɔɔ naajege se
kꞋjeki naapa mala mala. 19 Bin se jaay jꞋaki Ꞌjeele naajege se
kꞋtɛɗkiga gaan Raagen ɗeere. Taa naan ̰ se ɓo nirljege ajeki
kaay naanin ̰ ki eyo. 20 Bin se, naajege kꞋjeelki te maakjege
kɛn naajege kꞋtujkiga ɗim jaay nirljege aayjeki kic num, Raa
se naan ̰ magala ɔɔ jeel naŋ nakŋ maakjege tu paac. 21 Jee
maak‑jemge, kɛnnirljege jaay aayjeki ey se, kꞋɓaakiga naanin̰
ki gɛn keemin̰ kic ɓo jꞋaki ɓeer ey paac paac. 22Nakgen paac
naajegekꞋtɔndkimɛtagɔtin ̰ki se, naan ̰ ɛɗjeki, taanaajegekꞋlee
kꞋtɛɗki nakgen kɛn naan̰ lee taaɗjeki gɛn tɛɗa ɔɔ kꞋtɛɗki nakŋ
kɛn tɔɔlin̰ naan̰ ki. 23 ꞋBooyki, kɛse ɓo nakŋ kɛn naan ̰ taaɗ ɔɔ
gɛn tɛɗa: nakŋ naan ̰ je se, jꞋaki kaal maakjege do Goonin ̰ Isa
*al‑Masi ki, ɔɔ tɛr jꞋaki jenaapaaangɔɔkɛnRaa taaɗjeki ɔɔ jꞋaki
tɛɗ se. 24Debm kɛn iŋg do nakge tun kɛn Raa taaɗ ɔɔ gɛn tɛɗa
se, naan ̰ se iŋg dɔɔk ute Raa ɔɔ Raa kic iŋg dɔɔk utu naan ̰a. Ute
naan ̰ se jaay naajege kꞋjeelki Raa se iŋg dɔɔk ute naajege, ute
ɗoobmNirl kɛn naan ̰ ɛɗjeki se.

4
Jee sitange ute jee Raage se jꞋaɗen jeel jꞋɔɔ ɗi

1 Jeemaak‑jemge, kɛn jeegen jaay ɓaaɗo taaɗsen ɔɔnaaɗe ɔk
*Nirl Raa se, naase ɔn ̰te Ꞌnaar Ꞌtookki mɛtn taarɗe, num gaŋ
aak ɔkɗeki jiga jaayo. Ute naan̰ se jaay ɓo, naase aki jeele kɛn
naaɗe se jee Raage ɗeer num. Taa jee kɛn tɛɗ roɗe aan gɔɔ
* 3:12 Kayn se, naan̰ goon paragŋ Adum.

jee taaɗ taar teeco taar *Raa ki se, ɓaaɗoga dɛna ɔɔwɔɔkga do
naaŋ ki. 2Ute naan ̰ se jaay ɓo naase aki Ꞌjeel debm ɔkNirl Raa
se: debm kɛn taaɗ ɔɔ Isa *al‑Masi ɓaaɗo do naaŋ ki ɔɔ tɛɗga
debkilimi se, naan ̰ se ɓo debm ɔk Nirl Raa. 3Gaŋ debm jaay
baate tookŋ ɔɔ Isa al‑Masi tɛɗ te debkilimi do naaŋ ki ey se*,
debm bin se ɔk Nirl Raa eyo. Maak‑saapm naan̰ se iin ̰o gɔtn
debm kɛn gɛc Isa al‑Masi. Naan̰ se ɓo kɛn naase Ꞌbooykiga ɔɔ
utu ɓaaɗo ɔɔ ɓɔrse se naan ̰ utu do *duni ki.

4Num naase gɛnumgen sɛɛmɛ, naase se jee Raage ɔɔ naase
se Ꞌcirkiga jeegen tɛɗ roɗe aan gɔɔ jee taaɗ taar teeco taar Raa
kɛn ese se, taa debmutu iŋg ute naasemaakse ki se, naan ̰ tɔɔg
cir debm utu iŋg do duni ki se. 5 Jeegen tɛɗ roɗe aan gɔɔ jee
taaɗ taar teeco taarRaaki se, naaɗe se jeedoduniki. Taanaan̰
se ɓo, naaɗe taaɗ te nakgen gɛn do dunia ɔɔ jee do duni ki se,
booy uunɗen taarɗe. 6Gaŋ naajege se kꞋjee Raage. Debm jeel
Raa se, booyjeki taarjege ɔɔ debm kɛn gɛn Raa ey lɛ, booyjeki
taarjege eyo. Ute naan ̰ se ɓo, naajege jꞋaki jeele debm ɔk Nirl
Raamaakin ̰ ki se taaɗ taarmɛt ki, ɔɔ debm ɔkNirl Raamaakin̰
ki ey se lɛ, taaɗ taar‑kɔɔɓɔ.

Raa se naan ̰Debmmaak‑jea
7 Jee maak‑jemge, kꞋjeki naapa, taa maak‑je se iin ̰o gɔtn

Raa ki ɔɔ debm je jeege se, naan ̰ se goon Raa ɔɔ naan ̰ jeel
Raa. 8 Debm jaay je jeege ey se, naan ̰ se jeel Raa eyo, taa
Raa se naan̰ Debm maak‑jea. 9 ꞋBooyki, Raa se ɔlo Goonin ̰
kalaŋ lak do naaŋ ki, taa jꞋaki kɔŋ kaaja ute ɗoobm naan ̰a.
Naan̰ tɛɗn naan ̰ se taa ajeki taaɗn ɔɔ naan ̰ jejeki aak eyo.
10 ꞋBooyki, kɛse ɓomaak‑je kɛn Raa taaɗni: Raa se, naajege ɓo
kꞋjen̰kiro deet eyo, anumnaan ̰ ɓodebm jejekiro deete ɔɔnaan̰
ɔloGoonin ̰a ɓaaɗo ɛɗ ron̰ *sɛrkɛ taa ajeki tɔɔl *kusin ̰jege. 11 Jee
maak‑jemge, aan gɔɔ Raa jejeki bin se, bɛɛki num naajege kic
ɓo jꞋaki je naapa. 12 Raa se ɓii kalaŋ nam aakin ̰ te eyo, kɛn
naajege jaay kꞋjeki naapa se, Raa kic iŋg dɔɔk ute naajege.
Maak‑je kɛn naan ̰ jejeki se ɓo, ɔljeki naajege kic kꞋjeki jeege
se.

13Ute naan ̰ se ɓo, naajege kꞋjeelki, naajege se jꞋiŋg kꞋdɔɔkki
ute naan̰a ɔɔ naan ̰ kic iŋg dɔɔk ute naajege, taa naan̰ ɛɗjekiga
Nirlin̰mala. 14Raa Bubu ɔlo Goonin ̰ do naaŋ ki se, naajemala
jꞋaakin ̰ogautekaamjenaan ̰ ɓoDebmKaajn̰ jeegendonaaŋki.
Kɛse ɓo saaɗn kɛn naaje kꞋlee kꞋtaaɗin ̰ jeege tu. 15Debm taaɗ
ɔɔ Isa naan ̰ Goon Raa se, debm bin se Raa iŋg dɔɔk ute naan̰a
ɔɔ naan ̰ kic ɓo iŋg dɔɔk ute Raa. 16Naaje kꞋjeelki Raa se jejeki,
ɔɔ naajege jꞋaalkiga maakjege do Raa kɛn jejeki se, taa Raa se

* 4:3 Jee mɛtin̰ge se, maakŋ maak‑saapɗe ki se ɔɔ Isa al‑Masi se naan̰ ɓaaɗo do
naaŋ ki se tec te debkilimmalamala eyo.

naan ̰ Debmmaak‑jea ɔɔ debm jaay je jeege daayum se, naan̰
iŋg dɔɔk ute Raa ɔɔ Raa kic iŋg dɔɔk ute naan ̰a.

17Taanaan ̰ seɓomaak‑je kɛnnaan ̰ jejeki jaay, ɔljekinaajege
kic kꞋjeki jeege se, taa ɓii kɛn jaay Raa utu kɔjn ̰ bɔɔrɔ do jeege
tu paac se, naajege jꞋaki kɔŋ ɓeere ey paac paac. Taa kiŋgjegen
do naaŋ ki se tecga aan gɔɔ gɛn Isan kɛn tiŋgno do naaŋ ki se
kici. 18Debm kɛn jeel maakin̰ ki Raa jen ̰ se iŋg kic ɓo, maakin̰
ɓeer eyo. Je kɛn Raa jejeki se tɛɗjeki naajege semaakjege ɓeer
eyo. Taa debm maakin̰ ɓeer se, naan ̰ iŋg booy nakŋ ɔɔn̰ utu
kaan don̰ ki. Taa debm kɛn iŋg jaay maakin ̰ ɓeer se, je kɛn
Raa jen ̰ se kic ɓo, ɔŋ tɛɗin ̰ ɗim eyo.

19 Kɛn ɔljeki jaay kꞋjeki Raa ɔɔ kꞋjeki jeege se, taa Raa ɓo
jejekiroga deete. 20Kɛn debm jaay ɗeek ɔɔ naan ̰ je Raa ɔɔ ɔɔɗ
und gɛnaan̰ se, debm bin se naan ̰ debm taar‑kɔɔɓɔ. Ɗeere,
debm kɛn gɛnaan̰ kɛn naan ̰ aak ute kaamin ̰ jaay jen ̰ ey se,
Raa kɛn naan ̰ aakin ̰ ute kaamin̰ ey se, naan̰ an ̰ kɔŋ je ey kici.
21 ꞋBooyki, kɛse ɓo nakŋ kɛn Raa taaɗjekiro gɛn tɛɗa: debm je
Raa se Ꞌje gɛnaan ̰ kici.

5
Naajege kꞋcirkiga nakgen *kusin̰ kɛn do *duni ki

1Debmkɛn jaay took ɔɔ Isa se naan̰ ɓo *al‑Masi se, debmbin
se naan̰ se ɓo goon *Raa. Debm jaay je bubin̰ se, Ꞌje gɛnaan ̰gen
gaan bubin ̰ge se kici. 2Kɛn naajege jaay kꞋjeki Raa ɔɔ kꞋtɛɗki
nakŋ kɛn naan ̰ taaɗjeki gɛn tɛɗa se, bin se naajege kꞋjeelki
naajege se kꞋjeki gaanRaage. 3 ꞋBooyki, kɛnnaajege jaaykꞋjeki
Raa ɗeer num, nakgen naan ̰ taaɗjeki ɔɔ gɛn tɛɗa se, jꞋaki kiŋg
do ki. Ɔɔ nakgen naan̰ taaɗjeki gɛn tɛɗa se lɛ, ɔɔn ̰ eyo. 4 Taa
debm tɛɗga goon Raa se, naan ̰ tɔɔg cir nakgen kusin ̰ do duni
ki se. Ɔɔ kɛn tɛɗjeki jaay kꞋtɔɔgki cirki nakgen kusin̰ do duni
ki se, taa naaje jꞋaalkiga kaal maakjege do al‑Masi ki. 5Naŋa
jaay tɔɔg cir nakgenkusin̰ doduni ki se? Debmtɔɔg cir nakgen
kusin̰ do duni ki se, debm kɛn took ute maakin̰ paac ɔɔ Isa
al‑Masi se Goon Raa.

6 Isa al‑Masi ese ɓo kɛn ɓaaɗodonaaŋki se, *kꞋbatizin ̰maan
ɔɔ ɔn ̰ ron̰ *sɛrkɛ ɔɔ moosin̰ ɔɔyo. Naan̰ ɓaaɗo se kꞋbatizin̰
maan sum eyo, num ɔn ̰ moosin ̰ ɔɔyga kici. *Nirl Raa mala
kic ɓo taaɗjekiga saaɗin ̰a, taa Nirl Raa se taaɗ taar mɛt ki.
7Naaɗen mɔtɔ se ɓo kɛn saaɗge: 8Nirl Raa, maan kꞋbatizn Isa
ɔɔmoosn Isa, naaɗenmɔtɔ sepaac taaɗmɛtn saaɗnkalaŋ sum.
9 KꞋjeelki kɛn jeege jaay ɓaaɗo taaɗjeki saaɗɗege se, naajege
kꞋlee kꞋtookki; bin num saaɗn gɛn Raa se, mɛt ki cir daala.
ꞋƁooyki, kɛse saaɗn gɛn Raa ɔɔ: naan ̰ se ɓo taaɗjeki saaɗn gɛn
Goonin ̰ se. 10Debm jaay aal maakin̰ do Goon Raa ki se, naan̰
took do saaɗn Raa ki se. Debm jaay baate kaalmaakin ̰ do Raa

ki se, naan ̰ tɛɗ Raa ɓo debm taar‑kɔɔɓɔ. Taa naan̰ baate tookŋ
do saaɗ kɛn Raa taaɗo ro Goonin ̰ ki se. 11 Kɛse ɓo saaɗn kɛn
Raa taaɗjeki: Raa se ɛɗjekiga *kaajn ̰ gɛn daayum, ɔɔ kaajn ̰ gɛn
daayum ese se naan ̰ ɛɗjesin ̰ki ute ɗoobm Goonin ̰a. 12 Debm
jaay iŋg dɔɔk ute Goon Raa kalaŋ se, naan̰ ɔŋga kaaja; ɔɔ debm
jaay iŋg dɔɔk ute Goon Raa kalaŋ ey se, naan ̰ ɔk kaaj eyo.

13 Maam mꞋraaŋseno nakgen se paac se, taa naase jee
aalkiga kaal maakse do Goon Raa ki se, aki jeele naase se
ɔŋkiga kaajn̰ gɛn daayum.

Naan Raa ki se naajege kꞋɓeerki ɗim ki ey paac paac
14Naan Raa ki se naajege kꞋɓeerki ɗim ki ey paac paac, taa

kɛn kꞋtɔndkiga mɛtn ɗim kɛn naan ̰ maakin ̰ jen ro ki se, naan̰
lee booyjeki booyo. 15 KꞋjeelki nakŋ kɛn naajege kꞋtɔndkiga
mɛtn ɗim gɔtin ̰ ki ɓo, naan ̰ lee booyjeki booy ɗey se, bin se
nakŋ jaay kɛn kꞋtɔndkigamɛta gɔtin ̰ ki se, kꞋjeelin ̰kimaakjege
tu aan gɔɔ kꞋjꞋɔŋin̰kiga.

16Kɛn debm jaay aak gɛnaan̰ tɛɗ tɛɗ *kusin̰ se ɔɔ kusin̰ naan̰
tɛɗ tɛɗ se jaay an ̰ kɔlin̰ gɔtn kut ki ey num, n ̰Ꞌtɔnd mɛtn Raa
taa gɛnaan ̰ se, ɔɔ Raa utu an ̰ kɛɗn kaaja; kɛn kusin̰ gɛnaa tɛɗ
tɛɗ se jaay an ̰ kɔl gɔtn kut ki ey se, taa kusin̰ kalaŋ se, debm
tɛɗin ̰ga num ɔlin̰ gɔtn kut ki. Maam mꞋtaaɗsen mꞋɔɔ aki tɔnd
mɛtn Raa se, taa debm kɛn tɛɗ kusin̰ an ̰ kɔl gɔtn kut ki se eyo.
17Nakgen kꞋtɛɗki ute ɗoobin ̰ ey paac se, naaɗe se kusin̰a naan
Raa ki. Naɓo kusin ̰a paac se ɔŋ ɔl deba gɔtn kut ki eyo.

18 Naajege kꞋjeelki debm tɛɗga goon Raa se, naan̰ lee tɛɗ
kusin̰ eyo, taa Goon Raa se bɔɔbin ̰a, ɔɔ Bubm jee kusin ̰ge se,
ɔk tɔɔgɔ don̰ ki eyo. 19KꞋjeelki naajege se kꞋtɛɗkiga jee Raage,
num gaŋ jee do naaŋ ki paac se naaɗe se kaam ji Bubm jee
kusin̰ge. 20 Naajege kꞋjeelki Goon Raa ɓaaɗo do naaŋ ki se
ɔɔ ɛɗjekiga jeele kɛn jꞋanki jeel Raa ɗeere. Ute Goonin ̰ Isa
*al‑Masi se, naajege kꞋdɔɔkkiga kalaŋ ute Raa ɗeer se. Naan̰
se ɓo Raa kɛn ɗeer ɗeer ɔɔ kɛn ɛɗ kaaja daayum jeege tu.

21Gɛnumgen sɛɛmɛ, ɔɔɗki dose dɔkɔ romaragge tu.

Maktubm Jan raaŋin̰ gɛn k‑dige
Kupmmɛtn taar taaɗjeki ɗoobm gɛn

dooymaktubm Jan gɛn k‑dige
Debmraaŋmaktubmarase taaɗ ɔɔnaan̰naan jeeal‑Masige.

Naɓo do taarin ̰ge tun naan ̰ raaŋ se, naan ̰ aan gɔɔ naan̰ ɓo
magal jee kɛn naan ̰ raaŋɗen maktubm ese se. Naan̰ raaŋ ɔɔ
«mꞋraaŋimaktubmsenaai ki ute gɛnige, naai ɓoMɛndkɛnRaa
bɛɛr ɔɔɗio.» Jee mɛtin̰ge saap ɔɔMɛnd ara se je taaɗn ute egliz
ɔɔute jeegenmaak ki. Aan gɔɔmaakŋmaktubmkɛndeet deet
se, maakŋ maktubm gɛn k‑dige tu se kic ɓo, naan ̰ taaɗ jeege
tun kɛn naan ̰ raaŋɗen ɔɔ jꞋiŋg jꞋɔnd kɔndɔ ɔɔ jꞋaay kaamɗe, ɔɔ
kaal maakŋmɛt ki se jꞋɔkin̰ jiga.

Jan raaŋ ɔl tɔɔsɛ jeege tun egliz ki
1Maam kɛn naan egliz ɓo mꞋraaŋi maktubm se naai ki ute

gɛnige, naai ɓoMɛnd*kɛn*Raabɛɛr ɔɔɗio. MaamsemꞋjeseute
maakumpaac. MaammꞋkalumki sum ɓomꞋjese eyo, numgaŋ
jee jeel taar mɛt ki paac se jese kici. 2Ɔɔ taar mɛt ki se utu iŋg
maakjege tu ɔɔ daayumutu tiŋgute naajege. 3Ɔn̰RaaBubjege
ute Goonin ̰ Isa *al‑Masi se ajeki tɛɗn bɛɛɗe, ajeki kɛɛjn ̰ dojege
tu ɔɔ ajeki kɛɗn lapia. Bin ɓo jꞋaki kiŋg utemaak‑jea ɔɔ ute kɛn
mɛt ki.

Taarmɛt ki utemaak‑jea
(1Jn 5.1‑3)

4Maamsemaakum‑raap aak eyo kɛnmꞋɔŋgɛnigenmɛtin̰ge
jaay lee ɗoobmRaakɛnmɛt ki se. Naaɗe se tɛɗnakgenkɛnRaa
Bubu taaɗjeki gɛn tɛɗa se.

5Bin se Mɛnda, ɓɔrse maam mꞋtaaɗi mꞋɔɔ: kꞋjeki naapa. Ɔɔ
nakŋ kɛn Raa taaɗjeki gɛn tɛɗa se jaay ɔlummaammꞋraaŋi se,
kɛse kiji eyo. Gaŋ kɛse taar kɛn naajege kꞋbooyin̰kiro do kuun
mɛt ki. 6 Kɛn naajege jaay kꞋjeki Raa se: kɛse naajege kꞋtɛɗki
nakŋkɛnRaa taaɗ ɔɔ gɛn tɛɗa. TaanakŋkɛnRaa taaɗo gɛn tɛɗa
kɛn naase Ꞌbooyin̰kiro do kuunmɛt ki se, iŋgki do taar kɛn se.

(1Jn 4.1‑6, 2.18‑23)
7 Jeegen lee aan ̰ jeege dal se ɓaaɗoga dɛna do naaŋ ki. Num

jee se ɓo kɛn Isa *al‑Masi jaay ɓaaɗo tɛɗ ron ̰debkilimi donaaŋ
ki se, naaɗe took do taar kɛn se eyo. Debm kɛn tɛɗ bin se ɓo
kɛn lee aan ̰ jeege dala ɔɔ naan ̰ ɓo debm kɛn gɛc al‑Masi. 8Taa
naan ̰ se ɓo naase ɔndki kɔndɔ taa naabsen Ꞌtɛɗki se Ꞌkutn cɛr
eyo, anum naabsen Ꞌtɛɗki se utu aki kɔŋ bɛɗse ute maraadse.
* 1:1 Jee mɛtin ̰ge saap ɔɔMɛnd ara se je taaɗn ute jee egliz kɛn lee tus gɔtɔ kaam
kalaŋ.

9 ꞋJeelki debm jaay naar aan ̰ deel naan ki ɔɔ iŋg do taar

al‑Masi dooyjekiro ey se, debm bin se Raa ute naan ̰ eyo. Gaŋ
debmjaay iŋgdo taaral‑Masidooyjekiro se, debmbinsenaan̰
iŋg dɔɔk ute Raa Bubu ɔɔ ute Goonin ̰a. 10Taa naan ̰ se ɓo nam
jaay ɓaaɗo taaɗsenga taarkɛn jaay tec gɛn Isaal‑MasikɛnkꞋlee
kꞋdooyjekiro ro ki ey se, debm bin se ɔn ̰te Ꞌkɔkin̰ki ɓeesege tu
ɔɔ ɔn ̰te Ꞌtɛɗin ̰ki tɔɔsɛ. 11Num debm jaay tɛɗin ̰ga tɔɔsɛ ɔkin̰ ɔɔn ̰
se, debm bin se ɛndgamaakŋ *kusin ̰ kɛn debm se lee tɛɗ se.

Jan raaŋ naŋ taarin ̰a
12 Ey num maam mꞋɔk nakge dɛna kɛn mꞋje mꞋasen raaŋa,

naɓo taargen se mꞋje mꞋaɗen raaŋ maakŋ maktub ki eyo.
Taa maam mala mꞋsaap mꞋutu mꞋasen ɓaa kaaka ɔɔ kɛn
mꞋaanga naane naɓo jꞋaki taaɗn taara ute taara. Taa bin se
maak‑raapjege se Ꞌtɛɗn maak‑raap maraadin̰ ki. 13 Gɛnaai
Mɛnd kɛn Raa bɛɛr ɔɔɗin ̰o ute gɛnin ̰ge se Ꞌtɛɗi tɔɔsɛ naai ki kici.

Maktubm Jan raaŋin̰ gɛn k‑mɔtɔge
Kupmmɛtn taar taaɗjeki ɗoobm gɛn
dooymaktubmk‑mɔtɔge gɛn Jan

Maktubm ara se kic ɓo debm kɛn taaɗ ɔɔ naan ̰ naan jee
al‑Masige se ɓo, debmraaŋin̰a. Maktubmsenaan̰ raaŋin̰ gaab
ki kalaŋ bini kꞋdaŋin̰ Gayus. Gayus se kꞋjeelin̰ eyo naɓo naan̰
se tuj ɔrmin ̰ te Isa al‑Masi eyo. Nakŋ naan ̰ tɛɗ se ɓaa te gɛn
Deotrep kalaŋ eyo. Taa Deotrep se lee taaɗ taargen iŋg kusu
rodebkɛnnaan jeeal‑Masige tu se ɔɔnaan ̰ je kɔkŋmɛrtge eyo.
UtemaktubmeseɓokꞋjeelki kɔkŋmɛrtge ɔɔutekɔkŋgɛnaagen
ɔɔn ̰ se, kɛse taaɗn maak‑jea ɔɔ taaɗ ɔɔ do taar kɛn mɛt ki se
kꞋtujki te ɔrmjege eyo.

Jan raaŋ ɔl maktub Gayus ki
(Mt 10.40‑42)

1Maam kɛn naan egliz ɓo mꞋraaŋimaktubm se naai Gayus
ki. Naai ɓo debm kɛn maakum jei ɔɔ maam se mꞋjei ute
maakum paac.

2Mɛɗn kɔɔn ̰maakuma,maammꞋje se, nakŋnaai tɛɗ paac se
Ꞌkaan ̰ kaama. ƆɔmꞋje lapi roi se Ꞌtɛɗn jiga aan gɔɔ kɛn naai Ꞌlee
jiga ɗoobm *Raa ki se.

Gayus se jeege tɔɔmin ̰a
3Maam se maakum‑raap aak eyo, taa gɛnaagen iin ̰o gɔti ki

jaay lee ɓaaɗo gɔtje ki ara se, taaɗjenga saaɗn naai kɛn iŋg do
taar kɛn mɛt ki jiga se: ɗeere, naai se utu iŋg do taar kɛn mɛt
ki. 4Kɛnmaam jaay booy jꞋɔɔ gɛnumge utu iŋg jiga do taar kɛn
mɛt ki se, kɛse ɛɗummaak‑raapo dɛn aak eyo.

5 Mɛɗn kɔɔn ̰ maakuma, naai se debm utu iŋg do taar kɛn
kꞋdooyio se jiga ɔɔ gɛnaagen iin ̰o gɔt kuuy kɛn naai jeelɗe eyo
jaay ɓaaɗogamɛrtɛ gɔti ki kic ɓo, naai ɔkɗen jiga. 6 Jeegen naai
ɔkɗeno jiga se, kɛn ɓaaɗoga gɔtn ara num naaɗe tɔɔmi naan
jeege tun *egliz ki ɔɔ ɗeek ɔɔ naai se debm Ꞌjeɗe dɛna. Bin se
mꞋtaaɗi mꞋɔɔ aay kaami ɔɔ jee bin se lee noogɗe daayum ute
noogŋ naai se jaay ɓo, aɗen noogŋmaakŋ leemɛrtɗege tu aan
gɔɔ kɛn Raa jen ro ki. 7Taa naaɗe leemɛrtɛ se gɛn tɛɗn naabm
*al‑Masi ɔɔ jeegen jeel Raa mal ey se ɗim tap ɓo naaɗe tɔnd
mɛta gɔtɗe ki eyo. 8 Taa naan ̰ se ɓo naajege se, jeegen bin se
naajege jꞋaɗeki noogo, taa jꞋaki tɛɗn naaba kalaŋ ɔɔ taar mɛt
kɛn jꞋaki taaɗn jeege tu se ɓaa ute naanin ̰a.

Deotrep ute Demetrus
(1Kɔr 4.18‑21)

9 Ey num maam mꞋraaŋ mꞋɔlga maktub *egliz ki, naɓo

Deotrep se baate tookŋ taarje, taa naan ̰ se je ɓo gɔtn magal
ron ̰adaan jeeRaage tu. 10Taa ɗi kɛn jaaymaammꞋutumꞋasen
ɓaa kɔŋ se, mꞋasen ɓaa taaɗn nakŋ jig eyo kɛn naan ̰ iŋg tɛɗ se,
ute taar‑kɔɔɓm naan ̰ lee tɔkjen doje ki. Naan̰ ese sum eyo,
num gaŋ naan ̰ tɛɗ nakgen cir naan ̰ se daala, naan ̰ se baate
kɔkŋ gɛnaagen ɗoobm Raa ki ɔɔ jee kɛn je ɔɔ aɗen kɔk kic ɓo,
naan ̰ gaasɗe ɔɔ tuurɗen naatnmaakŋ egliz ki.

11 Mɛɗn kɔɔn ̰ maakuma, ɔn ̰te kuun bɔlɔtn jeegen lee tɛɗ
nakgen jig ey se, num gaŋ uun bɔlɔtn jeegen lee tɛɗ nakgen
jiga. Taa debm tɛɗ nakŋ jiga se, naan ̰ debm Raa. Num gaŋ
debm tɛɗ nakŋ jig ey se, naan ̰ se jeel Raa eyo.

12 Anum jeege se paac taaɗ taargen jiga ro Demetrus ki ɔɔ
kiŋg naan̰ iŋg jiga do taar kɛn mɛt ki se kic ɓo tɛɗin ̰ saaɗa.
Naaje kic ɓo kꞋsaaɗin ̰ge. Taa naan̰ se ɓo naai kic Ꞌjeele saaɗn
naaje se saaɗnmɛt ki.

Jan taaɗ naŋ taarin̰a
13 Ey num mꞋɔk nakge dɛna kɛn mꞋje mꞋaisin̰ raaŋa, naɓo

mꞋjemꞋaisin̰ raaŋmaakŋmaktubki eyo. 14Taamaamse ɔɔpga
gɔɔrɔmꞋsaapmꞋutu ɓaa gɔti ki, ɔɔ kɛn ɓaamꞋɔŋiga jaay ɓo kꞋɓaa
taaɗn taara ute taara.

15 Ɔn̰ Raa ai kɛɗn lapia. Mɛɗigen gɔtn ara se tɛɗi tɔɔsɛ ɔɔ
mɛɗigen gɔtn naane se, naŋa naŋa kic ɓo naai Ꞌtɛɗin ̰ tɔɔsɛ.

Maktubm gɛn Jud
Kupmmɛtn taar taaɗjeki ɗoobm gɛn

dooymaktubm gɛn Jud
Maktubm kɛn Jud raaŋin̰ se, naan̰ raaŋin̰ jee al‑Masige tun

gɔtɔ ɓaa se paac. Taar kɛn naan ̰ taaɗ se, tec tec naapa ute
taargen jꞋɔŋin̰maakŋmaktubm gɛn Piɛr gɛn k‑dige se. Maakŋ
raaŋin̰ ki se naan ̰ iin ̰ ro jeege tun dooy jeege ute taar‑kɔɔɓɔ ɔɔ
iŋg tɛɗn aan gɔɔ kɛn maakɗe jen ro ki se. Jud maakŋ raaŋin̰
ki se, naan ̰ tuun tɔl taargenmaakŋ Kitapm kɛn Raa dɔɔko ute
jeege dodɔkin̰a ɔɔute taargen se ɓo, naan̰ dooy jee al‑Masigen
do naan ̰ ki. Naan̰ tuun tɔl taargen maakŋ kitapm Yaudge tu
kici naɓo maakŋ Kitap kɛn Raa dɔɔko ute jeege do dɔkin̰ se,
kitapgen se, gɔtɔ (bersege 9, 14 ɔɔ 15). Ɔɔ naan ̰ taaɗ ɔɔ Raa se
jee kɛnbaate tookŋ taar kɛnRaa taaɗɗen ɔɔnaan ̰ jeɗe se, naan̰
utu aɗendabar ɔɔn ̰ aak eyo. Ute naan ̰ se kic ɓoRaa je aɗen kut
eyo naɓo naan ̰ je aɗen kaaja.

Jud raaŋ ɔl tɔɔsɛ jee al‑Masige tu
1 Maam mꞋJudn kɛn debm tɛɗn naabm Isa *al‑Masi ɔɔ

mꞋgɛnaa Jak ɓo mꞋraaŋsen maktubm ese se, naase jeege tun
*Raa Bubu jese ɔɔ daŋseno ɔɔ bɔɔbse te Isa al‑Masi se. 2 Ɔn̰
Raa asen kɛɛjn ̰ dose ki, asen kɛɗn lapia ute maak‑jen ̰ se ute
maraadin ̰a.

Jeegen dooy jeege do taarge tunmɛt ki eyo
(2Pr 2.1‑22, 3.1‑3)

3Naasemɛɗn kɔɔn ̰maakumge se, maam semꞋje bɛɛ eyo kɛn
mꞋasen raaŋmaktubm se taamɛtn taar kaajn ̰ kɛn Raa aajjeki
taa naapm paac se. Nakŋ kɛn ɔlum jaay maam mꞋaay kaa-
mum mꞋraaŋsen maktubm se, taa mꞋasen kɛɗn kaay kaama,
taa naase aki ɗo do taarge tun naase kꞋdooyseno jaay aalki
maakse do ki gɛn sɔrɔkin̰ se. 4Taa jeemɛtin̰ge se goon ̰ ɛndoga
maakse ki, naaɗe se ɓo kɛn Raa do dɔkin̰ tap ɓo ɔjɗenga kɔjn̰
bɔɔrɔ doɗe ki aan gɔɔ kɛn kꞋraaŋin̰o maakŋ Kitap ki. Jee se,
taar kɛnRaa taaɗjeki taamaak‑jen ̰ se, naaɗe tɛrlin ̰kaamkuuy
taa naaɗe Ꞌkɔŋ ɗoobm kɛn an tɛɗn nakŋ kɛnmaakɗe jen ro ki.
Kɛnnaaɗe jaay tɛɗbin se, naaɗe ɔɔɗund Isa *al‑Masi naan ̰ kɛn
Magaljege ɔɔMɛljege kalaŋ lak se.

5 Tɛr mꞋje mꞋasen taaɗn daala, Ꞌjeelki, do dɔkin̰ se Mɛljege
Raa aajo gaan *Israɛlge kaaɗ kɛn naan ̰ ɔɔɗɗeno naatn maakŋ
taa naaŋ kɛn Masar ki. Gaŋ maakɗe ki se jeegen baate kaal
maakɗe do naan ̰ ki se, naan̰ tɔɔlɗe naatn. 6 ꞋSaapki do *kɔɗn
Raage tun, magal kɛn Raa ɛɗɗen se naaɗe ɔkin̰ te tɔɔg eyo, iin ̰

rɛsno ute gɔtn kɛn Raa tɔndɗen ro ki. Taa naan ̰ se ɓo Raa tɔk
dɔɔkɗe ɔɔ ɔmbɗen maakŋ gɔt kɛn ɔɔɗɔ gɛn tiŋg daayum gɔtn
ese bini Ꞌkaan ɓii kɛn naan ̰ an kɔjn ̰ bɔɔrɔ do jeege tu paac se.
7 ꞋSaapki do jeege tun kɛn tiŋgo maakŋ gɛgɛr kɛn Sɔdɔm ute
Gɔmɔr* ɔɔute jeegen tiŋgomaakŋgɛgɛrge tun cɛɛsɗe ki: naaɗe
sekic tɛɗo*kusin ̰bininaaɗe lee ɛɛsonaaprɛn ̰ rɛn ̰ ɔɔ tɛɗonapar
nakgen jig eyo kɛn jikilimge tap ɓo lee tɛɗin ̰ eyo. Naaɗe se Raa
dabarɗengamaakŋ pooɗ kɛn gɛn daayum.

8 Jee kɛn goon ̰ ɛndo maakse ki se tɛɗ nakgen jig eyo bin
kici. Ɔɔ naaɗe se ute nigen kɛn naaɗe lee ni se ɓo ɔlɗen gɛn
kɛɛs naapgen rɛn ̰ rɛn ̰. Jee ese se kɛn Raa jaay Mɛlɗe se, naaɗe
took eyo ɔɔ kɔɗnRaagen ute nookɗege se kic ɓo, naaɗe naajɗe.
9 Gaŋ bubm kɔɗn Raagen kꞋdaŋin̰ Mikaɛl se kic ɓo, kaaɗ kɛn
naaɗe mooyo te *Ɓubm sitange gɛn naar yo *Musa se, naan̰
naajin̰ te ute taar iŋg kus eyo, num naan ̰ ɗeekin̰ ɔɔ: «Naai se,
Raa utu ai dabara.» 10Num gaŋ jeegen ese se naaɗe naaj ute
taargen naaɗe kic ɓo jeel mɛtin ̰ eyo. Naaɗe se aan gɔɔ daagen
maakŋ kaag ki kɛn ɔk maak‑saap ey se ɔɔ nakgen naaɗe lee
tɛɗ se ɓo kɛn utu aɗen kutu. 11Naaɗe se utu aɗen tɛɗn ɔɔn̰ aak
eyo, taa naaɗe se uunga ɗoobm Kayn†. Naaɗe tɛɗ nakgen jig
eyo taa an kɔŋ gurs ro ki aan gɔɔ kɛn Balaam‡ tɛɗo do dɔkin̰
se. Naaɗe utga roɗe aan gɔɔ Korɛ§ debm kɛn baate tookŋ taar
Raa se. 12Kɛn naase aki kɔs kalaŋ jaay, naaɗe ute maakse ki
num, naaɗe ɓo kɛn lee tujsen gɔtn kɔs se. Naaɗe ɔsɔ, ɔɔ aay
te maraadɗe sɔkɔn ̰ kic ɓo tɔɔlɗe eyo ɔɔ naaɗe lɛ saap do naaɗe
malin ̰ge tu sum. Naaɗe se tec aan gɔɔ gapar ɔŋ eeɗ maan ey
jaaykuuluwɔɔkin ̰naatn se. Naaɗeaangɔɔkaaggenkɛnkaaɗn
koojɗege aan kaace num ɔk kooj ey se. Kaaggen se ɓo kɛn
kꞋtɔɔɗɗe ute mɛt iirin ̰ jaay jꞋɔn ̰ɗe ooy se. 13Naaɗe se tɛɗn nak
sɔkɔn̰ge tec aan gɔɔ ool ɗoocganum tɔl gupiyin ̰ jɛŋki se; naaɗe
tec aan gɔɔ k‑dijgenmɛtin ̰gen tɔɔɗ leewari se ɔɔ jee se Raa utu
aɗen kɔmb gɔt kɛn ɔɔɗ dɔrɔɗ gɛn daayum daayum.

14Dodɔkin̰ se gaaba kalaŋ kꞋdaŋin̰ Enok*. Naan̰ se ɓugŋ gɛn
k‑cilige gɛnAdum. Taa jee ese se naan ̰ taaɗoga taaɗ teeco taar
Raa ki kɛn ɔɔ: ꞋBooyki,MɛljegeRaa seutu ɓaaɗoute jeenaan ̰gen
*salal kɛndupukandokandose 15 taakɔjn ̰bɔɔrɔdo jeege tupaac
kɛnaalRaamaakki eyokɛnbaate tookoRaa ɓogaarɗese, naaɗe
se ɓo jꞋaɗen jeel naaɗe se jee kusin̰ge, taa taargen naaɗe taaɗ iŋg
kus roRaa ki se. 16 Jee se tiŋg ɓomaakɗe raap eyo ɔɔ iŋg ɓo gɛn
tɔkŋmind jeege. Naaɗe se tɛɗn nakŋmaakɗe je sum ɔɔ naaɗe
taaɗ taargen deel doɗe ɔɔ aan ̰ jeege dala ute taar nijimi taa
naaɗe kɔŋ ɗim gɔtɗe ki.
* 1:7 Aak Jɛn kon̰ 18 ɔɔ 19. † 1:11 Kayn se goon Adum kɛn tɔɔl gɛnaan̰ Abɛl.
Aak Jɛn 4.5‑16. ‡ 1:11 AakNmb22‑24. § 1:11 AakNmb16.1‑5. * 1:14 Aak
Jɛn 5.21‑24.

Jud dɛj gɛnaagen ɗoobm *al‑Masi ki
17 Num gaŋ naase, mɛɗn kɔɔn ̰ maakumge se Ꞌsaapki do

taarge tun kɛn jee kaan ̰ naabm Mɛljege Isa al‑Masi taaɗseno
do dɔkin̰ se. 18Naaɗe taaɗseno ɔɔ: «Ɓii kɛn kaammɔɔtn dunia
an naŋ se, jeegen jee kaakŋ mɛtn jeege se utu aɗe ɓaao ɔɔ
naaɗe se lɛ aal Raa maak ki eyo ɔɔ tɛɗn nakŋ maakɗe jea.»
19 Ɗeere, kɛse ɓo naaɗe! Ɔɔ naaɗe se ɓo kɛn gaaŋ jeege ute
naapa; ɔɔ naaɗe se nakŋ daa roɗe je se ɓo naaɗe tɛɗin ̰a ɔɔ jee
se ɔk *Nirl Raamaakɗe ki eyo.

20 Num gaŋ naase, mɛɗn kɔɔn ̰ maakumge, Ꞌnoogki naapa
ɔɔ iŋgki tɔɔgɔ do taar Raage tun kꞋdooyseno jaay naase Ꞌtook
aalki maakse do ki se. Kɛn aki tɔnd mɛtn Raa se, ɔn ̰ki *Nirl
Salal ɓo asen tɔɔɗɔ. 21 Kaaɗ kɛn naase utu aakki kaak kaam
kaaɗn kɛn naase utu aki kɔŋ *kaajn ̰ gɛn daayum kɛn Mɛljege
Isa al‑Masi ute bɛɛn ̰a utu ajeki kɛɗ se, iŋgki maakŋ maak‑je
Raa ki. 22 Jeegen maakɗe utu naaj naaj ɓɔrt se, naase ɛɛjɗeki
doɗe ki. 23 Ɔɔ jeegen mɛtin̰gen kuuy kɛn ɓaa ɓaa pooɗn se,
naase aajɗeki. Kɛngen kuuy kic ɓo ɛɛjɗeki doɗe ki, naɓo ɔndki
kɔndɔ ɔn ̰ten tumki te naaɗe, bini jee se kalɗegen *kusin ̰ɗege
tujɗenga tuj se kic ɓo, naase Ꞌƴɛɛmɗe ki.

KꞋtɔɔmki Raa
24KꞋtɔɔmki Raa, naan ̰ kɛn ɔk tɔɔgɔ asen bɔɔbɔ taa naase aki

koocn̰ ɗoobin ̰ ki eyo. Naan̰ asen ɓaa naanin ̰ ki se jee ɔk tuju
roɗe ki eyoutemaak‑raapo,maakŋ gaarin̰ kɛnwɔɔr gɔtɔ kɛlɛŋ
kɛlɛŋ se. 25 Raa se naan ̰ kalaŋ lak. Naan̰ ɓo Debm aajjeki
ute ɗoobmMɛljege Isa *al‑Masi. Ɔn̰ jeege paac an ̰ *nooko, an̰
magala ɔɔ an̰ jeelin̰ naan ̰ ɓo, debm ɔk tɔɔgɔ ɔɔ tɔɔgŋ naan ̰ se
gɔtn do dɔkin̰ tap ɓo naan ̰ utu tap, kɛn ɓɔrse ki ɔɔ gɛn daayum
daayum. *Amin.

Kitapm kꞋdaŋin̰Apokalips kɛn Jan
raaŋo

Kupmmɛtn taar taaɗjeki ɗoobm gɛn
dooy kitapm kꞋdaŋin̰Apokalips kɛn

Jan raaŋo
Jan debm kɛn raaŋ kitapm ara se taaɗ mɛtn nakgen kɛn

Isa al‑Masi taaɗin ̰o mɛtin ̰ tooɗ tal se. Kaaɗ kɛn se naan̰ jꞋɔk
kꞋɓaansin ̰ gɔtn maane ɔl gurugin̰ daan ki kꞋdaŋin̰ Patmos se.
Kɛn ɔl jaay jꞋɔk kꞋɓaansin̰ se taa naan ̰ taaɗ Labar Jiga gɛn Isa
al‑Masi jeege tu, kaaɗ kɛn se ɓo gaarmagal *Rɔmki lee dabar
dabar jee al‑Masige se. Naan̰ raaŋ eglizge tun cili kɛn taa
naaŋ Turki kɛn ɓɔrse se gɔtn kɛnmarkabge lee ɗaarni, ɔɔ gɔtn
se kꞋdaŋin̰ Smirn. Jee al‑Masige jaay kꞋdabarɗe se taa naaɗe
jeel mɛlɗe ɓo Isa al‑Masi kalin̰ ki sum. Kaaɗ kɛn gɔtɔ tɛɗɗen
ɔɔn ̰ se ɓo, Jan raaŋɗen kitapm se taa aɗen tɔɔgŋ maakɗe do
kaal maakɗe ki ɔɔ do kɔnd doɗe kɛn naaɗe ɔnd do Raa ki se.
Maakŋkitapin ̰ki se Jan taaɗmɛtn nakgen Isa taaɗin ̰mɛtin̰ ute
napar taargen aan gɔɔ jꞋaal kaal naagŋ taara. Naɓo nakgen se
jee al‑Masigen jeel Kitapm kɛn Raa dɔɔko ute jeege do dɔkin̰
se ɓo jeel ɔk mɛtin ̰a, ey num jee kuuy se, naaɗe jeel ɔk mɛtin̰
eyo. Nakgen Isa al‑Masi teec naan Jan ki jaay taaɗin ̰mɛtin ̰ se,
naparɗe kalaŋ eyo, naɓo ko taarin ̰ se kalaŋ sum. Ko taar kɛn
Jan jen taaɗa tap tap se naan̰ je ɗeekŋ ɔɔ ɓɔrse jꞋaak aan gɔɔ
nakgen ɔk tɔɔgɔ do jeege tu se ɓo cirga gɔtɔ ɓaa se paac, naɓo
Isa al‑Masi, naan̰ kɛnMɛl kalaŋ sumseutu Ꞌcir nakgen ɔk tɔɔgɔ
do jeege tu se gɛn sɔrɔkin̰a. Naan̰ Ꞌtɛɗn naan ̰ se taa gɛn Raa ɔɔ
gɛn jeen ̰ge.

Jan taaɗmɛtn nakgen kɛn naan ̰ aako
1 Kɛse ɓo mɛtn taar nakgen kꞋjeel mɛtin ̰ ey jaay *Raa taaɗ

mɛtin ̰ Isa *al‑Masi ki ɔɔ Isa ɔl kɔɗ naan ̰ se ɓaa taaɗmɛtin ̰ ɓulin̰
Jan ki, taa Jan ɓaa taaɗmɛtin ̰ jee tɛɗn naabmRaage tu nakgen
kɛn utu Ꞌkaan naan ki se. 2 Jan se aako utu kaamin ̰a ɔɔ taaɗ
mɛtin ̰ paac jeege tu ɔɔ kɛse Taar Raa mala ɔɔ kɛse ɓo nakgen
mɛt kɛn kꞋjeelmɛtin ̰ ey jaay Isa al‑Masimala taaɗin ̰omɛtin ̰ se.
3Maak‑raapo debm kɛn dooy taar se jeege tu ɔɔmaak‑raapo
jeege tun booy taar kɛn teeco taar Raa ki kɛn kꞋraaŋin̰o ara ɔɔ
took do ki. Taa nakgen se kaaɗin ̰ ɔɔpga gɔɔrɔ utu Ꞌkaana.

Jan raaŋ ɔl tɔɔsin ̰ *eglizge tun taa naaŋ Azi ki
4Kɛse maam Jan ɓo mꞋraaŋsen kitapm se naase eglizge tun

maakŋgɛgɛrge tunkaamcili kɛn taanaaŋAzikɛnkaamkalaŋ.

Ɔn̰Raakɛndodɔkin̰a, ɓɔrse, ɔɔkɛnutuɓaaɗo ɔɔutenirlRaagen
cilin naan kaag don ̰ ki se asen tɛɗn bɛɛn ̰a ɔɔ asen kɛɗn tɔɔsin̰a.
5Ɔn̰ Isa *al‑Masidebmsaaɗnmɛt ki ɔɔnaan̰ ɓodebmdurodeet
deet daan yoge tu ɔɔ naan ̰ ɓo Gaar gɛn gaarin̰gen do naaŋ ki
se, ɔn ̰ asen tɛɗn bɛɛn ̰a ɔɔ asen kɛɗn tɔɔsin̰ kici.
Isa se, naan ̰ ɓodebm jejeki, ɔɔutemoosin ̰ se, naan̰ ɔɔɗjekiga

dojege maakŋ *kusin ̰ ki. 6Naan̰ ɔljekiga maakŋ gaarin̰ ki ɔɔ
tɛɗjekiga kꞋtɛɗkiga jee tɛɗn *sɛrkɛ gɛn Bubin ̰ Raa. Bin num ɔn ̰
jeege paac an ̰ *nooko ɔɔ ɔn ̰ tɔɔgŋ naan̰ se lɛ Ꞌtiŋg gɛn daayum
daayum. *Amin!
7 ꞋBooyki! Isa utu aɗe ɓaamaakŋ gapar ki,
ɔɔ jee tɔɔsin̰o do kaag ki ute jeege paac,
naaɗe utu an ̰ kaakŋ ute kaamɗe.
Ɓii kɛn se, jeegen do naaŋ ki paac utu Ꞌtɔɔyɔ ɔɔ Ꞌkeem nɔɔ.
Taar se utu Ꞌtɛɗn ɗeer ɗeer. Amin!
8Mɛljege Raa ɗeek ɔɔ: «Maam mꞋAlpa ɔɔ mꞋOmega* ɔɔ maam
mꞋSidburku, maam kɛn do kupmmɛt ki, kɛn ɓɔrse ɔɔ kɛn utu
aɗe ɓaa.»

Jan aak Isamaakŋ gaarin ̰ ki
9Kɛnaramaamgɛnaase Jan kɛnutu ɔɔɗ yɛɛɓin ̰ute naase. Ɔɔ

maamkicmꞋɔŋgabɛɗum*maakŋGaarRaaki tenaase. Taa Isa
se,maamkicmꞋutumꞋaay kaamum tenaase. Kɛn ɔl jaay kꞋjꞋɔk
kꞋɓaam gɔtn kɛnmaane ɔl gurugin̰ kɛn kꞋdaŋin̰ Patmos se, taa
taar Raa ɔɔ taa saaɗn Isa kɛn maam mꞋlee mꞋtaaɗ se. 10 Ɓii
kalaŋ *Nirl Salal bɔɔy domki ɔɔ gɔtn semaambooymindnam
taaɗ mɛtum ki makɔn ̰ɔ aan gɔɔ pulu ɔɔ ɓii kɛn se ɓii dumas†.
11 Mind nam ese se taaɗum ɔɔ: «Nakŋ naai aakin ̰ se Ꞌraaŋin̰
maakŋ kitap ki ɔɔ ɔlin̰ *eglizge tun maakŋ gɛgɛrge tun kaam
cili jee kɛn: Ɛpɛz ki, Smirn ki, Pɛrgam ki, Tiatir ki, Sarde ki,
Piladelpi ki ute jee Laodise ki kici.»

12KɛnmaamjaaymꞋbooymindnamse,mꞋtɛrlmꞋaakmɛtum
ki. Num kɛnmaam jaay mꞋtɛrl se, mꞋaak lɔɔmpɔn daabge cili.
13MaammꞋaak nam aan gɔɔ Goon Debkilimi‡ ɗaar ɗaar daan
lɔɔmpge tun cili se; kalin ̰ ron ̰ ki se jɛrlɛ bini aan naagŋ jɛn ̰ ki.
Ɔɔ naan̰ dɔɔk kaaɗin ̰ ute kɔl kɛn kꞋɗaapin ̰ ute daab; 14 ɔɔ bɛɛkŋ
don̰ se raap lak lakaangɔɔkuubu ɔɔkaamin ̰ se lɛaal bilikbilik
aan gɔɔ pooɗo. 15 Ɔɔ jɛn ̰ge se aan gɔɔ maal kɛn jꞋɔlin̰o pooɗn
jaay aac dɛŋ se, ɔɔmindin ̰ lɛ aan gɔɔ keemool kɛn ɗoocga num
eemuu se. 16Ɔɔmaakŋ ji daamin̰ ki se, naan ̰ ɔk k‑dijge cili. Ɔɔ
gɔrɗ‑jɛrlɛ kɛn taarin̰gen di taat ranan ranan se, teeco taarin̰ ki
ɔɔ daan‑kaamin ̰ se aan gɔɔ kaaɗn kɛn aanga katar ki num ɔs
tɔk kaama kiric se.
* 1:8 Alpa ɔɔOmega se je ɗeekŋ ɔɔ: maam ɓomꞋdo kupmmɛt ki ɔɔmꞋtaar tɔɔlin ̰a.
† 1:10 Ɓii dumas se ɓii gɛnMɛljege. ‡ 1:13 Aak Dan 7.13.

17 Kɛn maam jaay mꞋaakin ̰ se, maam mꞋooc mɛtn jɛn ̰ ki
aan gɔɔ debm ooyga kooyo. Num gaŋ naan ̰ ɔnd ji daamin̰
dom ki ɔɔ ɗeekum ɔɔ: «Ɔn̰te Ꞌɓeere! Maam ɓo debm kɛn deet
deete ɔɔ kɛn kaam mɔɔtn. 18 Maam ɓo debm mꞋiŋg zɛɛrɛ.
Maam se mꞋooyoga kooyo naɓo mꞋduroga daan yoge tu ɔɔ
ɓɔrse mꞋutu mꞋiŋg zɛɛrɛ gɛn daayum daayum. Maam se mꞋɔk
tɔɔgɔ do yo ki ɔɔ do ɓee yoge tu kici. 19 ꞋBooyo! Nakgen kɛn
naai aakin ̰ga kaaka ɔɔ kɛngen utu aɗe ɓaa naan ki se, Ꞌraaŋin̰
maakŋ kitap ki. 20K‑dijgen cilin kɛnmaammꞋɔkin̰ ji daamum
ki ute lɔɔmpɔn daabgen cili kɛn naai aakin ̰o jaay *Ꞌjeel mɛtin̰
ey se, Ꞌbooyo: k‑dijgen cili se taaɗ te *kɔɗn Raagen cilin gɛn
eglizgen maakŋ gɛgɛrge tun kɛn kaam cili se. Ɔɔ lɔɔmpɔn gɛn
daabgen cili se lɛ, je taaɗn ute eglizgen maakŋ gɛgɛrge tun
kaam cili se kici.»

2
Maktubm se kꞋraaŋin̰ *eglizn kɛn Ɛpɛz ki

1 *Kɔɗn Raa kɛn lee bɔɔb eglizn maakŋ gɛgɛr kɛn Ɛpɛz ki se,
Ꞌraaŋin̰maktub ɔɔ:

ꞋBooyo! Debm kɛn ɔk k‑dijge cilin ji daamin ̰ ki ɔɔ kɛn lee
daan lɔɔmpge tun cilin gɛn daab se taaɗi ɔɔ:

2«Naabsekɛnnaase Ꞌtɛɗki paacute kaaykaamsekɛnnaase
ɔkki maakŋ naabse ki se, maam mꞋjeele. Ɔɔmaam mꞋjeele
naase se ɔŋki Ꞌsɛrkŋ jee *kusin ̰ge eyo. Jee kɛn tɛɗ roɗe aan
gɔɔ *jee kaan ̰ naabm Isage se, naase aak Ꞌjeelɗeki naaɗe
se jee kaan ̰ naabm Isage eyo, naase ɔŋɗeki naaɗe se, jee
taar‑kɔɔɓge. 3Anumnaase se daayumaayki kaamse; naase
se Ꞌdabarkiga taa maama ɔɔ ɔlki te mɛtse cɛɛɓ ki eyo. 4Num
maam se mꞋɔk taara te naase gɛn taaɗa: maak‑je kɛn naase
ɔkki do maam ki deet se, ɓɔrse aan gɔɔ kɛn do dɔkin̰ eyo.
5 ꞋSaapki tu! Ey num naase uunkiroga mɛtn naabse jiga
naɓo naase aal oockiga. Bin num Ꞌtɛrlki kiŋgse ɔɔ Ꞌtɛrlki tɛɗn
naabse aan gɔɔ kɛn naase Ꞌlee tɛɗin ̰kiro do dɔkin̰ se. Kɛn
bin ey num, maam se mꞋutu mꞋasen kɔŋɔ ɔɔ kɛn naase jaay
Ꞌtɛrlki te kiŋgseey se, lɔɔmpsengɛndaab se,mꞋan ̰kuun ɗɛɛtn
gɔt kuuy. 6 Naɓo naase kic utu Ꞌtɛɗki nakŋ jiga. Aan gɔɔ
maammꞋɔɔɗmꞋuunnaabm jeeNikolait* tɛɗ se, naasekic ɔɔɗ
undɗeki bin kici.

7«Debmkɛn ɔkbibooyonum, Ꞌbooy taarkɛn*NirlRaa taaɗ
eglizge tun gɔtɔ ɓaa se paac se: nakgen se jaay debmcirɗega
num,maammꞋan̰ kɛɗnkoojn̰ kaagŋkɛn ɛɗkaaja kɛnmaakŋ
jinɛn Raa ki se.»
Maktubm se kꞋraaŋin̰ *eglizn kɛn Smirn ki

* 2:6 Jee Nikolait se dooy jeege ute Taar Raa kɛnmɛt ki eyo.

8*KɔɗnRaakɛn leebɔɔbegliznmaakŋgɛgɛr kɛnSmirnki se,
Ꞌraaŋin̰maktub ɔɔ:

ꞋBooyo! Debm deet deet ɔɔ kɛn kaam mɔɔtn, naan ̰ kɛn
ooyo ɔɔ duroga daan yoge tu se taaɗsen ɔɔ:

9 «Maam se mꞋjeel dubarse ute daayse, naɓo naan *Raa
ki se, naase se jee maalge. Kɔɔɗn kɛn jee tɛɗ roɗe aan
gɔɔ Yaudge lee ɔɔɗse se, maam mꞋutu mꞋbooyo. Naaɗe se
Yaudge eyo, num naaɗe se jee *Ɓubm sitange. 10 Naase se
utu aki dabara naɓo ɔn ̰te Ꞌɓeerki. ꞋƁooyo! Bubm sitange utu
tɔkŋ jeesegen mɛtin ̰ge aɗe kɔmb daŋgay ki taa asen naama
ɔɔ naase aki dabara gɛn ɓii sik. Num aayki kaamse bini
kɛn jꞋasen tɔɔl kic num ɔn ̰ten tujki ɔrmse ɔɔ maam mꞋutu
mꞋasen kɛɗn laatn tɔɔmɔ† kɛn taaɗ ɔɔ naase se ɔŋkiga kaaja
gɛn daayum.

11 «Debm kɛn ɔk bi booyo num, Ꞌbooy taar kɛn *Nirl Raa
taaɗ eglizge tun gɔtn ɓaa se paac: debm jaay aasin ̰ga ɔɔ ɔŋ
cirga se, yo gɛn k‑dige se an ̰ kɔŋ tɛɗn ɗim eyo.»
Maktubm se kꞋraaŋin̰ *eglizn kɛn Pɛrgam ki

12 *Kɔɗn Raa kɛn lee bɔɔb egliznmaakŋ gɛgɛr kɛn Pɛrgam ki
se, raaŋin̰maktub ɔɔ:

ꞋƁooyo! Debm kɛn ɔk gɔrɗ‑jɛrl taarin̰ge di paac taat ranan
ranan se, taaɗsen ɔɔ:

13«Maakŋ gɛgɛr kɛn naase iŋgki se, maammꞋjeelse. *Ɓubm
sitange utu iŋg gɔtn se ɔɔ gɔtse ki se, naan ̰ gaarge. Num ute
naan ̰ se kic, naase utu Ꞌdɔɔkki ute maama. Ey nummaakŋ
gɛgɛr kɛn se ɓo naaɗe tɔɔlo Antipas debm saaɗum kɛn tuj te
ɔrmin ̰ ey se. Ute naan̰ se kic ɓo naase ɔn ̰ki te eyo, utu aalki
kaal maakse dom ki tap, ey num Bubm sitange se utu iŋg
gɔtse ki. 14 «Num maam se mꞋɔk taara te naase gɛn taaɗa:
gɔtn naase ki se, naase ɔkki jeegen kɛn uun ɗoobmBalaam‡
kɛn dɛj Gaar Balak jaay ɔl gaan *Israɛlge tɛrl naaga Raa ki
ɔso daamaraga do dɔkin̰a ɔɔ ɛɛso naapa. 15Ɔɔ tɛr gɔtn naase
ki se, naase ɔkki jeegen tookuun taarkɛn jeeNikolaitge§ lee
dooy jeege se kici. 16Ɓɛrɛ, naase se Ꞌtɛrlki kiŋgse! Ey num
ɔɔpga gɔɔrɔ maam mꞋutu mꞋɓaaɗo ɔɔ mꞋutu mꞋaɗen kooco
ute gɔrɗ‑jɛrl kɛn Ꞌteecn ̰ taarum ki se.

17 «Debm kɛn ɔk bi booyo num, Ꞌbooy taar *Nirl Raa taaɗ
eglizge tun gɔtn ɓaa se paac: debm aasin ̰ga do nakge tun se
num, maam mꞋan ̰ kɛɗn kɔsn kꞋdaŋin̰ maan* kɛn Raa ɔyin ̰o
kɔy se. Ɔɔ tɛr mꞋan ̰ kɛɗn ko raap raapo. Ɔɔ ko kɛn ese se,

† 2:10 Laatn tɔɔmɔ se je ɗeekŋ ɔɔ jꞋasen kɛɗnnakŋ kɛn asen raapmaakse. Naan̰ se
aan gɔɔ bɛɗɛ kici. ‡ 2:14 Balaam se debm kɔrɗɔ kɛn Balak, Gaar Moabge, rɛjin̰o
taa ɓaaɗo naam gaan *Israɛlge. AakNmb kon̰ 22‑24, 25.1‑2 ɔɔ 31.16. § 2:15 Aak
berse 6. * 2:17 Maan se kɔsn kɛn Raa siɗo gaan Israɛlge tu kaaɗ kɛn naaɗe tiŋgo
kɔɗ‑ɓaar ki.



Apokalips 2:18 536 Apokalips 2:29

kꞋraaŋga raaŋ ro kiji ro ki. Ɔɔ debm jꞋan ̰ kɛɗn ko se sum ɓo
Ꞌjeel ro se, ey num nam kuuy se kɔŋ jeel eyo.»
Maktubm se kꞋraaŋin̰ *eglizn kɛn Tiatir ki

18 *Kɔɗn Raa kɛn lee bɔɔb eglizn maakŋ gɛgɛr kɛn Tiatir ki
se, raaŋin̰maktub ɔɔ:

ꞋƁooyo! Goon Raa kɛn kaamin ̰ aan gɔɔ pooɗn ɔk kɔkɔ
ɔɔ jɛn ̰ge aan gɔɔ maal zɛɛr kɛn jꞋɔɔɗin̰o pooɗn aac dɛŋ se,
taaɗsen ɔɔ:

19«Nakŋ naase Ꞌtɛɗki paac semaammꞋjeele. MaammꞋjeel
maak‑je kɛnnaase ɔkkido jeege tu, ɔɔ ɓɔrsekicnaaseutuaal
kaalmaaksedomki rɔk. MaammꞋjeelnaabsenkɛn lee Ꞌtɛɗki
ute kaay kaam kɛn naase ɔkki se. Ɔɔ mꞋjeele naabsegen
naase Ꞌtɛɗki kaammɔɔtn se dɛn cir kɛndeete. 20«Nummaam
se, mꞋɔk taara te naase: Jezabɛl mɛnd tɛɗ ron ̰ aan gɔɔmɛnd
taaɗ taar teeco taar Raa ki se, naase ɔn ̰in ̰ki naan̰ lee dɛrl
jee tɛɗn naabumge ɔɔ dɛjɗe ɔɔ kꞋtɛrl naaga Raa ki ɔɔ ɔlɗe
naaɗe se ɔs daa maraga. 21Maam mꞋɔn ̰ ɓiia, mꞋɔɔ bin sum
ɓo, naan ̰ Ꞌtɛrl kiŋgin̰a ɔɔ kɔn ̰ kɛɛsn gaabin ̰a. Num gaŋ naan̰
baate kɔn ̰ɔ. 22 ꞋBooyki! Ɓɔrse maam mꞋan ̰ kaalin̰ do daŋal
ki, naan̰ dabar makɔn ̰ɔ. Ɔɔ gaabgen ɛɛsin ̰ naan ̰ se jaay tɛrl
te kiŋgɗe ey num, naaɗe kic mꞋutu mꞋaɗen dabar bin kici.
23MaammꞋan ̰ tɔɔl te gɛnin ̰ge se naatn. Bin ɓo eglizge paac
Ꞌjeele, maam se mꞋjeel mꞋnaŋ taar kɛn maakŋ jikilimge tu.
Ɔɔ naŋa naŋa kic ɓo, maakse ki se, maam mꞋan ̰ dabara do
nakge tun naan ̰ tɛɗa. 24Num naasen, jee ɔɔp maakŋ Tiatir
kɛn ɔlsen maak ki ey se, taar jee se lee dooy jeege se, naase
lɛ Ꞌtook uunki te eyo, naase lɛ Ꞌjeki te jeel taarmaakŋ *Ɓubm
sitange tu aan gɔɔ gɛn naaɗen lee saapin ̰ se eyo. Taa naan̰
semaammꞋasen kɔŋkɔnd ɗimkuuydose ki ey sum. 25Naɓo
nakŋ kɛn naase Ꞌbooyin̰kiga jaay aalkiga maakse do ki se,
ɔkin̰ki tɔɔgɔ bini maam mꞋaɗe ɓaa maak ki. 26 «Nakgen se
jaay debm cirɗega ɔɔ iŋgga do naabum ki bini naŋin̰ga tak
se, maammꞋaɗen tɔnd naaɗe ɓo Ꞌtiŋg domɛtjil jikilimge tun
do naaŋ ki paac. 27 Ɔɔ jee ɓaa se paac naaɗe aɗen lee tɔnd
ute sirɗn kꞋɗaapin ̰ ute maala. Ute naan ̰ se, naaɗe aɗe lee tɔnd
tɔɔkŋaangɔɔkɛnkꞋleekꞋtɔndkꞋtɔɔkdugulnɛn ̰jge se.† 28Aangɔɔ
Bubum ɛɗum tɔɔgɔ do jeege tu se, maam kic mꞋɛɗɗen naaɗe
ki bin kici. Ɔɔ tɛr maam mꞋutu mꞋaɗen kɛɗn Bɛbɛl gɛn do
mɛtbeeki se kici.

29 «Debm kɛn ɔk bi booyo num, booy taar kɛn *Nirl Raa
taaɗ eglizge tun gɔtn ɓaa se paac.»

3
Maktubm kꞋraaŋin̰ *eglizn kɛn Sarde ki

† 2:27 Aak KKR 2.9.

1*KɔɗnRaa kɛn lee bɔɔb egliznmaakŋ gɛgɛr kɛn Sarde ki se,
raaŋin̰maktub ɔɔ:

ꞋƁooyo! Debm ɔk Nirl Raagen cili* ute k‑dijgen cili se
taaɗsen ɔɔ:
«MaammꞋjeel naabse kɛn naase Ꞌlee Ꞌtɛɗki se. Nookse eem

aan gɔɔ jee utu zɛɛrɛ; numgaŋnaase se jeegen ooyga kooyo.
2 Iin̰ki raan! Naabsegenmɛtin ̰gen ɓaa ɓaa tuju se ɔkɗeki jiga
taa naan Raam ki se, naabm naase Ꞌtɛɗki se maam mꞋɔŋin̰
paac ɓo aac eyo. 3 ꞋSaapki do taar kɛn Ꞌbooyin̰kiro se ɔɔ kɛn
kꞋdooyseno jaay naase Ꞌtook aalkiro maakse do ki. Bin se
Ꞌbɔɔbin ̰ki jiga ɔɔ Ꞌtɛrlki maakse. Num kɛn naase jaay iŋgki
zɛɛrɛ ey num, maam mꞋaɗe ɓaa aan gɔɔ debm ɓoogo kaaɗ
kɛn naai Ꞌjeel eyo ɔɔ mꞋai kɔki do jii ki. 4 Ey num Sarde ki
se, jeesegen mɛtin ̰ge se, kalɗege se naaɗe ɔŋ ilimin ̰ te eyo.
Naaɗe se ɓo jeegen tuso kalɗegen raap raap se ɔɔ naaɗe lee
ute maama taa naaɗe an ̰ kɔŋ kaasin̰a. 5 «Bin num Ꞌbooyki:
nakgen se paac jaay debm cirɗenga num, jꞋan ̰ tusn kalgen
raap raapo. Ɔɔ ron ̰ maakŋ Kitapm Kaaj ki se lɛ, mꞋan ̰ kɔŋ
tɔɔl eyo, num naan Bubum ki ɔɔ naan kɔɗin ̰ge tu se, maam
mꞋtaaɗnmꞋɔɔ: naan̰ se debmmaama.

6«Debmkɛn ɔkbibooyonum, Ꞌbooy taarkɛn*NirlRaa taaɗ
eglizge tun gɔtn ɓaa se paac.»
Maktubm se kꞋraaŋin̰ *eglizn kɛn Piladelpi ki

7*KɔɗnRaa kɛn lee bɔɔb egliznmaakŋ gɛgɛr kɛnPiladelpi ki
se, raaŋin̰maktub ɔɔ:

ꞋBooyo! Debm *salal ɔɔ debm kɛn lee te kɛn mɛt ki, naan̰
ɓo debm kɛn ɔk lɛkɛrlɛ gɛn taa ɓee *Daud, kɛn naan̰ jaay
ɔɔɗga taa ɗoobo se, nam kuuy tap ɓo ɔŋ ɗɛkɛlin ̰ eyo. Ɔɔ
kɛn naan ̰ ɗɛkɛlin̰ga lɛ, nam kuuy ɔk ɗoobm kɛn an ̰ kɔɔɗ eyo,
taaɗsen ɔɔ:

8 «Naabm kɛn naase Ꞌtɛɗki paac se, maam mꞋjeele. Aakki!
MaammꞋɔɔɗiga taa ɗoobonaanseki, namtap ɓoan ̰kɔŋgaas
eyo. Eynumnaase se Ꞌtɔɔgsekicɓobaata. Utenaan ̰ sekicɓo,
naase Ꞌtook uunki taaruma ɔɔ ɔŋ Ꞌbaatum te eyo. 9 ꞋBooyki!
Jee *Ɓubm sitangen tɛɗ roɗe ɔɔ naaɗe Yaudge se, ɓɛrɛ, naaɗe
se jee taar‑kɔɔɓge ɔɔ naaɗe se maam mꞋɛɗisin̰ga kaam jise.
ꞋBooyki. Maam mꞋutu mꞋaɗeno tɔɔɗn ɓaa gɔtse ki ɔɔ naaɗe
utu Ꞌkɛrgŋ mɛtn jɛse ki ɔɔ asen jeel naase se maam mꞋjese.
10Aan gɔɔ naase aayki kaamse Ꞌbɔɔbkiga taarum se, maam
kic mꞋutu mꞋasen bɔɔbɔ kaaɗ kɛn dubara aɗe ɓaa do jeege
tundonaaŋ ki jaay utu aɗe naamse. 11Ɓɛrɛ, maamse ɔɔpga
gɔɔrɔ mꞋaɗe ɓaa. Bin num taar *Raa kɛn naase Ꞌbooyin̰ki
se, ɔkin̰ki tɔɔgɔ taa laatn tɔɔm kꞋjꞋɛɗɗesin̰ se, nam tap ɓo an̰
Ꞌkɔŋ kuun eyo. 12«Nakgen se jaay debm cirɗega num,maam

* 3:1 Nirl Raagen cili se je taaɗ ute Nirl Raamalamala.

mꞋan ̰ tɛɗin ̰ aan gɔɔ duliyu maakŋ *Ɓee Raam ki ɔɔ nam tap
ɓo an ̰ kɔŋ kɔɔɗ eyo. Ɔɔ maam mꞋan ̰ raaŋ ro Raama ɔɔ ro
gɛgɛr Jeruzalɛmkiji kɛn gɛgɛr Raam se ron ̰ ki ɔɔ gɛgɛr se Raa
bɔɔyin ̰omaakŋ raa ki. Ɔɔ tɛr mꞋan ̰ raaŋ rom kiji ron̰ ki kici.

13 «Debm kɛn ɔk bi booyo num, Ꞌbooy taar gɛn *Nirl Raa
taaɗ eglizge tun gɔtn ɓaa se paac.»
Maktubm se kꞋraaŋin̰ *eglizn kɛn Laodise ki

14*KɔɗnRaa kɛn lee bɔɔb egliznmaakŋ gɛgɛr kɛn Laodise ki
se, raaŋin̰maktub ɔɔ:

ꞋBooyo! Debm saaɗn kɛn tuj ɔrmin ̰ eyo ɔɔ lee temɛt ki kɛn
kꞋdaŋin̰*Amin, ɔɔuteɗoobmnaan̰ seɓoRaaaalonakgepaac
se, naan ̰ taaɗsen ɔɔ:

15«Naabsen kɛn naase Ꞌtɛɗki paac se, maammꞋjeele: naase
lɛ urlki eyo ɔɔ ɔŋgki eyo. Maam je naase Ꞌtɛɗki ɔŋgo ey lɛ
urlu. 16Taanaase lɛuurlki eyo ɔɔ ɔŋgki kɛɗɛk ey se, numaan
gɔɔ naase ɔŋgki zom sum se, maam mꞋasen tɔɔɗn tɔl naatn.
17 Taa naasen Ꞌtaaɗki ɔɔki: maam se mꞋɔk maala ɔɔmꞋtɛɗga
debm maal gɔtin ̰ gɔtɔ ɔɔ ɗim tap ɓo daayum eyo. Gaŋ
naase Ꞌjeelki eyo ey num naase ɓo jee kɔɔɗn yɛɛɓgen jeege
aakse kic ɛɛjsen dose ki. Naase se jee daayge, Ꞌkaam‑tɔɔkki
ɔɔ Ꞌmɛt‑beerki. 18 ꞋBooyki mꞋasen dɛjɛ: Ꞌɓaakiro gɔtum ki,
ꞋdugkidaabmkꞋjꞋɔɔyin ̰gakɔɔypooɗntaaaki tɛɗn jeemaalge.
ꞋƁaakiro Ꞌdugki kalgen raap raapo taa asen kɔy mɛt‑beerse.
Ɔɔ Ꞌɓaakiro Ꞌdugki dawa kaama ɔɔ Ꞌtɔmbki kaamse ki taa
kaamsege Ꞌtɔɔɗn taaka. 19 ꞋBooyki! Debm kɛn maam mꞋjen̰
se, maam mꞋmooyin̰a ɔɔ mꞋdɛjin ̰a. Ɓɔrse se, Ꞌtɛrlki kiŋgse
ɔɔ ɔkumki ɔɔn ̰ɔ. 20 ꞋBooyki! Maam se mꞋɗaar taa ɗoob ki
ɔɔ mꞋtɔnd kaam taara. Ɔɔ nam jaay booyga minduma ɔɔ
ɔɔɗumgakaamtaara se,maammꞋkɛnd ɓeen ̰ki ɔɔmꞋɓaakiŋg
kɔsn te naan ̰a. 21 «Nakgen se jaay debm cirɗega num,maam
mꞋan ̰ kuunkɔnddo kaag domki ɔɔnaan ̰ kiŋg temaamaaan
gɔɔ kɛn maammꞋcir nakgen se jaay ɓɔrse mꞋiŋg do kaag do
ki te Bubum kic se.

22 «Debm kɛn ɔk bi booyo num, Ꞌbooy taar kɛn *Nirl Raa
taaɗ eglizge tun gɔtn ɓaa se paac.»

4
Jan aak jeege eem keem *Raamaakŋ raa ki

1Kɛn nakgen se jaay deel se, tɛr maammꞋaakmaakŋ raa ki
se, taa ɗoobo ɔɔɗwaŋ.
Gɔtn se mꞋbooy mind nam kɛn taaɗumo deet deet makɔn ̰

aan gɔɔ pulu se ɗeekum ɔɔ: «Ooko, Ꞌɓaaɗo raan ara ɔɔ maam
mꞋutumꞋai taaɗnmɛtnnakgensɔmutu Ꞌkaanse.» 2Gaŋgɔtn se
sum ɓo, *Nirl Salal naar bɔɔy dom ki ɔɔmꞋaak kaag domaakŋ
raa ki ɔɔ nam iŋg kiŋg do ki. 3 Nam kɛn iŋg do ki se, daan

kaamin ̰ ɔmbbirin̰ birin ̰ aan gɔɔ kogen kɛn te roɗe, kɛnkꞋdaŋin̰
jasp ute sardoin ɔmb birin̰ birin̰ se. Ɔɔ kaag do se, wɔɔjn̰
maakŋ raa ɔl gurugin̰a. Ɔɔ wɔɔj maakŋ raa se aak bɛɛ ɔmb
birin̰ birin̰ ɔɔ zɛɛr mɛt ki ciɗiɗ aan gɔɔ ko kɛn kꞋdaŋin̰ emorid.
4 Kaag do se, kaag doge kuuy sik‑di‑kaar‑sɔɔ se ɔl gurugin̰ ɔɔ
magalge sik‑di‑kaar‑sɔɔ tiŋg do kaag doge tun se. Kalɗegen
roɗe ki se raap lak lak ɔɔ laatn gaarin̰gen kꞋtɛɗin ̰ ute daab se
doɗe ki tak tak. 5MaammꞋaak mɛtn kaag do ki se maane aal
wusuk wusuk mꞋbooy mind jeege ute raa kɛn taat tirin̰ tirin̰
se gɔtn ese kici. Naan kaag do ki se mꞋaak jɛl pooɗge cili ɔk
kɔkɔ. Jɛl pooɗgen cili se, kɛse je taaɗ ute nirl Raagen cili. 6 Ɔɔ
tɛr naankaagdoki se naka kalaŋ tooɗ aan gɔɔbaarmaan tooɗ
yɛl yɛl se.
Tɛr ne‑ɗimge sɔɔ gurug aal kaag do se, ɔɔ nakgen se naagɗe ɔɔ
maakɗepaac ɔkkaama. 7Ne‑ɗimgense, kɛndeet se tec tupiyu,
gɛn k‑dige se tec goon maraŋa, gɛn k‑mɔtɔge se daan‑kaamin̰
tec aan gɔɔ gɛn debkilimi ɔɔ gɛn k‑sɔɔge se tec aan gɔɔ doobm
kɛn tiin̰ tiin̰ raan se. 8Ne‑ɗimgen sɔɔ se, naŋa naŋa kic ɔk taa
bɛɛkŋkɛymɛcɛmɛcɛ ɔɔ taabɛɛkŋkɛyɗege se,maakin ̰ ɔɔnaagin̰
ɔk kaamge. Ne‑ɗimgen se tɔɔmRaa nɔɔrɔ katara ɔn ̰ eyo ɔɔ:
«Mɛlje, naai ɓo debm salal cir paac,
naai ɓo Raa Sidburku
kɛn do dɔkin̰a, kɛn ɓɔrse ɔɔ kɛn utu ɓaaɗo se.»

9Raa kɛn iŋg do kaag do ki ɔɔ tiŋg zɛɛrɛ daayum daayum se,
ne‑ɗimgen se jaay eemin̰a, *nookin ̰a ɔɔ tɔɔmin ̰ se, 10magalgen
sik‑di‑kaar‑sɔɔ se ɓaaɗo ɛrg naan namkɛn iŋg do kaag do ki se
ɔɔ eemin̰ naan̰ kɛn tiŋg daayum daayum zɛɛrɛ se. Naaɗe tɔɔɗ
naatn ute laatn gaarin̰ge doɗe ki ɔɔ ɔmbin ̰ naan kaag do ki se
ɔɔ taaɗ ɔɔ:
11 «Mɛlje Raa,
tɔɔgɔ se iin ̰o gɔtn naai ki,
naai kali ki sum ɓo kɛn jeege ai tɔɔmɔ ɔɔ ai nooko,
taa nakge paac se, naai ɓo DebmKaalɗe,
ɔɔ naai aalɗe ɔɔ ɓɔrse utu se kic ɓo te maak‑je naai.»

5
Jan aak Kitap ute *Goon Baatn Raa

1 Tɛr maam mꞋaak nam kɛn iŋg do kaag do ki se, ɔk kitap
kꞋteelin̰ga teele do ji daamin̰ ki, ɔɔ kitapm se ɔk raaŋa naagin̰
ki ɔɔ maakin̰ ki. Kitapm se kꞋteen ̰in ̰ga teen ̰e ute tiiɓm teeje
gɔtɔ kaam cili. 2 Ɔɔmaam mꞋaak *kɔɗn Raa kalaŋ se, ɔk tɔɔgɔ
ɔɔnaan ̰ taaɗmakɔn ̰ ɔɔ: «Naŋa jaay ɔk ɗooboan ̰kaasn gɛn tɔɔɗn
tiiɓm teejn̰ gɔtɔ kaam cili jaay Ꞌkɔɔɗn kaakŋ kitapm se?»

3Naɓomaakŋ raa ki, do naaŋ ki, ɔɔmɛtn naaŋ ki, nam jaay
an ̰ kaasn gɛn kɔɔɗn kaakŋ kitapm se tap ɓo, gɔtɔ. 4 Gɔtn se

maammꞋbaag keemmakɔn ̰ɔ taa nam jaay ɔk ɗoobo gɛn kɔɔɗn
kaakŋ kitapm se gɔtɔ. 5 Tɛr maakŋ magalge tu se, deb kalaŋ
taaɗum ɔɔ: «Ɔn̰ten keeme. ꞋBooyo! Tupiy teeco taa ɓee Juda ki
se*; naan ̰ se teecomɛtjil Gaar *Daud ki. Naan̰ ɓo debmkɛn cir
nakge paac kɛn utu Ꞌtɔɔɗn tiiɓm teejn̰ kꞋteen ̰in ̰ gɔtɔ kaam cili
se ɔɔ kɔɔɗn kaakŋ kitapm se.»

6TɛrmaammꞋaak kaag do kɛn ne‑ɗimgen sɔɔ utemagalgen
sik‑di‑kaar‑sɔɔ gurug ɔlin̰ daan ki se ɔɔ maam mꞋaak *Goon
Baatn Raa kꞋtɔɔlin̰o se ɗaar ɗaar daan ki. Naan ̰ ɔk kaajge cili
ɔɔ kaamge kic cili† ɔɔ kaamgen cili se je taaɗn ute Nirl Raagen
cili kɛn naan̰ ɔlɗeno do naaŋ ki paac. 7Goon Baata se ɓaa ɔŋ
namkɛn iŋgdokaagdoki se, ɔɔ ɔkokitapmkɛn ji daamin ̰ki se.
8Kɛnnaan ̰ jaay ɔko kitap sum se, ne‑ɗimgen sɔɔutemagalgen
sik‑di‑kaar‑sɔɔ se ɛrg naan Goon Baat ki. Ɔɔ naŋa naŋa kic ɔk
nakŋ tec kurundu ute bɛjɛŋgen gɛn daab ɔɔ ɗooc ute nakgen
oot nijimi. Kɛse je taaɗn ute keem jee Raage. 9Gɔtn se naaɗe
aar kaa kɛn kiji ɔɔmaakŋ kaaɗe ki se, naaɗe taaɗ ɔɔ:
«Ɗeere, naai kali ki sum ɓo
aas gɛn kaakŋ kɔkŋ kitapm se,
ɔɔ gɛn tɔɔɗn tiiɓm teejn ̰ ro ki se.
Taa naai se kꞋtɔɔlioga
ɔɔ ute moosi se, naan *Raa ki naai Ꞌdugga do jeege
ute mɛtjilɗege paac ute taar naaŋɗege ute taa ɓeeɗege
ɔɔ ute taa naaŋɗege.
10Naai Ꞌtɛɗɗenga tɛɗga jee naaige
ɔɔ naai Ꞌkɔsn gaara doɗe ki
ɔɔ naai Ꞌtɛɗɗenga tɛɗga *jee tɛɗn sɛrkɛ Raajege tu.
Ɔɔ naaɗe se utu kɔsn gaara tɛlɛ ute naai do jeege tun do naaŋ

ki.»
11 Ne‑ɗimgen sɔɔ ute magalgen sik‑di‑kaar‑sɔɔ kɛn gurug ɔl
kaag do daan ki se,maammꞋaaka ɔɔmꞋbooy kɔɗnRaage dupu
kando kando ɔɔ dɛn ŋasaŋ ŋasaŋ ɓaaɗo gurug ɔlɗe naaɗe se
daan ki. 12Naaɗe aar kaamakɔn ̰ɔ ɔɔmaakŋ kaaɗe ki se, naaɗe
taaɗ ɔɔ:
«Goon Baatn kꞋtɔɔlin̰o se ɓo, aas debm kɛn Raa an ̰ kɛɗn tɔɔgɔ,
nakge paac kaam jin̰a, jeel‑taara, tɔɔg cir nakge paac.
Ɔn̰ jeege paac an ̰ *nooko an ̰ tɔɔmɔ ɔɔ an ̰magala.»

13 Tɛr nakgen Raa aalo paac se, kɛngen maakŋ raa ki, do
naaŋ ki, mɛtn naaŋ ki, ɔɔ kɛngenmaakŋmaane ki ute nakgen
ɓaasepaacmꞋbooyɗeaarkaa ɔɔmaakŋkaaɗeki se, naaɗe taaɗ
ɔɔ:
«Nam iŋg do kaag do ki ute Goon Baata se,
taa tɔɔgɔ se iin ̰o gɔtn naaɗe ki
* 5:5 Tupiyu se je taaɗn ute Isa al‑Masi. Aak Jɛn 49.8‑9. † 5:6 Maakŋ Kitapm
Raa ki se kaag do se taaɗ ute tɔɔgɔ ɔɔ kaama taaɗ ute jeele ɔɔ cili se taaɗ ute nakŋ
bɛɛ salal, jiga, aak bɛɛ. Aak Zak 3.9 ɔɔ 4.10.

ute naan ̰ se kꞋtɔɔmɗeki, kꞋmagalɗeki ɔɔ kꞋnookɗeki,
gɛn daayum daayum.»

14Gɔtn se ne‑ɗimgen sɔɔ se took ɔɔ: «*Amin.» Ɔɔmagalge se
ɓaaɗo ɛrgɛ ɔɔ eemin ̰a.

6
*Goon Baatn Raa tɔɔɗn tiiɓm teejn̰ kꞋteen ̰in ̰ gɔtɔ kaammɛcɛ

1 Kaaɗ kɛn maam mꞋaak kaak Goon Baatn Raa se, maakŋ
tiiɓm teejn ̰ kɛn kꞋteen ̰in ̰ gɔtɔ kaam cili se, naan ̰ ɔɔɗ tiiɓm teejn̰
kꞋteen̰in ̰ deet se ɔɔmaakŋ ne‑ɗimge tun sɔɔ se, maammꞋbooy
deb kalaŋ taaɗ aan gɔɔ raa kɛn taat se ɔɔ: «ꞋƁaaɗo!» 2 Gɔtn
se maam mꞋaak sindi raap raapo ɔɔ debm ooko do ki se ɔk
kꞋpɛndɛkɛ. Debm ese se jꞋɔndin ̰o laatn gaarin ̰ge. Naan̰ debm
gaabm bɔɔr lee ɔs naaŋge ɔɔ tɛr naan ̰ teecga gɛn ɓaa kɔsn
naaŋgen kuuy daala.

3 Kɛn Goon Baata jaay ɔɔɗ naatn ute tiiɓm gɛn k‑dige se,
maam mꞋbooy ne‑ɗim gɛn k‑dige se, taaɗ ɔɔ: «ꞋƁaaɗo!» 4 Ɔɔ
gɔtn se,maammꞋaak sindkuuy teeco ɔɔ sind se aacdɛŋ. Debm
ooko do ki se jꞋɛɗin ̰ gɔrɗ‑jɛrlɛ ɔɔ magala jin̰ ki ɔɔ jꞋundin̰ kulu
taa naan ̰ tɛɗn tɔɔsɛ se Ꞌtɛɗn gɔtɔ do naaŋ ki ɔɔ kɔl jikilimge Ꞌtɔɔl
naapa.

5Kɛn Goon Baata jaay ɔɔɗn naatn ute tiiɓmgɛn k‑mɔtɔge se,
maam mꞋbooy ne‑ɗim gɛn k‑mɔtɔge se taaɗ ɔɔ: «ꞋƁaaɗo!» Ɔɔ
gɔtn se maam mꞋaak sindi ilim kilimi ɔɔ debm ooko do ki se,
ɔknakŋkɛnkꞋleekꞋdɔɔjn̰ nakge se jin̰ ki. 6Tɛrmaakŋne‑ɗimge
tun sɔɔ se, maammꞋbooy aan gɔɔmind nam taaɗ ɔɔ: «Kɔɔl gɛn
kɔɔr kaaria se, aas gɛn kɔgŋ nam kɛn tɛɗn naaba ɓii kalaŋ. Ɔɔ
kɔɔr muriya kalaŋ ute kɔɔlin̰ se lɛ, aas gɛn kɔgŋ nam kɛn tɛɗn
naaba ɓii kalaŋ kici. Num kɛn gɛn uubu ute tɔtn koojn̰ bin ̰ se,
ɔn̰ten lɛkɗe.»

7 Kɛn Goon Baata jaay ɔɔɗ naatn ute tiiɓm gɛn k‑sɔɔge se,
mꞋbooy ne‑ɗimgen gɛn k‑sɔɔge se taaɗ ɔɔ: «ꞋƁaaɗo!» 8 Ɔɔ gɔtn
se, maam mꞋaak sindi ɔɔ ron ̰ se tec aan gɔɔ gɛn debm ooyga
kooyo. Ɔɔ debm ooko do ki se, ron ̰ Yoa ɔɔ ɓee yoge se kic ɔko
mɛtin ̰a. Do naaŋa se, kꞋnigin ̰ gɔtɔ kaam sɔɔ, ɔɔ jee kaam kalaŋ
se, jꞋundɗen kulu taa aɗen tɔɔl ute gɔrɗ‑jɛrlɛ, ɓoa, kɔɔn ̰gen ɗɛɛt
ɗɛɛtɛ, ute daa gaabge.

9 Kɛn Goon Baata jaay ɔɔɗ naatn ute tiiɓm gɛn k‑miige se,
maam mꞋaak *gɔtn kꞋjꞋiin ̰in ̰ kꞋlee kꞋtɛɗn sɛrkɛ Raa ki. Mɛtn
nakŋ kɛn kꞋjꞋiin ̰in ̰ se, maammꞋaak ko jeegen kꞋtɔɔlɗe taa taar
*Raa ɔɔ taa saaɗn kɛn naaɗe lee tɛɗo se. 10 Ko jeegen se tɔɔɗ
tɔɔy makɔn ̰ɔ ɔɔ: «Mɛlje, naai Debm *Salal ɔɔ kɛn mɛt ki se, jee
do naaŋ ki se, tap ɓo bini nuŋ ki jaay naai aɗen kɔjn ̰ bɔɔrɔ
doɗe ki ɔɔ aɗen dabara taa naaɗe tɔɔljeno naaje se?» 11Gɔtn
se, naaɗe se naŋa naŋa kic ɓo jꞋɛɗin ̰ kal raap raapo ɔɔ jɛrl aan

naagŋ jɛɗege tu ɔɔ kꞋɗeekɗen jꞋɔɔ uɗki bi cɔkɔ, taa gɛnaasege se
kaamɗe aas te ey ɓɔrtɔ. Ɔɔ jee kuuy uun ɗoobm Isa *al‑Masi
aan gɔɔ naase se kic jꞋutu jꞋaɗen tɔɔl aan gɔɔ naase se kici.

12Tɛr kɛn Goon Baata jaay ɔɔɗ naatn ute tiiɓmgɛn k‑mɛcɛge
se, maam mꞋaak naaŋa te makɔn̰ɔ ɔɔ kaaɗa se tɛɗ ilim dib
aan gɔɔ jeegen tus kal kɔl doa* ɔɔ laapa ute magalin ̰ se tɛɗ
aac aan gɔɔ mooso. 13 K‑dijge se si rutuk rutuk do naaŋ ki
aan gɔɔ kurin̰ koojn̰ ko ba kuulu ɔl makɔn ̰ jaay sin̰ taa‑tɔɔg
se. 14Maakŋ raa se aan̰ iig kilu aan gɔɔ raagŋ kɛn nam teel
ɓaani. Koge ɔɔ naaŋgen maane gurug ɔlɗe daan ki se kic ɓo
paac tɛɗ gɔtɔ. 15 Tɛr gaarin̰gen do naaŋ ki, magalge, bubm
asgarge, jee nak dɛnge, jee tɔɔgɔ, ɓulge ɔɔ kɛngen ɓulge eyo,
paac aan ̰ ɓaa toommaakŋ iiɓge tu ɔɔ pakal liŋge tu. 16Naaɗe
taaɗmakɔn ̰ɔ ɔɔ: «Ɔn̰kogeute liŋge se si rujn̰ dojege tu, taanam
iŋgdokaagdoki seuteGoonBaatnRaa se ajenki kɔŋkaakeyo
ɔɔmaak‑taarɗe Ꞌbɔɔy dojege tu eyo. 17Taa ɓii ɔɔn ̰ kɛnnaaɗe an
kɔjn̰ bɔɔrɔ do jeege tu ute maak‑taarɗe se, ɓɛrɛ, aanga. Ɔɔ ɓii
kɛn se, naŋa jaay kɔŋ ɗaar naanɗe ki?»

7
*Kɔɗn Raage tɔnd nakŋ kaakŋ jeele naan jee Raage tu

1 Kɛn nakgen se jaay deel se, mɛtn naaŋ kɛn kaam sɔɔ se,
maam mꞋaak gɔtɔ ɓo kɔɗn Raa ɗaar ro ki tak tak. Naaɗe gaas
kuul iin ̰ogɔtɔkaamsɔɔ taa kɔl donaaŋki eyo, domaaneki eyo
ɔɔ ro kaagge tu eyo. 2Ɔɔ gɔtn se, maammꞋaak kɔɗn Raa kuuy
iin ̰o kaam kaaɗa tookŋo. Ɔɔ kɔɗn Raa se, ɔk nakŋ *Raa zɛɛrɛ
kɛn kꞋtɔnd naan jeege tu gɛn kaakŋ jeelɗe se. Kɔɗn Raagen
kaam sɔɔ kɛn jꞋundɗen kulu gɛn tujn ̰ do naaŋa ute maane
se, naan ̰ daŋ taaɗɗen makɔn ̰ɔ ɔɔ: 3 «Ɔn̰ki! Ɔn̰ten Ꞌtɛɗki nakŋ
*kusin ̰ do naaŋ ki, do maane ki ute kaagge tu se bini naaje
kꞋtɔnd kaasn nakŋ kaakŋ jeele naan jee tɛɗn naabm Raage tu
se jaayo.»

4 Gɔtn se maam mꞋbooy kꞋmɛɗ jee kɛn kꞋtɔndɗega
tɔnd nakŋ kaakŋ jeel naanɗe ki se; naaɗe aas
dupu‑kaar‑te‑sik‑sɔɔ‑kaar‑sɔɔ (144 000) ɔɔ jee se paac teeco
taa ɓee gaan *Israɛlge tu.
5Taa ɓee Juda se, dupu‑sik‑kaar‑dio (12 000);
gɛn Ruben naaɗe dupu‑sik‑kaar‑dio (12 000);
gɛn Gad naaɗe dupu‑sik‑kaar‑dio (12 000);
6 gɛn Asɛr naaɗe dupu‑sik‑kaar‑dio (12 000);
gɛn Nɛptali naaɗe dupu‑sik‑kaar‑dio (12 000);
gɛnManase naaɗe dupu‑sik‑kaar‑dio (12 000);
7 gɛn Simɛon naaɗe dupu‑sik‑kaar‑dio (12 000);
gɛn Lɛbi naaɗe dupu‑sik‑kaar‑dio (12 000);
* 6:12 Kal kɔl do Yaudge se ilim kilimi.

gɛn Isakar naaɗe dupu‑sik‑kaar‑dio (12 000);
8 gɛn Zabulon naaɗe dupu‑sik‑kaar‑dio (12 000);
gɛn Yusup naaɗe dupu‑sik‑kaar‑dio (12 000);
gɛn Benjamin kic naaɗe dupu‑sik‑kaar‑dio (12 000).
Jeegen se paac ɔk nakŋ kaakŋ jeele naanɗege tu.

Jan aak jeege dɛn ŋasaŋ ŋasaŋ naan kaag do Raa ki
9 Kɛn nakgen se jaay deel se, maam mꞋaak mɛtjil jeege dɛn
ŋasaŋ ŋasaŋ, ɔɔ jee se jꞋaɗen kɔŋ mɛɗ eyo. Jeege paac ute
mɛtjilɗege taa ɓeeɗege, taar naaŋɗege ɔɔ taa naaŋɗege ɔɔ tuso
kalgen jɛrlɛ ɔɔ raap raapo, ɔko doomo jiɗege tu ɔɔ ɗaar naan
kaag do Raa ki ute gɛn *Goon Baatn Raa ki. 10 Naaɗe taaɗ
makɔn ̰ ɔɔ:
«ꞋBooyki! Raajegen iŋg do kaag do ki
ute Goon Baata se,
naaɗe ɓo kɛn aaj jeege.»

11 Ɔɔ *kɔɗn Raagen paacn̰ gurug ɔl kaag do daan ki ute
magalge ɔɔ ne‑ɗimgen sɔɔ se, ɛrg und naanɗe naaŋ ki naan
kaag do Raa ki ɔɔ naaɗe tɔɔmRaa, 12 ɔɔ took ɔɔ:
«*Amin! Ɗeere, Raa naajege se ɔk tɔɔgɔ,
jeel‑taara, tɔɔg cir nakge paac.
KꞋtɔɔmin̰ki, kꞋden ̰ki, *kꞋnookin ̰ki ɔɔ kꞋmagalin ̰ki
gɛn daayum daayum. Amin!»

13 Anum maakŋ magalge tu se, deb kalaŋ tɔnd mɛtum ɔɔ:
«Jee te kalɗege raap raap se tap ɓo, naŋge? Ɔɔ naaɗe se iin ̰o
gay?» 14 Maam mꞋtɛrlin ̰ mꞋɔɔ: «Bubm naka, jee se naai ɓo
Ꞌjeelɗe.» Naan ̰ tɛrlum ɔɔ: «Jee se ɓo, dubar kɛn deel do, aano
doɗe ki. Naaɗe se ɓo jee kɛn tugo kalɗege ute moosn Goon
Baatn Raa jaay kalɗege tɛɗ raap lak lak se. 15Taa naan ̰ se ɓo,
naaɗe ɗaar naan kaag do Raa ki ɔɔ tɛɗin ̰ naaba
ɔɔ tɔɔmin ̰ nɔɔrɔ kataramaakŋ Ɓeen̰ kɛn jeege lee eemin ̰ se.
Ɔɔ debm kɛn iŋg do kaag do kɛn ese se aɗen bɔɔbɔ.
16Ɔɔ naaɗe se mɔɔtn ɓo ute maane se aɗen tɔɔl ey sum;
ɔɔ kaaɗa ute gɔtɔ ɔŋg ɗiwil ɗiwil se kic naaɗe naam eyo.
17 Taa Goon Baatn Raa iŋg daan kaag do ki se aɗen tɛɗn Mɛl

gaamɗe
ɔɔ aɗen tɔɔɗn kɔl gɔtn maan kɛn tɔɔɗ ɔɔy kɔl kɔl ɔɔ ɛɗ kaaja se.
Ɔɔ Raa se lɛ utu aɗen kɔtn kaa‑maanɗe.»

8
*Goon Baatn Raa ɔɔɗ tiiɓmkꞋteen ̰in̰ gɛn k‑cilige

1Tɛr kɛnGoonBaatn Raa jaay ɔɔɗ tiiɓmkꞋteen ̰in ̰ gɛn k‑cilige
se, maakŋ raa ki gɔtɔ ɓaa tooɗ dil daanin ̰ ɓaa ɓaa cɛɛsn lɛr.



Apokalips 8:2 544 Apokalips 9:1

2Gɔtn se maammꞋaak *kɔɗn Raage cili* ɗaar ɗaar naan *Raa
ki. Ɔɔ naaɗe se jꞋɛɗɗen pulge cili.

3 Ɔɔ kɔɗn Raa kuuy se ɓaaɗo ɗaar cɛɛs ki, *gɔtn kɛn kꞋlee
kꞋtɛɗn sɛrkɛ Raa ki. Naan ̰ ɔk bɛjɛŋ daab jin ̰ ki ɔɔ jꞋɛɗin ̰ nakŋ
oot nijim se dɛna, naan̰ ute keemRaa kɛn jee Raage lee eemin̰
se, taa an ̰ ɓaa kɛɗnRaa ki gɔt kɛn kꞋlee kꞋtɛɗn sɛrkɛRaa ki se, ɔɔ
gɔtn se kꞋjꞋiin ̰in ̰ ute daab ɔɔ ɗaar naan kaag do ki. 4Naan̰ tɔɔc
nakŋ oot nijim ese se, ɔɔ saan ̰ se iin ̰ ji kɔɗn Raa ki ute keem
Raa kɛn jee Raage lee eem se, ooko bini aan gɔtn Raa ki. Kɔɗn
Raa ara se naan ̰maakŋ kɔɗn Raage tun cili naan Raa ki. 5Tɛr
kɔɗn Raa tɔs pooɗn *gɔtn kɛn kꞋlee kꞋtɛɗn sɛrkɛ Raa ki se ɗooc
bɛjɛŋɛ ɔɔ pooɗn se, naan ̰ sin ̰ do naaŋ ki. Gɔtn se Raa taata, gɔtɔ
tɛɗ dir dir, gɔtɔ aal wusuk wusuk ɔɔ naaŋa kic ɓo tea.

Kɔɗn Raage tuuy pul sɔɔ kɛn deet deete
6 Tɛr *kɔɗn Raagen cilin kɛn ɔk pulu cili se, ɗaap roɗe gɛn

tuuyu. 7 Kɛn kɔɗn Raa deet deet jaay tuuyu pulin ̰ se, isi te
pooɗo deep ute mooso se, siɗo do naaŋ ki. Do naaŋa jaay
kꞋnigin̰ gɔtɔ kaam mɔtɔ se: kɛn kaam kalaŋ se ɔs pooɗo ɔɔ
kaaggekic kɛnkꞋnigin̰ gɔtɔkaammɔtɔ se, kɛnkaamkalaŋ se ɔs
pooɗo ɔɔmuzɛɛrge sepaac ɔspooɗokici. 8KɛnkɔɗnRaak‑dige
jaay tuuypulin ̰ se, nakamagala aan gɔɔko te pooɗin ̰ zir zir jꞋɔt
jꞋɔlin̰ ooc maakŋ baar ki. Ɔɔ baar kꞋnigin ̰ gɔtɔ kaam mɔtɔ se,
kɛn kaam kalaŋ se dɛl mooso. 9Nakgen maakŋ baar kɛn gɔtn
ese se, kꞋnigin ̰gɔtɔkaammɔtɔ se, kɛnkaamkalaŋsepaacooyo.
Ɔɔ markabgen gɔtn ese se kic kꞋnigin ̰ gɔtɔ kaam mɔtɔ se, kɛn
kaam kalaŋ se tuj paac. 10 Kɛn kɔɗn Raa k‑mɔtɔge jaay tuuy
pulin ̰ se, k‑dijimagala ute pooɗin ̰ aan gɔɔ jɛlɛ ɔɔ oolge ute gɔtn
ɔk maange jaay kꞋgaaŋin̰ gɔtɔ kaam mɔtɔ se, naan ̰ ooc do kɛn
kɛn kaam kalaŋ. 11K‑dijn̰ ese se, kꞋdaŋin̰ sii. Ɔɔmaan kꞋnigin̰
gɔtɔ kaammɔtɔn ese se, kɛn kaam kalaŋ se tɛɗ ataka kaŋ aan
gɔɔ sii. Jee aay naan ̰ se dɛnin ̰ ɓo ooyo, taa maan naaɗe aay se
ataka. 12KɛnkɔɗnRaak‑sɔɔge jaay tuuypulin̰ se, kaaɗa, laapa,
ɔɔ k‑dijge jaay kꞋgaaŋɗe gɔtɔ kaammɔtɔ se; gɔtɗen kaamkalaŋ
se paac ooyo. Taa naan ̰ se ɓo, katara ute nɔɔrɔ jaay kꞋnigin̰
gɔtɔ kaam mɔtɔ se; kɛn kaam kalaŋ se wɔɔr ey sum. 13 Kaaɗ
kɛn maam mꞋaaka ɔɔ mꞋbooy doobo maakŋ raa ki raan taaɗ
makɔn ̰ɔ ɔɔ: «Wɔɔy! Wɔɔy! Jee do naaŋ ki se utu asen kɔɔn ̰ dɛn
aak eyo, taa pul kɔɗn Raagenmɔtɔn utu tuuy pulɗe daal se.»

9
*Kɔɗn Raa tuuy pul gɛn k‑miige

1 Kɛn kɔɗn Raa k‑miige jaay tuuy pulin ̰ se, maam mꞋaak
k‑diji bɔɔy ooco naaŋ ki. Ɔɔ k‑dijn ̰ se jꞋɛɗin ̰o lɛkɛrlɛ gɛn kɔɔɗn
* 8:2 MaakŋkɔɗnRaage tupaac se kɔɗnRaagen cili ara se naaɗe se ɓomagalɗege.

taa gɔɔ kɛn jɛrl zuzu se. 2 Kɛn naan̰ jaay ɔɔɗ taa gɔɔ kɛn jɛrl
zuzu sum se, saa teeco tul tul aan gɔɔ saa baal magal giɗi giɗi.
Ɔɔgɔtn sekaaɗautemaakŋraa se tɛɗ ilimdib. 3Maakŋsaakɛn
se, iimge teeco ɔɔwɔɔk do naaŋ ki. Ɔɔ iimgen se jꞋɛɗɗen tɔɔgɔ
gɛn tɔɓm jeege aan gɔɔ iin ̰gen lee tɔɓ jeege se. 4 Ɔɔ iimgen se,
kꞋtaaɗɗen jꞋɔɔ jꞋɔn ̰te lɛkŋmu zɛɛrɛ, kaaga ɔɔnakŋ zɛɛrgen gam,
naɓo kꞋɓaa ro jeege tun ɔk nakŋ kaakŋ jeel *Raa naanɗege tu
ey se. 5Ɔɔ kꞋtaaɗɗen jꞋɔɔ jꞋɔn ̰te tɔɔlɗe, num gaŋ jꞋɔɔɗɗen yɛɛɓɗe
ɓo gɛn laapamii. Ɔɔ iimgen se ɔɔɗɗen yɛɛɓɗe aan gɔɔdebmkɛn
iin ̰i ɔɓin ̰ga num ɔɔɗin̰ yɛɛɓin ̰ se. 6Ɔɔ kaaɗ kɛn se jikilimge je yo
te roɗe, naɓo kɔŋ eyo; dɔŋ yo roɗe ki, naɓo yo se aɗen kaan ̰a.

7 Iimgen se, tec aan gɔɔ sɛndgen kꞋdɔɔk kꞋɗaapɗen roɗe gɛn
ɓaa bɔɔr ki. Ɔɔ iimgen se ɔk nakge doɗege tu aan gɔɔ laatn
daab ɔɔ daan‑kaamɗege se tec gɛn jikilimge. 8 Iimgen se
bɛɛkɗege tec aan gɔɔ bɛɛkŋmɛndge ɔɔ naaŋɗege lɛ tec aan gɔɔ
gɛn tupiyu. 9 Naaɗe ɔk naka roɗege tu aan gɔɔ saapo, ɔɔ taa
bɛɛkŋkɛyɗege se, eemaangɔɔpuusn sɛndgendɛn ɓaa ɓaabɔɔr
ki se. 10 Ɔɔ yɛlɗege se tec aan gɔɔ gɛn iin ̰i ɔɔ ute naan ̰ se ɓo
naaɗe lee tɔɓm jeege. Ɔɔ ute yɛlɗege se ɓo kɛn naaɗe tɔɓga
jeege num ɔɔɗɗen yɛɛɓɗe gɛn laapa mii se. 11 Ɔɔ gɔɔ jɛrl zuzu
kɛn iimge teeco maak ki se, ɔkga gaara, ɔɔ gaarɗe se ute taar
*Ɛbre se kꞋdaŋin̰ Abaddon ɔɔ ute taar Grɛk lɛ kꞋdaŋin̰ Apolion
kɛn je ɗeekŋ ɔɔ: debm tujn ̰ gɔtɔ.

12Nakŋ ɔɔn ̰ deet deet se deelga; ɔɔ ɓɔrse ɔɔpga nakgen ɔɔn ̰
ɔɔn ̰ dio kɛn te aɗe ɓaa do naaŋ ki kuuy daala.

*Kɔɗn Raa tuuy pul gɛn k‑mɛcɛge
13KɛnkɔɗnRaak‑mɛcɛge jaay tuuypulin ̰ se, *gɔtn tɛɗn sɛrkɛ

Raaki kɛnkꞋɗaapin ̰utedaab ɔɔ ɔkkaaja gɔtɔkaamsɔɔkɛn ɗaar
naanRaa ki se,maammꞋbooymind nam taaɗ gɔtn se. 14Naan̰
taaɗ kɔɗn Raa kɛn gɛn k‑mɛcɛge tu kɛn ɔk pulu se ɔɔ: «Kɔɗn
Raagen sɔɔ kꞋdɔɔkɗega dɔɔk taa ool magal kɛn kꞋdaŋin̰ Eprat
se Ꞌɓaa tuutɗen naatn.» 15 Ɔɔ kɔɗgen sɔɔ se kꞋtuutɗen naata ɔɔ
kɛn kꞋtɔɔɗ kꞋtɔlɗega se, do dɔkin̰ tap ɓo naaɗe iŋg booy booyo
maakŋ ɓaar kɛn se, maakŋ laapin̰ ki, maakŋ ɓiin ̰ ki ɔɔmaakŋ
lɛrin̰ ki sum ɓo, kꞋtaaɗɗenga taaɗ jꞋɔɔ jikilimgen jaay kꞋnigɗe
gɔtɔ kaam mɔtɔ se, jee kaam kalaŋ se, kꞋtɔɔlɗe paac. 16 Tɛr
maammꞋaak jee sɛndge aas dupu‑kaaru‑dio (200 000 000) ɔɔ
kɛn kꞋmɛɗɗe se, maammꞋbooyga.

17Bin ɓomaammꞋaak sɛndge utemɛlɗege teeco naanumki.
Ɔɔ mɛlɗege se tuuso saapo aac aan gɔɔ pooɗo, zɛɛr ciɗiɗ aan
gɔɔ koa, ɔɔ kɔɔs aan gɔɔ kuɗn pooɗo. Ɔɔ do sɛndɗege tu se tec
aan gɔɔ do tupiyge. Ɔɔ pooɗo, saa ɔɔ kuɗn gɛn pooɗo se teeco
taarɗege tu ɓuluk ɓuluk. 18Nakgenmɔtɔnkɛn teec taarɗege tu
se ɓo, jeege jaay kꞋnigɗe gɔtɔ kaammɔtɔ se, jee kaam kalaŋ se,
naaɗe tɔɔlɗe paac. 19Ɔɔ tɔɔgŋ sɛndgen ese se, teeco taarɗe ki ɔɔ

iin ̰o yɛlɗege tu; taa yɛlɗege se tec aan gɔɔwɔɔjɔ ɔɔ ɔk daan doa
ɔɔ ute naan ̰ se ɓo naaɗe lee dabar jeege se.

20 Gaŋ jee ɔɔpm kɛn nakgen se ɔŋ tɔɔlɗe te ey se, ute naan̰
se kic ɓo, naaɗe baate tɛrl maakɗege do Raa ki. Gaŋ naaɗe
iŋg ɓo gɛn keemmaragɗege, sitanɗege ute raaɗege kɛn naaɗe
ɗaapin ̰ ute daab, pudda, maal zɛɛrɛ, koa ɔɔ te kaagge se, ey
num raaɗege se lɛ aak eyo, booy eyo ɔɔ lee eyo. 21Ute naan̰ se
kic lɛ, naaɗe ɔn ̰ eyo gɛn tɔɔl jeege gɛn koojn̰ roɗege, gɛn kɛɛsn
naapa ute ɓoogo.

10
*Kɔɗn Raa ɔk kitapm baata kꞋwɔrgin̰gawɔrgo jin̰ ki

1TɛrmaammꞋaak kɔɗn Raa kuuy tɔɔgɔ bɔɔyomaakŋ raa ki.
Ɔɔ naan ̰ uuso kal gapara ɔɔ teelo don ̰ ute wɔɔjn̰ maakŋ raa; ɔɔ
daan‑kaamin ̰ aan gɔɔ kaaɗa ɔɔ jɛn ̰ge magal aan gɔɔ duliyu ɔɔ
tec pooɗo. 2Naan̰ ɔk kitapm baata kꞋpaatin ̰ga paat se jin ̰ ki.
Ɔɔ jɛ daamin̰ se, naan ̰ ɔɓin ̰ do baar ki ɔɔ jɛ jeelin̰ se lɛ, naan̰
ɔɓin ̰naaŋ ki. 3Gɔtn se naan ̰ ɔɔɗ ɔɔymakɔn ̰ aan gɔɔ tupiyu. Kɛn
naan ̰ jaay ɔɔɗ ɔɔy se, maam mꞋbooy raa taat tiirin̰ tiirin̰ gɔtɔ
kaam cili. 4 Ɔɔ kɛn Raa jaay taat aas se, maam mꞋje mꞋraaŋ
mɛtn taarin̰a, naɓo mꞋbooy mind nam maakŋ raa ki taaɗum
ɔɔ: «Mɛtn taar kɛn Raa taatn gɔtɔ kaam cili se, ɔkin̰ maaki ki,
ɔn̰te Ꞌraaŋin̰a.»

5 Tɛr kɔɗn Raa kɛn jaay maam mꞋaakin ̰o ɔɓo jɛn ̰ kalaŋ do
baar ki ɔɔ kɛn kalaŋ do naaŋ ki se, uun ji daamin ̰ raan. 6Gɔtn
se naan ̰ naam taarin̰a ute ro debm kɛn tiŋg daayum daayum
se, naan ̰ ɓo debm kɛn aalo maakŋ raa ute nakgen maak ki
paac, do naaŋ ute nakgen do ki paac ɔɔ baar ute nakgenmaak
ki paac. Naan ̰ taaɗ ɔɔ: «Naan ki se, jꞋaɗen kɔn ̰ gɔt ey sum. 7Taa
do dɔkin̰ se, *Raa taaɗɗega jee kaan ̰ naabin ̰ge tun taaɗ taar
teeco taarin̰ ki kaaɗ kɛn naan ̰ utu tɛɗn nakŋ kɛn naan̰ uuno
do ro ki jaay *jeege jeelmɛtin ̰ ey se. Kɛn kɔɗnRaa k‑cilige jaay
tuuyga pulin ̰ num, Raa utu Ꞌtɛɗn nakŋ se Ꞌkaan ɗoobin ̰ ki.»

8 Tɛr mind nam kɛn maam mꞋbooyin̰o taaɗum maakŋ raa
ki se, taaɗum kuuy daala ɔɔ: «ꞋƁaa gɔtn kɔɗn Raa kɛn ɔɓ jɛn ̰
kalaŋ do baar ki ɔɔ kɛn kalaŋ do naaŋ ki se, ɔko kitapm kɛn
kꞋpaatin̰ga paatn kɛn naan̰ ɔkin̰ jin ̰ ki se.» 9 Gɔtn se, maam
mꞋɓaa mꞋɔŋin̰a ɔɔmꞋtɔnd mɛtin ̰mꞋɔɔ ɛɗumo kitapm baatn kɛn
jii ki se. Naan̰ ɗeekum ɔɔ: «Ɔk ɔsin̰ paac! Kɛn naai jaay utu
ɔsin̰ kɔs se, ainijim taari ki aangɔɔ teeje, naɓokɛnnaan̰bɔɔyga
maakiki se, ai kaacn ̰kaaɗi.» 10KɛnmaammꞋɔkokitapmbaatn
ji kɔɗn Raa ki jaay mꞋɔsin̰ se, mꞋnaamin̰ taarum ki se, nijim
aan gɔɔ teeje. Num kɛn naan ̰ jaay bɔɔy aan maakum ki sum
se, mꞋnaamin̰ aacum kaaɗuma. 11 Tɛr kꞋtaaɗum jꞋɔɔ: «Jeegen

te dɛnɗe, utemɛtjilɗege, ute taar naaŋɗege ɔɔ ute gaarɗege se,
Ꞌɓaa taaɗɗen taar teeco taar Raa ki se kuuy daala.»

11
Saaɗgen dio

1 Gɔtn se kꞋjꞋɛɗum naala tec aan gɔɔ nakŋ kɛn kꞋlee kꞋdɔɔjn̰
gɔtɔ, ɔɔ kꞋɗeekum jꞋɔɔ: «Iin̰ Ꞌɓaa Ꞌdɔɔjn ̰ *Ɓee Raa ute *gɔtn kɛn
kꞋjꞋiin ̰ kꞋɗaapin ̰ gɛn tɛɗn sɛrkɛ Raa ki ɔɔ Ꞌmɛɗ jee kɛn iŋg eem
*Raa gɔtn ese. 2Num daan bɔɔrin̰ naatn se ɔn ̰te Ꞌdɔɔjin ̰a taa
gɔtn se jꞋɔn ̰in̰ga kɔn ̰ jeege tun jeel Raamal eyo. Ɔɔ gɛgɛr *salal
gɔtn ese se, naaɗe utu an ̰ kɔsn gɛn laapa sik‑sɔɔ‑kaar‑dio (42).
3 Saaɗumgen di se, maammꞋutu mꞋaɗen kɔl naaɗe Ꞌtuusn kal
kɔl doa. Ɔɔ maakŋ ɓii kɛn dupu‑te‑kaar‑di‑te‑sik‑mɛcɛ se (1
260), naaɗe taaɗn taargen teeco taar maam ki jeege tu.»

4 Saaɗgen di se, naaɗe aan gɔɔ *ko ɔlibgen dio ɔɔ aan gɔɔ
lɔɔmpgen di kɛn ɗaar naanMɛljege tun kɛnMɛl kaal do naaŋa
se. 5 Jee se jaay debm je aɗen tɛɗn *kusin ̰ num, pooɗo aɗen
teecn̰ taarɗege tu ɔɔ kɔsn jee taamooyɗegen ese se naatn.
Ɗeere, bin ɓo debm jaay je aɗen tɛɗn kusin̰ naaɗe ki se, naaɗe
an ̰ tɔɔl bin kici. 6Naaɗe ɔk tɔɔgɔ gɛn gaasnmaane Ꞌkeeɗ eyo ɔɔ
kaaɗ kɛn jaay naaɗe taaɗ jeege tu taargen teeco taar Raa ki se,
maane tap ɓo Ꞌkeeɗ eyo; ɔɔ tɛr naaɗe ɔk tɔɔgŋ Ꞌdɛl maane tɛɗn
mooso, ɔɔ naaɗe ano ɓaa ute dubar naparin̰ dɛna do naaŋ ki
aan gɔɔ kɛn naaɗemaakɗe jen ro ki.

7Kɛn saaɗgen di se jaay taaɗ naŋ taarɗe se, daa‑gaabm kɛn
aɗe kookŋmaakŋ gɔɔ kɛn jɛrl zuzu se utu aɗe kooco. Kɛnnaan̰
jaay cirɗega num, utu aɗen tɔɔlɔ. 8 Ɔɔ yoɗege se, naaɗe utu
aɗe kɔn ̰ tooɗn daan bɔɔr gɛgɛr kɛn magala, gɔtn kɛn kꞋdaŋin̰
ute ro Sɔdɔm ey lɛ Masar se. Gɔtn se ɓo gɔtn kɛn kꞋtup kꞋtɔɔl
Mɛlɗe ro kaag ki se kici. 9 Jeege paac ute mɛtjilɗege, ute taa
ɓeeɗege, ute taar naaŋɗege, ute taa naaŋɗege utu aɗe ɓaa
kaakŋ yogen kꞋtɔɔl kꞋjꞋɔn ̰ɗe tooɗ ɓii mɔtɔ ute lɛr sik‑kaar‑di se.
Yogen se naaɗe baate duubɗe ɔɔ gaas jeege ɔɔ jꞋɔn ̰te duubɗe.
10Kɛn jee se jaay ooy se, jee do naaŋ kimaakɗe raapo. Maakŋ
maak‑raapɗe ki se, naaɗe tɛɗ bɛɛ ute naapa ɔɔ maakŋ tɛɗn
bɛɛɗege tu se, naŋa naŋa kic ɓo ɛɗ naka naapin ̰ ki naapin ̰ ki.
Taa jee taaɗ taar teeco taar Raa ki kɛn di ese se, ɔɔɗɗenoga
yɛɛɓɗe dɛn bɛɛ eyo.

11 Kɛn ɓii mɔtɔ ute lɛr sik‑kaar‑di jaay deel se, Raa ɓaaɗo
ɔlɗen koa ɔɔ jee se duro ɔɔ gɔtn se naaɗe iin ̰ ɗaar ute jɛɗe. Kɛn
naaɗe jaay aakɗe se, nirlɗe ɓaa teece. 12 Jee di kɛn taaɗ taar
teeco taar Raa ki se booy mind nam taaɗɗen makɔn ̰ɔ maakŋ
raa ki ɔɔ: «Ooko Ꞌɓaakiro ara!» Ɔɔ naan jee taamooyɗege tu se
sum ɓo, naaɗe ɛnd maakŋ gapar ki ɔɔ ook ɓaa maakŋ raa ki.
13Kaaɗ kɛn se sum ɓo, naaŋa temakɔn ̰ɔ ɔɔ gɛgɛr se jaay kꞋnigin̰

gɔtɔ kaam sik se, kɛn kaam kalaŋ ru se, tɔɔl jeege dupu‑cili.
Num jee kɛn ɔɔp se, ɓeere ɓaa ɔkɗe ɔɔ naaɗe taaɗ ɔɔ: «Ɗeere,
naai sum ɓo Raa kɛnmagala ɔɔ tɔɔgɔ.»

14 Ɓɔrse nakŋ ɔɔn ̰ gɛn k‑dige se deelga; num ɓɛrɛ, gɛn
k‑mɔtɔge tu se kic ɔɔpga baata utu Ꞌkaana.

*Kɔɗn Raa gɛn k‑cilige se tuuy pulin ̰a
15 Kɛn kɔɗn Raa k‑cilige jaay tuuy pulin ̰ se, maam mꞋbooy

maakŋ raa ki se, jeege taaɗmakɔn ̰ ɔɔ:
«Ɓɔrse, do naaŋa se tɛɗga kaam ji Mɛljege Raa ute gɛn

*al‑Masiin ̰a.
Ɔɔ do naaŋa se daayum, naan ̰ ɓo Ꞌtɛɗn gaarin̰a.»
16Ɔɔmagalgen sik‑di‑kaar‑sɔɔkɛn tiŋgdokaagdoɗege tunkɛn
naanRaaki se, ɛrgundnaanɗenaaŋki naanRaaki ɔɔ eemin ̰a.
17Naaɗe ɗeek ɔɔ:
«Mɛlje Raa Sidburku, naaje kꞋtɔɔmi,
naai kɛn ɓɔrse ɔɔ kɛn do dɔkin̰a.
Taa naai Ꞌtaaɗga tɔɔgi ɔɔ uunga gaari.
18Ey num jeegen do naaŋ kɛn jeel Raamal ey se, maakɗe
taarɗega doi ki,
num ɓɔrse maak‑taar naai ɓo bɔɔyga doɗe ki.
Taa kaaɗn kɛn naai an kɔjn ̰ bɔɔrɔ do jeege tun ooyga kooy se,

aanga,
ɔɔ jee tɛɗn naabigen taaɗ taar teeco taari ki,
ute jeeige ɔɔ jee kɛn ɓeeri naai ki,
jee jꞋaalɗenmaak ki lɔ jee jꞋaalɗenmaak ki ey se,
ɓɔrse kaaɗin ̰ aasga kɛn naai aɗen tɛɗn bɛɛ;
ɔɔ kaaɗn naai an kutn jeegen kɛn lee tuj do naaŋa se lɛ, aanga

kici.»
19 Tɛr maam mꞋaak *Ɓee Raa kɛn maakŋ raa ki se, nam
ɔɔɗin ̰gakɔɔɗkaamtaarin̰a. ƆɔmaakŋƁeekɛnse,maammꞋaak
*sandukŋkɛn *Raadɔɔkoute jeege dodɔkin̰ se, teeconaanum
ki. Ɔɔ gɔtn se, maam mꞋaak gɔtɔ aal wusuk wusuk, mꞋbooy
mind jeegeuteRaakɛn taatmakɔn ̰ɔ, naaŋa tea ɔɔ isi siɗo rutuk
rutuk.

12
K‑lamaga uteMɛnda

1 ƆɔmaammꞋaak nakŋ deel doa teeco maakŋ raa ki: nakŋ
maammꞋaak se, mɛnda uuso kal gɛn kaaɗa ɔɔ iŋg tɔɓ jɛn ̰ge do
laap ki, ɔɔ ɔk laata don̰ ki gɛn k‑dijge sik‑kaar‑dio. 2Mɛnd se
mɛndkaama, iŋg diig daay ɗɛs ɗɛs ɓaa ɓaa koojo.

3Tɛr maammꞋaak nakŋ deel doa kuuymaakŋ raa ki daala:
nakŋ‑kɔɔɓmmaammꞋaak se k‑lamagamagala. Naan̰ aac aan
gɔɔpooɗo ɔɔ ɔkdaandon̰gecili ɔɔkaajin ̰ge sik. Ɔɔdaandon ̰gen
cili se, ɔk laatn gɛn gaarin̰ge cili kici. 4K‑dijge jaay kꞋgaaŋɗe

kaam mɔtɔ se ɔɔ kɛn kaam kalaŋ se, naan ̰ tɔɔɗ siɗeno paac
naaŋ ki te yɛlin̰a. Gɔtn se k‑lamaga se ɓaa ɗaar naan mɛnd
kɛn ɓaa ɓaa koojo se, taa kɛnmɛnd se jaay oojga num, goonin̰
se naan ̰ utu an ̰ kɔsn naatn. 5 Mɛnd se ooj goono ɔɔ goonin̰
se gaaba. Goon se utu tɔɔɗn jeege paac ute sirɗn maala.
Anum goon se, jꞋuun kꞋɓaansin ̰ naan *Raa ki ɔɔ naan kaag
don̰ ki. 6 Gɔtn se mɛnda se aan ̰ ɓaa do kɔɗ‑ɓaar ki ɔɔ gɔtn
se ɓo gɔt kɛn Raa ɗaapin ̰sin̰ga ɗaapa taa an ̰ ɓaa kulin ̰ gɛn ɓii
dupu‑te‑kaar‑di‑te‑si‑mɛcɛ (1 260).

7 Tɛr maam mꞋaak bɔɔrɔ iin ̰ maakŋ raa ki. Magal *kɔɗn
Raa kꞋdaŋin̰ Mikaɛl te kɔɗin ̰ge baag tɛɗn bɔɔrɔ te k‑lamaga
ɔɔ k‑lamaga kic ɓo te kɔɗin ̰ge, 8 naɓo k‑lamaga se naaɗe ɓaa
cirin ̰a. Taa naan ̰ se ɓo k‑lamaga ute kɔɗin ̰ge se ɔŋ te gɔtn ɗaar
maakŋ raa ki eyo. 9Gɔtn se k‑lamagŋ ese se kꞋtuurin ̰omaakŋ
raa ki, naan ̰ se ɓo wɔɔjn ̰ kɛn te do dɔkin̰ kɛn kꞋdaŋin̰ Iblis ɔɔ
*Bubm sitange kici, naan ̰ ɓo debm kɛn lee dɛrl jee do naaŋ ki
ute magalin̰a. Naan ̰ ute kɔɗin ̰ge se paac kꞋtuur kꞋjꞋɔlɗeno do
naaŋ ki. 10 Tɛr mꞋbooy mind nam taaɗmakɔn ̰ɔmaakŋ raa ki
ɔɔ:
«Ɓɔrse, kaaɗn kɛn Raaje taaɗn tɔɔgin ̰a, kuun gaarin̰a
ɔɔ kaajn ̰ jeege se, aanga. Ɓɔrse, naan ̰ ɛɗga tɔɔgɔ *al‑Masiin ̰ ki.
Anum debm kɛn lee tɔkŋmind
gɛnaajege naan Raa ki se kꞋtuurin ̰oga naatn,
eynumnaan ̰ ɓodebmkɛn lee tɔkɗemindɗenɔɔrɔkataranaan

Raa ki.
11Gaŋ gɛnaajege se tɔɔg cirin ̰ga
ute ɗoobmmoosn gɛn *Goon Baatn Raa
ɔɔ ute Taar Raa kɛn naaɗe lee taaɗ jeege tu;
naaɗe took ɔn ̰ roɗe taa jꞋaɗen tɔɔlɔ.
12 Taa naan ̰ se ɓo naase jeegen iŋgki maakŋ raa ki se Ꞌtɛɗki

maak‑raapo!
Num asen kɔɔn ̰ naase jeegen kɛn do naaŋ ki
ute kɛngen do baar ki,
taa Bubm sitange te maak‑taarin̰ se, ɓɛrɛ,
bɔɔy ɔŋsenga, taa naan ̰ jeele kaaɗin ̰ se ɔɔpga baata.»

13Kɛn k‑lamaga jaay aak kꞋtuur kꞋjꞋɔlin̰o do naaŋ ki se, gɔtn
se naan ̰ baag tuur mɛnd kɛn ooj goon gaaba se. 14Gaŋ mɛnd
se jꞋɛɗin ̰ taa bɛɛkŋ kɛyɛ magal magal aan gɔɔ gɛn doobo taa
an kiin̰ ɓaa do kɔɗ‑ɓaar ki dɔk ute k‑lamaga se ɔɔ gɔtn naane
se ɓo, gɔt kɛn kꞋɗaapin̰sin ̰ taa jꞋan ̰ ɓaa kul gɛn ɓaara mɔtɔ
te laapa mɛcɛ se. 15 Gɔtn se k‑lamagŋ kɛn ɔko mɛtn mɛnda
se, ɔɔɗ ɔlo maan maakin ̰ ki aan gɔɔ ool ɗoocoga ɗooc se taa
an ̰ gɔɔbm tɔɔlɔ. 16 Num gaŋ naaŋa ɓaaɗo naakŋ mɛnd se ɔɔ
naaŋ se ɛɛp taarin̰a ɔɔ aay te maan kɛn k‑lamaga ɔɔɗ ɔlin ̰o se.
17 Num k‑lamaga ute maak‑taarin̰ se, ɔk tɛrl ɓaaɗo gɛn tɛɗn

bɔɔrɔ mɛtjil mɛnd kɛn ɔɔp se. Naaɗe se ɓo jee kɛn tɛɗn nakŋ
Raa ɔɔ kꞋtɛɗa, jee ɔk taar Isan kɛnmɛt ki se.

18Anum, gɔtn se, k‑lamaga ɓaa ɗaar do kɛɛs kɛn taa baar ki.

13
Daa‑gaaba kɛn teecomaakŋ baar ki

1 Tɛr maam mꞋaak daa‑gaaba kalaŋ teeco maakŋ baar ki.
Naan̰ ɔk kaajge sik ɔɔ don ̰ge cili ɔɔ do kaaja kalaŋ se, ɔk laatn
gaarin̰ge tak tak. Ɔɔ daan don ̰ge tu se, ɔk rogen kɛnnaaj *Raa.
2Daa‑gaabm kɛn maam mꞋaakin ̰ se tec aan gɔɔ mɛrɛŋɛ, naɓo
jɛn ̰ge se aan gɔɔ jɛ duuyu ɔɔ ɔk kɔɔkge aan gɔɔ gɛn tupiyu ɔɔ
taarin̰ kic gɔɔ gɛn tupiyu. Daa‑gaabmse k‑lamaga ɛɗin ̰ tɔɔgin̰a
ɔɔ ɔndin ̰ do kaag don ̰ ki ɔɔ ɛɗin ̰ magala. 3 Daan don ̰ kalaŋ
kꞋawarin ̰ se, ey num dun̰ se ɓaan ̰ ɓaa tɔɔlɔ, naɓo dun ̰ se ɓaa
urlu. Ɔɔ kɛn jee do naaŋ ki paac jaay aakin ̰ se, nakŋ se tap ɓo
ɔkɗen taaɗ eyo ɔɔ naaɗe baagin ̰ daana. 4 Taa k‑lamaga ɛɗga
gaara daa‑gaab ki se, jeege paac ɛrg naan k‑lamaga ki se. Ɔɔ
naaɗe tɔɔm daa‑gaabm se kici ɔɔ ɗeek ɔɔ: «Daa‑gaabm se tap
ɓo naŋa aas te naan ̰a ɔɔ naŋa kɔŋ ɗaar naanin̰ ki?»

5Daa‑gaabm se, jꞋundin̰ kulu gɛn taaɗn taargen deel doa ɔɔ
gɛn naajn ̰ Raa. Naan̰ jꞋɛɗin ̰ tɔɔgɔ gɛn laapa sik‑sɔɔ‑kaar‑dio
(42). 6Naan̰ ɛɛp taarin ̰ naaj Raa, naaj ro Raa, naaj *Ɓee Raa
kɛnmaakŋ raa ki ute jee kɛnmaakŋ raa ki. 7 JꞋundin̰ kulu gɛn
tɛɗn bɔɔrɔ ute jee Raage ɔɔ aɗe ciri. Ɔɔ jee do naaŋ ki paac
te mɛtjilɗege, taa ɓeeɗege, taa naaŋɗege ɔɔ te taar naaŋɗege,
jꞋɛɗin ̰sin̰ kaam jin ̰a. 8 Jee do naaŋ ki paac utu Ꞌkɛrgŋ naanin̰
ki, num jee Ꞌkɛrg ey se, jee kɛn roɗe kꞋraaŋɗenoga raaŋmaakŋ
Kitapm Kaajn̰ gɛn *Goon Baatn Raa ki do dɔkin̰ kɛn Raa utu
aalo kaal dunia. ƆɔGoonBaat se ɓo kɛn ɔn ̰ ron ̰ kꞋtɔɔlin̰o *sɛrkɛ
se.

9Debm kɛn ɔk bi gɛn booy taar se num, booyin̰ taar se jiga.
10Debm kɛn Raa taaɗ ɔɔ jꞋutu jꞋan ̰ kɔkŋ ɓulu lɛ,
jꞋutu jꞋan ̰ kɔkɔ
ɔɔ kɛn ɔɔ jꞋutu jꞋan ̰ tɔɔl ute gɔrɗ‑jɛrlɛ lɛ,
jꞋutu jꞋan ̰ tɔɔl kici.
Bin num, jee Raage jꞋaay kaamɗe jꞋaal maakɗe do Raa ki.

Daa‑gaabm kɛn kuuy teecomaakŋ naaŋ ki
11 Tɛr mꞋaak daa‑gaabm kuuy teeco maakŋ naaŋ ki. Naan̰

ɔk kaajge dio tec aan gɔɔ gɛn goon baata, naɓo kɛn naan ̰ taaɗ
se tec aan gɔɔ k‑lamaga. 12 Daa‑gaabm deet deet se, ɔlin ̰ tɛɗ
nakgen deel doa naanin ̰ ki. Naan ̰ ɔl jeegen do naaŋ ki paac
ɛrg naan daa‑gaab kɛn deet deet kɛn kꞋawarin ̰ ɓaa ɓaa kooyo
jaay dun̰ urlo se. 13 Naan̰ tɛɗ nakgen magal deel doa naan
jeege tun do naaŋ ki paac bini bɔɔyo pooɗo raan naanɗe ki.
14Naan ̰ jꞋundin ̰ kulu gɛn tɛɗn nakgen deel doa naan daa‑gaab

kɛn deet deet se, ɔɔ ute naan ̰ se naan ̰ dɛrl jeegen do naaŋ ki ɔɔ
ɗeekɗen ɔɔ kꞋtɛɗ naka tec aan gɔɔ daa‑gaabm kɛn deet deetn
kꞋawarin ̰o ute gɔrɗ‑jɛrlɛ jaay ooyo te ey se. 15Daa‑gaabm kɛn
teeco maakŋ naaŋ ki se, jꞋɛɗin ̰ tɔɔgɔ gɛn kɔl ko maakŋ nak
kɛn naan ̰ tɛɗin ̰ tec aan daa‑gaabm deet deet se, ɔɔ nakŋ se,
baag taaɗa aan gɔɔ debkilimi ɔɔ taa jeegen paacn̰ kɛn baate
kɛrgŋ naan daa‑gaab kɛn deet deet se, naan̰ ɔl kꞋtɔk kꞋtɔɔlɗe
naata. 16 Jee jꞋaalɗenmaak ki ute jee jꞋaalɗenmaak ki eyo, jee
maalge ute jee daayge, ɓulge ute jeegen ɓulge eyo, paac naan̰
ɔl kꞋtɔndɗe nakŋ kaakŋ jeele ji daamɗege tu ey lɛ do naanɗege
tu. 17Debmjaay ɔknakŋkaakŋ jeele ron̰ki ey se, kꞋdugŋnakin ̰
eyo ɔɔ naan ̰ kic lɛ kɔŋ dugŋ nakŋ nam eyo. Nakŋ kaakŋ jeel
ese se ɓo, naan ̰ ro daa‑gaabm ese ɔɔmɛɗn ese se kɛn tum ute
numirin̰ kici.

18Ɔn̰ jeege booy jeel kɔkŋmɛtn taar ese se jiga. Debmmɛtɛk
se, ɔn ̰ dooy jeel mɛtn taar numir ro daa‑gaab kɛn ese se ɔɔ
numir ese se ɓo tum te ro debkilim se. Numir se jaay kꞋmɛɗin ̰
se kaar‑mɛcɛ‑ute‑sik‑mɛcɛ‑kaar‑mɛcɛ (666).

14
*Goon Baatn Raa ute jeen ̰ge

1 Tɛr maam mꞋaak Goon Baata ɗaar ɗaara ute jeege
dupu‑kaar‑te‑sik‑sɔɔ‑kaar‑sɔɔ (144 000) do ko kɛn Sion ki ɔɔ
jee se kꞋraaŋɗen ro naan ̰a ute gɛn Bubin ̰ do naanɗege tu.
2Gɔtn se maammꞋbooy mind nam taaɗmaakŋ raa ki tec aan
gɔɔ maan zoor uu uu se, ɔɔ aan gɔɔ Raa kɛn taat makɔn ̰ɔ ɔɔ
mꞋbooyin̰ se tec aan gɔɔ jee ɔnd kɔnd kurundu. 3 Ɔɔ naaɗe
se aar kaa kiji naan kaag do ki naan ne‑ɗimge tun sɔɔ ɔɔ
naan magalge tu. Kaaɗe se nam tap ɓo jeel kaarin̰ eyo, naɓo
jee aarin ̰ se se, naaɗen jee dupu‑kaar‑te‑sik‑sɔɔ‑kaar‑sɔɔ (144
000) kɛn kꞋdugɗenoga dug doɗe do naaŋ ki se sum.

4 Jee se, ɓii kalaŋ tap ɓo ɓaa te romɛndge tu eyo naɓo naaɗe
bɔɔb roɗe *salal gɛn *Raa. Jee se se, gɔtn Goon Baata ɓaa ɓo,
naaɗe daanin ̰a. Ɔɔmaakŋ jikilimge tun do naaŋ ki se, naaɗe
se jee kɛnkꞋdugɗenogadugdoɗe ɔɔnaaɗe se aan gɔɔ *nakŋooj
deet deetnmaakŋ‑gɔt ki jaay jꞋɛɗin ̰ *sɛrkɛ Raa ki ɔɔGoon Baat
ki se. 5Naaɗe se, ɓii kalaŋ tɛɗ te taar‑kɔɔɓ eyo ɔɔ taar iŋg kus
kic lɛ jꞋɔŋ te roɗe ki eyo.

*Kɔɗn Raagenmɔtɔ
6TɛrmaammꞋaak kɔɗn Raa kuuy iin ̰ lee daanmaakŋ raa ki

raan. Naan ̰ se ɔk Labar Jigan gɛn daayum se gɛn taaɗn jeege
tun do naaŋ ki. Labar se, naan ̰ an ̰ taaɗin ̰ jeege tun do naaŋ
ki paac ute mɛtjilɗege ute taa ɓeeɗege ɔɔ ute taar naaŋɗege.
7 Naan ̰ taaɗɗen makɔn ̰ ɔɔ: «ꞋƁeerki Raa ki ɔɔ *Ꞌnookin ̰ki, taa
kaaɗn kɛn naan ̰ kɔjn ̰ bɔɔrɔ do jeege tu se, aanga. Naase ɛrgki

naan Mɛl kɛn aalo maakŋ raa ute do naaŋa, baar ute gɔtgen
kɛn ɔkmaane se paac.»

8KɔɗnRaa kuuy gɛn k‑dige ɔkmɛtin ̰a ɔɔ ɗeek ɔɔ: «Ɓɛrɛ, gɛgɛr
magal Babilon se tɛrɛcga! Ɗeer ɗeer, naan̰ se tɛrɛcga kamac
kamac! Naan ̰ se ɓo kɛn ɔlmɛtjil jeege donaaŋki paac tɛɗnakŋ
kɛn naan ̰maakin ̰ jen ro ki aan gɔɔ tɔtn koojn̰ bin ̰ kɛn naan ̰ ɔl
jeegepaacaay temaraadɗe se. Naan ̰ se tecaangɔɔmɛndkɛɛsn
gaabm rɛn ̰ rɛn ̰ ɔɔ nakŋ kɛn naan ̰ ɔl jeege tɛɗ se, nakŋ *kusin̰
salal.»

9 Tɛr kɔɗn Raa kuuy gɛn k‑mɔtɔge ɔko mɛtn naaɗe se kici.
Naan̰ se taaɗmakɔn ̰ ɔɔ: «Debm jaay ɛrgnaandaa‑gaabki seute
nakŋ kꞋcɔɔcin̰ tecin̰ tece ɔɔ ɔk nakŋ kaakŋ jeele do naanin ̰ ki lɔ
jin ̰ ki se, 10 naan ̰ kic utu kaay tɔtn koojn̰ bin ̰ salal kɛn maakŋ
*kɔɔpm maak‑taar Raa ki se. Debm se, Raa utu an ̰ kɔl pooɗn
ɔɔ maakŋ kuɗ kɛn ɔk pooɗo ɓuluk ɓuluk se naan kɔɗn Raage
tun salal ɔɔ naan Goon Baatn Raa ki. 11Ɔɔ saa pooɗn dubarɗe
se iin ̰ tul tul daayumdaayum. Jee kɛn ɛrg naan daa‑gaab ki ɔɔ
naannakŋ kɛnkꞋcɔɔcin̰ tecin ̰ tece ɔɔ jeegen ɔknumirin̰ roɗe ki
se, nɔɔrɔ katara naaɗe kɔŋ gɔtn an tɔɔl maakɗe eyo.»

12Kaaɗ kɛn se ɓo naase aayki kaamse, naasen jee Raage se
Ꞌtɛɗki nakŋ kɛn Raa taaɗ ɔɔ gɛn tɛɗa ɔɔ aalki maakse do Isa ki!

13 Tɛr maam mꞋbooy mind nam taaɗum maakŋ raa ki ɔɔ:
«ꞋRaaŋ ɔɔ: maak‑raapo jeege tun ooy ɓɔrse ɗoobm Mɛljege
tu!» Ɔɔ tɛr *Nirl Raa taaɗum ɔɔ: «Ɗeere, naaɗe se ɔŋga gɔtn tɔɔl
maakɗe ɔɔ taa bɛɛ paacn̰ naaɗe tɛɗo se, naaɗe utu an ̰ kɔŋɔ.»

Kaaɗn kɔjɔ
14TɛrmaammꞋaak gapara raap lak lak ɔɔmaakŋ gapar kɛn

se, mꞋaak nam tec debkilimi iŋg kiŋg do ki. Ɔɔ nam se ɔk laatn
gɛn tɔɔmɔ gɛn daab don̰ ki ɔɔ naan ̰ ɔk kin̰jɛr aata jin̰ ki. 15 Tɛr
mꞋaak *kɔɗn Raa kuuy teeco maakŋ *Ɓee Raa kɛn maakŋ raa
ki. Naan ̰ taaɗ makɔn ̰ɔ deb kɛn iŋg do gapar ki se ɔɔ: «Ɓɔrse
kaaɗn kɔjn ̰ nakgen do naaŋ ki se aasga; ute kin̰jɛri se Ꞌɓaa
ɔjɗe.» 16Gɔtn se, debm iŋg do gapar ki se ute kin̰jɛrin ̰ se, naan̰
ɓaa ɔj naŋ nakgen do naaŋ ki se paac.

17TɛrmaammꞋaak kɔɗnRaa kuuy teecomaakŋƁeeRaa kɛn
maakŋ raa ki. Naan̰ kic ɔk kin ̰jɛr aata jin̰ ki. 18 Tɛr maam
mꞋaak kɔɗn Raa kuuy daala teeco *gɔtn kɛn kꞋlee kꞋtɛɗn sɛrkɛ
Raa ki se. Naan̰ se ɔk tɔɔgɔ do pooɗ ki ɔɔ naan ̰ taaɗ makɔn ̰ɔ
deb kɛn ɔk kin̰jɛr kɛn aat se ɔɔ: «Ɓɔrse koojn̰ bin ̰gen do naaŋ
ki se aacga. Ute kin̰jɛri aat se Ꞌɓaa ɔjɗe.» 19Gɔtn se kɔɗn Raa
kɛn ɔk kin̰jɛr aat se, iin ̰ ɓaa ɔj koojn̰ bin ̰ se ɔɔ tɔs ɔmbin̰ maakŋ
dukuɗn magal gɛn maak‑taar Raa ki se. 20 Dukuɗn se, naan̰
naatnmaakŋ gɛgɛr ki ɔɔkoojn̰ bin ̰ se jaay kꞋriin ̰ se, teecmooso
ɔɔ moosin ̰ se ɔɔy dar dar ɔɔ kɛn kꞋdɔɔjin̰ se, jɛrlin̰ se aal sindi
aljam. Gɔtn mooso ɔɔy uun paac se aas kilɔmɛtir kaar‑mɔtɔ.

15
*Kɔɗn Raagen cili ɔk dubargen cili jiɗege tu

1 Tɛr maammꞋaak maakŋ raa ki nakŋ‑kɔɔɓm kuuy magala
ɔɔ deel doa. Maam mꞋaak kɔɗn Raage cili ɔk dubargen cili
jiɗege tu kɛn utu aɗe ɓaa kaam mɔɔtn se. Ute nakgen se ɓo
*Raa naŋmaak‑taarin̰a.
2Tɛr maammꞋaak naka tooɗ yɛl yɛl aan gɔɔ baar maane ɔɔ ɔk
pooɗo ɓuluk ɓuluk maak ki. Do baar kɛn tooɗ yɛl yɛl ese se
maam mꞋaak jeege ɗaar ɗaara do ki ɔɔ jeegen se ɓo kɛn ciro
daa‑gaabm ute nakŋ kɛn kꞋcɔɔcin ̰ tecin ̰ tece ɔɔ ute numirin̰
se. Ɔɔ naaɗe se, Raa ɛɗɗen nakgen tec kurundge se jiɗege tu.
3Naaɗe aar kaa gɛn *Musa, debm tɛɗn naabm Raa ɔɔ kaa gɛn
*Goon Baatn Raa. Naaɗe aar ɔɔ:
«Mɛljege Raa Sidburku,
nakŋ naai Ꞌtɛɗ se, deel doa ɔɔ aak bɛɛ aak eyo.
Gaar do naaŋa paac, ɗoobm naai se,
ɗoobm kɛn daan ki ɔɔ kɛnmɛt ki.
4Mɛlje, debm jaay ai ɓeer naai ki eyo
ɔɔ ai *nookŋ roi ey se tap ɓo, naŋa?
Taa naai kali ki sum ɓo debm *salal.
Mɛtjil jee do naaŋ ki paac se
utu Ꞌkɛrgŋ naani ki.
Nakŋ naai Ꞌtɛɗin ̰o ute ɗoobin ̰ se naaɗe Ꞌkaakŋ jeele.»

5 Kɛn nakgen se jaay deel se, maam mꞋaak *Ɓee Raa kɛn
maakŋ raa ki se ɔɔɗ waŋ ɔɔ mꞋaak *kɔrɔr Raa se maak ki.
6Maam mꞋaak kɔɗn Raagen cili kɛn teeco maakŋ Ɓee Raa ki
ɔɔ kɔɗn Raage se, tuuso kalgen salal aak bɛɛ ɔmbmɛt ki birin̰
birin̰ se. Kaaɗɗege se naaɗe dɔɔkin̰ ute kɔl kꞋɗaapin ̰ ute daab
ɔɔ naaɗe se ɓo utu ano ɓaa ute dubargen cili se. 7 Tɛr maakŋ
ne‑ɗimge tun sɔɔ se, deb kalaŋ nig kɔɗn Raage tun cili se,
*kɔɔpm gɛn daab tak tak. Ɔɔ maakŋ kɔɔpge tun se, ɗooc ute
maak‑taar Raa kɛn tiŋg gɛn daayum daayum. 8Ɔɔmaakŋ Ɓee
Raa se paac ɗooc ute saa ɔɔ saa se taaɗ ɔɔ tɔɔgŋ Raa kɛn wɔɔr
gɔtɔ kɛlɛŋ se utu gɔtn se. Nam tap ɓo ɔŋ ɛndmaak ki eyo, bini
dubargen cilin kɛn kɔɗn Raagen cili ɓaanɗeno se, deel jaayo.

16
*Kɔɔpgen cilin kɛn ɗooc utemaak‑taar *Raa

1Tɛr maammꞋbooymind nammaakŋ *Ɓee Raa kɛnmaakŋ
raa ki taaɗmakɔn ̰ *kɔɗn Raage tun cili se ɔɔ: «Kɔɔpsegen cilin
ɗooc ute maak‑taar Raa se, Ꞌɓaa tɔɔyɗeki do naaŋ ki.»

2 Kɔɗn Raa kɛn deet deet se, iin ̰ ɓaa ɔɔy maak‑taar Raa
maakŋ kɔɔpin ̰ ki se do naaŋ ki ɔɔ jee kɛn ɔk nakŋ kaakŋ jeele
gɛn daa‑gaaba ɔɔ lee ɛrg naan kaag kɛn kꞋcɔɔcin ̰ tecin̰ tec se,
naaɗe paac roɗe tɔɔɗ taan‑dua ɔɔ taan‑duɗe se ɔsɗe aak eyo.

3Kɔɗn Raa kɛn gɛn k‑dige se, iin ̰ ɓaa ɔɔy maak‑taar Raa kɛn
maakŋ kɔɔpin ̰ ki se maakŋ baar ki ɔɔ maan maakŋ baar ki
se dɛl aan gɔɔ moosn debm ooyga kooyo. Ɔɔ nakgen paacn̰
maakŋ baar ki se ooyo.

4Kɔɗn Raa gɛn k‑mɔtɔge se, kɔɔpin ̰ ɗooc ute maak‑taar Raa
se, ɓaaɗo ɔɔyin ̰ maakŋ oolge tu ɔɔ gɔtge tun ɔk maan maane
paac se. Ɔɔ maangen se paac dɛl mooso. 5 Gɔtn se, maam
mꞋbooy kɔɗn Raa kɛnmɛl maane se taaɗ ɔɔ:
«Naai debm daan ki,
naai kɛn ɓɔrse ɔɔ kɛn do dɔkin̰a,
naai kali ki sum ɓo debm *salal.
Nakŋ naai Ꞌtɛɗ paac se ute ɗoobin ̰a.
6Aan gɔɔ naaɗe ɔɔygamoosn jeeige ute gɛn jee taaɗ taar teeco

taari ki se,
ɓɔrse naaɗe kic ɛɗɗenmooso ɓo naaɗe kaaye.
Kɛse ɓo nakŋ kɛn doɗen naaɗe ki.»

7 Tɛr maam mꞋbooy mind nam taaɗ *gɔt kɛn kꞋlee kꞋtɛɗn
sɛrkɛ se ɔɔ:
«Deere,Mɛljege Raa Sidburku,
bɔɔr kɛn naai ɔj do jeege tu se,
kɛnmɛt ki ɔɔ ute ɗoobin ̰a.»

8Kɔɗn Raa gɛn k‑sɔɔge se kɔɔpin ̰ ɗooc ute maak‑taar Raa se
ɔɔyin ̰ do kaaɗ ki ɔɔ kaaɗa se ɓaa tɛɗn ɔŋgɔ ɔɔ nɔɔɗ jeege aan gɔɔ
pooɗo. 9 Jee se jaay kɛn kaaɗa nɔɔɗ tɛɗɗen daama se, naaɗe
naaj Raa kɛn ɓaano ute dubargen se. Gaŋ, ute naan ̰ se kic,
naaɗe baate tɛrl maakɗege do Raa ki ɔɔ baate *nookin̰a.

10Kɔɗn Raa gɛn k‑miige se, kɔɔpin ̰ ɗooc ute maak‑taar Raa
se, ɔɔyin ̰ do kaag do daa‑gaab ki se. Ɔɔ taa naaŋ kɛn naan̰
ɓo gaarin̰ se, gɔtɔ ɓaa tɛɗ ilim dib. Jikilimge jaay naka ɔɔn ̰ɗe
se dɔɔn ̰ taarɗege. 11 Naaɗe naaj Raa kɛn maakŋ raa ki taa
dubargen naaɗe ɔŋo ɔɔ ute dugen roɗe ki se. Ute naan ̰ se kic
ɓo, naaɗe baate kɔn ̰ nakɗegen *kusin̰ kɛn naaɗe lee tɛɗ se.

12KɔɗnRaa gɛn k‑mɛcɛge se, kɔɔpin ̰ ɗooc utemaak‑taar Raa
se, naan̰ ɔɔyin ̰maakŋ ool kɛn magal kɛn kꞋdaŋin̰ Eprat se. Ɔɔ
ool se maanin̰ ooko ɔɔ ɔn ̰ ɗoobo gaarin̰ge tun iin ̰o kaam gɔtn
kaaɗa tookŋo. 13 Tɛr mꞋaak maakŋ taar k‑lamaga ki, maakŋ
taardaa‑gaabki ɔɔmaakŋ taardebmkɛn tɛɗ ron ̰aangɔɔdebm
taaɗ taar teeco taar Raa ki se teeco sitange mɔtɔ tec aan gɔɔ
kaarage. 14 Sitange se ɓo kɛn jeege tɔndɗe tɛɗ maragge se
ɔɔ naaɗe ɓo kɛn tɛɗ nakŋ‑kɔɔɓge, naaɗe lee tus gaarin̰gen do
naaŋ ki se paac taa ɓaa tɛɗn bɔɔrɔ ute Raa Sidburku, ɓii se ɓii
ɔɔn ̰ɔ kɛn naan ̰mala ɔndin ̰ga kɔndɔ.

15Mɛljege taaɗ ɔɔ: «ꞋBooyki! Maam se, mꞋutumꞋaɗe ɓaa aan
gɔɔdebm ɓoogo! Maak‑raapodebkɛn iŋg zɛɛrɛ ɔɔbɔɔbkalin̰ge
taa naan̰ lee mɛt‑beer eyo ɔɔ kɛndmaakŋ sɔkɔn ̰ ki eyo.»

16 Tɛr sitangen mɔtɔ se ɓaa tuso gaarin̰ge gɔtɔ kaam kalaŋ
bini kꞋdaŋin̰ ute taar *Ɛbre Armagedon.

17 Kɔɗn Raa gɛn k‑cilige kɔɔpin ̰ ɗooc ute maak‑taar Raa se
ɔɔyin ̰ raan ɔɔmaammꞋbooy maakŋ Ɓee Raa kɛn raan ɔɔ gɔtn
kaag do ki se, mind nam taaɗmakɔn ̰ ɔɔ: «Ɓɛrɛ, naaba naŋga!»
18 Gɔtn se maam mꞋaak maakŋ raa aal wusuk wusuk, tɛɗ
gajalaŋ, Raa taat makɔn ̰ɔ ɔɔ naaŋa kic ɓo te makɔn ̰ɔ. Te kɛn
naan ̰ te se, gɔtn Raa aal debkilimi ɓii kalaŋ tap ɓo naaŋa te te
bin eyo. 19Naan̰ kɛn se, gɛgɛr kɛn magal se ɓaa tɔp gɔtɔ kaam
mɔtɔ ɔɔ gɛgɛrgen do naaŋ ki paac se rua. Gɔtn se Raa saap do
gɛgɛr kɛn Babilon kɛn magal se ɔɔ naan ̰ an ̰ kɛɗn kaay kɔɔpm
kɛn ɗooc utemaak‑taarin̰ kɛn kusin ̰ se. 20Naaŋgen kɛnmaane
gurug ɔlɗe daan ki paac ɔɔ ute koge se, Ꞌtɛɗn gɔtɔ paac. 21 Isi
magal magal siɗo maakŋ raa ki do jeege tu. Isi kalaŋ se deer
ɓaa ɓaa kaasn kaamkɔɔr teen ̰e si‑dio. Ɔɔ jeege se naaj Raa taa
dubar kɛn isi dabarɗe se. Taa dubargen aan doɗe ki se dubar
gɛn teecn ̰ nirli.

17
Gɛgɛr Babilon se, bɔɔrɔ oocga don ̰ ki

1 Ɔɔ maakŋ *kɔɗn Raage tun cilin kɛn ɔk *kɔɔpgen cili kɛn
ɗooc te maak‑taar *Raa jiɗege tu se, deb kalaŋ ɓaaɗo ɔŋuma
ɔɔ ɗeekum ɔɔ: «ꞋƁaaɗo, mꞋai taaɗn mɛtn taar bɔɔr kɛn utu
koocn̰ do mɛnd kɛɛsn gaabm kɛn jeege paac jeel gɔtin ̰a ɔɔ
mɛnd kɛɛsn gaabm se taaɗ te gɛgɛr magal kɛn utu taa oolge tu
se.» 2Gaarin̰gen do naaŋ ki paac se, naan ̰ deelɗenga tɛɗga jee
kɛɛsn mɛndge; ɔɔ jee do naaŋ ki paac se, naan̰ lee ɛɗɗen tɔtn
koojn̰ bin ̰ aay oono ɔɔ lee ɛɛsin̰a.
3 Gɔtn se *Nirl Raa bɔɔy dom ki ɔɔ kɔɗn Raa uun ɓaansum
do kɔɗ‑ɓaar ki ɔɔ mꞋaak mɛnda iŋg kiŋg do daa‑gaab ki ɔɔ
daa‑gaabm se aac dɛŋ dɛŋ. Ron̰ se paac gurug te taargen naaj
Raa ɔɔdaa‑gaabmse, don̰ge cili ɔɔkaajin ̰ge sik. 4Mɛndseuuso
kal ute ron ̰a aac dɛŋ, ɔk daab ro ki ɔmb birin ̰ birin ̰, ɔk kogen
ute roɗege ɔɔ meeɗgen* ute roɗege kici. Mɛnd se ɔk kɔɔpm
gɛn daab jin ̰ ki ɔɔ kɔɔpm se ɗooc ute nakgen jig eyo gɛn kɛɛsn
gaabin ̰ge. 5KꞋraaŋin̰ do naanin̰ ki ro kɛn kꞋjeel mɛtin ̰ eyo jꞋɔɔ:
Maam ɓomꞋgɛgɛr Babilonmagal
maam ɓo komɛnd kɛɛsn gaabge paac
ɔɔ do naaŋ ki paac se,
maam sum ɓomꞋtɛɗn nakgen *kusin̰ cir paac paac.

6MaammꞋaakmɛnd se, aay oonmoosn jee Raage kɛn saaɗn
Isage se. Kɛnmaam jaaymꞋaakin ̰ se, nakŋ se tap ɓo ɔkum taaɗ
eyo.

* 17:4 Meeɗgen ute roɗege se ute taar nasar se je ɗeekŋ ɔɔ: perles.

7Gɔtn se kɔɗn Raa ɗeekum ɔɔ: «Gɛn ɗi jaay nakŋ se ɔki taaɗ
ey se? ꞋBooyo! Maam mꞋutu mꞋai taaɗn mɛtn taar mɛnd kɛn
iŋg do daa‑gaab ki se ute mɛtn taar daa‑gaabm kɛn don̰ge
cili ɔɔ kaajin ̰ge sik jaay *kꞋjeel mɛtin ̰ ey se kici. 8Daa‑gaabm
kɛn naai aakin ̰o tiŋgo se, ɓɔrse naan ̰ gɔtɔ ɔɔ tɛɗga num naan̰
utu aɗe teecn̰ maakŋ gɔɔ kɛn jɛrl zuzu se, ɔɔ ɓaa gɔtn kut ki.
Num jee do naaŋ kɛn roɗe gɔtɔ maakŋ Kitapm Kaaj kɛn Raa
raaŋin̰o do dɔkin̰ kɛn naan̰ utu aalo kaal dunia se, kɛn naaɗe
jaay kaakŋ daa‑gaabmese se, aɗen kɔkŋ taaɗ eyo, taa naan ̰ ɓo
kɛn tiŋgo, ɓɔrse naan̰ gɔtɔ ɔɔ tɛɗga num utu aɗe teecn̰ daala.

9 «Ɓɔrse, ɔn ̰ jeege tɛɗn mɛtɛkɛ ɔɔ jeel‑taara taa jeel mɛtn
nakgen se: dogen cili se, je taaɗn te kogen cilin kɛn mɛnd
iŋg do ki se ɔɔ je taaɗn ute gaargegen cili se kici. 10 Maakŋ
gaarin̰ge tun cili se, jee mii se, kaaɗɗe deelga, ɔɔ kɛn gɛn
k‑mɛcɛge se, ɓɔrse naan ̰ ɓo gaarge, ɔɔ kɛn gɛn k‑cilige se lɛ aan
te ey ɓɔrtɔ; anum kɛn naan ̰ jaay aɗe ɓaa kic ɓo Ꞌtiŋg dɛn eyo.
11 Daa‑gaabm kɛn tiŋgo ɔɔ ɓɔrse gɔtɔ se, naan ̰ kic ɓo maakŋ
gaargege tun cili se sum ɔɔ naan̰ ɓo kɛn utu kɔsn gaar gɛn
k‑martage se ɔɔ naan ̰ kic Raa utu an ̰ kutu. 12 Ɔɔ kaajgen sikŋ
kɛn naai aako se lɛ, je taaɗn ute gaarin̰gen sikŋ kɛn utu kɔsn
gaarautedaa‑gaaba se tɛlɛ gɛn lɛr kalaŋ sum. 13Gaarin̰gen sik
se paac utu tum dɔɔkŋ taarɗe kalaŋ ɔɔ tɛɗn naaba ute tɔɔgɗe
paac daa‑gaab kɛn se. 14Naaɗe utu ɓaa Ꞌtɛɗn bɔɔrɔ ute *Goon
Baatn Raa ɔɔGoon Baatn Raa se utu aɗen ciri, taa naan ̰ ɓoMɛl
gɛn Mɛlge ɔɔ naan ̰ ɓo Gaar gɛn gaarin̰ge. Ɔɔ jeegen kɛn naan̰
daŋɗeno ɔɔ bɛɛr tɔɔɗɗeno tɛɗga jee naan ̰ge ɔɔ kɛn tuj ɔrmɗe ey
se, naaɗe kic utu aɗen ciri.»

15 Tɛr kɔɗn Raa taaɗum ɔɔ: «Oolgen kɛn naai aak mɛnd
kɛɛsn gaaba iŋg taar ki se, je taaɗn ute jee dɛngen do naaŋ ki
ute mɛtjilɗege, ute taa naaŋɗege ɔɔ ute taar naaŋɗege paac.
16Kaajgen sikŋ kɛn naai aakɗeno ute daa‑gaaba se, utu kɔɔɗn
kundmɛnd kɛɛsn gaabm kɛn gɔtin ̰ gɔt se naata, ɔɔ an tɔsn ute
nakin ̰ge paac ɔɔ an ̰ kɔn̰in ̰ mɛt‑beere. Naan̰ malin ̰ kic, naaɗe
an ̰ kɔsɔ ɔɔmɛt kɔɔpin ̰ se lɛ naaɗe an ̰ tɔɔcɔ. 17Gaarin ̰gen sik se,
Raamala tɛɗɗenga tɛɗmaakɗe ki, naaɗe tɛɗn naaba daa‑gaab
ki se, taa daa‑gaabm se kiŋg maakŋ gaarin̰ ki. Raa ɔlɗe tɛɗn
naan ̰ se, taa naaɗe tɛɗn nakŋ kɛn naan ̰ uuno doa aan gɔɔ kɛn
naan ̰ maakin ̰ jen ro ki. Daa‑gaabm se kiŋg maakŋ gaarin̰ ki
bini taar kɛn Raa taaɗ se Ꞌkaan ɗoobin ̰ ki.

18 «Ɔɔmɛnd kɛn naai aakin ̰o se lɛ, je taaɗn ute gɛgɛr magal,
kɛn iŋg do gaarin̰ge tun do naaŋ ki paac se.»

18
Babilon tɛrɛcga

1Kɛn nakgen se jaay deel paac se, maam mꞋaak *kɔɗn Raa
kuuy bɔɔyo maakŋ raa ki ɔɔ kɔɗn Raa se ɔk tɔɔg dɛna ɔɔ ute
tɔɔgin ̰ se naan ̰ wɔɔr do naaŋa se kɛlɛŋ kɛlɛŋ. 2 Naan̰ taaɗ
makɔn ̰ɔ ɔɔ:
«Gɛgɛr magal Babilon se tɛrɛcga!
Ɗeere, naan ̰ se tɛrɛcga kamac kamac!
Ɓɔrse gɔtin ̰ se ɔɔp tɛɗga gɔtn maragge,
gɔtn sitange ɔɔ gɔtn yeelge ute daagen jig ey
kɛn jeege ƴɛɛmɗe ƴɛɛm se.
3Naan̰ se ɓo kɛn ɔl jeege tɛɗ nakŋ kɛn naan ̰maakin ̰ jen ro ki
aan gɔɔ tɔtn koojn̰ bin ̰ kɛn naan ̰ ɔl jeege paac aay temaraadɗe

se.
Ɔɔ nakŋ kɛn naan ̰ ɔl jeege tɛɗ se, nakŋ *kusin ̰ salal.
Ɔɔ gaarin̰gen do naaŋ ki se,
naan ̰ ɔlɗe aay tɔtin ̰a ɔɔ ɛɛsin̰a.
Ɔɔ jee tɛɗn zogen do naaŋ ki se lɛ,
tɛɗ jee nak dɛnge se, ute maal naan ̰ kɛn dɛn se.»

4Tɛr mꞋbooymind nam kuuy taaɗmaakŋ raa ki ɔɔ:
«Naasen jeemge se, Ꞌteecki naatnmaakŋ gɛgɛr kɛn se,
ey num naase kic aki kɔl dose maakŋ kusin̰ɗe ki,
ɔɔ dubar utu kaan doɗe ki se,
utu koocn̰ do naase ki kici;
5 taa kusin̰ maakŋ gɛgɛr kɛn ese se,
ziiɗ bini ook aangamaakŋ raa ki
ɔɔ *Raa se saapga do nakge tun
te ɗoobin ̰ ey kɛn jeen̰ge lee tɛɗ se.
6Nakŋ naan ̰ tɛɗ jeege tu se,
naase kic Ꞌtɛɗin ̰sin̰ki naan̰ ki mɛt dio;
aan gɔɔ kɛn naan ̰ lee ɛɗ tɔtn kꞋdeepin ̰ atak
maakŋ *kɔɔpin ̰ ki jeege tu se,
naase kic ɛɗin ̰ki tɔtn atak cir
gɛn naan ̰ se mɛt dio.
7Aan gɔɔ naaɗe ɔŋomaala ɔɔ ɔŋo doɗe se,
ɓɔrse naase Ꞌdabarɗeki makɔn ̰ bin kici
ɔɔ ɔn ̰ɗeki kapin aɗen tɔɔlɔ,
taa gɛgɛr se taaɗga taaɗ ute maakin ̰ ɔɔ:
‹Maam semꞋtɛɗga nɛɛlge do kaag dom ki se.
MꞋmɛnd‑daay eyo ɔɔmɔɔtn kapin lɛ am tɔɔl eyo.›
8Taa naan ̰ se ɓo, ɓii kalaŋ sum ɓo
nakgen ɔɔn ̰ se utu kaan don̰ ki,
aan gɔɔ yoa, kɔl doa ɔɔ ɓoa.
Ɔɔ naan̰ se jꞋutu jꞋan̰ tɔɔcɔ,
taa Mɛljege Raa Sidburku se
utu an ̰ kɔjn̰ bɔɔrɔ don̰ ki.»

9 Num gaarin̰gen do naaŋ ki kɛn ɛndo maakŋ kusin̰ gɛgɛr
kɛn ese se ɔɔ tɛɗomaala gɔtn ese se, kaaɗ kɛn naaɗe utu kaakŋ

saa pooɗn gɛgɛr kɛn kꞋtɔɔcin ̰ se, naaɗe utu tɔɔyɔ ɔɔ keem nɔɔ
taarin̰a. 10Naaɗe ɗaar dɔkɔ ɔɔ ɓeer ɔɔ sɔmdubar ese se koocn̰
doɗe ki ɔɔ gɔtn se naaɗe tɔɔyɔ ɔɔ keem nɔɔ:
«Wɔɔy, wɔɔy nakage, aakki tu gɛgɛr Babilon,
gɛgɛr magala, naan̰ ɔkmaala se!
Lɛr kalaŋ sum ɓo Raa tujin ̰a.»

11 Jeegen ɔk nakŋ zogen do naaŋ ki paac eeme ɔɔ ɔl doa
taa gɛgɛr se, taa nakŋ zoɗege se, nam tap ɓo dug ey sum.
12 Nakŋ zoɗege se: daab, pudda, kogen ute roɗe, meeɗgen
ute roɗe, kalgen ute roɗege ɔɔ kɛn deer taac boŋ boŋ se,
kalgen ute roɗege cɛɛpɛ ɔɔ aac dɛŋ dɛŋ; kaaggen oot nijimi,
nakgen kꞋɗaapɗe ute naaŋ ceeɗge, kaaggenmɔŋgɔ, maal‑zɛɛrɛ
ute maal‑kilimi, ute kogen raaŋ aak bɛɛ bɛɛ, 13 naagŋ kaagŋ
nijimi, nakgen oot nijimi, itir, duɗgen oot nijimi ute kaaggen
oot koot kici, tɔtn koojn̰ bin ̰, uubu, ruju ute gɛmɛ, maraŋgeute
bɛn̰ge, sɛndge ute puusɗege, ɓulge ute jee daŋgayge,nakgen se
paacnamtap ɓomɔɔtn Ꞌdugey sum. 14KꞋtaaɗ jeege tunmaakŋ
gɛgɛr kɛn ese jꞋɔɔ: «Nakŋ naase maakse Ꞌje paac se gɔtɔga.
Maala ute nakgen tɛɗsen jaay jeege je se se, paac utga naatn.
Nakgen bin semɔɔtn jꞋan ̰ kɔŋmaakŋ gɛgɛrse ki ey sum.» 15 Jee
tɛɗn zogen lee ɓaaɗo tɛɗmaalamaakŋ gɛgɛr kɛn ese se, naaɗe
kic Ꞌɗaar dɔkɔ ɔɔ ɓeer ɔɔ sɔm dubar se koocn̰ doɗe ki. Gɔtn se
naaɗe tɔɔyɔ ɔɔ eem nɔɔ:
16 «Wɔɔy, wɔɔy nakage, aakki tu gɛgɛr magal,
aan gɔɔmɛnd kɛn tuuso kalgen deer taac boŋ boŋ
ute kɛngen cɛɛp taac dɛŋ dɛŋ
ɔɔ tɔlo kɔɗɔkŋ bi gɛn daab
ute meeɗge ɔɔ kogen ute roɗe se!
17 Maalin̰ ute dɛnin ̰ se, maakŋ lɛr kɛn kalaŋ ki sum ɓo utga

paac!»
Gɔtn se, jee tuur markabgen magal magala ute jee tɛɗn

naabɗege ɔɔ jeegen maak ki paac se, ute jeegen tɛɗ naaba do
baar ki paac se, naaɗe kic ɗaar dɔkɔ. 18Kɛnnaaɗe jaay aak saa
pooɗn iin ̰ se, tɔɔɗ tɔɔy ɔɔ:
«Gɛgɛr jaaymagal aas te gɛgɛr se, ɓɛrɛ, gɔtɔga!»

19Naaɗe tɔs naaŋa bɔɔy doɗege tu ɔɔ tɔɔɗ tɔɔyɔ ɔɔ eem nɔɔ:
«Wɔɔy, wɔɔy nakage, aakki tu gɛgɛr magal ɗooc te maala
ɔɔ jeegen ɔk markabgen magal magala do baar ki paac se,

naaɗe ɔŋomaala paac gɔtin ̰ ki,
ɔɔmaakŋ lɛr kɛn kalaŋ ki sum ɓo, maalɗe se utga!»
20Num naase, jee maakŋ raa kɛn jee Raage,
naase *jee kaan ̰ naabm Isage
ute jee taaɗ taar teeco taar Raa ki se,
Ꞌtɛɗki maak‑raapo!
Ute dubar kɛn Raa ɓaano don̰ ki se

naan ̰ ɔgsenga sɛɛse.
21Gɔtn semaammꞋaak kɔɗn Raa tɔɔgɔ uuno ko deer aan gɔɔ

ko tooto undin̰ maakŋ baar ki ɔɔ ɗeek ɔɔ:
«Taa naan ̰ se ɓo Babilon, gɛgɛr magal se, jꞋutu jꞋan ̰ kund bin

kici
ɔɔmɔɔtn nam an ̰ kaak ey sum!
22 Jee kɔnd kurundge, jee kaage,
jee tuuy kaage ute jee tuuy pulge
mɔɔtn jꞋaɗen Ꞌbooy Ꞌtɛɗn kaa gɔti ki ey sum;
jee tirɗge se mɔɔtn jꞋaɗen kɔŋ gɔti ki ey sum.
Ɔɔmɔɔtn nam Ꞌbooy keem tooto gɔti ki ey sum.
23Nam tap ɓo kaakŋ pooɗn lɔɔmpɔ gɔti ki ey sum
ɔɔmɔɔtn nam tap ɓo taaɗn taa kɔkŋmɛnda gɔti ki ey sum,
taa jeegen ɔko nakŋ zo gɔti ki se,
naaɗe ɓo jee maalgen cir jeegen do naaŋ ki se paac.
Taa naai ute kɔrɗi kɛn Ꞌlee tɛɗ se,
dɛrl mɛtjil jeegen do naaŋ ki paac.
24Gɔtn naai ki se ɓo gɔtn kꞋtɔɔlo jee taaɗ taar teeco taar Raa ki,
jee Raage ɔɔ jeegen paacn̰ kꞋtɔɔlɗe do naaŋ ki se.»

19
Jeege tɛɗmaak‑raapo gɛn kɔkŋmɛnd *Goon Baatn Raa

1Kɛn nakgen se jaay deel se, mꞋbooy gɔtɔ tɛɗ gajalaŋmaakŋ
raa ki aan gɔɔ dɔɔl jeege dɛn ɓo ul taara ɗeek ɔɔ:
«Alɛluia!
KꞋtɔɔmki *Raa taa Raa naajege se,
Raamagala ɔɔ tɔɔgɔ;
naan ̰ ɓo DebmKaajn̰ jeege.
2Taa nakŋ naan ̰ tɛɗ paac se mɛt ki ɔɔ te ɗoobin ̰a.
Naan̰ ɔjga bɔɔrɔ domɛnd kɛɛsn gaabm kɛn tuj do naaŋa
ute nakgen *kusin ̰ kɛn naan̰ lee tɛɗ se.
Raa dabarin ̰ se taa naan ̰ tɔɔlga tɔɔl jee tɛɗn naabin ̰ge.»
3Tɛr maammꞋbooy naaɗe ɗeek daala ɔɔ:
«Alɛluia!
Mɛnd kɛɛsn gaabm se,
naan ̰ ɓo gɛgɛr kꞋtɔɔcin ̰ jaay saan ̰ tiin ̰ gɛn daayumdaayum se.»
4Gɔtn semagalgen sik‑di‑kaar‑sɔɔute ne‑ɗimgen sɔɔ se, ɓaaɗo
ɛrg naan Raa kɛn iŋg do kaag do ki se, eemin ̰a ɔɔ ɗeek ɔɔ:
«Amin! Alɛluia!»

5Tɛr mꞋbooymind deba gɔtn kaag do ki se taaɗ ɔɔ:
«Naase paac jee tɛɗn naabin ̰ge, jeegen ɓeerin̰,
jee aalin̰ maak ki ɔɔ jee aalin̰ maak ki eyo,
paac, kꞋtɔɔmki Raajege!»
6 Tɛr maam mꞋbooy gɔtɔ tɛɗ gajalaŋ aan gɔɔ dɔɔl jeegen dɛn
ɓo taaɗa, aan gɔɔmaan zoor uu uu se ɔɔ aan gɔɔ Raa kɛn taat
makɔn ̰ɔ se kici, tɔɔɗ tɔɔymakɔn ̰ɔ ɔɔ:

«Alɛluia!
Taa Mɛljege Raa se, naan ̰ ɓo Sidburku, ɓɔrse naan ̰ uunga

gaarin̰a.
7KꞋtɛɗki maak‑raapjege ɔɔ ɔn ̰maakjege raapm sakan̰
ɔɔ *kꞋnookki Raa!
Taa kaaɗn Goon Baatn Raa an kuunmɛndin ̰ se aasga
ɔɔmɛndin̰ kic lɛ ɗaapga ron̰ aakga bɛɛ bɛɛ.
8Naan̰ jꞋɛɗin ̰ uus kal te ron ̰a,
cɛɛpɛ, aak bɛɛ ɔɔ ɔmb birin̰ birin ̰.»
Ɔɔ kal ese se je taaɗn te naabmbɛɛ ɔɔ ute ɗoobin̰ kɛn jee Raage

lee tɛɗa.
9 Gɔtn se *kɔɗn Raa kalaŋ ɗeekum ɔɔ: «ꞋRaaŋ ɔɔ:

ꞋMaak‑raapo jeege tun kꞋdaŋɗe gɛn ɓaa kɔsn gɔtn kɔkŋ mɛnd
Goon Baatn Raa ki se.» Tɛr naan ̰ taaɗum ɔɔ: «Taar se taar mɛt
ki. Kɛse taar Raamala ɓo taaɗa.»

10Gɔtn se maam mꞋɛrg mɛtn jɛn ̰ ki mꞋje mꞋan ̰ keeme. Naɓo
naan ̰ ɗeekum ɔɔ: «Ɔn̰ɔ! Ɔn̰te Ꞌkɛrgŋ naanum ki. Maam kic
mꞋdebm tɛɗn naaba aan gɔɔ naai ɔɔ aan gɔɔ gɛnaaigen aal
maakɗe do taar Isa kɛn taaɗo se. Anum naai ɛrg naan Raa ki
kalin̰ ki sum.» Taa taar kɛn Isa taaɗo jeege tu se ɓo, kɛse ko
mɛtn taar kɛn jee taaɗ taar teeco taar Raa ki taaɗo se.

Namooko do sind ki raap lak lak
11 Tɛr gɔtn se, maam mꞋaak maakŋ raa ɔɔɗ waŋ ɔɔ mꞋaak

sindi raap lak lak. Ɔɔ debm do ki se ron̰ «Debm lee te kɛn mɛt
ki» ɔɔ «Debm tuj te ɔrmin ̰ eyo.» Ɔɔ naan ̰ ɔj bɔɔrɔ ɔɔ ɗo ute kɛn
mɛt ki. 12 Kaamin̰ se lɛ aan gɔɔ pooɗn ɔk kɔkɔ. Ɔɔ naan ̰ ɔk
laatn gaarin ̰ge dɛna don ̰ ki. Ɔɔ kꞋraaŋin̰ ron ̰ ro ki ɔɔ ro se naan̰
kalin̰ ki sum ɓo jeelin ̰a. 13Kal naan ̰uuso se, jꞋɔlin ̰ga kɔlmaakŋ
moos ki. Ɔɔ naan ̰ mala se, kꞋdaŋin̰ «Taar gɛn Raa.» 14 Ɔɔ dɔɔl
asgargen maakŋ raa ki tuuso kalgen te roɗege, cɛɛpɛ ɔɔ taak
bɛɛ bɛɛ. Naaɗe tooko do sɛndge tun raap raapo ɔɔ daanin ̰a.
15Ɔɔ debm kɛn ooko do sind kɛn raap lak lak se, gɔrɗ‑jɛrl aata
teeco taarin̰ ki gɛn tɔɔl jeedonaaŋki. «Ɔɔ jeege senaan ̰utuaɗe
tɔnd ute sirɗn kꞋɗaapin ̰ ute maala*.» Ɔɔ naan ̰ utu aɗen daal
maakŋduguɗnmaak‑taarRaa Sidburkuki kɛn*kusin ̰ aangɔɔ
kɛn kꞋdaal koojn̰ bin ̰ jaay maanin ̰ tɛɗ tɔtɔ se. 16 Ro kalin ̰ ki ɔɔ
ro pɛɛlin̰ ki se, kꞋraaŋin̰ga raaŋ ron ̰ jꞋɔɔ:
Kɛse Gaar gɛn gaarin ̰ge ɔɔMɛl gɛnmɛlge.

17TɛrmaammꞋaakmaakŋ kaaɗ ki se, *kɔɗnRaa ɗaar ɗaara.
Gɔtn se, naan ̰ ɔɔɗ ɔɔymakɔn ̰ɔ ɔɔ daŋ yeelgen tiin̰maakŋ raa ki
raan paac se ɔɔ: «ꞋTuski naapa ɔɔ Ꞌɓaakiro utu aki kɔsn kɔsn
kɛn Raa tɛɗin ̰ dɛn se. 18 ꞋƁaakiro aki kɔsn gaarin ̰gen ooyga
kooyo, magal asgarge, bubm asgarge, sɛndge ɔɔ jee tooko do

* 19:15 Aak KKR 2.9.

ki, jeegen paacn̰ ɓulge ute jeegen ɓulge eyo, jeegen jꞋaalɗen
maak ki ɔɔ ute kɛngen jꞋaalɗenmaak ki eyo.»

19Gɔtn se tɛr maammꞋaak daa‑gaabm deet deetn kɛn ooko
maakŋ baar ki, gaarin̰gen do naaŋ ki ute asgarɗege, naaɗe
paac tusu gɛn tɛɗn bɔɔrɔ ute debm kɛn ooko do sind kɛn raap
lak lak ute asgarin̰ge se. 20 Anum daa‑gaabm se, kɛn kꞋcirin ̰
se, kꞋɓaa kꞋjꞋɔkin̰a ɔɔ debm kɛn tɛɗ ron ̰ aan gɔɔ debm taaɗ taar
teeco taarRaaki kɛn lee tɛɗnakgendeel doanaanin ̰ki jaay lee
dɛrl jeege ɔk nakŋ kaakŋ jeele roɗe ki kɛn daa‑gaaba tɔndɗe
se ɔɔ lee ɛrg naan nakŋ kɛn kꞋcɔɔcin ̰ tecin ̰ tec se, naan ̰ se kic
jꞋɔkin̰a. Naaɗe di se paac kꞋtɔk kꞋjꞋɔmbɗen zɛɛrɛ maakŋ baar
pooɗ kɛn ɔk nakŋ aan gɔɔ kuɗn pooɗn ɔk ɓuluk ɓuluk semaak
ki. 21 Jeemɛtin ̰ge lɛ, debmdo sind ki se tɔɔlɗe ute gɔrɗ‑jɛrlɛ kɛn
teeco taarin̰ ki se. Ɔɔ yoɗege se yeelge ɔsɗe te maraadɗe.

20
*Ɓubm sitange jꞋɔkin ̰ daŋgay gɛn ɓaara dupu

1TɛrmaammꞋaak *kɔɗn Raa bɔɔyomaakŋ raa ki ɔɔ naan ̰ ɔk
lɛkɛrlɛ gɛn taa gɔɔ jɛrl zuzu se ute zin ̰ziri magala jin ̰ ki. 2 Ɔɔ
k‑lamaga se naan ̰ ɓaa iij‑ɔkin̰a. K‑lamagŋ se naan ̰ ɓo wɔɔjn̰
do dɔkin̰a ɔɔ naan ̰ ɓo Bubm sitangen kɛn kꞋdaŋin̰ Iblis se kici.
Gɔtn se naan ̰ dɔɔkin̰ te zin ̰ziri gɛn ɓaara dupu. 3 Naan̰ uun
undin̰ maakŋ gɔɔ kɛn jɛrl zuzu se, ɔɔ ɗɛkɛlin̰ taara don ̰ ki ɔɔ
tɛɗin ̰nakŋ kɛnnam tap ɓo ɔk ɗoobman ̰ kɔŋkɔɔɗ eyo, taa naan̰
mɔɔtn Ꞌkɔŋdɛrl jeedonaaŋki eyobiniɓaardupusekaasa. Kɛn
ɓaar dupu se jaay deelga num, jꞋutu jꞋan ̰ kɔɔɗn kɔlɔ naɓo kɔŋ
tiŋg dɛn eyo.

4 Tɛr maam mꞋaak kaag doge ɔɔ jee tiŋg do ki se, jꞋundɗen
kulu gɛn kɔjn̰ bɔɔrɔ do jeege tu ɔɔ ko jeegen kꞋtɔɔlɗe taa saaɗn
Isa ɔɔ taa Taar *Raa. Naaɗe se ɔŋ ɛrg te naan daa‑gaab ki eyo
ɔɔ naan nak kɛn kꞋcɔɔcin ̰ tecin̰ tec se eyo ɔɔ nakŋ kaakŋ jeele
kɛn naan ̰ tɔnd naan jeege tu ute ji jeege tu se kic, naaɗe ɔk
eyo. Naaɗe se ɓo jee kɛn duro daan yoge tu ɔɔ kɔsn gaara ute
*al‑Masi gɛn ɓaara dupu se. 5Naaɗe se ɓo jee kɛn utu dur deet
deet daan yoge tu ɔɔ yogen kuuy se lɛ, kɔŋ dur eyo bini ɓaar
dupu se deel jaayo. 6 Maak‑raapo jeege tun *salal kɛn Raa
durɗeno deet deet daan yoge tu se. Taa yo gɛn k‑dige se aɗe
kɔŋ tɛɗn ɗim eyo. Naaɗe se utu tɛɗn jee tɛɗn sɛrkge gɛn Raa ɔɔ
te gɛn al‑Masi. Ɔɔ naaɗe se utu kɔsn gaara gɛn ɓaara dupu te
al‑Masi.

*Ɓubm sitange bɔɔrɔ ɔsin ̰ga
7 Kɛn ɓaara dupu jaay deelga num, Bubm sitange se jꞋutu

jꞋan ̰ kɔɔɗin ̰ naatn maakŋ daŋgay ki. 8 Ɔɔ naan ̰ utu ɓaa dɛrl
jeegenmɛtn naaŋ kɛn kaam sɔɔ paacn ̰ kɛn kꞋdaŋɗe utu ro Gog

ɔɔMagog* se. Naaɗe utu tusn dɛna aan gɔɔ kɛɛsnmaakŋ baar
ki gɛn ɓaa tɛɗn bɔɔrɔ. 9Naaɗe wɔɔkŋ dɔɔɗn do naaŋa paac ɔɔ
ɓaaɗo gurug ɔl jee Raagen maakŋ gɛgɛr kɛn Raa jen ̰ se. Naɓo
pooɗo bɔɔyo maakŋ raa ki ɓaaɗo ɔsɗe paac. 10 Ɔɔ Iblisn kɛn
lee dɛrlɗe se jꞋuun jꞋundin̰ maakŋ baar pooɗ kɛn ɔk nakŋ aan
gɔɔ kuɗn pooɗn ɔk ɓuluk ɓuluk se. Kɛse ɓo gɔtn daa‑gaaba ute
debm kɛn tɛɗ ron ̰ aan gɔɔ debm taaɗ taar teeco taar Raa ki
se, kꞋsiɗe maak ki. Ɔɔ gɔtn se, nɔɔrɔ katara, naaɗe dabar gɛn
daayum daayum.

Ɓii kɔjn ̰ bɔɔr kaammɔɔtn
11 Gɔtn se tɛr maam mꞋaak kaag do magal raap raapo ɔɔ

debm iŋg do ki se. Maakŋ raa ute do naaŋa se aan ̰ iig naanin̰
ki kilu. 12Tɛr maammꞋaak jee ooyga kooyo paac: jee jꞋaalɗen
maak ki ɔɔ jee jꞋaalɗen maak ki ey se ɗaar ɗaar naan kaag do
ki se. Ɔɔ gɔtn se, kꞋtɔɔɗ kꞋtaal kitapge. Ɔɔ mꞋaak kitapm kuuy
se jꞋɔɔɗ jꞋaalin̰a ɔɔ naan ̰ se Kitapm Kaaja. Ɔɔ jee ooyga kooy
paac se, jꞋɔjɗe bɔɔrɔ do nakge tun naaɗe tɛɗa jaay kꞋraaŋin̰oga
raaŋ maakŋ kitapge tun ese se. 13 Maane lɛ, jee kɛn naan̰
tɔɔlɗeno paac se, naan̰ ɓaanɗeno. Yo ute ɓee yoge kic ɓaano
ute yoɗegen kɛn naaɗe tɔkɗeno se. Ɔɔ yoge se naŋa naŋa kic
ɓo jꞋɔjin̰ bɔɔrɔ do nakge tun naan ̰ tɛɗo. 14 Gɔtn se Yo ute ɓee
yoge se, kꞋtɔs kꞋjꞋɔmbɗe maakŋ baar pooɗ ki. Ɔɔ maakŋ baar
pooɗ kɛn se ɓo gɔtn yo gɛn k‑dige se. 15Debm jaay kꞋjꞋɔŋ te ron̰
maakŋKitapmKaaj ki ey se, naan ̰ se jꞋan ̰kuunkundin̰maakŋ
baar pooɗ ki.

21
Maakŋ raa ute do naaŋ kiji

1 Tɛr maam mꞋaak maakŋ raa kiji ute do naaŋa kiji taa
maakŋ raa ute do naaŋ do dɔkin̰ se lɛ, aan̰ iigga ɔɔ baar se
tɛɗ gɔtɔ. 2MaammꞋaak gɛgɛr *salal kɛn kꞋdaŋin̰ Jeruzalɛmkiji
kɛn *Raa bɔɔyin ̰o maakŋ raa ki. Gɛgɛr se ɗaapga ron ̰ aan gɔɔ
mɛndkɛn ɗaapga ron ̰a iŋg aakkaakkaamgaabin ̰ se. 3Gɔtn se,
maammꞋbooymind deba gɔtn kaag do ki ɔɔɗ ɔɔymakɔn ̰ɔ ɗeek
ɔɔ: «Ɓɔrse Raa ɔndga *kɔrɔrin̰ daan jikilimge tu ɔɔ naan ̰ utu
tiŋg te naaɗe ɔɔ naaɗe se tɛɗn jeen̰ge. Raa mala tiŋg te naaɗe
ɔɔ naan ̰ ɓo tɛɗn Raaɗe. 4Naan̰ utu aɗen kɔtn kaa‑maanɗe. Yo
tɛɗn gɔtɔ, kɔl doa, tɔɔyɔ, dubar, naaɗe se paac mɔɔtn Ꞌtɛɗn gɔtɔ,
taa duni do dɔkin̰ se, Ꞌtɛɗga gɔtɔ.» 5Ɔɔdebmkɛn iŋgdo kaag do
ki se ɗeek ɔɔ: «Ɓɔrse, nakge paac maammꞋtɛɗin ̰ga tɛɗga kiji.»
Tɛr naan ̰ ɗeekum ɔɔ: «ꞋRaaŋ ɔɔ: ɗeer ɗeer, taar se taarmɛt ki!»

6Tɛr naan ̰ taaɗum ɔɔ: «Ɓɔrse, naaba aasga ɗoobin ̰ ki. Maam
ɓo mꞋAlpa ɔɔ mꞋOmega, maam ɓo mꞋkupm mɛta ɔɔ mꞋtaar
* 20:8 Gog ɔɔMagog se taaɗ te ro taa naaŋgen jeen̰ge jee wɔɔy jee Raage. Aak Ezk
kon̰ 38 ɔɔ 39.

tɔɔlin̰a. Ɔɔdebmmaane tɔɔlin ̰num, ɓaaɗo ɔɔmaammꞋan ̰kɛɗn
maan kɛn ɛɗ kaaja se cɛrɛ. 7 Ɔɔ debm jaay cirga se, naan ̰ utu
Ꞌkɔsn kaagŋ ɓea, ɔɔ kaag ɓee naan ̰ kɔs se je ɗeekŋ ɔɔ maam
mꞋan ̰ tɛɗn Raan̰a ɔɔ naan ̰ am tɛɗn goonuma. 8Num gaŋ jee ɔk
nakge paac ɔɔn ̰ eyo, jee tuj ɔrmɗege, jee tɛɗ nakgen *kusin ̰a,
jee tɔɔl jeege, jee kɛɛsn mɛndge te gaabge, jee ooj roɗe, jee
maraggeute jee taar‑kɔɔɓge, paac seutu ɓaamaakŋbaarpooɗ
kɛn ɔk nakŋ aan gɔɔ kuɗn pooɗn ɔk ɓuluk ɓuluk se. Kɛse ɓo
gɔtn kɛn kꞋdaŋin̰ yo gɛn k‑dige se.»

Jeruzalɛmkɛn kiji
9Gɔtn se maakŋ *kɔɗn Raage tun cilin kɛn ɔk *kɔɔpm ɗooc

te dubar se, deb kalaŋ ɓaaɗo ɔŋuma ɔɔ ɗeekum ɔɔ: «ꞋƁaaɗo,
mꞋai taaɗnmɛnd *Goon Baatn Raa kɛn utu an̰ kɔk se.» 10Gɔtn
se *Nirl Raa bɔɔy dom ki ɔɔ uun ɔlum do ko kɛn magala ɔɔ
jɛrlɛ ɔɔ naan ̰ taaɗum gɛgɛr *salal kɛn kꞋdaŋin̰ Jeruzalɛm se ɔɔ
gɛgɛr se ɓo kɛn maammꞋaakin ̰o Raa bɔɔyin̰o bɔɔy maakŋ raa
ki se. 11 Ɔɔ maakŋ gɛgɛr kɛn ese se, tɔɔgŋ Raa wɔɔrin ̰ kɛlɛŋ
ɔɔ wɔɔrin̰ aan gɔɔ ko kɛn te ron ̰, kɛn kꞋdaŋin̰ jasp ɔɔ jasp se
tec aan gɔɔ maan tooɗ yɛl yɛl se. 12 Gɛgɛr se ɔk durdur ɔɔ
durdurin̰ se jɛrlɛ ɔɔ paata. Naan̰ ɔk taa ɗoobge sik‑kaar‑dio
ɔɔ taa ɗoobgen sik‑kaar‑di se ɔk kɔɗn Raage tak tak. Ɔɔ taa
ɗoobgen se kꞋraaŋɗe ro taa ɓee gaan *Israɛlgen sik‑kaar‑di se
ro ki. 13 Taa ɗoobgen sik‑kaar‑di se kꞋtɔɔɗɗe gɔtɔ kaam sɔɔ:
kaam kaaɗa tookŋo se ɔk taa ɗoobo mɔtɔ. Kaam kaam kooko
se ɔk taa ɗoobo mɔtɔ, kaam kaam bɔɔyɔ se, ɔk taa ɗoobo mɔtɔ
ɔɔ kaam kaaɗa toocn̰ kic ɔk taa ɗoobomɔtɔ. 14Ɔɔ durdur gɛgɛr
se lɛ kꞋrɛɛs koge sik‑kaar‑dio do naapge tu jaay jꞋiin ̰in ̰ do ki.
Ɔɔ kogen sik‑kaar‑di se kꞋraaŋin̰ ro gɛn jee kaan ̰ naabm Goon
Baatn Raagen sik‑kaar‑di se roɗege tu.

15Ɔɔ debm kɛn ɗaar taaɗ te maam se, ɔk nakŋ dɔɔjn̰ gɔtɔ jin̰
ki ɔɔ nakŋ dɔɔjin ̰ se lɛ gɛn daab. Gɔtn se gɛgɛr, taa ɗoobin ̰ge ɔɔ
durdurin̰ge se paac, naan̰ dɔɔjɗe. 16Ɔɔ gɛgɛr se, kaammɛndin ̰
ute kaamgaabin̰ se kꞋdɔɔjɗe se aas kaas te naapa. Naan ̰ dɔɔjin̰
ute nakŋ dɔɔjɔ se. Ɔɔ dɔɔjin ̰ se ɔŋin̰ staad* dupu‑sik‑kaar‑dio
(12 000). Naan̰ dɔɔj kaam gaabin ̰a kaam mɛndin ̰a ɔɔ kaam
jɛrlin ̰ ook kook se, naan̰ ɔŋɗe aas kaasa. 17Naan ̰ dɔɔj durdur
ɔɔ dɔɔjin̰ se, ɔŋin̰ aas cili kaar‑te‑si‑sɔɔ‑kaar‑sɔɔ (144)†. Ɔɔ kɔɗn
Raa dɔɔjin̰ ute cili aan gɔɔ gɛn jikilimge se sum. 18 Durdur
gɛn gɛgɛr jꞋiin ̰in ̰ te ko kɛn kꞋdaŋin̰ jasp. Ɔɔ gɛgɛr se lɛ, paac
kꞋtɛɗin ̰ te daab. Ɔɔ daabin ̰ se lɛ, daabm salal ɔɔ tooɗ yɛl yɛl
aan gɔɔ maane. 19 Kogen jaay jꞋuuno mɛtn durdur gɛgɛr ese
se, kꞋtamarin ̰o ute napar kogen te roɗe ɔɔ taak bɛɛ bɛɛ. Ko
kɛn jꞋuuno mɛta deet deet se, ron ̰ jasp. Gɛn k‑dige se, kꞋdaŋin̰
* 21:16 Staad kalaŋ se ɓaa ɓaa kaasn nakŋ mɛtir kaar‑dio. † 21:17 Kɛse aan
gɔɔmɛtir 65.

sapir ɔɔ ko se zɛɛr zɛɛrɛ. Gɛn k‑mɔtɔge se, kꞋdaŋin̰ kalsedoan.
Naan̰ se raaŋ zɛɛr zɛɛrɛ. Ko gɛn k‑sɔɔge se ron ̰ emorid. Naan̰
se zɛɛr ciɗiɗ. 20 Ko gɛn k‑miige se, ron ̰ sardoan. Naan ̰ se aac
dɛŋ. Kogɛnk‑mɛcɛge se, ron ̰kornalin. Naan ̰ se aac ilimkilimi.
Ko gɛn k‑cilige se, ron ̰ krizolit. Naan ̰ se zɛɛr ɔmbmɛt ki birin̰
birin̰. Ko gɛn k‑martage se, ron ̰ beril. Naan̰ se zɛɛr kɔɔs kɔɔsɔ.
Ko gɛn k‑jɛrnaŋge se ron ̰ topaz. Naan̰ se kɔɔs kɔɔsɔ. Ko gɛn
k‑sikge se ron ̰ krizopraz. Naan ̰ se zɛɛr kɔɔs kɔɔs mɛt ki. Ko
gɛn k‑sik‑kaar‑kalaŋ se, ron ̰ iasint. Naan ̰ se zɛɛr ilim kilim
mɛt ki. Ko gɛn k‑sik‑kaar‑di se, ron̰ amatist. Naan̰ se zɛɛr ilim
kilimi. 21Taa ɗoobin ̰gen sik‑kaar‑di se, ɔkmeeɗgen te roɗe se
sik‑kaar‑dio. Ɔɔ taa ɗoobo ɓo ɔkmeeɗe kalaŋ tak tak. Ɔɔ gɛgɛr
se bɔɔrin̰ se paac te daab ɔɔ daabin ̰ se salal ɔɔ tooɗ yɛl yɛl aan
gɔɔmaane.

22 Gaŋ maakŋ gɛgɛr se, maam mꞋaak te *Ɓee Raa eyo taa
Mɛljege Raa Sidburku ute Goon Baatn Raa utu gɔtn ese ɔɔ
naaɗe se ɓoƁeeRaamala. 23Gɛgɛr se je kaaɗ eyo ɔɔ je laap eyo
taa Raa mala te *nookin ̰a ɔɔ Goon Baatin̰ ɓo, wɔɔrɗe. 24Mɛtjil
jee do naaŋ ki paac se, naan̰ ɓo leewɔɔrɗen gɔtɔ. Ɔɔ gaarin ̰gen
donaaŋki seutuanoɓaa temaalɗege sepaacmaakŋgɛgɛrkɛn
ese. 25Gɛgɛr se, taa ɗoobin ̰ge kꞋgaasɗe eyo, taa gɔtn ese nɔɔrɔ
gɔtɔ. 26Gɔtn se jee do naaŋ ki ano ɓaa ute maalɗege ute nakŋ
koonɗegemaakŋ gɛgɛr kɛn ese. 27Ɔɔ nakgen jig eyo, kɔŋ kɛnd
maakŋ gɛgɛr kɛn ese eyo. Ɔɔ jee tɛɗn nakgen *kusin̰ kɛn ɔk
taaɗ eyoute jee taaɗ taar‑kɔɔɓɔ, naaɗe se kici Ꞌkɔŋkɛndmaakŋ
gɛgɛr kɛn ese eyo. Anum jee kɛnd maakŋ gɛgɛr kɛn ese se,
jee kɛn kꞋraaŋga raaŋ roɗege maakŋ Kitapm Kaajn ̰ gɛn Goon
Baatn Raa ki se jaayo.

22
1Tɛr *kɔɗn Raa taaɗum oolo kɛn ɔk maan kɛn ɛɗ kaaja. Ool

se iin ̰o gɔtn kaag do *Raa ki ute gɛn *Goon Baatn Raa ki. Ɔɔ
ool se maanin ̰ tooɗ yɛl yɛl. 2 Ool se ɔɔy teec daan bɔɔr kɛn
maakŋ gɛgɛr ki. Ɔɔ kaagŋ kɛn ɛɗ kaaja jeege tu se ɗaar jɛŋin̰ge
tu. Kaagŋ se maakŋ baar ki se naan ̰ ooj ɗɔɔl mɛt sik‑kaar‑dio.
Ɔɔ maakŋ laap ki tak ɓo naan̰ oojo. Ɔɔ kambin ̰ se ɓo kɛn lee
ɛɗ lapia mɛtjil jikilimge tu paac. 3 Maakŋ gɛgɛr kɛn ese se,
nakgen kꞋnaamɗega naam se tɛɗn gɔtɔ. Kaag do Raa ute gɛn
Goon Baatn Raa se Ꞌtɛɗn gɔtn ese ɔɔ jee tɛɗn naabm Raage se
utu an̰ lee keeme. 4Naaɗe utu kaakŋ daan kaamin ̰a ɔɔ ro Raa
se jꞋutu jꞋaɗesin̰ raaŋ do naanɗege tu. 5Gɔtn naane se, nɔɔrɔ
gɔtɔ. Kaaɗa ute lɔɔmpɔ se, nam tap ɓo je ey sum, taa Mɛljege
Raa mala utu aɗen wɔɔr gɔtɔ. Ɔɔ naaɗe se utu Ꞌkɔsn gaara ute
naan ̰ gɛn daayum daayum.

Ɓɛrɛ, Isa utu ɓaaɗo

6 Tɛr *kɔɗn Raa taaɗum ɔɔ: «Ɗeer ɗeer, taar se taar mɛt ki.
Mɛljege Raa kɛn ɛɗo Nirlin ̰ jeege tun taaɗ taar teeco taarin̰ ki
se, naan̰ debm ɔlo kɔɗin ̰ gɛn taaɗnnakgen ɔɔpgabaatutukaan
se jee tɛɗn naabin ̰ge tu.»

7 Isa ɗeek ɔɔ: «ꞋBooyki! Ɓɛrɛ, maam mꞋɔɔpga gɔɔrɔ mꞋutu
mꞋaɗe ɓaa. Maak‑raapo deb kɛn booy uun taar kɛn kꞋtaaɗin ̰
maakŋ kitap kɛn ese se, taa taar se teeco taar Raa ki.»

8 Debm kɛn booyo ɔɔ aako nakgen deel paacn ̰ ese se, kɛse
maam Jan. Kɛn maam jaay mꞋbooyo ɔɔmꞋaako aas se, maam
mꞋooc mɛtn jɛ kɔɗn Raa kɛn taaɗum nakgen deel ese se, mꞋje
mꞋan ̰ keeme. 9 Naɓo naan ̰ taaɗum ɔɔ: «Ɔn̰ɔ! Ɔn̰te Ꞌkɛrgŋ
naanumki. MaamkicmꞋdebm tɛɗnnaaba aan gɔɔnaai ɔɔ aan
gɔɔ gɛnaaigen jee taaɗ taar teeco taar Raa ki ute jee kɛn booy
uun taar kɛn kꞋraaŋin̰maakŋ kitap kɛn ese se. Anum naai se,
eem Raa kalin̰ ki sum!»

10 Tɛr naan ̰ ɗeekum ɔɔ: «Taargen kɛn maakŋ kitap kɛn ese
se, teeco taar Raa ki; ɔn̰te Ꞌkɔyin ̰a, taa kaaɗn kɛn Raa an tɛɗn
nakgen se ɔɔpga gɔɔrɔ. 11 Bin se, debm kɛn jaay tɛɗ naka te
ɗoobin̰ ey se, n ̰Ꞌtɛɗ n̰Ꞌɓaan sak sak ɔɔ debm tɛɗn nakgen jig ey
sekic lɛ, n ̰Ꞌtɛɗn n̰Ꞌɓaa sak sak. Numdebmtɛɗnakauteɗoobin ̰a,
n ̰Ꞌtɛɗn ̰Ꞌɓaa te naanin ̰a ɔɔ debmkɛn *salal se, n ̰Ꞌtɛɗn salal n ̰Ꞌɓaa
te naanin̰ kici.»

12 Isa ɗeek ɔɔ: «ꞋBooyki! Ɓɛrɛ, ɔɔpga gɔɔrɔ maam mꞋutu
mꞋaɗe ɓaa. ƆɔkɛnmaammꞋaɗe ɓaa se,mꞋano ɓaautenakŋkɛn
naŋanaŋakicɓoutumꞋan ̰kɛɗnbɛɗin ̰donakgen tunnaan ̰ tɛɗo.
13Maam se mꞋAlpa ɔɔmꞋOmega*, maam ɓo mꞋdebm mꞋdeete
ɔɔ debm kaam mɔɔtn. Ɔɔ maam ɓo mꞋkupm mɛta ɔɔ mꞋtaar
tɔɔlin̰a.»

14 «Maak‑raapo jeege tun lee tug kalɗege. Ute naan̰ se naaɗe
ɔk ɗoobo gɛn kɔsn koojn̰ kaagŋ kɛn ɛɗ kaaja maakŋ gɛgɛr kɛn
ese se ɔɔ kɔŋ kɛnd te taa ɗoobo. 15 Num gaŋ jee tɛɗn nakŋ
sɔkɔn̰ge, jee ooj roɗege, jee kɛɛsn mɛndge ute gaabge, jee tɔɔl
jeege, jee maragge ɔɔ jee lee tɛɗ taar‑kɔɔɓge se, naaɗe se paac
Ꞌkɔɔpm naatn.»

16 «Maam mꞋIsa mꞋɔlo kɔɗum taa Ꞌɓaa tɛɗn saaɗum naan
*eglizge tun gɔtn ɓaa se paac. Maam se, mꞋteeco mɛtjil gɛn
Gaar *Daud ki ɔɔmaam ɓo Bɛbɛlɛ.»
17 Gɔtn se Nirl Raa ute mɛnd *Goon Baatn Raa ɗeek ɔɔ:
«ꞋƁaaɗo!» Ɔɔ debm kɛn booyga taar se kic ɓo n̰Ꞌɗeek n ̰Ꞌɔɔ:
«N̰Ꞌɓaaɗo! Debmkɛnmaan tɔɔlin̰a ɔɔ je kaaymaankɛn ɛɗkaaja
se, n̰Ꞌɓaaɗo n ̰Ꞌkaay cɛrɛ.»

Jan taaɗ naŋ taarin̰a
18 Jeepaacn̰ kɛnbooy taarRaakɛnkꞋraaŋin̰maakŋkitapkɛn

teeco taarRaaki ese se,maamJanmꞋɗeeksenmꞋɔɔ: debm jaay
* 22:13 Aak Apok 1.8.

ziiɗ taara do taar kɛn se num, Raa kic utu an̰ ziiɗn dubar kɛn
kꞋraaŋin̰ maakŋ kitap ki se do ki. 19 Ɔɔ taar Raa kɛn kꞋraaŋin̰
maakŋ kitap kɛn teeco taar Raa ki ese se jaay, debm ɔɔɗn
naatn ute kɛn kalaŋ se, naan̰ se Ꞌkɔŋ kɔsn koojn̰ kaagŋ kɛn ɛɗ
kaaja se eyo ɔɔ Ꞌkɔŋ kɛndmaakŋ gɛgɛr kɛn *salal se ey kici.

20Tɛr Isan kɛn taaɗ nakgen ara se taaɗ ɔɔ: «Ɗeere,maam se
ɔɔpga gɔɔrɔmꞋutumꞋɓaaɗo.»
*Amin! Mɛljege Isa, Ꞌɓaaɗo!
21Ɔn̰Mɛljege Isa asen tɛɗn bɛɛn ̰ naase ki paac.

